
^ (Mat. 28:19) Kuom mano, dhiuru e ogendni duto mondo ulok ji obed jopuonjrena, kubatisogi e nying Wuoro, gi Wuoyi, gi roho maler,








Ngimawa kod Tijwa Kaka Jokristo​—Chenro mar Somo Muma e Higa mar 2020

Kaka Onego Iti gi Bugni





E ite ma luwogi, ibiro yudo ndiko mar odiechieng’ kodiechieng’ kod paro ma wuoyo kuom ndikono. Kata obedo ni jomoko nyalo yiero some sa asaya e odiechieng’, ji mang’eny oseyudo ni ka gitimo kamano gokinyi, giyudo ber moloyo. Timo mano miyogi thuolo mar paro matut kuom wechego e odiechieng’ mangima. Ka joot nono ndiko kanyachiel, giyudo ber chuth. Mano e gima Jo-Bethel e piny ngima timoga gokinyi.

Paro ma ni e bugni ogol e gasede mag Ohinga mar Jarito (w) mag April 2018 nyaka Mach 2019. Namba/nembni mokwongo moket bang’ dwe mogoye Ohinga mar Jarito nyiso pej ma parogo yudoree e gasedno, to namba/nembni ma luwo nyiso paragraf ma giyudoree. (Ne ranyisi man piny kae.) Sula mogolie parogo oting’o weche mathoth momedore.

Januar

Tich Adek, Januar 1


Musa ne en ng’at mamuol ahinya maloyo ji duto man e piny.​—Kwan 12:3.




Ka ne Musa pod odak e od Farao e piny Misri, ne ok omuol. Iye ne wang’ga piyo kendo mano nomiyo onego ng’at moro ma timbene ne ok omore. Musa ne paro ni Jehova ne mor gi gima notimono. Kuom higni 40 duto, Jehova nokonyo Musa mondo ong’e ni ne dwarore ni obed ng’at ma muol e ka ota Jo-Israel, to ok mana bedo jachir kende. To mondo nobed ng’at ma muol, ne nyaka obed ng’at ma bolore, ma winjo wach, kendo ma ng’won. Nopuonjore bedo gi kidogo mi obedo jatelo maber miwuoro. (Wuok 2:11, 12; Tich 7:21-30, 36) E ndalowagi, wiye udi kod jodong-kanyakla timo maber kuom luwo ranyisi mar Musa. Sama jomoko ochwanyi, kik iyi wang’ piyo. Yie ayie ni nitie kama ne ok idhie maber. (Ekl. 7:9, 20) Bolri abola mondo iluw kaka Jehova dwaro ni olos weche sama chwanyruok oneno. Tem ahinya idwok wach e yo ma muol. (Nge. 15:1) Ka wiye udi kod joma nigi migepe mag tayo jomamoko otimo kamano, gimoro Jehova, gimiyo kue betie, kendo giketo ranyisi maber. w19.02 8 ¶1; 10 ¶9-10









^ (Kwan 12:3) Kata kamano, Musa e ma ne en ng’at mamuolie* moloyo ji duto e piny.

Kata, “ng’at mobolore moloyo ji duto.”


^ (Wuok 2:11, 12) E ndalogo, ka Musa nosebedo maduong’, nodhi ir Jo-Hibrania wetene mondo one kaka ne isandogi gi tich matek. Noneno ka Ja-Misri moro goyo Ja-Hibrania. 12 Nong’iyo koni gi koni, to ka ne ok oneno ng’ato, ne onego Ja-Misrino mi opande e i kuoyo.



^ (Tich 7:21-30) To ka nojwang’e, nyar Farao nokawe mopidhe kaka wuode owuon. 22 Omiyo, Musa noyudo tiegruok e rieko duto mag Jo-Misri. To adier, wechene kod gik ma notimo ne nigi teko ahinya. 23 “Koro, ka nobedo jahigni 40, noparo mondo odhi olim owetene ma ne gin nyithind Israel. 24 Ka noneno ka itimo marach ne Ja-Israel moro, ne okonye monego Ja-Misri. Nochulo kuor e lo nyawadgi ma ne itimone marachno. 25 Noparo ni owetene ne dhi fwenyo ni Nyasaye ne tiyo kode e kelonegi warruok, to ne ok gifwenyo mano. 26 Kinyne ka noyudogi ka gidhawo, notemo thegogi mondo gibed gi kuwe, kowacho niya: ‘Un mana owete. Ang’o momiyo udhawo uwegi?’ 27 To ng’at ma ne timo marach ne nyawadgino nodhiro Musa mopenje kama: ‘En ng’a moketi jatendwa kendo jang’adnwa bura? 28 An bende idwaro nega kaka nyoro inego Ja-Misricha, koso?’ 29 Ka Musa nowinjo mano, noringo mi nobedo jadak e piny Midian, kama ne onyuoloe yawuoyi ariyo. 30 “Higni 40 bang’e, malaika moro nofwenyorene e thim mar Got Sinai e mach ma ne liel e yiend kudho.



^ (Tich 7:36) Ng’atni ne otelonegi kogologi Misri kendo notimo tije madongo gi honni e piny Misri, gi Nam Makwar, kendo e thim kuom higni 40.



^ (Ekl. 7:9) Kik ibed ng’at ma chwanyore piyo, nimar jo mofuwo e ma chwanyore mayot kamano.*

Kata nyalo bedo, “mano en tim mifwenyogo ng’at mofuwo.”


^ (Ekl. 7:20) Onge ng’at makare e piny ma timo mana gik mabeyo kendo ma ok tim richo.



^ (Nge. 15:1) Dwoko mamuol kueyo mirima, To wach makwiny jimbo ich-wang’.








Tich Ang’wen, Januar 2


Nokechogi.​—Mar. 6:34.




Ang’o momiyo Yesu nokecho ji? En “nikech ne gichal kaka rombe ma onge jakwath.” Nyalo bedo ni Yesu noneno ka e diergi kanyo ne nitie joma odhier ma ne nyaka ti kuom seche mang’eny e ka giyud kaka gipidho joodgi. Moko be samoro wedegi ne otho. Ka en kamano, Yesu ne nyalo ng’eyo maber gima jogo ne kalee. Nenore ni Yesu owuon be nosegakalo e weche ma kamago. Ne okecho ji kendo noneno ni ber ka onyisogi weche ma ne nyalo hoyogi. (Isa. 61:1, 2) Ranyisi mar Yesu puonjowa ang’o? Mana kaka Yesu, wan bende thoth joma olworowa chalo “rombe ma onge jakwath.” Ginyagore gi chandruoge mathoth. Wan gi gima nyalo konyogi, ma en wach maber mar Pinyruoth. (Fwe. 14:6) Omiyo, waluwo ranyisi mar Ruodhwa kuom lando ne ji wach maber nikech ‘wakecho jomodhier kod jochan.’ (Zab. 72:13) Wakecho ji kendo wadwaro konyogi. w19.03 21 ¶6-7









^ (Mar. 6:34) Ka nowuok e yie, noneno oganda mang’ongo mi nokechogi, nikech ne gichal kaka rombe ma onge jakwath. Omiyo, nochako puonjogi gik mang’eny.



^ (Isa. 61:1, 2) Roho mar Jehova Wuon Loch Duto ni kuoma, Nimar Jehova osewira mondo aland wach maber ne jo mamuol. Oseora mondo akue chuny jo monyosore, Aland ne jo moter e tuech ni koro gin thuolo, Ayaw wenge jo motue,  2 Aland higa ma Jehova oyiego Kod chieng’ ma Nyasachwa chuloe kuor, Aho chuny jo mokuyo,



^ (Fwe. 14:6) Eka ne aneno malaika machielo ka fuyo e kor polo ka en gi wach maber ma nyaka chieng’ molando ne jo modak e piny, ne ogendni duto, gi dhoudi duto, gi dhok duto, kod pinje duto.



^ (Zab. 72:13) Obiro kecho jo ma sandore kaachiel gi jochan, Kendo obiro reso ngima jo modhier.








Tich Abich, Januar 3


Pakuru Jehova, ma ting’o ting’wa chieng’ ka chieng’.​—Zab. 68:19.




Nitie gik mang’eny momiyo onego waher Jehova. Kuom ranyisi, omiyowa gik mabeyo ma konyowa e ngimawa ma pile, kendo opuonjowa adiera mondo wang’eye maber kaachiel gi dwache. (Joh. 8:31, 32) Bende, osemiyowa kanyakla mar Jokristo mondo otawa kendo osirwa. E wi mago, oting’o ting’wa pile kokonyowa nano e chandruok ma yudowa sani, kendo omiyowa geno mar dak maber nyaka chieng’. (Fwe. 21:3, 4) Sama waparo matut kuom gik mang’eny ma Jehova osetimo ma nyiso kaka oherowa, mano chwalowa mondo wan be wamed here. To ka wasehero Jehova, koro wabedo gi luoro mowinjore, tiende ni, waluoro timo gik ma nyalo chwanyo Nyasaye ma wahero kamano. Kaka imedo fwenyo ber mathoth miyudo sama Jehova tayi, e kaka ibiro medo here kaachiel gi chikene. Kae to gimoro amora ma Satan nyalo temo goligo e tij Jehova ok bi tiyo. Tem ane paro kaka ngimani biro chalo higni 1,000 bang’e. Ibiro ng’iyo chien kimor gilala nikech ing’eyo ni yiero ma nitimo mar batiso e ma ne en yiero maber mogik! w19.03 6 ¶14; 7 ¶19









^ (Zab. 68:19) Opak Jehova, Nyasaye ma ting’onwa ting’wa pile, En e Nyasaye madier ma warowa. (Sela)



^ (Joh. 8:31, 32) Eka Yesu nomedo wacho ne Jo-Yahudi ma noyie kuome niya: “Ka usiko e wachna, un jopuonjrena adier, 32 kendo ubiro ng’eyo adiera, mi adiera noketu thuolo.”



^ (Fwe. 21:3, 4) Eka gikanyono ne awinjo dwol moro maduong’ moa e kom-lojno ka wacho niya: “Neuru! Hema mar Nyasaye koro nigi dhano, kendo obiro dak kodgi, mi ginibed joge. To Nyasaye owuon nobed kodgi. 4 Kendo obiro yweyo pi wengegi duto, mi tho ok nobedie kendo, kata kuyo, kata ywak, kata rem ok nobedie kendo. Gik machon osekadho.”








Ngeso, Januar 4


Ng’a manyalo yudo wuon ot ma timne beyo? Ni mar nengone tek moloyo kidi ma nyinge rubi.​—Nge. 31:10.




Sama ji duto ma ni e ot goyoga erokamano, mano kelonegi ber mang’eny. Kuom ranyisi, kaka ng’at ma ni e kend medo nyiso ni omor gi gik ma nyawadgi timo, e kaka gimedo bedo osiepe. Mano miyo bedo ma yot mondo ng’ato owe ne nyawadgi kethone. Dichwo mogeno chiege mor gi gik mabeyo ma chiege timo kendo opwoye. (Nge. 31:28) To dhako maber nyiso ni omor gi chwore kuom nyiso chwore achiel kachiel gik mabeyo ma chworeno timo. Un jonyuol, ere kaka unyalo puonjo nyithindu mondo gibed joma goyo erokamano? Ng’e ni nyithindi biro kopo mana gik miwacho kod mitimo. Omiyo, ket ne nyithindi ranyisi maber kuom goyonegi erokamano sama gitimo gik mabeyo. E wi mano, puonjgi goyo erokamano sama jomoko otimonegi gik mabeyo. Konygi ng’eyo ni goyo erokamano en gima wuok e chuny kendo ni weche mabeyo ma ginyiso jomamoko nyalo konyo kama duong’. w19.02 17 ¶14-15









^ (Nge. 31:10) Ng’ano ma nyalo yudo dhako malong’o? Nengone duong’ ahinya moloyo kite mag korol.



^ (Nge. 31:28) Nyithinde a malo kendo wacho ni en ng’at moguedhi; Chwore chung’ kendo pake.








Jumapil, Januar 5


Nyaka thona, abiro siko ka an ng’at matir!​—Ayub 27:5, “NW.”




Wechego nyiso ni Ayub noramo ni nodhi dhi nyime makore gi Jehova kata bed ni ang’o ma timore, to wan bende wanyalo timo kamano. Wach ma Satan nowacho e wi Ayub e ma pod owacho kuomwa. Otimo kamano nade? Owacho ni ok ihero Jehova gadier kendo ni ka masira moro oyudi, to iweyo lame! (Ayub 2:4, 5; Fwe. 12:10) Mano miyo iwinjo nade? Donge mano gima lit ndi? Par ane wachni: Jehova ogeni ahinya, to mano e momiyo oweyo mondo Satan otemi. Omiyi thuolo mar nyiso ni Satan en jamiriambo. En gadier ni inyalo siko ka imakori kode kata weche tek ma chalo nade, kendo osingo ni obiro konyi timo kamano. (Hib. 13:6) To mano kaka en gima ber miwuoro ka Jaloch mar polo gi piny ogeni kamano! Be ineno gimomiyo makruok gi Jehova en gima duong’? Mano miyo wakwedo miriambo mag Satan, wating’o nying Wuonwa malo, kendo wariwo lochne lwedo. w19.02 5 ¶9-10









^ (Ayub 27:5) Ok nyalre ngang’ mondo awach ni un jo makare! Nyaka thona, abiro siko ka an ng’at matir!



^ (Ayub 2:4, 5) To Satan nodwoko Jehova niya: “Del kar del. Dhano nyalo chiwo gimoro amora ma en-go mondo ores ngimane. 5 To koro, rie lweti imul ringrene gi chokene mondo ine ka ok obi yanyi e wang’i.”



^ (Fwe. 12:10) Ne awinjo dwol moro maduong’ e polo ka wacho niya: “Koro warruok, gi teko, gi Pinyruodh Nyasachwa, gi loch mar Kristone osechopo, nikech osewit jadonj ne owetewa piny, ma donjonegi odiechieng’ gotieno e nyim Nyasachwa!



^ (Hib. 13:6) Eka mondo wabed gi chir maduong’ kendo wacho niya: “Jehova* e jakonyna; ok abi luor. Dhano adhana ditimna ang’o?”

Som Apendiks A5.







Wuok Tich, Januar 6


Ndalo biro ma ng’ato ang’ata monegou biro paro ni otiyo ne Nyasaye.​—Joh. 16:2.




Yesu nonyiso jootene tembe ma ne gidhi romogo. Kae to nojiwogi mondo giluw ranyisine ka ne owachonegi kama: “Beduru gi chir!” (Joh. 16:1-4a, 33) Kuom higni mang’eny, jopuonjrego noluwo ranyisi mar Yesu mar chiwruok kod bedo jochir. Ne giyie kata timo gik ma ne nyalo hinyo ngimagi mana mondo gisir jowetegi sama ne gikalo e tembe mopogore opogore. (Hib. 10:33, 34) E kindewagi bende, wanyiso ni wan jochir mana kaka Yesu. Kuom ranyisi, mondo wakony owetewa gi nyiminewa misando nikech yie margi, chir dwarore. Nitie seche ma inyalo tue owetewa e jela ma onge gimomiyo. Sama mano otimore, nyaka watim duto ma wanyalo mondo wasirgi, moriwo nyaka wuoyo e logi. (Fil. 1:14; Hib. 13:19) Yo machielo ma wanyisogo chir en dhi nyime gi tij yalo kata sama weche tek. (Tich 14:3) Mana kaka Yesu, wan be waramo ni nyaka wadhi nyime yalo wach Pinyruoth kata bed ni ikwedowa kendo isandowa. w19.01 22-23 ¶8-9









^ (Joh. 16:2) Ji biro riembou e sunagogi. Kuom adier, ndalo biro ma ng’at monegou biro paro ni otiyo ne Nyasaye.



^ (Joh. 16:1-4) “Asewachonu wechegi mondo kik uchwanyru. 2 Ji biro riembou e sunagogi. Kuom adier, ndalo biro ma ng’at monegou biro paro ni otiyo ne Nyasaye. 3 To gibiro timo mago duto nikech pok ging’eyo Wuoro, kata an. 4 Kata kamano, asewachonu gigo mondo ka sa ma gibiro timoree ochopo, to upar ni ne asewachonugi. “Ok ne awachonugi motelo nimar ne an kodu.



^ (Joh. 16:33) Asewachonu wechegi ni mondo kokalo kuoma ubed gi kuwe. E piny ubiro yudo masira, kata kamano beduru gi chir! Aseloyo piny.”



^ (Hib. 10:33, 34) Nitie kinde ma ne uyudo wich-kuot kod masiche e lela,* kendo nitie kinde ma un bende ne usiro jo ma ne yudo chandruoge kaka mago. 34 Nimar ne unyiso ni ukecho jo ma ne ni e jela kendo ne uyie mondo oyak giu, ka ung’eyo ni un uwegi un gi mwandu maber moloyo kendo ma siko.

Grik, “kod masiche e lela kaka jo ma nie kar tuke.”


^ (Fil. 1:14) Koro bedona e tuech osemiyo thoth owete ma tiyo ne Ruoth mijing’o, kendo gimedo nyiso chir ahinya mar yalo wach Nyasaye ka gionge luoro.



^ (Hib. 13:19) To moloyo, akwayo ni ulamna mondo aduog iru mapiyo kaka nyalore.



^ (Tich 14:3) Omiyo, Jehova* ne omiyogi teko mi giyalo gi chir kuom kinde mogwaro e wi wach ng’wono mogundho mar Nyasaye kendo ne gitimo honni kod tije madongo.

Som Apendiks A5.







Tich Ariyo, Januar 7


Wadewreuru e kindwa mondo wajiw hera kod timbe mabeyo ma ok wajwang’ bedo e chokruogewa kanyachiel mana kaka jomoko osebet gi timno, to wajiwreuru.​—Hib. 10:24, 25.




Gin ang’o minyalo timo mondo ichiw paro ma jiwo jomamoko e chokruok? Gima duong’ monego itim en ikori maber ne chokruok ka chokruok. Ka ichanori chon maber kendo itimo ikruok ma thiring’inyi, ibiro yudo ka chiwo paro chako bedoni ma yot. (Nge. 21:5) Mondo iikri maber ne chokruok, ang’o monego itim? Mokwongo, chak gi lamo kikwayo Jehova mondo omiyi roho maler. (Luka 11:13; 1 Joh. 5:14) Kae to kaw dakika moko mondo iwuoth e i sula midwaro iko. Kuom ranyisi, ng’i gima wich maduong’ wacho, wiye matindo, pichni moketi, kod sanduge ma jiwo puonj madongo. Bang’ mano, non paragraf ka paragraf kisomo ndiko mang’eny kaka nyalore. Par matut kuom gik minono kitemo yiero bende weche minyalo chiwoe paro. Kaka imedo ikori e yo maber, e kaka ibiro medo yudo konyruok mathoth, kendo ibiro yudo ka yotni chiwo paro sama ipuonjruok sulano e chokruok.​—2 Kor. 9:6. w19.01 9 ¶6; 11-12 ¶13-15









^ (Hib. 10:24, 25) Bende, wadewreuru* mondo wajiw hera kod timbe mabeyo, 25 ma ok wajwang’ bedo e chokruogewa kanyachiel mana kaka jomoko osebet gi timno, to wajiwreuru, to moloyo sa muneno ni chieng’no medo sudo machiegni.

Kata, “waparreuru.”


^ (Nge. 21:5) Chenro mag jakinda kelo ohala, To ji duto ma rikni bedo modhier.



^ (Luka 11:13) Kuom mano, ka un, kata obedo ni un jo maricho ung’eyo chiwo mich mabeyo ne nyithindu, donge Wuonu manie polo to biro chiwo roho maler e okang’ malach moloyo ne jo ma kwaye?”



^ (1 Joh. 5:14) Kendo adiera* ma wan-go kuom Nyasaye e ma, ni gimoro amora ma wakwaye kaluwore gi dwache, owinjowa.

Kata, “chir.”


^ (2 Kor. 9:6) To kuom wachni, ng’at ma chuoyo manok noka manok, to ng’at ma chuoyo mabup noka mabup.








Tich Adek, Januar 8


Ndik gigo mineno.​—Hab. 2:2.




Puonj maduong’ ma Jehova ne dwaro ni wang’e ka ne otayo Habakuk gi rohone maler mondo ondik chandruokne en ma: Kik waluor nyise gik ma chandowa. Kuom adier, okwayowa ni wanyise gik moko duto te ma chandowa. (Zab. 50:15; 62:8) Habakuk nokawo okang’ mokwongo mar sudo machiegni gi Jehova kaka Osiepne mogeno kendo Wuon-gi. Habakuk ne ok oweyo mondo gik ma ne chandego othung’e mana kende kotemo manyo kaka dotiekgi owuon. Kar mano, nolamo Jehova konyise gik moko duto ma ne chande. Mano e gima wan be onego watim. E wi mano, Jehova ma en Nyasaye ma winjo lamo kwayowa mondo waket genowa kuome ka wanyise gik ma chandowa. (Zab. 65:2) Ka watimo kamano, wabiro neno kaka Jehova dwoko kwayowa sama ohoyowa kendo otayowa. (Zab. 73:23, 24) Obiro konyowa ng’eyo paro ma en-go kuom gik ma wakalee. Nyiso Jehova gik ma chandowa kowuok e chunywa ma iye en achiel kuom yore ma wanyisego ni wagene. w18.11 13 ¶2; 14 ¶5-6









^ (Hab. 2:2) Eka Jehova nodwoka niya: “Ndik weche mineno e fweny, kendo igorgi maber e kite mopa, Mondo ng’ato ang’ata ma somo gi dwol maduong’ osome mayot.*

Kata, “e yo malolore.”


^ (Zab. 50:15) Luongauru e ndalo mag chandruok, To abiro golou e chandruogno, kendo ubiro miya duong’.”



^ (Zab. 62:8) Genuru kuom Nyasaye kinde duto, yaye ogendni. Olneuru gik manie chunyu. Nikech Nyasaye e kar bwokwa. (Sela)



^ (Zab. 65:2) A Nyasaye, ji duto nobi iri nimar in e Jawinj lamo.



^ (Zab. 73:23, 24) Kata kamano, sani an kodi pile; Isemako lweta ma korachwich. 24 Itaya gi rieko ming’adona, Kae to bang’e ibiro miya duong’.








Tich Ang’wen, Januar 9


Jo maler manie piny, gin jo mabeyo moloyo, mamorgo gi mor motamore nono.​—Zab. 16:3.




Daudi ne ok yier mana mbesene kende mondo e ma obed osiepene. Be inyalo paro ng’at ma ratego ma nobedo osiepne mogeno ahinya? Ne iluonge ni Jonathan. Osiep ma ne ni e kindgi en achiel kuom osiep mabeyo ahinya mondik e Muma. Kata kamano, be ing’eyo ni Jonathan ne duong’ ne Daudi gi higni 30 kama? Kare, ang’o ma noriwogi kanyachiel mondo gibed osiepe? Giduto ne gin gi yie motegno kuom Nyasaye, ne gimiyore luor, kendo ne gimor gi chir ma ng’ato ka ng’ato kuomgi ne nyiso e kedo gi wasik Nyasaye. (1 Sa. 13:3; 14:13; 17:48-50; 18:1) Mana kaka Daudi gi Jonathan, wan bende wabedo ma mor ka wan gi osiepe mohero Jehova kendo ma nigi yie kuome. Nyaminwa Kiera ma osetiyo ne Jehova kuom higni mang’eny wacho kama: “An gi osiepe mathoth ma wuok kuonde mopogore opogore e piny mangima, kendo kit ngimagi bende opogore.” Ka imanyo osiepe ma wuok kuonde mopogore opogore, ibiro neno maler kaka teko mar Wach Nyasaye kod roho maler riwo jotich Jehova kanyachiel. w18.12 26 ¶11-13









^ (Zab. 16:3) Jo maler manie piny, Gin jo ma nigi duong’, chunya mor kodgi.”



^ (1 Sa. 13:3) Jonathan ne onego jolweny mag Jo-Filistia ma ne ni Geba mi Jo-Filistia nowinjo wachno. Kae to Saulo ne ochiko mondo ogo tung’ e piny Israel duto kowacho niya: “We Jo-Hibrania owinji!”



^ (1 Sa. 14:13) Jonathan ne oidho lwanda ka olak gi lwete to jatije ne luwo bang’e. Ne onego Jo-Filistia to jo ma ne oweyo ka pok otho, jatijeno ne tieko.



^ (1 Sa. 17:48-50) Ja-Filistia ne ochako sudo mondo orad gi Daudi, to Daudi ne oringo matek kochomo jolwenj Jo-Filistia mondo orad kode. 49 Daudi ne osoyo lwete e ofuko ma ne oting’o mi okawo kidi achiel moketo e orujre kae to obayo. Kidino ne ogoyo pat wi Ja-Filistia modonjo iye mi Ja-Filistiano opodho piny auma. 50 Kamano, Daudi ne onego Ja-Filistia gi orujre kod kidi achiel. Ne onego Ja-Filistiano kata obedo ni ne oonge gi ligangla e lwete.



^ (1 Sa. 18:1) Bang’ ka Daudi nosetieko wuoyo gi Saulo, Jonathan gi Daudi nochako bedo osiepe mati mata* kendo Jonathan nohero Daudi mana kaka noherore owuon.

Kata, “chuny Jonathan ne oriwore gi chuny Daudi.”







Tich Abich, Januar 10


Ng’ato ang’ata ma ketho kend gi chiege chuth mak mana nikech wach terruok, mi okendo machielo, ochodo.​—Mat. 19:9.




“Terruok” oriwo kit nindruok mang’eny ma itimo oko mar kend, kaka chode, nindruok e kind joma ok okendore, nindruok e kind chwo gi chwo kata mon gi mon, kod nindruok gi le. Kuom ranyisi, ka dichwo mosekendo oterore gi ng’at machielo, chiege nyalo yiero mondo oketh kendno chuth kata ooyo. Yesu ne ok owacho ni ka ng’at ma ni e kend odonjo e terruok (por·neiʹa) to ochuno ni kendno nyaka koro keth chuth. Kuom ranyisi, dhako nyalo yiero mondo odhi nyime dak gi chwore kata ka chwore oseterore. Nyalo bedo ni pod ohero chworeno, kendo onyalo dwaro ni gilos weche mondo kend margi omed bedo maber. Kuom adier, koketho kend margi chuth to ok okende kendo, obiro romo gi pek moko mang’eny. Ng’a ma biro miye gik monyalo konyorego e ngima? Ng’a ma biro loyone gombo mag nindruok? To nade sama okuyo, ng’a ma biro hoye? To ka gin gi nyithindo, ngimagi biro bedo nade ka koro baba onge? (1 Kor. 7:14) Nenore maler ni ng’at moyiero ketho kend chuth biro kalo e weche mapek. w18.12 12 ¶10-11









^ (Mat. 19:9) Awachonu ni ng’at ma ketho kend gi chiege mak mana nikech terruok,* mi okendo machielo, ochodo.”

Grik, porneia. Som Tiend Weche.


^ (1 Kor. 7:14) Nimar dichwo ma ok ni e yie ikwano ni ler nikech chiege, kendo dhako ma ok ni e yie ikwano ni ler nikech owadwano; ka da ok kamano, to nyithindu dine obedo ma ok ler, to koro giler e wang’ Nyasaye.








Ngeso, Januar 11


Un mohero Jehova, sinuru gi richo.​—Zab. 97:10.




Jehova osin gi timbe mamono. (Isa. 61:8) Kata obedo ni Jehova ong’eyo ni bedowa dhano morem seche moko nyalo miyo watim gik ma ok kare, odwaro ni wasin gi gik maricho. Ka waparo matut kuom gimomiyo Jehova osin gi gik maricho, mano biro konyowa mondo wabed gi paro kaka mare, to mano biro medo jiwowa mondo watamre timo gik maricho. Ka wasin gi gik maricho kaka Jehova osin-go, mano biro konyowa fwenyo timbe moko maricho kata ka Muma ok owuoyo kuomgi achiel kachiel. Kuom ranyisi, nitie kit miel moro mong’ere kaka lap dancing ma en miel mochido marach, to tinde onya ahinya. Nitie joma nyalo wacho ni miendno ok rach ahinya nikech ok en nindruok achiel kachiel. To be timbe ma kamago nyiso pach Jehova ma en Nyasaye mosin gi gik maricho duto? Wabeduru mabor gi timbe mochido kuom bedo gi kido mar ritruok kaachiel gi sin gi gik ma Jehova osin-go.​—Rumi 12:9. w18.11 25 ¶11-12









^ (Zab. 97:10) Un ji duto mohero Jehova, sinuru gi richo. Orito ngima joge momakore kode, Kendo oresogi e lwet joricho.



^ (Isa. 61:8) Nimar an Jehova, ahero bura makare; Asin gi mecho kod tim ma ok kare. Abiro miyogi pok margi. Kendo anatim kodgi singruok ma nyaka chieng’.



^ (Rumi 12:9) Herau mondo obed ma onge wuondruok. Sinuru gi gik maricho; makreuru gi gik mabeyo.








Jumapil, Januar 12


Ng’at makare nobedi mangima kuom yie mare.​—Hab. 2:4.




Jaote Paulo nokawo singono mapek ahinya mi nonwoye nyadidek! (Rumi 1:17; Gal. 3:11; Hib. 10:38) Kata bed ni ng’at makare nyalo romo gi chandruok ma romo nade, yiene motegno kod geno kuom Jehova biro miyo gikone one kaka Jehova chopo dwache. Jehova nyisowa ni kik waket mana pachwa kuom gik ma sani, to kar mano, wang’i nyime. Bug Habakkuk oting’o puonj ma nyalo konyowa e ndalo mag gikogi. Jehova osingo ngima ne ng’ato ang’ata ma kare moketo yie kuome kendo mogene. Wadhiuru nyime tego yiewa kuom Jehova kendo wamed gene kata bed ni waromo gi chandruok kod parruok mapek ma romo nade. Kokalo kuom bug Habakkuk, Jehova singonwa ni obiro konyowa kendo resowa. Okwayowa ni wagen kuome kendo wahore sama warito kinde ma piny duto biro pong’ gi jotichne ma mor kendo ma chunygi muol, ka koro Pinyruodhe locho.​—Mat. 5:5; Hib. 10:36-39. w18.11 16-17 ¶15-17









^ (Hab. 2:4) Ng’i ane ng’at ma sungore; Yorene ok ochikore tir. To ng’at makare nobed mangima nikech adierane.*

Kata nyalo bedo, “nikech yiene.”


^ (Rumi 1:17) Nikech kokalo kuom wach maberno, tim makare mar Nyasaye nenore ratiro kokalo kuom yie kendo nikech yie, mana kaka ondik niya: “To ng’at makare nobed mangima kokalo kuom yie.”



^ (Gal. 3:11) E wi mano, nenore maler ni kokalo kuom chik, onge ng’at mikwano kaka ng’at makare e wang’ Nyasaye nimar “ng’at makare nobed mangima kokalo kuom yie.”



^ (Hib. 10:38) “To ng’ata makare nobed mangima kokalo kuom yie,” to “ka odok chien, chunya ok bi mor kode.”



^ (Mat. 5:5) “Jo mamor gin jo mamuol, nimar piny nobed pok margi.



^ (Hib. 10:36-39) Nimar dwarore ni ubed gi sinani mondo bang’ ka usetimo dwaro mar Nyasaye, gik ma ne osing ochopnu. 37 Nimar pod odong’ “mana kinde matin ahinya” ma “jalno ma biro nochop kendo ok obi deko.” 38 “To ng’ata makare nobed mangima kokalo kuom yie,” to “ka odok chien, chunya ok bi mor kode.” 39 Koro ok wan kaka jogo ma dok chien e kethruok, to wan jogo ma nigi yie ma biro miyo ores ngimawa.








Wuok Tich, Januar 13


Dhi nyime wuotho e adiera.​—3 Joh. 4.




E kinde ma Yesu ne ni e piny, nitie joma norwako weche ma nopuonjo, kata kamano, ne ok gidhi nyime wuotho e adiera. Kuom ranyisi, ka Yesu nosetimo hono ma oganda moro maduong’ ochiemo, ogandano nong’ado Nam Galili ka gidhi loka machielo mondo giluwe. Ka ne gin kuno, Yesu nowacho gimoro ma nochando pachgi ahinya. Nowacho niya: “Ka ok uchamo ringre Wuod dhano kendo ka ok umadho rembe, uonge ngima kuomu uwegi.” Kar mondo ne ginyis Yesu olernegi tiend wechego, gin ne gichwanyore ma giwacho niya: “Wechego bwogo ji; en ng’a ma nyalo winjogi?” Nikech mano, “thoth jopuonjrene nodhi mi gidok ne gik ma ne giweyo chien kendo ne ok ginyal dhi nyime wuotho kode.” (Joh. 6:53-66) Gima lit en ni e kindegi bende, nitie joma oseweyo adiera. Jomoko nochwanyore nikech gima owadwa moro ma nigi migepe makende nowacho kata notimo. Moko to nochwanyore nikech nomigi siem mowuok e Muma kata nikech ne gichwanyore gi Jakristo wadgi moro. w18.11 8-9 ¶3-5









^ (3 Joh. 4) Onge gima duong’ ma dimi abed mamor* ma loyo wachni: ni asik ka awinjo ni nyithinda dhi nyime wuotho e adiera. 

Kata nyalo bedo, “ma dimi ago erokamano.”







Tich Ariyo, Januar 14


Jatendu en achiel, ma en Kristo.​—Mat. 23:10.




Sa asaya ma wayudo ka ok yotnwa winjo gimomiyo itimo lokruok moko e riwruok mar oganda Jehova, onego wapar kaka Kristo notayo jo Nyasaye e kinde mokalo. E kinde Joshua kod e kinde Jokristo mokwongo, Kristo nosiko ka tayo jo Nyasaye e yo mariek mondo oritgi kaka oganda, oteg yiegi, kendo omi gisik ka gin gi kue kod winjruok. (Hib. 13:8) Siso ma Yesu nigo mar konyowa rito winjruokwa gi Nyasaye nenore maler e weche ma “jatich mogen kendo mariek” nyisowaga kinde ka kinde. (Mat. 24:45) Sama wafwenyo kaka Kristo tayo weche, wabedo gadier ni ogombo ahinya konyowa. Mopogore gi konyowa loso winjruokwa gi Jehova, Kristo konyowa bende mondo waket pachwa e tich maduong’ ma nyaka tim e piny ngima ma en tij lendo.​—Mar 13:10. w18.10 25 ¶13-16









^ (Mat. 23:10) Bende, kik luongu ni jotelo nikech Jatendu en achiel, ma en Kristo.



^ (Hib. 13:8) Yesu Kristo siko kaka en, nyoro kod kawuono, kendo nyaka chieng’.



^ (Mat. 24:45) “Ng’ano ma kuom adier e jatich mogen kendo mariek, ma ruodhe noketo e wi joode mondo omigi chiembgi e kinde mowinjore?



^ (Mar. 13:10) Bende, nyaka kwong yal wach maber e ogendni duto.








Tich Adek, Januar 15


Uwuoth mowinjore gi luong ma noluongugo, ka unyiso bolruok.​—Efe. 4:1, 2.




Ranyisi maber mar bedo joma hore sama ng’ato ochwanyowa yudore e 2 Samuel 16:5-13. Shimei ma ne en wat Ruoth Saulo noyanyo Daudi kod jotichne kendo notimonegi gik maricho ahinya. Kata obedo ni Daudi ne nigi nyalo mar tieko wachno, noweyo aweya kamano. Ang’o ma nokonyo Daudi mondo kik omwomre? Daudi nowacho weche ma ni e Zaburi sula mar 3 e kinde ma ne oringo ka wuode ma Absalom ne dwaro nege. Mago e kinde ma Shimei ne yanyee. Kwan matindo 1 kod 2 e Zaburino otudore gi gik milero e bug Samuel mar Ariyo sula mar 16. Kae to Zaburi 3:4 nyiso chir ma Daudi ne nigo ka nowacho niya: “[Anaywag] ni Jehova gi dwonda, kendo [enodwokna] wach.” Wan bende wanyalo lemo sama oyanywa kata ochwanywa. Jehova dwoko lamowa kuom miyowa roho maler ma konyowa nano. Be inyalo paro chal moro ma nyalo dwarore ni ihori kata ing’won ne ng’at mochwanyi marach? Be in gadier ni Jehova neno chandruok miyudo kendo ni onyalo guedhi? w18.09 6 ¶16-17









^ (Efe. 4:1, 2) Kuom mano, an jal manie jela nikech Ruoth, asayou mondo uwuoth mowinjore gi luong ma noluongugo, 2 ka unyiso bolruok gi muolo, kod horuok, ka unano e kindu kuom hera,



^ (2 Sa. 16:5-13) Ka ne Ruoth Daudi ochopo Bahurim, ng’at moro ma nyinge Shimei wuod Gera ja dhood Saulo nobiro ka yanye. 6 Ne obayo Daudi gi joge duto gi kite moriwo nyaka jotichne kaachiel gi jo ma thuondi ma ne olwore koni gi koni. 7 Shimei ne yanye kama: “Ai ka! Dhi kucha! In ng’at ma nono ma janekni! 8 Jehova osechulo kuor nikech remb joka Saulo ma ne ichuero mikawo lochne, kendo koro Jehova keto loch e lwet Absalom wuodi. Masira koro oseyudi nikech in janek!” 9 Abishai wuod Zeruya nonyiso ruoth niya: “Marang’o iweyo guok mothoni yanyi kama? Yiena mondo adhi ang’ad wiye oko.” 10 To ruoth nodwoke kama: “Ang’o ma chandou koda un yawuot Zeruya? Weyeuru oyanya nikech Jehova osenyise ni, ‘Yany Daudi!’ Omiyo, ng’ano ma nyalo penjo ni, ‘Ang’o momiyo itimo kama?’” 11 Eka Daudi nonyiso Abishai kod jotichne duto niya: “Ka koro wuoda ma anyuolo e ma dwaro nega, to nade Ja-Benjamin! Weyeuru oyanya nikech Jehova e ma osenyise ni otim kamano! 12 Di po ka Jehova oneno chandruokna mi Jehova otimona maber kar ayany moyanyago kawuononi.” 13 Daudi gi joge nodhi nyime gi wuoth to Shimei ne wuotho e bath got ka ma omanyore kodgi koyanyogi, kobayogi gi kite kendo kokironegi buru.



^ (Zab. 3:0-8) Wer ma Daudi nondiko ndalo ma noringo wuode ma Absalom. 3 A Jehova, ang’o momiyo wasika thoth kama? Ang’o momiyo jo ma kedo koda ng’eny?  2 Ji mang’eny wacho kuoma kama: “Nyasaye ok bi rese.” (Sela)*  3 To in, A Jehova, in e okumba mogeng’a, In e mimiya duong’, kendo in e miting’o wiya malo.  4 Analuong Jehova gi dwol maduong’, Kendo enodwoka ka en e wi gode maler. (Sela)  5 Anapielra piny mondo anindi; Kendo anachiew ma onge gima rach motima, Nikech Jehova e ma rita.  6 Ok aluoro wasigu gana gi gana Molwora koni gi koni.  7 A Jehova, a malo mondo iresa! A Nyasacha! Nimar ibiro thalo lemb wasika duto; Inimuk leke mag jo maricho.  8 Warruok a kuom Jehova. In e ma iguedho ogandani. (Sela)

Som Tiend Weche.


^ (Zab. 3:4) Analuong Jehova gi dwol maduong’, Kendo enodwoka ka en e wi gode maler. (Sela)








Tich Ang’wen, Januar 16


Wan jotich ma tiyo kanyachiel gi Nyasaye.​—1 Kor. 3:9.




Sama walendo, kinde duto onego wabed mang’won gi ji kendo wamigi luor. Mano oriwo nyaka temo ng’eyo joma nie alworawa e yo maber. Par kinde duto ni seche ma walendoga ot ka ot, joma wadhi irgi ok ong’eyoga ni wachano limogi. Mano e momiyo ber ka wadhi seche ma thothgi ni thuolo kendo ginyalo goyo mbaka. (Mat. 7:12) Kuom ranyisi, nyalo bedo ni e alworau ji ohero chiewo modeko Ngeso gi Jumapil. Ka en kamano, unyalo chako gi lendo e ndara, e troli, kata unyalo dok limo joma norwako wach ma un gadier ni chiewoga chon e odiechiengego, kae to ulend e ot ka ot bang’e. Ji mang’eny odichga ahinya, omiyo, nyalo bedo maber ka wawuoyo kodgi kuom thuolo machuok, to ahinya-ahinya e limbe mokwongo. (1 Kor. 9:20-23) Sama ji ofwenyo ni wadewogi e yo ma kamano, yot mondo giyienwa limogi kendo. Kuom adier, sama walendo, onego onenre ayanga ni wan gi olembe ma roho maler nyago. Mano miyo wabedo “jotich ma tiyo kanyachiel gi Nyasaye,” kendo onyalo tiyo kodwa e ywayo jomamoko e adiera.​—1 Kor. 3:6, 7. w18.09 32 ¶15-17









^ (1 Kor. 3:9) Nimar wan jotich ma tiyo kanyachiel gi Nyasaye. Un to un puoth Nyasaye ma opidho, ot ma Nyasaye gero.



^ (Mat. 7:12) “Omiyo, gik moko duto ma udwaro ni ji otimnu, un bende utimnegiuru kamano. Adier, mano e gima Chik kod weche Jonabi puonjo.



^ (1 Kor. 9:20-23) Kuom Jo-Yahudi ne abedo Ja-Yahudi mondo aywa Jo-Yahudi; kuom jo ma ni e bwo chik ne abedo ng’at manie bwo chik, kata obedo ni an awuon to ok an e bwo chik, mondo aywa jo ma ni e bwo chik. 21 Kuom jo ma onge chik ne abedo ka ng’at ma onge chik, mondo aywa jo ma onge chik, kata obedo ni an gi chik kuom Nyasaye kendo an e bwo chik kuom Kristo. 22 Kuom jo ma nyap ne abedo ma nyap, mondo aywa jo ma nyap. Asebedo gimoro amora ne ji mopogore opogore mondo ka nyalore to aresie jomoko kuomgi. 23 Atimo gik moko duto nikech wach maber mondo ayale ne jomoko.



^ (1 Kor. 3:6, 7) An ne apitho, Apolo ne oolo pi, to Nyasaye ne omiyo gidongo, 7 omiyo, Nyasaye e ma miyo gidongo, to ok ng’at ma pitho kata ma olo pi.








Tich Abich, Januar 17


Joma mor gin joma nigi chuny mamuol, nimar piny nobed pok margi.​—Mat. 5:5.




Ere kaka bedo gi chuny ma muol nyalo miyo ng’ato obed ma mor? Ji timoga lokruok bang’ rwako adiera. Inyalo yudo ni chon ne gin joma ger, mohero dhawo, kendo ma kwiny. Kata kamano, bang’ puonjruok gibedo gi “kit dhano manyien” kendo ginyiso kido kaka “hera ma kecho jomamoko, ng’wono, bolruok, muolo, kod horuok.” (Kol. 3:9-12) Mano miyo gibedo gi kue, hera, kod mor. E wi mano, Wach Nyasaye singo ni joma kamago biro ‘chamo piny.’ (Zab. 37:8-10, 29) Ere kaka ‘piny nobed pok’ mar joma nigi chuny mamuol? Jopuonjre Yesu mowal gi roho biro yudo piny kaka pokgi e kinde ma gibiro locho e wi piny ka gin ruodhi kendo jodolo. (Fwe. 20:6) Ji tara gi tara ma onge gi geno mar dak e polo biro yudo piny kaka pokgi e kinde ma gibiro dak e piny kae nyaka chieng’ ka gin gi kue, mor, kod ngima ma onge richo. w18.09 19 ¶8-9









^ (Mat. 5:5) “Jo mamor gin jo mamuol, nimar piny nobed pok margi.



^ (Kol. 3:9-12) Kik ng’ato riamb ne nyawadgi. Lonyuru kit dhano machon kod timbene, 10 kendo urwak kit dhano manyien, ma kokalo kuom ng’eyo malong’o, ilose kodhi nyime bedo manyien mondo ochal gi kido mar Jal ma ne ochueye, 11 ma chop ka ma ok kwan ni ng’ato en Ja-Grik kata Ja-Yahudi, ng’at moter nyangu kata ng’at ma ok oter nyangu, wendo, Ja-Skithia,* misumba, kata ng’at man thuolo; to Kristo en gik moko duto kuom duto. 12 Kuom mano, kaka jo ma Nyasaye oseyiero, maler kendo mohero, rwakuru hera ma kecho jomamoko, ng’wono, bolruok, muolo, kod horuok.

Ja-Skithia en wach ma bende itiyogo kiwuoyo kuom joma ineno ni kit ngimagi ni piny ahinya moloyo.


^ (Zab. 37:8-10) We mirima, kendo kik iwe iyi owang’; Kik iyi wang’, mano nyalo miyo idonj e richo.*  9 Nimar ibiro tiek jo maricho, To jo mogeno kuom Jehova e ma nobed weg piny. 10 Odong’ mana kinde matin, to joricho ok nobedie; Inimanygi kuonde ma ne gintie, To ok ibi yudogi.

Kata nyalo bedo, “Kik iyi wang’, mano nyalo keloni hinyruok.”


^ (Zab. 37:29) Jo makare nobed weg piny, Kendo ginidagie nyaka chieng’.



^ (Fwe. 20:6) Ng’at mamor kendo maler en ng’at ma nigi kare e chier mokwongo; tho mar ariyo onge gi teko kuomgi, to ginibed jodolo mag Nyasaye kod mag Kristo, kendo giniloch kaka ruodhi kanyachiel kode kuom higni 1,000.








Ngeso, Januar 18


Ng’ato ka ng’ato nyaka bed ng’at ma winjo wach piyo.​—Jak. 1:19.




Jehova e ma ketonwa ranyisi maberie mogik e wachno. (Cha. 18:32; Jos. 10:14) Ne ane gima wanyalo puonjore e wi Jehova e ndiko mar Wuok 32:11-14. Kata obedo ni ne ok ochuno ni Jehova osum paro moro amora kuom Musa, pod nomiye thuolo mar wacho kaka nowinjo e chunye. En dhano mane ma nyalo chiko ite kuom thuolo ma rabora ne ng’at ma ong’eyo maber ni pache orem, kae to otimo gima ng’atno owacho? Onge! Parie ni Jehova to chiko ite ne dhano duto ma wuoyo kode ka gin gi yie kuome. Ng’ato ka ng’ato kuomwa onego openjre niya: ‘Ka Jehova e ma nyalo duokore piny sama owuoyo gi dhano kendo ochikonegi ite mana kaka notimo ne Ibrahim, Rahel, Musa, Joshua, Manoa, Elija, kod Hezekia, donge mano nyiso ni an bende onego ami Jokristo duto luor, awinj pachgi, kendo ati gi paro ma gichiwo ka nyalore? Be nitie ng’ato ang’ata e kanyakla kata e kind joodwa ma dwaro ni akonye e yo moro? Ka en kamano, onego atim ang’o e wachno?’​—Cha. 30:6; Bura 13:9; 1 Ru. 17:22; 2 We. 30:20. w18.09 6 ¶14-15









^ (Jak. 1:19) Un owetena ma ahero, ng’euru wachni: Ng’ato ka ng’ato nyaka bed ng’at ma winjo wach piyo, ma ok rikni e wuoyo, kendo ma iye ok wang’ piyo,



^ (Cha. 18:32) Gikone Ibrahim nowacho niya: “A Jehova, akwayi ni kik iyi wang’ koda, to we apenjie mogik. Ka iyudo mana ji apar makare kende, be pod ibiro kethe?” Nyasaye ne odwoke niya: “Ok abi kethe nikech ji apargo.”



^ (Jos. 10:14) Odiechieng’ ma kamano ne pok one nyaka nene kendo ne ok ochak one bang’e, nimar Jehova ne kedo ne Jo-Israel. Ne pok one ka Jehova owinjo dhano e yo ma kamano.



^ (Wuok 32:11-14) Eka Musa nosayo Jehova Nyasache kama: “Yaye, Jehova, ang’o momiyo mirima omaki gi jogi bang’ gologi e piny Misri kitiyo gi tekoni maduong’ kod lweti ma nigi teko? 12 Ka po ni itimo kamano, Jo-Misri biro wacho ni, ‘Nyasachgi nogologi Misri mondo otimnegi marach. Nodwaro negogi e gode mondo otiek kargi chuth e piny.’ Omiyo, kik mirima maki kodgi kendo yie ilok pachi kik ikelnegi masirano. 13 Par kaka ne ikuong’ori ne jotichni Ibrahim, Isaka, kod Israel ka ne iwacho ne moro ka moro kuomgi ni: ‘Anami kothi obed mang’eny kaka sulwe manie polo, kendo anamigi pinyni duto, mi pinyni nobed margi nyaka chieng’.’” 14 Kuom mano, Jehova noloko pache mi koro ne ok okelo ne joge masira ma nosewacho.



^ (Cha. 30:6) Eka Rahel ne owacho niya: “Nyasaye oseng’adona bura maber, nimar osewinjo dwonda mi omiya nyathi ma wuoyi.” Omiyo, ne ochako nyathino ni Dan.*

Tiende ni, “Ng’ado Bura.”


^ (Bura 13:9) Nyasaye notimo kaka Manoa nokwaye, mi malaika mar Nyasaye ne odok ir dhakono ka en oko mar dala; to Manoa chwore ne onge kode kanyo.



^ (1 Ru. 17:22) Jehova ne owinjo kwayo mar Elija mi nyathino nobedo mangima kendo.



^ (2 We. 30:20) Jehova nowinjo Hezekia moweyo ne ji kethogi.








Jumapil, Januar 19


Ng’ato machiwo gige nomew: Kendo ng’a makonyo ji gi pi, ji nokonye gi pi bende.​—Nge. 11:25.




Wadak e piny ma ji ohero mana gik ma imiyogi kendo ma konyogi gin giwegi, omiyo, siko ka wan jochiwo nyalo bedo gima tek. Kata kamano, Yesu nowacho ni nitie chike ariyo madongo monego otawa. Mokwongo en hero Jehova gi chunywa duto, gi ngimawa duto, gi pachwa duto, kendo gi tekowa duto. Mar ariyo en ni waher jowetewa. (Mar. 12:28-31) Joma ohero Jehova luwo ranyisine. Jehova gi Yesu gin jochiwo. Gidwaro ni wan bende wabed jochiwo nikech timo kamano miyo wabedo ma mor gadier. Sama watimo kinda mondo wabed joma chiwo ne Jehova kendo ne dhano wetewa, wamiyo Jehova duong’, to wan bende wayudo ber kanyachiel gi joma wakonyo. Wan gadier ni itimo kinda mondo idhi nyime konyo jomamoko, to ahinya-ahinya Jokristo weteni. (Gal. 6:10) Ka idhi nyime timo kamano, joweteni biro heri kendo ibiro bedo ma mor. w18.08 22 ¶19-20









^ (Nge. 11:25) Ng’at ma jachiwo nomew, Kendo ng’at ma duogo chuny ji en bende noduog chunye.



^ (Mar. 12:28-31) Achiel kuom jondiko ma nobiro mowinjo ka gimino wach kode, nong’eyo ni osedwokogi e yo maber, mi nopenjo Yesu niya: “En chik mane mokwongo* ne mamoko duto?” 29 Yesu nodwoko kama: “Mokwongo en ni, ‘Winjuru, A Israel, Jehova* Nyasachwa en Jehova* achiel, 30 kendo nyaka iher Jehova* Nyasachi gi chunyi duto, gi ngimani duto, gi pachi duto, kendo gi tekoni duto.’ 31 Mar ariyo e ma, ‘Nyaka iher wadu kaka iherori iwuon.’ Onge chik machielo maduong’ moloyo ariyogi.”

Kata, “maduong’ moloyo.”
Som Apendiks A5.
Som Apendiks A5.
Som Apendiks A5.


^ (Gal. 6:10) Kuom mano, ka pod wan gi thuolo,* watimuru gik mabeyo ne ji duto, to moloyo, ne jo ma wan-go e yie.

Grik, “kinde mowinjore.”







Wuok Tich, Januar 20


Weuru ng’ado bura gi kaka uneno ng’ato gi oko.​—Joh. 7:24.




Jehova ok her ng’ato mana nikech kaka pien dend ng’atno chalo, oganda moae, pinygi, kata dhok ma owacho. Orwako ng’ato ang’ata moluore kendo ma timo gik makare. (Gal. 3:26-28; Fwe. 7:9, 10) Onge kiawa ni in be iyie gi wachno. To nade ka nidongo e alwora ma ji ochayoe joma a kuonde mamoko? Samoro inyalo neno ni in ihero ji te ma ok idewo kuma giae, to kare gie chunyi ma iye nitie kaka ibuono ji. Kata mana Petro ma Jehova notiyogo e chiwo puonj maduong’no bang’e nonyiso kido marachno kendo. (Gal. 2:11-14) Ere kaka wanyalo weyo ng’ado ne ji bura ka luwore gi kaka ginenore gi oko? Dwarore ni wanonre maber gi Wach Nyasaye mondo wane ka di po ni pod wan gi achaya moko e chunywa. (Zab. 119:105) Seche moko nyalo dwarore ni wayie mondo jomamoko okonywa sama gineno ka watimo gik ma nyiso ni wan gi achaya moko e chunywa, kata ka wan wawegi pok wafwenyo. (Gal. 2:11, 14) Nyalo bedo ni kido marachno opondo e i chunywa. w18.08 9 ¶5-6









^ (Joh. 7:24) Weuru ng’ado bura gi kaka uneno ng’ato gi oko, to ng’aduru bura makare.”



^ (Gal. 3:26-28) Adier, uduto un nyithind Nyasaye kokalo kuom yie kuom Kristo Yesu. 27 Nimar uduto ma nobatisu e Kristo, userwakoru gi kido kaka mag Kristo. 28 Kuom mano, onge pogruok e kind Ja-Yahudi gi Ja-Grik, bende e kind misumba gi ng’at man thuolo, kata e kind ng’at ma dichwo gi ng’at ma dhako, nimar uduto un e winjruok achiel gi Kristo Yesu.



^ (Fwe. 7:9, 10) Bang’ mago, ne arango mi ne aneno oganda moro mang’ongo ma onge ng’at ma ne nyalo kwano. Ne gin jo moa e ogendni duto, gi dhoudi duto, gi pinje duto, kendo gi dhok duto, to ne gichung’ e nyim kom-loch kendo e nyim Nyarombo ka girwakore gi kandho ma rochere; bende, ne gin gi bede yiend othidhe e lwetegi. 10 To ne gisiko ka gikok gi dwol maduong’ niya: “Warruokwa a kuom Nyasachwa mobet e kom-loch kendo kuom Nyarombo.”



^ (Gal. 2:11-14) Kata kamano, ka ne Kefa* obiro Antiokia, ne akwere e wang’e, nikech kethone ne nenore ratiro. 12 Nimar ka ne jomoko moa ir Jakobo pok nobiro, ne ojachiemo gi jo ogendni mamoko; to ka ne jogo ochopo, ne oweyo timo kamano mi opogore kar kende nikech noluoro wang’ jo ma oter nyangu. 13 Jo-Yahudi mamoko bende noriwore kode e tim wuondruokno, to kata mana Barnaba bende noluwogi e timgi mar wuondruokno. 14 To ka ne aneno ni ok giwuoth kaluwore gi adiera mar wach maber, ne awacho ne Kefa* e nyimgi giduto niya: “Ka in, kata obedo ni in Ja-Yahudi, idak kaka ogendni mamoko odak, to ok kaka Jo-Yahudi, ere kaka dichun ji moa e ogendni mondo gidag kaluwore gi tim Jo-Yahudi?”

Iluonge bende ni Petro.
Iluonge bende ni Petro.


^ (Zab. 119:105) Wachni e taya mar tiendena, Kendo ler ma menyona yora.



^ (Gal. 2:11) Kata kamano, ka ne Kefa* obiro Antiokia, ne akwere e wang’e, nikech kethone ne nenore ratiro.

Iluonge bende ni Petro.


^ (Gal. 2:14) To ka ne aneno ni ok giwuoth kaluwore gi adiera mar wach maber, ne awacho ne Kefa* e nyimgi giduto niya: “Ka in, kata obedo ni in Ja-Yahudi, idak kaka ogendni mamoko odak, to ok kaka Jo-Yahudi, ere kaka dichun ji moa e ogendni mondo gidag kaluwore gi tim Jo-Yahudi?”

Iluonge bende ni Petro.







Tich Ariyo, Januar 21


Weuru ler maru orieny e nyim ji.​—Mat. 5:16.




Penjri kama: ‘Be jomamoko nyalo neno ayanga ni achiwora ne Jehova gi chunya duto? Be amanyoga thuolo mag nyiso jomamoko ni an Janeno mar Jehova?’ Jehova nyalo winjo marach ahinya ka ok wanyis jomamoko ni wan joge, to oseyierowa mondo wabed joge. (Zab. 119:46; Mar. 8:38) Gima lit en ni nitie Jokristo moko ma tek ng’eyo ka be gitiyo ne Nyasaye kata ok gitine nikech gitemo kopo “chuny kod paro ma chiko pinyni.” (1 Kor. 2:12, weche moler piny) Mano e chuny ma miyo ji luwo “gombo mag ringruok.” (Efe. 2:3) Kuom ranyisi, kata obedo ni osenyiswa nyading’eny yo monego warwakrego kendo wabidhrego, nitie Jokristo moko ma pod rwakore marach. Girwako lewni moridogi ti kata ma nyiso duggi, kendo seche moko giyoro gi lewnigo nyaka e chokruogewa mag lamo. Moko bende lielo wigi ma galagala kata suko wigi e yo ma mako mana dho ji. (1 Tim. 2:9, 10) Omiyo, sama gin e kind ji, tek pogo ni gin jo Jehova koso gin ‘osiepe piny.’​—Jak. 4:4. w18.07 24-25 ¶11-12









^ (Mat. 5:16) Kamano bende, weuru ler maru orieny e nyim ji mondo gine timbeu mabeyo, kendo gimi Wuonu manie polo duong’.



^ (Zab. 119:46) Abiro hulo chikeni e nyim ruodhi, Kendo wiya ok nokuodi.



^ (Mar. 8:38) Ka ng’ato wiye kuot koda gi wechena e tieng’ marach kendo ma teroreni,* Wuod dhano bende wiye nokuod kode e kinde ma nobi e duong’ mar Wuon mare ka en gi malaike maler.”

Tiende ni, joma ok omakore motegno gi Nyasaye.


^ (1 Kor. 2:12) Koro ne warwako roho mar Nyasaye, to ok chuny mar pinyni, mondo wang’e gik ma Nyasaye osemiyowa e yo mang’won.



^ (Efe. 2:3) Kuom adier, nitie kinde ma wan bende ne watimo kaka gitimo kaluwore gi gombo mag ringruok, ka wachopo dwaro mag ringruok gi mag pachwa, kendo ne wan nyithind mirimb Nyasaye, mana kaka jomamoko.



^ (1 Tim. 2:9, 10) Kamano bende, mon onego obidhre gi lewni mowinjore, ma ok gikal tong’ kendo ka ginyiso ni gin jo ma pachgi long’o, ok mana bidhruok gi suko wich kod rwako dhahabu kata kite mag lulu, kata gi lewni ma nengogi tek ahinya, 10 to gibidhre e yo mowinjore gi mon ma wacho ni giluoro Nyasaye, ma en kokalo kuom timbe mabeyo.



^ (Jak. 4:4) Un jo ma terore,* donge ung’eyo ni bedo osiep piny kelo sigu gi Nyasaye? Kuom mano, ng’at ma dwaro bedo osiep piny bedo jasik Nyasaye.

Kata, “joma ok omakore chuth gi Nyasaye.”







Tich Adek, Januar 22


Uduto un owete.​—Mat. 23:8.




Waduto wan owete nikech wan nyikwa Adam. (Tich 17:26) Kata kamano, nitie gik madongo moloyo ma miyo wabedo owete. Yesu nowacho ni jopuonjrene duto gin owete nikech giduto gineno Jehova kaka Wuon-gi ma ni e polo. (Mat. 12:50) E wi mano, giduto gisedonjo e od yie achiel, kama hera ogundhoe. Mano e momiyo e barupe ma joote ne ndiko, ne giluongo jopuonjre wetegi ni ‘owete gi nyimine.’ (Rumi 1:13; 1 Pet. 2:17; 1 Joh. 3:13) Ka ne Yesu osewacho maler ni onego wane Jokristo wetewa kaka owete gi nyimine, nojiwo gimomiyo bedo gi bolruok ne dwarore. (Mat. 23:11, 12) Sunga ne keloga tungni e kind jootene. To e kindeno bende, ji ne sungore nikech oganda ma ne giwuokie. Be nochuno ni Jo-Yahudi osungre nikech ne gin nyikwa Ibrahim? Jo-Yahudi mathoth ne nigi paro ma kamano. Kata kamano, Johana Jabatiso nonyisogi kama: ‘Nyasaye nigi nyalo mar loso ne Ibrahim nyithindo koa kuom kite.’​—Luka 3:8. w18.06 9-10 ¶8-9









^ (Mat. 23:8) Un to kik luongu ni Rabi nikech Japuonju en achiel, to uduto un owete.



^ (Tich 17:26) Kendo noloso ogendni duto koa kuom ng’ato achiel, mondo gidag e piny mangima, mi noketo chon ndalo kod tong’ mag kuonde ma dhano ne dhi dakie,



^ (Mat. 12:50) Nikech ng’at ma timo dwaro mar Wuora manie polo, ng’atno e owadwa gi nyamera kod minwa.”



^ (Rumi 1:13) Kata kamano, owetena, asetemo biro iru nyading’eny mondo nyak mar tichna obedie kuomu mana kaka osebedo kuom ogendni mamoko, to osegeng’na nyaka chop sani.



^ (1 Pet. 2:17) Miuru ji duto duong’, beduru gi hera ne riwruok duto mar owete, luoruru Nyasaye, miuru ruoth duong’.



^ (1 Joh. 3:13) Owetena, kik uwuor nikech piny osin kodu.



^ (Mat. 23:11, 12) To ng’at maduong’ moloyo e kindu nyaka bed jatiju. 12 Ng’at ma ng’awore malo noduoke piny to ng’at ma duokore piny nong’awe malo.



^ (Luka 3:8) Omiyo, nyaguru olemo ma nyiso ni useloko chunyu. Kik uchak wacho e chunyu ni, ‘Wan nyithind Ibrahim.’ Nimar awachonu ni Nyasaye nyalo chueyo ne Ibrahim nyithindo koa e kitegi.








Tich Ang’wen, Januar 23


Ng’a marito dhoge en ng’a mong’eyo.​—Nge. 17:27.




Ka po ni waromo gi gik ma nyalo chwanyowa kata jomoko nigi kido moko ma ok morwa, be watemoga rito lewwa mondo kik wawuo gi ich-wang’? (Nge. 10:19; Mat. 5:22) Sama jomoko ochwanyowa, nyaka wapuonjre ‘weyo thuolo ne mirimb Nyasaye.’ (Rumi 12:17-21) Ka wadhi nyime chomo wang’wa kuom Jehova, wabiro dhi nyime miye luor kuom weyo mondo en e ma okaw okang’ e lowa koneno ni timo mano owinjore. Ka wakawo okang’ wawegi, wabiro nyiso ni ok wamiyo Jehova luor mowinjore. Be waluwoga adimba weche manyien ma Jehova ochiwonwa mondo otawa? Ka en kamano, ok wabi timo gik moko mana kaka ne wasebedo ka watimogi chon. Kar mano, wabiro luwo mapiyo weche manyien ma Jehova chiwonwa kokalo kuom riwruok mar ogandane mondo otawa. (Hib. 13:17) E seche gogogo, wabiro temo matek mondo ‘kik wakadh weche mosendik.’ (1 Kor. 4:6) Ka watimo kamano, wabiro dhi nyime chomo wang’wa kuom Jehova. w18.07 15 ¶17-18









^ (Nge. 17:27) Ng’at ma nigi ng’eyo rito dhoge, To ng’at mong’eyo pogo weche hore mos.



^ (Nge. 10:19) Ka weche ng’eny, richo nyaka bedie, To ng’at ma rito lewe riek.



^ (Mat. 5:22) An to awachonu ni, ng’at ma dhi nyime bedo gi mirima gi owadgi ibiro yal e od ng’ado bura; kendo ng’at moyanyo owadgi ibiro yal e Od Bura Maduong’ Mogik; to ng’at ma wacho ne wadgi ni, ‘In ng’at mofuwo mogik!’ ng’atno owinjore yudo kum e mach mar Gehena.*

Ne en kar wang’o yugi oko mar Jerusalem. Som Tiend Weche.


^ (Rumi 12:17-21) Kik uchul richo kar richo ne ng’ato. Temuru timo gik ma ji duto neno ni beyo. 18 Ka nyalore, to temuru matek mondo udag gi kuwe gi ji duto. 19 Owetena ma ahero, kik uchul kuor, to weuru thuolo ne mirimb Nyasaye; nimar ne ondik niya: “Jehova* owacho ni, ‘Chulo kuor en mara; abiro chulo.’” 20 To “ka kech kayo jasiki, miye chiemo; ka riyo oloye, miye gimoro omadhi; nimar kitimo kamano to ibiro biwo chuk mach e wiye.” 21 Kik iyie mondo gima rach oloyi, to sik kiloyo gima rach kuom timo gima ber.

Som Apendiks A5.


^ (Hib. 13:17) Luwuru kaka jo ma tayou chikou kendo ubolrunegi, nimar gisiko ka giritou kaka jo ma biro dwoko wach e bura, mondo giti tijno ka gin gi mor to ok gi chuny mapek, nikech mano nyalo kelonu hinyruok.



^ (1 Kor. 4:6) Koro owetena, asetiyo gi nyinga kod nying Apolo mondo alernugo wechegi eka uyud ber, mondo kokalo kuomwa ung’e chik ma wacho niya: “Kik ukadh weche mosendik,” mondo kik usungru ka ukawo ni ng’at moro ber moloyo machielo.








Tich Abich, Januar 24


Wakeduru matek mondo wabed joma otegno.​—Hib. 6:1.




Kaka imedo bedo Jakristo motegno, e kaka ibiro medo fwenyo ni puonj mag Muma yotni tiyogo moloyo chike. Mano en nikech chik inyalo tigo e wach moro sie, to puonj inyalo tigo e weche mathoth. Kuom ranyisi, nyathi matin ok nyal ng’eyo gimomiyo bedo gi osiepe maricho ok en gima ber, omiyo, janyuol mariek biro ketone chike ma biro konye kik oriwre gi osiepe maricho. (1 Kor. 15:33) Kata kamano, kaka nyathino medo dongo e kaka pache bende medo yawore, kendo obedo gi nyalo mar tiyo gi puonj mag Muma. Mano miyo onyalo tiyo gi rieko e yiero osiepe mabeyo. (1 Kor. 13:11; 14:20) Sama wamedo tiyo gi puonj mag Muma, wabedo gi paro kaka mar Jehova, to mano miyo chunywa tayowa e yo maber. Kuom adier, wan gi gik mathoth ma nyalo konyowa timo yiero ma biro moro Jehova. Ka watiyo maber gi chike kod puonj ma yudore e Wach Nyasaye, wabiro ‘bedo moromo chuth, kendo moikore maber ne tije mabeyo duto.’​—2 Tim. 3:16, 17. w18.06 19 ¶14; 20 ¶16-17









^ (Hib. 6:1) Kuom mano, nikech koro wasedongo mi waweyo puonj ma gin mana mise mag ng’eyo Kristo, koro wakeduru matek mondo wabed jo motegno, ma ok wasik mana ka waketo mise kendo, tiende ni e puonj kaka loko chuny a e timbe ma kelo tho, yie kuom Nyasaye,



^ (1 Kor. 15:33) Kik wuondu. Osiepe maricho ketho timbe mabeyo.



^ (1 Kor. 13:11) Ka ne an nyathi, ne ajawuoyo ka nyathi, ne aparo ka nyathi, ne anono gik moko ka nyathi; to nikech koro asebedo ng’at maduong’, aseweyo timbe mag nyathi.



^ (1 Kor. 14:20) Owetena, kik ubed nyithindo e pachu, to beduru nyithindo kuom wach richo; kendo ubed jo ma dongo e pachu.



^ (2 Tim. 3:16, 17) Ndiko duto okudh gi much Nyasaye kendo gikonyo kuom puonjo ji, kuom siemo ji, kuom rieyo gik moko, kendo kuom kwero ji kaluwore gi gik makare, 17 mondo ng’at Nyasaye obed moromo chuth, moikore maber ne tije mabeyo duto.








Ngeso, Januar 25


Wadwa en ng’a?​—Luka 10:29.




Ngero ma Yesu nogoyo e wi Ja-Samaria ne nyalo puonjo Jo-Yahudi tiend hero jowetegi gadier. (Luka 10:25-37) Mondo jopuonjre Yesu ne chop tich ma nomigi, ne nyaka giked matek mondo gigol tim mar chayo jomamoko kod bedo gi sunga. Ka ne Yesu pok odok e polo, nowenegi tij chiwo neno e “Judea duto, gi Samaria, kendo nyaka kuonde maboyo mogik e tung’ piny.” (Tich 1:8) Noyudo oseikogi ne tich maduong’no kuom konyogi neno kido mabeyo ma joma wuok e ogendni mamoko ne nigo. Nopwoyo jatend jolweny moro ma ne ok en Ja-Yahudi nikech yie motegno ma ne en-go. (Mat. 8:5-10) Ka ne en e taondgi ma Nazareth, nowacho ni Jehova ne dewo nyaka joma wuok e ogendni mamoko. Kuom ranyisi, nowuoyo e wi chi liel ma nodak e taon mar Zarefath e piny Foinike kod Ja-Siria miluongo ni Naman ma ne nigi dhoho. (Luka 4:25-27) E wi mano, mopogore gi lendo ne chi Samaria, Yesu notieko ndalo ariyo e taon mar Samaria nikech ji noikore winjo wach maber.​—Joh. 4:21-24, 40. w18.06 10 ¶10-11









^ (Luka 10:29) Nikech ng’atno ne dwaro nyisore ni en ng’at makare, nopenjo Yesu niya: “Wadwa* en ng’a?”

Kata, “Jiranda.”


^ (Tich 1:8) To ubiro yudo teko ka roho maler obiro kuomu, mi unubed jonenona e Jerusalem, kod Judea duto, gi Samaria, nyaka kuonde maboyo mogik e tung’ piny.”



^ (Mat. 8:5-10) Ka nochopo Kapernaum, jatend-jolweny* moro nobiro ire ka saye 6 kendo ka wachone kama: “Ruoth, jatija onindo e ot nikech tuo mar abach kendo ochandore malit.” 7 Yesu nokone niya: “Ka achopo kuno abiro change.” 8 Eka jatelono nodwoke niya: “Ruoth, ok an ng’at mowinjore ma dibi e oda, to wach awacha gimoro to jatijano biro chango. 9 Nimar an bende an e bwo jomamoko, bende an gi askeche moko e bwoya, kendo anyalo wacho ne moro ni, ‘Dhi!’ to odhi, kendo wacho ne machielo ni, ‘Bi!’ to obiro, kendo wacho ne misumbana ni, ‘Tim mae!’ to otimo.” 10 Ka ne Yesu owinjo wechego, nohum kendo nowacho ne jo ma ne luwe niya: “Awachonu adier ni pok ayudo ng’ato e Israel ma nigi yie maduong’ ma kama.

Jatelo achiel ne bedo gi jolweny 100 e bwoye.


^ (Luka 4:25-27) Kuom ranyisi, awachonu adier niya: Ne nitie mond liete mang’eny e Israel e kinde Elija, ka ne koth ok ochue kuom higni adek gi dweche auchiel, mi mano nomiyo kech mager okwako pinyno duto. 26 To e ma pod ok ne oor Elija ir mon-go, to mana ir chi liel ma ne ni Zarefath e piny Sidon. 27 Bende, ne nitie jodhoho mang’eny e Israel e kinde janabi Elisha; to onge kata achiel kuomgi ma ne obedo maler,* mak mana Naaman, Ja-Siria.”

Kata, “ne ochangi.”


^ (Joh. 4:21-24) Yesu nowachone kama: “Dhako, adier awachoni ni, sa biro ma ok ubi lamo Wuoro e godni kata e Jerusalem. 22 Un ulamo gima ok ung’eyo; wan to walamo gima wang’eyo, nimar warruok chakore gi Jo-Yahudi. 23 Kata kamano, sa biro, kendo en sani, ma jo ma lamo gadier biro lamo Wuoro kuom roho kod adiera, nimar jo ma kamago e ma Wuoro manyo mondo olame. 24 Nyasaye en Roho kendo jo ma lame nyaka lame kuom roho kod adiera.”



^ (Joh. 4:40) Omiyo, ka Jo-Samaria nobiro ire, ne gikwaye ni mondo osik kodgi, mi nobedo kanyo kuom ndalo ariyo.








Jumapil, Januar 26


Rwakreuru gi gige lweny duto moa kuom Nyasaye mondo ubed gi nyalo mar chung’ motegno e kedo gi riekni mopondo mag Jachien.​—Efe. 6:11.




Jaote Paulo nopimo ngima Jokristo gi ngima jolweny ma kedo. Lweny ma wagoyo ok en masie. Kata kamano, jowasigu ma wakedogo to gin joma nitie adier. Satan kod jochiende gin jolweny molony ahinya. Omiyo, nyalo nenore ka gima ok wanyal loyo lwenyno. Rowere e ma Satan nyalo monjo e yo mayot ahinya. Ang’o ma ginyalo timo mondo gilo lweny manie kindgi gi chuech maricho mag roho? Adiera en ni rowere nyalo loyo lwenyno kendo moko kuomgi osetimo kamano! Nikech ang’o? En nikech gidhi “nyime yudo teko kuom Ruodhwa.” Kata kamano, rowere timo gik mathoth mopogore gi geno teko mar Nyasaye. Girwakore maber ne lweny. Mana kaka jolweny ma osetieg maber, gin gi “gige lweny duto moa kuom Nyasaye.” (Efe. 6:10-12) Sama Paulo ne wuoyo e wi ranyisino, nyaka bed ni noparo gige lweny ma Jo-Rumi ne rwako.​—Tich 28:16. w18.05 27 ¶1-2









^ (Efe. 6:11) Rwakreuru gi gige lweny duto moa kuom Nyasaye mondo ubed gi nyalo mar chung’ motegno e kedo gi riekni mopondo mag Jachien;



^ (Efe. 6:10-12) Mogik, dhiuru nyime yudo teko kuom Ruoth, kendo kuom tekone maduong’. 11 Rwakreuru gi gige lweny duto moa kuom Nyasaye mondo ubed gi nyalo mar chung’ motegno e kedo gi riekni mopondo mag Jachien; 12 nimar wan e lweny, to ok waked gi remo kod ringruok, to wakedo gi loje, gi jotelo, kod joloch mag piny mar mudhoni, kendo wakedo gi teko mar oganda mar jochiende manie kor polo.



^ (Tich 28:16) Gikone, kane wadonjo Rumi, ne oyie ne Paulo dak kende e ode mochulo ka en gi jalweny ma rite.








Wuok Tich, Januar 27


Wuonwa manie polo, nyingi mondo obed maler.​—Mat. 6:9.




Wach mokwongo tik tik momiyo wadhiga lendo en ni mondo wami Jehova duong’ kendo waket nyinge obed maler e nyim ji duto. (Joh. 15:1, 8). Kata kamano, ok wanyal keto nying Nyasaye obed maler moloyo kaka oler sani. Nyingno ler e okang’ mamalo chutho. Par ni janabi Isaya nowacho niya: “Jehova mar ogendini mag lueny, e ma nuwal.” (Isa. 8:13) Yo achiel ma waketogo nying Nyasaye bedo maler en kuom wale ka wapoge gi nyinge mamoko kendo kuom konyo jomoko mondo okete maler. Kuom ranyisi, sama wapuonjo ji adiera e wi kido mabeyo ma Jehova nigo kaachiel gi dwache ne dhano, wakonyo ji mondo one ni gik maricho duto ma Satan wacho e wi Jehova gin miriambo. (Cha. 3:1-5) E wi mano, sama wakonyo ji e alworawa mondo ong’e ni Jehova e ma owinjore ‘oyud duong’, gi luor, kod teko,’ wamiyo nyinge bedo maler.​—Fwe. 4:11. w18.05 18 ¶3-4









^ (Mat. 6:9) “Un to onego ulem kama: “‘Wuonwa manie polo, nyingi mondo obed maler.*

Kata, “omi luor; omi duong’.”


^ (Joh. 15:1) “An e yadh mzabibu madier, to Wuora e japur.



^ (Joh. 15:8) Wuora yudo duong’ nikech ma: ni udhi nyime nyago olemo mang’eny kendo unyiso ni un jopuonjrena.



^ (Isa. 8:13) Jehova Nyasach oganda lweny, en e monego ikwane ka Jal maler, En kende e ma onego iluore, Kendo en kende e ma onego obwogi.”



^ (Cha. 3:1-5) Koro, thuol ne riek* moloyo le duto mag bungu ma Jehova Nyasaye ne osechueyo. Omiyo, nopenjo dhako niya: “Be en adier ni Nyasaye nowacho ni kik ucham olemb yath moro amora manie puodho?” 2 To dhako nodwoko thuol niya: “Wanyalo chamo olemb yien duto manie puodho. 3 Kata kamano, kuom olemb yath manie dier puodho, Nyasaye osewacho kama: ‘Kik uchame, kendo kik umule, nono to ubiro tho.’” 4 Eka thuol ne owacho ne dhakono niya: “Ok unutho ngang’. 5 Nimar Nyasaye ong’eyo ni chieng’ muchamee, wang’u noyepi mi unubed machal gi Nyasaye, kung’eyo ber gi rach.”

Kata, “otang’.”


^ (Fwe. 4:11) “A Jehova* Nyasachwa, iwinjori yudo duong’, gi luor, kod teko nikech ne ichueyo gik moko duto, kendo gigo ne obetie kendo ne ochuegi nikech dwachi.”

Som Apendiks A5.







Tich Ariyo, Januar 28


Goyo erokamano ni Jehova ber . . . nimar in, Jehova, isemiya mor kuom tichni: Abiro wuo gi mor nikech tich lweti.​—Zab. 92:1, 4.




Gima duong’ momiyo waketo chenro mag tiyo ne Jehova en ni mondo wagone erokamano nikech hera moherawago kod gik mabeyo ma otimonwa. Kaka ng’at ma pod rawera, par ane gik moko duto ma Jehova osemiyi. Jehova osemiyi ngima, yie ma in-go, Muma, kanyakla, kod geno maber mar kinde mabiro. Keto motelo gik motudore gi lamo Nyasaye en yo achiel mar goyonego erokamano kendo mano miyo wasudo machiegni kode. Ka ichako timo kinda mondo ichop chenrogo, ibiro moro Jehova. Timo mano biro miyo imed sudo machiegni kode. Jaote Paulo nowacho niya: “Nyasaye ok en ng’at ma ok kare ma wiye diwil gi gik ma usetimo kod hera ma usenyiso ne nyinge.” (Hib. 6:10) Kik ipar ni itin ahinya ma ok inyal keto chenro mag tiyo ne Nyasaye. Donge inyalo bedo gi chenro moko mag tiyo ne Nyasaye kae to itim kinda mar chopogi?​—Fil. 1:10, 11. w18.04 26 ¶5-6









^ (Zab. 92:1) A Jehova, owinjore wagoni erokamano. A Ng’at Mamalo Chutho, owinjore wapak nyingi gi wende.



^ (Zab. 92:4) A Jehova, gik mitimo miya mor; Awer gi mor nikech tije ma lweteni osetimo.



^ (Hib. 6:10) Nimar Nyasaye ok en ng’at ma ok kare ma wiye diwil gi gik ma usetimo kod hera ma usenyiso ne nyinge ka ukonyo jo maler kendo dhi nyime tiyonegi.



^ (Fil. 1:10, 11) mondo uyang gadier gik ma dwarore moloyo, mondo ubed ma onge bura kendo ma ok uchwany jomamoko nyaka chop chieng’no mar Kristo, 11 kendo mondo upong’ gi olemo makare, minyago kokalo kuom Yesu Kristo, mondo Nyasaye oyud duong’ gi pak. 








Tich Adek, Januar 29


Kama roho mar Jehova nitie, ji bedo thuolo.​—2 Kor. 3:17.




Jokristo mokwongo nodak e kinde loch mar Jo-Rumi ma gin joma ne pakore kaka joma ong’eyo chik, mohero tim makare, kendo ma ne dwaro ni ji obed thuolo. Kata obedo ni loch mar Jo-Rumi ne nigi teko kod huma mang’eny, thoth tijegi ne itimo gi wasumbni ma ne gimako. Nitie kinde ma wasumbni ne ng’eny e loch mar Rumi ma kamoro amora ma ji 3 nitie, 1 kuomgi ne en misumba. Onge kiawa ni bedo wasumbni kod bedo thuolo en wach ma ji ne wuoyoe ahinya e kindego, moriwo nyaka Jokristo. Barupe ma jaote Paulo nondiko bende nowuoyo e wi wach bedo thuolo. Kata kamano, Paulo ne ok wuo kuom thuolo ma ji mang’eny ne gombo e kindego, ma ne en bedo thuolo mar timo gima gidwaro kata gologi e bwo sirkande ma ne ridonegi chike. Paulo gi Jokristo wetene ne ok ogeno kuom loch mar dhano kata riwruok moro amora mondo oket ji obed thuolo. Kar mano, ne gitiyo matek ka gikonyo ji mondo opuonjre wach maber mar Pinyruodh Nyasaye kod ber ma rawar mar Yesu Kristo nyalo kelo ne ng’ato. Paulo nokonyo Jokristo wetene ng’eyo kama ne ginyalo yudee thuolo madier. w18.04 8 ¶1-2









^ (2 Kor. 3:17) Koro Jehova* en Roho; kendo ka ma roho mar Jehova* nitie, ji bedo thuolo.

Som Apendiks A5.
Som Apendiks A5.







Tich Ang’wen, Januar 30


Simon, Simon, ne! Satan osekwayo mondo opiedhu uduto mana ka ngano. Kata kamano, asesayonu mondo yieu kik tho; to in, bang’ kiseduogo, iteg oweteni.​—Luka 22:31, 32.




E otieno ma kinyne to Yesu tho, nonyiso jaote Petro weche man malogi. Petro nobedo siro e kanyakla mar Jokristo mokwongo. (Gal. 2:9) Chir ma nonyiso e chieng’ Pentekost kod e kinde mamoko nojiwo owetene ahinya. Ka nochiegni tho bang’ tiyo ne Nyasaye kuom higni mang’eny, nondiko ne Jokristo wetene. Nonyisogi gimomiyo nondikonegi kowacho niya: “Asendikonu ka atiyo gi weche manok mondo ajiwu kendo mondo achiwnu neno mong’ith ni adier mae e ng’wono mogundho mar Nyasaye. Chung’uru motegno kuome.” (1 Pet. 5:12) Barupe ma Petro nondiko osebedo ka jiwo Jokristo chakre chon nyaka e kindegi. Donge en adier ni wechego jiwowa ahinya sama pod warito gik ma Jehova nosingo?​—2 Pet. 3:13. w18.04 17 ¶12-13









^ (Luka 22:31, 32) “Simon, Simon, Satan osekwayo mondo opiedhu uduto mana ka ngano. 32 Kata kamano, asesayonu mondo yieu kik tho; to in, bang’ kiseduogo, iteg oweteni.”



^ (Gal. 2:9) kendo ka ne gifwenyo ni osenyisa ng’wono mogundho mar Nyasaye, Jakobo gi Kefa* kod Johana, ma ne gin kaka sirni, ne omiyo Barnaba kaachiel koda lwedo ma korachwich kaka ranyisi ni wan jotich ma tiyo kanyachiel, mondo wadhi ir ogendni mamoko, to gin gidhi ir jo ma oter nyangu.

Iluonge bende ni Petro.


^ (1 Pet. 5:12) Kokalo kuom Silvano* ma akwano kaka owadwa mochung’ motegno e yie, asendikonu ka atiyo gi weche manok mondo ajiwu kendo mondo achiwnu neno mong’ith ni adier mae e ng’wono mogundho mar Nyasaye. Chung’uru motegno kuome.

Iluonge bende ni Sila.


^ (2 Pet. 3:13) To kaluwore gi kaka nosesingo, warito polo manyien gi piny manyien, ka ma tim makare nobedie.








Tich Abich, Januar 31


Ng’at ma nono i chik kendo osiko ei chikno, ma en chik malong’o chuth ma miyo ji bedo thuolo, . . . obiro bedo mamor kuom time.​—Jak. 1:25.




Bedo gi thuolo mar timo gimoro amora ma ng’ato dwaro kata dak kaka ng’ato dwaro en gima ji mathoth ohero ahinya e piny ma sani. Kata kamano, chopo gombogo bende en wach machielo maduong’. Josiasa kod raia to neno ni goyo koko, ng’anyo, tamruok luwo chik, kod loko sirkal githuon, samoro nyalo konyogi yudo thuolo ma gidwaro. To be timo kamano osekonyogi? Ooyo. Kar mano gikelo mana masiche kod tho. Magi duto nyiso ni Ruoth Solomon nowacho adier ka nondiko niya: ‘Ng’ato bedo gi teko kuom machielo mondo ohime.’ (Ekl. 8:9) E ndiko ma kawuono, Jakobo nowacho gima nyalo miyo ng’ato oyud mor madier e ngimane. Jehova, ma en Nyasaye ma nochiwo chik malong’o, ong’eyo maber gik ma dwarore mondo dhano obed mamor e ngimagi. Nomiyo dichwo gi dhako mokwongo gik moko duto ma ne ginyalo dwaro, kaachiel gi thuolo madier mondo gibed mamor. w18.04 3-4 ¶1-3











^ (Jak. 1:25) To ng’at ma nono i chik kendo osiko ei chikno, ma en chik malong’o chuth ma miyo ji bedo thuolo, ok obed kaka ng’at ma winjo kae to wiye wil, to obedo ng’at ma timo kaluwore gi kaka idwaro; kendo obiro bedo mamor kuom time.



^ (Ekl. 8:9) Aseneno magi duto, kendo ne aketo chunya mondo ang’e tije duto mosetim e piny e kinde loch dhano, ma en loch ma kelo mana hinyruok.








Februar

Ngeso, Februar 1


Tim tich mosemiyi e yo maber chuth.​—2 Tim. 4:5.




Yesu ne kecho ji ahinya. Ji ne fwenyo kaka oherogi, to mano ne miyo girwako wach Pinyruoth. Wan bende ka wahero ji e yo ma kamano kendo wakechogi, mano biro miyo wamed konyo ji mang’eny e tij lendo. Ang’o ma nyalo konyowa mondo wakech joma walendonegi? Onego waketre e chal mar joma waromogo e tij lendo kae to watimnegi gik ma wan be dwaher ni gitimnwa. (Mat. 7:12) Tem ng’eyo chal mar ng’ato ka ng’ato. Ok onego wati gi yo achiel pile pile e chako mbaka gi ji sama walendo. Kar mano, onego waket e pachwa chal mar ng’ato ka ng’ato kod paro ma ng’ato ka ng’ato nigo. Ti gi penjo mowinjore ma biro konyi ng’eyo ng’atno kaachiel gi puonj moyiego (Nge. 20:5) Sama watiyo gi penjo ma konyo jomoko yawonwa chunygi, mano konyowa ng’eyo gimomiyo dwarore ni walandnegi wach maber. Ka waseng’eyo mano, wanyalo kechogi ka luwore gi chal margi kendo kawo okang’ mowinjore mana kaka Yesu notimo.​—Pim gi 1 Jo-Korintho 9:19-23. w19.03 20 ¶2; 22 ¶8-9









^ (2 Tim. 4:5) In to sik ka pachi ni kare e weche duto, nan e chandruok, ti tij jaland-injili, tim tich mosemiyi e yo maber chuth.



^ (Mat. 7:12) “Omiyo, gik moko duto ma udwaro ni ji otimnu, un bende utimnegiuru kamano. Adier, mano e gima Chik kod weche Jonabi puonjo.



^ (Nge. 20:5) Paro manie chuny dhano chalo gi pi manie soko matut, To ng’at mong’eyo pogo weche kare biro twomogi.



^ (1 Kor. 9:19-23) Nimar, kata obedo ni an thuolo kuom ji duto, asebedo misumba ji duto mondo aywa ji mang’eny kaka nyalore. 20 Kuom Jo-Yahudi ne abedo Ja-Yahudi mondo aywa Jo-Yahudi; kuom jo ma ni e bwo chik ne abedo ng’at manie bwo chik, kata obedo ni an awuon to ok an e bwo chik, mondo aywa jo ma ni e bwo chik. 21 Kuom jo ma onge chik ne abedo ka ng’at ma onge chik, mondo aywa jo ma onge chik, kata obedo ni an gi chik kuom Nyasaye kendo an e bwo chik kuom Kristo. 22 Kuom jo ma nyap ne abedo ma nyap, mondo aywa jo ma nyap. Asebedo gimoro amora ne ji mopogore opogore mondo ka nyalore to aresie jomoko kuomgi. 23 Atimo gik moko duto nikech wach maber mondo ayale ne jomoko.








Jumapil, Februar 2


Ket tichni e lwet Jehova; mi weche miparo timo notimre.​—Nge. 16:3.




Adam gi Hawa nonyiso ayanga ni ne ok gikawo mapek gik mabeyo ma Jehova nosetimonegi. Waduto wan gi thuolo mar nyiso ni ok wachal gi Adam gi Hawa kendo ni wamor gi gik moko duto ma Jehova osetimonwa. Sama wachiwore mondo batiswa, wanyiso Jehova ni wan gadier chuth ni en e ma en gi ratiro mar nyisowa gik mabeyo monego watim kod gik maricho ma ok onego watim. Bende, wanyiso Jehova Wuonwa ni wahere kendo wageno kuome. Bang’ kosebatiswa, gima koro nyaka wakedne pile ka pile en siko ka watimo gik moko duto ka luwore gi chike Jehova, to ok dwachwa wawegi. Jotich Jehova tara gi tara timo mana kamano. In bende inyalo timo kamano ka idhi nyime medo lony ma in-go e Muma, ka iriworiga gi Jokristo weteni e chokruok, kod kitimo kinda e lando ne jomamoko weche misepuonjori e wi Jehova. (Hib. 10:24, 25) Sa asaya ma idwa timo yiero moro, winj weche ma Jehova nyisi kokalo kuom Muma kod riwruok mar ogandane. (Isa. 30:21) Kae to gik moko duto mitimo biro dhi maber.​—Nge. 16:20. w19.03 7 ¶17-18









^ (Nge. 16:3) Ket gimoro amora mitimo e lwet Jehova, To chenroni biro dhi maber.



^ (Hib. 10:24, 25) Bende, wadewreuru* mondo wajiw hera kod timbe mabeyo, 25 ma ok wajwang’ bedo e chokruogewa kanyachiel mana kaka jomoko osebet gi timno, to wajiwreuru, to moloyo sa muneno ni chieng’no medo sudo machiegni.

Kata, “waparreuru.”


^ (Isa. 30:21) Kendo iti biro winjo dwol moro e ng’eyi ka wacho niya, “Ma e yo, luwe,” kapo ni ichiko korachwich kata koracham.



^ (Nge. 16:20) Ng’at ma nyiso rieko e wach moro biro dhi maber, Kendo ng’at mamor en mogeno Jehova.








Wuok Tich, Februar 3


Mich mabeyo duto gi chiwo malong’o duto a malo. Gilor piny ka giwuok kuom Wuonwa ma wuon gik ma chiwo ler manie polo.​—Jak. 1:17.




Jehova osemiyowa chiemb chuny modhuro. Kuom ranyisi, wayudoga puonj mathoth e chokruok, e bugewa, kod e websait magwa. Be isegawinjo twak moro, kata somo sula moro, kata neno JW Broadcasting miwacho ni, ‘Wechegi ojiwa manadeni’? Wanyalo nyiso nade ni wamor gi gik ma Jehova miyowa? (Kol. 3:15) Achiel kuom yore ma wanyalo timogo kamano en goyone erokamano kuom mich mabeyogo sama walemo. Yo machielo ma wanyisogo Jehova ni wagoyone erokamano en rito utewa mag lamo osik ka ler. Onego wakony e timo ler kod tije mamoko ma miyo Od Romo siko ka ber. To owete ma tiyo e migawo mar dwol gi vidio bende onego one ni girito gigo e yo maber. Sama warito Ute Romo maber, mano miyo utego dak aming’a. Pesa ma dine watiyogo sa te sa te e loso kuonde mokethore koro konyo e gero Ute Romo mamoko kod loso Ute Romo moseti. w19.02 18 ¶17-18









^ (Jak. 1:17) Mich mabeyo duto gi chiwo malong’o duto a malo. Gilor piny ka giwuok kuom Wuoro ma wuon gik ma rieny e polo, jal ma ok lokre kata ma ok sud kaka tipo.



^ (Kol. 3:15) Bende, weuru mondo kuwe mar Kristo oloch ei chunyu, nimar ne oluongu ne kuwe ma kamano e ringruok achiel. Kendo gouru erokamano.








Tich Ariyo, Februar 4


Magi onyiso matintin yorene kakobet; weche mwawinjo kuome chal gi weche mokuodh mos mos!​—Ayub 26:14.




Ayub ne kawoga thuolo mondo opar matut kuom gik ma Jehova nochueyo. (Ayub 26:7, 8) Nowuoro ahinya e wi chuech mag Jehova kaka piny, polo, boche, kaachiel gi mor polo. Nofwenyo ni ne ok ong’eyo gik moko duto e wi chuech. Weche moa e dho Jehova bende nomoro Ayub mi nowacho kuomgi kama: “Aserito weche me dhoge.” (Ayub 23:12) Weche Jehova kod gik ma ne ochueyo nomiyo Ayub omiye luor matut. Nohero Jehova kendo nodwaro more. Mano nomiyo omedo dhi nyime makore gi Jehova. Wan bende onego watim mana kaka Ayub notimo. Wang’eyo gik mathoth e wi chuech moloyo kata mana joma nodak e kinde Ayub. E wi mano, wan gi Muma ma konyowa ng’eyo Jehova e okang’ maber moloyo. Gik moko duto ma wapuonjore kuome pong’o chunywa gi mor. Mor ma wan-gono kod luor matut ma wamiyo Jehova chwalowa mondo wahere, wawinje, kendo wabed gi gombo mar dhi nyime makore kode.​—Ayub 28:28. w19.02 5 ¶12









^ (Ayub 26:14) Neuru! Magi gin mana gik matin ahinya kuom tijene; Kendo gin mana gik matin ma osewinj kowuok kuome! Ka en kamano, be nitie ng’at ma ding’e kaka Nyasaye loso mor polo?”



^ (Ayub 26:7, 8) Nyasaye ne oyaro polo ka ma onge gimoro,  Komiyo piny liero ma onge gima osire;  8 Nyasaye boyo pi e boche polo, E yo ma bochego ok nyal barore nikech pi ohewogi;



^ (Ayub 23:12) Pok aweyo chik mowuok e dhoge. Asemako chikene mokalo kata mana kaka odwaro.



^ (Ayub 28:28) Mi nowacho ne dhano niya: ‘Ne! Luoro Jehova e chakruok mar rieko, Kendo bedo gi ng’eyo en weyo timbe maricho.’”








Tich Adek, Februar 5


Ok analuor: Dhano dinyal tima ang’o?​—Zab. 118:6.




Kuom higni duto, joloch mag pinyni osebedo ka sando jotich Jehova. Ginyalo donjonwa nikech weche mag miriambo ma gihangonwa, to kare gima duong’ ma chandogi en ni wayiero winjo Nyasaye kaka jalochwa kar winjo dhano. (Tich 5:29) Inyalo jarwa, inyalo tuewa e jela, inyalo gowa, kata inyalo timnwa gik ma hinyowa. Kata kamano, nikech Jehova konyowa, ok wabi chulo kuor. Kar mano, wabiro temo mondo wabed joma muol e wechego duto. Wane ane ranyisi ma Jo Hibrania moko adek ma ne oter e tuech noketonwa. Jo-Hibraniago ne gin Hanania, Mishael, gi Azaria. Ne ginyiso ruoth e yo ma muol gimomiyo ne ok ginyal lamo sanamu ma ne oloso. Ne giikore ne gimoro amora ma Jehova ne nyalo weyo mondo otimrenegi. (Dan. 3:1, 8-28) Sama waromo gi tem ma miyo makruok gi Jehova bedo matek, ere kaka wanyalo luwo ranyisi mar Jo-Hibrania adekgo? Onego wabolore ka wang’eyo ni Jehova biro ritowa. (Zab. 118:7) Bende, onego wachiw dwoko e yo ma muol kendo e yor luor ne joma donjonwa gi weche mag miriambo. (1 Pet. 3:15) E wi mano, ok onego watim gimoro amora ma nyalo miyo waketh osiep ma ni e kindwa gi Wuonwa ma jahera. w19.02 10-11 ¶11-13









^ (Zab. 118:6) Jehova en jakora; ok abi luor. Dhano adhana ditimna ang’o?



^ (Tich 5:29) Petro kod joote mamokogo nodwoko kama: “Nyasaye e ma nyaka wawinj nikech en e jalochwa, kar winjo dhano.



^ (Dan. 3:1) Ruoth Nebukadnezar noloso sanamu mar dhahabu ma borne ne en bede 60* to lachne ne en bede 6.* Nochunge e paw Dura e gweng’ Babulon.

Gimoro mita 27 kama (fut 88). Som Apendiks B14.
Gimoro mita 2.7 (fut 8.8). Som Apendiks B14.


^ (Zab. 118:7) Jehova en jakora, kendo obiro konya;* Abiro neno ka oloyo jo mosin koda.

Kata nyalo bedo, “kaachiel gi jo ma konya.”


^ (1 Pet. 3:15) To yieuru e chunyu ni Kristo e Ruoth kendo ni oler, ka kinde duto ubedo moikore dwoko wach e nyim ng’at ma dwaro ng’eyo wach geno ma un-go, to utim kamano gi chuny mamuol kod luor matut.








Tich Ang’wen, Februar 6


Beduru gi chir!​—Joh. 16:33.




Wanyalo medo chir ma wan-go kuom paro matut e wi geno ma wan-go nikech misango ma Kristo nochiwo. (Joh. 3:16; Efe. 1:7) Kodong’ jumbe matin to watimo Rapar, wabedoga gi thuolo makende mar nyiso ni wagoyo erokamano nikech rawar. Kochopo kindeno, som ndiko moketnwa monego wasom e kinde Rapar, kendo ipar matut kuom gik ma notimore ka ne Yesu chiegni tho kod e sa thone. Mano biro miyo sama wachokore ne Rapar, wawinj matut tiend gimomiyo itiyo gi makate gi divai e Rapar kod misango makende ma gichung’ne. Sama wang’eyo malong’o gima Yesu gi Jehova osetimonwa kod kaka mano konyowa kanyachiel gi osiepewa kod wedewa, geno ma wan-go mar kinde mabiro medo bedo motegno, to mano chwalowa mondo wanan gi chir. (Hib. 12:3) Wamor ahinya ni Yesu dhi nyime nyiso bolruok kod chir ka en Jadolo Maduong’ ma ni e polo kendo ma sayo Nyasaye e lowa! (Hib. 7:24, 25) Mondo wanyis ni wagoyo erokamano, onego wadhi nyime paro tho Yesu mana kaka nochikowa.​—Luka 22:19, 20. w19.01 22 ¶8; 23-24 ¶10-11









^ (Joh. 16:33) Asewachonu wechegi ni mondo kokalo kuoma ubed gi kuwe. E piny ubiro yudo masira, kata kamano beduru gi chir! Aseloyo piny.”



^ (Joh. 3:16) “Nimar Nyasaye nohero piny ahinya mi nochiwo Wuode ma miderma, mondo ng’at ma nyiso yie kuome kik kethi, to obed gi ngima ma nyaka chieng’.



^ (Efe. 1:7) Kokalo kuom remb jalo, nengo ma nochiwo nowarowa, ee, ne owenwa kethowa nikech ng’wono mogundho mar Nyasaye.



^ (Hib. 12:3) Kuom adier, paruru ahinya kuom jalno mosenano e weche ma joricho kwedego ma gin weche ma ok kel ne jogo ber ngang’, mondo kik uol mi chunyu a.



^ (Hib. 7:24, 25) to nikech Yesu siko nyaka chieng’, onge jo makawo kare e tije mar dolo. 25 Omiyo, en gi nyalo bende mar reso chuth jo ma sudo ir Nyasaye kokalo kuome, nimar ongima kinde duto mondo osanegi Nyasaye.



^ (Luka 22:19, 20) Bende, nokawo makate mogoyo erokamano, kendo nong’ingo mi omiyogi kowacho kama: “Mani ochung’ ne ringra ma idhi chiw nikech un. Sikuru ka utimo ma mondo uparago.” 20 Notimo kamano bende gi okombe ka ne gisechamo chiemo modhiambo kowacho niya: “Okombeni ochung’ ne singruok manyien nikech remba ma biro chuernu.








Tich Abich, Februar 7


Akwayi A Jehova, rwak pak ma apakigo gi chunya duto.​—Zab. 119:108, “NW.”




Jehova odhialo ng’ato ka ng’ato kuomwa gi thuolo mar pake. Paro ma wachiwo e chokruogewa bende en “misango mar pak,” to onge ng’ato ang’ata ma nyalo chiwo misangono e lowa. (Hib. 13:15) Be Jehova dwaro ni wachiw paro e rang’iny marom? Ooyo! Ne chokruok kaka chiemo ma uchamo kanyachiel gi osiepe ma ihero. Par ane ni osiepeni moko e kanyaklau ochano budho moro matin, to gikwayi ni ilosie chiemo moro matin ibigo. Inyalo timo nang’o? Inyalo bedo gi parruok matin, kata kamano, ibiro timo duto minyalo mondo ited gima biro moro ji te. Jehova e ma ogwelowa e chokruok kendo opedhonwa mesa mopong’ gi chiemo mamit. (Zab. 23:5; Mat. 24:45) Omor ahinya ka wan be wawuotho gi chiemo moro matin ma waloso maber kaka wanyalo. Omiyo, tim ikruok maber ne chokruok kae to ichiw paro mang’eny kaka nyalore. Kitimo kamano, in bende ibiro yudo gima inyalo pogo ne jomamoko sama ibiro chiemo e mesa Jehova. w19.01 8 ¶3; 13 ¶20









^ (Zab. 119:108) Akwayi A Jehova, rwak pak ma apakigo gi chunya duto,* Kendo puonja chikeni.

Hibrania, “rwak misango ma onge achune ma atimoni gi dhoga.”


^ (Hib. 13:15) Kokalo kuom Yesu, kinde duto wachiwuru ne Nyasaye misango mar pak, tiende ni olemo mar dhowa, ma lando nyinge e lela.



^ (Zab. 23:5) Iketo chiemo e nyima ka wasika duto neno. Iwiro mo e wiya; Okombena opong’ mi oo piny.



^ (Mat. 24:45) “Ng’ano ma kuom adier e jatich mogen kendo mariek, ma ruodhe noketo e wi joode mondo omigi chiembgi e kinde mowinjore?








Ngeso, Februar 8


Jo ma ringo dhi kuom nyiseche mamoko medo chandruogegi.​—Zab. 16:4, “NW.”




E kinde ma ne indiko Muma, lamo nyiseche manono noriwo timbe modwanyore mag terruok. (Hos. 4:13, 14) Ji mang’eny nohero lamo ma kamano nikech ne gihero timbe anjawo. Kata kamano, lamono ne ok okelonegi mor mosiko. Daudi nowacho ni ‘parruokgi nomedore nikech ne giwilo Jehova gi nyasaye machielo.’ Bende, ne gitimo gik maricho ne nyithindo mang’eny ma ok kwanre. (Isa. 57:5) Jehova nosin gi tim marachno! (Yer. 7:31) E kindegi bende, dinde mag miriambo oyie gi timbe terruok, moriwo nyaka terruok e kind chwo gi chwo kata mon gi mon. Kata kamano, hinyruok ma timbe ma kamago kelo pok olokore. (1 Kor. 6:18, 19) Joma timo gigo medo mana lit e ngimagi giwegi, mana kaka samoro in bende iseneno. Omiyo, un rowere, winjuru Wuonu ma ni e polo. Beduru gadier chuth ni ka uwinje to un e ma uyudo ber. Paruru kinde duto ni rach ma ng’ato yudo ka odonjo e timbe maricho thoth ahinya kopim gi mor matin monyalo yudo.​—Gal. 6:8. w18.12 27-28 ¶16-18









^ (Zab. 16:4) Jo ma ringo dhi kuom nyiseche mamoko medo chandruogegi. Ok anaol misengni maggi mag remo miolo piny, Kata hulo nyinge nyisechego.



^ (Hos. 4:13, 14) Gichiwo misengni e wi gode madongo, Kendo giwang’o misengni e wi gode matindo, E bwo yadh mwaloni,* yadh libna, kod e bwo yiende duto madongo, Nikech gin gi tipo maber. Mano e momiyo nyigi ohero chode, To mond yawuotu tiyo mana tij terruok. 14 Ok abi kumo nyiu nikech gichodo, Kata mond yawuotu nikech giterore. Nimar chwo ndhogore gi mon ma jochode Kendo gichiwo misengni gi ochot mag hekalu; Jo ma onge riekogo duto ibiro kethi.

Ma en yath miluongo ni oak e dho Kisungu.


^ (Isa. 57:5) Donge ung’eny mana gi gombo maricho e kind yiende madongo, E bwo yiende duto mabeyo, Kunego nyithindo e hohni, Kendo e kind lwendni maboyo?



^ (Jer. 7:31) Gisegero kuonde moting’ore malo miluongo ni Tofeth manie Hoho mar Wuod Hinom,* mondo giwang’ie yawuotgi gi nyigi. Ne ok achikogi mondo gitim gima kamano, kendo chunya pok noparo timo kamano kata matin.’

Som Tiend Weche, “Gehena.”


^ (1 Kor. 6:18, 19) Ringuru terruok!* Richo moro amora ma ng’ato timo ni oko mar ringrene, to ng’at ma terore ketho ringrene owuon. 19 Koso ok ung’eyo ni ringreu en hekalu mar roho maler manie iu ma Nyasaye nomiyou? Bende, ok un magu uwegi

E dho Grik en porneia. Som Tiend Weche.


^ (Gal. 6:8) nimar ng’at ma chuoyo kuom ringruok, enoka kethruok kuom ringrene, to ng’at ma chuoyo kuom roho, enoka ngima ma nyaka chieng’ kuom roho.








Jumapil, Februar 9


An bende anatimni mana kamano.​—Hos. 3:3, “NW.”




Ka po ni Jakristo moro oterore, jaode nigi yiero ma nyaka otim. Yesu nowacho ni Ndiko miyo jaodeno thuolo mar ketho kendno chuth mi okendre gi ng’at machielo. (Mat. 19:9) To komachielo, onyalo yiero mar ng’wono ne jaode moteroreno. Mano ok rach. Hosea bende ne odhi ma oomo Gomer. Bang’ ka Gomer noseduogo ir Hosea, ne ok onego ochak onind gi dichwo machielo kendo. Hosea ne ok onindo gi Gomer kuom kinde. (Hos. 3:1-3) Nenore ni bang’e, Hosea nochako nindo kode kendo, ma nyiso ni nong’wonone mana kaka Jehova nong’wono ne Jo-Israel mi orwakogi kendo kaka joge. (Hos. 1:11; 3:4, 5) Mano puonjowa ang’o e wi kend e ndalowagi? Ka Jakristo ma jaode oterore onindo kendo gi jaode moteroreno, mano nyiso ni ong’wonone kendo oikore dhi nyime dak kode. (1 Kor. 7:3, 5) Timo mano maye ratiro mar ketho kendno chuth. Bang’ mano, giduto onego gitem matek mondo girie weche kendo gibed gi paro ma Nyasaye nigo e wi kend. w18.12 13 ¶13









^ (Hos. 3:3) Eka nanyiso dhakono niya: “Ibiro dak koda kuom ndalo mang’eny. Kik ichodi, kendo kik inind gi dichwo machielo, to an bende anatimni mana kamano.”*

Kata, “to an bende ok abi nindo kodi.”


^ (Mat. 19:9) Awachonu ni ng’at ma ketho kend gi chiege mak mana nikech terruok,* mi okendo machielo, ochodo.”

Grik, porneia. Som Tiend Weche.


^ (Hos. 3:1-3) Eka Jehova ne owachona niya: “Dhi ikaw dhako ma jachode, kendo ma oher gi dichwo machielo mondo ihere mana kaka Jehova ohero Jo-Israel, kata obedo ni gilamo nyiseche mamoko, kendo gihero kek moted gi mzabibu.”* 2 Omiyo, ne adhi ma ang’iewe gi fedha ma romo 15 gi homer* achiel gi nus mar shairi. 3 Eka nanyiso dhakono niya: “Ibiro dak koda kuom ndalo mang’eny. Kik ichodi, kendo kik inind gi dichwo machielo, to an bende anatimni mana kamano.”*

Tiende ni, kek ma ne itiyogo e lamo nyiseche manono.
Homer achiel ne nyalo bedo kilo 130 kama. Som Apendiks B14.
Kata, “to an bende ok abi nindo kodi.”


^ (Hos. 1:11) Bang’e, ibiro chok Jo-Juda kod Jo-Israel kanyachiel, kendo gibiro yiero jatelo achiel mi giniwuog e pinyno, nimar odiechieng Jezreel nobed odiechieng’ maduong’ ahinya.



^ (Hos. 3:4, 5) Mano en nikech Jo-Israel ok bi bedo gi ruoth kata jatelo kuom ndalo mang’eny. Bende, ok ginitim misango, ok ginibed gi sirni mag lamo, gi efod* kod terafim.* 5 To bang’e, Jo-Israel noduogi kendo ginimany Jehova Nyasachgi kod ruodhgi ma Daudi. E ndalo mag giko, ginibi ir Jehova ka gitetni, kendo mondo giyud berne.

Nenore ni mae ne en law machal gi apron kama.
Terafim ne gin sanamu ma joot ne lamo.


^ (1 Kor. 7:3) Dichwo mondo omi chiege gima owinjore oyud, to dhako bende mondo otim kamano ne chwore.



^ (1 Kor. 7:5) Kik utuonru, mak mana ka uwinjoru timo kamano kuom kinde, mondo ubed gi thuolo mar lamo eka bang’e uriwru kendo, mondo Satan kik dhi nyime temou nikech uonge ritruok.








Wuok Tich, Februar 10


Ng’a moterore mos oneno gi moro marach mi opondo.​—Nge. 22:3.




Sama wapuonjore Muma, ber mondo wapar motelo kaka bedo gi pach Jehova nyalo konyowa e weche moko ma wanyalo romogo e kinde mabiro. Ka watimo kamano, biro bedonwa mayot mondo wakaw okang’ mapiyo sama waromo gi tem moro apoya. Yo ma Josef nokwedogo tembe ma chi Potifar ne siko ka keto e nyime nyiso maler ni noseparo motelo kuom kaka Jehova neno tudruok ma ni e kind dhako gi dichwo mokendore. (Cha. 39:8, 9.) E wi mano, dwoko ma nomiyo chi Potifar nyiso ni nosebedo gi paro ma chal gi mar Jehova. Nonyiso dhakono kama: “Danyal nade timo richo maduong’ni, kendo ketho kuom Nyasaye?” To nade wan? Nade ka jatich wadwa moro ochako mila moko mag kisera kodwa? To nade ka ng’ato ooronwa mesej moro e simu ma nyiso weche mag nindruok kata ooronwa picha ma nyiso timbe ma kamago? Biro bedonwa mayot mondo wachung’ motegno mana ka waserwako pach Jehova chon e weche ma kamago, kendo ka waseng’ado motelo gima wabiro timo e tembe ma kamago. w18.11 25 ¶13-14









^ (Nge. 22:3) Ng’at mariek neno masira ka biro kendo opondo, Ng’at ma riekone tin to dhi adhiya kendo ohinyore.



^ (Cha. 39:8, 9) To Josef ne odagi wachno, kendo nowachone niya: “Ruodha ok ong’eyo gimoro amora manie ode, kendo oseketo gigene duto e lweta. 9 Onge ng’at machielo maduong’ e ode moloya, bende pok otama gimoro amora e ode mak mana in, nikech in chiege. Ere kaka datim richo maduong’ kamano kendo ketho e nyim Nyasaye?”








Tich Ariyo, Februar 11


Anamor kuom Jehova.​—Hab. 3:18.




Josomo moko wacho ni weche ma ni e ndikoni inyalo lok aching’ ni, “Anachikra gi mor kuom Ruoth; anamiel nikech mor ma an-go kuom Nyasaye.” Mago doko weche ma miyowa geno! Jehova osingonwa gik mabeyo, kendo onyisowa gik ma miyo wabedo gadier ni obiro miyo dwache ochop mapiyo ahinya. Puonj maduong’ ahinya ma wayudo e bug Habakkuk en ni waket geno kuom Jehova. (Hab. 2:4) Wanyalo bedo gi geno ma kamano ka watimo kinda mondo winjruokwa gi Jehova omed bedo motegno kuom (1) nyiso Jehova gik moko duto ma chandowa; (2) winjo gik ma Jehova nyisowa kokalo kuom Wachne kod riwruok mar ogandane; kod (3) horuok ka warito Jehova. Mago e gik ma janabi Habakuk notimo. Kata obedo ni weche ma nochakogo ne gin mag lit kod kuyo, notieko gi weche ma nyiso mor kod geno. Waluwuru ranyisi mar Habakuk mondo wan bende Jehova ohowa! Be nitie ng’ama chielo ma dihowa e piny ma rachni ma loyo Jehova? Onge! w18.11 17 ¶18-19









^ (Hab. 3:18) An to, abiro il kuom Jehova; Abiro mor kuom Nyasach warruokna.



^ (Hab. 2:4) Ng’i ane ng’at ma sungore; Yorene ok ochikore tir. To ng’at makare nobed mangima nikech adierane.*

Kata nyalo bedo, “nikech yiene.”







Tich Adek, Februar 12


[Kristo] ne otho ne ji duto mondo joma ngima kik dhi nyime bedo mangima ne dwachgi giwegi, to ne dwach jalo ma ne othonegi, kendo ma nochier.​—2 Kor. 5:15.




Gima konyo Jokristo madier ng’eyo ni Jehova oherogi en ni “nohero piny ahinya mi nochiwo Wuode ma miderma, mondo ng’ato ang’ata ma nyiso yie kuome kik keth, to obed gi ngima ma nyaka chieng’.” (Joh. 3:16) To mano kaka Yesu bende nonyiso e okang’ ma lach ni oherowa ka noyie chiwo ngimane nikech wan! Donge mano jiwowa! Wach Nyasaye singonwa ni masira kata chandruok ok nyal “pogowa gi hera ma Kristo oherowago.” (Rumi 8:35, 38, 39) Sama wanyagore gi tembe moko ma nyalo nyoso chunywa kendo miyo winjruokwa gi Nyasaye odog chien, hera ma Kristo oherowago miyowa teko mar nano. (2 Kor. 5:14) Herano jiwowa kendo miyowa teko mar dhi nyime tiyo ne Jehova, kata mana e seche ma wakalo e chandruok kaka masiche ma ok nyal geng’, akwede, kod parruok mokalo tong’. w18.09 14 ¶8-9









^ (2 Kor. 5:15) Kendo ne otho ne ji duto mondo jo mangima kik dhi nyime bedo mangima ne dwachgi giwegi, to ne dwach jalo ma ne othonegi, kendo ma nochier.



^ (Joh. 3:16) “Nimar Nyasaye nohero piny ahinya mi nochiwo Wuode ma miderma, mondo ng’at ma nyiso yie kuome kik kethi, to obed gi ngima ma nyaka chieng’.



^ (Rumi 8:35) En ng’a ma biro pogowa gi hera mar Kristo? Be en masira, koso chandruok, koso sand, koso kech, koso duk, koso gima nyalo kelo hinyruok, koso ligangla?



^ (Rumi 8:38, 39) Nimar an gadier chuth ni kata mana tho, kata ngima, kata malaike, kata loje, kata gik ma nitie sani, kata gik ma biro, kata gik ma nigi teko, 39 kata bor, kata tut, kata chuech moro amora, ok bi pogowa gi hera mar Nyasaye manie Kristo Yesu Ruodhwa.



^ (2 Kor. 5:14) Nimar hera mar Kristo chwalowa, nikech ma e gima waseng’ado, ni ng’ato achiel ne otho ne ji duto; kuom adier, ji duto nosetho.








Tich Ang’wen, Februar 13


Nawuoth kuom adierani.​—Zab. 86:11.




Mondo wawuoth e adiera, nyaka wayie gi weche duto ma Jehova nyisowa kendo nyaka waluwgi. Adiera e ma nyaka waket mokwongo e ngimawa kendo nyaka wadag ka waluwo puonj mag Muma. Mana kaka Daudi, nyaka waram ni wabiro dhi nyime wuotho e adiera. Ka ok watimo kamano, wanyalo chako ywago gik ma ne waweyo chien ka ne wang’iewo adiera mi wachak dok e gigo mosmos. Wadwaro makore gi adiera duto. Ok wanyal luwo adiera moko, to moko waweyo. Nyaka wawuoth e “adiera duto.” (Joh. 16:13) Mondo kik wachak bayo yo mosmos mi wawe adiera, nyaka wati gi thuolowa e yo maber. Ka ok watang’, wanyalo chako tiyo gi thuolo mathoth e timo gik ma miyowa mor, e ng’iyo ang’iya gik mantie e Intanet sa ka sa, kata siko e TV. Kata obedo ni timo gigo ok rach, ka ok watang’, wanyalo chako timogi kuom thuolo malach ma wati nyaka gi thuolo ma ne watiyogago e puonjruok ma marwa wawegi kod gik mamoko motudore gi lamo. w18.11 10 ¶7-8









^ (Zab. 86:11) A Jehova, puonja yoreni. Abiro wuotho e adierani. Miya chuny achiel* mondo aluor nyingi.

Kata, “Riw chunya obed achiel.”


^ (Joh. 16:13) Kata kamano, ka jakonyno obiro, ma en roho mar adiera, obiro tayou e adiera duto, nimar ok obi wuoyo kuom dwache owuon, to gik mowinjo e ma obiro wacho, kendo obiro landonu gik ma biro.








Tich Abich, Februar 14


Asekweyo chunya, asepieye.​—Zab. 131:2.




Sama lokruok moro ma ne ok wapar otimore e ngimawa, mano nyalo miyo wachak bedo gi parruok kod chuny mool. (Nge. 12:25) Samoro nyalo bedonwa matek yie e chunywa ni lokruogno otimore adier. Ka po ni gima kamano otimorenwa, ang’o ma wanyalo timo mondo ‘wakue chunywa’? (Zab.131:1-3) Kata bed ni weche tek ma chalo nade, “kuwe mar Nyasaye” nyalo rito chunywa kod pachwa. (Fil. 4:6, 7) Omiyo, ka wakwayo Jehova mondo okonywa sama wan gi parruok mang’eny, obiro miyowa kue mare, to kueno biro miyo wayud teko mar timo gik ma dwaher timo e tije, kendo mondo chunywa kik ol.​—Joh. 14:26, 27. w18.10 27 ¶2; 28 ¶5, 8









^ (Zab. 131:2) Adier, abet mos ka chunya okuwe, Mana ka nyathi moseweyo dhoth e bad min-gi; Aling’ mos ka nyathi moseweyo dhoth.



^ (Nge. 12:25) Parruok manie chuny dhano miyo onyosore,   To wach maber duogo chunye.



^ (Fil. 4:6, 7) Kik uparru e wi gimoro amora, to kuom gik moko duto, kulamo kendo kusayo kaachiel gi goyo erokamano, nyisuru Nyasaye kwayou; 7 eka kuwe mar Nyasaye ma loyo ng’eyo duto biro rito chunyu kod pachu kokalo kuom Kristo Yesu.



^ (Joh. 14:26, 27) To jakonyno ma en roho maler, ma Wuora biro oro e nyinga, en e ma obiro puonjou gik moko duto, kendo paronu weche duto ma nawachonu. 27 Aweyonu kuwe; amiyou kuwe mara. Ok amiugo e yo ma piny chiwego. Kik chunyu chandre kendo kik chunyu nyosre nikech luoro.








Ngeso, Februar 15


Ng’ato ka ng’ato mondo owach adiera ni dhano wadgi.​—Zek. 8:16.




Nitie gimoro ma osekelo ne ji hinyruok kuom higni modhuro. Be ing’eyo ni en ang’o? En miriambo! Tiende ni ng’ato wacho gima ong’eyo maber ni ok en adier mondo owuond ng’at machielo. To en ng’a ma nokwongo wacho miriambo? Yesu Kristo nofwenyonwa ni “Jachien” e “wuon miriambo.” (Joh. 8:44) Jachien nowacho miriambo mokwongo tik-tik karang’o? Nowacho miriambono higni mathoth mosekalo e puodho mar Eden. Dichwo gi dhako mokwongo ma gin Adam gi Hawa nodak maber e Paradiso kama ne Jachuechgi oketogie mondo gidagie. Kae to Jachien nosieko gi meke. Nong’eyo ni Nyasaye nonyiso Adam gi Hawa ni kik gicham olemb “yath makelo ng’eyo ber gi rach,” kendo ni tamruok luwo chikno ne dhi miyo githo. Kata kamano, Satan notiyo gi thuol monyiso Hawa niya: “Ok unutho ngang’ [miriambo mokwongo tik-tik]: to Nyasaye ong’eyo [ni] e chieng’no muchame, wang’u noyepi, mi nubedi ka Nyasaye, kung’eyo mabeyo gi maricho.”​—Cha. 2:15-17; 3:1-5. w18.10 6 ¶1-2









^ (Zek. 8:16) “‘Magi e gik monego utim: Ng’ato ka ng’ato owach adiera gi nyawadgi, kendo ung’ad bura makare e dho rangeyeu mondo adiera gi kuwe obedie.



^ (Joh. 8:44) Un ua kuom wuonu Jachien, kendo udwaro timo gombo mag wuonu. Ng’atno ne en janek a chakruok, kendo ne ok ochung’ motegno e adiera, nikech adiera onge e iye. Sa ma owacho miriambo, owacho mana kaka kite owuon obet, nimar en jamiriambo kendo wuon miriambo.



^ (Cha. 2:15-17) Jehova Nyasaye nokawo dhano ma okete e puodho mar Eden mondo opure kendo orite. 16 Bende, Jehova Nyasaye nochike niya: “Inyalo chamo olemb yien duto manie puodho. 17 To olemb yath ma kelo ng’eyo ber gi rach kik icham. Nikech chieng’ michame, to initho.”



^ (Cha. 3:1-5) Koro, thuol ne riek* moloyo le duto mag bungu ma Jehova Nyasaye ne osechueyo. Omiyo, nopenjo dhako niya: “Be en adier ni Nyasaye nowacho ni kik ucham olemb yath moro amora manie puodho?” 2 To dhako nodwoko thuol niya: “Wanyalo chamo olemb yien duto manie puodho. 3 Kata kamano, kuom olemb yath manie dier puodho, Nyasaye osewacho kama: ‘Kik uchame, kendo kik umule, nono to ubiro tho.’” 4 Eka thuol ne owacho ne dhakono niya: “Ok unutho ngang’. 5 Nimar Nyasaye ong’eyo ni chieng’ muchamee, wang’u noyepi mi unubed machal gi Nyasaye, kung’eyo ber gi rach.”

Kata, “otang’.”







Jumapil, Februar 16


Joma mor gin joma ler ei chunygi, nimar ginine Nyasaye.​—Mat. 5:8.




Mondo wabed maler e i chunywa, nyaka wabed gi gombo maler. Bende, pachwa nyaka bed maler mondo winjruokwa gi Jehova kik bed marach e yo moro amora (2 Kor. 4:2; 1 Tim. 1:5) To ere kaka joma ler e i chunygi ‘neno Nyasaye’ to wang’eyo maler ni ‘dhano ok nyal neno [Nyasaye] mit obed mangima’? (Wuok 33:20) E dho Grik, wach molok ni ‘neno’ oriwo “neno gi wang’ ma iye kata gi pachwa, fwenyo, ng’eyo.” Joma neno Nyasaye gi ‘wang’ chunygi’ gin jogo mong’eye maber kendo mohero kido ma en-go. (Efe. 1:18) Mopogore gi ng’eyo kido mag Nyasaye, Jokristo madier nyalo ‘neno Nyasaye’ kuom rango gik motimonegi. (Ayub 42:5) Bende, gitiyo gi ‘wang’ chunygi’ e neno gueth ma Nyasaye osingo ne joma timo kinda mondo osik ka ler e i chunygi kendo omakre kode. w18.09 20 ¶13, 15-16









^ (Mat. 5:8) “Jo mamor gin jo ma chunygi long’o, nimar ginine Nyasaye.



^ (2 Kor. 4:2) To wasekwedo gik maricho ma ling’ling’, gik ma kelo wich-kuot, kendo ok wawuoth e yor wuond, to bende ok wanjaw wach Nyasaye; to wamiyo adiera onenre ayanga kuom keto ranyisi maber ne dhano duto mondo chunygi kik ng’adnwa bura e wang’ Nyasaye.



^ (1 Tim. 1:5) Kuom adier, gima duong’ momiyo wachiko kamano en ni mondo wabed gi hera ma wuok e chuny maler, chuny ma ok ketnwa bura, kod yie ma onge wuondruok.



^ (Wuok 33:20) Nomedo kama: “Ok inyal neno wang’a, nimar onge dhano ma nyalo neno wang’a ma dong’ ka pod ngima.”



^ (Efe. 1:18) Oseyawo wang’ chunyu mondo ung’e geno ma noluongue kod gueth mabeyo mokano kaka pok ne jo maler,



^ (Ayub 42:5) Ita to osewinjo humbi, Kata kamano, sani to koro aneni gi wang’a.








Wuok Tich, Februar 17


Rieko en wach maduong’ moloyo duto; puonjri ibedi mariek.​—Nge. 4:7.




Timo gik ma wang’eyo ni nikare kelo gueth mathoth. Kata obedo ni gik ma ng’ato ong’eyo nyalo miyo obed mariek, kinde mang’eny rieko ma ng’ato nigo nenore ka luwore gi yiero motimo. Kata mana ochunglo riek. Gichokoga chiemo e ndalo keyo kendo kanogi mondo obi okonygi e kinde oro. (Nge. 30:24, 25) Kristo ma e “yo ma Nyasaye nyisogo . . . riekone” kinde duto timo gik ma moro Wuon-gi. (1 Kor. 1:24; Joh. 8:29) Nyasaye ong’eyo maber pogruok mantie e kind timo yiero mowinjore kod kawo okang’ mar timo kaka wayiero. Oguedho joma dhi nyime nyiso bolruok kendo ma timo gima ging’eyo ni nikare. (Mat. 7:21-23) Omiyo, tem ahinya mondo itim gik ma biro miyo kido mar bolruok odhi nyime bedo e kind Jokristo. Timo gima kare ok en gima biro abira mayot. Odwaro ni wahore. To timo kamano en gima nyiso bolruok ma biro miyo wayud mor e kindegi kod kinde mabiro. w18.09 7 ¶18









^ (Nge. 4:7) Rieko e gima duong’ moloyo duto, omiyo, many rieko, Kendo kuom gik moko duto ma imanyo, many tiend wach.



^ (Nge. 30:24, 25) Nitiere gik moko ang’wen matindo moloyo e piny, To giriek ahinya: 25 Ochunglo gin chuech* ma onge teko, Kata kamano, giiko chiembgi e ndalo oro.

Kata, “oganda.”


^ (1 Kor. 1:24) Kata kamano, kuom jo moluong, bed ni gin Jo-Yahudi kata Jo-Grik, Kristo en yo ma Nyasaye nyisogo tekone gi riekone.



^ (Joh. 8:29) To Ng’at ma ne oora ni koda; ne ok ojwang’a, nikech kinde duto atimo gik ma more.”



^ (Mat. 7:21-23) “Kik upar ni ji duto ma luonga ni, ‘Ruoth, Ruoth,’ e ma nodonj e Pinyruodh polo, to mana jo ma timo dwaro mar Wuora manie polo e ma nodonji. 22 Ji mang’eny nowachna chieng’no niya: ‘Ruoth, Ruoth, donge ne wakoro wach e nyingi, kendo ne wagolo jochiende e nyingi, kendo ne watimo tije mang’eny madongo e nyingi?’ 23 To anawachnegi niya: ‘Ok nang’eyou ngang’! Auru e nyima, un jo ma timo richogi!’








Tich Ariyo, Februar 18


Ng’ato ka ng’ato mondo onon timbene owuon, . . . to ok kopimore gi ng’at machielo.​—Gal. 6:4.




Jachuechwa noseng’eyo chon ni dhano ma onge richo ne dhi tiyo kanyachiel kode e chopo dwache. To kata obedo ni dhano nodonjo e richo kendo sani girem, pod oyie ne joma oikore winje mondo oti kanyachiel kode pile ka pile. Kuom ranyisi, ‘watiyo kanyachiel gi Nyasaye’ sama walando wach maber mar Pinyruodhe kendo konyo ji obed jopuonjre. (1 Kor. 3:5-9) Parie thuolo ma jaber ma wan-go mar tiyo kanyachiel gi Jachuech ma nyalo giko moko duto e tich mokwano ni e tich maduong’ie moloyo tije mamoko duto! Kata kamano, lendo gi konyo ji obed jopuonjre Yesu ok e yore kende ma watiyoe kanyachiel gi Jehova. Yore mamoko ma wanyalo konyogo Jokristo wetewa gin rwako welo, chiwruok e timo migepe momedore, kod medo thuolo ma watiyonego Jehova. (Kol. 3:23) Kata kamano, tem kik ipim gik mitimo ne Jehova kod gik ma jomamoko timone. Ng’e ni ji opogore opogore ka luwore gi hikgi, midekre, dijegi, kod nyalo ma gin-go. w18.08 23 ¶1-2









^ (Gal. 6:4) To ng’ato ka ng’ato mondo onon timbene owuon, eka dobed gi gima dimi obed mamor, to ok kopimore gi ng’at machielo.



^ (1 Kor. 3:5-9) Kare Apolo en ng’a? To Paulo en ng’a? Gin jotich Nyasaye ma nomiyo urwako yie. Ng’ato ka ng’ato nigi tich ma Ruodhwa nomiye. 6 An ne apitho, Apolo ne oolo pi, to Nyasaye ne omiyo gidongo, 7 omiyo, Nyasaye e ma miyo gidongo, to ok ng’at ma pitho kata ma olo pi. 8 Koro ng’at ma pitho kod ng’at ma olo pi giduto gitiyo tich achiel, to ng’ato ka ng’ato noyud pokne kaluwore gi tichne owuon. 9 Nimar wan jotich ma tiyo kanyachiel gi Nyasaye. Un to un puoth Nyasaye ma opidho, ot ma Nyasaye gero.



^ (Kol. 3:23) Gimoro amora mutimo, timeuru gi chunyu duto kaka ne Jehova,* to ok ne dhano,

Som Apendiks A5.







Tich Adek, Februar 19


Rite arita; nikech nobi adieri.​—Hab. 2:3.




Jehova nohoyo Habakuk e yo mang’won konyise ni ne odhi yudo dwoko mag penjo ma ne chande. Jehova ne chiegni kawo okang’ mar tieko gik ma ne chandego. Ne chalo ka gima Jehova nyiso janabino kama: “Hori ahoya kendo igen kuoma. Abiro rieyo weche ma chandigo kata bed ni nyalo nenore ni adeko!” Jehova noparone ni noseketo kinde sie ma nodhi timoe gik ma nosingo. Nonyiso Habakuk ni orit arita mondo dwache ochopi. Gikone, weche ne dhi bedo maber. Ka wadhi nyime rito Jehova kendo timo gik moko duto monyisowa, mano biro miyo wabed gi chir kaachiel gi chuny mokue kata bed ni chandruok olworowa. Yesu nowacho ni wagen kuom Jehova nikech en e jal mong’eyo rito sa, kar keto pachwa kuom “kinde kata ndalo” ma Nyasaye pok oelonwa. (Tich 1:7) Kuom mano, kik chunywa ol; kar mano, wadhi adhiya nyime rito Jehova ka wabolore, ka wan gi yie, kendo ka wahore ka gie sechegogogo watiyo gi thuolo ma wan-go e tiyo ne Jehova kar nyalowa.​—Mar. 13:35-37; Gal. 6:9. w18.11 16 ¶13-14









^ (Hab. 2:3) Nimar fwenyno nigi kinde moketne, Kendo otimo piyo mondo ochop gikone, ok obi riambo. Kata ka odeko,* rite arita! Nimar ok obi bare. Obiro chopo mana e kindene!

Kata, “ka onenore ni odeko.”


^ (Tich 1:7) Nodwokogi kama: “Ok en tiju mar ng’eyo kinde kata ndalo ma Wuora owuon e ma nie gi ratiro.*

Kata, “teko.”


^ (Mar. 13:35-37) Kuom mano, sikuru ka uneno nikech ok ung’eyo ni wuon ot biro karang’o, ka be obiro godhiambo kata e dier otieno kata ka gwen pok okok, kata osirawende, 36 mondo ka obiro apoya kik oyud kunindo. 37 To gima awachonu awacho ne ji duto niya: Sikuru ka uneno.”



^ (Gal. 6:9) Omiyo, kik waol gi timo gik mabeyo, nimar wabiro keyo e kinde mowinjore ka ok waol.








Tich Ang’wen, Februar 20


Nyasaye osenyisa ni kik aluong ng’ato ang’ata ni, ng’at mochido kata ma ok oler.​—Tich 10:28.




Petro nopon kong’eyo ni joma ok Jo-Yahudi ne gin joma ok ler, ma en paro ma Jo-Yahudi duto ne nigo. Kata kamano, nitie gik ma notimore e ngima Petro ma nomiyo oloko pache. Kuom ranyisi, nitie fweny moro ma nobirone. (Tich 10:9-16) Mana kaka Petro, pod nyaka wasik ka wanonore mondo wane ka di po ni achaya moko pod opondo e chunywa, kendo watim lokruok ma dwarore. Bende, onego wayie mondo jomamoko okonywa sama gineno nyawo ma kamano kuomwa. Ang’o machielo ma wanyalo timo? Ka wayawo chunywa malach, wabiro hero jomamoko kar chayogi. (2 Kor. 6:11-13) Be dibed ni ihero mako osiep mana gi joma a e ogandau, pinyu, kata ma wacho dhou kende? Ka en kamano, to kare dwarore ni imed yawo chunyi mondo irwak jomamoko. Donge nyalo bedo maber ka igwelo joma wuok e ogendni mamoko mondo idhi kodgi e tij lendo kata ichiem kodgi e odi? (Tich 16:14, 15) Ka itimo kamano, ibiro hero jogo mi achaya duto ma in-go e chunyi lokre hera lilo. w18.08 9 ¶3, 6; 10 ¶7









^ (Tich 10:28) Nowachonegi kama: “Ung’eyo maber ni chik ok oyie ne Ja-Yahudi mondo oriwre gi ng’at moa e oganda machielo, kata sudo machiegni kode, to e ma Nyasaye osenyisa ni kik aluong ng’ato ang’ata ni, ng’at mochido kata ma ok oler.



^ (Tich 10:9-16) Kinyne, ka pod ne gin machiegni gi Jopa, Petro noidho malo e wi tat ot e kar sa auchiel odiechieng’ mondo olem. 10 To kech nochako kaye ahinya kendo nodwaro chiemo. Sa ma ne giiko chiemo, fweny moro nobirone 11 mi noneno polo koyawore, kendo gimoro ma chal gi nanga maduong’ ne iloro e wi piny ka omake gi kondene ang’wen. 12 Ne oting’o kit le duto mag piny ma nigi tiende ang’wen, gi le mamol, kod winy mag polo. 13 Eka dwol moro nowachone kama: “A malo Petro, yang’gi kendo ichamgi!” 14 To Petro nodwoko kama: “Ruoth, ooyo ok kamano, nikech pok ne achamoga gima ochido kendo ma ok ler.” 15 Eka dwolno nowuoyo kode mar ariyo niya: “We wacho ni gik ma Nyasaye osepwodho gin gik ma ok ler.” 16 Dwolno nowuoyo kode mar adek, eka gikanyono gima ne chal gi nangano ne oter malo e polo.



^ (2 Kor. 6:11-13) Waseyawonu dhowa mondo wawuo kodu* un Jo-Korintho, to chunywa bende waseyawonu mobedo thuolo. 12 Ok wapandonu herawa, to un ok upandonwa herau. 13 Koro e yor chulowa—aloso kodu kaka dalos gi nyithinda—un bende yawuru chunyu.

Kata, “wawuo ma ok wapandonu gimoro.”


^ (Tich 16:14, 15) Dhako moro ma nyinge Ludia ma a e dala mar Thuatira ma ne uso lewni ma rajamna, kendo ma ne lamo Nyasaye, ne winjowa, kendo Jehova* noyawo chunye ahinya mondo ochik ite malong’o ne gik ma Paulo ne wacho. 15 Koro ka nosebatis Ludia kod joode, nokwayowa kama: “Ka ukwana ni an ng’at moluoro Jehova,* to biuru e oda.” Kendo nosayowa ahinya mi ne wadhi.

Som Apendiks A5.
Som Apendiks A5.







Tich Abich, Februar 21


Kik ubed joma kelo chwanyruok.​—1 Kor. 10:32.




Nitie Joneno moko ma pok owere gi pinyni chuth. Kuom ranyisi, kit miel ma gimielo sama gin e nyasi moko kata gik ma gitimo kuno ok owinjore gi Jokristo. Bende, pichnigi ma giketo kuonde mitudruokie gi osiepe e intanet kod gik ma gindiko kuondego ok owinjore gi joma wacho ni gin jo Jehova. Timbegigo nyalo ketho mbesegi gi osiepegi ma temo matek mondo gisik ka giler e wang’ Jehova kod joge. (1 Pet. 2:11, 12) Piny sani jiwo ahinya “gombo mag ringruok, gi gombo mag wang’, kod nyisruok nikech gik ma ng’ato nigo e ngima.” (1 Joh. 2:16) To nikech wan mag Jehova, ijiwowa ni “watamre timbe ma ok nyis luoro Nyasaye kod gombo mag piny, kendo mondo wadag ka wanyiso ni wan gi paro malong’o gi tim makare kod chiwruok chuth ne Nyasaye e ndalo ma sani.” (Tito 2:12) Gimoro amora ma watimo, obed gik ma wawacho, yo ma wachiemogo kata methogo, rwakruokwa, bidhruokwa, kod yo ma watimogo tijewa, onego onyis ayanga ni wachiwore ne Jehova gi chunywa duto. w18.07 25 ¶13-14









^ (1 Kor. 10:32) Kik ubed jo ma kelo chwanyruok ne Jo-Yahudi gi Jo-Grik kod kanyakla mar Nyasaye,



^ (1 Pet. 2:11, 12) Un jo mahero, welo kendo jodak asayou mondo udhi nyime bedo jo ma ok donj e gombo mag ringruok, gombo ma kedo kodu. 12 Sikuru gi timbe mabeyo e kind ogendni mondo sa ma gidonjonu ni un joketho, to gine kendgi timbeu mabeyo, mondo gimi Nyasaye duong’ chieng’ ma obiro nonoe weche.



^ (1 Joh. 2:16) nikech gik moko duto manie piny—gombo mag ringruok, gi gombo mag wang’, kod nyisruok nikech gik ma ng’ato nigo e ngima—ok a kuom Wuoro, to gia e piny.



^ (Tito 2:12) Ng’wonono puonjowa mondo watamre timbe ma ok nyis luoro Nyasaye kod gombo mag piny, kendo mondo wadag ka wanyiso ni wan gi paro malong’o gi tim makare kod chiwruok chuth ne Nyasaye e pinyni,*

Kata, “chenro mar ndaloni.” Som Tiend Weche.







Ngeso, Februar 22


Wachomo wang’wa kuom Jehova Nyasachwa, nyaka okechwa.​—Zab. 123:2.




Ka wasiko ka wachomo wang’wa kuom Jehova, ok wabi yie mondo timbe mag jomoko owang’ iwa kata omi waketh winjruokwa gi Jehova. Mano dwarore moloyo ka wan gi migepe mag tayo jotich Jehova kaka Musa. Kata obedo ni ng’ato ka ng’ato kuomwa nyaka ‘sik ka tiyo matek ne warruok mare owuon gi luoro kod kirni,’ nyaka wapar ni Jehova nigi yore mathoth monyalo ng’adonwago bura, to ok yo achiel kende. (Fil. 2:12) Kaka wamedo yudo migepe mathoth, e kaka ibiro dwar kuomwa dwoko maduong’ moloyo. (Luka 12:48) Ka wahero Jehova gadier, onge gimoro amora ma biro chwanyowa kata ma biro pogowa gi hera moherowago. (Zab. 119:165; Rumi 8:37-39) E ndalo matek mag gikogi, wadhiuru nyime chomo wang’wa kuom Jal ‘mobedo e polo,’ mondo wafweny dwache. (Zab. 123:1) Kik wayie kata matin mondo timbe mag jomamoko ochwanywa mi waketh winjruokwa gi Jehova. w18.07 16 ¶19-20









^ (Zab. 123:2) Mana kaka jatich rango lwet ruodhe, Kendo kaka jatich ma nyako rango lwet wuon ot motiyone, E kaka wengewa rango Jehova Nyasachwa, Nyaka kinde mobiro kechowae.



^ (Fil. 2:12) Nikech mano, un jo ma ahero, mana kaka kinde duto usebedo ka uluwo weche michikou, ok mana ka antiere kodu kende, to sani ma koro utimo moloyo ka aonge kodu, sikuru ka utiyo matek ne warruok maru, kutimo kamano gi luoro kod kirni.



^ (Luka 12:48) To mano ma ne ok ong’eyo maber to notimo gik mowinjore gi chwat, ibiro chwade del manok. Kuom adier, ng’at momi mang’eny, nodwar kuome mang’eny, kendo ng’at ma oket e wi gik mang’eny, nodwar kuome mang’eny mokadho mapile.



^ (Zab. 119:165) Jo mohero chikeni nigi kuwe mogundho; Onge gima dimi gichwanyre.



^ (Rumi 8:37-39) Mopogore gi mano, wakalo e bwo gigo duto ka waloyogi chuth nikech jal ma noherowano konyowa. 38 Nimar an gadier chuth ni kata mana tho, kata ngima, kata malaike, kata loje, kata gik ma nitie sani, kata gik ma biro, kata gik ma nigi teko, 39 kata bor, kata tut, kata chuech moro amora, ok bi pogowa gi hera mar Nyasaye manie Kristo Yesu Ruodhwa.



^ (Zab. 123:1) Ating’o wang’a malo ka ma intie, In ma kom-lochni nie polo.








Jumapil, Februar 23


Weuru ler maru orieny e nyim ji mondo . . . gimi Wuonu manie polo duong’.​—Mat. 5:16.




Waduto wabedoga mamor ahinya sama waneno medruok ma dhi nyime e oganda Jehova. Higa mar 2017, ne wapuonjo ji mokalo 10,000,000 Muma. Mano nyiso maler ni ler mar jotich Nyasaye rieny e piny ngima. To parie bende kaka wagweloga ji mathoth e Rapar. Mano miyogi thuolo mar ng’eyo hera ma Nyasaye oherowago ka nochiwonwa rawar. (1 Joh. 4:9) E piny ngima, jotich Jehova wacho dhok mang’eny mopogore opogore. Kata kamano, mano ok monwa pako Jehova Wuonwa ka wariwore kanyachiel. (Fwe. 7:9) Bed ni wawacho dhok mane kata wadak kanye, pod wanyalo ‘rieny kaka ler e piny.’ (Fil. 2:15) Okang’ ma kwanwa medorego, winjruok maber ma wan-go e kindwa, kod chuny ma wan-go mar siko ka waneno miyo nying Jehova duong’ kendo ywayo ji mang’eny mondo opuonjre adiera. w18.06 21 ¶1-3









^ (Mat. 5:16) Kamano bende, weuru ler maru orieny e nyim ji mondo gine timbeu mabeyo, kendo gimi Wuonu manie polo duong’.



^ (1 Joh. 4:9) Kuom wachni, hera ma Nyasaye oherowago ne onenore ayanga, ni Nyasaye nooro Wuode ma miderma e piny mondo wayud ngima kokalo kuome.



^ (Fwe. 7:9) Bang’ mago, ne arango mi ne aneno oganda moro mang’ongo ma onge ng’at ma ne nyalo kwano. Ne gin jo moa e ogendni duto, gi dhoudi duto, gi pinje duto, kendo gi dhok duto, to ne gichung’ e nyim kom-loch kendo e nyim Nyarombo ka girwakore gi kandho ma rochere; bende, ne gin gi bede yiend othidhe e lwetegi.



^ (Fil. 2:15) mondo ubed maler kendo ma onge bura, kubedo kaka nyithind Nyasaye ma onge ketho e kind tieng’ morochore kendo mobam, ma urienyie kaka ler e piny,








Wuok Tich, Februar 24


Rabi, chiem.​—Joh. 4:31.




Dwoko ma Yesu nochiwo nonyiso ni noketo pache duto e tij puonjo ma kata kech ne ok nyal mone puonjo. Wuon-gi ne dwaro ni oyal ne ji duto moriwo nyaka chi Samaria kendo timo kamano ne chalone mana kaka chiemo. (Joh. 4:32-34) Wachno ne ok odonjo ne Jakobo gi Johana. Ka ne Yesu lendo e taon mar Samaria gi jopuonjrene, piny noyusonegi kuno ma gikwayo kar nindo. Jo-Samaria notamore rwakogi to mano nowang’o i Jakobo gi Johana matek ma ginyiso Yesu ni gikwa mach owuog e polo mondo owang’ Jo-Samaria duto! Yesu nokwerogi. (Luka 9:51-56) Samoro inyalo penjori ka be Jakobo gi Johana dine owuoyo kamano ka po ni gima kamano dotimore e gweng’gi ma Galili. Nenore ni achaya ma ne gichayogo Jo-Samaria e ma nomiyo gidwaro wang’o gweng’no. Nyaka bed ni higni moko bang’e, wi jaote Johana nokuot ka koro ne oyudo nyak maber ka ne odhi lendo ne Jo-Samaria.​—Tich 8:14, 25. w18.06 10-11 ¶12-13









^ (Joh. 4:31) Gie kindeno, jopuonjrene ne saye niya: “Rabi, chiem.”



^ (Joh. 4:32-34) To nodwokogi kama: “An gi chiemo monego acham ma un ok ung’eyo.” 33 Omiyo, jopuonjre nopenjore niya: “Dibed ni ng’ato osekelone chiemo, koso?” 34 Yesu nowachonegi kama: “Chiemba en timo dwaro mar ng’at ma ne oora kendo mondo atiek tichne.



^ (Luka 9:51-56) Kaka ndalo ne medo kayo* machiegni mondo odhi e polo, noramo ni nyaka to odhi Jerusalem. 52 Omiyo, nooro jomoko mondo otelne kuno. Eka ne gidhi mi gidonjo e gweng’ moro mar Jo-Samaria mondo giikne gik moko. 53 Kata kamano, ne ok girwake nimar noramo ni nyaka to odhi Jerusalem. 54 Ka jopuonjre ma gin Jakobo gi Johana noneno mano, ne gipenje kama: “Ruoth, idwaro ni waluong mach oa e polo mondo otiekgi, koso?” 55 To Yesu nolokore mokwerogi. 56 Omiyo, ne gidhi e gweng’ mopogore.

Grik, “ndalone ne chiegni rumo.”


^ (Tich 8:14) Ka joote ma ne ni Jerusalem nowinjo ni Samaria noserwako wach Nyasaye, ne gioro Petro gi Johana irgi;



^ (Tich 8:25) Kuom mano, ka ne gisechiwo neno e okang’ mong’ith kendo ka ne giseyalo wach Jehova,* ne gichako dok ka gichomo Jerusalem, kendo ne gidhi ka gilando wach maber e gwenge mang’eny mag Jo-Samaria.

Som Apendiks A5.







Tich Ariyo, Februar 25


Chung’uru motegno ka utueyo adiera e nungou kaka msip.​—Efe. 6:14.




Ka warido adiera mag Muma e nungowa, mano biro miyo wadag ka luwore gi puonj mag Muma kendo wacho adiera kinde duto. Ang’o momiyo wabiro timo kinda mondo kik wawach miriambo? En nikech miriambo en achiel kuom yore ma Satan tiyogo e yo maber ahinya. Miriambo kelo hinyruok ne ng’at ma wache kod ng’at ma bende oyie gi miriambogo. (Joh. 8:44) Omiyo, onego watim duto ma wanyalo mondo kik wawach miriambo. (Efe. 4:25) En mana ni timo kamano ok yotga. Abigail ma en jahigni 18 wacho niya: “Wacho adiera bedoga matek to ahinya ahinya sama wacho miriambo nyalo resi mondo iwuog e chal moro matek.” To kare ang’o momiyo kinde duto onego wawach adier? Victoria ma en jahigni 23 wacho kama: “Sama iwacho adiera kendo isiro puonj mag Muma ma iyiego, inyalo jari. Kata kamano, nitie ber mathoth ma iyudo kuom timo kamano: Ibedo gi chir, imedo sudo machiegni gi Jehova, kendo joma oheri biro dhi nyime miyi luor.” Kuom adier en gima ber ndi “ka utueyo adiera e nungou kaka msip” kinde duto. w18.05 28 ¶3, 5









^ (Efe. 6:14) Omiyo, chung’uru motegno ka utueyo adiera e nungou kaka msip, ka urwako tim makare kaka rageng’ mar akor,



^ (Joh. 8:44) Un ua kuom wuonu Jachien, kendo udwaro timo gombo mag wuonu. Ng’atno ne en janek a chakruok, kendo ne ok ochung’ motegno e adiera, nikech adiera onge e iye. Sa ma owacho miriambo, owacho mana kaka kite owuon obet, nimar en jamiriambo kendo wuon miriambo.



^ (Efe. 4:25) Kuom mano, nikech usegolo wuond kuomu, ng’ato ka ng’ato owach ne wadgi adiera, nikech waduto wan fuonni mag ringruok achiel.








Tich Adek, Februar 26


Sikuru ka uneno.​—Mat. 24:42.




Waduto onego wasik ka waneno kaka ndalogi medo bedo marach. Jehova biro kawo okang’ mana e kinde mowinjore. (Mat. 24:42-44) Sama pod warito kindeno, ber mondo wahore kendo wasik ka waneno. Som Wach Nyasaye pile ka pile kendo lem ma ok iwe. (1 Pet. 4:7) Luw ranyisi mar owete gi nyimine moseyudo mor mathoth e ngimagi nikech gisiko ka gineno kendo ler margi medo rieny. Bed modich e tiyo ne Jehova kendo mak osiep gi joma biro jiwi. Mano biro keloni mor mogundho kendo ibiro neno ni ndalo sudo piyo. (Efe. 5:16) En gima jiwowa ng’eyo ni kata bed ni wan dhano morem, pod wanyalo tiyo ne Jehova e yo moyiego. Jehova konyowa timo kamano kotiyo gi jodong-kanyakla ma ‘ochiwonwa kaka mich.’ (Efe. 4:8, 11, 12) Ka jaduong’ moro olimi, ne ni isumo rieko kuome kendo itiyo gi paro moro amora momiyi. w18.06 24-25 ¶15-18









^ (Mat. 24:42) Kuom mano, sikuru ka uneno nikech ok ung’eyo ni en chieng’ mane ma Ruodhu biroe.



^ (Mat. 24:42-44) Kuom mano, sikuru ka uneno nikech ok ung’eyo ni en chieng’ mane ma Ruodhu biroe. 43 “To ng’euru wachni: Ka dine bed ni wuon ot ong’eyo ni jakuo dhi biro sa adi, dine osiko korito kendo dine ok oweyo otur ode mi donjie. 44 Nikech mano, un bende beduru moikore nikech e sa ma ok upar ni e en, e ma Wuod dhano biroe.



^ (1 Pet. 4:7) To giko mar weche duto osekayo machiegni. Kuom mano, beduru jo ma pachgi long’o, kendo uritru kulemo.*

Kata, “ritreuru mondo ulam.”


^ (Efe. 5:16) ka utiyo maber gi kinde ma un-go,* nikech ndalogi gin ndalo maricho.

Grik, “ka ung’iewo kinde mowinjore.”


^ (Efe. 4:8) Nikech owacho kama: “Ka ne oidho malo ne okawo jo momak e lweny; ne ochiwo ji kaka mich.”



^ (Efe. 4:11, 12) Kendo nochiwo jomoko obed joote, moko jonabi, moko joland-injili, moko jokwath kendo jopuonj, 12 mondo girie* jo maler, gitim tije mag konyo ji, kendo giger ringruok mar Kristo,

Kata, “gitieg.”







Tich Ang’wen, Februar 27


Kurito chikena, ubiro siko e herana.​—Joh. 15:10.




Yesu nonyiso jopuonjrene ni ‘gisik e herane’ to ok here ahera kende. Nikech ang’o? En nikech mondo wadag kaka jopuonjre Kristo madier nyaka wanan kinde duto. E Johana 15:4-10 Yesu nojiwo ahinya gimomiyo dwarore ni jopuonjrene onan ka ne owacho nyadinwoya ni “sikuru.” Ere kaka wanyalo nyiso ni wadwaro siko e hera mar Kristo mondo odhi nyime yie kodwa? Mana ka waluwo chikene. E yo mayot Yesu nyisowa ni, ‘Winjauru.’ Kata kamano, Yesu kwayowa mana ni watim gik ma notimo. Nowacho niya: “Aserito chike Wuora kendo asiko e herane.” Yesu noketonwa ranyisi maber. (Joh. 13:15) Sama waluwo kaka Yesu nochikowa ni walendi wanyiso kaka wahero Nyasaye kod Yesu nikech chike Yesu nyiso paro ma Wuon mare nigo. (Mat. 17:5; Joh. 8:28) Sama wanyiso hera ma kamano, Jehova kod Yesu bende dhi nyime herowa. w18.05 18 ¶5-7









^ (Joh. 15:10) Kurito chikena, ubiro siko e herana, mana kaka aserito chike Wuora kendo asiko e herane.



^ (Joh. 15:4-10) Sikuru e winjruok achiel koda, to an bende anasik e winjruok achiel kodu. Mana kaka bat ok nyal nyago olemo kende owuon mak mana ka osiko e yadh mzabibu, un bende ok unyal nyago olemo mak mana ka usiko e winjruok achiel koda. 5 An e yadh mzabibu; un e bedene. Ng’at ma siko e winjruok achiel koda, kendo ma siko e winjruok achiel kode, jali nyago olemo mang’eny; nimar ka ok an, to ok unyal timo gimoro ngang’. 6 Ka ng’ato ok sik e winjruok achiel koda, iwite oko mana kaka iwito bad yath, kae to otwo. Eka ji choko bedego kendo giwitogi e mach mi wang’gi. 7 Un kusiko e winjruok achiel koda, kendo ka wechena siko e iu, kwauru gimoro amora mudwaro, to biro timorenu kamano. 8 Wuora yudo duong’ nikech ma: ni udhi nyime nyago olemo mang’eny kendo unyiso ni un jopuonjrena. 9 Mana kaka Wuora osehera, e kaka aseherou; sikuru e herana. 10 Kurito chikena, ubiro siko e herana, mana kaka aserito chike Wuora kendo asiko e herane.



^ (Joh. 13:15) Nimar aketonu ranyisi, mondo utim kaka asetimonu.



^ (Mat. 17:5) Ka pod nowuoyo, bor polo ma rieny noumogi, kendo dwol moro nowuok e bor polono ka wacho niya: “Ma Wuoda ma ahero, kendo amor kode. Winjeuru.”



^ (Joh. 8:28) Yesu nowacho niya: “Bang’ kuseng’awo Wuod dhano malo, eka unung’e ni an e en, kendo ni onge gima atimo gi dwacha awuon; to awacho gigi mana kaka Wuora nosepuonja.








Tich Abich, Februar 28


Chenro mag jakinda kelo ohala.​—Nge. 21:5, “NW.”




Rowere nyaka tim yiero e wi somo, tich ma gibiro timo, kod mamoko. Timo yiero biro bedo mayot king’eyo gima idwaro e ngima. Ka iketo chenro mag tiyo ne Nyasaye ka pod itin, mano biro konyi mondo ichopgi. Rowere mang’eny ma wuok e kanyakla duto e piny ngima owinjore oyud pwoch gi pak. Gichiwore mar tiyo ne Jehova gi chunygi duto. Rowere ma kamago timo gik ma morogi e ngima kendo gitemo matek mondo giluw kaka Jehova chikogi e yoregi duto. Gitimo kamano e weche kaka mag somo, tich, kod ngima mar joot. Solomon nowacho kama: “Gen Jehova gi chunyi duto. . . . Yie kuome e yoreni duto, mi nomi yoreni bedo mochikore tir.” (Nge. 3:5, 6) Jehova ogeno ahinya rowere duto manie kanyakla, oherogi, oritogi, otayogi, kendo oguedhogi. w18.04 26 ¶7; 27 ¶9









^ (Nge. 21:5) Chenro mag jakinda kelo ohala, To ji duto ma rikni bedo modhier.



^ (Nge. 3:5, 6) Gen Jehova gi chunyi duto, Kendo kik igen kuom riekoni iwuon.  6 Gen kuome e yoreni duto, Eka enomi yoreni oriere tir.








Ngeso, Februar 29


[Beduru] gi hera e kindu; mana kaka aseherou, un bende herreuru e kindu.​—Joh. 13:34.




Jaote Johana nobedo siro e kanyakla mar Jokristo mokwongo. Injili ma nondiko e wi ngima Yesu osebedo ka jiwo Jokristo kuom higni mang’eny kendo pod ojiwo Jokristo nyaka e ndalowagi. Injili mar Johana kende e ma oting’o weche ma Yesu nowacho ni hera e kido ma ifwenyogo jopuonjrene madier. (Joh. 13:35) Barupe adek ma Johana nondiko oting’o adiera mamoko momedore. Sama chunywa onyosore nikech richo moro watimo, donge wawinjo maber ng’eyo ni “remb Yesu . . . pwodhowa a e richo duto”? (1 Joh. 1:7) To ka chunywa dhi nyime chandowa, donge wabedo ma mor sama wasomo e Muma ni “Nyasaye duong’ moloyo chunywa”? (1 Joh. 3:20) Johana kende e ma nondiko ni “Nyasaye en hera.” (1 Joh. 4:8, 16) Barua mar ariyo kod mar adek ma nondiko pwoyo Jokristo ma dhi nyime “wuotho e adiera.”​—2 Joh. 4; 3 Joh. 3, 4. w18.04 18 ¶14-15











^ (Joh. 13:34) Amiyou chik manyien, ni ubed gi hera e kindu; mana kaka aseherou, un bende herreuru e kindu.



^ (Joh. 13:35) Ma e ma nomi ji duto ong’e ni un jopuonjrena ka un gi hera e kindu uwegi.”



^ (1 Joh. 1:7) Kata kamano, ka wawuotho e ler kaka en owuon en e ler, wabedo e winjruok achiel gi jowetewa, kendo remb Yesu Wuode pwodhowa a e richo duto.



^ (1 Joh. 3:20) kuom wach moro amora ma chunywa nyalo ketonwae bura, nikech Nyasaye duong’ moloyo chunywa kendo ong’eyo gik moko duto.



^ (1 Joh. 4:8) Ng’ato ang’ata ma ok nyis hera pok ong’eyo Nyasaye, nimar Nyasaye en hera.



^ (1 Joh. 4:16) To waseng’eyo kendo wan gi yie kuom hera ma Nyasaye oherowago. Nyasaye en hera, kendo ng’at ma siko e hera osiko e winjruok achiel gi Nyasaye, to Nyasaye bende siko e winjruok achiel kode.



^ (2 Joh. 4) Amor gilala nikech aseyudo ka moko kuom nyithindi wuotho ei adiera, mana kaka ne wayudo chik moa kuom Wuoro.



^ (3 Joh. 3, 4) Nikech ne ail ahinya ka owete nobiro mi gichiwo neno ni imakori gi adiera, mana kaka sani idhi nyime wuotho e adiera. 4 Onge gima duong’ ma dimi abed mamor* ma loyo wachni: ni asik ka awinjo ni nyithinda dhi nyime wuotho e adiera. 

Kata nyalo bedo, “ma dimi ago erokamano.”







Mach

Jumapil, Mach 1


Ibedo gi loch kuom gik moko duto.​—1 We. 29:12.




Sula ariyo mokwongo e bug Chakruok nyisowa kaka Adam gi Hawa ne nigi thuolo ma ji mang’eny gombo agomba e kindegi. ne gin gi gimoro amora ma gidwaro, onge gima ne miyogi luoro, kendo onge ng’at ma ne sandogi. Adam gi Hawa ne ok parre e wi gima ginyalo chamo, tich, tuoche, kata tho. (Cha. 1:27-29; 2:8, 9, 15) Kata kamano, wach maduong’ monego wapar kiwuoyo kuom bedo thuolo, en ni Jehova Nyasaye kende e ma nigi thuolo ma onge tong’. Nikech ang’o? Mano en nikech en e Jachuech mar gik moko duto kendo en e Jaloch mar piny gi polo. (1 Tim. 1:17; Fwe. 4:11) Mano nyiso ni gik moko duto ma Jehova nochueyo e polo gi piny nyalo bedo thuolo mana e okang’ moro. Nyaka giyie ni Jehova Nyasaye nigi ratiro mar ketonegi tong’ mowinjore, ma dwarore, kendo ma ok hinygi. Mano e gima Jehova Nyasaye ne otimo ne dhano ma nokwongo ochueyo. w18.04 4 ¶4, 6









^ (1 We. 29:12) Mwandu gi duong’ wuok kuomi, ilocho e wi gik moko duto, kendo loch gi teko nie lweti. Lweti e ma nyalo miyo ng’ato duong’ kendo in e ma imiyo ji duto teko.



^ (Cha. 1:27-29) Kamano, Nyasaye nochueyo dhano e kite owuon. Ne ochueye e kido machal kode; ne ochueyo dichwo gi dhako. 28 Mi Nyasaye noguedhogi, kendo nowachonegi niya: “Nyuolreuru mondo upong’ piny, kendo ubed gi teko e wi piny. Urit rech manie nam, kod gik ma fuyo e kor polo, kaachiel gi gik mangima duto manie piny.” 29 Eka Nyasaye nomedo wacho niya: “Asemiyou alode kod yien ma nyago kodhi, kaachiel gi yien duto ma nyago olembe mondo gibed chiembu.



^ (Cha. 2:8, 9) Kendo, Jehova Nyasaye noloso puodho e Eden, ma ne ni yo wuok chieng’, mi oketoe dhano ma nosechueyono. 9 Jehova Nyasaye nomiyo kit yiende mopogore opogore odongo e lowo, kit yiende ma lombo wang’ kendo ma nyago olemo michamo. Ne nitie bende yath ma nyago olemb ngima e dier puodho, kod yath ma nyago olemo ma kelo ng’eyo ber gi rach.



^ (Cha. 2:15) Jehova Nyasaye nokawo dhano ma okete e puodho mar Eden mondo opure kendo orite.



^ (1 Tim. 1:17) To koro luor kod duong’ ma nyaka chieng’ obed kuom Ruoth mochwere, ma ok nyal kethore, ma ok ne, ma en e Nyasaye kende. Amin.



^ (Fwe. 4:11) “A Jehova* Nyasachwa, iwinjori yudo duong’, gi luor, kod teko nikech ne ichueyo gik moko duto, kendo gigo ne obetie kendo ne ochuegi nikech dwachi.”

Som Apendiks A5.







Wuok Tich, Mach 2


Tiend jalo long’o nade . . . makelo weche mokou mabeyo mag gi maber.​—Isa. 52:7.




E pinyni, wanano mana nikech Jehova konyowa. (2 Kor. 4:7, 8) Kata kamano, par ane kaka ngima nyalo medo bedo matek ahinya ne joma okia Jehova. Mana kaka Yesu, wanenonegi lit, to mano chwalowa mondo waternegi wach maber ma nyalo hoyogi. Omiyo, hori gi joma ipuonjo Muma. Ng’e ni samoro pok ne giwinjoga adiera mag Muma ma wapuonjogi kata paro kuomgi matut. Jomoko bende omakore ahinya gi puonj ma giyiego gie sani. Ginyalo kata neno ni dinde ma gintieree miyo gibedo machiegni gi joutegi kod anyuolagi, kendo ni dindego miyo ok giwe kit ogandagi gi timbegi. Ka pok wanyiso ji mondo “gimuk” puonj ma gisebedo ka giluwo kuom higni mang’eny, dwarore ni wakwong wakonygi “gero” puonj manyien, tiende ni wakonygi mi girwak adiera mag Muma ma ok ging’eyoga sama wachako puonjore kodgi. Mano e ka ginyalo kawo okang’ mar weyo puonj ma ne gimakorego chon. Konyogi mondo gitim lokruok ma kamano ok en gir odiechieng’ achiel.​—Rumi 12:2. w19.03 22 ¶10; 23 ¶12-13









^ (Isa. 52:7) Mano kaka tiend jalo ma wuotho e gode ka kelo wach maber long’o, Jal ma lando kuwe, Ma kelo wach maber e wi gimoro maber moloyo, Ma lando warruok, Ma wacho ne Sayun niya: “Nyasachi osebedo Ruoth!”



^ (2 Kor. 4:7, 8) Kata kamano, wan gi mwandu makendeni e gik mochue gi lowo,* mondo teko mokalo ma pile obed mar Nyasaye, to ok moa kuomwa. 8 Idiyowa matek e yore duto, to ok odinnwa chuth; wadhier nono, to ok ma onge gi yo chuth mar wuok;*

Kata, “e agulni.”
Kata nyalo bedo, “to chunywa ok jogi.”


^ (Rumi 12:2) Kendo weuru luwo kit pinyni,* to lokreuru kuom miyo pachu obed manyien, mondo ung’e gadier dwaro maber mar Nyasaye, dwaro mowinjore, kendo malong’o chuth e wang’e.

Kata, “chenro mar ndaloni.” Som Tiend Weche.







Tich Ariyo, Mach 3


Aseyie kodi.​—Mar. 1:11.




Bedo ni Jehova nowacho gi dhoge kaka ohero Yesu kendo omor kode paronwa ni wan be onego wamanyga thuolo mag jiwo jomamoko. (Joh. 5:20) Sama ng’at ma wageno nyiso kaka oherowa kendo opwoyowa kuom gik mabeyo ma watimo, wawinjoga maber ahinya kendo mano miyowa mijing’o mar timo maber moloyo. E yo ma kamano, joodwa kod owete gi nyimine ma wan-go e kanyakla winjoga maber sama wanyiso ni waherogi kendo wajiwogi. Sama wapwoyo jowetewa, wamiyogi mijing’o mar dhi nyime makore gi Jehova. To ahinya-ahinya, jonyuol onego ojiw nyithindgi kendo gipwogi. Sama gitimo kamano kowuok e chunygi kendo e yor hera, mano miyo nyithindogo winjo maber kendo gibedo motegno. Ka ne Jehova owacho ni, “Aseyie kodi,” nonyiso ni ne en gadier ni Yesu ne dhi makore kode kendo timo tich ma nomiye nyaka giko. Ka Jehova ni gadier gi Wuode kamano, donge wan to koro onego wabed gadier chuth ni Yesu biro timo duto ma dwarore e chopo gik ma Jehova osingo? (2 Kor. 1:20) Ka waparo matut kuom ranyisi ma Yesu noketo, mano chwalowa mondo wadhi nyime puonjore mathoth kuome kendo luwo ondamone.​—1 Pet. 2:21. w19.03 8 ¶3; 9 ¶5-6









^ (Mar. 1:11) Dwol moro bende noa e polo ka wacho niya: “In Wuoda ma ahero; amor kodi.”



^ (Joh. 5:20) Nimar Wuoro ohero Wuode, kendo onyise weche duto ma en owuon otimo, kendo obiro nyise tije madongo ma loyo magi, mondo eka uhum nono.



^ (2 Kor. 1:20) Nimar kata bed ni singo mag Nyasaye ng’eny marom nade, gisebedo “ee” kokalo kuom Yesu. Omiyo, bende kokalo kuome ji goyo “Amin” ne Nyasaye, kendo mano kelone duong’ kokalo kuomwa.



^ (1 Pet. 2:21) Kuom adier, mano e ngima ma noluongue, nimar kata mana Kristo ne osand nikech un, koweyonu ranyisi maber mondo uluw ondamo mage machiegni.








Tich Adek, Mach 4


Chik mar roho maler ma chiwo ngima ne joma ni e winjruok achiel gi Kristo Yesu, oseketou thuolo a e chik mar richo kod mar tho.​—Rumi 8:2.




Ka wang’eyo kaka mich ma ng’ato omiyowa nyalo konyowa, mano miyo wagone erokamano ahinya. Jo-Israel ne ok onyiso ni gigoyo erokamano ka ne Nyasaye ogologi e tuech e piny Misri. Dweche matin ka ne gisewuok Misri, ne gichako gombo kit chiemo kod math ma ne giyudo ka ne gin Misri kendo ne gichako ng’ur gi yo ma Jehova ne pidhogigo, to mano nomiyo gidwaro dok Misri. Parie ni ne gineno ni rech, anwaya, budho, mahatsiri, kitungu, gi shumi ne lichnegi moloyo thuolo ma Jehova Nyasaye nomiyogi mar lame. Donge mano konyowa neno gimomiyo Jehova iye nowang’ gi Jo-Israel? (Kwan 11:5, 6, 10; 14:3, 4) To mano doko puonj maduong’ kuomwa! Jaote Paulo nojiwo Jokristo duto mondo kik gikaw kayiem thuolo ma Jehova osemiyowa kokalo kuom wuode Yesu Kristo.​—2 Kor. 6:1. w18.04 9-10 ¶6-7









^ (Rumi 8:2) Nimar chik mar roho ma chiwo ngima ne jo ma ni e winjruok achiel gi Kristo Yesu, oseketou thuolo kuom chik mar richo kod mar tho.



^ (Kwan 11:5, 6) Parieuru rech ma ne wachamo nono e piny Misri, gi olemb afuoto bende, gi otungu, gi otungu mar saumu, kod alode mamoko! 6 Sani to wamedo mana dhero. Manna e ma opong’o wang’wa. Onge gima chielo.”



^ (Kwan 11:10) Musa nowinjo ka ji te ywak gi joutegi, ng’ato ka ng’ato ne ywak e dho hembe. Mirima mager nomako Jehova, to Musa bende iye nowang’ ahinya.



^ (Kwan 14:3, 4) Ere gimomiyo Jehova okelowa e pinyni mondo onegwa gi ligangla? Mondwa gi nyithindwa ibiro mawa e lweny. Donge ber moloyo ka wadok Misri?” 4 Ne giwacho nyaka ni: “Wayieruru jatelo mondo odwokwa Misri!”



^ (2 Kor. 6:1) Ka watiyo kanyachiel gi Nyasaye, wakwayou bende ni kik urwak ng’wono mogundho mar Nyasaye kae to wiu wil gi gimomiyo ne ochiwe.








Tich Ang’wen, Mach 5


Ohero tim matir gi rieko mipogogo wach kare: Piny opong’ gi ng’wono mar Jehova.​—Zab 33:5.




Waduto wadwaroga ni ji oherwa. Bende, dwaher ni otimnwa gik moko e yo makare. Sama ji timonwa gik ma ok kare kendo ginyiso ni ok giherowa, mano miyo wawinjo ka gima wan joma nono. Jehova ong’eyo ni wagombo ni ji oherwa kendo otimnwa gik moko e yo makare. (Zab. 33:5) Wan gadier ni Nyasachwa oherowa ahinya kendo ok doher ni ji otimnwa gik maricho. Wanyalo neno mano maler ka wanono Chike ma Jehova nomiyo oganda Jo-Israel kokalo kuom Musa. Sama wanono Chike Musa, wafwenyo ni Jehova Nyasachwa oherowa. (Rumi 13:8-10) Wanyalo neno ni Chike Musa ne jiwo hera nikech hera e ma chiko gimoro amora ma Jehova timo. (1 Joh. 4:8) Chike duto ma Jehova nomiyo Jo-Israel notenore kuom chike ariyo madongo ma gin hero Nyasaye kod hero dhano. (Lawi 19:18; Rap. 6:5; Mat. 22:36-40) Chike 600 kod chike mamoko ma Jehova nomiyo Jo-Israel konyowa ng’eyo kaka Jehova oherowa. w19.02 20-21 ¶1-4









^ (Zab. 33:5) Jehova ohero tim makare kod bura makare. Piny duto opong’ gi herane mosiko.



^ (Zab. 33:5) Jehova ohero tim makare kod bura makare. Piny duto opong’ gi herane mosiko.



^ (Rumi 13:8-10) Kik ubed gi gop ng’ato, mak mana gop hera e kindu; nimar ng’at mohero dhano wadgi, osetimo gima chik dwaro. 9 Nikech chike ma wacho ni, “Kik ichodi, kik ineki, kik ikwel, kik igomb gir ng’ato,” kod chike mamoko ma nitie, giduto inyalo riwgi e chik achielni niya: “Nyaka iher wadu kaka iherori iwuon.” 10 Ng’at ma nigi hera ok nyal timo gima rach ne wadgi; omiyo hera e ma chopo weche duto ma chik dwaro.



^ (1 Joh. 4:8) Ng’ato ang’ata ma ok nyis hera pok ong’eyo Nyasaye, nimar Nyasaye en hera.



^ (Lawi 19:18) “‘Kik ichul kuor kendo kik imak sadha gi nyawadu. Nyaka iher wadu kaka iherori iwuon. An Jehova.



^ (Rap. 6:5) Nyaka uher Jehova Nyasachu gi chunyu duto kod ngimau duto, kendo gi tekou duto.



^ (Mat. 22:36-40) “Japuonj, en chik mane maduong’ie moloyo e Chik duto?” 37 Nodwoko niya: “‘Nyaka iher Jehova* Nyasachi gi chunyi duto, gi ngimani duto, kendo gi pachi duto.’ 38 Mani e chik maduong’ie moloyo kendo mokwongo. 39 Mar ariyo ma chal kode e ma: ‘Nyaka iher wadu kaka iherori iwuon.’ 40 Chike ariyogi e ma Chik duto kod weche Jonabi otenoree.”

Som Apendiks A5.







Tich Abich, Mach 6


Kama mwanduni nitie, kanyo bende e kama chunyi nitiere.​—Mat. 6:21.




Ayub noketo tong’ mowinjore sama notudore gi joma mon. (Ayub 31:1) Nong’eyo maber ni ok nonego orang dhako moro amora mopogore gi chiege ka ogombo terore kode. E kindegi, wadak e piny mopong’ gi gik ma nyalo miyo wadonj e terruok. Mana kaka Ayub, be wabiro temo matek mondo kik wabed gi gombo mar terore gi ng’at ma ok wakendorego? E wi mano, be wabiro temo matek mondo kik wang’i piche mochido kata ponografi e yo moro amora? (Mat. 5:28) Ka watimo kinda mondo wawere gi gik ma kamago, mano biro konyowa mondo wadhi nyime makore gi Jehova. Ayub nowinjo Jehova kuom bedo gi paro mowinjore e wi mwandu. Nong’eyo ni ka dine oketo pache duto e mwandu ma ne en-go, mano dine obedo richo maduong’ mowinjore gi kum. (Ayub 31:24, 25, 28) Wan bende wadak e kinde ma ji ohero mwandu ahinya. Ka wabedo gi paro mowinjore e wi mwandu mana kaka Muma jiwowa ni watim, mano biro konyowa mondo wadhi nyime makore gi Jehova.​—Nge. 30:8, 9; Mat. 6:19, 20. w19.02 6 ¶13-14









^ (Mat. 6:21) Nimar kama mwanduni nitie, e kama chunyi bende biro betie.



^ (Ayub 31:1) “Asetimo singruok gi wengena. Omiyo, ere kaka dang’i dhako machielo ka agombe?



^ (Mat. 5:28) An to awachonu niya: Ng’at ma siko ka ng’iyo dhako kogombe, osechodo kode ei chunye.



^ (Ayub 31:24, 25) Ka po ni ne aketo genona kuom dhahabu Kata ne awacho ne dhahabu ma lilo ni, ‘In e genona!’ 25 Ka po ni ne abedo mamor nikech ne an jamwandu Kendo nikech ne asechoko mwandu mogundho;



^ (Ayub 31:28) Mano domiyo abedo jaketho mowinjore okum gi jong’ad bura, Nimar mano donyiso ni akwedo Nyasaye madier man malo.



^ (Nge. 30:8, 9) Gol kuoma miriambo kod weche ma ok adier. Kik imiya dhier kata mwandu mang’eny. We acham mana chiemo moroma.  9 Mondo kik ayieng’ ma akwedi ka awacho ni, “Jehova to en ng’a?” Kata kik abed modhier, mi akwel kendo aketh nying Nyasacha.



^ (Mat. 6:19, 20) “Weuru kano mwandu e piny, kama kudni kod nyal kethogie kendo kama jokuoge donjoe mi kwal. 20 Kar mano, kanuru mwandu e polo, kama kudni kata nyal ok nyal kethogie kendo kama jokuoge ok nyal donjoe mi kwal.








Ngeso, Mach 7


Mana kaka Wuora osehera, e kaka aseherou.​—Joh. 15:9.




Gik moko duto ma Yesu notimo nonyiso hera ma Jehova oherowago. (1 Joh. 4:8-10) Yo maduong’ mogik ma Yesu nonyisogo ni en be oherowa en ni noyie thonwa. Bed ni wan Jokristo mowal kata “rombe mamoko,” hera ma Jehova gi Yesu nonyisowa kokalo kuom rawar konyowa waduto. (Joh. 10:16; 1 Joh. 2:2) E wi mano, gik mitiyogo e Rapar bende nyiso kaka Yesu ohero jopuonjrene kendo odewogi. E yo mane? Yesu nonyiso ni ohero jolupne mowal kuom chakonegi nyasi ma yot timo mar paro thone. Kaka kinde ne dhi medo kalo, Jokristo mowalgo ne dhi timo Raparno higa ka higa e chal mopogore opogore, moriwo nyaka e jela. (Fwe. 2:10) Be ne gitimo kaka Yesu nochikogi? Ee, ne gitimo kamano! Chakre kinde Yesu nyaka sani, Jokristo madier osebedo ka temo matek mondo gitim nyasi mar paro thone. w19.01 24 ¶13-15









^ (Joh. 15:9) Mana kaka Wuora osehera, e kaka aseherou; sikuru e herana.



^ (1 Joh. 4:8-10) Ng’ato ang’ata ma ok nyis hera pok ong’eyo Nyasaye, nimar Nyasaye en hera. 9 Kuom wachni, hera ma Nyasaye oherowago ne onenore ayanga, ni Nyasaye nooro Wuode ma miderma e piny mondo wayud ngima kokalo kuome. 10 Herano en kama: ok ni wan e ma wasehero Nyasaye, to Nyasaye e ma noherowa mi nooro Wuode mondo obednwa misango mar loso kuwe nikech richowa.



^ (Joh. 10:16) “To an gi rombe mamoko ma ok gin mag kundni; gin bende nyaka akelgi iye, kendo giniwinj dwonda, mi ginibed kueth achiel e bwo jakwath achiel.



^ (1 Joh. 2:2) Kendo en misango ma loso winjruok nikech richowa, to ok mana richowa kende, to bende richo mag piny mangima.



^ (Fwe. 2:10) Kik iluor sand ma ichiegni yudo. Ne! Jachien biro dhi nyime wito jomoko kuomu e jela mondo otemu chuth, kendo ubiro yudo masiche kuom ndalo apar. Chung’ motegno nyaka e tho, to anamiyi osimbo mar ngima.








Jumapil, Mach 8


Ubiro ng’eyo adiera, mi adiera noketu thuolo.​—Joh. 8:32.




Thuolono oriwo wuok e dinde mag miriambo, weyo bedo e mudho mandiwa, kod weyo timbe-juok. To ok mago kende. Oriwo bende “thuolo ma nigi duong’ mar bedo nyithind Nyasaye.” (Rumi 8:21) Inyalo bedo gi thuolo ma kamano kata mana e kindegi kuom ‘siko e wach Kristo,’ tiende ni puonjge. (Joh. 8:31) Ka itimo kamano, ibiro “ng’eyo adiera” kuom dak ka luwore gi adierano, to ok mana puonjruok adiera kende. E piny marachni, ngima ma ji paro ni en ngima maber en ngima machuok kendo ma lal nono. Ok wang’eyo ni ngima ma kiny biro chalo nade. (Jak. 4:13, 14) Kuom mano, gima ber monego watim en siko e yo ma terowa e “ngima madier,” ma en ngima ma nyaka chieng’. (1 Tim. 6:19) Jehova ok chunwa mondo wawuoth e yorno. Wan e ma wayiero kendwa. Yie mondo Jehova obed ‘pokni.’ (Zab. 16:5) Her ‘gik mabeyo’ ma osemiyi. (Zab. 103:5) E wi mano, bed gi yie ni onyalo miyi “yilo maduong’” kod ‘mor ma nyaka chieng’.’​—Zab. 16:11. w18.12 28 ¶19, 21









^ (Joh. 8:32) kendo ubiro ng’eyo adiera, mi adiera noketu thuolo.”



^ (Rumi 8:21) mondo chuech bende obi ogony oa e tuech mar tow, eka giyud thuolo ma nigi duong’ mar bedo nyithind Nyasaye.



^ (Joh. 8:31) Eka Yesu nomedo wacho ne Jo-Yahudi ma noyie kuome niya: “Ka usiko e wachna, un jopuonjrena adier,



^ (Jak. 4:13, 14) Omiyo, koro biuru un jo ma wacho niya: “Kawuono kata kiny wanadhi e dalani kata e dalacha, kendo wanadag kuno kuom higa achiel ka waloko ohala mondo wayud pesa,” 14 to koni ok ung’eyo kaka ngimau biro chalo kiny. Nikech un mana ong’ueng’o ma betie kuom kinde machuok kae to lal nono.



^ (1 Tim. 6:19) nikech kuom timo kamano, gibedo jo ma osekano ne gin giwegi mise maber ne kinde ma biro mondo gimak matek ngimano ma en ngima madier.



^ (Zab. 16:5) Jehova e pokna, en e migapa, en e okombena. Irito mwanduna maber.



^ (Zab. 103:5) Omiyi gik moko duto mabeyo e ngimani, Mondo isik ka itin kendo ka in gi teko kaka otenga.



^ (Zab. 16:11) Isemiyo ang’eyo yo ma tera e ngima. Mor mogundho opong’o ka ma intie; Lweti ma korachwich e ma mor mosiko nitieree.








Wuok Tich, Mach 9


Dichwo ok onego owe chiege.​—1 Kor. 7:11.




Jokristo duto onego otem matek mondo gichiw luor ne kend mana kaka Yesu gi Jehova timo. Kata kamano, nitie jomoko ma yudo ka timo kamano teknegi nikech wan dhano morem. (Rumi 7:18-23) Omiyo, ok kawwa gi wuoro ni kata mana e kinde Jokristo mokwongo nitie joma kend maggi ne nigi tungni mang’eny. Paulo nondiko ni “dhako kik pog dak gi chwore”; to e ma pod jomoko ne timo kamano. (1 Kor. 7:10) Paulo ne ok olero gimomiyo dhako ne nyalo pogo dak gi chwore. Kata kamano, wang’eyo ni ok nyal bedo ni chwore noterore nikech mano ne nyalo miyo dhakono ratiro mar ketho kend chuth. Paulo nondiko ni dhako mopogo dak gi chwore “osik ma ok okende, ka ok kamano to odog olos winjruok gi chwore.” Omiyo, e wang’ Nyasaye, ji ariyogo ne pod gin joma okendore. Paulo ne wacho ni dichwo gi dhako nonego otem matek mondo gilos winjruok e kindgi ka po ni gima ne kelo tungni e kend margi ne ok en wach terruok. Ji ariyogo ne nyalo dhi ir jodongo mondo okonygi gi paro mowuok e Ndiko. w18.12 13 ¶14-15









^ (1 Kor. 7:11) To ka oweyo chwore, osik ma ok okende, ka ok kamano to odog olos winjruok gi chwore; bende, dichwo ok onego owe chiege.



^ (Rumi 7:18-23) Nimar ang’eyo ni kuoma, tiende ni, e ringrena, onge gima ber modakie; nikech agombo timo gima long’o, to nyalo mar time e ma aongego. 19 Nimar gima ber ma daher timo, ok atim, to gima rach ma ok ahero e ma asiko ka atimo. 20 Ka koro atimo gik ma ok ahero, kare an ok e ma atimgi, to richo modak e iya e ma timogi. 21 Kuom mano, anwang’o ni nitiere chik moro ma chika: Ni ka adwaro timo gima kare, to gima rach e ma ni koda. 22 Kuom adier, e chunya ma iye, amor ahinya gi chik Nyasaye, 23 to e ringrena, nitiere chik moro ma kedo kod chik manie pacha, kendo otera mondo abed e tuech mar chik mar richo manie ringrena.



^ (1 Kor. 7:10) Ruoth chiko jo ma ni e kend, to ok an, ni dhako kik we chwore.








Tich Ariyo, Mach 10


Sikuru kudwaro mokwongo Pinyruoth kod gik makare mag Nyasaye.​—Mat. 6:33.




E kindewagi, Nyasaye dwaro ni jotichne omakre kode kendo gidhi nyime timo tich mosemiyogi gi chunygi duto. (Mat. 28:19, 20; Jak. 4:8) Nitie joma nyalo ng’adonwa paro moko ka gigalo ni gikonyowa to kare gihinyowa. Kuom ranyisi, nade ka ng’ama ondiki tich omedi telo kod osara mabup, to nenore maler ni telono biro chocho chenrogi mag lamo? To nade ka pod isomo to thuolo oneno mar dhi e skul moro maber ma ni mabor gi joodu? Be mago e seche monego itimie nonro, iwuo gi jomoko, kendo itim yiero? Donge ber kichako manyo pach Jehova e weche kaka mago sani kendo item matek mondo irwak pache? Kitimo kamano, to e kinde mabiro ka tem ma kamano obironi, ok bi bedoni matek kale. Tembego biro yudo ka niseketo chenro mag tiyo ne Nyasaye, niseng’ado paro e chunyi, kendo nisetimo yiero mowinjore chon. w18.11 27 ¶18









^ (Mat. 6:33) “Kuom mano, sikuru kudwaro mokwongo Pinyruoth kod gik makare mag Nyasaye, to gik mamokogo duto ibiro mednu.



^ (Mat. 28:19, 20) Kuom mano, dhiuru e ogendni duto mondo ulok ji obed jopuonjrena, kubatisogi e nying Wuoro, gi Wuoyi, gi roho maler, 20 kendo kupuonjogi timo gik moko duto ma asechikou. To neuru! An kodu kinde duto nyaka e giko mar ndalo.”



^ (Jak. 4:8) Suduru machiegni gi Nyasaye to en bende nosud iru. Pwodhuru lweteu obed maler un joricho, kendo pwodhuru chunyu un jo ma bagni e paro ariyo.








Tich Adek, Mach 11


Ritri gi kinda duto ni mondo chunyi obedi makare.​—Nge. 4:23.




Solomon nobedo ruodh Israel ka ne pod en rawera. E kinde ma nochako locho, Jehova nofwenyorene e lek mopenje kama: “Kwa gi midwaro, mi namii.” Solomon nodwoke kama: “An mana rawera mayot; kendo ok ang’eyo kaka owinjore awuothi e nyim ji. . . . Kuom mano mondo imi jatichni chuny mariek mar ng’ado ni jogi bura.” (1 Ru. 3:5-10) “Chuny mariek” e ma nokwayo, tiende ni chuny mar winjo wach Jehova! Kare e momiyo Jehova nohero Solomon! (2 Sa. 12:24) Jehova ne mor ahinya gi gima Solomon nokwayono mi nomiye “chuny mar rieko kod mar ng’eyo.” (1 Ru. 3:12) Kinde duto ma Solomon nomakore gi Jehova, noyudo gueth mathoth. Kuom ranyisi, noyudo thuolo makende mar gero e hekalu ne “nying Jehova Nyasach Israel.” (1 Ru. 8:20) Bende, humbe nolandore nikech rieko ma Nyasaye nomiye. E wi mago, weche ma nowacho kotelne gi roho maler ondik e buge adek e Muma. Achiel kuom bugego en Ngeche. w19.01 14 ¶1-2









^ (Nge. 4:23) Rit chunyi moloyo gik moko duto monego iriti, Nikech en e soko mar ngima.



^ (1 Ru. 3:5-10) Jehova Nyasaye nofwenyore ne Solomon e lek gotieno ka en Gibeon monyise niya: “Kwaya gima idwaro ni amiyi.” 6 Solomon nowachone niya: “Ninyiso Daudi wuora ng’wono gi hera ka nowuotho e nyimi gadiera, kotimo makare, kendo ka en gi chuny matir. Kendo isedhi nyime nyise ng’wono maduong’ nyaka kawuononi kendo isemiyo wuode obedo e kom-lochne. 7 To koro, A Jehova Nyasacha, iseketa ruoth kar Daudi wuora kata obedo ni pod an mana wuoyi matin kendo ok ang’eyo maber kaka owinjore awuoth e nyimi. 8 Iseyiera e kind jogi ma gin oganda maduong’ mokalo akwana. 9 Koro, yie imiya chuny mar winjo wachni mondo ang’e ng’ado bura ne ogandani ka apogo gima ber kod gima rach. Nimar ere ng’ama dinyal ng’ado bura ne oganda maduong’ kama?” 10 Jehova ne mor gi wach ma Solomon nokwayono.



^ (2 Sa. 12:24) Eka Daudi nodhi mohoyo Bathsheba chiege. Nonindo kode mi bang’e nonyuolone wuoyi ma nochak ni Solomon.* Jehova nohero nyathino,

Tiend nyingno en “Kuwe” e dho Hibrania.


^ (1 Ru. 3:12) abiro timo gima isekwayano. Abiro miyi chuny mariek kod ng’eyo matut. Bende, mana kaka ng’ato pok nobetie machal kodi, onge ng’at ma nochak obedie machal kodi.



^ (1 Ru. 8:20) Jehova osetimo kaka nosingo, nimar asekawo kar Daudi wuora kendo abet e kom-loch Israel mana kaka Jehova nosingo. Bende, asegero ot ne nying Jehova Nyasach Israel








Tich Ang’wen, Mach 12


Weuru luwo kit ngima mar joma odak e ndaloni.​—Rumi 12:2.




Nitie jomoko ma ok dwar ni ng’ato ang’ata ochik pachgi e yo moro amora. Giwacho ni: “An atimo kaka pacha onyisa.” Gima samoro gitemo wacho en ni ging’ado paro giwegi kendo ni gin gi ratiro mar timo kamano. Ok gidwar ni ng’ato ochik ngimagi, to bende ok gidwar timo gik moko kaka jomamoko timo. Kata ka wasetemo matek mondo pachwa owinjore gi pach Jehova, mano ok mawa thuolo mar yiero gik ma warwako e pachwa kata ma wawacho. Mana kaka 2 Jo-Korintho 3:17 wacho, “kama roho mar Jehova nitie, ji bedo thuolo.” Wan gi thuolo mar yiero kaka wadwaro ni wachal kod kido ma wadwaro ni wabedgo. Bende, wan thuolo yiero gik ma morowa e ngima. Jehova nochueyowa kamano. Kata kamano, thuolo ma wan-go nigi tong’. (1 Pet. 2:16) Sama wadwaro ng’eyo pogo gik mabeyo gi gik maricho, Jehova dwaro ni pache e ma otawa. w18.11 19 ¶5-6









^ (Rumi 12:2) Kendo weuru luwo kit pinyni,* to lokreuru kuom miyo pachu obed manyien, mondo ung’e gadier dwaro maber mar Nyasaye, dwaro mowinjore, kendo malong’o chuth e wang’e.

Kata, “chenro mar ndaloni.” Som Tiend Weche.


^ (2 Kor. 3:17) Koro Jehova* en Roho; kendo ka ma roho mar Jehova* nitie, ji bedo thuolo.

Som Apendiks A5.
Som Apendiks A5.


^ (1 Pet. 2:16) Beduru kaka jo ma ni thuolo ka utiyo gi thuolono, ok kaka rageng’ ma upondoe mondo utim gik maricho, to tiuru kode kaka wasumbni mag Nyasaye.








Tich Abich, Mach 13


Dema oseringo moweya nimar nohero kinde ma ndalogi.​—2 Tim. 4:10.




Ka ne wapuonjore adiera, ne wachako keto weche mag Nyasaye obed mokwongo e ngimawa, to ok mwandu. Ne wayie were gi weche mag manyo mwandu mondo wawuoth e adiera. Kata kamano, samoro wanyalo neno ka jomoko ng’iewo simbe, tablede, TV, kod gik mamoko ma kamago ma nyasani, kata wanyalo neno ni ngima dhi kodgi maber nikech mwandu ma gin-go. Wanyalo chako parore ni nitie gimoro maber ma bayowa. Wanyalo chako neno ni gik ringruok ma wan-go tin, mi chop kama waketo weche mag lamo tenge mondo wamany mwandu. Timo kamano paronwa Dema ma iwuoyo kuome e Muma. Nikech nohero gik pinyni, noweyo tiyo ne Jehova kanyachiel gi jaote Paulo. Ang’o momiyo Dema noweyo Paulo? Muma ok nyiswa. Samoro noweyo Paulo nikech nohero mwandu mag pinyni, kata nikech ne ok odwar dhi nyime tuonore gik moko mondo oti ne Jehova kanyachiel gi Paulo. Ok dwaher chiero gombo mag mwandu kuomwa mi gimonwa dhi nyime hero adiera. w18.11 10 ¶9









^ (2 Tim. 4:10) Nikech Dema oseringo moweya nimar nohero pinyni,* kendo osedhi Thesalonika; Kreske to osedhi Galatia; to Tito osedhi Dalmatia.

Kata, “chenro mar ndaloni.” Som Tiend Weche.







Ngeso, Mach 14


Ok unutho ngang’.​—Cha. 3:4.




Miriambo ma Satan nowachono ne rach ahinya nikech nong’eyo maber ni ka Hawa owinje mochamo olemo ma nokwerno, ne odhi tho. Gima lit en ni Hawa gi Adam noketho chik Jehova mi bang’e ne githo. (Cha. 3:6; 5:5) To gima rach moloyo en ni kokalo kuom richono, “tho nolandore kuom ji duto.” Thogno ‘locho kaka ruoth . . . kata mana e wi joma ne ok otimo richo ma chal gi ketho mar Adam.’ (Rumi 5:12, 14) Dhano koro sani ok nyal dak nyaka chieng’ e ngima maber ma Nyasaye nochanonegi. Kar mano, gidak mana kuom higni 70, kata 80 ka po ni ng’ato nigi teko mang’eny. To kinde mang’eny, ngima dhano opong’ mana gi ‘chandruok gi parruok.’ (Zab. 90:10) To mano kaka dhano nodonjo e masira mana nikech miriambo ma Satan nowacho! E Johana 8:44, Yesu nowuoyo e wi timbe mag Jachien ka nowacho niya: “Ne ok ochung’ motegno e adiera, nikech adiera onge e iye.” To adiera pod onge e iye nyaka sani nikech pod odhi nyime “wuondo piny mangima.” (Fwe. 12:9) Ok wadwar ni Jachien owuondwa mi waketh osiep ma ni e kindwa gi Jehova kaka Adam gi Hawa notimo. w18.10 6-7 ¶1-4









^ (Cha. 3:4) Eka thuol ne owacho ne dhakono niya: “Ok unutho ngang’.



^ (Cha. 3:6) Omiyo, dhakono noneno ni olemb yadhno ber chamo, kendo olombo wang’. Adier, yadhno ne ber ahinya. Kuom mano, ne opono olemb yadhno mochako chamo. Kae to bang’e nomiyo chwore moko ka en kode, mi chwore bende ne ochamo.



^ (Cha. 5:5) Omiyo, Adam ne otho ka ojahigni 930.



^ (Rumi 5:12) Mano e momiyo, kaka richo nodonjo e piny kokalo kuom ng’ato achiel, kendo tho nobiro kokalo kuom richo, tho nolandore kuom ji duto nikech giduto ne gisetimo richo—.



^ (Rumi 5:14) Kata kamano, tho nolocho kaka ruoth chakre gi Adam nyaka Musa, kata mana e wi jo ma ne ok otimo richo ma chal gi ketho mar Adam, ma en jal ma chalre e yore moko gi ng’at ma ne onego obi.



^ (Zab. 90:10) Dhano dak higni 70, To ka en gi teko onyalo chopo higni 80. Hignigo duto opong’ mana gi chandruok kod kuyo; Gikalo piyo kendo walal nono.



^ (Joh. 8:44) Un ua kuom wuonu Jachien, kendo udwaro timo gombo mag wuonu. Ng’atno ne en janek a chakruok, kendo ne ok ochung’ motegno e adiera, nikech adiera onge e iye. Sa ma owacho miriambo, owacho mana kaka kite owuon obet, nimar en jamiriambo kendo wuon miriambo.



^ (Fwe. 12:9) Mi ne owit thuol mang’ongono mwalo, thuol machon, miluongo ni Jachien kendo Satan, ma wuondo piny mangima; ne owite e piny kanyachiel gi malaikene bende.








Jumapil, Mach 15


Joma mor gin jolos kuwe, nimar noluonggi ni nyithind Nyasaye.​—Mat. 5:9.




Nitie gimomiyo joma ohero kawo okang’ mar loso kue bedoga ma mor. Jakobo nondiko niya: “Kuom joma ohero loso kuwe, gichuoyo koth olemo mar tim makare kama nitie kuwe.” (Jak. 3:18) Sama ok wawinjre gi ng’ato e kanyakla kata e odwa, onego wakwa Nyasaye okonywa walos kue. Mano biro miyo roho maler mar Jehova, timbe makare, kod mor obed e kindwa. Yesu nojiwo gimomiyo onego wakaw okang’ mar loso kue. Nowacho niya: “Sa mitero mich mari e kar misango, miti iparo ka in kanyo ni owadu nigi wach moro kodi, we michnino e nyim kar misango kanyo, kae to ia. Kwong idhi ilos kuwe gi owadu eka bang’e iduog ichiw michni.”​—Mat. 5:23, 24. w18.09 21 ¶17









^ (Mat. 5:9) “Jo mamor gin jolos kuwe, nimar noluonggi ni nyithind Nyasaye.



^ (Jak. 3:18) E wi mano, olemo mar tim makare ichuoyo ka ma nitie kuwe ne* jo mohero loso kuwe.

Kata nyalo bedo, “gi.”


^ (Mat. 5:23, 24) “Omiyo, sa mitero mich mari kar misango, mit iparo ka in kanyo ni owadu nigi wach moro kodi, 24 we michnino e nyim kar misango kanyo, kae to ia. Kwong idhi ilos kuwe gi owadu eka bang’e iduog ichiw michni.








Wuok Tich, Mach 16


Amiyou chik manyien, ni ubed gi hera e kindu; mana kaka aseherou, un bende herreuru e kindu.​—Joh. 13:34.




E otieno mogik ma ne Yesu obedogo e piny kae, nonwoyo wach hera chiegni nyadi 30 kowuoyo gi jopuonjrene. Nowacho achiel kachiel ni jopuonjrene onego oherre. (Joh. 15:12, 17) Ne gidhi herore e okang’ ma miyo ng’ato ang’ata fwenyo mayot ni gin e jolup Yesu madier. (Joh. 13:35) Hera ma kamano ok en hera ma ng’ato winjo awinja e chunye. En hera ma dwaro ni ng’ato oyie tuonore kata lalo gik mogeno ahinya mondo okony jomamoko. Yesu nowacho niya: “Onge ng’at ma nigi hera maduong’ ma loyo ma: Ni ng’ato chiwo ngimane nikech osiepene. Un osiepena kutimo gima achikou.” (Joh. 15:13, 14) Hera madier kod winjruok motegno ma jotich Jehova nigo e kindegi miyo jomoko fwenyo ni gin jotich Nyasaye madier. (1 Joh. 3:10, 11) Wamor ahinya ni jotich Jehova oherore bed ni giwuok e oganda mane, giwacho dhok mane, kata ne gipon nade. w18.09 12 ¶1-2









^ (Joh. 13:34) Amiyou chik manyien, ni ubed gi hera e kindu; mana kaka aseherou, un bende herreuru e kindu.



^ (Joh. 15:12) Ma e chikna, ni mondo uherru ng’ato gi ng’ato mana kaka aseherou.



^ (Joh. 15:17) “Wechegi achikou mondo uherru e kindu.



^ (Joh. 13:35) Ma e ma nomi ji duto ong’e ni un jopuonjrena ka un gi hera e kindu uwegi.”



^ (Joh. 15:13, 14) Onge ng’at ma nigi hera maduong’ ma loyo ma: ni ng’ato chiwo ngimane nikech osiepene. 14 Un osiepena kutimo gima achikou.



^ (1 Joh. 3:10, 11) Nyithind Nyasaye kod nyithind Jachien ng’ere maler kuom wachni: Ni ng’at ma ok sik ka timo gik makare en ng’at ma ok oyie ni Nyasaye ochike. Kamano e kaka ng’at ma ok ohero owadgi bende chalo. 11 Nimar ma e wach ma usewinjo nyaka a chakruok, ni onego waherre e kindwa;








Tich Ariyo, Mach 17


Ka ng’ato ok chiw gik ma dwarore ne joma gin joge owuon, to moloyo joma gin joode, osekwedo yie kendo orach moloyo ng’at ma onge yie.​—1 Tim. 5:8.




Jehova dwaro ni jotichne orit joodgi maber. Kuom ranyisi, samoro nyalo dwarore ni iti mondo joodu oyud pesa ma ginyalo konyorego. Mine mang’eny bedoga dala mondo girit nyithindgi ma pod tindo. Nyalo dwarore ni nyithindo mosebedo madongo orit jonyuolgi ma koro oseti kata ma tuore. Magi gin gik mochuno. Kapo ni in gi ting’ ma kamago, nyalo bedo matek mondo ibed gi thuolo malach e tije Nyasaye kaka diher. To kik mano nyos chunyi! Jehova mor malich sama itimo kinda mondo irit joodi. (1 Kor. 10:31) Ka po ni ionge gi ting’ mathoth ahinya mar rito joodu, donge inyalo konyo Jokristo weteni mamoko ma rito wedegi ma tuore, moti, kata mochando gik mamoko? Donge inyalo ng’iyo ane i kanyaklau ka po ni nitie joma inyalo konyo? Sama itimo kamano, nyalo bedo ni Jehova tiyo kanyachiel kodi e dwoko lamo mag jotichne.​—1 Kor. 10:24. w18.08 24 ¶3, 5









^ (1 Tim. 5:8) Kuom adier, ka ng’ato ok chiw gik ma dwarore ne jo ma gin joge owuon, to moloyo jo ma gin joode, osekwedo yie kendo orach moloyo ng’at ma onge yie.



^ (1 Kor. 10:31) Kuom mano, bed ni uchiemo, kata umetho, kata utimo gimoro amora, timuru gik moko duto ne duong’ mar Nyasaye.



^ (1 Kor. 10:24) Kik ng’ato odwar mana gik ma kelone ber owuon, to odwar ma kelo ber ne ng’at machielo.








Tich Adek, Mach 18


Nyasaye ne ni kode, kendo ne orese kogole e masiche duto.​—Tich 7:9, 10.




Ka ne Josef jahigni 17, owetene nouse mobedo misumba nikech nyiego ma ne gin-go kode. Ne en nyathi ma wuon-gi nohero malich. (Cha. 37:2-4, 23-28) Kuom higni 13 kama, Josef nobedo misumba kendo notueye e jela e piny Misri, kuma bor ahinya gi Jakobo wuon-gi. Ang’o ma ne okonyo Josef mondo kik chunye nyosre kendo mirima kik loye? E kinde ma Josef ne sandore e jela, nyaka bed ni nosiko kotemo ahinya mondo oket pache kuom gik ma ne nyiso ni Jehova guedhe. (Cha. 39:21; Zab. 105:17-19) Nyalo bedo ni gik ma noleko ka ne pod otin bende nomiyo odhi nyime bedo gadier ni Jehova ne ni kode. (Cha. 37:5-11) Onge kiawa ni Josef nolemo nyading’eny kokwayo Jehova mondo okonye. (Zab. 145:18) Jehova nodwoko lamo mag Josef kuom miye bedo gadier ni ne odhi siko kode e tembe duto ma ne dhi yude. w18.10 28 ¶3-4









^ (Tich 7:9, 10) To jodong dhoudigo nobedo gi nyiego gi Josef mi ne giuse Misri. Kata kamano, Nyasaye ne ni kode, 10 kendo ne orese kogole e masiche duto mi nomiyo obedo ng’at mariek kendo ma Farao ruodh Misri ne oyiego. Eka Farao nokete mondo olochi e wi Misri kod od Farao duto.



^ (Cha. 37:2-4) Ma e sigand Jakobo. Ka ne Josef en rawera ma jahigni 17, nodhi kwath gi owetene ma yawuot Bilha gi Zilpa mond wuon-gi. Kendo Josef ne onyiso wuon-gi gik maricho ma owetenego ne otimo. 3 Israel ne ohero Josef moloyo yawuote mamoko duto, nikech ne onyuole koseti, omiyo, ne otwang’one kandho maber ahinya. 4 To ka ne owetene mamoko oneno ni wuon-gi nohero Josef moloyo giduto, ne gisin kode kendo ne ok giwuo kode e yo maber.



^ (Cha. 37:23-28) Mapiyo bang’ ka Josef nochopo ir owetene, ne gilonyo kandhone mabercha ma noyudo orwako, 24 mi giwite e bugo moro. To bugono ne onge gi pi e iye. 25 Ne gibet piny mondo gichiem, eka ne gineno oganda mar Jo-Ishmael koa Gilead ka gidhi Misri. Kendo ngamiagi noting’o ubani marateng’, mor balsam, kod pot yien ma nigi gam. 26 Juda ne openjo owetene niya: “Ere ohala mwabiro yudo ka wanego owadwa, kae to wapando gima watimono? 27 Kar timo mano, to wauseuru ne Jo-Ishmaelgi, to kik wahinye nikech en owadwa kendo en rembwa.” Mi owetenego ne oyie gi wachno. 28 Omiyo, ka ne jo ohala ma Jo-Midian-go kalo kanyo, ne gigolo Josef e bugono mi giuse ne Jo-Ishmaelgo kuom fedha ma romo 20. Eka jogo ne otero Josef Misri.



^ (Cha. 39:21) To Jehova ne ni kod Josef, kendo nodhi nyime nyise herane mosiko, mi ne oyudo ng’wono e wang’ jatend jela.



^ (Zab. 105:17-19) Nooro ng’ato mondo otelnegi, Ng’atno ne en Josef ma ne ous kaka misumba. 18 Ne girido tiendene gi nyororo, Kendo ne gitweyo ng’ute gi chumbe; 19 Nyaka nochopo kinde ma weche ma nokoro nochopo kare, Kendo wach Jehova e ma nopwodhe.



^ (Cha. 37:5-11) Chieng’ moro Josef ne oleko lek moro, to ka ne onyiso owetene lekno ne gimedo mana sin kode. 6 Josef ne owachonegi niya: “Winjieuru kaka naleko. 7 Naleko ni wan e puodho waduto ka watueyo ngano, kendo wich ma ne atueyo ne oa malo mochung’ tir, to wiye ma ne utueyo ne olworo marano, mi gikulorene.” 8 Owetene ne openje niya: “Iparo ni chieng’ moro inibed ruodhwa mondo iloch e wiwa?” Omiyo, ne gimedo sin kode moloyo nikech lek ma nolekono. 9 Bang’e, Josef ne ochako oleko lek machielo, mi owacho ne owetene niya: “Ne achako aleko lek machielo. E lekno, wang’ chieng’, dwe, kod sulwe 11 ne kulorena.” 10 Eka ne onyiso wuon-gi kod owetene wach lekno, wuon-gi ne okwere ka wachone niya: “Tiend leknino en ang’o? Iparo ni wan kaachiel gi minu kod oweteni wabiro kuloreni?” 11 Owetene ne obedo gi nyiego kode, kata kamano, wuon-gi to nosiko ka paro wachno.



^ (Zab. 145:18) Jehova chiegni gi ji duto ma luonge, Ochiegni gi ji duto ma luonge gadiera.








Tich Ang’wen, Mach 19


Ng’a ma jachan, kata jabute osin kode; to jamoko nigi osiepe mathoth.​—Nge. 14:20.




Gima nyalo miyo wane jomamoko e yo ma ok owinjore en mwandu ma gin-go kata ma giongego. To ere kaka mwandu ng’ato kata dhier ma en-go nyalo chocho yo ma wanenego? Roho maler notayo Solomon mondo ondik wach moro madier ma timore e ngima dhano morem kaka inyisowa e ndiko ma kawuono. Ndikono puonjowa ang’o? Ka ok watang’, wanyalo chako mako osiep gi owete gi nyimine momewo, to modhier to wajwang’o. Ang’o momiyo ok ber mako osiep gi ng’ato mana nikech mwandu ma en-go? Nikech timo mano nyalo chako kelo pogruok e kanyakla. Jakobo nowacho ni tim ma kamano ne kelo pogruok e kanyakla mar Jokristo mokwongo. (Jak. 2:1-4) Nyaka wasik ka watang’ mondo kik timno kel pogruok e kanyakla kendo watem matek mondo waher ji duto bed ni gimewo kata gidhier. w18.08 10 ¶8-10









^ (Nge. 14:20) Ng’at modhier kata jabute osin kode, To jamoko nigi osiepe mang’eny.



^ (Jak. 2:1-4) Owetena, umakoru gi yie mar Ruodhwa ma nigi duong’, ma en Yesu Kristo, to gie kindeno bende udewo wang’ jomoko ahinya moloyo jowetegi, donge en kamano, koso? 2 Ka ng’at ma nigi tere mar dhahabu e lith lwete kendo morwakore gi lewni ma pichni odonjo e chokruogeu, to ng’at modhier morwako lewni molil bende odonjo, 3 be dibed ni udewo ahinya wang’ jalo morwakore gi lewni ma pichni ka uwachone ni, “In bi ibed ka maber kae,” to jal modhier uwachone ni, “In chung’ achung’a,” kata ni, “Bed e raten tienda ka”? 4 Ka en kamano, donge mano nyiso ni un gi kidienje e kindu uwegi ma keto ji e rang’iny mopogore opogore, kendo donge mano nyiso ni usebedo jo ma ng’ado bura e yo marach?








Tich Abich, Mach 20


Beduru gi hera matut e kindu.​—1 Pet. 4:8.




Wanyiso ni wamor gi thuolo ma Jehova omiyowa mar bedo joge kuom hero Jokristo wetewa. Gin bende gin mag Jehova. Ka waparo mano kinde duto, wabiro siko ka watimo gik ma nyiso ni wahero owetewa gi nyiminewa kendo wang’won kodgi. (1 The. 5:15) Yesu nonyiso jolupne niya: “Ma e ma nomi ji duto ong’e ni un jopuonjrena​—ka un gi hera e kindu uwegi.” (Joh. 13:35) Malaki nowacho ni Jehova “chiko ite, kendo owinjo” gik ma jotichne wacho e kindgi. (Mal. 3:16) Kuom adier, “Jehova ong’eyo . . . joge.” (2 Tim. 2:19) Ong’eyo maler gik moko duto ma watimo kendo ma wawacho. (Hib. 4:13) Ka ok wabedo mang’won gi Jokristo wetewa, Jehova neno mano. To koma chielo, ka warwakogi, wachiwonegi gigewa, waweyonegi kethogi, kendo wang’won kodgi, mago be Jehova neno.​—Hib. 13:16. w18.07 26 ¶15, 17









^ (1 Pet. 4:8) To moloyo duto, beduru gi hera matut e kindu, nikech hera umo richo mogundho.



^ (1 The. 5:15) Neuru ni onge ng’at ma chulo richo kar richo, to kinde duto dwaruru gik ma kelo ber e kindu kendo ne jomamoko bende.



^ (Joh. 13:35) Ma e ma nomi ji duto ong’e ni un jopuonjrena ka un gi hera e kindu uwegi.”



^ (Mal. 3:16) E kindeno jo ma ne oluoro Jehova ne owuoyo e kindgi, mi Jehova ne ochikonegi ite, mowinjogi. Kendo kitap rapar ne ondik e nyime, mana mar jogo moluoro Jehova kendo ma paro* nyinge.

Kata, “paro matut.” Kata nyalo bedo, “ogeno; okawo mapek.”


^ (2 Tim. 2:19) Kata kamano, mise motegno mar Nyasaye osiko ka ogurore, kendo en gi kido mondik ni, “Jehova* ong’eyo joge,” kendo ni, “Ng’ato ka ng’ato ma luongo nying Jehova* mondo okwed tim ma ok kare.”

Som Apendiks A5.
Som Apendiks A5.


^ (Hib. 4:13) Kendo onge kata mana chuech moro amora ma opondo ma wang’e ok nyal neno, to gik moko duto ni duk kendo ni e lela, e wang’ jalo ma wanadwokne wach e bura.



^ (Hib. 13:16) E wi mano, wiu kik wil gi timo maber kendo pogo gik ma un-go ne jomamoko, nikech Nyasaye mor ahinya gi misengni ma kamago.








Ngeso, Mach 21


Jehova Nyasachi; en e ma . . . nipadri kuome.​—Rap. 10:20.




Makruok gi Jehova en gima owinjore. En e ma en gi teko, rieko, kod hera moloyo ng’ato ang’ata. Kuom adier, onge ng’ato ang’ata kuomwa ma ok diher bedo kor Jehova. (Zab. 96:4-6) To e ma pod nitie jotich Jehova moko ma osebagni sama dwarore ni ginyis ka be gin kor Jehova. Par ane ranyisi mar Kain. Ne ok owacho ni nolamo nyasaye moro amora mopogore gi Jehova. Kata kamano, Nyasaye ne ok oyie gi yo ma ne olamego. Paro maricho nosechako donjo e chunye. (1 Joh. 3:12) Jehova nonyise niya: “Kitimo maber, ok noyiei koso? To ka ok itimo maber, richo obedo e dho odi: kendo gi modwaro notimre kuom yieni, to in mondo iloye.” (Cha. 4:6, 7) Ne chal ka gima Jehova nyiso Kain ni, “Ka iloko chunyi mi ibedo jakora, an be abiro bedo jakori.” Kata kamano, Kain ne ok otimo kaka Jehova nonyise. w18.07 17 ¶1, 3; 18 ¶4









^ (Rap. 10:20) “Jehova Nyasachu, e ma onego uluor, en e ma onego utine, kendo en e ma onego umakru kode, kendo nyinge e ma onego ukuong’rugo.



^ (Zab. 96:4-6) Nimar Jehova e Nyasaye maduong’ kendo owinjore gi pak. Olich moloyo nyiseche mamoko duto.  5 Nyiseche duto mag ogendni gin nyiseche manono, To Jehova e ma nochueyo polo.  6 Luor gi duong’ nie nyime; Teko gi ber duto nie ode maler.



^ (1 Joh. 3:12) to kik wabed kaka Kain jal ma ng’at marach ne ochiko, mi nonego owadgi. To ang’o momiyo ne onego owadgi? En nikech timbene ne richo, to timbe owadgi ne nikare.



^ (Cha. 4:6, 7) Eka Jehova ne openjo Kain niya: “Ang’o momiyo in gi mirima mager kendo chunyi ojok kamano? 7 Ka itimo maber, donge abiro yie kodi, koso? To ka itimo marach, richo kiyi e dhoodi, kendo ogombo loyi. Be ibiro loye, koso?”








Jumapil, Mach 22


Weuru ler maru orieny e nyim ji.​—Mat. 5:16.




Achiel kuom yore ma wanyisogo ni wayie mondo lerwa orieny en yalo wach maber kendo konyo ji mondo gibed jopuonjre Yesu. (Mat. 28:19, 20) E wi mano, wanyalo miyo Jehova duong’ kokalo kuom timbewa mabeyo. Joma walendonegi kod jomamoko ma nenowa, rangoga gik ma watimo. Yo ma wabwonjogo kod kaka wamoso ji nyiso kaka wachalo kod Nyasaye ma walamo. Yesu nonyiso jopuonjrene niya: “Sama udonjo e ot, mosuru joodno.” (Mat. 10:12) E gwenge ma Yesu kod jootene ne lendoe, ji ne rwakoga welo ma ok ging’eyo. Mano gima tinde ok timre ahinya kuonde mathoth. Kata kamano, yo mang’won ma waleronego weg udi gimomiyo walimogi nyalo golonegi luoro kendo miyo giyaw chunygi. Bwonjo gi ji konyo kama duong’. Mano osekonyo owete gi nyimine ahinya sama gilendo e lela ka gitiyo gi troli. Samoro isefwenyo ni ji rwako wach sama ibwonjo kodgi kendo imosogi gi ilo. w18.06 22 ¶4-5









^ (Mat. 5:16) Kamano bende, weuru ler maru orieny e nyim ji mondo gine timbeu mabeyo, kendo gimi Wuonu manie polo duong’.



^ (Mat. 28:19, 20) Kuom mano, dhiuru e ogendni duto mondo ulok ji obed jopuonjrena, kubatisogi e nying Wuoro, gi Wuoyi, gi roho maler, 20 kendo kupuonjogi timo gik moko duto ma asechikou. To neuru! An kodu kinde duto nyaka e giko mar ndalo.”



^ (Mat. 10:12) Sa ma udonjo e ot, mosuru joodno.








Wuok Tich, Mach 23


Nyasaye ok buon ng’ato ang’ata.​—Tich 10:34.




Kinde mang’eny, jaote Petro nong’iyoga mana gi Jo-Yahudi kende. Kata kamano, ka ne Nyasaye owacho ni Jokristo ok onego obuon jowetegi, Petro noyalo ne Kornelio ma ne en jalwenj Rumi. (Tich 10:28, 35) Bang’ mano, Petro nochako riwore gi joma wuok e ogendni mamoko kendo chiemo kodgi. Kata kamano, higni moko bang’e, nobukore oweyo chiemo gi Jokristo ma ne ok gin Jo-Yahudi e taon mar Antiokia. (Gal. 2:11-14) Mano nomiyo Paulo okwere matek kendo nenore ni Petro norwako siemno. Ka ne Petro ondiko barua ne Jokristo ma Jo-Yahudi kod ma ne wuok e ogendni mamoko e Asia Minor, nowuoyo maber e wi riwruok duto mar owete. (1 Pet. 1:1; 2:17) Onge kiawa ni joote noluwo ranyisi ma Yesu noketonegi mar hero “ji mopogore opogore duto.” (Joh. 12:32; 1 Tim. 4:10) Gikone ne gitimo lokruok kata obedo ni timo kamano nokawo kinde mogwaro. Nikech Jokristogo ‘norwako kit dhano manyien,’ ne gichako neno ni ji duto romre e wang’ Nyasaye.​—Kol. 3:10, 11. w18.06 11 ¶15-16









^ (Tich 10:34) Eka Petro nochako wuoyo kowacho niya: “Koro ang’eyo gadier ni Nyasaye ok buon ng’ato ang’ata,



^ (Tich 10:28) Nowachonegi kama: “Ung’eyo maber ni chik ok oyie ne Ja-Yahudi mondo oriwre gi ng’at moa e oganda machielo, kata sudo machiegni kode, to e ma Nyasaye osenyisa ni kik aluong ng’ato ang’ata ni, ng’at mochido kata ma ok oler.



^ (Tich 10:35) to e oganda moro amora, ng’at moluore kendo ma timo gik makare, oyiego.



^ (Gal. 2:11-14) Kata kamano, ka ne Kefa* obiro Antiokia, ne akwere e wang’e, nikech kethone ne nenore ratiro. 12 Nimar ka ne jomoko moa ir Jakobo pok nobiro, ne ojachiemo gi jo ogendni mamoko; to ka ne jogo ochopo, ne oweyo timo kamano mi opogore kar kende nikech noluoro wang’ jo ma oter nyangu. 13 Jo-Yahudi mamoko bende noriwore kode e tim wuondruokno, to kata mana Barnaba bende noluwogi e timgi mar wuondruokno. 14 To ka ne aneno ni ok giwuoth kaluwore gi adiera mar wach maber, ne awacho ne Kefa* e nyimgi giduto niya: “Ka in, kata obedo ni in Ja-Yahudi, idak kaka ogendni mamoko odak, to ok kaka Jo-Yahudi, ere kaka dichun ji moa e ogendni mondo gidag kaluwore gi tim Jo-Yahudi?”

Iluonge bende ni Petro.
Iluonge bende ni Petro.


^ (1 Pet. 1:1) An Petro, jaote mar Yesu Kristo, andikonu un jodak ma oke kuonde mopogore opogore e Ponto, gi Galatia, gi Kapadokia, gi Asia kod Bithunia, un jo moseyier



^ (1 Pet. 2:17) Miuru ji duto duong’, beduru gi hera ne riwruok duto mar owete, luoruru Nyasaye, miuru ruoth duong’.



^ (Joh. 12:32) To e ma bang’ koseng’awa malo aa e piny, abiro ywayo kit ji duto ira.”



^ (1 Tim. 4:10) Mano e momiyo wan wawegi watiyo matek kendo wakedo, nimar waseketo genowa kuom Nyasaye mangima, ma en Jawar mar ji duto, to moloyo, mar jo momakore gi yie.



^ (Kol. 3:10, 11) kendo urwak kit dhano manyien, ma kokalo kuom ng’eyo malong’o, ilose kodhi nyime bedo manyien mondo ochal gi kido mar Jal ma ne ochueye, 11 ma chop ka ma ok kwan ni ng’ato en Ja-Grik kata Ja-Yahudi, ng’at moter nyangu kata ng’at ma ok oter nyangu, wendo, Ja-Skithia,* misumba, kata ng’at man thuolo; to Kristo en gik moko duto kuom duto.

Ja-Skithia en wach ma bende itiyogo kiwuoyo kuom joma ineno ni kit ngimagi ni piny ahinya moloyo.







Tich Ariyo, Mach 24


Chung’uru motegno . . . ka urwako tim makare kaka rageng’ mar akor.​—Efe. 6:14.




Achiel kuom rageng’ mag akor ma ne jolwenj Jo-Rumi rwako ne iloso gi chumbe mag nyinyo. Ne dwarore ni jalweny onon kinde ka kinde ka chumbego pod obet maber kargi. Rageng’no ne miyo aserni ok chwo adundo jalweny kata fuondene mamoko. Mano doko ranyisi mowinjore ndi ma nyiso kaka chike makare mag Jehova nyalo rito chunywa! (Nge. 4:23) Mana kaka jalweny ok nyal wilo rageng’ mar akor ma olos gi nyinyo gi ma olos mayom yom, wan bende ok dwaher wilo chike makare mag Jehova gi chike ma wan wawegi waneno ni ber. Paro ma wang’ado orem ma ok nyal miyowa rit makare. (Nge. 3:5, 6) Mano e momiyo nyaka wang’i kinde ka kinde ka rageng’ mar akor ma Jehova omiyowa pod rito chunywa. Kaka wamedo hero adiera ma wapuonjore, e kaka wabiro dak kaluwore gi chike makare mag Nyasaye ma ipimo gi “rageng’ mar akor.”​—Zab. 111:7, 8; 1 Joh. 5:3. w18.05 28 ¶3-4, 6-7









^ (Efe. 6:14) Omiyo, chung’uru motegno ka utueyo adiera e nungou kaka msip, ka urwako tim makare kaka rageng’ mar akor,



^ (Nge. 4:23) Rit chunyi moloyo gik moko duto monego iriti, Nikech en e soko mar ngima.



^ (Nge. 3:5, 6) Gen Jehova gi chunyi duto, Kendo kik igen kuom riekoni iwuon.  6 Gen kuome e yoreni duto, Eka enomi yoreni oriere tir.



^ (Zab. 111:7, 8) Gik ma lwete timo ni kare kendo gin adiera; Chikene duto inyalo gen.  8 Inyalo gen-gi kinde duto nyaka chieng’; Gigurore e adiera kod tim makare.



^ (1 Joh. 5:3) Nimar tiend hero Nyasaye e ma, ni waluw chikene; to chikene ok tek luwo








Tich Adek, Mach 25


Ne gidhawo gi Musa.​—Kwan 20:3, “NW.”




Kata obedo ni Musa notelo ne Jo-Israel e yo maber kuom higni mang’eny, Jo-Israelgo nochako ng’ur. Ne ok giywagore ne wach pi kende, to ne ging’ur ne Musa mana ka gima en e ma nomiyo riyo omakogi. (Kwan 20:1-5, 9-11) Ich-wang’ nomiyo Musa ok obedo ma muol. Kar mondo Musa ne wuo gi lwanda mana kaka Jehova nonyise, nochako bayonegi wach, kendo nomiyore duong’ kowacho ni en e ma ne odhi golonegi pi e lwanda. Kae to nogoyo lwanda diriyo mi pi noburore. Ng’ayi kod ich-wang’ nomiyo Musa otimo gima ok owinjore. (Zab. 106:32, 33) Weyo bedo ma muol mana kuom kinde matin kamano nomiyo olalo thuolo maber mar donjo e Piny ma Nosingi. (Kwan 20:12) Ranyisi mar Musano puonjowa gik mang’eny. Mokwongo, nyaka watem matek mondo wadhi nyime bedo joma muol. Ka waweyo bedo ma muol kata mana kuom kinde matin, sunga kod ng’ayi nyalo makowa mi wachak wacho weche ma ok owinjore. Mar ariyo, gik ma chando chunywa nyalo nyosowa, omiyo, nyaka watem atema mondo wabed joma muol. w19.02 12-13 ¶19-21









^ (Kwan 20:3) Ne gidhawo gi Musa ka giwacho niya: “Mad ne watho athoya kaachiel gi jowetewa ma ne otho e nyim Jehova.



^ (Kwan 20:1-5) E dwe mokwongo, oganda Jo-Israel duto nochopo e thim Zin, kendo ne gigoyo kambi Kadesh. Kanyo e ma Miriam ne othoe moyikee. 2 Pi ne onge kanyo, kendo Jo-Israel ne ochako ng’ur ne Musa gi Harun. 3 Ne gidhawo gi Musa ka giwacho niya: “Mad ne watho athoya kaachiel gi jowetewa ma ne otho e nyim Jehova. 4 Ang’o momiyo ikelo oganda Jehova e thimni mondo githo kaachiel gi jambgi? 5 Ang’o momiyo igolowa Misri mondo ikelwa e piny marach kama? En piny ma ng’ato ok nyal pidhoe kodhi moro amora, kendo en piny ma onge kata ng’owo, kata mzabibu, kata komamanga, to bende onge kata mana pi ma dwamodhi.”



^ (Kwan 20:9-11) Kamano Musa nokawo ludhe e nyim Jehova mowuokgo kaka Nyasaye nosechike. 10 Bang’e, Musa gi Harun nochoko oganda e nyim lwandano mi Musa nowachonegi niya: “Winjuru un jo ma tokgi tekgi! Udwaro ni wagolnu pi e lwandani koso?” 11 Eka Musa noting’o bade mogoyo lwandano nyadiriyo gi ludhe kendo pi nobubni mang’eny mi oganda nochako modho kaachiel gi jambgi.



^ (Zab. 106:32, 33) Ne giwang’o i Nyasaye e dho pige mag Meriba,* Kendo gima ne gitimono nokelo ne Musa chandruok. 33 Ne giwang’o iye Mi orokni gi wach.

Tiende ni, “Dhawo.”


^ (Kwan 20:12) Bang’e, Jehova nowacho ne Musa gi Harun niya: “Nikech ne ok uketo yie kuoma kendo ne ok umiya duong’ e nyim Jo-Israel kaka ng’at maler, ok ubi tero ogandani e piny ma abiro miyogi.”








Tich Ang’wen, Mach 26


Wach maber mar Pinyruothni ibiro yal e piny mangima.​—Mat. 24:14.




Be luwo chik ma Yesu nomiyowa ni walend en ting’ mapek? Ooyo. Ka Yesu nosegoyo ngero mar yadh mzabibu, nowacho ni joma lando wach Pinyruoth ne dhi bedo mamor. (Joh. 15:11) Nosingonwa ni mor ma ne en-go e ma wan bende ne wadhi bedogo. E yo mane? Yesu nowacho ni en e yadh mzabibu to jopuonjrene e bedene. (Joh. 15:5) Yadh mzabibu siro bedene. Sama bedene omakore motegno e yath, mano miyo yadhno keyonegi pi kod gik mamoko ma dwarore mondo gidhi nyime dongo maber. E yo ma kamano, ka wan bende wasiko e winjruok achiel gi Kristo kendo waluwo ranyisine, wabedo gi mor ma en bende en-go sama otimo dwach Wuon-gi. (Joh. 4:34; 17:13; 1 Pet. 2:21) Hanne ma osebedo painia kuom higni mokalo 40 wacho kama: “Mor ma ayudoga bang’ dhi e tij lendo e ma chwala mondo adhi nyime tiyo ne Jehova.” Kuom adier, mor ma wan-go e chunywa e ma miyowaga teko mar dhi nyime lendo nyaka e alwora ma tek lendee.​—Mat. 5:10-12. w18.05 17 ¶2; 20 ¶14









^ (Mat. 24:14) Kendo wach maber mar Pinyruoth ibiro yal* e piny mangima mondo obed ranyisi* ne ogendni duto, eka giko nobi.

Kata, “landi.”
Kata, “ochiw neno.”


^ (Joh. 15:11) “Asewachonu gigi mondo morna obed kuomu kendo mor maru opong’.



^ (Joh. 15:5) An e yadh mzabibu; un e bedene. Ng’at ma siko e winjruok achiel koda, kendo ma siko e winjruok achiel kode, jali nyago olemo mang’eny; nimar ka ok an, to ok unyal timo gimoro ngang’.



^ (Joh. 4:34) Yesu nowachonegi kama: “Chiemba en timo dwaro mar ng’at ma ne oora kendo mondo atiek tichne.



^ (Joh. 17:13) To koro abiro iri, kendo awacho wechegi e piny mondo gibed gi morna mogundho.



^ (1 Pet. 2:21) Kuom adier, mano e ngima ma noluongue, nimar kata mana Kristo ne osand nikech un, koweyonu ranyisi maber mondo uluw ondamo mage machiegni.



^ (Mat. 5:10-12) “Jo mamor gin jo ma osesand nikech gik makare, nimar Pinyruodh polo en margi. 11 “Un jo mamor ka ji kwedou, kendo sandou, kendo wacho weche duto maricho mag miriambo kuomu nikech an. 12 Moruru kendo beduru moil ahinya nimar pok maru duong’ e polo, nikech kamano e kaka ne gisando jonabi ma notelonu.








Tich Abich, Mach 27


Ne oketa mondo abed . . . japuonj mar ogendni kuom wach yie kod adiera.​—1 Tim. 2:7.




Nenore ni jaote Paulo noketo ranyisi maber ahinya mar jiwo jowetene e kinde Jokristo mokwongo. Roho maler notaye mondo odhi olend ne Jo-Grik, Jo-Rumi kod jomamoko ma ne lamo nyiseche mathoth. (Gal. 2:7-9) Paulo nowuotho e gwenge ma boyo nyaka e pinje ma sani iluongo ni Turkey, Greece, kod Italy kochako kanyakla manyien e kind joma ok gin Jo-Yahudi. Jokristo manyien-go ne osand ahinya gi jopinygi giwegi kendo ne dwarore ni mondo ojiwgi. (1 The. 2:14) Machiegni gi higa mar 50, Paulo nondiko barua ne kanyakla manyien ma ne ni Thesalonika konyisogi niya: “Kinde duto wagoyo ne Nyasaye erokamano sama wahulo nyingu uduto e lamowa, nimar wiwa ok wil ngang’ gi tiju ma nyiso yie kod tiju matek mar hera, kendo kuom sinani maru.” (1 The. 1:2, 3) Nonyisogi bende ni gijiwre e kindgi giwegi ka nowacho niya: “Dhiuru nyime kujiworu e kindu kendo gerreuru ng’ato gi ng’ato.”​—1 The. 5:11. w18.04 18-19 ¶16-17









^ (1 Tim. 2:7) Wach chiwo nenono e momiyo ne oketa mondo abed jayalo kendo jaote—awacho adier, ok ariambi—kendo abed japuonj mar ogendni kuom wach yie kod adiera.



^ (Gal. 2:7-9) Mopogore gi mano, ka ne gineno ni osemiya migawo mar yalo wach maber ne jo ma ok oter nyangu, mana kaka Petro bende ne omi migawo mar yalo ne jo ma oter nyangu— 8 nimar jal ma nomiyo Petro teko mar bedo jaote ne jo ma oter nyangu, bende e ma ne omiya teko mar bedo jaote ne ogendni mamoko— 9 kendo ka ne gifwenyo ni osenyisa ng’wono mogundho mar Nyasaye, Jakobo gi Kefa* kod Johana, ma ne gin kaka sirni, ne omiyo Barnaba kaachiel koda lwedo ma korachwich kaka ranyisi ni wan jotich ma tiyo kanyachiel, mondo wadhi ir ogendni mamoko, to gin gidhi ir jo ma oter nyangu.

Iluonge bende ni Petro.


^ (1 The. 2:14) Owetewa, nimar uluwo tim kanyakla mag Nyasaye manie winjruok achiel gi Kristo Yesu e piny Judea, nikech jopinyu uwegi e ma ne osandou mana kaka gin bende koro Jo-Yahudi sandogi.



^ (1 The. 1:2, 3) Kinde duto wagoyo ne Nyasaye erokamano sa ma wahulou uduto e lamowa, 3 nimar wiwa ok wil gi tich musetimo nikech yieu kod herau, kendo kuom sinani maru nikech geno ma un-go kuom Ruodhwa Yesu Kristo e nyim Nyasachwa kendo Wuonwa.



^ (1 The. 5:11) Omiyo, dhiuru nyime jiworu* kendo geroru mana kaka utimo sani.

Kata, “hoyoru.”







Ngeso, Mach 28


Wach maber nyaka kwong yal.​—Mar. 13:10.




Rawera ma tiyo gi ngimane mondo omor Jehova keto pache duto e tij lendo. Nikech tij lendo onego otim mapiyo, dwarore ni wakete mokwongo kuom gik moko duto ma wachano timo. Donge inyalo bedo gi chenro mar lendo nyading’eny kaka nyalore? Be inyalo bedo painia? To nade ka mor ma in-go ne tij lendo odok chien? Ere kaka inyalo medo lony ma in-go e chiwo neno? Okenge ma biro konyi gin magi: Ikri maber, kendo kik chuny jogi e puonjo jomamoko gik ma isepuonjori. Ka itimo kamano, to ibiro bedo gi mor mogundho ne tij lendo. Inyalo chako gi manyo dwoko mag penjo ma joskul weteni oheroga penjo kaka, “Ang’o momiyo iyie kuom Nyasaye?” Websaitwa mar jw.org oting’o sula ma nyalo konyo rowere mondo oikre ne dwoko penjo ma kamago. E websaitwa, ibiro neno fom mipong’o ma wiye wacho ni “Kwa Nini Ninamwamini Mungu?” Weche manie fomno biro konyi mondo iik dwoko mar penjono. w18.04 27 ¶10-11









^ (Mar. 13:10) Bende, nyaka kwong yal wach maber e ogendni duto.








Jumapil, Mach 29


Nyuoluru, kendo medreuru.​—Cha. 1:28.




Kata obedo ni Adam gi Hawa ne ni thuolo e yore mang’eny, nitie tong’ ma ne oketnegi. Nitie tong’ moko ma ne ok ochuno ni nyaka nyisgi nikech ne ochuegigo. Kuom ranyisi, ne ging’eyo ni mondo gidhi nyime bedo mangima, nyaka ne gigam muya, gichiem, ginindi, kod timo gik mamoko. Be timo gigo ne miyo gineno ni gionge thuolo? Ooyo, nikech Jehova nong’eyo ni kata ka gitimo gigo to pod ne gidhi bedo mamor e ngimagi. (Zab. 104:14, 15; Ekl. 3:12, 13) Jehova nomiyo Adam gi Hawa chik ma achiel kachiel ni ginyuolre mondo gipongʼ piny kendo girite maber. Be chikno ne dhi mayogi thuolo ma ne gin-go e yo moro amora? Ooyo! Chikno nomigi mondo gikony e chopo dwach Jachuech ma en ni piny duto obed paradiso ma dhano makare dakie nyaka chieng’. (Zab. 127:3; Isa. 45:18) Adam gi Hawa ne nigi thuolo mar bedo mamor e kend margi kendo dak nyaka chieng’ kanyachiel gi nyithindgi. w18.04 4-5 ¶7-8









^ (Cha. 1:28) Mi Nyasaye noguedhogi, kendo nowachonegi niya: “Nyuolreuru mondo upong’ piny, kendo ubed gi teko e wi piny. Urit rech manie nam, kod gik ma fuyo e kor polo, kaachiel gi gik mangima duto manie piny.”



^ (Zab. 104:14, 15) Omiyo lum dongo ne jamni, Kendo alode ne dhano. Mondo chiemo onyag koa e lowo 15 Kod divai ma miyo chuny dhano mor, Gi mo ma miyo lela wang’ rieny, Kaachiel gi makate ma miyo dhano bedo motegno.



^ (Ekl. 3:12, 13) Kuom mano, aseneno ni onge gima ber ma dhano nyalo timo moloyo bedo mamor kendo timo gik makare sa ma pod ongima. 13 Bende, aseneno ni ji duto onego ochiem kendo ometh kendo obed mamor nikech tijgi matek. Mano en mich mowuok kuom Nyasaye.



^ (Zab. 127:3) Neuru! Nyithindo gin mwandu ma Jehova chiwo; Gima ich onywolo en mich moa kuome.



^ (Isa. 45:18) Ma e gima Jehova wacho, Nyasaye madier ma nochueyo polo, Jal ma nochueyo piny mi oguro misene motegno, Ne ok ochueye kayiem nono,* to nochueye mondo ji odagie: “An Jehova, kendo onge machielo.

Kata nyalo bedo, “mondo obed nono.”







Wuok Tich, Mach 30


Ji duto ma chunygi ne ni kare ne ngima mochwere norwako yie.​—Tich 13:48.




Sama wahore gi joma waromogo e tij lendo, kik wagen ni gibiro winjo tiend adiera ma wapuonjogi kata yie gi adierago mana gikanyono. Kuom ranyisi, ne ane kaka wanyalo konyo ng’ato mondo ong’e ni ji biro dak nyaka chieng’ e paradiso e piny. Ji mang’eny paro ni ka ng’ato otho, kamano e kaka wachne orumo, kata ginyalo paro ni joma beyo duto biro dhi e polo. Ne ane gima owadwa moro osebedo ka timo. Mokwongo, osomoga Chakruok 1:28. Kae to openjo wuon ot ni Nyasaye ne dwaro ni dhano odag kanye to gidag e ngima ma chalo nade. Ji mang’eny dwokega ni, “E piny kendo e ngima maber.” Bang’e, owadwano somo Isaiah 55:11 kae to openjo wuon ot ka be Nyasaye oseloko kaka nochano. Kinde mang’eny weg udi dwokega ni ooyo. Gikone, owadwano somoga Zaburi 37:10, 11 kae to openjo weg udi kaka ngima dhano nobed e kinde ma biro. Tiyo gi Ndiko e yo ma kamano osemiyo okonyo ji mang’eny ng’eyo ni Nyasaye pod dwaro ni joma beyo odag e Paradiso e piny ka. w19.03 24 ¶14-15; 25 ¶19









^ (Tich 13:48) Ka jo ma ne oa ogendni mamoko nowinjo mano, ne gibedo mamor kendo pako wach Jehova.* Kuom mano, ji duto ma chunygi ne ni kare ne ngima mochwere norwako yie.

Som Apendiks A5.


^ (Cha. 1:28) Mi Nyasaye noguedhogi, kendo nowachonegi niya: “Nyuolreuru mondo upong’ piny, kendo ubed gi teko e wi piny. Urit rech manie nam, kod gik ma fuyo e kor polo, kaachiel gi gik mangima duto manie piny.”



^ (Isa. 55:11) E kaka wach moa e dhoga nobedi. Ok obi duogo ira nono, To obiro timo gima adwaro, Ee, obiro timo gima aseore timo.



^ (Zab. 37:10, 11) Odong’ mana kinde matin, to joricho ok nobedie; Inimanygi kuonde ma ne gintie, To ok ibi yudogi. 11 To jo mamuol nobed weg piny, Kendo ginibed mamor ahinya nikech ginidag gi kuwe.








Tich Ariyo, Mach 31


Winjeuru.​—Mat. 17:5.




Jehova nonyiso maler ni odwaro ni wawinj weche Wuode kendo wati gi wechenego. Yesu nopuonjo jolupne kaka ne ginyalo yalo wach maber, kendo nonyisogi nyading’eny ni gisik ka gineno. (Mat. 24:42; 28:19, 20) Nojiwogi bende ni giked matek ne ngima mochwere, kendo kik chunygi ol. (Luka 13:24) Yesu nowacho bende gimomiyo dwarore ni jolupne oherre, gisik e achiel, kendo giluw chikene. (Joh. 15:10, 12, 13) Wechego pod konyo e kindewagi mana kaka ne gikonyo e kinde ma Yesu nowachogie. Nitie kinde ma Yesu nowacho niya: “Ng’ato ka ng’ato man kor adiera winjo dwonda.” (Joh. 18:37) Wanyiso ni wawinjo dwond Yesu sama ‘wadhi nyime nano gi jowetewa kendo weyonegi kethogi gi chuny ma ni thuolo.’ (Kol. 3:13; Luka 17:3, 4) Yo machielo ma wanyisogo ni wawinjo dwond Yesu en yalo wach maber gi kinda, obed “e kinde ma weche beyo kata e kinde ma weche tek.”​—2 Tim. 4:2. w19.03 10 ¶9-10











^ (Mat. 17:5) Ka pod nowuoyo, bor polo ma rieny noumogi, kendo dwol moro nowuok e bor polono ka wacho niya: “Ma Wuoda ma ahero, kendo amor kode. Winjeuru.”



^ (Mat. 24:42) Kuom mano, sikuru ka uneno nikech ok ung’eyo ni en chieng’ mane ma Ruodhu biroe.



^ (Mat. 28:19, 20) Kuom mano, dhiuru e ogendni duto mondo ulok ji obed jopuonjrena, kubatisogi e nying Wuoro, gi Wuoyi, gi roho maler, 20 kendo kupuonjogi timo gik moko duto ma asechikou. To neuru! An kodu kinde duto nyaka e giko mar ndalo.”



^ (Luka 13:24) “Keduru matek mondo udonj e dhoot madiny, nikech awachonu ni, ji mang’eny nodwar donjo to ok gininyal.



^ (Joh. 15:10) Kurito chikena, ubiro siko e herana, mana kaka aserito chike Wuora kendo asiko e herane.



^ (Joh. 15:12, 13) Ma e chikna, ni mondo uherru ng’ato gi ng’ato mana kaka aseherou. 13 Onge ng’at ma nigi hera maduong’ ma loyo ma: ni ng’ato chiwo ngimane nikech osiepene.



^ (Joh. 18:37) Omiyo, Pilato nopenje niya: “Kare in ruoth?” Yesu nodwoko kama: “In iwuon isewacho ni an ruoth. Mano e momiyo nonyuola, kendo mano e momiyo ne abiro e piny, ni mondo achiw neno e wi adiera. Ng’ato ka ng’ato man kor adiera winjo dwonda.”



^ (Kol. 3:13) Ng’ato ka ng’ato mondo odhi nyime nano gi nyawadgi, kendo wereuru ketho e kindu gi chuny man thuolo kata ka ng’ato nigi wach moro gi nyawadgi. Mana kaka Jehova* bende ne ni thuolo weyonu richou, un bende nyaka utim kamano.

Som Apendiks A5.


^ (Luka 17:3, 4) Ritreuru uwegi. Ka owadu otimo richo, kwere matek, to ka oloko chunye, wene. 4 Kata ka otimoni richo nyadibiriyo e odiechieng’ achiel mi oduogo iri nyadibiriyo kowacho ni, ‘Ayie kethona,’ nyaka to iwene.”



^ (2 Tim. 4:2) Yal wach; sik kitime e okang’ mapiyo ahinya, e kinde ma weche beyo kata e kinde ma weche tek; kwer ji, siem ji matek, jiw ji. Tim kamano gi horuok duto kod lony e puonjo.








April

Tich Adek, April 1


[Yesu nowacho] ne Petro niya: “Dhi chien ka ng’eya, Satan! . . . Ok in gi paro mag Nyasaye, to mag dhano.”​—Mat. 16:23.




To nade wan? Be pachwa chal gi pach Nyasaye koso pach pinyni? Wang’eyo ni wasetimo lokruok mathoth mondo timbewa oluwre gi dwach Nyasaye. To nade pachwa? Be watemo matek mondo gik ma waparo kod yo ma wanenogo gik moko odonjre maber gi pach Nyasaye? Timo mano dwaro kinda mathoth. Rwako pach jopiny to ok dwar kinda, to kata kodwaro kinda moro, en mana kinda matin. En kamano nikech chuny ma jopinyni nyiso olworowa kamoro amora. (Efe. 2:2) Bende, nikech pach pinyni jiwo mana gik ma moro ji giwegi, yot ahinya mondo olomb ji. Adier, bedo gi paro kaka mar Jehova ok yotga, to mar pinyni to mong’ore among’a. Ka wayie mondo pinyni e ma ochik pachwa, wabiro chako timo mana gik ma morowa wawegi, kendo ok wabi dwaro mondo ng’ato ang’ata ochik timbewa. (Mar. 7:21, 22) Omiyo, onego watim kinda mondo wabed gi “paro mag Nyasaye,” to ok “mag dhano.” w18.11 18 ¶1, 3; 19 ¶4









^ (Mat. 16:23) To nolokore mowacho ne Petro niya: “Dog e ng’eya, Satan! In gima kelona chwanyruok, nikech ok in gi paro mag Nyasaye, to mag dhano.”



^ (Efe. 2:2) Nitie kinde ma ne uwuotho kaluwore gi pinyni,* kutimo dwach jaloch ma nigi teko kuom chuny molworowa kaka muya, ma en chuny ma nyithind ketho chik nyiso sani.

Kata, “chenro mar ndaloni.” Som Tiend Weche.


^ (Mar. 7:21, 22) Nimar chuny dhano e ma paro maricho wuokie kaka: terruok,* kuo, nek, 22 chode,* ich-lach, timbe njore, wuond, tim wang’-teko,* ich-lit, ng’awruok, kod fuwo.

E dho Grik en porneia. Som Tiend Weche.
E dho Grik, wach molok kae ni ‘chode,’ en sama dichwo kata dhako manie kend oterore gi ng’at ma ok jaode.
E dho Grik en aselgeia. Som Tiend Weche.







Tich Ang’wen, April 2


Ma en Wuoda ma ahero kendo ma aseyiego.​—Mat. 3:17.




Nyaka bed ni Yesu ne owinjo maber ahinya ka ne dwond Jehova owinjore nyadidek e kinde mopogore opogore konyiso kaka ne omor kode. Mapiyo bang’ ka nosebatise e Aora Jordan, Jehova nowacho weche ma ni e ndiko ma kawuono. Nenore ni Johana Jabatiso kende e ng’at machielo ma ne owinjo wechego. Higa achiel ka Yesu pok notho, jopuonjrene adek bende ne owinjo Jehova ka wuoyo e wi Yesu kama: “Ma Wuoda ma ahero, ma aseyiego. Winjeuru.” (Mat. 17:5) Kae to ka ne odong’ ndalo matin to Yesu tho, dwond Jehova ne owinjore kowuok e polo ka wuoyo kode. (Joh. 12:28) Kata obedo ni Yesu nong’eyo ni ne idhi donjne ni noyanyo Nyasaye mi otho tho wich-kuot, nolamo mondo dwach Jehova e ma otimre to ok mare. (Mat. 26:39, 42) Nikech nodwaro moro Wuon-gi to ok jopiny, “ne onano e yadh-sand ka ochayo wich-kuot.”​—Hib. 12:2. w18.07 10-11 ¶15-16







Somo Muma e kinde Rapar: (Gik ma notimore bang’ podho chieng’: Nisan 9) Mariko 14:3-9





^ (Mat. 3:17) Dwol moro bende noa e polo ka wacho niya: “Ma en Wuoda ma ahero kendo ma amorgo.”



^ (Mat. 17:5) Ka pod nowuoyo, bor polo ma rieny noumogi, kendo dwol moro nowuok e bor polono ka wacho niya: “Ma Wuoda ma ahero, kendo amor kode. Winjeuru.”



^ (Joh. 12:28) Wuora, mi nyingi duong’.” Eka dwol moro nowuok e polo ka wacho niya: “Asemiye duong’, kendo abiro miye duong’.”



^ (Mat. 26:39) To ka nosedhi mabor matin, nopodho auma, mi nolemo kama: “Wuora, ka nyalore to gol okombeni oa kuoma. Kata kamano, ok kaka adwaro to kaka in idwaro.”



^ (Mat. 26:42) Nodhi kendo mar ariyo molemo niya: “Wuora, ka ochuno ni nyaka amadhe, to dwaroni e ma mondo otimre.”



^ (Hib. 12:2) ka wachomo wang’wa tir kuom Jatelo Maduong’ moseket mar yiewa kendo Jachop yiewa, ma en Yesu. Nikech mor maduong’ ma ne oket e nyime, ne onano e yadh-sand* ka ochayo wich-kuot, kendo osebet piny e bat korachwich mar kom-loch mar Nyasaye.

Som Tiend Weche.


^ (Mar. 14:3-9) To ka ne en Bethania kochiemo e od Simon jadhoho, dhako moro nobiro gi chupa mar alabasta moting’o mo ma nigi suya mamit, mor nad madier, ma en mo ma nengone ne tek ahinya. Noyawo dho chup alabastano mi ochako olo morno e wi Yesu. 4 Nikech mano, jomoko nowacho e kindgi ka gin gi mirima niya: “Ang’o momiyo mo ma nigi suya mamitni iketho kama? 5 Nimar dine ous mo ma nigi suya mamitni e nengo mokalo dinari* 300 mondo omi jo ma odhier pesago!” Omiyo, ne gisin kode* ahinya. 6 Kata kamano, Yesu nowachonegi niya: “Wereuru kode. Ang’o momiyo uchande? Osetimona tim maber. 7 Nimar kinde duto un gi jo ma odhier, kendo unyalo timonegi maber samoro amora ma udwaro. An to ok unubed koda kinde duto. 8 Osetimo gima onyalo; oseolo mo ma nigi suya mamit e denda mondo oika motelo ne yik. 9 Adier awachonu ni kamoro amora ma wach maberni ibiro landie e piny duto, gima dhakoni osetimoni bende nowach kaka rapar mare.”

Som Apendiks B14.
Kata, “ne giwuoyo kode ka igi owang’.”







Tich Abich, April 3


Wuora, kidwaro to gol okombeni oa kuoma.​—Luka 22:42.




Mapiyo bang’ bedo gi Chiemo Modhiambo mar Ruodhwa, Yesu nonyiso chir maduong’. E yo mane? Noyie timo dwach Wuon mare kata obedo ni nong’eyo ni timo mano ne dhi miyo otho tho wich-kuot kihangone gi richo maduong’ ni ochayo Nyasaye. (Mat. 26:65, 66) Yesu ne ok oweyo Jehova kata matin, kendo mano nomiyo nying Jehova duong’, nonyiso ni Jehova e jaloch e wi gik moko duto, kendo noyawo ne dhano moloko chunygi thuolo mar yudo ngima mochwere. Bende, Yesu nonyiso jolupne chon-chon gik ma ne dhi timorenegi. Yesu nonyiso chir bende kuom weyo bedo gi parruok mathoth, to noketo pache e konyo jootene. Nyasi ma notimo bang’ riembo Judas ne dhi paro ne jolupne mowal ber mar rembe ma ne dhi chuer kod singruok ma nodhi timo kodgi.​—1 Kor. 10:16, 17. w19.01 22 ¶7-8







Somo Muma e kinde Rapar: (Gik ma notimore odiechieng’: Nisan 9) Mariko 11:1-11





^ (Luka 22:42) kowacho niya: “Wuora, kidwaro to gol okombeni oa kuoma. Kata kamano, dwacha kik e ma timre, to dwachi e ma mondo otimre.”



^ (Mat. 26:65, 66) Eka jadolo maduong’ noyiecho lepe ma oko mowacho kama: “Oseyanyo Nyasaye! Ere tiende medo luongo joneno? Neuru! Koro usewinjo ayanyno. 66 Uneno nade?” Ne gidwoko niya: “Jali owinjore gi tho.”



^ (1 Kor. 10:16, 17) Donge okombe mar gueth ma waguedhogo miyo wan bende wayudo ber ma remb Kristo kelo? Donge makate ma wang’ingo miyo wan bende wayudo ber ma ringre Kristo kelo? 17 Nimar nitie makate achiel, to kata obedo ni wang’eny, wan ringruok achiel nikech waduto wachamo makate achielno.








Ngeso, April 4


Wuora, mi nyingi duong’.​—Joh. 12:28.




Jehova nodwoko Yesu kama: “Asemiye duong’, kendo abiro miye duong’.” Chuny Yesu ne chandore nikech ting’ mapek ma ne en-go mar siko komakore gi Jehova. Yesu nong’eyo ni ne idhi sande malit mi nege. (Mat. 26:38) To gima ne chando chunye moloyo en ni nodwaro ni omi nying Wuon-gi duong’. Ne odonjne ni noyanyo Nyasaye, kendo noneno ni thone ne dhi kelo ne Nyasaye wich-kuot. Mana kaka Yesu, wan be chunywa nyaloga chandore sama ji timo gik maricho ma ketho nying Jehova. Samoro wan be ji timonwa gik maricho kaka ne otim ne Yesu. Kata, nyalo bedo ni miriambo ma ji wacho kuomwa chando chunywa. Wanyaloga siko ka waparo kaka miriambogo ketho nying Jehova. E seche kaka mago, ka waparo weche ma Jehova nowacho e Johana 12:28, wayudo jip kendo chunywa bedo gi kue. Kinde duto, Jehova biro miyo nyinge duong’.​—Zab. 94:22, 23; Isa. 65:17. w19.03 11-12 ¶14-16







Somo Muma e kinde Rapar: (Gik ma notimore odiechieng’: Nisan 10) Mariko 11:12-19





^ (Joh. 12:28) Wuora, mi nyingi duong’.” Eka dwol moro nowuok e polo ka wacho niya: “Asemiye duong’, kendo abiro miye duong’.”



^ (Mat. 26:38) Mi nowachonegi niya: “An gi kuyo maduong’ ma anyalo kata mana tho. Beduru kae kendo sikuru ka uneno koda.”



^ (Joh. 12:28) Wuora, mi nyingi duong’.” Eka dwol moro nowuok e polo ka wacho niya: “Asemiye duong’, kendo abiro miye duong’.”



^ (Zab. 94:22, 23) To Jehova biro bedona kar bwok. Nyasacha e lwandana ma apondoe. 23 Obiro chulo joricho nikech richogi. Obiro tiekogi nikech timbegi maricho. Adier, Jehova Nyasachwa biro tiekogi.



^ (Isa. 65:17) Neuru! Achueyo polo manyien gi piny manyien; Ji ok nopar gik machon, Bende, gigo ok nochand chunygi kendo.



^ (Mar. 11:12-19) Kinyne sa ma ne giwuok Bethania, nowinjo ka kech kaye. 13 Noneno yadh ng’owo ma ne nigi oboke gi ka ma bor mi nodhi ng’iyo ka be nonyalo yudo olemo kuome. To ka nochopo, ne ok oyudo olemo mak mana oboke nikech ne ok en ndalone mar nyago olemo. 14 Omiyo, nowacho ne yadhno niya: “Ng’ato kik chak cham olemo mowuok kuomi kendo ngang’.” To jopuonjrene ne winjo mano. 15 Koro ne gichopo Jerusalem. Kanyo nodonjo e hekalu moriembo jo ma ne uso kod ma ne ng’iepo, kendo noloko mese mag jowil pesa ataro kod kombe jo ma ne uso akuche, 16 kendo ne ok oyie mondo ng’ato oting’ gimoro kong’adogo dier hekalu. 17 Ne opuonjogi kowachonegi kama: “Donge ondik ni, ‘Ibiro luong oda ni od lamo mar ogendni duto’? To un useloke rogo mar jomecho.” 18 Ka jotend-jodolo gi jondiko nowinjo mano, ne gichako manyo kaka ne ginyalo nege; to ne giluore nikech oganda duto ne hum gi puonjne. 19 Ka piny koro noseyuso, ne giwuok oko mar dala.








Jumapil, April 5


Yesu nochako lero ne jopuonjrene ni nyaka . . . oyud sand mang’eny . . . kendo ibiro nege.​—Mat. 16:21.




Wachno nomako dho jopuonjre Yesu. Ne gisebedo ka gigalo ni Yesu ne dhi duoko pinyruoth e Israel, to en nonyisogi ni ne ochiegni sande mi nege. Jaote Petro nonyise kama: “Kechri . . . Ruoth; mano ok bi timoreni ngang’.” Yesu nokwere kanyo gi kanyo niya: “Dhi chien ka ng’eya, Satan! In gima kelona chwanyruok, nikech ok in gi paro mag Nyasaye, to mag dhano.” (Mat. 16:22, 23; Tich 1:6) Weche Yesugo nonyiso maler ni pach Jehova opogore mabor gi pach jopiny ma nie bwo teko Satan. (1 Joh. 5:19) Petro ne nigi paro mag jopiny ka ne okwero Yesu mondo kik ochiwre. Yesu nong’eyo ni Jehova to ne nigi paro mopogore e wachno. Dwoko ma ne omiyo Petro nonyiso maler ni pach Jehova kende e ma notiyogo, to ok pach pinyni. w18.11 18 ¶1-2







Somo Muma e kinde Rapar: (Gik ma notimore odiechieng’: Nisan 11) Mariko 11:20–12:27, 41-44





^ (Mat. 16:21) Chakre kindeno ka dhi nyime, Yesu nonyiso jopuonjrene ni nyaka odhi Jerusalem mi sande gi jodongo, gi jotend-jodolo, kod jondiko, kendo ibiro nege kae to e odiechieng’ mar adek ibiro chiere.



^ (Mat. 16:22, 23) Mano nomiyo Petro otere tenge mochako kwere niya: “Kechri iwuon, Ruoth. Mano ok bi timoreni ngang’.” 23 To nolokore mowacho ne Petro niya: “Dog e ng’eya, Satan! In gima kelona chwanyruok, nikech ok in gi paro mag Nyasaye, to mag dhano.”



^ (Tich 1:6) Omiyo, ka ne gisechokore, ne gipenje niya: “Ruoth, be ma e kinde ma iduokoe pinyruoth ne Israel?”



^ (1 Joh. 5:19) Wang’eyo ni wan mag Nyasaye, to piny duto ni e teko mar ng’at marach.



^ (Mar. 12:41-44) Eka nobet piny kama nonyalo nenoe sanduge mag keno, mi nong’iyo kaka oganda ne luto pesa e sanduge mag kenogo, to jomwandu mang’eny ne luto pesa mang’eny ma mingli. 42 Koro chi liel moro modhier nobiro kendo noluto pesa ma mingli ariyo ma nigi nengo matin ahinya.* 43 Omiyo, noluongo jopuonjrene ire mowachonegi niya: “Adier awachonu ni, chi liel modhierni oseluto moloyo jogi duto ma a oluto pesa e sanduge mag kenogo. 44 Nikech giduto giluto koa kuom gigegi momedore, to en, kata obedo ni odhier,* oseluto duto ma dokonyrego e ngimane.”

Grik, “lepton ariyo, ma romre gi kuadran achiel.” Som Apendiks B14.
Kata, “en jachan.”







Wuok Tich, April 6


[Dhiuru] nyime lando tho mar Ruodhwa nyaka chop obi.​—1 Kor. 11:26.




Par ane gima Jehova neno sama ong’iyo piny ngima kendo oneno dhano tara gi tara kochokore e Rapar mar tho Kristo. Ok one anea jogo e rumbi; kar mano, oneno ng’ato ka ng’ato ma ni e chokruogno. Kuom ranyisi, oneno joma ok barega ne chokruogno higa ka higa. Oneno bende joma timoga kinda mondo gibi kata obedo ni isandogi. Oneno jomoko bende ma ok biga ahinya e chokruogewa, to kochopo Rapar to ok gibare kendo ginene kaka chokruok mochuno. Jehova neno bende joma e ka ohango biro e Rapar, ma be samoro obiro mana mondo ginee ni to ang’o ma dhiga nyime e chokruogno. Kuom adier, Jehova mor matek sama oneno ka ji mang’eny biro e Rapar. (Luka 22:19) Kata kamano, gima more moloyo en gima chwalo jogo mondo gibi e chokruogno. Be wan gi siso mar yudo puonj kowuok kuom Jehova kod riwruok mare.​—Isa. 30:20; Joh. 6:45. w19.01 26 ¶1-3







Somo Muma e kinde Rapar: (Gik ma notimore odiechieng’: Nisan 12) Mariko 14:1, 2, 10, 11; Mathayo 26:1-5, 14-16





^ (1 Kor. 11:26) Nimar e kinde muchamoe makateni kendo ma umadhoe okombeni, umedo dhi nyime lando tho mar Ruoth nyaka chop obi.



^ (Luka 22:19) Bende, nokawo makate mogoyo erokamano, kendo nong’ingo mi omiyogi kowacho kama: “Mani ochung’ ne ringra ma idhi chiw nikech un. Sikuru ka utimo ma mondo uparago.”



^ (Isa. 30:20) Jehova nomi chandruok obed chiembu kendo enomi sand obed pi mumodho. Kata kamano, Japuonjni Maduong’ ok nopondni kendo, to wengeni biro neno Japuonjni Maduong’.



^ (Joh. 6:45) Ondik e weche Jonabi niya: ‘Jehova* biro puonjogi giduto.’ Ng’ato ang’ata mosewinjo Wuora kendo mosepuonjore, biro ira.

Som Apendiks A5.


^ (Mar. 14:1, 2) Koro Pasaka kod Sap Makate ma Ok Oketie Thowi ne dhi timore odiechienge ariyo bang’e. Kendo jotend-jodolo gi jondiko ne manyo yore mopondo ma ne ginyalo makego nikech ne gidwaro nege; 2 nimar ne giwacho kama: “Ok e kinde sawo; di po ka koko obetie e kind oganda.”



^ (Mar. 14:10, 11) To Judas Iskariot, ma ne en achiel kuom ji Apar Gariyoka nowuok modhi ir jotend-jodolo mondo ondhog Yesu. 11 Ka ne giwinjo mano, ne gimor mi gisingone fedha. Omiyo, nochako manyo thuolo mar ndhoge.



^ (Mat. 26:1-5) Koro ka Yesu nosetieko wechego duto, nowacho ne jopuonjrene niya: 2 “Ung’eyo ni chakre sani odong’ odiechienge ariyo to Pasaka timore, kendo ibiro chiw Wuod dhano mondo onege e yath.” 3 Eka jotend-jodolo kod jodongo mag oganda nochokore e laru mar jadolo maduong’ ma ne nyinge Kayafa, 4 kendo ne giriwo paro mondo gimak Yesu ka gitiyo gi wuond mariek mondo ginege. 5 To ne giwacho kama: “Ok e kinde sawo di po ka koko obetie e kind oganda.”



^ (Mat. 26:14-16) Eka achiel kuom ji Apar Gariyoka, miluongo ni Judas Iskariot, ne odhi ir jotend-jodolo 15 mi nopenjogi kama: “Ang’o ma ubiro miya mondo andhognugo?” Ne gisingone fedha 30. 16 Omiyo, chakre kanyo nosiko komanyo thuolo maber mar ndhoge.








Tarik mar Rapar
Bang’ Podho Chieng’
Tich Ariyo, April 7


Kristo ne othonwa.​—Rumi 5:8.




Yesu noyie tho ne jopuonjrene, kendo yo ma nodakgo ne nyiso ni dwachgi e ma noketo mokwongo. Kuom ranyisi, kata sama ne ool bang’ tiyo matek kata wach moro ne chando chunye, pod noyie bedo gi jopuonjrene. (Luka 22:39-46) To noketo pache kaka nonyalo konyo jomoko, to ok gima nonyalo yudo kuomgi. (Mat. 20:28) Wan e riwruok madier mar owete e piny mangima kendo wahero tiyo gi thuolo mang’eny e gwelo jomamoko bende mondo oriwre kodwa. Kata kamano, wadich ahinya gi konyo “joma wan-go e yie,” moriwo nyaka joma nodok chien moweyo lendo kod biro e chokruok. (Gal. 6:10) Wanyiso ni waherogi sama wajiwogi ni gibi e chokruogewa to ahinya-ahinya e Rapar. Mana kaka Jehova gi Yesu, wamor ahinya sama ng’at ma nodok chien oduogo ir Jehova.​—Mat. 18:14. w19.01 29 ¶12, 14; 30 ¶15







Somo Muma e kinde Rapar: (Gik ma notimore odiechieng’: Nisan 13) Mariko 14:12-16; Mathayo 26:17-19 (Gik ma notimore bang’ podho chieng’: Nisan 14) Mariko 14:17-72





^ (Rumi 5:8) Kata kamano, Nyasaye nyiso hera moherowago kama: ni ka ne pod wan joricho, Kristo ne othonwa.



^ (Luka 22:39-46) Ka nowuok, nodhi e Got Zeituni kaka nojatimo kendo jopuonjre bende noluwe. 40 To ka nochopo kanyo, nowachonegi niya: “Sikuru ka ulamo mondo kik udonj e tem.” 41 Eka nochwalore matin kama borne dirom diroe kidi, mi nogoyo chonge piny mochako lemo 42 kowacho niya: “Wuora, kidwaro to gol okombeni oa kuoma. Kata kamano, dwacha kik e ma timre, to dwachi e ma mondo otimre.” 43 Eka malaika moro noa e polo mobiro ire kendo nomiye teko. 44 To chunye nochandore malit ahinya mi nodhi nyime lemo gi kinda; kendo luche nobedo kaka remo maton. 45 Ka noa malo bang’ lemo modhi ir jopuonjre, noyudo ka nindo oterogi nikech ne gikuyo. 46 Nopenjogi niya: “Ang’o momiyo unindo? Auru malo kendo lemuru ma ok uwe mondo kik udonj e tem.”



^ (Mat. 20:28) Mana kaka Wuod dhano nobiro, ok ni mondo ji otine, to mondo oti ne ji kendo mondo ochiw ngimane owar ji mang’eny.”



^ (Gal. 6:10) Kuom mano, ka pod wan gi thuolo,* watimuru gik mabeyo ne ji duto, to moloyo, ne jo ma wan-go e yie.

Grik, “kinde mowinjore.”


^ (Mat. 18:14) Kamano bende, ok en gima long’o ne Wuora* manie polo mondo kata mana achiel kuom jo matindogi olal.

Kata nyalo bedo, “Wuoru.”


^ (Mar. 14:12-16) Koro e odiechieng’ mokwongo mar sawo mar Makate ma Ok Oketie Thowi, chieng’ ma ne gichiwoga misango mar Pasaka, jopuonjrene nopenje niya: “Idwaro ni wadhi waikni kanye mondo ichamie Pasaka?” 13 Eka nooro jopuonjrene moko ariyo kowachonegi kama: “Donjuru e dala, kendo ng’at moro moting’o agulu mar pi biro romo kodu. Uluwe, 14 kendo ka modonjoe wachuru ne wuon odno ni, ‘Japuonj penjo kama: “Ere od welo kama dachamie Pasaka gi jopuonjrena?”’ 15 To obiro nyisou ot malach man malo moseikie gik moko. Kanyo e ma mondo uiknwa.” 16 Omiyo, jopuonjre nowuok mi gidonjo e dalano kendo ne giyudo mana kaka nosewachonegi, mi ne giiko gik Pasaka.



^ (Mat. 26:17-19) E odiechieng’ mokwongo mar sawo mar Makate ma Ok Oketie Thowi, jopuonjre Yesu nobiro ire mi gipenje kama: “Idwaro ni wadhi waikni kanye mondo ichamie Pasaka?” 18 Nodwokogi niya: “Donjuru e dala ir Ng’ane-ng’ane kendo uwachne ni, ‘Japuonj owacho kama: “Kinde ma noketna chiegni; abiro timo Pasaka gi jopuonjrena e odi.”’” 19 Omiyo, jopuonjre notimo kaka Yesu nochikogi, mi ne giiko gik Pasaka.








Tich Adek, April 8


Mani ochung’ ne ringra. . . . Mani ochung’ne “remba mar singruok.”​—Mat. 26:26-28.




E kinde ma Yesu nochako nyasi mar paro thone, notiyo mana gi gik ma nodong’ bang’ ka ne gisetimo Pasaka mondo otimgo nyasino. Notiyo gi makate ma ok oketie thowi kod divai. Yesu nonyiso jootenego ni makate nochung’ ne ringrene ma ne idhi chiw kaka misango, to divai nochung’ ne rembe ma ne dhi chuer. Bedo ni Yesu ne ok otiyo gi gik mang’eny e nyasi manyien kendo makendeno ne ok omako dho jootego. Nikech ang’o? Dweche moko motelo ka ne Yesu olimo Lazaro, Maritha, gi Maria ma ne gin osiepene ahinya, nochako puonjo joma ne ni kanyo. Maritha to nogalore gi tedo chiemo mang’eny ne wendogi modhial. Ka ne Yesu ofwenyo mano, norieye konyise ni ne ok ochuno ni oted gik mang’eny. Chiemo matin noromo aroma. (Luka 10:40-42) Ka nodong’ seche manok to Yesu tho, en be notimo mana gima nonyiso Maritha. Notiyo mana gi gik matin e timo nyasi mar paro thone. w19.01 20-21 ¶3-4







Somo Muma e kinde Rapar: (Gik ma notimore odiechieng’: Nisan 14) Mariko 15:1-47





^ (Mat. 26:26-28) Sa ma ne gidhi nyime gi chiemo, Yesu nokawo makate kendo bang’ guedho, nong’ingo, eka nomiyo jopuonjrene kowacho niya: “Kawuru ucham. Mani ochung’ ne ringra.” 27 Kendo nokawo okombe mi ogoyo erokamano, kae to nomiyogi kowacho niya: “Madheuru uduto, 28 nimar mani ochung’ ne ‘remba mar singruok’ ma biro chuer mondo owe ne ji mang’eny richogi.



^ (Luka 10:40-42) Maritha to ne timo tije mang’eny ma ne gale. Omiyo, nobiro ir Yesu mowachone niya: “Ruoth, ok idew ni nyamera oweya ka an e ma atimo gik moko kenda? Nyise ni obi okonya.” 41 Ruoth nodwoke kama: “Maritha, Maritha, iparori kendo ichandori gi gik mang’eny. 42 Gik manok e ma dwarore, to kata mana achiel. Maria oseyiero gima ber, kendo ok nomaye.”








Tich Ang’wen, April 9


Wuora, miya duong’ e bathi, duong’ ma chal gi ma ne an-go.​—Joh. 17:5.




Bang’ chiere, Jehova nomiyo Yesu “migawo ma malo moloyo.” Bende, nomiye ngima ma ok nyal tho kendo, ma en gima onge ng’ato ang’ata ma noseyudo chop kindeno! (Fil. 2:9; 1 Tim. 6:16) To mano kaka Jehova nonyiso e yo makende ni nomor gi yo ma Yesu nomakorego kode! Ang’o ma biro konyowa mondo kik wamany huma mag pinyni kata temo moro jopiny? Onego wapar ni kinde duto Jehova paro joma omakore kode, kendo onyalo guedhowa kotiyo gi yore ma ok wapar. Samoro nitie gik mathoth ma ok wang’eyo gie sani ma Jehova biro guedhowago e kinde mabiro! Sama pod wadhi nyime nano e chandruoge kod tembe ma wayudo e pinyni, onego wapar kinde duto ni pinyni ok en gima siko. (1 Joh. 2:17) Jehova Wuonwa ma jahera ‘ok en ng’at ma ok kare ma wiye diwil gi gik ma wasetimo kod hera ma wasenyiso ne nyinge.’​—Hib. 6:10. w18.07 11 ¶17-18







Somo Muma e kinde Rapar: (Gik ma notimore odiechieng’: Nisan 15) Mathayo 27:62-66 (Gik ma notimore bang’ podho chieng’: Nisan 16) Mariko 16:1





^ (Joh. 17:5) Omiyo, koro Wuora, miya duong’ e bathi, duong’ ma chal gi ma ne an-go e bathi ka ne piny pok obetie.



^ (Fil. 2:9) Mano e momiyo Nyasaye ne omiye migawo ma malo moloyo, kendo nomiye nying moloyo nyinge mamoko duto,



^ (1 Tim. 6:16) jal ma en kende e ma ok onyal tho, jal modak e ler ma ok nyal chopie, jal ma onge dhano moseneno kata ma nyalo nene. Mad obed gi duong’ kod teko mochwere. Amin.



^ (1 Joh. 2:17) E wi mano, piny kadho gi gombone, to ng’at ma timo dwach Nyasaye siko nyaka chieng’.



^ (Hib. 6:10) Nimar Nyasaye ok en ng’at ma ok kare ma wiye diwil gi gik ma usetimo kod hera ma usenyiso ne nyinge ka ukonyo jo maler kendo dhi nyime tiyonegi.



^ (Mat. 27:62-66) Odiechieng’ ma noluwo, ma ne en bang’ chieng’ Ikruok mar Sabato, jotend-jodolo gi Jo-Farisai nochokore e nyim Pilato 63 ka giwacho niya: “Ruoth, waparo kaka jawuondno nowacho ka pod ongima ni, ‘Bang’ odiechienge adek ibiro chiera.’ 64 Omiyo, gol chik mondo orit liel nyaka e odiechieng’ mar adek, po nono jopuonjrene dibi mi gikwale kae to giwach ne oganda ni, ‘Osechiere!’ Eka wuond ma achienno biro bedo marach moloyo mokwongo.” 65 Pilato nowachonegi niya: “Unyalo keto jarit. Dhiuru urite kaka un uwegi ung’eyo.” 66 Omiyo, mondo girit liendno motegno, ne gidhi mi gilore gi kidi kendo ne giketo jarit.



^ (Mar. 16:1) Omiyo, ka Sabato noserumo, Maria Magdalina gi Maria min Jakobo, kod Salome, nong’iewo modhi man gi suya mamit mondo giwirgo ringre Yesu.








Tich Abich, April 10


[Akwayo ni] giduto gibed achiel.​—Joh. 17:20, 21.




Ka ne Yesu nigi jootene e chiemo modhiambo mogik, gima ne chando chunye ne en kaka jolupne ne nyalo siko ka gin e winjruok achiel. Sama nolemo kanyachiel kodgi, nowacho ni nogombo ni jopuonjrene obed e winjruok achiel mana kaka en bende en e winjruok achiel gi Wuon-gi. Bedogi e winjruok achiel ne dhi nyiso maler ni Jehova e ma nooro Yesu e piny mondo obi otim dwach Nyasaye. Hera e ma ne dhi bedo kido mifwenyogo jopuonjre Yesu madier kendo e ma ne dhi miyo gibed gi winjruok achiel. (Joh. 13:34, 35) Yesu nojiwo ne jootene wach bedo gi winjruok achiel. Mano en nikech nofwenyo ni jootenego ne ok winjre ahinya mana kaka nonenore sama ne gichamo chiemo modhiambo mogik. Ne gichako dhawo ka giyware ‘ni en ng’a kuomgi ma ne ikwano ni duong’ moloyo,’ mana kaka ne gisegatimo e kinde mokalo. (Luka 22:24-27; Mar. 9:33, 34) Nitie kinde moro ma Jakobo gi Johana nosekata kwayo Yesu mondo omigi tije madongo dongo e Pinyruodhe.​—Mar. 10:35-40. w18.06 8 ¶1-2







Somo Muma e kinde Rapar: (Gik ma notimore odiechieng’: Nisan 16) Mariko 16:2-8





^ (Joh. 17:20, 21) “Ok akwa ne jogi kende, to bende ne jo ma keto yie kuoma kokalo kuom wachgi, 21 mondo eka giduto gibed achiel, mana kaka in, Wuora, in e winjruok achiel koda, kendo an e winjruok achiel kodi, mondo gin bende gibed e winjruok achiel kodwa, eka piny oyie ni ne iora.



^ (Joh. 13:34, 35) Amiyou chik manyien, ni ubed gi hera e kindu; mana kaka aseherou, un bende herreuru e kindu. 35 Ma e ma nomi ji duto ong’e ni un jopuonjrena ka un gi hera e kindu uwegi.”



^ (Luka 22:24-27) Kata kamano, ne gichako yware ka gidwaro ng’eyo ni ng’ano maduong’ e kindgi. 25 To nokonegi niya: “Ung’eyo ni jotelo mag ogendni timore ruodhi e wi ji kendo jo ma nigi duong’ iluongo ni Jochiw-Kony. 26 Kata kamano, un ok onego ubed kamano. To ng’at ma dwaro bedo maduong’ e kindu nyaka bed matinie mogik, kendo ng’at ma dwaro telo e kindu mondo obed jatiju. 27 Nimar en ng’a ma duong’ie moloyo? Be en jalo mobet ka chiemo, koso en jal ma tiyo? Donge en jal mobet ka chiemo, koso? To an e kindu kaka jal ma tiyonu.



^ (Mar. 9:33, 34) Eka nodonjo Kapernaum. Koro ka ne en e ot nopenjogi kama: “Ang’o momiyo ne uywaru e yo?” 34 Ne giling’ nikech ne gisebedo ka giyware ni ng’ano maduong’ moloyo e kindgi.



^ (Mar. 10:35-40) Jakobo gi Johana, ma gin yawuot Zebedi, nobiro ire mi giwachone kama: “Japuonj, dwaher kwayi mondo itimnwae gimoro.” 36 Nopenjogi niya: “Ang’o ma udwaro ni atimnu?” 37 Ne gidwoke niya: “Yienwa wabi wabed kodi e pinyruodhi. Ng’at achiel e badi korachwich, to machielo e badi koracham.” 38 To Yesu nowachonegi kama: “Ok ung’eyo gima ukwayo. Be unyalo madho okombe ma amadhoni, to be inyalo batisu gi batiso kaka ma ibatisagoni?” 39 Ne gidwoke niya: “Wanyalo.” Eka Yesu nowachonegi niya: “Okombe ma amadhoni ubiro madho, kendo batiso ma ibatisagoni ibiro batisougo. 40 Kata kamano, an ok e ma ayier jo ma bet e bada korachwich kata koracham, to nochiw kuondego ne jo ma oseiknegi.”



^ (Mar. 16:2-8) To gokinyi mang’ich e odiechieng’ mokwongo mar juma, ne gidhi e liel ka chieng’ nosewuok. 3 Ne gipenjore niya: “Ng’ano ma biro ng’ielonwa kidi oko e dho liel?” 4 Kata kamano, ka ne ging’icho, ne gineno ka kidino oseng’iel tenge kata obedo ni ne ong’ongo ahinya. 5 Ka ne gidonjo e liel, ne gineno ng’at moro ma rawera kobet gi korachwich korwakore gi kandho ma rachar, mi ne gibwok. 6 Ng’atno nokonegi kama: “Kik ubwog. Ang’eyo ni umanyo Yesu Ja-Nazareth ma noneg e yath. Osechiere. Oonge kae. Neuru, kae e ka ma ne giketee. 7 To dhiuru uwach ne jopuonjrene kod Petro ni, ‘Osetelonu Galili. Kuro e ma ubiro nenee mana kaka nowachonu.’” 8 Omiyo, ka ne giwuok e liel, ne giringo ka gihum nono, kendo ne ok giwacho ne ng’ato gimoro nimar ne giluor.*

Ka luwore gi buge machon migeno, Injili mar Mariko rumo gi weche ma yudore e kwan matindo 8. Som Apendiks A3.







Ngeso, April 11


Dichwo nowe wuon gi min, mi nopadre gi chiege: Mi ginibedi ringruok achiel.​—Cha. 2:24.




Jehova dwaro ni mondo joma okendore obed gi hera madier ma miyo kend margi siko nyaka chieng’. (Mat. 19:3-6) Achiel kuom richo madongo mogik ma ok nyis hera ma ng’at mosedonjo e kend nyalo timo en terore gi ng’at ma ok jaode. Mano e momiyo chik mar abiriyo kuom Chike Apar ma ne omi Jo-Israel ne okwero tim terruok. (Rap. 5:18) En richo maduong’ e wang’ Nyasaye kendo en tim marach ma nyiso ni ng’ato ok ohero jaode. (Cha. 39:7-9) Ng’ama jaode otimone timno nyalo winjo malit kuom higni mathoth. Jehova ne dwaro bende ni orit nyithindo kaka dwarore. Jehova nonyiso jonyuol ni mondo gimi nyithindgi gige ringruok kendo gipuonjgi gibed osiepene. Jonyuol nonego oti gi thuolo moro amora mondo gipuonj nyithindgi oher Jehova gi Chikene. (Rap. 6:6-9; 7:13) Jonyuol nonego one nyithindgi kaka mich mabeyo mowuok kuom Jehova ma nonego girit maber, to ok jwang’ogi kata sandogi.​—Zab. 127:3. w19.02 21 ¶5, 7









^ (Cha. 2:24) Mano e ma omiyo dichwo nowe wuon-gi gi min-gi mi nomakre gi chiege, kendo ginibed ringruok achiel.



^ (Mat. 19:3-6) To Jo-Farisai nobiro temo Yesu mi ne gipenje niya: “Be chik oyie ne ng’ato ketho kend gi chiege nikech wach moro amora?” 4 Nodwokogi kama: “Pok usomo ni kar chakruok jachuech nochueyo dichwo gi dhako 5 mi nowacho niya: ‘Nikech mano, dichwo nowe wuon-gi gi min-gi, mi nomakre gi chiege, kendo ji ariyogo nobed ringruok achiel’? 6 Omiyo, koro ok gin ji ariyo kendo, to gin ringruok achiel. Kuom mano, gima Nyasaye oseriwo, dhano moro amora kik opogi.”



^ (Rap. 5:18) “‘Bende, kik ichodi.



^ (Cha. 39:7-9) Bang’ wechegi, chi Potifar ne ochako gombo Josef, mi ne owachone niya: “Bi inind koda.” 8 To Josef ne odagi wachno, kendo nowachone niya: “Ruodha ok ong’eyo gimoro amora manie ode, kendo oseketo gigene duto e lweta. 9 Onge ng’at machielo maduong’ e ode moloya, bende pok otama gimoro amora e ode mak mana in, nikech in chiege. Ere kaka datim richo maduong’ kamano kendo ketho e nyim Nyasaye?”



^ (Rap. 6:6-9) Chike ma amiyou kawuonogi nyaka bed e chunyu, 7 kendo nyaka upuonjgi* nyithindu gi kinda, uwuo kodgi e wi wechego sa ma ubet e uteu, sa ma uwuotho e yo, sa ma unindo, kod sa ma uchiewo. 8 Twegiuru e lwetu kaka ranyisi ma paronu, kendo gibed kaka gima itweyo e pat wang’. 9 Ndikgiuru e sirni mag dhoutu kendo e rangeyeu.

Kata, “ugurgi e chuny; urwakgi e chuny.”


^ (Rap. 7:13) Obiro herou kendo obiro guedhou mi ubed mang’eny e piny ma ne osingo ne kwereu ni nomiu. Ee, obiro guedhou gi nyithindo mang’eny kendo obiro guedho puotheu, chambu, divai magu, mou, kendo obiro guedho jambu ma ubed gi nyiroye kod nyirombe mang’eny.



^ (Zab. 127:3) Neuru! Nyithindo gin mwandu ma Jehova chiwo; Gima ich onywolo en mich moa kuome.








Jumapil, April 12


Nyasaye ong’e ka an ng’at ma kare.​—Ayub 31:6.




Ayub noketo pache kuom gueth ma Jehova ne dhi miye, to mano nokonye dhi nyime makore kode. Nong’eyo ni Nyasaye mor gi kaka nomakore kode. Kata obedo ni ne okalo e tem mager, ne en gadier ni Jehova ne dhi guedhe bang’e. Adiera ma ne en-gono nokonye makore gi Jehova chuth. Jehova ne mor ahinya gi Ayub mi noguedhe gi gueth mokalo awacha ka ne pok otho! (Ayub 42:12-17; Jak. 5:11) To pod nitie gueth mathoth ma Ayub biro yudo e kinde mabiro. Jehova pok olokore. (Mal. 3:6) Ng’eyo ni ohero ahinya joma omakore kode jiwowa mondo wamed bedo gi geno motegno sama warito gik ma osingonwa. (1 The. 5:8, 9) Samoro chunyi nyalo nyosore kiparo ni in kendi e ma imakori gi Jehova e alworau. Kata kamano, wiyi kik wil ni in e kind Joneno tara gi tara ma omakore gi Jehova e piny mangima. In bende ibiro chalo gi jotich Jehova machon ma ne nigi yie motegno kendo ma ne omakore kode kata obedo ni timo kamano ne nyalo miyo oneggi.​—Hib. 11:36-38; 12:1. w19.02 7 ¶15-16









^ (Ayub 31:6) We Nyasaye opima e ratil makare; Mondo ofweny ni an ng’at matir.



^ (Ayub 42:12-17) Omiyo, Jehova noguedho higni ma achien mag ngima Ayub moloyo kaka ne oguedhe motelo. Mi Ayub nobedo gi rombe 14,000, gi ngamia 6,000, gi dhok 2,000, kod punde mamon 1,000. 13 Bende, ne ochako onyuolo yawuoyi abiriyo gi nyiri adek. 14 Ne ochako nyare makayo ni Jemima, to mar ariyo ni Kezia, to mar adek nochako ni Keren-hapuk. 15 E pinyno duto, onge nyiri ma ne beyo kaka nyi Ayub, kendo wuon-gi nomiyogi pok kaachiel gi owetegi. 16 Bang’ wechego duto, Ayub nomedo dak kuom higni 140 moneno nyithinde gi nyikwaye nyaka tieng’ mar ang’wen. 17 Gikone, Ayub ne otho ka hike oniang’ maber.



^ (Jak. 5:11) Neuru! Wakwano jo mosenano ni gin jo mamor.* Usewinjo wach Ayub kaka ne onano kendo useneno gima Jehova* notimone bang’ mano, ni Jehova* ogundho gi hera matut kendo okecho ji.

Kata, “jo moguedhi.”
Som Apendiks A5.
Som Apendiks A5.


^ (Mal. 3:6) “Nimar an Jehova; pok alokora. To un yawuot Jakobo; pok otieku.



^ (1 The. 5:8, 9) To wan ma wan mag ler, wadhiuru nyime rito pachwa kendo warwak yie gi hera kaka rageng’ mar akor, kendo warwak geno mar warruok kaka ogudu 9 nimar Nyasaye noyierowa, ok nikech mirimbe, to mondo wabi wayud warruok kokalo kuom Ruodhwa Yesu Kristo.



^ (Hib. 11:36-38) Ee, jomoko noyudo sand ka ne ijarogi kendo ka ne ichwadogi, to adier mokalo kata kanyo, jomoko ne otue gi nyoroche to moko ne oter e jela. 37 Ne ochielgi gi kite, ne otem yiegi, ne ong’adgi gi msumeno mi opoggi diriyo, ne oneggi gi ligangla, ne giwuotho koni gi koni ka girwako piende rombe gi piende diek, ne gin jo ma ochando, ne giyudo masiche, kendo ne itimonegi marach; 38 bende, piny ne ok owinjore kodgi. Ne giwuotho koni gi koni e thimbe, e gode, e rogni, kendo ei buche manie lowo.



^ (Hib. 12:1) Omiyo, nikech wan gi joneno mang’eny molworowa kaka boche polo kamano, wan bende wawituru oko ting’ duto kod richo ma duodowa mayot, kendo waringuru gi sinani e ng’wech moseket e nyimwa,








Wuok Tich, April 13


Beduru e paro achiel, ka ukechoru, ka unyisoru hera kaka hera manie kind owete, ka unyiso ng’wono matut, kod bolruok.​—1 Pet. 3:8.




Nikech odiechieng Rapar osekalo, ber mondo wapenjre penjogi: ‘Ere kaka anyalo medo nyiso hera e okang’ malach ka aluwo ranyisi mar Yesu? Be aparoga ahinya gik ma nyalo konyo Jokristo wetena, koso kinde duto aketo pacha mana kuom gik ma konya awuon? Be dibed ni ageno ni owete gi nyimine otim gik mohingo tekregi, koso amor gi gik ma gitimo kar nyalogi?’ Wadhiuru nyime luwo ranyisi mar Yesu kuom kecho jowetewa. Ok wabi timo Rapar mar tho Kristo nyaka chieng’ nikech ochiegni chopo e gikone. Ka Yesu obiro e kinde masira maduong’, obiro choko “joge moyier” koterogi e polo. Bang’ mano, ok wanatim Rapar kendo. (1 Kor. 11:26; Mat. 24:31) To kata mana e kinde ma ok wabi timo Rapar, wan gadier ni jotich Jehova wigi ok bi wil gi kaka nyasi ma nitimo e yo mayotno ne paronwa kaka Yesu obolore, ojachir, kendo ojahera. w19.01 25 ¶17-19









^ (1 Pet. 3:8) Mogik, uduto beduru e paro achiel, ka ukechoru, ka unyisoru hera mar owete, ka unyisoru ng’wono, kendo kuboloru.



^ (1 Kor. 11:26) Nimar e kinde muchamoe makateni kendo ma umadhoe okombeni, umedo dhi nyime lando tho mar Ruoth nyaka chop obi.



^ (Mat. 24:31) Eka obiro oro malaikene gi dwol maduong’ mar turmbeta kendo ginichok joge moyier ka giwuok e tunge* ang’wen mag piny, a e tung’ polo konchiel nyaka e tung’ machielo.

Tiende sie en “yembe ang’wen.”







Tich Ariyo, April 14


Idwaro ni adiera obedi e i chuny iye; kendo inimiya ng’eyo rieko e i chunya maling’ling’.​—Zab. 51:6.




Par ane kaka yo ma waritogo dendwa konyowa ng’eyo gimomiyo dwarore ni warit chunywa. Mokwongo, mondo fuonni man e i dendwa oti maber, nyaka wacham chiemo mowinjore kendo warie dendwa kinde ka kinde. E yo ma kamano, mondo warit chunywa, nyaka wacham chiemb chuny ma Jehova miyowa kendo kinde ka kinde nyaka watim gik ma nyiso ni wan gi yie kuom Jehova. Mano oriwo tiyo gi gik ma wapuonjore kendo lero ne jomamoko yiewa. (Rumi 10:8-10; Jak. 2:26) Mar ariyo, yo ma dendwa nenorego gi oko nyalo miyo wapar ni wangima maber to kare watuo gi e iye. E yo machalo kamano, gik ma watimo e tij Nyasaye nyalo miyo wapar ni yiewa otegno to kare gombo maricho osechako donjo e chunywa. (1 Kor. 10:12; Jak. 1:14, 15) Onego wapar kinde duto ni Satan gombo ahinya duwo chunywa mondo warwak pache. w19.01 15 ¶4-5









^ (Zab. 51:6) Idwaro ni dhano obed ja adiera gi e chunye; Puonja rieko.*

Kata, “Puonj chunya ma iye rieko.”


^ (Rumi 10:8-10) To Ndiko wacho ang’o? Owacho niya: “Wachno chiegni kodi, en e dhogi, kendo en e chunyi”; tiende ni, “wachno” mar yie ma wayalo. 9 Nimar ka ihulo e lela wachno manie dhogi iwuon ni Yesu en Ruoth, kendo ka inyiso yie ei chunyi ni Nyasaye ne ochiere a kuom jo motho, to ibiro resi. 10 Nikech gi chuny, ng’ato nyiso yie eka obedo makare e wang’ Nyasaye, to gi dhok, ng’ato hulo e lela mondo oyud warruok.



^ (Jak. 2:26) Kuom adier, mana kaka ringruok ma onge gi much ngima otho, e kaka yie ma onge gi tim bende otho.



^ (1 Kor. 10:12) Omiyo, ng’at ma paro ni ochung’, otang’ ahinya mondo kik olwar.



^ (Jak. 1:14, 15) To ng’ato ka ng’ato itemo ka iywaye kendo ka iyondhe gi gombone owuon. 15 Eka ka gomboneno osetegno,* onyuolo richo; kae to richono kelo tho.

Grik, “osemako ich.”







Tich Adek, April 15


Dhiyo, kendo itim kamano in bende.​—Luka 10:37.




Wanyalo penjore ni: ‘Be akecho jomamoko? Be atimoga gik ma chal gi ma Ja-Samariano notimo?’ (Luka 10:30-35) ‘Koso onego amed kinda e kecho ji kendo timo gik ma nyiso ni ang’won gi joma chandore? Kuom ranyisi, be anyalo konyo Jokristo moti, mond liete, kod nyithindo ma jonyuolgi ok ni e adiera? Be anyalo kawo okang’ mar “hoyo joma chunygi onyosore”?’ (1 The. 5:14; Jak. 1:27) Kecho ji oriwo chiwonegi gik ma gichando, to chiwo kelo mor mogundho. Bende, ng’eyo ni wamoro Jehova miyo wan be wabedo ma mor. (Tich 20:35; Hib. 13:16) Ruoth Daudi nowuoyo e wi joma kecho jowetegi kowacho ni ‘Jehova nogeng’negi richo, mi noritgi mangima, mi ginibed jo mogwedh e piny.’ (Zab. 41:1, 2) Sama wakecho jomamoko, wan bende Jehova kechowa, to mano biro miyo gikone wayud mor ma siko nyaka chieng’.​—Jak. 2:13. w18.09 19-20 ¶11-12









^ (Luka 10:37) Nodwoko kama: “En ng’at ma ne okecheno.” Yesu nokone ni, “Dhiyo, kendo itim kamano in bende.”



^ (Luka 10:30-35) Yesu nodwoko kama: “Ng’at moro ne lor koa Jerusalem kodhi Jeriko, to noromo gi jomecho moko ma ne ogoye, olonye, kendo omaye gige duto kae to ne oweye kochiegni tho. 31 Koro jadolo moro bende ne lor e yorno, to ka noneno ng’atno, nokalo e bath yo komachielo. 32 Kamano bende, Ja-Lawi moro ka nochopo kanyo moneno ng’atno, nokalo e bath yo komachielo. 33 To Ja-Samaria moro ma ne wuotho e yorno nochopo ir ng’atno, to ka ne onene, ne okeche. 34 Omiyo, nodhi ire motueyo kuonde mohinyore, kendo noolo mo kod divai kuondego. Eka nokete e pundane owuon kendo notere nyaka e od bworo morite maber. 35 Kinyne notero dinari* ariyo, mi nomiyogi jarit od bworono kowacho kama: ‘Rite maber, kendo gimoro amora mitiyogo mokalo mago, abiro chuli ka aduogo.’

Som Apendiks B14.


^ (1 The. 5:14) Bende, owetewa, wasayou ni usiem jo ma wuotho e yo ma ok owinjore, wuouru e yo ma hoyo jo ma chunygi onyosore, teguru jo ma yom yom, kendo uhoru gi ji duto.



^ (Jak. 1:27) Lamo maler kendo ma ok ochido e wang’ Nyasachwa kendo Wuoro en ma: ni warit nyithi kiye kod mond liete e chandruokgi, kendo waritre wawegi mondo kik wabed gi mbala moro amora moa e pinyni.



^ (Tich 20:35) Asenyisou e weche duto ni kuom tiyo matek kamano, nyaka ukony jo ma yom yom, kendo nyaka usik ka uparo weche Ruoth Yesu owuon ma nowacho kama: ‘Chiwo kelo mor mang’eny moloyo kawo.’”



^ (Hib. 13:16) E wi mano, wiu kik wil gi timo maber kendo pogo gik ma un-go ne jomamoko, nikech Nyasaye mor ahinya gi misengni ma kamago.



^ (Zab. 41:1, 2) Ng’at mamor en ng’at ma kecho jachan; Jehova biro rese ka chandruok omake.  2 Jehova biro rite kendo miye ngima. Nodag gi kuwe e piny, Kendo Nyasaye ok obi jwang’e e lwet wasigu.



^ (Jak. 2:13) Nikech ng’at ma ok kech jomamoko, en bende ok nokeche e bura. Nimar, kech locho e bura.








Tich Ang’wen, April 16


Kik iluor, nimar an kodi. Kik iparri, nimar an e Nyasachi. Abiro tegi, ee, abiro konyi.​—Isa. 41:10, “NW.”




Nyaminwa moro ma nyinge Yoshiko noyudo ripot moro marach. Laktar nonyise ni ne odong’ mana gi dweche moko manok to otho. Notimo nang’o bang’ winjo ripodno? Noparo ndiko moro mohero ahinya e Muma, ma e ndiko ma kawuono. Kae to nonyiso laktar ni ne ok oluor nikech Jehova nomako lwete. Weche ma ni e ndikono nojiwo nyaminwano mondo osik kotenore kuom Jehova. Wan be ndikono nyalo konyowa mondo wabed gi chuny mokue sama wakalo e tembe kod chandruok. E kinde ma ne Jehova otayo Isaya mondo ondik wechego, nodwaro hoyo chuny Jo-Yahudi ma ne ochiegni ter e tuech Babilon. Kata kamano, Jehova noneno ni ber mondo wechego ondik mondo oho, ok mana Jo-Yahudigo kende, to nyaka joma ne dhi tiyone bang’e. (Isa. 40:8; Rumi 15:4) Sani wadak e “kinde matek ahinya” kendo magi e ndalo ma weche ma ni e bug Isaiah nyalo jiwowae moloyo kinde moro amora mosekalo.​—2 Tim. 3:1. w19.01 2 ¶1-2









^ (Isa. 41:10) Kik iluor, nimar an kodi. Kik iparri, nimar an e Nyasachi. Abiro tegi, ee, abiro konyi, Anamaki motegno gi bada ma korachwich ka atayi e yo makare.’



^ (Isa. 40:8) Lum mang’ich biro two, Maua bende biro ner, To wach Nyasachwa siko nyaka chieng’.”



^ (Rumi 15:4) Nimar weche duto ma ne ondik chon, ne ondikgi mondo gipuonjwa, mondo kokalo kuom sinani ma watimo, kendo kokalo kuom hoch moa e Ndiko, wabed gi geno.



^ (2 Tim. 3:1) To ng’e wachni, ni kinde matek ahinya nobedie e ndalo mag giko.








Tich Abich, April 17


Ka jal ma ok ni e yie oyiero mar pogo dak gi jaode manie yie, we otim kamano.​—1 Kor. 7:15.




Ka ji ariyogo opogo dak, pod ikwanogi kaka joma okendore, kendo ng’ato ka ng’ato kuomgi biro romo gi pek moko. Jaote Paulo nowacho gimomiyo ji ok onego opog dak. Nondiko kama: “Dichwo ma ok ni e yie ikwano ni oler nikech chiege, kendo dhako ma ok ni e yie ikwano ni oler nikech owadwa ma en chworeno; ka da ok kamano, to nyithindu dine obedo ma ok ler, to koro giler e wang’ Nyasaye.” (1 Kor. 7:14) Jokristo mang’eny osenano gi joutegi ma ok nie yie kata sama weche tek. Thothgi wacho ni timo kamano nokelonegi gueth makende nimar gikone joutegi nochako lamo Jehova. (1 Kor. 7:16; 1 Pet. 3:1, 2) E ndalowagi, kanyakla mag Jokristo e piny ngima opong’ gi joma kend maggi dhi maber. Nyaka bed ni kanyaklau bende nigi joma kamago. Owete ohero mondegi to mondegi bende oherogi, kendo kit ngimagi nyiso ni adier kend inyalo mi luor.​—Hib. 13:4. w18.12 14 ¶18-19









^ (1 Kor. 7:15) To ka jal ma ok ni e yie oyiero mar pogo dak gi jaode manie yie, we otim kamano; owadwa kata nyaminwa ok otue sa ma gima kamano otimore, to Nyasaye oseluongou mondo uyud kuwe.



^ (1 Kor. 7:14) Nimar dichwo ma ok ni e yie ikwano ni ler nikech chiege, kendo dhako ma ok ni e yie ikwano ni ler nikech owadwano; ka da ok kamano, to nyithindu dine obedo ma ok ler, to koro giler e wang’ Nyasaye.



^ (1 Kor. 7:16) Nimar in dhako, ing’eyo nade kata inyalo reso chwori? To in dichwo, ing’eyo nade kata inyalo reso chiegi?



^ (1 Pet. 3:1, 2) E yo ma kamano, un mon, bolreuru ne chwou mondo ka nitie moko kuomgi ma ok luw wach Nyasaye, to oywagi kokalo kuom timbe mag mondegi kata ka ok oyalnegi wach, 2 nikech gisebedo ka gineno timbeu maler kod kaka unyiso luor matut.



^ (Hib. 13:4) Ji duto mondo omi kend luor, kendo otanda mar kend kik dwany, nimar Nyasaye biro ng’ado bura ne joterruok* gi jochode.

Som Tiend Weche, “Terruok.”







Ngeso, April 18


Jehova Nyasaye nopidho puodho . . . e Eden; kendo kanyo noketo dhano ma nosechweyo.​—Cha. 2:8.




Eden tiende en “Mor” to adier puodho mar Eden ne en kama ji morie. Chiemo ne ng’eny, alwora ne jaber, kendo le ne ok oluoro dhano. (Cha. 1:29-31) Wach Hibrania miloko e dho Grik ni “puodho” en pa·raʹdei·sos. Bug Cyclopaedia mar M’Clintock gi Strong wacho kama e wi pa·raʹdei·sos: “En kar yueyo malach, mokue, kendo morit maber ma onge gima nyalo hinyoe ng’ato. Alworane ok okethi, en gi yiende mabeyo mag thim kendo ginyago olembe modhuro. Aore be ler, to e geng aore nitie mwendni kata rombe. Mago e gik ma ne biro e pach Ja-Grik sama iwuoyo kuom [pa·raʹdei·sos].” (Pim gi Chakruok 2:15, 16) Nyasaye noketo Adam gi Hawa e paradiso ma kamano, to gin giwegi e ma ne gimiyo giwuok kanyo ka ne gitamore winjo Nyasaye. Mano e kaka Paradiso nolal nyaka ne kothgi bende. (Cha. 3:23, 24) Puodhono nodhi nyime betie nyaka e kinde Ataro ma ndalo Noa kata obedo ni onge joma nodakie. w18.12 3-4 ¶3-5









^ (Cha. 2:8) Kendo, Jehova Nyasaye noloso puodho e Eden, ma ne ni yo wuok chieng’, mi oketoe dhano ma nosechueyono.



^ (Cha. 1:29-31) Eka Nyasaye nomedo wacho niya: “Asemiyou alode kod yien ma nyago kodhi, kaachiel gi yien duto ma nyago olembe mondo gibed chiembu. 30 Bende, asemiyo gik ma twi e lowo mondo obed chiemb le duto mag bungu, gi gik moko duto ma fuyo e kor polo, kod gik mangima duto manie piny.” Mi nobedo kamano. 31 Bang’ mano, Nyasaye nong’iyo gik moko duto ma nosechueyo, moneno ni gibeyo ahinya. Piny noimore kendo noyawore, mi mano nobedo odiechieng’ mar auchiel.



^ (Cha. 2:15, 16) Jehova Nyasaye nokawo dhano ma okete e puodho mar Eden mondo opure kendo orite. 16 Bende, Jehova Nyasaye nochike niya: “Inyalo chamo olemb yien duto manie puodho.



^ (Cha. 3:23, 24) Kuom mano, Jehova Nyasaye noriembe e puoth Eden mondo odhi opur lowo ma nochueyego. 24 Kamano Nyasaye ne oriembe, mi noketo jokerubi yo wuok chieng’ mar puoth Eden kod ligangla ma ne mil ka wirore mondo orit yor yadh ngima.  








Jumapil, April 19


An Jehova . . . mapuonji mondo iyud konyruok.​—Isa. 48:17.




Jonyuol temoga matek mondo gikony nyithindgi obed gi timbe mabeyo. Ka nyithindo oyiero luwo gik ma jonyuolgi nopuonjogi, yot mondo gitim yiero maber ma ok bi miyo giywag ang’e. Mano biro geng’onegi chandruok kod parruok ma kayiem nono. Mana kaka janyuol maber, Jehova dwaro ni nyithinde obed gi ngima maber. (Isa. 48:18) Nikech mano, ochiwo puonj kod chike ma tayo kaka ji onego odagi kod gik ma onego gitim ne jomamoko. E weche kaka mago, doher ni wabed gi paro ma chal gi mare. Mano ok en ridonwa ngima, kar mano, omiyo pachwa yawore mondo wabed mariek kendo watim yiero mabeyo moloyo. (Zab. 92:5; Nge. 2:1-5; Isa. 55:9) Bende, bedo gi paro ma chal gi mar Jehova miyo watimo yiero ma kelonwa mor ka e sechegogogo pod wan gi thuolo mar yiero kido ma dwaher bedogo. (Zab. 1:2, 3) Kuom adier, bedo gi paro kaka mar Jehova en gima konyo kendo mowinjore! w18.11 19-20 ¶7-8









^ (Isa. 48:17) Ma e gima Jehova Jawarni, kendo Ng’at Maler mar Israel owacho: “An Jehova Nyasachi Ma puonji mondo iyud ber, Ma tayi e yo monego iwuothie.



^ (Isa. 48:18) Mad niwinjie chikna! Dine ibedo gi kuwe kaka aora Kendo timni makare dobedo kaka apaka manie nam.



^ (Zab. 92:5) Mano kaka tijeni dongo, A Jehova! Mano kaka pachi tut miwuoro!



^ (Nge. 2:1-5) Wuoda, ka iyie rwako wechena Kendo kano chikena,  2 Ka ichiko iti ne rieko Kendo keto chunyi mondo ing’e pogo weche kare;  3 E wi mano, ka ikwayo matek mondo weche odonjni Kendo ting’o dwondi malo mondo ing’e pogo weche kare;  4 Ka isiko imanye kaka imanyo fedha, Kendo manye gi kinda mana ka mwandu mopandi;  5 Eka ining’e tiend luoro Jehova, Kendo iniyud rieko ming’eyogo Nyasaye.



^ (Isa. 55:9) Nimar mana kaka polo ni malo moloyo piny, E kaka yorena ni malo moloyo yoreu Kendo pacha ni malo moloyo pachu.



^ (Zab. 1:2, 3) To omor gi chik Jehova, Osome gi dwol ma piny* odiechieng’ gotieno.  3 Obiro chalo gi yath ma dongo e bath aora, Ma nyago olemo e kinde mowinjore, Kendo ma obokene ok ner. Gimoro amora motimo nodhi maber.

Kata, “Osome kendo oparo matut kuome.”







Wuok Tich, April 20


Giwuoyo kuomu e yor achaya.​—1 Pet. 4:4.




Mondo wadhi nyime wuotho e adiera, ok onego watim gik ma osiepewa kod wedewa thung’owago. Ka ne wachako wuotho e adiera, ne waweyo tudore ahinya gi osiepe kod wede ma ok gin Joneno. Moko kuomgi nowenwa korwa, moko to nochako kwedowa. Joodwa, jotich wetewa, kod joskul wetewa nyalo temo lombowa mondo wadonj e nyasi ma gitimoga. Ere kaka wanyalo kwedo kueche kod nyasi ma ok mi Jehova duong’? Wanyalo timo kamano ka kinde duto waparo gimomiyo Jehova osin gi kueche kod nyasigo. Nwoyo somo weche mondik e bugewa ma nyiso kuma nyasigo nochakoree nyalo konyowa ahinya. Ka wasiko waparo gimomiyo Ndiko kwerowa ni kik watim nyasigo, wabedo gadier ni wawuotho e yo ma “long’o e wang’ Ruodhwa.” (Efe. 5:10) Geno Jehova kod Wachne moting’o adiera biro konyowa mondo kik ‘waluor dhano.’​—Nge. 29:25. w18.11 11 ¶10, 12









^ (1 Pet. 4:4) Giwuoro gimomiyo ok udhi nyime wuotho kodgi e timbegi mag anjawo, omiyo, giwuoyo kuomu e yor achaya.



^ (Efe. 5:10) Dhiuru nyime yango gima long’o ne Ruoth;



^ (Nge. 29:25) Luoro dhano en obadho, To ng’at mogeno Jehova ibiro riti.








Tich Ariyo, April 21


Jehova ne ni [kod Josef]; kendo mano ma notimo Jehova nomiyo obedo maber.​—Cha. 39:23.




Sama lokruok ma apoya otimore e ngimawa, yot mondo wachak parore mokalo tong’ e wi kaka weche biro dhinwa. Josef ne nyalo yie mondo gima kamano otimrene. Kar mano, noyiero tiyo maber gi thuolo ma ne en-go e jela. Kuom timo kamano, nomiyo Jehova gima nonyalo guedhone. Kata obedo ni ne en e jela, notimo kinda e tije duto ma jarit jela nomiye, mana kaka notimoga e kinde ma ne otiyo e od Potifar. (Cha. 39:21, 22) Mana kaka Josef, wan be wanyalo po ka chandruok moro mapek oyudowa ma onge gima dwatimie. Kata kamano, ka wahore kendo watiyo maber gi thuolo ma wan-go kata obedo ni weche tek, wabiro miyo Jehova gima onyalo guedhonwa. (Zab. 37:5) Adier, nitie seche ma wanyalo winjo e chunywa ni “wadhier nono,” to kata mana e seche ma kamago, Jehova ok bi wewa “ma onge gi yo . . . mar wuok” e chandruok ma wantiere. (2 Kor. 4:8) Weche ma Jehova notayo Paulo mondo ondikgo biro timorenwa mana ka waketo pachwa e tij lendo kata weche tek manade. w18.10 29 ¶11, 13









^ (Cha. 39:23) Jatelono ne ok non gik ma noseketo e lwet Josef, nikech Jehova Nyasaye ne ni kod Josef, kendo Jehova ne guedho gik moko duto ma Josef ne timo.



^ (Cha. 39:21, 22) To Jehova ne ni kod Josef, kendo nodhi nyime nyise herane mosiko, mi ne oyudo ng’wono e wang’ jatend jela. 22 Jatelono ne okete e wi mabuse duto ma notue e jelano, kendo Josef e ma ne rito gik moko duto ma ne mabusego timo.



^ (Zab. 37:5) We mondo Jehova ota yoreni; Gen kuome, eka notimni kaka ikwaye.



^ (2 Kor. 4:8) Idiyowa matek e yore duto, to ok odinnwa chuth; wadhier nono, to ok ma onge gi yo chuth mar wuok;*

Kata nyalo bedo, “to chunywa ok jogi.”







Tich Adek, April 22


Nyasaye ok en ng’at ma ok kare ma wiye diwil gi gik ma usetimo kod hera ma usenyiso ne nyinge.​—Hib. 6:10.




Inyalo winjo nade ka ifwenyo ni ng’at ming’eyo maber kendo mimiyo luor ahinya wiye nosewil gi nyingi, kata samoro ok opari kata matin? Chunyi nyalo nyosore ahinya. Nikech ang’o? En nikech waduto nochuewa gi gombo mar dwaro ni ji ong’ewa. Ok dwaher mana ni ji opar nyingwa kata suchwa kende, to dwaher bende ni ging’ewa maber kaachiel gi gik ma wasetimo. (Kwan 11:16; Ayub 31:6) Mana kaka gombo mamoko ma wan-go nyaloga kalo tong’ nikech wan dhano morem, e kaka gombo mar dwaro ni ji ong’ewa bende seche moko nyalo kalo tong’. Gombono nyalo miyo wasik mana ka wadwaro ni ji owuo kuom gik ma wasetimo mondo wamed ng’ere. Piny Satan chwalo ji mondo ogomb huma ma miyo ok giket pachgi kuom ng’at ma onego ging’e moloyo kendo monego gilam, ma en Jehova Nyasaye.​—Fwe. 4:11. w18.07 7 ¶1-2









^ (Hib. 6:10) Nimar Nyasaye ok en ng’at ma ok kare ma wiye diwil gi gik ma usetimo kod hera ma usenyiso ne nyinge ka ukonyo jo maler kendo dhi nyime tiyonegi.



^ (Kwan 11:16) Jehova nodwoko Musa niya: “Many ji 70 kuom jodong Israel ma ing’eyo ni gin jotend oganda. Kelgi e nyima e hema mar romo kendo gichung’ kodi kanyo.



^ (Ayub 31:6) We Nyasaye opima e ratil makare; Mondo ofweny ni an ng’at matir.



^ (Fwe. 4:11) “A Jehova* Nyasachwa, iwinjori yudo duong’, gi luor, kod teko nikech ne ichueyo gik moko duto, kendo gigo ne obetie kendo ne ochuegi nikech dwachi.”

Som Apendiks A5.







Tich Ang’wen, April 23


Piny duto ni e bwo teko mar Ng’at Marach.​—1 Joh. 5:19.




Ok en gima kawowa gi wuoro ni Satan kod jochiendene nyalo chwalo joma nigi teko mar loch mondo ‘owach miriambo.’ (1 Tim. 4:1, 2) Jotend dinde mag miriambo to e ma koro timo marach moloyo nikech gipuonjo ji miriambo ma miyo ji ok bed gi geno mar kinde ma biro. Ka po ni ng’ato oyie gi puonj mag miriambogo mi ochako timo gik ma Nyasaye ok dwar, mano nyalo miyo kik oyud ngima mochwere. (Hos. 4:9) Yesu nong’eyo maler ni jotend dinde ma ndalone ne puonjo ji miriambo. Nonyisogi e wang’gi kama: “Yaye nobednu malit un jondiko gi Jo-Farisai, un joma wuondore! nikech uwuotho kung’ado nam kod lowo motwo mondo umi ng’ato olokre, eka bang’ koselokore to umiyo owinjore dhi e Gehena [tiende ni, kethruok ma nyaka chieng’] nyadiriyo moloyo un uwegi.” (Mat. 23:15) Yesu nokwero jotend dindego matek. Kuom adier, ne gitimo dwach ‘Jachien wuon-gi, ma en janek.’​—Joh. 8:44. w18.10 7 ¶5-6









^ (1 Joh. 5:19) Wang’eyo ni wan mag Nyasaye, to piny duto ni e teko mar ng’at marach.



^ (1 Tim. 4:1, 2) Kata kamano, wach mokudh gi much Nyasaye* nyiso maler ni e ndalo mabiro, nitie jo ma biro lwar a e yie ka gichiko itgi ne weche ma lalo ji moa kuom jochiende kod puonj mag jochiende, 2 kokalo kuom wuondruok mag jo ma riambo ma chunygi mar pogo ber gi rach osetho mana ka gima owang’gi gi chuma maliet.

Grik, “roho.”


^ (Hos. 4:9) Gima biro yudo oganda, e ma biro yudo jadolo; Abiro kumogi nikech yoregi maricho, Kendo anachulgi nikech timbegi maricho.



^ (Mat. 23:15) “Yaye nobednu malit un jondiko gi Jo-Farisai, un jo ma wuondore! nikech ung’ado nam gi piny mondo ulok ng’ato achiel, eka bang’ koselokore to umiyo owinjore dhi e Gehena* nyadiriyo moloyo un uwegi.

Som Tiend Weche.


^ (Joh. 8:44) Un ua kuom wuonu Jachien, kendo udwaro timo gombo mag wuonu. Ng’atno ne en janek a chakruok, kendo ne ok ochung’ motegno e adiera, nikech adiera onge e iye. Sa ma owacho miriambo, owacho mana kaka kite owuon obet, nimar en jamiriambo kendo wuon miriambo.








Tich Abich, April 24


Un joma mor ka ji kwedou, kendo gisandou . . . nikech an.​—Mat. 5:11.




Ang’o ma Yesu ne temo wacho? Nodhi nyime wacho kama: “Moruru kendo beduru moil ahinya nimar pok maru duong’ e polo, kendo kamano e kaka ne gisando jonabi ma notelonu.” (Mat. 5: 12) Ka ne orodh joote mi okwergi ni kik gidhi nyime gi yalo, “ne giwuok e nyim buch Sanhedrin ka gimor.” Mano ok nyis ni ne ok giwinjo lit. Kata kamano, ne gimor “nikech ne osekwan-gi kaka joma ichayo nikech nying Yesu.” (Tich 5:41) E kindewagi bende, jotich Jehova nano gi mor sama giromo gi sand kod tembe nikech nying Yesu. (Jak. 1:2-4) Mana kaka joote, wan be wawinjoga malit sama isandowa. Kata kamano, ka wadhi nyime timo gik ma Jehova dwaro kata weche tek manade, obiro konyowa mondo wanan gi chir. Sama wan gadier ni “Nyasaye mamor” oyie kodwa, wabedo ma mor bed ni isandowa nikech yiewa, ikwedowa e pacho, watuore, kata wati.​—1 Tim. 1:11. w18.09 21 ¶18-20









^ (Mat. 5:11) “Un jo mamor ka ji kwedou, kendo sandou, kendo wacho weche duto maricho mag miriambo kuomu nikech an.



^ (Mat. 5:12) Moruru kendo beduru moil ahinya nimar pok maru duong’ e polo, nikech kamano e kaka ne gisando jonabi ma notelonu.



^ (Tich 5:41) Omiyo, ne giwuok e nyim buch Sanhedrin ka gimor nikech ne osekwan-gi kaka jo ma ichayo nikech nying Yesu.



^ (Jak. 1:2-4) Owetena, kwanuru ni en mana mor lilo sa muromo gi tembe mopogore opogore, 3 ka ung’eyo ni sa mutimo kamano, yieu ma koro osekalo e temno nyago kido mar sinani. 4 To weuru mondo kido mar sinani ochop tichne chuth, eka ubed moromo chutho kendo malong’o e weche duto, ma ok urem e yo moro amora.



^ (1 Tim. 1:11) mar wach maber ma nigi duong’ moa kuom Nyasaye mamor, ma ne oket e lweta.








Ngeso, April 25


Hignigo duto opong’ mana gi chandruok kod kuyo.​—Zab. 90:10, “NW.”




Nikech ‘chandruok kod parruok’ ng’eny ahinya ‘ndalo mag gikogi,’ nitie gik mathoth ma chando chuny ji kendo mano miyo gijok gi ngima ma gigombo mana ni githo. (2 Tim. 3:1-5) Nonro mosetim nyiso ni ji mokalo 800,000 derega higa ka higa. Mano nyiso ni bang’ sekond 40 ka 40 ng’ato achiel nyaka dere. Gima lit en ni kata mana Jokristo moko bende osedere nikech chandruok. Kata obedo ni owetewa gi nyiminewa ok gomb tho, thothgi nyagore gi gik ma kelonegi parruok mang’eny ma dwarore ni wanyis ni waherogi. Moko kuomgi isando kendo ijaro. Moko bende jotich wetegi kwedo kendo kuodho e tich. Moko to ool aola nikech gitiyo kuom seche mathoth kata ithung’ogi gi tije mang’eny. To jomoko bende joutegi ma ok Joneno sando. Nikech gik ma chalo kaka mago, chuny owete gi nyimine moko nyosore kendo giwinjo ka tekogi rumo. w18.09 13 ¶3, 5









^ (Zab. 90:10) Dhano dak higni 70, To ka en gi teko onyalo chopo higni 80. Hignigo duto opong’ mana gi chandruok kod kuyo; Gikalo piyo kendo walal nono.



^ (2 Tim. 3:1-5) To ng’e wachni, ni kinde matek ahinya nobedie e ndalo mag giko. 2 Nimar ji nobed jo moherore giwegi, jo mohero pesa, jo ma pakore, jong’ayi, jo achaya, jo ma ok winj jonyuolgi, jo ma ok go erokamano, jo ma ok makre chuth gi jomamoko, 3 jo ma onge hera, jo ma ok oikore loso winjruok moro amora, joketh nying ji, jo ma onge ritruok, jo mager, jo ma ok ohero gik mabeyo, 4 jo andhoga, jo ma wigi tek, jo sunga, jo mohero mor mag piny kar hero Nyasaye, 5 jo ma nenore gi oko ni gin jo moluoro Nyasaye to gitamore yie mondo tekone ochik ngimagi; to in pogri ia kuom jo ma kamago.








Jumapil, April 26


Onge gima duong’ ma dimi abed gi mor ma loyo wachni: Ni asik ka awinjo ni nyithinda dhi nyime wuotho e adiera.​—3 Joh. 4.




Jonyuol ma Jokristo tiyo kanyachiel gi Jehova sama gikonyo nyithindgi mondo obed gi chenro mar tiyo ne Nyasaye e yo malach. Jonyuol mosetimo kamano oseneno ka nyithindgi yudo migepe momedore mag tiyo ne Nyasaye gi thuologi duto. Nyithindo moko osebedo jomisonari, moko gin jopainia ma tiyo kuonde ma jolendo dwaroree ahinya, to moko ni Bethel. Timo migepe kuonde maboyo kamano nyalo mono jonyuol gi nyithindgi bedo kanyachiel nyading’eny kaka de giher. Kata kamano, jonyuol mohero Jehova jiwo nyithindgi mondo onan anana e tije Jehova kuonde ma gintie. Nikech ang’o? Ng’eyo ni nyithindgi keto weche mag Pinyruoth obed motelo morogi ahinya. Jonyuol moko nyalo wacho gima Hanna nowacho ni nochiwo Samuel ne Jehova. Jonyuol ma kamago neno ni chiwo nyithindgi ne Jehova en gima ber ahinya. Mano gima giikore timo kinde duto.​—1 Sa. 1:28. w18.08 24 ¶4









^ (3 Joh. 4) Onge gima duong’ ma dimi abed mamor* ma loyo wachni: ni asik ka awinjo ni nyithinda dhi nyime wuotho e adiera. 

Kata nyalo bedo, “ma dimi ago erokamano.”


^ (1 Sa. 1:28) Koro sani akele mondo achiwe ne Jehova. E ngimane duto, obiro bedo mar Jehova.” Kendo ne okulore* e nyim Jehova kanyo.

Nenore ni iwuoyo kuom Elkana.







Wuok Tich, April 27


Nobed matek ne ng’at ma jamwandu donjo e Pinyruodh polo.​—Mat. 19:23.




Yesu ne ok owacho ni jamwandu ok nyal donjo e Pinyruodh polo chuth-chuth. Nitie kinde ma Yesu nowacho ni ‘joma mor gin joma odhier, nimar Pinyruodh Nyasaye en margi.’ (Luka 6:20) To mano ok nyis ni ji duto modhier norwako puonj mag Yesu mi oguedhgi. Nitie joma odhier mathoth ma ne ok orwako puonjge. Wach ma ijiwonwa en ni ok wanyal wacho ni ng’ato nigi winjruok maber gi Jehova mana nikech mwandu ma en-go. Wamor ni wan gi owete gi nyimine mathoth mohero Jehova kendo ma tiyone gi chunygi duto, bed ni gimewo kata gidhier. Muma jiwo jomwandu ni “giket genogi kuom Nyasaye” to ok “kuom mwandu ma korgi ok ong’ere.” (1 Tim. 6:17-19) Bende, Muma jiwo jotich Nyasaye duto, bed ni gimewo kata gidhier, ni gitang’ mondo kik giher pesa ahinya. (1 Tim. 6:9, 10) Kuom adier, ka waneno Jokristo wetewa kaka Jehova nenogi, ok wabi donjo e tem mar herogi kata chayogi ka luwore gi mwandugi kata dhier ma gin-go. w18.08 10-11 ¶11-12









^ (Mat. 19:23) Eka Yesu nowacho ne jopuonjrene niya: “Adier awachonu ni, nobed matek ne jamwandu donjo e Pinyruodh polo.



^ (Luka 6:20) Nong’iyo jopuonjrene mochako wacho niya: “Jo mamor gin un jo ma odhier, nimar Pinyruodh Nyasaye en maru.



^ (1 Tim. 6:17-19) Chik jomwandu e pinyni* ni kik gibed jong’ayi, kendo kik giket geno kuom mwandu ma korgi ok ong’ere, to giket genogi kuom Nyasaye ma chiwonwa gik moko duto e yo mogundho mondo wamorgo. 18 Nyisgi mondo gitim gik mabeyo, gibed jomwandu e timbe mabeyo, gibed jochiwo ka giikore pogo ne jomamoko gigegi, 19 nikech kuom timo kamano, gibedo jo ma osekano ne gin giwegi mise maber ne kinde ma biro mondo gimak matek ngimano ma en ngima madier.

Kata, “chenro mar ndaloni.” Som Tiend Weche.


^ (1 Tim. 6:9, 10) To jo ma kedo ahinya mondo gibed jomwandu lwarga e tem gi obadho kod gombo mang’eny manono kendo ma kelo hinyruok, ma nyumo ji e kethruok kendo ma tiekogi chuth. 10 Nikech hero pesa en achiel kuom chakruok mar gik moko duto ma kelo hinyruok, kendo kuom bedo gi hera ma kamano, jomoko osebayo yo mi giweyo yie kendo gisechwowore giwegi kuonde duto gi lit mang’eny.








Tich Ariyo, April 28


Yieuru boloru e bwo loch Nyasaye.​—Jak. 4:7.




Dwaher ahinya dhi nyime nyiso Jehova ni wamor gi thuolo makende momiyowa mar bedo joge. Waseng’eyo ni bedo joge kendo chiworene gi chunywa duto en gima nyiso rieko. Wakwedo gik maricho duto. Bende, wahero Jokristo wetewa kendo wamiyogi luor ka wang’eyo maler ni gin be gin mag Jehova. (Rumi 12:10) Muma singonwa ni “Jehova ok nowit joge.” (Zab. 94:14) Wan gadier gi wachno ma kata bed ni waromo gi chandruok mane. Kata mana tho ok nyal pogowa gi hera ma Jehova oherowago. (Rumi 8:38, 39) “Bed ni wangima kata watho, pod wan mag Jehova.” (Rumi 14:8) Warito gi siso kinde ma Jehova biro chieroe osiepene duto mosetho. (Mat. 22:32) To kata mana gi e sani, nitie gueth mang’eny ma wayudo. Mana kaka Muma wacho, “oganda ma mor en oganda ma Jehova e Nyasachgi, joma oseyiero mondo obed joge.”​—Zab. 33:12, NW. w18.07 26 ¶18-19









^ (Jak. 4:7) Kuom mano, bolreuru ne Nyasaye; to kweduru Jachien, mi noringu.



^ (Rumi 12:10) Herreuru kaka owete. Kuom wach miyo jomamoko duong’, beduru motelo.



^ (Zab. 94:14) Nimar Jehova ok bi jwang’o joge, Kendo ok nowe mwandune.



^ (Rumi 8:38, 39) Nimar an gadier chuth ni kata mana tho, kata ngima, kata malaike, kata loje, kata gik ma nitie sani, kata gik ma biro, kata gik ma nigi teko, 39 kata bor, kata tut, kata chuech moro amora, ok bi pogowa gi hera mar Nyasaye manie Kristo Yesu Ruodhwa.



^ (Rumi 14:8) Nikech ka wangima, wangima mondo wami Jehova* duong’, kendo ka watho, watho mondo wami Jehova* duong’. Omiyo, bed ni wangima kata watho, pod wan mag Jehova.*

Som Apendiks A5.
Som Apendiks A5.
Som Apendiks A5.


^ (Mat. 22:32) ‘An e Nyasach Ibrahim, Nyasach Isaka, kendo Nyasach Jakobo’? En Nyasach jo mangima, to ok Nyasach jo motho.”



^ (Zab. 33:12) Oganda mamor en ma Jehova e Nyasachgi, Oganda moseyiero mondo obed joge.








Tich Adek, April 29


Oyie ne ng’ato timo gik moko duto, to ok ni gik moko duto konyo. Oyie ne ng’ato timo gik moko duto, to ok ni gik moko duto gero ng’ato.​—1 Kor. 10:23.




Nitie joma neno ni nitie gik ma ng’ato owuon e ma onego otimie yiero, kaka somo kod manyo tich, omiyo, gineno ni gin thuolo timo gima gidwaro tek mana ni chunygi ok chandgi. Samoro ginyalo tiyo gi weche ma jaote Paulo nonyiso Jo-Korintho ka ne owuoyo e wi wach chiemo. Nopenjo kama: “Ere gima omiyo paro manie chuny ng’at machielo ema mona timo gima aneno ni an gi thuolo mar timo?” (1 Kor. 10:29, The Bible in Luo, 1976) Kata obedo ni wan gi thuolo mar timo yiero e weche ma mulo ngimawa wawegi, onego wapar ni thuolo ma wan go nigi tong’ kendo yiero ma watimo nyalo kelonwa rach moro. Mano e momiyo Paulo nokwongo owacho weche ma ni e ndiko ma kawuono. Mano konyowa neno ni nitie gik mochuno monego wapar moloyo mana thuolo ma wan go mar timo gik ma wadwaro e ngimawa. w18.04 10 ¶10









^ (1 Kor. 10:23) Oyienwa timo gimoro amora, to ok ni gik moko duto konyo. Oyienwa timo gik moko duto, to ok ni gik moko duto gero ng’ato.



^ (1 Kor. 10:29) Ok awuo kuom chunyu uwegi, to mar ng’at machielo. Nikech ang’o ma dimi chuny mar ng’at machielo omona timo gima an gi thuolo mar timo?








Tich Ang’wen, April 30


Duoguru ira, mi anaduog iru.​—Mal. 3:7.




E kindegi, Jakristo nyalo wacho awacha gi dhoge ni olamo Jehova ka konchiel to otimo gik ma ok mor Jehova. (Juda 11) Kuom ranyisi, ng’ato nyalo bedo gi gombo maricho mag terruok, ich-lach, kod sigu gi Jakristo wadgi. (1 Joh. 2:15-17; 3:15) Paro ma kamago nyalo miyo odonj e richo. E seche gogogo, inyalo yudo ka ng’at ma kamano pod jakinda e tij lendo kendo odhi e chokruoge ma ok obare. Kata obedo ni samoro dhano wetewa ok nyal neno gik ma wapong’o e pachwa kata ma watimo, Jehova to neno te kendo ong’eyo ka be wan kore gi chunywa duto. (Yer. 17:9, 10) Gima ber en ni Jehova ok jog kodwa piyo. Sama ng’ato ochako timo gik ma nyalo kete mabor gi Jehova, Jehova jiwe kama: ‘Duog ira.’ Sama wakedo gi nyawo moko, Jehova diher ni wakwed gik maricho. (Isa. 55:7) Ka watimo kamano, en bende obiro bedo jakorwa kotego chunywa gi pachwa, kendo miyowa teko mar loyo paro ma nyalo rwakowa e richo.​—Cha. 4:7. w18.07 18 ¶5-6











^ (Mal. 3:7) Useweyo chikena, kendo usetamoru luwogi mana kaka kwereu ne otimo. Duoguru ira, to anaduog iru,” Jehova Nyasach oganda lweny owacho. Kata kamano, upenjo niya: “Ere kaka wanyalo duogo iri?”



^ (Juda 11) Yaye nobednegi malit nikech giseluwo yor Kain, kendo giserikni donjo e yo marach mar dwaro pok kaka Balam, kendo giseyudo kethruok nikech donjo e weche mag ng’anyo kaka Kora!



^ (1 Joh. 2:15-17) Kik uher piny kata gik manie piny. Ka ng’ato ohero piny, to hera mar Wuoro onge e iye; 16 nikech gik moko duto manie piny—gombo mag ringruok, gi gombo mag wang’, kod nyisruok nikech gik ma ng’ato nigo e ngima—ok a kuom Wuoro, to gia e piny. 17 E wi mano, piny kadho gi gombone, to ng’at ma timo dwach Nyasaye siko nyaka chieng’.



^ (1 Joh. 3:15) Ng’at ma timo sigu gi owadgi en janek, kendo ung’eyo ni ngima ma nyaka chieng’ ok sik e iye.



^ (Jer. 17:9, 10) Chuny otimo wuond mang’eny moloyo gimoro amora, kendo onyalo kelo hinyruok.* Ng’ano ma nyalo ng’eye? 10 An Jehova, adayo chuny dhano, Anono paro ma iye,* Mondo achul ng’ato ka ng’ato kaluwore gi yorene, Kaluwore gi gik ma tichne onyago.

Kata nyalo bedo, “kendo ok onyal chango.”
Hibrania, “nyarogno.”


^ (Isa. 55:7) Ng’at marach mondo owe yorene Kendo jaricho owe parone; Oduog ir Jehova mi nokeche, Ee, oduog ir Nyasachwa, mi nong’wonne e yo malach.*

Kata, “nowene richone duto.”


^ (Cha. 4:7) Ka itimo maber, donge abiro yie kodi, koso? To ka itimo marach, richo kiyi e dhoodi, kendo ogombo loyi. Be ibiro loye, koso?”








Mei

Tich Abich, Mei 1


Heruru ng’a mawendo.​—Rap. 10:19.




Higni matin mosekalo, pinje mathoth osebedo ka rwako joma oringo oweyo thuchegi. Inyalo puonjori moso jogo gi dhok ma giwacho. E wi mano, inyalo puonjori weche moko matin ma morogi ma nyalo miyo ichak goyo kodgi mbaka. Bende, inyalo nyisogi vidio kod buge moko ma yudore e dhoggi e websaitwa mar jw.org. Jehova tiegowa e Chokruok mar Ngimawa kod Tijwa mondo wamed lony e tij lendo. Puonj ma wayudo e chokruogno konyowa bedo gi chir mar dok limo joma walendonegi kendo puonjogi Muma. Jonyuol, konyuru nyithindu mondo ging’e chiwo dwoko ma ok gisomo achiel kachiel kata ma ok ginwoyo mana gik ma unyisogi ni giwachi. Nitie jomoko ma oserwako adiera mana nikech ne giwinjo kaka nyithindo bende lero yiegi ka gin gi chir.​—1 Kor. 14:25. w18.06 22-23 ¶7-9









^ (Rap. 10:19) Omiyo, un bende onego uher jodak manie kindu nimar un bende ne un jodak e piny Misri.



^ (1 Kor. 14:25) Eka weche mopondo e chunye biro fwenyore, kendo obiro podho piny auma kae to olamo Nyasaye kohulo ayanga niya: “Adier, Nyasaye ni e kindu.”








Ngeso, Mei 2


Rwakuru joweteu mana kaka Kristo bende [norwakou].​—Rumi 15:7.




Ber ng’eyo ni nitie kinde ma waduto ne wan mabor gi Nyasaye. (Efe. 2:12) Kata kamano, Jehova noywayowa ire gi “tond hera.” (Hos. 11:4; Joh. 6:44) To Kristo bende norwakowa. Noyawonwa dhoot malach mondo wabed jood Nyasaye kendo. Omiyo, ok owinjore wacha ng’ato ang’ata nikech wan bende Yesu oserwakowa e kanyakla kata obedo ni wan dhano morem. Gik ma pogo ji, achaya, kod timbe gero gin gik ma pod biro medore kaka giko pinyni medo sudo machiegni. (Gal. 5:19-21; 2 Tim. 3:13) Kata kamano, wan to wasiko ka wakwayo Jehova mondo omiwa rieko moa malo, ma en rieko ma miyo ji hero kue kendo ok gibed gi achaya. (Jak. 3:17, 18) Wabedo ma mor sama wamako osiep gi joma wuok e ogendni mamoko, ka warwako kitgi gi timbegi, kendo puonjore dhok ma giwacho ka mano nyalore. Ka watimo kamano, kue biro mol e kindwa mana ka aora, kendo wabiro bedo gi tim ma kare kaka apaka ma ni e nam.​—Isa. 48:17, 18. w18.06 12 ¶18-19









^ (Rumi 15:7) Omiyo, rwakuru joweteu mana kaka Kristo bende norwakowa, mondo umigo Nyasaye duong’.



^ (Efe. 2:12) E kindego ne uonge Kristo, ne ok un e oganda mar Israel, ne ok un jokanyo mag singruoge ma ne osingi; ne uonge geno kendo ne uonge Nyasaye e piny.



^ (Hos. 11:4) Ne aywayogi gi tonde mag dhano,* tonde mag hera; Nabedonegi ka ng’at ma gonyo jok e ng’utgi,* Kendo ne amiyo ng’ato ka ng’ato kuomgi chiemo.

Kata, “tonde mag ng’wono,” kaka tonde ma jonyuol ne tiyogo.
Kata, “e dhoggi.”


^ (Joh. 6:44) Onge ng’at ma nyalo biro ira mak mana ka Wuora ma noora e ma oywaye, kendo abiro chiere chieng’ giko.



^ (Gal. 5:19-21) Koro timbe mag ringruok nenore ratiro, kendo gin terruok,* tim ma ok ler, tim wang’-teko,* 20 lamo mar sanamu, timbe-juok, sigu, dhawo, nyiego, mirima mager, ywaruok, pogruok, kidienje, 21 ich-lit, mer, nyasi mopong’ gi koko, kod gik ma kamago. Asiemou motelo kuom wechego, mana kaka ne asesiemou ni jo ma ong’iyo gi timo gik ma kamago ok bi yudo pok e Pinyruodh Nyasaye.

E dho Grik en porneia. Som Tiend Weche.
E dho Grik en aselgeia. Som Tiend Weche.


^ (2 Tim. 3:13) To jo ma richo gi jo ma pando kitgi biro medo bedo maricho moloyo, ka gimiyo ji lal to gin bende ilalogi.



^ (Jak. 3:17, 18) To rieko moa malo, mokwongo oler, kae to ohero kuwe, otur,* oikore luwo kaka ichike, opong’ gi ng’wono kod olembe mabeyo, ok odew wang’ jomoko, bende ok owuondre. 18 E wi mano, olemo mar tim makare ichuoyo ka ma nitie kuwe ne* jo mohero loso kuwe.

Kata, “pache ni kare; owinjo pach jomoko.”
Kata nyalo bedo, “gi.”


^ (Isa. 48:17, 18) Ma e gima Jehova Jawarni, kendo Ng’at Maler mar Israel owacho: “An Jehova Nyasachi Ma puonji mondo iyud ber, Ma tayi e yo monego iwuothie. 18 Mad niwinjie chikna! Dine ibedo gi kuwe kaka aora Kendo timni makare dobedo kaka apaka manie nam.








Jumapil, Mei 3


[Rwakuru] ikruok mar yalo wach maber mar kuwe e tiendeu.​—Efe. 6:15.




Jalweny Ja-Rumi ma ne ok orwako wuochene mag lweny ne nyiso ni ok oikore dhi e lweny. Wuochego ne olos gi pien moluwore nyadidek kendo motwang’ motegno mondo gimak tiende jalweny maber. Yo ma ne olosgigono ne miyo gidak aming’a kendo wuotho kodgi ne yot. Kata obedo ni wuoche ma jolweny Jo-Rumi ne rwako ne konyogi e lweny, wuoche mar ranyisi ma Jokristo rwako to konyogi mondo gidhi giland weche mag kuwe. (Isa. 52:7; Rumi 10:15) Kata kamano, dwarore ni ng’ato obed gi chir sama thuolo oneno. Roberto ma en jahigni 20 wacho niya: “Ne aluor lendo ne joklas wetena. Wiya ne kuot. Kaparo chien ne ok onego abed maluor. Sani amor lendo ne mbesena.” Rowere mang’eny osefwenyo ni ka giikore maber ne lando wach maber, mano miyo ok gibed maluor sama gilendo. w18.05 29 ¶9-11 









^ (Efe. 6:15) kendo ka urwako ikruok mar yalo wach maber mar kuwe e tiendeu.



^ (Isa. 52:7) Mano kaka tiend jalo ma wuotho e gode ka kelo wach maber long’o, Jal ma lando kuwe, Ma kelo wach maber e wi gimoro maber moloyo, Ma lando warruok, Ma wacho ne Sayun niya: “Nyasachi osebedo Ruoth!”



^ (Rumi 10:15) To ere kaka gibiro yalo mak mana ka oseorgi? En mana kaka ondik niya: “Mano kaka tiend jo ma lando wach maber e wi gik mabeyo long’o!”








Wuok Tich, Mei 4


Udhi nyime nyago olemo mang’eny.​—Joh. 15:8.




Yesu nonyiso jootene niya: “Amiyou kuwe mara.” (Joh. 14:27) Kuwe ma Yesu nomiyowano konyowa nade nyago olemo? Sama wanano wabedo gi kuwe makende e chunywa nikech wang’eyo ni Jehova kod Yesu oyie kodwa. (Zab. 149:4; Rumi 5:3, 4; Kol. 3:15) Ka ne Yesu osenyiso jootene ni nodwaro ni gibed mamor, ne oleronegi gimomiyo nyiso hera madier ne en gima duong’. (Joh. 15:11-13) Bang’e nonyisogi niya: “Aseluongou ni osiepena.” To mano kaka en thuolo makende bedo osiepe Yesu! Ang’o ma joote ne nyaka tim mondo gisik ka gin osiepene? Ne nyaka ‘gidhi ginyag olemo.’ (Joh. 15:14-16) Higni moko ariyo motelo Yesu nosenyisogi niya: “Sama udhi, yaluru ka uwacho niya: ‘Pinyruodh polo osekayo machiegni.’” (Mat. 10:7) Omiyo, e odhiambo mogik ka pok otho ne ojiwogi ni ginan e tich ma ne gisechako.​—Mat. 24:13; Mar. 3:14. w18.05 20-21 ¶15-16









^ (Joh. 15:8) Wuora yudo duong’ nikech ma: ni udhi nyime nyago olemo mang’eny kendo unyiso ni un jopuonjrena.



^ (Joh. 14:27) Aweyonu kuwe; amiyou kuwe mara. Ok amiugo e yo ma piny chiwego. Kik chunyu chandre kendo kik chunyu nyosre nikech luoro.



^ (Zab. 149:4) Nimar Jehova ohero joge. Obidho jo mamuol gi warruok.



^ (Rumi 5:3, 4) To ok mano kende, to wamoruru* bende sa ma wayudo masiche, nimar wang’eyo ni masira miyo wanano; 4 kae to sinani miyo Nyasaye yie kodwa; kae to bedo ng’at ma Nyasaye oyiego kelo geno,

Kata nyalo bedo, “wamor.”


^ (Kol. 3:15) Bende, weuru mondo kuwe mar Kristo oloch ei chunyu, nimar ne oluongu ne kuwe ma kamano e ringruok achiel. Kendo gouru erokamano.



^ (Joh. 15:11-13) “Asewachonu gigi mondo morna obed kuomu kendo mor maru opong’. 12 Ma e chikna, ni mondo uherru ng’ato gi ng’ato mana kaka aseherou. 13 Onge ng’at ma nigi hera maduong’ ma loyo ma: ni ng’ato chiwo ngimane nikech osiepene.



^ (Joh. 15:14-16) Un osiepena kutimo gima achikou. 15 Koro ok aluongu kendo ni wasumbni, nimar misumba ok ong’eyo gima ruodhe timo. To aseluongou ni osiepena, nimar asemiyo ung’eyo gik moko duto ma asewinjo kuom Wuora. 16 Ok ne uyiera, to nayierou, kendo naketou mondo udhi unyag olemo ma siko, eka gima ukwayo Wuora e nyinga, obiro miyou.



^ (Mat. 10:7) Sa ma udhi, yaluru ka uwacho niya: ‘Pinyruodh polo osekayo machiegni.’



^ (Mat. 24:13) To ng’at motimo kinda* nyaka giko ibiro resi.

Kata, “monano.”


^ (Mar. 3:14) Eka noyiero ji 12 ma bende nomiyo nying ni joote. Jogo e ma ne dhi wuotho kode kendo nodhi orogi mondo giyal








Tich Ariyo, Mei 5


Gimoro amora ma ng’ato chuoyo, mano bende e ma noka.​—Gal. 6:7.




In rawera, ket pachi e tiyo ne Jehova gi ngimani duto. Mano nyiso ni nyaka ibed gi chenro mag gik ma idwa timo e tij Nyasaye. Samoro rowere moko ma mbeseni oketo pachgi e timo gik ma kelonegi mor to ginyalo dwaro ni in bende itim kodgi gigo. Gikone biro chuni ni inyis ayanga ni chopo chenro ma iseketo e tiyo ne Jehova e gima duong’ e ngimani. Kik aola mag mbeseni ochoch pachi. Nitie yore mang’eny ma nyalo konyo rowere e loyo aola mag mbese. Kuom ranyisi, tang’ ne gik ma nyalo keti e tem. (Nge. 22:3) Par rach ma nyalo yudi ka idonjo e timbe maricho ma mbeseni timo. E wi mano, yie ni in-gi nyawo moko kendo nyaka konyi. Bedo ng’at ma bolore biro miyo iwinj paro ma jonyuolni kod Jokristo motegno ng’adoni. (1 Pet. 5:5, 6) Be iyie bolori mondo irwak paro ma imiyi? w18.04 28-29 ¶14-16









^ (Gal. 6:7) Kik wuondu: Nyasaye ok en ng’at minyalo timgo oyuma. Nikech gimoro amora ma ng’ato chuoyo, mano bende e ma noka;



^ (Nge. 22:3) Ng’at mariek neno masira ka biro kendo opondo, Ng’at ma riekone tin to dhi adhiya kendo ohinyore.



^ (1 Pet. 5:5, 6) E yo ma kamano, un chwo matindo, bolreuru ne chwo ma hikgi ng’eny.* To uduto ng’ato gi ng’ato, rwakuru bolruok kaka nanga, nimar Nyasaye kwedo jong’ayi, to ochiwo ng’wono mogundho ne jo ma bolore. 6 Omiyo, bolreuru e bwo lwet Nyasaye ma nigi teko, mondo oting’u malo e kinde mowinjore,

Kata, “jodongo.”







Tich Adek, Mei 6


Makreuru amaka motegno gi gima un-go nyaka chop abi. To ng’at ma olocho kendo ma oluwo timbena nyaka giko, abiro miye teko mar locho e wi ogendni.​—Fwe. 2:25, 26.




Ka ne Yesu wuoyo gi kanyakla moko ma ne ni Asia Minor, nopwoyogi nikech tije mabeyo ma ne gitimo. Kuom ranyisi, ka ne ochako wuoyo gi kanyakla ma Thiatira, nowacho niya: “Ang’eyo timbeni, gi herani, kod yieni, gi kaka itiyo ne Nyasaye, kod sinani mari, kendo ni timbeni ma sani oloyo ma ne itimo mokwongo.” (Fwe. 2:19) Yesu nopwoyogi nikech kinda ma ne gin-go kod kido mabeyo ma ne chwalogi mondo gitim gik makare. Kata obedo ni ne dwarore ni Yesu orie Jokristo moko e kanyaklano, nopwoyogi komondi kendo notieko gi weche ma jiwogi. (Fwe. 2:27, 28) Par ni Yesu nigi teko kendo en e Wi kanyakla duto. Ok ochuno ni ogonwa erokamano kuom tije ma watimone. Kata kamano, pod opwoyowa. Mano kaka oketo ne jodong-kanyakla ranyisi maber! w19.02 16 ¶10









^ (Fwe. 2:25, 26) To makreuru amaka motegno gi gima un-go nyaka chop abi. 26 To ng’at ma olocho kendo ma oluwo timbena nyaka giko, abiro miye teko mar locho e wi ogendni,



^ (Fwe. 2:19) ‘Ang’eyo timbeni, gi herani, kod yieni, gi kaka itiyo ne Nyasaye, kod sinani mari, kendo ni timbeni ma sani oloyo ma ne itimo mokwongo.



^ (Fwe. 2:27, 28) kendo jalo biro bedo jakwadh oganda kotiyo gi luth mar chuma, mi enotogi matindo tindo ka gik mochue gi lowo, mana kaka an bende aseyudo teko koa kuom Wuora. 28 Kendo abiro miye sulwe mokinyi.








Tich Ang’wen, Mei 7


Judas gi Sila . . . nojiwo owete mi gitegogi kuom golonegi twege mang’eny.​—Tich 15:32.




Bura matayo e kinde Jokristo mokwongo ne jiwo owete ma ne tayo kod Jokristo duto ma kindego. Ne gioro Petro gi Johana mondo odhi olem ne Jokristo manyien-go mondo giyud roho maler. (Tich 8:5, 14-17) Onge kiawa ni Filipo kaachiel gi joma noyalonegi mobedo Jokristo ne mor ahinya neno kaka bura matayo ne ojiwogi e yo ma kamano! E kindegi bende, Bura Matayo jiwo jo Bethel, owete gi nyimine ma tiyo gi thuologi duto e yore makende, kod Jokristo duto manie riwruok mar owete e piny mangima. Mana kaka owete e kinde Jokristo mokwongo, wan bende wabedo ma mor nikech Bura Matayo jiwowa. E wi mano, e higa mar 2015, Bura Matayo nogolo brosua miluongo ni Duog ir Jehova, ma osebedo ka jiwo owete gi nyimine mang’eny e piny mangima. w18.04 19 ¶18-20









^ (Tich 15:32) Kendo Juda gi Sila ma bende ne gin jonabi nojiwo owete mi gitegogi kuom golonegi twege mang’eny.



^ (Tich 8:5) Koro Filipo ne odhi e dala* mar Samaria mi nochako yalonegi wach Kristo.

Kata nyalo bedo, “dala moro.”


^ (Tich 8:14-17) Ka joote ma ne ni Jerusalem nowinjo ni Samaria noserwako wach Nyasaye, ne gioro Petro gi Johana irgi; 15 mi ne gilor kuno kendo ne gilemonegi mondo giyud roho maler. 16 Nikech nyaka chop kindeno roho ne pok olor ne ng’ato kuomgi, to gima nosetimnegi kende ne en batiso e nying Ruoth Yesu. 17 Kae to ne giketo lwetegi kuomgi kendo jogo noyudo roho maler.








Tich Abich, Mei 8


Ubiro ng’eyo adiera, mi adiera noketu thuolo.​—Joh. 8:32.




Ji mang’eny paro ni ka gin thuolo timo gimoro amora ma gidwaro, to gibiro dak maber, to adiera en ni thuolo ma kamano nigi berne kod rachne. Parie kaka piny dikoro chal ka ng’ato ka ng’ato nyalo timo kaka odwaro ma onge gima geng’e. Mano e momiyo The World Book Encyclopedia wacho niya: “Oganda moro amora ma dhi maber nyaka bed gi chike mang’eny ma kwero weche moko to bende miyo ji bedo gi thuolo moromo.” Kiwacho awacha adier, dhano nigi chike turi ma giseloso. Parie chike mang’eny ma dhano oseloso, to mano pok wakwano josom chike kod jong’ad bura mathoth ma dwarore mondo oler tiend chikego kod kaka inyalo ti kodgi. Ka luwore gi weche ma Yesu nowachogo, nitie gik moko ariyo ma ng’ato nyaka tim mondo oyud thuolo madier: Mokwongo, nyaka oyie gi adiera ma Yesu nopuonjo, kae to mar ariyo, nyaka obed japuonjrene. Timo kamano e ma miyo ng’ato bedo thuolo gadier. Kata kamano, en thuolo mane ma Yesu nowuoye? Nodhi nyime kowacho niya: “Ng’ato ang’ata ma timo richo en misumba richo. . . . Ka Wuod Nyasaye ketou thuolo, ubiro bedo thuolo gadier.”​—Joh. 8:34, 36. w18.04 6-7 ¶13-14









^ (Joh. 8:32) kendo ubiro ng’eyo adiera, mi adiera noketu thuolo.”



^ (Joh. 8:34) Yesu nodwokogi niya: “Adier, adier, awachonu ni, ng’at ma timo richo en misumba richo.



^ (Joh. 8:36) Omiyo, ka Wuod Nyasaye ketou thuolo, ubiro bedo thuolo gadier.








Ngeso, Mei 9


Uduto beduru . . . ka ukechoru.​—1 Pet. 3:8.




Wabedoga ma mor ahinya sama wan e kind joma kechowa kendo ma dwaronwa ber lilo. Joma kamago temo matek mondo ging’e gik ma dhi nyime e pachwa kod e chunywa. Ginyalo fwenyo chon gik ma waremo, seche moko kata ka pok wanyisogi. Kuom adier, wamorga gi joma kechowa gadier. Nikech wan Jokristo, waduto dwaher kecho ji. To adiera en ni timo mano ok yotga. Nikech ang’o? Mokwongo, wan dhano morem. (Rumi 3:23) Mano miyo kinde mang’eny waparoga mana gik ma konyowa kende. Omiyo, nyaka watim kinda moloyo mapile e ka wakech jomamoko. Wach mar ariyo ma nyalo miyo kecho ji obednwa matek en kaka ne wapon kata gik ma wasekale e ngima. Mar adek, kido ma ji mang’eny nigo e alwora ma wadakie be nyalo miyo kik wakech ji e yo mayot. E ndalo mag gikogi, ji ok dew jowetegi. Kar mano, ‘giherore giwegi.’ (2 Tim. 3:1, 2) Kata kamano wanyalo timo dongruok e kecho ji ka waluwo ranyisi mar Jehova Nyasaye kod Yesu Kristo Wuode. w19.03 14 ¶1-3









^ (1 Pet. 3:8) Mogik, uduto beduru e paro achiel, ka ukechoru, ka unyisoru hera mar owete, ka unyisoru ng’wono, kendo kuboloru.



^ (Rumi 3:23) Nikech ji duto osetimo richo kendo girem kuom duong’ mar Nyasaye,



^ (2 Tim. 3:1, 2) To ng’e wachni, ni kinde matek ahinya nobedie e ndalo mag giko. 2 Nimar ji nobed jo moherore giwegi, jo mohero pesa, jo ma pakore, jong’ayi, jo achaya, jo ma ok winj jonyuolgi, jo ma ok go erokamano, jo ma ok makre chuth gi jomamoko,








Jumapil, Mei 10


Ritri gi kinda duto ni mondo chunyi obedi makare.​—Nge. 4:23.




Chik mogik e Chike Apar ma ne omi Jo-Israel ne kwero ni ng’ato kik gomb gir wadgi. (Rap. 5:21; Rumi 7:7) Jehova nomiyo Jo-Israel chikno mondo opuonjgi ni jotichne nyaka rit chunygi kod pachgi. Ong’eyo ni paro maricho e ma miyo ng’ato bedo gi timbe maricho. Ruoth Daudi nodonjo e obadhono. Ne en-ga ng’at maber. Kata kamano, kinde moro nogombo chi ng’ato. Gombono nomiyo odonjo e richo. (Jak. 1:14, 15) Noterore gi chi ng’atno kae to notemo tiyo gi riekni moko mondo oum richono. Bang’e, notimo chenro moneg ng’atno. (2 Sa. 11:2-4; 12:7-11) Jehova neno gik mathoth kuom dhano, to ok mana kaka ng’ato nenore gi oko kende. Oneno nyaka gik ma ni e chunywa. (1 Sa. 16:7) Onge paro moro kata tim moro amora mopondo e wang’e. Orangowa mondo one gimoro maber kuomwa kae to ojiwowa mondo watim gino. Kata kamano, odwaro ni wafweny paro maricho ma wanyalo bedogo, kae to wageng’gi ka pok wadonjo e richo.​—2 We. 16:9; Mat. 5:27-30. w19.02 21 ¶9; 22 ¶11









^ (Nge. 4:23) Rit chunyi moloyo gik moko duto monego iriti, Nikech en e soko mar ngima.



^ (Rap. 5:21) “‘Bende, kik igomb chi ng’ato. Kendo kik igomb od ng’ato, kata puothe, kata misumbane ma dichwo, kata misumbane ma nyako, kata ruadhe, kata pundane, kata gimoro amora ma ng’ato nigo.’



^ (Rumi 7:7) Kare wawach ang’o? Be Chik en richo? Ooyo ngang’! Kuom adier, dine bed ni Chik onge dine ok ang’eyo richo. Kuom ranyisi, dine ok ang’eyo ni gombo gir ng’ato en richo ka dine bed ni Chik ok owacho niya: “Kik igomb gir ng’ato.”



^ (Jak. 1:14, 15) To ng’ato ka ng’ato itemo ka iywaye kendo ka iyondhe gi gombone owuon. 15 Eka ka gomboneno osetegno,* onyuolo richo; kae to richono kelo tho.

Grik, “osemako ich.”


^ (2 Sa. 11:2-4) Chieng’ moro godhiambo, Daudi nowuok e otandane mochako wuotho e tat ode. Noneno dhako moro ka lwokore, to dhakono ne jaber miwuoro. 3 Daudi nooro ng’ato mondo odhi onon wach dhakono mi nodwokone wach kama: “Dhakono en Bathsheba nyar Eliam ma chi Uria Ja-Hiti.” 4 Daudi nooro joote mondo odhi oome, to ka nosebiro, noterore kode. (Mani notimore e kinde ma ne pod opwodhore nikech ne ok oler.*) Bang’e, dhakono nodok e ode.

Nyalo bedo ni e kindene mar dhi e dwe.


^ (2 Sa. 12:7-11) Eka Nathan nonyiso Daudi niya: “In e ng’atno! Koro ma e gima Jehova Nyasach Israel osewacho: ‘An e ma naketi ruodh Israel kendo ne aresi e lwet Saulo. 8 Ne aikora miyi od ruodhi, mondene duto, kendo namiyi dhood Israel gi dhood Juda. To ok mago kende, pod naikora timoni mathoth moloyo. 9 Ang’o momiyo ichayo wach Jehova kuom timo gima rach e wang’e? Isenego Uria Ja-Hiti gi ligangla, mikawo chiege iloko chiegi bang’ nege gi ligangla mar Jo-Amon. 10 Ligangla ok noa e odi iwuon nikech isechaya kuom kawo chi Uria Ja-Hiti miloko chiegi.’ 11 Jehova owacho kama: ‘Akeloni masira koa e odi iwuon. Abiro chiwo mondeni ne ng’at machielo kineno gi wang’i kendo obiro terore kodgi odiechieng’ alanga.



^ (1 Sa. 16:7) To Jehova ne onyiso Samuel kama: “Kik ing’i kaka ochal kata ng’iyo borne, nimar asedage. Nikech yo ma dhano nenogo gik moko opogore gi kaka Nyasaye neno, nimar dhano neno mana gik ma oko, to Jehova neno nyaka chuny ng’ato.”



^ (2 We. 16:9) Nimar wang’ Jehova ng’iyo piny ngima mondo onyis tekone* ne jogo ma lame gi chunygi duto. Isetimo fuwo e wachni, omiyo chakre sani ibiro bedo gi lweny kinde duto.”

Kata, “mondo okony.”


^ (Mat. 5:27-30) “Ne uwinjo ni ne owach niya: ‘Kik ichodi.’* 28 An to awachonu niya: Ng’at ma siko ka ng’iyo dhako kogombe, osechodo kode ei chunye. 29 Omiyo, ka wang’i ma korachwich miyo ichwanyori, gole kendo iwite mabor. Nikech ber moloyo mondo achiel kuom fuonnigi olal kar mondo dendi duto owit e Gehena.* 30 Bende, ka lweti ma korachwich miyo ichwanyori, ng’ade kendo iwite mabor. Nikech ber moloyo mondo achiel kuom fuonnigi olal kar mondo dendi duto odhi e Gehena.*

E dho Grik, wach molok kae ni ‘chode,’ en sama dichwo kata dhako manie kend oterore gi ng’at ma ok jaode.
Som Tiend Weche.
Som Tiend Weche.







Wuok Tich, Mei 11


Dwaruru Jehova, un jo mamuol duto mag piny, . . . dwaruru muolo.​—Zef. 2:3.




Muma wacho ni Musa “ne en ng’at mamuol ahinya maloyo ji duto man e piny.” (Kwan 12:3) Be mano nyiso ni Musa ne ng’ama nyap, ma digni e ng’ado paro, kendo ma ok nyal chung’ motegno sama jomoko kwede? Jomoko nyalo wacho ni ng’at ma muol en ng’at ma chalo kamano. To mano ok en adier. Musa ne en ng’at ma ratego, ma kawo okang’ ma dwarore, kendo ma jachir. Kokalo kuom kony ma Jehova nomiye, nowuoyo gi chir e nyim ruodh Misri ma ji noluoro, notayo ji ma ne nyalo romo milion 3 e thim, kendo nokonyo oganda mar Jo-Israel loyo jowasikgi. Sani ok wakal e pek ma chal gi ma Musa noromogo, kata kamano, pile ka pile waromoga gi gik ma miyo bedo ma muol bedonwa matek. To nitie gima jiwowa mondo wabed gi kido maberni. Jehova singonwa ni ‘joma muol nocham piny.’ (Zab. 37:11) Be inyalo wacho ni in iwuon imuol? Be jomoko ong’eyi kaka ng’ama muol? w19.02 8 ¶1-2









^ (Zef. 2:3) Dwaruru Jehova, un jo mamuol* duto modak e piny, Ma rito chikene makare.* Dwaruru tim makare, dwaruru muolo. Di po ka opandu e odiechieng mirimb Jehova.

Kata, “jo ma obolore.”
Hibrania, “buchene makare.”


^ (Kwan 12:3) Kata kamano, Musa e ma ne en ng’at mamuolie* moloyo ji duto e piny.

Kata, “ng’at mobolore moloyo ji duto.”


^ (Zab. 37:11) To jo mamuol nobed weg piny, Kendo ginibed mamor ahinya nikech ginidag gi kuwe.








Tich Ariyo, Mei 12


Yaye jogo maluongo rach, ni ber.​—Isa. 5:20.




Dhano ne ochue gi chuny mar pogo ber gi rach nyaka ne ochak dak e piny. Kuom ranyisi, ka ne Adam gi Hawa oketho chik Jehova, ne gipondo. Mano nyiso ni chunygi ne chandogi. Joma ok otieg chunygi maber inyalo pim gi meli ma ichiko gi stering’ ma okethore. Dhi e safar gi meli ma kamano nyalo kelo masira. Yamo gi apaka nyaloga baro gi meli kumoro nono. To ka meli nigi stering’ ma tiyo maber, yot mondo jariemb meli ochik meli kik bar. Chunywa mar pogo ber gi rach inyalo pim gi stering’ mar meli. En e ma okonyowa ng’eyo gik ma onego watim kod ma ok onego watim. Kata kamano, mondo chunywa mar pogo ber gi rach ochikwa e yo mowinjore, nyaka tiege maber. Ka ng’ato ok otiego chunye mar pogo ber gi rach kaka dwarore, chunyeno ok nyal geng’e mondo kik otim timbe maricho. (1 Tim. 4:1, 2) Chuny ma ok otieg nyalo kata mana wuondowa mi wachak neno ni gik maricho beyo abeya. w18.06 16 ¶1-3









^ (Isa. 5:20) Yaye nobed malit ne jo ma wacho ni gima ber rach to gima rach ber, Jo ma wacho ni mudho en ler to ler en mudho, Jo ma wacho ni gima mit kech, to gima kech mit!



^ (1 Tim. 4:1, 2) Kata kamano, wach mokudh gi much Nyasaye* nyiso maler ni e ndalo mabiro, nitie jo ma biro lwar a e yie ka gichiko itgi ne weche ma lalo ji moa kuom jochiende kod puonj mag jochiende, 2 kokalo kuom wuondruok mag jo ma riambo ma chunygi mar pogo ber gi rach osetho mana ka gima owang’gi gi chuma maliet.

Grik, “roho.”







Tich Adek, Mei 13


Weuru luwo kit ngima mar joma odak e ndaloni.​—Rumi 12:2.




Onego wafweny paro mag pinyni kendo watamre parogo kata mana sama gibironwa e yo ma ok nenre ayanga. Kuom ranyisi, jofwambo gi keyo nyalo lero weche moko e yo ma bero paro moro ma josiasa nigo. Bende, nitie weche moko ma inyalo ler e yo ma temo nyiso ni riwruoge mag pinyni dhi maber, mondo ji ohergi. Vidio kod buge moko jiwo ji mondo oket dwachgi kata dwach joodgi e ma obed motelo, kendo ji neno ni mano paro maber ahinya. Paro kaka mago kwedo gima Ndiko jiwo ni wanyalo dhi maber kaachiel gi joodwa mana ka waduto wahero Jehova. (Mat. 22:36-39) Mano ok nyis ni koro wawere gi yore duto mag manyo mor. Nitie moko mabeyo abeya. Kata kamano, pod onego wapenjre penjo ma luwogi: ‘Be wanyalo fwenyo puonj mag jopiny kata ka po ni gibironwa e yo ma ok nenre ayanga? Be waketo tong’ ne nyithindwa kata ne wan wawegi e vidio ma waneno, gik ma wawinjo, kata ma wasomo? Be watimo kinda mondo wakony nyithindwa orwak pach Jehova mondo giruch paro mag jopinyni ma samoro gisewinjo kata neno?’ w18.11 22 ¶18-19









^ (Rumi 12:2) Kendo weuru luwo kit pinyni,* to lokreuru kuom miyo pachu obed manyien, mondo ung’e gadier dwaro maber mar Nyasaye, dwaro mowinjore, kendo malong’o chuth e wang’e.

Kata, “chenro mar ndaloni.” Som Tiend Weche.


^ (Mat. 22:36-39) “Japuonj, en chik mane maduong’ie moloyo e Chik duto?” 37 Nodwoko niya: “‘Nyaka iher Jehova* Nyasachi gi chunyi duto, gi ngimani duto, kendo gi pachi duto.’ 38 Mani e chik maduong’ie moloyo kendo mokwongo. 39 Mar ariyo ma chal kode e ma: ‘Nyaka iher wadu kaka iherori iwuon.’

Som Apendiks A5.







Tich Ang’wen, Mei 14


Kik iluor, ni kech an kodi.​—Isa. 41:10.




Jehova nyiso ni en kodwa kuom dewowa kendo herowa. Ne ane kaka onyiso ni odewowa kendo oherowa ahinya. Owacho kama: ‘Aseheri nikech isebedo ng’at maberna ahinya, kendo man gi duong’.’ (Isa. 43:4) Onge gimoro amora e piny gi polo ma dimi Jehova owe hero jotichne; omakore kodwa ma ti ma ta. (Isa. 54:10) Jehova ok sing ni obiro golonwa chandruok sani, kar mano, osingo ni ok obi yie mondo chandruoge ma mol matek ka “aore” oimwa kata tembe mager ka “mach” otiekwa chuth. Omiyo wabedo gadier ni obiro bedo kodwa ka okonyowa ‘kadho’ e chandruogego. Ang’o ma Jehova biro timo? Obiro konyowa dwoko luoro ma wan-go piny mondo wasik ka wamakore kode kata mana sama tho ochomowa. (Isa. 41:13; 43:2) Sama wayie gi weche ma Jehova singonwa ni “Nabed kodi,” wan bende wabiro nano e tembe ka wan gi chir. w19.01 3 ¶4-6









^ (Isa. 41:10) Kik iluor, nimar an kodi. Kik iparri, nimar an e Nyasachi. Abiro tegi, ee, abiro konyi, Anamaki motegno gi bada ma korachwich ka atayi e yo makare.’



^ (Isa. 43:4) Ne akwani ka ng’at ma nengone duong’, Ne aheri ahinya, kendo ne omiyi duong’. Omiyo, abiro chiwo ji mondo awarigo, Abiro chiwo ogendni mondo aresgo ngimani.



^ (Isa. 54:10) Gode madongo inyalo gol Kendo gode matindo inyalo yiengi, To herana mosiko ok nogol kuomi, Kendo singruok mar kuwe ma ne atimo kodi ok noyiengni,” Jehova, Jal ma kechi owacho.



^ (Isa. 41:13) Nikech an Jehova Nyasachi, amako lweti ma korachwich, An e ma awachoni niya, ‘Kik iluor. Abiro konyi.’



^ (Isa. 43:2) Anabed kodi sa ma ikalo e pi, Kendo sa ma ikalo e aoche, pi ok noimi Sa ma ikalo e mach, mach ok bi rewi, Ee, majno ok bi wang’i.








Tich Abich, Mei 15


Nitie weche mang’eny mayoreyore ma ng’ato paro ei chunye; to rieko ma Jehova ong’ado e ma nosiki.​—Nge. 19:21.




Ka in rawera, nyalo bedo ni jopuonjni e skul kod jomamoko osejiwi mondo ilaw somo ma malo mondo ibi iyud tije madongo dongo. Jehova to diher ni ilaw gima opogore. Odwaro ni itim kinda e skul mondo ibi iyud kaka inyalo konyori e ngima bang’ skul. (Kol. 3:23) Kata kamano, sama iyiero gik midwaro keto motelo e ngimani, ojiwi mondo iti gi puonj makare ma biro miyo itim dwache e ndalo mag gikogi. (Mat. 24:14) Jehova ong’eyo kama pinyni ochomo kod kaka gikone okayo machiegni. (Isa. 46:10; Mat. 24:3, 36) Wan bende ong’eyowa maber. Ong’eyo gik ma nyalo miyo ngimawa obed maber kendo wabed ma mor. Ong’eyo bende gik ma nyalo nyoso chunywa mi kelnwa kuyo. Omiyo, kata bed ni rieko ma dhano ng’ado nyalo nenore ni ber ma romo nade, ok ginyal konyo kata matin ka po ni ok giluwre gi Wach Nyasaye. w18.12 19 ¶1-2









^ (Nge. 19:21) Chuny ng’ato nyalo chano gik mathoth, To dwach Jehova e ma biro chopo.



^ (Kol. 3:23) Gimoro amora mutimo, timeuru gi chunyu duto kaka ne Jehova,* to ok ne dhano,

Som Apendiks A5.


^ (Mat. 24:14) Kendo wach maber mar Pinyruoth ibiro yal* e piny mangima mondo obed ranyisi* ne ogendni duto, eka giko nobi.

Kata, “landi.”
Kata, “ochiw neno.”


^ (Isa. 46:10) Awacho giko mar gimoro ka pok otimore, Kendo chakre chon, asekoro gik ma pok otimore. Asewacho ni, ‘Gima ang’ado* ok nyal lokore, Abiro timo gimoro amora ma adwaro.’

Kata, “Wachna; Dwacha; Parona.”


^ (Mat. 24:3) Ka noyudo obet e Got Zeituni, jopuonjrene nobiro ire ka en kar kende mi ne gipenje niya: “Wachnwae, gigi biro timore karang’o, to en ranyisi mane ma biro nyiso ni intie,* kendo ni giko mar ndalo* okayo machiegni?”

Som Tiend Weche.
Kata, “chenro mar ndaloni.” Som Tiend Weche.


^ (Mat. 24:36) “Chieng’no kod sano, onge ng’at mong’eyo, kata malaike manie polo kata Wuod Nyasaye, to mana Wuora.








Ngeso, Mei 16


Ng’a marach obiro onge.​—Zab. 37:10.




‘Joma muol to nocham piny, kendo ginimor moloyo kuom kue mang’eny.’ Daudi bende nowacho kama kotelne gi roho maler: ‘Joma tir nocham piny, mi ginidagie nyaka chieng’.’ (Zab. 37:11, 29; 2 Sa. 23:2) Iparo ni singogo nojiwo nade joma ne gombo timo dwach Nyasaye? Mano nokonyogi ng’eyo ni ka joma tir kende e ma ne dhi dak e piny, to kare paradiso ma chalo gi puodho mar Eden ne dhi betie. Mosmos bang’e, Jo-Israel ma ne wacho awacha gi dhoggi ni ne gilamo Jehova nong’anyo moweyo lamo madier. Kuom mano, Nyasaye noyie mondo Jo-Babilon omonjgi, oketh pinygi, kendo oter thothgi e tuech. (2 We. 36:15-21; Yer. 4:22-27) Kata kamano, jonabi mag Nyasaye nokoro ni Jo-Israel ne dhi dok thurgi bang’ higni 70. Weche ma nokorgo notimore kendo wan bende gimulowa, nikech warito paradiso mabiro ma nobed e piny ka. w18.12 4-5 ¶9-10









^ (Zab. 37:10) Odong’ mana kinde matin, to joricho ok nobedie; Inimanygi kuonde ma ne gintie, To ok ibi yudogi.



^ (Zab. 37:11) To jo mamuol nobed weg piny, Kendo ginibed mamor ahinya nikech ginidag gi kuwe.



^ (Zab. 37:29) Jo makare nobed weg piny, Kendo ginidagie nyaka chieng’.



^ (2 Sa. 23:2) Roho mar Jehova ne omiya weche; Wechene ne nie dhoga.



^ (2 We. 36:15-21) Jehova Nyasach kweregi nodhi nyime siemogi nyading’eny kotiyo gi jootene nikech ne ohero joge kod hekalune.* 16 Kata kamano, ne gidhi nyime jaro joote Nyasaye madier. Ne gichayo wechene kendo ne gijaro jonabine nyaka Jehova nobedo gi mirima mager kod joge mi ne ok nyal konygi kendo. 17 Omiyo, ne ooronegi ruodh Jo-Kaldea ma ne onego yawuotgi gi ligangla e hekalu. Ne ok oneno lit ne wuoyi kata nyako, ng’at moti kata ng’at matuore. Nyasaye ne oketo gik moko duto e lwete. 18 Gik moko duto mitiyogo e od Nyasaye madier, madongo gi matindo, kaachiel gi mwandu duto mag od Jehova, gi mwandu duto mag od ruoth, kod mwandu duto mag jodong ruoth, notero Babulon. 19 Nowang’o od Nyasaye madier mi nomuko ohinga mag Jerusalem, kendo ne owang’o ohingni duto mag ng’icho mochiel motegno. Noketho gik mabeyo duto ma ne ni Jerusalem. 20 Jogo duto ma ligangla ne ok onego notero e tuech Babulon, kendo ne olokogi jotichne kod jotich yawuote nyaka pinyruodh Persia nochako locho. 21 Notimo kamano mondo ochopgo wach Jehova ma Jeremia janabi nokoro, nyaka piny nochulo sabato duto. Ndalo duto ma ne pinyno osiko ka en gunda ne ochulo sabato nyaka higni 70 norumo.

Kata, “kar dakne.”


^ (Jer. 4:22-27) “Nimar joga ofuwo; Ok gidewa kata matin. Gin nyithindo mofuwo ma weche ok donjnegi. Gilony mana e timo gik maricho, To ok ging’eyo timo gik mabeyo.” 23 Ne arango pinyno, kendo ne! ne onge gimoro e iye. Ne arango polo, to ne onge gima ne rienyie. 24 Ne arango gode madongo, kendo ne! ne giyiengni, Gode matindo bende ne tetni. 25 Ne arango, kendo ne! ne onge ng’ato ang’ata, Kendo winy ma fuyo e kor polo noseringo. 26 Ne arango, kendo ne! puodho maber noselokore thim, Kendo mieche duto nosekethi. Jehova e ma ne otimo mano, Nikech mirimbe ne ger. 27 Ma e gima Jehova owacho: “Piny duto biro dong’ nono, To ok abi kethe chuth.








Jumapil, Mei 17


Kaka polo oyombo piny, e kaka yorena oyombo yoreu, kendo parona oyombo parou.​—Isa. 55:9.




Paro mang’eny mag pinyni gin paro ma Ndiko ok osiro. Kata kamano, be dibed ni nitie paro moko mag pinyni ma nyalo konyo ahinya moloyo paro ma Muma chiwo? Yesu nowacho ni: “Rieko nyisore ni en kare kokalo kuom gik motimo.” (Mat. 11:19) Piny osegoyo okang’ maduong’ ahinya kodok korka teknoloji. Kata kamano, pod ok ginyal tieko chandruoge madongo momako dhano kaka lwenje, buono ji, kod mahundu mondo dhano odag gi mor. E wi mano, jopiny oyie ayie gi timbe mag terruok. Ji mang’eny osefwenyo ni terruok medo mana chandruok nikech oketho udi, okelo tuoche, kod chandruoge mamoko. To komachielo, Jokristo ma luwo puonj mag Muma odak maber gi joutegi, ok giyud tuoche ma mako ji nikech terruok, kendo gin gi kue gi Jokristo wetegi e piny mangima. (Isa. 2:4; Tich 10:34, 35; 1 Kor. 6:9-11) Donge mano nyiso maler ni pach Jehova ni malo moloyo paro mag jopiny? w18.11 20 ¶8-10









^ (Isa. 55:9) Nimar mana kaka polo ni malo moloyo piny, E kaka yorena ni malo moloyo yoreu Kendo pacha ni malo moloyo pachu.



^ (Mat. 11:19) Wuod dhano to nobiro kochiemo kendo kometho, to ji wacho kama, ‘Neuru! Ng’at ma iye lach kendo ma jamadh divai, osiep josol osuru gi joricho.’ Kata kamano, rieko ng’ere ni en kare kuom gik motimo.”



^ (Isa. 2:4) Obiro ng’ado bura e kind ogendni, Enorie weche mondo okel ber ne ji mang’eny. Ginithedh ligengnigi obed kwer, Kendo tongegi obed pand keyo. Oganda ok noting’ ligangla ne oganda machielo, Ok ginichak gipuonjre lweny kendo.



^ (Tich 10:34, 35) Eka Petro nochako wuoyo kowacho niya: “Koro ang’eyo gadier ni Nyasaye ok buon ng’ato ang’ata, 35 to e oganda moro amora, ng’at moluore kendo ma timo gik makare, oyiego.



^ (1 Kor. 6:9-11) Koso ok ung’eyo ni jo ma ok kare ok noyud pok e Pinyruodh Nyasaye? Kik wuondu. Joterruok,* kata jo ma lamo sanamu, kata jochode, kata chwo ma yie mondo chwo wetegi oterre kodgi,  kata chwo ma terore gi chwo wetegi, 10 kata jokuoge, kata jo ma igi lach, kata jomer, kata joyenyo, kata jomecho, ok noyud pok e Pinyruodh Nyasaye. 11 To mano e kaka moko kuomu ne chal. To koro oselwoku maler; kendo osepwodhu mi ubedo maler; bende, osekwanu kaka jo makare e nying Ruoth Yesu Kristo kendo gi roho maler mar Nyasachwa.

Som Tiend Weche, “Terruok.”







Wuok Tich, Mei 18


Bedo osiepe joma richo ketho timbe mabeyo.​—1 Kor. 15:33.




Kata obedo ni watemo mondo kik wabed gi ywaruok gi wedewa kendo wadwaro bedo mang’won kodgi, ok onego wambek chike Jehova mana ni mondo wamorgi. Wabiro dhi nyime temo mondo wabed gi kue e kindwa gi joodwa. Kata kamano, wabiro mako osiep mana gi joma ohero Jehova kende. Ji duto ma wuotho e adiera nyaka bed gi timbe maler. (Isa. 35:8; 1 Pet. 1:14-16) Ka ne wayudo adiera, ne nyaka walok timbewa mondo oluwre gi chike ma ni e Muma. Jomoko kuomwa ne nyaka tim lokruoge madongo. Kata bed ni ne watimo lokruok mane, ok onego wayie mondo gik molil kendo modwanyore mag pinyni ochidwa. Wanyalo timo ang’o mondo kik wadonj e timbe mag anjawo? Par matut kuom nengo maduong’ ma Jehova nochulo mondo wabed maler, ma en remb Yesu Kristo Wuode. (1 Pet. 1:18, 19) Mondo wasik ka wan gi timbe maler e nyim Jehova, onego wapar kinde duto ber ma wayudo nikech misango ma Yesu nochiwo. w18.11 11 ¶10-11









^ (1 Kor. 15:33) Kik wuondu. Osiepe maricho ketho timbe mabeyo.



^ (Isa. 35:8) Ndara maduong’ nobedie kuno, Ee, ndara ma iluongo ni Ndara Maler. Ng’at ma ok ler ok nowuoth e ndarano. Ng’at moyiene wuothoe kende e ma biro luwe; Ng’at mofuwo ok noluw yorno.



^ (1 Pet. 1:14-16) Kaka nyithindo ma winjo wach, weuru luwo gombo maricho ma ne uluwo ka ne pod ukia,* 15 to beduru jo maler e timbeu duto mana kaka Jal Maler ma noluongou, 16 nimar ondik niya: “Nyaka ubed jo maler, nikech an aler.”

Kata, “weuru bedo joma inywaso ka lowo ka luwore gi gombo ma ne un-go ka ne pod ukia.”


^ (1 Pet. 1:18, 19) Nimar ung’eyo ni ne ogonyu e yor ngima manono ma kwereu noweyonu, to ne ok en kokalo kuom gik ma tow kaka fedha kata dhahabu. 19 Kar mano, ne en kokalo kuom remo ma nengone tek kaka remb nyarombo ma onge mbala kendo maler chuth, tiende ni mar Kristo.








Tich Ariyo, Mei 19


Anarit Nyasach konyruokna: Nyasacha nowinja.​—Mika 7:7.




Nitie owete gi nyimine mang’eny ma tiyo ne Jehova gi thuologi duto moseneno kaka keto pachgi e tij lendo sama lokruok otimore e ngimagi osekonyogi siko gi paro mowinjore. Mana kaka ranyisi ma giketo nyiso, ka watiyo maber gi thuolo ma wan-go kata sama weche olokorenwa kendo wahore ka wan gadier ni Jehova biro konyowa, mano biro miyo wasik ka wan gi chuny mokue. Wanyalo kata fwenyo ni nyagruok gi lokruogego kelonwa gueth moko ma ne ok wapar kata. Ka po ni ngimani olokore apoya, samoro nikech olokni migawo e riwruok mar oganda Jehova, weche midekre, kata ting’ momedore e ngima mar joot, bed gadier ni Jehova dewi kendo obiro konyi e sama owinjore. (Hib. 4:16; 1 Pet. 5:6, 7) Sama irito mondo okonyi, tem matek mondo iti maber gi thuolo ma in-go e chal ma intieree. Wuo kode e lamo nyading’eny kendo iwe weche duto e lwete. Kitimo kamano, ibiro siko ka in gi chuny mokue kata sama weche olokore e yo ma ok ipar. w18.10 30 ¶17; 31 ¶19, 22









^ (Mika. 7:7) An to, abiro chomo wang’a kuom Jehova. Abiro hora ka arito Nyasach warruokna. Nyasacha biro winja.



^ (Hib. 4:16) Omiyo, wadhiuru e nyim kom-loch mar ng’wono mogundho mar Nyasaye ka wan gi chir mar wuoyo, mondo okechwa kendo wayud ng’wonone mogundho ma konyowa e kinde mowinjore.



^ (1 Pet. 5:6, 7) Omiyo, bolreuru e bwo lwet Nyasaye ma nigi teko, mondo oting’u malo e kinde mowinjore, 7 ka uketo parruoku duto kuome, nikech odewou.








Tich Adek, Mei 20


[Jehova] ong’eyo kitwa; oparo ka wan mana buch lowo.​—Zab. 103:14.




Muma oting’o ranyisi mathoth ma nyiso kaka Jehova ng’won gi jotichne. Kuom ranyisi, ne ane kaka Nyasaye nodewo Samuel sama ne omiye ote mapek mondo oter ne Eli ma ne en jadolo maduong’ kaka ondik e 1 Sa. 3:1-18. Chik Jehova ne dwaro ni nyithindo omi joma oti luor, to ahinya-ahinya jotelo. (Wuok 22:28; Lawi 19:32) Be iparo ni Samuel ne nyalo chung’ gokinyi kochomo ir Eli achiel kachiel kodhi nyise wach mapek ma Jehova nowacho? Ooyo! Muma nyisowa ni Samuel ‘ne luor nyiso Eli’ wachno. Kata kamano, Jehova nokonyo Eli ng’eyo ni en e ma noluongo Samuel. Mano nomiyo Eli okawo okang’ mar hombo Samuel mondo onyise gik ma Jehova nowachone kendo ‘kik opand wach moro amora.’ Samuel “nonyise duto te,” kendo wechego ne dwa chal mana gi weche ma ng’at Nyasaye moro noseganyise. (1 Sa. 2:27-36) Weche ma waneno e wi Samuel puonjowa ni Jehova dewo jotichne kendo oriek. w18.09 23 ¶2; 24 ¶4-5









^ (Zab. 103:14) Nimar ong’eyo kaka ochueyowa, Ong’eyo maler ni wan mana buru.



^ (Wuok 22:28) “Kik iyany Nyasaye kata jatelo moro amora e ogandau.



^ (Lawi 19:32) “‘Chung’uru ne ng’at ma wiye otimo lwar, kendo umi ng’at ma oti luor, nimar nyaka uluora. An Jehova Nyasachu.



^ (1 Sa. 2:27-36) Ng’at Nyasaye moro ne obiro ir Eli mowachone niya: “Ma e gima Jehova owacho: ‘Donge ne afwenyora maler ne od wuonu ka ne gin wasumbni mag Farao* e piny Misri? 28 Donge ne ayiero wuonu kuom dhoudi duto mag Jo-Israel mondo en e ma obedna jadolo, mondo ogol misengni e kendona mar misango, owang’ ubani, kendo orwak efod ka otiyona? Donge ne amiyo od wuonu chiwo duto ma Jo-Israel ne wang’o gi mach? 29 Koro ang’o momiyo uchayo* misengni kod chiwo ma achiko ni ogol ka ma adakie? Ang’o momiyo imiyo yawuoti duong’ moloyo ma imiya kendo ubedo machwe mana nikech uchamo gik mabeyo mogik ma Jo-Israel chiwo? 30 “‘Mano e momiyo Jehova Nyasach Israel wacho niya: “Kuom adier, ne awacho ni odi kaachiel gi od wuonu nowuoth e nyima kinde duto.” Kata kamano, Jehova owacho niya: “Mano ok nyalre nikech jo ma miya duong’ e ma amiyo duong’, to jo ma ochaya akawo ka jo ma nono.” 31 Ne! Ndalo biro ma natiekie tekoni kod mar od wuonu kendo onge ng’ato e odi ma nodag ma bed moti. 32 Ibiro mana neno jasigu kinde ma atimone Jo-Israel maber. Kendo jaduong’ ok noyudre e odi ngang’. 33 To ng’atno ma ja dhoodi ma nodong’ ka tiyo e kendona, nobedni ng’at ma chido wang’i, kendo ma chando chunyi.* To thoth joodi ibiro neg gi ligangla. 34 Gima biro timore ne yawuoti ariyo Hofni gi Finehas nobedni ka ranyisi. Gibiro tho e odiechieng’ achiel. 35 Kae to abiro keto jadolo moluora ma biro timo gima chunya dwaro. Abiro gero ode mondo osiki, kendo kinde duto obiro wuotho e nyim jalno ma asewalo. 36 Ng’ato ang’ata modong’ e odi biro dhi kulore ne jadolo mondo oyud pesa gi makate. Obiro wachone niya: “Akwayi, yie imiya tij dolo mondo eka ayud kaka dachiem.”’”

Kata, “wasumbni e od Farao.”
Hibrania, “ugweyo misengnina.”
Kata, “keloni kuyo mosiko.”







Tich Ang’wen, Mei 21


Jehova, ng’ano ma nodag ka wendo e tabanakel mari? . . . Jalo ma . . . wacho adiera e chunye.​—Zab. 15:1, 2.




Sama gimoro manyien obiro, ji ng’iewe ahinya. Mano bende e gima osetimore gi miriambo. Lando weche mag miriambo tinde onya e kindegi. Ka luwore gi sula moro ma wacho ni “Gimomiyo Ji Riambo” (mondik gi Y. Bhattacharjee), osenenore maler ni “miriambo osegurore motegno kuom ji mang’eny mi obedo kitgi.” Ji ohero wacho miriambo nikech ok gidwar ni jomoko ofweny gima rach ma gitimo, kata giriambo mondo ji onegi kaka joma beyo, kata mondo ginwang’ yo mar yudo gimoro kuom jomamoko. Sulano medo ni “nitie joma ohero ahera wacho miriambo e gimoro amora. Giwuondo joma gikia, joma gitiyogo, osiepegi, kod wedegi bende.” Wacho miriambo kelo rach mane? Omiyo ji ok genre kendo osiep nyalo kethore. Daudi nonyiso Jehova e lamo kama: “Idwaro mondo adiera obedi e i chuny iye.” (Zab. 51:6) Daudi nong’eyo ni wacho adiera en gima chakore gie chunywa ma iye. Jokristo madier wacho adiera e gimoro amora ma gitimo e ngimagi.​—Zek. 8:16. w18.10 7 ¶4; 8 ¶9-10; 10 ¶19









^ (Zab. 15:1, 2) A Jehova, ng’ano ma nobed wendo e hema mari? Ng’ano ma nyalo dak e godi maler?  2 En ng’at ma wuotho tir e yorene duto, Ma timo gik makare, Kendo ma wacho adier ei chunye.



^ (Zab. 51:6) Idwaro ni dhano obed ja adiera gi e chunye; Puonja rieko.*

Kata, “Puonj chunya ma iye rieko.”


^ (Zek. 8:16) “‘Magi e gik monego utim: Ng’ato ka ng’ato owach adiera gi nyawadgi, kendo ung’ad bura makare e dho rangeyeu mondo adiera gi kuwe obedie.








Tich Abich, Mei 22


Notelonigi mokuwe, e momiyo ne ok giluor.​—Zab. 78:53.




Nenore ni ka ne Jo-Israel wuok Misri e higa mar 1513 Ka Kristo Podi, ne gin ji ma romo milion adek. Nikech ne gisenyuolore mang’eny, ne nitie nyithindo matindo, jomoti, kod jomamoko ma ne tuore kata ma ne ong’ol. Golo oganda maduong’ kamano e piny Misri ne dwaro Jatelo mang’won kendo ma tero ji mos. Jehova nobedo jatelo ma kamano kokalo kuom Musa. Mano nomiyo Jo-Israel owuok Misri ka chunygi okue kata obedo ni onge kamachielo ma ne gisedake mopogore gi Misri. (Zab. 78:52) Jehova notimo nang’o mondo joge kik bed gi luoro moro amora? Achiel kuom gik ma notimo en ni nogologi e pinyno ka gichanore maber mana ka jolweny. (Wuok 13:18) Chanruok maber kamano nomiyo Jo-Israel obedo gadier ni Nyasaye ne ni kodgi. Bende, Jehova notiyo gi ranyisi ma nokonyo Jo-Israel bedo gadier ni ne en e kindgi. Notelonegi “gi bor polo odiechieng’, kendo gi ler mar mach gotieno duto.” (Zab. 78:14) Ne chalo ka gima Jehova nyisogi kama: “Kik uluor. An kodu. Abiro tayou kendo ritou.” w18.09 26 ¶11-12









^ (Zab. 78:53) Ne otayogi maber Omiyo, ne gionge luoro. Wasikgi to nam nomuonyo.



^ (Zab. 78:52) Kae to nogolo joge oko mana ka kueth, Kendo notayogi ka rombe kong’ado kodgi thim.



^ (Wuok 13:18) Omiyo, Nyasaye notelo ne ogandane mondo gilwor ka giluwo yor thim mar Nam Makwar. Kendo Jo-Israel nowuok e piny Misri ka gichanore maber mana ka jolweny.



^ (Zab. 78:14) Godiechieng’ notayogi gi bor polo, To otieno duto notayogi gi ler mar mach.








Ngeso, Mei 23


Mad ipandae e liel, . . . mad ichikae ndalo mong’ere, kendo para!​—Ayub 14:13.




E kinde machon, jotich Nyasaye moko ma nomakore kode nokalo e chandruok mang’eny mochopo kama ne gigombo mana tho. Kuom ranyisi, ka ne rem osaso Ayub, noywagore kama: “Ajok gi piny; ok adwar bedo mangima aming’a mak atho.” (Ayub 7:16) Jona bende chunye nonyosore ahinya ka weche ne ok odhine kaka noparo e migawo ma Nyasaye nomiye, mowacho niya: ‘A Jehova, akwayi mondo ikaw ngimana, nikech ber mondo atho moloyo ka abet mangima.’ (Jona 4:3) Bende, kinde moro ka ne luoro omako janabi Elija, nogombo mondo otho. Nowacho kama: “Wach oroma; koro, yaye Jehova, kaw ngimana.” (1 Ru. 19:4) Kata kamano, Jehova nohero jotichnego kendo nodwaro ni gidhi nyime bedo mangima. Ne ok ochayogi nikech paro ma ne gin-go, kar mano, nokonyogi mondo gigol paro marichogo e chunygi mondo gidhi nyime tiyone. w18.09 13 ¶4









^ (Ayub 14:13) Mad iyie ipanda e Liel,* Kendo ipanda kuno nyaka mirimbi rum, Kendo iket kinde ma ibiro parae kendo!

Hibrania, “Sheol.” Som Tiend Weche.


^ (Ayub 7:16) Ajok gi ngimanani; Ok adwar bedo mangima kendo. Weri koda, nikech ndalona chalo muya.



^ (Jona 4:3) To koro, yaye Jehova, kaw ngimana, nimar ber ka atho moloyo bedo mangima.”



^ (1 Ru. 19:4) Ne owuotho wuodh ndalo achiel e thim mi nobet e tiend bungu moro,* mokwayo ni mondo otho. Nowacho kama: “Oromo! Yaye Jehova, kaw ngimana, nikech ok aber moloyo kwerena.”

Kata, “yath moro.”







Jumapil, Mei 24


Wan jotich ma tiyo kanyachiel gi Nyasaye.​—1 Kor. 3:9.




Joma tiyo kanyachiel gi Nyasaye oheroga rwako welo. E Ndiko mag Mathayo nyaka Fweny, wach miloko ni “rwako welo” tiende sie en “nyiso ng’wono ne joma wakia.” (Hib. 13:2) Muma oting’o ranyisi mathoth ma nyalo konyowa ng’eyo kaka wanyalo rwako welo. (Cha. 18:1-5) Onego wamany thuolo mag konyo jomamoko kinde duto, bed ni gin “joma wan-go e yie,” kata ooyo. (Gal. 6:10) Be inyalo tiyo kanyachiel gi Nyasaye kuom rwako owete gi nyimine ma tiyone gi thuologi duto e odu? (3 Joh. 5, 8) Timo kamano miyowa thuolo mar jiwruok. (Rumi 1:11, 12) Wach Nyasaye jiwo owete mondo oti kanyachiel gi Jehova kuom timo kinda mondo giyud migepe momedore moriwo nyaka tayo kanyakla. (1 Tim. 3:1, 8, 9; 1 Pet. 5:2, 3) Owete ma timo kamano konyo Jokristo wetegi e yor ringruok kod e yor chuny. (Tich 6:1-4) Owete ma timo tije kanyakla nyalo pimoni kaka konyo jomamoko kelonegi mor. w18.08 24 ¶6-7; 25 ¶10









^ (1 Kor. 3:9) Nimar wan jotich ma tiyo kanyachiel gi Nyasaye. Un to un puoth Nyasaye ma opidho, ot ma Nyasaye gero.



^ (Hib. 13:2) Wiu kik wil gi rwako welo, nimar kuom timo kamano jomoko norwako malaike ka ok ging’eyo.



^ (Cha. 18:1-5) Bang’e, Jehova ne ofwenyore ne Ibrahim but yiende madongo mag Mamre ka oyueyo e dho hembe godiechieng’, sa ma chieng’ ne ger. 2 Noting’o wang’e, moneno ji adek kochung’ mabor matin gi ka ma ne entiere. Noringo kodhi romonegi, kendo ka nochopo irgi, nogoyo chonge piny, mokulore nyaka e lowo. 3 Eka nowacho niya: “Jehova, kiyie koda to kik ikadh ma ok irawo ir jatichni. 4 Weuru waomnu pi mondo olwoknugo tiendeu, kae to uyue e tiend yadhni. 5 We akelnue chiemo mondo omedu teko, kae to unyalo dhi nyime gi wuodhu mosekelou ir jatichu.” Ne gidwoke niya: “Mano ber, tim kamano.”



^ (Gal. 6:10) Kuom mano, ka pod wan gi thuolo,* watimuru gik mabeyo ne ji duto, to moloyo, ne jo ma wan-go e yie.

Grik, “kinde mowinjore.”


^ (3 Joh. 5) In jal ma ahero, isenyiso ni in ng’at migeno kuom gik ma itimo ne owete, kata obedo ni ikiagi.



^ (3 Joh. 8) Omiyo, wan onego warwak jo ma kamago e yo maber, mondo wabed jotich ma tiyo kanyachiel e adiera.



^ (Rumi 1:11, 12) Nimar an gi siso mar nenou mondo amiue mich moko mag chuny mondo ubed motegno; 12 kendo mondo wajiwre e yiewa, ka ajiwou to un bende ujiwa.



^ (1 Tim. 3:1) Wachni en wach migeno: Ka ng’ato timo kinda mondo obed jarit kanyakla, odwaro tich maber.



^ (1 Tim. 3:8, 9) Kamano bende, jokony-tich mag kanyakla onego obed jo ma kawo weche e yo mapek kaka dwarore, kik gibed gi lep ariyo,* kik gibed jo ma madho divai mang’eny, kik gibed jo ma oowore gi yudo ohala e yor mibadhi, 9 gibed jo ma makore gi wach maler moum mar yie, ka gin gi chuny maler ma ok ketnegi bura.

Kata, “kik gibed jomiriambo.”


^ (1 Pet. 5:2, 3) Kwauru kueth mar Nyasaye moseketue jorit, ok kichunou, to gi chuny mohero e nyim Nyasaye; bende, ok nikech hero ohala mag mibadhi, to gi chuny mamor; 3 bende, kik utimru ruodhi e wi jo ma gin mwandu Nyasaye, kar mano uket ranyisi maber ne kueth.



^ (Tich 6:1-4) Koro e ndalogo, ka kwan jopuonjre ne medore, Jo-Yahudi ma ne wacho dho Grik nochako ng’ur ne Jo-Yahudi ma ne wacho dho Hibrania nimar mond lietegi ne ijwang’o e wach chiemo ma ne ipogo pile ka pile. 2 Omiyo, ji Apar Gariyoka noluongo jopuonjre mi giwachonegi kama: “Ok en gima kare ni wawe wach Nyasaye mondo wapog chiemo. 3 Kuom mano, owete, yieruru chwo abiriyo e kindu ma nigi nying maber, mopong’ gi roho maler kod rieko, mondo waketgi e migawo mochunoni; 4 to wan wabiro chiwore chuth ne lamo kod tij puonjo.”








Wuok Tich, Mei 25


Kik ikwer dichwo ma hike ng’eny gi gero. Kar mano, saye kaka wuoru.​—1 Tim. 5:1.




Kata obedo ni Timotheo ne nigi ratiro mar tayo owetego, pod nonego okechgi kendo omigi luor. Onego wati gi puonjno e okang’ ma romo nade? Par ane: Ka ng’ama hike oniang’ timo richo maduong’ kata osiayo ji mondo otim gik ma Jehova odagi, be onego waling’ aling’a mana nikech hike oniang’? Sama Jehova ng’ado bura, ok odich mana gi kaka ng’ato nenore gi oko, kendo ok obi weyo ma ok okawo ne jaricho okang’ mana nikech ng’atno hike ng’eny. Isaiah 65:20 wacho niya: “Ng’a maketho kata hike ochopo mia achiel nobedi ng’a mokuong’.” Paro ma kamano yudore bende e fweny ma janabi Ezekiel noneno. (Eze. 9:5-7) Kuom mano, dwachwa maduong’ onego obed chiwo luor ne ng’at ma hike ng’eny moloyo ji te, ma en Jehova Nyasaye. (Dan. 7:9, 10, 13, 14) Ka watimo kamano, ok wabi luor chiwo siem ne ng’ato ang’ata bed ni ojahigni adi.​—Gal. 6:1. w18.08 11 ¶13-14









^ (1 Tim. 5:1) Kik ikwer dichwo ma hike ng’eny gi gero. Kar mano, saye kaka wuoru, to chwo matindo kaka oweteni,



^ (Isa. 65:20) “Onge nyathi ma biro dak mana kuom ndalo matin, Kata jaduong’ moti ma ok bi chopo ndalone. Nikech ng’ato ang’ata ma biro tho ka hike mia achiel ibiro kwan mana ka wuoyi matin, To ibiro kuong’ jaricho kata obedo ni ojahigni mia achiel.*

Kata nyalo bedo, “Ng’at  motho ka pok hike oromo mia achiel ibiro kwan ka ng’at mokuong’.”


^ (Eze. 9:5-7) Kendo ne awinjo konyiso jomamokogo niya: “Luwuru bang’ ng’atno kamoro amora modhiyoe e i dalano mondo uneg ji. Kik ung’won ne ng’ato ang’ata kata keche. 6 Neguru jo moti, gi yawuoyi, gi nyiri, gi nyithindo matindo, kod mon. To kik usud but ng’ato ang’ata ma nigi alama. Unuchak nego ji e oda maler.” Kuom mano, ne gichako gi jodongo ma ne nie nyim odcha. 7 Eka ne onyisogi niya: “Dwanyuru odno kendo upong’ laru mage gi ringre jo motho. Dhiuru!” Kuom mano, ne gidhi mi ginego ji e dalano.



^ (Dan. 7:9, 10) “Ne adhi nyime ng’icho nyaka noket kombe mag loch kargi. Kae to Ng’at ma Hike Ng’eny nobet e kome. Lepe ne rochere ka theluji, to yie wiye ne rachar ka pamba. Kom-lochne ne en ligek mach kendo tiende komno notimo mach mosiko ka liel aliela. 10 Mach ne mol ka aora kowuok e nyime. Ne nitie ji milion achiel ma tiyone, kendo ji milion mia achiel mochung’ e nyime. Bura ne ochakore, mi oyaw kitepe.



^ (Dan. 7:13, 14) “Ka ne pod adhi nyime neno fweny gotieno, ne! ng’at ma chalo wuod dhano ne obiro e boche polo. Ne oyiene mondo odhi ir Ng’at ma Hike Ng’eny, kendo ne gitere e nyime. 14 Nomiye loch, gi duong’, gi pinyruoth mondo ji duto, bed ni giwuok e dhoot mane kata giwacho dhok mane, gitine. Lochne en loch ma nyaka chieng’ ma ok norum, kendo pinyruodhe ok noketh ngang’.



^ (Gal. 6:1) Owetena, kata ka po ni ng’ato ochomo yo moro ma ok kare to pok ofwenyo, un ma usechopo weche ma dwarore kaluwore gi roho maler, temuru rieyo ng’at ma kamano, kutimo kamano gi chuny mamuol. To utang’, di po ka un bende udonjo e tem.








Tich Ariyo, Mei 26


Ng’a ma riekone tin oyie ayiea weche duto; to ng’a ma jaterre mos oparo maber yo ma dowuothie.​—Nge. 14:15.




Nikech wan Jokristo madier, sama wach moro osieko, dwarore ni watim kinda mondo wang’e kore maber e ka wang’ad paro mowinjore. (Nge. 3:21-23; 8:4, 5) Ka ok watimo kamano, yot ahinya mondo Satan kod piny marachni ochoch pachwa. (Efe. 5:6; Kol. 2:8) Kiwacho adier, onge kaka dwang’ad paro mowinjore e wach moro ka ok wang’eyo kore gi atache. E kindewagi, nitie weche mang’eny ma ji nyalo ng’eyo ka gidwaro. Intanet, televison, kod gige tudruok mamoko oting’o weche mathoth ma onge giko. E-mail kod mesej mamoko ma ji oro ne osiepegi to koro thoth ma ok wachi. To nikech tinde ji ohero lando weche mag miriambo goyiem, nyaka watang’ ahinya gi gik ma wawinjo kendo wanon gigo ka pok wayie kodgi. w18.08 3 ¶1, 3









^ (Nge. 14:15) Ng’at ma riekone tin yie gi gimoro amora, To ng’at mariek paro ka pok okawo okang’ moro amora.



^ (Nge. 3:21-23) Wuoda, kik iwe gilalni.* Rit rieko makare kod nyaloni mar paro; 22 Ginimiyi ngima Kendo ginibedni ka tigo maber e ng’uti; 23 Eka iniwuoth e yori gi kuwe, Kendo ok inichwany tiendi.

Nenore ni iwuoyo kuom kido mabeyo ma Nyasaye nigo mosewuoye e kwan matindo mokalo.


^ (Nge. 8:4, 5) “Yaye aluongou; Ating’o dwonda malo mondo ji duto owinja.  5 Un jo ma ng’eyogi tin, manyuru rieko; Un jo mofuwo, beduru gi chuny ma winjo tiend wach.



^ (Efe. 5:6) Kik ng’ato wuondu gi weche manono, nimar kuom gik ma kamago e ma mirimb Nyasaye nobie kuom jo ma* ok winj wach.

Kata, “nyithindo ma.”


^ (Kol. 2:8) Beduru motang’ mondo ng’ato kik omaku gi riekni mag piny kod wuond manono ma wuok kuom chike kod timbe mag dhano, kendo kaluwore gi gik ma chiko yore kod paro mag pinyni, to ok kaluwore gi Kristo;








Tich Adek, Mei 27


Nyasaye oseyie kodi.​—Luka 1:30.




Ka ne ochopo kinde ma nonego onyuolie Wuod Jehova e piny ka, Jehova noyiero Maria ma ne en nyako ma silili kendo mobolore mondo e ma onyuole. Maria nodak Nazareth ma ne en taon matin ahinya kopim gi Jerusalem ma ne nigi hekalu malich ahinya. (Luka 1:26-33) Weche ma Maria nowacho bang’e kowuoyo gi watne ma Elizabeth nonyiso maler ni ne en gi winjruok maber gi Jehova. (Luka 1:46-55) Ee, Jehova nosebedo ka rango Maria kendo nomiye migawo makendeni nikech Maria nosebedo ka omakore kode. Ka ne Maria onyuolo Yesu, Jehova ne ok omiyo ruodhi kata joma ne nigi huma e Jerusalem kod Bethlehem thuolo makende mar ng’eyo wachno. Kar mano, nooro malaike mondo oter wachno ne jokwath ma ne rito rombe e pewe ma ne ni oko mar Bethlehem. (Luka 2:8-14) Gikanyono, jokwathgo nodhi limo nyathino. (Luka 2:15-17) Nyaka bed ni Maria gi Josef nowuoro ahinya yo ma Jehova nodhialogigo! w18.07 9-10 ¶11-12









^ (Luka 1:30) Omiyo, malaikano nokone niya: “Kik ibed maluor Maria, nimar Nyasaye oseyie kodi.



^ (Luka 1:26-33) Ka ne Elizabeth nigi ich mar dweche auchiel, Nyasaye nooro malaika Gabriel nyaka Nazareth man Galili. 27 Noore ir nyako moro ma silili ma nosetimo singruok mar kend gi dichwo ma nyinge Josef moa e dhood Daudi, to nying nyakono ne en Maria. 28 Ka malaikano nodonjo, nowacho ne nyakono kama: “Misawa, in ng’at moguedhi ahinya, Jehova* ni kodi.” 29 Kata kamano, chunye nochandore ahinya kuom wechenego kendo notemo mondo ong’e tiend mos ma kamano. 30 Omiyo, malaikano nokone niya: “Kik ibed maluor Maria, nimar Nyasaye oseyie kodi. 31 To inimak ich, kendo ninyuol wuoyi, mi inimiye nying ni Yesu. 32 Jali nobed gi duong’ kendo enoluonge ni Wuod Ng’at Mamalo Chutho, kendo Jehova* Nyasaye biro miye kom-loch mar Daudi wuon mare, 33 kendo obiro locho kaka Ruoth e wi od Jakobo nyaka chieng’, kendo Pinyruodhe ok norum.”

Som Apendiks A5.
Som Apendiks A5.


^ (Luka 1:46-55) Eka Maria nowacho kama: “Chunya miyo Jehova* duong’, 47 kendo ok anyal weyo bedo gi mor mogundho kuom Nyasaye ma Jawarna 48 nimar oseparo misumbane ma nyako ma jachan. Kendo chakre sani tienge duto biro kwana kaka ng’at mamor 49 nikech Jal ma nigi teko osetimona gik madongo kendo nyinge iluongo ni maler, 50 kendo e tienge duto kechne bedo kuom jo ma oluore. 51 Osetimo gik madongo gi bade; osekeyo jo ma ng’awore. 52 Osegolo jo ma nigi teko a e kombegi mag loch, kendo oseting’o malo jo ma ngimagi ni piny; 53 oseyieng’o chuth jo ma kech kayo gi gik mabeyo kendo oseriembo jo ma ne nigi mwandu mi gia gi lwetgi nono. 54 Osekonyo Israel jatichne kuom paro kechne 55 mana kaka nosingo ne kwerewa, ne Ibrahim kod kothe nyaka chieng’.”

Som Apendiks A5.


^ (Luka 2:8-14) E alworano, ne nitie jokwath ma ne odak oko e pewe, kendo ne girito kuethgi gotieno. 9 Apoya nono, malaika mar Jehova* ne ochung’ e nyimgi, kendo duong’ mar Jehova* norienynegi koni gi koni mi ne giluor ahinya. 10 Kata kamano, malaikano nokonegi kama: “Kik uluor, nimar neuru! ahulonu wach maber mar mor maduong’ ma ji duto biro bedogo. 11 Nikech kawuono osenyuolnu jawar ma en Kristo Ruoth e dala Daudi. 12 Kendo ma e ma nobednu ranyisi: Ubiro yudo nyathi mayom ma obo gi nanga ka onindo e sanduk mimiyoe dhok chiemo.” 13 Apoya nono, oganda maduong’ mar malaike mag polo ne oriwore gi malaikano ka gipako Nyasaye kama: 14 “Duong’ obed ne Nyasaye man malo kendo kuwe obed e wi piny e kind jo ma oyiego.”

Som Apendiks A5.
Som Apendiks A5.


^ (Luka 2:15-17) Omiyo, ka malaikego nosedok e polo, jokwath nowacho e kindgi niya: “Wadhiuru Bethlehem mondo wane gima osetimore, ma Jehova* osemiyo wang’eyo.” 16 Eka ne gidhi mapiyo kendo ne giyudo Maria gi Josef kod nyathi mayomno ka opiele e sanduk mimiyoe dhok chiemo. 17 Ka ne gineno mano, ne giwacho wach ma nosewachnegi e wi nyathino.

Som Apendiks A5.







Tich Ang’wen, Mei 28


Jehova nobedo gi mirima kuom [Solomon].​—1 Ru. 11:9.




Ang’o momiyo Jehova nobedo gi mirima gi Solomon? Muma wacho niya: “Nikech chunye nolokore oa kuom Jehova . . . ma nosefwenyorene diriyo, kendo nosechike kuom wachni eni, ni mondo kik oluw nyiseche [mamoko] to ne ok orito gi ma Jehova nochiko.” Timbenego nomiyo Nyasaye oweye. Nyithi Solomon gi nyikwaye ne olocho ka koro pinyruodh Israel nosebarore kendo ne gibedo gi chandruoge mathoth kuom higni mang’eny. (1 Ru. 11:9-13) Mana kaka notimore ne Solomon, achiel kuom gik ma nyalo ketho winjruok ma ng’ato nigo gi Jehova en mako osiep gi joma ok ong’eyo yore Jehova kata joma ochayo chikene. Moko kuom joma kamago nyalo bedo joma ni e kanyakla to pod giyom yom. Moko to nyalo bedo wedewa, jirendewa, jotich wetewa, kata joskul wetewa ma ok lam Jehova. Bed ni osiepewago gin jo kanyakla kata joma ok lam Jehova, ka ok gichiw luor makende ne chike Jehova kod puonjge, mosmos ginyalo miyo winjruok maber ma wan-go gi Jehova okethre. w18.07 19 ¶9-10









^ (1 Ru. 11:9) Jehova nobedo gi mirima gi Solomon nikech chunye nosea kuom Jehova Nyasach Israel ma nosefwenyorene diriyo



^ (1 Ru. 11:9-13) Jehova nobedo gi mirima gi Solomon nikech chunye nosea kuom Jehova Nyasach Israel ma nosefwenyorene diriyo 10 kendo ma nosieme e wi wach achielno, ni kik olam nyiseche mamoko. Kata kamano, ne ok oluwo kaka Jehova nochike. 11 Koro Jehova nonyiso Solomon kama: “Nikech isetimo kama kendo ok irito singruokna kodi kendo ok iluwo kaka nachiki, abiro mayi loch mi anami achiel kuom jotichni. 12 Kata kamano, nikech Daudi wuoru, ok abi timo kamano ka pod ingima. Anagol lochno e lwet wuodi, 13 to ok namaye loch duto. Namiye dhoot achiel nikech Daudi jatichna kendo nikech Jerusalem ma aseyiero.”








Tich Abich, Mei 29


Piny duto ni e bwo teko mar Ng’at Marach.​—1 Joh. 5:19.




Satan tiyo gi sinembe kod programbe mag TV mondo orwakgo pache kuom ji. Ong’eyo maber ni gik ma ipimonwa ok miwa mana mor kende, to bende ginyalo chiko pachwa kod timbewa. Yesu notiyo gi yorno ka ne opuonjo. Kuom ranyisi, inyalo neno mano e ngero ma nogoyo e wi Ja-Samaria ma nokonyo Ja-Yahudi kod ngero mar wuoyi ma nolal. (Mat. 13:34; Luka 10:29-37; 15:11-32) Kata kamano, joma Satan oseduwo pachgi nyalo pimonwa weche ma ging’eyo maber ni dhi ketho pachwa kod timbewa. Omiyo, nyaka wabed gi tong’ mowinjore. En adier ni nitie sinembe moko kod programbe mag TV ma nyalo morowa kendo puonjowa weche moko ma ok giketho pachwa. Kata kamano, pod nyaka wasik ka watang’. Sama wayiero sinema kata program ma wadwa neno e TV, onego wapenjre kama: ‘Be dibed ni sinemani kata programbni temo puonja ni luwo gombo mag ringruok ok rach ahinya?’ (Gal. 5:19-21; Efe. 2:1-3) Ang’o monego itim kifwenyo ni program moro mihero jiwo pach Satan? Bed mabor kode mana kaka dibed mabor gi ng’ama nigi tuo ma landore! w19.01 15-16 ¶6-7









^ (1 Joh. 5:19) Wang’eyo ni wan mag Nyasaye, to piny duto ni e teko mar ng’at marach.



^ (Mat. 13:34) Yesu nowacho ne oganda wechego duto kotiyo gi ngeche. Kuom adier, ne ok owuo kodgi ma ok otiyo gi ngeche.



^ (Luka 10:29-37) Nikech ng’atno ne dwaro nyisore ni en ng’at makare, nopenjo Yesu niya: “Wadwa* en ng’a?” 30 Yesu nodwoko kama: “Ng’at moro ne lor koa Jerusalem kodhi Jeriko, to noromo gi jomecho moko ma ne ogoye, olonye, kendo omaye gige duto kae to ne oweye kochiegni tho. 31 Koro jadolo moro bende ne lor e yorno, to ka noneno ng’atno, nokalo e bath yo komachielo. 32 Kamano bende, Ja-Lawi moro ka nochopo kanyo moneno ng’atno, nokalo e bath yo komachielo. 33 To Ja-Samaria moro ma ne wuotho e yorno nochopo ir ng’atno, to ka ne onene, ne okeche. 34 Omiyo, nodhi ire motueyo kuonde mohinyore, kendo noolo mo kod divai kuondego. Eka nokete e pundane owuon kendo notere nyaka e od bworo morite maber. 35 Kinyne notero dinari* ariyo, mi nomiyogi jarit od bworono kowacho kama: ‘Rite maber, kendo gimoro amora mitiyogo mokalo mago, abiro chuli ka aduogo.’ 36 Kuom ji adekgo, en ng’a miparo ni ne otimo gima nyiso ni en wadgi* ng’at ma ne olwar e lwet jomechono?” 37 Nodwoko kama: “En ng’at ma ne okecheno.” Yesu nokone ni, “Dhiyo, kendo itim kamano in bende.”

Kata, “Jiranda.”
Som Apendiks B14.
Kata, “jirand.”


^ (Gal. 5:19-21) Koro timbe mag ringruok nenore ratiro, kendo gin terruok,* tim ma ok ler, tim wang’-teko,* 20 lamo mar sanamu, timbe-juok, sigu, dhawo, nyiego, mirima mager, ywaruok, pogruok, kidienje, 21 ich-lit, mer, nyasi mopong’ gi koko, kod gik ma kamago. Asiemou motelo kuom wechego, mana kaka ne asesiemou ni jo ma ong’iyo gi timo gik ma kamago ok bi yudo pok e Pinyruodh Nyasaye.

E dho Grik en porneia. Som Tiend Weche.
E dho Grik en aselgeia. Som Tiend Weche.


^ (Efe. 2:1-3) E wi mano, Nyasaye nomiyo udoko mangima kata obedo ni ne usetho nikech kethou kod richou. 2 Nitie kinde ma ne uwuotho kaluwore gi pinyni,* kutimo dwach jaloch ma nigi teko kuom chuny molworowa kaka muya, ma en chuny ma nyithind ketho chik nyiso sani. 3 Kuom adier, nitie kinde ma wan bende ne watimo kaka gitimo kaluwore gi gombo mag ringruok, ka wachopo dwaro mag ringruok gi mag pachwa, kendo ne wan nyithind mirimb Nyasaye, mana kaka jomamoko.

Kata, “chenro mar ndaloni.” Som Tiend Weche.







Ngeso, Mei 30


Rwakuru ogudu mar warruok.​—Efe. 6:17.




Mana kaka ogudu rito obwongo mar jalweny, e kaka “geno mar warruok” bende rito pachwa. (1 The. 5:8; Nge. 3:21) Ere kaka Satan nyalo wuondowa ma walony ogudu? Ne ane gima Satan notimo ne Yesu. Satan nong’eyo maler ni Yesu ne nigi geno mar bedo jaloch e wi dhano. Kata kamano, Yesu ne nyaka rit ma chop kinde ma Jehova oyiero mar kete ruoth. Kapok kindeno ochopo, nyaka ne sand Yesu ma nege. Omiyo, Satan nomiyo Yesu thuolo mar yudo gima ne ogenono mapiyo piyo. Satan nowacho ni ka Yesu ne nyalo lame ne odhi miye gima nogeno yudo mana kanyo gi kanyo. (Luka 4:5-7) E yo machalo kamano, Satan ong’eyo ni Jehova osingonwa gik mabeyo e piny manyien. To nyaka warit kuom kinde kendo seche moko wanyalo romo gi chandruoge sama warito. Omiyo, Satan temowa ka omiyowa thuolo mar yudo gik ma wagenogo sani. Odwaro ni wamany gik ringruok mokwongo kendo wayudgi te mana kanyo gi kanyo. Satan jiwowa ni waket Pinyruoth obed mar ariyo.​—Mat. 6:31-33. w18.05 30-31 ¶15-17









^ (Efe. 6:17) Bende, rwakuru ogudu mar warruok kod ligangla mar roho maler, ma en wach Nyasaye.



^ (1 The. 5:8) To wan ma wan mag ler, wadhiuru nyime rito pachwa kendo warwak yie gi hera kaka rageng’ mar akor, kendo warwak geno mar warruok kaka ogudu



^ (Nge. 3:21) Wuoda, kik iwe gilalni.* Rit rieko makare kod nyaloni mar paro;

Nenore ni iwuoyo kuom kido mabeyo ma Nyasaye nigo mosewuoye e kwan matindo mokalo.


^ (Luka 4:5-7) Eka Jachien notere malo mi nonyise ka diemo wang’ pinjeruodhi duto mag piny. 6 Jachien nowachone kama: “Abiro miyi loch e wi pinjeruodhigi duto kod duong’gi nikech osemiyagi, kendo ng’at ma adwaro to amiyogi. 7 Omiyo, in, kigoyo chongi piny milama,* magi duto biro bedo meki.”

Kata, “milama mana dichiel.”


^ (Mat. 6:31-33) Omiyo, kik uparru ka upenjoru ni, ‘Ang’o ma wabiro chamo?’ kata ni, ‘Ang’o ma wabiro madho?’ kata ni, ‘Ang’o ma wabiro rwako?’ 32 Nikech mago duto e ma ogendni mamoko laworego gi kinda. Wuonu manie polo ong’eyo ni udwaro gigo duto. 33 “Kuom mano, sikuru kudwaro mokwongo Pinyruoth kod gik makare mag Nyasaye, to gik mamokogo duto ibiro mednu.








Jumapil, Mei 31


[Bed] mamor e chunyi e ndalo mag wuowini.​—Ekl. 11:9.




Jehova dwaro ni ibed mamor ka pod in rawera. Ket pachi duto e chenro mag tiyo ne Nyasaye kae to inyis Jehova gik ma ichano timo. Ka ichako timo kamano chon, ibiro neno kaka Jehova biro tayi, riti kendo guedhi. Ti gi puonj manie ndiko ma wacho ni: “Par bende Jachwechni ka podi in rawera.” (Ekl. 12:1) Owinjore opwo rowere mang’eny manie kanyakla nikech gitiyo ne Jehova. Gitimo kamano kuom bedo gi chenro mag tiyo ne Nyasaye kendo keto tij lendo obed mokwongo e ngimagi. E wi mano, giseramo ni gik manie pinyni ok bi chochogi. Rowerego nigi adier ni tich ma gitiyo ne Jehova ok en kayiem nono. Owete gi nyimine manie kanyakla bende riwogi lwedo. Omiyo, ka giketo genogi kuom Jehova, to chenrogi duto biro dhi maber. w18.04 29 ¶17, 19











^ (Ekl. 11:9) In rawera, bed mamor ka pod itin, kendo chunyi obed mamor e ndalo ma pod in rawera. Tim gik ma chunyi dwaro, kendo dhi ka ma wang’i terie; kata kamano, ng’e ni Nyasaye madier biro ng’adoni bura e wechego duto.



^ (Ekl. 12:1) Omiyo, par Jachuechni ka pod in rawera, ka kinde mag chandruok pok obiro kendo higni pok ochopo ma iniwachie ni: “Tinde aonge gi mor e ngimana”;








Jun

Wuok Tich, Jun 1


Gimoro amora mukwayo Wuora e nyinga, obiro miyou.​—Joh. 15:16.




To mano kaka wechego ne ojiwo joote! Kata obedo ni ne teknegi yie ni Jatendgi ne dhi tho, ne ok gidhi dong’ ma onge jakony. Jehova ne oikore dwoko lamogi kendo miyogi kony moro amora ma ne gidwaro mondo gidhi nyime lando wach Pinyruoth. Kuom adier, bang’ kinde matin ne gineno kaka Jehova ne odwoko lamogi. (Tich 4:29, 31) Mano be e gima timore e kindegi. Sama wadhi nyime nano ka wanyago olemo, wabedo mamor ni wan osiepe Yesu. E wi mano, wan gadier ni Jehova oikore dwoko lamo magwa mondo okonywa loyo chandruoge ma wanyalo romogo sama wadhi nyime lando wach maber mar Pinyruoth. (Fil. 4:13) Mano kaka wamor ni wan joma oguedhi nikech Jehova dwoko lamowa kendo wan osiepe Yesu! Gik ma Jehova miyowago tegowa kendo konyowa mondo wadhi nyime nyago olemo.​—Jak. 1:17. w18.05 21 ¶17-18









^ (Joh. 15:16) Ok ne uyiera, to nayierou, kendo naketou mondo udhi unyag olemo ma siko, eka gima ukwayo Wuora e nyinga, obiro miyou.



^ (Tich 4:29) To koro Jehova,* winj siem ma gisiemowago, kendo imi jotichni nyalo mar dhi nyime hulo wachni gi chir duto,

Som Apendiks A5.


^ (Tich 4:31) To ka ne gisesayo e lamo, kama ne oyudo gichokoreeno ne oyiengni mi giduto ne gipong’ gi roho maler, kendo ne gihulo wach Nyasaye gi chir.



^ (Fil. 4:13) E weche duto, an gi nyalo kokalo kuom jal ma miya teko.



^ (Jak. 1:17) Mich mabeyo duto gi chiwo malong’o duto a malo. Gilor piny ka giwuok kuom Wuoro ma wuon gik ma rieny e polo, jal ma ok lokre kata ma ok sud kaka tipo.








Tich Ariyo, Jun 2


Wajiwreuru, to moloyo sama uneno ni chieng’no medo sudo machiegni.​—Hib. 10:25.




Higni abich bang’ yudo baruano, Jokristo ma nodak Jerusalem nofwenyo ni odiechieng Jehova chiegni kendo ne gineno ranyisi ma Yesu nowachonegi ni ka gineno to giring gia e dalano. (Tich 2:19, 20; Luka 21:20-22) Odiechiengno nochopo e higa mar 70 ka ne Jehova otiyo gi Jo-Rumi mondo oketh Jerusalem. E kindegi, nitie gik mathoth ma miyo wabedo gadier ni odiechieng’ maduong’ kendo malich mar Jehova koro chiegni. (Joel 2:11) Janabi Zefania nowacho niya: “Ndalo maduong’ mar Jehova ochiegini, ochiegini kendo oruyore piyo.” (Zef. 1:14) Wach ma nokorno otudore gi kindewagi bende. Nikech odiechieng Jehova chiegni ahinya, Paulo nyisowa ni ‘wadewre e kindwa mondo wajiw hera kod timbe mabeyo.’ (Hib. 10:24) Kuom mano, onego wamed hero owetewa mondo wajiwgi sa asaya ma mano dwarore. w18.04 20 ¶1-2









^ (Hib. 10:25) ma ok wajwang’ bedo e chokruogewa kanyachiel mana kaka jomoko osebet gi timno, to wajiwreuru, to moloyo sa muneno ni chieng’no medo sudo machiegni.



^ (Tich 2:19, 20) Mi anatim gik malich miwuoro e polo malo kod ranyisi madongo e piny mwalo, remo gi mach kod yiro motuere ti. 20 Wang’ chieng’ ibiro lok mudho kendo dwe nolok remo, ka pok odiechieng’ maduong’ kendo malich mar Jehova* obiro.

Som Apendiks A5.


^ (Luka 21:20-22) “Kata kamano, ka uneno jolweny ka ogoyo kambi kendo gilworo Jerusalem, eka ng’euru ni kethruok mare osekayo machiegni. 21 Eka jo ma ni Judea mondo ochak ringo ka gidhi e gode, jo ma ni Jerusalem owuogi, kendo jo ma ni e gwenge mokiewo kode kik donj e dalano, 22 nikech mago gin ndalo kum mondo eka gik moko duto mondiki ochopi.



^ (Joel 2:11) Jehova biro ting’o dwonde malo e nyim joge mag lweny nikech ging’eny ahinya. Nimar ng’at ma chopo dwache en ratego; Nikech odiechieng Jehova en odiechieng’ malich kendo ma kelo luoro! Ere ng’at ma nyalo rito odiechiengno?”



^ (Zef. 1:14) Odiechieng’ maduong’ mar Jehova chiegni! Ochiegni ahinya kendo obiro mapiyo! Koko mar odiechieng Jehova nobed malit. Chieng’no jalweny ma ratego noywag malit.



^ (Hib. 10:24) Bende, wadewreuru* mondo wajiw hera kod timbe mabeyo,

Kata, “waparreuru.”







Tich Adek, Jun 3


Bedi gi teko kendo ma jachir: Kik iluor kendo kik chunyi a: Nikech Jehova Nyasachi ni kodi kwonde duto midhiyoe.​—Jos. 1:9.




To mano kaka Jehova nojiwo Joshua ka ne Joshua pok otero jotich Nyasaye e Piny Manosingi! Kata obedo ni Jehova nojiwo jotichne achiel achiel, nojiwogi bende ka gin kaka oganda. Ka ne Jo-Yahudi nie tuech e piny Babilon, Jehova nokoro weche ma ne dhi hoyogi kowacho niya: “Kik iluor, ni kech an kodi; we ng’eng’, ni kech an Nyasachi: anamii teko; ee, nakonyi; ee, nasiri gi lueta marachwich, an matimo kare.” (Isa. 41:10) Jokristo mokwongo ne ni gadier ni Jehova ne dhi hoyogi kata jiwogi e masichegi duto, to wan bende wan gadier ni obiro jiwowa e kindegi. (2 Kor. 1:3, 4) Jehova nojiwo Yesu bende. Sama ne itiso Yesu, nowinjo dwol moro mowuok e polo ka wacho niya: “Ma en Wuoda ma ahero kendo ma aseyiego.” (Mat. 3:17) Onge kiawa ni wechego nojiwo Yesu kuom higni duto ma ne en-go e piny ka. w18.04 16 ¶3-5









^ (Jos. 1:9) Donge asechiki ni ibed gi chir kendo ibed gi teko? Kik iluor kendo kik kibaji goyi, nimar Jehova Nyasachi nobed kodi kamoro amora ma nidhiye.”



^ (Isa. 41:10) Kik iluor, nimar an kodi. Kik iparri, nimar an e Nyasachi. Abiro tegi, ee, abiro konyi, Anamaki motegno gi bada ma korachwich ka atayi e yo makare.’



^ (2 Kor. 1:3, 4) Opak Nyasaye kendo Wuon Ruodhwa Yesu Kristo, ma en Wuoro ma kecho ji kendo Nyasach hoch duto, 4 ma hoyowa e masichewa duto mondo wabed gi nyalo mar hoyo jomamoko manie bwo masira moro amora, ka wahoyogi gi hoch ma wayudo koa kuom Nyasaye.



^ (Mat. 3:17) Dwol moro bende noa e polo ka wacho niya: “Ma en Wuoda ma ahero kendo ma amorgo.”








Tich Ang’wen, Jun 4


Olemb yath makelo ng’eyo ber gi rach, kik icham.​—Cha. 2:17.




Nitie ji mang’eny ma ka osomo chik ma Jehova nomiyo Adam to gineno ni Jehova notame e thuolo mar timo gimoro amora ma nodwaro. Sama giwacho kamano, wigi wil ni nitie pogruok e kind ratiro ma ng’ato nigo mar timo yiero kod ratiro mar keto chik e kind gima ber kod gima rach. Adam gi Hawa ne ni thuolo mar yiero ka be gibiro winjo Nyasaye kata ooyo. Kata kamano, Jehova kende e ma nigi ratiro mar keto chik ma pogo gima ber kod gima rach. “Yath makelo ng’eyo ber gi rach” ma ne nie puodho mar Eden ne nyiso mano maler. (Cha. 2:9) Jehova nokonyo Adam gi Hawa ng’eyo kaka ne ginyalo tiyo gi thuolo ma ne gin-go kokalo kuom chik ma ne omiyogi. Gima lit en ni jonyuolwa mokwongo noyiero mar ketho chik Nyasaye. Be yiero ma Adam gi Hawa notimono nomiyo gibedo gi thuolo momedore kaka ne giparo? Mano ne ok otimore. Nikech ne gidwaro timo gik moko mana kaka gin e ma ne gidwaro, ne gilalo thuolo madier ma Nyasaye nomiyogi. w18.04 5-6 ¶9-12









^ (Cha. 2:17) To olemb yath ma kelo ng’eyo ber gi rach kik icham. Nikech chieng’ michame, to initho.”



^ (Cha. 2:9) Jehova Nyasaye nomiyo kit yiende mopogore opogore odongo e lowo, kit yiende ma lombo wang’ kendo ma nyago olemo michamo. Ne nitie bende yath ma nyago olemb ngima e dier puodho, kod yath ma nyago olemo ma kelo ng’eyo ber gi rach.








Tich Abich, Jun 5


Weche duto ma nothagogi en bende ne githage.​—Isa. 63:9.




Jehova ok winj awinja malit sama jotichne chandore kae to oweyo gi kanyo. Okawo okang’ mar konyogi. Kuom ranyisi, ka ne Jo-Israel sandore malit e piny Misri kuma ne ginie wasumbni, Jehova nonenonegi lit mi nokawo okang’ mar resogi. Nonyiso Musa niya: “Aseneno sand mar joga . . . , kendo asewinjo yuakgi . . . ang’eyo chandruokgi; kendo aselor mondo awargi e luet Jo-Misri.” (Wuok 3:7, 8) Nikech Jehova ne kecho joge, nogologi e piny Misri. Higni mang’eny bang’e ka koro Jo-Israel ne ni e Piny ma Nosingi, jowasigu ne monjogiga. Jehova ne kawoga okang’ mane? Nonenonegi lit ‘nikech chur ma ne gichurgo niwira joma ne thirogi kendo ma ne sandogi.’ Nikech nokecho joge, nokawo okang’ mar konyogi. Noketonegiga jong’ad-bura mondo oresgi e lwet jowasikgi.​—Bura 2:16, 18. w19.03 15 ¶4-5









^ (Isa. 63:9) Chunye ne chandore e kinde ma ne gichandore. Kendo jaotene* ne oresogi. Nowarogi nikech nokechogi kendo noherogi, E ndalo machon, ne ochungogi mi oting’ogi ndalo duto.

Kata, “malaika ma noa e nyime.”


^ (Wuok 3:7, 8) Jehova nomedo wachone niya: “Adier aseneno kaka joga sandore Misri, kendo asewinjo ywakgi nikech isandogi gi tich matek; ang’eyo maber lit ma giwinjo. 8 Analor mondo aresgi e lwet Jo-Misri kendo anagolgi e pinyno ka aterogi e piny ma jaber kendo malach, piny mopong’ gi chak kod mor kich, piny Jo-Kanaan, Jo-Hiti, Jo-Amor, Jo-Perizi, Jo-Hivi, kod Jo-Jebus.



^ (Bura 2:16) Kata kamano, Jehova ne ketonegi jong’ad bura ma ne resogi e lwet joyeko.



^ (Bura 2:18) Kinde duto ma ne Jehova miyo Jo-Israel jang’ad bura, Jehova ne bedo gi jang’ad burano kendo ne oresogi e lwet wasikgi ndalo duto mag jang’ad burano; Jehova ne winjonegi malit koneno kaka giywak nikech jo ma ne sandogi kendo timonegi gik maricho.








Ngeso, Jun 6


Wi dhako diwil gi nyathine madhoth koso, ni kik okech wuode monyuolo owuon? Ee, wi jogi diwil, to an wiya ok nowil kodi.​—Isa. 49:15.




Chike ariyo mokwongo kuom Chike Apar ne dwaro ni Jo-Israel olam Jehova gi chunygi duto ma ok giriwo gi nyiseche mamoko. (Wuok 20:3-6) Jehova ne ok oloso chikego mondo okonye en owuon, kar mano, ne gidhi konyo mana Jo-Israel. To ka ne gichako lamo nyiseche mag ogendni mamoko, chandruok lilo e ma ne giyudo. Jehova ne guedhoga jotichne ka ne gidhi nyime makore kode kendo timo ne jowetegi gik mowinjore. (1 Ru. 10:4-9) Ok onego waket ketho kuom Jehova sama joma wacho awacha ni lame ok luw chikene kendo gitimo gik ma hinyo jotichne. Kata kamano, Jehova oherowa kendo oneno sama jomoko timonwa gik ma ok kare. Owinjo malit moloyo miyo ma winjo malit sama nyathine chandore. Kata obedo ni samoro ok obi kawo okang’ mapiyo, e kinde mowinjore, obiro kumo joma richo motamore loko yoregi to gitimo gik ma hinyo jomamoko. w19.02 22 ¶13-15









^ (Isa. 49:15) Be nitie dhako ma wiye diwil gi nyathine ma pod dhoth Kata ma ok nyal kecho nyathine ma onyuolo? Kata obedo ni mon wigi nyalo wil gi nyithindgi, an to wiya ok nyal wil kodu.



^ (Wuok 20:3-6) Kik ubed gi nyiseche mamoko mak mana an. 4 “Kik ilos kido mopa mar gimoro amora manie polo malo, kata manie piny mwalo, kata manie bwo pi. 5 Kik ikulrinegi kata kik wuondi milamgi, nimar an Jehova Nyasachu, an e Nyasaye kende monego ulam. Akumo nyithind ji duto mochaya nikech richo jonyuolgi, kendo atimo kamano nyaka e tieng’ mar adek gi mar ang’wen. 6 To jo ma ohera kendo ma mako chikena, anahergi nyaka tieng’ mar aluf achiel.



^ (1 Ru. 10:4-9) Ka ne ruoth ma dhako ma Sheba oneno rieko duto mag Solomon, ot ma nogero, 5 chiemo ma ne nie mesane, kaka jotichne ne bet e mesa, joter chiemo e mesa kod kit rwakruokgi, jolos divai, kod misengni ma ne owang’o pile e od Jehova, ruodhno nodhier nono mi dhoge nomoko. 6 Eka nowacho ne ruoth niya: “Huma ma ne awinjo ka an e pinywa e wi riekoni kod gik misetimo gin adier. 7 Ka ne awinjo wechego ne ok ayie kodgi nyaka ne abiro ma aneno gi wang’a. Kare ne ok onyisa kata mana nusgi. Riekoni kod mwanduni okalo mabor weche ma nonyisa. 8 Mano kaka oguedh jogi gi jotich ma chung’ e nyimi kinde duto ka giwinjo riekoni! 9 Opak Jehova Nyasachi ma oyiero mar keti e kom-loch mar Israel. Nikech Jehova ohero Jo-Israel gi hera ma nyaka chieng’, oseketi ruodhgi ma ng’adonegi bura makare.”








Jumapil, Jun 7


Dwacha kik e ma timre, to mari e ma mondo otimre.​—Luka 22:42.




E jumbe mochomo Rapar, thoth gik ma wapuonjorega e chokruogewa otudore gi ranyisi ma Yesu noketonwa kod kaka nobolore mi oyie chiwo ngimane mondo owar dhano. Mano jiwowa mondo waluw ranyisine kuom bedo joma obolore kendo timo dwach Jehova, kata mana sama timo mano ok yotnwa. Waparo chir ma nonyiso kodong’ ndalo manok to otho. Nong’eyo maber ni jowasike ne chiegni kuodo wiye, chwade, kendo nege. (Mat. 20:17-19) To e ma pod noyie mondo okal e mago duto. Ka ne sa ochopo ma koro ne idwa make, nonyiso jootene ma ne en-go Gethsemane kama: “Auru malo, wadhiuru. Neuru! Jandhokna osekayo machiegni.” (Mat. 26:36, 46) Kendo ka oganda ma noting’o ligengni ochopo ire, nowuok e lela mi onyisogi ni en e Yesu, kendo nonyiso ogandano ni giwe jootene odhi. (Joh. 18:3-8) Mano doko chir! E kindewagi, Jokristo mowal kod rombe mamoko temo matek mondo giluw ranyisi mar Yesu e nyiso chir. w19.01 27-28 ¶7-8









^ (Luka 22:42) kowacho niya: “Wuora, kidwaro to gol okombeni oa kuoma. Kata kamano, dwacha kik e ma timre, to dwachi e ma mondo otimre.”



^ (Mat. 20:17-19) Sa ma Yesu ne idho ka dhi Jerusalem, nokawo jopuonjrene 12 moterogi tenge kar kendgi mowachonegi niya: 18 “Neuru! Koro waidho wadhi Jerusalem, kendo Wuod dhano ibiro chiw e lwet jotend-jodolo gi jondiko. Gibiro ng’adone buch tho 19 kendo gibiro chiwe e lwet ogendni mondo gijare, gichwade, kendo gigure e yath; to e odiechieng’ mar adek ibiro chiere.”



^ (Mat. 26:36) Eka Yesu nochopo kodgi nyaka kama iluongo ni Gethsemane, mi nowacho ne jopuonjrene niya: “Beduru piny kae sa ma an adhi kacha mondo alem.”



^ (Mat. 26:46) Auru malo, wadhiuru. Neuru! Jandhokna osechopo.”



^ (Joh. 18:3-8) Omiyo, Judas nokawo jolweny kod askeche mag jotend-jodolo gi mag Jo-Farisai, mi ne gidhi kanyo ka giting’o teyni kod gige lweny. 4 Nikech Yesu nong’eyo gik moko duto ma ne dhi timorene, nowuok e lela mopenjogi niya: “Umanyo ng’a?” 5 Ne gidwoke ni, “Yesu ma Ja-Nazareth.” Nokonegi kama: “An e en.” Judas jandhokne bende ne ochung’ kodgi. 6 To ka Yesu nowachonegi ni, “An e en,” ne gidok chien mi gipodho piny. 7 Omiyo, nopenjogi kendo niya: “Umanyo ng’a?” Ne gidwoke ni, “Yesu ma Ja-Nazareth.” 8 Yesu nowachonegi niya: “Asenyisou ni an e en. Omiyo, ka an e ma umanya, weuru jogi mondo odhi.”








Wuok Tich, Jun 8


Dwaruru muolo.​—Zef. 2:3.




Mana kaka jawich-rangi nyalo kiko rangi mopogore opogore mondo ogol rangi ma jaber, e kaka wan be nyaka wabed gi kido mopogore opogore mabeyo mondo wabed joma muol. Moko kuom kidogo gin bolruok, winjo wach, ng’wono, kod chir. Mana joma obolore kende e ma nyalo winjo Nyasaye mi gitim dwache. Achiel kuom gik ma Nyasaye dwaro ni watim en ni wabed joma ng’won. (Mat. 5:5; Gal. 5:22) Sama watimo dwach Nyasaye, wamiyo i Satan wang’ matek. Kata obedo ni wabolore kendo wang’won, ji mang’eny e piny Satanni osin kodwa. (Joh. 15:18, 19) Mano e momiyo dwarore ni wabed gi chir mondo wakwed Satan. Ng’at ma ok muol en ng’at ma ng’are, ma jasunga, ma iye wang’ piyo, kendo ma ok winj Jehova. Mano e kaka Satan chalo. Kare e gimomiyo osin gi joma muol! Joma muolgo elo kite marichogo e lela. To gima rach ne Satan ahinya en ni kit ngima joma muolgo nyiso ayanga ni en jamiriambo. Ang’o momiyo wawacho kamano? En nikech kata Satan wach ang’o kata otim ang’o, pod ok onyal geng’o joma muol mondo kik lam Jehova!​—Ayub 2:3-5. w19.02 8-9 ¶3-5









^ (Zef. 2:3) Dwaruru Jehova, un jo mamuol* duto modak e piny, Ma rito chikene makare.* Dwaruru tim makare, dwaruru muolo. Di po ka opandu e odiechieng mirimb Jehova.

Kata, “jo ma obolore.”
Hibrania, “buchene makare.”


^ (Mat. 5:5) “Jo mamor gin jo mamuol, nimar piny nobed pok margi.



^ (Gal. 5:22) Mopogore gi mano, olembe ma roho nyago gin hera, mor, kuwe, horuok, ng’wono, ber, yie,



^ (Joh. 15:18, 19) Ka piny osin kodu, ng’euru ni nokwongo sin koda ka pok osin kodu. 19 Ka dine un mag piny, piny dine ohero gige owuon. To koro nikech ok un mag piny, to aseyierou koa e piny, piny osin kodu nikech mano.



^ (Ayub 2:3-5) Eka Jehova nochako openjo Satan niya: “Be iseneno Ayub jatichna, koso? Onge ng’at ma chal kode e piny. En ng’at ma onge ketho kendo ma timne tir, oluoro Nyasaye kendo otang’ gi richo. Pod omakore motegno gi timne matir kata obedo ni idwaro thuwa kode mondo anege kayiem nono.” 4 To Satan nodwoko Jehova niya: “Del kar del. Dhano nyalo chiwo gimoro amora ma en-go mondo ores ngimane. 5 To koro, rie lweti imul ringrene gi chokene mondo ine ka ok obi yanyi e wang’i.”








Tich Ariyo, Jun 9


Kik iparri, nimar an e Nyasachi.​—Isa. 41:10, “NW.”




Jehova nong’eyo ni Jo-Babilon ne dhi bedo maluor. Jo Medo-Persia ne dhi monjo Jo-Babilon. Jehova ne dhi tiyo gi jolweny mag Medo-Persia mondo ogony joge e tuech e piny Babilon. (Isa. 41:2-4) Ka ne Jo-Babilon kod jo ogendni mamoko ong’eyo ni jowasikgi ne chiegni monjogi, ne gijiwore ka giwacho: “Tim chir.” Bende, ne gimedo loso sanamu mang’eny ka giparo ni sanamugo ne dhi ritogi. (Isa. 41:5-7) Jehova to nohoyo chuny Jo-Yahudi ma ne ni e tuech konyisogi niya: “To in Israel, [mopogore gi ogendni mamoko] in e jatichna . . . Kik iparri, nimar an e Nyasachi.” (Isa. 41:8-10, NW) Ne ni Jehova nowacho ni: “An e Nyasachi.” Kokalo kuom wechego, Jehova nomiyo jotichne ma nomakore kode obedo gadier ni wiye pok nowil kodgi, kendo ni pod ne gin joge. Nonyisogi kama: “Anating’u . . . anaresu.” Nyaka bed ni wechego nojiwo Jo-Yahudigo.​—Isa. 46:3, 4. w19.01 4 ¶8









^ (Isa. 41:10) Kik iluor, nimar an kodi. Kik iparri, nimar an e Nyasachi. Abiro tegi, ee, abiro konyi, Anamaki motegno gi bada ma korachwich ka atayi e yo makare.’



^ (Isa. 41:2-4) Ng’ano moseting’o malo jal moa yo wuok chieng’, Moseluonge obi ire* mondo otim gik makare, Moseketo ogendni e lwete Kendo ruodhi e bwoye? Ng’ano ma keyogi gi liganglane mana ka buru, Kendo ma riembogi gi atung’ mana ka mihudhi ma yamo tero?  3 Olawogi matek, onge ng’at ma geng’e Olawogi e nderni ma ne pok oluwoga.  4 Ng’ano mosetimo tijego, kendo mosemiyo gitimore, Moseluongo tienge duto a chakruok? En an Jehova, an e Ng’at Mokwongo; Kendo ok alokra kata ne jo mobiro achien.”

Kata “mondo obi e tiende.”


^ (Isa. 41:5-7) Chulni noneno mano mi gibedo maluor. Kuonde mogik mag piny nochako tetni. Ne gichokore kanyachiel.*  6 Ng’ato ka ng’ato konyo nyawadgi Ojiwo owadgi niya: “Bed gi chir.”  7 Kuom mano, japecho jiwo jatheth; Jal ma goyo gik moko gi nyundo Jiwo jal ma thedho chuma. Opako gima oselosono niya: “Gini ber.” Kae to ogure matek gi msumal mondo kik owuodhre.

Kata, “Ne gisudo machiegni mi gibiro e nyime.”


^ (Isa. 41:8-10) “To in Israel, in e jatichna, In Jakobo, in e ng’at ma aseyiero, Koth Ibrahim osiepna.  9 In e ma ne agoli e tung’ piny, In e ma ne aluongi ka in ka mabor ahinya. Ne awachoni ni, ‘In e jatichna; Aseyieri; Ok anaweyi. 10 Kik iluor, nimar an kodi. Kik iparri, nimar an e Nyasachi. Abiro tegi, ee, abiro konyi, Anamaki motegno gi bada ma korachwich ka atayi e yo makare.’



^ (Isa. 46:3, 4) “Winjauru, yaye un joka Jakobo, kod un Jo-Israel modong’, Un jo ma ne arito ka un e ich kendo aseritou nyaka ne nyuolu.  4 Kata ka ubedo moti, ok analokra; Kata ka yie wiu otimo lwar, pod anating’u ating’a. Pod abiro ting’ou kendo resou mana kaka asebedo ka atimo.








Tich Adek, Jun 10


Dwol moro noa e polo ka wacho niya: “In Wuoda ma ahero; aseyie kodi.”​—Mar. 1:11.




Mariko 1:9-11 nyisowa chieng’ mokwongo kuom odiechienge adek ma dwond Jehova nowinjore kowuok e polo e kinde ma Yesu ne ni e piny. Jehova nowacho kama: “In Wuoda ma ahero; aseyie kodi.” Nyaka bed ni Yesu ne mor ahinya ka nowinjo ka Wuon-gi wacho wechego! Weche ma Jehova nowachogo nojiwo gik moko adek madongo kuom Yesu. Mokwongo en ni Yesu en Wuode. Mar ariyo en ni Jehova ohero Wuodeno. To mar adek en ni Jehova oyie gi Wuodeno. Ka ne Jehova owacho ni “In Wuoda,” nonyiso ni Wuode moherono koro nodonjo e winjruok manyien kode. E kinde ma Yesu pok nobiro e piny ka, ne en achiel kuom yawuot Nyasaye ma gin chuech mag roho. Sama ne obatise, nowale gi roho maler. E sechego, Nyasaye nonyiso ni nikech nosewal Yesu Wuode, koro ne en gi geno mar dok e polo mondo okete obed Ruoth kendo Jadolo Maduong’. (Luka 1:31-33; Hib. 1:8, 9; 2:17) Kare ne en gima owinjore mondo Wuon-gi owachne ni, “In Wuoda,” sama ne obatise.​—Luka 3:22. w19.03 8 ¶3-4









^ (Mar. 1:11) Dwol moro bende noa e polo ka wacho niya: “In Wuoda ma ahero; amor kodi.”



^ (Mar. 1:9-11) E ndalogo, Yesu nobiro koa Nazareth man Galili kendo Johana nobatiso Yesu e Jordan. 10 Ka ne Yesu owuok e pi, gikanyono noneno ka polo yawore kendo roho nobiro kuome e kit akuru. 11 Dwol moro bende noa e polo ka wacho niya: “In Wuoda ma ahero; amor kodi.”



^ (Luka 1:31-33) To inimak ich, kendo ninyuol wuoyi, mi inimiye nying ni Yesu. 32 Jali nobed gi duong’ kendo enoluonge ni Wuod Ng’at Mamalo Chutho, kendo Jehova* Nyasaye biro miye kom-loch mar Daudi wuon mare, 33 kendo obiro locho kaka Ruoth e wi od Jakobo nyaka chieng’, kendo Pinyruodhe ok norum.”

Som Apendiks A5.


^ (Hib. 1:8, 9) To e wi Wuode owacho kama: “Nyasaye e kom-lochni nyaka chieng’, kendo ludh loch mar Pinyruodhi en ludh adiera. 9 Ne ihero tim makare, to nisin gi timbe maricho. Mano e momiyo Nyasaye ma Nyasachi osewiri gi mo mi oting’i malo moloyo joweteni.”



^ (Hib. 2:17) Nikech mano, jalno ne nyaka bed ma chal gi “owetene” e yore duto, mondo eka obed jadolo maduong’ ma kecho ji kendo migeno e weche motudore gi Nyasaye, mondo ochiw misango mar loso winjruok nikech richo mag ji.



^ (Luka 3:22) kendo roho maler nobiro kuome e kit akuru, mi dwol moro noa e polo ka wacho niya: “In Wuoda ma ahero; amor kodi.”








Tich Ang’wen, Jun 11


Onge rieko . . . manyalo geng’o Jehova.​—Nge. 21:30.




Riekni maricho richo ma ji ng’ado ne jowetegi nochakore chon mana ka ne Satan ong’anyo. Nikech kido mar ng’ayi, Satan nong’ado ne Hawa rieko marach konyise ni ne gidhi dak maber gi chwore ka gitayo ngimagi giwegi. (Cha. 3:1-6) Satan ne wuondogi mondo oyud gima nodwaro. Nodwaro ni Adam, Hawa, gi kothgi duto owinje kendo olame kar lamo Jehova. Kata kamano, Jehova e ma nomiyo ng’ato ka ng’ato kuomgi gik moko duto ma ne gin-go moriwo nyaka jakony maber, dala ma jaber, kod ngima ma onge tuoche ka gin gi nyalo mar dak nyaka chieng’. Gima lit en ni Adam gi Hawa noweyo winjo Nyasaye, mi koro ne ok ginyal dhi nyime bedo osiepene. Timgino nokelo masira. Mana kaka maua mosewuok kuom yien ner ma two, e kaka ngimagi bende nochako bedo marach ma gikone ne githo. Nyithindgi bende nodonjo e chandruok nikech richogino. (Rumi 5:12) To e ma ji mang’eny pod ok dwar winjo Nyasaye. Gidwa dak mana kaka gin e ma gidwaro. (Efe. 2:1-3) Gik moseyudogi nyiso maler ni ndiko ma kawuono wacho adier. w18.12 20 ¶3-4









^ (Nge. 21:30) Onge rieko, kata pogo weche, kata paro ma ji ng’ado, ma nyalo geng’o Jehova.



^ (Cha. 3:1-6) Koro, thuol ne riek* moloyo le duto mag bungu ma Jehova Nyasaye ne osechueyo. Omiyo, nopenjo dhako niya: “Be en adier ni Nyasaye nowacho ni kik ucham olemb yath moro amora manie puodho?” 2 To dhako nodwoko thuol niya: “Wanyalo chamo olemb yien duto manie puodho. 3 Kata kamano, kuom olemb yath manie dier puodho, Nyasaye osewacho kama: ‘Kik uchame, kendo kik umule, nono to ubiro tho.’” 4 Eka thuol ne owacho ne dhakono niya: “Ok unutho ngang’. 5 Nimar Nyasaye ong’eyo ni chieng’ muchamee, wang’u noyepi mi unubed machal gi Nyasaye, kung’eyo ber gi rach.” 6 Omiyo, dhakono noneno ni olemb yadhno ber chamo, kendo olombo wang’. Adier, yadhno ne ber ahinya. Kuom mano, ne opono olemb yadhno mochako chamo. Kae to bang’e nomiyo chwore moko ka en kode, mi chwore bende ne ochamo.

Kata, “otang’.”


^ (Rumi 5:12) Mano e momiyo, kaka richo nodonjo e piny kokalo kuom ng’ato achiel, kendo tho nobiro kokalo kuom richo, tho nolandore kuom ji duto nikech giduto ne gisetimo richo—.



^ (Efe. 2:1-3) E wi mano, Nyasaye nomiyo udoko mangima kata obedo ni ne usetho nikech kethou kod richou. 2 Nitie kinde ma ne uwuotho kaluwore gi pinyni,* kutimo dwach jaloch ma nigi teko kuom chuny molworowa kaka muya, ma en chuny ma nyithind ketho chik nyiso sani. 3 Kuom adier, nitie kinde ma wan bende ne watimo kaka gitimo kaluwore gi gombo mag ringruok, ka wachopo dwaro mag ringruok gi mag pachwa, kendo ne wan nyithind mirimb Nyasaye, mana kaka jomamoko.

Kata, “chenro mar ndaloni.” Som Tiend Weche.







Tich Abich, Jun 12


Wayalo, ok gi weche mipuonjo kuom riekni mag dhano, to gi weche ma roho maler puonjo, ka watiyo gi weche mag roho e lero gik motudore gi Nyasaye.​—1 Kor. 2:13.




Jaote Paulo ne en ng’at mariek kendo mosomo ahinya, kendo nolony e wacho dhok ariyo kata mokalo kanyo. (Tich 5:34; 21:37, 39; 22:2, 3) To e ma ka ne dwarore ni omi ji puonj ma ne ginyalo luwo e ngimagi, ne ok otiyo gi rieko mag pinyni. Kar mano, notiyo gi weche ma ni e Ndiko. (Tich 17:2; 1 Kor. 2:6, 7) Mano nomiyo obedo gi nyak ahinya e tij lendo, kendo nobedo gi geno mar yudo pok mochwere. (2 Tim. 4:8) Onge kiawa kata matin ni pach Jehova oloyo pach jopinyni mabor. Ka wayie mondo pach Jehova e ma otawa, wabiro bedo mamor gilala kendo weche biro dhinwa maber. Kata kamano, Jehova ok nyal chunowa mondo wati gi pache. “Jatich mogen” kod jodong-kanyakla bende ok ochun ji mondo oluw pach Jehova. (Mat. 24:45; 2 Kor. 1:24) Jakristo ka Jakristo nyaka tim kinda owuon mondo pach Jehova e ma otaye. w18.11 20-21 ¶12-13









^ (1 Kor. 2:13) Gigo bende wapuonjo, ok gi weche mag rieko dhano, to gi weche ma roho maler puonjo, ka watiyo gi weche mag roho e lero weche mag chuny.



^ (Tich 5:34) To Ja-Farisai moro miluongo ni Gamaliel ma ne en japuonj Chik ma ji duto ne omiyo luor ne ochung’ e buch Sanhedrin, kendo nochiko mondo ogol jogo oko matin.



^ (Tich 21:37) Koro kane gichiegni rwako Paulo kama askeche ne odakie, nopenjo jatend-jolweny maduong’no* niya: “Be inyalo yiena mondo awachnie gimoro?” Eka jatelono nopenje kama: “Be inyalo wacho Dho-Grik?

Jatelo achiel ne bedo gi jolweny 1,000 e bwoye.


^ (Tich 21:39) Eka Paulo nodwoke kama: “Kuom adier an Ja-Yahudi moa e dala mar Tarso e Kilikia, ma en dala mong’ere ahinya. Omiyo, asayi, yiena mondo awuo gi ogandani.”



^ (Tich 22:2, 3) To ka ne giwinjo kowuoyo kodgi gi dho Hibrania, ne giling’ thi, kae to nowacho niya: 3 “An Ja-Yahudi monyuol e taon mar Tarso man Kilikia, to Jerusalem kae e ma ne asomee e tiend Gamaliel, kendo ne otiega mondo amakra chuth gi Chik kwerewa, kendo an gi kinda e tij Nyasaye mana kaka un uduto bende kawuononi.



^ (Tich 17:2) To kaluwore gi kaka Paulo ne jatimo, nodonjo ei sunagogi kama ne gintie, kendo kuom sabato adek, ne owuoyo kodgi kuom weche manie Ndiko



^ (1 Kor. 2:6, 7) Koro wayalo wach rieko e kind jo motegno e yie, to ok rieko mar pinyni,* bende ok rieko mar jotelo mag pinyni, ma kargi biro lal nono. 7 To wayalo wach maler moum ma en rieko mar Nyasaye, en rieko mopandi, ma Nyasaye nochano motelo ka ndaloni ne pok ochopo, mondo wayud duong’.

Kata, “chenro mar ndaloni.” Som Tiend Weche.


^ (2 Tim. 4:8) Chakre sani ka dhi nyime, nitie osimbo mosekanna mimiyo jo makare, ma Ruoth kendo jang’ad bura makare biro miya kaka pokna e chieng’no, ok mana an kenda, to bende ne ji duto mosehero fwenyruokne.



^ (Mat. 24:45) “Ng’ano ma kuom adier e jatich mogen kendo mariek, ma ruodhe noketo e wi joode mondo omigi chiembgi e kinde mowinjore?



^ (2 Kor. 1:24) To ok ni wan ruodhi e wi yie maru, to wan jotich kanyachiel kodu mondo ubed gi mor, nikech yieu e momiyo uchung’ motegno.








Ngeso, Jun 13


Parruok kod omo chuny norum.​—Isa. 35:10.




Kokalo kuom janabi Isaya, Nyasaye nokoro ni bang’ ka joge osedok thurgi, ne gidhi dak gi kue kendo ne ok gidhi bedo gi luoro moro amora ni le mager kata jomahundu ma timbegi chalo gi mag le ne dhi monjogi. Joma tindo gi jomoti ne ok dhi luoro gimoro amora. (Isa. 11:6-9; 35:5-10; 51:3) Isaya nokoro bende ni piny duto, to ok mana Israel kende, ne dhi ‘pong’ gi ng’eyo Jehova mana kaka pige opong’o nam.’ Isaya nomedo jiwo ni Jo-Israel ma ne dhi dok thurgi ne ok dhi luoro le kata dhano. Bende, pinygi ne dhi pong’ gi olembe mathoth nikech pi ne dhi bedo mang’eny mana kaka ne chalo e puodho mar Eden. (Cha. 2:10-14; Yer. 31:12) Be wechego ne dhi timore mana e yo ma kamano kende? Onge gimoro amora ma nyiso ni Jo-Israelgo nochango e yor hono. Kuom ranyisi, muofni nodhi mana nyime bedo muofni. Omiyo, Nyasaye ne wuoyo kuom chang ma ne dhi biro bang’e. w18.12 5 ¶11-12









^ (Isa. 35:10) Jo ma Jehova osewaro noduog Sayun ka gikok gi mor. Ibiro rwaknegi osimbo mar mor mosiko. Ginibed mamor kendo moil, Kuyo gi parruok biro lal nono.



^ (Isa. 11:6-9) Ondiek nodag kuom kinde matin gi nyarombo, Kendo nyadiel gi kwach biro nindo kanyachiel, Kendo nyaroya, sibuor, kod le machwe nobed kanyachiel;* To nyathi matin e ma notelnegi.  7 Dhiang’ kod dubu biro chiemo kanyachiel, Kendo nyithindgi biro nindo kanyachiel. Sibuor biro chamo lum mana kaka ruath.  8 Nyathi madhoth notug e bur thuond rachier, To nyathi moseweyo dhoth noket lwete e bur thuol ma nigi sum mager.  9 Ok ginikel hinyruok moro amora Kata ketho goda maler, Nimar ng’eyo mar Jehova nopong’ piny duto Mana kaka pige pong’o nam.

Kata nyalo bedo, “Kendo nyaroya kod sibuor biro chiemo kanyachiel.”


^ (Isa. 35:5-10) E kindeno, muofni biro neno, Jo ma itgi odino itgi noyawre.  6 Jo ma ong’ol nochikre ka ngau, Kendo momni biro kok gi mor. Nimar pi nobubni e thim, Kendo aoche nobedie e piny motwo.  7 Lowo ma ne chieng’ obaro biro lokre thidhiya, Kendo piny motwo biro pong’ gi sokni. Lum mang’ich biro twi kuonde ma ne bwe odakie, Ee, odundu kod togo bende biro twi kuondego.  8 Ndara maduong’ nobedie kuno, Ee, ndara ma iluongo ni Ndara Maler. Ng’at ma ok ler ok nowuoth e ndarano. Ng’at moyiene wuothoe kende e ma biro luwe; Ng’at mofuwo ok noluw yorno.  9 Sibuor ok nobedie kanyo, Ondiegi bende ok nobi kanyo. Ee, ok ginibed kanyo; Joga ma asewaro kende e ma biro wuotho kanyo. 10 Jo ma Jehova osewaro noduog Sayun ka gikok gi mor. Ibiro rwaknegi osimbo mar mor mosiko. Ginibed mamor kendo moil, Kuyo gi parruok biro lal nono.



^ (Isa. 51:3) Nimar Jehova biro hoyo Sayun. Obiro hoyo kuondene momukore, Kendo obiro miyo thim man kuno obed ka Eden Piny motwo man kuno bende nobed ka puoth Jehova. Mor kod ilo nobed kuno, Erokamano kod wer nobed kuno.



^ (Cha. 2:10-14) Ne nitie aora moro ma ne wuok e Eden, kendo en e ma ne oyomo puodhono gi pi. To bang’ wuok e puodhono, aorano ne opogore mobedo aoche ang’wen. 11 Aora mokwongo iluongo ni Pishon, en e aora mamol ka lworo piny Havila ka ma dhahabu yudoree. 12 Dhahabu ma a e pinyno ber ahinya. Gam miluongo ni bedelium kod kite mag oniks bende yudore kanyo. 13 Aora mar ariyo iluongo ni Gihon, en e aora mamol ka lworo piny Kush duto. 14 Aora mar adek iluongo ni Hidekel,* en e ma omol kochomo yo wuok chieng’ mar Asuria. To aora mar ang’wen iluongo ni Yufrate. 

Kata, “Tigris.”


^ (Jer. 31:12) Gibiro duogo mi gikog gi mor e Got Sayun Ginibed mamor kuom gik mabeyo ma Jehova ochiwonegi, Cham gi divai manyien kod mo, Kaachiel gi nyithind rombe gi dhok. Ginichal gi puodho ma ng’ich pile, Ok ginichand gimoro kendo.”








Jumapil, Jun 14


[Dhi] nyime wuotho e adiera.​—3 Joh. 3.




Wuotho e adiera ok en gima watimo dichiel to waweyo; en gima wageno timo nyaka chieng’. Ang’o ma wanyalo timo mondo wamakre gi yiero ma wasetimo mar dhi nyime wuotho e adiera? Dhi nyime puonjori adiera mabeyo ma yudore e Wach Nyasaye kendo ipar matut kuomgi. Ng’iew adiera kuom manyo thuolo pile ka pile mar puonjori adiera ma ni e Wach Nyasaye. Timo kamano biro miyo imed hero adiera kendo ibiro dhi nyime ramo ni ok ibi use. Mopogore gi ng’iewo adiera, Ngeche 23:23 wacho bende ni onego wang’iew “rieko, puonj, kod winjo tiend wach.” Ng’eyo adiera kende ok oromo. Nyaka wati gi adiera ma wasepuonjore e ngimawa. Ka wawinjo tiend weche ma ni e Muma, wabiro neno kaka puonj mag Jehova duto otudore. Rieko miyo wakawo okang’ ka luwore gi gima waseng’eyo. Nitie seche ma adiera puonjowa kata rieyowa nikech okonyowa ng’eyo kuonde monego watimie lokruok. Donge ber ka warwako yo ma adiera rieyowago? Timo kamano miyo wayudo ber ma ok nyal pim gi fedha.​—Nge. 8:10. w18.11 8 ¶3; 11 ¶13-14









^ (3 Joh. 3) Nikech ne ail ahinya ka owete nobiro mi gichiwo neno ni imakori gi adiera, mana kaka sani idhi nyime wuotho e adiera.



^ (Nge. 23:23) Ng’iew adiera kendo kik iuse, Ng’iew bende rieko, puonj, kod winjo tiend wach.



^ (Nge. 8:10) Kawuru puonjna kar fedha, Kod ng’eyo kar dhahabu maler,








Wuok Tich, Jun 15


Ng’iew adiera kendo kik iuse.​—Nge. 23:23, “NW.”




Kuom gik moko duto ma in-go, en mane mihero mogik? Be inyalo wilo gino gi gimoro machielo ma ok igeno ahinya? Joneno mag Jehova mosechiworene nyalo dwoko penjogo e yo mayot. Gima wahero mogik kendo ma wakawo mapek ahinya en winjruokwa gi Jehova, kendo ok waikore wile gi gimoro amora. Bende, wahero adiera ma ni e Muma, ma e gima nokonyowa loso winjruokwa gi Jehova. (Kol. 1:9, 10) Par ane weche duto ma Jehova japuonjwa maduong’ osepuonjowa kokalo kuom Wachne ma en Muma! Oelonwa tiend nyinge kod kido mabeyo ma en-go. Onyisowa chenro maber mar rawar ma nochiwonwa kokalo kuom Yesu Wuode nikech hera moherowago. Oleronwa weche motudore gi Pinyruodh Mesia kod geno mar dak e piny e Paradiso. Opuonjowa timbe mabeyo monego wabedgo. Wageno adieragi nikech gimiyo wasudo machiegni gi Jachuechwa kendo gimiyo ngimawa bedo maber. w18.11 3 ¶1-2









^ (Nge. 23:23) Ng’iew adiera kendo kik iuse, Ng’iew bende rieko, puonj, kod winjo tiend wach.



^ (Kol. 1:9, 10) Mano bende e momiyo nyaka a chieng’ ma ne wawinjo wachno, pok ne waweyo lamonu ka wakwayo mondo opong’u chuth gi ng’eyo malong’o kuom dwarone e rieko duto, kod winjo tiend weche kokalo kuom roho maler, 10 eka uwuoth e yo mowinjore e wang’ Jehova* mondo ubed malong’one chuth sa ma udhi nyime nyago olemo e tije mabeyo duto, kendo umed bedo gi ng’eyo malong’o chuth kuom Nyasaye;

Som Apendiks A5.







Tich Ariyo, Jun 16


Kik ng’ato riamb ne nyawadgi.​—Kol. 3:9.




Joma wacho miriambo ok nyal pando gimoro amora e wang’ Jehova nimar “gik moko duto ni duk kendo ni e lela” e nyime. (Hib. 4:13) Kuom ranyisi, Anania gi Safira nochano kaka ne gidhi wuondo joote. Bang’ uso puothgi, ne gikelo mana bath pesa moko ne joote, to moko ne gidong’go, kae to ne giwuondo joote ni ne gikelo te. Ne gidwaro nyisore e kanyakla ni gin joma beyo kendo ma jochiwo e okang’ malach. Kata kamano, Jehova noneno gima ne gitimo kendo nokumogi e yo mowinjore. (Tich 5:1-10) Jehova neno miriambo nade? Satan kod ji duto mohero wacho miriambo to ok dwar lokore ochomo “ataro ma liel gi mach.” (Fwe. 20:10; 21:8; Zab. 5:6) Wang’eyo ni Jehova “ok en dhano, ma doriambi.” Kuom adier, ‘Nyasaye ok nyal riambo chuth.’ (Kwan 23:19; Hib. 6:18) ‘Jehova osin gi lew ng’a ma riasore,’ tiende ni ng’ama ohero miriasia kata miriambo. (Nge. 6:16, 17) Mondo Jehova oyie kodwa, nyaka wawach adiera mana kaka odwaro ni watim. w18.10 8 ¶10-13









^ (Kol. 3:9) Kik ng’ato riamb ne nyawadgi. Lonyuru kit dhano machon kod timbene,



^ (Hib. 4:13) Kendo onge kata mana chuech moro amora ma opondo ma wang’e ok nyal neno, to gik moko duto ni duk kendo ni e lela, e wang’ jalo ma wanadwokne wach e bura.



^ (Tich 5:1-10) To ng’at moro ma nyinge Anania kod Safira chiege ne ouso puothgi moro. 2 Ne odong’ gi pesa moko ka chiege bende ong’eyo, to ne otero mana bath pesano ne joote. 3 Petro nopenje kama: “Anania, ang’o momiyo iseweyo Satan omiyi chir mondo iriamb ne roho maler kuom dong’ gi pesa moko ma ne iyudo e puothi? 4 Donge puodhono ne en mari ka pok iuse? To bang’ use, donge pesano pod ne en mari? Ang’o momiyo iseparo tim ma kama e chunyi? Iseriambo ne Nyasaye, to ok ne dhano.” 5 Ka ne Anania owinjo wechego, ne opodho motho, kendo luoro maduong’ nomako ji duto ma nowinjo mano. 6 Eka yawuoyi noa malo mi ne giboye gi lewni, kae to ne giting’e mi gitere oko kendo yike. 7 Koro bang’ seche adek kama, chiege nobiro kanyo to ok nong’eyo gima ne osetimore. 8 Petro nopenje kama: “Wachna ane, be in gi chwori ne uuso puodho e nengo ma kama?” Nodwoko niya: “Ee, ne wause e nengono.” 9 Eka Petro nowachone kama: “Ang’o momiyo uduto ji ariyo ne uwinjoru mondo utem roho mar Jehova?* Tiende jo ma oa yiko chwori ni e dho ot, kendo in bende gibiro ting’i mi giteri oko.” 10 Gikanyono, nopodho e tiend Petro mi ne otho. Ka yawuoyigo nochopo, ne giyudo kosetho kae to ne giting’e mi gitere oko, kendo ne giyike e bath chwore.

Som Apendiks A5.


^ (Fwe. 20:10) Eka Jachien ma ne wuondogi ne owit e ataro mar mach gi salfa,* ka ma ne osewitie ondiegcha kod janabi mar miriambo; kendo ibiro sandgi* odiechieng’ gi otieno nyaka chieng’.

Ma en kit poda moro ma mako mach mapiyo ahinya, kendo sa ma oliel ogolo tik mager kendo marach.
Kata, “ibiro lornegi; ibiro tuegi.”


^ (Fwe. 21:8) To jo moluor, gi jo ma onge yie, gi jo ma timbegi odwanyore, gi jonek, gi joterruok,* gi jo ma timo timbe-juok, gi jo ma lamo sanamu, kod jomiriambo duto, kargi nobed e ataro ma liel gi mach kod salfa.* Mani en tho mar ariyo.”

Som Tiend Weche, “Terruok.”
Ma en kit poda moro ma mako mach mapiyo ahinya, kendo sa ma oliel ogolo tik mager kendo marach.


^ (Zab. 5:6) Ibiro ketho jomiriambo duto. Jehova osin gi jo mohero timbe gero kod jowuond.*

Kata, “ng’at mohero chwero remo kod miriambo.”


^ (Kwan 23:19) Nyasaye ok en dhano ma doriambi, Kendo ok en dhano ma dolok pache. Kowacho gimoro, donge nyaka otim kaka owacho? Ka owuoyo, donge nyaka ochop weche duto ma osewacho?



^ (Hib. 6:18) mondo kokalo kuom gik moko ariyo ma ok lokre ngang’ ma Nyasaye ok nyal riamboe chuth, wan ma waseringo mi wadhi e kar bwok, wabed gi jip maduong’ mar dhi nyime makruok motegno gi geno moseket e nyimwa.



^ (Nge. 6:16, 17) Nitie gik moko auchiel ma Jehova osin-go; Ee, abiriyo ma chunye ojokgo: 17 Wang’ mopong’ gi sunga, lep mariambo, kod lwedo machuero remb jo ma onge ketho,








Tich Adek, Jun 17


Par matut kuom wechegi.​—1 Tim. 4:15.




Nade ka ng’at mondiki tich okwayi ni isol pesa mibiro tigo e siro nyasi moro motudore gi din mar miriambo? Ibiro timo nang’o? Kar rito nyaka chieng’ moro gima kamano otimreni e ka ing’ad gima ibiro timo, donge nyalo bedo maber kinono sani paro ma Jehova nigo e wi wach ma kamano? Kae to ka gima kamano oyudi, biro bedo mayot mondo ichiw dwoko makare kendo itim gik mowinjore. Paro motelo yore ma wanyalo makorego gi Jehova nyalo konyowa bende seche ma weche thieth oyudowa apoya. Kata obedo ni waseng’ado e chunywa ni ok wabi yie mondo medwa remo kata ng’injo ang’wen madongo mag remo, nitie kit thieth moko minyalo tiye gi ng’injo matindo tindo mag remo ma dwaro ni ng’ato otimie yiero owuon ka luwore gi puonj mag Muma ma lero pach Jehova. (Tich 15:28, 29) Kik warit ma chieng’ moro wachop e osiptal e ka watim yiero ma kamago, to ahinya-ahinya sama koro rem osaso dendwa ma dwarore ni watim yiero mapiyo. Sani e monego watimie nonro e wechego kendo wapong’ fom ma nyiso gik ma dwaher ni otimnwa kod ma ok dwaher, kendo wawuo gi laktar chon. w18.11 24 ¶5; 26 ¶15-16









^ (1 Tim. 4:15) Par matut kuom wechegi; ket chunyi duto kuomgi, mondo dongruok mari onenre ayanga ne ji duto.



^ (Tich 15:28, 29) En dwaro marwa kod mar roho maler ni kik wamednu ting’, mak mana gik ma dwaroregi: 29 ni uweru gi gik motimgo misango ne sanamu, gi remo, gi gik mode,* kod terruok.* Ka uritoru chuth kuom gigo, weche biro dhinu maber. Oritiuru!”

Kata, “gik monegi to ok ochuer rembgi.”
Grik, porneia. Som Tiend Weche.







Tich Ang’wen, Jun 18


Ng’a mawinja nodag mang’won.​—Nge. 1:33.




Jehova en jakwath ma jahera ma dembo joge kendo oritogi maber mondo jowasikgi kik hinygi. To mano kaka adiera ma kamago jiwowa sama koro wachomo giko pinyni! Jehova biro dhi nyime rito joge e kinde masira maduong’ ma koro okayo machiegni. (Fwe. 7:9, 10) E kinde masirano, jotich Jehova ok bi bedo gi luoro bed ni gin joma tindo, kata jomoti, bed ni ging’ol kata ooyo. Gibiro bedo gi chir ka giparo weche ma Yesu Kristo nowacho niya: “Chung’uru tir kendo uting’ wiu malo nikech resruoku okayo machiegni.” (Luka 21:28) Gibiro bedo jochir kata mana sama Gog ma en riwruok mar pinje ma nigi teko biro monjogi. (Eze. 38:2, 14-16) Ang’o momiyo jotich Nyasaye biro bedo gi chir kamano? En nikech ging’eyo ni Jehova ok lokre. Kinde duto obiro nyiso ni en Nyasaye ma rito joge kendo ma resogi.​—Isa. 26:20. w18.09 26 ¶15-16









^ (Nge. 1:33) To ng’at ma winja biro dak gi kuwe Ma ok oluoro masira moro amora.”



^ (Fwe. 7:9, 10) Bang’ mago, ne arango mi ne aneno oganda moro mang’ongo ma onge ng’at ma ne nyalo kwano. Ne gin jo moa e ogendni duto, gi dhoudi duto, gi pinje duto, kendo gi dhok duto, to ne gichung’ e nyim kom-loch kendo e nyim Nyarombo ka girwakore gi kandho ma rochere; bende, ne gin gi bede yiend othidhe e lwetegi. 10 To ne gisiko ka gikok gi dwol maduong’ niya: “Warruokwa a kuom Nyasachwa mobet e kom-loch kendo kuom Nyarombo.”



^ (Luka 21:28) To sa ma gigi ochako timore, chung’uru tir kendo uting’ wiu malo nikech resruoku okayo machiegni.”



^ (Eze. 38:2) “Wuod dhano, chom wang’i mondo ing’i Gog mar piny Magog, ruodh* Meshek gi Tubal, kendo ikor gima biro timorene.

Kata, “jaduong motelo ne.”


^ (Eze. 38:14-16) “Omiyo, wuod dhano, kor wach kendo iwach ne Gog ni, ‘Ma e gima Jehova Wuon Loch Duto owacho: “Chieng’ ma joga ma Jo-Israel nodag gi kuwe, donge ibiro ng’eyo mano? 15 Inibi kia ka ma idakie, e piny mabor man yo nyandwat, in kaachiel gi ji mang’eny. Unubi kaka oganda maduong’ mar jolweny moidho farese. 16 Unumonj joga Israel mana ka boche moimo piny. Yaye in Gog, e giko mar ndalo, anakeli mondo imonj pinya, mondo ogendni ong’eya sa ma apwodhora kokalo kuomi e nyimgi.”’



^ (Isa. 26:20) Un joga, dhiuru udonj e udi ma iye, Kendo ulor dhouteu. Ponduru kuom kinde machuok, Nyaka chop mirimb Nyasaye okadhi.








Tich Abich, Jun 19


Aseheri ni kech isebedo ng’ato maberna ahinya.​—Isa. 43:4.




Nyaka bed ni Jo-Israel ma nomakore gi Jehova nobedo ma mor ahinya ka ne Jehova onyisogi weche man malogi. In be inyalo bedo gadier ni Jehova oheri ma tamre gi nono. Wach Nyasaye singo ne joma nie lamo madier niya: ‘Ng’a maratego biro resi. Noil kuomi gi mor.” (Zef. 3:16, 17) Jehova singo ni obiro rito jotichne kendo obiro hoyogi kata bed ni giromo gi tembe ma chalo nade. Muma wacho kama: “Unubed mamor mana ka nyithindo midhodho, kendo miiko e bath, kata mipiro e chong’. Kaka min nyathi hoyo nyathine, e kaka an bende abiro hoyou.” (Isa. 66:12, 13, The Bible in Luo, 1976) Ranyisino konyowa neno maber kaka Jehova oherowa. Ochalo gi miyo modembo nyathine mos kata ma hoye e chongene. Adier, Jehova ohero jotichne. Bed gadier chuth ni Jehova ogeni kendo oheri sidang’.​—Yer. 31:3. w18.09 13-14 ¶6-7









^ (Isa. 43:4) Ne akwani ka ng’at ma nengone duong’, Ne aheri ahinya, kendo ne omiyi duong’. Omiyo, abiro chiwo ji mondo awarigo, Abiro chiwo ogendni mondo aresgo ngimani.



^ (Zef. 3:16, 17) Chieng’no, ibiro wach ne Jerusalem niya: “Kik iluor, yaye Sayun. Lweti kik ol. 17 Jehova Nyasachu nie kindu. Obiro resi mana ka Ng’at ma ratego. Nobed mamor ahinya nikech in. Chunye biro kuwe mos nikech oheri. Obiro kok gi mor nikech in.



^ (Isa. 66:12, 13) Ma e gima Jehova owacho: “Abiro miyo obed gi kuwe mana ka aora, Kod duong’ mar ogendni ka aora mopong’. Unubed mamor mana ka nyathi ma idhodho, Miting’o e gok, kendo mipiro e chong. 13 Mana kaka miyo hoyo nyathine, E kaka an bende abiro hoyou; Jerusalem nomi ubed gi chuny mokuwe.



^ (Jer. 31:3) Jehova ne ofwenyorena gi ka mabor, mowachona niya: “Aseheri gi hera mosiko. Mano e momiyo aseywayi ira nikech aheri ahinya.*

Kata, “Asedhi nyime nyisi hera madier.”







Ngeso, Jun 20


Gin ng’a gini koro moyie chiwore gi chunygi mondo giwalre ni Jehova tinendeni?​—1 We. 29:5.




E ndalo Jo-Israel machon, nitie kinde ma ne dwarore ni jotich Jehova ochiwre e timo tije mopogore opogore. (Wuok 36:2; Neh. 11:2) E kindewagi, inyalo chiwo thuoloni, mwanduni, kod lony ma in-go mondo ikony Jokristo weteni. Kitimo kamano, ibiro bedo ma mor kendo ibiro yudo gueth mang’eny. Joma chiworega mondo otim migepe momedore yudoga osiepe manyien mang’eny. Ne ane ranyisi mar Nyaminwa Margie ma osechiwore e gero Ute Romo kuom higni 18. Kuom hignigo, osebedo kotiego nyimine mang’eny ma pod tindo mondo giti ne Nyasaye e yo momedore. Oneno ni tiyo tij gedo miye thuolo mang’eny mar jiwo jomamoko, to en be oyudo jip. (Rumi 1:12) Sa asaya ma oromoga gi tembe, osiepe ma oseyudogo jiwega ahinya. Be isegachiwori e tij gedo? w18.08 25 ¶9, 11









^ (1 We. 29:5) gi dhahabu ne gik miloso gi dhahabu, fedha ne gik miloso gi fedha, kod ne tije duto ma funde onego otim. Koro ere ng’at ma dwaro chiwore mondo okel mich ne Jehova kawuono?”



^ (Wuok 36:2) Eka Musa noluongo Bezalel gi Oholiab gi jo molony duto ma Jehova nosemiyo rieko kendo ma nochiwore ne tich gi chunygi duto.



^ (Neh. 11:2) E wi mano, oganda noguedho ji duto ma ne ochiwore mondo odhi odag Jerusalem.



^ (Rumi 1:12) kendo mondo wajiwre e yiewa, ka ajiwou to un bende ujiwa.








Jumapil, Jun 21


Kik iwe ngang’ mondo ng’ato ochayi nikech pod itin. Kar mano, ket ranyisi maber ne joma omakore gi yie, kuom wuoyo, kuom tim, kuom hera, kuom yie, kod kuom timbe maler.​—1 Tim. 4:12.




Ka ne Paulo ondiko wechego, nenore ni Timotheo ne jahigni 30 kama. To e ma pod Paulo nomiye migepe mapek. Kata obedo ni ok wang’eyo gimomiyo Paulo noparo ne Timotheo wachno, puonj ma nomiye to nenore ayanga: Ok onego wang’ad bura ne owetewa ma rowere mana nikech pod gitindo. Ber ng’eyo ni kata mana Ruodhwa Yesu bende nolendo e piny kae ka en mana jahigni 30 gi bathe. Be dibed ni wawuok e oganda ma ji ochayoe chwo ma pod tindo? Ka en kamano, jodongo nyalo yudo ka ok yotnegi keto owete ma pod tindo mondo obed jodongo kata jokony-tich, kata obedo ni gisechwiny moromo. Jodongo duto onego ong’e ni onge kama Ndiko wachoe ni ng’ato onego obed jahigni adi e ka kete jakony-tich kata jaduong’-kanyakla.​—1 Tim. 3:1-10, 12, 13; Tito 1:5-9. w18.08 11-12 ¶15-16









^ (1 Tim. 4:12) Kik iwe ng’ato ochayi nikech pod itin. Kar mano, ket ranyisi maber ne jo momakore gi yie, kuom wuoyo, kuom tim, kuom hera, kuom yie, kod kuom timbe maler.



^ (1 Tim. 3:1-10) Wachni en wach migeno: Ka ng’ato timo kinda mondo obed jarit kanyakla, odwaro tich maber. 2 Omiyo, jarit kanyakla onego obed ng’at ma onge bura, chwor dhako achiel, ng’at ma timbene ok kal tong’, ma pache long’o, ma kit ngimane obidhore maber, mohero rwako ji, japuonj molony, 3 ok jamer, ok ng’at mager, to obed ng’at ma pache ni kare, ok ng’at mohero ywaruok, ok ng’at mohero pesa, 4 ng’at ma tayo* ode e yo maber, ma nyithinde winjo kaka ichikogi ka gikawo weche duto e yo mapek kaka dwarore 5 (nimar ka ng’ato ok ong’eyo kaka onyalo tayo* ode owuon, ere kaka obiro rito kanyakla mar Nyasaye?), 6 kik obed ng’at ma eka nyocha orwako yie machiegni, di po ka opong’ gi sunga mi olwar e bura moseng’ad ne Jachien. 7 E wi mano, onego obed gi nying maber kuom jo ma ni oko mondo kik okel wich-kuot kendo lwar e obadho mar Jachien. 8 Kamano bende, jokony-tich mag kanyakla onego obed jo ma kawo weche e yo mapek kaka dwarore, kik gibed gi lep ariyo,* kik gibed jo ma madho divai mang’eny, kik gibed jo ma oowore gi yudo ohala e yor mibadhi, 9 gibed jo ma makore gi wach maler moum mar yie, ka gin gi chuny maler ma ok ketnegi bura. 10 Bende, okwong otemgi mondi mondo one ka giromo; eka bang’e gibed jotich mag kanyakla, nimar onge wach moro minyalo donjnegigo.

Kata, “ma rito.”
Kata, “rito.”
Kata, “kik gibed jomiriambo.”


^ (1 Tim. 3:12, 13) Jakony-tich mar kanyakla onego obed dichwo ma chwor dhako achiel, kendo ma tayo nyithinde kod ode e yo maber. 13 Nimar chwo ma tiyo e yo mowinjore yudo nying maber, kendo giwuoyo e wi yie kuom Kristo Yesu ka gin gi chir.



^ (Tito 1:5-9) Ne aweyi Krete mondo irie weche mobam kendo mondo iket owete obed jodong-kanyakla, kitimo kamano e dala ka dala mana kaka ne achiki: 6 iket ng’at ma onge wach minyalo donjnego, chwor dhako achiel, ng’at ma nyithinde ni e yie to gionge bura nikech tim anjawo kata wich-teko. 7 Nimar kaka jatich Nyasaye, jarit nyaka bed ng’at ma onge wach moro minyalo donjnego. Kik obed ng’at ma wiye tek, kata ng’at ma iye wang’ piyo, kata jamer, kata ng’at mager, kata ng’at ma oowore gi yudo ohala e yor mibadhi, 8 to obed ng’at mohero rwako ji, mohero timbe mabeyo, ma pache long’o, ng’at makare, ma makore motegno gi jomoko, ma nigi ritruok, 9 ma makore motegno gi wach migeno e lonyne mar puonjo, eka obed gi nyalo mar jiwo ji gi puonj mangima,* kendo kwero jogo ma kwedo puonjno.

Kata, “puonj ma konyo; puonj mowinjore.”







Wuok Tich, Jun 22


[Bed] mabor gi [gima ji luongo] ni ng’eyo to chutho ok en ng’eyo.​—1 Tim. 6:20.




Mondo watim yiero maber e wach moro, dwarore ni wanon weche te motudore kode. Omiyo, nyaka wayier maber weche ma wadwaro somo. (Fil. 4:8, 9) Ok onego waketh sechewa ka wagoyo wang’wa e weche ma ni e websait michichgo kata somo weche ma ji keyo e e-mail to pok ong’e korgi maber. To moloyo duto, nyaka wabed mabor gi websait mag joma ong’anyo moweyo adiera. Dwachgi maduong’ en ketho nying jo Jehova kendo guenyo adiera. Weche ma ok onon maber nyalo miyo watim yiero ma ok kare. Kik ikaw wachni mayot kiparo ni in itegno ma weche mag miriambo ok nyal ketho pachi kod chunyi! Par ane gima notimore e kinde Musa ka ne oor chwo 12 mondo odhi onon Piny ma Nosingi, to apar kuomgi nokelo ripot mobam. (Kwan 13:25-33) Ripodgino nomedie chumbi momiyo chuny jotich Jehova onyosore. (Kwan 14:1-4, 6-10) Kar mondo ne ginon weche e yo maber kendo gigen kuom Jehova, gin ne giyiero rwako ripot marach. w18.08 4 ¶4-5









^ (1 Tim. 6:20) Timotheo, rit gima osemiyi ma ok ichik iti ne weche manono ma njawo gik maler, kendo ibed mabor gi miriambo ma ji gwenyo to giluongo ni ng’eyo to chutho ok en ng’eyo.



^ (Fil. 4:8, 9) Mogik, owetena, gik moko duto madier, gik moko duto monego okaw mapek, gik moko duto makare, gik moko duto maler, gik moko duto ma jiwo hera, gik moko duto mipwoyo, gik moko duto malong’o, kod gik moko duto mowinjore oyud pak, dhiuru nyime keto pachu kuom magi duto. 9 Weche moko duto ma ne upuonjoru kendo ma ne uyiego, kaachiel gi ma ne uwinjo kod ma ne uneno kuoma, timgiuru, to Nyasach kuwe nobed kodu.



^ (Kwan 13:25-33) Bang’ nono pinyno kuom ndalo 40, ne giduogo. 26 Ka ne giseduogo e thim man Paran e i Kadesh ir Musa gi Harun kod oganda Jo-Israel duto, ne gipimonegi gik ma ne gineno. Bende, ne ginyisogi olembe mag pinyno. 27 To ne giwacho ne Musa niya: “Ne wadonjo e piny ma ne iorowae. Kuom adier pinyno opong’ gi chak kod mor kich, kendo magi e olemo ma pinyno nyago. 28 Kata kamano, jo modak e pinyno gin jo ma roteke, kendo miechegi mochiel dongo malich. Jo-Anak bende ne waneno kuno. 29 Jo-Amalek odak e piny Negeb. Jo-Hiti, Jo-Jebus, kod Jo-Amor odak e piny motimo gode. Jo-Kanaan to odak e dho nam kod e bath Aora Jordan.” 30 Kaleb notemo kweyo oganda ma ne ochung’ e nyim Musa kowacho ni: “Wadhiuru piyo piyo, wabiro kawo pinyno nikech wan-gi teko moloyo jopinyno.” 31 Kata kamano, jo ma ne gidhigo nono pinyno nowacho niya: “Ooyo, ok wanyal monjo jogo, nikech gitek moloyowa.” 32 Ne gidhi nyime nyoso chuny Jo-Israel ka ginyisogi weche ma bwogogi e wi piny ma ne gia nonono, kendo ne giwacho niya: “Piny ma nyocha wadhi nono en piny ma mwonyo kata mana jo ma odakie. Kendo ji duto ma waneno kuno gin jo ma robede ma pok odwar one. 33 Kendo ka ne wan kuno, ne waneno jo ma robede ma yawuot Anak, ma gin Jo-Nefili, kendo ne wachalonegi mana dede. Kuom adier, wan bende ne wayie ni wachalo dede kopimwa kodgi.”



^ (Kwan 14:1-4) Ka ne ogandano owinjo wechego, ne giywak kendo ne gigoyo nduru matek otienono duto. 2 Jo-Israel duto ne ochako ng’ur ne Musa gi Harun, kendo ogandano duto ne owuoyonegi marach ka giwacho ni: “Mad ne watho e piny Misri kata watho athoya e thimni! 3 Ere gimomiyo Jehova okelowa e pinyni mondo onegwa gi ligangla? Mondwa gi nyithindwa ibiro mawa e lweny. Donge ber moloyo ka wadok Misri?” 4 Ne giwacho nyaka ni: “Wayieruru jatelo mondo odwokwa Misri!”



^ (Kwan 14:6-10) Joshua wuod Nun kod Kaleb wuod Jefune ma ne gin ji ariyo kuom jo ma ne onono piny Kanaan noyiecho lepgi, 7 mi giwacho ne oganda duto niya: “Piny ma ne wawuothoe ka wanono en piny maber chuth. 8 Ka Jehova mor kodwa, to obiro terowa e pinyno ma omiwago. En piny mopong’ gi chak gi mor kich. 9 En mana ni kik ung’any ne Jehova, kendo kik uluor jopinyno, nimar wabiro muonyogi amuonya.* Gionge ng’at ma ritogi, wan to Jehova ni kodwa. Omiyo, kik uluorgi.” 10 Kata kamano, ogandano duto ne wacho ni ochielgi gi kite. To gie sano oganda duto mar Jo-Israel noneno duong’ maler mar Jehova e wi hema mar romo.

Hibrania, “wabiro muonyogi mana kaka chiemo.”







Tich Ariyo, Jun 23


Kik wuondu. Bedo osiepe joma richo ketho timbe mabeyo.​—1 Kor. 15:33.




Ji mang’eny nigi kido mabeyo, kendo moko kuom joma ok lam Jehova ok timga gik maricho ahinya. Ka po ni osiepeni gin joma chalo kamano, be mano koro nyiso ni gibeyo abeya? Penjri ane ni mako kodgi osiep biro miyo ibed gi winjruok ma chalo nade gi Jehova. Be gibiro miyo winjruokni gi Jehova omed bedo maber moloyo? Be ing’eyo gima giparo e chunygi adier? Kuom ranyisi, be dibed ni mbekni ma gigoyo gin mana mag fason, pesa, simbe, tablet, kompyuta, dhi bayo, kata manyo mwandu? Be dibed ni gihero wuoyo marach kuom jomamoko kata gihero angera mochido? Yesu nochiwo siem niya: “Gik mogundho e chuny e ma dhok wacho.” (Mat. 12:34) Kifwenyo ni osiepeni kata joma ing’iyogo timo gik ma nyalo miyo ibam, kaw okang’ mapiyo mar dwoko ng’iyo ma in-go kodgi piny kata ing’ad osiep kodgi chuth.​—Nge. 13:20. w18.07 19 ¶11









^ (1 Kor. 15:33) Kik wuondu. Osiepe maricho ketho timbe mabeyo.



^ (Mat. 12:34) Un koth thuonde, ere kaka unyalo wacho gik mabeyo ka un uwegi to un jo maricho? Nimar gik mogundho e chuny e ma dhok wacho.



^ (Nge. 13:20) Ng’at ma wuotho gi jo mariek nobed mariek, To osiep jo mofuwo biro hinyore.








Tich Adek, Jun 24


Musa ne en ng’at mamuol ahinya maloyo ji duto man e piny.​—Kwan 12:3.




Ka ne Musa jahigni 80, Jehova nomiye migawo mar golo Jo-Israel e tuech e piny Misri. (Wuok 3:10) Musa notemo badhore nyading’eny, Kata kamano, Jehova nohore kode kendo nomiye teko mar timo honni. (Wuok 4:2-9, 21) Nonyalo miyo Musa obed maluor piyo-piyo mondo Musa otim gima nonyise. Kar mano, nohore kendo nobedo mang’won kode kotemo konye mondo obed gadier ni ne odhi dhi maber gi migawo ma ne omiyeno. Be yo ma Jehova nodewogo Musano nokonyo? Ee! Musa notayo Jo-Israel e yo mang’won ahinya mana kaka Jehova bende nobedo mang’won kode. Ka nitie joma itayo, dwarore ni iluw ranyisi mar Jehova kuom bedo mang’won gi jogo kendo ihori kodgi. (Kol. 3:19-21; 1 Pet. 5:1-3) Sama itimo kinda mondo iluw ranyisi mar Jehova kod Yesu ma e Musa Maduong’, ji biro mor bedo machiegni kodi.​—Mat. 11:28, 29. w18.09 24-25 ¶7-10









^ (Kwan 12:3) Kata kamano, Musa e ma ne en ng’at mamuolie* moloyo ji duto e piny.

Kata, “ng’at mobolore moloyo ji duto.”


^ (Wuok 3:10) Omiyo, koro bi mondo aori ir Farao mondo igol joga ma Jo-Israel oa e piny Misri.”



^ (Wuok 4:2-9) Jehova nopenje niya: “Mano ang’o miting’o e lweti?” Nodwoke ni, “En luth.” 3 Nonyise niya: “Bole piny.” Omiyo, nobole piny mi ludhno nolokore thuol, kendo Musa noringe. 4 Jehova koro nonyiso Musa niya: “Rie lweti imak yiwe.” Norieyo lwete momake, mi thuondno nolokore luth e lwete. 5 Eka Nyasaye nowachone kama: “Kitimo kamano, gibiro yie ni Jehova Nyasach kweregi, Nyasach Ibrahim, Nyasach Isaka, kendo Nyasach Jakobo osefwenyoreni.” 6 Jehova nowachone kendo kama: “So ane lweti e ofuko manie kor lawi.” Musa notimo kamano. To ka nogolo lweteno oko, noyudo ka dhoho omako lwete mobedo ma rachar ka pe! 7 Mi nowacho ne Musa kama: “So lweti kendo e ofuko manie kor lawi.” Mi nosoyo lwete. To ka nogole, lweteno nodoko mangima kaka dende duto! 8 Bang’ mano, nonyise niya: “Ka gitamore winji kata yie gi hono mokwongono, to gibiro yie gi hono mar ariyoni.” 9 To ka ok giyie gi honni ariyogo kendo ok giwinji, twom pi e Aora Nael kendo iol pigno e lowo motwo, to pigno biro lokore remo.”



^ (Wuok 4:21) Mi Jehova nonyiso Musa kama: “Asemiyi teko mar timo honni. Omiyo, kisedok Misri, ne ni itimo honnigo duto e nyim Farao. To abiro weyo chuny Farao obed matek mi ok noyie ne joga mondo odhi.



^ (Kol. 3:19-21) Un chwo, dhiuru nyime hero mondeu kendo kik ubed gi mirima mager kodgi.* 20 Un nyithindo, winjuru jonyuolu e gik moko duto, nimar mano en gima ber ne Ruoth. 21 Un wuone, kik uchwany nyithindu,* mondo chunygi kik jogi.*

Kata, “makwiny kodgi.”
Kata, “kik ulwer nyithindu; kik umi nyithindu obed gi mirima.”
Kata, “nyosre.”


^ (1 Pet. 5:1-3) Kuom mano, kaka jaduong’ wadu, jal ma noneno gi wang’e kaka Kristo nosandore, kendo achiel kuom jo ma biro yudo duong’ mibiro el, asayo jodongo manie kindu kama: 2 Kwauru kueth mar Nyasaye moseketue jorit, ok kichunou, to gi chuny mohero e nyim Nyasaye; bende, ok nikech hero ohala mag mibadhi, to gi chuny mamor; 3 bende, kik utimru ruodhi e wi jo ma gin mwandu Nyasaye, kar mano uket ranyisi maber ne kueth.



^ (Mat. 11:28, 29) Biuru ira, un duto mujony kendo ma ting’ turou, to anamiu yueyo. 29 Keturu jok mara kuomu kendo puonjreuru kuoma, nimar adembora kendo chunya muol, to ununwang’ yueyo.








Tich Ang’wen, Jun 25


Neuru kaka ber kendo long’o nadi ka owete odak kaachiel e lalrwokgi!​—Zab. 133:1.




Donge inyalo ng’ado e chunyi ni ibiro dhi nyime timo duto minyalo mondo winjruok omed bedo e kanyaklau? Wapwoyi kuom timo kamano. Med ‘yawo chunyi’ mondo idhi nyime timo kamano e okang’ momedore. (2 Kor. 6:11-13) To nade timo kinda mondo ler mar adiera mag Muma omed rieny e alwora midakie? Wecheni mang’won kod timbeni nyalo ywayo joma udakgo e alworau mondo gichak puonjore adiera. Penjri ane kama: ‘Joma wadakgo e alworawa ong’eya kaka ng’at ma chalo nade? Be aritoga dalana mondo osik ka ler mondo kik ajoggi? Be akawoga okang’ mar konyogi sama timo mano nyalore?’ Sama igoyo mbaka gi Joneno weteni, kwagi gipimni kaka yo ma ginyisogo ng’wono kaachiel gi timbegi mabeyo osemoro wedegi, jirendegi, jotich wetegi, kata joskul wetegi. Onge kiawa ni gibiro nyisi gik mabeyo.​—Efe. 5:9. w18.06 24 ¶13-14









^ (Zab. 133:1) Neuru! Mano kaka ber kendo long’o Ka owete odak kanyachiel gi kuwe!



^ (2 Kor. 6:11-13) Waseyawonu dhowa mondo wawuo kodu* un Jo-Korintho, to chunywa bende waseyawonu mobedo thuolo. 12 Ok wapandonu herawa, to un ok upandonwa herau. 13 Koro e yor chulowa—aloso kodu kaka dalos gi nyithinda—un bende yawuru chunyu.

Kata, “wawuo ma ok wapandonu gimoro.”


^ (Efe. 5:9) nikech nyak mar ler oting’o timbe mabeyo duto gi tim makare kod adiera.








Tich Abich, Jun 26


Ndalo biro ma ng’ato ang’ata monegou biro paro ni otiyo ne Nyasaye.​—Joh. 16:2.




Mano e gima joma ne onego Stefano ne paro, to mano bende e paro ma jonek moko nigo. (Tich 6:8, 12; 7:54-60) Gimiwuoro en ni joma neko ka giparo ni gitiyo ne Nyasaye ketho chike Nyasaye ma giwacho ni gilamono nikech Nyasaye ok oyie gi nek. (Wuok 20:13) Nenore maler ni chunygi mar pogo ber gi rach ok chikgi maber! Ang’o ma wanyalo timo mondo chunywa mar pogo ber gi rach odhi nyime tiyo maber? Chike kod puonj ma ni e Wach Nyasaye ‘konyo kuom puonjo ji, siemo ji, rieyo gik moko, kendo kwero ji ka luwore gi gik makare.’ (2 Tim. 3:16) Omiyo, ka wadwaro ni chunywa mar pogo ber gi rach ochikwa maber kendo ofwenynwa paro ma Jehova nigo kuom gik moko, nyaka wapuonjre Muma adimba, wapar matut kuom gik ma wapuonjore, kendo wati gi puonjgo e ngimawa. w18.06 16-17 ¶3-4









^ (Joh. 16:2) Ji biro riembou e sunagogi. Kuom adier, ndalo biro ma ng’at monegou biro paro ni otiyo ne Nyasaye.



^ (Tich 6:8) Koro Stefano ne opong’ gi ng’wono mar Nyasaye kod teko, kendo notimo tije madongo kod honni e kind ji.



^ (Tich 6:12) Kendo ne gimiyo oganda, gi jodongo, kod jondiko obedo gi mirima kode, mi jogo ne opoye kendo ne gimake gi thwon mi gitere e buch Sanhedrin.



^ (Tich 7:54-60) Bang’ winjo wechego, ne gibedo gi mirima mager kode, mi ne gimuodo lekegi. 55 To kopong’ gi roho maler, nochomo wang’e e polo mi noneno duong’ mar Nyasaye kendo Yesu kochung’ e bad Nyasaye korachwich. 56 Nowacho kama: “Neuru! Aneno polo koyawore kendo Wuod dhano ochung’ e bad Nyasaye korachwich.” 57 Mano nomiyo gikok gi dwol maduong’ kendo ne gidino itgi gi lwetegi mi ne gimuomore kuome giduto. 58 Bang’ wite oko mar dala, ne gichako chiele gi kite. Joneno mag miriambo noketo lepgi ma oko e tiend rawera moro miluongo ni Saulo. 59 Sa ma ne gichielo Stefano gi kite, nosayo kama: “Ruoth Yesu, aketo much ngimana e lweti.” 60 Eka bang’ goyo chonge piny, nokok gi dwol maduong’ niya: “Jehova,* kik ikwan richoni kuomgi.” Bang’ wacho wechego, ne onindo e tho.

Som Apendiks A5.


^ (Wuok 20:13) “Kik ineki.



^ (2 Tim. 3:16) Ndiko duto okudh gi much Nyasaye kendo gikonyo kuom puonjo ji, kuom siemo ji, kuom rieyo gik moko, kendo kuom kwero ji kaluwore gi gik makare,








Ngeso, Jun 27


Rwakuru . . . ligangla mar roho maler, ma en wach Nyasaye.​—Efe. 6:17.




Ligangla ma ne jolwenj Rumi tiyogo ma Paulo ne wuoyoe borne ne romo sentimeta 50 to ne giting’ogi e lwetgi sama gikedo. Achiel kuom gimomiyo jolwenj Rumi ne olony ahinya e tiyo gi ligangla en ni ne gitiegore ka gitiyo kodgi pile ka pile. Paulo nopimo Wach Nyasaye gi ligangla ma Jehova omiyowa. Kata kamano, nyaka wabed molony e tiyo kode sama wakedo ne yiewa kata sama dwarore ni walok pachwa e wach moro. (2 Kor. 10:4, 5; 2 Tim. 2:15) Onge tiende mondo iluor Satan kod jochiendene. Gintie, to wanyalo loyogi. To bende gibiro tho. Machiegnini e kinde Loch Yesu mar higni Alufu Achiel, ibiro twegi kendo ok gibi hinyo ng’ato ang’ata kae to bang’e ibiro tiekgi chuth. (Fwe. 20:1-3, 7-10) Wang’eyo jasikwa, wang’eyo yore motiyogo, kendo wang’eyo gima odwaro. Kata kamano, kokalo kuom teko mar Jehova wanyalo kwede! w18.05 30 ¶15; 31 ¶19-21









^ (Efe. 6:17) Bende, rwakuru ogudu mar warruok kod ligangla mar roho maler, ma en wach Nyasaye.



^ (2 Kor. 10:4, 5) Nimar giwa mag lweny ok gin mag ringruok, to gin ma nigi teko Nyasaye kendo watiyo kodgi e muko gik mogurore motegno. 5 Wamuko paro ma ji nigo kod gik moko duto ma kedo gi ng’eyo mar Nyasaye; kendo waketo paro duto e tuech ka wamiyo giluwo kaka Kristo chiko;



^ (2 Tim. 2:15) Tim duto kar nyaloni mondo inyis ni in ng’at malong’o e wang’ Nyasaye, jatich ma onge gima kuodo wiye, kitiyo gi wach mar adiera e yo makare.



^ (Fwe. 20:1-3) Eka ne aneno malaika moro ka lor piny koa e polo ka en gi ofungu mar bur matut ma onge giko* kod nyororo mang’ongo e lwete. 2 Nomako thuol mang’ongono, thuol machoncha, ma en Jachien kendo Satan, mi ne otueye kuom higni 1,000. 3 Eka malaikano ne owite e bur matut ma onge giko* mi oloro dho burno, kae to ne odine matek mondo kik ochak owuond ogendni kendo nyaka bang’ higni 1,000. Bang’ mago, ibiro gonye kuom kinde manok.

Kata, “abiso.” Som Tiend Weche.
Kata, “abiso.” Som Tiend Weche.


^ (Fwe. 20:7-10) Koro mapiyo bang’ ka higni 1,000 oserumo, ibiro gony Satan oa e tuech, 8 eka enowuog mondo odhi owuond ogendni manie tunge ang’wen mag piny, Gog kod Magog, mondo ochokgi kanyachiel ne lweny. Kwan mar jogo ng’eny kaka kuoyo manie nam. 9 Kendo ne gidhi mi gikwako piny mangima, kendo ne gilworo kambi mar jo maler kod dala moher ahinyano. To mach ne olor piny koa e polo mi notiekogi giduto chuth. 10 Eka Jachien ma ne wuondogi ne owit e ataro mar mach gi salfa,* ka ma ne osewitie ondiegcha kod janabi mar miriambo; kendo ibiro sandgi* odiechieng’ gi otieno nyaka chieng’.

Ma en kit poda moro ma mako mach mapiyo ahinya, kendo sa ma oliel ogolo tik mager kendo marach.
Kata, “ibiro lornegi; ibiro tuegi.”







Jumapil, Jun 28


Thuol nowacho ni dhako, Ok unutho ngang’.​—Cha. 3:4.




Adam nong’eyo maber ni thuol ok nyal wuoyo. Omiyo samoro nonyalo paro ni chuech mar roho nowuoyo gi Hawa kotiyo gi thuol. (Cha. 3:1-6) Adam gi Hawa ne ok ong’eyo gimoro amora e wi chuech mar rohono. Kata kamano, Adam noyiero mar ng’anyo ne Wuon mare ma jahera kendo riwore gi chuech ma ok ong’eyo mondo gikwed dwach Nyasaye. (1 Tim. 2:14) Mapiyo nono, Jehova nochako elo weche e wi jasigu ma ne ochocho pach Adam gi Hawa ka osingo ni gikone ibiro tiek jasiguno chuth. Jehova bende nochiwo siem ni chuech mar rohono, ne dhi tiyo gi tekone kuom kinde mondo okwed joma ohero Nyasaye. (Cha. 3:15) Nikech Jehova nigi rieko duto, mano e momiyo pok onyisowa nying sie mar malaika ma ne ong’anyoneno. E wi mano, Jehova noyiero mondo higni 2,500 okal nyaka ne malaikano ng’any e puodho mar Eden e ka onyisowa nying ma ne omiye bang’ ng’anyo.​—Ayub 1:6. w18.05 22 ¶1-2









^ (Cha. 3:4) Eka thuol ne owacho ne dhakono niya: “Ok unutho ngang’.



^ (Cha. 3:1-6) Koro, thuol ne riek* moloyo le duto mag bungu ma Jehova Nyasaye ne osechueyo. Omiyo, nopenjo dhako niya: “Be en adier ni Nyasaye nowacho ni kik ucham olemb yath moro amora manie puodho?” 2 To dhako nodwoko thuol niya: “Wanyalo chamo olemb yien duto manie puodho. 3 Kata kamano, kuom olemb yath manie dier puodho, Nyasaye osewacho kama: ‘Kik uchame, kendo kik umule, nono to ubiro tho.’” 4 Eka thuol ne owacho ne dhakono niya: “Ok unutho ngang’. 5 Nimar Nyasaye ong’eyo ni chieng’ muchamee, wang’u noyepi mi unubed machal gi Nyasaye, kung’eyo ber gi rach.” 6 Omiyo, dhakono noneno ni olemb yadhno ber chamo, kendo olombo wang’. Adier, yadhno ne ber ahinya. Kuom mano, ne opono olemb yadhno mochako chamo. Kae to bang’e nomiyo chwore moko ka en kode, mi chwore bende ne ochamo.

Kata, “otang’.”


^ (1 Tim. 2:14) Bende, ne ok owuond Adam to dhako e ma ne owuond, mi obedo jaketho.



^ (Cha. 3:15) Kendo abiro keto sigu e kindi gi dhako, kendo e kind kothi gi kothe. Obiro toyo wiyi, to in ibiro kayo ofunj tiende.”



^ (Ayub 1:6) Chieng’ moro ka yawuot Nyasaye madier* nobiro e nyim Jehova, Satan bende ne ochopo kanyo.

Yo machielo ma Jo-Hibrania ne luongogo malaike.







Wuok Tich, Jun 29


Ginyago olemo kuom nano.​—Luka 8:15.




Ka dibed ni chunyi osenyosorega nikech ilendo e alwora ma ji ok rwakie wach ahinya, nyaka bed ni iwinjo kaka jaote Paulo ne winjo. Kuom higni ma dirom 30 ma ne olendogo, ne okonyo ji mang’eny mondo obed jopuonjre Kristo. (Tich 14:21; 2 Kor. 3:2, 3) Kata kamano, Jo-Yahudi mang’eny ma ne olendonegi to ne ok obedo Jokristo. Ng’enygi ne okwedo Paulo kendo moko kuomgi nosande. (Tich 14:19; 17:1, 4, 5, 13) Paulo nowinjo nade ka ne Jo-Yahudigo otamore rwako wach? Nowacho kama: “Awacho adier kuom Kristo . . . ni an-gi kuyo maduong’ kod lit ma ok rum e chunya.” (Rumi 9:1-3) Ang’o momiyo Paulo nowinjo kamano? Nohero tij lendo. Ne olendo ne Jo-Yahudi nikech ne odewogi ahinya. Omiyo Paulo nowinjo malit ka ne gitamore ng’wono mar Nyasaye. Mana kaka Paulo, walendo ne ji nikech wadewogi.​—Mat. 22:39; 1 Kor. 11:1. w18.05 13 ¶4-5









^ (Luka 8:15) To mago ma ne olwar e lowo maber, e jo ma bang’ winjo wachno gi chuny malong’o kendo maber, gisiko kode kendo ginyago olemo ka ginano.



^ (Tich 14:21) Bang’ yalo wach maber e dalano kendo loko ji mogwaro obedo jopuonjre, ne gidok Lustra, gi Ikonio, kod Antiokia.



^ (2 Kor. 3:2, 3) Un uwegi un e barupwa, mondik ei chunywa, mong’ere, kendo ma dhano duto somo. 3 Nikech nenore maler ni un barua mar Kristo ma wasendiko kaka jotichne, en barua ma ondik gi roho mar Nyasaye mangima to ok gi wino, barua mondik e chunywa to ok e kite mopa.



^ (Tich 14:19) To Jo-Yahudi nochopo ka gia Antiokia kod Ikonio mi ne gisemo oganda, kae to ogandano ne ochielo Paulo gi kite kendo ne giywaye mi gitere oko mar Lustra, ka giparo ni nosetho.



^ (Tich 17:1) Eka ne gikalo Amfipoli gi Apolonia mi gichopo Thesalonika, kama ne nitie sunagogi mar Jo-Yahudi.



^ (Tich 17:4, 5) Mano nomiyo moko kuomgi orwako yie mi giriwore gi Paulo kod Sila, kendo oganda mang’ongo moriwo Jo-Grik ma ne lamo Nyasaye kod mon mogwaro ma ne nigi huma, bende notimo kamano. 5 Kata kamano, nyiego nomako Jo-Yahudi kendo ne gichoko jomoko maricho ma ne bayo abaya e chirni, mi oganda ma achachno nochokore kendo ne gikelo koko e dalano. Ne gimonjo od Jason ka gidwaro golo Paulo gi Sila oko ne ogandano.



^ (Tich 17:13) To ka Jo-Yahudi ma ne oa Thesalonika nofwenyo ni Paulo ne yalo wach Nyasaye e dala mar Beria bende, ne gibiro kanyo mondo gimi oganda obed gi mirima.



^ (Rumi 9:1-3) Awacho adier kuom Kristo; ok ariambi, nimar nyalo ma chunya nigo mar pogo ber gi rach riwore koda e chiwo neno kuom roho maler, 2 ni an-gi kuyo maduong’ kod lit ma ok rum e chunya. 3 Nimar dine ahero ni mondo an e ma abed kaka ng’at mokuong’ ma opog gi Kristo e lo owetena ma gin wedena kuom ringruok,



^ (Mat. 22:39) Mar ariyo ma chal kode e ma: ‘Nyaka iher wadu kaka iherori iwuon.’



^ (1 Kor. 11:1) Luwuru timna mana kaka aluwo tim Kristo.








Tich Ariyo, Jun 30


Weche mapek manie chuny dhano omiyo dhano ol; to kitwak kode maber omiye mor.​—Nge. 12:25.




Paulo nowacho ni kata ng’at ma nigi ting’ mar jiwo jomoko bende owinjore ojiw. Nondiko ne Jokristo ma nodak Rumi kowacho niya: “An gi siso mar nenou mondo amiue moko kuom mich mag chuny eka ubed motegno; kendo mondo jiwruok obedie e kindwa ka ng’ato jiwo yie mar nyawadgi, maru kod mara.” (Rumi 1:11, 12) Nenore maler ni kata mana Paulo ma ne jiwoga jomoko bende ne dwarore ni mondo ojiw. (Rumi 15:30-32) Joma ochiwore mondo oti ne Jehova gi thuologi duto owinjore opwo. Owete gi nyimine ma pok odonjo e kend nikech gidwaro ni gikendi kata okendgi “mana kuom Ruoth” kende bende onego ojiw. (1 Kor. 7:39) E wi mano, Jokristo ma dhi nyime tiyo ne Jehova bed ni isandogi kata gituwore bende onego ojiw.​—2 The. 1:3-5. w18.04 21 ¶3-5











^ (Nge. 12:25) Parruok manie chuny dhano miyo onyosore,   To wach maber duogo chunye.



^ (Rumi 1:11, 12) Nimar an gi siso mar nenou mondo amiue mich moko mag chuny mondo ubed motegno; 12 kendo mondo wajiwre e yiewa, ka ajiwou to un bende ujiwa.



^ (Rumi 15:30-32) Owetena, koro asayou kokalo kuom Ruodhwa Yesu Kristo kendo kokalo kuom hera ma roho nyago, ni utim kinda ahinya kuriworu koda e kwayona Nyasaye e lamo, 31 mondo oresa e lwet jo ma ok oyie man Judea, kendo mondo tich ma atimo ne Jerusalem obed ma jo maler oyiego, 32 kendo ka en dwach Nyasaye, to abi iru ka amor mondo waduto wajiwre kanyachiel.



^ (1 Kor. 7:39) Chik otueyo dhako ka pod chwore ngima. To ka chwore otho, ng’at mohero nyalo kende, to mana kuom Ruoth.



^ (2 The. 1:3-5) Owetewa, kinde duto wan gi ting’ mar goyo ne Nyasaye erokamano nikech un. Mano owinjore nikech yieu siko ka dongo moloyo, kendo hera ma ng’ato ka ng’ato oherogo wadgi medore. 4 Nikech mano, wan wawegi wapwoyou* ne kanyakla mag Nyasaye nikech sinani maru kod yieu ka ukalo e sand kod chal matek duto. 5 Mano en gima nyiso bura makare mar Nyasaye ma miyo ikwanou kaka jo mowinjore gi Pinyruodh Nyasaye, ma kuom adier e momiyo isandou.

Kata, “wan gi sunga kuomu.”







Julai

Tich Adek, Julai 1


Dhiuru nyime yango dwach Jehova.​—Efe. 5:17.




Wadak e “kinde matek ahinya,” kendo ngima biro medo bedo matek sama pod warito mondo Jehova okel piny manyien mopong’ gi kue. (2 Tim. 3:1) Omiyo, nyalo bedo maber ka wapenjore kama: ‘Achomoga wang’a kuom ng’a sama an gi chandruok?’ Higni mang’eny mokalo, jandik-zaburi moro nowacho gimomiyo onego wachom wang’wa kuom Jehova mondo okonywa sama wan gi chandruok. (Zab. 123:1-4) Nowacho ni onego wachom wang’wa kuom Jehova mana kaka jatich chomo wang’e kuom ruodhe. Ang’o ma jandik-zaburino ne temo wacho? Jatich ok chomga wang’e kuom ruodhe mana sama odwaro chiemo kata arita maber kende, to ochomo wang’e kuom ruodhe kinde duto mondo ofweny gik ma ruodhe dwaro kae to okawo okang’ ma dwarore. E yo ma chalo kamano, nyaka wasom Wach Nyasaye pile mondo wang’e gima Nyasaye dwaro ni ng’ato ka ng’ato kuomwa otim, kae to waluw kaka otayowa. Mano e ka wanyalo bedo gadier ni Jehova biro konyowa sama wan gi chandruok. w18.07 12 ¶1-2









^ (Efe. 5:17) Kuom mano, kik ubed jo mofuwo, to dhiuru nyime yango dwach Jehova.*

Som Apendiks A5.


^ (2 Tim. 3:1) To ng’e wachni, ni kinde matek ahinya nobedie e ndalo mag giko.



^ (Zab. 123:1-4) Ating’o wang’a malo ka ma intie, In ma kom-lochni nie polo.  2 Mana kaka jatich rango lwet ruodhe, Kendo kaka jatich ma nyako rango lwet wuon ot motiyone, E kaka wengewa rango Jehova Nyasachwa, Nyaka kinde mobiro kechowae.  3 Kechwa, yaye Jehova, kechwa, Nikech ji osechayowa matamre gi nono.  4 Josunga osejarowa moromo; Jo achaya bende osechayowa moromo.








Tich Ang’wen, Julai 2


Ka Wuod Nyasaye ketou thuolo, ubiro bedo thuolo gadier.​—Joh. 8:36.




Yesu ne wuoyo e wi keto dhano thuolo ka igonyogi e tuech maduong’ kod sandruok ma osemakogi kuom higni mang’eny, ma en bedo “misumba richo.” (Joh. 8:34) Richo nyalo miyo watim gik ma wang’eyo ni rach, onyalo monowa timo gik ma wang’eyo maber ni owinjore watim kata weyo timo gik ma wan gi nyalo mar timo. Mano miyo wabedo wasumbini mag richo ma kelonwa mana lit, chandruok, rem, kod tho. (Rumi 6:23) Wabiro bedo thuolo gadier kosegol richo chuth, mana kaka Adam gi Hawa ne ni thuolo ka ne pok gitimo richo. Weche ma Yesu nowacho ni, “ka usiko e wachna” nyiso ni nitie gik ma nyaka ng’ato tim kata tong’ moko ma ok onego okal e ka Yesu kete thuolo gadier. (Joh. 8:31) Nikech wasechiwo ngimawa ne Nyasaye, mano nyiso ni wasekwerore wawegi kendo wayiero mar dak ka luwore gi puonj mag Yesu kaka jopuonjrene. (Mat. 16:24) Mana kaka Yesu nosingo, wabiro bedo thuolo gadier e kinde ma Jehova biro tiyo gi misango mar Yesu mondo okelnwa ber mosiko. w18.04 7 ¶14-16









^ (Joh. 8:36) Omiyo, ka Wuod Nyasaye ketou thuolo, ubiro bedo thuolo gadier.



^ (Joh. 8:34) Yesu nodwokogi niya: “Adier, adier, awachonu ni, ng’at ma timo richo en misumba richo.



^ (Rumi 6:23) Nimar misach richo en tho, to mich ma Nyasaye chiwo en ngima ma nyaka chieng’ kokalo kuom Kristo Yesu Ruodhwa.



^ (Joh. 8:31) Eka Yesu nomedo wacho ne Jo-Yahudi ma noyie kuome niya: “Ka usiko e wachna, un jopuonjrena adier,



^ (Mat. 16:24) Bang’ mano, Yesu nowacho ne jopuonjrene niya: “Ka ng’ato dwaro luwa, to mondo okwerre owuon kendo oting’ yadh-sandne,* kae to odhi nyime luwa.

Som Tiende Weche.







Tich Abich, Julai 3


In kendi, e ming’eyo chuny nyithi dhano.​—2 We. 6:30.




Jehova kechoga jotichne kata mana sama jotichnego nigi paro ma ok ni kare. Mano e gima notimo ne janabi Jona. Jehova nooro Jona Nineve mondo odhi olandnegi kum ma ne dhi bironegi. Ka ne giloko chunygi, Jehova nong’wononegi. Kata kamano, wachno nochwanyo Jona. Muma wacho ni “iye nowang’” nikech weche ma nokoro e wi Jo-Nineve ne ok otimore. To e ma Jehova nohore gi Jona kendo nokonye rieyo pache. (Jona 3:10–4:11) Gikone, Jona nowinjo tiend puonj ma Jehova ne omiye, kendo Jehova notiyo kode e ndikonwa gik ma notimorego mondo wan bende wayud puonj. (Rumi 15:4) Yo ma Jehova nokonyogo joge miyo wabedo gadier chuth ni odewo jotichne. Ong’eyo lit kod chandruok ma ng’ato ka ng’ato kuomwa nigo. Ong’eyo gik ma waparo, kaka wawinjo e chunywa, kaachiel gi gik ma wanyalo timo kod ma ok wanyal. ‘Ok obi weyo mondo temwa mokalo ma wanyalo nanoe.’ (1 Kor. 10:13) Wechego jiwowa ndi! w19.03 15-16 ¶6-7









^ (2 We. 6:30) yie iwinjgi ka in e polo, kar dakni, kendo ing’wonnegi; kendo iguedh ng’ato ka ng’ato kaluwore gi timne, nimar ing’eyo chuny ji (in kendi e ma kuom adier ing’eyo chuny dhano),



^ (Rumi 15:4) Nimar weche duto ma ne ondik chon, ne ondikgi mondo gipuonjwa, mondo kokalo kuom sinani ma watimo, kendo kokalo kuom hoch moa e Ndiko, wabed gi geno.



^ (1 Kor. 10:13) Onge tem moro amora mosebironu mak mana mano ma yudo ji duto. Kata kamano, Nyasaye en ja adiera, kendo ok obi weyo mondo otemu mokalo ma unyalo nanoe, to kaachiel gi temno obiro losonu yo mar wuok mondo ubed gi nyalo mar nano.








Ngeso, Julai 4


Gik moko duto ni duk kendo ni e lela e nyim wang’ jalno ma wanadwokne wach e bura.​—Hib. 4:13.




E Chike Musa, jodongo ne nigi ting’ mar konyo Jo-Israel e weche Nyasaye, ng’ado bura sama ng’ato ne otimo gima rach, kendo tieko ywaruok moko ma ne nyalo betie e kind jomoko. Ne ane ranyisi ma luwogi. Ka ne Ja-Israel onego ng’ato, ne ok ng’adne mana buch tho kanyo gi kanyo. Jodongo ne kwongo nono gik ma ne nyalo miyo ng’atno otim richo ma kamano ka pok ging’ado bura ni en bende owinjore onege. (Rap. 19:2-7, 11-13) E wi mano, jodongogo ne ng’ado bura e weche kaka tieko ywaruok e kind joma laro gimoro kata ywaruok ma ne nyalo betie e kind joma okendore. (Wuok 21:35; Rap. 22:13-19) Ka ne jodongogo ong’ado bura e yo makare ka konchiel Jo-Israel bende luwo chike mag Jehova, ji duto ne yudo ber, to mano ne miyo nying Jehova duong’. (Lawi 20:7, 8; Isa. 48:17, 18) Puonj ma wayudo en ni Jehova neno gimoro amora ma watimo e ngimawa. Odwaro ni waher jomamoko kendo watimnegi gik mowinjore. Bende, orango gik moko duto ma watimo kod ma wawacho kata bed ni watimogi kama opondo e utewa. w19.02 23 ¶16-18









^ (Hib. 4:13) Kendo onge kata mana chuech moro amora ma opondo ma wang’e ok nyal neno, to gik moko duto ni duk kendo ni e lela, e wang’ jalo ma wanadwokne wach e bura.



^ (Rap. 19:2-7) unuyier mier adek manie piny ma Jehova Nyasachu miyouno. 3 Poguru didek piny ma Jehova Nyasachu miyouno, kendo ulos yore ma dhi e miergo mondo ng’ato ang’ata ma opo konego nyawadgi to oring odhi e achiel kuom miergo mayot. 4 “Ma e kaka biro bet ne ng’at ma onego ng’ato kae to oringo ma odhi e achiel kuom miergo: Ka opo konego nyawadgi to ne ok en gi sigu kode; 5 kuom ranyisi, ka odhi gi nyawadgi e bungu mondo gitong’ yien, to sa ma oomo ni otong’ yien, wi le obuodho mowuok e loge monego nyawadgino, ng’at monekono onego oring odhi e achiel kuom miergo mondo otony. 6 Nono to di po ka jachul kuor olawo ng’at monekono ka pod mirimbe ger mi ojuke monege nikech dala ma ne ng’atno ringo ka dhiye ni mabor. Ka kuom adier, ne ok owinjore oneg ng’atno nikech ne ok en gi sigu kod nyawadgino. 7 Mano e momiyo achikou niya: ‘Yieruru mier adek.’



^ (Rap. 19:11-13) “To ka po ni ng’ato ne nigi sigu gi wadgi, mi obutone mondo omonje, kae to ogoye motho, mi ng’at monego wadgino oringo odhi e achiel kuom miergo, 12 jodong dalagi biro luonge mondo oduog, kae to gikete e lwet jachul kuor mondo onege. 13 Kik uwinjne lit. Nyaka ugol buch remo kuom Jo-Israel mondo ngimau odhi maber.



^ (Wuok 21:35) Ka ruadh ng’ato onego ruadh ng’at machielo, weg ruedhigo biro uso ruath mangimano kae to gipogore pesano, to mothocha bende gibiro pogore.



^ (Rap. 22:13-19) “Ka ng’ato okendo mi onindo gi chiege kae to bang’e ojok kode, 14 mi ohango ne chiegeno ni timbene richo kendo oketho nyinge kowacho ni, ‘Ne akendo dhakoni, to ka ne anindo kode, ne afwenyo ni ok an e ma ne ahango nindo kode,’ 15 wuon nyakono gi min-gi onego oter ne jodongo manie dho ranga dalano gima nyiso ni nyakono ne pok onindo gi dichwo moro amora ka ne jalno okende. 16 Eka wuon nyako nowach ne jodongo niya: ‘Namiyo ng’atni nyara mondo okendi to koro ojok kode, 17 kendo ohango wach ni nyarani timbene ne richo, kowacho niya: “Ka ne anindo gi nyari ne afwenyo ni an ok e ma nakwongo nindo kode.” Koro ma e gima nyiso ni en e ma ne ohango nindo gi nyara. Kae to gibiro yaro law man gi gima nyiso mano e nyim jodongo mag dalano. 18 Jodong dalano biro chwado ng’atno. 19 Kendo obiro chulo shekel 100 mag fedha ma gibiro miyo wuon nyakono, nimar ng’atno oseketho nying nyar Israel ma ne pok onindo gi dichwo, kendo nyakono biro dhi nyime bedo chiege. Kuom ngimane duto, ok bi yie ne ng’atno mondo owere gi nyakono.



^ (Lawi 20:7, 8) “‘Pwodhreuru ubed maler nikech an Jehova Nyasachu. 8 Nyaka urit chikena kendo uluwgi nikech an Jehova, an e ma apwodhou.



^ (Isa. 48:17, 18) Ma e gima Jehova Jawarni, kendo Ng’at Maler mar Israel owacho: “An Jehova Nyasachi Ma puonji mondo iyud ber, Ma tayi e yo monego iwuothie. 18 Mad niwinjie chikna! Dine ibedo gi kuwe kaka aora Kendo timni makare dobedo kaka apaka manie nam.








Jumapil, Julai 5


Nosande to nobedo mamuol, mi ok noyawo dhoge.​—Isa. 53:7.




Sama weche moko chando chunywa, tek ahinya mondo wabed ma muol. Wanyalo bedo mager ma wabol weche ma ok owinjore. Ka gima kamano osegatimoreni, ne ane gima inyalo puonjori kuom ranyisi mar Yesu. Ka ne odong’ dweche matin to otho, chunye nochandore ahinya. Nong’eyo ni ne idhi nege kendo ne idhi sande malit. (Joh. 3:14, 15; Gal. 3:13) Nosegawacho dweche moko motelo ni chunye ne chandore. (Luka 12:50) Ka ne odong’ mana ndalo matin to koro otho, Yesu nowacho kendo kama: “Chunya chandore.” Wanyalo fwenyo kaka nobolore kod kaka nowinjo Nyasaye e weche ma ne owacho kolemo. (Joh. 12:27, 28) Ka sa nochopo, Yesu ne onyiso chir ka ne oyie mondo wasik Nyasaye omake kendo onege e yo malit ahinya kendo ma kelo wich-kuot. Kata obedo ni chunye nochandore kendo nosande ahinya, Yesu notimo dwach Nyasaye gi muolo duto. Wanyalo wacho gadier ni Yesu e ng’at moseketo ranyisi maberie mogik mar bedo ng’at ma muol kata sama chunye ne chandore!​—Isa. 53:10. w19.02 11 ¶14-15









^ (Isa. 53:7) Ne osande kendo ne oyie mondo ogoye, To ne ok oyawo dhoge kata matin. Ne otere e kar yeng’o mana ka rombo, Ne oling’ thi mana ka rombo manie nyim ng’at ma liele, Kendo ne ok oyawo dhoge kata matin.



^ (Joh. 3:14, 15) To mana kaka Musa nong’awo thuol malo e thim, e kaka Wuod dhano bende nyaka ng’aw malo, 15 mondo ng’ato ka ng’ato ma keto yie kuome obed gi ngima ma nyaka chieng’.



^ (Gal. 3:13) Kristo nong’iewowa mi nogonyowa a e kuong’ mar Chik ka nobedo ng’at mokuong’ e lowa, nikech ondik niya: “Ng’at molier e yath, en ng’at mokuong’.”



^ (Luka 12:50) Kuom adier, an gi batiso ma ibiro batisago, to mano kaka chunya chandore nyaka chop otimre!



^ (Joh. 12:27, 28) Sani chunya chandore, to awach ang’o? Wuora, resa kuom sa mosechoponi. Kata kamano, mano e momiyo asechopo e sechegi. 28 Wuora, mi nyingi duong’.” Eka dwol moro nowuok e polo ka wacho niya: “Asemiye duong’, kendo abiro miye duong’.”



^ (Isa. 53:10) Ne en dwaro mar Jehova mondo ogoye kendo obed matuo. Ka ichiwo ngimane mondo obed misango mar ketho, Obiro neno kothe, kendo obiro dak aming’a, Kendo kokalo kuome dwach Jehova biro timore.








Wuok Tich, Julai 6


Wadewreuru e kindwa mondo wajiw hera kod timbe mabeyo.​—Hib. 10:24.




Nitie seche ma weche bedoga matek ma dwarore ni wabed gi chir e ka wadhi e chokruok ma ok wabare. Moko kuom owetewa gi nyiminewa ok bare ne chokruok kata obedo ni gikalo e kuyo mang’eny, chunygi onyosore, kata gituore. Jomoko bende dhi e chokruok kata obedo ni giyudo akwede mager kowuok kuom jodalagi kata sirkal. Par ane kaka ranyisi ma waketo jiwo owetewa gi nyiminewa motue e jela nikech makruokgi motegno gi Jehova. (Hib. 13:3) Sama giwinjo kaka wadhi nyime tiyo ne Jehova e bwo tembe, giyudo jip kendo mano miyo gimedo bedo gi yie kod chir, kendo gimedo makore gi Jehova. Ka ne otue Paulo e jela e piny Rumi, nobedo ma mor ahinya ka nowinjo ni Jokristo wetene pod nomakore gi Nyasaye. (Fil. 1:3-5, 12-14) Kinde machuok ka ne pok ogonye kata mapiyo bang’ ka nosegonye, nondiko barua ne Jo-Hibrania. E baruano, nojiwo Jokristogo ni kik gijwang’ chokruok mag lamo.​—Hib. 10:25. w19.01 28 ¶9









^ (Hib. 10:24) Bende, wadewreuru* mondo wajiw hera kod timbe mabeyo,

Kata, “waparreuru.”


^ (Hib. 13:3) Paruru jo ma ni e jela, mana ka gima un bende un e tuech kanyachiel kodgi; bende, paruru jo ma itimonegi marach, nikech un uwegi un bende un e ringruok.*

Kata nyalo bedo,  “ka gima isandou kodgi.”


^ (Fil. 1:3-5) Kinde duto agoyo ne Nyasacha erokamano sa ma aparou 4 e lamo maga ma asayonugo uduto. E lamona duto, asayonu gi mor,  5 nikech usesiro tij lando wach maber chakre chieng’ mokwongo nyaka sani.



^ (Fil. 1:12-14) Owetena, daher ni mondo ung’e ni gik mosetimorena osemiyo wach maber omedo landore, 13 kendo mano osemiyo tuech motueyago nikech Kristo ong’ere e kind Askeche Ruoth duto gi jomamoko duto. 14 Koro bedona e tuech osemiyo thoth owete ma tiyo ne Ruoth mijing’o, kendo gimedo nyiso chir ahinya mar yalo wach Nyasaye ka gionge luoro.



^ (Hib. 10:25) ma ok wajwang’ bedo e chokruogewa kanyachiel mana kaka jomoko osebet gi timno, to wajiwreuru, to moloyo sa muneno ni chieng’no medo sudo machiegni.








Tich Ariyo, Julai 7


Piny duto ni e bwo teko mar Ng’at Marach.​—1 Joh. 5:19.




Satan dwaro ni wachal kode. Odwaro ni wan bende wakwed chike Jehova kendo waher mana gik ma morowa. Joma otemo keto machiegni kodwa gin joma oseduwo pachgi. Ogeno ni mosmos wabiro chako mako osiep gi jogo kata obedo ni wang’eyo maber ni osiepe maricho ketho timbe mabeyo. (1 Kor. 15:33) Yo machielo ma Satan tiyogo e temo duwo chunywa en chwalowa mondo wagen kuom pach dhano kar geno Jehova. (Kol. 2:8) Achiel kuom parogo en ni manyo mwandu e ma onego obed gima duong’. Joma rwako paro ma kamano gikone nyalo bedo jomwandu adier kata ooyo. Bed ni ginwang’o mwandu kata ooyo, pod ginyalo hinyore. Nikech ang’o? En nikech giketo pachgi ahinya e manyo pesa ma chop kama koro gijwang’o ngimagi, joodgi, kod osiep ma ni e kindgi gi Nyasaye. (1 Tim. 6:10) Wan wamor ahinya ni Jehova Nyasachwa ma e Wuoro mariek mogik konyowa mondo wabed gi paro mowinjore e wi pesa.​—Ekl. 7:12; Luka 12:15. w19.01 15 ¶6; 17 ¶9









^ (1 Joh. 5:19) Wang’eyo ni wan mag Nyasaye, to piny duto ni e teko mar ng’at marach.



^ (1 Kor. 15:33) Kik wuondu. Osiepe maricho ketho timbe mabeyo.



^ (Kol. 2:8) Beduru motang’ mondo ng’ato kik omaku gi riekni mag piny kod wuond manono ma wuok kuom chike kod timbe mag dhano, kendo kaluwore gi gik ma chiko yore kod paro mag pinyni, to ok kaluwore gi Kristo;



^ (1 Tim. 6:10) Nikech hero pesa en achiel kuom chakruok mar gik moko duto ma kelo hinyruok, kendo kuom bedo gi hera ma kamano, jomoko osebayo yo mi giweyo yie kendo gisechwowore giwegi kuonde duto gi lit mang’eny.



^ (Ekl. 7:12) Rieko nyalo geng’o chandruok mana kaka pesa bende konyo, to gima rieko oloyogo pesa en ni: Rieko reso ngima ng’at man kode.



^ (Luka 12:15) Kae to nowachonegi niya: “Yawuru wang’u kendo utang’ gi yore duto mag ich-lach,* nimar kata ka ng’ato nigi gik mogundho, ngimane ok otenore kuom gik ma en-go.”

Kata, “gombo.”







Tich Adek, Julai 8


Itimo maber, in misumba maber kendo mogen! Isebedo ng’at migeno kuom gik manok. Abiro keti e wi gik mang’eny. Donj e mor mar ruodhi.​—Mat. 25:21.




Kata ka ne Yesu pok obiro e piny moketo ranyisi maber mar jiwo jomoko, jotich Nyasaye nong’eyo ni jiwo jomoko en gima dwarore. Ka ne jolweny mag Asuria dwaro monjo Jerusalem, Hezekia nochoko jotend lweny kaachiel gi joma nodak Jerusalem mojiwogi. “Mi oganda nogeno weche mag Hezekia” nikech wechego nojiwogi. (2 We. 32:6-8) Kata obedo ni Ayub ne dwaro hoch, nopuonjo osiepene moko adek manono kaka onego bed ni ijiwo ng’ato. Nonyisogi ni dine bed ni en e ma ohoyogi, ‘dotegogi gi weche me dhoge, kendo hoch mar wechene dohoyogi.’ (Ayub 16:1-5) Gikone, Jehova kaachiel gi Elihu nojiwo Ayub.​—Ayub 33:24, 25; 36:1, 11; 42:7, 10. w18.04 16 ¶6; 17 ¶8-9









^ (Mat. 25:21) Ruodhe nowachone kama: ‘Itimo maber, in misumba maber kendo mogen! Isebedo ng’at migeno kuom gik manok. Abiro keti e wi gik mang’eny. Donj e mor mar ruodhi.’



^ (2 We. 32:6-8) Kae to noyiero jotend jolweny mochokogi e laru manie dho ranga dala kendo nojiwogi kowachonegi niya: 7 “Beduru gi chir kendo gi teko. Kik uluor kendo kibaji kik gou nikech ruodh Asuria kod oganda maduong’ man kode, nimar jo ma ni kodwa ng’eny moloyo jo ma ni kode. 8 En ogeno kuom teko mar dhano, to wan wageno kuom Jehova Nyasachwa mondo okonywa kendo okednwa e lweny.” Wach ma Hezekia ruodh Juda nowachono nojiwo oganda.



^ (Ayub 16:1-5) Ayub nodwoko niya:  2 “Asewinjo weche mang’eny ma chalo gi ma uwachonagi. Uduto un johoch manono!  3 Wecheu manonogi ok rum? Ang’o ma chwalou mondo uwuo kama?  4 Da bed ni un e ma gik ma oyudagi oyudou, An bende ne anyalo wuoyo kaka un. Ne anyalo chuoyou gi weche mang’eny Ka akinonu wiya.  5 An to ok datimo kamano. Dategou gi weche mowuok e dhoga, Kendo weche mowuok e dhoga dohoyou.



^ (Ayub 33:24, 25) Nyasaye nyalo nyise ng’wono kendo wacho niya, ‘Rese kik odonj e bur! Nimar aseyudo gima nyalo ware! 25 Dende obed mayom moloyo mar nyathi; Kendo obed gi teko kaka ma ne en-go e kinde ma ne pod en rawera.’



^ (Ayub 36:1) Elihu ne omedo wacho niya:



^ (Ayub 36:11) Ka giwinjo Nyasaye kendo gitiyone, Ngimagi dhi maber ndalogi duto, Kendo gibiro dak gi kuwe kinde duto.



^ (Ayub 42:7) Bang’ ka Jehova ne osewacho ne Ayub wechegi, Jehova ne owacho ne Elifaz Ja-Teman niya: “Akecho kodi kaachiel gi osiepeni ariyo, nikech ne ok uwacho adiera kuoma kaka jatichna Ayub notimo.



^ (Ayub 42:10) Bang’ ka ne Ayub oselemo ne osiepene, Jehova notiekone masichene duto moduokone mwandune. Jehova nomiye gik ma ne en-go mokwongo nyadiriyo.








Tich Ang’wen, Julai 9


Anamii teko; ee, nakonyi.​—Isa. 41:10.




Isaya nosewacho motelo kaka Jehova ne dhi miyo joge teko kowacho niya: ‘Jehova Nyasaye nobi ka ng’a man gi teko, mi bade nobed gi loch.’ (Isa. 40:10) Kinde mang’eny, Muma tiyo gi ‘bat’ e nyiso teko ma ng’ato nigo. Omiyo, sama ndikoni wacho ni ‘bad Jehova nobed gi loch,’ mano paronwa kaka Jehova en Ruoth ma nigi teko mang’eny. Notiyo gi tekone e siro jotichne machon kendo ritogi, kendo odhi nyime timo kamano ne jotichne mogeno kuome e kindegi. (Rap. 1:30, 31; Isa. 43:10) Jehova timonwa kaka nosingo niya: “Abiro tegi.” Otimo mano ahinya-ahinya sama jowasigu sandowa. E pinje moko, jowasikwa temoga chungo tijwa mar lendo kata goyo riwruogwa marfuk. To mano ok mi waparre mokalo tong’. Jehova omiyowa singo ma miyo wabedo gi teko kod chir. Owachonwa kama: “Onge gir lueny mothedh mar kedo kodi ma dinyal timo gi moro.”​—Isa. 54:17. w19.01 5-6 ¶12-13









^ (Isa. 41:10) Kik iluor, nimar an kodi. Kik iparri, nimar an e Nyasachi. Abiro tegi, ee, abiro konyi, Anamaki motegno gi bada ma korachwich ka atayi e yo makare.’



^ (Isa. 40:10) Neuru! Jehova Wuon Loch Duto nobi gi teko, Mi bade nobed gi loch. Neuru! Enobi gi pok, Kendo gik mobiro chulo ji nie nyime.



^ (Rap. 1:30, 31) Jehova Nyasachu biro telonu kendo obiro kedonu kuneno gi wang’u mana kaka ne otimo e piny Misri. 31 Bende, ne uneno kaka Jehova Nyasachu ne oting’ou e thim mana kaka wuoro ting’o wuode ka odhi kodu kuonde duto nyaka uchopo kae.’



^ (Isa. 43:10) Jehova owacho niya, “Un jonenona, Ee, jatichna ma aseyiero, Mondo ung’eya kendo ugena Kendo ung’e ni an e en. Onge Nyasaye ma nokwongona betie, Kendo onge Nyasaye moro amora ma osebedoe bang’a.



^ (Isa. 54:17) Gir lweny moro amora molos mondo ohinyi ok nohinyi, Kendo ibiro loyo lep moro amora modonjoni e bura. Mano e pok mar jotich Jehova, Kendo anenogi ka jo makare,” Jehova owacho.








Tich Abich, Julai 10


Joma mor gin joma nigi riyo mar ng’eyo Nyasaye.​—Mat. 5:3.




Mopogore gi le, in gi riyo mar ng’eyo Jachuech kendo en e ma onyalo konyi loyo riyono. (Mat. 4:4) Ka iluwo gima Nyasaye wachoni, ibiro bedo gi rieko kod mor bende. Nyasaye konyi loyo riyono kokalo kuom Wachne kaachiel gi chiemb chuny modhuro mochiwo kokalo kuom “jatich mogen kendo mariek.” (Mat. 24:45) Imiyowa chiemo mopogore opogore kendo molos maber mondo ogerwa. (Isa. 65:13, 14) Chiemb chuny ma Nyasaye miyowa biro miyi rieko kod nyalo mar pogo weche. Mago gin kido ma nyalo konyi e yore mathoth. (Nge. 2:10-14) Kuom ranyisi, kidogo nyalo konyi mondo puonj mag miriambo kik chochi, moriwo nyaka puonj ma wacho ni onge Jachuech. Ginyalo konyi mondo kik wuondi ni pesa kod mwandu e gik ma miyo ng’ato bedo ma mor e ngima. Bende, ginyalo konyi mondo ikwed gombo maricho kod timbe ma nyalo keloni hinyruok. Omiyo, dhi nyime manyo rieko mar Nyasaye kod nyalo mar pogo weche kendo ikaw kidogo mapek. w18.12 20 ¶6-7









^ (Mat. 5:3) “Jo mamor gin jo ma nigi riyo mar ng’eyo Nyasaye, nimar Pinyruodh polo en margi.



^ (Mat. 4:4) To Yesu nodwoke niya: “Ondik kama: ‘Dhano ok bed mangima mana kuom chiemo kende, to kuom weche duto ma wuok e dho Jehova.’”*

Som Apendiks A5.


^ (Mat. 24:45) “Ng’ano ma kuom adier e jatich mogen kendo mariek, ma ruodhe noketo e wi joode mondo omigi chiembgi e kinde mowinjore?



^ (Isa. 65:13, 14) Omiyo, Jehova Wuon Loch Duto wacho kama: “Neuru! Jotichna biro chiemo, to un kech biro kayou. Neuru! Jotichna biro metho, to un riyo biro loyou. Neuru! Jotichna biro mor, to un ubiro yudo wich-kuot. 14 Neuru! Jotichna biro kok gi mor nikech chunygi okuwe, To un ubiro ywagoru nikech chuny malit Ubiro goyo nduru nikech nyosruok mar chuny.



^ (Nge. 2:10-14) Ka rieko odonjo e chunyi Kendo ng’eyo omiyo chunyi mor, 11 Nyalo mar paro biro riti, Kendo winjo tiend wach nobedni ka okumba, 12 Mondo ogoli e yor kethruok, Kuom ng’at ma wacho weche mochido, 13 Kuom jo ma weyo yore mochikore tir Mondo giwuoth e yore mag mudho, 14 Kuom jo mamor gi timo richo, Moil gi timbe maricho.








Ngeso, Julai 11


Kaka ndalo mag yath obet e kaka ndalo mag joga nobedi.​—Isa. 65:22.




Be kinde nobedie ma hikwa noromre gi “ndalo mag yath”? Nitie yiende moko ma dakga higni alufe gi alufe. Mondo dhano odag kuom higni ma romo kamano, nyaka obed gi ngima maber. Ka dhano biro nyalo dak e ngima ma chal gi ma Isaya nokoro, to kare mano nyiso ni paradiso biro yudo kosechopo. To parie ni mano gima biro timore adier! Par ane gik ma singono nyisowa kuom kaka paradiso biro chalo: Nyasaye biro guedho piny duto. Onge le kata dhano mager ma biro hinyo ji. Muofni, momni, kod rong’onde biro chango. Ji biro gero utegi kendo gibiro pidho cham mang’eny. Dhano biro dak kuom higni mang’eny mohingo yien. Ee, Muma nyiso maler ni paradiso ma jaberno ni nyime kae. Kata kamano, jomoko nyalo wacho ni watemo kunyo weche ma nokorgo mokalo tong’. Ang’o momiyo in gadier ni paradiso biro bet e piny ka? Yesu nowacho gima miyo wabedo gadier chuth.​—Luka 23:43. w18.12 5 ¶13-15









^ (Isa. 65:22) Ok giniger ute mondo jomamoko e modagie, Kendo ok ginipur mondo jomoko nono e mocham. Nimar ndalo mag joga nobed mana ka ndalo mag yien, Kendo joga moyier nobed mamor gi tich lwetegi.



^ (Luka 23:43) Yesu nodwoke niya: “Adier awachoni kawuononi, inibed koda e Paradiso.”








Jumapil, Julai 12


Lokreuru kuom miyo pachu obed manyien.​—Rumi 12:2.




Wan gi nyalo mar loko pachwa. To lokruok ma kamano nyalo mana betie ka luwore gi gik ma wan e ma wayie mondo odonj e pachwa kod ma wasiko ka waparo. Ka wasiko waketo pachwa mana kuom yore mag Jehova, wabiro medo fwenyo ni pach Jehova e ma ni kare. Mano biro miyo kinde duto wagomb keto pachwa oluwre gi pach Jehova. Kata kamano, ber ng’eyo ni mondo walok pachwa mondo owinjre gi pach Jehova, nyaka ‘wawe luwo kit ngima mar joma odak e ndaloni.’ Nyaka wawere gi paro ma ok winjre gi pach Nyasaye. Wanyalo tiyo gi ranyisi mar chiemo mondo walergo wachno. Ng’at ma dwaro ni ngimane omed bedo maber nyalo chamo chiemo ma konyo del. Kata kamano, timo kamano ok bi konye ka po ni e sechegogogo ochamo chiemo mowichore? E yo ma kamano, ok wabi yudo kony ka warwako pach Jehova to e sechegogogo watiyo gi paro mag pinyni ma odwanyore. w18.11 21 ¶14-15









^ (Rumi 12:2) Kendo weuru luwo kit pinyni,* to lokreuru kuom miyo pachu obed manyien, mondo ung’e gadier dwaro maber mar Nyasaye, dwaro mowinjore, kendo malong’o chuth e wang’e.

Kata, “chenro mar ndaloni.” Som Tiend Weche.







Wuok Tich, Julai 13


Chung’uru motegno ka utueyo adiera e nungou kaka msip.​—Efe. 6:14.




Nyaka wang’ad e chunywa ni wabiro wuotho e adiera odiechieng’ kodiechieng’ kata ang’o ma timre. Tue adiera e nungoni kaka msip. E kinde ma ne indiko Muma, msip ma jalweny ne tueyo ne siro nungone kendo geng’o fuonnige ma iye mondo kik jasigu chwo. To mondo msibno ne rite maber, ne nyaka otueye moridore maber. Msip ma ombekni ne ok sir nungo jalweny kaka dwarore. To nade wan, adiera ma watueyo e nungowa kaka msip konyowa nade? Ka watueyo adiera motegno kaka msip e nungowa, adierano biro ritowa mondo watang’ gi puonj mag miriambo kendo obiro konyowa mondo watim yiero mabeyo. Sama waromo gi tem moro, adiera mag Muma biro konyowa mondo wamed chung’ motegno e timo gima kare. Mana kaka jalweny ok nyal dhi e lweny kata dichiel ka oonge msip, wan bende onego waram ni ok wabi mbeko kata golo msip mar adiera e nungowa. Onego watim duto ma wanyalo mondo wasik ka waride ti e nungowa kuom dak ka waluwo adiera e ngimawa. w18.11 12 ¶15









^ (Efe. 6:14) Omiyo, chung’uru motegno ka utueyo adiera e nungou kaka msip, ka urwako tim makare kaka rageng’ mar akor,








Tich Ariyo, Julai 14


Ng’iew adiera kendo kik iuse.​—Nge. 23:23, “NW.”




Ok wanyal ng’eyo adiera ma ni e Wach Nyasaye nyamonge. Nyaka waikre timo gimoro amora ma dwarore mondo wayud adiera. Mana kaka jandik bug Ngeche wacho, ka ‘waseng’iewo’ adiera, tiende ni ka waseyude, nyaka watang’ mondo kik ‘wause,’ tiende ni kik wawe adiera. Gima ichiwo nono be seche moko nyalo dwaro ni watine matek e ka wayude. Wach molok kowuok e dho Hibrania ni “ng’iew” e Ngeche 23:23 bende inyalo lok ni “yud.” Tiend wechego duto nyiso kinda ma ng’ato timo ma nyalo dwaro ni owil gire moro gi gimachielo ma nengone ni malo. Wanyalo tiyo gi ranyisi ma luwoni mondo wawinj tiend ng’iewo adiera. Wawach ni ogo milome ni nitie rabolo moko mipogo ji nono e chiro moro. Be rabologo biro chopo kama wantie kendgi? Ooyo. Nyaka watim kinda ma wadhi e chirono e ka wayud rabologo. Kata obedo ni ichiwogi nono, kinda dwarore e ka wayudgi. E yo machalo kamano, kata obedo ni onge pesa moro amora midwaro kuomwa mondo wang’iewgo adiera, nyaka watim kinda e ka wayud adiera. w18.11 4 ¶4-5









^ (Nge. 23:23) Ng’iew adiera kendo kik iuse, Ng’iew bende rieko, puonj, kod winjo tiend wach.



^ (Nge. 23:23) Ng’iew adiera kendo kik iuse, Ng’iew bende rieko, puonj, kod winjo tiend wach.








Tich Adek, Julai 15


Lela wang’e ne orieny ka wang’-chieng’, kendo lepe ma oko ne orieny kaka ler.​—Mat. 17:2.




Noyudo Yesu nigi Petro, Jakobo, kod Johana e wi got moro. Ka ne gin kanyo, ne gineno fweny moro makende. Lela wang’ Yesu kod lepe ne orieny. Ranyisi moko ariyo ma chalo gi Musa kod Elija nochako wuoyo gi Yesu e wi thone kod chierne. (Luka 9:29-32) Kae to boche polo noumogi, kendo ne giwinjo dwol moro e i bochego, mana dwond Jehova owuon! Fwenyno nonyiso motelo kaka Yesu ne dhi bedo gi duong’ kod teko ka koro osekete obedo Ruoth e Pinyruodh Nyasaye. Onge kiawa ni fwenyno nojiwo Yesu kendo miye teko mar nano e sand kod tho ma nochome. Fwenyno nojiwo bende yie mar jopuonjre Yesu kendo notegogi ne tembe ma ne gidhi romogo kod tich maduong’ ma ne gidhi timo. Higni 30 bang’e, jaote Petro nowuoyo kuom fwenyno e yo ma nyiso ni pod nopare maber ahinya.​—2 Pet. 1:16-18. w19.03 10 ¶7-8









^ (Mat. 17:2) Eka kit Yesu nolokore e nyimgi; lela wang’e ne orieny ka wang’-chieng’, kendo lepe nolokore rachar ma rieny ka ler.



^ (Luka 9:29-32) To ka noyudo olemo, kit wang’e nolokore kendo nangane nobedo rachar ma rieny. 30 Ne nitie ji ariyo ma ne wuoyo kode; ne gin Musa gi Elija. 31 Ji ariyogo nofwenyore gi duong’ kendo ne gichako wuoyo kuom wuokne e piny, ma ne chiegni timorene Jerusalem. 32 Koro nindo nohewo Petro kod jo ma ne ni kode, to ka ne pachgi oduogo maber, ne gineno duong’ne. Bende, ne gineno ji ariyo kochung’ kode.



^ (2 Pet. 1:16-18) Nikech ne ok watiyo gi sigendni mag miriambo mochuogi gi riekni mag dhano kane wanyisou wach teko mar Ruodhwa Yesu Kristo kod wach kinde ma biro yudo ka koro entie, to ne en nikech ne waneno duong’ ma en-go gi wang’wa. 17 Nikech nomiye luor kod duong’ koa kuom Nyasaye Wuoro ka nonyise weche ma chal gi ma luwogi kokalo kuom duong’ miwuoro: “Ma Wuoda ma ahero, kendo amor kode.” 18 Ee, ne wawinjo wechego koa e polo sa ma ne wan kode e got maler.








Tich Ang’wen, Julai 16


E yore duto, wanyiso ratiro ni wan jotich Nyasaye, . . . kuom wacho weche madier.​—2 Kor. 6:4, 7.




Achiel kuom yore ma Jokristo madier opogorego gi joma nie dinde mag miriambo en mane? Gin ‘giwachoga adiera.’ (Zek. 8:16, 17) Wabiro wacho adiera kinde duto kendo kuonde te, bed ni wan gi joma wakia, joma watiyogo, osiepewa, kata wedewa. To nade ka in rawera ma dwaro ni mbesene oyie kode? Tang’ kik idag e ngima mar wuondruok, tiende ni iwuondori ni iber sama in gi joodu kata Jokristo mamoko, to itimo gik mopogore ahinya sama in gi rowere ma jopiny kata sama itudori kodgi e intanet. Mano en wuondo wang’ jonyuolni, Jokristo weteni, kod Nyasaye bende. (Zab. 26:4, 5) Jehova ong’eyo sama ‘wamiye luor mana gi dhowa to chunywa bor ahinya kode.’ (Mar. 7:6) Nyalo bedo maber ka watimo kaka Muma nyisowa niya: “Kik chunyi gomb gik ma joricho timo, to bed kiluoro Jehova odiechieng’ duto.”​—Nge. 23:17, NW. w18.10 9 ¶14-15









^ (2 Kor. 6:4) to e yore duto, wanyiso ratiro ni wan jotich Nyasaye, kuom nano e gik mang’eny, kuom masiche, kuom ndalo mag chando gik moko, kuom gik matek,



^ (2 Kor. 6:7) kuom wacho weche madier, kuom teko mar Nyasaye; kokalo kuom gik lweny makare ma wating’o e bedewa korachwich* gi koracham,*

Samoro mondo otigo e monj.
Samoro mondo otigo e geng’ruok.


^ (Zek. 8:16, 17) “‘Magi e gik monego utim: Ng’ato ka ng’ato owach adiera gi nyawadgi, kendo ung’ad bura makare e dho rangeyeu mondo adiera gi kuwe obedie. 17 Kik ng’ato chan e chunye mar timo ne nyawadgi gimoro marach, kendo kik uher kuong’oru gi miriambo; nikech asin gi gigo duto,’ Jehova owacho.”



^ (Zab. 26:4, 5) Ok ariwra gi jomiriambo, Kendo ok awuoth gi jo ma pando kitgi.  5 Asin gi chokruok mar jo ma timo gik maricho, Adagi riwora gi joricho.



^ (Mar. 7:6) Nodwokogi kama: “Isaya ne ni kare ka nokoro wach kuomu un jo ma wuondore, kaka ondik ni, ‘Jogi miya luor mana gi dhogi to chunygi bor ahinya koda.



^ (Nge. 23:17) Kik chunyi gomb gik ma joricho timo, To luor Jehova odiechieng’ duto,








Tich Abich, Julai 17


Nyasaye en hera kendo ng’at ma siko e hera, ng’atno siko e winjruok achiel gi Nyasaye.​—1 Joh. 4:16.




Jotich Jehova duto e piny ngima gin joot achiel e yie kendo giherore ahinya. (1 Joh. 4:21) Ok ginyis hera e gik madongo mitimo dichiel ka dichiel, kar mano, ginyiso hera e weche mapile kaka wuoyo mang’won kendo kecho ji. Sama wakecho ji kendo wang’won kodgi, wabedo ‘nyithindo moher matimo kaka Nyasaye timo.’ (Efe. 5:1) Yesu noluwo ranyisi mar Wuon-gi e yo makare chuth. Yesu nowacho niya: “Biuru ira, un duto mujony kendo ma ting’ turou, to anamiu yueyo . . . , nimar adembora kendo chunya muol.” (Mat. 11:28, 29) Sama waluwo ranyisi mar Kristo kuom ‘dewo jochan,’ Wuonwa ma ni e polo bedo ma mor kodwa kendo wan bende wabedo ma mor. (Zab. 41:1, NW) Omiyo, wadhiuru nyime bedo mang’won gi jomamoko e ngimawa mar joot, e kanyakla, kod e tij lendo. w18.09 28 ¶1-2









^ (1 Joh. 4:16) To waseng’eyo kendo wan gi yie kuom hera ma Nyasaye oherowago. Nyasaye en hera, kendo ng’at ma siko e hera osiko e winjruok achiel gi Nyasaye, to Nyasaye bende siko e winjruok achiel kode.



^ (1 Joh. 4:21) To ma e chik ma wasenwang’o koa kuome, ni ng’at mohero Nyasaye nyaka her owadgi bende.



^ (Efe. 5:1) Kuom mano, luwuru tim Nyasaye kaka nyithindo moher,



^ (Mat. 11:28, 29) Biuru ira, un duto mujony kendo ma ting’ turou, to anamiu yueyo. 29 Keturu jok mara kuomu kendo puonjreuru kuoma, nimar adembora kendo chunya muol, to ununwang’ yueyo.



^ (Zab. 41:1) Ng’at mamor en ng’at ma kecho jachan; Jehova biro rese ka chandruok omake.








Ngeso, Julai 18


Wan jotich ma tiyo kanyachiel gi Nyasaye.​—1 Kor. 3:9.




Sama masira moro otimore, jotich Nyasaye yudoga thuolo mar tiyo kanyachiel gi Nyasaye e konyo owetegi ma oyudo masirano. Kuom ranyisi, gikowoga pesa ma owetego nyalo konyorego. (Joh. 13:34, 35; Tich 11:27-30) Bende, gikonyo e golo gik mokethore kendo gero udi manyien ne owetego. Nyaminwa Gabriela ma Nya-Poland ma ne ode okethore marach ka oula maduong’ noyweyo gweng’gi ne obedo ma mor ahinya ka ne owete oa e kanyakla mamoko ma ne ni machiegni mondo gikonye. Owacho kama: “Ok daher wuoyo ahinya e wi giga ma nokethore. Mago gin mana gige ringruok ma rumoga. Kar mano, ahero wuoyo kuom ber ma nayudo. Yo ma owete gi nyimine nokonyago nomedo jiwona ni bedo e kanyakla mar Jokristo en gima kende ahinya kendo ma kelo mor mogundho.” Ji mathoth mosekony bang’ masira wachoga ni gidong’ga ka gitegno moloyo kaka ne gin ka masirano pok notimore. To owete ma osetiyo kanyachiel gi Jehova e konyo Jokristo moyudo masira bende bedoga ma mor.​—Tich 20:35; 2 Kor. 9:6, 7. w18.08 26 ¶12









^ (1 Kor. 3:9) Nimar wan jotich ma tiyo kanyachiel gi Nyasaye. Un to un puoth Nyasaye ma opidho, ot ma Nyasaye gero.



^ (Joh. 13:34, 35) Amiyou chik manyien, ni ubed gi hera e kindu; mana kaka aseherou, un bende herreuru e kindu. 35 Ma e ma nomi ji duto ong’e ni un jopuonjrena ka un gi hera e kindu uwegi.”



^ (Tich 11:27-30) E ndalogo, jonabi moko ne oa Jerusalem mi gidhi Antiokia. 28 Achiel kuomgi ma nyinge Agabo ne ochung’, kendo roho maler nomiyo okoro ni kech maduong’ ne chiegni biro e piny mangima. To adier, mano notimore e ndalo Klaudio. 29 Omiyo, jopuonjre nong’ado mar oro kony ne owete modak Judea kaluwore gi kaka nyalo mar ng’ato ka ng’ato ne obet. 30 Ne gioro Barnaba gi Saulo mondo oter konygo ne jodongo.



^ (Tich 20:35) Asenyisou e weche duto ni kuom tiyo matek kamano, nyaka ukony jo ma yom yom, kendo nyaka usik ka uparo weche Ruoth Yesu owuon ma nowacho kama: ‘Chiwo kelo mor mang’eny moloyo kawo.’”



^ (2 Kor. 9:6, 7) To kuom wachni, ng’at ma chuoyo manok noka manok, to ng’at ma chuoyo mabup noka mabup. 7 Ng’ato ka ng’ato otim mana kaka oseng’ado ei chunye, ok gi chuny matek kata e yor achune, nimar Nyasaye ohero ng’at ma chiwo gi ilo.








Jumapil, Julai 19


Ritri gi kinda duto ni mondo chunyi obedi makare.​—Nge. 4:23.




Mondo warit chunywa e yo maber, nyaka wang’e gik ma nyalo hinyowa kendo wakaw okang’ mapiyo mondo wageng’gi. Wach molok ni “ritri” paronwa tij jarit. E ndalo Ruoth Solomon, jorit ne chung’ga e ohingni mag pacho kendo ka ne gineno gimoro marach, ne gigoyo milome. Mano konyowa ng’eyo gima nyaka watim mondo Satan kik keth pachwa. E kinde machon, jorit pacho ne tiyoga kanyachiel gi joma ne rito rangeye. (2 Sa. 18:24-26) Ne nyaka gine ni rangeye olor maber sama jowasigu ne ni machiegni. (Neh. 7:1-3) Ka watiyo gi Muma e tiego nyalowa mar pogo ber gi rach, nyalono biro bedonwa kaka jarit ma goyonwa milome sama Satan dwaro duwo chunywa, pachwa, kod gombowa. Sama wawinjo milome ma kamano, onego wakaw okang’ mapiyo mondo wadin ne Satan. w19.01 17 ¶10-11









^ (Nge. 4:23) Rit chunyi moloyo gik moko duto monego iriti, Nikech en e soko mar ngima.



^ (2 Sa. 18:24-26) Noyudo Daudi obet e kind dho rangeye ariyo mag dala. To jarit noidho malo e ohinga manie rangach. Nong’icho moneno ng’ato ka biro gi ng’wech. 25 Omiyo, jarit nokok gi dwol maduong’ monyiso ruoth. Ruoth nodwoke niya: “Ka en kende, to okelo wach moro.” Ka jalno ne chiegni chopo, 26 jarito noneno ng’at machielo ka biro gi ng’wech. Jaritono nokok ne jarit rangach niya: “Ng’at machielo bende biro!” Ruoth nowacho niya: “Ng’atno bende kelo wach moro.”



^ (Neh. 7:1-3) Ka ne osetiek ger kuonde mokethore e ohinga, naloso dho rangeye, kae to noket jorit rangeye, jower, kod Jo-Lawi e tijegi. 2 Bende, naketo Hanani owadwa mondo obed jatelo Jerusalem, en kaachiel gi Hanania jatend Ohinga, nimar ne en ng’at mogen ahinya kendo moluoro Nyasaye moloyo ji mang’eny. 3 Ne anyisogi kama: “Kik yaw rangeye mag Jerusalem nyaka chieng’ tegno, kendo sa ma jorit nie e tich, onego gilorgi motegno mi girindgi. Bende, keturu jo ma odak Jerusalem mondo orit gotieno, ka ng’ato ka ng’ato rito ka ma oketee kendo ng’ato ka ng’ato e dho ode owuon.”








Wuok Tich, Julai 20


Gibed jotich mag kanyakla, nimar onge wach moro minyalo donjnegigo.​—1 Tim. 3:10.




Gima onego jodongo ong’i kuom owete ma rowere ma nyalo bedo jodongo kata jokony-tich en ka be gitimo gik ma Ndiko wacho. (2 Tim. 3:16, 17) Ka jodongo obedo gi paro ma ok luwre gi Muma, mano nyalo miyo rowere mochwiny obudh ka pok gibedo jodongo kata jokony-tich. E piny moro, ne nitie jakony-tich moro ma ne omi migepe madongo e kanyakla. Kata obedo ni jodong-kanyaklagi ne neno ni nowinjore bedo jaduong’ ka luwore gi Ndiko, pod ne ok gipwodhe mondo obed jaduong’. Jodongo moko ma hikgi oniang’ noramo ni owadwano pod ne tin ahinya ma ok nyal kete jaduong’. Rach ahinya ni ne ok gidwar kete jaduong’ mana nikech kaka nonenore gi oko. Ripode mang’eny nyiso ni gima kamano timore e kanyakla mathoth e piny mangima. Donge dwarore ahinya ni waluw gima Ndiko wacho kar tiyo gi pachwa wawegi! Mano e ka wabiro luwo gima Yesu nowacho mondo kik wang’ad ne ji bura ka luwore mana gi kaka ginenore gi oko.​—Joh. 7:24. w18.08 12 ¶16-17









^ (1 Tim. 3:10) Bende, okwong otemgi mondi mondo one ka giromo; eka bang’e gibed jotich mag kanyakla, nimar onge wach moro minyalo donjnegigo.



^ (2 Tim. 3:16, 17) Ndiko duto okudh gi much Nyasaye kendo gikonyo kuom puonjo ji, kuom siemo ji, kuom rieyo gik moko, kendo kuom kwero ji kaluwore gi gik makare, 17 mondo ng’at Nyasaye obed moromo chuth, moikore maber ne tije mabeyo duto.



^ (Joh. 7:24) Weuru ng’ado bura gi kaka uneno ng’ato gi oko, to ng’aduru bura makare.”








Tich Ariyo, Julai 21


Ng’a maduoko wach ka pok owinjo en ng’a mofuwo, okelone wich kuot.​—Nge. 18:13.




Nitie gimomiyo ok onego wake ne ji e-mail kata mesej ma pok wanono maber. Nitie pinje moko ma orido ne owetewa ngima e weche lamo. Moko be ogoyo tijwa marfuk. E pinje kaka mago, jowasikwa nyalo chako keyo weche mag miriambo mondo gimiwa luoro kata gimi kik wagenre. Kuom ranyisi, ne ane gima notimore kuma chon ne iluongoga ni Soviet Union. Polise ma ne ong’ere kaka KGB ne ochako keyo miriambo ka giwacho ni nitie owete moko mochwiny ma ne ndhogo jo Jehova. Ji mang’eny ma ne oyie gi miriambono gikone ne oweyo tiyo ne Jehova ma giwuok e riwruok mare. Ne lit ndi! Gima ber en ni thoth owetego bang’e noduogo e adiera; moko to nodhi chuth. Yiegi nokethore. (1 Tim. 1:19) Ang’o ma wanyalo timo mondo gima kamano kik yudwa? Kik ike weche mag miriambo kata weche ma ok in-go gadier. Kik ibed ng’ama iwuondo awuonda e yo mayot. Non weche duto ka pok iorogi ne ng’ato ang’ata. w18.08 4 ¶8









^ (Nge. 18:13) Ka ng’ato dwoko wach ka pok owinjo weche duto, Mano en fuwo kod wich-kuot.



^ (1 Tim. 1:19) ka imakori gi yie kendo ka in gi chuny maler, ma jomoko osewito, kendo mano osemiyo yiegi okethore mana kaka meli mokethore e nam.








Tich Adek, Julai 22


Adier awachoni kawuononi, inibed koda e Paradiso.​—Luka 23:43.




E dho Grik ma ne ondikgo kitepe machon, ne inyalo ket koma kamoro amora e dier sentens. Mano miyo wapenjore ni: Be dibed ni Yesu ne onyiso ng’atno ni, “Adier awachoni, kawuononi inibed koda e Paradiso”? Koso nonyise ni, “Adier awachoni kawuononi, inibed koda e Paradiso”? Ber ng’eyo ni noyudo Yesu osenyiso jolupne kama: “Wuod dhano nobed ei chuny lowo kuom odiechienge adek gi otieno adek.” (Mat. 12:40; 16:21; 17:22, 23; Mar. 10:34; Tich 10:39, 40) Kuom mano, Yesu gi jamahunduno ne ok odhi e Paradiso moro amora chieng’ ma ne githoe. Yesu ne ni e i Liel kuom odiechienge moko e ka bang’e Nyasaye nochiere. (Tich 2:31, 32) Jamahundu ma ne chiegni thono ne ok ong’eyo ni Yesu nosesingo ne jootene ma nomakore kode ni ne gidhi bet kode e Pinyruodh polo. (Luka 22:29) E wi mano, jamahunduno ne pok obatis. (Joh. 3:3-6, 12) Omiyo, gima Yesu nosingo ne en paradiso ma bang’e ne dhi betie e piny ka. w18.12 6 ¶17-18, 20-21









^ (Luka 23:43) Yesu nodwoke niya: “Adier awachoni kawuononi, inibed koda e Paradiso.”



^ (Mat. 12:40) Nimar mana kaka Jona ne ni ei rech maduong’ kuom ndalo adek odiechieng’ gotieno, e kaka Wuod dhano nobed e lowo kuom ndalo adek odiechieng’ gotieno.



^ (Mat. 16:21) Chakre kindeno ka dhi nyime, Yesu nonyiso jopuonjrene ni nyaka odhi Jerusalem mi sande gi jodongo, gi jotend-jodolo, kod jondiko, kendo ibiro nege kae to e odiechieng’ mar adek ibiro chiere.



^ (Mat. 17:22, 23) Ka noyudo gichokore Galili, Yesu nowachonegi niya: “Wuod dhano idhi ndhogi mi chiwe e lwet ji. 23 Gibiro nege to e odiechieng’ mar adek ibiro chiere.” Mano nomiyo gikuyo ahinya.



^ (Mar. 10:34) kendo jogo biro jare, gibiro ng’ulo olaw kuome, gibiro chwade, kendo gibiro nege, to bang’ ndalo adek obiro chier.”



^ (Tich 10:39, 40) Kendo wan joneno mag gik moko duto ma notimo e piny Jo-Yahudi kod Jerusalem; to ne ginege kuom ng’awe e yath. 40 Nyasaye nochiero jalo e odiechieng’ mar adek kendo nomiyo jalo ofwenyore,



^ (Tich 2:31, 32) ne oseneno motelo mi nowuoyo e wi chier mar Kristo, ni ne ok oweye e Liel* kendo ni, ringrene ne ok otow. 32 Nyasaye nochiero Yesu kendo waduto wan joneno mag wachno.

Grik, “Hades.” Som Tiend Weche.


^ (Luka 22:29) Omiyo, atimo kodu singruok mana kaka Wuora osetimo koda singruok ne pinyruoth,



^ (Joh. 3:3-6) Yesu nodwoke kama: “Adier awachoni ni, ka ok onyuol ng’ato gi nyuol manyien,* ok onyal neno Pinyruodh Nyasaye.” 4 Nikodemo nopenje kama: “Ere kaka inyalo nyuol ng’ato kosebedo ng’at maduong’? Ok onyal donjo kendo ei min mare mi chak nyuole kendo, koso?” 5 Yesu nodwoke kama: “Adier awachoni ni, ka ok onyuol ng’ato kuom pi gi roho, ok onyal donjo e Pinyruodh Nyasaye. 6 Gima osenyuol kuom ringruok en ringruok kendo gima osenyuol kuom roho en roho.

Kata nyalo bedo, “nyuol moa malo.”


^ (Joh. 3:12) Ka asewachonu gik manie piny to e ma pod ok uyie, ere kaka ubiro yie ka awachonu gik manie polo?








Tich Ang’wen, Julai 23


[Losnwa] nyiseche ma notelnwa; nikech Musani, . . . wakiya kaka obet.​—Wuok 32:1.




Mapiyo nono, Jo-Israel nochako lamo nyaroya! Kata bed ni ne gitimo richo ayanga, pachgi ne wuondogi ni ne ginyalo lamo alama sanamu, to komachielo bende gimakore gi Jehova. Gima iwuoro en ni Harun nowacho ni nyasino ne gitimo ne Jehova! Jehova nowinjo nade? Ne oneno ni jogo nondhoge. Nonyiso Musa ni jogo ‘nosedwanyore mi gia e yo ma nochikogie.’ ‘Mirimbe nobedo mager’ mi noparo mar tieko Jo-Israel duto. (Wuok 32:5-10) Kata kamano, Jehova nong’ado ni ok nodhi tieko Jo-Israel. (Wuok 32:14) Kata obedo ni Harun e ma noloso ne Jo-Israel nyaroyano, noloko chunye moriwore gi yawuot Lawi duto ma nonyiso ni gin kor Jehova. Ji alufe gi alufe ne otho nikech lamo nyaroya, to Jehova nosingo ni ne odhi guetho joma ne omakore kode.​—Wuok 32:26-29. w18.07 20 ¶13-16









^ (Wuok 32:1) Ka ji noneno ni Musa obudho ahinya e got, ne gichokore ir Harun mi ginyise kama: “Losnwa nyasaye ma nyalo telonwa nimar wakia gima otimore ne Musa, jal ma notelonwa ka wawuok e piny Misri.”



^ (Wuok 32:5-10) Ka ne Harun oneno kamano, nogero kendo mar misango e nyim nyaroyano mi nogoyo milome kowacho niya: “Kiny wanatim ne Jehova sawo.” 6 Omiyo, kinyne ne gimondo gokinyi mang’ich mi gichako golo misengni miwang’o kod misengni mag kuwe. Bang’ mano, ne gichiemo ma gimetho kendo ne gimor ahinya.   7 Jehova nowacho ne Musa niya: “Lor idhi piny, nikech jo ma ne igolo e piny Misri osedwanyore. 8 Giseweyo mapiyo yo ma ne achikogi ni giluw. Giseloso sanamu mar nyaroya kendo gikulorene. Gigolone misengni ka giwacho ni, ‘Ma e Nyasachwa ma ne ogolowa e piny Misri.’” 9 Jehova nomedo wacho ne Musa niya: “Aseneno ni tok Jo-Israelgi tek. 10 We aneggi nikech gisewang’o iya, mondo in e ma aketi ibed oganda maduong’ kargi.”



^ (Wuok 32:14) Kuom mano, Jehova noloko pache mi koro ne ok okelo ne joge masira ma nosewacho.



^ (Wuok 32:26-29) Eka Musa nochung’ e ranga kambi mowacho kama: “Ng’ano man kor Jehova? Ng’atno mondo obi ira!” Mi Jo-Lawi duto nodhi ire. 27 Musa nonyisogi niya: “Jehova Nyasach Israel ochiko kama, ‘Ng’ato ka ng’ato kuomu mondo otue liganglane e nungone, kendo ong’ad e dier kambi koa e dho rangach ma koni nyaka e dho rangach ma kocha konego owadgi, jirande, kod osiepne.’” 28 Jo-Lawigo notimo kaka Musa nochikogi. Omiyo, chieng’no ne ginego ji 3,000 kama. 29 Musa nowachonegi niya: “Walreuru ne Jehova kawuono, nikech ng’ato ka ng’ato kuomu osenego wuode kod owadgi, kendo Nyasaye biro guedhou kawuono.”








Tich Abich, Julai 24


Tang’uru gi jondiko . . . mohero ni ji omosgi ka dhialogi e chirni kendo mohero . . . kuonde moyiedh mogik e nyasi.​—Luka 20:46.




Ji mang’eny lawore gi somo ma malo, ohelni madongo, thum, opira, kod gik ma kamago mana ni mondo dhano wetegi ong’egi. Wan to nitie ng’at ma dwaher ni ong’ewa maber moloyo. En e ng’at ma jaote Paulo nowuoyo kuome kowacho kama: “Nikech useng’eyo Nyasaye, kata inyalo wach ni, Nyasaye oseng’eyou, obet nade ni udok e gik ma nyap kendo manono ma gin gik ma chiko yore kod paro mag pinyni, ka udwaro tiyonegi kaka wasumbni kendo?” (Gal. 4:9) Parie ni Jaloch mar piny gi polo nyalo ng’eyowa! Oikore bedo osiepwa ma ong’eyowa maber. Jasomo moro nowacho ni tiend wachno en ni, wabedo “joma Nyasaye rango gi mor.” Jehova nochueyowa mondo wabed osiepene.​—Ekl. 12:13, 14. w18.07 8 ¶3-4









^ (Luka 20:46) “Tang’uru gi jondiko mohero wuotho koni gi koni ka girwako kandho kendo mohero ni ji omosgi ka dhialogi e chirni kendo mohero kombe ma nyime* e sunagoke kod kuonde moyiedh mogik e nyasi,

Kata, “mabeyo moloyo.”


^ (Gal. 4:9) To koro nikech useng’eyo Nyasaye, kata ni Nyasaye oseng’eyou, obet nade ni udok e gik ma nyap kendo manono ma gin gik ma chiko yore kod paro mag pinyni, ka udwaro tiyonegi kaka wasumbni kendo?



^ (Ekl. 12:13, 14) Bang’ wacho wechegi duto, koro ma e wach maduong’: Luor Nyasaye madier, kendo imak chikene, nimar mano e gima duong’ e ngima dhano. 14 Nimar Nyasaye madier biro ng’ado bura ne ji kuom gimoro amora ma gitimo moriwo gik ma gitimo aling’ ling’, bed ni gigo beyo kata richo.








Ngeso, Julai 25


Gik minyiso e maparo e chunya.​—Zab. 119:99.




Mondo chike Nyasaye okonywa maber, nyaka waher chikego kendo waluwgi. (Amos 5:15) To ere kaka wanyalo timo mano? Gima duong’ en ni wapuonjre neno gik moko kaka Jehova nenogi. Wanyalo lero wachno ka watiyo gi ranyisini: Par ane ni nindo ok osebedo ka teri gotieno kaka dwarore. Ka idhi ir laktar, onyisi ni ilok chiemo ma ichamo, iriega dendi matin, kendo itim lokruoge moko e ngimani. Ka itemo tiyo gi parogo, ichako neno lokruok! Onge kiawa ni ibiro hero laktarno nikech okonyi ma ngimani obedo maber. E yo ma kamano, Jachuechwa omiyowa chike ma geng’onwa moko kuom hinyruok ma wanyalo yudo nikech richo, kendo gimiyo ngimawa bedo maber. Donge wayudo ber mathoth sama waluwo chike Nyasaye ma kwero wacho miriambo, hinyo jomoko, kuo, terruok, timbe gero, kod juok! (Nge. 6:16-19; Fwe. 21:8) Sama waneno kaka luwo chike Jehova konyowa, wachako here kaachiel gi chikenego. w18.06 17 ¶5-6









^ (Zab. 119:99) Ariek moloyo jopuonjna duto, Nikech aparo matut kuom chikeni.*

Kata, “Nikech apuonjora chikeni.”


^ (Amos 5:15) Sinuru gi gik maricho, heruru gik mabeyo, Ng’aduru bura kare e dho ranga dala. Di po ka Jehova Nyasach oganda lweny Okecho joka Josef modong’.’



^ (Nge. 6:16-19) Nitie gik moko auchiel ma Jehova osin-go; Ee, abiriyo ma chunye ojokgo: 17 Wang’ mopong’ gi sunga, lep mariambo, kod lwedo machuero remb jo ma onge ketho, 18 Chuny ma chano gik maricho, kod tielo ma ringo ng’wech mondo otim richo, 19 Janeno mar miriambo, ma riambo seche te, Kod ng’at ma thuwo owete.



^ (Fwe. 21:8) To jo moluor, gi jo ma onge yie, gi jo ma timbegi odwanyore, gi jonek, gi joterruok,* gi jo ma timo timbe-juok, gi jo ma lamo sanamu, kod jomiriambo duto, kargi nobed e ataro ma liel gi mach kod salfa.* Mani en tho mar ariyo.”

Som Tiend Weche, “Terruok.”
Ma en kit poda moro ma mako mach mapiyo ahinya, kendo sa ma oliel ogolo tik mager kendo marach.







Jumapil, Julai 26


In e Ruodh Jo-Yahudi, koso?​—Joh. 18:33.




Nyalo bedo ni Pilato ne luor ni Yesu ne nyalo loko loch, to mano en gima ne chando chuny Pilato ahinya e kinde lochne duto. Yesu nodwoke niya: “Pinyruodha ok en mar pinyni.” (Joh. 18:36) Ne ok odhi donjore e weche siasa nikech Pinyruodhe ne dhi locho koa e polo. Nonyiso Pilato ni tich ma nokele e piny ne en ‘chiwo neno e wi adiera.’ (Joh. 18:37) Ka wang’eyo gadier migawo ma Nyasaye omiyowa mana kaka Yesu be nong’eyo gima nokele e piny ka, wabiro temo matek mondo kik wariw ywaruok mag siasa lwedo e yo moro amora, kata mana gi e i chunywa. To timo kamano ok yotga. Jarit-alwora moro wacho kama: “Joma ni e alworawa medo mana bedo gi wich matek. Ji tinde ohero ogandagi ahinya, kendo thothgi paro ni bedo e grube mag siasa biro miyo gibed gi ngima maber. Gima ber en ni owetewa gi nyiminewa to nigi kue e kindgi nikech giketo pachgi duto e lando wach maber mar Pinyruoth. Girito mondo Nyasaye e ma obi otiek gik maricho kod chandruoge mamoko ma ni e piny.” w18.06 4-5 ¶6-7









^ (Joh. 18:33) Eka Pilato nodonjo kendo e ode kae to noluongo Yesu mopenje niya: “In e Ruodh Jo-Yahudi, koso?”



^ (Joh. 18:36) Yesu nodwoko niya: “Pinyruodha ok en mar pinyni. Ka da bed ni Pinyruodha en mar pinyni, joga dine okedo mondo kik chiwa e lwet Jo-Yahudi. To adier Pinyruodha ok oa kae.”



^ (Joh. 18:37) Omiyo, Pilato nopenje niya: “Kare in ruoth?” Yesu nodwoko kama: “In iwuon isewacho ni an ruoth. Mano e momiyo nonyuola, kendo mano e momiyo ne abiro e piny, ni mondo achiw neno e wi adiera. Ng’ato ka ng’ato man kor adiera winjo dwonda.”








Wuok Tich, Julai 27


Kweduru Jachien, mi noringu.​—Jak. 4:7.




Mana buge adek kende e Ndiko mag Dho-Hibrania ma gin Weche mag Ndalo Mokwongo, Ayub, kod Zakaria e ma luongo malaikano ni Satan ma tiende ni “Jakwede.” Ang’o momiyo ne ok onyiswa weche mathoth e wi jasiguni ka ne Mesia pok obiro? Nenore ni Ndiko mag Dho-Hibrania ne ok owacho weche mathoth e wi Satan kod gik motimo nikech Jehova ne ok dwar miye duong’ ma ok owinjore. Gima duong’ momiyo Jehova ne oyie mondo ondik weche ma yudore e Ndiko mag Dho-Hibrania ne en ni mondo okony ji fwenyo Mesia kae to giluwe. (Luka 24:44; Gal. 3:24) Ka ne Mesia osebiro, Jehova notiyo kode kaachiel gi jopuonjrene mondo giel weche mathoth ma sani wang’eyo e wi Satan kod malaike ma noriwore kode. Mano en gima owinjore nikech Yesu gi Jokristo mowal ma biro konye locho e ma Jehova biro tiyogo mondo otiek Satan kod jolupne. (Rumi 16:20; Fwe. 17:14; 20:10) Par ni teko ma Jachien nigo nigi tong’. Jehova, Yesu, kaachiel gi malaike momakore kodgi ritowa kinde duto. Gibiro konyowa mondo wakwed jasikwa. w18.05 22-23 ¶2-4









^ (Jak. 4:7) Kuom mano, bolreuru ne Nyasaye; to kweduru Jachien, mi noringu.



^ (Luka 24:44) Eka nowachonegi kama: “Magi gin wechena ma nawachonu ka ne pod an kodu, ni gik moko duto mondik kuoma e Chik Musa kod weche Jonabi gi Zaburi nyaka timre.”



^ (Gal. 3:24) Omiyo, Chik ne obedonwa kaka jarit ma tayowa nyaka ir Kristo, mondo eka okwanwa kaka jo makare kokalo kuom yie.



^ (Rumi 16:20) To Nyasaye ma chiwo kuwe biro ng’inyo Satan e bwo tiendeu machiegni. Ng’wono mogundho mar Ruodhwa Yesu Kristo mondo obed kodu.



^ (Fwe. 17:14) Gibiro kedo gi Nyarombo, kata kamano, nikech Nyarombono en Jaloch manie wi joloch kendo Ruoth manie wi ruodhi, obiro loyogi. To jo ma ni kode ma ne oluong, kendo ma ne oyier, mosechung’ motegno, bende biro locho.”



^ (Fwe. 20:10) Eka Jachien ma ne wuondogi ne owit e ataro mar mach gi salfa,* ka ma ne osewitie ondiegcha kod janabi mar miriambo; kendo ibiro sandgi* odiechieng’ gi otieno nyaka chieng’.

Ma en kit poda moro ma mako mach mapiyo ahinya, kendo sa ma oliel ogolo tik mager kendo marach.
Kata, “ibiro lornegi; ibiro tuegi.”







Tich Ariyo, Julai 28


Bede duto man kuoma ma ok nyag olemo ogolo oko.​—Joh. 15:2.




Jehova kwanowa kaka jotichne mana ka wanyago olemo. (Mat. 13:23; 21:43) Omiyo, e ngero ma Yesu nogoyo e Johana 15:1-5, olemo ma Jakristo ka Jakristo nyaka nyag ok ochung’ ne jopuonjre mag Muma ma ng’ato osekonyo mobedo Jokristo. (Mat. 28:19) Ka ok kamano, Joneno ma jokinda ma pok oyudo thuolo mar konyo ng’ato mobedo Jakristo nikech gilendo e alwora ma ji ok rwakie wach, biro chalo gi bede mzabibu ma ok nyag olemo e ngero ma Yesu nogoyono. Kata kamano, paro kaka mano ok owinjore! Nikech ang’o? Nikech ok wanyal chuno ji mondo obed jopuonjre Yesu. Jehova en Nyasaye ma jahera omiyo ok onyal jwang’o jotichne mana nikech ok gitimo gima gionge gi nyalo mar timo. Gik moko duto ma Jehova onyisowa ni watim, gin gik ma wanyalo timo. (Rap. 30:11-14) Kare, en olemo mane ma nyaka wanyag? Nenore maler ni olemono ochung’ ne tich moro ma ng’ato ka ng’ato kuomwa nyalo timo. En tich maneno? En tij lando wach maber mar Pinyruodh Nyasaye.​—Mat. 24:14. w18.05 14 ¶8-9









^ (Joh. 15:2) Bede duto man kuoma ma ok nyag olemo ogolo oko, to bede duto ma nyago olemo, olwero maler mondo ginyag olemo mang’eny.



^ (Mat. 13:23) To kodhi ma nochuo e lowo maber, ochung’ ne ng’at ma winjo wach ma donjne kae to onyago olemo, moko nyadi 100, moko nyadi 60, to mamoko nyadi 30.”



^ (Mat. 21:43) Mano e momiyo awachonu ni ibiro mau Pinyruodh Nyasaye kae to imiyo oganda ma nyago olemo mag pinyruodhno.



^ (Joh. 15:1-5) “An e yadh mzabibu madier, to Wuora e japur. 2 Bede duto man kuoma ma ok nyag olemo ogolo oko, to bede duto ma nyago olemo, olwero maler mondo ginyag olemo mang’eny. 3 Un usebedo maler nikech wach ma asewachonu. 4 Sikuru e winjruok achiel koda, to an bende anasik e winjruok achiel kodu. Mana kaka bat ok nyal nyago olemo kende owuon mak mana ka osiko e yadh mzabibu, un bende ok unyal nyago olemo mak mana ka usiko e winjruok achiel koda. 5 An e yadh mzabibu; un e bedene. Ng’at ma siko e winjruok achiel koda, kendo ma siko e winjruok achiel kode, jali nyago olemo mang’eny; nimar ka ok an, to ok unyal timo gimoro ngang’.



^ (Mat. 28:19) Kuom mano, dhiuru e ogendni duto mondo ulok ji obed jopuonjrena, kubatisogi e nying Wuoro, gi Wuoyi, gi roho maler,



^ (Rap. 30:11-14) “Chik ma amiyou kawuononi ok en chik matek, bende ok en chik man mabor kodu ma ok unyal chopoe. 12 Ok en e polo ma dimi uwach ni, ‘Ng’a ma didhinwa malo e polo mondo okelnwa chikno mondo wawinje kendo wamake?’ 13 Bende ok en loka nam ma dimi uwach ni, ‘Ng’a ma ding’adnwa nam ma dhi lokacha mondo okelnwa chikno wawinj kendo wamaki?’ 14 Nimar wach Nyasaye chiegni kodu ahinya; en e dhou kendo en e chunyu, omiyo rite yot.



^ (Mat. 24:14) Kendo wach maber mar Pinyruoth ibiro yal* e piny mangima mondo obed ranyisi* ne ogendni duto, eka giko nobi.

Kata, “landi.”
Kata, “ochiw neno.”







Tich Adek, Julai 29


Un ua kuom wuonu Jachien, . . . jamiriambo kendo wuon miriambo.​—Joh. 8:44.




Nitie jotend dinde mathoth e kindegi. Moko kuomgi iluongo gi nyinge kaka pasta, jodolo, jopuonj, jopolo, kod nyinge mamoko ma kamago. Mana kaka jotend dinde mag miriambo e kinde Jokristo mokwongo, jotend dinde mag miriambo ma kindegi bende ‘geng’o ji kik ng’e adiera’ ma ni e Wach Nyasaye kendo ‘ok giyie gi adiera mar Nyasaye, to giluwo miriambo.’ (Rumi 1:18, 25) Gipuonjo ji ni Nyasaye wang’o joricho e mach nyaka chieng’, ni chuny dhano ok tho, ni ka ng’ato otho to inyalo nyuole e yo moro machielo, kod paro mobam ni Nyasaye nyalo yie ayie gi kend ma ni e kind chwo gi chwo kata mon gi mon. Miriambo mag josiasa bende oselalo ji mang’eny. Achiel kuom miriambo madongo mogik ma gichiegni lando e piny mangima en ni “kuwe nitie kendo weche beyo!” Kata kamano, “kethruok ma apoya nobi kuomgi gikanyono.” Wabeduru motang’ mondo kik giwuondwa mi wachak neno ni gik moko ok richo ahinya e pinyni. Wan ‘wang’eyo maber ni odiechieng’ mar Jehova nobi mana kaka jakuo biro gotieno.’​—1 The. 5:1-4. w18.10 7-8 ¶6-8









^ (Joh. 8:44) Un ua kuom wuonu Jachien, kendo udwaro timo gombo mag wuonu. Ng’atno ne en janek a chakruok, kendo ne ok ochung’ motegno e adiera, nikech adiera onge e iye. Sa ma owacho miriambo, owacho mana kaka kite owuon obet, nimar en jamiriambo kendo wuon miriambo.



^ (Rumi 1:18) Nimar mirimb Nyasaye fwenyore koa e polo kuom ji duto ma ok winje kendo ma ok kare, ma timo gik maricho mondo gigeng’ ji kik ng’e adiera.



^ (Rumi 1:25) Ne ok giyie gi adiera mar Nyasaye, to ne giluwo miriambo mi gilamo chuech kendo tiyonegi, kar lamo Jachuech mowinjore oyud pak nyaka chieng’. Amin.



^ (1 The. 5:1-4) Koro owetewa, kuom wach kinde kod ndalo, ok ochuno ni mondo ondiknu gimoro. 2 Nimar un uwegi ung’eyo maber ni odiechieng’ mar Jehova* nobi mana kaka jakuo biro gotieno. 3 E kinde ma giniwachie ni, “Kuwe nitie kendo weche beyo!” eka kethruok ma apoya nobi kuomgi gikanyono mana kaka muoch ma kayo dhako ma nigi ich, kendo ok ginitony ngang’. 4 Kata kamano, un owete, ok un e mudho ma chieng’no dipou mana kaka ler mar odiechieng’ nyalo poyo jokuoge,

Som Apendiks A5.







Tich Ang’wen, Julai 30


Nyaka ukony jo ma yomyom, kendo nyaka usik ka uparo weche Ruoth Yesu owuon ma nowacho kama: “Chiwo kelo mor mogundho moloyo kawo.”​—Tich 20:35.




Yesu Kristo tiyo gi owete ma gin Jokristo mowal kod jodongo manie kweth mar rombe ma moko mondo ojiw kendo oho Jokristo ma chunygi onyosore e kindewagi. To mano e kaka onego obed nikech jodongo ok gin “ruodhi” e wi yie mar jomamoko, to gin “jotich kanyachiel” mondo Jokristo wetegi obed mamor. (Isa. 32:1, 2; 2 Kor. 1:24) Jaote Paulo noketo ranyisi maber monego waluw. Nondiko ne Jokristo ma ne isando e Thesalonika konyisogi kama: “Nikech hera matut ma waherougo, ne wang’ado ni mondo wayalnu, ok mana wach maber mar Nyasaye kende, to bende wamiu nyaka ngimawa wawegi nikech ne waherou ahinya.” (1 The. 2:8) Nikech Paulo nong’eyo ni wacho awacha weche ma jiwo jomoko kende ok oromo, nonyiso jodongo ma Efeso weche ma ni e ndiko ma kawuono. w18.04 21 ¶6-8









^ (Tich 20:35) Asenyisou e weche duto ni kuom tiyo matek kamano, nyaka ukony jo ma yom yom, kendo nyaka usik ka uparo weche Ruoth Yesu owuon ma nowacho kama: ‘Chiwo kelo mor mang’eny moloyo kawo.’”



^ (Isa. 32:1, 2) Neuru! Ruoth moro nolochi gi tim makare, Kendo jotelo nong’ad bura makare.  2 Ng’ato ka ng’ato nobed kar pondo ne yamo mager, Ka ma ji buoroe ne kodh yamo, Kaka aoche matindo e piny ma onge pi, Kaka tipo mar lwanda maduong’ e piny motwo.



^ (2 Kor. 1:24) To ok ni wan ruodhi e wi yie maru, to wan jotich kanyachiel kodu mondo ubed gi mor, nikech yieu e momiyo uchung’ motegno.



^ (1 The. 2:8) Omiyo, nikech hera matut ma waherougo, ne wang’ado ni mondo wayalnu,* ok mana wach maber mar Nyasaye kende, to bende ne wamiyou nyaka ngimawa wawegi nikech ne waherou ahinya.

Kata, “ne wamor yalonu.”







Tich Abich, Julai 31


Jehova en Roho; kendo kama roho mar Jehova nitie, ji bedo thuolo.​—2 Kor. 3:17.




Mondo wabed gi thuolo ma kamano kendo wane berne, nyaka ‘wayie kuom Jehova,’ tiende ni nyaka wabed gi winjruok maber kode. (2 Kor. 3:16) Jo-Israel ne ok ogeno winjruok ma ne gin-go gi Jehova e kinde ma ne gin e thim. Chunygi kod pachgi nogeng’ore mobedo matek, kendo ne gidwaro mana tiyo gi thuolo ma ne giyudo ka ne ogonygi e tuech e piny Misri mondo gichop mana gombogi mag ringruok. (Hib. 3:8-10) Thuolo ma wabedogo sama Jehova omiyowa rohone ber moloyo thuolo ma wanyalo yudo nikech ogonywa e tuech moro. Mopogore gi thuolo ma dhano nyalo miyo jowetegi, roho mar Jehova miyo ji bedo thuolo kuom tuech mar richo kod tho, to bende ogolo ng’ato kuom tuech mar din mar miriambo kod timbe ma galagala. (Rumi 6:23; 8:2) Donge mano thuolo maber ma waduto wagombo? Ng’ato nyalo yudo thuolo ma kamano bed ni otueye e jela kata ogeng’ne kamoro.​—Cha. 39:20-23. w18.04 9 ¶3-5











^ (2 Kor. 3:17) Koro Jehova* en Roho; kendo ka ma roho mar Jehova* nitie, ji bedo thuolo.

Som Apendiks A5.
Som Apendiks A5.


^ (2 Kor. 3:16) To ka ng’ato olokore oyie kuom Jehova,* igolone rageng’no.

Som Apendiks A5.


^ (Hib. 3:8-10) kik chunyu bed matek kaka kinde ma jomoko nomiyo obedo gi mirima mager, kaka e kinde mar tem e thim, 9 ka ma kwereu ne otemae kata obedo ni ne giseneno tijega kuom higni 40. 10 Mano e momiyo chunya nochido ahinya gi tieng’ni mi ne awacho kama: ‘Chunygi ohero balo kinde duto, kendo pok ging’eyo yorena.’



^ (Rumi 6:23) Nimar misach richo en tho, to mich ma Nyasaye chiwo en ngima ma nyaka chieng’ kokalo kuom Kristo Yesu Ruodhwa.



^ (Rumi 8:2) Nimar chik mar roho ma chiwo ngima ne jo ma ni e winjruok achiel gi Kristo Yesu, oseketou thuolo kuom chik mar richo kod mar tho.



^ (Cha. 39:20-23) Ne omako Josef, mi okete e jela ma ne itueyoe mabuse mag ruoth. Omiyo, Josef bende ne otue e jela kanyo. 21 To Jehova ne ni kod Josef, kendo nodhi nyime nyise herane mosiko, mi ne oyudo ng’wono e wang’ jatend jela. 22 Jatelono ne okete e wi mabuse duto ma notue e jelano, kendo Josef e ma ne rito gik moko duto ma ne mabusego timo. 23 Jatelono ne ok non gik ma noseketo e lwet Josef, nikech Jehova Nyasaye ne ni kod Josef, kendo Jehova ne guedho gik moko duto ma Josef ne timo.








Agost

Ngeso, Agost 1


Nyasaye nyiso hera moherowago kama: ni kane pod wan joricho, Kristo ne othonwa.​—Rumi 5:8.




Sama wan e chokruok, iparonwaga gik ma Jehova kod Yesu osebedo ka timonwa. Wanyiso ni wagoyo erokamano kuom luwo ranyisi mar Yesu odiechieng’ kodiechieng’. (2 Kor. 5:14, 15) E wi mano, chunywa chwalowa mondo wapak Jehova kuom chiwonwa rawar. Achiel kuom yore ma wapakogo Jehova en chiwo paro e chokruok gi chunywa duto. Wanyalo nyiso ni wahero Jehova gi Yesu kuom yie timo gik ma gidwaro, kata mana sama timo kamano ok yot. Thothne, nyaka watim kinda momedore mondo wadhi e chokruok. Kanyakla mang’eny timoga chokruok ma kor juma godhiambo bang’ tich sama ji ool. Chokruok machielo watimoga e giko juma sama thoth ji yueyo. Be Jehova neno kinda ma watimo mondo wadhi e chokruok sama waol? Ee, oneno te! Kendo kaka wamedo timo kinda mondo wadhi e chokruok, e kaka Jehova medo herowa.​—Mar. 12:41-44. w19.01 29 ¶12-13









^ (Rumi 5:8) Kata kamano, Nyasaye nyiso hera moherowago kama: ni ka ne pod wan joricho, Kristo ne othonwa.



^ (2 Kor. 5:14, 15) Nimar hera mar Kristo chwalowa, nikech ma e gima waseng’ado, ni ng’ato achiel ne otho ne ji duto; kuom adier, ji duto nosetho. 15 Kendo ne otho ne ji duto mondo jo mangima kik dhi nyime bedo mangima ne dwachgi giwegi, to ne dwach jalo ma ne othonegi, kendo ma nochier.



^ (Mar. 12:41-44) Eka nobet piny kama nonyalo nenoe sanduge mag keno, mi nong’iyo kaka oganda ne luto pesa e sanduge mag kenogo, to jomwandu mang’eny ne luto pesa mang’eny ma mingli. 42 Koro chi liel moro modhier nobiro kendo noluto pesa ma mingli ariyo ma nigi nengo matin ahinya.* 43 Omiyo, noluongo jopuonjrene ire mowachonegi niya: “Adier awachonu ni, chi liel modhierni oseluto moloyo jogi duto ma a oluto pesa e sanduge mag kenogo. 44 Nikech giduto giluto koa kuom gigegi momedore, to en, kata obedo ni odhier,* oseluto duto ma dokonyrego e ngimane.”

Grik, “lepton ariyo, ma romre gi kuadran achiel.” Som Apendiks B14.
Kata, “en jachan.”







Jumapil, Agost 2


Ka Ruoth noneno dhakono, ne okeche.​—Luka 7:13.




Yesu bende ne romo gi chandruok moko ma ji ne romogo. Kuom ranyisi, nopon e od jodhier. E kinde ma notiyo tij bao gi Josef, nopuonjore timo tije matek. (Mat. 13:55; Mar. 6:3) Nenore ni Josef notho ka ne Yesu pok otieko yalo e piny ka. Mano nyiso ni Yesu be nowinjo lit ma ji winjoga sama wedegi kata osiepegi otho. Bende, Yesu nong’eyo maber kaka dak e ot ma jomoko ok lam Jehova tekga. (Joh. 7:5) Weche adekgo kod mamoko nomiyo Yesu ong’eyo maber pek ma ji ne kalee kod kaka ne giwinjo e chunygi. Yo ma Yesu ne kechogo ji ne nenore ayanga e kinde ma notimo honni. Ne ok otim honnigo mana mar kamano. Kar mano, ne okecho joma ne chandore. (Mat. 20:29-34; Mar. 1:40-42) Kuom adier, Yesu ne kecho ji kendo nodwaro konyogi.​—Mar. 7:32-35; Luka 7:12-15. w19.03 16 ¶10-11









^ (Luka 7:13) Ka Ruoth noneno dhakono, ne okeche mi nowachone niya: “We ywak.”



^ (Mat. 13:55) Donge jali e wuod fundi bao, koso? Donge min mare iluongo ni Maria kendo owetene gin Jakobo gi Josef gi Simon kod Judas?



^ (Mar. 6:3) Donge jali en fundi bao ma wuod Maria, kendo owetene gin Jakobo, gi Josef, gi Judas, kod Simon, koso? To donge kata nyiminene ni kodwa kae?” Omiyo, ne gichwanyore nikech en.



^ (Joh. 7:5) To adier, owetene ne ok nyis yie kuome.



^ (Mat. 20:29-34) Sa ma ne giwuok Jeriko, oganda mang’ongo noluwe. 30 Ji ariyo ma muofni ma nobet e bath yo nowinjo ka Yesu kalo mi ne gikok matek niya: “Ruoth, Wuod Daudi, kechwa!” 31 Oganda nokwerogi matek ni giling’, to ne gimedo kok matek niya: “Ruoth, Wuod Daudi, kechwa!” 32 Omiyo, Yesu ne ochung’ moluongogi kendo nopenjogi niya: “Ang’o mudwaro ni atimnu?” 33 Ne gidwoke kama: “Ruoth, wadwaro ni wengewa oyawre.” 34 Yesu nokechogi, kendo nomulo wengegi mi gikanyono wengegi noyawore, kendo ne giluwe.



^ (Mar. 1:40-42) Kanyo bende jadhoho moro nobirone ka saye, mi jalo nogoyo chonge piny bende ka wachone niya: “Kidwaro, to mi abed maler.” 41 Nikech mano, ne okeche morieyo bade momulego kowachone kama: “Ee, adwaro! Bed maler.” 42 Gikanyono, dhohono noa kuome mobedo maler.



^ (Mar. 7:32-35) Kanyo ne gikelone ng’at moro ma ite odino kendo ma ok ne nyal wuoyo maler, mi ne gisaye mondo oket lwete kuome. 33 Notero ng’atno tenge eka noketo lith lwetene e ite. Nong’ulo olaw kae to omulo lew ng’atno. 34 Mi nong’iyo malo e polo, mogamo muya matek kendo wachone niya: “Efatha,” tiende ni, “Yawri.” 35 Eka ite noyawore kendo lewe ne ogonyore, mi nochako wuoyo maler.



^ (Luka 7:12-15) Ka nochiegni gi dho ranga dalano, ne nitie ng’at motho ma ne oting’ kitero oko. Ne en wuoyi achiel kende, kendo min-gi ne en chi liel. Oganda moro buora moa e dalano bende ne ni kode. 13 Ka Ruoth noneno dhakono, ne okeche mi nowachone niya: “We ywak.” 14 Bang’ mano, nosudo momulo gima noting’ie wuoyi mothono, mi joting’o ne ochung’ kar tiendgi. Eka nowacho kama: “Rawera, awachoni ni, a malo!” 15 Eka ng’at ma nothono nobet mi ochako wuoyo, kendo Yesu ne ochiwe ne min mare.








Wuok Tich, Agost 3


Ng’ato ka ng’ato mondo odhi nyime nano gi nyawadgi.​—Kol. 3:13.




Par ane otieno mogik ka Yesu pok notho. Chunye ne chandore ahinya. Be ne odhi makore gi Nyasaye nyaka e tho? Thone e ma ne dhi yawo ne dhano thuolo mar yudo ngima kendo. (Rumi 5:18, 19) To gima duong’ie moloyo en ni okang’ ma ne odhi kawo ne nyalo miyo nying Wuon-gi okethre kata oyud duong’. (Ayub 2:4) E otienono ka ne en e gago mogik gi jopuonjrene, “mbaka matek” ne omuoch e kind jopuonjrenego ka giyware ni ‘en ng’a kuomgi ma ne ikwano ni duong’ moloyo.’ Gima morowa en ni Yesu ne ok ochwanyore. Kar mano, ne owuoyo kodgi e yo ma muol. Ne orieyogi e yo mang’won koleronegi paro ma nonego gibedgo. Kae to nopwoyogi kuom siko kode nyaka e giko. (Luka 22:24-28; Joh. 13:1-5, 12-15) Wanyalo luwo ranyisi mar Yesu kendo bedo ma muol sama weche moko chando chunywa ka waparo kinde duto ni wan bende wawachoga kata timo gik ma chwanyo jomamoko. (Nge. 12:18; Jak. 3:2, 5) E wi mano, pwo jomamoko kuom kido mabeyo ma gin-go.​—Efe. 4:29. w19.02 11-12 ¶16-17









^ (Kol. 3:13) Ng’ato ka ng’ato mondo odhi nyime nano gi nyawadgi, kendo wereuru ketho e kindu gi chuny man thuolo kata ka ng’ato nigi wach moro gi nyawadgi. Mana kaka Jehova* bende ne ni thuolo weyonu richou, un bende nyaka utim kamano.

Som Apendiks A5.


^ (Rumi 5:18, 19) Omiyo, mana kaka kokalo kuom richo mar ng’ato achiel, oganda dhano duto noyudo kum mar tho, e kaka bende kokalo kuom tim makare mar ng’ato achiel, oganda dhano duto ikwano kaka jo makare mondo giyud ngima. 19 Nimar mana kaka kokalo kuom tim ng’ato achiel mar ketho chik, ji mang’eny nobedo joricho, e kaka bende kokalo kuom tim ng’ato achiel mar luwo chik, ji mang’eny ibiro kwan kaka jo makare.



^ (Ayub 2:4) To Satan nodwoko Jehova niya: “Del kar del. Dhano nyalo chiwo gimoro amora ma en-go mondo ores ngimane.



^ (Luka 22:24-28) Kata kamano, ne gichako yware ka gidwaro ng’eyo ni ng’ano maduong’ e kindgi. 25 To nokonegi niya: “Ung’eyo ni jotelo mag ogendni timore ruodhi e wi ji kendo jo ma nigi duong’ iluongo ni Jochiw-Kony. 26 Kata kamano, un ok onego ubed kamano. To ng’at ma dwaro bedo maduong’ e kindu nyaka bed matinie mogik, kendo ng’at ma dwaro telo e kindu mondo obed jatiju. 27 Nimar en ng’a ma duong’ie moloyo? Be en jalo mobet ka chiemo, koso en jal ma tiyo? Donge en jal mobet ka chiemo, koso? To an e kindu kaka jal ma tiyonu. 28 “Kata kamano, un e jo ma osemakore koda e masichena.



^ (Joh. 13:1-5) Yesu nong’eyo ka sawo mar Pasaka pok ochopo ni sane mar a e pinyni kodok ir Wuoro nosechopo. Nosebedo kohero joge owuon ma ne ni e piny kendo noherogi nyaka giko. 2 Chiemo modhiambo ne pod dhi nyime, kendo Jachien nosedonjo e chuny Judas Iskariot wuod Simon mondo ondhoge. 3 Kuom mano, nikech Yesu nong’eyo ni Wuoro nosechiwo gik moko duto e lwete, ni noa ir Nyasaye kendo ne odhi dok ir Nyasaye, 4 noa malo ka pod chiemo modhiambono dhi nyime, kae to noketo lepe ma oko tenge. Eka nokawo taulo mi otueyo e nungone. 5 Bang’ mano, noolo pi e besen mi ochako lwoko tiende jopuonjrene kendo twoyogi gi taulo ma notueyo.



^ (Joh. 13:12-15) Ka noselwoko tiendegi mi orwako lepe ma oko, nobet kendo e mesa, mowachonegi niya: “Be ung’eyo tiend gima asetimonu? 13 Un uluonga ni, ‘Japuonj,’ kendo ni, ‘Ruoth,’ to un kare nikech an kamano. 14 Kuom mano, ka an Ruoth kendo Japuonj e ma aselwoko tiendeu, un bende onego* ulwok tiende joweteu. 15 Nimar aketonu ranyisi, mondo utim kaka asetimonu.

Kata, “un bende un gi ting’.”


^ (Nge. 12:18) Weche ma imuomruokgo chuoyo chuny ka ligangla, To lew ng’at mariek chango chuny.



^ (Jak. 3:2) Nimar waduto wachwanyore nyading’eny. Ka nitie ng’at ma ok chwanyre e wach, jalo en ng’at malong’o chuth kendo en ng’at ma nigi nyalo bende mar chiko dende duto.



^ (Jak. 3:5) Kamano bende, lep en fuoni matin e del to e ma opong’ gi sunga madongo. Neuru kaka mach matin ahinya nyalo wang’o bungu maduong’!



^ (Efe. 4:29) Kik uwe wach moro amora motop oa e dhou, to mana wach malong’o ma gero jomamoko kaka owinjore, mondo wachno obed ma konyo jowinjo.








Tich Ariyo, Agost 4


Jehova . . . oseyiko kom ruodhe mondo ong’ad bura.​—Zab. 9:7.




Chike Musa ne ok chiw thuolo moro amora ma ne nyalo miyo ohang ne ng’ato ni otimo richo moro. Ng’at ma ne odonjne ne nigi ratiro mar dwaro ng’eyo ni en ng’a modonjone. (Rap. 19:16-19; 25:1) To ka ne pok ong’adne bura ni otimo richo, ne dwarore ni joneno ariyo obedie ma ne onene kotimo richono. (Rap. 17:6; 19:15) To nade Ja-Israel ma ne otimo richo to ng’ato achiel kende e ma nonene? Ne ok onego opar ni wachno ne nyalo kalo akala kamano. Jehova noneno gima notimono. Ee, Jehova ketonwa ranyisi maber ahinya​—ok onyal ng’ado bura marach. Oguedho joma luwo chikene gi chunygi duto, to okumo joma tiyo gi teko momigi e yo marach. (2 Sa. 22:21-23; Eze. 9:9, 10) Jomoko nyalo timo gik maricho to kalo akala, kata kamano, Jehova biro ng’adonegi bura e kinde mowinjore. (Nge. 28:13) To ka gidhi nyime gi timo gik maricho ma ok giloko chunygi, gibiro fwenyo ni ‘en gima lich miwuoro ka ng’ato olwar e lwet Nyasaye mangima.’​—Hib. 10:30, 31. w19.02 23-24 ¶20-21









^ (Zab. 9:7) To Jehova biro locho nyaka chieng’; Oseguro kom-lochne mondo ong’ad bura kare.



^ (Rap. 19:16-19) Ka janeno marach ohango ne ng’ato kodwaro hinye, 17 ji ariyogo nyaka chung’ e nyim Jehova, e nyim jodolo gi jong’ad bura ma kindeno. 18 Jong’ad bura nyaka non wachno matut, to ka oyud ni ng’atno en janeno ma miriambo kendo ohango ne wadgi wach, 19 timneuru mana gima ne odwaro ni otim ne nyawadgino. Ne ni ugolo richo e kindu.



^ (Rap. 25:1) “Ka ji larore e wach moro, onego gidhi e nyim jong’ad bura ma biro yalogi kendo biro ng’ado ni ng’at makare onge bura to ng’at marach nigi bura.



^ (Rap. 17:6) Kik neg ng’atno ka nitie mana janeno achiel. Kata kamano, ka nitie joneno ariyo kata adek, to ibiro nege.



^ (Rap. 19:15) “Wach janeno achiel kende ok nyal mi ng’ad ne ng’ato bura kuom ketho moro, kata richo moro. Wach joneno ariyo kata adek e ma biro miyo okaw ni wach moro en adier.



^ (2 Sa. 22:21-23) Jehova guedha nikech timna makare; Ochula moromore gi tichna maler. 22 Nimar aseluwo yore mag Jehova, Kendo pok aweyo Nyasacha mondo atim richo. 23 Chikene duto nie nyima; Ok abi weyo buchene.



^ (Eze. 9:9, 10) Ne owachona niya: “Richo mar Jo-Israel kod Juda duong’ ahinya. Piny opong’ gi remo, kendo dalano opong’ gi mibadhi. Nimar giwacho ni, ‘Jehova ok nyal nenowa. Jehova osejwang’o pinyni.’ 10 An to ok abi kechogi kata nyisogi ng’wono. Anami richogi duognegi.”



^ (Nge. 28:13) Ng’at ma pando richone ok nodhi maber, To ng’at ma hulo richone kendo weyogi ibiro kechi.



^ (Hib. 10:30, 31) Nimar wang’eyo Jal ma nowacho niya: “Chulo kuor en mara; abiro chulo.” Kendo niya: “Jehova* biro kumo joge.” 31 En gima lich miwuoro ka ng’ato olwar e lwet Nyasaye mangima.

Som Apendiks A5.







Tich Adek, Agost 5


Janabi machal gi Musa pok owuok e Israel kendo, ma Jehova nong’eyo wang’ gi wang’.​—Rap. 34:10.




Musa ne chomoga wang’e kuom Jehova mondo otaye kendo okonye. Muma wacho ni ‘nodhi nyime chung’ motegno kaka jal ma neno [Nyasaye] ma ok ne gi wang’.’ (Hib. 11:24-27) Dwe achiel gi wiye bang’ ka Jo-Israel nosewuok Misri, ne giyudo chandruok moro maduong’ kata ka pok ne gichopo e Got Sinai. Pi ne onge, to mano nomiyo ji ochako ywagore. Ne gichako ng’ur ne Musa, kendo weche nobedo maricho ma Musa oywak ne Jehova niya: “Ere gi ma anatim ni jogi? Gichiegni chiela gi kite.” (Wuok 17:4) Jehova nonyiso Musa e yo moriere gima nonego otim. Nonego okaw luth ogogo lwanda ma ne ni Horeb, kae to pi ne dhi wuok ka burore. Wach Nyasaye wacho kama: “Musa notimo kamano e nyim jodong Israel.” Jo-Israel nomodho moromogi, kendo kamano e kaka chandruogno norumo.​—Wuok 17:5, 6. w18.07 13 ¶4-5









^ (Rap. 34:10) Kata kamano, onge janabi moro amora mosewuok kendo e Israel machal gi Musa ma en jal ma ne Jehova wuoyogo wang’ wang’.



^ (Hib. 11:24-27) Kuom yie, ka Musa nosebedo ng’at maduong’, ne otamore ni kik luonge ni wuod nyar Farao, 25 koyiero mondo ji otimne marach kanyachiel gi oganda Nyasaye, kar yudo mor mar richo ma rumo bang’ ndalo manok, 26 nimar nokwano achaya mar Kristo kaka mewo ma nigi duong’ moloyo mwandu mag Misri, nikech nochomo wang’e tir kuom mich ma ne idhi miye. 27 Kuom yie, nowuok Misri, to ne ok oluoro mirimb ruoth, nimar nomedo dhi nyime chung’ motegno kaka jalno ma neno Ng’atno ma ok ne gi wang’.



^ (Wuok 17:4) Gikone, Musa noywak ne Jehova niya: “Atim nang’o gi jogi? Gichiegni chiela gi kite!”



^ (Wuok 17:5, 6) Jehova nowacho ne Musa niya: “Kaw ludhi ma ne ichwadogo Aora Nael kaachiel gi jodong Israel moko mondo uchak wuoth kutelo e nyim ji. 6 Abiro chung’ e nyimi e lwanda man Horeb. Igo lwandano gi ludhi kendo pi biro wuok mondo ji omodhi.” Musa notimo kamano e nyim jodong Israel.








Tich Ang’wen, Agost 6


Hera . . . gero ji.​—1 Kor. 8:1.




Achiel kuom gik ma Jehova tiyogo e nyisowa hera en kanyakla mar Jokristo. Wanyalo nyiso ni wamor gi hera ma Jehova oherowago kuom hero Jokristo wetewa kendo jiwogi. Mano oriwo jiwogi mondo gimed tiyo ne Jehova kendo tego chunygi. (1 Joh. 4:19-21) Jaote Paulo nojiwo Jokristo niya: “Dhiuru nyime kujiworu e kindu kendo gerreuru ng’ato gi ng’ato mana kaka adier sani utimo.” (1 The. 5:11) Owete gi nyimine duto nyalo luwo ranyisi mar Jehova gi Yesu kuom hoyo Jokristo wetegi kendo jiwogi. Mano ok en migawo monego owe ne mana jodong-kanyakla kende. (Rumi 15:1, 2) Nitie jomoko e kanyakla ma nigi parruok mathoth mosechopo e okang’ ma nyalo dwarore ni gidhi e osiptal. (Luka 5:31) Jodongo gi jomamoko e kanyakla ong’eyo ni gionge gi lony mar thiedho joma kamago. Kata kamano, pod nitie gima ginyalo timo mondo gikonygi. Ginyalo ‘wuoyo e yo ma hoyo joma chunygi onyosore, giteg joma yomyom, kendo ginyis horuok ne ji duto.’​—1 The. 5:14. w18.09 14-15 ¶10-11









^ (1 Kor. 8:1) Koro kuom wach chiemo motimgo misango ne sanamu: Waduto wan gi ng’eyo. To ng’eyo kelo sunga, hera to gero ji.



^ (1 Joh. 4:19-21) Wanyiso hera nikech en e ma nokwongo herowa. 20 Ka ng’ato wacho ni, “Ahero Nyasaye,” to koni osin gi owadgi, ng’atno en jamiriambo. Nikech ng’at ma ok ohero owadgi moseneno gi wang’e ok nyal hero Nyasaye ma pok oneno. 21 To ma e chik ma wasenwang’o koa kuome, ni ng’at mohero Nyasaye nyaka her owadgi bende.



^ (1 The. 5:11) Omiyo, dhiuru nyime jiworu* kendo geroru mana kaka utimo sani.

Kata, “hoyoru.”


^ (Rumi 15:1, 2) Kata kamano, wan jo motegno onego wating’ nyawo mag jo ma yom yom, kendo kik watim mana gik ma morowa wawegi. 2 Ng’ato ka ng’ato kuomwa mondo otim gik ma moro nyawadgi kendo gere.



^ (Luka 5:31) Yesu nodwokogi kama: “Jo mangima ok dwar laktar, to jo matuo e ma dwaro.



^ (1 The. 5:14) Bende, owetewa, wasayou ni usiem jo ma wuotho e yo ma ok owinjore, wuouru e yo ma hoyo jo ma chunygi onyosore, teguru jo ma yom yom, kendo uhoru gi ji duto.








Tich Abich, Agost 7


Kik iparri, nimar an e Nyasachi.​—Isa. 41:10, “NW.”




Wamedo tenore kuom Jehova ka wamedo ng’eye maber. To yo ma wanyalo ng’eyogo Jehova maber en ka wasomo Muma kendo paro matut kuom gik ma wasomo. Muma oting’o weche migeno ma nyiso kaka Jehova norito joge e kinde machon. Mano miyo wabedo gadier ni wan bende obiro ritowa. Ne ane ranyisi maber ma Isaya tiyogo e nyiso kaka Jehova ritowa. Oluongo Jehova ni jakwath to jotichne oluongo ni rombe. Owacho kama kowuoyo kuom Jehova: “Nokwa kwedhe kaka jakwath, noting’ nyirombe e bade, kendo noketgi e kore.” (Isa. 40:11) Sama wang’eyo ni Jehova omakowa gi bade ma ratego, mano miyo wabedo gi chuny mokue nikech wang’eyo ni oritowa. Mondo idhi nyime bedo gi chuny mokue kata bed ni iyudo chandruok, par matut kuom weche ma duogo chuny ma ni e ndiko ma kawuono. Wechego biro jiwi sama iromo gi chandruok. w19.01 7 ¶17-18









^ (Isa. 41:10) Kik iluor, nimar an kodi. Kik iparri, nimar an e Nyasachi. Abiro tegi, ee, abiro konyi, Anamaki motegno gi bada ma korachwich ka atayi e yo makare.’



^ (Isa. 40:11) Obiro rito rombene mana kaka jakwath. Obiro choko nyirombe gi bade, Kendo obiro ting’ogi e kore. Obiro wuotho mos e nyim rombene ma nigi nyithindo.








Ngeso, Agost 8


A Nyasacha, amor ahinya timo gi midwaro.​—Zab. 40:8.




Be nitie gik misechako timo motudore gi lamo Jehova? Samoro itemo mondo isom Muma pile ka pile. Kata, itimo kinda mondo ibed japuonj molony. Sama ineno kaka timo kamano konyi kendo jomoko bende pwoyi, iwinjoga nade? Donge mano miyo ibedo ma mor kendo ineno ni nitie okang’ moro migoyo? Mano e gima onego otimre nikech iketo dwach Jehova motelo ne meki kiluwo ranyisi mar Yesu. (Nge. 27:11) Sama iketo pachi e tiyo ne Jehova, ibedo ma mor nikech ok en tich ma biro dhi nono. Jaote Paulo nondiko kama: “Chung’uru motegno ma ok uyiengni, ka kinde duto ubedo modich e tij Ruodhwa, ka ung’eyo ni tich matek mutiyo ne Ruodhwa ok en kayiem nono.” (1 Kor. 15:58) Joma oketoga pachgi e lawo mwandu kod tije mag pinyni ok bedga ma mor, kata bed ni nyalo nenore gi oko ni ngimagi dhi maber.​—Luka 9:25. w18.12 22 ¶12-13









^ (Zab. 40:8) Amor timo gima idwaro, A Nyasacha. Kendo chikni nie chunya.



^ (Nge. 27:11) Wuoda, bed mariek kendo imi chunya mor, Mondo ayud wach ma dadwokgo ng’at ma jara.



^ (1 Kor. 15:58) Kuom mano, owetena ma ahero, chung’uru motegno ma ok uyiengni, ka kinde duto ubedo modich e tij Ruoth, ka ung’eyo ni tich matek mutiyo ne Ruoth ok en kayiem nono.



^ (Luka 9:25) Kuom adier, ere ber ma ng’ato biro yudo konwang’o piny duto to olalo ngimane kata ohinyore?








Jumapil, Agost 9


Jo matir ginicham piny.​—Zab. 37:29.




Daudi ne wuoyo kuom kinde ma ji duto modak e piny nobed joma timo dwach Nyasaye. (2 Pet. 3:13) Weche mokor e Isaiah 65:22 wacho niya: “Kaka ndalo mag yath obet e kaka ndalo mag joga nobedi.” Mano nyiso ni ji biro dak higni alufe gi alufe. Fweny 21:1-4 wacho ni Nyasaye biro guedho jotichne ma biro dak e piny manyien, kendo ni achiel kuom gueth mobiro kelo en ni “tho ok nobedie kendo.” Kata obedo ni Adam gi Hawa nolalo thuolo ma jaber mar dak e Paradiso e puodho mar Eden, Paradiso ne ok olal chuth. Nyasaye chiegni kelo ne dhano gueth mogundho e piny ka. Roho maler notelo ne Daudi mowacho ni joma muol kod joma tir biro chamo piny mi gidagie nyaka chieng’. (Zab. 37:11) Weche mokor e bug Isaiah onego omiwa siso mar dak e ngima maber ma Nyasaye oikonwa. (Isa. 11:6-9; 35:5-10; 65:21-23) To ngimano nobed karang’o? Mano biro timore ka weche ma Yesu nonyiso jamahunducha ochopo kare. (Luka 23:43) In bende inyalo dak e Paradisono. w18.12 7 ¶22-23









^ (Zab. 37:29) Jo makare nobed weg piny, Kendo ginidagie nyaka chieng’.



^ (2 Pet. 3:13) To kaluwore gi kaka nosesingo, warito polo manyien gi piny manyien, ka ma tim makare nobedie.



^ (Isa. 65:22) Ok giniger ute mondo jomamoko e modagie, Kendo ok ginipur mondo jomoko nono e mocham. Nimar ndalo mag joga nobed mana ka ndalo mag yien, Kendo joga moyier nobed mamor gi tich lwetegi.



^ (Fwe. 21:1-4) Eka ne aneno polo manyien gi piny manyien; nimar polo machon gi piny machon kargi ne oselal nono, bende nam koro ne onge. 2 Ne aneno bende dala malerno, ma en Jerusalem Manyien, ka lor piny koa e polo ir Nyasaye, kendo noseikore kaka miaha mobidhore ne chwore. 3 Eka gikanyono ne awinjo dwol moro maduong’ moa e kom-lojno ka wacho niya: “Neuru! Hema mar Nyasaye koro nigi dhano, kendo obiro dak kodgi, mi ginibed joge. To Nyasaye owuon nobed kodgi. 4 Kendo obiro yweyo pi wengegi duto, mi tho ok nobedie kendo, kata kuyo, kata ywak, kata rem ok nobedie kendo. Gik machon osekadho.”



^ (Zab. 37:11) To jo mamuol nobed weg piny, Kendo ginibed mamor ahinya nikech ginidag gi kuwe.



^ (Isa. 11:6-9) Ondiek nodag kuom kinde matin gi nyarombo, Kendo nyadiel gi kwach biro nindo kanyachiel, Kendo nyaroya, sibuor, kod le machwe nobed kanyachiel;* To nyathi matin e ma notelnegi.  7 Dhiang’ kod dubu biro chiemo kanyachiel, Kendo nyithindgi biro nindo kanyachiel. Sibuor biro chamo lum mana kaka ruath.  8 Nyathi madhoth notug e bur thuond rachier, To nyathi moseweyo dhoth noket lwete e bur thuol ma nigi sum mager.  9 Ok ginikel hinyruok moro amora Kata ketho goda maler, Nimar ng’eyo mar Jehova nopong’ piny duto Mana kaka pige pong’o nam.

Kata nyalo bedo, “Kendo nyaroya kod sibuor biro chiemo kanyachiel.”


^ (Isa. 35:5-10) E kindeno, muofni biro neno, Jo ma itgi odino itgi noyawre.  6 Jo ma ong’ol nochikre ka ngau, Kendo momni biro kok gi mor. Nimar pi nobubni e thim, Kendo aoche nobedie e piny motwo.  7 Lowo ma ne chieng’ obaro biro lokre thidhiya, Kendo piny motwo biro pong’ gi sokni. Lum mang’ich biro twi kuonde ma ne bwe odakie, Ee, odundu kod togo bende biro twi kuondego.  8 Ndara maduong’ nobedie kuno, Ee, ndara ma iluongo ni Ndara Maler. Ng’at ma ok ler ok nowuoth e ndarano. Ng’at moyiene wuothoe kende e ma biro luwe; Ng’at mofuwo ok noluw yorno.  9 Sibuor ok nobedie kanyo, Ondiegi bende ok nobi kanyo. Ee, ok ginibed kanyo; Joga ma asewaro kende e ma biro wuotho kanyo. 10 Jo ma Jehova osewaro noduog Sayun ka gikok gi mor. Ibiro rwaknegi osimbo mar mor mosiko. Ginibed mamor kendo moil, Kuyo gi parruok biro lal nono.



^ (Isa. 65:21-23) Gibiro gero ute kendo ginidagie, Gibiro pidho puothe mzabibu kendo chamo olembegi. 22 Ok giniger ute mondo jomamoko e modagie, Kendo ok ginipur mondo jomoko nono e mocham. Nimar ndalo mag joga nobed mana ka ndalo mag yien, Kendo joga moyier nobed mamor gi tich lwetegi. 23 Ok giniti matek kayiem nono, Kata nyuolo nyithindo mondo one masira, Nikech ginibed kodhi ma Jehova oguedho, Kaachiel gi nyikwagi.



^ (Luka 23:43) Yesu nodwoke niya: “Adier awachoni kawuononi, inibed koda e Paradiso.”








Wuok Tich, Agost 10


Ritri gi kinda duto ni mondo chunyi obedi makare.​—Nge. 4:23.




Be nyalore mondo wabed mabor gi paro duto mag pinyni? Ooyo, nikech onge kama wanyalo dhi dakie mopogore gi pinyni. Nitie paro moko mag pinyni ma nyaka waromgo aroma. (1 Kor. 5:9, 10) Kuom ranyisi, tij lendo miyo waromoga gi joma nigi puonj ma galagala. Kata kamano, seche ma chuno ni nyaka warom gi joma nigi paro kod puonj maricho, nyaka wane ni ok warwako puonj ma gin-gogo kata luwogi. Mana kaka Yesu, wan be nyaka wakwed mapiyo paro moro amora ma siro dwach Satan. Bende, onego waritre mondo kik watudre gi joma nigi paro mag jopinyni ka ok ochuno. Kuom ranyisi, onego watang’ ahinya sama wayiero osiepewa. Muma wacho ni ka wang’iyo ahinya gi joma ok lam Jehova, mosmos wabiro rwako paro ma gin-go. (Nge. 13:20; 1 Kor. 15:12, 32, 33) To ka watamore yore mor ma jiwo timbe gero, terruok, kata puonj ma wacho ni gik moko nosieko kendgi, ok wabi rwako paro ma “kedo gi ng’eyo mar Nyasaye.”​—2 Kor. 10:5. w18.11 21 ¶16-17









^ (Nge. 4:23) Rit chunyi moloyo gik moko duto monego iriti, Nikech en e soko mar ngima.



^ (1 Kor. 5:9, 10) E barua ma ne andikonu, ne awachonu ni uwe bedo kanyachiel gi joterruok,* 10 to ok ni kik uriwru chutho gi joterruok* mag pinyni, kata gi jo ma igi lach, kata gi jomecho, kata gi jo ma lamo sanamu. Nono to mano nyalo dwaro ni uwuog ua e piny.

Som Tiend Weche, “Terruok.”
Som Tiend Weche, “Terruok.”


^ (Nge. 13:20) Ng’at ma wuotho gi jo mariek nobed mariek, To osiep jo mofuwo biro hinyore.



^ (1 Kor. 15:12) Koro ka wayalo ni Kristo osechier oa kuom jo motho, obet nade ni jomoko kuomu wacho ni jo motho ok bi chier?



^ (1 Kor. 15:32, 33) Ka asekedo gi ondiegi e Efeso mana kaka jomamoko,* mano konya nade? Ka kare ok chier jo motho, “wachiemuru kendo wameth nimar kiny wanatho.” 33 Kik wuondu. Osiepe maricho ketho timbe mabeyo.

Kata nyalo bedo, “Ka e wang’ dhano asekedo gi ondiegi e Efeso.”


^ (2 Kor. 10:5) Wamuko paro ma ji nigo kod gik moko duto ma kedo gi ng’eyo mar Nyasaye; kendo waketo paro duto e tuech ka wamiyo giluwo kaka Kristo chiko;








Tich Ariyo, Agost 11


Nawuoth kuom adierani.​—Zab. 86:11.




Ang’o minyalo timo mondo imakri gi yiero misetimo mar dhi nyime wuotho e adiera? Achiel kuom gik minyalo timo en bedo gi kinda e puonjo ji adiera mag Muma. Kitimo kamano, ibiro mako motegno ligangla mar roho, ma en “wach Nyasaye.” (Efe. 6:17) Waduto wanyalo timo kinda mondo wamed bedo jopuonj molony, ‘ka watiyo gi wach mar adiera e yo makare.’ (2 Tim. 2:15) Sama watiyo gi Muma e konyo jomoko mondo ong’iew adiera kendo okwed puonj mag miriambo, puonj mag Nyasaye medo gurore motegno e pachwa kod chunywa. To mano medowa mijing’o mar dhi nyime wuotho e adiera. Adiera en mich maber ahinya ma Jehova omiyowa. Kokalo kuom michno, wan gi mwandu ma wageno ahinya, ma en winjruok maber ma wan-go gi Wuonwa ma ni e polo. Gik ma Jehova osepuonjowa nyaka chop sani tin malich kopim gi ma pod oritowa nyime! Nyasaye osingonwa ngima mochwere ma biro miyowa thuolo mar medo puonjore adiera mathoth. Kuom mano, her adiera mana ka lulu ma nengone tek. Dhi nyime ng’iewe, kendo kik iuse.​—Nge. 23:23. w18.11 8 ¶2; 12 ¶15-17









^ (Zab. 86:11) A Jehova, puonja yoreni. Abiro wuotho e adierani. Miya chuny achiel* mondo aluor nyingi.

Kata, “Riw chunya obed achiel.”


^ (Efe. 6:17) Bende, rwakuru ogudu mar warruok kod ligangla mar roho maler, ma en wach Nyasaye.



^ (2 Tim. 2:15) Tim duto kar nyaloni mondo inyis ni in ng’at malong’o e wang’ Nyasaye, jatich ma onge gima kuodo wiye, kitiyo gi wach mar adiera e yo makare.



^ (Nge. 23:23) Ng’iew adiera kendo kik iuse, Ng’iew bende rieko, puonj, kod winjo tiend wach.








Tich Adek, Agost 12


Noa . . . ne yalo wach makare.​—2 Pet. 2:5.




Tij lendo ma ne Noa timo ka ne ataro pok obiro noriwo nyaka chiwo siem e wi kethruok ma ne dhi biro. Ne ane gima Yesu nowacho: “Nimar mana kaka e ndalogo ka Ataro ne podi, ji ne chiemo kendo ne gimetho, chwo ne kendo to mon ne ikendo, nyaka e chieng’no ma Noa nodonjo e yie, to ne ok gidewo nyaka Ataro nobiro moyweyogi giduto, mano e kaka notimre e ndalo ma Wuod dhano nitie.” (Mat. 24:38, 39) Noa nodhi nyime lando ote mar siem kaka nochike, kata obedo ni ji ne ok dew. E kindegi, walando wach Pinyruoth mondo ji duto oyud thuolo mar puonjore dwach Nyasaye ne dhano. Mana kaka Jehova, dwaher ahinya ni ji duto orwak wach mondo ‘gibed mangima.’ (Eze. 18:23) Sama walendo ot ka ot kod e lela, wachiwo siem ne ji mang’eny kaka nyalore ni Pinyruodh Nyasaye chiegni biro kendo obiro ketho piny marachni.​—Eze. 3:18, 19; Dan. 2:44; Fwe. 14:6, 7. w18.05 19 ¶8-9









^ (2 Pet. 2:5) Kendo ne ok oweyo ma ok okumo piny machon, to noreso Noa jal ma ne yalo wach makare kanyachiel gi ji abiriyo mamoko, ka nokelo ataro ma noyweyo jo ma ne ok oluoro Nyasaye.



^ (Mat. 24:38, 39) Nimar mana kaka e ndalogo ka Ataro ne podi, ji ne chiemo kendo ne gimetho, chwo ne kendo to mon ne ikendo, nyaka e chieng’no ma Noa nodonjo e yie, 39 to ne ok gidewo nyaka Ataro nobiro moyweyogi giduto, mano e kaka notimre e ndalo ma Wuod dhano nitie.*

Som Tiend Weche.


^ (Eze. 18:23) “‘Be uparo ni amor gi tho mar jaricho?’ Jehova Wuon Loch Duto owacho. ‘Donge daher neno ka ng’at ma kamano loko yorene mondo obed mangima?’



^ (Eze. 3:18, 19) Ka awacho ne ng’at marach ni, ‘Ibiro tho,’ to ok imiye siem, kendo ok ikwere mondo owe yorene maricho mondo obed mangima, obiro tho nikech richone, to anakwan rembe e wiyi. 19 To ka isiemo ng’at ma timbene richo to ok oweyo yorene marichogo, obiro tho nikech richone, to in ibiro reso ngimani.



^ (Dan. 2:44) “E kinde loch ruodhigo, Nyasaye manie polo nochung pinyruoth ma ok noketh ngang’. Pinyruodhno ok nomi oganda machielo, to obiro ng’injo pinjeruodhi mamokogi duto motiekgi chuth kendo noloch nyaka chieng’.



^ (Fwe. 14:6, 7) Eka ne aneno malaika machielo ka fuyo e kor polo ka en gi wach maber ma nyaka chieng’ molando ne jo modak e piny, ne ogendni duto, gi dhoudi duto, gi dhok duto, kod pinje duto. 7 Ne owacho gi dwol maduong’ niya: “Luoruru Nyasaye kendo umiye duong’, nikech sane mar ng’ado bura osechopo, omiyo, koro lamuru Jalno ma nochueyo polo, gi piny, gi nam, kod sokni mag pi.”








Tich Ang’wen, Agost 13


Ng’a mawacho adiera onyiso tim makare kakobet.​—Nge. 12:17.




Ang’o monego itim ka po ni sirkal orido ne Joneno mag Jehova ngima e pinyu, to polise oluongi mondo openji penjo moko e wi owete gi nyiminewa? Be ochuno ni nyaka iwachnegi weche duto? Ka ne gavana ma ne locho e lo Jo-Rumi penjo Yesu penjo moko, Yesu notimo nang’o? Ka luwore gi ndiko ma wacho ni nitie “chieng’ ling’, kendo chieng’ wuoyo,” nitie seche moko ma Yesu ne ok odwoke kata wach achiel! (Ekl. 3:1, 7; Mat. 27:11-14) Ber tiyo gi rieko e chal kaka mago mondo kik wawach gimoro amora ma nyalo miyo ohiny owetewa gi nyiminewa. (Nge. 10:19; 11:12) Ibiro timo nang’o to ahinya-ahinya ka Jakristo ma en osiepni kata watni otimo richo moro maduong’ to ing’eyo wachno? ‘Wach adiera.’ Omiyo, in gi ting’ mar nyiso jodongo adiera duto, to ok adiera ma nus-nus, kendo kik item guenyo weche. Gin gi ratiro mar ng’eyo adiera duto mondo ging’e kaka ginyalo konyo Jakristono olos winjruokne gi Jehova.​—Jak. 5:14, 15. w18.10 10 ¶17-18









^ (Nge. 12:17) Janeno ma jadiera wacho adiera, To janeno ma riambo hango wach.



^ (Ekl. 3:1) Gimoro amora nigi kindene, Nitie kinde ma itimoe gimoro amora e piny:



^ (Ekl. 3:7) Nitie kinde yiecho gimoro gi kinde twang’o gimoro; Kinde ling’ gi kinde wuoyo;



^ (Mat. 27:11-14) Koro Yesu ne ochung’ e nyim gavana, e ka nopenje kama: “In e Ruodh Jo-Yahudi, koso?” Yesu nodwoke niya: “In iwuon isewacho.” 12 To sa ma jotend-jodolo gi jodongo ne donjone, ne ok odwoko. 13 Eka Pilato nopenje kama: “Be iwinjo weche mang’eny ma gidonjonigo?” 14 To ok nodwoke kata wach achiel, mi gavana nowuoro ahinya.



^ (Nge. 10:19) Ka weche ng’eny, richo nyaka bedie, To ng’at ma rito lewe riek.



^ (Nge. 11:12) Ng’at ma onge rieko ochayo nyawadgi, To ng’at ma pogo weche kare ling’ thi.



^ (Jak. 5:14, 15) Be nitie ng’at ma tuo e kindu? Oluong jodongo mondo gilamne ka giwire gi mo e nying Jehova.* 15 Eka lamo mar yie biro miyo ng’at ma tuono* owinj maber, kendo Jehova* biro chunge malo. Bende, ka nitie richo moko mosetimo, ibiro wene.

Som Apendiks A5.
Kata nyalo bedo, “ng’at moolno.”
Som Apendiks A5.







Tich Abich, Agost 14


Dhiuru nyime kujiworu e kindu kendo gerreuru ng’ato gi ng’ato.​—1 The. 5:11.




Ere kaka wanyalo gero jomoko e hera? Yo achiel mar timo kamano en chikonegi iti. (Jak. 1:19) Chiko ne ji iti mos ka ikechogi en gima nyiso hera. Inyalo tiyo gi rieko mondo ipenjgi penjo moko ma nyalo konyi ng’eyo kaka giwinjo e chunygi. Mano biro miyo ikechgi kendo ijiwgi. Wang’i onego onyis ni idewogi gadier. To ka po ni gigombo leroni gik ma chandogi, hori mos kendo kik ing’adgi sama giwuoyo. Ka ichiko iti e yo malong’o, ibiro ng’eyo gik ma chandogi. Mano nyalo miyo gigeni kendo biro bedo mayot mondo gitim kaka ijiwogi. Ka inyiso ni idewogi gadier, hera ma iherogigo biro hoyogi. w18.09 14 ¶10; 15 ¶13









^ (1 The. 5:11) Omiyo, dhiuru nyime jiworu* kendo geroru mana kaka utimo sani.

Kata, “hoyoru.”


^ (Jak. 1:19) Un owetena ma ahero, ng’euru wachni: Ng’ato ka ng’ato nyaka bed ng’at ma winjo wach piyo, ma ok rikni e wuoyo, kendo ma iye ok wang’ piyo,








Ngeso, Agost 15


Ng’iew adiera.​—Nge. 23:23, “NW.”




Thuolo en gima ng’ato ang’ata ma dwaro ng’iewo adiera nyaka chiw. Ng’ato nyaka ti gi thuolone mondo owinj wach Pinyruoth, osom Muma kod bugewa ma lero Muma, otim puonjruokne owuon, oikre ne chokruok, kendo odhi e chokruogego. Nyaka wamany thuolono kuom weyo timo gik ma ok ochuno ahinya. (Efe. 5:15, 16) Biro kawowa thuolo ma romo nade mondo wapuonjre adiera michako ng’ego Nyasaye? Mano luwore gi chal marwa. Ok wanyal puonjore weche duto e wi rieko Jehova, yorene, kod tijene. (Rumi 11:33) Gaset mokwongo tik-tik mar Watch Tower nopimo adiera gi “maua moro matin” kae to nowacho niya: “Kik ibed ma mor mana gi maua achiel kende. Dabed ni achiel kende oromo, de onge tiende mondo maua mang’eny obedie. Dhi nyime chokogi mathoth kaka nyalore.” Kata wadag nyaka chieng’, pod nitie gik mang’eny ma wabiro dhi nyime puonjore e wi Jehova. Gima duong’ gie kindegi en ni wati gi thuolowa e yo maber mondo wang’iew adiera mathoth kaka nyalore. w18.11 5 ¶7 









^ (Nge. 23:23) Ng’iew adiera kendo kik iuse, Ng’iew bende rieko, puonj, kod winjo tiend wach.



^ (Efe. 5:15, 16) Omiyo, beduru motang’ ahinya mondo kik uwuoth ka jo ma onge rieko, to uwuoth ka jo mariek, 16 ka utiyo maber gi kinde ma un-go,* nikech ndalogi gin ndalo maricho.

Grik, “ka ung’iewo kinde mowinjore.”


^ (Rumi 11:33) Yaye, mano kaka gueth mag Nyasaye ogundho, gi riekone, kendo ng’eyone tut miwuoro! To mano kaka buchene mong’ado fwenyo tek, kendo yorene tek nono chuth!








Jumapil, Agost 16


Un chwo, dhiuru nyime hero mondeu.​—Efe. 5:25.




Chwo onego oket ranyisi maber kuom bedo joma ng’won e ot. Kuom ranyisi, ijiwogi ni gidag gi mondegi ‘ka gin gi ng’eyo malong’o’ ma tiende ni gibed mang’won kodgi kendo gidewgi. (1 Pet. 3:7) Dewo ng’ato kendo bedo mang’won kode gin gik ma dhi kanyachiel. Kuom ranyisi, dichwo ma dewo chiege ong’eyo maber ni kata obedo ni yo mochuego chiege opogore mabor kode, mano ok nyis ni chiege en chuech ma ni e rang’iny ma piny. (Cha. 2:18) Kuom mano, odewo ahinya kaka owinjo e chunye kendo omiye luor. Dichwo ma dewo chiege ok bi donjo e milruok mag kisera gi mon mamoko, kata temo ng’iyo kodgi e yo ma ok owinjore moriwo nyaka kuonde tudruok e intanet kata e simu. (Ayub 31:1) Obiro timo duto monyalo mondo kik otim gik ma nyalo ketho kendgi nikech ohero chiege, ohero Jehova, kendo osin gi richo.​—Zab. 19:14; 97:10. w18.09 29 ¶3-4









^ (Efe. 5:25) Un chwo, dhiuru nyime hero mondeu, mana kaka Kristo bende nohero kanyakla mi nochiworene



^ (1 Pet. 3:7) Kamano bende, un chwo, dhiuru nyime dak gi mondeu ka un gi ng’eyo malong’o.* Migiuru duong’ ahinya kaka ne gima ng’aw, nikech gin jo ma mon, nimar gin bende gibiro yudo ng’wono mogundho mar ngima kanyachiel kodu, mondo kik geng’ lamou.

Kata, “kudewogi.”


^ (Cha. 2:18) Eka Jehova Nyasaye nowacho niya: “Ok ber mondo dhano obed kende. Kuom mano, abiro miye jakony mowinjore kode.”



^ (Ayub 31:1) “Asetimo singruok gi wengena. Omiyo, ere kaka dang’i dhako machielo ka agombe?



^ (Zab. 19:14) Mad weche ma a e dhoga kod weche maparo e chunya Obed ma mori, A Jehova, Lwandana kendo Jawarna.



^ (Zab. 97:10) Un ji duto mohero Jehova, sinuru gi richo. Orito ngima joge momakore kode, Kendo oresogi e lwet joricho.








Wuok Tich, Agost 17


Ng’at ma duokore piny mogik e kindu uduto, ng’atno e ng’at maduong’.​—Luka 9:48.




Ang’o momiyo tiyo gi gik ma wapuonjore e Muma kinde mang’eny ok yotga? Achiel kuom gik momiyo en ni timo gik mabeyo dwaro bolruok, to bolruok en kido ma ok yotga bedogo. E ‘ndalo mag gikogi,’ joma wan-go e alworawa gin “joma oherore giwegi, joma ohero pesa, joma pakore, jong’ayi,” kod “joma onge ritruok.” (2 Tim. 3:1-3) Sama ji wuoyo kuom joma oherore giwegi kata gitimo gik ma nyiso ni gimor gi joma kamago, jatich Jehova nyalo jarogi, kata kamano, e chunye ma iye to onyalo gombo ber ma nenore ni joma kamago yudo. (Zab. 37:1; 73:3) Ng’ato nyalo penjore niya: ‘Be ochuno ni dwach jomamoko e ma aket motelo adier? Ka po ni abedo “ng’at ma duokore piny mogik,” donge ji nyalo chako chaya?’ Ka wayie mondo chuny marach mar pinyni ma miyo ng’ato herore owuon ochikwa, mano nyalo ketho winjruok maber ma wan-go e kanyakla kendo nyalo miyo jomoko kik fwenywa kaka Jokristo madier. Kata kamano, wabiro yudo ber mathoth ka wapuonjore e wi jotich Nyasaye moko ma iwuoyo kuomgi e Muma, kae to waluw ranyisi maber ma ne giketonwa. w18.09 3 ¶1









^ (Luka 9:48) kae to nowachonegi kama: “Ng’at ma rwako nyathini nikech nyinga, orwaka an bende; kendo ng’at ma rwaka, orwako bende Jal ma ne oora. Nikech ng’at ma duokore piny e kindu, ng’atno e ng’at maduong’.”



^ (2 Tim. 3:1-3) To ng’e wachni, ni kinde matek ahinya nobedie e ndalo mag giko. 2 Nimar ji nobed jo moherore giwegi, jo mohero pesa, jo ma pakore, jong’ayi, jo achaya, jo ma ok winj jonyuolgi, jo ma ok go erokamano, jo ma ok makre chuth gi jomamoko, 3 jo ma onge hera, jo ma ok oikore loso winjruok moro amora, joketh nying ji, jo ma onge ritruok, jo mager, jo ma ok ohero gik mabeyo,



^ (Zab. 37:1) Kik chunyi chandre nikech timbe joricho, Kata kik ine nyiego ne joricho.



^ (Zab. 73:3) Nimar nyiego nomaka gi josunga Ka naneno kaka joricho dhi maber.








Tich Ariyo, Agost 18


Chiwo kelo mor.​—Tich 20:35.




Kata obedo ni Jehova ne ni kende e kinde ma ne pok ochako chuecho, ne ok opar mana gik ma more kende. Kar mano, noparo kaka nonyalo chueyo malaike kod dhano. Jehova ma en “Nyasaye mamor” ohero chiwo ne ji gik ma beyo. (1 Tim. 1:11; Jak. 1:17) To nikech odwaro ni wan bende wabed ma mor, opuonjowa kaka wanyalo bedo jochiwo. (Rumi 1:20) Nyasaye ne ochueyo dhano e kite owuon. (Cha. 1:27) Mano nyiso ni ne ochueyowa gi nyalo mar bedo gi kido ma chal gi meke. Omiyo, mondo wabed ma mor gadier, nyaka waluw ranyisi mar Jehova kuom hero jowetewa kendo bedo jochiwo. (Fil. 2:3, 4; Jak. 1:5) Nikech ang’o? Nikech mano e kaka Jehova nochueyowa. Kata obedo ni sani wan dhano morem, pod wanyalo bedo jochiwo mana kaka Jehova. Jehova dwaro ni dhano oluw ranyisine, omiyo, obedo ma mor sama wan jochiwo.​—Efe. 5:1. w18.08 18 ¶1-2; 19 ¶4









^ (Tich 20:35) Asenyisou e weche duto ni kuom tiyo matek kamano, nyaka ukony jo ma yom yom, kendo nyaka usik ka uparo weche Ruoth Yesu owuon ma nowacho kama: ‘Chiwo kelo mor mang’eny moloyo kawo.’”



^ (1 Tim. 1:11) mar wach maber ma nigi duong’ moa kuom Nyasaye mamor, ma ne oket e lweta.



^ (Jak. 1:17) Mich mabeyo duto gi chiwo malong’o duto a malo. Gilor piny ka giwuok kuom Wuoro ma wuon gik ma rieny e polo, jal ma ok lokre kata ma ok sud kaka tipo.



^ (Rumi 1:20) Nimar kido ma en-go ma dhano ok nyal neno, tiende ni, tekone mochwere kod duong’ ma en-go kaka Nyasaye, osebedo ka nyisore maler chakre chuech piny ka dhi nyime, nimar ginenore e gik ma nochueyo. Omiyo, dhano ok nyal wuondore ni gikia.



^ (Cha. 1:27) Kamano, Nyasaye nochueyo dhano e kite owuon. Ne ochueye e kido machal kode; ne ochueyo dichwo gi dhako.



^ (Fil. 2:3, 4) Kik utim gimoro mondo upiem kata kuparo ni ubeyo moloyo jomamoko, to bolreuru ka ukwano ni jomamoko oloyou gi ber. 4 Kik ung’i mana gik ma kelonu ber un uwegi, to ung’i bende gik ma kelo ber ne jomamoko.



^ (Jak. 1:5) Omiyo, ka nitiere ng’ato e kindu mochando rieko, osik kokwayo Nyasaye, nimar Nyasaye chiwo rieko ne ji duto e yo mogundho ma ok omany ketho kuom ng’ato, kendo enomiyego.



^ (Efe. 5:1) Kuom mano, luwuru tim Nyasaye kaka nyithindo moher,








Tich Adek, Agost 19


Rombena winjo dwonda.​—Joh. 10:27.




Jolup Kristo winjo dwonde kuom timo gik mowacho, to ok mana winjogi kende. Ok giyie mondo “parruok mag ngima” ogalgi. (Luka 21:34) Kar mano, gima giketo motelo en luwo chike Yesu kata mana sama weche tek. E wechego duto, owetewa siko ka gimakore gi Jehova kata ang’o ma timre. Yo machielo ma wanyalo nyisogo ni wawinjo dwond Yesu en luwo kaka joma oketo mondo otawa chikowa. (Hib. 13:7, 17) Higni ma sanigi, riwruok mar oganda Jehova osebedo ka timo lokruok mang’eny e yo ma watimogo gik moko. Lokruogego oriwo gik ma watiyogo e lendo, yore ma walendogo, kod chokruok ma kor juma. Giriwo bende yo ma wagerogo Ute Romo, kaka waritogi, kaachiel gi loso kuonde mokethore kuomgi. Wamor ahinya gi lokruok mabeyo ma timorego! Wan gadier chuth ni ka wadhi nyime luwo yo ma riwruok mar oganda Jehova tayowago, Jehova biro guedhowa. w19.03 10-11 ¶11-12









^ (Joh. 10:27) Rombena winjo dwonda, ang’eyogi kendo giluwa.



^ (Luka 21:34) “Tang’uru ahinya mondo chunyu kik pong’ gi ich-lach, gi metho ahinya, kod parruok mag ngima, mi chieng’no chopnu apoya



^ (Hib. 13:7) Paruru jo ma tayou, ma gin jo mosewachonu wach Nyasaye, kendo sa murango kaka timgi obet, luwuru yiegi.



^ (Hib. 13:17) Luwuru kaka jo ma tayou chikou kendo ubolrunegi, nimar gisiko ka giritou kaka jo ma biro dwoko wach e bura, mondo giti tijno ka gin gi mor to ok gi chuny mapek, nikech mano nyalo kelonu hinyruok.








Tich Ang’wen, Agost 20


Ok onego wabed . . . kiyukowa kendo kiterowa koni gi koni . . . [gi] puonj duto moting’o riekni mag dhano.​—Efe. 4:14.




Ripot moro amora ma nigi miriambo e iye kata mana matin en ripot ma nyalo wito ng’ato chuth. Ne ane gima notimore ne Jo-Israel ma ne odak e bath Aora Jordan gi yo imbo e ndalo Joshua. (Jos. 22:9-34) Ne giyudo ripot ni Jo-Israel ma ne ni yo ugwe nogero kendo mar misango maduong’ ahinya. Ne nitie adiera moko e i wechego. Kata obedo ni Jo-Israel ma ne ni yo imbogo ne ok ong’eyo weche te, ne ging’ado mapiyo ni jowetegi ma ne ni ugwe noseng’anyo ne Jehova. (Jos. 22:9-12) Gima ber en ni ka ne pok gimonjogi, ne gikwongo gioro chwo moko ma ne igeno mondo odhi onon wachno komondi. Ang’o ma ne giyudo? Ne ok giger kendo mar misangono mondo gitimie misango, to ne gigere agera kaka rapar mondo tieng’ ma bang’e ong’e ni gin bende ne gin jotich Jehova momakore kode. Nyaka bed ni Jo-Israelgo ne mor ahinya ni ne ok gikedo gi owetegi mana nikech weche mag awinjo! w18.08 5 ¶9-10









^ (Efe. 4:14) Omiyo, koro ok onego wabed kaka nyithindo, kiyukowa kendo kiterowa koni gi koni kaka yie ma apaka kod yamo tago, kuom puonj duto moting’o riekni mag dhano, kokalo kuom wuond moting’o riekni mopondo.



^ (Jos. 22:9-12) Bang’ mano, Jo-Reuben, gi Jo-Gad, gi nus Jo-Manase noweyo Jo-Israel wetegi Shilo e piny Kanaan, mi gidok e piny Gilead ka ma Jehova nochiko Musa mondo opognegi. 10 Ka ne gichopo e alwora mar Aora Jordan loka Kanaan, Jo-Reuben, gi Jo-Gad, gi nus Jo-Manase nogero kendo mar misango e bath Aora Jordan kanyo. Ne gigero kendo maduong’ kendo malich miwuoro. 11 Bang’e, Jo-Israel mamoko nowinjo kiwacho niya: “Neuru! Jo-Reuben, gi Jo-Gad, gi nus Jo-Manase ogero kendo mar misango e tong’ mar Kanaan e alwora mar Jordan manie lop Jo-Israel.” 12 Ka ne Jo-Israel owinjo wachno, giduto ne gichokore Shilo mondo giikre dhi kedo kodgi.








Tich Abich, Agost 21


Ng’at ma paro ni ochung’, otang’ ahinya mondo kik olwar.​—1 Kor. 10:12.




Mana kaka Paulo nowacho, joma lamo Nyasaye gadier bende nyalo donjo e timbe ma ok kare. Joma donjo e timbego samoro nyalo paro ni pod gin gi winjruok maber gi Jehova. Kata kamano, dwaro makore gi Jehova kata wacho awacha ni wamakore gi Jehova ok nyis ni koro Jehova oyie kodwa. (1 Kor. 10:1-5) Mana kaka Jo-Israel nochako bedo gi parruok mang’eny ka ne Musa odeko e wi Got Sinai, e kaka Jokristo e kindegi bende nyalo chako bedo gi parruok mang’eny ka giparo ni odiechieng Jehova kod piny manyien deko. Jomoko nyalo neno ni gik ma Jehova osingonwa pod ni mabor kata ni gin mana lek. Ka ok watang’, paro ma kamago nyalo miyo wachak keto dwachwa e ma obed motelo. Mosmos, wanyalo chako sudo mabor gi Jehova mi gikone wadonj e timbe moko ma ne ok wanyal timo kinde ma ne wan gi winjruok maber gi Jehova. w18.07 21 ¶17-18









^ (1 Kor. 10:12) Omiyo, ng’at ma paro ni ochung’, otang’ ahinya mondo kik olwar.



^ (1 Kor. 10:1-5) Owetena, koro daher ni ung’e ni kwerewa ne ni e bwo bor polo kendo giduto ne ging’ado nam. 2 Bende, giduto ne obatisgi kuom bedo e winjruok achiel gi Musa ka gin e bwo bor polo kod nam, 3 kendo giduto ne gichamo chiemb chuny machal 4 mi giduto ne gimodho pi chuny machal. Nikech ne gijomodho koa e lwanda mar chuny ma ne luwo bang’gi, to lwandano ne ochung’ ne Kristo. 5 Kata kamano, Nyasaye ne ok oyie gi thothgi, nimar ne oneggi e thim.








Ngeso, Agost 22


Anatim ma bende misewacho; niwira iseyudo ng’wono e nyima, kendo ang’ei gi nyingi.​—Wuok 33:17.




Wanyalo yudo gueth mogundho ka Jehova ong’eyowa maber. Kata kamano, ang’o ma wanyalo timo mondo Jehova ong’ewa maber? En mana here kendo chiworene. (1 Kor. 8:3) Kata kamano, dwarore ni wasik ka warito winjruokwa gi Wuonwa ma ni e polo. Mana kaka Jokristo ma ne ni Galatia ma Paulo nondikonegi, wan bende ok onego wabed wasumbni mag “gik ma nyap kendo manono” mag pinyni, moriwo nyaka manyo huma. (Gal. 4:9) Jokristogo nosetimo dongruok ma ochopo kama koro Nyasaye ne oseng’eyogie. Kata kamano, Paulo nowacho ni Jokristogo pod ne dok e gik pinyni. Ne chal ka gima Paulo ne nyisogi kama: “Bang’ timo dongruok malich kama, ang’o momiyo uchako dok e gik manono ma ne useweyo chien?” w18.07 8 ¶5-6









^ (Wuok 33:17) Jehova nodwoko Musa niya: “Abiro timo kaka isekwayono nikech in ng’at ma ayiego kendo ang’eyi gi nyingi.”



^ (1 Kor. 8:3) To ka ng’ato ohero Nyasaye, Nyasaye ong’eyo ng’atno.



^ (Gal. 4:9) To koro nikech useng’eyo Nyasaye, kata ni Nyasaye oseng’eyou, obet nade ni udok e gik ma nyap kendo manono ma gin gik ma chiko yore kod paro mag pinyni, ka udwaro tiyonegi kaka wasumbni kendo?








Jumapil, Agost 23


Ng’a mariek mondo owinj, omedi ameda kuom puonjruok.​—Nge. 1:5.




Gima ber en ni ok ochuno ni waketh chike Nyasaye ma wahinyre e ka wapuonjre ni kare chikego beyo. Wanyalo yudo puonj mang’eny kuom joma Muma wuoyo kuomgi ma ne oketho chike Nyasaye. Kuom adier, wayudo puonj mabeyo mogik kowuok kuom Nyasaye sama wasomo sigand joma iwuoyo kuomgi e Muma kendo paro matut kuomgi. Kuom ranyisi, par ane chandruoge ma Ruoth Daudi noyudo ka ne oketho chik Jehova kuom terore gi Bathsheba. (2 Sa. 12:7-14) Sama wasomo wechego kendo waparo matut, wanyalo penjore niya: ‘Ang’o ma Ruoth Daudi ne onego otim mondo kik odonj e chandruok ma kamano? Ka aromo gi tem ma kamano, be abiro tang’ mondo kik adonj e temno? Be abiro ringo aa kanyo kaka Josef notimo, koso abiro lwar ka Daudi?’ (Cha. 39:11-15) Sama waparo matut kuom rach ma nyalo yudowa ka watimo richo, wabiro tiego chunywa mondo ‘ocha gik maricho.’​—Amos 5:15. w18.06 17 ¶5, 7









^ (Nge. 1:5) Ng’at mariek winjo kendo omedo puonjore; Ng’at ma winjo tiend wach bedo molony e chiko yorene



^ (2 Sa. 12:7-14) Eka Nathan nonyiso Daudi niya: “In e ng’atno! Koro ma e gima Jehova Nyasach Israel osewacho: ‘An e ma naketi ruodh Israel kendo ne aresi e lwet Saulo. 8 Ne aikora miyi od ruodhi, mondene duto, kendo namiyi dhood Israel gi dhood Juda. To ok mago kende, pod naikora timoni mathoth moloyo. 9 Ang’o momiyo ichayo wach Jehova kuom timo gima rach e wang’e? Isenego Uria Ja-Hiti gi ligangla, mikawo chiege iloko chiegi bang’ nege gi ligangla mar Jo-Amon. 10 Ligangla ok noa e odi iwuon nikech isechaya kuom kawo chi Uria Ja-Hiti miloko chiegi.’ 11 Jehova owacho kama: ‘Akeloni masira koa e odi iwuon. Abiro chiwo mondeni ne ng’at machielo kineno gi wang’i kendo obiro terore kodgi odiechieng’ alanga. 12 Kata obedo ni nitimo richono aling’ling’, an to abiro timo mae e nyim Jo-Israel duto odiechieng’ alanga.’” 13 Daudi nowacho ne Nathan niya: “Asetimo richo e wang’ Jehova.” Nathan nodwoko Daudi niya: “Jehova bende oseweyoni richoni. Koro ok ibi tho. 14 Kata kamano, nikech isenyiso Jehova achaya maduong’ kama, nyathi monyuolnino nyaka tho.”



^ (Cha. 39:11-15) Chieng’ moro, Josef ne odonjo e ot mondo oti tijene kaka pile, kendo ne oyudo jotich mamoko duto onge e ot. 12 Dhakono ne omako lawe ka wachone niya: “Bi inind koda!” To Josef ne oweyo lawe e lwete, moringo owuok oko. 13 To ka dhakono ne oneno ni Josef oseweyo lawe e lwete, moringo owuok oko, 14 ne oluongo jotichne mowachonegi niya: “Neuru! Chwora osekelo Ja-Hibraniani e odni mondo omiwa wich-kuot. Nodonjo e ot kodwaro nindo koda, mi agoyo nduru matek, 15 to ka noneno ka agoyo nduru matek kamano, noringo oko moweyo lawe e lweta.”



^ (Amos 5:15) Sinuru gi gik maricho, heruru gik mabeyo, Ng’aduru bura kare e dho ranga dala. Di po ka Jehova Nyasach oganda lweny Okecho joka Josef modong’.’








Wuok Tich, Agost 24


Chuluru Kaisar gige Kaisar, to gige Nyasaye ne Nyasaye.​—Mat. 22:21.




Sama ji mang’eny neno ni sirkal odiyogi, yotga ahinya mondo gikel tungni mag siasa. E kinde Yesu, chulo osuru ne kelo ywaruok mang’eny. Joma ne ni e bwo loch Rumi moriwo nyaka joma Yesu ne yalonegi ne chulo osuru mang’eny e gik ma ne ging’iewo, puothe, kod udi ma ne gidakie. To nikech josol osuru be ne gin jo mibadhi, mano ne miyo ji neno pek e chulo osuru. Seche moko josol osuru ne chulo sirkal mondo omigi telo momedore, kae to gitiyo gi tendgino e choko pesa mang’eny kuom ji. Kuom ranyisi, Zakayo ma ne en jatend josol osuru nomewo nikech nokawoga pesa mang’eny kuom ji. (Luka 19:2, 8) To mano e tim ma josol osuru mang’eny ne nigo. Jowasik Yesu notemo rwake e obadho kuom sunde mondo onyis kuma nochung’ie e wach osuru. Osuru ma jogo ne penjo wachne ne en dinari achiel ma ne dwarore ni joma ne ni e bwo loch Rumi ochul. (Mat. 22:16-18) Osuruno ne osino Jo-Yahudi ahinya nikech ne paronegi ni ne gin e bwo loch Rumi. w18.06 5-6 ¶8-10









^ (Mat. 22:21) Ne gidwoke niya: “Gin mag Kaisar.” Eka nowachonegi kama: “Kare chuluru Kaisar gige Kaisar, to gige Nyasaye ne Nyasaye.”



^ (Luka 19:2) Ne nitie ng’at moro kanyo ma nyinge Zakayo ma ne en jatend josol osuru kendo ne en jamwandu.



^ (Luka 19:8) Zakayo ne ochung’ mowacho ne Ruoth kama: “Ruoth, ne! adhi chiwo nus mar giga ne jo ma odhier, kendo gima namayo ng’ato abiro duoko nyading’wen.”



^ (Mat. 22:16-18) Omiyo, ne gioro jopuonjregi ire kaachiel gi jolup Herode* ka giwacho niya: “Japuonj, wang’eyo ni in ja adier kendo ipuonjo yor Nyasaye gadier kendo ok iluoro wang’ ng’ato nimar ok ing’i dhano gi kaka onenore gi oko. 17 Kuom mano, wachnwae, ineno nade? Be chulo osuru ne Kaisar owinjore gi chik, koso?” 18 To kong’eyo parogi maricho, Yesu nodwokogi niya: “Ang’o momiyo utema un jo ma wuondoregi?

Tiende ni, jopati mar Herode.







Tich Ariyo, Agost 25


Gimoro amora ma ng’ato chuoyo, mano bende e ma noka.​—Gal. 6:7.




Kiriwo Satan lwedo, kinde duto rach ma bedoe ng’eny moloyo ber ma onyalo chiwo. (Ayub 21:7-17; Gal. 6:8) Ng’eyo ni Satan nigi teko e okang’ maromo nade konyowa nade? Mano konyowa mondo wabed gi paro mowinjore e wi sirkande mag pinyni, kendo chwalowa mondo wati tijwa mar lendo. Wang’eyo ni Jehova dwaro ni wami sirkande mag pinyni luor. (1 Pet. 2:17) E wi mano, odwaro ni waluw chike ma sirkandego oketo kapo ni ok gituomre gi chikene. (Rumi 13:1-4) Kata kamano, wang’eyo ni ok onego wariw lwedo weche mag siasa ka wawacho ni jaloch moro kata chama moro ber. (Joh. 17:15, 16; 18:36) Nikech waneno kaka Satan oseketho nying Jehova, mano chwalowa mondo wapuonj ji adiera e wi Nyasachwa. Wamor ni iluongowa gi nyingno kendo watiyo kode nikech wang’eyo ni hero Jehova kelo gueth mogundho moloyo hero pesa kata mwandu.​—Isa. 43:10; 1 Tim. 6:6-10. w18.05 24 ¶8-9









^ (Gal. 6:7) Kik wuondu: Nyasaye ok en ng’at minyalo timgo oyuma. Nikech gimoro amora ma ng’ato chuoyo, mano bende e ma noka;



^ (Gal. 6:8) nimar ng’at ma chuoyo kuom ringruok, enoka kethruok kuom ringrene, to ng’at ma chuoyo kuom roho, enoka ngima ma nyaka chieng’ kuom roho.



^ (1 Pet. 2:17) Miuru ji duto duong’, beduru gi hera ne riwruok duto mar owete, luoruru Nyasaye, miuru ruoth duong’.



^ (Rumi 13:1-4) Ng’ato ka ng’ato mondo obolre ne joloch, nimar onge loch ma nitie mak mana moa kuom Nyasaye; Nyasaye e moketo loje ma nitieregi. 2 Omiyo, ng’at ma tamore winjo joloch, okwedo chenro mar Nyasaye; jo ma kwedo chenrono biro yudo kum margi. 3 Nimar jo ma lochogo ok kel luoro ne jo ma timo maber, to mana ne jo ma timo marach. Be duher dak ma onge luoro nikech joloch? Kare dhiuru nyime timo maber, kendo jolochgo biro pwoyou; 4 nimar gin jotich Nyasaye ma tiyonu mondo uyud ber. To ka utimo gik maricho, beduru maluor nikech ok giting’ ligangla kayiem nono. Gin jotich Nyasaye kendo jochul kuor ma otiyogo e nyiso mirimbe kuom jo ma timo gik maricho.



^ (Joh. 17:15, 16) “Ok akwayi ni mondo igolgi e piny, to mondo iritgi nikech ng’at marach. 16 Ok gin mag piny, mana kaka an ok an mar piny.



^ (Joh. 18:36) Yesu nodwoko niya: “Pinyruodha ok en mar pinyni. Ka da bed ni Pinyruodha en mar pinyni, joga dine okedo mondo kik chiwa e lwet Jo-Yahudi. To adier Pinyruodha ok oa kae.”



^ (Isa. 43:10) Jehova owacho niya, “Un jonenona, Ee, jatichna ma aseyiero, Mondo ung’eya kendo ugena Kendo ung’e ni an e en. Onge Nyasaye ma nokwongona betie, Kendo onge Nyasaye moro amora ma osebedoe bang’a.



^ (1 Tim. 6:6-10) Kuom adier, chiwruok chuth ne Nyasaye kod bedo jo ma gik ma wan-go romowa nigi ohala maduong’. 7 Nimar ne ok wabiro gi gimoro amora e piny, kendo ok wabi a gi gimoro amora. 8 Omiyo, ka wan gi chiemo kod lewni,* mago mondo oromwa. 9 To jo ma kedo ahinya mondo gibed jomwandu lwarga e tem gi obadho kod gombo mang’eny manono kendo ma kelo hinyruok, ma nyumo ji e kethruok kendo ma tiekogi chuth. 10 Nikech hero pesa en achiel kuom chakruok mar gik moko duto ma kelo hinyruok, kendo kuom bedo gi hera ma kamano, jomoko osebayo yo mi giweyo yie kendo gisechwowore giwegi kuonde duto gi lit mang’eny.

Kata, “kar dak.” Grik, “gir umruok.”







Tich Adek, Agost 26


Dhako kik pog dak gi chwore.​—1 Kor. 7:10.




Sama chandruok oneno e kend, be dibed ni pogo dak nyalo konyo? Muma ok wach gik ma nyalo miyo joma okendore opog dak. Paulo nondiko niya: “Ka nitie dhako ma nigi chwore ma ok ni e yie, to chworeno oyie dak kode, kik oweye.” (1 Kor. 7:12, 13) Puonjno pod tiyo nyaka e ndalowagi. Nitie kinde ma dichwo “ma ok ni e yie” nyalo timo gik ma nyiso maler ni ok “oyie dak [gi chiege].” Kuom ranyisi, onyalo bedo mager kosiko ogoyo chiege sa ka sa ma chop kama chiege neno ni onyalo hinyo ngimane kata nege. Kata, onyalo tamore pidho chiege gi nyithindo kata timo ne chiege gik ma miyo lamo Jehova bedone matek. Sama gik ma kamago timore, dhako ma Jakristo nyalo ng’ado ni jaode ok “oyie dak kode” kendo neno ni owinjore gipog dak, kata bed ni jaodeno wacho ang’o. Moko bende ma ni e kend matek kamago nyalo ng’ado ni gidhi adhiya nyime nano ka gitemo loso weche. w18.12 13 ¶14; 14 ¶16-17









^ (1 Kor. 7:10) Ruoth chiko jo ma ni e kend, to ok an, ni dhako kik we chwore.



^ (1 Kor. 7:12, 13) To awacho ne jomamoko, ee, an, to ok Ruoth, niya: Ka nitie owadwa moro ma chiege ok ni e yie, to chiegeno oyie dak kode, kik oweye; 13 to ka nitie dhako moro ma chwore ok ni e yie, to chworeno oyie dak kode, kik oweye.








Tich Ang’wen, Agost 27


Ginyago olemo kuom nano.​—Luka 8:15.




E ngero mar jachuoyo ma yudore e Luka 8:5-8, 11-15, kodhi en “wach Nyasaye,” kata wach Pinyruoth. Lowo ochung’ ne chuny joma walendonegi. Kodhi ma ne olwar e lowo maber nochako dongo mogolo tiende monyago “olemo momedore nyadi 100.” Mana kaka kodhi nolwar e lowo maber e ngero ma Yesu nogoyo, chunywa ne orwako wach maber ma wayiego. Mano nomiyo wach Pinyruoth odongo e chunywa mobedo kaka ngano moikore nyago olemo. To mana kaka ngano golo kodhi manyien to ok mana it ngano moko, wan bende wanyago kodhi manyien mag Pinyruoth to ok jopuonjre manyien. Ere kaka wanyago kodhi manyien mag Pinyruoth? Sa asaya ma walando wach Pinyruoth ka watiyo gi yo moro amora, wakeyo kodhi mag Pinyruoth ma ne osepidh e chunywa. (Luka 6:45; 8:1) Omiyo, ngeroni puonjowa ni sa asaya ma walando wach Pinyruoth, ‘wanyago olemo ka wanano.’ w18.05 14 ¶10-11









^ (Luka 8:15) To mago ma ne olwar e lowo maber, e jo ma bang’ winjo wachno gi chuny malong’o kendo maber, gisiko kode kendo ginyago olemo ka ginano.



^ (Luka 8:5-8) “Jachuoyo moro nowuok mondo ochuo kodhi. To sa ma nochuoyo, moko ne olwar e bath yo mi ne onyon-gi kendo winy mag polo nochamogi. 6 Moko ne olwar e lwanda to bang’ twi ne gitwo nikech lowo ne ok ng’ich. 7 Moko ne olwar e kuthe, kendo kuthe ma nodongo kodgigo nothung’ogi. 8 Moko to ne olwar e lowo maber kendo bang’ twi, ne ginyago olemo nyadi 100.” Sa ma nowacho wechegi, nokok niya: “Ng’at ma nigi it ma winjo mondo owinji.”



^ (Luka 8:11-15) Koro tiend ngerono e ma: Kodhi en wach Nyasaye. 12 Mago ma ne olwar e bath yo e jogo mosewinjo wach kae to Jachien biro, kendo ogolo wachno ei chunygi eka mondo kik giyie mi oresgi. 13 Mago ma ne olwar e lwanda e jo ma kosewinjo wachno, girwakogo gi mor, to gionge gi mise. Giyie kuom kinde to e ndalo tem, gilwar. 14 To mago ma ne olwar e kuthe, magi e jo ma kosewinjo wach, to parruok, gi mwandu, kod mor mag ngimani galogi, kendo gigo thung’ogi chuth ma ok ginyag gimoro motegno maber. 15 To mago ma ne olwar e lowo maber, e jo ma bang’ winjo wachno gi chuny malong’o kendo maber, gisiko kode kendo ginyago olemo ka ginano.



^ (Luka 6:45) Ng’at maber golo gik mabeyo koa e mwandu mabeyo manie chunye, to ng’at marach golo gik maricho koa e mwandune maricho; nimar gik mogundho e chuny ng’ato e ma dhoge wacho.



^ (Luka 8:1) Kinde matin bang’e, nowuotho e dala ka dala kod gweng’ ka gweng’ koyalo kendo kolando wach maber mar Pinyruodh Nyasaye. To ji Apar Gariyoka ne ni kode,








Tich Abich, Agost 28


Ji duto ma ahero akwerogi kendo arieyogi.​—Fwe. 3:19.




Paulo noikore jiwo owetene, to mano e momiyo ‘nochiwore kendo notiyo’ matek nikech gin. (2 Kor. 12:15) E yo machalo kamano, jodongo onego ojiw kendo oho owetegi gi weche mabeyo kendo onego giteggi kuom nyiso ni gidewogi gadier. (1 Kor. 14:3) Tego jomoko bende oriwo miyogi siem, to Muma nyalo konyo jodongo mondo gichiw siem e yo ma jiwo Jokristo wetegi. Yesu noketo ranyisi maber ahinya e wachno ka ne osechiere. Ne ane gima notimo ka ne odwaro miyo kanyakla moko ma ne ni Asia siem motegno. Ka ne pok ochiwo siem ne kanyakla ma Efeso, Pagamam, kod Thiatira, nokwongo opwoyogi. (Fwe. 2:1-5, 12, 13, 18, 19) Jodongo timo maber ka giluwo ranyisi mar Kristo sama gichiwo siem. w18.04 21-22 ¶8-9









^ (Fwe. 3:19) “‘Akwero ji duto ma ahero kendo arieyogi. Omiyo, bed gi kinda kendo ilok chunyi ia e richo.



^ (2 Kor. 12:15) An to abiro chiwora ka amor kendo abiro tiyonu chuth. Ka aherou ahinya kamano, be an onego uhera matin?



^ (1 Kor. 14:3) Kata kamano, ng’at ma koro wach gero ji, kendo ojiwo ji, kendo ohoyo ji gi wechene.



^ (Fwe. 2:1-5) “Ndik ne malaika mar kanyakla man Efeso kama: Magi e weche ma jal momako sulwe abiriyo e lwete korachwich wacho, ma en jal ma wuotho e dier gige chungo teyni abiriyo mag dhahabugo: 2 ‘Ang’eyo timbeni, gi tiji matek, kod sinani mari, kendo ni ok inyal yie gi jo maricho; bende, ne ikwongo itemo jo ma ketore ni gin joote, ma iyudo ni gin jomiriambo. 3 Bende, itimo sinani, kendo isenano nikech nyinga to pok iol. 4 Kata kamano, an gi wachni kodi, iseweyo hera ma ne in-go kar chakruok. 5 “‘Kuom mano, par ka ma iaye kipodho, kendo ilok chunyi ia e richo, kae to itim gik ma ne ijatimo kar chakruok. Ka ok itimo kamano to anabi iri, kendo abiro golo gir chungo taya mari kare, mak mana ka iloko chunyi ia e richo.



^ (Fwe. 2:12, 13) “Ndik ne malaika mar kanyakla man Pergamo niya: Magi e weche ma jalo wacho, jal ma nigi ligangla mabith kendo mabor ma dhoge ariyo: 13 ‘Ang’eyo ka ma idakie, tiende ni ka ma kom-loch mar Satan nitiere; to e ma pod idhi nyime makori motegno gi nyinga, kendo ne ok ikwedo yie ma in-go kuoma, kata mana e ndalo mag Antipa janenona mogen ma ne oneg e kindu, ka ma Satan odakie.



^ (Fwe. 2:18, 19) “Ndik ne malaika mar kanyakla man Thuatira niya: Magi e weche ma Wuod Nyasaye wacho, jal ma nigi wenge ma chalo gi ligek mach ma liel, kendo ma tiendene chalo gi mula mosepwodh mobedo maler: 19 ‘Ang’eyo timbeni, gi herani, kod yieni, gi kaka itiyo ne Nyasaye, kod sinani mari, kendo ni timbeni ma sani oloyo ma ne itimo mokwongo.








Ngeso, Agost 29


Un wuone, . . . dhiuru nyime [pidho nyithindu] ka urieyogi kendo kupuonjogi kaka Jehova dwaro.​—Efe. 6:4.




Jonyuol, onge kiawa ni utimoga duto munyalo mondo ugeng’ ne nyithindu tuoche. Kuom ranyisi, uketoga uteu mondo osik ka ler kendo uwito gimoro amora ma nyalo kelo tuo ne un uwegi kendo ne nyithindu. E yo ma chalo kamano, dwarore ni urit nyithindu mondo gibed mabor gi gik ma nyalo miyo girwak pach Satan, kaka sinembe maricho, programbe mochido minyiso e TV, tuke mopong’ gi timbe gero kod juok ma nyithindo ohero tugo e kompyuta kata simo, kod websait moting’o gik ma ok ler. Jehova omiyi ting’ mar konyo nyithindi mondo gibed osiepene. (Nge. 1:8) Omiyo, kik iluor keto ne nyithindi chike motenore gi Muma mondo otagi. Nyis nyithindi ma pod tindo gik monego gine kod ma ok onego gine, kod gimomiyo inyisogi kamano. (Mat. 5:37) Kaka gimedo bedo madongo, tieggi mondo ging’e pogo kendgi gik mabeyo gi gik maricho ka luwore gi puonj mag Jehova. (Hib. 5:14) To wiyi kik wil ni nyithindi biro puonjore gik mang’eny kuom rango gik mitimo.​—Rap. 6:6, 7; Rumi 2:21. w19.01 16 ¶8









^ (Efe. 6:4) To un wuone, kik ubed ka uchwanyo chuny nyithindu, to dhiuru nyime pidhogi ka urieyogi kendo kupuonjogi* kaka Jehova* dwaro.

Kata, “tayogi.”
Som Apendiks A5.


^ (Nge. 1:8) Wuoda, winj puonj mag wuonu, Kendo kik icha puonj* minu.

Kata, “chike.”


^ (Mat. 5:37) To ‘Ee’ maru mondo obed mana ee, to ‘Ooyo’ maru obed mana ooyo, nimar mokalo kanyo owuok kuom ng’at marach.



^ (Hib. 5:14) To chiemo motegno en mar jo mosetegno, jo mosetieg nyalogi mar ng’eyo tiend weche kokalo kuom tiyo gi nyalono, mondo gipog gik makare kod gik ma ok kare.



^ (Rap. 6:6, 7) Chike ma amiyou kawuonogi nyaka bed e chunyu, 7 kendo nyaka upuonjgi* nyithindu gi kinda, uwuo kodgi e wi wechego sa ma ubet e uteu, sa ma uwuotho e yo, sa ma unindo, kod sa ma uchiewo.

Kata, “ugurgi e chuny; urwakgi e chuny.”


^ (Rumi 2:21) kata kamano, in mipuonjo ng’at machielo, be ipuonjori iwuon? In miyalo kiwacho ni, “Kik ikwel,” dibed ni ikwelo?








Jumapil, Agost 30


Jo moti kod wahia. Mondo gipak nying Jehova.​—Zab. 148:12, 13.




Ka po ni in Jakristo ma rawera, donge inyalo chako mako osiep gi Jokristo ma hikgi oniang’ ma ni e kanyaklau? Inyalo kwayogi gi muolo mondo gipimni gik ma giseneno kuom higni duto ma gisetiyonego Jehova. Goyo mbaka e yo ma kamano biro tego yieni kendo biro jiwowu uduto mondo ler maru mar adiera omed rieny. Waduto te wanyalo kawo okang’ mar rwako welo ma biroga e chokruogewa. Ka omiyi migawo mar tayo romo mar dhi lendo, inyalo konyo jolendo ma oseti mondo gin be gilendi. Kuom ranyisi, inyalo miyogi alwora man machiegni mondo gilendee. Seche moko bende inyalo pogogi gi rowere ma pod tek mondo okonygi. Jomamoko ma bende inyalo dew kamano gin joma tuore kata ma nigi pek moko. Kuom adier, sama wadewo joma oti, joma tindo, joma olony e tij lendo, kaachiel gi joma pok olony ahinya, wamiyogi mijing’o mar lando wach maber gi kinda.​—Lawi 19:32. w18.06 23-24 ¶10-12









^ (Zab. 148:12, 13) Un yawuoyi gi nyiri, Un jomoti kaachiel gi jomatindo. 13 Mad upak nying Jehova, Nimar en kende e ma nyinge ni malo ahinya. Duong’ne oyombo polo gi piny.



^ (Lawi 19:32) “‘Chung’uru ne ng’at ma wiye otimo lwar, kendo umi ng’at ma oti luor, nimar nyaka uluora. An Jehova Nyasachu.








Wuok Tich, Agost 31


[Tiuru gi thuolo ma un-go], ok kaka rageng’ ma upondoe mondo utim gik maricho, to tiuru kode kaka wasumbni mag Nyasaye.​—1 Pet. 2:16.




Ok onego wakaw kayiem thuolo ma Jehova osemiyowa kogolowa e tuech mar richo kod tho. Kokalo kuom rawar, wanyalo tiyo ne Nyasaye ka wan gi chuny maler kendo ka wamor. (Zab. 40:8) Kata obedo ni Nyasaye osemiyowa thuolo, onego watang’ mondo kik wati gi thuolono e yo marach. Jaote Petro nochiwo siem kowacho ni kik wati gi thuolono kaka rageng’ ma wapondoe mondo watim gombo mag ringruok. Donge siemno paroni gima notimore ne Jo-Israel ka ne gin e thim? Wan bende gima kamano nyalo timorenwa, samoro moloyo kaka ne otimorenegi. Satan kod pinye marachni ywayo ji ka otiyo gi yore mag rwakruok mopogore opogore, chiemo kod gik mimadho, yore mag manyo mor, kod gik mamoko ma kamago. Jo ohala mang’eny tiyo gi rieko e lando mwandugi e yo mamiyo waneno ni nyaka wang’iew gik ma gilandogo kata obedo ni ok ochuno ni wabed gi gigo. To mano kaka en gima yot donjo e obadho ma kamano kendo tiyo marach gi thuolo ma wan-go! w18.04 10 ¶7-8











^ (1 Pet. 2:16) Beduru kaka jo ma ni thuolo ka utiyo gi thuolono, ok kaka rageng’ ma upondoe mondo utim gik maricho, to tiuru kode kaka wasumbni mag Nyasaye.



^ (Zab. 40:8) Amor timo gima idwaro, A Nyasacha. Kendo chikni nie chunya.








Septemba

Tich Ariyo, Septemba 1


Kata obedo ni ne ok unene ngang’, uhere.​—1 Pet. 1:8.




Yesu noneno ne Maritha gi Maria lit ahinya. Ka noneno kaka ne giywak malit nikech tho mar Lazaro owadgi, ‘pi wang’e nochuer.’ (Joh. 11:32-35) ne ok oywag mana nikech osiepne ma nohero koro ne onge. Donge nong’eyo maber ni nochiegni chiero Lazaro! Gima ne omiyo Yesu oywak en ni noketore e chal mar jogo kendo nonenonegi lit. Ng’eyo kaka Yesu ne kecho ji jiwowa. Wahere malich nikech yo ma nokechogo ji. Ng’eyo ni sani koro en Ruoth e Pinyruodh Nyasaye tego yiewa. Machiegnini, obiro golonwa chandruok duto. En e mowinjore gi tij konyo dhano owuog e lit kod midhiero ma loch Satan osebedo ka kelonegi, nikech en owuon osedak e pinyni kaka dhano. Kuom adier, Jehova oguedhowa ahinya kuom miyowa Jaloch ma “kechowa kuom nyawowa.”​—Hib. 2:17, 18; 4:15, 16. w19.03 16-17 ¶12-13









^ (1 Pet. 1:8) Kata obedo ni ne ok unene, to uhere. Kata obedo ni wang’u ok nene gie sani, pod uyie kuome kendo un gi ilo maduong’ mokadho awacha kod mor miwuoro



^ (Joh. 11:32-35) Ka Maria nochopo ka ma Yesu ne nitie monene, nopodho e tiende mowachone niya: “Ruoth, ka dine bed ni in kae, owadwa dine ok otho.” 33 Ka Yesu ne onene koywak kendo Jo-Yahudi ma nobiro kode bende ne ywak, nowinjo malit mi chunye nochandore. 34 Nopenjo kama: “Ukete kanye?” Ne gidwoke niya: “Ruoth, bi mondo ine.” 35 Pi wang’ Yesu ne ochuer.



^ (Hib. 2:17, 18) Nikech mano, jalno ne nyaka bed ma chal gi “owetene” e yore duto, mondo eka obed jadolo maduong’ ma kecho ji kendo migeno e weche motudore gi Nyasaye, mondo ochiw misango mar loso winjruok nikech richo mag ji. 18 Nimar en owuon nosandore ka ne iteme, omiyo, onyalo konyo jo ma itemo.



^ (Hib. 4:15, 16) Nimar wan gi jadolo maduong’ ma kechowa e nyawowa, kendo en jadolo ma osetem e yore duto mana kaka wan, to ne osiko ma onge richo. 16 Omiyo, wadhiuru e nyim kom-loch mar ng’wono mogundho mar Nyasaye ka wan gi chir mar wuoyo, mondo okechwa kendo wayud ng’wonone mogundho ma konyowa e kinde mowinjore.








Tich Adek, Septemba 2


Onge ng’at ma nyalo biro ira mak mana ka Wuora ma noora e ma oywaye.​—Joh. 6:44.




Sama wakonyo ji mondo ging’e Nyasaye, onego wapar kinde duto ni wan watimo mana ma korwa, to nitie ng’ama omako kama duong’ moloyowa. (1 Kor. 3:6, 7) Jehova e ma ywayo ji ire. Gikone, ng’ato ka ng’ato biro yiero rwako wach maber kata tamore ka luwore gi kaka chunye chalo. (Mat. 13:4-8) Par ni nitie joma ne ok orwako wach ma Yesu nolando kata obedo ni en e japuonj maber mogik mosedak e piny! Kuom mano, chunywa ok onego onyosre ka po ni ji mang’eny ma walendonegi ok rwak wach ma walando. Wabiro yudo ber mathoth ka wakecho joma walendonegi. Wabiro medo hero tij lendo. Wabiro bedo ma mor sidang’ nikech wan jochiwo. E wi mano, sama wakecho ji, biro bedo ma yot ne joma ‘chunygi ni kare ne ngima mochwere’ mondo orwak wach maber. (Tich 13:48) Kuom mano, “ka pod wan gi thuolo, watimuru gik mabeyo ne ji duto.” (Gal. 6:10) Ka watimo kamano, wabiro bedo ma mor nikech tij lendo ma watimo miyo Wuonwa ma ni e polo yudo duong’.​—Mat. 5:16. w19.03 25 ¶18-19









^ (Joh. 6:44) Onge ng’at ma nyalo biro ira mak mana ka Wuora ma noora e ma oywaye, kendo abiro chiere chieng’ giko.



^ (1 Kor. 3:6, 7) An ne apitho, Apolo ne oolo pi, to Nyasaye ne omiyo gidongo, 7 omiyo, Nyasaye e ma miyo gidongo, to ok ng’at ma pitho kata ma olo pi.



^ (Mat. 13:4-8) To sa ma nochuoyo, kodhi moko ne olwar e bath yo kendo winy nochamogi. 5 Moko ne olwar e lwanda ka ma ne onge lowo moromo, to mapiyo nono ne gitwi nimar lowo ne ok tut. 6 To ka chieng’ nowuok, ne girewore mi giner nikech ne gionge mise. 7 Moko to ne olwar e kuthe kendo kuthego nodongo mothung’ogi. 8 To moko ne olwar e lowo maber, mi ne gichako nyago olemo, moko nyadi 100, to moko nyadi 60, to mamoko nyadi 30.



^ (Tich 13:48) Ka jo ma ne oa ogendni mamoko nowinjo mano, ne gibedo mamor kendo pako wach Jehova.* Kuom mano, ji duto ma chunygi ne ni kare ne ngima mochwere norwako yie.

Som Apendiks A5.


^ (Gal. 6:10) Kuom mano, ka pod wan gi thuolo,* watimuru gik mabeyo ne ji duto, to moloyo, ne jo ma wan-go e yie.

Grik, “kinde mowinjore.”


^ (Mat. 5:16) Kamano bende, weuru ler maru orieny e nyim ji mondo gine timbeu mabeyo, kendo gimi Wuonu manie polo duong’.








Tich Ang’wen, Septemba 3


Anapaki e dier chokrwok.​—Zab. 22:22.




Ruoth Daudi nondiko niya: ‘Jehova duong’ kendo owinjore opake chutho.’ (Zab. 145:3) Nohero Jehova ahinya, kendo herano nochwale mondo opak Jehova ‘e dier chokruok.’ (1 We. 29:10-13; Zab. 40:5) E kindegi, achiel kuom yore ma wapakogo Jehova en chiwo paro e chokruogewa. Waduto wabedoga ma mor sama wawinjo ka ji chiwo paro mopogore opogore e chokruok. Kuom ranyisi, wabedoga ma mor sama nyathi matin ochiwo dwoko ma yot kowuok e chunye. Wawinjo maber sama ng’ato lero gi ilo wach moro manyien ma nopuonjore. Bende, chunywa pong’ gi mor sama joma luor-luor kata ma puonjore dhowa ochoko chir ma gichiwo paro. (1 The. 2:2) Ere kaka wanyalo nyiso ni wamor gi kinda ma gitimo? Wanyalo goyonegi erokamano bang’ chokruok kuom paro ma ne gichiwo. Gima chielo ma wanyalo timo en chiwo paro wan bende. Mano nyiso ni ok wadhi e chokruok mana mondo ojiwwa, to wadhi mondo wan be wajiw jomamoko.​—Rumi 1:11, 12. w19.01 8 ¶1-2; 9 ¶6









^ (Zab. 22:22) Analand nyingi ne owetena; Anapaki ka an e chokruok.



^ (Zab. 145:3) Jehova duong’ miwuoro, kendo owinjore opake;  Adier, duong’ne odhiero ji ng’eyo.



^ (1 We. 29:10-13) Eka Daudi nopako Jehova e nyim oganda duto. Nowacho niya: “Opak Jehova, Nyasach Israel wuonwa nyaka chieng’. 11 A Jehova, duong’ gi teko gi ber gi pak gi loch gin magi. Nimar gik moko duto manie polo gi piny gin magi. Pinyruoth en mari, A Jehova. In e ma iting’ori malo e wi gik moko duto. 12 Mwandu gi duong’ wuok kuomi, ilocho e wi gik moko duto, kendo loch gi teko nie lweti. Lweti e ma nyalo miyo ng’ato duong’ kendo in e ma imiyo ji duto teko. 13 Omiyo, A Nyasachwa, wagoyoni erokamano kendo wapako nyingi maduong’.



^ (Zab. 40:5) A Jehova Nyasacha, Isetimonwa gik madongo miwuoro, Kendo gik miparo timonwa bende thoth. Onge ng’at minyalo pim kodi. Katemo hulo gik misetimo kendo wuoyo kuomgi, To ok anyal hulogi duto nikech ging’eny miwuoro.



^ (1 The. 2:2) Nimar mana kaka ung’eyo, ka ne wasechandore mokwongo kendo ka nosenyiswa achaya e Filipi, ne wachoko chir kokalo kuom Nyasachwa mondo wayalnu wach maber mar Nyasaye ka wan e akwede mang’eny.*

Kata nyalo bedo, “ka wan e lweny mager.”


^ (Rumi 1:11, 12) Nimar an gi siso mar nenou mondo amiue mich moko mag chuny mondo ubed motegno; 12 kendo mondo wajiwre e yiewa, ka ajiwou to un bende ujiwa.








Tich Abich, Septemba 4


Nyisuru ni un gi chuny mar goyo erokamano.​—Kol. 3:15.




Ne nitie chwo moko apar ma ne nigi tuo mar dhoho. Tuono ne miyo giwinjo marach ahinya. Ne gionge geno moro amora ni tuono chieng’ ne rum kuomgi. Kata kamano, chieng’ moro ne gineno Yesu, Japuonj Maduong’ gi kuma bor. Ne gisewinjo ni Yesu chango kit tuoche duto. Omiyo ne giywak ne Yesu niya: “Yesu, Japuonj, kechwa!” Yesu nochango chwo apargo duto. Onge kiawa ni giduto ne gimor gi ng’wono ma Yesu notimonegi. Kata kamano, achiel kuomgi to notimo mathoth moloyo mana bedo ma mor. Nodok ir Yesu monyise kaka nomor gadier. Gima Yesu notimo ne Ja-Samariano nochwale mi opako Nyasaye gi “dwol maduong’.” (Luka 17:12-19) Mana kaka Ja-Samariano, wan bende dwaher goyo erokamano ne joma otimonwa gik mabeyo. Jehova ketonwa ranyisi maber mar bedo ma mor gi gik mabeyo ma jomamoko timo. Achiel kuom yore ma otimogo kamano en guedho joma timo gik ma more. (2 Sa. 22:21; Zab. 13:6; Mat. 10:40, 41) Ndiko jiwowa ni ‘wabed ka watimo kaka Nyasaye timo.’ (Efe. 5:1) Omiyo, gima duong’ ma miyo wagoyo erokamano en ni wadwa luwo ranyisi mar Jehova. w19.02 14 ¶1-2; 15 ¶4









^ (Kol. 3:15) Bende, weuru mondo kuwe mar Kristo oloch ei chunyu, nimar ne oluongu ne kuwe ma kamano e ringruok achiel. Kendo gouru erokamano.



^ (Luka 17:12-19) To sa ma nodonjo e gweng’ moro, jodhoho apar noromo kode, to ne gichung’ mabor matin. 13 Eka ne gikok niya: “Yesu, Japuonj, kechwa!” 14 Ka nonenogi, nokonegi niya: “Dhiuru mondo unyisru e nyim jodolo.” Eka sa ma ne gin e yo ka gidhi, ne gichango.* 15 Ka achiel kuomgi noneno ni nosechange, noduogo kopako Nyasaye gi dwol maduong’. 16 Mi nopodho auma e tiend Yesu kogoyone erokamano. Jalo ne en Ja-Samaria. 17 Nikech mano, Yesu nopenjo niya: “Donge ji apar duto nodoko maler, koso? To kare jomamoko ochikoka ni kanye? 18 Onge kata ng’ato achiel kuomgi moseduogo mondo omi Nyasaye duong’, mak mana jal moa e oganda machieloni?” 19 Eka nowacho ne jalo niya: “A malo mondo idhi; yieni osechangi.”

Kata, “ne gibedo maler.”


^ (2 Sa. 22:21) Jehova guedha nikech timna makare; Ochula moromore gi tichna maler.



^ (Zab. 13:6) Anawer ne Jehova, nikech oseguedha gi gueth mogundho.



^ (Mat. 10:40, 41) “Ng’at ma rwakou, orwaka an bende, to ng’at ma rwakano, orwako bende Jal ma ne oora. 41 Ng’at ma rwako janabi nikech jalo en janabi biro yudo pok mar janabi, to ng’at ma rwako ng’at makare nikech jalo en ng’at makare noyud pok mar ng’at makare.



^ (Efe. 5:1) Kuom mano, luwuru tim Nyasaye kaka nyithindo moher,








Ngeso, Septemba 5


Abiro siko ka an ng’at matir!​—Ayub 27:5, “NW.”




Nyako moro matin e skul tamore timo nyasi ma ok mor Jehova. Wuoyi moro ma rawera ma luor-luor e tij lendo opo kodwong’o ot ma nyathi skundgi mohero jaro Joneno mag Jehova odakie. Dichwo moro tiyo matek mondo oyud kaka onyalo pidho joode, to jatende e tich kwaye ni mondo otim gimoro ma otudore gi mibadhi kata gima chik tich okwero. Ong’eyo maber ni tich nyalo kethorene ka ok oluwo kaka jatende dwaro. Kata kamano, onyiso jatende gimomiyo nyaka obed jaratiro kendo oluw chike moketi nikech Nyasaye dwaro ni jotichne otim kamano. (Rumi 13:1-4; Hib. 13:18) En kido mane ma ji adekgo nigo? Samoro inyalo neno kido mang’eny kuomgi kaka chir kod bedo joratiro. Kata kamano, gima duong’ie moloyo en ni giduto ginyiso ni gimakore gi Jehova. Giduto gitamore ketho chike Nyasaye. Giduto gikawo okang’ mowinjore nikech gimakore gi Jehova. Onge kiawa ni Jehova mor kodgi ahinya. Wan bende wadwaro timo gik ma miyo Wuonwa ma ni e polo bedo ma mor. w19.02 2 ¶1-2









^ (Ayub 27:5) Ok nyalre ngang’ mondo awach ni un jo makare! Nyaka thona, abiro siko ka an ng’at matir!



^ (Rumi 13:1-4) Ng’ato ka ng’ato mondo obolre ne joloch, nimar onge loch ma nitie mak mana moa kuom Nyasaye; Nyasaye e moketo loje ma nitieregi. 2 Omiyo, ng’at ma tamore winjo joloch, okwedo chenro mar Nyasaye; jo ma kwedo chenrono biro yudo kum margi. 3 Nimar jo ma lochogo ok kel luoro ne jo ma timo maber, to mana ne jo ma timo marach. Be duher dak ma onge luoro nikech joloch? Kare dhiuru nyime timo maber, kendo jolochgo biro pwoyou; 4 nimar gin jotich Nyasaye ma tiyonu mondo uyud ber. To ka utimo gik maricho, beduru maluor nikech ok giting’ ligangla kayiem nono. Gin jotich Nyasaye kendo jochul kuor ma otiyogo e nyiso mirimbe kuom jo ma timo gik maricho.



^ (Hib. 13:18) Sikuru ka ulamonwa, nimar wageno ni wan gi chuny ma ok ketnwa bura, nikech wadwaro bedo joratiro e gik moko duto ma watimo.








Jumapil, Septemba 6


Chik oting’o mana tipo mar gik mabeyo ma biro.​—Hib. 10:1.




Chike Musa ne rito joma ne onge gi ng’at ma ne nyalo konyogi. Jogo noriwo nyithi kiye, mond liete, kod jodak. Jehova nonyiso jong’ad-bura ma ne ni Israel kama: “Kik iketh buch jamwa kata mar kich; kata kik imak law chi liel ka gir singo.” (Rap. 24:17) Jehova nonyiso ni odewo ahinya joma ne onge gi ng’ato ang’ata ma ne nyalo konyogi. Kae to ne okumo joma ne sando joma kamago. (Wuok 22:22-24) Jehova dwaro ni ng’ato ang’ata ma omi migawo mar tayo jomamoko otim kamano e yor hera. Osin gi nindruok duto ma ketho chikene, chike oganda, kod chike sirkal. Odwaro ni nyithi kiye, mond liete, kaachiel gi joma onge gi ng’at ma nyalo konyogi oyud rit maber kendo otimnegi gik moko e yo makare. (Lawi 18:6-30) Ka wabedo gadier ni Jehova timonwa gik moko e yo makare, hera ma waherego medore. Ka wahero Jehova kod chikene, mano chwalowa mondo waher jomamoko kendo watimnegi gik mowinjore. w19.02 24-25 ¶22-26









^ (Hib. 10:1) To nikech Chik oting’o mana tipo mar gik mabeyo ma biro, to ok gik ma sie, ok onyal* miyo jo ma sudo ir Nyasaye obed ma onge richo kokalo kuom dhi nyime chiwo mana misengnigo higa ka higa.

Kata nyalo bedo, “dhano ok nyal.”


^ (Rap. 24:17) “Kik ung’ad ne jadak kata ne nyathi kich bura e yo marach, bende kik ukaw law dhako ma chwore otho ka gir singo.



^ (Wuok 22:22-24) “Kik usand chi liel kata nyathi kich. 23 Ka usandogi e yo moro amora mi giywakna, adier anawinj ywakgi; 24 kendo mirima nomaka kodu mi ananegu gi ligangla, kendo mondeu nobed mond liete to nyithindu nobed nyithi kiye.








Wuok Tich, Septemba 7


Watamre timbe ma ok nyis luoro Nyasaye kod gombo mag piny.​—Tito 2:12.




Ne ane ranyisi achiel ma konyowa ng’eyo kaka wanyalo rito chunywa mondo pach Satan kik donjee. Jehova osepuonjowa ni ‘terruok, gi kit timbe duto ma ok ler, kod ich-lach, kik hulie kata matin e kindwa.’ (Efe. 5:3) Kata kamano, wabiro timo nang’o ka joma watiyogo kata ma wasomogo ochako goyo mbekni mochido mag terruok? Nyalowa mar pogo ber gi rach nyalo goyo milome e chunywa kokwerowa. (Rumi 2:15) To be wabiro luwo kaka okwerowa? Seche moko wanyalo donjo e tem mar winjo mbeknigigo kata neno pichni ma gin-go kanyo. Kata kamano, mago e seche monego walorie rangeye, tiende ni walok mbaka kata wawuog kanyo. Timo kamano dwaro chir ahinya. Wan gadier ni Jehova neno kinda ma watimo kendo oikore miyowa teko kod rieko mar kwedo paro maricho mag Satan.​—2 We. 16:9; Isa. 40:29; Jak. 1:5. w19.01 17-18 ¶12-13









^ (Tito 2:12) Ng’wonono puonjowa mondo watamre timbe ma ok nyis luoro Nyasaye kod gombo mag piny, kendo mondo wadag ka wanyiso ni wan gi paro malong’o gi tim makare kod chiwruok chuth ne Nyasaye e pinyni,*

Kata, “chenro mar ndaloni.” Som Tiend Weche.


^ (Efe. 5:3) Terruok,* gi kit timbe duto ma ok ler, kod ich-lach, kik hul kata matin e kindu, mana kaka owinjore gi jo maler;

E dho Grik en porneia. Som Tiend Weche.


^ (Rumi 2:15) Gin e jo ma nyiso ni chik ondik ei chunygi, ka bende nyalogi mar pogo ber gi rach chiwonegi neno, kendo pachgi ng’adonegi bura, kata ketogi thuolo.



^ (2 We. 16:9) Nimar wang’ Jehova ng’iyo piny ngima mondo onyis tekone* ne jogo ma lame gi chunygi duto. Isetimo fuwo e wachni, omiyo chakre sani ibiro bedo gi lweny kinde duto.”

Kata, “mondo okony.”


^ (Isa. 40:29) Omiyo ng’at ma ool teko, Kendo omiyo jo ma onge teko, teko momedore.



^ (Jak. 1:5) Omiyo, ka nitiere ng’ato e kindu mochando rieko, osik kokwayo Nyasaye, nimar Nyasaye chiwo rieko ne ji duto e yo mogundho ma ok omany ketho kuom ng’ato, kendo enomiyego.








Tich Ariyo, Septemba 8


Narango gik moko duto ma luetena oseloso, . . . giduto ne gin ma nono, . . . mi ohala ne onge e piny e bwo wang’ chieng’.​—Ekl. 2:11.




Sama koro Solomon ne nigi mwandu modhuro kod teko mang’eny mar loch, ‘ne oneno ni onego ocham piny mondo ong’ego gima mor dikelne.’ (Ekl. 2:1-10, The Bible in Luo, 1976) Nogero udi, noloso pewe mabeyo mag yueyo, kendo notimo gimoro amora ma chunye ne gombo. To bang’e nowinjo nade? Be gigo nokelone mor? Solomon owuon dwoko penjogo e ndiko ma kawuono. Mano doko puonj maber! Be ibiro luwo puonjno? Jehova ok diher ni gimoro oyudi mi ikal e lit kod chandruok mang’eny ni e ka inwang’ puonj moro. Dwarore ni ibed gi yie motegno mondo e ka iwinj Nyasaye kendo iket dwache obed motelo e ngimani. Bedo gi yie ma kamano konyowa kendo ok bi miyo chunywa onyosre. Kuom adier, wi Jehova ok nyal wil gi ‘hera ma isenyiso ne nyinge.’ (Hib. 6:10) Omiyo, tim kinda mondo imed bedo gi yie motegno nimar timo kamano biro miyo ine ni Wuonu ma ni e polo dwaroni mana ber lilo.​—Zab. 32:8. w18.12 22 ¶14-15









^ (Ekl. 2:11) To ka ne aparo matut e wi tije duto ma ne atimo gi lweta, mi aparo tije matek duto ma ne asechandorago, ne aneno ni tije duto gin kayiem nono, kendo gichalo mana ka lawo yamo; onge tich moro amora e piny man gi ohala madier.



^ (Ekl. 2:1-10) Eka nawacho e chunya niya: “We acham ngima mondo ane ber ma mano dikelna.” To ne! Mano bende ne en mana gima nono.  2 Ne awacho ni, “Nyiero en neko lilo!” Kendo napenjora ni, “Mor to konyo gang’o?” 3 Ne ang’ado e chunya ni amadh amadha divai kaka ahero, riekona to ne pod asikogo. E wi mano, ne adonjora e timbe mag fuwo mondo afweny gima berie moloyo ma dhano onego otim kuom ndalo machuok ma odakgo e piny. 4 Ne atimo gik madongo. Ne agero ute kendo ne apidho puothe mag mzabibu. 5 Ne aloso puothe mabeyo, mi apidhoe kit olembe duto. 6 Ne akunyo yewni mondo ayud pi miolo ne yiende ma ne apidho. 7 Ne an gi jotich ma yawuoyi gi ma nyiri, bende ne an gi jotich mamoko monyuol e dalana. Ne an gi jamni mang’eny moriwo dhok gi rombe. Jamniga ne ng’eny moloyo mag ng’ato ang’ata ma ne okwongona dak Jerusalem. 8 Fedha gi dhahabu ma ne achoko ne gin ma owinjore gi ruodhi kod gwenge madongo. Ne achoko chwo gi mon ma jower mondo owerna. E wi mano, ne achoko gik ma kelo mor ne yawuot dhano, ee, ne ok an mana gi dhako achiel kende, to ne an gi mon mang’eny. 9 Ne abedo ng’at maduong’ie moloyo ng’ato ang’ata ma nosedak Jerusalem motelona. E wi mano, riekona nosiko koda. 10 Ne atimo gimoro amora ma ne agombo. Gima ne chunya gombo ne atimo, nimar chunya ne mor nikech tijena duto matek, kendo mano e ma ne en pokna nikech tijena duto matek.



^ (Hib. 6:10) Nimar Nyasaye ok en ng’at ma ok kare ma wiye diwil gi gik ma usetimo kod hera ma usenyiso ne nyinge ka ukonyo jo maler kendo dhi nyime tiyonegi.



^ (Zab. 32:8) “Abiro miyi rieko kendo puonji yo monego iluw. Abiro ng’adoni rieko ka wang’a neni.








Tich Adek, Septemba 9


Nyasaye nyiso hera moherowago kama: Ni kane pod wan joricho, Kristo ne othonwa.​—Rumi 5:8.




Ng’at ma nigi winjruok maber gi Nyasaye en ng’at moyie kuome kendo oluwo pach Nyasaye e gik moko duto motimo. Oyie mondo Nyasaye e ma otaye kendo oikore winje. (1 Kor. 2:12, 13) Daudi noketonwa ranyisi maber e wachno. Nowacho niya: “Jehova en gikeni maga mopogna.” (Zab. 16:5) ‘Pok’ ma ndikono wuoyoe nyiso winjruok maber ma Daudi ne nigo gi Nyasaye ma ne en kar bwokne. (Zab. 16:1) Mano nomiyo Daudi owinjo nade? Nowacho kama: “Chunya mor, kendo ayil ahinya.” Ee, onge gima ne moro Daudi moloyo bedo gi winjruok maber gi Nyasaye. (Zab. 16:9, 11) Joma oketo pachgi duto kuom mor mag pinyni kod mwandu ok nyal bedo gi mor kaka ma Daudi ne nigo. (1 Tim. 6:9, 10) Bedo gi yie kuom Jehova kendo tiyone miyo ngimani dhi maber kendo ibedo ma mor. Ere kaka inyalo bedo gi yie motegno? Nyaka ibed machiegni gi Jehova kuom somo Wachne, rango gik mochueyo, paro matut e wi kido ma en-go moriwo nyaka hera moherigo.​—Rumi 1:20; w18.12 25 ¶7-8









^ (Rumi 5:8) Kata kamano, Nyasaye nyiso hera moherowago kama: ni ka ne pod wan joricho, Kristo ne othonwa.



^ (1 Kor. 2:12, 13) Koro ne warwako roho mar Nyasaye, to ok chuny mar pinyni, mondo wang’e gik ma Nyasaye osemiyowa e yo mang’won. 13 Gigo bende wapuonjo, ok gi weche mag rieko dhano, to gi weche ma roho maler puonjo, ka watiyo gi weche mag roho e lero weche mag chuny.



^ (Zab. 16:5) Jehova e pokna, en e migapa, en e okombena. Irito mwanduna maber.



^ (Zab. 16:1) A Nyasaye, rita nikech in e kar bwokna.



^ (Zab. 16:9) Kuom mano, chunya mor, ail nikech duong’ ma an-go. Kendo adak gi kuwe.



^ (Zab. 16:11) Isemiyo ang’eyo yo ma tera e ngima. Mor mogundho opong’o ka ma intie; Lweti ma korachwich e ma mor mosiko nitieree.



^ (1 Tim. 6:9, 10) To jo ma kedo ahinya mondo gibed jomwandu lwarga e tem gi obadho kod gombo mang’eny manono kendo ma kelo hinyruok, ma nyumo ji e kethruok kendo ma tiekogi chuth. 10 Nikech hero pesa en achiel kuom chakruok mar gik moko duto ma kelo hinyruok, kendo kuom bedo gi hera ma kamano, jomoko osebayo yo mi giweyo yie kendo gisechwowore giwegi kuonde duto gi lit mang’eny.



^ (Rumi 1:20) Nimar kido ma en-go ma dhano ok nyal neno, tiende ni, tekone mochwere kod duong’ ma en-go kaka Nyasaye, osebedo ka nyisore maler chakre chuech piny ka dhi nyime, nimar ginenore e gik ma nochueyo. Omiyo, dhano ok nyal wuondore ni gikia.








Tich Ang’wen, Septemba 10


Kend mondo obed gima ji duto miyo luor.​—Hib. 13:4.




Paulo ne ok wuo e wi kend mana mar kamano. Kar mano, weche ma ne owachogo ne chiko Jakristo ka Jakristo mondo omi kend luor kendo nene kaka gima kende ahinya. Be mano e kaka ineno kend, to ahinya-ahinya ka po ni isekendo kata osekendi? Yesu noketo ranyisi maber ma in be inyalo luwo. Nomiyo kend luor. Ka ne Jo-Farisai openje wach ketho kend chuth, nonwoyonegi weche ma Nyasaye nowacho ka ne oriwo Adam gi Hawa. Nowacho niya: “Nikech mano, dichwo nowe wuon mare gi min mare, kendo ji ariyogo nobed ringruok achiel.” Kae to nomedo niya: “Gima Nyasaye oseriwo, dhano moro amora kik opog.” (Mar. 10:2-12; Cha. 2:24) Yesu nowacho ni kend en chenro maler ma Nyasaye e ma nochako kendo nojiwo ni ji ariyo mokendore onego osik e kend margi. Nyasaye ne ok onyiso Adam gi Hawa ni ne ginyalo ketho kend chuth. Kend ma ne ochak e Edenno nonyiso maler ni Nyasaye dwaro ni dichwo obed gi dhako achiel kende to dhako bende obed gi dichwo achiel kende, kendo gisik e kend margi. w18.12 10-11 ¶2-4









^ (Hib. 13:4) Ji duto mondo omi kend luor, kendo otanda mar kend kik dwany, nimar Nyasaye biro ng’ado bura ne joterruok* gi jochode.

Som Tiend Weche, “Terruok.”


^ (Cha. 2:24) Mano e ma omiyo dichwo nowe wuon-gi gi min-gi mi nomakre gi chiege, kendo ginibed ringruok achiel.








Tich Abich, Septemba 11


Lokreuru kuom miyo pachu obed manyien.​—Rumi 12:2.




Ka ne wahango puonjore adiera, ne waneno gimomiyo dwarore ni waluw chike Jehova ma onyisowa achiel kachiel. Kaka wamedo lony e yore Nyasaye, e kaka wamedo ng’eyo pache, tiende ni, gik mohero kod ma ok ohero, kaachiel gi yo monenogo gik mopogore opogore, to mano biro chiko timbewa kod yorewa. Timo kinda mondo wabed gi paro kaka mar Jehova en gima ber, kata kamano, en gi pek moko. Nitie kinde ma pachwa mobam nyalo monowa rwako pach Jehova. Kuom ranyisi, nyalo bedonwa matek ng’eyo maler paro ma Jehova nigo e weche kaka bedo gi timbe maler, hero mwandu, tij lendo, medo remo, kod gik mamoko. Ang’o ma wanyalo timo? Ere kaka wanyalo dhi nyime timo dongruok mondo wabed gi paro kaka mar Jehova? Nyaka walok pachwa obed manyien kuom puonjruok Wach Nyasaye ka dwachwa maduong’ en bedo gi paro kaka meke, paro matut kuom gik ma wapuonjore kuome, kendo temo matek mondo pachwa owinjre gi mare. w18.11 23-24 ¶2-4









^ (Rumi 12:2) Kendo weuru luwo kit pinyni,* to lokreuru kuom miyo pachu obed manyien, mondo ung’e gadier dwaro maber mar Nyasaye, dwaro mowinjore, kendo malong’o chuth e wang’e.

Kata, “chenro mar ndaloni.” Som Tiend Weche.







Ngeso, Septemba 12


Ayuakni nikech chandruok, to ok ikonya.​—Hab. 1:2.




Habakuk nodak e kinde matek ahinya. Nowinjo malit ahinya nikech joma nolwore ne gin joma richo kendo ma nohero timbe gero. Gik maricho ma ne gitimogo ne dhi rumo karang’o? Ang’o momiyo Jehova ne ok okawo okang’ mapiyo mar tieko gigo? Habakuk ne neno ka jopinygi giwegi ne sando ji kendo timo gik maricho. Noneno ni onge dhano moro amora ma ne nyalo konye. Omiyo, noringo ir Jehova mondo okonye. Samoro Habakuk nochako paro ni Jehova ne ok dew gik ma ne timorego. Ne nenore ka gima Jehova ne deko ka pok okawo okang’. Be dibed ni in be iwinjo e chunyi kaka Habakuk ne winjo? Be dibed ni Habakuk noseweyo geno kuom Jehova? Be dibed ni noseweyo bedo gi yie kuom gik ma Jehova nosingo? Ooyo! Bedo ni Jehova e ma nonyiso chandruokne to ok dhano moro amora nyiso ni pod noketo geno kuome. Gik marichogo ne chando chunye nikech ne ok ong’eyo ni Jehova ne dhi kawo okang’ karang’o kod gimomiyo Jehova noweyo mondo one gik marichogo. w18.11 14 ¶4-5









^ (Hab. 1:2) A Jehova, nyaka karang’o ma abiro ywakni mondo ikonya to ok iwinja? Abiro kwayi nyaka karang’o ni igola e timbe mahundu, to ok iresa?








Jumapil, Septemba 13


Weuru kano mwandu magu e piny.​—Mat. 6:19.




Ka ne Yesu ogwelo Petro kod Andrea mondo gibed “jolupo mag ji,” ne “giweyo gognigi mi giluwe.” (Mat. 4:18-20) En adier ni thoth joma puonjore adiera e kindegi ok nyal weyo aweya tijegi kamano. Gin gi ting’ ma Ndiko omiyogi. (1 Tim. 5:8) Kata kamano, nitie joma kopuonjore adiera to chuno ni gilok paro ma gin-go e wi mwandu, kendo gik ma giketo mokwongo e ngimagi bende nyaka lokre. Ne ane ranyisi mar Maria. Ngimane te ne nie tugo golf kendo ne en gi chenro mar bedo jatugo mang’ula michulo osara ma malo ahinya. Gie kindeno, nochako puonjore Muma kendo nomor gi lokruok ma notimo e ngimane mana nikech ng’eyo adiera. Maria nofwenyo ni ne dhi bedo matek luwo weche mag Nyasaye kod weche mag mwandu kanyachiel. (Mat. 6:24) Noweyo chenro ma ne osebedogo e ngimane duto mar tugo golf. Sani en painia kendo owacho ni mor ma en-go ok nyal pim gi gimoro amora ma noweyo. w18.11 5 ¶9-10









^ (Mat. 6:19) “Weuru kano mwandu e piny, kama kudni kod nyal kethogie kendo kama jokuoge donjoe mi kwal.



^ (Mat. 4:18-20) Ka noyudo Yesu wuotho e bath Nam Galili, noneno owete ariyo ma jolupo ka bolo gogo e nam. Ne gin Simon miluongo ni Petro kod Andrea owadgi. 19 Ne owachonegi niya: “Biuru uluwa, kendo anatimu joywa ji.” 20 Gikanyono, ne giweyo gognigi mi giluwe.



^ (1 Tim. 5:8) Kuom adier, ka ng’ato ok chiw gik ma dwarore ne jo ma gin joge owuon, to moloyo jo ma gin joode, osekwedo yie kendo orach moloyo ng’at ma onge yie.



^ (Mat. 6:24) “Onge ng’at ma nyalo bedo misumba ruodhi ariyo; nimar obiro sin gi moro to ohero machielo, kata obiro makore gi moro to ochayo machielo. Ok unyal bedo wasumbni mag Nyasaye kendo wasumbni mag Mwandu.








Wuok Tich, Septemba 14


Donge jali en fundi bao ma wuod Maria-cha?​—Mar. 6:3.




Ka ne Yesu ochopo jahigni 30, noweyo tij bao nikech nong’eyo ni tich maduong’ ma Nyasaye noore ni otim e piny ne en yalo wach maber kendo puonjo ji Wach Nyasaye. (Mat. 20:28; Luka 3:23; 4:43) Tij yalo e ma Yesu noketo motelo e ngimane, kendo nodwaro ni jomamoko oriwre kode e tijno. (Mat. 9:35-38) Samoro ok wan funde bao kaka Yesu, kata kamano, wan joyal wach maber. Mano en tich maduong’ ma Nyasaye bende timo duto ma nyalore mondo one ni tijno otim maber. Mano e momiyo iluongowa ni “jotich ma tiyo kanyachiel gi Nyasaye.” (1 Kor. 3:9; 2 Kor. 6:4) Wang’eyo maber ni “Wach Jehova en adiera.” (Zab. 119:159, 160) Omiyo, nyaka watem matek mondo wati “gi wach mar adiera e yo makare” sama wan e tij lendo. (2 Tim. 2:15) Nikech mano, dwaher dhi nyime medo lony e tiyo gi gir tich maduong’ ma wan-go, ma en Muma, mondo wakony ji ong’e Jehova, Yesu, kod Pinyruoth. w18.10 11 ¶1-2









^ (Mar. 6:3) Donge jali en fundi bao ma wuod Maria, kendo owetene gin Jakobo, gi Josef, gi Judas, kod Simon, koso? To donge kata nyiminene ni kodwa kae?” Omiyo, ne gichwanyore nikech en.



^ (Mat. 20:28) Mana kaka Wuod dhano nobiro, ok ni mondo ji otine, to mondo oti ne ji kendo mondo ochiw ngimane owar ji mang’eny.”



^ (Luka 3:23) Ka ne Yesu ochako yalo, ne en jahigni 30 kama. Ji nong’eye kaka, wuod Josef, ma wuod Heli,



^ (Luka 4:43) Eka nowachonegi kama: “Nyaka aland wach maber mar Pinyruodh Nyasaye e mier mamoko bende nikech mano e momiyo ne oora.”



^ (Mat. 9:35-38) Yesu nowuotho e mier gi gwenge duto kopuonjo e sunagokegi, kendo koyalo wach maber mar Pinyruoth. Bende, nochango kit tuoche kod midekre duto. 36 Ka noneno oganda, nokechogi nikech ne isandogi malit, kendo ne gidiwo mana ka rombe ma onge jakwath. 37 Eka nowacho ne jopuonjrene niya: “Adier, tij keyo duong’, to jotich e ma nok. 38 Omiyo, kwauru Ruodh keyo mondo oor jotich e keyone.”



^ (1 Kor. 3:9) Nimar wan jotich ma tiyo kanyachiel gi Nyasaye. Un to un puoth Nyasaye ma opidho, ot ma Nyasaye gero.



^ (2 Kor. 6:4) to e yore duto, wanyiso ratiro ni wan jotich Nyasaye, kuom nano e gik mang’eny, kuom masiche, kuom ndalo mag chando gik moko, kuom gik matek,



^ (Zab. 119:159, 160) Ne ane kaka ahero bucheni! A Jehova, rit ngimana nikech herani osiko. 160 Mise mar wachni en adier, Kendo buche miseng’ado duto ochwere.



^ (2 Tim. 2:15) Tim duto kar nyaloni mondo inyis ni in ng’at malong’o e wang’ Nyasaye, jatich ma onge gima kuodo wiye, kitiyo gi wach mar adiera e yo makare.








Tich Ariyo, Septemba 15


Nyaka ukony joma yomyom, kendo . . . usik ka uparo weche Ruoth Yesu.​—Tich 20:35.




Sama dichwo luwo ranyisi mar Yesu Kristo ma e wi dichwo, mano konyo chiege mondo omiye “luor matut.” (Efe. 5:22-25, 33) Luor ma dhako miyo chwore biro chwale mondo obed mang’won gi chwore. Sama jonyuol bedo mang’won e kindgi, giketo ne nyithindgi ranyisi maber. Jonyuol e ma nigi ting’ mar puonjo nyithindgi kaka ginyalo nyiso jomamoko ng’wono. Kuom ranyisi, jonyuol nyalo puonjo nyithindgi mondo kik giring aringa odhes e Od Romo. Sama jonyuol nigi nyithindgi e nyasi moro, ginyalo nyiso nyithindgi mondo kik girire riedo ne chiemo ka joma dongo pok ochiemo. Ka nyathi otimo gimoro maber kaka chung’ ne ng’ama duong’ e kom, onego wapwo nyathino. Mano nyalo more mi ofweny ni kare “chiwo kelo mor mogundho moloyo kawo.” w18.09 29 ¶5-6









^ (Tich 20:35) Asenyisou e weche duto ni kuom tiyo matek kamano, nyaka ukony jo ma yom yom, kendo nyaka usik ka uparo weche Ruoth Yesu owuon ma nowacho kama: ‘Chiwo kelo mor mang’eny moloyo kawo.’”



^ (Efe. 5:22-25) Mon mondo obolre ne chwogi kaka ne Ruoth, 23 nimar dichwo en wi chiege mana kaka Kristo en wi kanyakla, kendo en e jawar ringruogno. 24 Kuom adier, mana kaka kanyakla bolore e bwo Kristo, mon bende onego obolre e bwo chwogi e weche duto. 25 Un chwo, dhiuru nyime hero mondeu, mana kaka Kristo bende nohero kanyakla mi nochiworene



^ (Efe. 5:33) Kata kamano, ng’ato ka ng’ato kuomu nyaka her chiege kaka oherore owuon; to dhako bende onego omi chwore luor matut.








Tich Adek, Septemba 16


Jatendu en achiel, ma en Kristo.​—Mat. 23:10.




Yo ma Ruodhwa Yesu Kristo tayowago nyiso maler ni oneno nyime. Kuom mano, wasikuru ka wamor gi lokruok ma dhi nyime, nikech gikelo mana ber lilo. Donge e lamo mar joot ma luwo unyalo wuoyo kuom ber museyudo nikech lokruok moko mosetim e chokruok ma kor juma kata e tij lendo? Ka watimo kinda mondo wapar matut kuom gimomiyo itimo lokruok moko kod ber ma lokruogego kelo, biro bedo ma yot mondo wamor kodgi. Waseneno maler kaka dwoko piny kwan mag buge migoyo e otas osekonyo riwruogwa e kungo pesa; bende, tiyo gi teknoloji ma nyasani osekonyo e medo lando wach Pinyruoth e piny mangima. Omiyo, wati gi buge ma dijitol gi vidio bende. Sama watimo kamano, wanyiso ni wan karachiel gi Kristo sama otemo matek mondo oti maber gi mwandu ma riwruogwa nigo. Sama waluwo machiegni yo ma Kristo tayowago, watego yie mar jowetewa kendo wamiyo kue gi winjruok betie e kindwa. w18.10 25-26 ¶17-19









^ (Mat. 23:10) Bende, kik luongu ni jotelo nikech Jatendu en achiel, ma en Kristo.








Tich Ang’wen, Septemba 17


Nikech hera matut ma waherougo, ne wang’ado ni mondo wayalnu, ok mana wach maber mar Nyasaye kende, to bende wamiu nyaka ngimawa wawegi.​—1 The. 2:8.




Ka wabedo mang’won gi ji mana kaka Jehova, wanyalo chiwo hoch ma Jokristo wetewa osebedo ka kwayo Jehova mondo ohogigo. (2 Kor. 1:3-6) Kata kamano, ng’e ni Jokristo weteni gin dhano morem. Bed gi paro mowinjore kuomgi. Ka igeno ni gibiro timo gik moko e yo makare kinde duto, in e ma chunyi biro nyosore. (Ekl. 7:21, 22) Ber ng’eyo ni Jehova ok dwar ni jotichne otim gik ma ok ginyal. Ka waluwo ranyisine, biro bedonwa mayot nano gi nyawo mag jowetewa. (Efe. 4:2, 32) Kik isik mana kinyisogi gik ma ok gitim maber. Kar mano, pwogi kuom gik mabeyo ma gitimo. Mano nyalo jiwogi. Pwoyo Jokristo wetewa nyalo tego chunygi kendo miyo ‘gibed ma mor’ e migepe ma gitimo e tij Nyasaye. Donge ber ka pwoch e ma wang’enygo e dhowa kar pimo jowetewa gi jomamoko?​—Gal. 6:4. w18.09 16 ¶16-17









^ (1 The. 2:8) Omiyo, nikech hera matut ma waherougo, ne wang’ado ni mondo wayalnu,* ok mana wach maber mar Nyasaye kende, to bende ne wamiyou nyaka ngimawa wawegi nikech ne waherou ahinya.

Kata, “ne wamor yalonu.”


^ (2 Kor. 1:3-6) Opak Nyasaye kendo Wuon Ruodhwa Yesu Kristo, ma en Wuoro ma kecho ji kendo Nyasach hoch duto, 4 ma hoyowa e masichewa duto mondo wabed gi nyalo mar hoyo jomamoko manie bwo masira moro amora, ka wahoyogi gi hoch ma wayudo koa kuom Nyasaye. 5 Nikech mana kaka sand ma wasandorego ne Kristo ogundho kuomwa, e kaka hoch ma wayudo koa kuom Kristo bende ogundho. 6 Koro sa ma wan e bwo masira, en ni mondo uyud hoch kod warruok; bende sa ma ihoyowa, hochno e ma konyou nano e bwo sand ma chal gi ma wan bende wakadhoe.



^ (Ekl. 7:21, 22) Kik ichik iti ne gik moko duto ma ji wacho; kitimo kamano, inyalo po ka iwinjo ka jatichni wuoyo marach kuomi; 22 nikech in bende ing’eyo e chunyi ni isewuoyo marach e wi jomoko nyading’eny.



^ (Efe. 4:2) ka unyiso bolruok gi muolo, kod horuok, ka unano e kindu kuom hera,



^ (Efe. 4:32) To ubed mang’won e kindu, kukechoru e yo mamuol, kuweyoru ketho ng’ato gi ng’ato gi chuny man thuolo, mana kaka Nyasaye bende ne ni thuolo weyonu kuom Kristo.



^ (Gal. 6:4) To ng’ato ka ng’ato mondo onon timbene owuon, eka dobed gi gima dimi obed mamor, to ok kopimore gi ng’at machielo.








Tich Abich, Septemba 18


Chiemba en timo dwaro mar ng’at ma ne oora kendo mondo atiek tichne.​—Joh. 4:34.




Ka luwore gi Yesu, chiemb chuny ma wayudo oriwo timo gik ma Nyasaye dwaro ni watim. Ere kaka timo dwach Nyasaye chalo gi chiemo? Mana kaka del bedo maber kendo motegno ka wachamo chiemo maber, e kaka chunywa bende winjo maber kendo yiewa bedo motegno sama watimo dwach Nyasaye ma biro miyo wayud ngima mochwere. Tiyo gi puonj mag Nyasaye e gima nyiso ni wan gi rieko. (Zab. 107:43) Kinda ma ng’ato timo mondo oyud rieko mowuok kuom Nyasaye ok dhiga nono. Muma wacho niya: “Onge kata achiel kuom gik minyalo dwaro [ma dipim gi rieko]. . . . Rieko en . . . yath mar ngima ni jogo moyude: Kendo ng’ato ka ng’ato mobet kode ni gi mor.” (Nge. 3:13-18) Yesu nowacho kama: “Kung’eyo wechegi, un joma mor ka utimogi.” (Joh. 13:17) Jopuonjre Yesu ne dhi bedo gi mor mosiko ka gidhi nyime timo gik ma Yesu nonyisogi. Ne girwako puonj mag Yesu kendo luwo ranyisine e ngimagi duto, to ok mana e kindego kende. w18.09 4 ¶4-5









^ (Joh. 4:34) Yesu nowachonegi kama: “Chiemba en timo dwaro mar ng’at ma ne oora kendo mondo atiek tichne.



^ (Zab. 107:43) Ng’at mariek biro paro wechegi, Kendo obiro paro matut gik ma Jehova osetimo nikech herane mosiko.



^ (Nge. 3:13-18) Ng’at mamor en ng’at ma yudo rieko Kendo en ng’at ma ong’eyo pogo weche kare; 14 Nimar yude ber moloyo yudo fedha, Kendo bedo kode nigi ohala moloyo bedo gi dhahabu. 15 Ober moloyo kidi ma nyinge korol; Kuom gik moko duto ma igombo, onge ma inyalo pim kode. 16 Dak aming’a nie lwete korachwich; Mwandu kod duong’ nie lwete koracham. 17 Yorege kelo mor, Kendo yorege duto nigi kuwe. 18 En yadh ngima ne jogo momake, Kendo jogo momake motegno ibiro luong ni jo mamor.



^ (Joh. 13:17) Kung’eyo wechegi, un jo mamor ka utimogi.








Ngeso, Septemba 19


Nyasaye nochweyo dhano gi kite owuon.​—Cha. 1:27.




Nyasaye nomiyo Adam gi Hawa chike ma ne onego okonygi ng’eyo yore ma ne ginyalo konyogo jomamoko kata obedo ni ne pod gin mana kendgi e puodho mar Eden. Jehova noguedho Adam gi Hawa monyisogi ni ginyuolre, gipong’ piny, kendo gibed gi loch kuom piny. (Cha. 1:28) Mana kaka Jehova ne dwaro ni chuechne odhi maber, e kaka Adam gi Hawa bende nonego otim gik ma ne dhi miyo nyithindgi obed ma mor bang’ kosenyuolgi. Nonego giyar Paradiso mondo nyithindgi odagie e piny duto. Mano ne en tich maduong’ ma ne dhi dwaro ni joot duto oriw lwedo kaka kwan-gi ne dhi medore. Nikech dhano ne onge richo, loso piny duto obed Paradiso ne dhi miyogi thuolo mar tiyo kanyachiel gi Jehova e chopo dwache duto mi gikone gidonj e yueyo mare. (Hib. 4:11) Parie kaka mano ne dhi bedo tich maber kendo ma kelo mor! Chiwruok mondo gitim gik ma ne dhi konyo jomamoko ne dhi kelonegi gueth mathoth kod mor. w18.08 18 ¶2; 19-20 ¶8-9









^ (Cha. 1:27) Kamano, Nyasaye nochueyo dhano e kite owuon. Ne ochueye e kido machal kode; ne ochueyo dichwo gi dhako.



^ (Cha. 1:28) Mi Nyasaye noguedhogi, kendo nowachonegi niya: “Nyuolreuru mondo upong’ piny, kendo ubed gi teko e wi piny. Urit rech manie nam, kod gik ma fuyo e kor polo, kaachiel gi gik mangima duto manie piny.”



^ (Hib. 4:11) Kuom mano, watimuru kar nyalowa duto mondo wadonj e yueyono, mondo kik ng’ato lwar e tim achielno mar chayo chik.








Jumapil, Septemba 20


Ne othuwa kodi.​—2 Sa. 19:27, “NW.”




To nade ka in e ma ji lando weche mag miriambo kuomi? Gima kamano notimore ne Yesu kod Johana Jabatiso. (Mat. 11:18, 19) Yesu notimo nang’o? Ne ok oketho sa kotemo rieyo wechego. Kar mano, nojiwo ji mondo orang gik ma nopuonjo kod ma notimo mondo gine ka be weche ma ne iwacho kuomego ne gin adier koso miriambo. Yesu nowacho ni “rieko nyisore ni en kare kokalo kuom gik motimo.” (Mat. 11:19) Nitie puonj ma wanyalo yudo kanyo. Nitie seche ma ji nyalo ketho nyingwa. Wanyalo gombo mondo rie wechego kendo wanyalo temo timo gik ma nyiso ni wan kare. Kata kamano, nitie gima ber moloyo ma wanyalo timo. Ka ng’ato ketho nyingwa, wan onego wadhi adhiya nyime timo gik mabeyo mondo onere ayanga ni jogo wacho miriambo. Mana kaka ranyisi mar Yesu nyiso, ka wadhi nyime timo gik mabeyo kata sama ji wuoyo marach kuomwa, mosmos timbewa mabeyo biro rucho miriambogo. w18.08 6 ¶11-13









^ (2 Sa. 19:27) Kata kamano, ne othuwa kodi. To ruodha riek ka malaika mar Nyasaye, omiyo, inyalo timo gima ineno ni ber.



^ (Mat. 11:18, 19) Kamano bende, Johana nobiro ka ok ochiem kendo ka ok omethi, to ji wacho ni, ‘En gi jachien.’ 19 Wuod dhano to nobiro kochiemo kendo kometho, to ji wacho kama, ‘Neuru! Ng’at ma iye lach kendo ma jamadh divai, osiep josol osuru gi joricho.’ Kata kamano, rieko ng’ere ni en kare kuom gik motimo.”



^ (Mat. 11:19) Wuod dhano to nobiro kochiemo kendo kometho, to ji wacho kama, ‘Neuru! Ng’at ma iye lach kendo ma jamadh divai, osiep josol osuru gi joricho.’ Kata kamano, rieko ng’ere ni en kare kuom gik motimo.”








Wuok Tich, Septemba 21


Niluor Jehova Nyasachi; en e ma initine; nipadri kuome.​—Rap. 10:20.




Gik ma Muma wacho e wi Kain, Solomon, kod Jo-Israel e Got Sinai chalre e yo moro. Jogo duto ne nigi thuolo mar ‘loko chunygi’ mondo gidog ir Nyasaye bang’ ka ne gisetamore winje. (Tich 3:19) Nenore maler ni Jehova ok jog mapiyo gi joma ochako weyo yorene. Jehova nong’wono ne Harun. E kindegi, Jehova nyalo tiyo gi sigana moro e Muma, bugewa ma lero Muma, kata Jakristo wadwa mondo ochiwnwa siem. Ka wakawo okang’ ma dwarore sama Jehova osiemowa, wanyalo bedo gadier ni obiro nyisowa ng’wono. Nitie gimomiyo Jehova nyisowa ng’wonone mogundho. (2 Kor. 6:1) Ng’wononeno miyowa thuolo mar ‘tamore timbe ma ok nyis luoro Nyasaye kod gombo mag piny.’ (Tito 2:11-14) Sama pod wadak e ndalo mag gikogi, wabiro dhi nyime romo gi tembe ma dwaro ni wanyis ka be walamo Jehova gi chunywa duto koso ooyo. Kuom mano, wang’aduru e chunywa ni wabiro dhi nyime chung’ motegno kor Jehova. w18.07 21 ¶20-21









^ (Rap. 10:20) “Jehova Nyasachu, e ma onego uluor, en e ma onego utine, kendo en e ma onego umakru kode, kendo nyinge e ma onego ukuong’rugo.



^ (Tich 3:19) “Omiyo, lokuru chunyu, kendo uduog ir Nyasaye eka richou oruch, mondo Jehova* owuon omiu kinde mag yueyo

Som Apendiks A5.


^ (2 Kor. 6:1) Ka watiyo kanyachiel gi Nyasaye, wakwayou bende ni kik urwak ng’wono mogundho mar Nyasaye kae to wiu wil gi gimomiyo ne ochiwe.



^ (Tito 2:11-14) Nimar ng’wono mogundho mar Nyasaye osenenore ayanga kuom kelo warruok ne ji duto mopogore opogore. 12 Ng’wonono puonjowa mondo watamre timbe ma ok nyis luoro Nyasaye kod gombo mag piny, kendo mondo wadag ka wanyiso ni wan gi paro malong’o gi tim makare kod chiwruok chuth ne Nyasaye e pinyni,* 13 sa ma warito geno ma kelo mor kod fwenyruok maduong’ mar Nyasaye maduong’ kod mar Yesu Kristo Jawarwa, 14 ma nochiwore owuon nikech wan mondo ogonywa a e kit ketho duto kendo mondo opwodhwa owuon wabedne oganda makende, ma nigi kinda ne timbe mabeyo.

Kata, “chenro mar ndaloni.” Som Tiend Weche.







Tich Ariyo, Septemba 22


Jehova ong’eyo joma gin joge.​—2 Tim. 2:19.




Wanyalo timo ang’o mondo wamakre gi yiero ma wasetimo mar dhi nyime moro Jehova to ok pinyni? Mondo watim kamano, nyaka wapar weche moko ariyo madongo. Mokwongo, kinde duto Jehova paro joma omakore kode. (Hib. 6:10; 11:6) Ogeno jotichne duto kendo oneno ni jwang’o joma omakore kode biro miyo onenre ka gima en “ng’at ma ok kare.” “Ong’eyo yor jo matir” kendo ong’eyo kaka onyalo resogi e tem. (Zab. 1:6; 2 Pet. 2:9) Mar ariyo, Jehova nyalo tiyo gi yore ma ok wapar mondo onyisgo ni ong’eyowa. Joma timo gik mabeyo mana ni mondo jomoko onegi ok bi yudo pok mowuok kuom Jehova. Nikech ang’o? En nikech giseyudo pokgi chuth. (Mat. 6:1-5) Yesu nowacho ni Wuon-gi “neno ka en kama opondo” joma ok yud pok sani nikech gik mabeyo ma gitimo ne jomamoko. Oneno gik mabeyo ma ng’ato ka ng’ato timo kendo obiro chulogi. w18.07 9 ¶8, 10









^ (2 Tim. 2:19) Kata kamano, mise motegno mar Nyasaye osiko ka ogurore, kendo en gi kido mondik ni, “Jehova* ong’eyo joge,” kendo ni, “Ng’ato ka ng’ato ma luongo nying Jehova* mondo okwed tim ma ok kare.”

Som Apendiks A5.
Som Apendiks A5.


^ (Hib. 6:10) Nimar Nyasaye ok en ng’at ma ok kare ma wiye diwil gi gik ma usetimo kod hera ma usenyiso ne nyinge ka ukonyo jo maler kendo dhi nyime tiyonegi.



^ (Hib. 11:6) E wi mano, ka ng’ato onge gi yie, ok onyal moro Nyasaye e yo malong’o, nimar ng’at ma sudo ir Nyasaye nyaka bed gi yie ni entiere, kendo ni en jachiw-mich ne jo ma manye gi kinda.



^ (Zab. 1:6) Nimar Jehova ong’eyo yor jo makare, To yor joricho nolal nono.



^ (2 Pet. 2:9) Kuom mano, Jehova* ong’eyo kaka onyalo reso jo ma nyiso ni gichiworene chuth ka ogologi e tem moro amora, kendo ong’eyo kano jo ma ok kare mondo obi okethgi e chieng’ bura,

Som Apendiks A5.


^ (Mat. 6:1-5) “Tang’uru kik utim gik makare e nyim ji mana ni mondo gineu; nono to ok ubi yudo pok moa kuom Wuonu manie polo. 2 Omiyo, sa ma ichiwo mich mag konyo jochan, kik igo turmbeta e nyimi kaka jo ma wuondore jotimo e sunagoke kod e wang’ yore mondo ji omigi duong’. Adier awachonu ni, giseyudo pokgi chuth. 3 To in, sa ma ichiwo mich mag konyo jochan, kik iwe lweti ma koracham ong’e gima lweti ma korachwich timo, 4 mondo mich ma ikonyogo jochan obed ma ling’ ling’. Eka Wuonu ma neno ka en kama opondo nochuli. 5 “Bende, sa ma ulemo, kik ubed kaka jo ma wuondore, nimar gihero lemo ka gichung’ e sunagoke gi akek yore madongo ni mondo ji onegi. Adier awachonu ni giseyudo pokgi chuth.








Tich Adek, Septemba 23


We luongo gik ma Nyasaye osepwodho ni gik ma ok ler.​—Tich 10:15.




Ka ne pach Petro oduogo bang’ neno fwenyno, nowuoro ahinya gima dwolno ne temo nyise. Mana gi e sechego, joma Kornelio nooro ire nochopo. Ka ne roho maler okonye fwenyo gima nonego otim, nodhi gi jogo nyaka e od Kornelio. Ka di ne Petro bed gi paro ma ok owinjore kuom Kornelio mana nikech ne ok en Ja-Yahudi, di ne ok odonjo e od Kornelio. Jo-Yahudi ne ok donjga ngang’ e ute joma ne wuok e ogendni mamoko. Ang’o momiyo Petro to nodonjo e od Kornelio? Fweny ma noneno kod kaka roho maler nokonye nomulo chunye ahinya. Bang’ winjo gik moko duto ma Kornelio nonyise, roho maler notaye mowacho niya: “Koro ang’eyo gadier ni Nyasaye ok buon ng’ato ang’ata, to ei oganda moro amora, ng’at moluore kendo ma timo gik makare, oyiego.” (Tich 10:34, 35) To mano kaka Petro nopuonjore wach manyien, ni ok onego obuon ng’ato ang’ata! w18.08 9 ¶3-4









^ (Tich 10:15) Eka dwolno nowuoyo kode mar ariyo niya: “We wacho ni gik ma Nyasaye osepwodho gin gik ma ok ler.”



^ (Tich 10:34, 35) Eka Petro nochako wuoyo kowacho niya: “Koro ang’eyo gadier ni Nyasaye ok buon ng’ato ang’ata, 35 to e oganda moro amora, ng’at moluore kendo ma timo gik makare, oyiego.








Tich Ang’wen, Septemba 24


Beduru kuchayo gi marach.​—Amos 5:15.




Kata obedo ni wanyalo tang’ gi timbe ma chike Nyasaye okwero, nitie weche moko ma Ndiko ok oketoe chik ma achiel kachiel. E weche kaka mago, ere kaka wanyalo fwenyo gik ma Nyasaye oyiego? Kanyo e ma koro chunywa ma otieg gi Muma konyowae. Nikech Jehova oherowa, omiyowa puonj ma nyalo tayo chunywa mar pogo ber gi rach. Onyisowa kama: “An Jehova Nyasachi, mapuonji mondo iyud konyruok, mateloni e yo madidhie.” (Isa. 48:17, 18) Sama waparo matut kuom puonj mag Muma, warieyo chunywa mar pogo ber gi rach, watiege, kendo wachike. Mano miyo watimo yiero mabeyo kata sama onge chik ma achiel kachiel. Puonj gin weche ma oting’o adiera kendo ma konyowa tiyo gi pachwa e timo yiero mabeyo. Mondo wang’e tiend puonj moro, nyaka wang’e paro ma ng’at ma ne ochiwo puonjno ne nigo, kod gik ma ne omiyo ochiwe. w18.06 17 ¶5; 18 ¶8-10









^ (Amos 5:15) Sinuru gi gik maricho, heruru gik mabeyo, Ng’aduru bura kare e dho ranga dala. Di po ka Jehova Nyasach oganda lweny Okecho joka Josef modong’.’



^ (Isa. 48:17, 18) Ma e gima Jehova Jawarni, kendo Ng’at Maler mar Israel owacho: “An Jehova Nyasachi Ma puonji mondo iyud ber, Ma tayi e yo monego iwuothie. 18 Mad niwinjie chikna! Dine ibedo gi kuwe kaka aora Kendo timni makare dobedo kaka apaka manie nam.








Tich Abich, Septemba 25


Be chulo osuru ne Kaisar en gima owinjore gi chik, koso ok owinjore?​—Mat. 22:17.




Jolup Herode ma nosieko gi wachno ne paro ni ka Yesu ne nyalo kwedo wach chulo osuru, mano ne dhi nyiso ni ong’anjo ne loch Rumi. To ka Yesu ne nyalo wacho ni chulo osuru owinjore gi chik, mano ne dhi miyo ji mang’eny owe luwe. Yesu notang’ ahinya mondo kik owach gima ne nyalo miyo ng’ato opar ni oriwo lwedo konchiel. En adier ni Yesu nong’eyo ni josol osuru ne gin jo mibadhi ahinya. Kata kamano, ne ok oyie mondo jogo osoye e mbakano nikech timo mano ne nyalo golo pache e wach maduong’ moloyo, ma en ni Pinyruodh Nyasaye e ma biro golo ne dhano chandruok te. Noketo ranyisi maber ne jolupne duto. Jolupne ok onego odonjre e weche siasa kata bed ni wach ma josiasa moko jiwo nyalo nenore ni ber. Jokristo onego odhi nyime keto Pinyruoth kod gik makare mag Nyasaye e ma obed motelo e ngimagi. Mano e momiyo sama ji timo gik ma ok kare, gin ok gidonjree kata wuoyoe. (Mat. 6:33) Joneno mag Jehova mang’eny oseweyo paro moko mag siasa ma ne gimakorego motegno e kinde machon. w18.06 5-6 ¶9-11









^ (Mat. 22:17) Kuom mano, wachnwae, ineno nade? Be chulo osuru ne Kaisar owinjore gi chik, koso?”



^ (Mat. 6:33) “Kuom mano, sikuru kudwaro mokwongo Pinyruoth kod gik makare mag Nyasaye, to gik mamokogo duto ibiro mednu.








Ngeso, Septemba 26


Yawuot Nyasaye noneno nyi ji ka gin jochia.​—Cha. 6:2.




Mopogore gi tiyo gi obadho mar terruok mondo oywago malaikego, nyalo bedo ni Satan nosingonegi ni ne gidhi bedo gi teko e wi dhano. Samoro dwache maduong’ ne en ni mondo oketh chenro ma Jehova nosetimo mar kelo ‘koth dhako.’ (Cha. 3:15) Kata kamano, Jehova noketho gik moko duto ma Satan kod malaike ma ne ong’anyo ne ochano timo ka ne okelo Ataro. Obadho mar terruok kod bedo gi ng’ayi gin gik ma Satan osetiyogo maber ahinya. Malaike ma ne ong’anyo ma oriwo Satan lwedo ne osebedo gi Jehova e polo kuom higni mang’eny. To e ma pod ne giweyo ma gombo maricho odonjo e chunygi mogurore. E yo ma kamano, samoro wan bende wasetiyo ne Jehova e riwruok mare manie piny kuom higni mathoth. Mak mana ni e riwruok ma jaber kendo maler kamano, gombo maricho pod nyalo donjo e chunywa. (1 Kor. 10:12) Mano kaka en gima dwarore ni wanon chunywa kinde ka kinde, wakwed paro marichogo kendo kik wawe sunga marach omakwa!​—Gal. 5:26; Kol. 3:5. w18.05 25 ¶11-12









^ (Cha. 6:2) yawuot Nyasaye* madier ne ochako neno ni nyi dhano ne gin jochia. Omiyo, ne gikawo nyiri duto ma ne giyiero obed mondegi.

Yo machielo ma Jo-Hibrania ne luongogo malaike.


^ (Cha. 3:15) Kendo abiro keto sigu e kindi gi dhako, kendo e kind kothi gi kothe. Obiro toyo wiyi, to in ibiro kayo ofunj tiende.”



^ (1 Kor. 10:12) Omiyo, ng’at ma paro ni ochung’, otang’ ahinya mondo kik olwar.



^ (Gal. 5:26) Kik wabed jo ma ketore ni beyo moloyo jomamoko, ka wajiwo piem e kind ji, kendo ka wabedo gi ich-lit gi jowetewa.



^ (Kol. 3:5) Kuom mano, neguru fuonni mag ringreu manie piny, ka uweyo terruok,* gi tim ma ok ler, kod owruok gi gombo mag terruok, gi gombo ma kelo hinyruok, kod ich-lach, ma en lamo mar sanamu.

E dho Grik en porneia. Som Tiend Weche.







Jumapil, Septemba 27


An-gi kuyo maduong’ kod lit ma ok rum e chunya.​—Rumi 9:2.




Chuny Paulo nonyosore ka ne Jo-Yahudi otamore rwako wach Pinyruoth. Kata kamano, ne ok ojok kodgi. Ne ane gima ne owacho e wi Jo-Yahudigo ka ne ondiko ne Jokristo ma ne ni Rumi: “Gima chunya gombo kod kwayo ma akwayonegigo Nyasaye, en ni mondo giyud warruok. Nimar anyalo wacho gadier kuomgi ni gin gi kinda ne Nyasaye, to ok ka luwore gi ng’eyo malong’o.” (Rumi 10:1, 2) Paulo nowacho gimomiyo nodhi nyime lendo ne Jo-Yahudi. ‘Gima chunye ne gombo’ e ma ne chwale. Ne ogombo ni Jo-Yahudi moko oyud warruok. (Rumi 11:13, 14) Nosayo Nyasaye e lamo mondo okony ng’ato ka ng’ato kuom Jo-Yahudigo orwak wach Pinyruoth. Paulo nowacho niya: “Gin gi kinda ne Nyasaye.” Noneno gimoro maber kuomgi. Paulo nong’eyo ni ka ji obedo gi kinda kuom gima owinjore, to mano nyalo konyogi mondo gibed jolup Kristo ma jokinda. w18.05 13 ¶4; 15-16 ¶13-14









^ (Rumi 9:2) ni an-gi kuyo maduong’ kod lit ma ok rum e chunya.



^ (Rumi 10:1, 2) Owetena, adier gima chunya gombo kod kwayo ma akwayonegigo Nyasaye, en ni mondo giyud warruok. 2 Nimar anyalo wacho gadier ni gitiyo ne Nyasaye gi kinda, to ok kaluwore gi ng’eyo malong’o.



^ (Rumi 11:13, 14) Koro, awuoyo kodu un jo ma oa e ogendni mamoko. Bedo ni an jaote moor ir ogendni, amiyo tija duong’ 14 mondo ane ka be anyalo miyo jo ogandawa obed gi nyiego, mi ares moko kuomgi.








Wuok Tich, Septemba 28


[Wachuru weche] malong’o ma gero jomamoko kaka owinjore, mondo wachno obed ma konyo jowinjo.​—Efe. 4:29.




Ng’ato ka ng’ato kuomwa onego opar gima onyalo timo mondo okony jomamoko. Paulo nonyiso Jokristo ma Jo-Hibrania kama: “Teguru bede mobengore kod chonge monyosore, kendo sikuru ka uloso ne tiendeu nderni moriere tir, mondo rang’ol kik wil, to kar mano ochang.” (Hib. 12:12, 13) Waduto, moriwo nyaka nyithindo, wanyalo gero jomamoko kuom nyisogi weche ma jiwogi. Paulo nonyiso Jokristo niya: “Ka e kindu nitie jip moro amora e Kristo, gi hoch mar hera, gi chuny mar dewo jomamoko, gi hera kod kech, miuru morna opong’ chuth ka ubedo gi paro achiel kendo gi hera achiel, ka ubedo e winjruok achiel chuth kuom paro achiel. Kik utim gimoro amora nikech chuny mar himruok kata nikech paro ni ubeyo moloyo jomamoko, to bolreuru ka ukwano ni jomamoko oloyou gi ber. Kik ung’i mana gik ma kelonu ber un uwegi, to ung’i bende gik ma kelo ber ne jomamoko.”​—Fil. 2:1-4. w18.04 22 ¶10; 23 ¶12









^ (Efe. 4:29) Kik uwe wach moro amora motop oa e dhou, to mana wach malong’o ma gero jomamoko kaka owinjore, mondo wachno obed ma konyo jowinjo.



^ (Hib. 12:12, 13) Kuom mano, teguru bede mojony kod chonge monyosore, 13 kendo sikuru ka uloso ne tiendeu nderni moriere tir, mondo rang’ol kik wil, to kar mano ochangi.



^ (Fil. 2:1-4) Omiyo, ka nitie wach moro amora ma jiwowa kuom Kristo, kata hera ma duogo chuny, kata jiwruok mar chuny, kata dewo jomamoko gadier kendo kechogi, 2 miuru morna opong’ chuth ka ubedo gi paro achiel kendo gi hera achiel, ka ubedo e winjruok achiel chuth e paro achiel. 3 Kik utim gimoro mondo upiem kata kuparo ni ubeyo moloyo jomamoko, to bolreuru ka ukwano ni jomamoko oloyou gi ber. 4 Kik ung’i mana gik ma kelonu ber un uwegi, to ung’i bende gik ma kelo ber ne jomamoko.








Tich Ariyo, Septemba 29


Beduru kaka joma ni thuolo ka utiyo gi thuolono . . . kaka wasumbni mag Nyasaye.​—1 Pet. 2:16.




Gima duong’ momiyo Jehova notiyo gi Yesu mondo ogolwa e richo kod tho en ni mondo wachiwrene kendo watine gi ngimawa duto. Gima nyalo konyowa mondo kik wati gi thuolowa e yo marach ma miyo wabedo wasumbni mag gombo mag pinyni, en timo gik mamiyo wabedo machiegni gi Nyasaye. (Gal. 5:16) Kuom ranyisi, wawuo ane kuom Noa gi joode. Ne gidak e piny mopong’ gi mahundu kod anjawo. Kata kamano, ne ok gidonjore e timbe kod gombo mag joma nodak e ndalogi. Ang’o ma nokonyogi? Ne giketo pachgi duto e migawo ma Jehova nomiyogi ma ne en gero yie, kano chiemo ma nonego gicham kod ma le ne dhi chamo, kaachiel gi nyiso ji kethruok ma ne biro. ‘Noa notimo duto ma Nyasaye nochike, kamano notimo.’ (Cha. 6:22) Weche nobedo nade? Noa gi joode duto notony ka ne oketh piny e kindeno.​—Hib. 11:7. w18.04 10 ¶8; 11 ¶11-12









^ (1 Pet. 2:16) Beduru kaka jo ma ni thuolo ka utiyo gi thuolono, ok kaka rageng’ ma upondoe mondo utim gik maricho, to tiuru kode kaka wasumbni mag Nyasaye.



^ (Gal. 5:16) To awachonu ni, Dhiuru nyime wuotho ka roho chikou to ok ubi timo timbe ma luwore gi gombo mag ringruok ngang’.



^ (Cha. 6:22) Noa notimo gik moko duto ma Nyasaye ne ochike. Notimo mana kamano.



^ (Hib. 11:7) Kuom yie, bang’ ka Noa noseyudo siem moa kuom Nyasaye e wi gik ma ne pok one gi wang’, nonyiso ni noluoro Nyasaye kuom gero yie mondo oresgo joode; kendo kokalo kuom yieneno, nonyiso ni bura oloyo piny, kendo ne okwane kaka ng’at makare nikech yie.








Tich Adek, Septemba 30


Abiro miyi teko mar loch e wi pinjeruodhigi duto kod duong’gi nikech osemiyagi, kendo ng’at ma adwaro to amiyogi.​—Luka 4:6.




Satan kod jochiendene tiyo gi sirkande mag dhano, dinde mag miriambo, kod jolok ohala mondo ‘giwuond piny mangima.’ (Fwe. 12:9) Satan lando miriambo e wi Jehova kotiyo gi dinde mag miriambo. E wi mano, Jachien timo kinda ahinya mondo omi ji mang’eny wigi owil gi nying Nyasaye. (Yer. 23:26, 27) Nikech mano, ji mang’eny ma chunygi nikare ma paro ni gilamo Nyasaye osewuond mochako lamo jochiende. (1 Kor. 10:20; 2 Kor. 11:13-15) Satan bende lando miriambo kokalo kuom ohelni mopogore opogore. Kuom ranyisi, ohelni mopogore opogore wuondoga ji ni yo maber ma ng’ato nyalo bedogo mamor en manyo pesa kod mwandu modhuro. (Nge. 18:11) Joma oseyie gi miriambono tiyo ne “Mwandu” kar tiyo ne Nyasaye. (Mat. 6:24) Gikone, hera ma giherogo mwandu thung’o hera ma giherogo Nyasaye.​—Mat. 13:22; 1 Joh. 2:15, 16. w18.05 23 ¶6-7











^ (Luka 4:6) Jachien nowachone kama: “Abiro miyi loch e wi pinjeruodhigi duto kod duong’gi nikech osemiyagi, kendo ng’at ma adwaro to amiyogi.



^ (Fwe. 12:9) Mi ne owit thuol mang’ongono mwalo, thuol machon, miluongo ni Jachien kendo Satan, ma wuondo piny mangima; ne owite e piny kanyachiel gi malaikene bende.



^ (Jer. 23:26, 27) Jonabi ma koro weche miriambogo biro dhi nyime nyaka karang’o? Gin jonabi ma koro mana weche ma giparo e chunygi. 27 Gidwaro ni wi joga owil gi nyinga nikech lek ma ng’ato ka ng’ato pimo ne nyawadgi, mana kaka wi kweregi nowil gi nyinga nikech Baal.



^ (1 Kor. 10:20) Ooyo; kata kamano gima awacho en ni misengni ma ogendni chiwo, gichiwogi ne jochiende, to ok ne Nyasaye; kendo ok daher ni un bende uchiem gi jochiende.



^ (2 Kor. 11:13-15) Nikech jo ma kamago gin joote mag miriambo, jotich ma jowuond, ma wuondore mondo ginenre kaka joote Kristo. 14 To ok en gimiwuoro, nimar Satan owuon siko ka wuondore mondo onenre kaka malaika mar ler. 15 Omiyo, ok kawwa gi wuoro ka jotichne bende siko ka wuondore mondo ginenre kaka jotich mag tim makare. To gikogi nobed kaluwore gi timbegi.



^ (Nge. 18:11) Mwandu mag jamoko chalone gi dala mochiel motegno; Oparo e chunye ni en ohinga ma doyudie ritruok.



^ (Mat. 6:24) “Onge ng’at ma nyalo bedo misumba ruodhi ariyo; nimar obiro sin gi moro to ohero machielo, kata obiro makore gi moro to ochayo machielo. Ok unyal bedo wasumbni mag Nyasaye kendo wasumbni mag Mwandu.



^ (Mat. 13:22) To kodhi ma ne ochuo e kuthe ochung’ ne ng’at ma winjo wachno, to parruok mag pinyni* kod galruok ma mwandu kelo thung’o wachno mi ok onyag olemo.

Kata, “chenro mar ndaloni.” Som Tiend Weche.


^ (1 Joh. 2:15, 16) Kik uher piny kata gik manie piny. Ka ng’ato ohero piny, to hera mar Wuoro onge e iye; 16 nikech gik moko duto manie piny—gombo mag ringruok, gi gombo mag wang’, kod nyisruok nikech gik ma ng’ato nigo e ngima—ok a kuom Wuoro, to gia e piny.








Oktoba

Tich Ang’wen, Oktoba 1


Ywaguru kanyachiel gi joma ywak.​—Rumi 12:15.




Ok wanyal somo chuny ji kaka Jehova gi Yesu. Kata kamano, wanyalo temo matek mondo wang’e kaka jomoko winjo e chunygi kod gik ma gichando. (2 Kor. 11:29) Mopogore gi jopiny ma ok kech jomamoko, wan ok onego ‘wang’i mana gik ma kelonwa ber wan wawegi, to wang’i bende gik ma kelo ber ne jomamoko.’ (Fil. 2:4) Jodong-kanyakla e ma onego okech jomamoko ahinya-ahinya. Ging’eyo ni gibiro dwoko wach e nyim Jehova ka luwore gi kaka girito rombe ma Jehova oketo e lwetgi. (Hib. 13:17) Mondo jodong-kanyakla okony Jokristo wetegi, nyaka gibed joma kecho ji. Ere kaka jodongo nyalo nyiso ni gikecho jomamoko? Jaduong’-kanyakla ma kecho ji kawo thuolone mondo obed kanyachiel gi owete gi nyimine. Openjogi penjo kae to ochikonegi ite adimba kohore mos. Mano en gima dwarore ahinya ka po ni Jakristo moro nigi wach ma chande to okia kaka doler wachno. (Nge. 20:5) Sama jaduong’-kanyakla kawo thuolone mondo obed kanyachiel gi Jokristo wetene, mano miyo gimedo genore, gimedo bedo osiepe, kendo gimedo herore.​—Tich 20:37. w19.03 17 ¶14-17









^ (Rumi 12:15) Moruru kanyachiel gi jo mamor; ywaguru kanyachiel gi jo ma ywak.



^ (2 Kor. 11:29) Sa ma ng’ato nyap, donge an bende anyap? Sa ma ng’ato ochwanyore, donge an bende abedo gi mirima?



^ (Fil. 2:4) Kik ung’i mana gik ma kelonu ber un uwegi, to ung’i bende gik ma kelo ber ne jomamoko.



^ (Hib. 13:17) Luwuru kaka jo ma tayou chikou kendo ubolrunegi, nimar gisiko ka giritou kaka jo ma biro dwoko wach e bura, mondo giti tijno ka gin gi mor to ok gi chuny mapek, nikech mano nyalo kelonu hinyruok.



^ (Nge. 20:5) Paro manie chuny dhano chalo gi pi manie soko matut, To ng’at mong’eyo pogo weche kare biro twomogi.



^ (Tich 20:37) Kuom adier, giduto ne gimuoch gi ywak ahinya, mi ne gikwako Paulo kendo nyodhe gi mor,








Tich Abich, Oktoba 2


Wach mowachi e ndalo mowinjore, ket ka kit olembe mochwe gi dhahabu, ei adita mochwe gi fedha.​—Nge. 25:11.




Goyo erokamano inyalo pim gi chiemo ma mit. Chiemo ma kamano bedo ma mit moloyo sama ji chame kanyachiel. E yo ma kamano, sama jomoko goyonwa erokamano nikech gik mabeyo ma watimo, wabedoga ma mor. Wan bende sama wagoyo ne jomoko erokamano, gibedo ma mor. Ng’at ma wagoyone erokamano fwenyo ni kinda ma notimo mondo okonywa ne ok odhi nono. Mano miyo osiep ma ni e kindwa kode medo bedo motegno. Weche ma wawacho sama wagoyo erokamano chal gi mich ma nengone tek mana kaka owach e ndiko ma kawuono. Parie kaka ber neno olemo molos gi dhahabu kae to oket e adita molos gi fedha! Mano gima lombo wang’! Inyalo winjo nade ka ng’ato omiyi mich ma kamano? Mano e kaka weche miwacho sama igoyo ne ng’ato erokamano chalo. Par ane wachni: Donge olemo molos gi dhahabu nyalo dak kuom kinde malach? E yo ma chalo ma kamano, sama igoyo ne ng’ato erokamano kitiyo gi weche mabeyo, obiro bedo ma mor kendo obiro paro wechego e ngimane te. w19.02 15 ¶5-6









^ (Nge. 25:11) Wach mowach e kinde mowinjore Chalo gi olembe mag dhahabu moket e bakul mar fedha.








Ngeso, Oktoba 3


Dhano osedoko machalo kodwa kong’eyo mabeyo gi maricho.​—Cha. 3:22.




Ka ne Adam gi Hawa ochamo olemo ma nokwergi, ne ginyiso ayanga ni ne ok gihero Jehova kod chikene. Ne giyiero mondo gin giwegi e ma gipog ber gi rach. To koro parie gik ma ne gilalo: Osiep ma ne ni e kindgi gi Jehova nokethore; thuolo ma ne gin-go mar dak nyaka chieng’ be nolal alala kamano; kendo ne girwako kothgi duto e richo kod tho. (Rumi 5:12) Pim ane yiero ma Adam gi Hawa notimono kod yiero ma Ja-Ethiopia moro notimo ka ne Filipo oyalone wach maber. Ja-Ethiopiano nokawo mapek ahinya gima Jehova gi Yesu nosetimone mi nokawo okang’ mar batiso mana gi kanyono. (Tich 8:34-38) Mana kaka Ja-Ethiopiano, wan be sama wasingore ne Jehova ni wabiro timo dwache mi obatiswa, wanyiso ayanga ni wakawo mapek gik ma Jehova gi Yesu osetimonwa. Bende, wanyiso ni wahero Jehova kendo wan gadier ni en e ma en gi ratiro mar ketonwa chike ma konyowa pogo ber gi rach. w19.03 2 ¶1-2









^ (Cha. 3:22) Bang’e, Jehova Nyasaye nowacho niya: “Ne, dhano osedoko machal kodwa nikech oseng’eyo ber gi rach. Koro mondo kik orie lwete mi okaw olemb yadh ngima mondo ocham kendo odag nyaka chieng’—”



^ (Rumi 5:12) Mano e momiyo, kaka richo nodonjo e piny kokalo kuom ng’ato achiel, kendo tho nobiro kokalo kuom richo, tho nolandore kuom ji duto nikech giduto ne gisetimo richo—.



^ (Tich 8:34-38) Eka jatelo ma Ja-Ethiopiano nowacho ne Filipo niya: “Asayi, nyisa ane, janabini wuoyo kuom ng’a? Dibed ni owuoyo kuome owuon, koso kuom ng’at moro machielo?” 35 Eka Filipo noyalone wach maber e wi Yesu kochako gi Ndikono. 36 Koro ka ne gimedo dhi, ne gichopo e yawo moro ma nigi pi, kendo Ja-Ethiopiano nowacho kama: “Ero ne! Pi ni kae; be nitie gima dimi kik batisa?” 37 *— 38 Eka nochiko ni ochung garino, mi Filipo gi Ja-Ethiopiano ne olor mi gidonjo e i pi, kendo Filipo ne obatise.

Som Apendiks A3.







Jumapil, Oktoba 4


Abiro siko ka an ng’at matir!​—Ayub 27:5, “NW.”




Wanyalo nyiso nade ni wamakore gi Jehova? En kuom here gi chunywa te kendo timo gik ma more kinde duto. E Muma, wach ma yudore e dho Hibrania ma ilokoga ni “makruok gi Jehova,” seche moko itiyogo kiwuoyo kuom gima ok ong’ol, kata ma ok orem e yo moro amora. Kuom ranyisi, ka ne Jo-Israel golo ne Jehova misengni mag le, ne nyaka gibed le ma onge ng’ol moro amora. (Lawi 22:21, 22) Ne ok oyienegi golo le ma tiende otur, ma ite ochot, ma wang’e otho, kata ma tuo. Jehova ne dwaro ni le ma gigolo obed le ma ngimane ber chuth. (Mal. 1:6-9) Ne ane ranyisi ma konyowa ng’eyo gimomiyo Jehova ok dwar ni wamiye gik morem. Sama wanyiewo gimoro kaka olemo kata buk, ok dwaher nyiewo olemo ma bathe otop kata buk ma iye moko opudhore. Wadwaro nyiewo gima ber chuth ma onge rem moro amora. Omiyo, hera ma waherogo Jehova kod makruok ma wamakorego kode ok onego obed morem kata matin. Nyaka wahere gi chunywa duto. w19.02 3 ¶3









^ (Ayub 27:5) Ok nyalre ngang’ mondo awach ni un jo makare! Nyaka thona, abiro siko ka an ng’at matir!



^ (Lawi 22:21, 22) “‘Ka ng’ato kelo misango mar kuwe ne Jehova mondo ochopgo singruokne, kata kokelo chiwono kuom herone owuon, onego okel chiaye ma ok ong’ol e yo moro amora, eka Nyasaye biro yie kode. 22 Kik uchiw chiaye moro amora ma muofu, kata motur, kata ma gimoro ong’ado, kata ma nigi puch, kata ma nigi kalanga, kata ma nigi aluny. Kik ukel ne Jehova gik ma kamago kendo kik uwang’gi ne Jehova e kendo mar misango.



^ (Mal. 1:6-9) “‘Wuoyi miyo wuon-gi luor, kendo jatich bende miyo ruodhe luor. An dak umiya luor to an e wuonu? Kendo ka an e ruodhu,* ang’o momiyo ok umiya luor?’ Jehova Nyasach oganda lweny wachonu, un jodolo mochayo nyinga. “‘To pod upenjo niya: “Ere kaka wasechayo nyingi?”’ 7 “‘Uchiwo chiemo* ma ok ler e wi kendona mar misango.’ “‘Kendo upenjo niya: “Ere kaka wasechidi?”’  “‘Kuom wacho kama: “Mesa mar Jehova ok owinjore omi duong’.” 8 Sa ma uchiwo le ma muofu kaka misango uwacho niya: “Onge gima rach.” Kendo sa ma uchiwo le mong’ol kata ma tuo to uwacho niya: “Onge gima rach.”’” “Koro, temuru chiwo leno ne gavana maru. Be obiro rwakou kata mor kodu?” Jehova Nyasach oganda lweny owacho. 9 “Asayou kwauru Nyasaye mondo onyiswa ng’wono. Ka lweteu chiwone gik ma kamago be onyalo rwako ng’ato ang’ata kuomu gi mor?” Jehova Nyasach oganda lweny owacho.

Kata, “ruodhu maduong’.”
Hibrania, “makate.”







Wuok Tich, Oktoba 5


Ahero chikni nadi! Apare e chunya pile ka pile.​—Zab. 119:97.




Mondo warit chunywa, loro ne gik maricho kende ok oromo, to onego wayawe bende mondo gik mabeyo odonjee. E ndalo machon, joma ne rito rangeye ne lorogiga mondo jowasigu kik monjgi, kata kamano, nitie seche ma ne giyawogiga mondo joma ne kelo chiemo kod mwandu mamoko odonji. Ka ne ginyalo loro rangeye kinde te, kech ne nyalo nego joma nie dalano. E yo ma chalo kamano, wan be onego wayaw chunywa kinde ka kinde mondo pach Nyasaye odonjee. Muma oting’o pach Jehova, omiyo, sa asaya ma wasome, warwako pach Jehova mondo e ma ochik gik ma watimo kendo waparo. Wanyalo timo ang’o mondo somo Muma okonywa maber? Lamo dwarore ahinya mondo Jehova ‘oyaw wang’wa mondo wane weche miwuoro’ ma ni e Wachne. (Zab. 119:18) Dwarore bende ni wapar matut kuom gik ma wasomo. Sama walemo, wasomo Muma, kendo waparo matut kuom gik ma wasomo, Wach Nyasaye chopo e ‘chunywa ma iye,’ to mano miyo wachako hero pach Jehova.​—Nge. 4:20-22. w19.01 18 ¶14-15









^ (Zab. 119:97) To mano kaka ahero chikeni! Aparo kuomgi matut odiechieng’ duto.*

Kata, “Apuonjora chikeni odiechieng’ duto.”


^ (Zab. 119:18) Yaw wang’a mondo anen maler Gik mabeyo miwuoro manie chikeni.



^ (Nge. 4:20-22) Wuoda, chik iti ne wechena; Chik iti malong’o ne gik ma awacho. 21 Kik iwe gilal e wang’i; Kan-gi e i chunyi, 22 Nimar gimiyo jo ma yudogi ngima Kod del maber ma onge tuoche.








Tich Ariyo, Oktoba 6


Kinde duto wachiwuru ne Nyasaye misango mar pak.​—Hib. 13:15.




Jehova ong’eyo ni wan gi nyalo mopogore opogore to chalwa bende opogore, omiyo, omor gi misango ma ng’ato ka ng’ato chiwone gi chunye duto. Par ane misengni mopogore opogore ma noyie mondo Jo-Israel ochiwne. Jo-Israel moko ne nyalo chiwo nyarombo kata diel. Ja-Israel modhier to ne nyalo chiwo ‘akuche odugla ariyo kata akuche matindo ariyo.’ To ka nyalone ne ni piny ma ok nonyal yudo akuche ariyo, Jehova noyiene mondo ochiw ‘migawo achiel kuom apar mar efa mar mogo mayom.’ (Lawi 5:7, 11) Nengo mogo ne ni piny, kata kamano, Jehova noyie gi misangono tek mana ni ne en “mogo mayom.” Mano e paro ma Jehova Nyasachwa ma jang’wono pod nigo nyaka sani. Sama wachiwo paro e chokruok, ok ogen ni ng’ato ka ng’ato kuomwa nyaka wuo e yo mong’ith mana ka Apolo kata e yo molony kaka Paulo. (Tich 18:24; 19:8) Gima Jehova dwaro en ni wachiw paro mabeyo ka luwore gi nyalowa. Donge iparo chi liel ma nogolo chiwo ma romo mana pesa ma mingli ariyo kende? Jehova ne mor kode gilala nikech nochiwo gima ber mogik ka luwore gi nyalone.​—Luka 21:1-4. w19.01 8-9 ¶3-5









^ (Hib. 13:15) Kokalo kuom Yesu, kinde duto wachiwuru ne Nyasaye misango mar pak, tiende ni olemo mar dhowa, ma lando nyinge e lela.



^ (Lawi 5:7) “‘Ka ng’ato odhier ma ok onyal kelo nyarombo, onego okel ne Jehova akuche ariyo madongo kata akuche ariyo matindo mondo obedne misango mar ketho. Akuru achiel notimgo misango mar richo, to machielo notimgo misango miwang’o.



^ (Lawi 5:11) “‘Ka ng’ato ok nyal chiwo akuche ariyo madongo kata akuche ariyo matindo to onego ochiw efa* achiel kuom apar mar mogo mayom, mondo otimnego misango mar richo. Kata kamano, kik oolie mo kendo kik oketie ubani nikech en misango mar richo.

Efa achiel ne en lita 22. Som Apendiks B14.


^ (Tich 18:24) Koro Ja-Yahudi moro ma nyinge Apolo ma ne onyuol Aleksandria nochopo Efeso; ne en ng’at mong’eyo twak e yo mong’ith kendo ne olony ahinya gi weche manie Ndiko.



^ (Tich 19:8) Bang’ donjo e sunagogi, noyalo gi chir kuom dweche adek, kogolo twege kendo kogoyo mbaka e wi wach Pinyruodh Nyasaye kendo ne otimo kamano e yo mong’ith.



^ (Luka 21:1-4) Koro ka noting’o wang’e, noneno jomwandu ka luto michgi e sanduge mag keno. 2 Eka noneno chi liel moro modhier ka luto pesa ma mingli ariyo ma nigi nengo matin ahinya,* 3 mi nowacho kama: “Adier awachonu ni, chi liel modhierni oseluto moloyo jogi duto. 4 Nimar giluto mich ma gigolo kuom mwandugi momedore, to en, kata obedo ni odhier, oseluto duto ma dokonyrego e ngimane.”

Grik, “lepton ariyo.” Som Apendiks B14.







Tich Adek, Oktoba 7


Ji duto nosin kodu nikech nyinga.​—Mat. 10:22.




Nikech wan jolup Kristo, wang’eyo ni jopiny biro sin kodwa. Yesu nokoro ni jopuonjrene ne dhi yudo sand mager e ndalo mag giko. (Mat. 24:9; Joh. 15:20) Weche ma Isaya nokoro siemowa motelo ni jowasikwa ok bi chayowa achaya kae to giweyo gi kanyo, to gibiro tiyo gi gige lweny kata ligengni e kedo kodwa. Gige lwenygo oriwo miriambo ma giwacho kuomwa kod sand ma gisandowago. (Mat. 5:11) Jehova ok bi geng’o jowasikwa mondo kik ti gi gige lwenygo e kedo kodwa. (Efe. 6:12; Fwe. 12:17) Kata kamano, ok onego wabed maluor. Jehova nowacho ni ‘onge gir lweny’ ma jowasigu biro kedogo kodwa ‘ma dinyal timowa gimoro.’ (Isa. 54:17) Mana kaka ohinga motegno nyalo geng’owa sama kodh yamo mager chue, e kaka Jehova bende geng’owa kuom “jo mager.” (Isa. 25:4, 5) Jowasikwa ok bi nyalo kelonwa hinyruok mosiko. (Isa. 65:17) Gikone giduto ‘ginilal kendo ginitho.’​—Isa. 41:11, 12. w19.01 6-7 ¶13-16









^ (Mat. 10:22) Ji duto nosin kodu nikech nyinga, to ng’at motimo kinda* nyaka giko ibiro resi.

Kata, “monano.”


^ (Mat. 24:9) “Eka ji nochiwu mondo osandu, mi gininegu, kendo ogendni duto nosin kodu nikech nyinga.



^ (Joh. 15:20) Paruru gima nawachonu niya: Misumba ok duong’ moloyo ruodhe. Ka gisesanda, un bende gibiro sandou; ka giserito wachna, gibiro rito wachu bende.



^ (Mat. 5:11) “Un jo mamor ka ji kwedou, kendo sandou, kendo wacho weche duto maricho mag miriambo kuomu nikech an.



^ (Efe. 6:12) nimar wan e lweny, to ok waked gi remo kod ringruok, to wakedo gi loje, gi jotelo, kod joloch mag piny mar mudhoni, kendo wakedo gi teko mar oganda mar jochiende manie kor polo.



^ (Fwe. 12:17) Omiyo, thuol mang’ongono nobedo gi mirima gi dhakono mi nowuok mondo odhi oked gi jo modong’ mag koth dhakono, ma makore gi chike Nyasaye kendo ma nigi tij chiwo neno e wi Yesu.



^ (Isa. 54:17) Gir lweny moro amora molos mondo ohinyi ok nohinyi, Kendo ibiro loyo lep moro amora modonjoni e bura. Mano e pok mar jotich Jehova, Kendo anenogi ka jo makare,” Jehova owacho.



^ (Isa. 25:4, 5) Nimar isebedo kar geng’ruok ne jochan, Kar pondo ne jodhier ma chandore, Kar bwok ka yamo kutho matek, Kendo kaka tipo sa ma piny liet. Sa ma jo ma kwiny ger ka yamo ma kutho e wi ohinga,  5 Mana kaka liet wang’o piny motwo, E kaka itieko koko mag welo. Mana kaka tipo mar bor polo geng’o liet, E kaka igeng’o wer ma jo ma kwiny wero.



^ (Isa. 65:17) Neuru! Achueyo polo manyien gi piny manyien; Ji ok nopar gik machon, Bende, gigo ok nochand chunygi kendo.



^ (Isa. 41:11, 12) Winji! Ji duto mosin kodi biro yudo wich-kuot maduong’. Jo ma kedo kodi biro lal nono. 12 Ibiro manyo jo ma kedo kodi to ok ininwang’gi; Jogo ma kedo kodi nobed ma onge chuth, ee, ginilal nono.








Tich Ang’wen, Oktoba 8


Kama roho mar Jehova nitie, ji bedo thuolo.​—2 Kor. 3:17.




Rowere, ng’euru ni Jehova dwaro ni ji obed thuolo, to un bende nochueyou gi chuny mar dwaro bedo thuolo. Kata kamano, odwaro ni uti gi thuolo momiyou e yo maber mondo kik udonj e chandruok. Samoro iseneno joma neno ponografi, joma donjo e timbe mag terruok, joma donjo e tuke moko ma nyalo kelonegi tho, kata joma madho kong’o asasa kaachiel gi yedhe mamoko ma mero ji. En adier ni timo gigo nyalo miyo ginwang’ mor, to morno en mana kuom kinde matin. Kata kamano, gigo kelonegi hinyruok maduong’ ahinya. Kuom ranyisi, ginyalo yudo tuoche, ginyalo bedo misumba kong’o kod yedhe ma mero, kata ginyalo tho. (Gal. 6:7, 8) Joma timo timbego nyalo paro ni gin thuolo, to kare ok en kamano. (Tito 3:3) Koro par ane, gin ji adi ming’eyo ma osegayudo tuo moro mana nikech luwo puonj mag Muma? Nenore maler ni winjo Jehova e gima berie mogik kendo keto ji thuolo. (Zab. 19:7-11) E wi mano, sama itiyo gi thuolo ma omiyi e yo maber, tiende ni itimo gik moko ka iluwo chike kod puonj mag Nyasaye, mano miyo Nyasaye kod jonyuolni medo geni moloyo kendo gibiro miyi thuolo momedore.​—Rumi 8:21. w18.12 22-23 ¶16-17









^ (2 Kor. 3:17) Koro Jehova* en Roho; kendo ka ma roho mar Jehova* nitie, ji bedo thuolo.

Som Apendiks A5.
Som Apendiks A5.


^ (Gal. 6:7, 8) Kik wuondu: Nyasaye ok en ng’at minyalo timgo oyuma. Nikech gimoro amora ma ng’ato chuoyo, mano bende e ma noka; 8 nimar ng’at ma chuoyo kuom ringruok, enoka kethruok kuom ringrene, to ng’at ma chuoyo kuom roho, enoka ngima ma nyaka chieng’ kuom roho.



^ (Tito 3:3) Nimar nitie kinde ma wan bende ne wan gi paro ma ok ni kare, ne ok waluw kaka ne ichikowa, ne ji lalowa, ne wan wasumbni mag gombo kod mor mopogore opogore, ka wasiko e gik maricho kod ich-lit, e gik modwanyore, kendo ka wan gi sigu e kindwa ng’ato gi ng’ato.



^ (Zab. 19:7-11) Chik Jehova ni kare chuth, oduogo chuny. Weche ma Jehova paronwa inyalo gen, gimiyo ng’at ma onge rieko bedo mariek.  8 Chike mag Jehova ni kare, gimiyo chuny mor; Chik Jehova ler, giyawo wang’.  9 Luoro Jehova liw, osiko nyaka chieng’. Buche Jehova gin adier, kendo gin kare giduto. 10 Gibeyo moloyo dhahabu, Giloyo kata mana dhahabu malerie moloyo, Bende, gimit moloyo mor kich maton ka a e peth kich. 11 Gimiyo jatichni siem; Ng’at ma ritogi yudo pok maduong’.



^ (Rumi 8:21) mondo chuech bende obi ogony oa e tuech mar tow, eka giyud thuolo ma nigi duong’ mar bedo nyithind Nyasaye.








Tich Abich, Oktoba 9


Dichwo nowe wuon gi min, mi nopadre gi chiege: mi ginibedi ringruok achiel.​—Cha. 2:24.




Richo ma Adam notimo nokelo lokruok moko. Achiel kuomgi ne en tho ma bende ne dhi donjo nyaka e kend. Wanyalo neno mano e weche ma jaote Paulo nondiko sama ne olero ni Jokristo ok ni e bwo Chike Musa. Nowacho ni kend rumo sama ng’ato otho, kendo ng’ama odong’ ni thuolo donjo e kend gi ng’at machielo. (Rumi 7:1-3) Chike ma Nyasaye nomiyo Jo-Israel nowacho weche moko e wi kend. Chikego noyie ne Jo-Israel bedo jodoho, ma en tim ma nochakore chon kata ka ne Nyasaye pok omiyo Jo-Israel chikego. Kata kamano, doho ne oketne tong’ moko mondo kik omi ji thuolo mar timo gik ma ok owinjore. Kuom ranyisi, ka Ja-Israel nokendo misumba kae to bang’e omedo dhako machielo, ne nyaka one ni odhi nyime siro chiege mokwongo e weche kaka chiemo, lewni, kod nindruok. Nyasaye ne dwaro ni orit dhako mokwongono maber. (Wuok 21:9, 10) Kata obedo ni ok wan e bwo Chike Musa, chikego konyowa ng’eyo ni Jehova okawo kend mapek. Donge mano konyi mondo in bende ikaw kend mapek? w18.12 10 ¶3; 11 ¶5-6









^ (Cha. 2:24) Mano e ma omiyo dichwo nowe wuon-gi gi min-gi mi nomakre gi chiege, kendo ginibed ringruok achiel.



^ (Rumi 7:1-3) Owetena, be nyalo bedo ni ok ung’eyo wachni, (nimar awuoyo gi jo mong’eyo chik) ni Chik bedo ruoth e wi ng’ato kuom kinde duto ma ng’atno ngima? 2 Kuom ranyisi, chik otueyo dhako ndalo ma chwore pod ngima; to ka chwore otho, ogonye kuom chik mar chwore. 3 Omiyo, e ndalo ma chwore pod ngima, ibiro luonge ni jachode ka dichwo machielo okawe. To ka chwore otho, koro ogonye e chik mar chwore, kendo koro ok bi luonge ni jachode ka dichwo machielo okende.



^ (Wuok 21:9, 10) Kodwaro ni wuode e ma okende, nyaka otim ne nyakono mana kaka dotim ne nyare. 10 To ka wuodeno* omedo dhako machielo, nyaka one ni pod omiyo chiege mokwongoni chiemo, lewni, kendo ni onindo e ode.

Kata, “wuon-gino.”







Ngeso, Oktoba 10


Ok unuyie kata ohulnu.​—Hab. 1:5.




Bang’ ka Habakuk nosenyiso Jehova gik moko duto ma ne chande, nyaka bed ni samoro nowuoro okang’ ma Jehova ne dhi kawo. Nikech Jehova kecho jotichne kendo ong’eyo chandruok ma gikalee, ne ok odhawo ne Habakuk. Nong’eyo ni Habakuk ne ywak nikech gik malit ma nokalee. Jehova nonyiso Habakuk gik ma ne chiegni yudo oganda Jo-Yahudi ma nosebalo. Nyalo bedo ni Habakuk e ng’at ma Jehova nokwongo nyiso ni gik maricho ma ne timorego ne chiegni rumo. Jehova nonyiso Habakuk ni ne ochiegni kawo okang’. Ne ochiegni kumo Jo-Yahudi ma ne timbegi richogo. Kuom wacho ni “e ndalou,” Jehova ne wacho ni nodhi kumo Jo-Yahudigo ka Habakuk pod ngima, kata ka moko kuom joma nodak e ndalone ne pod nitie. Mano ok e dwoko ma Habakuk ne paro ni Jehova ne dhi miye. Be dibed ni mano e dwoko ma nowinjore kode bang’ ywagore kamano? Dwoko ma Jehova nomiyeno nonyiso ni chandruok ne dhi medore ne Jo-Juda duto. w18.11 15 ¶7-8









^ (Hab. 1:5) “Ranguru ogendni mondo une gima timore! Wuoruru kendo uhum nono; Nikech gimoro biro timore e ndalou Ma ok ubi yiego kata ka onyisu.








Jumapil, Oktoba 11


[Dwach Nyasaye] en ni mondo ji mopogore opogore duto onego ores kendo gibed gi ng’eyo malong’o chuth e wi adiera.​—1 Tim. 2:4.




In-ga gi paro mane e wi ji mathoth mopogore opogore ma pok opuonjore adiera? Kata obedo ni jaote Paulo ne dhiga e sunagoke komanyo joma noseng’eyo Nyasaye e okang’ moro, ne ok omany mana Jo-Yahudi kende. Kuom ranyisi, ka ne Paulo odhi gi Barnaba e wuodhe mokwongo mar misonari, Jo-Likonia nochako nenogi kaka nyisechegi ma ne gilamo ma nong’ere kaka Zeu kod Hames. Be Paulo gi Barnaba notiyo gi thuolono mondo gimed yudo huma? Be ne gidhi neno mano kaka thuolo maber ahinya mar bedo ma mor bang’ yudo akwede e taonde ariyo ma ne giselendee ka pok gibiro kanyo? Be dibed ni ne giparo ni huma ma ne gidhi yudono ne dhi miyo wach maber omed landore? Ooyo! Ne gidagi ma giyiecho lepgi kendo ne gidonjo mapiyo e i ogandano ka gikok niya: “Yaye, ang’o momiyo utimo gigi? Wan bende wan mana dhano ma nigi nyawo kaka un.”​—Tich 14:8-15. w18.09 5 ¶8-9









^ (1 Tim. 2:4) ma dwache en ni mondo ji duto oresi, kendo gibed gi ng’eyo malong’o chuth e wi adiera.



^ (Tich 14:8-15) Koro e Lustra, ne nitie ng’at moro ma nobet piny ma tiendene ne ong’ol. Nosebedo puth nyaka a e nyuolne kendo ne pok owuotho ngang’. 9 Ng’atno ne winjo Paulo ka wuoyo. Ka Paulo ne ong’iye tir moneno ni ne en gi yie ni nonyalo chango, 10 Paulo nokok gi dwol maduong’ niya: “A malo ichung’ gi tiendeni.” Mi ng’atno ne ochikore malo mochako wuotho. 11 Ka oganda noneno gima Paulo notimono, ne gikok e dho Lukaonia kama: “Ero nyiseche oselokore mobedo kaka dhano kendo giselor irwa!” 12 Mi ne gichako luongo Barnaba ni Zeu, to Paulo ni Herme, nimar en e ma ne owuoyo ahinya. 13 To jadolo mar Zeu ma hekalune ne ni e dho ranga dala mar Lustra nokelo ruedhi kod osimbo mag maua e dho rangeye mondo ochiw misengni kanyachiel gi oganda. 14 Kata kamano, ka jaote Barnaba gi jaote Paulo nowinjo mano, ne giyiecho lepgi kendo ne gidonjo mapiyo ei ogandano ka gikok niya: 15 “Yaye, ang’o momiyo utimo gigi? Wan bende wan mana dhano ma nigi nyawo kaka un. To sani walandonu wach maber mondo ua kuom gik manonogi, kendo ulokru mondo uyie kuom Nyasaye ma nochueyo polo, gi piny, gi nam, kod gik moko duto manie igi.








Wuok Tich, Oktoba 12


Koso ok ung’eyo ni joma ok kare ok noyud pok e Pinyruodh Nyasaye? . . . To mano e kaka moko kuomu ne chal. To koro oselwoku maler; . . . bende, osekwanu kaka joma kare.​—1 Kor. 6:9, 11.




Mondo warwak adiera kendo wadag ka luwore gi chike mag Muma, nyaka waikre loko pachwa kod timbewa. Ne ane gima jaote Petro nondiko e wachno: “Kaka nyithindo ma luwo kaka ichikogi, weuru bedo joma inyuaso ka lowo ka luwore gi gombo ma ne un-go chon e kinde ma ne pod ukia, to . . . beduru joma ler e timbeu duto.” (1 Pet. 1:14, 15) Joma nodak Korintho ma ne en taon mopong’ gi anjawo ne nyaka tim lokruoge madongo e kit ngimagi mondo ging’iew adiera. E kindegi bende, jomoko oseweyo timbe ma ok mor Nyasaye mondo ging’iew adiera. Petro noparo ne Jokristo ma nodak e ndalone niya: “Ndalo mosekadho ne oromou timo dwaro mar ogendni kane udonjo e timbe mag wang’-teko, owruok gi gombo, metho mokalo tong’, nyasi mochochni gi koko mokalo tong’ kod mer, metho ma ji piemie kod lamo mag sanamu, ma en gima chik okwero.”​—1 Pet. 4:3. w18.11 6 ¶13









^ (1 Kor. 6:9) Koso ok ung’eyo ni jo ma ok kare ok noyud pok e Pinyruodh Nyasaye? Kik wuondu. Joterruok,* kata jo ma lamo sanamu, kata jochode, kata chwo ma yie mondo chwo wetegi oterre kodgi,  kata chwo ma terore gi chwo wetegi,

Som Tiend Weche, “Terruok.”


^ (1 Kor. 6:11) To mano e kaka moko kuomu ne chal. To koro oselwoku maler; kendo osepwodhu mi ubedo maler; bende, osekwanu kaka jo makare e nying Ruoth Yesu Kristo kendo gi roho maler mar Nyasachwa.



^ (1 Pet. 1:14, 15) Kaka nyithindo ma winjo wach, weuru luwo gombo maricho ma ne uluwo ka ne pod ukia,* 15 to beduru jo maler e timbeu duto mana kaka Jal Maler ma noluongou,

Kata, “weuru bedo joma inywaso ka lowo ka luwore gi gombo ma ne un-go ka ne pod ukia.”


^ (1 Pet. 4:3) Nimar ndalo mosekadho ne oromou timo dwaro mar ogendni, ka ne udonjo e timbe mag wang’-teko,* owruok gi gombo, metho mokalo tong’, nyasi mopong’ gi koko, metho ma ji piemie, kod lamo sanambe makwero.

E dho Grik en aselgeia. Som Tiend Weche.







Tich Ariyo, Oktoba 13


Ji duto ma chunygi ne ni kare ne ngima mochwere norwako yie.​—Tich 13:48.




Ere kaka wanyalo fwenyo joma ‘chunygi ni kare ne ngima mochwere’? Mana kaka e kinde Jokristo mokwongo, yo ma yot mar fwenyogi en mana ka walendonegi. Omiyo, onego watim mana kaka Yesu nonyiso jopuonjrene niya: “E taon kata e gweng’ moro amora mudonjoe, manyuru ng’at mowinjore.” (Mat. 10:11) Ok wagen ni joma wigi tek, joma ok ohero weche Nyasaye, kod joma wuondore biro rwako wach ma walando. Wamanyo mana joma obolore kendo ma nigi riyo mar ng’eyo adiera. Wanyalo manyo joma kamago mana kaka Yesu ne nyalo manyo bao mowinjore ne loso kombe, dhoudi, kod gik mamoko. Bang’ yudo bao mowinjore, notiyo gi gige tich kod lony ma ne en-go e loso gima nodwaro. Wan be onego watim mana kamano sama watemo konyo joma chunygi ni kare mondo obed jopuonjre Yesu.​—Mat. 28:19, 20. w18.10 12 ¶3-4









^ (Tich 13:48) Ka jo ma ne oa ogendni mamoko nowinjo mano, ne gibedo mamor kendo pako wach Jehova.* Kuom mano, ji duto ma chunygi ne ni kare ne ngima mochwere norwako yie.

Som Apendiks A5.


^ (Mat. 10:11) “E dala kata gweng’ moro amora mudonjoe, manyuru ng’at mowinjore e iye kendo ubed kanyo nyaka ua.



^ (Mat. 28:19, 20) Kuom mano, dhiuru e ogendni duto mondo ulok ji obed jopuonjrena, kubatisogi e nying Wuoro, gi Wuoyi, gi roho maler, 20 kendo kupuonjogi timo gik moko duto ma asechikou. To neuru! An kodu kinde duto nyaka e giko mar ndalo.”








Tich Adek, Oktoba 14


Filipo ne odhi e taon mar Samaria mi nochako yalonegi wach Kristo.​—Tich 8:5.




Filipo ma ne en jaland-injili e kinde Jokristo mokwongo noketonwa ranyisi maber ahinya. Noketo pache duto e tij lendo kata mana e seche ma weche nolokorene. Akwede mager notuk Jerusalem bang’ ka noseneg Stefano. Gigo ne otimore e kinde ma Filipo e ka noa chako migawo manyien. (Tich 6:1-6) Kata kamano, ka ne jolup Kristo okere e gwenge mamoko, Filipo ne ok oling’ aling’a ni koro weche osekethore. Ne odhi lendo Samaria ma ne en taon ma pok nolendie ahinya chop kindeno. (Mat. 10:5; Tich 8:1) Nikech Filipo noikore dhi kamoro amora ma roho mar Nyasaye ne otaye mondo odhiye, Jehova notiyo kode ahinya e chako tij lendo e alwora moko ma pok nolendee. Nyaka bed ni Jo-Samaria ne mor kode nikech nowuoyo kodgi maber kata obedo ni thoth Jo-Yahudi ne ochayogi. Mano e momiyo ogandano duto ne owinje “gi chuny achiel”! (Tich 8:6-8) Filipo noketo pache duto e tij lendo, kendo mano nomiyo Jehova oguedhe ahinya kaachiel gi joode.​—Tich 21:8, 9. w18.10 30 ¶14-16









^ (Tich 8:5) Koro Filipo ne odhi e dala* mar Samaria mi nochako yalonegi wach Kristo.

Kata nyalo bedo, “dala moro.”


^ (Tich 6:1-6) Koro e ndalogo, ka kwan jopuonjre ne medore, Jo-Yahudi ma ne wacho dho Grik nochako ng’ur ne Jo-Yahudi ma ne wacho dho Hibrania nimar mond lietegi ne ijwang’o e wach chiemo ma ne ipogo pile ka pile. 2 Omiyo, ji Apar Gariyoka noluongo jopuonjre mi giwachonegi kama: “Ok en gima kare ni wawe wach Nyasaye mondo wapog chiemo. 3 Kuom mano, owete, yieruru chwo abiriyo e kindu ma nigi nying maber, mopong’ gi roho maler kod rieko, mondo waketgi e migawo mochunoni; 4 to wan wabiro chiwore chuth ne lamo kod tij puonjo.” 5 Gima ne giwachono ne omoro oganda duto, mi ne giyiero Stefano, ng’at ma nopong’ gi yie kod roho maler. Bende, ne giyiero Filipo, gi Prokoro, gi Nikanor, gi Timon, gi Parmena, kod Nikolao Ja-Antiokia, jal ma ne odonjo e din mar Jo-Yahudi. 6 Ne gikelogi ir joote, kendo bang’ lamo, jootego noketo lwetgi kuomgi.



^ (Mat. 10:5) Yesu nooro joote apar gariyogo kochikogi kama: “Kik udhi ir ogendni mamoko kendo kik udonj e dala moro amora mar Jo-Samaria,



^ (Tich 8:1) To Saulo ne oyie gi nekne. Kendo e chieng’no, sand maduong’ ne omuoch kuom kanyakla ma ne ni Jerusalem; jopuonjre duto ne okere e gwenge te mag Judea gi Samaria, mak mana joote.



^ (Tich 8:6-8) Oganda duto ne winjo gi chuny achiel gik ma Filipo ne wacho ka gichiko itgi kendo ne ging’iyo honni ma notimo. 7 Nikech ji mang’eny ne nigi jochiende, jochiendego ne ywak gi dwol maduong’ kae to giwuok kuom jogo. E wi mano, ne ochang ji mang’eny ma ne ong’ol kod pudhe. 8 Kuom mano, ji nobedo gi mor maduong’ e dalano.



^ (Tich 21:8, 9) Kinyne ne wawuok mi wadhi Kaisaria, kendo ne wadonjo e od Filipo jayal-injili ma ne en achiel kuom ji abiriyoka,* mi ne wadak kode. 9 Jalno ne nigi nyiri ang’wen ma ne pok okendi* kendo ne gin jokor wach.

Filipo ne en achiel kuom ji abiriyo ma joote ne oyiero e Jerusalem. Som Tich Joote 6:3.
Grik, “nyiri ma silili.”







Tich Ang’wen, Oktoba 15


Wadewreuru mondo wajiw hera kod timbe mabeyo.​—Hib. 10:24.




Kinde moro ka ne Yesu ni e alwora mar Dekapoli, ji nokelone “ng’at moro ma ite odino kendo ma ok ne nyal wuoyo maler.” (Mar. 7:31-35) Ne ok ochange e nyim oganda, kar mano, “notero ng’atno tenge.” Nikech ang’o? Samoro ng’atno ne wiye kuot kama ji ng’enyie. Nyalo bedo ni Yesu nofwenyo mano e momiyo notero ng’atno tenge e ka ochange. En adier ni wan ok wanyal chango ji. Kata kamano, onego wadew kaka Jokristo wetewa winjo e chunygi kaachiel gi paro ma gin-go. Yesu nong’eyo kaka ng’at ma ite nodinono ne winjo, to mano nomiyo ochange e yo maber. E yo ma kamano, wan be onego wadew joma oti kod joma ong’ol. Gima duong’ ma kanyakla mar Jokristo ong’erego en hera to ok tije ma gitimo kende. (Joh. 13:34, 35) Herano miyo wachiwore konyo joma oti kod joma ong’ol mondo gibi e chokruok mag kanyakla kendo gidhi e tij lando wach maber. Gitimo kamano kata bed ni gitime e okang’ moro matin.​—Mat. 13:23. w18.09 29-30 ¶7-8









^ (Hib. 10:24) Bende, wadewreuru* mondo wajiw hera kod timbe mabeyo,

Kata, “waparreuru.”


^ (Mar. 7:31-35) Ka Yesu noduogo koa e alwora mar Tiro kodhi Nam Galili, nokalo Sidon gi alwora mar Dekapoli.* 32 Kanyo ne gikelone ng’at moro ma ite odino kendo ma ok ne nyal wuoyo maler, mi ne gisaye mondo oket lwete kuome. 33 Notero ng’atno tenge eka noketo lith lwetene e ite. Nong’ulo olaw kae to omulo lew ng’atno. 34 Mi nong’iyo malo e polo, mogamo muya matek kendo wachone niya: “Efatha,” tiende ni, “Yawri.” 35 Eka ite noyawore kendo lewe ne ogonyore, mi nochako wuoyo maler.

Kata, “Gweng’ Moting’o Mier Apar.”


^ (Joh. 13:34, 35) Amiyou chik manyien, ni ubed gi hera e kindu; mana kaka aseherou, un bende herreuru e kindu. 35 Ma e ma nomi ji duto ong’e ni un jopuonjrena ka un gi hera e kindu uwegi.”



^ (Mat. 13:23) To kodhi ma nochuo e lowo maber, ochung’ ne ng’at ma winjo wach ma donjne kae to onyago olemo, moko nyadi 100, moko nyadi 60, to mamoko nyadi 30.”








Tich Abich, Oktoba 16


Ng’ato ka ng’ato kuomwa mondo otim gik ma moro nyawadgi, ma konye kendo ma gere.​—Rumi 15:2.




Jehova gi Wuode ohero Jokristo duto. (Gal. 2:20) Wan bende wahero Jokristo wetewa ahinya. Dwaher ni wasik ka wang’won kodgi. Mondo watim kamano kendo waduog chunygi, “waluwuru gik ma loso kuwe kod gik ma gerowa waduto.” (Rumi 14:19) Warito gi siso ahinya kinde ma wabiro dak e Paradiso ka koro onge gimoro amora ma chando chunywa! E kindeno, tuoche, lwenje, tho, sand, chandruok mag dak, kod gik ma nyoso chuny ok nobedie ngang’. Ka loch Kristo mar higni aluf achiel oserumo, dhano biro bedo joma kare chuth. Kae to joma omwomo tem mogik biro yudo “duong’ mar bedo nyithind Nyasaye” e piny ka. (Rumi 8:21) Kuom mano, wadhiuru nyime hero Jokristo wetewa kendo jiwogi mondo wabi wayud guethgo kanyachiel kodgi. w18.09 14 ¶10; 16 ¶18









^ (Rumi 15:2) Ng’ato ka ng’ato kuomwa mondo otim gik ma moro nyawadgi kendo gere.



^ (Gal. 2:20) Koro sani osegura e yath kanyachiel gi Kristo. Omiyo, koro ok an e ma angima kendo, to Kristo e mangima e winjruok achiel koda. Kuom adier, ngima ma sani adakie e ringruok, adakie nikech yie ma an-go kuom Wuod Nyasaye, ma nohera kendo chiwore owuon ne an.



^ (Rumi 14:19) Kuom mano, waluwuru gik ma loso kuwe kod gik ma gerowa waduto.



^ (Rumi 8:21) mondo chuech bende obi ogony oa e tuech mar tow, eka giyud thuolo ma nigi duong’ mar bedo nyithind Nyasaye.








Ngeso, Oktoba 17


Ahero chikni nadi! Apare e chunya pile ka pile.​—Zab. 119:97.




Puonjruok Wach Nyasaye ok en aena somo awiye-awiye kata kiewo dwoko mag penjo ma ni e buk. Sama wapuonjore, onego wanon gik ma weche ma wapuonjorego konyowa ng’eyo e wi Jehova, yorene, kod pache. Onego watem fwenyo gimomiyo Nyasaye nyisowa ni watim gimoro to okwerowa machielo. Bende, onego watem neno kuonde monego watimie lokruok e timbewa kod pachwa. Kata obedo ni seche moko ok wanyal timo gigo duto e puonjruok ka puonjruok, wanyalo yudo ber mathoth ka watiyo gi nus thuolo ma wayango ne puonjruok e paro matut kuom gik ma wapuonjore. (1 Tim. 4:15) Sama waparoga matut kuom Wach Nyasaye, wayudo thuolo mar ‘ngeyo gadier’ ni yo ma Jehova nenogo gik moko e ma ni kare. Wachako neno gik moko mana kaka onenogi, kendo warwako pache. ‘Pachwa bedo manyien,’ kendo wachako neno gik moko e yo manyien. (Rumi 12:2) Mosmos, wachako bedo gi paro ma chal gi mar Jehova. w18.11 24 ¶5-6









^ (Zab. 119:97) To mano kaka ahero chikeni! Aparo kuomgi matut odiechieng’ duto.*

Kata, “Apuonjora chikeni odiechieng’ duto.”


^ (1 Tim. 4:15) Par matut kuom wechegi; ket chunyi duto kuomgi, mondo dongruok mari onenre ayanga ne ji duto.



^ (Rumi 12:2) Kendo weuru luwo kit pinyni,* to lokreuru kuom miyo pachu obed manyien, mondo ung’e gadier dwaro maber mar Nyasaye, dwaro mowinjore, kendo malong’o chuth e wang’e.

Kata, “chenro mar ndaloni.” Som Tiend Weche.







Jumapil, Oktoba 18


Wan jotich ma tiyo kanyachiel gi Nyasaye.​—1 Kor. 3:9.




E kinde Jokristo mokwongo, Paulo nowacho ni en kaachiel gi Jokristo wetene ne gin “jotich ma tiyo kanyachiel gi Nyasaye” nikech migawo ma ne gin-go mar pidho adiera mag Pinyruoth e chuny ji kendo olonegi pi. (1 Kor. 3:6) E kindegi, wan be wanyalo bedo “jotich ma tiyo kanyachiel gi Nyasaye” kuom tiyo gi thuolowa, mwanduwa, kod tekrewa e siro tij lendo. To mano doko thuolo ma jaber! Tiyo gi thuolowa kod tekowa e tij lendo kendo konyo ji obed jopuonjre kelo mor mogundho. Joma osetayo jopuonjre ma timo dongruok ong’eyo mano maber. Wabedoga ma mor sidang’ sama waneno ka jopuonjre Muma rwako adiera, yiegi medore, giloko kit ngimagi, kendo gichako nyiso jomamoko gik ma gipuonjore. Yesu bende nobedo ma mor ka ne ji 70 ma nooro e tij lendo “noduogo gi mor” nikech nyak ma ne giyudo.​—Luka 10:17-21. w18.08 20 ¶11-12









^ (1 Kor. 3:9) Nimar wan jotich ma tiyo kanyachiel gi Nyasaye. Un to un puoth Nyasaye ma opidho, ot ma Nyasaye gero.



^ (1 Kor. 3:6) An ne apitho, Apolo ne oolo pi, to Nyasaye ne omiyo gidongo,



^ (Luka 10:17-21) Eka ji 70 ma ne ooroka noduogo gi mor ka giwacho niya: “Ruoth, kata mana jochiende timo kaka wachikogi ka watiyo gi nyingi.” 18 Bang’ mano, nowachonegi kama: “Aneno Satan koselwar mana ka mil polo. 19 Neuru! Asemiyou teko mar nyono thuonde gi thomoni kendo mar loyo teko mar jowasigu duto, kendo onge gima biro hinyou. 20 Kata kamano, kik ubed mamor mana nikech jochiende luwo kaka uchikogi, to moruru nikech nyingeu osendik e polo.” 21 E sanogo, roho maler nomiyo obedo gi mor mogundho mowacho niya: “Apaki e nyim ji duto Wuora, Ruodh polo gi piny, nimar iseumo wechegi ne jo mariek gi jo ma osomo, kendo iseelogi ne nyithindo matindo. En kamano Wuora, nimar mano e kaka idwaro.








Wuok Tich, Oktoba 19


Ng’a mageno chunye owuon ofuwo.​—Nge. 28:26.




Ka po ni wageno riekowa kod lony ma wan-go e yo mokalo tong’. Wanyalo chako neno ni wanyalo ng’ado ang’ada paro e wi wach moro kata ka ok wanono weche duto. Gima nyalo monowa nono weche e yo mowinjore en ka nitie owadwa kata nyaminwa moro e kanyakla ma ok wawinjrego ahinya. Ka waketo pachwa mana kuom gik ma ok wawinjree kode, yot ahinya mondo wasik ka wachich achicha kode. Nikech mano, sa asaya ma wawinjo gimoro marach kuome, wayie gi wachno mapiyo. Puonj mane ma wayudo kanyo? Bedo gi paro ma ok owinjore kuom owetewa gi nyiminewa nyalo miyo wang’ad paro marach kuomgi kata ka pok wang’eyo weche duto. (1 Tim. 6:4, 5) Achiel kuom gik ma nyalo konyowa geng’o chandruok ma kamano en kedo matek mondo kik wabed gi nyiego e chunywa. Onego wang’e ni wan gi ting’ mar hero owetewa kendo weyonegi kethogi gi chuny man thuolo.​—Kol 3:12-14. w18.08 6 ¶15; 7 ¶18









^ (Nge. 28:26) Ng’at mogeno chunye owuon ofuwo, To ng’at ma wuotho e rieko biro tony.



^ (1 Tim. 6:4, 5) ng’at ma kamano opong’ gi sunga kendo weche ok donjne. Ohero mana piem e mbaka kod mino wach. Gik ma kamago kelo ich-lit, dhawo, ketho nying,* chich maricho, 5 kod ywaruok mosiko e wi gik matindo tindo mijiwo gi jo ma pachgi orochore kendo ma koro ok ong’eyo adiera, ka giparo ni chiwruok chuth ne Nyasaye en yor yudo ohala.

Kata, “ayany.”


^ (Kol. 3:12-14) Kuom mano, kaka jo ma Nyasaye oseyiero, maler kendo mohero, rwakuru hera ma kecho jomamoko, ng’wono, bolruok, muolo, kod horuok. 13 Ng’ato ka ng’ato mondo odhi nyime nano gi nyawadgi, kendo wereuru ketho e kindu gi chuny man thuolo kata ka ng’ato nigi wach moro gi nyawadgi. Mana kaka Jehova* bende ne ni thuolo weyonu richou, un bende nyaka utim kamano. 14 To e wi mago duto, rwakuru hera, nimar en e motueyo gik moko duto kanyachiel.

Som Apendiks A5.







Tich Ariyo, Oktoba 20


Jehova . . . e wuon polo duto . . . , bende en e wuon piny gi gik moko duto manie iye.​—Rap. 10:14, “NW.”




Nikech dhano bende ni e piny, giduto gin mag Jehova. (Zab. 100:3; Fwe. 4:11) Kata kamano, kuom higni duto, Jehova osebedoga gi joma oyiero mondo obed joge. Kuom ranyisi, Zaburi 135 luongo Jo-Israel ma ne gin jotich Jehova ni “mwandune moyier.” (Zab. 135:4) E wi mano, bug janabi Hosea nokoro ni jomamoko ma ok gin Jo-Israel bende ne dhi bedo jo Jehova. (Hos. 2:23) Weche ma ne Hosea okorogo nochopo ka ne Jehova ochako rwako joma a e ogendni mamoko mondo gin bende giyud thuolo mar dhi locho gi Kristo. (Tich 10:45; Rumi 9:23-26) ‘Oganda malerno’ bedo jo Jehova e yo makende ahinya nikech owalgi gi roho maler, kendo gibiro yudo ngima e polo. (1 Pet. 2:9, 10) To nade Jokristo mathoth e kindewagi ma nigi geno mar dak nyaka chieng’ e piny ka? Gin bende Jehova luongogi ni ‘joge moyiedho.’​—Isa. 65:22. w18.07 22 ¶1-2









^ (Rap. 10:14) Neuru, Jehova Nyasachu e wuon polo duto, kata polo man malo moloyo, bende en e wuon piny gi gik moko duto manie iye.



^ (Zab. 100:3) Ng’euru ni Jehova en Nyasaye. En e ma ne ochueyowa, kendo wan joge.* Wan e joge morito kaka jakwath rito rombene.

Kata nyalo bedo, “kendo ne ok wachueyore wawegi.”


^ (Fwe. 4:11) “A Jehova* Nyasachwa, iwinjori yudo duong’, gi luor, kod teko nikech ne ichueyo gik moko duto, kendo gigo ne obetie kendo ne ochuegi nikech dwachi.”

Som Apendiks A5.


^ (Zab. 135:4) Nimar Jah oseyiero Jakobo obed ng’ate, Oseyiero Israel obed mwandune mogeno.



^ (Hos. 2:23) Anapidhe e piny kaka kodhina, Anakech dhako ma ne ok onyis ng’wono;* Anawach ne jo ma ok joga* niya: “Un joga,” Kendo giniwach kama: “In e Nyasacha.”’”

Som weche moler piny e Hos 1:6.
Som weche moler piny e Hos 1:9.


^ (Tich 10:45) Kendo jogo moyie ma ne gin jo ma oter nyangu kendo ma nobiro gi Petro ne ohum nono, nimar mich mar roho maler ma Nyasaye chiwo nono ne iolo bende kuom jo ma oa e ogendni mamoko.



^ (Rumi 9:23-26) To ka notimo mano mondo duong’ne mogundho ong’ere kuom gik mochue gi lowo mowinjore yudo ng’wono, ma ne oseiko motelogo mondo omigi duong’, 24 tiende ni, wan ma noluongowa, ok mana koa kuom Jo-Yahudi kende, to bende koa kuom ogendni mamoko. Ere rach ma notimo? 25 En mana kaka owachonwa e Hosea niya: “Jo ma ok joga, abiro luongogi ni, ‘joga,’ kendo dhako ma ok oher abiro luonge ni, ‘moher’; 26 bende, kama ne owachnegie ni ‘ok un joga,’ kanyo bende e ka ma ibiro luonggie ni ‘nyithind Nyasaye mangima.’”



^ (1 Pet. 2:9, 10) Un to un “oganda moyier, dolo mar joka ruoth, oganda maler, jo ma okawo ka oganda makende, mondo uland e kuonde maboyo ber mogundho”* mag Jalno ma noluongou kogolou e mudho kendo rwakou e ler mare miwuoro. 10 Nimar nitie kinde ma ne ok un oganda, to sani koro un oganda Nyasaye; nitie kinde ma ne pok okechu, to sani koro osekechu.

Tiende ni, kidone mabeyo kod tijene madongo.


^ (Isa. 65:22) Ok giniger ute mondo jomamoko e modagie, Kendo ok ginipur mondo jomoko nono e mocham. Nimar ndalo mag joga nobed mana ka ndalo mag yien, Kendo joga moyier nobed mamor gi tich lwetegi.








Tich Adek, Oktoba 21


Sikuru ka un gi paroni kuomu, ma e paro ma bende ne ni kuom Kristo Yesu. . . . Noweyo duto ma ne en-go kendo nokawo kit misumba.​—Fil. 2:5, 7.




Kristo ne oketonwa ranyisi maber chuth ma nyiso kaka Jokristo madier nyalo bedo jochiwo. (Mat. 20:28) Ng’ato ka ng’ato kuomwa onego openjre kama: ‘Be anyalo medo luwo ranyisi mar Yesu e okang’ ma malo moloyo kaka atimo sani?’ (1 Pet. 2:21) Jehova nyalo yie kodwa ka waluwo ranyisi mare kod mar Kristo, ka waketo dwaro mag jomoko obed mokwongo ne mekwa, kod ka wamanyo yore ma wanyalo konyogo ji. E ngero ma ne Yesu ogoyo e wi Ja-Samaria ma nokonyo Ja-Yahudi, nonyiso maler ni onego watim duto ma wanyalo e konyo jomamoko, moriwo nyaka joma kit ngimagi opogore gi marwa. (Luka 10:29-37) Be iparo penjo ma Ja-Yahudi moro nopenjo Yesu ma ne omiyo Yesu ogoyo ngerono? Nopenje niya: “Wadwa en ng’a?” Dwoko ma Yesu nochiwo nyiso maler ni ka wadwaro ni Nyasaye oyie kodwa, nyaka waikre konyo jomamoko mana kaka Ja-Samariano notimo. w18.08 19 ¶5-6









^ (Fil. 2:5) Sikuru ka un gi paroni kuomu, ma Kristo Yesu bende ne nigo,



^ (Fil. 2:7) Ooyo, noweyo duto ma ne en-go kendo nokawo kit misumba mi obedo dhano.



^ (Mat. 20:28) Mana kaka Wuod dhano nobiro, ok ni mondo ji otine, to mondo oti ne ji kendo mondo ochiw ngimane owar ji mang’eny.”



^ (1 Pet. 2:21) Kuom adier, mano e ngima ma noluongue, nimar kata mana Kristo ne osand nikech un, koweyonu ranyisi maber mondo uluw ondamo mage machiegni.



^ (Luka 10:29-37) Nikech ng’atno ne dwaro nyisore ni en ng’at makare, nopenjo Yesu niya: “Wadwa* en ng’a?” 30 Yesu nodwoko kama: “Ng’at moro ne lor koa Jerusalem kodhi Jeriko, to noromo gi jomecho moko ma ne ogoye, olonye, kendo omaye gige duto kae to ne oweye kochiegni tho. 31 Koro jadolo moro bende ne lor e yorno, to ka noneno ng’atno, nokalo e bath yo komachielo. 32 Kamano bende, Ja-Lawi moro ka nochopo kanyo moneno ng’atno, nokalo e bath yo komachielo. 33 To Ja-Samaria moro ma ne wuotho e yorno nochopo ir ng’atno, to ka ne onene, ne okeche. 34 Omiyo, nodhi ire motueyo kuonde mohinyore, kendo noolo mo kod divai kuondego. Eka nokete e pundane owuon kendo notere nyaka e od bworo morite maber. 35 Kinyne notero dinari* ariyo, mi nomiyogi jarit od bworono kowacho kama: ‘Rite maber, kendo gimoro amora mitiyogo mokalo mago, abiro chuli ka aduogo.’ 36 Kuom ji adekgo, en ng’a miparo ni ne otimo gima nyiso ni en wadgi* ng’at ma ne olwar e lwet jomechono?” 37 Nodwoko kama: “En ng’at ma ne okecheno.” Yesu nokone ni, “Dhiyo, kendo itim kamano in bende.”

Kata, “Jiranda.”
Som Apendiks B14.
Kata, “jirand.”







Tich Ang’wen, Oktoba 22


[Malaika nowacho] ne nyakono kama: “Misawa, in ng’at moguedh ahinya, Jehova ni kodi.”​—Luka 1:28.




Be Jehova nodhi nyime nyiso Maria ni nomor kode nikech norito Wuode e yo maber? Ee, notimo kamano. Nyasaye noyie mondo weche Maria kod gik ma notimo ondik e Muma. Nenore ni Maria ne ok oyudo thuolo mar wuotho gi Yesu kuom higni adek gi nus ma Yesu notiyogo tij lendo. Samoro nikech Maria ne en chi liel, ne chuno ni odong’ Nazareth. Kata obedo ni ne ok oyudo thuolo mar timo gik mang’eny gi Yesu, ne entie chieng’ ma ne Yesu thoe. (Joh. 19:26) Bang’e, Maria ne ni Jerusalem gi jopuonjre mamoko ka ne odiechieng Pentekost chiegni chopo mondo omigi roho maler. (Tich 1:13, 14) Nenore ni en be nowale gi roho maler sama niwalo jomamoko ma ne gin-go. Ka en kamano, mano nyiso ni ne omiye thuolo mar dhi dak gi Yesu e polo nyaka chieng’. To mano kaka Jehova ne oguedho Maria nikech tich maber ma ne otimo! w18.07 9 ¶11; 10 ¶14









^ (Luka 1:28) Ka malaikano nodonjo, nowacho ne nyakono kama: “Misawa, in ng’at moguedhi ahinya, Jehova* ni kodi.”

Som Apendiks A5.


^ (Joh. 19:26) Omiyo, ka Yesu noneno min-gi kod japuonjre ma nohero kochung’ machiegni, nowacho ne min-gi kama: “Dhako, ne! Ero wuodi!”



^ (Tich 1:13, 14) Ka ne gichopo, ne giidho malo e ot manie gorofa ka ma ne gidakie. Kanyo ne nitie Petro kaachiel gi Johana, gi Jakobo, gi Andrea, gi Filipo, gi Thoma, gi Bathlomeo, gi Mathayo, gi Jakobo wuod Alfayo, gi Simon jakinda, kod Judas wuod Jakobo. 14 Giduto ne gilemo gi chuny achiel kaachiel gi mon moko kod Maria min Yesu gi owete Yesu.








Tich Abich, Oktoba 23


Timuru gik moko duto ne duong’ mar Nyasaye.​—1 Kor. 10:31.




Ka ne Yesu yalo e piny ka, ne ochiwo puonj moko madongo ma ne nyalo konyo jopuonjrene mondo gifweny rach kata ber ma timbegi ne nyalo kelo. Kuom ranyisi, ne opuonjogi ni mirima nyalo miyo ng’ato ohiny wadgi, kendo gombo maricho nyalo miyo ng’ato odonj e tim terruok. (Mat. 5:21, 22, 27, 28) Mondo wabed gi chuny ma otieg maber, onego wayie puonj mag Nyasaye otawa mondo watim gik ma miyo Nyasaye duong’. Nitie weche moko ma Jokristo nyalo timoe yiero mopogore opogore kata obedo ni giduto gisetiego chunygi mar pogo ber gi rach. Kuom ranyisi, ne ane wach kong’o. Muma ok okwero madho kong’o matin. Kata kamano, okwero wach madho kong’o asasa kod mer. (Nge. 20:1; 1 Tim. 3:8) Be mano nyiso ni onge weche momedore ma Jakristo onego onon tek mana ni ok omadho kong’o mang’eny? Ooyo. Kata obedo ni en chunye ok chande, pod dwarore ni odew chuny jomamoko. w18.06 18 ¶10-11









^ (1 Kor. 10:31) Kuom mano, bed ni uchiemo, kata umetho, kata utimo gimoro amora, timuru gik moko duto ne duong’ mar Nyasaye.



^ (Mat. 5:21, 22) “Ne uwinjo ni ne owach ne jo machon niya: ‘Kik ineki, to ng’at moneko ibiro yal e od ng’ado bura.’ 22 An to awachonu ni, ng’at ma dhi nyime bedo gi mirima gi owadgi ibiro yal e od ng’ado bura; kendo ng’at moyanyo owadgi ibiro yal e Od Bura Maduong’ Mogik; to ng’at ma wacho ne wadgi ni, ‘In ng’at mofuwo mogik!’ ng’atno owinjore yudo kum e mach mar Gehena.*

Ne en kar wang’o yugi oko mar Jerusalem. Som Tiend Weche.


^ (Mat. 5:27, 28) “Ne uwinjo ni ne owach niya: ‘Kik ichodi.’* 28 An to awachonu niya: Ng’at ma siko ka ng’iyo dhako kogombe, osechodo kode ei chunye.

E dho Grik, wach molok kae ni ‘chode,’ en sama dichwo kata dhako manie kend oterore gi ng’at ma ok jaode.


^ (Nge. 20:1) Divai kelo achaya, kong’o kelo koko; Ng’at ma gigo olalo onge rieko.



^ (1 Tim. 3:8) Kamano bende, jokony-tich mag kanyakla onego obed jo ma kawo weche e yo mapek kaka dwarore, kik gibed gi lep ariyo,* kik gibed jo ma madho divai mang’eny, kik gibed jo ma oowore gi yudo ohala e yor mibadhi,

Kata, “kik gibed jomiriambo.”







Ngeso, Oktoba 24


Tang’uru gi thowi mar Jo-Farisai kod thowi mar Herode.​—Mar. 8:15.




Yesu nojiwo jopuonjrene ni gitang’ ahinya gi puonj ma Jo-Farisai, Jo-Sadukai, kod jolup Herode ne puonjo. (Mat. 16:6, 12) Ne onyiso jopuonjrene wechego mana bang’ ndalo machuok nyaka ne Jo-Galili tem kete ruoth. Kinde mang’eny ka osenywand din gi siasa, tulo nyaka bedie. Yesu nonyiso jopuonjrene ni nyaka gitem matek mondo kik giriw weche siasa lwedo. Mano e momiyo jodong jodolo gi Jo-Farisai ne dwaro ni oneg Yesu. Ne ginene kaka ng’ama ne dwaro mayogi telo. Ne giwacho e kindgi niya: “Ka waweye kamae, to ji duto biro keto yie kuome, kendo Jo-Rumi nobi mi ginikaw karwa kod ogandawa.” (Joh. 11:48) Omiyo, Kayafa jadolo maduong’ e ma ne otelo ne joma ne chano nek Yesu.​—Joh. 11:49-53; 18:14. w18.06 6 ¶12-13









^ (Mar. 8:15) Mi nosiemogi matek niya: “Yawuru wang’u; tang’uru gi thowi mar Jo-Farisai kod thowi mar Herode.”



^ (Mat. 16:6) Yesu nokonegi niya: “Yawuru wang’u kendo tang’uru gi thowi mar Jo-Farisai kod Jo-Sadukai.”



^ (Mat. 16:12) Eka ne giwinjo tiend gimomiyo nowachonegi ni gitang’, ok ne thowi mar makate, to ne puonj mag Jo-Farisai gi Jo-Sadukai.



^ (Joh. 11:48) Ka waweye aweya kama, to ji duto biro keto yie kuome, kendo Jo-Rumi nobi mi ginikaw karwa* kod ogandawa.”

Tiende ni, hekalu.


^ (Joh. 11:49-53) Eka achiel kuomgi ma nyinge Kayafa, ma ne en jadolo maduong’ e higano, nowachonegi kama: “Ok ung’eyo gimoro amora, 50 kendo pok ufwenyo ni ber ka ng’at achiel otho ne ji kar mondo oketh oganda duto.” 51 Kata kamano, ok nowacho mano kuom dwache owuon, to nikech ne en jadolo maduong’ e higano, ne okoro ni Yesu ne dhi tho ne oganda, 52 to ok mana ne ogandano kende, to bende mondo ochok e achiel nyithind Nyasaye mosekere kuonde mopogore opogore. 53 Omiyo chakre chieng’no, ne giriwo paro mondo ginege.



^ (Joh. 18:14) Kuom adier, Kayafa e ma noseng’ado ne Jo-Yahudi rieko ni ne gidhi yudo ber ka ng’at achiel otho e lo oganda.








Jumapil, Oktoba 25


Herau mondo obed ma onge wuondruok.​—Rumi 12:9.




Obadho ma Satan tiyogo e yo maber en miyo ji obed gi siso mar tudore gi jochiende. E kindegi, Satan timo kamano kokalo kuom dinde mag miriambo kod yore mag manyo mor. Sinema, tuke mag vidio kod yore mamoko mag manyo mor miyo ji neno ni tudruok gi jochiende en gima kelo mor. Ere kaka wanyalo tang’ ne obadhono? Kik wapar ni riwruok mar oganda Jehova biro ketonwa list ma rabora ma kwano yore mabeyo kod maricho mag manyo mor. Ng’ato ka ng’ato kuomwa nyaka tieg chunye mar pogo ber gi rach kotiyo gi chike makare mag Nyasaye. (Hib. 5:14) Kata kamano, wabiro timo yiero makare ka waluwo kaka jaote Paulo nowacho. Onego wapenjre niya: ‘Be yore mag manyo mor ma ayiero nyiso ni an gi tim wuondruok? Kapo ni jopuonjrena mag Muma kod joma adok limo oneno kit mor ma ayiero, be gibiro nena ka ng’at ma timo gik ma opuonjo?’ Ka gik ma wawacho chal gi gik ma watimo, ok yot mondo wadonj e obadho mar Satan.​—1 Joh. 3:18. w18.05 25 ¶13









^ (Rumi 12:9) Herau mondo obed ma onge wuondruok. Sinuru gi gik maricho; makreuru gi gik mabeyo.



^ (Hib. 5:14) To chiemo motegno en mar jo mosetegno, jo mosetieg nyalogi mar ng’eyo tiend weche kokalo kuom tiyo gi nyalono, mondo gipog gik makare kod gik ma ok kare.



^ (1 Joh. 3:18) Un nyithindo matindo, ok onego wanyis hera mana gi wach kata gi lep kende, to bende gi tim kendo gi adiera.








Wuok Tich, Oktoba 26


Gima chunya gombo kod kwayo ma akwayonegigo Nyasaye, en ni mondo giyud warruok.​—Rumi 10:1.




Wanyalo luwo nade ranyisi mar Paulo? Mokwongo, nyaka watem matek mondo wasik ka wan gi gombo mar manyo ng’ato ang’ata ma nyalo bedo ni ‘chunye ni kare ne ngima mochwere.’ Mar ariyo, wasayo Jehova e lamo mondo oyaw chuny joma gombo winjo wach. (Tich 13:48; 16:14) Silvana, ma osebedo painia kuom higni ma dirom 30 wacho niya: “Ka pok adonjo e ot monego alendee, akwayoga Jehova mondo okonya abed gi paro mowinjore.” Bende wakwayoga Nyasaye oor malaike otawa mondo wayud joma nigi riyo mar winjo wach maber. (Mat. 10:11-13; Fwe. 14:6) Robert, mosebedo painia kuom higni mokalo 30 wacho niya: “Tiyo kanyachiel gi malaike ma ong’eyo gik ma timore e ngima weg udi ma wadhi lendonegi en gima morowa ahinya.” Mar adek, watemo mondo wane gimoro maber kuom ji. Carl, ma en jaduong’-kanyakla ma ne obatis higni mokalo 50 wacho niya: “Ang’iyoga gik matindo tindo ma nyiso ni ng’ato oikore winjo wach, kaka buonjo, neno e yo mamuol, kata penjo moro mowuok e chunye.” Mana kaka Paulo, wan bende wanyalo dhi nyime nyago olemo ka wanano. w18.05 15 ¶13; 16 ¶15









^ (Rumi 10:1) Owetena, adier gima chunya gombo kod kwayo ma akwayonegigo Nyasaye, en ni mondo giyud warruok.



^ (Tich 13:48) Ka jo ma ne oa ogendni mamoko nowinjo mano, ne gibedo mamor kendo pako wach Jehova.* Kuom mano, ji duto ma chunygi ne ni kare ne ngima mochwere norwako yie.

Som Apendiks A5.


^ (Tich 16:14) Dhako moro ma nyinge Ludia ma a e dala mar Thuatira ma ne uso lewni ma rajamna, kendo ma ne lamo Nyasaye, ne winjowa, kendo Jehova* noyawo chunye ahinya mondo ochik ite malong’o ne gik ma Paulo ne wacho.

Som Apendiks A5.


^ (Mat. 10:11-13) “E dala kata gweng’ moro amora mudonjoe, manyuru ng’at mowinjore e iye kendo ubed kanyo nyaka ua. 12 Sa ma udonjo e ot, mosuru joodno. 13 Ka odno owinjore, to kuwe maru mondo obed kuome; to ka ok owinjore, to kuwe maru mondo oduognu.



^ (Fwe. 14:6) Eka ne aneno malaika machielo ka fuyo e kor polo ka en gi wach maber ma nyaka chieng’ molando ne jo modak e piny, ne ogendni duto, gi dhoudi duto, gi dhok duto, kod pinje duto.








Tich Ariyo, Oktoba 27


Wadewreuru . . . , wajiwreuru, to moloyo sama uneno ni chieng’no medo sudo machiegni.​—Hib. 10:24, 25.




Winjo ni joma ne wakonyo mong’eyo adiera pod dhi nyime wuotho e adiera en gima nyalo jiwowa mana kaka nojiwo jaote Johana. Nondiko niya: “Onge gima duong’ ma dimi abed gi mor ma loyo wachni: ni asik ka awinjo ni nyithinda dhi nyime wuotho e adiera.” (3 Joh. 4) Jopainia mathoth bedoga ma mor neno ka joma ne gipuonjo adiera higni mang’eny mosekalo pod dhi nyime tiyo ne Jehova kendo moko kuomgi bende gin jopainia. Paro ne painia ma chunye onyosore gik mabeyo mosetimo nyalo jiwe ahinya. Jorit-alwora mang’eny gi mondegi wacho kaka barupe machuok ma owete gi nyimine ndiko ka goyonegigo erokamano bang’ limo kanyakla en gima jiwogi. E yo ma kamano, jodong-kanyakla, jomisonari, jopainia, kod jo Bethel bende bedo ma mor sama wandikonegi barupe ma jiwogi. w18.04 23 ¶14-15









^ (Hib. 10:24, 25) Bende, wadewreuru* mondo wajiw hera kod timbe mabeyo, 25 ma ok wajwang’ bedo e chokruogewa kanyachiel mana kaka jomoko osebet gi timno, to wajiwreuru, to moloyo sa muneno ni chieng’no medo sudo machiegni.

Kata, “waparreuru.”


^ (3 Joh. 4) Onge gima duong’ ma dimi abed mamor* ma loyo wachni: ni asik ka awinjo ni nyithinda dhi nyime wuotho e adiera. 

Kata nyalo bedo, “ma dimi ago erokamano.”







Tich Adek, Oktoba 28


[Ruoth kik] omed mon kuome owuon, ma diwit chunye.​—Rap. 17:17.




Solomon ne ok oluwo chikno kendo bang’e nokendo mon 700. Bang’e nomedo nyiri mamoko 300. (1 Ru. 11:3) Thoth mondego ne ok gin nyi Israel kendo ne gilamo nyiseche manono. Omiyo, kanyo bende Solomon ne ok oluwo chik Jehova ma ne kwero ni ng’ato kik kend mon ma wuok e ogendni mamoko. (Rap. 7:3, 4) Kaka Solomon ne medo weyo luwo chike Jehova, e kaka nomedo timo richo madongo moloyo. Nogero altar ne nyasaye ma dhako ma niluongo ni Ashtoreth kod machielo ma niluongo ni Kemosh. Kanyo e kama nochako lamoe nyiseche manono gi mondenego. Gima lit en ni nogero altargo e wi got momanyore tir gi Jerusalem kama ne osegeroe hekalu mar Jehova! (1 Ru. 11:5-8; 2 Ru. 23:13) Samoro pache moro ne wuonde ni Jehova ne dhi yie ayiea kode, tek mana ni odhi nyime golo misengni. Gima ber en ni Jehova neno richo duto ma ji timo. w18.07 18-19 ¶7-9









^ (Rap. 17:17) Bende, kik okend mon mang’eny, nimar ginyalo loko chunye, kendo kik omany fedha kata dhahabu mogundho.



^ (1 Ru. 11:3) Ne en gi mon 700 ma nyi ruodhi kod mon mamoko 300, kendo mondego noloko chunye mos mos.



^ (Rap. 7:3, 4) Kik ukendru kodgi. Kik uchiw nyiu ne yawuotgi mondo okendi, kendo kik ukaw nyigi mondo yawuotu okendi. 4 Nimar kutimo kamano to gibiro loko yawuotu owe lama ma gichak lamo nyiseche mamoko, kendo mano biro miyo Jehova ool mirimbe kuomu mi otieku piyo piyo.



^ (1 Ru. 11:5-8) Solomon ne lamo Ashtoreth nyasaye ma dhako mar Jo-Sidon kod Milkom nyasaye makwero* mar Jo-Amon. 6 Notimo gik maricho e wang’ Jehova kendo ne ok oluwo Jehova gi chunye duto kaka Daudi wuon mare. 7 Kindeno e ma Solomon nogeroe kar lamo moting’ore ne Kemosh, nyasaye makwero mar Jo-Moab kod Molek nyasaye makwero mar Jo-Amon e got manie nyim Jerusalem. 8 Mano e gima notimo ne mondene* duto ma ne chiwo misengni ma golo yiro ne nyisechegi. 

Wach moloki ni “sanamu makwero,” itiyogo kiwuoyo e wi owuoyo, kendo ihinyo ti kode kinyiso achaye e dho Hibrania.
Tiende ni, mondene ma ne gin nyi pinje mamoko.


^ (2 Ru. 23:13) Ruoth noduwo kuonde moting’ore ma ne ni e nyim Jerusalem gi yo milambo mar God Kethruok* mondo kik winjre gi lamo. Kuondego Solomon nogero ne Ashtoreth nyasach Jo-Sidon ma dhako, Kemosh nyasach Jo-Moab, kod Milkom nyasach Jo-Amon.

Tiende ni, Got Zeituni, to ahinya ahinya yo milambo ma bende ne iluongo ni God Chwanyruok.







Tich Ang’wen, Oktoba 29


Ting’uru okumba malach mar yie, ma biro miyo ubed gi nyalo mar nego aserni duto ma kakni gi mach moa kuom Ng’at Marach.​—Efe. 6:16.




Moko kuom ‘aserni ma kakni ka mach’ ma Satan tiyogo en wacho miriambo ni Jehova ok dewi kendo ok oheri. Ida ma jahigni 19 osebedo ka neno ni en ng’at manono. Owacho kama: “Kinde mang’eny anenoga ni Jehova ok ni machiegni koda kendo ok odwar bedo osiepna.” Ere kaka osebedo ka onyagore gi wachno? Owacho niya: “Dhi e chokruoge osejiwo yie mara ahinya. Chon nabedoga abeda e chokruok ma ok achiw paro nikech naneno ni onge ng’ato ang’ata ma ne dwa winjo gima awacho. Sani aiko chokruok maber kendo atemo chiwo paro diriyo kata didek.” Gima notimore e ngima Ida nyiso adiera moro maduong’: Okumba mar jalweny ne olos e yo ma ok nyal mede mondo obed maduong’ kata duoke obed matin, okumbawa mar yie to nyalo dok chien kata nyalo bedo motegno. Wan e ma nyaka watim yiero. (Mat. 14:31; 2 The. 1:3) To mano kaka en gima dwarore ni wager yie marwa! w18.05 29-30 ¶12-14









^ (Efe. 6:16) Kaachiel gi mago duto, ting’uru okumba malach mar yie, ma biro miyo ubed gi nyalo mar nego aserni duto ma kakni gi mach moa kuom ng’at marach.



^ (Mat. 14:31) Gikanyono, Yesu norieyo bade momake kendo nowachone kama: “In ma yieni tinni, ang’o momiyo iriwo gi kiawa?”



^ (2 The. 1:3) Owetewa, kinde duto wan gi ting’ mar goyo ne Nyasaye erokamano nikech un. Mano owinjore nikech yieu siko ka dongo moloyo, kendo hera ma ng’ato ka ng’ato oherogo wadgi medore.








Tich Abich, Oktoba 30


En ang’o ma nyaka atim mondo oresa?​—Tich 16:30.




Jarit jelano noloko chunye mokwayo ni mondo okonye mana bang’ ka piny oseyiengni. (Tich 16:25-34) E yo machalo kamano, moko kuom joma pok ne orwakoga adiera nyalo loko chunygi ma giyie puonjore Muma mana bang’ ka giseyudo masira moro e ngimagi. Nyalo bedo ni gilalo tich ma ne gigeno. Jomoko bende chunygi nyalo nyosore ka ofweny ni gin gi tuwo moro marach kata samoro wedegi kata osiepegi ma ne gigeno ahinya otho. Jomoko ma chunygi onyosore nyalo chako penjore penjo moko ma otudore gi ngima dhano ma samoro ne ok gipenj ka weche ne dhinegi maber. Ginyalo kata penjore kama, ‘Ang’o monego atim mondo oresa?’ Sama waromo kodgi, mano e kinde ma ginyalo hango winjoe wach ma miyogi geno e ngimagi. Omiyo, ka wadhi nyime makore motegno gi tijwa mar lendo, wabiro tiyo maber gi thuolo moro amora ma wayudo e jiwo ji sa ma giikore mar winjowa.​—Isa. 61:1. w18.05 19-20 ¶10-12









^ (Tich 16:30) Nogologi oko mopenjogi niya: “Ruodhina, en ang’o ma onego atim mondo oresa?”



^ (Tich 16:25-34) Paulo gi Sila ne lemo ka gipako Nyasaye gi wer e dier otieno kendo mabuse ne winjogi. 26 Apoya nono yiengni maduong’ mar piny ne otimore, kendo mise mag jelano ne oyiengni mi dhoudi duto ne oyawore gikanyono, kendo rateke mag ng’ato ka ng’ato ne ogonyore. 27 To ka jarit ne ochiew moneno ni dhoudi mag jela oyawore, nowuodho liganglane kendo ne ochiegni negore koparo ni mabuse oseringo. 28 To Paulo nokok gi dwol maduong’ niya: “Kik ihinyri nimar waduto wan kae!” 29 Omiyo, nokwayo teyni mi nodonjo e jela mapiyo, kendo luoro ne omake ahinya mi nopodho piny e tiend Paulo gi Sila. 30 Nogologi oko mopenjogi niya: “Ruodhina, en ang’o ma onego atim mondo oresa?” 31 Ne gidwoke kama: “Yie kuom Ruoth Yesu to ibiro resi, in kaachiel gi joodi.” 32 Eka ne giyalone wach Jehova* kanyachiel gi jogo duto manie ode. 33 Kendo nokawogi gotienono mi ne olwokonegi kuonde mohinyore. Kae to en kaachiel gi joode duto ne obatisgi. 34 Norwakogi e ode moketonegi chiemo e mesa, kendo nomor ahinya kaachiel gi joode duto nikech koro ne giseyie kuom Nyasaye.

Som Apendiks A5.


^ (Isa. 61:1) Roho mar Jehova Wuon Loch Duto ni kuoma, Nimar Jehova osewira mondo aland wach maber ne jo mamuol. Oseora mondo akue chuny jo monyosore, Aland ne jo moter e tuech ni koro gin thuolo, Ayaw wenge jo motue,








Ngeso, Oktoba 31


Roho mar Jehova ni kuoma nikech nowira mondo aland wach maber.​—Luka 4:18.




Satan ma en nyasach pinyni osedino pach ji mang’eny e ndalowagi kotiyo gi weche din, ohala, kod loje mag pinyni. (2 Kor. 4:4) Wan gi thuolo maber mar luwo ranyisi mar Yesu e konyo ji ong’e Jehova kendo gitine nikech en Nyasaye ma keto ji thuolo. (Mat. 28:19, 20) Timo mano ok yot nikech nitie pek mang’eny. Nitie pinje moko ma ji ok dwar winjo wach maber to nitie moko ma ji ger ahinya. Penjo ma ng’ato ka ng’ato kuomwa onego openjre en niya: ‘Be anyalo tiyo gi thuolona mondo amed siro tij Pinyruoth e okang’ momedore?’ En gima jiwowa ahinya neno kaka owete gi nyimine mang’eny osefwenyo ni tij lendo onego otim mapiyo, to mano osemiyo giketo ngimagi obed mayot mondo gitine ne Nyasaye gi thuologi duto. (1 Kor. 9:19, 23) Moko kuomgi lendo e alwora ma gidakie ka moko to dhi lendo e alwora ma jolendo dwaroree ahinya. To mano doko yo maber mar tiyo gi thuolo ma wan-go mar tiyo ne Jehova!​—Zab. 110:3. w18.04 11-12 ¶13-14











^ (Luka 4:18) “Roho mar Jehova* ni kuoma nikech nowira mondo aland wach maber ne jo ma odhier. Ne oora mondo aland ne jo moter e tuech ni koro gin thuolo, kendo wach yawo wenge muofni, mondo agony jo ma isando,

Som Apendiks A5.


^ (2 Kor. 4:4) ma kuomgi nyasach pinyni* osedino pach jo ma ok oyie, mondo duong’ mar wach maber kuom Kristo ma en kit Nyasaye kik rienynegi.

Kata, “chenro mar ndaloni.” Som Tiend Weche.


^ (Mat. 28:19, 20) Kuom mano, dhiuru e ogendni duto mondo ulok ji obed jopuonjrena, kubatisogi e nying Wuoro, gi Wuoyi, gi roho maler, 20 kendo kupuonjogi timo gik moko duto ma asechikou. To neuru! An kodu kinde duto nyaka e giko mar ndalo.”



^ (1 Kor. 9:19) Nimar, kata obedo ni an thuolo kuom ji duto, asebedo misumba ji duto mondo aywa ji mang’eny kaka nyalore.



^ (1 Kor. 9:23) Atimo gik moko duto nikech wach maber mondo ayale ne jomoko.



^ (Zab. 110:3) Jogi biro chiwore e odiechiengi mar lweny.* In gi oganda mar yawuoyi machal gi tho momoko e lum gokinyi, Giler kendo bergi iwuoro.

Kata, “e odiechieng’ ma jolwenji biro chokoree.”







Novemba

Jumapil, Novemba 1


Ng’at ma chamo makateni biro dak nyaka chieng’.​—Joh. 6:58.




Sama watiyo ne Jehova, wan gi geno mar yudo gik ma Adam gi Hawa nolalo, moriwo nyaka thuolo mar dak nyaka chieng’. Adam gi Hawa ne ok odhi nyime tiyo ne Jehova nikech ne ok gitimo kinda mondo gihere matut. Kata kamano, Jehova pod noyienegi mondo gidag aming’a, ginyuol nyithindo, kendo giyier giwegi chike ma gidwaro tiyogo e pidho nyithindgi. Mapiyo nono, nonenore maler ni yiero ma Adam gi Hawa notimo ne en aena fuwo lilo. Wuodgi makayo nonego owadgi, kendo mosmos timbe mahundu nokwako oganda dhano duto, mi koro ji nochako timo mana gik ma konyogi giwegi ma ok gidewo jomamoko. (Cha. 4:8; 6:11-13) Kata kamano, Jehova noketo chenro mar reso nyithind Adam gi Hawa duto ma ne dwaro tiyone. (Joh. 6:38-40, 57) Sama imedo puonjori kaka Jehova hore kod kaka ohero ji, mano biro miyo imed here. Hera ma kamano biro miyo kik itim gima Adam gi Hawa notimo, to kar mano ichiw ngimani ne Jehova. w19.03 2 ¶3; 4 ¶9









^ (Joh. 6:58) Ma e makate ma ne olor koa e polo. Ok en kaka makate ma kwereu nochamo to pod ne githo. Ng’at ma chamo makateni biro dak nyaka chieng’.”



^ (Cha. 4:8) Bang’ mano, Kain nowacho ne Habil owadgi niya: “Wadhi waba e pap.” To ka ne gin kuno, Kain nogoyo Habil owadgi mi onege.



^ (Cha. 6:11-13) Nyasaye noneno ni piny duto ne osekethore, kendo ne opong’ gi timbe mag mahundu. 12 Adier, ne oneno ni piny duto ne osenjawore nikech ji duto ne timo richo. 13 Eka Nyasaye nowacho ne Noa niya: “Aseng’ado ni abiro tieko dhano duto, abiro negogi duto nikech gisepong’o piny gi timbe maricho. Kuom mano, abiro ketho ji kaachiel gi piny.



^ (Joh. 6:38-40) nimar asewuok e polo mondo abi atim, ok dwacha awuon, to dwach ng’at ma noora. 39 Dwach ng’at ma noora en ni kik alal ng’ato kuom jogo duto mosemiya, to achiergi e chieng’ giko. 40 Nikech dwach Wuora en ni ng’ato ka ng’ato mong’eyo Wuod Nyasaye kendo ma nyiso yie kuome, onego obed gi ngima ma nyaka chieng’, kendo abiro chiere chieng’ giko.”



^ (Joh. 6:57) Mana kaka Wuora mangima noora kendo an angima nikech Wuora, e kaka jalo bende ma chamo ringra biro bet mangima nikech an.








Wuok Tich, Novemba 2


Uduto beduru . . . ka ukechoru.​—1 Pet. 3:8.




Mondo inyis ni ikecho ji, tem ng’eyo pek ma joodu kod Jokristo weteni romogo. Nyis ni idewo rowere ma ni e kanyaklau, jomoti, joma tuore, kod joma wedegi kata osiepegi otho. Penjgi kaka ngima dhi kodgi. Chik iti maber sama giwuoyo kodi. Konygi mondo gine ni in bende iwinjo malit nikech chandruok ma omakogi. Chiwri konyogi e yo moro amora minyalo. Ka watimo kamano, wanyiso ni waherogi gadier. (1 Joh. 3:18) Dwarore ni waikre tiyo gi yore mopogore opogore sama watemo konyo jomamoko. Nikech ang’o? En nikech ji opogore e yo ma ginyagorego gi chandruok ma giyudo. Jomoko niga thuolo wacho gik ma chandogi; moko to dikorega. Omiyo, kata obedo ni wagombo konyo ji, onego watang’ kik wapenjgi penjo moko ma nyalo kuodo wigi kata miyo gipar ni wachayogi. (1 The. 4:11) To kata ka giyawonwa chunygi mi gipimonwa weche te, pod wanyalo neno kuonde moko ma wanie gi paro mopogore kodgi. Kata ka en kamano, gima onego wang’e en ni mano e kaka giwinjo e chunygi. Kuom mano, ber ka wachiko achika itwa maber, kar wuoyo mang’eny.​—Mat. 7:1; Jak. 1:19. w19.03 17-19 ¶18-19









^ (1 Pet. 3:8) Mogik, uduto beduru e paro achiel, ka ukechoru, ka unyisoru hera mar owete, ka unyisoru ng’wono, kendo kuboloru.



^ (1 Joh. 3:18) Un nyithindo matindo, ok onego wanyis hera mana gi wach kata gi lep kende, to bende gi tim kendo gi adiera.



^ (1 The. 4:11) Dwarou maduong’ mondo obed dak mokue mos ka uketo pachu mana kuom wecheu uwegi kendo ka utiyo gi lwetu mana kaka ne wachikou;



^ (Mat. 7:1) “Weuru ng’ado ne ji bura mondo kik ong’adnu bura;



^ (Jak. 1:19) Un owetena ma ahero, ng’euru wachni: Ng’ato ka ng’ato nyaka bed ng’at ma winjo wach piyo, ma ok rikni e wuoyo, kendo ma iye ok wang’ piyo,








Tich Ariyo, Novemba 3


Naluor ahinya.​—Neh. 2:2.




Di bed ni iwinjoga kiluor sama ilero adiera e nyim ji? Par ane Nehemia. Ne otiyo e od ruoth moro ma nigi teko ahinya. Nehemia nokuyo nikech nowinjo ni ohinga mag Jerusalem kod rangeyene ne okethore. (Neh. 1:1-4) Par ane kaka nyaka bed ni adundone ne oguecho matek ka ne ruoth okwaye mondo onyise gimomiyo ne okuyo! Nehemia nolemo gikanyono kae to ochiwo dwoko. Ruoth nowinjo kwayone mi ruoth notimo mathoth mondo okony jotich Nyasaye. (Neh. 2:1-8) Par ane Jona bende. Ka ne Jehova oore mondo odhi onyis Jo-Nineve kum ma ne dhi yudogi, luoro nomake mi oidho yie mochomo kumoro nono. (Jona 1:1-3) Kata kamano, Jehova nokonye ma gikone ne otimo migawono. To weche ma ne owacho noreso ngima Jo-Nineve. (Jona 3:5-10) Ranyisi mar Nehemia puonjowa ni sama waluor, ber lemo ka pok wachiwo dwoko. To ranyisi mar Jona puonjowa ni Jehova oikore konyowa mondo watine kata bed ni gik ma kelonwa luoro dongo ma romo nade. w19.01 11 ¶12









^ (Neh. 2:2) Omiyo, ruoth nopenja kama: “Ang’o momiyo ikuyo kama to ok ituo? Nyaka bed ni nitie gima chando chunyi.” Ka ne awinjo kamano, ne abedo maluor ahinya.



^ (Neh. 1:1-4) Magi e weche mag Nehemia* wuod Hakalia: E dwe mar Kislev,* higa mar 20 mar loch ruoth,* ne an Shushan* dala mochiel motegno.* 2 Kindeno e ma Hanani owadwa ne obiroe gi jomamoko ka giwuok Juda, kendo ne apenjogi wach Jo-Yahudi modong’ ma ne ok oter e tuech kod wach Jerusalem. 3 Ne giwachona kama: “Jo ma odong’ e dala ma ne ok oter e tuech ni marach kendo gin gi wich-kuot. Ohinga mag Jerusalem omukore marach kendo rangeyene owang’ gi mach.” 4 Ka ne awinjo wechego, ne abet piny ma aywak kuom ndalo mang’eny ka atueyo chiemo kendo alamo Nyasaye manie polo.

Tiende ni, “Jah Hoyo.”
Som Apendiks B15.
Tiende ni, Artashasta.
Kata, “Susa.”
Kata, “dala ruoth.”


^ (Neh. 2:1-8) E dwe mar Nisan,* e higa mar 20 mar loch Artashasta, divai ne oket e nyime, kendo kaka pile ne akawo divai mi amiyo ruoth. Kata kamano, ne pok akuyoga kamano e nyim ruoth. 2 Omiyo, ruoth nopenja kama: “Ang’o momiyo ikuyo kama to ok ituo? Nyaka bed ni nitie gima chando chunyi.” Ka ne awinjo kamano, ne abedo maluor ahinya. 3 Nawacho ne ruoth niya: “Ruoth odag aming’a! Dabed mamor nade to dala ma oyikie kwerena omukore mokethore kendo rangeyene owang’ gi mach?” 4 Ruoth nopenja niya: “Koro idwaro ni atimni ang’o?” Kanyo gi kanyo, ne alamo Nyasach polo. 5 Eka ne awacho ne ruoth niya: “Ka ruoth oneno ni ber kendo ka ayudo ng’wono e wang’i, to yiena adhi Juda, dala ma noyikie kwerena mondo agere kendo.” 6 Eka ruoth nopenja ka chiege obet bute niya: “Wuodhno biro kawi ndalo adi, to ibiro duogo karang’o?” Kuom mano, ruoth ne oyiena mondo adhi, kendo ne anyise chieng’ ma aduogoe. 7 Kae to nanyiso ruoth kama: “Kineno ni ber, to yie mondo omiya barupe ma adhi miyo gavana mag alwora man Loka Aora,* mondo giyiena akal e pinjegi nyaka achop Juda, 8 yie mondo omiya bende barua ma atero ne Asaf jarit Bungu mar Ruoth mondo omiya bepe ma idhi gergo rangeye mag Ohinga mar Hekalu kod ohinga mag dala, kaachiel gi mag ot ma adhi dakie.” Omiyo, ruoth nomiyagi nimar lwedo maber mar Nyasacha ne ni koda.

Som Apendiks B15.
Kata, “alwora man yo podho chieng’ mar Aora Yufrate.”


^ (Jona 1:1-3) Wach Jehova nobiro ne Jona* wuod Amitai niya: 2 “A malo idhi e dala maduong’ mar Nineve, mondo isiem jo dalano nimar richogi osechopona.” 3 To Jona noa malo moringo oa e nyim Jehova. Noridore nyaka Jopa moyudo yie ma dhi Tarshish. Eka ne ochulo pes wuoth moidho yie mondo odhi Tarshish kanyachiel gi jo ma ne dhi kuno. Nodwaro dhi mabor gi Jehova.

Tiende ni, “Akuru.”


^ (Jona 3:5-10) Eka Jo-Nineve noyie kuom Nyasaye. Ne gigoyo milome mar tueyo chiemo kendo giduto ne girwako lep gunia, chakre ng’at matinie mogik nyaka maduong’ mogik. 6 Ka ne wachno ochopo ne ruodh Nineve, noa malo e kom-lochne, nolonyo lepe mag ruoth morwako lep gunia, kendo nobet piny e buch kendo. 7 Bende, ne ogolo chikni ne Jo-Nineve duto, “Ruoth kod jodong piny osechiko niya: Dhano moro amora kata le, dhok kata rombe, ok onego ocham gimoro amora. Ok onego gichiem kata modho pi. 8 To ji duto kaachiel gi le duto onego orwak lep gunia; ng’ato ka ng’ato mondo oywag ne Nyasaye gi kinda, kendo owe yorene maricho kod timbege mag gero. 9 Ng’ano mong’eyo kata ka Nyasaye madier nyalo loko pache mi owe mirima mager ma en-go kodwa, mi watony?” 10 Ka ne Nyasaye madier oneno gima ne gisetimo, kendo kaka ne giselokore mi giweyo yoregi maricho, noloko pache kendo ne ok okelonegi masira ma ne owacho ni odhi kelonegi.








Tich Adek, Novemba 4


Onge ng’at moseweyo ode [kata joodgi] nikech an kendo nikech wach maber, ma ok bi yudo nyadi 100 momedore gie ndalogi . . . kendo e ndalo ma biro, ngima mochwere.​—Mar. 10:29, 30.




Ka wayiero dak ka luwore gi puonj mag Muma, tudruok ma ni e kindwa gi osiepewa kod wedewa nyalo lokore. Nikech ang’o? Yesu nokwayo Jehova kama e wi jopuonjrene: “Pwodhgi gibed maler kokalo kuom adiera; wachni en adiera.” (Joh. 17:17) Wach motigo e ndikono ni “pwodhgi” inyalo lok bende ni “ketgi mabor gi.” Sama warwako adiera e ngimawa, iketowa mabor gi piny nikech koro piny ok chikwa. Jopiny neno ni wapogore kodgi nikech puonj ma tayowa opogore gi maggi. Wan waluwo puonj mag Muma. Kata obedo ni ok wadwa kelo ywaruok, joodwa moko kod osiepewa nyalo ringowa kata ginyalo kwedowa. Mano ok bwogwa. Yesu nowacho niya: “Wasik ng’ato nobed joode owuon.” (Mat. 10:36) Bende, nosingo ni gueth ma ng’ato yudo thoth moloyo nengo ma ng’ato chulo mondo oyud adiera. w18.11 6 ¶11









^ (Mar. 10:29, 30) Yesu nowachonegi kama: “Adier awachonu ni, onge ng’at moweyo ode, kata owetene, kata nyiminene, kata min-gi, kata wuon-gi, kata nyithinde, kata puothene, nikech an kendo nikech wach maber, 30 ma ok bi yudo nyadi 100 momedore gie ndalogi—ute gi owete gi nyimine gi mine gi nyithindo kod puothe kaachiel gi sand—kendo e ndalo ma biro,* ngima mochwere.

Som Tiend Weche.


^ (Joh. 17:17) Pwodhgi* gi adiera; wachni en adiera.

Kata, “Walgi; Ketgi gibed maler.”


^ (Mat. 10:36) Kuom adier, wasik ng’ato nobed joode owuon.








Tich Ang’wen, Novemba 5


Kanyakla duto mag ji moa e ogendni mamoko [duokonegi erokamano].​—Rumi 16:4.




Jaote Paulo nogeno Jokristo wetene kendo nonyiso mano e yo ma nowuoyogo kuomgi. Ne ogoyoga erokamano ne Nyasaye sama olemo ka en kende kuom miye owete gi nyiminego. Bende ka nondikonegi, nonyisoga ni nomor kodgi. E Jo-Rumi 16:1-15, Paulo noluongo Jokristo 27 gi nyingegi. Paulo nowacho achiel kachiel ni Priska gi Akwila ‘noikore kata mana thone,’ kendo ni Fibi ‘nosekonyo ji mang’eny’ moriwo nyaka Paulo owuon. Nopwoyo Jokristogo nikech kinda ma ne gin-go. (Rumi 16:1-15) Paulo nong’eyo maber ni Jokristo wetene ne gin dhano morem, kata kamano, nowuoyo mana e wi kido mabeyo ma ne gin-go. Parie kaka owete gi nyiminego nobedo ma mor ka ne giwinjo ka isomo ne kanyakla barua ma Paulo nondikonegi! Nyalo bedo ni mano nomiyo osiep ma ne ni e kind Paulo gi Jokristogo omedo bedo motegno. Be inyisoga ni imor gi gik mabeyo ma jokanyaklau wacho kata timo? w19.02 16 ¶8-9









^ (Rumi 16:4) ma ne oikore kata mana thona, kendo aduokonegi erokamano, to ok mana an kenda, to bende kanyakla duto mag ji moa e ogendni mamoko.








Tich Abich, Novemba 6


Abiro siko ka an ng’at matir!​—Ayub 27:5, “NW.”




Be nyaka wabed joma onge richo kata matin e ka wamakre gi Jehova? Ooyo, wabothga e yore mathoth. Ok onego waluor nikech Jehova ok ket pache mana kuom ketho matindo tindo ma watimo. Muma nyisowa niya: “A Jehova, ka da irango tim mamono, A Ruoth, ng’a ma dibedi maler e nyimi?” (Zab. 130:3) Jehova ong’eyo ni wan dhano morem, omiyo, oikore weyonwa richowa. (Zab. 86:5) Bende, Jehova ong’eyo nyalowa, omiyo, ok odwar ni watim gik ma ohingowa. (Zab. 103:12-14) Hera e gima duong’ ma miyo jotich Jehova makore kode. Nyaka waher Jehova kendo wachiwrene gi chunywa duto. Ka wahero Jehova, wabiro makore kode kata sama wakalo e tembe. (1 We. 28:9; Mat. 22:37) Wang’eyo ni Jehova nigi chike makare ma odwaro ni waluw kendo waket pachwa kuom timo gik ma more. Hera ma waherogo Jehova miyo waketo dwache obed mokwongo sama watimo yiero moro amora. Mano miyo watimo gik ma nyiso ni wamakore gi Jehova. w19.02 3 ¶4-5









^ (Ayub 27:5) Ok nyalre ngang’ mondo awach ni un jo makare! Nyaka thona, abiro siko ka an ng’at matir!



^ (Zab. 130:3) A Jah,* ka dabed ni irango mana richo, En ng’ano ma dichung’ e nyimi, yaye Jehova?

“Jah” en nying Jehova e yo machuok.


^ (Zab. 86:5) A Jehova, iber kendo iikori weyo ne ji richogi, Ihero ji duto ma luongi.



^ (Zab. 103:12-14) Osewito kethowa mabor kodwa Mana kaka wuok chieng’ bor gi podho chieng’. 13 Mana kaka wuoro kechoga nyithinde, E kaka Jehova kechoga jo moluore. 14 Nimar ong’eyo kaka ochueyowa, Ong’eyo maler ni wan mana buru.



^ (1 We. 28:9) “To koro in Solomon wuoda, ng’e Nyasach wuonu kendo itine gi chunyi duto kimor. Nimar Jehova nono chuny ji duto, kendo ofwenyo paro duto ma gin-go. Ka imanye, to ibiro yude, to ka iweye, obiro jwang’i nyaka chieng’.



^ (Mat. 22:37) Nodwoko niya: “‘Nyaka iher Jehova* Nyasachi gi chunyi duto, gi ngimani duto, kendo gi pachi duto.’

Som Apendiks A5.







Ngeso, Novemba 7


Ritri gi kinda duto ni mondo chunyi obedi makare.​—Nge. 4:23.




Sa asaya ma waneno ber mar timo gik ma kare, yiewa medo bedo motegno. (Jak. 1:2, 3) Wawinjo maber nikech wamiyo Jehova bedo ma mor sama oluongowa ni nyithinde, to mano miyowa mijing’o mar timo gik ma more. (Nge. 27:11) Tem ka tem ma waromogo miyowa thuolo mar nyiso ni ok wati ne Jehova gi chuny ma nusnus. (Zab. 119:113) Tembego miyowa thuolo mar nyiso ayanga ni wahero Jehova gi chunywa duto kendo ni waikore luwo chikene kendo timo dwache. (1 Ru. 8:61) Pod wabiro both e yore moko nikech wan dhano morem. To ka waboth, ber mondo wapar ranyisi mar Ruoth Hezekia. Ne oboth e yore moko. Kata kamano, noloko chunye gi yorene mi odhi nyime tiyo ne Jehova gi chunye duto. (Isa. 38:3-6; 2 We. 29:1, 2; 32:25, 26) Kuom mano, watimuru kinda mondo Satan kik rwak pache kuomwa mi oduw chunywa. Wakwa Jehova omiwa “chuny mariek” mondo wasik ka wamakore kode. 1 Ru. 3:9; Zab. 139:23, 24. w19.01 18-19 ¶17-18









^ (Nge. 4:23) Rit chunyi moloyo gik moko duto monego iriti, Nikech en e soko mar ngima.



^ (Jak. 1:2, 3) Owetena, kwanuru ni en mana mor lilo sa muromo gi tembe mopogore opogore, 3 ka ung’eyo ni sa mutimo kamano, yieu ma koro osekalo e temno nyago kido mar sinani.



^ (Nge. 27:11) Wuoda, bed mariek kendo imi chunya mor, Mondo ayud wach ma dadwokgo ng’at ma jara.



^ (Zab. 119:113) Asin gi jo ma bagni, To ahero chikeni.



^ (1 Ru. 8:61) Omiyo, keturu chunyu duto kuom Jehova Nyasachwa kendo makuru buchene kuom luwo chikene mana kaka utimo kawuononi.”



^ (Isa. 38:3-6) “A Jehova Nyasaye, akwayi ni ipar kaka asewuotho e nyimi gi adiera kendo gi chuny matir, kendo kaka asetimo gik mabeyo e wang’i.” Eka Hezekia nochako ywak malit. 4 To wach Jehova nobiro ne Isaya niya: 5 “Dog ir Hezekia mondo inyise ni, ‘Jehova Nyasach Daudi kwaru owacho kama: “Asewinjo kwayoni kendo aseneno pi wang’i. Abiro medi higni 15, 6 bende, abiro resi kaachiel gi dalani e lwet ruodh Asuria, kendo anaked ne dalani.



^ (2 We. 29:1, 2) Hezekia nobedo ruoth ka en jahigni 25, kendo ne olocho kuom higni 29 kodak Jerusalem. Nying min mare ne en Abija nyar Zekaria. 2 Nodhi nyime timo gik makare e wang’ Jehova mana kaka Daudi kwar mare notimo.



^ (2 We. 32:25, 26) Kata kamano, Hezekia ne ok odwoko erokamano marom gi ber ma notimne nikech chunye nong’are mi nokelo masira kuome kendo ne Juda gi Jerusalem. 26 Kata kamano, Hezekia nobolore moweyo sunga ma ne nie chunye kod Jo-Jerusalem. Kuom mano, Jehova ne ok okelo mirimbe kuomgi e ndalo Hezekia.



^ (1 Ru. 3:9) Koro, yie imiya chuny mar winjo wachni mondo ang’e ng’ado bura ne ogandani ka apogo gima ber kod gima rach. Nimar ere ng’ama dinyal ng’ado bura ne oganda maduong’ kama?”



^ (Zab. 139:23, 24) A Nyasaye, nona mondo ing’e chunya. Tema mondo ine gik ma pacha paro. 24 Tim kamano mondo ine ka be nitie gimoro amora marach kuoma, Kendo telna e yor ngima ma nyaka chieng’.








Jumapil, Novemba 8


Kinde duto wachiwuru ne Nyasaye misango mar pak, tiende ni olemo mar dhowa, ma en gima lando nyinge e lela.​—Hib. 13:15.




Sama wachiwo paro e chokruok, wan wawegi wayudo konyruok. (Isa. 48:17) E yo mane? Mokwongo, sama wachano dhi chiwo paro e chokruok, waikorega e yo maber. To sama waikore maber, wamedo ng’eyo Wach Nyasaye e yo matut. To ka wang’eyo Wach Nyasaye e yo matut, wabiro tiyo gi gik ma wapuonjre, to mano konyowa. Mar ariyo, sama wachiwo paro, chokruok bedonwa mamit nikech wan bende nitie kama wasiro. Mar adek, nikech chiwo paro maber en gima dwaro kinda, yot mondo paro ma wachiwogo ogurre e pachwa kod chunywa kuom kinde malach. Bende, sama wachiwo paro, wamoro chuny Jehova. Wan gadier ni sama wachiwo paro, Jehova chiko ite kendo omor gi kinda ma watimo. (Mal. 3:16) Onyiso morne kuom guedhowa. (Mal. 3:10) Mana kaka waneno, nitie gik monego ochwalwa mondo wachiw paro e chokruok. w19.01 8 ¶3; 9-10 ¶7-9









^ (Hib. 13:15) Kokalo kuom Yesu, kinde duto wachiwuru ne Nyasaye misango mar pak, tiende ni olemo mar dhowa, ma lando nyinge e lela.



^ (Isa. 48:17) Ma e gima Jehova Jawarni, kendo Ng’at Maler mar Israel owacho: “An Jehova Nyasachi Ma puonji mondo iyud ber, Ma tayi e yo monego iwuothie.



^ (Mal. 3:16) E kindeno jo ma ne oluoro Jehova ne owuoyo e kindgi, mi Jehova ne ochikonegi ite, mowinjogi. Kendo kitap rapar ne ondik e nyime, mana mar jogo moluoro Jehova kendo ma paro* nyinge.

Kata, “paro matut.” Kata nyalo bedo, “ogeno; okawo mapek.”


^ (Mal. 3:10) To koro asayou, keluru achiel kuom apar e kar keno mondo chiemo obed e oda; temauru e wachni,” Jehova Nyasach oganda lweny owacho, “mondo une ka be ok abi yawonu rangeye mag polo, kendo olonu gueth mang’eny ma tamre gi nono.”*

Hibrania, “ma onge gima uremo.”







Wuok Tich, Novemba 9


Sinuru gi gik maricho; makreuru gi gik mabeyo.​—Rumi 12:9.




Jehova nyiso rieko mang’eny e yo motayogo jotichne. Ok omiwa chike modhuro, kar mano, ohore kodwa kopuonjowa chik mar hera. Odwaro ni puonjge e mota ngimawa kendo wasin gi gik maricho. Twak ma Yesu nogolo e wi got nyiso mano maler nikech twagno konyowa ng’eyo gimomiyo ji timo gik maricho. (Mat. 5:27, 28) Kristo ma en Ruoth e Pinyruodh Nyasaye biro dhi nyime puonjowa e piny manyien mondo wabed gi paro ma chalo gi mare kodok korka hero gik mabeyo kendo sin gi gik maricho. (Hib. 1:9) Bende, obiro konyowa mondo wabed gi ngima maber bang’ tieko richo mar Adam. Parie kaka ngima biro chalo ka koro ok wadonj e tem mar timo gik maricho kata ok wachandre nikech bedo dhano morem. Mano biro miyo gikone wabed thuolo gadier mana kaka Jehova nosingo. (Rumi 8:21) Mana kaka wang’eyo, onge chieng’ ma Jehova biro miyowa thuolo ma onge tong’. Thuolo ma wabiro bedogo biro kelonwa ber mana ka itaye gi hera mar Nyasaye.​—1 Joh. 4:7, 8. w18.12 23 ¶19-20









^ (Rumi 12:9) Herau mondo obed ma onge wuondruok. Sinuru gi gik maricho; makreuru gi gik mabeyo.



^ (Mat. 5:27, 28) “Ne uwinjo ni ne owach niya: ‘Kik ichodi.’* 28 An to awachonu niya: Ng’at ma siko ka ng’iyo dhako kogombe, osechodo kode ei chunye.

E dho Grik, wach molok kae ni ‘chode,’ en sama dichwo kata dhako manie kend oterore gi ng’at ma ok jaode.


^ (Hib. 1:9) Ne ihero tim makare, to nisin gi timbe maricho. Mano e momiyo Nyasaye ma Nyasachi osewiri gi mo mi oting’i malo moloyo joweteni.”



^ (Rumi 8:21) mondo chuech bende obi ogony oa e tuech mar tow, eka giyud thuolo ma nigi duong’ mar bedo nyithind Nyasaye.



^ (1 Joh. 4:7, 8) Un jo ma ahero, wadhiuru nyime herore nikech hera oa kuom Nyasaye, kendo ng’at ma nyiso hera en ng’at moseyudo nyuol moa kuom Nyasaye, kendo ong’eyo Nyasaye. 8 Ng’ato ang’ata ma ok nyis hera pok ong’eyo Nyasaye, nimar Nyasaye en hera.








Tich Ariyo, Novemba 10


Ondikne barup pogruok, . . . kendo oriembe oa e ode.​—Rap. 24:1.




Ja-Israel ne nyalo ketho kend ka po ni chiege ‘otimo tim moro ma kuodo wich.’ Chike Musa ne ok ler ni ‘tim ma kuodo wichno’ ne en tim mane. Nyaka bed ni ne en tim marach ahinya to ok mana ketho moko matindo tindo. (Rap. 23:14) Gima lit en ni e kinde Yesu, chwo ma Jo-Yahudi ne ketho kend “nikech wach moro amora.” (Mat. 19:3) Ok dwaher bedo gi paro marach ma ne gin-gono. Janabi Malaki nowacho paro ma Jehova nigo e wi wach ketho kend chuth. E kindego, chwo ne nigi tim mar ketho kend chuth gi mondegi mondo giyud thuolo mar kendo mon matindo ma ne ok lam Jehova. Malaki nowacho ni Jehova ‘osin gi wach ketho kend chuth.’ (Mal. 2:14-16) Mano winjore maber gi gima Wach Nyasaye nyisowa e wi kend ma nokwongo betie: “[Dichwo] nopadre gi chiege: mi ginibedi ringruok achiel.” (Cha. 2:24) Yesu noriwo pach Jehova lwedo ka nowacho kama: “Gima Nyasaye oseriwo, dhano moro amora kik opog.”​—Mat. 19:6. w18.12 11 ¶7-8









^ (Rap. 24:1) “Ka ng’ato okendo dhako, to koro ok odwar dhakono nikech dhakono otimo tim ma ok owinjore, onego ondik ne dhakono barup* weruok mi oket e lwete, kae to oriembe owuog e ode.

Kata, “satifiket.”


^ (Rap. 23:14) Nimar Jehova Nyasachu wuotho e kambiu mondo oresu kendo oket wasiku e lwetu. Omiyo, kambiu nyaka bed maler mondo kik oyud gimoro amora modwanyore kuomu mi olokre owe wuotho kodu.



^ (Mat. 19:3) To Jo-Farisai nobiro temo Yesu mi ne gipenje niya: “Be chik oyie ne ng’ato ketho kend gi chiege nikech wach moro amora?”



^ (Mal. 2:14-16) To upenjo ni, ‘Nikech ang’o?’ En nikech Jehova osebedo janeno e kindi kod chi tinni ma isetimone andhoga, kata obedo ni en jabathi kendo chiegi ma ne itimogo singruok. 15 To nitie ng’at achiel ma ne ok otimo mano nikech pod ne en gi roho ma ne odong’. Ang’o ma ng’atno ne gombo ahinya? Koth Nyasaye. Omiyo, rituru chunyu kendo ng’ato kik ndhog chi tinne. 16 Nimar asin gi wach ketho kend chuth,” Jehova Nyasach Israel owacho, “kendo asin gi ng’at ma ohero timbe gero,”* Jehova Nyasach oganda lweny owacho. “Rituru chunyu kendo kik undhog joweteu.

Kata, “ng’at ma umore gi gero.”


^ (Cha. 2:24) Mano e ma omiyo dichwo nowe wuon-gi gi min-gi mi nomakre gi chiege, kendo ginibed ringruok achiel.



^ (Mat. 19:6) Omiyo, koro ok gin ji ariyo kendo, to gin ringruok achiel. Kuom mano, gima Nyasaye oseriwo, dhano moro amora kik opogi.”








Tich Adek, Novemba 11


Tij keyo duong’, to jotich e ma nok.​—Mat. 9:37.




Moko kuom owete gi nyimine nigi nyalo mar chiwore mondo gidhi gilend kuonde maboyo. Gin gi paro kaka ma janabi Isaya ne nigo. Ka ne Jehova openjo ni, “Naor ng’a, ng’a ma nodhinwa?” Isaya nodwoko ni: “An ka; ora.” (Isa. 6:8) Be igombo chiwori e yo ma kamano ka po ni chalni oyieni? Ka ne Yesu wuoyo e wi tij yalo wach maber kendo konyo ji obed jopuonjre, nowacho niya: “Omiyo, kwauru Ruodh keyo mondo oor jotich e keyone.” (Mat. 9:38) Donge inyalo dhi lendo e alwora ma jolendo dwaroree? Inyalo kata bedo painia! Ka po ni mano ok nyalreni gie sani, be inyalo konyo jalendo machielo mondo otim kamano? Owete gi nyimine mang’eny oseyudo ni yo maber mar nyiso ni gihero Nyasaye kod jowetegi en timo tij painia e alwora ma jokeyo dwaroree. Be inyalo paro yore mamoko momedore minyalo tiyoego kanyachiel gi Nyasaye? Ibiro yudo mor mogundho kitimo kamano. w18.08 27 ¶14-15









^ (Mat. 9:37) Eka nowacho ne jopuonjrene niya: “Adier, tij keyo duong’, to jotich e ma nok.



^ (Isa. 6:8) Eka ne awinjo dwond Jehova ka penjo niya: “Abiro oro ng’a? Ng’ano ma nobednwa jaote?” Mi nadwoko niya: “An ka! Ora!”



^ (Mat. 9:38) Omiyo, kwauru Ruodh keyo mondo oor jotich e keyone.”








Tich Ang’wen, Novemba 12


Kit ngimau mondo kik obed mar hero pesa, to ubed joma gik ma un-go sani romou.​—Hib. 13:5.




Buge mag Injili konyowa ng’eyo paro ma Jehova nigo e wi mwandu. Nyasaye noyiero mondo dhano adhana kendo modhier e ma opidh Wuode. (Lawi 12:8; Luka 2:24) Ka ne Maria onyuolo Yesu, “nopiele e sanduk mimiyoe dhok chiemo nikech ne onge od bworo ma ne ginyalo betie.” (Luka 2:7) Jehova ne nyalo tiyo gi yore mang’eny mondo oyier kama ber mogik mondo nyuolie Wuode, to ne ok otimo kamano. Gima ne duong’ ne Jehova en ni Yesu odong e lwet jonyuol mohero weche mag chuny. Ranyisini konyowa neno paro ma Jehova nigo e wi mwandu. Nitie jonyuol moko ma nyalo jiwo ne nyathi wach manyo mwandu ma kata nyathi weyo lamo Jehova to ok gidew. Jehova to neno ni weche motudore gi lame duong’ ma ok dipim gi gimoro amora. Be iserwako pach Jehova e wachno? Timbeni nyiso ang’o? w18.11 24 ¶7-8









^ (Hib. 13:5) Kik ubed jo mohero pesa, to ubed jo ma gik ma un-go sani romou. Nikech osewacho kama: “Ok anaweu, kendo ok anajwang’u.”



^ (Lawi 12:8) Ka dhakono odhier ma ok onyal yudo nyayim, nokel akuche ariyo madongo kata akuche ariyo matindo. Achiel notimnego misango miwang’o to machielo notimnego misango mar richo. Jadolo notim misengnigo mondo opwodhego, mi dhakono nobed maler.’”



^ (Luka 2:24) Kendo ne gichiwo misango kaluwore gi Chik Jehova* ma wacho niya: “Akuche ariyo madongo kata akuche ariyo matindo.”

Som Apendiks A5.


^ (Luka 2:7) Nonyuolo wuode makayo, kendo noboye gi nanga mi nopiele e sanduk mimiyoe dhok chiemo nikech ne onge od bworo ma ne ginyalo betie.








Tich Abich, Novemba 13


Jogo gimor, ma Nyasachgi en Jehova.​—Zab. 144:15.




Nikech Jehova en Nyasaye ma mor, odwaro ni wan bende wabed ma mor kendo onyisowa gik ma ka watimo to wabedo ma mor. (Rap. 12:7; Ekl. 3:12, 13) Kata kamano, e piny ma sani, bedo ma mor ok yotga. Nikech ang’o? Nitie gik mang’eny ma nyalo mayowa mor kaka sama watwa kata osiepwa otho, sama ogol watwa e kanyakla, sama kend marwa ochomo kama okethoree, kata sama tich orumonwa. Tungni mag dak kod koko ma sa ka sa nyalo mayowa mor e udi. Mor ma wan-go nyalo dok chien bende sama jotich wetewa kata joskul wetewa jarowa, sama isandowa nikech dinwa, kata sama otuewa e jela nikech yiewa. Midekre gi parruok mathoth bende nyalo mayowa mor. Kata kamano, Yesu Kristo ma en “jal mamor kendo ma . . . jateko” ne ohoyo ji kendo ne omiyo gibedo ma mor. (1 Tim. 6:15; Mat. 11:28-30) E twak ma Yesu nogolo e wi got, nowuoyo e wi gik mopogore opogore ma nyalo miyo wabed ma mor kata obedo ni waromo gi chandruok mathoth e piny Satanni. w18.09 17-18 ¶1-3









^ (Zab. 144:15) Jo mamor gin jo ma gigo notimrenegi! Jo mamor gin jo ma Nyasachgi en Jehova!



^ (Rap. 12:7) Kanyo e ka ma unuchiemie gi joodu e nyim Jehova Nyasachu, kendo unubed mamor kuom gik moko duto mutimo, nimar Jehova Nyasachu oseguedhou.



^ (Ekl. 3:12, 13) Kuom mano, aseneno ni onge gima ber ma dhano nyalo timo moloyo bedo mamor kendo timo gik makare sa ma pod ongima. 13 Bende, aseneno ni ji duto onego ochiem kendo ometh kendo obed mamor nikech tijgi matek. Mano en mich mowuok kuom Nyasaye.



^ (1 Tim. 6:15) Jal mamor kendo ma en kende e jateko biro nyiso wach fwenyruokno e ndalo sie moseket. En e Ruodh ruodhi kendo Jaloch mar joloch,



^ (Mat. 11:28-30) Biuru ira, un duto mujony kendo ma ting’ turou, to anamiu yueyo. 29 Keturu jok mara kuomu kendo puonjreuru kuoma, nimar adembora kendo chunya muol, to ununwang’ yueyo. 30 Nikech jok mara yom kendo ting’na yot.”








Ngeso, Novemba 14


Kik usar dendu, kata kik uliel yie wang’u nikech jo motho.​—Rap. 14:1.




Achiel kuom gik ma nyalo bedo matek ahinya timo mondo wang’iew adiera en weyo kueche kod timbe ma Muma ok oyiego. (Nge. 23:23) Kata obedo ni jomoko nyalo yie mayot weyo kueche kod timbe ma Muma kwero, jomoko to nyalo yudo ka teknegi nikech joodgi, jotich wetegi, kod osiepegi thung’ogi mondo kik giwe. Weche nyalo bedo matek, to ahinya-ahinya ka po ni wat otho to idwa tim kuechego. Chir ma jomoko osenyiso mondo giwe kuechego nyalo konyowa mondo wan be watim lokruok ma dwarore. Joma ne timo timbe-juok kae to obedo Jokristo e kanyakla ma Efeso ne nyaka tim ang’o mondo ging’iew adiera? Muma wacho kama: “[Ne gichoko] bugegi kanyachiel mi ne giwang’ogi e nyim ji duto. Kendo ne gigoyo kwan mar nengogi mi ne oyud ni ne giromo pes fedha ma mingli 50,000.” (Tich 19:19, 20) Jokristogo nokawo okang’ mapekno kendo ne giyudo gueth modhuro. w18.11 7 ¶15-16









^ (Rap. 14:1) “Un nyithind Jehova Nyasachu. Omiyo, kik usar dendu, kata kik uchid yie wengeu ka uyuago ng’at motho.



^ (Nge. 23:23) Ng’iew adiera kendo kik iuse, Ng’iew bende rieko, puonj, kod winjo tiend wach.



^ (Tich 19:19, 20) Kuom adier, ji mogwaro ma ne timo timbe juok nochoko bugegi mi giwang’ogi e nyim ji duto. Kendo ne gigoyo kwan mi giyudo ni nengogi romo fedha 50,000. 20 Kuom mano, wach Jehova* nomedo landore kendo bedo gi teko maduong’ ahinya.

Som Apendiks A5.







Jumapil, Novemba 15


Ka ne gitieko tero ogandano duto nyange, ji nobedo e kwondegi e kar jot, nyaka ne gichango.​—Jos. 5:8.




Mapiyo bang’ ka Jo-Israel noseng’ado Aora Jordan, Joshua nopo korodhno gi ng’at moro moting’o ligangla mosewuodh chuth. Ng’atno ne en “jaduong’ oganda [lweny] mar Jehova” kendo noikore kedo ne jo Nyasaye. (Jos. 5:13-15) Jehova nosebedo ka nyiso Joshua weche ma nonego oluw mondo gikaw taon mar Jeriko. Moko kuom gik ma nonyise ni otim ne ok nenre ka gik ma ne nyalo konyo. Kuom ranyisi, Jehova nogolo chik mondo ter chwo duto nyange, ma en gima ne dhi miyo chwogo ok nyal kedo kuom ndalo buora. (Wuok 34:24, 25; Jos. 5:2) Ka noseter chwo duto nyange moriwo nyaka jokedo mag Israel, nyaka bed ni jokedogo ne parore kaka ne gidhi geng’o ne joodgi masira ka po ni jowasigu omonjogi. Kata kamano, apoya nono, ne giyudo ripot ni joma nodak Jeriko nolorore matek e i taondno nikech ne giluoro Jo-Israel. (Jos. 6:1) Onge kiawa ni luwo kaka Nyasaye nonyisogi kendo neno kaka weche nodhi nyamonge nomiyo gimedo bedo gi geno kuome! w18.10 23 ¶5-7









^ (Jos. 5:8) Ka ne gisetieko tero ogandano duto nyangu, ne ok giwuok e kambi nyaka ne gichango.



^ (Jos. 5:13-15) Ka ne Joshua ni machiegni gi Jeriko, nopo koneno ng’ato kochung’ e nyime gi ligangla. Joshua nodhi mopenje niya: “In korwa, koso in kor wasikwa?” 14 To ng’atno nodwoko Joshua niya: “Ooyo ngang’. An ruodh oganda lweny mar Jehova.” Ka Joshua nowinjo kamano, ne opodho auma mowachone niya: “Ikelona wach mane, ruodha?” 15 Ruodh oganda lweny mar Jehova nowacho ne Joshua niya: “Lony wuocheni, nimar ka ma ichung’ieno en ka maler.” Gikanyono, Joshua nolonyo wuochene.



^ (Wuok 34:24, 25) Abiro riembo ogendni oa e nyimu, mi anayar tong’ mar pinyu, kendo kinde ma ubiroga dhi neno wang’ Jehova Nyasachu didek e higa, onge ng’at ma biro temo kawo pinyu. 25 “Kik uchiw remb chiaye gi gima oketie thowi. Kendo ring chiaye motimgo sap Pasaka kik we nyaka piny ru.



^ (Jos. 5:2) Eka Jehova nowacho ne Joshua niya: “Los pelni mag kite mondo itergo Jo-Israel nyangu kendo mar ariyo.”



^ (Jos. 6:1) Jo ma ne odak Jeriko ne olorore matek e i dalano nikech Jo-Israel. Onge ng’at ma ne wuok oko, kendo onge ng’at ma ne donjo e iye.








Wuok Tich, Novemba 16


Ang’o momiyo utimo gigi? Wan bende wan mana dhano ma nigi nyawo kaka un.​—Tich 14:15.




Wanyalo timo ang’o mondo wabolre mana kaka Paulo? Mokwongo, nyaka watem matek mondo kik wadonj e tem mar dwaro ni ji opakwa kuom gima watimo mana gi teko Jehova. Ng’ato ka ng’ato kuomwa onego openjre kama: ‘An gi paro mane kuom joma alendonegi? Mita di po ni achayo joma ogandawa ochayoga?’ Gima ber en ni Joneno mag Jehova e piny mangima osebedo ka nono alwora duto ma gilendee mondo gine ka be pod nitie joma nyalo rwako wach maber. Mondo watim mano, seche moko nyalo dwarore ni wapuonjre dhok mamoko kaachiel gi kido kod timbe mag ogendni ma ji ochayo. Joneno ma lendo ne joma kamago ok onego okawre ni gin joma lich moloyo jogo. Kar mano, onego gitem matek mondo ging’e ng’ato ka ng’ato e yo maber mondo gilendnegi e yo ma miyo wach Pinyruoth mulo chunygi. w18.09 5 ¶9, 11









^ (Tich 14:15) “Yaye, ang’o momiyo utimo gigi? Wan bende wan mana dhano ma nigi nyawo kaka un. To sani walandonu wach maber mondo ua kuom gik manonogi, kendo ulokru mondo uyie kuom Nyasaye ma nochueyo polo, gi piny, gi nam, kod gik moko duto manie igi.








Tich Ariyo, Novemba 17


Judas ma Ja-Galili bende nosieko . . . , kendo noywayo ji moluwo bang’e.​—Tich 5:37.




Jo-Rumi notemo matek monego Judas. Mopogore gi joma ne ni e grub Zealots, Jo-Yahudi mang’eny to ne rito Mesia ma ne dhi bedo jasiasa. Mano tiende ni ne gigeno ni Mesia ma ne dhi biro ne dhi resogi e lwet Jo-Rumi kendo keto piny Israel obed maber kaka ne en chon. (Luka 2:38; 3:15) Ji mang’eny ne paro ni Mesia ne dhi bedo gi sirkal ma mare e piny Israel. Mano ne dhi miyo Jo-Yahudi ma ne oke e pinje mamoko oduog e pinygi. Kinde moro Johana Jabatiso nopenjo Yesu niya: “Be in e Jal Mabiro, koso onego warit ng’at machielo mopogore?” (Mat. 11:2, 3) Nyaka bed ni Johana ne dwaro ng’eyo ka be ng’at machielo mopogore gi Yesu ne dhi biro mondo otim ne Jo-Yahudi gik moko duto ma ne gidwarogo. Jopuonjre ariyo ma ne owuoyo gi Yesu e yo mochomo Emau bang’ chierne bende ne nigi geno ma ok kare e wi Mesia. (Luka 24:21) Ndalo machuok bang’e, joote Yesu nopenje niya: “Ruoth, be ma e kinde ma idwaro duokoe pinyruoth ne Israel?”​—Tich 1:6. w18.06 4 ¶3-4









^ (Tich 5:37) Bang’ Theuda, Judas ma Ja-Galili bende nosieko e kinde mag kwano ji, kendo noywayo ji moluwo bang’e. En bende ne otho, kendo jogo duto ma ne luwe ne oke.



^ (Luka 2:38) E sa nogono, nobiro machiegni mochako goyo erokamano ne Nyasaye kendo nowuoyo e wi nyathino gi ji duto ma ne kiyo resruok mar Jerusalem.



^ (Luka 3:15) Koro ji ne kiyo biro mar Kristo, kendo ji duto ne penjore e chunygi kuom Johana ni, “Be dibed ni ma e Kristo?”



^ (Mat. 11:2, 3) Johana ne ni e jela, to ka nowinjo gik ma Kristo ne timo, nooro jopuonjrene 3 mondo gidhi gipenj Yesu niya: “Be in e Jal Mabiro, koso onego warit ng’at machielo mopogore?”



^ (Luka 24:21) To ne wageno ni ng’atni e ma ne dhi reso Israel. Ee, kendo e wi mago duto, sani koro ndalo adek osekalo nyaka ne gigo timre.



^ (Tich 1:6) Omiyo, ka ne gisechokore, ne gipenje niya: “Ruoth, be ma e kinde ma iduokoe pinyruoth ne Israel?”








Tich Adek, Novemba 18


Ng’a ma riekone tin oyie ayiea weche duto.​—Nge. 14:15.




Onego wabed motang’ ahinya sama wawinjo weche moko ma landore e wi Joneno mag Jehova. Ng’e ni Satan e ma chwalo joma ketho nying jotich Nyasaye. (Fwe. 12:10) Yesu nowacho ni jowasikwa ne dhi ‘wacho weche duto maricho kuomwa.’ (Mat. 5:11) Ka wakawo weche Yesugo mapek, ok wabi bwok sama wawinjo ka ji wacho weche maricho kuomwa. Be iheroga oro ne osiepeni e-mail kata mesej mamoko? Ka en kamano, sama iwinjo wach moro manyien e televison, redio, kata intanet, yot ahinya mondo wachno oili mi ichak timori ka ng’ama ondik tij fwambo gi keyo ma kowinjo awinja gimoro ni i, to okeyo ne ji. Kata kamano, sama pok ioro mesejno, penjri ane ni: ‘Be an gadier gi wach ma koro adwa keyoni? Be ang’eyo weche duto motudore gi wachni?’ Ka ok in gadier gi wachno, inyalo po kichako oro ne owete gi nyimine wach ma miriambo. Ruche mana gi sama ichichee kodeno! w18.08 3 ¶3; 4 ¶6-7









^ (Nge. 14:15) Ng’at ma riekone tin yie gi gimoro amora, To ng’at mariek paro ka pok okawo okang’ moro amora.



^ (Fwe. 12:10) Ne awinjo dwol moro maduong’ e polo ka wacho niya: “Koro warruok, gi teko, gi Pinyruodh Nyasachwa, gi loch mar Kristone osechopo, nikech osewit jadonj ne owetewa piny, ma donjonegi odiechieng’ gotieno e nyim Nyasachwa!



^ (Mat. 5:11) “Un jo mamor ka ji kwedou, kendo sandou, kendo wacho weche duto maricho mag miriambo kuomu nikech an.








Tich Ang’wen, Novemba 19


Beduru jochiwo, to ji biro chiwonu.​—Luka 6:38.




Yesu dwaro ni wabed ma mor kuom bedo jochiwo. Ji mang’eny bedoga ma mor sama omigi gimoro. To nitie joma ok bi bedo ma mor gi gik ma wamiyogi, kata kamano, sama gichako nyiso ni gimor gi gigo, mano nyalo kelo ber moko. Omiyo, in chiw achiwa, bed ni ji morgo kata ooyo. Ok ing’eyo ber ma nyalo betie bang’e. Joma chiwo gi chunygi duto ok gen ni joma gimiyogo biro chiwonegi gin bende. Yesu nowacho niya: “Ka iloso nyasi, gwel joma odhier, gi joma ong’ol, gi pudhe, kod muofni; kendo inibed mamor nimar gionge gima ginyalo chuligo.” (Luka 14:13, 14) Jandik Muma moro nowacho kama kitaye gi roho maler: “Ng’at ma jachiwo noyud gueth.” Kae to machielo nowacho niya: “Ng’at mamor en ng’at ma kecho jachan.” (Nge. 22:9, NW; Zab. 41:1, NW) Kuom adier, onego wabed jochiwo nikech timo mano miyo wabedo ma mor. w18.08 21-22 ¶15-16









^ (Luka 6:38) Beduru jochiwo, to ji biro chiwonu. Giniol e ofuke mag lepu gik mopim maber, modin, motiel, kendo mopong’ thich ma o oko. Nikech rapim ma upimogo, mano bende e ma ibiro pimnugo.”



^ (Luka 14:13, 14) To ka iloso nyasi, gwel jo ma odhier, gi jo ma ong’ol, gi pudhe, kod muofni; 14 kendo inibed mamor nimar gionge gima ginyalo chuligo. Nikech ibiro chuli e kinde chier mar jo makare.”



^ (Nge. 22:9) Ng’at ma jachiwo* ibiro guedhi, Nikech ochiwo chiembe ne jachan.

Kata, “Ng’at ma wang’e ber.”


^ (Zab. 41:1) Ng’at mamor en ng’at ma kecho jachan; Jehova biro rese ka chandruok omake.








Tich Abich, Novemba 20


Gen Jehova gi chunyi duto, kendo kik iketri kuom lony gi weche mayoreyore ma ingo iwuon. Yie kuome e yoreni duto, mi nomi yoreni bedo mochikore tir.​—Nge. 3:5, 6.




Yudo weche madier kendo nonogi mi wabed gadier ni gin weche migeno ok yot e piny ma sani nikech wadak e kinde ma weche mag miriambo thoth. Weche moko bende oting’o mana adiera ma nus-nus, kendo dhano bende orem. Ang’o ma biro konyowa mondo wanon-ga weche e yo matut ka pok wang’ado paro moro amora? Nyaka wang’e puonj mag Muma kendo wati kodgi. Achiel kuom puonjgo en ni rikni chiwo dwoko ka pok wang’eyo weche te en tim fuwo kendo nyalo kelonwa wich-kuot. (Nge. 18:13) Puonj machielo en ni kik wathor yie ayiea weche duto ka pok wanonogi maber. (Nge. 14:15) To mogik, kata bed ni wasebedo e adiera kuom higni mang’eny ma romo nade, kik wagen lonywa gi riekowa kende. Puonj mag Muma biro konyowa mondo wanon weche e yo maber ka pok wayie kodgi kata ng’ado paro moro amora. w18.08 7 ¶19









^ (Nge. 3:5, 6) Gen Jehova gi chunyi duto, Kendo kik igen kuom riekoni iwuon.  6 Gen kuome e yoreni duto, Eka enomi yoreni oriere tir.



^ (Nge. 18:13) Ka ng’ato dwoko wach ka pok owinjo weche duto, Mano en fuwo kod wich-kuot.



^ (Nge. 14:15) Ng’at ma riekone tin yie gi gimoro amora, To ng’at mariek paro ka pok okawo okang’ moro amora.








Ngeso, Novemba 21


Donge onego . . . wayie bolore e bwo Wuon ngimawa?​—Hib. 12:9.




Achiel kuom yore ma wanyisogo Jehova ni wamor gi thuolo ma omiyowa en chiworene gi chunywa duto. Sama itisowa e pi, wanyiso e lela ni wan mag Jehova kendo ni wayie bolorene. Mano e gima Yesu notimo. Sama ne itise, ne chalo ka gima onyiso Jehova ni, “A Nyasacha, amor ahinya timo gi midwaro.” (Zab. 40:7, 8) Jehova nowinjo nade ka ne obatis Yesu? Muma nyisowa kama: “Bang’ ka nosebatise, gikanyono Yesu noa e pi; to ne! polo noyawore kendo noneno roho mar Nyasaye ka biro kuome e kit akuru. Kendo ne! Dwol moro bende noa e polo ka wacho niya: ‘Ma en Wuoda ma ahero kendo ma aseyiego.’” (Mat. 3:16, 17) Kata obedo ni Yesu ne en Wuod Jehova chakre chon, Jehova pod ne mor ka noneno ka Wuodeno nyiso ayanga ni noikore tiyone e okang’ malach. Wan bende Jehova bedo ma mor kodwa sama wachiworene kendo oguedhowa.​—Zab. 149:4. w18.07 23 ¶4-5









^ (Hib. 12:9) E wi mano, wuonewa ne rieyowa kendo ne wamiyogi luor. Donge onego wabed moikore bolore ne Wuonwa mar chuny mondo wabed mangima?



^ (Zab. 40:7, 8) Eka ne awacho: “Era e asebiro. Osendik kuoma e buk modol.  8 Amor timo gima idwaro, A Nyasacha. Kendo chikni nie chunya.



^ (Mat. 3:16, 17) Bang’ ka nosebatise, Yesu noa e pi, eka polo noyawore kendo noneno roho mar Nyasaye ka biro kuome e kit akuru. 17 Dwol moro bende noa e polo ka wacho niya: “Ma en Wuoda ma ahero kendo ma amorgo.”



^ (Zab. 149:4) Nimar Jehova ohero joge. Obidho jo mamuol gi warruok.








Jumapil, Novemba 22


Wagolnu pi a e lwandani koso?​—Kwan 20:10.




Kuom wacho ni “wagolnu,” nyalo bedo ni Musa ne wuoyo kuome owuon kod Harun. Weche ma nowachogo nonyiso maler ni ne ok ochiwo luor mowinjore ne Jehova ma e Jal ma notimo honono. Nitie weche ma ni e Zaburi ma siro paro ma kamano. Zaburino wacho ni: ‘Jo-Israel nomiyo Nyasaye mirima e sokni mag Meriba, kendo gima ne gitimono nokelo ne Musa chandruok. Ne gimiyo iye owang’, mi ochadho wach.’ (Zab. 106:32, 33, The Bible in Luo, 1976; Kwan 27:14) Bed ni en ang’o ma ne chando Musa, gima notimo ne ok omiyo Jehova duong’. Jehova nonyiso Musa gi Harun niya: “Nudagi rito chikna kuom pi Meriba.” (Kwan 20:24, Luo, 1976) Mano ne en richo maduong’ ahinya! Kinde motelo, nitie Jo-Israel moko ma Jehova ne osetamo ni ne ok gidhi donjo Kanaan nikech ne ging’anyone. (Kwan 14:26-30, 34) Omiyo, ne en gima owinjore mondo Jehova ong’ad ne Musa bura ma chal gi ma nong’ado ne jogo nikech en be nong’anyo, to Nyasaye ok lokre. En be ne ok oyiene donjo e Piny ma Nosingi. w18.07 14 ¶9, 12; 15 ¶13









^ (Kwan 20:10) Bang’e, Musa gi Harun nochoko oganda e nyim lwandano mi Musa nowachonegi niya: “Winjuru un jo ma tokgi tekgi! Udwaro ni wagolnu pi e lwandani koso?”



^ (Zab. 106:32, 33) Ne giwang’o i Nyasaye e dho pige mag Meriba,* Kendo gima ne gitimono nokelo ne Musa chandruok. 33 Ne giwang’o iye Mi orokni gi wach.

Tiende ni, “Dhawo.”


^ (Kwan 27:14) Nikech ka ne oganda Jo-Israel dhawo koda e thim mar Zin, ne utamoru keto nyinga obed maler kaka ne achikou e wi wach pi Meriba man Kadesh e thim mar Zin.”



^ (Kwan 20:24) “Harun biro tho mi luw kwerene. To ok nodonj e piny ma ne asingora ni nami Jo-Israel nikech nutamoru timo kaka nachikou e wi wach pi Meriba.



^ (Kwan 14:26-30) Eka Jehova nowacho ne Musa gi Harun niya: 27 “Oganda marachni nong’urna nyaka karang’o? Asewinjo weche ma Jo-Israelgi ng’urnago. 28 Wachnegi ni Jehova owacho niya: “Akuong’ora gi ngimana ni abiro timonu mana kaka asewinjo kuwacho. 29 Ubiro tho e thimni uduto, ee, ng’ato ka ng’ato kuomu ma jahigni 20 ka dhi nyime ma ne okwan ma ondik nyinge. Ee, uduto jo ma oseng’urna ubiro tho. 30 Onge ng’ato kuomu ma nodonj e piny ma ne asingora ni anamiu mondo udagie, mak mana Kaleb wuod Jefune gi Joshua wuod Nun.



^ (Kwan 14:34) Ubiro chulo richou kuom higni 40 kaluwore gi ndalo 40 ma ne udhi nonogo piny, kikwano higa achiel kar odiechieng’ achiel, kendo ubiro ng’eyo gima timore ne ng’ato ka obedo jasika.








Wuok Tich, Novemba 23


Ber mondo kik icham ring’o, kata madho divai, kata timo gimoro amora ma kelo chwanyruok ne owadu.​—Rumi 14:21.




Be iikori tuonori gimoro ma inie gi ratiro kifwenyo ni gino nyalo chwanyo chuny jomamoko? Ee, mano e gima onego itim. Nitie Jokristo wetewa moko ma ne madhoga kong’o aduwa ka ne pok gipuonjore adiera, to sani koro gikedo matek mondo kik gibil kong’o kata matin. Kuom adier, onge ng’ato ang’ata kuomwa ma diher keto owadwa e tem mar dok e gima noseweyo mi kelne hinyruok maduong’! (1 Kor. 6:9, 10) Omiyo, nyalo bedo marach ahinya ka owadwa ma orwako welo e ode chuno owadwa molime mondo omadh kong’o to ok odwar. Ka ne Timotheo jahigni 20 kama, ne oyie mondo otere nyange mondo kik ochwany chuny Jo-Yahudi ma ne odhi yalonegi. Jaote Paulo bende ne oikorega timo lokruoge moko mondo oyal ne ji duto. (Tich 16:3; 1 Kor. 9:19-23) Mana kaka Timotheo, be iikori timo gimoro amora ma dwarore mondo kik ichwany chuny jomamoko? w18.06 18-19 ¶12-13









^ (Rumi 14:21) Ber mondo kik icham ring’o, kata madho divai, kata timo gimoro amora ma kelo chwanyruok ne owadu.



^ (1 Kor. 6:9, 10) Koso ok ung’eyo ni jo ma ok kare ok noyud pok e Pinyruodh Nyasaye? Kik wuondu. Joterruok,* kata jo ma lamo sanamu, kata jochode, kata chwo ma yie mondo chwo wetegi oterre kodgi,  kata chwo ma terore gi chwo wetegi, 10 kata jokuoge, kata jo ma igi lach, kata jomer, kata joyenyo, kata jomecho, ok noyud pok e Pinyruodh Nyasaye.

Som Tiend Weche, “Terruok.”


^ (Tich 16:3) Paulo ne dwaro ni Timotheo odhi kode, omiyo ne okawe motere nyangu nikech Jo-Yahudi ma ne ni kuondego, nimar giduto ne ging’eyo ni wuon Timotheo ne en Ja-Grik.



^ (1 Kor. 9:19-23) Nimar, kata obedo ni an thuolo kuom ji duto, asebedo misumba ji duto mondo aywa ji mang’eny kaka nyalore. 20 Kuom Jo-Yahudi ne abedo Ja-Yahudi mondo aywa Jo-Yahudi; kuom jo ma ni e bwo chik ne abedo ng’at manie bwo chik, kata obedo ni an awuon to ok an e bwo chik, mondo aywa jo ma ni e bwo chik. 21 Kuom jo ma onge chik ne abedo ka ng’at ma onge chik, mondo aywa jo ma onge chik, kata obedo ni an gi chik kuom Nyasaye kendo an e bwo chik kuom Kristo. 22 Kuom jo ma nyap ne abedo ma nyap, mondo aywa jo ma nyap. Asebedo gimoro amora ne ji mopogore opogore mondo ka nyalore to aresie jomoko kuomgi. 23 Atimo gik moko duto nikech wach maber mondo ayale ne jomoko.








Tich Ariyo, Novemba 24


Nalok ni ogendini dhok maler.​—Zef. 3:9.




Jehova ywayo ire joma gombo ng’eye mondo gibi e lamo madier. (Joh. 6:44) Sama ihango ng’eri gi ng’at ma ok lam Jehova, be inyalo wacho ni ing’eye maber adier? Ooyo. Samoro ing’eyo mana nyinge kod kaka ochalo gi oko. Mano opogore ahinya gi sama ihango ng’eri gi jatich Jehova wadu. Kata ka po ni ng’atno wuok e oganda machielo kata e piny machielo, kata owacho mana dhok mane, gik miseng’eyo kuome thoth to in bende ong’eyo gik mathoth kuomi! Kuom ranyisi, piyo-piyo ibiro fwenyo ni uwacho dhok achiel, tiende ni “dhok maler” mar adiera. Nikech mano, ung’eyo gik ma uduto uyiego e wi Nyasaye, timbe modwaro ni wabedgo, kod geno mar kinde mabiro, to mago mana matin. E wi mano, mago e gik madongo ma ng’ato onego ong’e sama ong’ere gi ng’ato, ma gin e gik ma miyo inyalo geno ng’atno. To mago bende e gik ma miyo osiep bedo maber kendo ma siko. w18.12 21 ¶9-10









^ (Zef. 3:9) Eka abiro loko dhok ma ji wacho mondo obed dhok maler, Mondo giduto giluong nying Jehova, Kendo gitine ka gin gi winjruok.’



^ (Joh. 6:44) Onge ng’at ma nyalo biro ira mak mana ka Wuora ma noora e ma oywaye, kendo abiro chiere chieng’ giko.








Tich Adek, Novemba 25


Ka ok oteru nyangu . . . , ok unyal yudo warruok.​—Tich 15:1.




Kristo notayo burano mi ong’ad ni ne onge tiende mondo oter Jokristo ma ok Jo-Yahudi nyange. (Tich 15:19, 20) Kata kamano, higni mang’eny bang’e, Jokristo mang’eny ma Jo-Yahudi pod ne tero nyithindgi nyange. Samoro wanyalo penjore ni, ‘Ang’o momiyo Yesu noweyo mondo wach tero ji nyange okel ywaruok kuom kinde malach kata obedo ni thone nosetieko Chike Musa?’ (Kol. 2:13, 14) Nitie joma nyalo kawo kinde malach ka pok girwako yo manyien molergo puonj moro. Jokristo ma Jo-Yahudi ne dwaro thuolo malach mondo e ka gilok pachgi. (Joh. 16:12) Moko kuomgi noyudo ka teknegi yie ni nyange koro ne ok nyis ni ng’ato nigi winjruok gi Nyasaye. (Cha. 17:9-12) Moko bende noluoro sand, e momiyo ne ok gidwar timo gik moko e yo mopogore gi Jo-Yahudi ma ne pok orwako yie. (Gal. 6:12) Mosmos, Kristo nomedo konyogi kokalo kuom barupe ma Paulo ne ndikonegi.​—Rumi 2:28, 29; Gal. 3:23-25. w18.10 24-25 ¶10-12









^ (Tich 15:1) Koro jomoko noa Judea mi gichako puonjo owete niya: “Ka ok oteru nyangu kaluwore gi chik Musa, to ok unyal yudo warruok.”



^ (Tich 15:19, 20) Kuom mano, gima an ang’ado en ni mondo kik chand jo ma oa e ogendni mamoko ma sani lokore mondo giyie kuom Nyasaye, 20 to mondo ondiknegi giwere gi gik ma sanamu osedwanyo, giwere gi terruok,* gi gik mode,* kod remo.

Grik, porneia. Som Tiend Weche.
Kata, “gik monegi to ok ochuer rembgi.”


^ (Kol. 2:13, 14) E wi mano, kata obedo ni ne utho nikech kethou kendo nikech ringreu ne ok oter nyangu, Nyasaye nomiyo udoko mangima kanyachiel kode. Ne oweyonwa kethowa duto 14 kendo norucho wach ma ne ondik gi lwedo ma noting’o chike kendo ma ne kwedowa. Osegole oko kuom gure e yadh-sand.*

Som Tiend Weche.


^ (Joh. 16:12) “Pod an gi gik mang’eny monego awachnu, to ok unyal winjo tiendgi gie sani.



^ (Cha. 17:9-12) Nyasaye, nomedo wacho ne Ibrahim niya: “To in kaachiel gi nyikwayi nyaka urit singruok ma asetimo kodu e tiengeu duto. 10 Ma e singruok ma atimo kodi, kendo ma nyikwayi duto nyaka rit: Nyaka ter chwo duto man e kindu nyangu. 11 Noteru nyangu mondo obed ranyisi mar singruok ma asetimo kodi. 12 Nyaka uter nyathi ka nyathi ma wuoyi nyangu ka en gi ndalo aboro, bed ni en nyathiu, kata onyuole gi ng’at ma ne ung’iewo kowuok e oganda machielo. Unutim kamano e tiengeu duto.



^ (Gal. 6:12) Jogo duto ma dwaro mondo ginenre malong’o gi oko, e jo ma temo chunou ni oteru nyangu, to gitimo kamano mondo kik sandgi nikech yadh-sand* mar Kristo.

Som Tiend Weche.


^ (Rumi 2:28, 29) Nimar ng’ato ok en Ja-Yahudi mana gi ringruok, bende nyangu ok en mana mar ringruok. 29 To ng’ato bedo Ja-Yahudi gie chunye, kendo nyangu ma itere en mar chuny kokalo kuom roho, to ok kuom chik moro mondik. Pak ma ng’atno yudo wuok kuom Nyasaye, to ok kuom dhano.



^ (Gal. 3:23-25) Kata kamano, ka yie pok nochopo, chik e ma ne ritowa, koketowa e bwo tuech, ka warito yie ma nonego oel. 24 Omiyo, Chik ne obedonwa kaka jarit ma tayowa nyaka ir Kristo, mondo eka okwanwa kaka jo makare kokalo kuom yie. 25 To nikech sani yie osechopo, koro ok wan e bwo jaritno.








Tich Ang’wen, Novemba 26


Kayafa e ma noseng’ado ne Jo-Yahudi rieko ni, ne gidhi yudo ber ka ng’at achiel otho e lo oganda.​—Joh. 18:14.




Kayafa nooro jolweny mondo odhi omak Yesu gotieno. Yesu noseng’eyo motelo tim marach ma jogo ne dwaro timo, omiyo, sama ne ochamo chiemo modhiambo mogik gi jootene, nonyisogi mondo gimanre gi ligangla. Ligangla ariyo noromo miyogi puonj moro maduong’ ahinya. (Luka 22:36-38) Bang’e gotienono, Petro nochadho it achiel kuom joma nobiro mako Yesu. Gima ne chando chuny Petro ahinya en ni jogo ne mako Yesu gotieno, ma en gima chik nodagi. (Joh. 18:10) To Yesu nonyiso Petro niya: “Duok liganglani kare, nimar jogo duto ma tiyo gi ligangla notho tho ligangla.” (Mat. 26:52, 53) Puonj maduong’no ne owinjore gi gima Yesu nosewacho kolamonegi gotienono ni kik gibed mag piny. (Joh. 17:16) Nyasaye kende e ma nyalo tieko gik ma ok kare. Wan wasiko ka wan gi kue kod winjruok e kindwa. Sama Jehova rango pinyni kendo oneno kaka ogendni medo mana pogore, nyaka bed ni omor matek koneno kaka jotichne to nigi kue e kindgi.​—Zef. 3:17. w18.06 6 ¶13; 7 ¶14, 16









^ (Joh. 18:14) Kuom adier, Kayafa e ma noseng’ado ne Jo-Yahudi rieko ni ne gidhi yudo ber ka ng’at achiel otho e lo oganda.



^ (Luka 22:36-38) Eka nowachonegi kama: “To koro ng’at ma nigi ofuk pesa mondo oting’e, bende oting’ ofuk chiemo, kendo ng’at ma onge gi ligangla ous nangane ma oko mondo ong’iewgo ligangla. 37 Nikech awachonu ni wach ma okor kuoma ni, ‘Ne okwana e kind jo maricho,’ nyaka timre. Nimar gigo chopo kuoma.” 38 Eka ne giwacho kama: “Ruoth, ligengni ariyo ni ka.” Nowachonegi niya: “Oromo.”



^ (Joh. 18:10) Simon Petro nowuodho ligangla ma ne en-go mi ochadhogo misumba mar jadolo maduong’ kendo nong’ado ite ma korachwich oko. Nying misumbano ne en Malko.



^ (Mat. 26:52, 53) Eka Yesu nowachone niya: “Duok liganglani kare, nimar jogo duto ma tiyo gi ligangla notho tho ligangla. 53 Koso iparo ni ok anyal sayo Wuora mondo oorna gie sani ogendni mag lweny mokalo 12 mag malaike?



^ (Joh. 17:16) Ok gin mag piny, mana kaka an ok an mar piny.



^ (Zef. 3:17) Jehova Nyasachu nie kindu. Obiro resi mana ka Ng’at ma ratego. Nobed mamor ahinya nikech in. Chunye biro kuwe mos nikech oheri. Obiro kok gi mor nikech in.








Tich Abich, Novemba 27


Thuol mang’ongono nobedo gi mirima gi dhakono mi nowuok mondo odhi oked gi joma odong’ mag koth dhakono.​—Fwe. 12:17.




Mopogore gi tiyo gi obadho, Satan temo bwogowa mondo wawe makore gi Jehova. Kuom ranyisi, onyalo tiyo gi sirkande mondo ogo tijwa mar lendo marfuk. Kata, onyalo chwalo joma watiyogo, kata ma wasomogo mondo ojarwa nikech watemo dak ka luwore gi chike makare mag Muma. (1 Pet. 4:4) Bende, onyalo tiyo gi joodwa ma samoro paro ni konyowa mondo onyos chunywa kik wadhi e chokruoge. (Mat. 10:36) Wanyalo timo nang’o? Mokwongo, nyaka waikre ne sand machalo kamano nikech wang’eyo ni Satan kedo kodwa. (Fwe. 2:10) Onego wang’e ni gigo duto timorenwa nikech Satan nowacho ni wanyalo mana lamo Jehova seche ma weche beyo. Satan temo wacho ni ka piny obedonwa madiny to wabiro weyo lamo Nyasaye. (Ayub 1:9-11; 2:4, 5) To mogik, nyaka wagen kuom Jehova mondo wayud teko mar nano. Par ni Jehova ok bi jwang’owa ngang’.​—Hib. 13:5. w18.05 26 ¶14









^ (Fwe. 12:17) Omiyo, thuol mang’ongono nobedo gi mirima gi dhakono mi nowuok mondo odhi oked gi jo modong’ mag koth dhakono, ma makore gi chike Nyasaye kendo ma nigi tij chiwo neno e wi Yesu.



^ (1 Pet. 4:4) Giwuoro gimomiyo ok udhi nyime wuotho kodgi e timbegi mag anjawo, omiyo, giwuoyo kuomu e yor achaya.



^ (Mat. 10:36) Kuom adier, wasik ng’ato nobed joode owuon.



^ (Fwe. 2:10) Kik iluor sand ma ichiegni yudo. Ne! Jachien biro dhi nyime wito jomoko kuomu e jela mondo otemu chuth, kendo ubiro yudo masiche kuom ndalo apar. Chung’ motegno nyaka e tho, to anamiyi osimbo mar ngima.



^ (Ayub 1:9-11) Satan nodwoko Jehova niya: “Be iparo ni Ayub diluori ka onge gima oyudo kuomi? 10 Donge iseketo chiel molwore kaachiel gi joode kod gimoro amora ma en-go? Iseguedho tich lwete kendo jambe opong’o piny? 11 To koro, rie lweti ikaw gik moko duto ma en-go mondo ine ka ok obi yanyi e wang’i.”



^ (Ayub 2:4, 5) To Satan nodwoko Jehova niya: “Del kar del. Dhano nyalo chiwo gimoro amora ma en-go mondo ores ngimane. 5 To koro, rie lweti imul ringrene gi chokene mondo ine ka ok obi yanyi e wang’i.”



^ (Hib. 13:5) Kik ubed jo mohero pesa, to ubed jo ma gik ma un-go sani romou. Nikech osewacho kama: “Ok anaweu, kendo ok anajwang’u.”








Ngeso, Novemba 28


Ikiya gi mabiro bedo maber.​—Ekl. 11:6.




Kata kapo ni nyalo nenore ni wach Pinyruoth ma walando ok chop e chuny ji, ok onego wapar ni tij chuoyo kodhi ma watimo en kayiem nono. Gima ber en ni kata ka ji mang’eny ok dwarga winjowa, girangowaga. Gineno kaka warwakore maler, timbewa beyo kendo wahero bwonjo gi ji. Bang’ kinde, timbewa mabeyo nyalo konyo jomoko mondo one ni paro maricho ma gin-go kuomwa ok gin adier. Sergio gi Olinda ma gin jopainia wacho niya: “Nikech tuoche, nitie kinde ma ne wabudho ka ok wadhi e taon kama ne walendega. Ka ne wachako dhi, joma ne kalowaga nopenjowa ni, ‘Ang’o ma ne otimore? Uselalnwa ahinya.’” Ka ok ‘wageng’o lwetwa’ sama wachuoyo kodhi mag Pinyruoth, wabedo gi migawo makende mar ‘chiwo neno ne ogendni duto.’ (Mat. 24:14) To moloyo mago duto, wabedo mamor kuom ng’eyo ni Jehova oyie kodwa nikech ohero jogo duto ma ‘nyago olemo ka ginano’!​—Luka 8:15. w18.05 16 ¶16-18









^ (Ekl. 11:6) Chwo kodhi chakre okinyi kendo kik lweti yue nyaka chop odhiambo nimar ok ing’eyo kodhi ma biro twi. Kodhi moko nyalo twi to moko nyalo chwe ma ok otwi, to sa moro ginyalo twi giduto.



^ (Mat. 24:14) Kendo wach maber mar Pinyruoth ibiro yal* e piny mangima mondo obed ranyisi* ne ogendni duto, eka giko nobi.

Kata, “landi.”
Kata, “ochiw neno.”


^ (Luka 8:15) To mago ma ne olwar e lowo maber, e jo ma bang’ winjo wachno gi chuny malong’o kendo maber, gisiko kode kendo ginyago olemo ka ginano.








Jumapil, Novemba 29


Opak Nyasaye . . . ma hoyowa e masichewa duto.​—2 Kor. 1:3, 4.




Jehova osebedo ka nyiso ni en Nyasaye ma jiwo ji chakre dhano donj e richo. Mana mapiyo bang’ ka ne Adam gi Hawa oseng’anyo e puodho mar Eden, notimo gima ne dhi miyo nyithind Adam obed gi geno kod chir. Weche ma nokor e Chakruok 3:15 ne dhi miyo dhano obed gi geno ni gikone ne idhi keth “thuol machon” ma en Satan kendo Jachien kaachiel gi tijene duto. (Fwe. 12:9; 1 Joh. 3:8) Jatich Jehova miluongo ni Noa nodak e kind joma ne ok oluoro Nyasaye kendo joma ne lamo Jehova e kindeno ne en mana Noa gi joode kende. Nikech timbe mag mahundu kod terruok nopong’o piny, mano ne nyalo nyoso chuny Noa. (Cha. 6:4, 5, 9, 11; Juda 6) Kata kamano, Jehova nonyiso Noa ni nodwaro ketho piny marachno kod gima ne nyaka otim mondo otony gi joode. (Cha. 6:13-18) Jehova nojiwo Noa gadier! w18.04 15 ¶1-2









^ (2 Kor. 1:3, 4) Opak Nyasaye kendo Wuon Ruodhwa Yesu Kristo, ma en Wuoro ma kecho ji kendo Nyasach hoch duto, 4 ma hoyowa e masichewa duto mondo wabed gi nyalo mar hoyo jomamoko manie bwo masira moro amora, ka wahoyogi gi hoch ma wayudo koa kuom Nyasaye.



^ (Cha. 3:15) Kendo abiro keto sigu e kindi gi dhako, kendo e kind kothi gi kothe. Obiro toyo wiyi, to in ibiro kayo ofunj tiende.”



^ (Fwe. 12:9) Mi ne owit thuol mang’ongono mwalo, thuol machon, miluongo ni Jachien kendo Satan, ma wuondo piny mangima; ne owite e piny kanyachiel gi malaikene bende.



^ (1 Joh. 3:8) Ng’at ma siko ka timo richo en ng’at ma Jachien chiko, nikech Jachien osebedo ka timo richo nyaka a chakruok.* Mano e momiyo Wuod Nyasaye ne ofwenyore mondo oketh tije mag Jachien.

Kata, “chakruokne.”


^ (Cha. 6:4, 5) Jo-Nefili* ne nie piny e ndalogo kadhi nyime. Yawuot Nyasaye ne odhi nyime riwore gi nyi dhano kendo nyuolo yawuoyi. Yawuoyigo ne gin jo ma thuondi kendo ma rahuma e ndalogo. 5 Jehova ne oneno kaka richo ne osepong’o piny, kendo kaka pach dhano kod chunye ne gombo mana timo richo kinde duto.

Som Tiend Weche.


^ (Cha. 6:9) Ma e sigand Noa. Noa ne en ng’at makare, kendo ne oonge ketho e tieng’ ma nodakie. Noa ne owuotho gi Nyasaye madier.



^ (Cha. 6:11) Nyasaye noneno ni piny duto ne osekethore, kendo ne opong’ gi timbe mag mahundu.



^ (Juda 6) Bende, malaike ma ok nomakore gi migawo ma ne gin-go chon, kendo ma nojwang’o kar dakgi mowinjore kodgi, oseketo e mudho mandiwa kendo otueyogi gi nyoroche mochwere ka girito bura mar odiechieng’ maduong’no.



^ (Cha. 6:13-18) Eka Nyasaye nowacho ne Noa niya: “Aseng’ado ni abiro tieko dhano duto, abiro negogi duto nikech gisepong’o piny gi timbe maricho. Kuom mano, abiro ketho ji kaachiel gi piny. 14 Omiyo, los yie gi yiend gofer.* Ibiro pogo iye, kae to imwone gi lam iye gi oko. 15 Ma e kaka ibiro lose: Borne nobed bede* 300, lachne bede 50, to tutne nobed bede 30. 16 Ibiro ketone dirisa ma kelo ler* bat achiel ka ia e tado. Bende, iketne dhoot e bathe konchiel, kendo ilose obed moluowore, tiende ni obed gi ot ma piny, ma diere, kod ma malo. 17 “Abiro kelo ataro e piny mondo oneg gik mangima duto. Gimoro amora manie piny biro tho. 18 To in e ma atimo kodi singruok, kendo inidonj e yie, in gi chiegi, gi yawuoti, kod mond yawuoti.

Ma en kit yien ma nigi duogo. Samoro onyalo bedo yiend saipras.
Bat achiel ne romre gi sentimita 44.5 (inj 17.5). Som Apendiks B14.
E dho Hibrania dirisa ma kelo ler en tsohar. Jomoko paro ni tsohar ne en thuolo moromo bat achiel e kind tado kod kor ot, to ok mana dirisa ma kelo ler.







Wuok Tich, Novemba 30


Dhiuru nyime kujiworu e kindu kendo gerreuru ng’ato gi ng’ato mana kaka adier sani utimo.​—1 The. 5:11.




Nyalo bedo gima rach paro ni ok wanyal jiwo jomamoko nikech ok wan joma wuoyo ahinya. Ok ochuno ni nyaka itim gimoro malich ahinya e ka ijiw ng’ato, samoro gima dwarore en mana bwonjo kode sama imose. Ka dipo ni ok obwonjo kodi, mano nyalo nyiso ni nitie chandruok moro, kendo chiko iti mos sama owuoyo kodi nyalo jiwe ndi. (Jak. 1:19) Waduto wanyalo jiwo owadwa kata nyaminwa moro ma dwarore ni ojiw. Ruoth Solomon nowacho niya: “Wach mohul e ndalo mowinjore, ber ahinya. Gi moromo wang’ dhano omiyo chuny mor; kendo weche mabeyo mokow omiyo choke bedo motegno.” (Nge. 15:23, 30) Paulo nowacho ni wero wende mag Pinyruoth gi jomamoko bende nyalo jiwowa. (Tich 16:25; Kol. 3:16) Biro dwarore ni wamed jiwore e kindwa sama waneno ka odiechieng Jehova “medo sudo machiegni.”​—Hib. 10:25. w18.04 23 ¶16; 24 ¶18-19











^ (1 The. 5:11) Omiyo, dhiuru nyime jiworu* kendo geroru mana kaka utimo sani.

Kata, “hoyoru.”


^ (Jak. 1:19) Un owetena ma ahero, ng’euru wachni: Ng’ato ka ng’ato nyaka bed ng’at ma winjo wach piyo, ma ok rikni e wuoyo, kendo ma iye ok wang’ piyo,



^ (Nge. 15:23) Ng’ato bedo mamor kochiwo dwoko mowinjore, To mano kaka wach mowach e kinde mowinjore ber!



^ (Nge. 15:30) Wang’ mamor miyo chuny mor; Wach maber tego choke.



^ (Tich 16:25) Paulo gi Sila ne lemo ka gipako Nyasaye gi wer e dier otieno kendo mabuse ne winjogi.



^ (Kol. 3:16) Wach Kristo mondo ogundh e iu gi rieko duto. Sikuru ka upuonjoru kendo ka ujiworu gi zaburi, gi wende pak ne Nyasaye, kod wende mag lemo miwero gi erokamano, ka uwer ne Jehova* gi chunyu duto.

Som Apendiks A5.


^ (Hib. 10:25) ma ok wajwang’ bedo e chokruogewa kanyachiel mana kaka jomoko osebet gi timno, to wajiwreuru, to moloyo sa muneno ni chieng’no medo sudo machiegni.








Desemba

Tich Ariyo, Desemba 1


Nokechogi.​—Mar. 6:34.




Achiel kuom kido mabeyo ahinya ma Yesu ne nigo en nyalo mar ng’eyo chandruoge ma dhano morem yudo. Ka ne en e piny ka, ne obedoga ‘ma mor kanyachiel gi joma mor’ kendo ‘noywakga kanyachiel gi joma ywak.’ (Rumi 12:15) Kuom ranyisi, ka ne jopuonjrene 70 oduogo ka mor bang’ yudo nyak e tij lendo, nobedo ma mor sidang’. (Luka 10:17-21) To komachielo, ka ne oneno kaka wede Lazaro ne winjo malit ahinya ka ne Lazaro otho, “nowinjo malit mi chunye nochandore.” (Joh. 11:33) Kata obedo ni Yesu ne ok onyuol e richo, pod nong’won kendo nokecho dhano morem. Ang’o momiyo notimo kamano? Mokwongo tik-tik, Yesu nohero dhano. (Nge. 8:31) Herano e ma nochwale mondo ong’e e yo matut kaka dhano paro. Jaote Johana nowacho kama: “Nong’eyo gima ni ei dhano.”​—Joh. 2:25. w19.03 20 ¶1-2









^ (Mar. 6:34) Ka nowuok e yie, noneno oganda mang’ongo mi nokechogi, nikech ne gichal kaka rombe ma onge jakwath. Omiyo, nochako puonjogi gik mang’eny.



^ (Rumi 12:15) Moruru kanyachiel gi jo mamor; ywaguru kanyachiel gi jo ma ywak.



^ (Luka 10:17-21) Eka ji 70 ma ne ooroka noduogo gi mor ka giwacho niya: “Ruoth, kata mana jochiende timo kaka wachikogi ka watiyo gi nyingi.” 18 Bang’ mano, nowachonegi kama: “Aneno Satan koselwar mana ka mil polo. 19 Neuru! Asemiyou teko mar nyono thuonde gi thomoni kendo mar loyo teko mar jowasigu duto, kendo onge gima biro hinyou. 20 Kata kamano, kik ubed mamor mana nikech jochiende luwo kaka uchikogi, to moruru nikech nyingeu osendik e polo.” 21 E sanogo, roho maler nomiyo obedo gi mor mogundho mowacho niya: “Apaki e nyim ji duto Wuora, Ruodh polo gi piny, nimar iseumo wechegi ne jo mariek gi jo ma osomo, kendo iseelogi ne nyithindo matindo. En kamano Wuora, nimar mano e kaka idwaro.



^ (Joh. 11:33) Ka Yesu ne onene koywak kendo Jo-Yahudi ma nobiro kode bende ne ywak, nowinjo malit mi chunye nochandore.



^ (Nge. 8:31) Ne amor gi pinye ma ji ne nyalo dakie, Kendo ne amor ahinya gi yawuot dhano.



^ (Joh. 2:25) kendo ne ok ochuno ni ng’ato onyise weche e wi dhano nimar nong’eyo gima ni e chuny dhano.








Tich Adek, Desemba 2


Rie lueti, imul gik moko duto ma engo, eka noyanyi e nyimi.​—Ayub 1:11.




Satan ne oketho mwandu Ayub duto, ne onego jotichne, kendo ne oketho nying maber ma Ayub ne nigo e gweng’. E wi mano, nodonjo nyaka e od Ayub monego nyithinde te. Gikone, nogoyo Ayub gi buche chakre wiye nyaka e i tiende. Gik ma notimorego nochando chi Ayub kendo ne okelone kuyo mang’eny mochopo kama nonyiso Ayub ni Ayub oyany Nyasaye mondo otho. Ayub nogombo mana tho, kata kamano, nodhi nyime makore gi Jehova. Kae to Satan notiyo gi yo machielo mar monje. Notiyo gi chwo moko adek ma ne luongore ni osiepe Ayub. Ne gidhi limo Ayub kuom ndalo mogwaro. To e kindeno te ne ok gihoye. Kar mano, ne gidhawone kendo ne gijare. Ne giwacho ni Nyasaye e ma nokelo ne Ayub chandruok kendo ni Nyasaye ne ok dew yo ma nomakore kode. Bende, ne giwacho ni Ayub ne en ng’at marach ahinya kendo ni masiche ma noyudogo ne owinjore kode!​—Ayub 1:13-22; 2:7-11; 15:4, 5; 22:3-6; 25:4-6. w19.02 4 ¶7-8









^ (Ayub 1:11) To koro, rie lweti ikaw gik moko duto ma en-go mondo ine ka ok obi yanyi e wang’i.”



^ (Ayub 1:13-22) Koro chieng’ moro ka noyudo nyithind Ayub timo nyasi e od owadgi maduong’ ka gichiemo kendo gimetho, 14 ng’at moro nobiro ir Ayub mokelone wach niya: “Dhok ne puro to punde bende ne kwayo machiegni kodgi, 15 to apoya nono Jo-Sabea nomonjowa ma gikawo jamnigo duto kendo ginego jotich gi ligangla. An kenda e ma atony, omiyo akeloni wach.” 16 To ka ne pod owuoyo, jatich machielo nobiro mowacho niya: “Mach mowuok kuom Nyasaye* noa e polo mowang’o rombe duto gi jokwath monegogi te. An kenda e ma atony, omiyo akeloni wach.” 17 Ka ne pod owuoyo, jatich machielo nobiro mowacho niya: “Grube adek mag Jo-Kaldea nende omonjowa mokawo ngamia te kendo ginego jotich duto gi ligangla. An kenda e ma atony, omiyo akeloni wach.” 18 To ka ne pod owuoyo, jatich mar ang’wen nobiro mowacho niya: “Nyithindi ne madho divai kendo ne gichiemo e od wuodi maduong’, 19 to apoya nono yamo mager nokudho koa e thim mogoyo ot piny monego nyithindi duto te. An kenda e ma atony, omiyo akeloni wach.” 20 Ka ne Ayub owinjo mano, nochung’ moyiecho lepe kendo nolielo wiye, kae to nopodho piny auma 21 mowacho niya: “Ne awuok duk e i minwa, Kendo nadog ma onge gimoro. Jehova e ma nochiwo kendo Jehova e ma osekawo. We mondo opak nying Jehova.” 22 E wechego duto, Ayub ne ok oketho kata wacho ni Nyasaye otimo marach e yo moro amora.

Kata nyalo bedo ni polo e ma nogoyogi.


^ (Ayub 2:7-11) Bang’ mano, Satan nowuok e nyim Jehova mi odhi goyo Ayub gi buche* malit chakre opap tiende nyaka pat wiye. 8 Ayub nodhi mobet e buch kendo koguonyore gi balatago. 9 Gikone chiege nopenje niya: “Pod imakori gi tim matir? Yany Nyasaye mondo itho!” 10 To Ayub nodwoke niya: “Iwuoyo mana kaka mon mofuwo wuoyoga. Ka Nyasaye madier otimonwa maber to wayie, to koro nang’o watamre ka otimonwa marach?” E mago duto, Ayub ne ok oketho gi dhoge. 11 Osiepe Ayub adek ma gin Elifaz Ja-Teman, Bildad Ja-Shua, kod Zofar Ja-Naamath nowinjo masiche duto ma ne oyude. Omiyo, ne giwinjore ni girom mondo gidhi gigo ne Ayub mos kendo giho chunye.

Kata, “adhonde.”


^ (Ayub 15:4, 5) Nimar inyoso chuny ji kik giluor Nyasaye, Kendo imiyo ji kik dew Nyasaye.  5 Richoni chiko kaka iwuoyo, Kendo riekni ma in-go obam.



^ (Ayub 22:3-6) Ka in ng’at makare, be mano obadho Nyasaye, Koso be nitie gima oyudo ka iwuotho e yo matir?  4 Koso iparo ni Nyasaye nyalo kumi Kendo yalo kodi nikech imiye luor matut?  5 Donge okumi mana nikech richoni ng’eny mokalo Kendo kethoni ok rum?  6 Imako gige oweteni ma onge gimomiyo, Kendo ilonyo lep ji kiweyogi duk.



^ (Ayub 25:4-6) Omiyo, ere kaka dhano adhana nyalo bedo makare e nyim Nyasaye,  Koso ere kaka dhano ma dhako onyuolo dibed maler e nyime?  5 Ka ler mar dwe e ma tip tip e nyime Kendo sulwe bende ok ler e wang’e,  6 To nade koro dhano adhana ma ok en gimoro, Kendo wuod dhano ma en mana kudni!”








Tich Ang’wen, Desemba 3


Luoro Jehova en chakrwok mar rieko.​—Zab. 111:10.




Nitierega luoro maber. Kuom ranyisi, onego waluor timo gik ma nyalo chwanyo Jehova. Ka di ne Adam gi Hawa bed gi luoro ma kamano, di ne ok ging’anyo ne Jehova. Bang’ ng’anyo, wengegi noyepo, tiende ni, ne gifwenyo ni koro ne gin joricho. Nyithindgi bende koro nodonjo e kuong’ mar richo kod tho. Nikech Adam gi Hawa koro nong’eyo maler ni ne ok giler e wang’ Jehova, wigi nokuot gi duggi mi gibasore gi oboke. (Cha. 3:7, 21) Kata obedo ni onego waluor chwanyo Jehova, ok onego waluor tho ahinya. Jehova oseyawonwa yo mar yudo ngima mochwere. Ka po ni watimo richo to waloko chunywa gadier, Jehova biro weyonwa richowa. Obiro timonwa mano nikech yie ma wan-go kuom misango ma Wuode nochiwo. Achiel kuom yore madongo ma wanyisogo ni wan gi yie en chiwo ne Jehova ngimawa mi batiswa.​—1 Pet. 3:21. w19.03 5-6 ¶12-13









^ (Zab. 111:10) Luoro Jehova e chakruok mar rieko. Jogo duto ma rito chikene nyiso ni giriek. Ibiro pake nyaka chieng’.



^ (Cha. 3:7) Eka wengegi noyepo mi gifwenyo ni gin duk. Omiyo, ne gitwang’o oboke mag yadh ng’owo mi giumogo duggi.



^ (Cha. 3:21) Eka Jehova Nyasaye ne oloso ne Adam gi chiege lep pien ma bocho mondo girwaki.



^ (1 Pet. 3:21) Batiso, ma en gima chalo gi mano bende resou gie sani (ok kuom golo chilo mag ringruok, to kuom kwayo Nyasaye mondo omiwa chuny maler), kokalo kuom chier mar Yesu Kristo.








Tich Abich, Desemba 4


Ng’ato ne ok odong’ kuomgi, mak mana Kaleb wuod Jefunne, gi Joshua wuod Nun.​—Kwan 26:65.




Nitie gik mang’eny ma nonego ochwal Jo-Israel mondo ogo erokamano. Jehova nogologi e tuech bang’ goyo Jo-Misri gi Masiche Apar. Kae to noresogi e masira ka nonego jolweny mag Misri e Nam Makwar. Jo-Israel ne mor sidang’ mi ne gigoyo ne Jehova erokamano ka giwerone wende mag pak. To be ne gidhi nyime gi chunyno? Ka ne Jo-Israel ochako romo gi pek moko, wigi nowil mapiyo gi gik mabeyo ma Jehova notimonegi. Ne gichako nyiso ni ne gionge gi chuny mar goyo erokamano. (Zab. 106:7) E yo mane? “Oganda duto mar nyithind Israel nong’ur kuom Musa kendo kuom Harun” to chutho-chutho ne ging’ur ne Jehova. (Wuok 16:2, 8) Jehova ne ok mor gi chuny marach ma joge ne nigo. Mano nomiyo owacho ni ogandano duto ne dhi tho e thim, mak mana Joshua kod Kaleb.​—Kwan 14:22-24. w19.02 17 ¶12-13









^ (Kwan 26:65) Nimar Jehova nosewachonegi niya: “Uduto ubiro tho e thim.” Omiyo, ne onge kata mana ng’ato achiel kuomgi ma ne odong’ e kindeno mak mana Kaleb wuod Jefune kod Joshua wuod Nun.



^ (Zab. 106:7) Ka ne kwerewa ni Misri, ne ok giparo tijeni madongo miwuoro, Bende, wigi nowil gi herani mogundho. Ne ging’anyoni e dho Nam Makwar.



^ (Wuok 16:2) Eka oganda duto mar Jo-Israel nochako ng’ur ne Musa gi Harun ka gin e thim.



^ (Wuok 16:8) Musa nomedo wacho niya: “Jehova biro miyou ring’o kawuono godhiambo mondo ucham, kendo kiny gokinyi obiro miyou makate ma unucham mi uyieng’. Mano biro miyo ung’e gadier ni Jehova osewinjo kaka useng’urne. Wan to wan ng’a? Ng’euru ni Jehova e ma ung’urne, to ok wan.”



^ (Kwan 14:22-24) To kuom jo moseneno duong’na kod honni ma ne atimo e piny Misri kendo e thim to osebedo ka tema ndalo apargi duto, onge kata ng’ato achiel kuomgi ma otamore winjo dwonda 23 ma biro neno piny ma ne asingo ne kweregi. Ooyo, onge kata achiel kuom jo ma ochayago ma biro neno pinyno. 24 To nikech jatichna Kaleb osenyiso chuny mopogore kodgi kendo oseluwa gi chunye duto, abiro kele e piny ma ne odhi nonono, mi nyikwaye nokaw pinyno.








Ngeso, Desemba 5


Adembora kendo chunya muol.​—Mat. 11:29.




Yesu ne ok olichore kodwaro ni ji opar thone ka gitimo nyasi mogajore gi gik mathoth. Kar mano, nonyiso jopuonjrene ni gitim Rapar mar thone higa ka higa kokalo kuom nyasi mayot. (Joh. 13:15; 1 Kor. 11:23-25) Mano nyiso ni Yesu ne ok en ng’at ma ng’awore. Wamor ahinya ni achiel kuom kido madongo ma Ruodhwa ma ni e polo nigo en bolruok. (Fil. 2:5-8) Ere kaka wanyalo bedo joma obolore kaka Yesu? En kuom keto dwach jomamoko e ma obed motelo. (Fil. 2:3, 4) Wadog ane kendo e otieno mogik ma Yesu ne ni e piny ka. Kata obedo ni Yesu nong’eyo ni nochiegni tho tho malit, nodewo ahinya jootene ma ne chiegni bedo gi kuyo mathoth nikech thone. Nikech mano, nobedo kodgi e otienono kopuonjogi, kojiwogi, kendo kohoyo chunygi. (Joh. 14:25-31) Nikech Yesu nobolore, nodich gi gik ma ne konyo jomamoko, to ok mana en owuon kende. To mano doko ranyisi ma jaber ma noketonwa! w19.01 21 ¶5-6









^ (Mat. 11:29) Keturu jok mara kuomu kendo puonjreuru kuoma, nimar adembora kendo chunya muol, to ununwang’ yueyo.



^ (Joh. 13:15) Nimar aketonu ranyisi, mondo utim kaka asetimonu.



^ (1 Kor. 11:23-25) Nimar Ruoth nomiya weche ma napuonjou, ni e otieno ma nidhi ndhogee, Ruoth Yesu nokawo makate 24 kendo bang’ goyo erokamano, nong’ingo makateno mowacho niya: “Mani ochung’ ne ringra ma idhi chiw nikech un. Sikuru ka utimo ma mondo uparago.” 25 Notimo kamano bende gi okombe bang’ ka ne gisechamo chiemo modhiambo, kowacho niya: “Okombeni ochung’ ne singruok manyien kokalo kuom remba. E kinde ka kinde ma umadhe, sikuru ka utimo ma mondo uparago.”



^ (Fil. 2:5-8) Sikuru ka un gi paroni kuomu, ma Kristo Yesu bende ne nigo, 6 jal ma kata obedo ni ne en e kit Nyasaye, ne ok oparo mar mecho, tiende ni, mondo obed ma romre gi Nyasaye. 7 Ooyo, noweyo duto ma ne en-go kendo nokawo kit misumba mi obedo dhano. 8 E wi mano, ka nobiro kaka dhano, nobolore mi noluwo kaka Nyasaye ne chike nyaka e tho, ee, tho e yadh-sand.*

Som Tiend Weche.


^ (Fil. 2:3, 4) Kik utim gimoro mondo upiem kata kuparo ni ubeyo moloyo jomamoko, to bolreuru ka ukwano ni jomamoko oloyou gi ber. 4 Kik ung’i mana gik ma kelonu ber un uwegi, to ung’i bende gik ma kelo ber ne jomamoko.



^ (Joh. 14:25-31) “Awachonu gigi sa ma pod an kodu. 26 To jakonyno ma en roho maler, ma Wuora biro oro e nyinga, en e ma obiro puonjou gik moko duto, kendo paronu weche duto ma nawachonu. 27 Aweyonu kuwe; amiyou kuwe mara. Ok amiugo e yo ma piny chiwego. Kik chunyu chandre kendo kik chunyu nyosre nikech luoro. 28 Ne uwinjo ka awachonu ni, ‘Adhi kendo ni abiro duogo iru.’ Ka adier uhera, da ubedo mamor ni adhi ir Wuora, nikech Wuora duong’ moloya. 29 Omiyo, koro asewachonu ka pok mano otimore, mondo ka otimore, to uyie. 30 Ok abi wacho weche mang’eny kodu kendo, nimar jaloch mar pinyni biro, to oonge gi teko kuoma. 31 To mondo piny ong’e ni ahero Wuora, atimo mana kaka Wuora osechika ni atim. Auru malo wawuog kae.








Jumapil, Desemba 6


A Jehova, ahombi, yie mich ma thuolo mag dhoga.​—Zab. 119:108.




Be iwinjoga ka adundoni guecho matek sa asaya ma idwa ting’o badi mondo ichiw paro e chokruok? Ka en kamano, ng’e ni ok in kendi. Thothwa bedoga gi luoro moko sama wadwaro chiwo paro. Parie ni bedo gi luoro ma kamago nyiso ni in Jakristo maber! Nikech ang’o? En nikech luorogo nyiso ni in ng’ama obolore kendo ma neno ni jomamoko oloye gi ber. Mano kido ma Jehova morgo. (Zab. 138:6; Fil. 2:3) Kata kamano, Jehova dwaro ni ipake kendo ijiw owete gi nyimine e chokruok. (1 The. 5:11) Oheri kendo obiro miyi chir ma dwarore. Ne ane puonj moko ma ni e Muma. Muma wacho ni waduto wachwanyorega e yo ma wawuoyogo. (Jak. 3:2) Bende, Jehova kaachiel gi Jokristo wetewa ong’eyo ni wan dhano adhana ma nyalo both. (Zab. 103:12-14) To gin e jowa kendo giherowa. (Mar. 10:29, 30; Joh. 13:35) Ging’eyo ni seche moko paro ma wachiwo ok nyal wuok e yo mong’ith ahinya. w19.01 8 ¶3; 10-11 ¶10-11









^ (Zab. 119:108) Akwayi A Jehova, rwak pak ma apakigo gi chunya duto,* Kendo puonja chikeni.

Hibrania, “rwak misango ma onge achune ma atimoni gi dhoga.”


^ (Zab. 138:6) Kata obedo ni Jehova ni malo, to orango jo mobolore, Kata kamano, ong’eyo josunga kendo obor kodgi.



^ (Fil. 2:3) Kik utim gimoro mondo upiem kata kuparo ni ubeyo moloyo jomamoko, to bolreuru ka ukwano ni jomamoko oloyou gi ber.



^ (1 The. 5:11) Omiyo, dhiuru nyime jiworu* kendo geroru mana kaka utimo sani.

Kata, “hoyoru.”


^ (Jak. 3:2) Nimar waduto wachwanyore nyading’eny. Ka nitie ng’at ma ok chwanyre e wach, jalo en ng’at malong’o chuth kendo en ng’at ma nigi nyalo bende mar chiko dende duto.



^ (Zab. 103:12-14) Osewito kethowa mabor kodwa Mana kaka wuok chieng’ bor gi podho chieng’. 13 Mana kaka wuoro kechoga nyithinde, E kaka Jehova kechoga jo moluore. 14 Nimar ong’eyo kaka ochueyowa, Ong’eyo maler ni wan mana buru.



^ (Mar. 10:29, 30) Yesu nowachonegi kama: “Adier awachonu ni, onge ng’at moweyo ode, kata owetene, kata nyiminene, kata min-gi, kata wuon-gi, kata nyithinde, kata puothene, nikech an kendo nikech wach maber, 30 ma ok bi yudo nyadi 100 momedore gie ndalogi—ute gi owete gi nyimine gi mine gi nyithindo kod puothe kaachiel gi sand—kendo e ndalo ma biro,* ngima mochwere.

Som Tiend Weche.


^ (Joh. 13:35) Ma e ma nomi ji duto ong’e ni un jopuonjrena ka un gi hera e kindu uwegi.”








Wuok Tich, Desemba 7


Par . . . Jachwechni ka podi in rawera.​—Ekl. 12:1.




Timo mano ok yot e piny ma sani. Kata kamano, en gima nyalore. Jehova dwaro ni ubed gi ngima maber gadier. Kokalo kuom kony ma Nyasaye chiwo, weche nyalo dhini maber e ngimani te, ok mana ka in rawera kende. Mondo wane kaka mano nyalore, we wanon ane puonj moko ma wanyalo yudo kuom kaka Jo-Israel ne okawo Piny ma Nosingi. Ka ne Jo-Israel osechopo machiegni gi Piny ma Nosingi, Nyasaye ne ok onyisogi ni gichak tiegore kaka ne gidhi kedo e lweny. (Rap. 28:1, 2) Ne onyisogi ni gima duong’ ma nonego gitim ne en mana luwo chikene kendo keto genogi kuome. (Jos. 1:7-9) E wang’ dhano, paro ma kamano ne en paro manono! Kata kamano, mano e ma ne en paro maberie mogik nimar Jehova nokonyo joge ma giloyo Jo-Kanaan. (Jos. 24:11-13) Mondo ng’ato owinj Jehova, nyaka obed gi yie, to bedo gi yie ma kamano miyo weche dhine maber kinde duto. Mano en adiera ma ok lokre nimar timo kamano pod konyowa nyaka e ndalogi. w18.12 25 ¶3-4









^ (Ekl. 12:1) Omiyo, par Jachuechni ka pod in rawera, ka kinde mag chandruok pok obiro kendo higni pok ochopo ma iniwachie ni: “Tinde aonge gi mor e ngimana”;



^ (Rap. 28:1, 2) “Ka uwinjo dwond Jehova Nyasachu kuom mako chikene duto ma amiyou kawuono, Jehova Nyasachu biro ting’ou malo e wi ogendni duto manie piny. 2 Ka udhi nyime winjo dwond Jehova Nyasachu, guethgi duto nobinu:



^ (Jos. 1:7-9) “Bed mana gi chir kendo gi teko, kendo rit chike duto ma Musa jatichna ne omiyi. Kik ibar korachwich kata koracham. Kamano inibed mariek kamoro amora ma nidhiye. 8 Bug Chikni kik a e dhogi, to some gi dwol mapiny* odiechieng’ gotieno mondo omi iluw weche duto mondik e iye; eka inibed gi rieko, kendo yoreni duto biro dhi maber. 9 Donge asechiki ni ibed gi chir kendo ibed gi teko? Kik iluor kendo kik kibaji goyi, nimar Jehova Nyasachi nobed kodi kamoro amora ma nidhiye.”

Kata, “some kendo par matut kuome.”


^ (Jos. 24:11-13) “‘Bang’e, nung’ado Aora Jordan ma uchopo Jeriko. Kendo jotend Jeriko, Jo-Amor, Jo-Perizi, Jo-Kanaan, Jo-Hiti, Jo-Girgash, Jo-Hivi, kod Jo-Jebus ne okedo kodu, to ne achiwogi e lwetu. 12 Ne amiyo gibedo giluoro kod kibaji maduong’ mi giringo e nyimu. Ee, ne gin ruodhi ariyo mag Amor. Ne ok uloyogi nikech ligangla kata nikech atung’ ma ne un-go. 13 Ne amiyou piny ma ne ok utiyone, kod mier ma ne ok ugero mondo udagie, kendo sani uchamo olemb mzabibu gi zeituni ma ne ok upidho.’








Tich Ariyo, Desemba 8


Ruoth, en ng’a ma dwadhi ire? In gi weche mag ngima ma nyaka chieng’.​—Joh. 6:68.




E kindegi, jomoko osechwanyore nikech ne olok yo milerogo puonj moro e Muma. Moko bende noweyo adiera nikech ne giriwo lwedo joma nong’anyo moweyo adiera kod joma kwedo puonj magwa. Nikech mano, ne gichako ‘sudo mabor’ gi Jehova kod kanyaklane mana goyiem. (Hib. 3:12-14) Ne nyalo bedo maber ahinya ka dine gidhi nyime makore motegno gi adiera kendo bedo gi yie kuom Yesu mana kaka jaote Petro notimo. Nitie joma oseweyo adiera mosmos, ma samoro kata gin giwegi ne ok ging’eyo ni ne gisechako weyo adiera. Joma kamago inyalo pim gi yie ma apaka golo e dho wath mosmos mi gikone odhi mabor. Muma luongo lokruok ma timore mosmosno ni ‘bayo yo.’ (Hib. 2:1) Ng’at ma bayo yo opogore ahinya gi ng’at ma weyo adiera goyiem. Ng’at ma bayo yo timo gik ma miyo winjruokne gi Jehova dok chien mosmos ma gikone okethre chuth. w18.11 9 ¶5-6









^ (Joh. 6:68) Simon Petro nodwoke kama: “Ruoth, en ng’a ma dwadhi ire? In gi weche mag ngima ma nyaka chieng’.



^ (Hib. 3:12-14) Owetena, beduru motang’ ahinya mondo ng’ato kuomu kik chak bedo gi chuny marach ma onge gi yie, ma miyo osudo mabor kendo oweyo Nyasaye mangima; 13 to un pile ka pile sikuru ka ujiworu e kindu sa ma pod nitie ndalo miluongo ni “Kawuononi,” mondo kik ng’ato kuomu obed gi chuny matek ta nikech wuond mar richo. 14 Nimar kuom adier wadoko jo ma yudo gik ma Kristo bende yudo, tek mana ni wamako motegno geno ma ne wan-go e chakruok nyaka giko.



^ (Hib. 2:1) Mano e momiyo, moloyo kaka pile, dwarore ni waket pachwa kuom gik ma wasewinjo mondo kik waba yo.








Tich Adek, Desemba 9


Jogi chiworeni gi hera.​—Zab. 110:3.




Be dibed ni igombo yudo tiegruok momedore mondo imed lony e migawo ma Jehova omiyi? Ka en kamano, to kare inyalo yudo thuolo mar dhi e Skul mar Joland-Injili mar Pinyruoth. Skundno itiegoe owete gi nyimine ma tiyo ne Nyasaye kuom thuologi duto mondo gimed lony e migepegi. Joma kwayo mondo gidhi e skundno onego oikre timo migawo moro amora minyalo migi bang’ skul. Be diher timo kinda mondo iyud migepe momedore kokalo kuom dhi e skundno? (1 Kor. 9:23) Nikech wan jo Jehova, wan jochiwo ahinya. Mano miyo wabedo gi kido kaka ber, ng’wono, kod hera. Kidogo miyo wakecho jomamoko, to mano miyo wabedo gi mor kod kue. (Gal. 5:22, 23) Kuom mano, bed ni kit ngimani chalo nade, bed gadier ni inyalo bedo ma mor kibedo jachiwo kaka Jehova kendo kitiyo kanyachiel kode pile ka pile!​—Nge. 3:9, 10. w18.08 27 ¶16-18









^ (Zab. 110:3) Jogi biro chiwore e odiechiengi mar lweny.* In gi oganda mar yawuoyi machal gi tho momoko e lum gokinyi, Giler kendo bergi iwuoro.

Kata, “e odiechieng’ ma jolwenji biro chokoree.”


^ (1 Kor. 9:23) Atimo gik moko duto nikech wach maber mondo ayale ne jomoko.



^ (Gal. 5:22, 23) Mopogore gi mano, olembe ma roho nyago gin hera, mor, kuwe, horuok, ng’wono, ber, yie, 23 muolo, kod ritruok. Onge chik ma kwedo gik ma kamago.



^ (Nge. 3:9, 10) Mi Jehova duong’ gi mwanduni mabeyo, Kendo gi chambi mabeyo moloyo* mikayo e puothi; 10 Eka uteni mag keno nopong’ thich, Kendo kuonde mibiyoe divai nopong’ gi divai manyien.

Kata, “nyak mokwongo.”







Tich Ang’wen, Desemba 10


Gima Nyasaye oseriwo, dhano moro amora kik opog.​—Mat. 19:6.




Ng’ato nyalo penjore kama: ‘Be nitie gima nyalo miyo Jakristo oketh kendne chuth ma okendre gi ng’at machielo?’ Yesu nowacho paro ma ne en-go e wi ketho kend chuth ka noluwo niya: “Ng’ato ang’ata ma ketho kend gi chiege chuth, mi okendo machielo, ochodo, kendo otimone richo, to kapo ni bang’ ketho kend chuth gi chwore, dhako okendore gi ng’at machielo, dhakono ochodo.” (Mar. 10:11, 12; Luka 16:18) Nenore maler ni Yesu nomiyo kend luor kendo nodwaro ni jomamoko bende otim kamano. Ng’at ma ketho kend gi jaode mana nikech weche moko matindo tindo kae to okendore gi ng’at machielo, ochodo. En kamano nikech ketho aketha kend ma onge gimomiyo ok nyis ni kendno koro orumo. E wang’ Nyasaye, ji ariyogo pod gin “ringruok achiel.” E wi mano, Yesu nowacho ni ng’at ma ketho kend chuth gi chiege to chiegeno ok oterore nyalo miyo chiege odonj e chode. E yo mane? E kindeno, dhako ma chwore noweyo chuth e yo ma kamano ne nyalo neno ni ber ka okende kendo, mondo oyud ng’ama konye e weche mag yuto. Kend ma kamano ne en aena terruok. w18.12 11 ¶8-9









^ (Mat. 19:6) Omiyo, koro ok gin ji ariyo kendo, to gin ringruok achiel. Kuom mano, gima Nyasaye oseriwo, dhano moro amora kik opogi.”



^ (Mar. 10:11, 12) Nowachonegi kama: “Ng’at ma ketho kend gi chiege, mi okendo machielo, ochodo, kendo otimone richo, 12 to ka po ni bang’ ketho kend gi chwore, dhako otedo ne ng’at machielo, dhakono chodo.”



^ (Luka 16:18) “Ng’at ma ketho kend gi chiege kae to okendo machielo, ochodo, kendo ng’at ma kendo dhako ma chwore okethogo kend, ng’atno chodo.








Tich Abich, Desemba 11


Anachung’ kar aritana.​—Hab. 2:1.




Mbaka ma ne Habakuk ogoyo gi Jehova ne omiyo Habakuk obedo gi chuny mokue. Omiyo, ne ong’ado ni ne odhi hore korito mondo Jehova okaw okang’. Mae ok en gima nobukorego abuka e sechego kae to orumo gi kanyo. Bang’ kinde, nonwoyo yiero ma nosetimo mar hore korito Jehova. Nowacho niya: “Ahora mos, karito chieng’ . . . masira.” (Hab. 3:16) Gima Habakuk nong’ado ni nodhi timo puonjowa ang’o? Mokwongo, ok onego waol gi nyiso Jehova gik ma chandowa kata bed ni waromo gi tembe ma chalo nade. Mar ariyo, onego wawinj gik ma Jehova nyisowa kokalo kuom Wachne kod riwruok mar ogandane. Mar adek, onego wahore ka warito Jehova ka wan gadier chuth ni obiro tieko lit ma wan-go e kinde mowinjore. Ka wadhi nyime nyiso Jehova gik ma ni e chunywa ma iye kendo dhi nyime winje ka wahore mana kaka Habakuk notimo, wabiro bedo gi chuny mokue, to mano biro konyowa nano. Geno ma wan-go biro miyo wamed hore, to horuok biro miyo wasik ka wamor kata mana sama masiche olworowa. Bedo gi geno miyo wabedo gadier chuth ni Wuonwa ma ni e polo biro kawo okang’ e sa mowinjore.​—Rumi 12:12. w18.11 15-16 ¶11-12









^ (Hab. 2:1) Abiro dhi nyime chung’ kara mar rito, Abiro chung’ e wi ka ma oting’ore malo. Abiro rito mondo awinj gima obiro nyisa Mondo ane gima dadwoke sa ma orieya.



^ (Hab. 3:16) Ne awinjo mano mi atetni; Duolno nomiyo dhoga otetni. Chokena notow; Tiendena ne tuomore; Kata kamano, arito odiechieng masira ka aling’ mos, Nikech odhi biro ne jo ma monjowa.



^ (Rumi 12:12) Moruru nikech geno. Nanuru e masira. Lamuru ma ok uwe.








Ngeso, Desemba 12


Mon onego obidhre gi lewni mowinjore, ma ok gikal tong’ kendo ka ginyiso ni gin joma pachgi long’o.​—1 Tim. 2:9.




Jehova neno nade tim mar chwanyo jomamoko? Yesu nowacho kama: “Ng’ato ang’ata ma chwanyo achiel kuom joma tindo ma nyiso yiegi, dibed maber moloyo ka otue e ng’ute kidi mar pong’, kaka mirundo gi punda, mondo onyumego e nam.” (Mar. 9:42) Mago weche mapek ahinya! To nikech Yesu nigi kido ma chal gi mag Jehova, wan gadier ni Jehova bende ok mor kata matin gi ng’ato ang’ata ma timo atima gik moko ma ok odewo ni timbene chwanyo jomamoko. (Joh. 14:9) Be wan gi paro ma chal gi mar Jehova gi Yesu e wachno? Be waserwako parono? Timbewa nyiso ang’o? Kuom ranyisi, samoro nitie kit rwakruok kata dusruok moro ma omako wang’wa, to wang’eyo maber ni onyalo chwanyo jomoko e kanyakla kata miyo jomoko obed gi gombo moko maricho kuomwa. Be hera ma waherogo Jokristo wetewa biro chwalowa mondo watamre kit rwakruok kata dusruok ma chalo kamago? w18.11 25 ¶9-10









^ (1 Tim. 2:9) Kamano bende, mon onego obidhre gi lewni mowinjore, ma ok gikal tong’ kendo ka ginyiso ni gin jo ma pachgi long’o, ok mana bidhruok gi suko wich kod rwako dhahabu kata kite mag lulu, kata gi lewni ma nengogi tek ahinya,



^ (Mar. 9:42) To ng’at ma chwanyo achiel kuom jo matindo ma keto yie kuomagi, dibed maber moloyo ka otue pong’ ma punda rundo e ng’ute kae to inyumego e nam.



^ (Joh. 14:9) Yesu nodwoke kama: “Kata bang’ bedo kodu kuom kinde malach kama pok ing’eya Filipo? Ng’at ma osenena, oseneno Wuoro bende. Ere kaka ipenjo ni, ‘Nyiswa Wuoro’?








Jumapil, Desemba 13


Satani noduoko Jehova, mowacho ni, Ayub oluoro Nyasaye nono ma ok obi yudo gi moro koso? . . . Rie lueti, imul gik moko duto ma engo, eka noyanyi e nyimi.​—Ayub 1:9, 11.




Ang’o momiyo dwarore ahinya ni ng’ato ka ng’ato kuomwa omakre gi Jehova? En nikech Satan kwedo Jehova, to wan bende okwedowa. Malaika ma nong’anyono ne oketho nying Jehova kuom wacho ni Jehova en Nyasaye marach, ma tuono ji gik ma beyo, kendo Jaloch marach. Gima lit en ni Adam gi Hawa ne oriwo Satan lwedo ma ging’anyo ne Jehova. (Cha. 3:1-6) Ka ne pod gin e puodho mar Eden, ne gin gi thuolo mang’eny mar medo tego hera ma ne giherogo Jehova. Kata kamano, e kinde ma ne Satan ketho nying Jehova, noyudo ka hera ma Adam gi Hawa noherogo Jehova nosedok chien. Mano nonyuolo penjo moro: Be nitie dhano moro amora ma ne nyalo makore gi Jehova nikech ohere? Mano notimore e ndalo Ayub. (Ayub 1:8-11) Ne en ng’at morem mana kaka wan. En bende nobothga. Kata kamano, Jehova nohero Ayub nikech Ayub nomakore kode. w19.02 3-4 ¶6-7









^ (Ayub 1:9) Satan nodwoko Jehova niya: “Be iparo ni Ayub diluori ka onge gima oyudo kuomi?



^ (Ayub 1:11) To koro, rie lweti ikaw gik moko duto ma en-go mondo ine ka ok obi yanyi e wang’i.”



^ (Cha. 3:1-6) Koro, thuol ne riek* moloyo le duto mag bungu ma Jehova Nyasaye ne osechueyo. Omiyo, nopenjo dhako niya: “Be en adier ni Nyasaye nowacho ni kik ucham olemb yath moro amora manie puodho?” 2 To dhako nodwoko thuol niya: “Wanyalo chamo olemb yien duto manie puodho. 3 Kata kamano, kuom olemb yath manie dier puodho, Nyasaye osewacho kama: ‘Kik uchame, kendo kik umule, nono to ubiro tho.’” 4 Eka thuol ne owacho ne dhakono niya: “Ok unutho ngang’. 5 Nimar Nyasaye ong’eyo ni chieng’ muchamee, wang’u noyepi mi unubed machal gi Nyasaye, kung’eyo ber gi rach.” 6 Omiyo, dhakono noneno ni olemb yadhno ber chamo, kendo olombo wang’. Adier, yadhno ne ber ahinya. Kuom mano, ne opono olemb yadhno mochako chamo. Kae to bang’e nomiyo chwore moko ka en kode, mi chwore bende ne ochamo.

Kata, “otang’.”


^ (Ayub 1:8-11) Eka Jehova nochako openjo Satan niya: “Be iseneno Ayub jatichna, koso? Onge ng’at ma chal kode e piny. En ng’at ma onge ketho kendo ma timne tir, oluoro Nyasaye kendo otang’ gi richo.” 9 Satan nodwoko Jehova niya: “Be iparo ni Ayub diluori ka onge gima oyudo kuomi? 10 Donge iseketo chiel molwore kaachiel gi joode kod gimoro amora ma en-go? Iseguedho tich lwete kendo jambe opong’o piny? 11 To koro, rie lweti ikaw gik moko duto ma en-go mondo ine ka ok obi yanyi e wang’i.”








Wuok Tich, Desemba 14


[Nouso] gik moko duto ma ne en-go kae to nong’iewo luluno.​—Mat. 13:46.




Mondo Yesu ne nyis ni adiera mar Pinyruodh Nyasaye en gima duong’ ahinya kuom jogo ma yude, nogoyo ngero mar jalok ohala ma jawuoth ma ne manyo kite mabeyo mag lulu. Noyudo achiel ma ne nengone tek ahinya ma nochuno ni ‘ous mapiyo’ gik moko duto ma ne en-go mondo ong’iewe. (Mat. 13:45, 46) E yo machalo kamano, adiera ma ne wayudo ma en adiera e wi Pinyruodh Nyasaye kod mamoko ma wasepuonjore e Muma gin adiera ma wageno ahinya, ma nochuno ni wakaw okang’ mapiyo mar timo gimoro amora ma ne wanyalo mondo wayud adierago. Ka po ni wahero adiera gi chunywa duto, ok wabi use. (Nge. 23:23, NW) Gima lit en ni jotich Nyasaye moko oseweyo neno ber mar adiera ma ne ging’iewo, kendo giseuse. Kik wayie mondo gima kamano otimrenwa kata matin! Mondo wanyis ni wageno adiera gi chunywa duto kendo ok wabi use, nyaka waluw gima Muma nyisowa ni ‘wadhi nyime wuotho e adiera.’ (3 Joh. 2-4) Wuotho e adiera oriwo dak ka luwore gi adierano. Mano tiende ni waket adiera obed mokwongo e gimoro amora ma watimo e ngimawa kendo timbewa bende oluwre gi adierano. w18.11 8 ¶3









^ (Mat. 13:46) Bang’ yudo lulu achiel ma nengone tek ahinya, nodhi mapiyo mouso gigene duto kae to ong’iewo luluno.



^ (Mat. 13:45, 46) “Kendo Pinyruodh polo chal gi ja ohala ma manyo kite mabeyo mag lulu. 46 Bang’ yudo lulu achiel ma nengone tek ahinya, nodhi mapiyo mouso gigene duto kae to ong’iewo luluno.



^ (Nge. 23:23) Ng’iew adiera kendo kik iuse, Ng’iew bende rieko, puonj, kod winjo tiend wach.



^ (3 Joh. 2-4) In jal ma ahero, alamo ni mondo idhi nyime maber e weche duto, kendo ibed mangima, mana kaka sani idhi maber e ngimani. 3 Nikech ne ail ahinya ka owete nobiro mi gichiwo neno ni imakori gi adiera, mana kaka sani idhi nyime wuotho e adiera. 4 Onge gima duong’ ma dimi abed mamor* ma loyo wachni: ni asik ka awinjo ni nyithinda dhi nyime wuotho e adiera. 

Kata nyalo bedo, “ma dimi ago erokamano.”







Tich Ariyo, Desemba 15


Kuom yie, ohinga mag Jeriko ne olwar piny bang’ ka Jo-Israel ne osewuotho ka gilworogi kuom  ndalo abiriyo.​—Hib. 11:30.




Ne onyis Jo-Israel ni kik gimonj Jeriko achiel kachiel, to kar mano, gilwor dalano dichiel pile pile kuom odiechienge auchiel, kae to e odiechieng’ mar abiriyo gilwore dibiriyo. Samoro jokedo moko nowacho e chunygi ni, ‘Mae ketho sa gi muya manadeni!’ Kata kamano, Jatelo sie-sie ma ne tayo Jo-Israel nong’eyo gima notimo. Paro ma nochiwono notiyo maber ahinya kendo notego yie mar Jo-Israel. Jokedo be chunygi noyueyo nikech koro ne ok gikedo gi jolweny mag Jeriko ma ne roteke ahinya. (Jos. 6:2-5) Ang’o ma wapuonjore? Nitie kinde ma wanyalo hum nono gi lokruok moko ma riwruok mar oganda Jehova timo kata weche ma inyisowa ni waluw. Kuom ranyisi, ka ne ochak yienwa tiyo gi simu, tablet, kata kompyuta mag lwedo e puonjruok, e lendo, kod e chokruok, nyalo bedo ni ne wawuoro awuora kuma riwruok mar oganda Jehova ochomo kodwa. Sani to koro waneno ber mar tiyo gi gigo. Sama wafwenyo ber ma lokruogego kelo kata ka po ni ne wakwongo wahum matin, yiewa medo bedo motegno kendo wasiko e winjruok achiel kaka jo Jehova. w18.10 23 ¶8-9









^ (Hib. 11:30) Kuom yie, ohinga mag Jeriko ne olwar piny bang’ ka Jo-Israel ne osewuotho ka gilworogi kuom ndalo abiriyo.



^ (Jos. 6:2-5) Jehova nowacho ne Joshua niya: “Ne, aseketo Jeriko gi ruodhe kaachiel gi jolwenje ma roteke e lweti. 3 Un jolweny, lworuru dalano dichiel pile ka pile. Timuru kamano kuom odiechienge auchiel. 4 Ket jodolo abiriyo mondo owuoth e nyim Sandug Singruok ka moro ka moro kuomgi oting’o tung yim. To e odiechieng’ mar abiriyo lworuru dalano dibiriyo, kendo jodologo onego ogo tungego. 5 Ka gigoyo agoya tungego ni i, jolweny duto onego okog matek ka gigoyo milome mar lweny. Bang’ mano, ohinga mar dalano biro ruombore piny, kae to jolweny omonj dalano achiel kachiel.”








Tich Adek, Desemba 16


Ruoth, be ma e kinde ma idwaro duokoe pinyruoth ne Israel?​—Tich 1:6.




Mano e paro ma jopuonjre Yesu ne nigo e wi Mesia. Nyalo bedo ni Jo-Galili bende ne nigi parono, to mano e momiyo ne gidwaro ni Yesu obednegi ruoth. Nyaka bed ni ne giparo ni Yesu ne dhi bedonegi ruoth maber nikech nong’eyo wuoyo, ne ochango jotuo, kendo nonyalo kata mana miyo ji chiemo. Ka Yesu nosemiyo chwo 5,000 chiemo, nochich ni jogo ne nigi paro mobam kuome. Muma wacho niya: “Ka Yesu nong’eyo ni ne gichiegni biro make mondo gikete obed ruoth, noa kanyo mi ochako odhi kendo e got kar kende.” (Joh. 6:10-15) Kinyne ka koro ne gin e bath Nam Galili komachielo, thothgi koro ne onge gi siso mar kete obed ruodhgi. Yesu notiyo gi thuolono e leronegi tich ma nokele e piny ka. Nobiro konyo ji mondo olos winjruokgi gi Nyasaye to ok chiwo kony mag ringruok. Nowachonegi kama: ‘Tiuru ne chiemo ma siko nyaka chieng’, to ok ne chiemo ma tow.’​—Joh. 6:25-27. w18.06 4 ¶4-5









^ (Tich 1:6) Omiyo, ka ne gisechokore, ne gipenje niya: “Ruoth, be ma e kinde ma iduokoe pinyruoth ne Israel?”



^ (Joh. 6:10-15) Yesu nowacho niya: “Nyisuru ji mondo obed piny.” Nikech ne nitie lum mang’eny kanyo, ji ne obetie, chiegni chwo ma dirom 5,000. 11 Yesu nokawo makatego kendo bang’ goyo erokamano, nopogo ne jo ma nobet kanyo. Notimo kamano bende gi rech matindogo, kendo ne gichiemo mi giyieng’. 12 To ka ne giseyieng’, nowacho ne jopuonjrene niya: “Chokuru ng’injo modong’ mondo kik gimoro amora kethre.” 13 Omiyo, ne gichokogi mi gipong’o okepni 12 gi ng’injo mag makate abich mag shairi ma ne ji oweyo. 14 Ka ji noneno honni ma nosetimo, ne giwacho niya: “Adier, jali e Janabi ma nonego obi e piny.” 15 Ka Yesu nong’eyo ni ne gichiegni biro make mondo gikete ruoth, noa kanyo mi odok e got kar kende.



^ (Joh. 6:25-27) Ka ne giyude loka nam, ne gipenje niya: “Rabi, ne ichopo kae sa adi?” 26 Yesu nodwokogi kama: “Adier, adier, awachonu ni, umanya ok nikech nuneno honni ma atimo, to nikech ne uchamo makate mi uyieng’. 27 Tiuru, ok ne chiemo ma tow, to ne chiemo ma siko nyaka chieng’, ma Wuod dhano biro miyou; nimar kuom jalo, Nyasaye Wuoro owuon oseketoe alama ma nyiso ni oyie kode.”








Tich Ang’wen, Desemba 17


Odundu motore ok anotur: Yuk tuoro magolo yiro ok anosim.​—Isa. 42:3.




Yesu nong’eyo lit mag joma chunygi nonyosore kendo ma ne ipimo gi yuk tuoro kata kitambi ma chiegni sim. Mano nomiyo obedo mang’won kodgi. (Mar. 10:14) En adier ni waonge gi nyalo mar nono chuny ji kaka Yesu kendo ok wanyal puonjo ji kaka nopuonjo. Kata kamano, wanyalo bedo mang’won gi joma walendonegi mana kaka notimo. Mano oriwo yo ma wawuoyogo kodgi, seche ma wawuoye kodgi, kod thuolo ma wakawo sama wawuoyo kodgi. E kindewagi, dhano tara gi tara ‘hinyore kendo gidiwo mana ka rombe ma onge jakwath’ nikech jo ohala, josiasa, kod jotend dinde ma gigeno ni otagi opong’ mana gi mibadhi. (Mat. 9:36) Nikech mano, ji mang’eny onge gi geno moro amora. Donge ber ka wakechogi kuom wuoyo kodgi e yo mang’won? Nitie ji mang’eny ma rwakoga wach maber ma walando, ok mana nikech kaka waleronegi Muma, to nikech gifwenyo ni wadewogi gadier kendo wang’won kodgi. w18.09 31 ¶13-14









^ (Isa. 42:3) Ok notur odundu mobarore, Ok nosim otambi ma ok liel maber. Obiro ng’ado bura gi adiera.



^ (Mar. 10:14) Ka Yesu noneno mano, nobedo gi mirima mi nokonegi niya: “Weuru nyithindo matindogi obi ira; kik utem geng’ogi nimar Pinyruodh Nyasaye en mar jo ma kamago.



^ (Mat. 9:36) Ka noneno oganda, nokechogi nikech ne isandogi malit, kendo ne gidiwo mana ka rombe ma onge jakwath.








Tich Abich, Desemba 18


Joma mor gin joma nigi riyo mar ng’eyo Nyasaye.​—Mat. 5:3.




Ere kaka wanyiso ni wan gi riyo mar ng’eyo Nyasaye? Watimo kamano ka wapuonjore Wach Nyasaye, ka waluwo kaka onyisowa, kendo ka waketo wach lamo obed mokwongo. Ka watimo gigo, mor marwa biro medore. Yiewa biro medo bedo motegno kuom gik ma Nyasaye osingonwa. (Tito 2:13) Bedo gi winjruok maber gi Nyasaye e chakruok mar mor madier. Jaote Paulo nondiko niya: “Beduru mamor kuom Ruodhwa [Jehova] kinde duto. Anwoyo kendo ni, Moruru!” (Fil. 4:4) Mondo wabed gi winjruok ma kamano gi Jehova, nyaka wabed gi rieko moa kuome. (Nge. 3:13, 18) Mondo wasik ka wamor, nyaka wasom Wach Nyasaye kendo wati gi puonj ma wayudo e iye. Yesu nojiwo wachno kama: “Kung’eyo wechegi, un joma mor ka utimogi.” (Joh. 13:17; Jak. 1:25) Mano e ma biro loyonwa riyo mar ng’eyo Nyasaye kendo miyo wasik ka wamor. w18.09 18 ¶4-6









^ (Mat. 5:3) “Jo mamor gin jo ma nigi riyo mar ng’eyo Nyasaye, nimar Pinyruodh polo en margi.



^ (Tito 2:13) sa ma warito geno ma kelo mor kod fwenyruok maduong’ mar Nyasaye maduong’ kod mar Yesu Kristo Jawarwa,



^ (Fil. 4:4) Beduru mamor kuom Ruoth kinde duto. Anwoyo kendo ni, Moruru!



^ (Nge. 3:13) Ng’at mamor en ng’at ma yudo rieko Kendo en ng’at ma ong’eyo pogo weche kare;



^ (Nge. 3:18) En yadh ngima ne jogo momake, Kendo jogo momake motegno ibiro luong ni jo mamor.



^ (Joh. 13:17) Kung’eyo wechegi, un jo mamor ka utimogi.



^ (Jak. 1:25) To ng’at ma nono i chik kendo osiko ei chikno, ma en chik malong’o chuth ma miyo ji bedo thuolo, ok obed kaka ng’at ma winjo kae to wiye wil, to obedo ng’at ma timo kaluwore gi kaka idwaro; kendo obiro bedo mamor kuom time.








Ngeso, Desemba 19


Kinde duto [Epafra lamo] gi kinda ahinya nikech un.​—Kol. 4:12.




Epafra nong’eyo owetego maber kendo nodewogi ahinya. Bedo ni en bende notueye gi Paulo ne ok omone ng’eyo pek ma owetego ne romogo. (File. 23) Notimo gima nonyalo mondo okonygi. Donge mano en gima nyiso hera? Lemo ne jotich Jehova wetewa konyo kama duong’, to ahinya-ahinya ka waluongo nying ng’ato sama walemo. (2 Kor. 1:11; Jak. 5:16) Par ane joma inyalo lemonegi kiluongo nyingegi. Mana kaka Epafra, owete gi nyiminewa mang’eny lemoga ne joma gin-go e kanyakla, joudi ma nigi ting’ mapek, joma onego otim yiero moko madongo, kata ma romo gi tembe. E wi mano, gilemo ne joma wedegi otho, joma otony e masiche ma timore apoya kod lwenje, kaachiel gi joma nyagore gi pek mag yuto. Nenore maler ni onego walem ne owete gi nyimine mang’eny nikech timo kamano konyogi ahinya. w18.09 5-6 ¶12-13









^ (Kol. 4:12) Epafra misumba Kristo Yesu ma noa iru ooronu mosne. Kinde duto olamo gi kinda ahinya nikech un mondo gikone ubed jo motegno kendo ka un gadier chuth kuom dwaro duto mag Nyasaye.



^ (File. 23) Epafra, wadwa motueyago e jela nikech Kristo Yesu, ooronu mos,



^ (2 Kor. 1:11) Un bende unyalo konyowa kuom sayonwa, mondo ji mang’eny ochiw lamo mag erokamano e lowa kuom ng’wono minyisowa nikech lamo mag ji mang’eny.



^ (Jak. 5:16) Kuom mano, huluru richou ayanga e kindu, kendo ulam ne joweteu mondo ochangu. Kwayo mar ng’at makare nigi teko.








Jumapil, Desemba 20


Chiwo kelo mor mogundho moloyo kawo.​—Tich 20:35.




Paulo ne ok wuo mana kuom kony mag ringruok kende, to nowuoyo bende e wi jiwo jomamoko kaachiel gi miyogi paro moko ma nyalo konyogi. (Tich 20:31-35) Jaote Paulo bende noketonwa ranyisi maber ahinya kokalo kuom wechene kod timbene e wi kaka wanyalo chiwo thuolowa, tekowa, herawa, kod chiko itwa ne jomamoko. Jotim nonro molony e weche oganda bende osefwenyo ni joma jochiwo bedoga ma mor. Buk moro wacho ni “mor ma ji bedogago medore sama gikonyo jomamoko.” Jotim nonro bende wacho ni konyo ji en gima dwarore ahinya nikech timo kamano “miyo ngima ji bedo maber” nikech timno “miyo ji yudo gik mochuno e ngima.” Mano e momiyo ijiwoga ji ni gichiwre e tije ma konyo oganda mondo ngimagi obed maber kendo gibed ma mor. Mano ok en wach ma wendo ne jogo duto ma oyie ni Muma en Wach Jehova Nyasaye ma ne ochueyo dhano.​—2 Tim. 3:16, 17. w18.08 22 ¶17-18









^ (Tich 20:35) Asenyisou e weche duto ni kuom tiyo matek kamano, nyaka ukony jo ma yom yom, kendo nyaka usik ka uparo weche Ruoth Yesu owuon ma nowacho kama: ‘Chiwo kelo mor mang’eny moloyo kawo.’”



^ (Tich 20:31-35) “Kuom mano, beduru ka utang’, kendo paruru ni kuom higni adek, odiechieng’ gi otieno, ne ok aweyo siemou ng’ato ka ng’ato ka pi wang’a chuer. 32 To koro aweyou e lwet Nyasaye kod wach ma puonjo ng’wonone mogundho. Wachno nyalo gerou kendo miyo uyud pok ma Nyasaye miyo jo maler duto moseyier. 33 Pok ne agombo fedha, kata dhahabu, kata lep ng’ato. 34 Un uwegi ung’eyo ni asebedo ka atiyo gi lwetenagi e yudo gik ma ne achando kod mag jo ma ne ni koda. 35 Asenyisou e weche duto ni kuom tiyo matek kamano, nyaka ukony jo ma yom yom, kendo nyaka usik ka uparo weche Ruoth Yesu owuon ma nowacho kama: ‘Chiwo kelo mor mang’eny moloyo kawo.’”



^ (2 Tim. 3:16, 17) Ndiko duto okudh gi much Nyasaye kendo gikonyo kuom puonjo ji, kuom siemo ji, kuom rieyo gik moko, kendo kuom kwero ji kaluwore gi gik makare, 17 mondo ng’at Nyasaye obed moromo chuth, moikore maber ne tije mabeyo duto.








Wuok Tich, Desemba 21


Weuru ng’ado bura gi kaka uneno ng’ato gi oko, to ng’aduru bura makare.​—Joh. 7:24.




Weche ma janabi Isaya nokoro e wi Ruodhwa Yesu Kristo jiwowa kendo duogo chunywa. Isaya nokoro ni Yesu ‘ok nong’ad bura kogeno gima wang’e neno, kata kwero ji kogeno gima ite winjo.’ Kar mano, “nong’ad buch jochan gi tim makare.” (Isa. 11:3, 4) Ang’o momiyo wachno jiwowa? En nikech sani wadak e piny mopong’ gi joma dewo mana joma gihero kende. Waduto wagombo dak e bwo Jang’ad-bura ma biro tayowa ma ok ong’adonwa bura kong’iyo mana kaka wanenore gi oko! Pile ka pile wang’adoga ne jowetewa bura. To nikech wan dhano morem, ok wanyal ng’ado bura e yo makare kaka Yesu. Thothne, wan wang’ado ne ji bura ka luwore gi kaka ginenore gi oko. Kata kamano, ka ne Yesu ni e piny ka, nochikowa ni kik wang’ad bura ka luwore gi kaka ‘waneno ng’ato gi oko,’ to ‘wang’ad bura makare.’ Nenore maler ni Yesu dwaro ni waluw ranyisine sama wang’ado ne ji bura. w18.08 8 ¶1-2









^ (Joh. 7:24) Weuru ng’ado bura gi kaka uneno ng’ato gi oko, to ng’aduru bura makare.”



^ (Isa. 11:3, 4) Enobed mamor nikech oluoro Jehova. Ok obi ng’ado bura kaluwore mana gi gima wang’e oneno, Kata kwero ji kaluwore gi gima ite owinjo.  4 Obiro ng’ado bura makare ne jochan, Kendo nokwer ji e yo makare mondo jo mamuol oyud ber e piny. Obiro goyo piny gi luth mowuok e dhoge Obiro nego jo maricho gi muya moa e dhoge.








Tich Ariyo, Desemba 22


Iti nowinj wach moro bang’i, mowacho, Ma e yo, wuothieuru.​—Isa. 30:21.




En adier ni ok wanyal winjo dwond Nyasaye achiel kachiel kowuok e polo. Kata kamano, kokalo kuom Wachne ma en Muma, owuoyo kodwa konyisowa gik monego watim. E wi mano, otayo “jarit mogen” gi rohone mondo jaritno odhi nyime miyo jotichne chiemb chuny. (Luka 12:42) To mano kaka wayudo chiemb chuny modhuro! Moko igoyonwa e buk, moko ni e websaitwa, vidio bende thoth, to weche momak miwinjo bende ng’eny. Wayieuru mondo weche Jehova mondik e Muma okonywa bedo gadier ni ong’eyo kaka otayo weche, kendo ni obiro golonwa chandruok duto ma Satan kod piny marachni osebedo ka kelonwa. Wang’aduru e chunywa ni wabiro dhi nyime winjo dwond Jehova. Ka watimo kamano, wabiro nano maber e chandruok duto ma wan-go sani kod mamoko ma pod wabiro yudo nyime. Muma paronwa kama: “Dwarore ni ubed gi sinani mondo bang’ ka usetimo dwaro mar Nyasaye, gik ma ne osing ochopnu.”​—Hib. 10:36. w19.03 13 ¶17-18









^ (Isa. 30:21) Kendo iti biro winjo dwol moro e ng’eyi ka wacho niya, “Ma e yo, luwe,” kapo ni ichiko korachwich kata koracham.



^ (Luka 12:42) To Ruoth nowacho niya: “En ng’a ma kuom adier e jarit* mogen, kendo mariek, mochung’ ne mwandu mag ruodhe, ma ruodhe biro keto e wi jotije duto mondo odhi nyime miyogi chiembgi e kinde mowinjore?

Kata, “jatich mochung’ ne ot.”


^ (Hib. 10:36) Nimar dwarore ni ubed gi sinani mondo bang’ ka usetimo dwaro mar Nyasaye, gik ma ne osing ochopnu.








Tich Adek, Desemba 23


Jehova nowuoyo gi Joshua . . . kowacho niya, Musa jatichna osetho; e momiyo koro mondo ia malo, iidh loka Jordan . . . , in, kod jogi duto.​—Jos. 1:1, 2.




Nikech Musa nosebedo ka tayo Jo-Israel kuom higni mang’eny, nyaka bed ni Joshua ne parore ni to jo Nyasaye ne dhi rwako nade yo ma nodhi tayogigo. (Rap. 34:8, 10-12) Buk moro ma lero weche Muma wuoyo kuom ndiko mar Joshua 1:1, 2 kowacho kama: “Chakre kinde machon nyaka sani, sa asaya ma owil jatelo e piny moro amora, weche mag arita kue e pinyno bedoga e akerekeke.” Kuom adier, nitie gik ma ne nyalo miyo Joshua luoro, kata kamano, bang’ ndalo manok, nokawo okang’ ma ne dwarore. (Jos. 1:9-11) Geno ma nogenogo kuom Nyasaye ne ni kare. Muma lero ni Jehova notiyo gi malaika moro e tayo Joshua gi Jo-Israel. Nenore maler ni malaikano ne en Wuod Nyasaye makayo, miluongo bende ni Wach. (Wuok 23:20-23; Joh. 1:1) Jehova nokonyo Jo-Israel e yo maber mi kinde mar loko jatelo okalo mayom, kendo ji noyie gi Joshua. w18.10 22-23 ¶1-4









^ (Jos. 1:1, 2) Bang’ ka Musa jatich Jehova nosetho, Jehova nonyiso Joshua* ma wuod Nun kendo ma ne en jakony Musa niya: 2 “Musa jatichna osetho. Koro a malo. Ng’ad Aora Jordan gi Jo-Israel duto mondo udhi e piny ma adwaro miyou.

Kata, “Jehoshua,” tiende ni “Jehova En Jares.”


^ (Rap. 34:8) Jo-Israel noywago Musa e pewe mag Moab kuom ndalo 30. Ne giywage nyaka ndalo miywagego orumo.



^ (Rap. 34:10-12) Kata kamano, onge janabi moro amora mosewuok kendo e Israel machal gi Musa ma en jal ma ne Jehova wuoyogo wang’ wang’. 11 Ne otimo ranyisi gi honni duto ma ne Jehova oore mondo otim e piny Misri ne Farao gi jotichne duto kaachiel gi pinye duto 12 ma ne gin gik madongo kendo malich ma ne otimo e nyim Jo-Israel duto.



^ (Jos. 1:1, 2) Bang’ ka Musa jatich Jehova nosetho, Jehova nonyiso Joshua* ma wuod Nun kendo ma ne en jakony Musa niya: 2 “Musa jatichna osetho. Koro a malo. Ng’ad Aora Jordan gi Jo-Israel duto mondo udhi e piny ma adwaro miyou.

Kata, “Jehoshua,” tiende ni “Jehova En Jares.”


^ (Jos. 1:9-11) Donge asechiki ni ibed gi chir kendo ibed gi teko? Kik iluor kendo kik kibaji goyi, nimar Jehova Nyasachi nobed kodi kamoro amora ma nidhiye.” 10 Eka Joshua nochiko jotend oganda niya: 11 “Dhiuru e kambi duto mondo uland ne oganda ni, ‘Ikuru gik moko, nimar odong’ ndalo adek to ung’ado Aora Jordan mondo ukaw piny ma Jehova Nyasachu dwaro miyou.’”



^ (Wuok 23:20-23) “Aoro malaika mondo oritu kotelonu nyaka ka ma aseikonu. 21 Winjuru dwonde kendo utim kaka ochikou. Kutamoru winje, ok obi weyonu kethou nikech oting’o nyinga. 22 To kuwinje mutimo duto ma achikou, anaked gi jowasiku kendo anakwed jo ma kwedou. 23 Nikech malaikana notelnu koterou e piny Jo-Amor, Jo-Hiti, Jo-Perizi, Jo-Kanaan, Jo-Hivi, kod Jo-Jebus, kendo natiekgi chuth.



^ (Joh. 1:1) Kar chakruok Wach ne nitie, kendo Wach ne nigi Nyasaye, bende Wach ne en nyasaye.*

Kata, “ne chal gi Nyasaye.”







Tich Ang’wen, Desemba 24


Nondiko kitap paro e nyime, mana ni jogo maluoro Jehova.​—Mal. 3:16.




Jehova bedo ma mor sama ng’ato ochiworene, kendo ondiko ng’atno e ‘kitape mar paro.’ Sama Jehova ondiko nyingwa e ‘kitape mar paro,’ nitie gik ma koro nyaka watim. Malaki nowacho ni nyaka ‘waluor Jehova kendo wapar nyinge.’ Ka wabukore wachako chiwore ne gimoro machielo, mano nyalo miyo Jehova oruch nyingwa e kitap ngima. (Wuok 32:33; Zab. 69:28) Omiyo, chiwruok ne Jehova ok en mana singruok kod batiso kende. Mago gin mana gik ma ng’ato timo dichiel to kalo. Mondo wanyis ni wan mag Jehova, nyaka wadhi nyime luwo chikene kendo timo dwache e ngimawa duto.​—1 Pet. 4:1, 2. w18.07 23-24 ¶7-9









^ (Mal. 3:16) E kindeno jo ma ne oluoro Jehova ne owuoyo e kindgi, mi Jehova ne ochikonegi ite, mowinjogi. Kendo kitap rapar ne ondik e nyime, mana mar jogo moluoro Jehova kendo ma paro* nyinge.

Kata, “paro matut.” Kata nyalo bedo, “ogeno; okawo mapek.”


^ (Wuok 32:33) Jehova to nodwoko Musa niya: “Ng’at motimo richo e ma abiro rucho nyinge e buga.



^ (Zab. 69:28) Mad ruch nyinggi e bug ngima, Kendo kik kwan-gi kaachiel gi jo makare.



^ (1 Pet. 4:1, 2) Nikech Kristo noneno masira e ringruok, un bende ikreuru gi paro ma kamano; nikech ng’at moseyudo masira e ringruok koro oseweyo richo 2 mondo otim dwaro mar Nyasaye to ok gombo mag dhano, kuom ndalo modong’go e ringruok.








Tich Abich, Desemba 25


Nikech koro wasedongo mi waweyo puonj ma gin mana mise mag ng’eyo Kristo, koro wakeduru matek mondo wabed joma otegno.​—Hib. 6:1.




Mano ok timre atima kende. Nyaka ‘waked matek.’ Bedo Jakristo motegno oriwo timo dongruok e yo ma wang’eyogo adiera kod kaka watiyo gi adierago. Mano e momiyo ijiwowaga ni wasom Muma pile ka pile. (Zab. 1:1-3) Be isechako timo mano? Somo Muma pile ka pile biro miyo ing’e chike Jehova kod puonjge e yo matut. Kuom chike duto ma omi Jokristo, hera e namba achiel. Yesu nonyiso jopuonjrene niya: “Ma e ma nomi ji duto ong’e ni un jopuonjrena​—ka un gi hera e kindu uwegi.” (Joh. 13:35) Jakobo ma owadgi Yesu noluongo hera ni “chik ma ka ruoth.” (Jak. 2:8) Paulo nowacho kama: “Hera e ma chopo weche duto ma chik dwaro.” (Rumi 13:10) Jiwo hera e yo ma kamano ok en gima kawowa gi wuoro nikech Muma wacho ni “Nyasaye en hera.”​—1 Joh. 4:8. w18.06 19 ¶14-15









^ (Hib. 6:1) Kuom mano, nikech koro wasedongo mi waweyo puonj ma gin mana mise mag ng’eyo Kristo, koro wakeduru matek mondo wabed jo motegno, ma ok wasik mana ka waketo mise kendo, tiende ni e puonj kaka loko chuny a e timbe ma kelo tho, yie kuom Nyasaye,



^ (Zab. 1:1-3) Ng’at mamor en ng’at ma ok luw paro ma joricho ng’ado Kendo ok ochung’ e yor joricho Bende, ok obed e kind jo ma jaro gik makare.  2 To omor gi chik Jehova, Osome gi dwol ma piny* odiechieng’ gotieno.  3 Obiro chalo gi yath ma dongo e bath aora, Ma nyago olemo e kinde mowinjore, Kendo ma obokene ok ner. Gimoro amora motimo nodhi maber.

Kata, “Osome kendo oparo matut kuome.”


^ (Joh. 13:35) Ma e ma nomi ji duto ong’e ni un jopuonjrena ka un gi hera e kindu uwegi.”



^ (Jak. 2:8) Koro, ka uchopo chik ma ka ruoth ma luwore gi wach manie Ndiko ma wacho ni, “Nyaka iher wadu kaka iherori iwuon,” utimo maber ahinya.



^ (Rumi 13:10) Ng’at ma nigi hera ok nyal timo gima rach ne wadgi; omiyo hera e ma chopo weche duto ma chik dwaro.



^ (1 Joh. 4:8) Ng’ato ang’ata ma ok nyis hera pok ong’eyo Nyasaye, nimar Nyasaye en hera.








Ngeso, Desemba 26


Ne gimiyo iye owang’, mi ochadho wach.​—Zab. 106:33, “The Bible in Luo,” 1976.




Kata obedo ni Jehova e ma ne Jo-Israel ong’anyone, Musa e ma ne iye owang’. Bedo ma onge ritruok nomiyo ochadho wach ma ok oparo ni weche ne dhi bedo nade bang’e. Musa ne oyie mondo gik maricho ma jomoko ne timo omone dhi nyime chomo wang’e kuom Jehova. Ka ne Jo-Israel ohango ng’ur ne wach pi, Musa notimo kaka Jehova nochike. (Wuok 7:6) Kata kamano, nenore ni bang’ nano gi Jo-Israel ma ne tokgi tekgo kuom kinde malach, nochako ol kodgi mi chunye onyosore. Be dibed ni Musa ne paro mana kaka timbe jogo ne chwanye kar paro kaka nonyalo miyo Jehova duong’? Ka janabi ma nomakore motegno gi Nyasaye kaka Musa e ma ne nyalo chwanyore ma lwar nikech gik ma richo ma jomamoko ne timo, donge mano nyiso ni wan be gima kamano nyalo timorenwa? Mana kaka Musa, wan bende wachiegni donjo e piny manyien ma Jehova osingonwa. (2 Pet. 3:13) Onge ng’ato ang’ata kuomwa ma diher ni thuolo ma jaber kamano obaye. Kata kamano, mondo wadonj e piny manyienno, nyaka wasik ka wachomo wang’wa kuom Jehova kendo wadhi nyime timo dwache.​—1 Joh. 2:17. w18.07 15 ¶14-16









^ (Zab. 106:33) Ne giwang’o iye Mi orokni gi wach.



^ (Wuok 7:6) Musa gi Harun notimo gima Jehova nochikogi; ne gitimo mana kamano.



^ (2 Pet. 3:13) To kaluwore gi kaka nosesingo, warito polo manyien gi piny manyien, ka ma tim makare nobedie.



^ (1 Joh. 2:17) E wi mano, piny kadho gi gombone, to ng’at ma timo dwach Nyasaye siko nyaka chieng’.








Jumapil, Desemba 27


Useloyo Ng’at Marach.​—1 Joh. 2:14.




Satan ok nyal chuno ji mondo otim gik ma ok gidwar timo. (Jak. 1:14) Ji mang’eny timo dwach Satan ka ok ging’eyo. Kata kamano, bang’ puonjore adiera ng’ato ka ng’ato nyaka yier ng’ama obiro tiyone. (Tich 3:17; 17:30) Ka wang’ado mar timo dwach Nyasaye, onge gimoro amora ma Satan nyalo timo mondo oketh winjruokwa gi Nyasaye. (Ayub 2:3; 27:5) Nitie gik mamoko ma Satan gi jochiende ok nyal timo. Kuom ranyisi, onge kamoro amora e Muma ma wacho ni Satan gi jochiende nyalo somo pachwa kata chunywa. Mana Jehova gi Yesu kende e ma nigi nyalo mar timo kamano. (1 Sa. 16:7; Mar. 2:8) Ka watimo duto ma wanyalo mondo gik ma wawacho oluwre gi dwach Nyasaye, wanyalo bedo gadier ni Jehova ok bi yie Satan otimnwa gima nyalo hinyowa nyaka chieng’. (Zab. 34:7) Onego wang’e jasikwa to ok onego waluore. Kata obedo ni wan dhano morem, ka wageno kuom Jehova to obiro konyowa loyo Satan. Ka wakwedo Satan, obiro ringowa.​—Jak. 4:7; 1 Pet. 5:9. w18.05 26 ¶15-17









^ (1 Joh. 2:14) Andikonu un wuone, nikech useng’eyo jalno mosebetie nyaka a chakruok. Andikonu un chwo matindo, nikech un gi teko kendo wach Nyasaye siko e iu, kendo useloyo ng’at marach.



^ (Jak. 1:14) To ng’ato ka ng’ato itemo ka iywaye kendo ka iyondhe gi gombone owuon.



^ (Tich 3:17) Kuom mano, owetena, ang’eyo ni ne utimo mano nikech ne ukia, mana kaka jotendu bende ne kia.



^ (Tich 17:30) Adier, Nyasaye ok osedewo ndalo kaka mago ma ji ne ok ong’eye. To sani koro olando ne ji duto kamoro amora ni onego gilok chunygi.



^ (Ayub 2:3) Eka Jehova nochako openjo Satan niya: “Be iseneno Ayub jatichna, koso? Onge ng’at ma chal kode e piny. En ng’at ma onge ketho kendo ma timne tir, oluoro Nyasaye kendo otang’ gi richo. Pod omakore motegno gi timne matir kata obedo ni idwaro thuwa kode mondo anege kayiem nono.”



^ (Ayub 27:5) Ok nyalre ngang’ mondo awach ni un jo makare! Nyaka thona, abiro siko ka an ng’at matir!



^ (1 Sa. 16:7) To Jehova ne onyiso Samuel kama: “Kik ing’i kaka ochal kata ng’iyo borne, nimar asedage. Nikech yo ma dhano nenogo gik moko opogore gi kaka Nyasaye neno, nimar dhano neno mana gik ma oko, to Jehova neno nyaka chuny ng’ato.”



^ (Mar. 2:8) To gikanyono, ka Yesu nofwenyo ni ne gipenjore kamano e kindgi, nopenjogi kama: “Ang’o momiyo upenjoru wechegi e chunyu?



^ (Zab. 34:7) Malaika mar Jehova ogoyo kambi kolworo jo ma oluoro Nyasaye, Kendo oresogi.



^ (Jak. 4:7) Kuom mano, bolreuru ne Nyasaye; to kweduru Jachien, mi noringu.



^ (1 Pet. 5:9) To kwedeuru matek, ka uchung’ motegno e yie, ka ung’eyo ni sand kaka mago bende yudo riwruok mar owete e piny ngima.








Wuok Tich, Desemba 28


Ket tichni e luet Jehova; mi weche miparo timo notimre.​—Nge. 16:3.




Wawach ni ichano dhi e wuoth moro mabor nikech ogweli e nyasi moro makende. Chuno ni nyaka iidh mtoka nikech kuno bor. Ka ichopo e stend, iyudo ka mtokni ng’eny. Dwarore ni iidh mtoka ma dhi kama idhiye. Ka iidho mtoka moro amora ma wiyi omiyi, to obiro teri kamoro nono. Rowere ma ndalowagi bende nigi wuoth ma rabora e ngimagi. Giromo gi gik mang’eny monego gitimie yiero, to moko bende nyalo chochogi. Un rowere, timo yiero mowinjore nyalo bedonu mayot ka ung’eyo gima udwaro timo e ngimau. Be ubiro keto pachu e timo gik ma moro Jehova? Mano nyiso ni rawera nyaka ket Jehova motelo e gik moko duto motimo e ngimane moriwo somo, tich, bedo gi joot, kod weche mamoko. Mano bende oriwo timo gik ma miyo obedo gi winjruok maber gi Nyasaye. Rowere ma keto pachgi e timo gik ma miyo gibedo gi winjruok maber gi Jehova bedo gadier ni ibiro guedhgi e ngima. w18.04 25 ¶1-3









^ (Nge. 16:3) Ket gimoro amora mitimo e lwet Jehova, To chenroni biro dhi maber.








Tich Ariyo, Desemba 29


Yaye nyara! Isenego chunya, kendo ibedo e kar kwan jogo machanda.​—Bura 11:35.




Jeftha notimo mana kaka nosesingo kendo noyie mondo nyare odhi Shilo oti ne Jehova e tabernakel e ngimane duto. (Bura 11:30-35) Kata obedo ni wachno ne tek ne Jeftha, wachno ne tek moloyo ne nyare ma noyie timo kaka wuon-gi ne dwaro. (Bura 11:36, 37) Mano nyiso ni ne ok dhi kende, ne ok odhi nyuolo nyithindo ma ne nyalo ting’o nying odgi malo kendo rito mwandu wuon-gi. Nowinjore ohoye kendo ojiwe ahinya. Muma wacho niya: “Nobedo kido e Israel, ni nyiri mag Israel nodhiyo higa ka higa mar paro nyar Jeftha ja Gilead ndalo ang’wen e higa.” (Bura 11:39, 40) Donge en adier ni Jokristo ma pok odonjo e kend ma tiyo gi thuologi e paro “weche mag Ruoth” bende onego opwo kendo ojiw?​—1 Kor. 7:32-35. w18.04 17 ¶10-11









^ (Bura 11:35) To ka ne oneno nyareno, noyiecho lepe, mowacho niya: “Yaye nyathina, inego chunya! Kare in e ng’at ma asekuong’ora ni abiro chiwo! To nikech asesingora ne Jehova, ok anyal lokora.”



^ (Bura 11:30-35) Jeftha nokuong’ore ne Jehova niya: “Ka ichiwo Jo-Amon e lweta, 31 mi aduogo gi kuwe bang’ loyogi, to ng’ato ang’ata ma nokwong wuok e oda ka biro romona nobed mari, in Jehova, kendo abiro chiwe kaka misango miwang’o.” 32 Omiyo, Jeftha nodhi kedo gi Jo-Amon, kendo Jehova nochiwogi e lwete. 33 Nonego ji mang’eny e mier 20 chakre Aroer nyaka Minith. Bende, ne onego ji nyaka Abel-keramin. Kuom mano, Jo-Israel noloyo Jo-Amon. 34 Ka ne Jeftha odok dalane Mizpa, nyare ne obiro romone ka goyo thum kendo miel. Ne en nyathi achiel kende. Jeftha ne onge wuoyi kata nyako machielo. 35 To ka ne oneno nyareno, noyiecho lepe, mowacho niya: “Yaye nyathina, inego chunya! Kare in e ng’at ma asekuong’ora ni abiro chiwo! To nikech asesingora ne Jehova, ok anyal lokora.”



^ (Bura 11:36, 37) Nyare nowachone niya: “Wuora, ka isesingori ne Jehova kamano, to tim koda mana kaka isesingori, nimar Jehova osemiyo ichulo kuor ne Jo-Amon wasiki.” 37 Eka nomedo wacho ne wuon-gi niya: “Yie akwayie gimoro achiel kende: Weya mondo adhi e gode kuom dweche ariyo mondo aywag gi nyiri wetena nikech ok bi kenda.”



^ (Bura 11:39, 40) Bang’ dweche ariyo, noduogo ir wuon-gi, mi wuon-gi notimo mana kaka nosekuong’ore. Nyareno ne ok onindo gi dichwo e ngimane duto. Kendo Jo-Israel ne obedo gi tim* mar 40 oro nyigi mondo gidhi gipwo nyar Jeftha Ja-Gilead, ndalo ang’wen, higa ka higa.

Kata, “chik.”


^ (1 Kor. 7:32-35) Kuom adier, daher mondo kik ubed gi parruok. Dichwo ma ok okendo nigi parruok kuom weche mag Ruoth, kaka onyalo bedo malong’o e wang’ Ruoth. 33 To dichwo mokendo nigi parruok kuom weche mag piny, kaka onyalo bedo malong’o e wang’ chiege, 34 kendo pache opogore diriyo. Bende, dhako ma ok okend kata nyako ma silili nigi parruok kuom weche mag Ruoth, mondo obed maler e ringrene kod pache. To dhako ma okend nigi parruok kuom weche mag piny, kaka onyalo bedo malong’o e wang’ chwore. 35 Awacho mae mondo un uwegi uyud ber, ok ni mondo atueu, to mondo ajiwu utim gima owinjore, kendo mondo usik ka uchiworu ne tij Ruoth ma onge gima galo pachu.








Tich Adek, Desemba 30


Malaike . . . ok nomakore gi migawo ma ne gin-go chon, kendo [ne gijwang’o] kar dakgi mowinjore kodgi.​—Juda 6.




Malaike ma kwan-gi buora noriwore gi Satan e ng’anyo ne Nyasaye. Ka ne Ataro pok obiro, Satan ne owuondo moko kuomgi mondo obi oterre gi mon e piny. Muma wuoyo e wi wachni e yor ranyisi kowacho ni thuol ma ne owit e piny koa e polo ne oywayo achiel kuom adek mag sulwe duto mag polo. (Cha. 6:1-4; Fwe. 12:3, 4) Ka ne malaikego ong’anyo ne Nyasaye, ne gibedo e bwo teko mar Satan. Kata kamano, malaike ma nong’anyogo ok tim gik moko ao yaye. Satan bende oloso pinyruoth mare kotemo kopo Pinyruodh Nyasaye kendo en owuon e ruoth. Satan osechano jochiendene e yo maber, omiyogi teko, kendo oketogi joloch mag pinyni. (Efe. 6:12) Satan chiko sirkande duto ma nie pinyni kotiyo gi jochiendenego. w18.05 23 ¶5-6  









^ (Juda 6) Bende, malaike ma ok nomakore gi migawo ma ne gin-go chon, kendo ma nojwang’o kar dakgi mowinjore kodgi, oseketo e mudho mandiwa kendo otueyogi gi nyoroche mochwere ka girito bura mar odiechieng’ maduong’no.



^ (Cha. 6:1-4) Koro, ka ji ne ochako medore e piny, kendo nyuolo nyiri, 2 yawuot Nyasaye* madier ne ochako neno ni nyi dhano ne gin jochia. Omiyo, ne gikawo nyiri duto ma ne giyiero obed mondegi. 3 Eka Jehova nowacho niya: “Rohona ok bi hore gi dhano nyaka chieng’, nikech en mana ringruok.* Kuom mano, ndalone nobed higni 120.” 4 Jo-Nefili* ne nie piny e ndalogo kadhi nyime. Yawuot Nyasaye ne odhi nyime riwore gi nyi dhano kendo nyuolo yawuoyi. Yawuoyigo ne gin jo ma thuondi kendo ma rahuma e ndalogo.

Yo machielo ma Jo-Hibrania ne luongogo malaike.
Kata nyalo bedo, “nikech ohero timbe mag ringruok.”
Som Tiend Weche.


^ (Fwe. 12:3, 4) Ranyisi machielo ne onenore e polo. Ne aneno thuol moro mang’ongo ma kwar ka mach, kendo ne en gi wiye abiriyo gi tunge apar, to e wiyego ne nitiere osimbo abiriyo; 4 to yiwe ne ywayo achiel kuom adek mag sulwe duto mag polo, kendo ne owitogi e piny. To thuol mang’ongono nomedo chung’ e nyim dhako ma ne chiegni nyuolno korito ngamo nyathi ma ne idhi nyuolno.



^ (Efe. 6:12) nimar wan e lweny, to ok waked gi remo kod ringruok, to wakedo gi loje, gi jotelo, kod joloch mag piny mar mudhoni, kendo wakedo gi teko mar oganda mar jochiende manie kor polo.








Tich Ang’wen, Desemba 31


Anapak Jehova, moseng’adona rieko; ee, apuonjora gotieno gi weche manie chunya.​—Zab. 16:7.




Hera ma Nyasaye oherowago bende seche moko nyalo nenore kokalo kuom yo morieyowago. Daudi noyie mondo Nyasaye orieye. Noparo matut kuom puonj mag Nyasaye kendo noyie mondo puonjgo okonye obed ng’at maber. In be ka itimo kamano nikech yie ma in-go kuom Nyasaye, ibiro medo here kendo ibiro dwaro winje. E wi mano, ibiro bedo Jakristo motegno. Nyaminwa moro miluongo ni Christin wacho kama: “Sama atimo nonro kendo aparo matut kuom gik ma asesomo, awinjo e chunya ni an e ma ne Jehova ondikona wechego!” Ng’at ma nigi winjruok maber gi Jehova bedo gi rieko ma nyalo konye mondo obed gi paro ma Nyasaye nigo e wi pinyni kod kama pinyni ochomoe. Ang’o momiyo Nyasaye miyi rieko ma kamano? Odwaro ni iket gik motudore gi lame obed mokwongo e ngimani, itim yiero mabeyo, kendo ibed gi geno maber mar kinde mabiro!​—Isa. 26:3. w18.12 26 ¶9-10











^ (Zab. 16:7) Anapak Jehova, nikech en e ma ong’adona rieko. Kata mana gotieno, chunya* rieya.

Kata, “pacha ma iye.” Hibrania, “nyarognona.”


^ (Isa. 26:3) Ibiro rito jogo duto mogeno kuomi;* Ibiro miyogi kuwe mosiko, Nikech gigeno kuomi.

Kata nyalo bedo, “jogo duto ma chunygi ok yiengni.”














^ (Cha. 1:1-2:25) Kar chakruok Nyasaye ne ochueyo polo gi piny. 2 Piny ne ni nono, kendo ne oonge kido. Mudho mandiwa noimo nam, kendo roho mar Nyasaye* ne wuotho koni gi koni e wi pi. 3 Eka Nyasaye nowacho niya: “Ler mondo obedie.” Mi ler nobedoe. 4 Bang’ mano, Nyasaye noneno ni ler ne ber, omiyo nochako pogo ler gi mudho. 5 Nyasaye noluongo ler ni Odiechieng’, to mudho noluongo ni Otieno. Piny noimore kendo noyawore, mi mano nobedo odiechieng’ mokwongo. 6 Eka Nyasaye nowacho niya “Gima pogo pige diriyo mondo obedie.” 7 Omiyo, Nyasaye nochueyo gima nopogo pi ma malo gi pi ma piny. Mi nobedo kamano. 8 Nyasaye noluongo gima ne ochueyono ni Polo. Piny noimore kendo noyawore, mi mano nobedo odiechieng’ mar ariyo. 9 Bang’ mano, Nyasaye nowacho niya: “Pi manie bwo polo mondo ochokre kendo lowo motwo onenre.” Mi nobedo kamano. 10 Nyasaye noluongo lowo motwono ni Piny, to pige ma nochokore noluongo ni Nembe. Mi Nyasaye noneno ni gima nosetimono ber. 11 Eka Nyasaye nowacho niya: “Lum, alode kod yien ma nyago kodhi, kod kit yien duto ma nyago olemo mondo otwi e piny kaka kothgi obet.” Mi nobedo kamano. 12 Kendo piny nochako nyago lum, alode gi yiende ma nyago kodhi, kod yiende ma nyago olembe, kaka kothgi obet. Mi Nyasaye noneno ni gima nosetimono ne ber. 13 Piny noimore kendo noyawore, mi mano nobedo odiechieng’ mar adek. 14 Bang’e, Nyasaye nowacho niya: “Gik marieny mondo obed e polo, mondo gipog odiechieng’ gi otieno. Gibiro nyiso ndalo koyo gi ndalo liet,* kaachiel gi odiechienge kod higni. 15 Gibiro rieny e kor polo mondo gikel ler e piny.” Mi nobedo kamano. 16 Kendo Nyasaye noloso gik moko ariyo madongo marieny. Ma ne rito odiechieng’ ne duong’ moloyo ma ne rito otieno. Bende, noloso sulwe. 17 Noketo gik marienygo e kor polo mondo gikel ler e piny, 18 kendo mondo girit odiechieng’ gi otieno, ka gipogo ler gi mudho. Mi Nyasaye noneno ni gima nosetimono ne ber. 19 Piny noimore kendo noyawore, mi mano nobedo odiechieng’ mar ang’wen. 20 Eka Nyasaye nowacho niya: “Gik mangima mondo opong’ pige, bende, gik ma fuyo ofu e kor polo.” 21 Mi Nyasaye nochueyo le madongo modak e nam, kod gik mangima duto modak e pi kaka kothgi obet. Bende, nochueyo gik ma fuyo duto kaka kothgi obet. Mi Nyasaye noneno ni gima nosetimono ber. 22 Kamano, Nyasaye noguedhogi kowacho niya: “Nyuolreuru upong’ nam, kendo gik ma fuyo opong’ piny.” 23 Piny noimore kendo noyawore, mi mano nobedo odiechieng’ mar abich. 24 Eka Nyasaye nowacho niya: “Gik mangima mondo obed e piny kaka kothgi obet, le mipidho, gi le mamol, kod le mag bungu kaka kothgi obet.” Mi nobedo kamano. 25 Kendo Nyasaye nochueyo le mag bungu, le mipidho, kod le mamol. Nochueyogi giduto kaka kothgi obet. Mi Nyasaye noneno ni gima nosetimono ber. 26 Eka Nyasaye nowacho niya: “Koro, wachue dhano e kido machal kodwa, mondo gibed gi teko e wi rech manie nam, gi gik ma fuyo e kor polo, gi le mipidho, kod gik mamoko duto mamol e wi piny.” 27 Kamano, Nyasaye nochueyo dhano e kite owuon. Ne ochueye e kido machal kode; ne ochueyo dichwo gi dhako. 28 Mi Nyasaye noguedhogi, kendo nowachonegi niya: “Nyuolreuru mondo upong’ piny, kendo ubed gi teko e wi piny. Urit rech manie nam, kod gik ma fuyo e kor polo, kaachiel gi gik mangima duto manie piny.” 29 Eka Nyasaye nomedo wacho niya: “Asemiyou alode kod yien ma nyago kodhi, kaachiel gi yien duto ma nyago olembe mondo gibed chiembu. 30 Bende, asemiyo gik ma twi e lowo mondo obed chiemb le duto mag bungu, gi gik moko duto ma fuyo e kor polo, kod gik mangima duto manie piny.” Mi nobedo kamano. 31 Bang’ mano, Nyasaye nong’iyo gik moko duto ma nosechueyo, moneno ni gibeyo ahinya. Piny noimore kendo noyawore, mi mano nobedo odiechieng’ mar auchiel. 
2 Kamano, Nyasaye notieko chueyo polo gi piny kod gik moko duto man e igi. 2 E odiechieng’ mar abiriyo, Nyasaye nosetieko tije ma nosebedo kotimo. Eka nochako yueyo e odiechieng’ mar abiriyono bang’ tieko tijene. 3 Ne oguedho odiechieng’ mar abiriyo kendo ne owale mobedo odiechieng’ maler, nikech chakre chieng’no, osebedo ka oyueyo bang’ chueyo gik moko duto ma nodwaro chueyo. 4 Mano e kaka ne ochue polo gi piny chieng’ ma Jehova* Nyasaye nochueyo piny gi polo. 5 Ne onge gimoro amora ma nosetwi e lowo, nikech Jehova Nyasaye ne pok okelo koth e piny, kendo ne onge dhano ma puro lowo. 6 To ong’ueng’o ne wuok e piny, kendo ne omiyo lowo duto bedo ma ng’ich. 7 Eka Jehova Nyasaye nokawo lowo mochueyogo dhano. Nokudho much ngima e ume mi dhano obedo mangima.* 8 Kendo, Jehova Nyasaye noloso puodho e Eden, ma ne ni yo wuok chieng’, mi oketoe dhano ma nosechueyono. 9 Jehova Nyasaye nomiyo kit yiende mopogore opogore odongo e lowo, kit yiende ma lombo wang’ kendo ma nyago olemo michamo. Ne nitie bende yath ma nyago olemb ngima e dier puodho, kod yath ma nyago olemo ma kelo ng’eyo ber gi rach. 10 Ne nitie aora moro ma ne wuok e Eden, kendo en e ma ne oyomo puodhono gi pi. To bang’ wuok e puodhono, aorano ne opogore mobedo aoche ang’wen. 11 Aora mokwongo iluongo ni Pishon, en e aora mamol ka lworo piny Havila ka ma dhahabu yudoree. 12 Dhahabu ma a e pinyno ber ahinya. Gam miluongo ni bedelium kod kite mag oniks bende yudore kanyo. 13 Aora mar ariyo iluongo ni Gihon, en e aora mamol ka lworo piny Kush duto. 14 Aora mar adek iluongo ni Hidekel,* en e ma omol kochomo yo wuok chieng’ mar Asuria. To aora mar ang’wen iluongo ni Yufrate.  15 Jehova Nyasaye nokawo dhano ma okete e puodho mar Eden mondo opure kendo orite. 16 Bende, Jehova Nyasaye nochike niya: “Inyalo chamo olemb yien duto manie puodho. 17 To olemb yath ma kelo ng’eyo ber gi rach kik icham. Nikech chieng’ michame, to initho.” 18 Eka Jehova Nyasaye nowacho niya: “Ok ber mondo dhano obed kende. Kuom mano, abiro miye jakony mowinjore kode.” 19 Koro, Jehova Nyasaye nochueyo le duto me bungu kod gik moko duto ma fuyo e kor polo kotiyo gi lowo, mi ochako kelogi ne dhano mondo omigi nyinge. To nying moro amora ma dhano ne miyo gik mangimago, mano e ma ne bedo nyingegi. 20 Kamano e kaka dhano nomiyo le mipidho duto nyingegi, gi gik ma fuyo, kaachiel gi le duto me bungu, to pod en ne oonge gi jakony mowinjore kode. 21 Kuom mano, Jehova Nyasaye nomiyo dichwono nindo matut, mi ne ogolo ng’etne achiel, kendo ne odino ka ma ne ogoloe ng’edno. 22 Eka Jehova Nyasaye nochueyo dhako gi ng’et ma ne ogolo kuom dichwo, motero dhakono ir dichwo. 23 Eka dichwo nowacho kama: “Koro, ma e chogo mar chokena, Kendo ringre mar ringrena. Ibiro luonge ni Dhako, Nikech ne ogole kuom dichwo.” 24 Mano e ma omiyo dichwo nowe wuon-gi gi min-gi mi nomakre gi chiege, kendo ginibed ringruok achiel. 25 Dichwo gi dhakono ne ni duk, kata kamano, ne ok gine wich-kuot.

Kata, “teko mar Nyasaye.”
Kata, “ndalo chwiri gi ndalo oro.”
Ma e ndiko mokwongo ma nying Nyasaye yudoree, יהוה (YHWH). Som Apendiks A4.
Kata, “mi dhano obedo chuny mangima.” E dho Hibrania wach molok ni chuny en nephesh. Som Tiend Weche.
Kata, “Tigris.”


^ (Cha. 3:1-5:32) Koro, thuol ne riek* moloyo le duto mag bungu ma Jehova Nyasaye ne osechueyo. Omiyo, nopenjo dhako niya: “Be en adier ni Nyasaye nowacho ni kik ucham olemb yath moro amora manie puodho?” 2 To dhako nodwoko thuol niya: “Wanyalo chamo olemb yien duto manie puodho. 3 Kata kamano, kuom olemb yath manie dier puodho, Nyasaye osewacho kama: ‘Kik uchame, kendo kik umule, nono to ubiro tho.’” 4 Eka thuol ne owacho ne dhakono niya: “Ok unutho ngang’. 5 Nimar Nyasaye ong’eyo ni chieng’ muchamee, wang’u noyepi mi unubed machal gi Nyasaye, kung’eyo ber gi rach.” 6 Omiyo, dhakono noneno ni olemb yadhno ber chamo, kendo olombo wang’. Adier, yadhno ne ber ahinya. Kuom mano, ne opono olemb yadhno mochako chamo. Kae to bang’e nomiyo chwore moko ka en kode, mi chwore bende ne ochamo. 7 Eka wengegi noyepo mi gifwenyo ni gin duk. Omiyo, ne gitwang’o oboke mag yadh ng’owo mi giumogo duggi. 8 Bang’e ne giwinjo dwond Jehova Nyasaye sa ma nowuotho e puodho godhiambo ka yamo kutho,* mi ne gipondo ne Jehova Nyasaye e kind yien manie puodho. 9 To Jehova Nyasaye ne oluongo dichwo nyadinwoya kowacho niya: “In kanye?” 10 Gikone nodwoko niya: “Ne awinjo dwondi e puodho, to luoro nomaka mi apondo nikech an duk.” 11 To Nyasaye nopenje niya: “En ng’a ma nonyisi ni in duk? Isechamo olemb yath ma nakweri ni kik icham?” 12 Nodwoko niya: “Dhako ma ne imiya mondo okonya, e ma ne omiya olemb yadhno mi achamo.” 13 Eka Jehova Nyasaye nopenjo dhako niya: “Ang’o momiyo ne itimo kamano?” To nodwoke niya: “Thuol e ma ne owuonda mi achamo olemb yadhno.” 14 Eka Jehova Nyasaye nowacho ne thuol niya: “Okuong’i moloyo jamni duto kendo moloyo le duto mag bungu nikech gima isetimoni. Ibiro lak gi bund iyi, kendo inicham buru ndalo duto mag ngimani. 15 Kendo abiro keto sigu e kindi gi dhako, kendo e kind kothi gi kothe. Obiro toyo wiyi, to in ibiro kayo ofunj tiende.” 16 Eka nowacho ne dhako niya: “Abiro medoni rem ka in gi ich, kendo muoch nokayi ka inyuol. Ibiro gombo chwori, to en obiro bedo gi loch e wiyi.” 17 Ne onyiso Adam* niya: “Okuong’ lowo nikech in, nikech isewinjo dwond chiegi ma ichamo olemb yath ma nakweri ni kik icham. Ibiro tiyo matek e ngimani duto mondo lowo onyagni chiemo. 18 Lowo biro nyagoni kuthe gi riegni, kendo inicham mana gik motwi e lowo. 19 Inichuer luya mondo iyud gima dicham nyaka chieng’ ma ibiro dok e lowo, nikech kanyo e ma ne ogolie. In buru kendo inidog e buru.” 20 Bang’ mano, Adam ne ochako chiege ni Hawa,* nikech ne odhi bedo min ji duto mangima. 21 Eka Jehova Nyasaye ne oloso ne Adam gi chiege lep pien ma bocho mondo girwaki. 22 Bang’e, Jehova Nyasaye nowacho niya: “Ne, dhano osedoko machal kodwa nikech oseng’eyo ber gi rach. Koro mondo kik orie lwete mi okaw olemb yadh ngima mondo ocham kendo odag nyaka chieng’—” 23 Kuom mano, Jehova Nyasaye noriembe e puoth Eden mondo odhi opur lowo ma nochueyego. 24 Kamano Nyasaye ne oriembe, mi noketo jokerubi yo wuok chieng’ mar puoth Eden kod ligangla ma ne mil ka wirore mondo orit yor yadh ngima.   
4 Adam noriwore gi Hawa chiege, mi Hawa nomako ich monyuolo Kain. Eka Hawa nowacho niya: “Asenyuolo wuoyi kuom ng’wono mar Jehova.” 2 Bang’e, ne onyuolo Habil owadgi Kain. Habil ne obedo jakwath to Kain ne obedo japur. 3 Chieng’ moro Kain nokelo ne Jehova cham moko ma nosekayo e puothe. 4 To Habil ne okelo moko kuom jambe makayo, kaachiel gi bochegi bende. Jehova ne mor gi Habil kod chiwo ma nokelone. 5 To ne odagi Kain kod chiwone. Kuom mano, mirima mager ne omako Kain mi chunye ne ojok. 6 Eka Jehova ne openjo Kain niya: “Ang’o momiyo in gi mirima mager kendo chunyi ojok kamano? 7 Ka itimo maber, donge abiro yie kodi, koso? To ka itimo marach, richo kiyi e dhoodi, kendo ogombo loyi. Be ibiro loye, koso?” 8 Bang’ mano, Kain nowacho ne Habil owadgi niya: “Wadhi waba e pap.” To ka ne gin kuno, Kain nogoyo Habil owadgi mi onege. 9 Eka Jehova ne openjo Kain niya: “Ere Habil owadu?” Ne odwoke niya: “Akiya ka ma entie. Be an jakwadhe ma dang’e ka ma entie?” 10 To Nyasaye nopenje niya: “Ang’o ma isetimoni? Winji! Remb owadu ywakna e lowo. 11 Omiyo, koro isebedo ng’at mokuong’ kendo ma oriemb kuom lowo ma nong’amo dhoge momadho remb owadu misechuero. 12 Ka ipuro lowo, to ok obi nyagoni cham. Inibed ng’at ma bayo abaya, kendo ma onge gi kar dak e piny.” 13 Eka Kain nodwoko Jehova niya: “Kum ma isemiya nikech richona pek mohinga. 14 Iseriemba kawuono e nyimi kendo e wang’ piny. Anabed ng’at ma bayo abaya, ma onge gi kar dak e piny, kendo ng’ato ang’ata moyuda, biro nega.” 15 Jehova nodwoke niya: “Ooyo, ng’ato ang’ata ma onego Kain ibiro chulne kuor nyadibiriyo.” Omiyo, Jehova noketo kido moro kuom Kain mondo ng’ato ang’ata moromo kode kik nege. 16 Eka Kain ne oa e nyim Jehova ma odhi dak e piny Nod,  yo wuok chieng’ mar Eden. 17 Eka Kain noriwore gi chiege, mi chiege ne omako ich monyuolo Enok. Kendo Kain nogero dala maduong’ mi ochako dalano ni Enok, nying wuode. 18 Enok ne onyuolo Irad. To Irad ne onyuolo Mehujael. Mehujael ne onyuolo Methushael. To Methushael ne onyuolo Lamek. 19 Lamek ne okendo mon ariyo. Dhako mokwongo nyinge ne Ada, to dhako mar ariyo nyinge ne Zila. 20 Ada ne onyuolo Jabal ma ne kwar jopith modak e hembe. 21 Ne en gi owadgi miluongo ni Jubal ma ne kwar jo ma goyo nyatiti gi asili. 22 To Zila ne onyuolo Tubal-kain ma ne kwar jo ma thedho mula gi nyinyo. Nyamin Tubal-kain ne iluongo ni Naama. 23 Lamek ne owero wendni ne Ada gi Zila: “Un mond Lamek, winjuru dwonda; Chiknauru itu: Asenego ng’ato nikech ne ohinya, Adier, wuoyi moro nikech ne ogoya. 24 Ka Kain ibiro chulne kuor nyadi 7, To Lamek ibiro chulne kuor nyadi 77.” 25 Adam ne oriwore gi chiege kendo, mi onyuolo wuoyi. Chiege ne ochako wuoyino ni Seth,* nikech ne owacho ni “Nyasaye osemiya kodhi moro kar Habil ma Kain nonego.” 26 Seth bende ne onyuolo wuoyi ma ochake ni Enos. E kindeno e ma ji nochako luongo nying Jehova. 
5 Ma e sigand Adam.* Ka ne Nyasaye ochueyo Adam, ne ochueye e kido machal kode. 2 Ne ochueyo dichwo gi dhako, kendo chieng’no e ma ne oguedhogie mi oluongogi ni Dhano.* 3 Adam ne jahigni 130 ka ne onyuolo wuoyi machal kode. Nochako wuoyino ni Seth. 4 Bang’ nyuolo Seth, Adam nodak kuom higni 800, kendo ne onyuolo yawuoyi gi nyiri. 5 Omiyo, Adam ne otho ka ojahigni 930. 6 Seth ne jahigni 105 ka ne onyuolo Enos. 7 Bang’ nyuolo Enos, Seth ne odak kuom higni 807, kendo ne onyuolo yawuoyi gi nyiri. 8 Omiyo, Seth ne otho ka ojahigni 912. 9 Enos ne jahigni 90 ka ne onyuolo Kenan. 10 Bang’ nyuolo Kenan, Enos ne odak kuom higni 815, kendo ne onyuolo yawuoyi gi nyiri. 11 Omiyo, Enos ne otho ka ojahigni 905. 12 Kenan ne jahigni 70 ka ne onyuolo Mahalalel. 13 Bang’ nyuolo Mahalalel, Kenan ne odak kuom higni 840, kendo ne onyuolo yawuoyi gi nyiri. 14 Omiyo, Kenan ne otho ka ojahigni 910. 15 Mahalalel ne jahigni 65 ka ne onyuolo Jared. 16 Bang’ nyuolo Jared, Mahalalel ne odak kuom higni 830, kendo ne onyuolo yawuoyi gi nyiri. 17 Omiyo, Mahalalel ne otho ka ojahigni 895. 18 Jared ne jahigni 162 ka ne onyuolo Enok. 19 Bang’ nyuolo Enok, Jared ne odak kuom higni 800, kendo ne onyuolo yawuoyi gi nyiri. 20 Omiyo, Jared ne otho ka ojahigni 962. 21 Enok ne jahigni 65 ka ne onyuolo Methusela. 22 Bang’ nyuolo Methusela, Enok ne odhi nyime wuotho gi Nyasaye madier kuom higni 300, kendo ne onyuolo yawuoyi gi nyiri. 23 Omiyo, Enok ne odak kuom higni 365. 24 Ne odhi nyime wuotho gi Nyasaye madier. Bang’e, Nyasaye ne okawe, kendo ne ok ochak onene. 25 Methusela ne jahigni 187 ka ne onyuolo Lamek. 26 Bang’ nyuolo Lamek, Methusela ne odak kuom higni 782, kendo ne onyuolo yawuoyi gi nyiri. 27 Omiyo, Methusela ne otho ka ojahigni 969. 28 Lamek ne jahigni 182 ka ne onyuolo wuode. 29 Ne ochako wuodeno ni Noa* kowacho niya: “Wuoyini e ma biro duogo chunywa kuom tich matek moseket kuomwa nikech kuong’ ma Jehova osekuong’ogo lowo.” 30 Bang’ nyuolo Noa, Lamek ne odak kuom higni 595, kendo ne onyuolo yawuoyi gi nyiri. 31 Omiyo, Lamek ne otho ka ojahigni 777. 32 Ka ne Noa jahigni 500, ne ochako nyuolo nyithindo. Ne onyuolo Shem, Ham, kod Jafeth.

Kata, “otang’.”
Kata, “kar ang’ich welo.”
Tiende ni, “Dhano.”
Tiende ni, “Ng’at Mangima.”
Tiende ni, “Ng’at Moyier; Ng’at Moketi.”
Kata, “Ma e buk moting’o tienge mag nyikwa Adam.”
Kata, “Adam.”
Tiende nyalo bedo, “Hoch; Yueyo.”


^ (Cha. 6:1-8:22) Koro, ka ji ne ochako medore e piny, kendo nyuolo nyiri, 2 yawuot Nyasaye* madier ne ochako neno ni nyi dhano ne gin jochia. Omiyo, ne gikawo nyiri duto ma ne giyiero obed mondegi. 3 Eka Jehova nowacho niya: “Rohona ok bi hore gi dhano nyaka chieng’, nikech en mana ringruok.* Kuom mano, ndalone nobed higni 120.” 4 Jo-Nefili* ne nie piny e ndalogo kadhi nyime. Yawuot Nyasaye ne odhi nyime riwore gi nyi dhano kendo nyuolo yawuoyi. Yawuoyigo ne gin jo ma thuondi kendo ma rahuma e ndalogo. 5 Jehova ne oneno kaka richo ne osepong’o piny, kendo kaka pach dhano kod chunye ne gombo mana timo richo kinde duto. 6 Eka Jehova nowinjo malit e chunye* nikech ne osechueyo dhano, mi chunye nochandore nikech wachno. 7 Omiyo, Jehova nowacho kama: “Abiro tieko dhano ma asechueyo oa e wang’ piny, kaachiel gi jamni kod le manie bungu, gi le mamol, kod gik ma fuyo e kor polo, nikech di ne obedo maber ka di ne ok achueyogi.” 8 To Noa e ma noyudo ng’wono e wang’ Jehova. 9 Ma e sigand Noa. Noa ne en ng’at makare, kendo ne oonge ketho e tieng’ ma nodakie. Noa ne owuotho gi Nyasaye madier. 10 Ne onyuolo yawuoyi adek ma nyingegi Shem, Ham, kod Jafeth. 11 Nyasaye noneno ni piny duto ne osekethore, kendo ne opong’ gi timbe mag mahundu. 12 Adier, ne oneno ni piny duto ne osenjawore nikech ji duto ne timo richo. 13 Eka Nyasaye nowacho ne Noa niya: “Aseng’ado ni abiro tieko dhano duto, abiro negogi duto nikech gisepong’o piny gi timbe maricho. Kuom mano, abiro ketho ji kaachiel gi piny. 14 Omiyo, los yie gi yiend gofer.* Ibiro pogo iye, kae to imwone gi lam iye gi oko. 15 Ma e kaka ibiro lose: Borne nobed bede* 300, lachne bede 50, to tutne nobed bede 30. 16 Ibiro ketone dirisa ma kelo ler* bat achiel ka ia e tado. Bende, iketne dhoot e bathe konchiel, kendo ilose obed moluowore, tiende ni obed gi ot ma piny, ma diere, kod ma malo. 17 “Abiro kelo ataro e piny mondo oneg gik mangima duto. Gimoro amora manie piny biro tho. 18 To in e ma atimo kodi singruok, kendo inidonj e yie, in gi chiegi, gi yawuoti, kod mond yawuoti. 19 Kuom koth le ka koth le, ibiro kawo ma dichwo gi ma dhako kendo irwakgi e yie. Initim kamano mondo ires ngimagi. 20 Ibiro rwako gik ma fuyo ma kothgi opogore opogore, gi le ma ipidho ma kothgi opogore opogore, kod le mamol ma kothgi opogore opogore. Gibiro donjo ariyo ariyo kendo inires ngimagi. 21 Inikaw bende kit chiemo mopogore opogore ma ubiro chamo gi lego.” 22 Noa notimo gik moko duto ma Nyasaye ne ochike. Notimo mana kamano. 
7 Bang’ mano, Jehova nowacho ne Noa niya: “Donj e yie, in kaachiel gi joodi duto, nikech aseneno ni in kendi e ng’at makare e nyima kuom ji duto modak e tieng’ni. 2 Kuom koth le ka koth le maler, inikaw ma chwo abiriyo kod ma mon abiriyo, kendo kuom koth le ka koth le ma ok ler inikaw ma dichwo achiel kod ma dhako bende achiel. 3 Bende kuom koth gimoro amora ma fuyo inikaw ma chwo abiriyo gi ma mon abiriyo mondo kothgi kik lal e piny. 4 Nikech bang’ ndalo abiriyo anakel koth e piny kuom ndalo 40 odiechieng’ gotieno, kendo anatiek gik moko duto mangima ma asechueyo e piny.” 5 Noa notimo gik moko duto ma Jehova ne ochike. 6 Noa ne jahigni 600 ka ne ataro mar pi opong’o piny. 7 Ne odonjo e yie gi chiege, gi yawuote, kod mond yawuote ka pok atarono ochakore. 8 Bende, le maler gi le ma ok ler kaachiel gi gik ma fuyo kod le mamol, 9 ne odonjo ariyo ariyo e yie ir Noa. Ne gidonjo ma dichwo gi ma dhako, mana kaka Nyasaye nosechiko Noa. 10 Kendo bang’ ndalo abiriyo pi nochako pong’o piny. 11 E Odiechieng’ mar 17 dwe mar ariyo ka Noa ne jahigni 600, sokni duto manie bwo nembe madongo ne omuoch, kendo rangeye mag polo ne oyawore. 12 Mi koth ne ochue e piny kuom ndalo 40 odiechieng’ gi otieno. 13 Odiechiengno e ma Noa, gi yawuote adek ma nyingegi Shem, Ham, kod Jafeth, gi chiege, kaachiel gi mond yawuote nodonjo e yie. 14 Ne gidonjo kaachiel gi le mag bungu ma kothgi opogore opogore, le mipidho ma kothgi opogore opogore, le mamol ma kothgi opogore opogore, gi gik ma fuyo ma kothgi opogore opogore, gi winy, kaachiel gi gik moko duto ma nigi buombegi. 15 Koth gik mangimago ne donjo ariyo ariyo e yie ka ma Noa ne nitie. 16 Gik mangimago ne odonjo giduto e yie, ma chwo kod ma mon, mana kaka Nyasaye ne osechiko Noa. Bang’ mano, Jehova ne oloro dhoot. 17 Pi ne omedore e piny kuom ndalo 40, kendo pigego nochako ting’o yie, mi yie ochako lewore e wi pi. 18 Pigno nomedore ameda e wi piny, kendo yie ne lewore alewa e wi pi. 19 Pi nomedore moimo piny, kendo noimo nyaka gode duto maboyo manie bwo polo. 20 Ka pigno noseimo gode maboyogo, ne omedore mochopo bede* 15. 21 Omiyo, gik mangima duto ma ne nie piny ne otho, tiende ni gik ma fuyo, le mipidho, le mag bungu, gik mamol, kod dhano duto. 22 Gimoro amora e piny ma ne ngima ne otho. 23 Nyasaye ne otieko gik mangimago duto e piny. Ne otieko dhano, gi le, gi le mamol, kaachiel gi gik ma fuyo e kor polo. Noa gi jo ma ne ni kode e yie kende e ma ne otony. 24 Kendo pige ne obedo e wi piny kuom ndalo 150. 
8 Nyasaye ne oparo Noa kaachiel gi le mag bungu kod le mipidho ma ne en-go e yie, mi Nyasaye ne otugo yamo kendo yamono ne okutho e piny mi pi nochako duono. 2 Sokni manie bwo nembe madongo kod rangeye mag polo ne olor, kendo koth ne ochok. 3 Pige ne duono mos mos, kendo bang’ odiechienge 150 pi ne osedok chien. 4 E odiechieng’ mar 17 e dwe mar abiriyo, yie ne ogowo e gode mag Ararat. 5 Pi ne omedo duono nyaka e dwe mar apar. E odiechieng’ mokwongo mar dwe mar aparno, wiye gode nochako neno. 6 Omiyo, bang’ ndalo 40, Noa ne oyawo dirisa ma ne oloso e yie, 7 mi ooro agak oko. Winyono ne fuyo afuya kae to oduogo e yie nyaka ka ne piny otwo. 8 Bang’e, ne ooro akuru mondo ong’ego ka koro pi osedok chien e piny. 9 To akuruno ne ok oyudo ka ma dopie nikech pi pod ne oumo piny duto. Omiyo, akuruno noduogo ir Noa, ma Noa orieyone lwete, mi orwake e yie. 10 Ne orito mi ndalo abiriyo okalo, e ka ne ooro akuruno kendo. 11 Akuruno ne oduogo godhiambo ka oting’o oboke mar zeituni e dhoge, kendo mano ne onyiso Noa ni koro pi nosedok chien. 12 Ne orito kendo kuom ndalo abiriyo moko, eka nooro akuruno kendo, to akuruno ne ok oduogo. 13 E odiechieng’ mokwongo mar dwe mokwongo, e higa mar 601, ne oyudo ka pige ne oseduono e piny. Noa ne oelo raum mar yie mong’iyo oko, moyudo ka piny ne osechako two. 14 E odiechieng’ mar 27, e dwe mar ariyo, piny koro nosetwo. 15 Eka Nyasaye nowacho ne Noa niya: 16 “Wuog e yie gi chiegi, gi yawuoti kod mondegi. 17 Bende, igol oko gik mangima duto manie yie. Inigol gik ma fuyo duto, gi le, kod gik moko duto mamol, mondo ginyuolre gipong’ piny.” 18 Omiyo, Noa ne owuok e yie, gi yawuote, gi chiege, kod mond yawuote. 19 Gik mangima duto ma kothgi opogore opogore ne owuok e yie. Gik mamol, gik ma fuyo, kod gimoro amora ma wuotho e piny ne owuok e yie. 20 Eka Noa ne ogero ne Jehova kendo mar misango, kae to nokawo moko kuom le maler, kod moko kuom winy maler mi ochiwo misango miwang’o e kendono. 21 Jehova Nyasaye nochako winjo suya mamitno. Omiyo, Jehova nowacho e chunye niya: “Timbe dhano ok nomi achak akuong’ piny kendo. Nimar chuny dhano rach chakre tinne. Bende, ok anachak atiek gik mangima duto kaka asetimoni. 22 Kochakore sani, piny ok nobed ma onge gi ndalo chuoyo gi keyo, ndalo koyo gi liet, ndalo oro gi chwiri, kod odiechieng’ gi otieno.”

Yo machielo ma Jo-Hibrania ne luongogo malaike.
Kata nyalo bedo, “nikech ohero timbe mag ringruok.”
Som Tiend Weche.
Kata, “noywago ang’e.”
Ma en kit yien ma nigi duogo. Samoro onyalo bedo yiend saipras.
Bat achiel ne romre gi sentimita 44.5 (inj 17.5). Som Apendiks B14.
E dho Hibrania dirisa ma kelo ler en tsohar. Jomoko paro ni tsohar ne en thuolo moromo bat achiel e kind tado kod kor ot, to ok mana dirisa ma kelo ler.
Bat achiel romre gi sentimita 44.5 (inj 17.5). Som Apendiks B14.


^ (Cha. 9:1-11:32) Nyasaye ne oguedho Noa gi yawuote, kendo ne onyisogi niya: “Nyuolreuru mondo upong’ piny. 2 Le duto manie piny, gi gik moko duto ma fuyo e kor polo, gi gik mamol duto, kaachiel gi rech manie nam biro luorou, kendo aseketogi e lwetu. 3 Le moro amora mangima nobed chiembu. Mana kaka ne amiyou gik ma twi e lowo, e kaka koro amiyou le duto. 4 To ring’o gi ngimane, tiende ni rembe, e ma kik ucham. 5 E wi mano, ka ng’ato ochuero rembu ma en ngimau,* anachul kuor. Ka en le, to nyaka otho. To ka en dhano, nyaka ochul gi ngimane, nimar en owadu. 6 Ng’ato ang’ata monego wadgi, en bende ibiro nege,* nikech Nyasaye nochueyo dhano e kite owuon. 7 To un, nyuolreuru mondo upong’ piny.” 8 Nyasaye nomedo wacho ne Noa gi yawuote niya: 9 “Koro atimo singruok kodu kaachiel gi nyikwau, 10 kod gik mangima duto man kodu bende, kaka winy, gi le, kod gik mangima mamoko duto ma ne uwuokgo e yie, ee, gik mangima duto manie piny. 11 Ma e singruok ma atimo kodu: Ok anachak aketh gik mangima duto gi pi, kendo ok anachak aketh piny gi pi.” 12 Kendo Nyasaye nowacho niya: “Mae nobed ranyisi mar singruok ma atimo kodu kaachiel gi gik moko duto mangima, nyaka e tienge mabiro. 13 Aketo lihudu* e boche polo mondo obed ranyisi mar singruok ma asetimo gi piny. 14 Lihudu* biro nenore e kor polo sa asaya ma akelo boche polo. 15 Mi anapar singruok ma ne atimo kodu kaachiel gi gik mangima duto ma kothgi opogore opogore, kendo pi ok nochak oketh gik mangima duto. 16 Ka lihudu* ochung’ e boche polo ananene, kendo anapar singruok mosiko ma asetimo gi gik mangima duto manie piny ma kothgi opogore opogore.” 17 Nyasaye nowacho ne Noa kendo niya: “Mano e ranyisi mar singruok ma atimo gi gik mangima duto manie piny.” 18 Yawuot Noa ma ne owuok e yie ne gin Shem, Ham, gi Jafeth. Bang’e, Ham ne onyuolo Kanaan. 19 Ji adekgo ne gin yawuot Noa, kendo kuomgi e ma ji duto manie piny ne owuokie. 20 Noa ne ochako bedo japur, kendo ne opidho mzabibu. 21 Chieng’ moro ne omadho divai momer, mi ne ogolo lepe modong’ duk e hembe. 22 To Ham wuon Kanaan noneno dug wuon-gi mi ne odhi monyiso owetene ariyo ma ne ni oko. 23 Omiyo, Shem gi Jafeth nokawo nanga mi giketo e gokegi, kae to ne gidhi e ot ka giwuotho gi ka ng’egi. Ne giumo wuon-gi ka giloko tokgi, kendo ne ok gineno dug wuon-gi. 24 Ka ne Noa ochiewo bang’ ka divai oserumo e wang’e, nofwenyo gima wuode matin notimone, 25 mi nowacho niya: “Okuong’ Kanaan, Kendo obed misumba ma piny mogik ne owetene.” 26 Eka nomedo wacho niya: “Opak Jehova Nyasach Shem, To Kanaan obedne misumba. 27 Nyasaye mondo omi Jafeth lowo maduong’ Kendo odag e hembe mag Shem. To Kanaan mondo obed misumba Jafeth bende.” 28 Bang’ Ataro, Noa ne ochako odak higni 350. 29 Eka Noa ne otho ka en jahigni 950. 
10 Magi e tienge mag yawuot Noa.* Yawuotego ne gin Shem, Ham, kod Jafeth. Ne gichako nyuolo nyithindo bang’ Ataro. 2 Yawuot Jafeth ne gin Gomer, Magog, Madai, Javan, Tubal, Meshek, kod Tiras. 3 Yawuot Gomer ne gin Ashkenaz, Rifath, kod Togarma. 4 Yawuot Javan ne gin Elisha, Tarshish, Kitim, kod Dodanim. 5 Kuomgi e ma jo modak e chulni ne owuokie, kendo ne gikere kaluwore gi dhogi, dhoutgi, kod ogandagi. 6 Yawuot Ham ne gin Kush, Mizraim,* Put, kod Kanaan. 7 Yawuot Kush ne gin Seba, Havila, Sabta, Raama, kod Sabteka. Yawuot Raama ne gin Sheba kod Dedan. 8 Bende, Kush nonyuolo Nimrod ma nokwongo bet ng’at ma ratego malich e piny. 9 Ne en jadwar ma ratego ma ne kwedo Jehova. Mano e momiyo ji ohero pimo jowetegi gi Nimrod ka giwacho niya: “Ichal gi Nimrod, jadwar ma ratego ma nokwedo Jehova.” 10 Taonde mokwongo mag pinyruodhe ne gin Babel, Erek, Akad, gi Kalne, kendo taondego duto ne ni e piny Shinar. 11 Ne oa e pinyno modhi nyaka Asuria ka ma ne ogeroe Nineve, Rehoboth-Ir, Kala, 12 kaachiel gi Resen. Ne ogero Resen e kind Nineve gi Kala. Ne en dala maduong’.* 13 Nyikwa Mizraim* ne gin Jo-Lud, Jo-Anam, Jo-Lehab, Jo-Naftu, 14 Jo-Pathrus, gin e ma Jo-Filistia nowuok kuomgi), kod Jo-Kaftor. 15 Kanaan nonyuolo Sidon wuode makayo, gi Heth, 16 kaachiel gi Jo-Jebus, Jo-Amor, Jo-Girgash, 17 Jo-Hivi, Jo-Arki, Jo-Sini, 18 Jo-Arvad, Jo-Zemar, kod Jo-Hamath. Bang’e, dhoudi mag Jo-Kanaan ne okere e piny. 19 Tong’ piny Jo-Kanaan nochakore Sidon nyaka Gerar machiegni gi Gaza, kendo nochakre Sodom, Gomora, Adma, gi Zeboim machiegni gi Lasha. 20 Mago e nyikwa Ham kaluwore gi dhoutegi, dhogi, pinjegi, kod ogandagi. 21 Shem bende ne onyuolo nyithindo, en e kwar Jo-Eber, kendo owadgi Jafeth maduong’. 22 Yawuot Shem ne gin Elam, Ashur, Arpaksad, Lud, kod Aram. 23 Yawuot Aram ne gin Uz, Hul, Gether, kod Mash. 24 Arpaksad nonyuolo Shela, to Shela nonyuolo Eber. 25 Eber nonyuolo yawuoyi ariyo. Moro ne iluongo ni Peleg* nikech ndalone e ma ji ne okere e piny.* Machielo ne iluongo ni Joktan. 26 Joktan nonyuolo Almodad, Shelef, Hazarmaveth, Jera, 27 Hadoram, Uzal, Dikla, 28 Ebal, Abimael, Sheba, 29 Ofir, Havila, kod Jobab. Magi duto ne gin yawuot Joktan.   30 Piny ma ne gidakie nochakore Mesha nyaka Sefar, ma en piny motimo gode man yo wuok chieng’. 31 Mago e nyikwa Shem kaluwore gi dhoutegi, dhogi, pinjegi, kod ogandagi. 32 Mago e dhoudi mag yawuot Noa kaluwore gi anyuolagi gi ogandagi. Kokalo kuomgi ogendni ne okere e piny bang’ Ataro. 
11 Koro, ji duto e piny ne wacho dhok achiel kendo ne gitiyo gi weche machal. 2 Ka ne giwuotho ka gichomo yo wuok chieng’, ne gichopo e hoho moro man e piny Shinar, kendo ne gichako dak kuno. 3 Eka ne giwacho niya: “Walosuru matafari kendo wawang’gi e mach.” Ne gitiyo gi matafari kod lam e gedo, kar tiyo gi kite kod simiti. 4 Bang’e, ne giwacho niya: “Koro wageruru dala maduong’ kod ohinga mabor ma wiye chopo e polo mondo wabed gi nying, mondo kik kewa e piny duto.” 5 To Jehova ne olor piny mondo one dala kod ohinga mabor ma dhano ne osegero. 6 Mi Jehova ne owacho kama: “Dhano en oganda achiel ma wacho dhok achiel, kendo gisechako timore kama. Koro nenore ni onge gimoro amora ma gichano ma biro tamogi timo. 7 Omiyo, wadhi wagweny dhogi mondo ng’ato ka ng’ato kik winj dho nyawadgi. 8 Kuom mano, Jehova ne okeyogi e wang’ piny duto, kendo mos mos ne giweyo gero dalano. 9 Mano e momiyo nochak nying dalano ni Babel,* nikech kanyo e ma Jehova Nyasaye ne ogwenyoe dho ogendni. Kendo Jehova ne okeyogi e piny duto. 10 Magi e tienge mag Shem.* Higni ariyo bang’ Ataro, Shem ne onyuolo Arpaksad ka ne ojahigni 100. 11 Bang’ ka ne osenyuolo Arpaksad, ne ochako odak kuom higni 500, kendo ne onyuolo yawuoyi gi nyiri. 12 Arpaksad ne onyuolo Shela ka ojahigni 35. 13 Bang’ nyuolo Shela, Arpaksad ne odak kuom higni 403, kendo ne onyuolo yawuoyi gi nyiri. 14 Shela ne onyuolo Eber ka ojahigni 30. 15 Bang’ nyuolo Eber, Shela ne odak kuom higni 403, kendo ne onyuolo yawuoyi gi nyiri. 16 Eber ne onyuolo Peleg ka ojahigni 34. 17 Bang’ nyuolo Peleg, Eber ne odak kuom higni 430, kendo ne onyuolo yawuoyi gi nyiri. 18 Peleg ne onyuolo Reu ka ojahigni 30. 19 Bang’ nyuolo Reu, Peleg ne odak kuom higni 209, kendo ne onyuolo yawuoyi gi nyiri. 20 Reu ne onyuolo Serug ka ojahigni 32. 21 Bang’ nyuolo Serug, Reu ne odak kuom higni 207, kendo ne onyuolo yawuoyi gi nyiri. 22 Serug ne onyuolo Nahor ka ojahigni 30. 23 Bang’ nyuolo Nahor, Serug ne odak kuom higni 200, kendo ne onyuolo yawuoyi gi nyiri. 24 Nahor ne onyuolo Tera ka ojahigni 29. 25 Bang’ nyuolo Tera, Nahor ne odak kuom higni 119, kendo ne onyuolo yawuoyi gi nyiri. 26 Tera ne onyuolo Abram, Nahor kod Haran ka ojahigni 70. 27 Ma e sigand Tera. Tera ne onyuolo Abram, Nahor, gi Haran, kendo Haran e ma ne onyuolo Lut. 28 Haran ne otho e piny ma ne onyuolee ma ne ni Ur e piny Jo-Kaldea. Ne otho ka Tera wuon-gi ne pod ngima. 29 Abram gi Nahor ne okendo. Abram ne okendo Sarai, to Nahor ne okendo Milka ma ne en nyar Haran. Haran ne onyuolo Milka kod Iska. 30 To Sarai ne en migumba; ne oonge nyathi. 31 Eka Tera ne okawo Abram wuode, gi Lut nyakware ma wuod Haran, kaachiel gi Sarai chi Abram mi giwuok Ur e piny Jo-Kaldea mondo gidhi e piny Jo-Kaanan. Bang’ kinde, ne gichopo Haran, mi gichako dak kuno. 32 Bang’e, Tera ne otho e piny Haran ka ojahigni 205.

Kata, “ka ng’ato onegou.”
Kata, “Ng’ato ang’ata mochuero remb wadgi, en bende ibiro chuer rembe.”
Kata, “ndanya.”
Kata, “ndanya.”
Kata, “ndanya.”
Kata, “Mae e sigand yawuot Noa.”
Kata, “Misri.”
Kata nyalo bedo, “Ne ikwanogi kaka dala achiel maduong’.”
Kata, “Misri.”
Tiende ni, “Pogruok.”
Kata, “piny ne opogore.”
Tiende ni, “Chochni.”
Kata, “Mae e sigand Shem.”


^ (Cha. 12:1-14:24) Koro, Jehova ne owacho ne Abram niya: “Dar iwe pinyu kendo ia kuom wedeni, kod dhoodu, mondo idhi e piny ma abiro nyisi. 2 Anami ibed oganda maduong’, anaguedhi, kendo anami nyingi obed gi huma, mi ji noyud gueth kokalo kuomi. 3 Abiro guedho jo ma guedhi, kendo anakuong’ jo ma kuong’i, kendo dhoudi duto mag piny noyud gueth kokalo kuomi.” 4 Kuom mano, Abram ne ochako wuoth mana kaka Jehova nosechike, kendo ne odhi gi Lut. Abram ne jahigni 75 ka ne owuok Haran. 5 Abram ne okawo Sarai chiege, gi Lut wuod owadgi, kaachiel gi mwandugi duto kod jotichgi duto ma ne gin-go Haran, eka ne gichako wuoth mar dhi e piny Kanaan. Ka ne gisechopo e piny Kanaan, 6 Abram ne owuotho e pinyno nyaka nochopo ka ma iluongo ni Shekem machiegni gi yiende madongo mag More. E ndalogo Jo-Kanaan nodak e piny Kanaan. 7 Eka Jehova Nyasaye ne ofwenyore ne Abram kanyo, mowachone niya: “Ma e piny ma abiro miyo kothi.” Mi Abram nogero kendo mar misango kanyo ne Jehova Nyasaye ma ne ofwenyorene. 8 Bang’e, ne odar modhi e piny motimo gode ma ne ni yo wuok chieng’ mar Bethel, moguro hembe e kind Bethel gi Ai. Bethel ne ni yo podho chieng’ to Ai ne ni yo wuok chieng’. Kanyo bende ne ogero ne Jehova kendo mar misango, mi ochako pako nying Jehova. 9 Bang’ mano, Abram ne ofundo mochako wuoth kochiko yo Negeb, ne odaroga hemane koa kamoro kodhi ka machielo. 10 To kech maduong’ nomako pinyno, mi Abram ne odhi nyaka e piny Misri mondo odag kuno kuom kinde, nikech kejno ne ger. 11 To ka nochiegni donjo e piny Misri, ne owacho ne Sarai chiege niya: “Iwinjo, adwaro nyisie gimoro. Ng’e ni ijaber. 12 Kuom mano, ka Jo-Misri oneni to gibiro wacho ni in chiega. Kendo gibiro nega mondo idong’negi. 13 Omiyo, akwayi ni inyisgi ni in nyamera mondo kik ginega, to gitimna maber nikech in.” 14 To mapiyo ka Abram ne ochopo Misri, Jo-Misri ne ofwenyo ni Sarai ne jaber. 15 Eka jodong Farao bende nonene, mi gichako pako berne ne Farao, kae to ne oter Sarai e od Farao. 16 Farao ne otimo ne Abram maber nikech Sarai, kendo ne omiye rombe, dhok, punde ma mon kod ma chwo, jotich ma chwo gi ma nyiri, kaachiel gi ngamia. 17 To Jehova ne ogoyo Farao gi joode gi masiche madongo nikech ne okawo Sarai chi Abram. 18 Omiyo, Farao ne oluongo Abram mopenje niya: “Ang’o momiyo isetimona kama? Ang’o momiyo ne ok inyisa ni Sarai en chiegi? 19 Ang’o momiyo ne inyisa ni en nyameru? Ne achiegni kawe mondo obed chiega. Eri chiegi, kawe mondo udhi!” 20 Kuom mano, Farao ne ochiko joge e wi wach Abram, kendo ne gikowe gi chiege kaachiel gi gik moko duto ma ne gin-go. 
13 Abram ne oa Misri mi odhi Negeb, en gi chiege kaachiel gi gik moko duto ma ne en-go. Lut bende ne odhi kodgi. 2 Abram ne omewo ahinya. Ne en gi jamni, gi fedha, kaachiel gi dhahabu. 3 Ka ne oa Negeb, ne owuotho matin tin to obuoro nyaka ochopo Bethel ka ma chon ne oguroe hema e kind Bethel gi Ai. 4 Kanyo e ma ne ogeroe kendo mar misango, mopakoe nying Jehova. 5 Lut bende ne nigi rombe, gi dhok, kod hembe. 6 Omiyo, ji ariyogo ne ok nyal dak kanyachiel nikech mwandugi ne osebedo mang’eny ahinya. 7 Mano nomiyo jokwadh Abram kod jokwadh Lut ne ochako dhawo. (E kindeno Jo-Kanaan gi Jo-Perizi ne odak e pinyno.) 8 Omiyo, Abram ne owacho ne Lut niya: “Akwayi ni kik dhawo obedie e kinda kodi, kata e kind jokwadhi gi jokwadha, nikech wan owete. 9 Inyalo yiero kamoro amora ma diher dakie e pinyni. Asayi ni ipogri koda. Ka ikawo kor acham, an abiro dhi korachwich; to ka ikawo korachwich an abiro dhi koracham.” 10 Eka Lut ne ong’iyo koni gi koni mi noneno kaka gweng’ mar Jordan nyaka Zoar ne nigi pi mang’eny (ka ne pok Jehova oketho Sodom gi Gomora). Ne ochalo gi puoth Jehova, kendo gi piny Misri. 11 Omiyo, Lut ne oyiero gweng’ duto mar Jordan ma ne ni yo wuok chieng’, kendo ne odar mogoyo kambi kuno. Kamano e kaka ji ariyogo ne opogore. 12 Abram ne odak e piny Kanaan, to Lut ne odak e taonde ma ne nie gwenge mag Jordan. Gikone, Lut ne ogero hembe but Sodom. 13 To Jo-Sodom ne gin jo maricho ahinya e wang’ Jehova. 14 Bang’ ka Lut gi Abram nosepogore, Jehova ne owacho ne Abram niya: “Ting’ wang’i gi ka ma intiereno, mondo ing’i yo nyandwat, gi milambo, gi yo wuok chieng’, kod yo podho chieng’, 15 nikech piny duto ma inenoni, abiro miyi kaachiel gi kothi nyaka chieng’. 16 Anami kothi obed kaka buru manie piny, ma ka ng’ato nyalo kwano buru manie piny, kara kothi bende inyalo kwan. 17 Koro, a malo mondo iwuoth kuonde duto e pinyni nimar abiro miyi pinyni duto.” 18 Omiyo, Abram nodhi nyime dak e hembe. Bang’e ne odar modhi dak Hebron, moguro hembe but yiende madongo mag Mamre, kendo ne ogero ne Jehova kendo mar misango kanyo. 
14 Koro, Amrafel ruodh Shinar, Ariok ruodh Elasar, Kedorlaomer ruodh Elam, kod Tidal ruodh Goiim, 2 ne odhi kedo gi Bera ruodh Sodom, Birsha ruodh Gomora, Shinab ruodh Adma, Shemeber ruodh Zeboim, kod ruodh Bela ma bende iluongo ni piny Zoar. 3 Jogo duto ne oriwore kanyakla e Hoho mar Sidim, ma bende ne iluongo ni Nam Chumbi. 4 Ne gisebedo e bwo ruoth Kedorlaomer kuom higni 12, to e higa mar 13 ne ging’anyo ne lochne. 5 Omiyo, e higa mar 14, Kedorlaomer kaachiel gi ruodhi ma ne oriwore kode ne obiro kedo mi giloyo Jo-Refaim e Ashteroth-karnaim, gi Jo-Zuzim e Ham, gi Jo-Emim e Shave-kiriathaim, 6 kod Jo-Hor ma ne gichako kedogo e godgi ma Seir, nyaka El-paran manie thim. 7 Eka ne gilokore ma gidhi En-mishpat ma bende iluongo ni Kadesh, mi gikawo piny Jo-Amalek duto gi piny Jo-Amor ma ne odak Hazazon-tamar. 8 Eka ruodhi mag Sodom, Gomora, Adma, Zeboim, kod Bela ma bende iluongo ni Zoar, ne owuok gi jolwenjgi mondo giked kodgi e Hoho mar Sidim. 9 Ne gidhi kedo gi Kedorlaomer ruodh Elam, Tidal ruodh Goiim, Amrafel ruodh Shinar, kod Ariok ruodh Elasar. Ruodhi ang’wen-go ne dhi kedo gi ruodhi abich. 10 Hoho mar Sidim ne nigi buche mang’eny ma notimo chuodho machal gi lam, kendo ka ruodhi mag Sodom gi Gomora ne otemo ringo lweny, ne ginyumore e buchego. To jomamoko ne oringo nyaka e gode mi gitony. 11 Eka ruodhi ang’wen ma ne olochogo ne okawo mwandu Jo-Sodom gi Gomora duto, kaachiel gi chiembgi duto ma gidhigo. 12 Bende, ne gimako Lut wuod owadgi Abram ma ne odak Sodom, mi gidhi kode kaachiel gi gigene duto. 13 To ng’at moro ma ne otony e lwenyno ne odhi ir Abram Ja-Hibrania, ma onyise gik ma notimore. Ne oyudo Abram odak e hembe ma ne ni but yiende madongo mag Mamre. Mamre ne en Ja-Amor, kendo owetene ne gin Eshkol gi Aner. Jogo ne gin osiepe Abram. 14 To ka ne Abram owinjo ni watne* ma Lut nomak moter e tuech, ne ochoko joge 318 motieg maber ne lweny, kendo ne gilawo jowasigugo nyaka Dan. 15 To ka nochopo gotieno ne opogo jogego e grube grube, eka ne gimonjo wasigugo mi giloyogi. Ne gilawogi nyaka Hoba, man yo nyandwat mar Damaski. 16 Abram ne oreso Lut watne kod mwandune duto. Bende, ne oreso mon kod jomamoko duto ma ne oter e tuech, kaachiel gi mwandu ma ne jowasigugo oyako. 17 Ka ne Abram oduogo bang’ kedo gi Kedorlaomer kod ruodhi ma ne oriwore kode, ruodh Sodom ne obiro romone e Hoho mar Shave, ma bende iluongo ni Hoho mar Ruoth. 18 Eka Melkizedek ruodh Salem kendo jadolo mar Nyasaye Mamalo Chutho nokelo ne Abram chiemo gi divai. 19 Ne oguedhe kowacho niya: “Nyasaye Mamalo Chutho, Ma ne ochueyo polo gi piny mondo oguedhi, in Abram. 20 Bende, opak Nyasaye Mamalo Chutho, Ma oseketo wasiki e lweti!” Eka Abram nomiye achiel kuom apar mar gik moko duto ma ne oduogogo. 21 Bang’e, ruodh Sodom nowacho ne Abram niya: “Dong’ gi mwandu duto ma ne iyako, to an imiya mana ji.” 22 To Abram ne odwoke niya: “Ating’o bada malo ka akuong’ora ne Jehova Nyasaye Mamalo Chutho kendo Jachuech polo gi piny, 23 ni ok abi kawo giri moro amora, obed usi kata tond wuoche, di po ka chieng’ moro iwacho ni, ‘An e ma ne amiyo Abram obedo jamwandu.’ 24 Omiyo, chiemo ma jo ma ne adhigo e lweny osechamo e ma ikwan ni akawo. To Aner, gi Eshkol, gi Mamre ma bende ne adhigo e lweny biro kawo pokgi.”

Hibrania, “owadgi.”


^ (Cha. 15:1-17:27) Bang’ wechegi, Jehova ne owuoyo gi Abram e fweny, mowachone niya: “Abram, kik iluor. An e okumbani. Kendo pokni nobed maduong’.” 2 Abram ne odwoke kama: “A Jehova, Wuon Loch Duto, ibiro miya ang’o, nimar pod aonge nyathi kendo Eliezer ma Ja-Damaski e ma biro dong’ gi mwanduna duto?” 3 Abram ne omedo wacho kama: “Pok imiya nyathi, kendo achiel kuom jotichna e ma biro dong’ gi mwanduna.” 4 To Jehova ne odwoke niya, “Ng’atno ok nodong’ gi mwanduni, to wuodi ma in iwuon inyuolo e ma biro dong’ gi mwanduni.” 5 Bang’e, Nyasaye nogole oko mowachone niya: “Ng’iane polo malo mondo itemie kwano sulwe ka po ni inyalo.” Eka ne owachone niya: “Kamano e kaka kothi nobedi.” 6 Abram noketo yie kuom Jehova, kendo Nyasaye ne okwane kaka ng’at makare. 7 Ne omedo wachone kama: “An e Jehova, Nyasaye ma ne ogoli Ur e piny Jo-Kaldea mondo amiyi pinyni obed pok mari.” 8 To Abram ne openje niya: “A Jehova Wuon Loch Duto, anyalo ng’eyo nade ni pinyni nobed mara?” 9 Nyasaye ne odwoke niya: “Kelna nyaroya ma jahigni adek, gi diel ma jahigni adek, gi yim ma jahigni adek, gi akuru maduong’, kod akuru matin.” 10 Abram nokelo gigo duto mi oyang’ogi, kendo ne opogogi diriyo. Kae to ne ochanogi e lain ariyo ka moro ka moro omanyore gi nyawadgi. To ne ok opogo winy. 11 Eka achudhe ne obiro mochako chamo ring gigo, to Abram ne siko ka riembogi. 12 Ka chieng’ ne chiegni podho, nindo matut ne otero Abram, mi noneno mudho mandiwa kendo luoro nomake. 13 Eka Nyasaye nonyiso Abram niya: “Ng’e ni kothi biro bedo jodak e piny ma wendo, kendo ji biro timogi wasumbni e pinyno mi gisandgi kuom higni 400. 14 To abiro kumo jopiny ma biro timonegi kamano, kendo bang’e nyikwayi noa e pinyno gi mwandu mang’eny. 15 To in ibiro dak aming’a kendo initho gi kuwe, ibiro yiki mana kaka ne oyik kwereni. 16 To tieng’ mar ang’wen mar nyikwayi e ma biro duogo e pinyni, nikech ndalono noyud ka richo Jo-Amor osemedore moromo kum.” 17 To ka chieng’ nosepodho ma piny oyuso, kendo mar mach ma dung’ yiro nofwenyore kendo chuk mach nokalo e kind ring’o ma ne Abram opogoka. 18 Chieng’no Jehova ne otimo singruok gi Abram kowachone niya: “Anami kothi pinyni, kochakore aora man Misri nyaka e aora maduong’ mar Yufrate: 19 moting’o piny Jo-Keni, Jo-Keniz, Jo-Kadmon, 20 Jo-Hiti, Jo-Perizi, Jo-Refaim, 21 Jo-Amor, Jo-Kanaan, Jo-Girgash, kod Jo-Jebus.” 
16 Koro, Sarai chi Abram ne onge nyathi, to ne en gi jatich ma Nya-Misri ma nyinge Hagar. 2 Omiyo, Sarai ne owacho ne Abram niya: “Jehova Nyasaye osetama nyuol. Kuom mano, asayi ni ikaw jatichnani di po ka ayudo nyathi kokalo kuome.” Abram ne otimo kaka Sarai nonyise. 3 Kuom mano, Sarai nokawo Hagar Nya-Misri ma jatichne momiye Abram mondo obed chiege. Mano ne otimore bang’ ka Abram ne osedak Kanaan kuom higni apar. 4 Abram noriwore gi Hagar, mi Hagar omako ich. To ka Hagar ne ofwenyo ni oyach, ne ochako chayo Sarai. 5 Eka Sarai ne owacho ne Abram niya: “In e mimiyo Hagar ochaya. An e ma ne amiyi jatichna, to ka nofwenyo ni osemako ich, nochako chaya. Jehova Nyasaye mondo ong’ad bura e kinda kodi.” 6 To Abram ne odwoko Sarai niya: “Ne, jatichnino nie lweti, inyalo timone gimoro amora mihero.” Omiyo, Sarai ne otimo ne Hagar malit, mi noringo moa. 7 Bang’e, malaika mar Jehova ne oyudo Hagar e thim but soko manie yo ma dhi Shur. 8 Mi malaikano nopenje niya: “Hagar, jatich Sarai, ia kanye kendo idhi kanye?” Ne odwoke niya: “Aringo mondo awuog e nyim Sarai ma atiyone.” 9 To malaika mar Jehova ne owachone niya: “Dog ir Sarai, kendo ibolrine.” 10 Kendo malaika mar Jehova nomedo wachone kama: “Anamiyi nyikwayo mang’eny ma ok nyal kwan.” 11 Malaika mar Jehova nomedo wacho kama: “Ne, in gi ich, kendo ibiro nyuolo nyathi ma wuoyi. Inichake ni Ishmael,* nimar Jehova osewinjo chandruokni. 12 Enochal gi kanyna modak e bungu. Nobed mamon gi ji duto, kendo ji duto nobed mamon kode. Enodag ka ma omanyore gi owetene duto.”* 13 Eka Hagar ne oluongo nying Jehova ma nowuoyo kode, kowacho niya: “In e Nyasaye ma nyalo nena,” nomedo wacho kama: “Be en adier ni aseneno Jal ma nena?” 14 Mano e momiyo ne oluong sokono ni Beer-lahai-roi.* (En e kind Kadesh gi Bered.) 15 Bang’e, Hagar ne onyuolo ne Abram nyathi ma wuoyi, mi Abram nochako nyathino ni Ishmael. 16 Abram ne jahigni 86 ka ne Hagar onyuolo Ishmael. 
17 Ka Abram ne jahigni 99, Jehova Nyasaye ne ofwenyorene monyise niya: “An Nyasaye Manyalo Duto. Wuoth e yorena kendo kik itim richo. 2 Anatim singruok kodi, kendo anami nyikwayi obed mang’eny ahinya.” 3 Eka Abram ne ogoyo chonge piny, mokulore nyaka e lowo, kendo Nyasaye nomedo wachone niya: 4 “Koro ne! Atimo singruok kodi, kendo inibed wuon ogendni mang’eny. 5 Ok bi luongi kendo ni Abram,* to ibiro luongi ni Ibrahim,* nikech abiro miyo ibed wuon ogendni mang’eny. 6 Anamiyi nyikwayo mang’eny mi ginibed ogendni mathoth, kendo ruodhi noa kuomi. 7 “Abiro rito singruok ma atimo kodi gi kothi e tienge ma biro. Anabed Nyasachi kendo Nyasachgi. Mano en singruok mosiko. 8 Anamiyi piny Kanaan duto ma sani idakie kaka wendo, mi enobed mari gi nyikwayi nyaka chieng’, kendo anabed Nyasachgi.” 9 Nyasaye, nomedo wacho ne Ibrahim niya: “To in kaachiel gi nyikwayi nyaka urit singruok ma asetimo kodu e tiengeu duto. 10 Ma e singruok ma atimo kodi, kendo ma nyikwayi duto nyaka rit: Nyaka ter chwo duto man e kindu nyangu. 11 Noteru nyangu mondo obed ranyisi mar singruok ma asetimo kodi. 12 Nyaka uter nyathi ka nyathi ma wuoyi nyangu ka en gi ndalo aboro, bed ni en nyathiu, kata onyuole gi ng’at ma ne ung’iewo kowuok e oganda machielo. Unutim kamano e tiengeu duto. 13 Chwo duto ma unyuolo kata ma ung’iewo gi pesau nyaka ter nyangu. Kendo mano nobed ranyisi e ringreu ma nyiso singruok mosiko ma asetimo kodu. 14 To ibiro neg dichwo moro amora ma ok bi ter nyangu e kindu, nikech oseketho singruokna.” 15 Eka Nyasaye ne owacho ne Ibrahim niya: “Kik ichak iluong chiegi ni Sarai,* nikech koro nyinge en Sara.* 16 Abiro guedhe kendo obiro nyuoloni wuoyi. Abiro guedhe mondo obed min ogendni mang’eny, kendo ruodhi noa kuome.” 17 Eka Ibrahim nogoyo chonge piny mokulore nyaka e lowo, monyiero kowacho e chunye niya: “Be ng’ato dinyuol nyathi ka ojahigni 100? Be Sara dinyuol ka ojahigni 90?” 18 Kuom mano, Ibrahim ne owacho ne Nyasaye niya: “Akwayi ni iguedh Ishmael!” 19 To Nyasaye ne owachone niya: “Sara chiegi biro nyuoloni wuoyi, kendo inichake ni Isaka.* Anatim singruok kode kendo anachop singruogno ne kothe nikech en singruok mosiko. 20 To bende, abiro guedho Ishmael kaka isekwayano, mi anamiye nyikwayo mang’eny. Enobed wuon jodongo 12 kendo abiro miyo obed oganda maduong’. 21 To kata kamano, anatim singruok gi Isaka ma Sara biro nyuoloni e kinde ma kama higa ma biro.” 22 Ka ne Nyasaye otieko wuoyo gi Ibrahim, ne oa. 23 Eka Ibrahim ne otimo gima Nyasaye ne ochike. Ne otero Ishmael wuode nyangu, gi chwo duto ma ne onyuol e ode, kaachiel kod chwo duto ma ne ong’iewo gi pesa. 24 Ibrahim ne jahigni 99 ka ne otere nyangu. 25 Kendo wuode ma Ishmael ne jahigni 13 ka ne otere nyangu. 26 E odiechieng’no e ma Ibrahim kod wuode ma Ishmael ne oter nyangu. 27 Chwo duto ma ne nie od Ibrahim ne oter nyangu, bed ni ne gin chwo ma onyuol e ode, kata ma ne onyiew koa e oganda machielo.

Tiende ni, “Nyasaye Winjo.”
Kata nyalo bedo, “Sigu nobed e kinde gi owetene duto.”
Tiende ni, “Soko mar Nyasaye Mangima ma Nyalo Nena.”
Tiende ni, “Wuoro Man Malo.”
Tiende ni, “Wuon Ji Mang’eny.”
Tiende nyalo bedo, “Ng’at Mohero Dhawo.”
Tiende ni, “Nyar Ruoth.”
Tiende ni, “Nyiero.”


^ (Cha. 18:1-19:38) Bang’e, Jehova ne ofwenyore ne Ibrahim but yiende madongo mag Mamre ka oyueyo e dho hembe godiechieng’, sa ma chieng’ ne ger. 2 Noting’o wang’e, moneno ji adek kochung’ mabor matin gi ka ma ne entiere. Noringo kodhi romonegi, kendo ka nochopo irgi, nogoyo chonge piny, mokulore nyaka e lowo. 3 Eka nowacho niya: “Jehova, kiyie koda to kik ikadh ma ok irawo ir jatichni. 4 Weuru waomnu pi mondo olwoknugo tiendeu, kae to uyue e tiend yadhni. 5 We akelnue chiemo mondo omedu teko, kae to unyalo dhi nyime gi wuodhu mosekelou ir jatichu.” Ne gidwoke niya: “Mano ber, tim kamano.” 6 Kuom mano, Ibrahim noreto ir Sara e hema, mowachone niya: “Kaw mogo mayom moromo sea* adek idwal mondo itedgo makate.” 7 Eka Ibrahim noringo modhi okawo nyaruath mopugno e kueth. Nomiye jatichne moro mondo oyang’e, kendo olose piyo piyo. 8 Ibrahim nokawo chak gi mor alenya kod ring’o ma ne oselosno, moketo e nyim jogo. Kae to nochung’ butgi e tiend yath ka ma ne gichiemoe. 9 Koro, ne gipenjo Ibrahim niya: “Ere Sara chiegi?” Nodwokogi ni, “En e hema.” 10 Achiel kuom welogo nowacho niya: “Adier, anaduog iri e kinde ma kama higa ma biro, kendo Sara chiegi nobed gi nyathi ma wuoyi.” To kara Sara ne winjo wachno kobet e dho hema ma ne nie tok jalno. 11 Ibrahim gi Sara koro ne oseti, kendo kinde mag Sara mag nyuol ne osekalo. 12 Omiyo, Sara ne ochako nyiero gie chunye kowacho niya: “Be danyuol nyathi ka aseti kama, to ruodha bende oseti?” 13 Eka Jehova ne openjo Ibrahim niya: “Ang’o momiyo Sara nyiero ka owacho ni, ‘Be danyuol nyathi ka aseti kama?’ 14 Be nitie gima nyalo tamo Jehova timo? Adier, anaduog iri higa ma biro e kinde ma kama, kendo Sara nobed gi nyathi ma wuoyi.” 15 To Sara ne oluor, kuom mano ne okwer kowacho ni, “Ok nanyiero!” to Nyasaye ne odwoke niya “Ooyo, nawinji kinyiero.” 16 Eka jogo ne owuok kendo Ibrahim ne okowogi mi gichopo ka ma ne ginyalo nenoe Sodom. 17 To Jehova ne owacho niya: “Be anyalo pando ne Ibrahim gima adwaro timo? 18 Nimar Ibrahim nobed oganda maduong’ kendo ma nigi teko. Mi ogendni duto manie piny ibiro guedh kokalo kuome. 19 Kendo aseyiere* mondo ochik yawuote kod joode ma biro luwo bang’e mondo girit chike Jehova kendo luwogi ka gitimo gik mabeyo kendo makare. Kendo Jehova biro timo ne Ibrahim gik moko duto ma nosingone.” 20 Eka Jehova ne owacho niya: “Nitie ywak mang’eny nikech richo madongo ma Jo-Sodom gi Jo-Gomora osetimo. 21 Omiyo, abiro lor mondo ane ka ywak ma asewinjono en adier, nimar nyaka ang’e adiera e wi wachno.” 22 Eka jogo ne owuok ma omako yo ma dhi Sodom, to Jehova ne odong’ gi Ibrahim. 23 Ibrahim ne osudo machiegni mopenje niya: “Be adier ibiro ketho jo makare kaachiel gi joricho? 24 Ka po ni iyudo ji 50 makare e Sodom, be pod ibiro kethe? Koso ibiro weyo ketho taondno nikech ji 50 makarego? 25 Adier, ok inyal nego jo makare kaachiel gi joricho. Ok inyal timo kamano nikech ka po ni itimo kamano, to joricho biro yudo kum ma romre gi jo makare. Ok inyal timo gima kamano ngang’. Be Jang’ad Bura mar piny ngima ditim gima ok ni kare?” 26 Jehova ne odwoke niya: “Ka ayudo jo makare 50 e Sodom, to ok abi ketho Sodom nikech jo makarego.” 27 Ibrahim ne omedo wacho niya: “An mana dhano ma ochue gi buru, to yiena apenji kendo, yaye Jehova. 28 Ka iyudo mana ji 45 makare kar ji 50, be pod ibiro ketho taondno?” To ne odwoke niya: “Ka ayudo ji 45 makare to ok anaketh taondno.” 29 Ibrahim ne ochako openje niya: “Ka iyudo mana ji 40 makare, be pod ibiro kethe?” To Nyasaye ne odwoke kama: “Ok abi ketho taondno nikech ji 40 makarego.” 30 Ibrahim ne okwaye kendo niya: “A Jehova, akwayi ni kik iyi wang’ koda, to yiena apenji kendo. Ka po ni iyudo mana ji 30 kende, be pod ibiro kethe?” Nyasaye ne odwoke kama: “Ok abi kethe nikech ji 30 makarego.” 31 Ibrahim nochako owachone niya: “Akwayi Jehova, yie apenjie kendo. Ka iyudo mana ji 20 makare kende, be pod ibiro kethe?” Nyasaye ne odwoke niya: “Ok abi kethe nikech ji 20 makarego.” 32 Gikone Ibrahim nowacho niya: “A Jehova, akwayi ni kik iyi wang’ koda, to we apenjie mogik. Ka iyudo mana ji apar makare kende, be pod ibiro kethe?” Nyasaye ne odwoke niya: “Ok abi kethe nikech ji apargo.” 33 Ka ne Jehova otieko wuoyo gi Ibrahim ne oa. Ibrahim bende nodok e hembe. 
19 Malaike ariyogo ne ochopo Sodom godhiambo kendo ne giyudo ka Lut obet e dho ranga dalano. Ka ne Lut onenogi, ne odhi romonegi mi nogoyo chonge piny mokulore nyaka e lowo. 2 Kae to nowachonegi niya: “Akwayou owetena, yieuru uraw e oda, olwoknu tiendeu kendo unindi, mondo kiny umond gokinyi udhi nyime gi wuodhu.” To ne ginyise niya: “Ooyo, wabiro nindo mana e laru kae.” 3 To Lut nosayogi ahinya mondo ginind e ode, mi ne giyie. Ne olosonegi chiemo gi makate ma ok oketie thowi, mi gichamo. 4 Kata kamano, ka ne pok gidhi nindo, chwo duto mag Sodom, madongo gi matindo ne obiro molworo odno. 5 Ne gichako luongo Lut ka giwachone niya: “Eke chwo ma nende obiro e odi kae? Golnwagi oko mondo waterre kodgi.” 6 Eka Lut ne owuok oko irgi, mi oloro dhoot. 7 Ne owachonegi kama: “Akwayou owetena, kik utim tim marachno. 8 Winjauru asayou, an gi nyiri ariyo ma pok onindoga gi chwo. Weuru akelnugi mondo utim kodgi gima uhero. To kik utim richo moro amora ne chwogi, nimar gin wenda.”* 9 To ne gidwoke niya: “Wuog e nyimwa kae!” Ne gimedo wacho niya: “Ng’atni en jadak to odwaro nyisowa gima owinjore watim! Koro wabiro timoni marach moloyo chwogo.” Eka ne gidhiro Lut mondo gimuk dhoot. 10 To welogo ne oywayo Lut ma gidwoke e ot mi giloro dhoot. 11 Eka ne gidino wenge ji duto ma ne ni oko, chakre ng’at matinie mogik nyaka ng’at maduong’ mogik, kendo ne gichandore ka gimanyo dhoot, mi giol. 12 Eka welogo ne openjo Lut niya: “Be in gi jomamoko kae kaka ocheni, yawuoti, nyigi, kata watni moro modak e dalani? Kawgi giduto mondo ua ka! 13 Wabiro ketho dalani, nimar Jehova osewinjo ywak maduong’ nikech richo madongo ma jo dalani osetimo. Jehova oseorowa mondo waketh dalani.” 14 Omiyo, Lut ne odhi ir ochene ma nonego okend nyige monyisogi kama: “Auru malo! Wuoguru kae nikech Jehova biro ketho dalani!” To ochenego ne paro ni otugo. 15 To ka ne piny oru, malaikego ne okaso Lut mondo owuogi. Ne giwachone niya: “Auru malo! Kaw chiegi gi nyigi ariyo man kae mondo uwuog, nono to ibiro tieku sa ma itieko joricho e dalani!” 16 To ka malaikego noneno ka Lut pod digni, ne gimako lwete, kaachiel gi lwet chiege gi mag nyige ariyo, mi gigologi e dalano, nikech Jehova Nyasaye ne okeche. 17 Kendo mapiyo bang’ gologi oko, achiel kuomgi ne owachonegi niya: “Ringuru mondo ures ngimau! Kik ung’i chien, kendo kik uchung’ kamoro amora e alworani! Ringuru e gode mondo kik utho.” 18 To Lut ne odwoko niya: “Yaye Jehova, akwayi ni kik wadhi kuno! 19 Isetimona ng’wono, kendo herani mogundho osemiyo ireso ngimana, to ok anyal ringo e got nikech aluor ni masirani nyalo juka ma atho ka pok achopo kuno. 20 Koro, akwayi ni nitie taon moro matin man machiegni gi kae ma anyalo chopoe piyo. En mana taon matin, yiena aring kuno mondo ares ngimana.” 21 Ne odwoke niya: “Ayie gi kwayonino omiyo, ok abi ketho taon midwaro ringoeno. 22 To tim piyo iring kuno! Nimar ok anyal timo gimoro amora kapok ichopo e taondno.” Mano e momiyo ne oluongo taondno ni Zoar.* 23 Lut ne ochopo e taon mar Zoar ka chieng’ osewuok. 24 Eka Jehova Nyasaye ne okelo mach gi salfa,* mowang’o Sodom gi Gomora. Adier, Jehova e ma ne ooro majno koa e polo malo. 25 Kamano, Nyasaye ne oketho miechego duto. Ne oketho alworano duto gi ji duto ma nodak kuondego, kaachiel gi gik moko duto ma notwi e lowo. 26 To chi Lut ma noyudo ni e ng’e Lut, ne ochako ng’iyo chien molokore siro mar chumbi. 27 Ibrahim ne omondo ma odhi ka ma ne osechung’ie kowuoyo gi Jehova. 28 Ka ne ong’iyo yo Sodom gi Gomora kod alworagi duto, gima noneno nobwoge! Ne nitie yiro e piny machal gi yiro mar mach maduong’! 29 To Nyasaye ne oparo wach Ibrahim ka ne odwaro ketho mier ma ne nie alworano, mi nogolo Lut kuno eka okethogi. 30 Bang’e, Lut ne oluor dak Zoar, omiyo noa kuno gi nyige ariyo modhi e gode, mi gichako dak e rogo. 31 To nyare maduong’ ne owacho ne matin niya: “Wuonwa koro oseti, to onge dichwo e pinyni ma nyalo kendowa mondo wan bende wanyuol nyithindo kaka jomamoko. 32 Kuom mano, wami wuonwa divai, to kosemer wanind kode, kendo wanyuol nyithindo mondo kothe kik lal.” 33 Omiyo, otienono ne gimiyo wuon-gi divai mang’eny momer, kendo nyare maduong’ ne onindo kode. To Lut ne omer ahinya ma ok nonyal ng’eyo gima timore. 34 Kinyne, nyako maduong’ nowacho ne matin niya: “Ne! Nyoro ne anindo gi wuonwa, koro wachak wamiye divai kendo kawuono gotieno, kae to in bende inind kode eka wanyuol nyithindo mondo kothe kik lal.” 35 Omiyo, otienono bende ne gimiyo wuon-gi divai mang’eny momer, kendo nyare matin ne onindo kode. To Lut ne omer ahinya ma ok nonyal ng’eyo gima timore. 36 Kamano, nyiri ariyogo ne omako ich gi wuon-gi. 37 Kendo nyako maduong’ ne onyuolo nyathi ma wuoyi mochake ni Moab. En e wuon Jo-Moab. 38 To nyako matin bende nonyuolo nyathi ma wuoyi mochake ni Benami. En e wuon Jo-Amon.

Sea achiel en lita 7.33. Som Apendiks B14.
Kata, “Kendo aseng’eye.”
Hibrania, “nimar gisebiro e tipo mar tadona.”
Tiende ni, “Matin.”
Ma en kit poda moro ma mako mach mapiyo ahinya, kendo sa ma oliel ogolo tik mager kendo marach.


^ (Cha. 20:1-21:34) Koro, Ibrahim ne odar moa ka ma ne entie mi odhi yo Negeb, mochako dak e kind Kadesh gi Shur. To ka ne oyudo en jadak e piny Gerar, 2 nowacho ne Jo-Gerar bende ni Sara en nyamin-gi. Kuom mano, Abimelek ruodh Gerar ne ooro joote mondo giom Sara. 3 Bang’e, Nyasaye ne ofwenyore ne Abimelek e lek gotieno, mowachone niya: “Ne! In isetho, nikech dhako mikawono en chi ng’ato.” 4 Kata kamano, noyudo Abimelek pok onindo gi Sara. Kuom mano, ne openjo niya: “A Jehova, be ibiro nego oganda ma onge ketho? 5 Donge Ibrahim e ma nonyisa ni Sara en nyamin-gi, kendo Sara bende nowacho ni Ibrahim en owadgi? Ne akawo Sara gi chuny maler, omiyo, aonge ketho.” 6 To Nyasaye madier ne odwoke e lek niya: “Ang’eyo ni ne ikawe gi chuny maler, e momiyo ne ok ayie ni imule, mondo kik iketh e nyima. 7 Koro, duok dhakono ir chwore. Chworeno en janabi, kendo obiro lemoni mondo kik itho. To ka ok iduoke, ibiro tho kod joodi duto.” 8 Abimelek ne omondo chiew kinyne gokinyi mi oluongo jotichne duto monyisogi wechego, kendo luoro maduong’ nomakogi. 9 Eka Abimelek ne oluongo Ibrahim mopenje niya: “Ang’o ma isetimonwani? Ere gima rach ma asetimoni momiyo ikelo richo maduong’ni kuoma kendo kuom pinyruodha? Isetimona tim ma ok kare kata matin.” 10 Kendo nomedo penjo Ibrahim niya: “Ang’o ma ne omiyo itimonwa kama?” 11 To Ibrahim ne odwoke niya: “Ne atimo kamano nikech ne aparo ni onge jo ma oluoro Nyasaye e pinyni, omiyo naneno ni jopinyni ne nyalo nega mi gikaw chiega. 12 Kendo adier, Sara en nyamera kata obedo ni ne akende, nimar minewa e ma opogore, to wuonwa en achiel. 13 To ka Nyasaye nochika ni awuog e dala wuora mondo awuoth e pinje, ne akwayo Sara niya: ‘Kuonde duto mwabiro dhiye, iwach ni an owadu. Kamano e kaka ibiro timona ng’wono.’” 14 Eka Abimelek ne oduoko Sara ir Ibrahim, kendo ne omiyo Ibrahim rombe, dhok, kod jotich ma chwo kod ma nyiri. 15 Abimelek nowachone niya: “Pinyni duto en mara, inyalo dak kamoro amora ma ihero.” 16 To ne onyiso Sara bende niya: “Eri amiyo owadu ng’injo 1,000 mag fedha mondo obed ranyisi ne jou duto ni ionge gi ketho, kendo ni onge gimoro marach ma isetimo.” 17 Ibrahim ne ochako sayo Nyasaye, mi Nyasaye ne ochango Abimelek, chiege, kod jotichne ma nyiri mi ne gichako nyuolo nyithindo; 18 nimar noyudo Jehova osetamo mon duto e od Abimelek nyuol,* nikech gima ne osetimore ne Sara chi Ibrahim. 
21 To Jehova ne oparo gima nosesingo ne Sara, mi Jehova ne otimo kaka nosingono. 2 Omiyo, Sara ne omako ich, monyuolo ne Ibrahim wuoyi ka Ibrahim ne oseti. Ne onyuole mana e kinde ma Nyasaye ne osingone. 3 Ibrahim ne ochako wuode ma Sara ne onyuolono ni Isaka. 4 Ka ne Isaka ochopo ndalo aboro, Ibrahim notere nyangu mana kaka Nyasaye nosechike. 5 Ibrahim ne jahigni 100 ka ne onyuol Isaka. 6 Eka Sara ne owacho niya: “Nyasaye osemiya gima nyalo miya nyiero; kendo ng’ato ang’ata mowinjo wachni biro nyiero koda.”* 7 Kendo nomedo wacho niya: “Ng’ano ma ne nyalo nyiso Ibrahim ni Sara ne dhi dhodho nyithindo? Eri asenyuolone wuoyi ka hike oseniang’.” 8 Nyathino ne odongo, kendo chieng’ ma ne oweyo dhoth, Ibrahim ne otimone nyasi maduong’. 9 To Sara ne janeno kaka wuoyi ma Hagar Nya-Misri nonyuolo ne Ibrahim, ne jaroga Isaka. 10 Omiyo, Sara ne owacho ne Ibrahim niya: “Riemb jatich ma nyakoni gi wuode, nikech wuode ok bi chamo mwanduni kaachiel gi Isaka wuoda!” 11 To wachno ne ok omoro Ibrahim kata matin, nikech mano ne en wuode. 12 Eka Nyasaye ne owacho ne Ibrahim niya: “Kik iwinj malit e chunyi nikech wach ma Sara owachoni e wi wuoyino kod jatichni ma nyako. Winj dwond Sara, nimar kothi biro a kuom Isaka. 13 Abiro miyo wuod jatichni ma nyako obed oganda maduong’, nikech en bende en kothi.” 14 Kuom mano, Ibrahim ne ochiewo gokinyi mang’ich mi okawo chiemo kod chupa* moting’o pi, mi oketogi e gok Hagar. Bang’ mano, ne ogonyo Hagar gi wuode mondo gidhi. Omiyo, Hagar ne owuok kendo ne orundore arunda e thim mar Beer-sheba. 15 Gikone pi ma noting’o e chupano ne orumo, kendo ne obolo nyathino e tiend bungu moro. 16 Eka ne odhi mobet gi ka mochwalore matin, ma borne nyalo romo gi ka ma asere nyalo chopo kodir. Nimar ne owacho niya: “Ok daher neno ka wuodani tho.” Omiyo, ne ochako ywak matek ka ma nobetieno. 17 To Nyasaye ne owinjo dwond wuoyino, kendo malaika mar Nyasaye ne owuoyo gi Hagar gie polo, mopenje niya: “Hagar, ang’o marach? Kik iluor, nikech Nyasaye osewinjo ka wuoyino ywak ka ma entiereno. 18 Chung’ malo ikaw wuoyino mondo irite maber, nimar abiro miyo obed oganda maduong’.” 19 Eka Nyasaye ne oyawo wang’ Hagar, moneno soko moro, mi ne odhi motuomo pi gi chupa* momiyo wuoyino mondo omodhi. 20 Kendo Nyasaye, ne orito wuoyino mi odongo maber. Ne odak e thim mobedo jaba asere. 21 Wuoyino ne odak e thim mar Paran, kendo bang’e min mare ne onyombone e piny Misri. 22 E kindego, Abimelek kod Fikol ma ne jatend jolwenje ne owacho ne Ibrahim niya: “Waseneno kaka Nyasaye ni kodi e gimoro amora ma itimo. 23 Kuom mano, koro kuong’rina e nyim Nyasaye ni ok initimna gimoro marach, kendo ok initim ne nyithinda kod nyikwaya gimoro amora marach. Mana kaka asenyisi ng’wono madier, in bende initimna mana kamano kaachiel gi jopiny ma idakieni.” 24 Ibrahim ne odwoke niya: “Ayie.” 25 Kata kamano, Ibrahim ne onyiso Abimelek wach soko moro ma jotich Abimelek nosemayogi gi thuon. 26 Abimelek ne odwoke niya: “Akiya wachno, nikech ne ok inyisago, kendo kawuono e ma akwongo winje.” 27 Eka Ibrahim ne omiyo Abimelek rombe gi dhok, kendo ji ariyogo ne otimo singruok. 28 To Ibrahim ne opogo nyirombe ma mon abiriyo kuom kueth mi oketogi yorgi. 29 Eka Abimelek ne openje niya: “Ang’o momiyo ipogo nyirombego yorgi?” 30 Ibrahim ne odwoke niya: “Kaw nyirombe abiriyogi mondo gibed ranyisi ni an e ma nakunyo sokoni.” 31 Mano e momiyo nochako kanyo ni Beer-sheba,* nikech kanyo e ma ji ariyogo ne okuong’oree. 32 Bang’ timo singruok Beer-sheba, Abimelek kod Fikol ma ne jatend jolwenje ne odok e piny Jo-Filistia. 33 Bang’ mano, Ibrahim ne opidho yath miluongo ni tamarisk e Beer-sheba, mi opako nying Jehova Nyasaye ma nyaka chieng’. 34 Kendo Ibrahim nodak e piny Jo-Filistia kaka jadak kuom ndalo mang’eny.

Kata, “nimar noyudo Jehova osedino iye mon duto e od Abimelek.”
Kata nyalo bedo, “biro nyiera.”
Tiende ni, chupa molos gi pien.
Tiende ni, chupa molos gi pien.
Tiende ni, “Soko mar Ji Abiriyo; Soko mar Kuong’ruok.”


^ (Cha. 22:1-23:20) To bang’ wechego, Nyasaye madier ne otemo Ibrahim. Ne oluonge niya: “Ibrahim!” Ibrahim ne odwoke ni, “Antie!” 2 Nyasaye ne owachone niya: “Kaw Isaka wuodi makende kendo mihero ahinya, mondo udhi kode e piny Moria, ka uchopo kuno to inichiwe ka misango miwang’o e wi got moro ma abiro nyisi.” 3 Omiyo, Ibrahim nochiewo okinyi mang’ich. Noiko pundane, kae to owuok gi Isaka wuode kod jotichne ariyo. Ne obaro yien ma nodhi wang’ogo misango, mochako wuodhe nyaka ka ma Nyasaye madier nosewachone. 4 E odiechieng’ mar adek, Ibrahim ne oting’o wang’e moneno ka ma ne gidhiyeno gi ku mabor. 5 Eka Ibrahim ne owacho ne jotichnego niya: “Dong’uru kae gi punda, to an gi Isaka wabiro dhi nyaka malo kucha mondo walam kae to wanaduogi.” 6 Eka Ibrahim ne oketo yien ma ne gidhi wang’ogo misango e gok Isaka, kae to ne okawo mach gi pala, mi gichako wuoth. 7 To Isaka ne owacho ne Ibrahim ni, “Wuora!” Mi ne odwoke niya: “Wach ane, wuoda!” Isaka ne owachone ni, “Wan gi mach kod yien, to ere rombo ma wadhi chiwo kaka misango miwang’o?” 8 Ibrahim ne odwoke kama: “Wuoda, Nyasaye e ma biro miyowa rombo ma wadhi chiwo kaka misango miwang’o.” Bang’ mano, ji ariyogo nodhi nyime gi wuodhgi. 9 Gikone, ne gichopo ka ma Nyasaye madier nosenyise. Ibrahim ne ogero kendo mar misango, mochanoe yien, kae to ne otueyo lwete Isaka kod tiendene, mokete e wi yien ma nosechanogo. 10 Eka Ibrahim ne okawo pala mondo oneggo wuode. 11 To malaika mar Jehova ne oluonge gie polo niya: “Ibrahim! Ibrahim!” Ne odwoko ni, “Antie!” 12 Malaikano ne okwere niya: “Kik ineg wuoyino, kendo kik itimne gimoro amora marach, nimar koro ang’eyo ni in ng’at moluoro Nyasaye, nikech ok itamori chiwona wuodi makende.” 13 Ibrahim ne oting’o wang’e, mi noneno yim moro komoko gi tungene e bungu machiegni kanyo. Eka Ibrahim nodhi mokawo yimno, mochiwe kaka misango miwang’o kar wuode. 14 Ibrahim ne ochako kanyo ni Jehova-jire.* Mano e momiyo pod ji wacho nyaka kawuononi niya: “Ibiro chiwnwa gik ma dwarore e god Jehova.” 15 To malaika mar Jehova ne ochako oluongo Ibrahim gie polo, 16 mowachone niya: “‘Akuong’ora gi nyinga awuon,’ Jehova Nyasaye owacho, ‘nikech gima isetimoni, kendo nikech ne ok itamori chiwona wuodi makendeno, 17 abiro guedhi ahinya, kendo anami kothi obed mang’eny ka sulwe manie polo kendo ka kuoyo manie dho nam. Kendo kothi nokaw dho ranga* wasikgi. 18 Kokalo kuom kothi ogendni duto mag piny biro yudo gueth, nikech isewinjo dwonda.’” 19 Bang’ mano, Ibrahim ne odok ir jotichne, mi giduto ne gidok Beer-sheba, ka ma Ibrahim nodakie. 20 Eka Ibrahim ne oyudo wach niya: “Milka osenyuolo ne Nahor owadu yawuoyi: 21 Wuode ma kayo iluongo ni Uz, kae to Buz, kod Kemuel ma en wuon Aram. 22 Milka bende ne onyuolo Kesed, Hazo, Pildash, Jidlaf, kod Bethuel.” 23 Bethuel ne onyuolo nyako ma nyinge Rebeka. Yawuoyi aborogo e ma ne Milka onyuolo ne Nahor owadgi Ibrahim. 24 Jatichne ma nyako ma nyinge Reuma, bende ne onyuolo ne Nahor yawuoyi. Nyinge yawuoyigo ne gin Teba, Gaham, Tahash, kod Maaka. 
23 Sara ne odak kuom higni 127. Mago e ndalo duto ma Sara nodakgo e piny. 2 Eka ne otho Kiriath-arba ma bende iluongo ni Hebron e piny Kanaan. Kendo Ibrahim ne odonjo e hema mi oywago Sara. 3 Bang’e, Ibrahim noa malo ma oweyo ringre Sara kanyo. Ne odhi mowacho ne yawuot Heth niya: 4 “An mana wendo kendo jadak e kindu. Kuom mano, akwayo ni umiyae kamoro ma dayikie joga.” 5 To ne gidwoko Ibrahim niya: 6 “Yaye ruodhwa, winjwa. In e jaduong’ ma Nyasaye oyiero e kindwa. Yier kamoro amora mihero e kuondewa mabeyo mag yiko, nimar onge ng’ato ang’ata kuomwa ma biro tuoni kare mar yiko, kendo ma biro moni yiko ng’ati.” 7 Eka Ibrahim ne ochung’ mi okulore e nyimgi, 8 mi owachonegi niya: “ Ka uyie ni mondo ayik ringre chiega kaka owinjore, to asayou ni unyisna Efron wuod Zohar 9 mondo ousna rogo man Makpela e giko puothe, kendo ousnago e nyimu kae. Ayie chule fedha mowinjore gi puodhono, mondo abedie gi kara mar yiko joga.” 10 To noyudo ka Efron obet e kind yawuot Heth. Omiyo, Efron Ja-Hiti ne odwoko Ibrahim ka yawuot Heth duto winjo kendo e nyim ji duto ma ne nie dho ranga dala kowacho niya: 11 “Ooyo ruoth! To winja ane. Ayie miyi puodhono duto kaachiel gi rogono. Amiyigo e nyim jowagi duto mondo iyikie jogi.” 12 Eka Ibrahim ne okulore e nyim jogo, 13 kae to owacho ne Efron ka jogo duto ne winjo niya: “Akwayi ni iwinja! Adwaro ng’iewo puodhono kendo daher chulo fedha mowinjore kode. Omiyo, yie ikaw fedha ma adwaro miyigi mondo ayik ng’ata kanyo.” 14 To Efron ne odwoko Ibrahim niya: 15 “Asayi ni iwinja ruodha. Nengo puodhono en fedha ma romo shekel* 400, kata kamano, nengono ok e gima duong’, inyalo yiko ng’ati kanyo.” 16 Ibrahim ne oyie gi nengo ma ne Efron osewacho e nyim yawuot Heth. Mi Ibrahim nomiye fedha ma romo shekel* 400. Ne opim fedhago gi rapim ma ne jolok ohala tiyogo. 17 Omiyo, puoth Efron ma ne ni Makpela but Mamre, gi rogo ma ne nie iye, kaachiel gi yien duto ma ne ni e puodhono ne obedo 18 mag Ibrahim. Ne ong’iewo puodhono e nyim yawuot Heth, kendo e nyim ji duto ma ne nie dho ranga dala. 19 Bang’ mano, Ibrahim ne oyiko Sara chiege e rogo ma ne ni Makpela but Mamre, ma bende iluongo ni Hebron e piny Kanaan. 20 Kendo yawuot Heth ne oloko puodho kod rogono mobedo kar Ibrahim mar yiko joge.

^ (Cha. 24:1-67) Ibrahim koro ne oseti kendo hike ne oseniang’, bende, Jehova ne oseguedho yorene duto. 2 Ibrahim nowacho ne jatichne maduong’ ma ne rito mwandune duto niya: “Asayi, ket lweti e bwo bamna, 3 mondo ikuong’rina e nyim Jehova Nyasach polo gi piny ni ok ibi manyo ne wuoda nyako e piny Jo-Kanaan ma adakieni. 4 To inidog thurwa ir wedena mondo ikaw ne Isaka wuoda dhako kuno.” 5 Kata kamano, jatichneno ne openje niya: “Abiro timo ang’o ka nyakono ok oyie biro koda e pinyni? Be abiro duoko wuodi thuru ka ma ne iayeno?” 6 Ibrahim ne odwoke niya: “Kik iduok wuoda kuno ngang’! 7 Jehova Nyasach polo ma ne ogola thurwa e dala wuora, kendo ma ne osingorena ni, ‘Anami kothi pinyni,’ en e ma obiro oro malaikane e nyimi ma biro tayi mondo iyud ne wuoda dhako kuno. 8 Ka nyakono otamore biro kodi e pinyni, kuong’ruogni ok nomaki. To kik iter wuoda kuno ngang’!” 9 Kuom mano, jatichno ne oketo lwete e bam Ibrahim ruodhe mi okuong’ore ni obiro timo mana kamano. 10 Eka jatichno ne okawo ngamia apar mag ruodhe, kaachiel gi gik mamoko mang’eny mabeyo mi ochako wuodhe kochomo Mesopotamia, e dala mar Nahor. 11 Eka jalno ne omiyo ngamiago ogo chongegi piny e dho soko ma ne ni oko mar dalano. Ne en seche mag odhiambo sa ma mon dhi omo pi. 12 Eka nowacho niya: “Jehova Nyasach Ibrahim ruodha, asayi ni iguedh wuodha kawuononi, kendo inyis ruodha Ibrahim herani mosiko. 13 Eri achung’ e dho sokoni, kendo nyi taondni biro umbo kae. 14 Ka nyako moro obiro omo pi, to akwaye pi moa e dapigeno mi omiya ka owacho ni, ‘Eri modhi, kendo we ami ngamia magi pi mondo gimodhi,’ nyakono e ma mondo obed nyako ma iseyiero ne Isaka jatichni. Kamano, abiro ng’eyo ni isenyiso ruodha herani mosiko.” 15 To ka ne pod owacho wechego, Rebeka ne ochopo ka oting’o dapi e goke. Rebeka ne en nyar Bethuel, to Bethuel ne en wuod Milka chi Nahor. Kendo Nahor ne en owadgi Ibrahim. 16 Rebeka ne en nyako ma silili kendo ne ojaber. Ne olor e soko, mi otwomo pi eka oduogo malo. 17 To mapiyo, jatichno nodhi ire ka reto, mi onyise niya: “Asayi, miya pi matin mar dapigino mondo amodhi.” 18 Mi nyakono ne oloro dapige piyo mi omiye pi mondo omodhi kowachone niya: “Eri ruodha, modhi.” 19 To ka jatichno ne osetieko modho pi, nyakono ne owachone niya: “We aom ne ngamia magi pi mondo gin bende gimodhi ma romgi.” 20 Mapiyo nono Rebeka ne oolo pi ma ne odong’ e dapige e mbero ma ne jamni modhoe, kae to ne oreto e soko ka osombo pi ne ngamiago nyaka gimodho giduto. 21 Kindeno duto, jatichno ne ohum nono ka range mondo one ka be Jehova ne oseguedho wuodhe. 22 Ka ne ngamiago duto osetieko modho pi, ng’atno nomiyo Rebeka tere mar um molos gi dhahabu ma pekne romo nus shekel,* kaachiel gi bangli ariyo mag dhahabu ma pekgi romo shekel* apar. 23 Eka ng’atno ne openje niya: “Nyisa ane, in nyar ng’a? Be wanyalo yudo kar nindo e dalau?” 24 Rebeka ne odwoke niya: “An nyar Bethuel ma wuod Nahor gi Milka.” 25 Rebeka nomedo wacho kama: “Wan gi lum gi chiemo moromo, kaachiel gi kar nindo bende.” 26 Ka ng’atno nowinjo kamano ne okulore mi ogoyo ne Jehova erokamano, 27 kowacho niya: “Opak Jehova Nyasaye ma Nyasach Ibrahim ruodha, nimar pok oweyo nyiso ruodha herane mosiko kod adierane. Kendo Jehova osetelona mi achopo e dala owadgi ruodha.” 28 Eka Rebeka ne oringo modhi onyiso jood min-gi wechego. 29 Rebeka ne nigi owadgi miluongo ni Laban. Laban ne oringo nyaka ir ng’atno e soko. 30 Ka noneno tere mar um kod bangli e lwet Rebeka nyamin-gi kendo ka nowinjo ka nyamin-gi wacho ni, “Ma e kaka ng’atno nowachona,” Laban ne odhi nyaka e soko moyudo ng’atno kochung’ e bath ngamia mage. 31 Ne owacho ne ng’atno niya: “Bi wadhi, in ng’at ma Jehova oseguedho. Ang’o momiyo pod ichung’ oko kae? Aseikoni ot kaachiel gi ka ma ngamia nyalo nindoe.” 32 Kuom mano, nogonyo* gik ma ngamia noting’o, momiyo ngamia lum kod chiemo, kae to nokelo pi mondo jatichno kod jo ma ne owuotho kode olwokgo tiendegi. 33 To ka ne okelne chiemo, jatichno ne owacho niya: “Ok anyal chiemo ka pok anyisou gimomiyo abiro kae.” Laban ne onyise ni, “Ara wach ane!” 34 Eka ng’atno nowacho niya: “An jatich Ibrahim. 35 Jehova Nyasaye oseguedho ruodha ahinya, mi obedo momewo. Nimar osemiye rombe gi dhok, fedha gi dhahabu, jotich ma chwo gi ma mon, kaachiel gi punde gi ngamia mang’eny. 36 E wi mano, Sara chi ruodha ne onyuolo ne ruodha wuoyi ka oseti, kendo wuodeno e ma obiro miyo mwandune duto. 37 To ruodha ne owachona ni, ‘Kuong’rina ni ok ibi manyo ne wuoda nyako e piny Jo-Kanaan ma adakieni. 38 To dog thurwa ir joodwa mondo imany ne wuoda dhako kuno.’ 39 Eka ne apenjo ruodha ni, ‘Abiro timo ang’o ka nyakono ok oyie biro koda e pinyni?’ 40 To ne odwoka niya, ‘Jehova Nyasaye ma asewuothogo nyaka sani, biro oro malaikane mondo otayi, kendo obiro guedho wuodhi. Onego imany ne wuoda nyako moa e odwa kendo e od wuora. 41 To ka idhi e od wuora ma gitamore miyi nyako to kuong’ruogni ok nomaki.’ 42 “To ka ne achopo e soko kawuononi, ne akwayo Nyasaye kama: ‘Jehova Nyasach Ibrahim ruodha, ka po ni ibiro guedho wuodhani, 43 to ma e gima onego itimna. Eri achung’ e dho sokoni, kendo nyako mobiro umbo, abiro kwaye pi matin moa e dapige mondo amodhi. 44 To ka owachona ni, “Eri modhi. Ngamia magi bende abiro miyo pi,” to nyakono e ma nobed nyako ma Jehova oseyiero ne wuod ruodha.’ 45 “To ka ne pok atieko wacho wechego e chunya, Rebeka ne obiro koting’o dapi e goke. Ne olor e soko mochako twomo pi. Eka ne awachone niya: ‘Asayi, miyae pi amodhi.’ 46 Mi ne oloro dapige piyo mowachona niya, ‘Eri, modhi, ngamia magi bende abiro miyo pi.’ Kuom mano, ne omiya pi modho mi otuomo ne ngamia bende pi modho. 47 Bang’ mano, ne apenje niya, ‘In nyar ng’a?’ Ne odwoka ni, ‘An nyar Bethuel ma wuod Nahor gi Milka.’ Kae to naketo tere e ume kaachiel gi bangli e lwete. 48 Eka ne akulora e nyim Jehova, mi apako Jehova Nyasach Ibrahim ruodha ma osetelona maber mondo ayud nyar owadgi obed chi wuode. Kendo osekela nyaka dala owadgi ruodha mondo amany ne wuode dhako. 49 Omiyo, wachnauru ka be ubiro nyiso ruodha ni uhere kendo ugene. To ka ok nyalre, to unyisa mondo ane gima abiro timo.”* 50 Eka Laban gi Bethuel ne odwoko niya: “Wachni oa kuom Jehova Nyasaye. Ok wanyal wachoe gimoro amora.* 51 To ma eri e Rebeka. Kawe idhi kode mondo obed chi wuod ruodhi, mana kaka Jehova osewacho.” 52 Ka ne jatich Ibrahim owinjo wechego, ne okulore piny e nyim Jehova. 53 Eka jatichno ne omiyo Rebeka gik fedha kod mag dhahabu kaachiel gi lewni. Bende, ne omiyo owadgi Rebeka kod min-gi gik ma nengogi tek. 54 Bang’ mano, ne ochiemo kendo metho kaachiel gi joge, mi ne ginindo kanyo. Ka ne ochiewo gokinyi, jatichno ne owachonegi niya: “Weuru adog ir ruodha.” 55 To owadgi Rebeka kod min-gi ne onyise niya: “We nyarwa obed kodwa mondi kata mana kuom ndalo apar. Eka bang’e onyalo dhi.” 56 To ne odwokogi niya: “Kik ugeng’a, to weyauru adog ir ruodha nikech Jehova Nyasaye oseguedho wuodhani.” 57 Omiyo, ne giwachone niya: “We waluong nyako mondo wawinjane gima obiro wacho.” 58 Eka ne giluongo Rebeka mi gipenje niya: “Be iyie dhi gi ng’atni?” Ne odwokogi niya: “Ee, ayie dhi kode.” 59 Kuom mano, ne giyie mondo Rebeka gi dhako* ma ne opire odhi gi jatich Ibrahim kod joge. 60 Ne giguedho Rebeka ka giwachone: “Nyarwa, mad ibed min ji mang’eny ahinya,* kendo kothi mondo okaw dho ranga* wasikgi.” 61 Eka Rebeka kod jotichne ma nyiri ne oa malo, mi giidho ngamia kae to giluwo ng’atno. Kamano, jatichno ne okawo Rebeka mi ochako wuodhe. 62 Koro, Isaka ne oa yo Beer-lahai-roi, nimar ne odak e alwora mar Negeb. 63 Noyudo Isaka wuotho e pap godhiambo ka piny dwaro yuso mondo opar matut. To ka noting’o wang’e malo, ne opo koneno ngamia moko ka biro. 64 Rebeka bende ne oneno Isaka, eka ne olor mapiyo e wi ngamia. 65 Rebeka ne openjo jatichno niya: “Macha ng’a ma wuotho e pap ka biro romonwa?” Jatichno ne odwoke niya: “Macha ruodha.” Eka Rebeka ne okawo nanga mi oumogo wang’e. 66 Jatichno ne onyiso Isaka gik moko duto ma ne osetimore. 67 Eka Isaka ne otero Rebeka e hemb Sara min-gi. Mi ne okawe mi obedo chiege, kendo ne ohere ahinya. Kendo Isaka ne oyudo hoch bang’ tho min mare.

Tiende ni, jatichne ma nyako.

Kata, “mier mag.”


^ (Cha. 25:1-26:35) Ibrahim ne ochako okendo dhako miluongo ni Ketura. 2 Dhakono ne onyuolone Zimran, Jokshan, Medan, Midian, Ishbak, kod Shua. 3 Jokshan ne onyuolo Sheba gi Dedan. Dedan ne onyuolo Ashurim, Letushim, kod Leumim. 4 Yawuot Midian ne gin Efa, Efer, Hanok, Abida, kod Eldaa. Jogo duto ne gin yawuot Ketura. 5 Bang’e, Ibrahim ne omiyo Isaka mwandune duto, 6 kendo ka pok otho nopogo ne yawuot monde mamokogo duto mich, kae to ne odarogi mondo kik gidag machiegni gi Isaka wuode. Mi ne gidhi dak e piny man yo wuok chieng’. 7 Ibrahim nodak higni 175. 8 Ne otho koti kendo hike noseniang’ maber, mi ne oyike gi kwerene.* 9 Kendo yawuote ma Isaka kod Ishmael ne oyike e rogo man Makpela, e puoth Efron wuod Zohar ma Ja-Hiti. Puodhono ne ni machiegni gi Mamre. 10 Mano e puodho ma yawuot Heth ne ouso ne Ibrahim, kendo kanyo e ma ne oyikie Ibrahim kod Sara. 11 Bang’ tho Ibrahim, Nyasaye ne odhi nyime guedho Isaka wuode ma nodak machiegni gi Beer-lahai-roi. 12 Magi e joka Ishmael wuod Ibrahim, ma Hagar Nya-Misri kendo jatich Sara ne onyuolo ne Ibrahim. 13 Koro magi e nyinge yawuot Ishmael kaluwore gi anyuolagi: Wuod Ishmael makayo ne en Nebayoth, eka Kedar, Abdeel, Mibsam, 14 Mishma, Duma, Masa, 15 Hadad, Tema, Jetur, Nafish, kod Kedema. 16 Mago e yawuot Ishmael, kendo gin e jodongo 12 ma notelo ne dhoutegi. Kuonde ma ne gibworoe kaachiel gi mier ma ne gigero ne ochak nyingegi. 17 Ishmael nodak higni 137 kae to ne otho mi oyike mana kaka kwerene.* 18 Nyikwaye nodak chakre Havila nyaka Asuria. Havila ne ni machiegni gi Shur, kendo Shur ne ni but Misri. Ne gidak machiegni gi owetegi.* 19 Ma e sigand Isaka wuod Ibrahim. Ibrahim nonyuolo Isaka. 20 Isaka ne en jahigni 40 ka ne okendo Rebeka nyar Bethuel. Bethuel ne en Ja-Aram ma nodak e piny Padan-aram. Rebeka ne en nyamin Laban Ja-Aram. 21 Isaka ne siko ka kwayo Jehova mondo chiege oyud nyathi, nimar ne ok onyal nyuol. Omiyo, Jehova nowinjo kwayone mi Rebeka nomako ich. 22 Ka ne Rebeka owinjo ka nyithindo chapni* e iye, nowacho niya: “Kare ka en mana kama, be nitie tiende dhi nyime bedo mangima?” Omiyo, nodhi penjo Jehova tiend wachno. 23 To Jehova nowachone kama: “Ogendni ariyo nie iyi, to ogendnigo biro pogore. Achiel nobed ratego moloyo wadgi kendo maduong’ biro tiyo ne matin.” 24 Ka ne Rebeka dwa nyuol, ne oyud ni kare noting’o rude. 25 Wuoyi ma ne okwong nyuol ne kwar kendo dende ne chalo gi nanga ma rayier, omiyo ne gichake ni Esau.* 26 Eka owadgi Esau nowuok ka lwete omako ofunj tiend Esau, mi ne ochake ni Jakobo.* Isaka nonyuolo yawuotego ka en jahigni 60. 27 Ka ne gibedo jo ma dongo, Esau nobedo jadwar molony kendo kinde mang’eny nojadhi dwar, Jakobo to nohero bet e hembe, kendo ne en ng’at makare. 28 Isaka nohero Esau nikech Esau ne kelone ring’o koa dwar, Rebeka to nohero Jakobo. 29 Chieng’ moro ka ne Jakobo tedo dengu, Esau nobiro ire koa dwar ka ool ahinya. 30 Omiyo, nowacho ne Jakobo niya: “Aol kendo kech nega, miyae dengu makwarno mondo acham!” Mano e momiyo nochak Esau ni Edom.* 31 To Jakobo nodwoke niya: “Abiro miyi mana ka iyiena kawo kari kaka wuoyi makayo.” 32 Esau nowachone niya: “Bedona wuoyi makayo biro konya gi ang’o ka kech nega kama?” 33 Jakobo nodwoke niya: “Kuong’rina mondi, ni ibiro yiena kawo kari kaka wuoyi makayo.” Mi Esau nokuong’orene. 34 Eka Jakobo nomiye makate gi dengu kendo ka ne osechiemo mometho, nowuok modhi. Omiyo, Esau nochayo pokne kaka wuoyi makayo. 
26 Kendo kech ne nitie e piny mopogore gi kech ma ne nitie e ndalo Ibrahim. Omiyo, Isaka ne odhi e piny Gerar ir Abimelek ruodh Filistia. 2 Eka Jehova Nyasaye ne ofwenyorene mowachone niya: “Kik idhi e piny Misri. To dhi idag e piny ma abiro nyisi. 3 Dag adaga e pinyni kaka wendo, eka anabed kodi kendo abiro guedhi. Nikech anamiyi pinyni duto kaachiel gi nyikwayi, kendo anachop singruok ma natimo gi Ibrahim wuonu, ka nanyise ni, 4 ‘Anami kothi obed mang’eny kaka sulwe manie polo, kendo anamigi pinjegi duto. Kendo kothi e ma nomi ogendni duto mag piny oyud gueth.’ 5 Anaguedhi kamano nikech Ibrahim ne owinjo dwonda, nomako chikena, gi buchena, kendo nowinjo wachna.” 6 Omiyo, Isaka nodhi nyime dak e piny Gerar. 7 Jo pinyno ne siko penjo Isaka ka be Rebeka ne en chiege. To ne ojawachonegi ni Rebeka ne en nyamin-gi, ne oparo ni ginyalo nege kowacho ni Rebeka en chiege nikech ne ojaber ahinya. 8 Chieng’ moro bang’ ka ne gisedak kuno kuom kinde moko, Abimelek ruodh Filistia ne ong’icho gie dirisa mi oneno ka Isaka tugo gi Rebeka. 9 Eka ne oluongo Isaka mopenje niya: “Kare dhakoni en chiegi? To ang’o momiyo ne iwachonwa ni en nyaminu?” Isaka ne odwoke niya: “Ne aluor ni jo pinyni nyalo nega ka giwinjo ni en chiega.” 10 To Abimelek nomedo penje niya: “Ang’o ma isetimonwani? Ka dine ng’ato e kindwa onindo gi chiegi, donge dine imiyo wabedo joketho?” 11 Eka Abimelek ne ochiko joge duto niya: “Ng’ato ang’ata ma omulo Isaka kata chiege ibiro negi.” 12 E higano Isaka ne ochako pur e pinyno, mi ne okayo cham moloyo ma nochuoyo nyadi 100, nikech Jehova ne guedhe. 13 Mwandune nomedore mi omewo ahinya. 14 To nyiego ne omako Jo-Filistia nikech Isaka ne nigi rombe, gi dhok, gi jotich mang’eny. 15 Kuom mano, Jo-Filistia ne okawo lowo mi gidino sokni duto ma jotich Ibrahim wuon Isaka ne okunyo. 16 Bang’ mano, Abimelek ne owacho ne Isaka niya: “Dar ia e alworawa, nimar isebedo gi teko moloyowa.” 17 Omiyo, Isaka ne owuok kanyo modhi dak e hoho mar Gerar. 18 Isaka ne ochako okunyo sokni ma ne osekuny ndalo Ibrahim wuon mare, kendo ma Jo-Filistia ne osedino bang’ tho Ibrahim, mi ne oluongogi gi nyinge ma wuon mare ne ochakogi chon. 19 Ka ne jotich Isaka kunyo sokni e hohono, ne giyudo soko moro ma ne nigi pi maler. 20 To jokwath ma Jo-Gerar nolaro pigno gi jokwadh Isaka, ka giwacho niya: “Pigni en marwa.” Omiyo, Isaka nochako nying sokono ni Esek* nikech jogo nodhawo kode. 21 Eka jotichne nokunyo soko moro, to kanyo bende ne gidhawoe, mi nochako nyinge ni Sitna.* 22 Bang’e, nodar oa kanyo mokunyo soko machielo, to mano ne ok gilaro. Kuom mano, nochako nying sokono ni Rehoboth,* mowacho niya: “Koro Jehova osemiyowa ka malach moromowa, kendo osemiyo wamedore e pinyni.” 23 Eka Isaka nodar kanyo, mi odhi Beer-sheba. 24 To chieng’no gotieno Jehova ne ofwenyorene mowachone niya: “An e Nyasach Ibrahim wuonu. Kik iluor nikech an kodi. Abiro guedhi kendo abiro miyi nyikwayo mang’eny nikech singruok ma ne atimo gi Ibrahim jatichna.” 25 Kuom mano, Isaka nogero kendo mar misango kanyo mi nopako nying Jehova. Nodak kuno kendo jotichne nokunyo soko moro kuno. 26 Bang’e, Abimelek noa Gerar gi Ahuzath jang’adne rieko kod Fikol jatend jolweny mi gidhi ir Isaka. 27 Isaka nopenjogi niya: “Ang’o momiyo ubiro ira to e ndalo ma ne adak e pinyu ne ok udwara kendo ne uriemba?” 28 To ne gidwoke niya: “Koro waseneno maler ni Jehova ni kodi. Omiyo, waseng’ado kama: ‘Watim kodi winjruok, kendo isingrinwa 29 ni ok inihinywa mana kaka wan bende ne ok wahinyi. Ne watimoni maber mi ne ia gi kuwe kendo koro Jehova oseguedhi.’” 30 Kuom mano, Isaka ne olosonegi chiemo mi ne gichiemo kendo gimetho. 31 Kinyne gokinyi, ne gia malo mi gitimo singruok gi Isaka. Bang’ mano, Isaka noweyogi mi ne gidhi gi kuwe. 32 Chieng’no e ma jotich Isaka nobiro ire monyise ni gisekunyo soko mi giyudoe pi. 33 Omiyo, nochako nying sokono ni Shiba. Mano e momiyo taondno pod iluongo ni Beer-sheba nyaka chil kawuono. 34 Ka ne Esau jahigni 40, ne okendo Judith nyar Beeri ma Ja-Hiti kod Basemath nyar Elon ma bende ne Ja-Hiti. 35 Wachno ne ochando chuny Isaka gi Rebeka ahinya.

Kata, “mi ne ochoke ir joge.”
Kata, “Mi ne ochoke ir joge.”
Kata nyalo bedo, “Sigu nobed e kinde gi owetene duto.”
Kata, “dhawo; tugo.”
Tiende ni, “Rayier.”
Tiende ni, “Ng’at ma Mako Ofunj Tiend Nyawadgi; Ng’at ma Kawo Kar Nyawadgi.”
Tiende ni, “Rakwar.”
Tiende ni, “Dhawo.”
Tiende ni, “Donjo ne Ng’ato.”
Tiende ni, “Kuonde Malach.”


^ (Cha. 27:1-28:22) Chieng’ moro ka koro Isaka noseti mi obedo muofu, ne oluongo wuode makayo ire, mowachone niya: “Esau wuoda!” Esau nodwoke niya: “Antie.” 2 Eka Isaka nowachone niya: “Aseti kendo anyalo tho sa asaya. 3 Omiyo, kaw atung’ gi asere mondo idhi e thim inegna le. 4 Kae to itedna ring’o mamit kaka aherogacha, mondo ikelna acham, kendo anaguedhi ka pok atho.” 5 To Rebeka nowinjo ka Isaka wuoyo gi wuode Esau. Omiyo, ka ne Esau osedhi dwar, 6 noluongo Jakobo wuode mowachone niya: “Awinjo ka wuonu wacho ne Esau owadu ni 7 odhi onegne le kae to otedne ring’o mamit ocham, kendo obiro guedhe e nyim Jehova ka pok otho. 8 Kuom mano, wuoda, yie iwinj gima awachoni. 9 Dhi e kueth ikelna nyidiek ariyo mopugno, mondo ated ne wuonu ring’o mamit kaka oheroga, 10 kendo iterne ocham mondo oguedhi ka pok otho.” 11 To Jakobo nowachone min-gi niya: “Esau en ng’ama rayier to an denda poth. 12 Donge wuonwa nyalo mula mi ofweny ni awuonde, kae to okuong’a kar mondo oguedha?” 13 To min-gi nodwoke niya: “We mondo kuong’no omaka wuoda, in to dhi iomna nyidiekgo mana kaka asewachoni.” 14 Omiyo, Jakobo nodhi mokelo nyidiek kendo min-gi notedo ring’o mamit mana kaka Isaka nohero. 15 Eka Rebeka nokawo lep Esau mabeyo ma ne en-go e ot mi orwakone Jakobo. 16 Nokawo bende piende diegego ma uomogo bede Jakobo kod ng’ute ka ma ne onge yier. 17 Eka nomiye ring’o mamitno gi makate ma nosetedo. 18 Jakobo nodhi ir wuon-gi moluonge ni, “Wuora!” mi wuon-gi nodwoke ni, “Antie! To in ng’a?” 19 Jakobo nodwoke niya: “An Esau wuodi makayo. Asetimo kaka ninyisa. Koro chung’ icham ring’o ma asekeloni mondo iguedha.” 20 Isaka nopenjo wuode niya: “To iduogo piyo manadeni? Jakobo nodwoke niya: “Jehova Nyasachi nokonya ma amako leno piyo.” 21 Eka Isaka nowacho ne Jakobo kama: “Sud machiegni amuli mondo ang’e ka be adier in Esau wuoda.” 22 Jakobo nosudo machiegni gi wuon-gi, kendo wuon-gi nomule mowachone niya: “Dwondi chalo gi dwond Jakobo to lweti chalo gi lwet Esau.” 23 Ne ok ofwenyo ni en Jakobo nikech bedene notimo yier ka mag Esau. Omiyo, ne oguedhe. 24 Bang’ mano, nopenje kendo niya: “In Esau wuoda adier?” To Jakobo nodwoke ni, “Ee, an Esau.” 25 Eka Isaka nowachone niya: “Wuoda, koro miya ring’o acham mondo aguedhi.” Mi Jakobo nomiye ring’o mochamo kendo nomiye divai momadho. 26 Eka wuon-gi nowachone niya: “Sud machiegni wuoda mondo inyodha.” 27 Omiyo, nosudo machiegni monyodhe kendo nowinjo tik lepe. Eka noguedhe kowacho kama: “Tik wuoda mang’we mamitni chalo gi tik puodho ma Jehova oseguedho. 28 Nyasaye mondo okelni tho moa e polo mondo puotheni obed momewo kendo iyud cham gi divai mogundho. 29 Ogendni duto mondo otini kendo okulreni. Bed ruodh oweteni kendo owetenigo mondo okulreni. Ibiro kuong’ ng’ato ang’ata ma kuong’i, kendo ibiro guedh ng’ato ang’ata ma guedhi.” 30 Koro, ka ne Isaka osetieko guedho Jakobo kamano, Jakobo nowuok, to gie sechego bende e ma Esau owadgi noduogo koa dwar. 31 En bende notedo chiemo mamit motero ne wuon-gi, kendo nowachone niya: “Wuora, yie ichung’ mondo icham ring’o ma asekeloni kendo iguedha.” 32 Isaka nopenje niya: “In to in ng’a?” Nodwoke ni, “An Esau, wuodi makayo.” 33 Isaka nobwok mochako tetni mopenje niya: “To kare en ng’ano ma nonego le mokelonacha? Asechamo chiembeno mi aguedhe ka pok ibiro, kendo guethno biro siko!” 34 Ka ne Esau owinjo kamano, noywak matek kendo malit ahinya mowacho niya: “Wuora, an bende guedha!” 35 To Isaka nodwoke niya: “Owadu nobiro mi owuonda, koro osekawo guethni.” 36 Eka Esau nowacho niya: “Donge mano e momiyo nochake ni Jakobo?* Nimar osewuonda diriyo, mokwongo nokawo kara kaka wuoyi makayo kendo koro osemaya gueth!” Kae to nopenjo wuon-gi niya: “To onge gueth moro amora ma ikanona?” 37 Isaka nodwoko Esau niya: “Asekete ruodhi kendo aseketo owetene duto mondo obed jotichne. Bende, aseguedhe gi cham gi divai. Koro wuoda, be nitie gima odong’ ma datimni?” 38 To Esau nomedo penjo wuon-gi niya: “Wuora, a in mana gi gueth achiel kende? Asayi, guedha an bende!” Mi noyuak malit. 39 Isaka nodwoke niya: “Inidag e piny motwo kendo puotheni ok noyud tho moa e polo. 40 To liganglani e ma nomiyi chiemo kendo ibiro tiyo ne owadu. Kinde nobi ma inijog mi ia e bwo lochne.”* 41 Esau nomako sadha gi Jakobo nikech gueth ma ne wuon-gi oguedhego. Omiyo, nowacho e chunye niya: “Wuora koro chiegni tho, to ka aseyike, abiro nego Jakobo owadwa.” 42 To ka ne onyis Rebeka gima Esau ne chano timo, noluongo Jakobo mapiyo mowachone niya: “Wuoda, winji! Esau owadu dwaro negi mondo ochul kuor. 43 Omiyo, tim gima awachoni. Ikri mondo idhi Haran ir Laban owadwa. 44 Idag kuno kuom kinde nyaka mirimb owadu rum. 45 Kendo ka mirimbe oserumo mi wiye owil gi gima nitimone, abiro oro wach mondo iduogi. Ok daher ni yawuota ariyo duto otho e odiechieng’ achiel.” 46 Kendo Rebeka ne siko ka wacho ne Isaka niya: “Nyi Heth miyo ngimana bedo matek ahinya. Ka di po ni Jakobo bende okendo nyi Heth ma timbegi chalo gi mag nyiri modak e alworani, kare ber mondo atho athoya.” 
28 Omiyo, Isaka ne oluongo Jakobo mi oguedhe kendo nonyise niya: “Kik ikend Nya-Kanaan. 2 To dhi Padan-aram e dala Bethuel kwaru mondo ikend achiel kuom nyi Laban neru. 3 Nyasaye Manyalo Duto biro guedhi kendo obiro miyi nyithindo mang’eny mi inibed wuon ogendni mang’eny. 4 Obiro guedhi kendo guedho nyikwayi mana kaka nosingo ne Ibrahim, kendo inikaw piny ma koro isedakie ka wendoni. En e piny ma ne Nyasaye omiyo Ibrahim.” 5 Kamano Isaka ne ooro Jakobo Padan-aram ir Laban wuod Bethuel Ja-Aram. Laban ne en owadgi Rebeka ma en min Jakobo kod Esau. 6 Esau ne owinjo ni Isaka noseguedho Jakobo mi oore Padan-aram mondo odhi omany dhako kuno. Bende, nowinjo ni ka ne Isaka guedho Jakobo ne okwere ni kik okend Nya-Kanaan. 7 Kendo nong’eyo ni Jakobo nosedhi Padan-aram mana kaka wuon-gi gi min-gi nosenyise. 8 Eka Esau nofwenyo ni kare Isaka wuon-gi ne ok ohero Nyi-Kanaan. 9 Omiyo, Esau ne okendo dhako machielo miluongo ni Mahalath. Mahalath ne en nyar Ishmael ma wuod Ibrahim. Kendo ne en nyamin Nebayoth. 10 Jakobo nowuok Beer-sheba mowuotho kochomo Haran. 11 Ne ochopo kamoro ma ne onyalo buoroe nikech chieng’ nosepodho. Nonindo kanyo koteno wiye gi kidi moro ma nokwanyo kanyo. 12 To ka nonindo, noleko ni ne nitie ngas moro ma rabora ma a e piny nyaka e polo, kendo malaike mag Nyasaye ne idho ngasno kendo lor piny. 13 Bende, noneno Jehova ka nie wi ngasno ka wachone niya: “An e Jehova ma Nyasach Ibrahim kwaru kendo Nyasach Isaka. Abiro miyi piny ma inindoeno, in kaachiel gi nyikwayi. 14 Anami nyikwayi obed kaka buru manie piny, ginibed mang’eny kendo ginilandre yo nyandwat, gi yo milambo, gi yo wuok chieng’, kod yo podho chieng’. Kokalo kuom kothi ogendni duto mag piny biro yudo gueth. 15 Anabed kodi, anariti kamoro amora ma ibiro dhiye, kendo anaduoki e pinyni. Ok anaweyi ngang’, kendo anatimni gima asesingoni.” 16 Eka Jakobo ne ochiewo mowacho niya: “Adier, kara Jehova ni kae to ok ang’eyo.” 17 Luoro nomake mowacho niya: “Kae ka malich manadeni! Nyaka bed ni kae en od Nyasaye kendo en ranga polo.” 18 Jakobo nochiewo gokinyi mang’ich mokawo kidi ma ne otenogo wiyeno mochunge ka siro, kae to oolone mo. 19 Mi ne ochako kanyo ni Bethel* kata obedo ni chon ne iluongo taondno ni Luz. 20 Eka Jakobo nokuong’ore kowacho niya: “A Nyasaye, ka inirita kendo telona e wuodhani, kendo ka inimiya chiemo gi lewni, 21 mi aduog maber e dalawa, eka anang’e ni kuom adier Jehova e Nyasacha. 22 Kendo kidi ma asechungo kaka sironi e ma nobed od Nyasaye. Bende, anamiyi achiel kuom apar mag gik moko duto ma imiya.”

Tiende ni, “Ng’at ma Mako Ofunj Tiend Nyawadgi; Ng’at ma Kawo Kar Nyawadgi.”
Kata, “inijog mi igol ng’uti oko e lodi mare.”
Tiende ni, “Od Nyasaye.”


^ (Cha. 29:1-30:43) Bang’ mano, Jakobo nodhi nyime gi wuodhe mochopo e piny jo Ugwe. 2 Noneno soko moro e pap ka kwedhe adek mag rombe onindo e dir sokono. Kanyo e ma ne jamni modhoe, kendo ne oum dho sokono gi kidi maduong’. 3 Ka ne kwedhe duto osechokore kanyo, jokwath ne ng’ielo kidino mondo jamni omodhi. Bang’ ka gisemodho, jokwath ne duoko kidino e dho sokono. 4 Jakobo ne openjogi niya: “Owetena, ua kanye?” Ne gidwoke niya: “Wa a Haran.” 5 Eka nopenjogi niya: “Be ung’eyo Laban ma nyakwar Nahor?” Ne gidwoke ni, “Wang’eye.” 6 Jakobo nopenjogi niya: “Odhi nade?” Ne gidwoke niya: “Ongima, kendo echa Rahel ma nyare biro gi rombe.” 7 To Jakobo nowachonegi niya: “Piny pod chon, kendo sa ma iduokoe jamni podi. Migiuru pi kae to utergi kwath.” 8 To ne gidwoke ni, “Ok oyienwa timo kamano. Nyaka warit mondo kueth duto ochokre, eka wang’iel kidi man e dho soko mondo jamni omodhi.” 9 To ka ne pod Jakobo wuoyo kodgi, Rahel nochopo gi jamb wuon-gi nimar en e ma nokwayogi. 10 Ka Jakobo noneno Rahel ka nigi jamb Laban ner mare, nodhi mapiyo mong’ielo kidi manie dho soko mi omiyo jamb Laban pi. 11 Eka Jakobo nonyodho Rahel kae to oyuak matek. 12 Jakobo nonyiso Rahel niya: “An wuod Rebeka nyamin wuonu.” Eka Rahel noringo monyiso wuon-gi wachno. 13 Ka ne Laban owinjo ni Jakobo wuod nyamin-gi obiro, nodhi piyo mondo oromne. Ne okwake monyodhe kae to okele e dalane. Eka Jakobo nonyiso Laban gik moko duto ma ne otimore. 14 Laban nowachone kama: “Adier, in rembwa.”* Omiyo, ne odak kode kuom dwe mangima. 15 Laban nowacho ne Jakobo niya: “Ok owinjore itina nono mana nikech in watna. Omiyo, nyisa gima onego achuli.” 16 Laban ne nigi nyiri ariyo, nyako maduong’ ne iluongo ni Lea, to matin ne iluongo ni Rahel. 17 Wenge Lea ne ok lomb wang’, to Rahel ne en nyako ma jaber kendo ma jachia. 18 Jakobo nohero Rahel, kuom mano nowacho ne Laban niya: “Abiro tiyoni kuom higni abiriyo mondo imiya nyari ma Rahel.” 19 To Laban nodwoke kama: “Ber ka in e ma amiyigo moloyo chiwe ne ng’at machielo, omiyo dag adaga koda.” 20 Jakobo ne otiyo ne Laban kuom higni abiriyo mondo okend Rahel. To hignigo ne chalne mana ndalo matin nikech nohero Rahel ahinya. 21 Eka Jakobo nowacho ne Laban niya: “Asetieko ndalo ma ne iketona mondo atini, omiyo koro miya nyari obed chiega.” 22 Kamano Laban noloso nyasi, ma ogwelo ji duto e alworano. 23 To gotieno, Laban nokawo nyare ma Lea mi otere ne Jakobo mondo okende. 24 Bende, Laban nokawo Zilpa jatichne ma nyako ma omiyo Lea mondo obed jatichne. 25 Kinyne gokinyi, Jakobo nofwenyo ni kara Laban ne omiye Lea to ok Rahel. Omiyo, nopenjo Laban niya: “Ang’o momiyo isetimona kama? Donge ne wawinjore ni atiyoni mondo imiya Rahel, to koro ang’o momiyo iwuonda?” 26 To Laban nodwoke niya: “Ok watimga kamano thurwa kae, ok nyal kend nyako matin ka pok okend maduong’. 27 Koro rit nyaka itiek juma achiel gi Lea. Bang’ mano, abiro miyi Rahel ka iyie tiyona kuom higni abiriyo mamoko.” 28 Jakobo ne oyie gi wachno mi otieko juma achiel gi Lea. Bang’ mano, Laban ne omiye Rahel mondo obed chiege. 29 Kendo Laban nokawo Bilha jatichne ma nyako mi omiye Rahel mondo obed jatichne. 30 Kamano, Jakobo nokendo Rahel, to nohero Rahel moloyo Lea. Bang’ mano, notiyo ne Laban kuom higni abiriyo mamoko. 31 Ka Jehova noneno ni Jakobo ne ok ohero Lea, noguedho Lea mi omako ich, to Rahel ne ok nyal nyuol. 32 Omiyo, Lea nomako ich mi onyuolo nyathi ma wuoyi. Ne oluongo wuodeno ni Reuben,* kendo nowacho niya: “Jehova oseneno chandruokna, omiyo koro chwora biro hera.” 33 Lea nomako ich kendo mi onyuolo wuoyi, mowacho niya: “Jehova osemiya wuoyi machielo nimar osewinjo kaka chwora ok ohera.” Omiyo, nochako wuoyino ni Simeon.* 34 Lea nochako omako ich kendo mi onyuolo wuoyi mar adek. Nowacho niya: “Koro chwora biro padore kuoma, nimar asenyuolone yawuoyi adek.” Ne ochake ni Lawi.* 35 Bang’e, nochako omako ich mi onyuolo wuoyi machielo. Kendo nowacho ni: “Koro abiro pako Jehova.” Omiyo, ne ochake ni Juda.* Bang’ mano noweyo nyuol. 
30 Ka ne Rahel oneno ni pok onyuolo ne Jakobo nyithindo, nyiego nomake gi nyamin-gi mowacho ne Jakobo niya: “Miya nyithindo, nono to abiro tho!” 2 To mirima nomako Jakobo mowacho ne Rahel kama: “Iparo ni an Nyasaye ma osetami nyuolo nyithindo?” 3 Rahel nowachone niya: “Eri Bilha jatichna ma nyako, kawe onyuolna nyithindo,* mondo an bende abedie gi nyithindo.” 4 Kamano, Rahel nochiwo Bilha jatichne ma nyako mondo obed chiege, mi Jakobo onindo kode. 5 Bilha nomako ich, mi onyuolo ne Jakobo wuoyi. 6 Eka Rahel ne owacho niya: “Nyasaye oseng’adona bura maber, nimar osewinjo dwonda mi omiya nyathi ma wuoyi.” Omiyo, ne ochako nyathino ni Dan.* 7 Bilha ne omako ich kendo, mi onyuolo ne Jakobo wuoyi machielo. 8 Rahel ne owacho niya: “Asepiem matek gi nyamera, kendo aselocho!” Omiyo, ne ochako wuoyino ni Naftali.* 9 Ka ne Lea oneno ni oseweyo nyuol, ne okawo Zilpa jatichne ma nyako mi omiyo Jakobo mondo obed chiege. 10 Zilpa bende ne onyuolo ne Jakobo wuoyi. 11 Eka Lea nowacho ni, “Weche osedhina maber!” Mi nochako nyathino ni Gad.* 12 Bang’ mano, Zilpa ne onyuolo ne Jakobo wuoyi machielo. 13 Eka Lea ne owacho niya: “Mano doko mor manade! Koro nyiri biro luonga ni ng’at mamor.” Omiyo, nochake ni Asher.* 14 E ndalo ma ne ikayo ngano, Reuben ne odhi e puodho moyudo olembe miluongo ni mandrek mokelogi ne min-gi. Eka Rahel ne onyiso Lea niya: “Miyae moko kuom olembe ma wuodi okeloni.” 15 To Lea ne openje ni, “Iparo ni kawo chwora en gima tin koso? Koro, idwaro kawo nyaka olemb mandrek mag wuoda bende?” Rahel ne odwoke niya: “Ka imiya mandrekgo, to Jakobo biro nindo kodi otieno ma kawuono.” 16 Omiyo, ka ne Jakobo duogo dala koa e puodho e seche mag odhiambo, Lea nodhi romone, mi owachone niya: “An e ma ibiro nindo koda kawuononi nikech asenyiewi gi mandrek mag wuoda.” Omiyo, otienono Jakobo ne onindo kode. 17 Nyasaye ne owinjo kwayo mar Lea, mi odwoke. Lea ne omako ich, monyuolo ne Jakobo wuoyi mar abich. 18 Eka Lea ne owacho niya: “Nyasaye osechula nikech ne amiyo chwora jatichna.” Kuom mano, ne ochako wuodeno ni Isakar.* 19 Lea ne omako ich kendo, mi onyuolo ne Jakobo wuoyi mar auchiel. 20 Eka Lea ne owacho niya: “Nyasaye osemiya chiwo maber, koro chwora biro yie koda nikech asenyuolone yawuoyi auchiel.” Omiyo, ne ochako wuodeno ni Zebulun.* 21 Bang’e, Lea ne onyuolo nyako mochake ni Dina. 22 Bang’e, Nyasaye ne oparo Rahel, ne odwoko kwayone momako ich.* 23 Ne onyuolo nyathi ma wuoyi. Eka nowacho niya: “Nyasaye osegolona wich-kuot.” 24 Omiyo, ne ochako wuodeno ni Josef* kowacho niya: “Jehova omeda wuoyi machielo.” 25 Ka ne Rahel osenyuolo Josef, Jakobo ne owacho ne Laban niya: “Weya mondo koro adog thurwa. 26 Miya mondena gi nyithinda mondo adhigo, nimar gin e ma gisemiyo atiyoni gi kinda, kendo in iwuon ing’eyo mano.” 27 Laban ne odwoke niya: “Koro aseyudo ng’wono e wang’i, bende, aseneno gik ma nyiso ni Jehova Nyasaye osegwedha nikech in.” 28 Nomedo wachone niya: “Nyisa gima onego achuli mondo achuli.” 29 Jakobo ne odwoke niya: “Ing’eyo kaka asetiyoni, kendo kaka jambi osenyuolore ka ne aritogi. 30 Ka ne abiro, jambi ne nok, to koro gisemedore ahinya, kendo chakre ne abi Jehova oseguedho yoreni duto. To koro abiro tiyo ne jooda karang’o?” 31 Laban nopenje ni, “Diher ni achuli ang’o?” Jakobo nodwoke niya: “Ok adwar mondo imiya gimoro amora mak mana gimoro achiel, eka abiro dhi nyime bedo jakwadhi. 32 Kawuono, wanakal e dier jambi duto. Wanaket tenge rombo moro amora ma nigi madoadoa matindo gi madongo, kod nyayim moro amora ma rabuor,* kaachiel gi diel moro amora ma dhako ma nigi madoadoa madongo kod matindo. Kendo chakre kawuono, mago e ma nobed chudona. 33 Bang’e, ibiro neno kaka asebedo ja adiera, e odiechieng’ ma ibiro neno chudona. Ka iyudo kuoma diel moro amora ma dhako ma onge madoadoa matindo gi madongo, kata nyayim moro amora ma ok rabuor, to ibiro kwan mano ka gima okwal.” 34 Laban nodwoke niya: “Mano ber! Wabiro timo mana kaka iwachono.” 35 E odiechieng’no, Laban noketo tenge nyuogi mokiewo okiewo kendo ma nigi madoadoa madongo, kod diek duto ma mon ma nigi madoadoa matindo gi madongo, kaachiel gi nyiyimbe ma robuoche ma nigi kido ma rachar kuomgi. Ne omiyo yawuote jamnigo mondo giritgi. 36 Eka Laban ne owuotho wuodh ndalo adek koa ka ma ne Jakobo nitie. To Jakobo ne odong’ ka kwayo jamb Laban ma ne odong’. 37 Eka Jakobo nokawo ludhe moko mag yadh libna ma pod numu, kod lozi gi armon. Ne opoko kuonde moko e korgi mondo igi ma rachar onen. 38 Ne ochungo ludhe ma ne opokogo e mberni ma jamni modhoe mondo jamni ochomgi tir sa ma gimodho, nikech kanyo e ma ne jamni ma chwo luwogie. 39 Kuom mano, ka ne oluw jamnigo e nyim ludhego, ne ginyuolo nyithindo mokiewo okiewo, ma nigi madoadoa matindo gi madongo. 40 Eka Jakobo ne opogo nyiyimbe mi ochomogi ir rombe Laban mokiewo okiewo gi ma robuoche. Kae to ne opogo jambe mondo kik gikikre gi mag Laban. 41 Ka ne jamni motegno dwaro ni mondo oluwgi, Jakobo ne jachungo ludhe ma ne osepoko e mberni ma jamnigo modhoe, mondo oluwgi e nyim ludhego. 42 Kata kamano, ne ok oket ludhego e nyim jamni ma yom yom. Omiyo, jamni ma yom yom ne odong’ ne Laban, to motegno ne obedo mag Jakobo. 43 Kendo Jakobo nobedo jamoko miwuoro. Ne en gi jamni mang’eny kaachiel gi ngamia kod punde. Bende, ne en gi jotich ma nyiri kod ma chwo.

Kata, “In ringra kendo chokega.”
Tiende ni, “Ne! En Wuoyi!”
Tiende ni, “Winjo.”
Tiende ni, “Padruok; Makruok.”
Tiende ni, “Ng’at Mipako; Gima Ipako.”
Hibrania, “mondo inyuolnago nyithindo e chonga.”
Tiende ni, “Ng’ado Bura.”
Tiende ni, “Lweny Masegoyo.”
Tiende ni, “Gueth.”
Tiende ni, “Mor.”
Tiende ni, “Pok.”
Tiende ni, “Obiro Yie Koda.”
Hibrania, “Nyasaye ne owinje, mi ogonyo iye.”
Kata, Josifia, ma tiende en “Mad Jah Omedna.”
Kata, “radier.”


^ (Cha. 31:1-55) Bang’ kinde, Jakobo ne owinjo ka yawuot Laban wacho niya: “Jakobo osekawo gik wuonwa duto, kendo mwandu ma en-go oseyudo mana kuom wuonwa.” 2 Ka ne Jakobo ong’iyo wang’ Laban, ne ofwenyo ni Laban ok nohere kaka chon. 3 Bang’e, Jehova nowacho ne Jakobo niya: “Dogi e piny kwereni kendo ir wedeni, anabed kodi.” 4 Omiyo, Jakobo ne ooro wach mondo oluongne Rahel gi Lea mondo gidhi ka ma ne okwayoe jambe, 5 mi owachonegi niya: “Aseneno ni wuonu tinde ok ohera kaka nohera chon, to kata kamano, Nyasach wuora osebedo koda. 6 Ung’eyo kaka asetiyo ne wuonu gi tekona duto. 7 En to osewuonda mi oloko chudona nyadipar. Kata kamano, Nyasaye pok oweyo mondo ohinya. 8 Ka ne wuonu owacho ni jamni ma nigi madoadoa matindo e ma ne dhi bedo chudona, jamni duto ne onyuolo nyithindo ma kamago. To ka ne owacho ni jamni mokiewo okiewo e ma ne dhi bedo chudona, jamni duto ne onyuolo mana nyithindo ma kamago. 9 Kuom mano, Nyasaye e ma ne miya jamb wuonu. 10 Chieng’ moro ka ne anindo, ne aleko ni nyuogi mokiewo okiewo, ma nigi madoadoa matindo gi madongo e ma ne luwo jamni ma mon. 11 Eka malaika mar Nyasaye madier ne oluonga e lek niya: ‘Jakobo!’ Nadwoko ni, ‘Antie.’ 12 Ne owachona kama: ‘Ne ane kaka nyuogi ma luwo jamni gin mokiewo okiewo, ma nigi madoadoa matindo gi madongo, mano en nikech aseneno gik moko duto ma Laban timoni. 13 An e Nyasaye madier ma nofwenyoreni Bethel ka ma ne iolo mo e wi siro ma ikuong’orina. Koro, wuogi ia e pinyni mondo idog thuru.’” 14 Eka Rahel gi Lea ne owachone niya: “Be nitie pok modong’nwa ma wabiro yudo e od wuonwa adier? 15 Donge tinde okwanowa kaka jomoko nono? Nimar oseusowa kendo osechamo mwandu duto ma ne omiye nikech wan. 16 Mwandu duto ma Nyasaye ogolo kuom wuonwa koro gin magwa kendo mag nyithindwa. Kuom mano, tim mana kaka Nyasaye osewachoni.” 17 Eka Jakobo ne oa malo, mi oketo nyithinde kod monde e wi ngamia, 18 mi nosembo jambe duto, kendo nokawo gigene duto ma nosechoko Padan-aram mondo odog ir Isaka wuon-gi e piny Kanaan. 19 Noyudo Laban odhi ng’ado yie rombe, to ka pod ne en kuno, Rahel ne okwalo terafim* mag wuon-gi. 20 Jakobo bende ne owuok ling’ling’ ka Laban Ja-Aram ok ong’eyo. 21 Ne okawo gigene duto mi oringo oa, mi ong’ado Aora,* kendo ne omako yo mochomo gode mag Gilead. 22 E odiechieng’ mar adek ne onyis Laban ni Jakobo ne oseringo. 23 Omiyo, Laban ne okawo owetene* mi gilawo Jakobo kuom ndalo abiriyo, kendo ne giyude e gode mag Gilead. 24 To Nyasaye ne ofwenyore ne Laban Ja-Aram e lek gotieno, mi owachone niya: “Tang’ ahinya gi gima idhi wacho ne Jakobo, obed gima ber kata gima rach.” 25 Omiyo, Laban ne odhi nyaka e got ma Jakobo ne oguroe hembe, mi en bende oguro hembe kanyo kaachiel gi joge. 26 Laban ne openjo Jakobo niya: “Ang’o momiyo isetimona kama? Isekawo nyiga ma iringogo mana ka jo momak ma itero e tuech! 27 Ang’o momiyo ne ia ling’ling’ ka ok ang’eyo? Dine inyisa ni idwaro dhi, donge dine wakowi gi mor ka wawerni kendo wagoyoni nyatiti gi oyieke? 28 Bende, ne ok imiya thuolo mar nyodho nyikwaya kod nyiga mondo agonegi oriti. Isetimo tim fuwo. 29 An gi teko mar hinyi, en mana ni Nyasach wuonu nyowuoyo koda gotieno monyisa ni, ‘Atang’ ahinya gi gima abiro wachoni, bedni en gima ber kata gima rach.’ 30 Ang’eyo ni ne ia nikech ne igombo neno joodu, to koro ang’o momiyo isekwalo nyisechena?” 31 Jakobo ne odwoke kama: “Ne aringo nikech ne aluor ni di po ka imaya nyigi. 32 To ng’ato ang’ata ma oyud gi nyisecheni, ibiro negi. Rang giga duto e nyim jowagi, mondo ikaw giri moro amora ma ibiro yudago.” To Jakobo ne kia ni Rahel e ma ne osekwalo nyiseche wuon-gi. 33 Omiyo, Laban ne odhi e hemb Jakobo, gi hemb Lea, kod hembe nyiri ariyo ma jotichka, to ne ok oyudogi. Ka nowuok e hemb Lea, ne odhi e mar Rahel. 34 To noyudo Rahel osepando terafimgo* ei kom ma ng’ato betie e wi ngamia, mi obetie. Laban ne omanyo kuonde duto e hemano, to ne ok oyudo nyisechego. 35 Eka Rahel ne owacho ne wuon-gi niya: “Wuora, kik mirima omaki koda, nimar ok anyal chung’ e nyimi, nikech atuo tuo mon.” Laban ne omenyo adimba, to ne ok oyudo nyisechenego. 36 Omiyo, mirima ne omako Jakobo, mi odhawo ne Laban kowachone niya: “Asetimoni richo mane ma omiyo ilawa matek kama? 37 Ero koro isemanyo gigena duto, be nitie giri moro amora ma iyudago? Ka po ni nitie giri miyudo to gole oko e wang’ jogagi kendo e wang’ jogi, mondo ging’ad ni ng’ano man kare. 38 Asedak kodi koro kuom higni 20, to onge rombo kata diendi moro amora mosebuogo, kendo pok iwinjoe ni nachamo yimbi kata achiel. 39 Ka ne le mag bungu onego jambi moro amora, ne ok akelni ringe mondo anyisi gima otimore, to ne achulo achula. Ne iketo chik ni nyaka achul jamni moro amora ma okwal, bed ni nokwale godiechieng’ kata gotieno. 40 Ndalogo duto, chieng’ ne chama godiechieng’ to koyo chama gotieno, kendo nindo ne ok teraga. 41 Kamano e kaka asetiyoni kuom higni 20 ma asedak kodi. Ne atiyoni kuom higni 14 mondo imiya nyigi ariyo, kendo ne akwayoni jambi kuom higni 6 mondo ayud pokna, to ne iloko pokno nyadipar. 42 Dine koro iseriemba gi lweta nono, ka dine Nyasach Ibrahim, kendo Nyasaye ma Isaka noluoro ojwang’a. To oseneno kaka ne atiyo matek kendo kaka ne achandora, mano e momiyo nyoro ne okweri gotieno ni kik itimna gimoro marach.” 43 Laban ne odwoko Jakobo niya: “Nyirigo gin nyiga kendo nyithindogo gin nyithinda, jamnigo bende gin jamba, gik moko duto ma in-go gin maga gi nyiga. Ang’o ma dimi atimne nyiga kaachiel gi nyithindgi gimoro marach? 44 Koro, we watim singruok kendo singruogno e ma nobed janeno e kindwa kodi.” 45 Omiyo, Jakobo ne ochungo kidi moro kaka siro. 46 Eka Jakobo nowacho ne joge niya: “Kwanyuru kite!” Ne gikwanyo kite mi gichokogi kanyachiel. Bang’ mano, ne gichiemo but kite ma ne gichokogo. 47 Laban ne ochako nying kanyo ni Jegar-sahadutha,* to Jakobo ne ochake ni Galeed.* 48 Eka Laban nowacho niya: “Chakre kawuono, kitegi biro bedo janeno e kinda kodi.” Mano e momiyo ne ochak kanyo ni Galeed, 49 kendo ni Ohinga mar Jarito, nimar nowacho niya: “Ka wasepogore, to Jehova e ma mondo ong’i timbewa. 50 Ka po ni ithago nyiga, kata ka po ni imedo mon moko, kendo onge ng’at ma oneni, to ng’e ni Nyasaye e janeno e kindwa kodi.” 51 Eka Laban nodhi nyime wacho ne Jakobo niya: “Ma eri e pith mar kite, kendo ma e siro ma asechungo e kinda kodi. 52 Pidhni kod sironi mondo obednwa ka joneno ni ok anakadh pidhni mondo amonji, to in bende ok inikadh pidhni kod sironi mondo imonja. 53 Nyasach Ibrahim gi Nyasach Nahor e ma mondo ong’ad buchwa.” Bang’e, Jakobo ne okuong’ore e nyim Nyasaye ma Isaka wuon-gi ne oluoro. 54 Bang’ mano, Jakobo ne oyang’o chiaye moro mi otimogo misango e wi godno. Kendo noluongo joge mondo obi ochiem. Kamano ne gichiemo kaachiel kendo ne ginindo kanyo. 55 Kinyne gokinyi, Laban ne oa malo mi onyodho nyige gi nyikwaye mi ogoyonegi oriti, kendo ne oguedhogi, eka ne odok dalane.

Terafim ne gin sanamu ma joot ne lamo.
Tiende ni, Yufrate.
Kata, “wedene.”
Terafim ne gin sanamu ma joot ne lamo.
Jegar-sahadutha en dho Aram ma tiende en “Kite Mobedo ka Joneno.”
Galeed en dho Hibrania ma tiende en “Kite Mobedo ka Joneno.”


^ (Cha. 32:1-33:20) Jakobo ne odhi nyime gi wuodhe, kendo malaike mag Nyasaye ne oromo kode. 2 Ka ne Jakobo onenogi, ne owacho niya: “Ma en oganda lweny mar Nyasaye!” Omiyo, ne ochako kanyo ni Mahanaim.* 3 Jakobo ne ooro joote mondo otel nyime ir Esau owadgi ma ne nie piny Seir, ma bende iluongo ni Edom, 4 ne ochiko jootego niya: “Magi e weche monego unyis Esau ruodha, ‘Jakobo jatichni owacho niya: “Asedak gi Laban kuom higni mang’eny. 5 Kendo sani an gi dhok, gi punde, gi rombe, kaachiel gi jotich ma chwo gi ma mon. Kuom mano, aoroni wach mondo iyie irwaka gi ng’wono.”’” 6 Bang’ kinde, jootego ne oduogo ir Jakobo mi giwachone niya: “Ne waromo gi owadu Esau, kendo en e yo, obiro romoni ka en gi ji 400.” 7 Ka ne Jakobo owinjo wechego, ne obwok kendo chunye ne ochandore ahinya. Kuom mano, ne opogo joge gi jambe e grube ariyo. 8 Ne owacho niya: “Ka po ni Esau omonjo grup achiel, to grup machielo nyalo tony.” 9 Bang’ mano, Jakobo ne olemo niya: “A Jehova Nyasach Ibrahim kwarwa, kendo Nyasach Isaka wuonwa, in e ma ne iwachona ni, ‘Dogi e piny kwereni, ir wedeni. Anabed kodi.’ 10 Ok awinjora gi herani kod adierani ma isenyisa. Ne ang’ado Aora Jordan ka aonge gi gimoro amora mak mana ludha mar wuoth kende, to koro aseduogo ka an gi grube ariyogi. 11 Omiyo, akwayi ni iresa e lwet Esau owadwa, nikech aluor ni onyalo monjowa ma ok odewo mon kod nyithindo. 12 Kendo nisingorina niya: ‘Abiro guedhi ahinya kendo anami kothi obed mang’eny ka kuoyo manie nam ma ok nyal kwan.’” 13 Jakobo ne obworo kanyo, to kinyne ne oyiero jambe moko mondo okow ne Esau kaka mich. 14 Ne oyiero: diek ma mon 200, nyuogi 20, rombe ma mon 200, yimbe 20, 15 ngamia 30 kaachiel gi nyithindgi, dhok ma mon 40, ruedhi 10, punde 20 ma mon kod 10 ma chwo. 16 Ne oketo kueth ka kueth e lwet jotichne kowachonegi niya: “Teluru nyima ka uweyo thuolo e kind kueth gi kueth.” 17 Eka ne owacho ne jatichne ma ne sembo kueth mokwongo niya: “Ka Esau owadwa oromo kodi mopenji niya, ‘In jatich ng’a, kendo idhi kanye? To jamni ma isembogi gin mag ng’a’? 18 To ibiro dwoke kama: “Magi gin mich ma Jakobo jatichni omiyi. En to obiro bang’wa.” 19 Ne ochiko bende jal ma ne sembo kueth mar ariyo gi mar adek kaachiel gi jo ma ne sembo kueth mamoko niya: “Mago e weche ma onego unyis Esau ka uromo kode. 20 Bende, onego unyise niya: ‘Jakobo jatichni biro bang’wa.’” Jakobo ne owacho e chunye niya: ‘Ka po ni ahoyo chunye gi mich ma asemiyego, to onyalo nyisa ng’wono ka aromo kode.’ 21 Kamano, jotichnego notelo gi michgo, to en owuon ne obworo kanyo otienono. 22 E otienono, Jakobo ne ochiewo mi owuok gi monde ariyo, gi jotichne ariyo ma nyiri kod nyithinde 11, mi gikalo ka ming’adogo aora Jabok. 23 Ne ong’ado kodgi aorano gi mwandugi duto. 24 Eka Jakobo ne odong’ kende, kendo ng’at moro ne opoye mi ochako kedo kode nyaka piny oru. 25 Ka ne ng’atno oneno ni ok onyal loyo Jakobo, ne omulo bam Jakobo mi ka ma ne omulono nowil ka pod gikedo. 26 Eka ng’atno nowachone Jakobo niya: “Weya mondo adhi nikech piny chiegni ru.” To Jakobo nodwoke kama: “Ok abi weyi ka pok iguedha.” 27 Ng’atno ne openje niya: “Nyingi ng’a?” Ne odwoke ni, “Nyinga Jakobo.” 28 Eka ne owachone niya: “Chakre kawuono, ok bi luongi ni Jakobo to ibiro luongi ni Israel,* nikech isekedo gi Nyasaye kaachiel gi ji ma iloyogi. 29 To Jakobo ne okwaye niya: “Nyisa ane nyingi.” Ng’atno ne openje niya: “Ang’o momiyo ipenja nyinga?” Eka ng’atno ne oguedhe kanyo. 30 Jakobo ne owacho niya: “Aseneno Nyasaye wang’ gi wang’ to pod angima!” Kuom mano, ne ochako kanyo ni Peniel.* 31 Jakobo ne okalo Penuel* ka chieng’ wuok, to ne oling’o nikech bamne ne owil. 32 Mano e momiyo Jo-Israel ok cham ring’o manie bam nyaka chil kawuono, nikech ng’atcha ne omulo ler manie emb Jakobo. 
33 Jakobo ne oting’o wang’e mi oneno Esau ka biro gi ji 400. Ne opogo nyithinde ne Lea, gi Rahel, kod monde ma jotich ariyoka. 2 Ne oketo monde ma jotichgo gi nyithindgi nyime, kae to Lea gi nyithinde noluwogi, to Rahel gi Josef e ma noketo chien. 3 En to notelo nyimgi, mi okulore nyadibiriyo kaka nomedo sudo but owadgi. 4 Esau ne oringo ka dhi romone, kendo ne okwake, monyodhe, mi giywak giduto. 5 Ka Esau ne oting’o wang’e mi oneno mine gi nyithindo, ne openjo Jakobo niya: “Magi ng’a gini man kodigi?” Jakobo ne odwoke niya: “Magi nyithindo ma Nyasaye osemiya nikech ng’wonone.” 6 Eka monde ma jotichgo ne osudo nyime gi nyithindgi mi gikulore. 7 Lea gi nyithinde bende ne osudo nyime mi gikulore. Eka Josef gi Rahel bende ne osudo nyime mi gikulore. 8 Esau ne openjo Jakobo niya: “Ang’o momiyo ioro jotichni mondo okelna mich?” Jakobo ne odwoke niya: “Ne aorogi mondo ayud ng’wono e wang’i.” 9 Eka Esau ne owachone niya: “An gi gik mang’eny ahinya owadwa, omiyo dong’ adong’a gi magi.” 10 Jakobo ne odwoke kama: “Ka aseyudo ng’wono e wang’i, to kik itamri kawo mich ma amiyigo. Iserwaka gi ng’wono, kendo ka aneno wang’i to chalona mana ka gima aneno wang’ Nyasaye. 11 Kuom mano, yie ikaw mich ma asemiyi nimar Nyasaye oseguedha, kendo osemiya gik moko duto ma adwaro.” Jakobo ne ochune, mi okawo gik ma nomiyego. 12 Bang’ mano, Esau ne onyiso Jakobo niya: “Waikreuru wadhi. An to we atelnu.” 13 Jakobo ne odwoke niya: “Yaye ruodha, ing’eyo kaka nyithindogi pod tindo, kendo an gi jamni ma dhodho nyithindgi. Ka osembgi matek kata mana kuom odiechieng’ achiel, to giduto gibiro tho. 14 Omiyo ruodha, akwayi ni in itel atela. An to abiro luwi mos mos gi nyithindo kod jamni nyaka achop iri Seir.” 15 Esau nowachone niya: “Kiyie, to we amiyi joga moko owuoth kodi.” To Jakobo nodwoke kama: “Onge tiende timo kamano ruodha, ng’wono ma isenyisa oromo aroma.” 16 Kendo chieng’no e ma Esau nodok Seir. 17 Jakobo to nodhi nyaka Sukoth mi ogero ode kuno kendo ne ogero abilni ne jambe. Mano e momiyo ne ochako kanyo ni Sukoth.* 18 Ka ne Jakobo osea Padan-aram, ne ochopo maber e taon mar Shekem manie piny Kanaan mi noguro hembe machiegni gi taondno. 19 Eka ne ong’iewo lowo kuom yawuot Hamor, ma wuon Shekem. Ne ong’iewo lobno gi fedha ma romo 100 kendo kanyo e ma ne oguroe hembe. 20 Ne ogero kendo mar misango kanyo mochako kendono ni Nyasaye, tiende ni Nyasach Israel.

Tiende ni, “Ogendni Ariyo.”
Tiende ni, “Kedo gi Nyasaye” kata “Nyasaye En Jakedo.”
Tiende ni, “Wang’ Nyasaye.”
Kata, “Peniel.”
Tiende ni, “Abilni; Kul; Kiche.”


^ (Cha. 34:1-35:29) Koro, Dina nyar Jakobo ma ne Lea onyuolo ne ohero dhi limo nyi pinyno. 2 Chieng’ moro Shekem ne oneno Dina, mi nokawe monindo kode githuon. Shekem ne en wuod Hamor ma Ja-Hivi ma ne en jaduong’ pinyno. 3 Shekem ne ohero Dina ahinya. Ne otemo lombo chuny Dina gi weche mamit. 4 Bang’e, Shekem ne okwayo Hamor wuon-gi niya: “Dhi inyuomna nyakoni.” 5 Ka ne Jakobo owinjo ni ne osemi nyare wich-kuot kamano, ne oling’ aling’a gi wachno, nikech ne oyudo yawuote odhi kwath. 6 Bang’e, Hamor wuon Shekem ne obiro wuoyo gi Jakobo. 7 To yawuot Jakobo ne owinjo wachno mi ne giduogo mapiyo. Igi ne owang’ ahinya nikech Shekem nosekuodo wi Israel ka nonindo gi nyar Jakobo, kendo mano ne en gima rach ahinya. 8 Hamor ne owachonegi niya: “Shekem wuoda ohero nyaru ahinya. Kuom mano, akwayou ni umiyego obed chiege. 9 Kendo uyienwa nyuomo nyiu, to wan bende wanamiu nyiwa mondo unyuom. 10 Unyalo dak kamoro amora ma udwaro e pinywani, bende, unyalo timo ohala e pinywani.” 11 Bang’e, Shekem ne owacho ne wuon Dina gi owete Dina niya: “Timnauru gima akwayouno, kendo anamiu gimoro amora mudwaro. 12 Nyisauru gimoro amora mudwaro, kata mich monego achiw mondo anyuom Dina. Abiro miyou gimoro amora mudwaro kuyiena mondo anyuome.” 13 To yawuot Jakobo ne owuondo Shekem gi Hamor wuon-gi, nikech Shekem ne osekuodo wi Dina nyamin-gi. 14 Ne ginyisogi niya: “Ok wanyal yie mondo ng’at ma pok oter nyangu okend nyaminwa. Mano biro kelonwa wich-kuot maduong’ ahinya. 15 Wanyalo miyou nyaminwa mana ka uyie tero jou ma chwo duto nyangu mondo ubed kaka wan. 16 Eka wanamiu nyiwa, kendo wan bende wanakend nyiu mondo wadag kaka oganda achiel. 17 To ka udagi ni ok teru nyangu, wabiro kawo nyaminwano.” 18 Wechego ne omoro Hamor gi Shekem wuode. 19 Kuom mano, Shekem ne ok odeko timo wachno nikech ne ohero nyar Jakobo ahinya. Shekem e ma ne omi luor moloyo ji duto e dalagi. 20 Omiyo, Hamor gi Shekem wuode ne odhi e dho ranga dala, mi giwuoyo gi jo dalano ka giwacho niya: 21 “Jogi diher dak kodwa gi kuwe. Wawegiuru gidag kodwa e pinywaka, kendo gitim ohala, nimar pinywa lach kendo onyalo romowa waduto. Bende, wabiro nyuomo nyigi, to gin bende gibiro nyuomo nyiwa. 22 To mondo gitim kamano, gimoro achiel kende e ma nyaka watim mondo wadag kaka oganda achiel kodgi, nyaka water jowa ma chwo duto nyangu mana kaka gin bende gitimoga. 23 Ka wayie timo kamano, donge mwandugi kaachiel gi jambgi duto nobed mekwa, koso? Omiyo, wayieuru mondo gidag kodwa.” 24 Ji duto ma ne kadho e dho ranga dalano ne oyie gi gima Hamor gi Shekem wuode nowachonegi. Omiyo, jo ma chwo duto ne oter nyangu. 25 Kata kamano, e odiechieng’ mar adek, ka pod chwogo ne nigi rem ahinya, owete Dina ma Simeon gi Lawi ne okawo liganglagi mi gidonjo e dalano apoya, kendo ne ginego chwo duto kuno. 26 Ne ginego Hamor gi Shekem wuode, mi gigolo Dina e od Shekem kendo ne gia kode. 27 Yawuot Jakobo mamoko ne obiro moyako gige jo ma noneggo, nikech ne gisemiyo nyamin-gi wich-kuot. 28 Ne giyako rombe, dhok, gi punde, kod gik moko duto ma ne nie dalano kod ma ne nie pap. 29 Ne gikawo gigegi duto kaachiel gi mondegi gi nyithindgi gi gik moko duto ma ne nie utegi. 30 Jakobo ne owacho ne Simeon gi Lawi niya: “Usekelona chandruok maduong’ nimar usemiyo koro ang’we marach ne Jo-Kanaan gi Jo-Perizi ma odak e pinyni. An mana gi ji manok ahinya, omiyo, ka jopinyni oriwona, to gibiro tieka kaachiel gi jooda duto.” 31 To ne gidwoko niya: “Ok wanyal yie mondo ng’ato otim ne nyaminwa anjawo ka jachode kamano.” 
35 Bang’ mano, Nyasaye ne owacho ne Jakobo niya: “Wuogi idhi Bethel, mondo idag kuno, kendo iger ne Nyasaye madier kendo mar misango kuno. En e Nyasaye ma ne ofwenyoreni kinde ma ne iringo Esau owadu.” 2 Kuom mano, Jakobo ne owacho ne joode, kaachiel gi jo ma ne ni kode niya: “Goluru nyiseche duto ma un-go, upwodhru, kendo ulok lepu, 3 mondo wawuog wadhi Bethel. Abiro gero ne Nyasaye madier kendo mar misango kuno. En e Nyasaye ma ne okonya kinde ma ne achandora, kendo osebedo koda kuonde duto ma asedhiye.” 4 Omiyo, ne gimiyo Jakobo nyiseche duto ma ne gin-go kod stadi ma ne girwako e itgi, mi noyikogi* e tiend yath moro ma ne ni machiegni gi Shekem. 5 Ka ne Jakobo gi yawuote owuok, Nyasaye nomiyo jo ma nodak e taonde manie pinyno obedo maluor, mi ne ok gilawo yawuot Jakobo. 6 Jakobo ne odhi gi joge duto nyaka Luz, e piny Kanaan. Luz bende iluongo ni Bethel. 7 Ne ogero kendo mar misango kuno, mochako kanyo ni El-bethel,* nikech Nyasaye ne ofwenyorene kanyo ka ne oringo owadgi. 8 Bang’e, Debora japit Rebeka ne otho mi noyike e tiend yath moro miluongo ni mwaloni* ma ne ni machiegni gi Bethel. Kendo, ne ochako yadhno ni Alon-bakuth.* 9 Nyasaye ne ofwenyore kendo ne Jakobo ka oduogo koa Padan-aram, mi oguedhe. 10 Nyasaye ne owachone niya: “Nyingi en Jakobo, to chakre kawuono ok noluongi ni Jakobo, to ibiro luongi ni Israel.” Omiyo, ne ochako luonge ni Israel. 11 Nyasaye nomedo wachone niya: “An e Nyasaye Manyalo Duto. Nyuol nyithindo mang’eny mondo ibed oganda maduong’. Nibed gi nyikwayo mathoth mi ginibed ogendni mang’eny, kendo ruodhi bende biro a kuomi. 12 Piny ma ne amiyo Ibrahim gi Isaka, e ma in bende anamiyi gi nyikwayi.” 13 Eka Nyasaye ne oidho malo mi oweye ka ma ne osewuoyoe kodeno. 14 Jakobo ne ochungo siro mar kite kanyo, mi ogolo chiwo miolo, kendo ne oolo mo e wi sirono. 15 Jakobo noluongo ka ma Nyasaye nowuoyoe kodeno ni Bethel. 16 Ne giwuok Bethel to ka ne pod gin ka ma ochwalore gi Efratha, muoch nochako kayo Rahel, mi nosandore ahinya. 17 To ka muoch ma ne kaye omedore, jacholo nojiwe niya: “Kik iluor, idhi nyuolo wuoyi machielo.” 18 Koro ka ne much Rahel rumo (nikech ne ochiegni tho), ne ochako nyathino ni Benoni,* to wuon nyathi ne ochake ni Benjamin.* 19 Rahel ne otho, kendo ne oyike e yo ma dhi Efratha, ma bende iluongo ni Bethlehem. 20 Jakobo ne ochungo siro moro e wi liend Rahel, kendo sirono iluongo ni siro mar liend Rahel nyaka chil kawuono. 21 Bang’ mano, Israel ne odhi nyime gi wuodhe mi oguro hembe ka osekalo ohinga mar Eder. 22 Chieng’ moro ka ne pod Israel odak e pinyno, ne owinjo ni wuode ma Reuben nonindo gi Bilha ma ne en achiel kuom mondene. Jakobo ne nigi yawuoyi 12. 23 Yawuot Lea ne gin Reuben, wuod Jakobo ma kayo, eka Simeon, Lawi, Juda, Isakar, kod Zebulun. 24 Yawuot Rahel to ne gin Josef gi Benjamin. 25 Yawuot Bilha ma ne en jatich Rahel ne gin Dan gi Naftali. 26 To yawuot Zilpa jatich Lea ne gin Gad gi Asher. Mago e yawuot Jakobo ma ne onyuolo Padan-aram. 27 Gikone Jakobo ne odhi ir Isaka wuon-gi ma ne oyudo odak Mamre, but Kiriath-arba ma bende iluongo ni Hebron. Ibrahim gi Isaka bende ne osedak kuno kaka welo. 28 Isaka ne otho ka ojahigni 180. 29 Kamano, Isaka ne otho mi ne oyike kaka noyik kwerene. Ne otho koti kendo hike noseniang’ ahinya. Yawuote ma Esau gi Jakobo e ma ne oyike.

Kata, “nopandogi.”
Tiende ni, “Nyasach Bethel.”
Ma en yath miluongo ni oak e dho Kisungu.
Tiende ni, “Yath Miywakie.”
Tiende ni, “Wuoyi ma Ayudo e Chandruok.”
Tiende ni, “Wuoyi Man e Bat Korachwich.”


^ (Cha. 36:1-37:36) Magi e tienge Esau, ma bende iluongo ni Edom. 2 Esau ne okendo Nyi-Kanaan ma nyingegi Ada nyar Elon ma Ja-Hiti, kod Oholibama nyar Ana ma nyakwar Zibeon Ja-Hivi, 3 kaachiel gi Basemath nyar Ishmael, ma nyamin Nebayoth. 4 Ada ne onyuolo ne Esau Elifaz, to Basemath ne onyuolone Reuel. 5 Oholibama to ne onyuolo Jeush, Jalam, kod Kora. Mago e yawuot Esau ma ne onyuolo e piny Kanaan. 6 Esau ne okawo monde, yawuote, nyige, gi joode duto, kaachiel gi jambe duto, kod mwandune duto ma ne oseyudo e piny Kanaan, mi nodar modhi dak e piny mabor gi ka ma Jakobo nodakie. 7 Ne odar nikech ka ma ne gidakie gi Jakobo kaka jodak ne ok nyal romogi, nimar giduto ne gin gi jamni mang’eny ahinya. 8 Omiyo, Esau ma bende iluongo ni Edom, ne odar modhi dak Seir e piny motimo gode. 9 Magi e tienge Esau kwar Jo-Edom ma ne odak Seir e piny motimo gode. 10 Chi Esau ma nyinge Ada ne onyuolo Elifaz, to chiege ma Basemath ne onyuolo Reuel. 11 Yawuot Elifaz ne gin Teman, Omar, Zefo, Gatam, kod Kenaz. 12 Elifaz ne nigi dhako machielo ma nyinge Timna ma nonyuolone Amalek. Mago e nyikwa Ada chi Esau. 13 Reuel to nonyuolo Nahath, Zera, Shama, kod Miza. Mago e nyikwa Basemath chi Esau. 14 To chi Esau ma nyinge Oholibama nyar Ana ma nyakwar Zibeon, ne onyuolo Jeush, Jalam, kod Kora. 15 Magi e jodong joka Esau: Elifaz wuod Esau makayo ne onyuolo Jaduong’ Teman, Jaduong’ Omar, Jaduong’ Zefo, kod Jaduong’ Kenaz, 16 Jaduong’ Kora, Jaduong’ Gatam, kod Jaduong’ Amalek. Mago e yawuot Elifaz ma nobedo jodongo e piny Edom. Jodongogo duto ne gin nyikwa Ada. 17 To Reuel wuod Esau ne onyuolo Jaduong’ Nahath, Jaduong’ Zera, Jaduong’ Shama, Jaduong’ Miza. Mago e yawuot Reuel ma nobedo jodongo e piny Edom. Jodongogo duto ne gin nyikwa Basemath chi Esau. 18 Chi Esau ma nyinge Oholibama to ne onyuolo Jaduong’ Jeush, Jaduong’ Jalam, kod Jaduong’ Kora. Mago e jodongo ma chi Esau ma nyinge Oholibama nyar Ana ne onyuolo. 19 Mago e yawuot Esau ma bende iluongo ni Edom, kaachiel gi jodonggi. 20 Magi e yawuot Seir Ja-Hori ma ne okwongo dak e pinyno: Lotan, Shobal, Zibeon, Ana, 21 Dishon, Ezer, kod Dishan. Mago e yawuot Seir ma nobedo jodong Jo-Hori e piny Edom. 22 Yawuot Lotan ne gin Hori kod Hemam, kendo nyamin Lotan ne iluongo ni Timna. 23 Yawuot Shobal ne gin Alvan, Manahath, Ebal, Shefo, kod Onam. 24 Yawuot Zibeon ne gin Aia kod Ana. Ana e ma noyudo sokni ma golo pi maliet e thim ka noyudo okwayo punde Zibeon wuon-gi. 25 Nyithind Ana ne gin Dishon kod Oholibama ma nyare. 26 Yawuot Dishon ne gin Hemdan, Eshban, Ithran, kod Keran. 27 Yawuot Ezer ne gin Bilhan, Zaavan, kod Akan. 28 Yawuot Dishan ne gin Uz kod Aran. 29 Magi e jodong Jo-Hori: Jaduong’ Lotan, Jaduong’ Shobal, Jaduong’ Zibeon, Jaduong’ Ana, 30 Jaduong’ Dishon, Jaduong’ Ezer, kod Jaduong’ Dishan. Mago e jodong Jo-Hori ma nodak e piny Seir kaluwore gi dhoutegi. 31 Koro, magi e ruodhi ma nolocho e piny Edom ka ne Jo-Israel pok ochako bedo gi ruodhi. 32 Bela wuod Beor ne en ruoth e piny Edom, kendo nying dalane ne iluongo ni Dinhaba. 33 Ka ne Bela otho, Jobab wuod Zera ma Ja-Bozra nochako locho kare. 34 Ka ne Jobab otho, Husham ma wuok e piny Jo-Teman ne ochako locho kare. 35 Ka ne Husham otho, Hadad wuod Bedad nochako locho kare. Hadad e ma noloyo Jo-Midian e piny Moab, kendo dalane ne iluongo ni Avith. 36 Ka ne Hadad otho, Samla ma Ja-Masreka ne ochako locho kare. 37 Ka ne Samla otho, Shaul Ja-Rehoboth ma ne ni but Aora ne ochako locho kare. 38 Ka ne Shaul otho, Baal-hanan wuod Akbor ne ochako locho kare. 39 Ka ne Baal-hanan otho, Hadar ne ochako locho kare. Dalane ne iluongo ni Pai, to chiege ne iluongo ni Mehetabel nyar Matred, ma nyar Mezahab. 40 Magi e jodong joka Esau kaluwore gi nyingegi, dhoutegi kod gwengegi: Jaduong’ Timna, Jaduong’ Alva, Jaduong’ Jetheth, 41 Jaduong’ Oholibama, Jaduong’ Ela, Jaduong’ Pinon, 42 Jaduong’ Kenaz, Jaduong’ Teman, Jaduong’ Mibzar, 43 Jaduong’ Magdiel, kod Jaduong’ Iram. Jogo e ma ne gin jodong Edom e gwenge ma ne gidakie. Esau e kwar Jo-Edom. 
37 Jakobo nodhi nyime dak e piny Kanaan, ka ma wuon-gi nosedakie kaka wendo. 2 Ma e sigand Jakobo. Ka ne Josef en rawera ma jahigni 17, nodhi kwath gi owetene ma yawuot Bilha gi Zilpa mond wuon-gi. Kendo Josef ne onyiso wuon-gi gik maricho ma owetenego ne otimo. 3 Israel ne ohero Josef moloyo yawuote mamoko duto, nikech ne onyuole koseti, omiyo, ne otwang’one kandho maber ahinya. 4 To ka ne owetene mamoko oneno ni wuon-gi nohero Josef moloyo giduto, ne gisin kode kendo ne ok giwuo kode e yo maber. 5 Chieng’ moro Josef ne oleko lek moro, to ka ne onyiso owetene lekno ne gimedo mana sin kode. 6 Josef ne owachonegi niya: “Winjieuru kaka naleko. 7 Naleko ni wan e puodho waduto ka watueyo ngano, kendo wich ma ne atueyo ne oa malo mochung’ tir, to wiye ma ne utueyo ne olworo marano, mi gikulorene.” 8 Owetene ne openje niya: “Iparo ni chieng’ moro inibed ruodhwa mondo iloch e wiwa?” Omiyo, ne gimedo sin kode moloyo nikech lek ma nolekono. 9 Bang’e, Josef ne ochako oleko lek machielo, mi owacho ne owetene niya: “Ne achako aleko lek machielo. E lekno, wang’ chieng’, dwe, kod sulwe 11 ne kulorena.” 10 Eka ne onyiso wuon-gi kod owetene wach lekno, wuon-gi ne okwere ka wachone niya: “Tiend leknino en ang’o? Iparo ni wan kaachiel gi minu kod oweteni wabiro kuloreni?” 11 Owetene ne obedo gi nyiego kode, kata kamano, wuon-gi to nosiko ka paro wachno. 12 Owete Josef ne odhi kwayo jamb wuon-gi machiegni gi Shekem. 13 Eka Israel ne owachone Josef niya: “Donge, oweteni kwayo jamni machiegni gi Shekem, koso? We mondo aori irgi.” Josef ne odwoke niya: “Onge wach, inyalo ora!” 14 Wuon-gi nowachone niya: “Dhi ine ane ka be oweteni kaachiel gi jamni dhi maber, mondo idwokna wach.” Omiyo, Josef noa e hoho mar Hebron ka ma ne gidakie, mi owuotho kochomo Shekem. 15 To ng’at moro ne oromo gi Josef ka wuotho awuotha e thim, mi nopenje niya: “Imanyo ang’o?” 16 Josef ne odwoke niya: “Amanyo owetena. Be ding’e ka ma gikwayoe jamni?” 17 Ng’atno ne owachone niya: “Gisea kae, to ne awinjo ka giwacho ni gidhi Dothan.” Kuom mano, Josef ne oluwo owetene mi oyudogi Dothan. 18 To owete Josef nonene kobiro gi ku mabor, kendo ka ne pok ochopo irgi ne gichako chano kaka gidhi nege. 19 Ne giwacho e kindgi niya: “Neuru! Jalekcha biro! 20 Wanegeuru kendo wawite e bugo moro man kae, kae to wadhi wawach ni ondiek moro e monege, mondo wane gima biro timore gi leknego.” 21 Reuben nowinjo ka giwacho kamano, motemo reso Josef e lwetgi, kowachonegi niya: “Kik wanegeuru.” 22 Ne omedo nyisogi niya: “Kik uchuer remo. Witeuru e bugo manie thim kae, to kik uhinye.” Ne owachonegi kamano, nikech ne odwaro ni oduog ogole bang’e mondo oduoke ir wuon-gi. 23 Mapiyo bang’ ka Josef nochopo ir owetene, ne gilonyo kandhone mabercha ma noyudo orwako, 24 mi giwite e bugo moro. To bugono ne onge gi pi e iye. 25 Ne gibet piny mondo gichiem, eka ne gineno oganda mar Jo-Ishmael koa Gilead ka gidhi Misri. Kendo ngamiagi noting’o ubani marateng’, mor balsam, kod pot yien ma nigi gam. 26 Juda ne openjo owetene niya: “Ere ohala mwabiro yudo ka wanego owadwa, kae to wapando gima watimono? 27 Kar timo mano, to wauseuru ne Jo-Ishmaelgi, to kik wahinye nikech en owadwa kendo en rembwa.” Mi owetenego ne oyie gi wachno. 28 Omiyo, ka ne jo ohala ma Jo-Midian-go kalo kanyo, ne gigolo Josef e bugono mi giuse ne Jo-Ishmaelgo kuom fedha ma romo 20. Eka jogo ne otero Josef Misri. 29 Bang’e, ka ne Reuben odok e bugono moyudo ka Josef onge kanyo, ne oyiecho lepe. 30 Ne odhi nyaka ka ma owetene ne nitie, mi owachonegi niya: “Nyathicha onge e bugono! Abiro timo nang’o yawa?” 31 Owete Josef ne onego nyuok, mi ginyumo kandho mar Josef e remb nyuogno. 32 Eka ne gikowo ne wuon-gi kandhono ka giwacho niya: “Ne ane gima waseyudo! Range ane ka dobed mar wuodi.” 33 Jakobo ne onono lawno, mowacho niya: “Adier, mae en kandho mar wuoda! Nyaka bed ni ondiek moro nonego Josef, mokidhe matindo tindo.” 34 Eka Jakobo ne oyiecho lepe, mi otueyo law gunia e nungone. Kendo ne oywago wuode kuom ndalo mang’eny. 35 Yawuote gi nyige duto ne otemo hoyo chunye, to ne odagi hore kowacho niya: “Abiro ywago wuoda nyaka chieng’ adhi e Liel!”* Jakobo nodhi nyime ywago wuode kuom ndalo mang’eny. 36 Jo-Midian ne otero Josef e piny Misri mi giuse ne Potifar ma ne en achiel kuom jodong Farao, kendo jatend jorit Farao.

Hibrania, “Sheol.” Som Tiend Weche.


^ (Cha. 38:1-39:23) E kindego, Juda ne oweyo owetene mi odhi dak machiegni gi Hira Ja-Adulam. 2 To kuno ne oyudo nyar Shua ma Ja-Kanaan, mi okawe mokende. 3 Nyakono nomako ich monyuolo wuoyi, mochake ni Er. 4 Ne ochako omako ich mi onyuolo wuoyi machielo, mochake ni Onan. 5 Ne omako ich kendo mi onyuolo wuoyi mar adek, mi ochake ni Shela. Wuoyino ne onyuol ka noyudo en* Akzib. 6 Bang’ kinde, Juda ne onyuomo ne Er wuode makayo nyako ma nyinge Tamar. 7 To timbe Er ne richo e wang’ Jehova, omiyo, Jehova ne onege. 8 Kuom mano, Juda ne owacho ne Onan niya: “Kend chi owadu mondo inyuol ne owadu nyithindo.” 9 To Onan nong’eyo ni nyithindogo ne ok dhi bedo mage. Omiyo, kinde duto ma ne onindo gi chi owadgino, ne oolo nyote piny mondo kik onyuol ne owadgi nyathi. 10 To timno ne rach e wang’ Jehova, omiyo, en bende Nyasaye ne onege. 11 Eka Juda ne owacho ne Tamar niya: “Dog dalau mondo idag ka chi liel nyaka Shela wuoda obed maduong’.” Juda ne owacho kamano nikech ne oluor ni Shela wuode bende nyalo tho kaka owetene. Kuom mano, Tamar ne odok e dalagi. 12 Bang’ kinde moko, nyar Shua ma chi Juda ne otho. To bang’ ka Juda noseywago chiege, ne owuok gi Hira Ja-Adulam osiepne mi gidhi nyaka Timna ka ma jotichne ne ng’adoe yie rombe. 13 Ne onyis Tamar niya: “Ero, Juda ma wuon chwori dhi Timna ng’ado yie rombege.” 14 Tamar ne olonyo lepe mag chi liel, mi oumo wang’e gi nanga, eka ne odhi mobet e dho ranga Enaim, manie yo ma dhi Timna. Notimo kamano nimar ne oneno ni Shela nosebedo maduong’ to pok nomiyego mondo okende. 15 Ka ne Juda onene, ne oparo ni en jachode, nikech noyudo Tamar oumo wang’e. 16 Juda nodhi ire e bath ndara ka ma nobetie, mowachone niya: “Asayi, yiena anind kodi.” Juda ne ok ofwenyo ni mano ne chi wuode. Tamar ne openje niya: “Ibiro miya ang’o kinindo koda?” 17 Juda nodwoko niya: “Abiro oroni nyadienda moro.” Tamar ne openje niya: “Ibiro weyona ang’o mondo amak ka pok ioro nyadiendino?” 18 Juda ne openje gima ne odwaro mondo osingne, mi nodwoko niya: “Miya tere mari, gi tondi, kaachiel gi ludhino.” Juda ne omiye gik ma nokwayogo, monindo kode momako ich. 19 Bang’ mano, Tamar ne odok dalagi, molonyo nanga ma noumoregono, mi orwako lepe mag chi liel. 20 Juda ne ooro osiepne ma Ja-Adulam gi nyadiel mondo okelne gigene ma ne oweyo ne dhakocha. To osiepneno ne ok oyudo dhakono. 21 Ja-Adulamno nopenjo jo ma noyudo kanyo niya: “Ere dhako ma jachode* ma betga e Enaim e bath yo?” Jogo ne odwoke niya: “Onge dhako ma jachode mosegabet kae.” 22 Ng’atno nodok ir Juda monyise ni, “Ok ayudo dhakono, to bende jo ma odak e gweng’no onyisa ni onge dhako ma jachode mosegabet kanyo.” 23 Kuom mano, Juda nowacho niya: “We odong’ gi gik ma ne aweyonego, nono to nyingwa biro kethore. Nimar aseorone nyadiendni, to ne ok iyude.” 24 Bang’ dweche adek, Juda nowinjo wach ni Tamar chi wuode osechodo momako nyaka ich. Eka Juda nowacho niya: “Goleuru oko mondo owang’e.” 25 To ka noyudo gigole oko, ne ooro ne Juda wach niya: “Wuon tereni, gi tolni, kod ludhni e ma nomiya ich.” Eka nomedo niya: “Ranggi ane ka be ing’eyo wuon gigi.” 26 Juda ne onono gigo, kae to owacho niya: “Dhakoni e ma ni kare, an to asetimo marach, nikech ne onego amiye Shela wuoda mondo okende.” Bang’ mano, Juda ne ok ochako onindo gi Tamar kendo. 27 Ka ne kinde ma Tamar onego onyuolie ochopo, ne ofwenyo ni en gi rude. 28 Sa ma ne onyuol, lwet nyathi achiel nowuok mi jacholo nomako lwedono motueyoe usi makwar, kowacho niya: “Ma e mokwongo wuok.” 29 To nyathino ne oduoko lwete e i min-gi, mi owadgi e ma okwongo wuok. Jacholo ne owacho niya: “Ang’o momiyo iriyori kama? Omiyo ne ochake ni Perez.* 30 Bang’e, owadgi machielo ne owuok ka usi makwar otue e lwete. Kendo ne ochake ni Zera. 
39 Jo-Ishmael ne okawo Josef motere nyaka e piny Misri, kendo Potifar ma ne en achiel kuom jodong Farao, kendo jatend jorit ne onyiewe. 2 To Jehova Nyasaye ne ni kod Josef, omiyo, ne oguedho yorene duto, mi nokete e wi gik ma ne nie od ruodhe ma Ja-Misrino. 3 Ruodheno ne oneno kaka Jehova Nyasaye ne ni kode, kendo kaka Jehova ne guedho gik moko duto ma notimo. 4 Potifar ne mor gi Josef, omiyo nokete obedo jal ma ochung’ ne ode duto kaachiel gi mwandune duto. 5 Chakre chieng’no Jehova ne oguedho gik moko duto ma ne nie od Ja-Misrino, kendo Jehova ne oguedho puothe Ja-Misrino duto mana nikech Josef. 6 Bang’e, Potifar ne oketo gigene duto e lwet Josef. En owuon ne ok odew gik ma ne nie ode mak mana chiemo ma nochamo. E wi mano, Josef ne en wuoyi mochuere maber kendo ma jachia. 7 Bang’ wechegi, chi Potifar ne ochako gombo Josef, mi ne owachone niya: “Bi inind koda.” 8 To Josef ne odagi wachno, kendo nowachone niya: “Ruodha ok ong’eyo gimoro amora manie ode, kendo oseketo gigene duto e lweta. 9 Onge ng’at machielo maduong’ e ode moloya, bende pok otama gimoro amora e ode mak mana in, nikech in chiege. Ere kaka datim richo maduong’ kamano kendo ketho e nyim Nyasaye?” 10 Odiechieng’ kodiechieng’ dhakono ne otemo lombo Josef gi weche mamit, to Josef ne odagi nindo kode. Bende, ne ok odwar kata bedo bute. 11 Chieng’ moro, Josef ne odonjo e ot mondo oti tijene kaka pile, kendo ne oyudo jotich mamoko duto onge e ot. 12 Dhakono ne omako lawe ka wachone niya: “Bi inind koda!” To Josef ne oweyo lawe e lwete, moringo owuok oko. 13 To ka dhakono ne oneno ni Josef oseweyo lawe e lwete, moringo owuok oko, 14 ne oluongo jotichne mowachonegi niya: “Neuru! Chwora osekelo Ja-Hibraniani e odni mondo omiwa wich-kuot. Nodonjo e ot kodwaro nindo koda, mi agoyo nduru matek, 15 to ka noneno ka agoyo nduru matek kamano, noringo oko moweyo lawe e lweta.” 16 Eka dhakono noketo lawno bute, nyaka sa ma Potifar ruodh Josef ne oduogo. 17 Dhakono ne onwoyo mana wechego ne chwore ka onyise niya: “Jatich ma Ja-Hibrania ma ne ikelo e odni, nobiro ira mondo omiya wich-kuot. 18 To ka ne owinjo ka agoyo nduru matek, ne oringo oko moweyo lawe.” 19 To ka ruodh Josef nowinjo gima chiege nowachone, iye ne owang’ ahinya. 20 Ne omako Josef, mi okete e jela ma ne itueyoe mabuse mag ruoth. Omiyo, Josef bende ne otue e jela kanyo. 21 To Jehova ne ni kod Josef, kendo nodhi nyime nyise herane mosiko, mi ne oyudo ng’wono e wang’ jatend jela. 22 Jatelono ne okete e wi mabuse duto ma notue e jelano, kendo Josef e ma ne rito gik moko duto ma ne mabusego timo. 23 Jatelono ne ok non gik ma noseketo e lwet Josef, nikech Jehova Nyasaye ne ni kod Josef, kendo Jehova ne guedho gik moko duto ma Josef ne timo.

Tiende ni, Juda.
Kata, “jachode mar hekalu.”
Tiende ni, “Muomruok.” Nyalo bedo ni iwuoyo kuom nyathi ma muomore sa ma inyuole.


^ (Cha. 40:1-41:57) Bang’ wechegi, jatend jolos divai kod jatend joted makate ne oketho ne ruodhgi ma bende ne en ruodh Misri. 2 Omiyo, i Farao ne owang’ gi jotichne ariyogo, 3 mi ne otueyogi e jela ma ne nie od jatend jorit ka ma noyudo otueye Josef. 4 Eka jatend jorit ne oketo Josef mondo orit ji ariyogo. Kendo ne otuegi kanyo kuom ndalo mogwaro. 5 Chieng’ moro, bang’ ka jatend jolos divai kod jatend joted makate nosebedo e jela kuom kinde, ne gileko. Ng’ato ka ng’ato kuomgi noleko lekne owuon, kendo lek ka lek ne nigi tiende. 6 Kinyne gokinyi ka ne Josef odhi irgi, ne oyudogi ka gikuyo. 7 Omiyo, ne openjo jotich Farao ariyo ma ne nie tuech kodego niya: “Ang’o momiyo kawuono ukuyo kama?” 8 Ne gidwoke niya: “Ne waleko, to onge ng’at ma diloknwa tiend lekgo.” Josef nopenjogi niya: “Donge Nyasaye e ma nigi teko mar loko tiend lek? Nyisauru lekgo.” 9 Jatend jolos divai ne onyiso Josef lekne niya: “Naleko ni yadh mzabibu moro nie nyima. 10 Yadh mzabibuno ne nigi bede adek, kendo nochako loth, mi ogolo maua, kae to onyago mzabibu mochiek. 11 Ne oyudo ating’o okombe mar Farao e lweta. Ne akawo mzabibugo mi abiyo e okombeno, kae to amiyo Farao.” 12 Josef ne owachone niya: “Mae e tiend leknino: Bede adek mag yath mzabibuno gin ndalo adek. 13 Bang’ odiechienge adek, Farao biro gonyi kendo obiro duoki e tiji. Kendo ibiro miye okombene kaka ne itimoga e kinde ma ne ilosone divai. 14 To kik wiyi wil koda ka weche odhini maber kamano. Tem iwuo kuoma maber ka in e nyim Farao, mondo ogonya awuogi e jelani. 15 Nikech kuom adier ne omaka gi thuon e piny Jo-Hibrania, kendo sani an e jela* to onge gimoro amora marach ma asetimo.” 16 To ka jatend joted makate noneno ni Josef noseloko tiend lekno maber, ne owacho niya: “An bende naleko ni okapu adek moting’o makate ma rochere ne nie wiya. 17 To okapu ma malo chuth ne oting’o kit chiemo duto ma jated makate ne oloso ne Farao, kendo winy ne chamo chiemo ma ne nie okapuno.” 18 Eka Josef nodwoke niya: “Mae e tiend leknino: Okapu adekgo gin ndalo adek. 19 Bang’ odiechienge adek, Farao biro gonyi, kendo enong’ad wiyi oko kae to oliero ringreni e wi yath, mi winy nocham ringreni.” 20 Koro e odiechieng’ mar adek, Farao ne oloso ne jotichne nyasi mar parogo odiechieng nyuolne, mi nogonyo jatend jolos divai gi jatend joted makate e nyim jotichne. 21 Eka ne oduoko jalos divaino e tije machon mar keto okombe e lwet Farao. 22 To ne onego jatend joted makate, wechego duto ne otimore mana kaka Josef nowacho ka nolokonegi tiend lekgi. 23 Kata kamano, jatend jolos divai ne ok oparo Josef, to wiye ne owil kode. 
41 Bang’ higni ariyo, Farao ne oleko ni ochung’ e bath Aora Nael. 2 Kendo dhok abiriyo machwe kendo mabeyo ne owuok e aorano mochako kwayo e bath aorano. 3 Bang’ mano, dhok mamoko abiriyo modhero kendo maricho ne owuok e aorano, mi gichung’ but dhok mabeyoka. 4 Eka dhok modhero kendo marichogo ne omuonyo dhok mabeyoka. Gikanyono Farao ne ochiewo. 5 Nindo ne ochako otere, moleko kendo ni ne nitie wi ngano abiriyo mochiek maber e wi tiang’ achiel. 6 Bang’ mano, wi ngano abiriyo mamoko motho kendo ma yamb ugwe otwoyo ne ochako twi. 7 Wi ngano mothogo ne ochako muonyo wi ngano ma nochiek mabeyoka. Eka Farao ne ochiewo mi ofwenyoni ne en mana lek. 8 Kinyne gokinyi, chunye ne ochandore ahinya. Kuom mano ne oluongo ajuoke kod jorieko duto mag Misri, mi onyisogi lekgo, to onge ng’ato ma ne nyalo lokone tiendgi. 9 Eka jatend jolos divai ne owacho ne Farao niya: “Ahulo richona kawuononi. 10 Chieng’ moro ka ne iyi owang’ gi jotichni, ne itueyowa, an kaachiel gi jatend jolos makate e jela manie od jatend jorit. 11 E otieno moro, waduto ji ariyo ne waleko, kendo ng’ato ka ng’ato ne oleko lekne ma ne dwarore ni olok tiende. 12 To e jela kanyo ne nitie Ja-Hibrania moro ma rawera, kendo ma ne chon tiyo ne jatend jorit. Ka ne wanyise lekgo, ne olokonwa tiendgi. 13 Kendo gik moko notimore mana kaka ne olokonwa. An ne oduoka e tija, to jatend joted makate ne onegi.” 14 Omiyo, Farao ne ooro wach mondo okelne Josef, mi ne gikele mapiyo ka gigole e jela.* Ne oliedo, mi oloko lepe kae to obiro e nyim Farao. 15 Eka Farao nonyiso Josef niya: “Naleko lek moro, to pok ayudo ng’at ma lokona tiende. To osenyisa ni inyalo loko tiend lek moro amora. 16 Josef ne odwoke niya: “An ok anyal loke ngang’! To Nyasaye e ma biro nyiso Farao wach maber.” 17 Farao ne onyiso Josef niya: “Ne aleko ni achung’ e bath Aora Nael. 18 Kendo dhok abiriyo machwe kendo mabeyo nowuok e aorano mochako kwayo e bath aora. 19 Eka dhok abiriyo maricho kendo modhero bende ne owuok e aorano. Pok anenoga dhok maricho kaka mago e piny Misri duto. 20 Dhok maricho abiriyogo ne omuonyo dhok abiriyo mabeyoka. 21 To bang’ muonyogi kamano, ng’ato ne ok nyal ng’eyo ni gisechamogi, nimar pod ne gidhero adhera mana kaka ne gichalo mokwongo. Eka ne achiewo. 22 “Bang’ mano, ne aleko kendo ni ne nitie wi ngano abiriyo mochiek maber e wi tiang’ achiel. 23 To wi ngano abiriyo moko motho kendo ma yamb ugwe otwoyo ne ochako twi. 24 Eka wi ngano mothogo ne omuonyo wi ngano abiriyo mabeyoka. Asenyiso ajuoke duto lekgo, to onge ng’ato moselokona tiendgi.” 25 Josef ne owacho ne Farao niya: “Lek ma Farao olekogo tiendgi en achiel. Nyasaye osenyiso Farao gima obiro timo. 26 Dhok abiriyo mabeyogo gin higni abiriyo, kendo wiye ngano abiriyo mabeyogo gin higni abiriyo. Giduto ginyiso tiend wach achiel. 27 Dhok abiriyo modhero ma ne owuok bang’gi, kaachiel gi wiye ngano abiriyo motho ma yamb ugwe nosetwoyo nyiso higni abiriyo mag kech. 28 Mano e gima asenyiso Farao: Nyasaye madier osenyiso Farao gima obiro timo. 29 “Higni abiriyo biro ma piny Misri nobed gi cham mang’eny ahinya. 30 To bang’ hignigo, higni abiriyo moko nobedie mag kech, mi wi ji nowil gi higni abiriyo mokwongo ma ne cham ng’enyie, kendo kech biro ketho piny. 31 Ji ok bi paro higni abiriyo ma cham ne ng’enyie, nimar kech ma biro luwo hignigo nobed kech mager miwuoro. 32 Lek ma Farao oseleko diriyono nyiso ni Nyasaye madier oseng’ado ni wachno nyaka timre, kendo obiro time mapiyo. 33 “Kuom mano, Farao onego oyier ng’at mariek mondo okete e wi piny Misri. 34 Bende, nyaka Farao ket jotelo moko e wi piny mondo gikan achiel kuom abich mag cham e higni abiriyo ma cham ng’enyiego. 35 Gibiro tiyo gi chik moa kuom Farao sa ma gichoko cham e hignigo, kendo ginikan-gi e deche manie taonde madongo, kae to ginirit dechego. 36 Cham ma gibiro kanogo nokony piny e kinde mag higni abiriyo ma kech nobedie e piny Misri. Kuom mano, kech ok noketh piny Misri.” 37 Wachno ne ber ne Farao kod jotichne. 38 Omiyo, Farao nopenjo jotichne niya: “Ere ka ma wanyalo yudoe ng’at machielo ma nigi roho mar Nyasaye kaka jali?” 39 Eka Farao nowachone Josef niya: “Nikech in e ma Nyasaye osenyisi wechegi duto, onge ng’at moro mariek maloyi. 40 Abiro keti jatelo e wi oda kendo joga duto biro winjo chikeni. An kenda e ma naloyi gi duong’ nikech an e ruoth.” 41 Farao nomedo wacho ne Josef niya: “Ne, koro aseketi mondo ibed jatelo e wi piny Misri duto.” 42 Farao nogolo tere e lwete, morwako e lwet Josef. Ne orwakone bende law kitani mayom kod thiwni mar dhahabu e ng’ute. 43 E wi mano, nokete mondo oidh gari mar ariyo mar ruoth, kendo ji ne ringo nyime ka kok ni, “Avrekh!”* Kamano, Farao ne oketo Josef mondo obed jatelo e wi piny Misri duto. 44 Farao ne omedo wacho ne Josef niya: “An e Farao, kendo onge ng’ato ang’ata ma biro timo gimoro amora* e piny Misri ka ok iyiene.” 45 Farao ne ochako Josef ni Zafenath-panea, kendo ne omiye Asenath nyar Potifera jadolo mar On* mondo obed chiege. Mi Josef ne ochako bedo gi teko* e wi piny Misri duto. 46 Josef ne jahigni 30 ka nochako tiyo ne Farao ruodh Misri. Ne oa e nyim Farao mowuotho e piny Misri duto. 47 E kinde mag higni abiriyo ma ne cham ng’enyie, piny ne ochiek maber ahinya. 48 Josef ne ochoko cham duto kuom higni abiriyo ma ne piny Misri ochiekieno, kendo ne okanogi e taonde madongo. E taon ka taon ne okano cham mogol e puothe man machiegni kode. 49 Josef ne okano cham mang’eny mana ka kuoyo manie dho nam, mochopo kama ne ok nyal pim chamgo. 50 Josef ne onyuolo yawuoyi ariyo gi Asenath nyar Potifera jadolo mar On* ka ne higni mag kech pok ochopo. 51 Josef ne ochako wuode makayo ni Manase,* nimar ne owacho ni, “Nyasaye osemiyo wiya owil gi chandruokna duto kod jood wuonwa duto.” 52 Ne ochako wuode machielo ni Efraim,* nimar ne owachoni, “Nyasaye osemiya nyithindo e piny ma ne achandorae.” 53 Eka higni abiriyo ma ne cham ng’enyie e piny Misri ne orumo, 54 kendo higni abiriyo mag kech ne ochakore mana kaka Josef ne osewacho. Piny Misri kende e ma ne chiemo yudoree, nimar kejno nomako pinje duto. 55 Gikone, kejno ne omako piny Misri duto, kendo ji nochako ywak ne Farao mondo omigi chiemo. Farao ne owachonegi niya: “Dhiuru ir Josef, kendo utim kaka owachonu.” 56 Kejno ne olandore e piny duto. Eka Josef ne oyawo deche duto ma ne nie piny Misri, mi ouso cham ne Jo-Misri, nimar kejno ne ger ahinya e pinyno. 57 Kendo ji moa e pinje mamoko duto ne obiro ir Josef e piny Misri mondo ging’iew cham. Nimar kejno ne ger ahinya e piny mangima.

Hibrania, “bugo; bur.”
Hibrania, “bugo; bur.”
Nenore ni wachni ne itiyogo sa ma imiyo ng’ato luor kod duong’.
Hibrania, “ma biro ting’o lwete kata tiende malo.”
Tiende ni, Heliopolis.
Kata, “ne ochako wuotho.”
Tiende ni, Heliopolis.
Tiende ni, “Jal ma Miyo Wich Wil.”
Tiende ni, “Oguedhe Nyadiriyo.”


^ (Cha. 42:1-43:34) Ka ne Jakobo owinjo ni cham yudore e piny Misri, ne owacho ne yawuote niya: “Ang’o momiyo ubet abeta kung’iyoru?” 2 Nomedo wachonegi kama: “Asewinjo ni cham yudore e piny Misri, kuom mano, dhiuru kuno ung’iew cham mondo kik kech negwa.” 3 Omiyo, owete Josef apar ne odhi ng’iewo cham e piny Misri. 4 Kata kamano, Jakobo ne ok oyie mondo Benjamin owadgi Josef odhi kod owetene, nimar nowacho niya: “Di po ka masira moro oyude kuno mi otho.” 5 Omiyo, yawuot Israel nodhi ng’iewo cham mana kaka jomamoko ne timo, nimar kejno ne oselandore nyaka e piny Kanaan. 6 Josef e ma ne en jatelo e piny Misri, kendo en e ma ne ouso cham ne ji moa e pinje duto. Omiyo, ka ne owetene obiro, ne gigoyo chonggi piny mi gikulorene nyaka e lowo. 7 To ka Josef noneno anena owetenego, ne ofwenyogi, kata kamano, ne owuondore ni okiagi. Ne ochako wuoyo kodgi gi gero kopenjogi niya: “Ua kanye?” Ne gidwoke niya: “Waa e piny Kanaan, kendo wabiro ng’iewo chiemo.” 8 Kamano, Josef ne ofwenyo owetene, to gin ne ok gifwenye. 9 Gikanyono, Josef ne oparo lek ma ne oleko kuomgi, mi owachonegi niya: “Un jonon piny!” Usebiro nono kuonde ma pinywani nyapie!” 10 Ne gidwoke niya: “Ok kamano ruoth, wan mana jotichni kendo wabiro ng’iewo chiemo. 11 Waduto wan yawuot ng’at achiel. Wan jo makare kendo ok wabiro nono pinyu.” 12 Josef ne odwokogi niya: “Uriambo! Usebiro nono kuonde ma pinywani nyapie!” 13 Ne gidwoko niya: “Ruoth, wan owete 12, kendo wan yawuot ng’at achiel modak e piny Kanaan. Owadwa ma chogo odong’ gi wuonwa dala, to owadwa machielo to onge.” 14 Kata kamano, Josef ne owachonegi niya: “En mana kaka asewachonu ni un jonon piny! 15 Kendo ma e kaka abiro temou mondo ang’e ka be uwacho adiera: Akuong’ora ni mana kaka Farao ngima ok ubi wuok kae mak mana ka owadu ma chogo obiro kae. 16 Oruru ng’ato achiel kuomu mondo odhi okel owaduno, to jo modong’ ibiro tue nyaka wang’e ka be uwacho adier. To ka ok adier, e nying Farao kara un jonon piny.” 17 Eka Josef ne otueyogi kuom ndalo adek. 18 E odiechieng’ mar adek, Josef ne owachonegi niya: “An ng’at moluoro Nyasaye, omiyo, ubiro kwo ka utimo gima anyisou. 19 Ka un jo makare, kara weuru owadu achiel odong’ e od tuech kae, to jomamoko oter chiemo museng’iewogi ne joodu ma koro kech nego. 20 Kae to kukelo owadu machogono, eka nang’e ni usebedo kuwacho adier, kendo ok bi negu.” Ne gitimo mana kamano. 21 Ne gichako wuoyo e kindgi ka gi wacho niya: “Ikumowa nikech gima ne watimo ne owadwa. Ne oywak malit ka ohombowa mondo wakeche to ne ok wawinje. Mano e momiyo koro wachandore kama.” 22 To Reuben ne owachonegi niya: “Donge nakwerou ni kik utim ne nyathino gimoro marach, to ne utamoru winjo? Ero koro bura oloyowa nikech ne wachuero rembe.” 23 Ne gikia ni Josef ne winjogi, nimar Josef ne nigi ng’at ma ne lokone dhok sa ma nowuoyo kodgi. 24 Josef ne oa e nyimgi, moywak malit. Ka ne oduogo ne owuoyo kodgi, kae to okawo Simeon motueye ka gineno. 25 Eka Josef nochiko mondo oketnegi cham mopong’ e ogundegi, kendo ni oduok ne ng’ato ka ng’ato kuomgi pesane e ogunde. Bende, nochiko mondo omigi chiemo moromogi chamo e wuodhgi. Mi ne otimnegi mana kamano. 26 Eka ne giketo ogundegi e wi pundegi, mi giwuok. 27 Gotieno ne gibworo kamoro, kendo ka achiel kuomgi noyawo ogunde mondo omi pundane chiemo, nopo koyudo pesane e dho ogunde. 28 Eka nowacho ne owetene niya: “Neuru! Oseduokna pesana e ogunda!” Ne gibwok kendo luoro nomakogi, mi gipenjore niya: “Ang’o ma Nyasaye osetimonwani?” 29 Ka ne giduogo Kanaan ir Jakobo wuon-gi, ne giwachone gik moko duto ma notimorenegi. Ne ginyise niya: 30 “Ruodh pinyno ne owuoyo kodwa koger kowacho ni ne wadhi nono pinygi aling’ling’. 31 To ne wanyise ni wan jo makare, kendo ni ne ok wadhi nono pinygi. 32 Bende, ne wanyise ni wan owete 12 ma yawuot ng’at achiel. To achiel kuom owetewa onge, to machogo odong’ Kanaan gi wuonwa. 33 Kata kamano, ng’atno nodwokowa niya: ‘Abiro ng’eyo ni un jo makare kuyie weyo ng’ato achiel kuomu mondo odong’ koda kae. To jomoko okaw cham oter ne joodu ma koro kech nego. 34 Kendo ukelna owadu ma chogono, eka anang’e ni un jo makare, to ok jo mobiro nono pinywa. Mi abiro gonyo owadu, kendo unulok ohala e pinywani.’” 35 Ka ne gigolo cham e ogundegi, ng’ato ka ng’ato noyudo ofuke mar pesa e ogunde. Ka ne gineno pesago, luoro nomakogi giduto kaachiel gi wuon-gi. 36 Jakobo ne owachonegi niya: “An e ma usemaya nyithinda! Josef onge, kendo koro Simeon bende onge, to pod udwaro kawo Benjamin! An e ma gigi duto oseyuda!” 37 To Reuben ne owacho ne wuon-gi niya: “Inyalo nego yawuota ariyo ka ok aduogoni Benjamin. Kete e lweta kendo abiro duogo kode.” 38 To Jakobo ne odwoke niya: “Wuoda ok bi dhi kodu, nikech owadgi osetho, kendo en kende e ma koro odong’. Di po ka masira moro oyude e yo, motho. Kendo mano biro kelona kuyo mang’eny, mi alor e Liel* nikech koro aseti ahinya.”* 
43 Koro, kejno ne pod ger ahinya e piny. 2 Kuom mano, ka ne jood Jakobo osetieko cham duto ma ne ging’iewo e piny Misri, Jakobo ne onyiso yawuote niya: “Doguru e piny Misri mondo ung’iew cham matin ma wanyalo konyorego.” 3 Eka Juda ne odwoke kama: “Ng’atcha ne okwerowa ni kik ochak onewa ka ok wadhi gi owadwa ma chogo. 4 Omiyo, wanyalo dhi Misri ng’iewoni chiemo mana kiyie mondo wadhi kode. 5 To ka ok iyie ni odhi kodwa, ok wabi dhi nimar ng’atno nonyisowa ni kik ochak onewa ka ok wadhi gi owadwa ma chogo.” 6 Israel nopenjogi niya: “Ang’o momiyo ne utimona kamano? Ang’o momiyo ne unyiso ng’atno ni un gi owadu moro ma chogo?” 7 Ne gidwoko niya: “Ng’atno nopenjowa achiel ka achiel e wi joodwa kama: ‘Be wuonu pod ngima? Be un gi owadu machielo?’ Ne nyaka wawachne mana adiera. Ere kaka dine wang’eyo ni nodhi nyisowa ni water owadwa ire?” 8 Eka Juda nosayo Israel wuon-gi niya: “Yiena adhi gi wuoyini mondo wadhi wang’iew chiemo, nikech kejni nyalo negowa waduto kaachiel gi nyithindwa. 9 Asingora ni an awuon abiro rite. An e ma iket wachno e wiya. Kendo ka ok aduoke iri, anabedni jaketho ndalo duto. 10 Neuru kaka koro waseketho kinde, dikoro wasechopo Misri mi waduogo kendo wachako wadok kuno.” 11 Omiyo, Israel wuon-gi nowachonegi niya: “Ka ochuno ni nyaka bed mana kamano, kara timuru kama: Kawuru gik mabeyo mag pinyni kaka mor balsam, mor kich, ubani marateng’, duogo ma nigi suya mamit, njugu, kod almond, mondo uter ne ng’atno kaka mich. 12 Bende, kawuru pesa moromou ng’iewo cham nyadiriyo, kendo uduok pesa ma ne oketnu e ogundeu, nikech samoro ne giketo pesago ka gikia. 13 Kawuru owadu bende mondo udhi kode ir ng’atno. 14 Mad Nyasaye Manyalo Duto omi ng’atno okechu, mondo ogonynu owadu ma ne odong’ kuno, kaachiel gi Benjamin. To ka ochuno ni nyaka omaya nyithinda, to omaya amaya!” 15 Kuom mano, ne gikawo pesa moromogi rundo diriyo kaachiel gi mich, mi gidhi gi Benjamin e piny Misri ir Josef. 16 To ka ne Josef oneno Benjamin ka ni kodgi, ne onyiso jatich ma nochung’ ne ode niya: “Rwak jogo e ot, iyang’ chiaye, kendo ilos chiemo mamit. Nimar gibiro chiemo koda sa auchiel.” 17 Jatichno notimo kaka Josef nochike, mi ne orwakogi e od Josef. 18 To luoro nomakogi ka ne iterogi e od Josef, mi gichako wacho e kindgi niya: “Okelwa e odni mana nikech wach pesa ma ne oduok e ogundewa chieng’-cha. Nyaka bedni gibiro monjowa kendo lokowa wasumbni mi gikaw pundewa!” 19 Omiyo, ne gidhi ir jatich ma nochung’ ne od Josef, mi giwuoyo kode e dho ot. 20 Ne giwachone niya: “Ruoth kiyie to winjwae! Ne wasebiro kae chieng’ moro ng’iewo cham. 21 To ka ne wan e yo wadok thurwa, ne wachopo ka ma nonego wabworie, kendo ng’ato ka ng’ato kuomwa nobwok ka noyudo pesane duto e ogunde. Omiyo, dwaher duokonu pesago. 22 Bende, wabiro gi pesa moko mondo wang’iewgo cham. Ok wang’eyo ng’at ma noketo pesago e ogundewa.” 23 To nodwokogi niya: “Mano kik chandu, kendo kik ubed maluor. Nyasachu ma Nyasach wuonu e ma noketo pesago e ogundeu. An to ne ayudo pesa ma nuchulo.” Bang’ mano, ne okelo Simeon irgi. 24 Eka jatichno ne orwakogi e od Josef, mi omiyogi pi mondo gilwok tiendegi, kae to omiyo pundegi chiemo. 25 Ne gichako golo mich ma ne gikelo ne Josef, nimar ne gisewinjo ni Josef ne dhi chiemo kodgi sa auchiel. 26 Ka ne Josef oduogo e ode, ne gimiye mich ma ne gikelonego, kendo ne gikulorene nyaka e lowo. 27 Bang’ mano, ne openjogi kaka ne gidhi, kae to openjogi niya: “Wuonu ma ne unyisa ni koro oseti to dhi nade? Be pod ongima?” 28 Ne gidwoke niya: “Jatichni ma wuonwa dhi maber, kendo pod ongima.” Eka ne gikulorene. 29 To ka noneno Benjamin owadgi, ne openjogi niya: “Ma e owadu ma chogo ma ne unyisa wachne?” Eka nowachone niya: “Mad Nyasaye oguedhi wuoda.” 30 Josef nosegombo neno owadgi ahinya, omiyo ka ne onene nowuok kanyo mapiyo, modonjo e ode ma iye moywak. 31 Bang’ mano, ne olwoko wang’e mowuok oko. Koro ka chunye nosekuwe nowacho niya: “Keluru chiemo.” 32 Josef ne ochiemo yore, to owetene bende ne ochiemo yorgi. Jo-Misri ma ne chiemo kode bende ne ochiemo yorgi nikech Jo-Misri ne neno ni en gima kwero chiemo gi Jo-Hibrania. 33 Owetego ne oket e mesa ma ne nie nyim Josef, kendo ne gibet kaluwore gi kaka ne onyuolgi, kochakore gi wuoyi ma kayo nyaka ma chogo, kendo ne gichako ng’iyore ka giwuoro ahinya. 34 Josef ne pogonegi chiemo moa e mesane, kendo ne opogo ne Benjamin nyadibich moloyo owetene mamoko. Kuom mano, ne gichiemo kendo ne gimetho mi giyieng’.

Hibrania, “Sheol.” Som Tiend Weche.
Kata, “unumi yie wiya mopong’ gi lwar lor e Liel gi kuyo.”


^ (Cha. 44:1-45:28) Bang’e, Josef nochiko jatich ma nochung’ ne ode niya: “Ket cham e ogunde jogi kar ma ginyalo ting’o, kendo iso ne ng’ato ka ng’ato pesane e dho ogunde. 2 To ibiro soyo okombena mar fedha e dho ogund wuoyi ma chogo, en bende iniduokne pesane.” Mi notimo mana kaka Josef ne ochike. 3 Kinyne gokinyi ne giweyogi mondo gidhi, kendo ne gikawo pundegi mi gichako dok thurgi. 4 To ka ne pok gidhi mabor ahinya gi dala maduong’no, Josef ne onyiso jatich ma nochung’ ne ode niya: “A malo ilaw jogo! Kendo kijukogi to ipenjgi kama: ‘Ang’o momiyo usechulo richo kar ber? 5 Ang’o momiyo usekwalo okombe ma ruodha methogago, kendo ma otiyogago e koro wach? Usetimo gima rach ahinya.’” 6 Omiyo, jatichneno ne olawogi mi ojukogi, kendo nonyisogi wechego. 7 To ne gidwoke niya: “Ruoth, ang’o momiyo iwuoyo kamano? Jotichni ok nyal kata paro timo gima kamano. 8 Ka ne wabiro ka waa Kanaan, donge ne waduokoni pesa ma ne wayudo e i ogundewa? Koro, ang’o ma dimi wakwal fedha kata dhahabu e od ruodhi? 9 Ka oyud okombeno e ogund ng’ato ang’ata kuomwa, to nyaka nege. Kendo jomamoko duto nobed wasumb ruodha.” 10 Nodwokogi niya: “Obed mana kaka uwachono. Ng’ato ang’ata moyud gi okombeno nobed misumbana, to jomamoko duto nobed ma onge ketho.” 11 Eka ne giyieyo ogundegi piny, mi ng’ato ka ng’ato ogonyo mare. 12 Jatichno nochako manyo okombeno e ogund wuoyi makayo nyaka wuoyi ma chogo. Gikone, noyud okombeno e ogund Benjamin. 13 Ka ne gineno kamano, ne giyiecho lepgi, kendo ng’ato ka ng’ato ne oyieyo ogunde e wi pundane mi gidok nyaka e dala maduong’no. 14 Juda gi owetene ne ochopo e od Josef mi giyude. Ne gigoyo chonggi piny e nyime mi gikulorene nyaka e lowo. 15 Josef nopenjogi niya: “Ang’o ma usetimonani? Ne ok ung’eyo ni anyalo ng’eyo gima usetimo nikech an gi nyalo mar koro wach?” 16 Juda nodwoke niya: “Ang’o ma wanyalo wacho ne ruodha? Yawa, ang’o ma dwawachi? Dwatim ang’o mondo wanyis ni waonge ketho? Nyasaye madier osefwenyo kethowa. Waduto kaachiel gi jal ma ne oyud okombeni e lwete, koro wan wasumbni magi!” 17 Kata kamano, nowachonegi niya: “Ooyo, ok anyal timo kamano! Mana jal moyud gi okombe e ma biro bedo misumbana. Jomamoko to nyalo dok ir wuonu gi kuwe.” 18 Eka Juda nosudo but Josef mowachone niya: “Ruoth yie mondo awuo kodi kendo kik iyi wang’ koda, nikech in bende in mana kaka Farao. 19 Ruodha ne openjo jotichne niya: ‘Be wuonu pod ngima? To be un gi owadu machielo?’ 20 To ne wadwoki niya: ‘Wan gi wuonwa ma tinde oti kaachiel gi owadwa ma chogo ma wuonwa nonyuolo koseti. To owadgi maduong’ notho, kendo en kende e modong’ kuom nyithindo ma min-gi nonyuolo. Omiyo, wuon-gi ohere ahinya.’ 21 Eka ne iwacho ne jotichni ni, ‘Ukelna nyathiuno mondo anene.’ 22 To ne wadwoki ni, ‘Nyathino ok nyal weyo wuon-gi. Ka po ni oweye to wuon-gi biro tho.’ 23 To ne iwachonwa ni, ‘Kik achak aneu kendo ka ok ubiro gi owadu ma chogono.’ 24 “Omiyo, ka ne wadok dala ne wanyiso jatichni ma wuonwa gima ne iwachonwa. 25 Bang’e, wuonwa ne owachonwa ni, ‘Doguru ung’iewnwae chiemo.’ 26 To ne wawachone kama: ‘Ok wanyal dok kuno, mak mana ka wadhi gi owadwa ma chogo. Nimar wanyalo mana dok ir ng’atcha ka wan gi owadwa ma chogo.’ 27 Eka wuonwa nowachonwa niya: ‘Ung’eyo maber ni chiega ne onyuolona mana yawuoyi ariyo kende. 28 To achiel kuomgi ne olal, kendo koro aparo ni ondiek osekidhe matindo tindo, nimar pok anene chakre chieng’no. 29 To ka ukawo wuodani bende, mi masira moro oyude, mano biro kelona kuyo mang’eny nikech koro aseti, mi alor e Liel* nikech koro aseti ahinya.’* 30 “Kuom mano, ka adok ir wuonwa ma onge rawerani, to ngima wuonwa otwere gi ngima rawerani, 31 mofwenyo ni rawerani onge, obiro mana tho. Kendo wabiro kelo ne wuonwa kuyo mang’eny mi olor e Liel* nikech koro oseti ahinya.* 32 To bende, an e ma nasingo ngimana ne wuonwa nikech rawerani manyise ni, ‘Ka ok aduogonigo, to mano nobed kethona nyaka chieng’.’ 33 Omiyo, ruodha, yie mondo an e ma adong’ abed misumbani kar rawerani. En to yie iweye mondo odog kod owetene. 34 Ere kaka anyalo dok ir wuonwa ma onge rawerani? Ok daher neno masira ma biro yudo wuonwa!” 
45 Chop kae Josef koro ne ok nyal hore e nyim jotichne. Omiyo, ne okok niya: “Ng’ato ka ng’ato mondo oa e nyima!” Kamano, ne onge ng’at machielo kanyo mak mana owetene sa ma ne ohulorenegi. 2 Eka nochako ywak matek, kendo Jo-Misri kod jood Farao nowinje. 3 Gikone, Josef ne owacho ne owetene niya: “An Josef. Be wuonwa pod ngima?” Owetene ne obwok ahinya mi dhogi nomoko. 4 Eka Josef ne owachonegi niya: “Suduru buta.” Mi ne gisudo bute. Kae to ne owachonegi niya: “An Josef owadu ma ne uuso, kendo ne okela e piny Misri. 5 To koro kik uluor, kendo kik une marach ni ne uusa e pinyni, nimar Nyasaye e ma noora motelo mondo abi ares ngimau. 6 Ma e higa mar ariyo ma kech osebedogo e piny, to pod nitie higni abich modong’ ma ji ok nopur kata keyo. 7 To Nyasaye noora motelo ares ngimau mondo kothu kik lal e pinyni, kendo mondo uyud warruok maduong’. 8 Kuom mano, Nyasaye madier e ma ne okela e pinyni, to ok un. Oseketa jang’ad rieko ne Farao,* an e ruodh ode duto, kendo an e jatend piny Misri duto. 9 “Koro doguru mapiyo ir wuonwa, mondo uwachne ni, ‘Ma e gima Josef wuodi owacho: “Nyasaye oseketa ruoth e wi piny Misri duto, kuom mano bi ira mapiyo. 10 Inidag e piny Goshen mondo ibed machiegni koda kaachiel gi yawuoti, gi nyikwayi, kod jambi, gi mwanduni duto. 11 Anapidhi kuno kendo anane ni ok uchando gimoro amora, in kaachiel gi joodi. Nimar pod odong’ higni abich mag kech.”’ 12 Koro un uwegi kaachiel gi Benjamin owadwa unyalo neno ni adier an e Josef. 13 Nyisuru wuora kaka an gi duong’ e piny Misri, kendo unyise gik moko duto ma useneno kae. Koro, dhiuru ukel wuonwa mapiyo.” 14 Eka Josef ne okwako Benjamin owadgi kendo nochako ywak. Benjamin bende ne okwake ka ywak. 15 Josef nonyodho owetene duto, kendo ne okwakogi ka oywak. Bang’ mano, owetene ne ochako wuoyo kode. 16 Wach ne ochopo e od Farao ni, “Owete Josef osebiro e piny Misri!” Kendo wachno ne omoro Farao kaachiel gi jotichne. 17 Farao ne owacho ne Josef niya: “Nyis oweteni ni, ‘Timuru kama: Keturu osikeu e wi pundeu mondo udog e piny Kanaan, 18 udhi ukel wuonu kod joodu duto. Abiro miyou ka maber ahinya e piny Misri mondo udagie, kendo unucham chiemo mabeyo ahinya ma yudore e pinyni.’ 19 Bende, nyisgi kama: ‘Timuru kama: Kauru geche mag Misri mondo udhi uting’go mondeu gi nyithindu, kaachiel gi wuonu, mondo ubi kode. 20 Kata ka uweyo mwanduu chien, kik udew, nikech abiro miyou ka maber ahinya e piny Misri.’” 21 Eka yawuot Israel notimo kaka nowachonegi, mi Josef nomiyogi geche kaka Farao nosechiko, ne omiyogi bende chiemo moromogi e wuodhgi. 22 Josef nomiyo ng’ato ka ng’ato kuomgi law manyien, to Benjamin nomiyo lewni abich manyien kaachiel gi ng’injo 300 mag fedha. 23 Ne okowo ne wuon-gi gik ma luwogi: punde apar moting’o gik mabeyo mag piny Misri, kod punde ma mon apar moting’o cham gi makate, kaachiel gi chiemo mamoko ma nodhi konyorego e wuodheno. 24 Eka ne okowo owetene, mowachonegi niya: “Kik udhaw e wang’ yo.” 25 Ne gia Misri mi gidok e piny Kanaan ir Jakobo wuon-gi. 26 Ne ginyiso wuon-gi niya: “Josef pod ngima, kendo en e jatend piny Misri duto!” Jakobo ne obwok ahinya mi dhoge ne omoko nimar ne ok oyie ni giwachone adier. 27 To ka nowinjo weche duto ma Josef nowachonegi, mi oneno geche duto ma Josef nooro mondo oting’e ka tere Misri, chunye ne ochako duogo. 28 Eka Israel ne owacho niya: “Tho! Koro to ayie ni Josef wuoda pod ngima! Nyaka adhi anene ka pok atho!”

Hibrania, “Sheol.” Som Tiend Weche.
Kata, “unumi yie wiya mopong’ gi lwar lor e Liel gi kuyo.”
Hibrania, “Sheol.” Som Tiend Weche.
Kata, “wanami yie wi wuonwa mopong’ gi lwar lor e Liel gi kuyo.”
Hibrania, “kaka wuon Farao.”


^ (Cha. 46:1-47:31) Eka Israel ne okawo joge gi mwandune duto mi ochako wuoth. Ka ne ochopo Beer-sheba, ne ochiwo ne Nyasach Isaka wuon mare misango. 2 To Nyasaye ne ofwenyorene gotieno, moluonge niya: “Jakobo, Jakobo!” Ne odwoke ni, “An ka!” 3 Nowachone niya: “An Nyasaye madier, kendo Nyasach wuoru. Kik iluor dhi Misri, nimar anami ibed oganda maduong’ kuno. 4 Anadhi kodi Misri, kendo an e ma naduoki kae. Bende, Josef noket lwete e wang’i.”* 5 Bang’ mano, Jakobo noa Beer-sheba, kendo yawuot Israel noketo Jakobo wuon-gi, kaachiel gi nyithindgi, kod mondegi e geche ma Farao nochiwo mondo oting’gigo. 6 Ne gikawo jambgi kod mwandugi duto ma ne gin-go Kanaan mi gidhigo Misri. Jakobo gi joode duto ne odhi Misri. 7 Ne odhi gi yawuote, gi nyige, kaachiel gi nyikwaye duto. 8 Magi e nyinge yawuot Israel ma nodhi kode Misri. Jakobo nodhi gi yawuote ma luwogi: Reuben wuode makayo. 9 Yawuot Reuben ne gin Hanok, Palu, Hezron, kod Karmi. 10 Yawuot Simeon ne gin Jemuel, Jamin, Ohad, Jakin, Zohar, kod Shaul wuod Nya-Kanaan. 11 Yawuot Lawi ne gin Gershon, Kohath, kod Merari. 12 Yawuot Juda ne gin Er, Onan, Shela, Perez, kod Zera. Kata kamano, Er gi Onan ne otho e piny Kanaan. Yawuot Perez ne gin Hezron gi Hamul. 13 Yawuot Isakar ne gin Tola, Puva, Iob, kod Shimron. 14 Yawuot Zebulun ne gin Sered, Elon, kod Jahleel. 15 Mago e yawuot Lea ma nonyuolo ne Jakobo ka ne gidak Padan-aram. Bende, kuno e ma ne onyuoloe nyare ma iluongo ni Dina. Kamano, yawuote gi nyige duto ne gin ji 33. 16 Yawuot Gad ne gin Zifion, Hagi, Shuni, Ezbon, Eri, Arodi kod Areli. 17 Yawuot Asher ne gin Imna, Ishva, Ishvi, kod Beria. Sera ne en nyamin yawuoyigo. Yawuot Beria ne gin Heber kod Malkiel. 18 Mago e yawuot Zilpa jatich ma nyako ma ne Laban omiyo Lea nyare. Kendo ji apar gauchielgo e joka Jakobo ma nowuok e od Zilpa. 19 Rahel chi Jakobo to nonyuolo Josef gi Benjamin. 20 Kendo Asenath nyar Potifera jadolo mar On* ne onyuolo ne Josef Manase gi Efraim e piny Misri. 21 Yawuot Benjamin ne gin Bela, Beker, Ashbel, Gera, Naaman, Ehi, Rosh, Mupim, Hupim, kod Ard. 22 Ji apar gang’wen-go e joka Jakobo ma nowuok e od Rahel. 23 Wuod Dan ne en Hushim. 24 Yawuot Naftali ne gin Jahzeel, Guni, Jezer, kod Shilem. 25 Mago e yawuot Bilha, jatich ma nyako ma ne Laban omiyo Rahel nyare. Mago e yawuot Bilha ma ne onyuolo ne Jakobo. Giduto ne gin ji abiriyo. 26 Kuom mano, joka Jakobo ma nodhi Misri ne gin ji 66 ka ok okwan mond yawuote. 27 Josef ne onyuolo yawuoyi ariyo ka ne en Misri. Omiyo, joka Jakobo duto ma nodhi Misri ne gin ji 70. 28 Jakobo ne onyiso Juda mondo otel odhi onyis Josef ni obi oromne Goshen. Omiyo, ka ne gichopo Goshen, 29 Josef ne okawo gache modhi romo ne Israel wuon-gi. To ka noneno wuon-gi, ne okwake mi oywak aming’a. 30 Eka Israel ne owacho ne Josef niya: “Koro kata ka atho, to onge wach. Nikech aseneni, mi ang’eyo ni pod ingima.” 31 Eka Josef ne owacho ne owetene gi jood wuon-gi niya: “We adhi anyis Farao ni owetena gi jood wuonwa ma yande nodak e piny Kanaan koro osebiro ira. 32 Gin jokwath, omiyo, gibiro gi jambgi kod mwandugi duto. 33 To ka Farao oluongou mi openjou ni, ‘Utiyo tich mane?’ 34 Unudwoke ni, ‘Chakre ne nyuolwa jotichni osebedo jokwath mana kaka kwerewa.’ Ka unyise kamano to ubiro yudo thuolo mar dak e piny Goshen, nikech Jo-Misri ochayo ng’ato ang’ata ma kwayo rombe.” 
47 Omiyo, Josef ne odhi ir Farao mowachone kama: “Wuonwa kod owetena osebiro koa e piny Kanaan gi jambgi kod mwandugi duto. Kendo koro gin e piny Goshen.” 2 Ne odhi gi owetene abich e nyim Farao. 3 Farao ne openjo owete Josef abichgo niya: “Utiyo tich mane?” Ne gidwoke niya: “Jotichni gin jokwa rombe mana kaka kwerewa.” 4 Kendo ne giwacho ne Farao niya: “Wasebiro mondo wadag e pinyni nimar kech ger e piny Kanaan, kendo onge kata ka ma jambwa nyalo kwayoe. Omiyo, wasayi ni mondo iyie ne jotichni odag e piny Goshen.” 5 Farao nowacho ne Josef niya: “Wuonu gi oweteni osebiro iri, 6 kendo piny Misri duto nie lweti. Ketgi gidag ka maberie moloyo. Ginyalo dak e piny Goshen kendo ka nitie jomoko e kindgi ma olony e tij kwath, to iketgi girit jamba.” 7 Bang’ mano, Josef ne okelo Jakobo wuon-gi e nyim Farao mi Jakobo ne oguedho Farao. 8 Eka Farao ne openjo Jakobo kama: “Ijahigni adi?” 9 Jakobo ne odwoko Farao niya: “Higni ma asewuothoe e piny gin mana 130. Hignigo osebedo manok kendo ma opong’ gi chandruoge. Hignigo ok rom kata gi higni ma kwerena ne owuothogo e piny.” 10 Eka Jakobo ne oguedho Farao mi owuok odhi. 11 Josef nomiyo wuon-gi gi owetene ka maber ahinya e piny Misri mondo gidagie. Ne omiyogi gweng’ miluongo ni Rameses, mana kaka Farao nosechiko. 12 Bende, Josef ne miyo wuon-gi gi owetene kaachiel gi jood wuon-gi duto gi nyithindgi chiemo moromogi. 13 Kech ne omako piny duto, kendo ne en kech mager ahinya. Omiyo, Jo-Misri gi Jo-Kanaan ne obedo ma yom yom. 14 Josef ne choko pesa duto ma Jo-Misri gi Jo-Kanaan ne ng’iewogo cham, kendo notero pesago e od keno mar Farao. 15 Ka ne pesa ma Jo-Misri gi Jo-Kanaan nigo orumo, Jo-Misri nobiro ir Josef, mi giwachone niya: “Miwa chiemo! Ere tiende watho kineno mana nikech pesawa oserumo te?” 16 Josef ne odwokogi niya: “Ka pesau oserumo, to kare miyauru jamni ma un-go mondo amiu cham.” 17 Eka jogo nochako tero jambgi ne Josef mondo Josef omigi chiemo. Ne gichiwo farese, rombe, dhok, kod punde. Kuom mano, e higano Josef ne miyogi cham, to en ne okawo jambgi duto. 18 Higa ma noluwo ne gidok ir Josef ka giwacho niya: “Ruoth, ok wadwar wuondi, pesa duto ma ne wan-go oserumo, kendo jambwa bende koro wasemiyi duto. Koro waonge gi gima wanyalo miyi, to mak mana dendwa gi lopewa. 19 Ere tiende watho kineno? Kendo ere tiende lopewa kethre ka ineno? Ng’iewwa kaachiel gi lopewa mondo imiwa chiemo. Wabiro bedo wasumbni mag Farao, kendo puothewa nobed mage. Miwa cham mondo kik kech negwa, kendo puothewa kik dong’ gunda.” 20 Omiyo, Jo-Misri nouso lopegi duto, nimar kejno ne ger ahinya, kendo Josef ne ong’iewo lope duto mag Misri ne Farao. Kamano, lope duto nobedo mag Farao. 21 Eka Josef ne odaro ji e miechgi mokelogi e taonde madongo. Ne otimo kamano kochako e tong’ piny Misri konchiel nyaka komachielo. 22 Lope jodolo kende e ma Josef ne ok ong’iewo, nikech Farao e ma ne miyo jodolo chiembgi. Mano e momiyo jodolo ne ok ouso lopegi. 23 Eka Josef ne owacho ne Jo-Misri niya: “Kawuono aseng’iewou ne Farao, kaachiel gi lopeu bende. Eri amiyou kodhi mondo udhi ukom e puothe. 24 To e kinde mag keyo, nyaka umi Farao achiel kuom abich mag cham mukayo, to cham modong’ e ma nobednu kodhi kod chiemo ma unyalo chamo gi joodu kod nyithindu.” 25 Ne gidwoke niya: “Ruoth, iseresowa. We wayud ng’wono e wang’i, kendo wanabed wasumbni mag Farao.” 26 Eka Josef ne oketo chik ni achiel kuom abich mag chamb Misri nyaka bed mag Farao. Chikno pod tiyo nyaka chil kawuono. Lope jodolo kende e ma Farao ne ok okawo. 27 Jo-Israel ne odhi nyime dak e piny Misri e gweng’ mar Goshen. Ne gidak kuno kendo ne ginyuolore mi gibedo mang’eny ahinya. 28 Jakobo ne odak Misri kuom higni 17 mi hike ne ochopo 147. 29 Ka ne Israel chiegni tho, ne oluongo Josef wuode mowachone niya: “Ka aseyudo ng’wono e wang’i, akwayi ni iket lweti e bwo bamna mondo ikuong’rina ni inibed jadiera, kendo ni ininyisa hera mosiko. Asayi ni kik uyika e piny Misri. 30 Ka atho, to igol ringrena Misri mondo itera ka ma noyikie kwerena.” Josef ne odwoke niya: “Abiro timo mana kaka iwacho.” 31 To Israel ne owachone niya: “Akwayi ni ikuong’rina ni initimna kamano.” Josef ne okuong’orene. Eka Israel ne okulo wiye gi yo ka wi kitandane.

Tiende ni, Josef ne dhi umo wang’ Jakobo kotho.
Tiende ni, Heliopolis.


^ (Cha. 48:1-50:26) Bang’ kinde, noor ne Josef wach niya: “Wuonu tuo.” Omiyo, ne okawo yawuote ariyo, Manase gi Efraim modhi neno wuon-gi. 2 Eka ne onyis Jakobo niya: “Josef wuodi osebiro neni.” Ne ochukore mobet e kitandane. 3 Jakobo nowacho ne Josef niya: “Nyasaye Manyalo Duto ne ofwenyorena ka an Luz e piny Kanaan mi oguedha. 4 Kendo nowachona niya: ‘Abiro miyi nyithindo gi nyikwayo mang’eny, mi inibed wuon ogendni mang’eny. Abiro miyogi pinyni mondo obed mwandugi nyaka chieng’.’ 5 Yawuoti ariyo ma ne inyuolo Misri ka pok abiro, koro ibiro kwan ka nyithinda. Efraim gi Manase biro bedo nyithinda mana kaka Reuben gi Simeon. 6 To nyithindo ma ibiro nyuolo bang’gi e ma nobed magi. Gin to ibiro luonggi gi nying owetegi e pokgi. 7 To an, ka noyudo awuok Padan, Rahel minu ne othona e piny Kanaan ka ne pod wan mabor gi Efratha. Omiyo, ne ayike but yo ma dhi Efratha, ma bende iluongo ni Bethlehem.” 8 Ka Israel ne oneno yawuot Josef, ne openjo niya: “Magi yawuot ng’a?” 9 Josef ne odwoke niya: “Magi e nyithinda ma Nyasaye osemiya e piny Misri kae.” Israel ne owachone niya: “Kelgi buta kae mondo aguedhgi.” 10 Israel koro ne oseti ahinya, kendo wengene ne ok nen maber. Josef ne okelo nyithinde bute, mi nokwakogi kendo nonyodhogi. 11 Israel ne owacho ne Josef kama: “Ne ok apar ni nadhi neno wang’i kendo, to koro Nyasaye osemiyo aneno nyaka nyithindi bende.” 12 Eka Josef ne ogolo nyithindego but Israel,* mi nogoyo chonge piny mokulore nyaka e lowo. 13 Eka Josef ne omako Efraim gi lwete ma korachwich, to Manase nomako gi lwete ma koracham. Notero yawuoyigo but Israel, mondo Efraim obed e bad Israel ma koracham, to Manase obed e bad Israel ma korachwich. 14 Kata kamano, Israel ne orieyo bade ma korachwich mi oketo e wi Efraim kata obedo ni ne en wuoyi matin, to bade ma koracham ne oketo e wi Manase. Ne otimo kamano kata obedo ni nong’eyo ni Manase e ma ne kayo. 15 Eka ne oguedho Josef ka owacho niya: “Nyasaye madier ma Ibrahim kwara gi Isaka wuonwa ne owuotho e nyime, Kendo Nyasaye madier ma oserito ngimana duto nyaka kawuononi, 16 Malaika ma osebedo ka resa e chandruogena duto, guedh yawuoyigi. Noluonggi gi nyinga kendo gi nying Ibrahim kwara gi Isaka wuonwa, Mondo gimedre gibed mang’eny e piny.” 17 To ka Josef noneno ni wuon-gi ne oketo lwete ma korachwich e wi Efraim, ne rachne. Omiyo, notemo golo lwet wuon-gi e wi Efraim mondo oket e wi Manase. 18 Josef ne onyiso wuon-gi niya: “Mano ok ber wuora nimar ma e wuoyi makayo. Omiyo, ket lweti ma korachwich e wiye.” 19 To wuon-gi ne odagi, mi owachone niya: “Wuoda, ang’eyo wachno maler. Manase bende biro bedo oganda maduong’. To owadgi ma luwe e ma nobed maduong’ moloye, kendo nyikwaye nobed ogendni mang’eny.” 20 Omiyo, Israel ne oguedhogi chieng’no kowacho niya: “Ka Israel dwaro guedho ng’ato, to enoluong nyingu kama, ‘Nyasaye mondo oguedhi mana kaka oseguedho Efraim gi Manase.’” Kamano Israel nomiyo Efraim obedo maduong’ ne Manase. 21 Eka Israel nowacho ne Josef niya: “Ne, an to koro atho, to Nyasaye nobed kodu kendo obiro duokou e piny kwereu. 22 In e ma amiyi lowo ma ne amayo Jo-Amor ka natiyo gi ligangla kod atung’. Kamano, inibed gi lowo maduong’ moloyo oweteni nikech amedi lowo achiel.” 
49 Jakobo ne oluongo yawuote, mowachonegi kama: “Suduru machiegni mondo anyisu gik mabiro timorenu e ndalo mabiro.* 2 Chokreuru buta un yawuot Jakobo, mondo uwinj Israel wuonu. 3 “Reuben wuoda ma kayo, in e tekona kendo chakruok mar kotha. In gi duong’ makende kod teko. 4 To nikech ne imuomori ka apaka mag nam, ok inibed gi duong’. Nimar ne idonjo e otanda wuonu, ma idwanye. Adier, ne odonjo e otandana mi odwanye! 5 “Simeon kod Lawi gin owete. Liganglagi gin mag mahundu kod nek. 6 Yaye chunya, kik iriwri kodgi. Yaye duong’na,* kik idonj e chokruok margi. Nikech ka ne mirima omakogi ne ginego ji, kendo ne giyudo mor ka ne ging’ado leche mag tiend ruedhi. 7 Okuong’ mirimbgi, nikech oger ahinya, kendo okuong’ ich-wang’gi nikech okwiny. Abiro keyogi e Jakobo, kendo anakegi e Israel. 8 “To in Juda, oweteni biro paki. Ibiro mako ng’ut wasiki gi lweti, kendo oweteni biro kuloreni. 9 Juda, en nyathi sibuor. Wuoda, biro nego le kae to oa malo. Osenindo piny mi oriere mana ka sibuor. Ochalo ka sibuor, ng’ano ma dihedhre chiewe? 10 Ludh loch ok noa kuom Juda, kendo ludh telo ok noa e tiende, nyaka chop Shilo* obi, kendo ji biro winje. 11 Obiro tueyo pundane e kor yadh mzabibu, to nyathi punda enotue e kor yadh mzabibu mochiek maber. Obiro lwoko lepe gi divai, kendo enolwok nangane gi pi mzabibu.* 12 Wengene kwar nikech divai, kendo lekene rachar nikech chak. 13 “Zebulun biro dak e dho nam ka ma meli gowoe, kendo tong’ mar pinye biro gik yo Sidon. 14 “Isakar en punda ma ratego, monindo e kind osikene ariyo. 15 Obiro neno ni kare mar yueyo ber, kendo obiro neno ni pinye bende ber. Obiro kulore mondo oting’ osigo, kendo enotim tich matek ka misumba. 16 “Dan nong’ad bura ne joge mana kaka achiel kuom dhoudi mag Israel. 17 Mad Dan obed ka thuol man e bath yo, thuol ma nigi sum mager ma kayo ombong’ faras mondo ng’at moidhe opodh gi yo ka toke. 18 A Jehova, anarit warruok moa kuomi. 19 “To in Gad, jomecho nomonji kendo iniriembgi ka ilawogi matek. 20 “Asher nobed gi chiemo mang’eny. Obiro nyago chiemo ma ruoth nyalo chamo. 21 “Naftali to en mwanda. Owacho weche mamit. 22 “Josef en bad yath ma twi e yath ma nyago olemo kendo man but thidhiya.*  Bede yadhno  otwi nyaka e wi ohinga. 23 Joba asere ne siko ka sande, ne gibaye gi asere, kendo ne gimakone sadha. 24 To ne ok otur atung’ mare, kendo lwetene nobedo gi teko. Ne oyudo teko kuom jal ma ratego ma konyo Jakobo, kendo kuom jakwath ma en lwanda mar Israel. 25 Josef oa kuom Nyasach wuonu ma en Nyasaye Manyalo Duto. Obiro konyi kendo obiro guedhi gi gueth moa e polo malo, kaachiel gi gueth moa e nembe. Bende, enoguedhi gi nyithindo kod jamni mang’eny.* 26 Gueth mag wuonu nobed mang’eny moloyo mag gode machon kendo moloyo gik mabeyo duto mag gode ma osiko. Guethgo biro siko e wi Josef, kendo e wi osimbo mar jal ma ne oyier e kind owetene. 27 “Benjamin biro dhi nyime kidho le momako mana ka ondiek. Okinyi enocham gima osenego, to odhiambo enopog gi mosepeyo.” 28 Mago e dhoudi 12 mag Jo-Israel, kendo mago e weche ma Jakobo wuon-gi ne oguedhogigo. Ne omiyo moro ka moro gueth mowinjore kode. 29 Bang’ mano, Jakobo ne ochiko yawuote niya: “Koro, achiegni tho, kendo adwaro ni ubi uyika e rogo manie puoth Efron Ja-Hiti nikech kanyo e ma noyikie kwerena. 30 Rogono ni Makpela but Mamre e piny Kanaan. Ibrahim e ma nong’iewo rogono kaachiel gi puodhono kuom Efron Ja-Hiti mondo obed ka ma iyikoe joge. 31 Kanyo e ma ne oyikie Ibrahim gi Sara chiege, kod Isaka gi Rebeka chiege. Kanyo bende e ma ne ayikoe Lea. 32 Puodhono kaachiel gi rogo manie iye ne ong’iew kuom yawuot Heth.” 33 Ka ne Jakobo osetieko chiko yawuote kamano, ne oduoko tiende e otanda, mogamo muya mogik kae to otho, kendo noyike gi kwerene.* 
50 Josef ne ogore kuom wuon-gi, mi oywak kendo ne onyodhe. 2 Bang’ mano, Josef nochiko jotichne ma jothieth mondo giket ne ringre wuon-gi yath mondo kik otow. Mi jogo ne otimo ne Israel kamano. 3 Ne giwire gi yath kuom ndalo 40 mana kaka ne gijotimo gi ringre ng’at motho, kendo Jo-Misri ne oywago Israel kuom ndalo 70. 4 Ka ne kinde mag ywago wuon-gi oserumo, Josef nowacho ne jodong* Farao niya: “Ka aseyudo ng’wono e wang’u, to nyisnauru Farao kama: 5 ‘Ka ne wuonwa chiegni tho, nomiyo akuong’orane ni ne adhi yike e bur ma ne osekunyo e piny Kanaan. Kuom mano, yie adhi ayike, kae to abiro duogo.’” 6 Farao ne odwokone wach niya: “Dhi iyik wuonu kaka ne isekuong’orine.” 7 Kuom mano, Josef ne odhi yiko wuon-gi. Nodhi gi jotich Farao, kod jodong Farao kaachiel gi jodong piny Misri duto. 8 Nodhi bende gi joode duto, kod owetene, kod jood wuon-gi. Nyithindgi matindo kende gi jambgi e ma ne giweyo e piny Goshen. 9 Bende, ne odhi gi geche kod joidh farese. Ne gidhi ji mang’eny ahinya. 10 Ka ne gichopo kar dino cham man Atad e alwora mar Jordan, ne giywago wuon-gi matek ahinya kuom ndalo abiriyo. 11 Ka ne Jo-Kanaan modak kuno oneno kaka jogo ne ywak malich, ne gibwok mi giwacho niya: “Jo-Misri ywak malich manadeni!” Mano e momiyo ne ochak kanyo ni Abel-mizraim,* e alwora mar Jordan. 12 Kamano, yawuot Jakobo notimo mana kaka wuon-gi ne ochikogi. 13 Yawuote noting’o ringrene nyaka e piny Kanaan, mi giyike e rogo man Makpela but Mamre, ma ne Ibrahim ong’iewo kuom Efron Ja-Hiti mondo obedne kar yiko joge. 14 Ka ne Josef oseyiko wuon-gi, ne odok Misri gi owetene, kaachiel gi ji duto ma nodhi kode e liend wuon-gi. 15 Ka owete Josef noneno ni wuon-gi nosetho, ne gichako wuoyo e kindgi, ka giwacho niya: “Nyalo bedo ni Josef podi omakonwa sadha, kendo onyalo chulo kuor kuom gik maricho ma ne watimone.” 16 Kuom mano, ne gioro wach ne Josef niya: “Ma e gima wuonu nowacho ka pok notho: 17 ‘Nyisuru Josef niya: “Asayi, we ne oweteni richogi kaachiel gi gik maricho duto ma ne gitimoni.”’ Omiyo, yie iwenwa gik maricho ma ne watimoni, nikech wan jotich Nyasach wuonu.” Josef ne oywak ka nowinjo wechego. 18 Eka owetene nobiro ire, mi gikulore e nyime, kendo wachone niya: “Timnwa kaka ihero nimar wan wasumbni magi!” 19 Josef ne owachonegi kama: “Kik uluor. An ok anyal kawo kar Nyasaye. 20 Kata obedo ni ne uparo timona marach, Nyasaye noloko parouno mobedo gima ber mondo ores ngima ji mang’eny, mana kaka uneno kawuononi. 21 Omiyo, kik uluor. Anapidhu uduto kaachiel gi nyithindu.” Kamano e kaka ne ohoyogi kendo wachonegi weche maduogo chuny. 22 Josef ne odhi nyime dak Misri gi jood wuon-gi. Ne odak kuom higni 110. 23 Josef ne odak moneno nyithi Efraim nyaka e tieng mar adek. Noneno bende nyithind Makir wuod Manase. Ne onyuolgi e chong Josef.* 24 E gikone, Josef ne owacho ne owetene niya: “An koro achiegni tho, to Nyasaye nokonyu, kendo enogolu e pinyni mi oteru e piny ma nosingo ne Ibrahim, Isaka, kod Jakobo.” 25 Eka Josef ne omiyo yawuot Israel okuong’orene kowachonegi niya: “Kuong’reuru ni kinde ma Nyasaye biro paroue, ok ubi weyo chokena e pinyni sa ma uwuok.” 26 Josef ne otho ka ojahigni 110, ne kiketo yath  e ringrene mondo kik otow, mi gikete e sanduk e piny Misri kuno.

Kata, “e chong Israel.”
Kata, “e ndalo mag giko.”
Kata nyalo bedo, “pacha.”
Tiende ni, “Wuon-go.”
Kata, “remb mzabibu.”
Kata, “thidhna.”
Kata, “enoguedhi gi gima thuno golo kod mako ich.”
Kata, “mi ne ochoke ir joge.”
Kata, “jood.”
Tiende ni, “Ywak mar Jo-Misri.”
Tiende ni, ne okwanogi mana ka nyithinde owuon.


^ (Wuok 1:1-3:22) Magi e nyinge yawuot Israel* ma ne odhi kode Misri, moro ka moro gi joode: 2 Reuben, Simeon, Lawi, gi Juda; 3 Isakar, Zebulun, gi Benjamin; 4 Dan gi Naftali; Gad kod Asher. 5 Jood Jakobo duto ne gin ji 70, Josef to ne ni Misri. 6 Bang’e, Josef gi owetene kod tieng’no duto ne otho. 7 To Jo-Israel nonyuolore kendo ne gibedo mang’eny mi gipong’o pinyno. Kwan-gi ne siko medore kendo ne gibedo oganda man gi teko miwuoro. 8 Bang’ kinde, ruoth manyien ma ok nong’eyo Josef nochako locho e piny Misri. 9 Ruodhno nonyiso joge niya: “Uwinjo, Jo-Israel ng’eny kendo gin gi teko moloyowa. 10 Nyaka watang’ kodgi, nono to gibiro medore ameda. To ka lweny owuok, gibiro dok ne wasikwa mi giked kodwa, kae to giringo gia e pinywa.” 11 Omiyo, Jo-Misri noketo jotelo mondo osandgi gi tich matek, kendo ne gigero ne Farao mier mag keno miluongo ni Pithom gi Raamses. 12 To kaka ne gimedo sandogi, e kaka Jo-Israel ne medo pong’o pinyno. Mano nomiyo Jo-Misri ojok kodgi, kendo ne giluorogi ahinya. 13 Kuom mano, Jo-Misri nomedo sando Jo-Israel gi tich mapek ahinya. 14 Ne gimiyo ngimagi obedo malit gi tich matek. Ne ginyono lowo kendo loso matafari kaachiel gi kit tije duto matek mag pur. Ee, ne gisandogi malit ahinya gi kit tije duto matek. 15 Bang’e, ruodh Misri nowacho ne nyi Jo-Hibrania ariyo ma jocholo* miluongo ni Shifra gi Pua 16 niya: “Sa asaya ma ucholo mond Jo-Hibrania, neguru nyathi moro amora ma wuoyi ma ginyuolo. To ka en nyathi ma nyako, kik unege.” 17 Kata kamano, nikech mon-go noluoro Nyasaye madier, ne ok ginego nyithindo ma yawuoyi kata obedo ni ruodh Misri nochikogi ni gineggi. 18 Bang’ kinde, ruodh Misri noluongo mon-go mopenjogi niya: “Ang’o momiyo ok usebedo ka unego nyithindo ma yawuoyi?” 19 Mon-go nodwoko Farao kama: “Mond Jo-Hibrania ok chal gi mond Jo-Misri nimar gin mine ma nigi teko kendo ma nyuol kata ka pok jacholo* ochopo irgi.” 20 Omiyo, Nyasaye nokonyo jochologo* kendo mano nomiyo Jo-Israel omedore mi gibedo oganda ma nigi teko ahinya. 21 To nikech jochologo* noluoro Nyasaye madier, bang’e gin bende Nyasaye noguedhogi gi nyithindo. 22 Gikone, Farao nochiko joge duto niya: “Ka Ja-Hibrania onyuolo nyathi ma wuoyi, wituru nyathino e Aora Nael, to ma nyako kik unegi.” 
2 Gie kindeno, Ja-Lawi moro nokendo Nya-Lawi. 2 Chiegeno nomako ich monyuolo wuoyi. Ka noneno kaka nyathino jaber, nopande kuom dweche adek. 3 Ka ne ok onyal medo pande, nokawo gimoro ma chalo okapu mochue gi togo momuone gi lam kod odok,* kendo nopielo nyathino e iye moketo okapuno e i togo e bath Aora Nael. 4 To nyamin nyathino nochung’ mabor matin mondo one gima ne dhi timorene. 5 Nyar Farao nobiro lwokore e Aora Nael. Jotichne ma nyiri to ne wuotho e bath aorano. Ka ne nyar Faraono oneno okapu moro e i togo, nooro jatichne moro ma nyako mondo oomnego. 6 Noelo okapuno ma oneno nyathi ma wuoyi ka ywak, kendo nyathino ne litne. Kata kamano, nowacho niya: “Mae en achiel kuom nyithind Jo-Hibrania.” 7 Eka nyamin nyathino nokwayo nyar Farao kama: “Adhi aluongni achiel kuom mond Jo-Hibrania mondo oritni nyathini?” 8 Nyar Farao nodwoke niya: “Tim kamano!” Mi nyakono nowuok piyo modhi oluongo min nyathino. 9 Nyar Farao nowacho ne miyono niya: “Dhi ipidhna nyathini, abiro chuli.” Omiyo, dhakono nokawo nyathino. 10 Ka nyathino nosedongo matin, miyono notere ir nyar Farao modoko wuode. Nyar Farao nochako nyathino ni Musa* nikech nogole e pi. 11 E ndalogo, ka Musa nosebedo maduong’, nodhi ir Jo-Hibrania wetene mondo one kaka ne isandogi gi tich matek. Noneno ka Ja-Misri moro goyo Ja-Hibrania. 12 Nong’iyo koni gi koni, to ka ne ok oneno ng’ato, ne onego Ja-Misrino mi opande e i kuoyo. 13 Ka kinyne nowuok kendo, noyudo ka Jo-Hibrania ariyo gore. Nopenjo jal ma nokwinyo wadgi niya: “Igoyo nyawadu nang’o?” 14 Jalo nodwoke kama: “En ng’a moketi jatendwa kendo jang’adnwa bura? Koso idwaro nega mana kaka nyoro inego Ja-Misricha?” Mano nomiyo Musa obedo maluor ma ochako parore ni, “Kare wachni oseng’ere!” 15 Ka Farao nowinjo wachno, notemo nego Musa. Kata kamano, Musa noringo ma odhi dak e piny Midian. Ka nochopo kuno, nobet but soko moro. 16 To ne nitie jadolo mar Midian ma ne nigi nyiri abiriyo; nyigego nokelo jamb wuon-gi modho pi. Ne gidwaro twomo pi mondo gipong’go gik ma jamni modhoe. 17 To kaka pile, jokwath mamoko nobiro moriembogi. Ka Musa noneno mano, nokonyo nyirigo kendo nomiyo jambgi pi. 18 Ka ne gidok dala, Reuel* wuon-gi nopenjogi niya: “Obet nade ni kawuono uduogo piyo kama?” 19 Ne gidwoke niya: “Ja-Misri moro ne oresowa e lwet jokwath, kendo ne otwomo pi momiyo jambwa.” 20 Nopenjo nyige niya: “To en kanye? Ang’o momiyo ok ubiro kode? Dhiuru uluonge obi ochiem kodwa.” 21 Bang’ mano, Musa noyie dak gi Reuel,* mi nomiye Zipora nyare mondo obed chiege. 22 Bang’e, Zipora nonyuolo wuoyi kendo Musa nochake ni Gershom,* nimar Musa nowacho ni, “Asedoko jadak e piny ma wendo.” 23 Bang’ kinde malach, ruodh Misri notho to Jo-Israel ne pod ng’ur kendo ne giywak malit nikech ne gin wasumbni, mi ywakgi nochopo malo e polo ir Nyasaye madier. 24 Bang’ kinde, Nyasaye nowinjo ywakgi mi noparo singruok ma nosetimo gi Ibrahim, Isaka, gi Jakobo. 25 Nyasaye noneno kaka Jo-Israel sandore, kendo wachno ne litne ahinya. 
3 Musa ne kwayo jamb Jethro ma ne en jaduong’ne* kendo jadolo e piny Midian. Chieng’ moro ka en e thim kochomo yor podho chieng’ gi jamni, nochopo Horeb ma en god Nyasaye madier. 2 Malaika mar Jehova nofwenyorene e mach ma liel e yiend kudho moro. To kaka nomedo ng’iye, noneno ka yienno liel aliela to ok wang’. 3 Eka Musa nowacho niya: “We adhi anon ane hono ma miyo yadhno liel aliela to ok wang’.” 4 Ka ne Jehova Nyasaye oneno ka Musa sudo mondo ong’i yadhno, noluonge gie yadhno niya: “Musa! Musa!” mi Musa nodwoke kama: “An ka.” 5 Kae to Nyasaye nowachone niya: “Kik isud machiegni. Lony wuoche e tiendi, nikech ka michung’ieno en ka maler.” 6 Mi nomedo nyise kama: “An Nyasach kwereni,* Nyasach Ibrahim, Nyasach Isaka, kendo Nyasach Jakobo.” Mi Musa noumo wang’e nikech noluoro ng’iyo Nyasaye madier. 7 Jehova nomedo wachone niya: “Adier aseneno kaka joga sandore Misri, kendo asewinjo ywakgi nikech isandogi gi tich matek; ang’eyo maber lit ma giwinjo. 8 Analor mondo aresgi e lwet Jo-Misri kendo anagolgi e pinyno ka aterogi e piny ma jaber kendo malach, piny mopong’ gi chak kod mor kich, piny Jo-Kanaan, Jo-Hiti, Jo-Amor, Jo-Perizi, Jo-Hivi, kod Jo-Jebus. 9 Koro ne! Ywak mar Jo-Israel osechopona, bende aseneno kaka Jo-Misri sandogi marach. 10 Omiyo, koro bi mondo aori ir Farao mondo igol joga ma Jo-Israel oa e piny Misri.” 11 To Musa nopenjo Nyasaye madier kama: “An ng’a ma dadhi ir Farao ma agol Jo-Israel e piny Misri?” 12 Nyasaye nodwoke niya: “Anabed kodi, kendo kisegolo joga Misri, unulama* e godni. Mano e ma biro nyisi ni an e ma ne aori.” 13 To Musa nowacho ne Nyasaye madier kama: “Ka adhi ir Jo-Israel ma anyisogi ni, ‘Nyasach kwereu oseora iru,’ to gipenja ni, ‘Nyinge ng’a?’ Abiro dwokogi nang’o?” 14 Omiyo, kama e kaka Nyasaye nonyiso Musa: “Anabed Gima Adwaro* Bedo.”* Kae to nomedo wacho niya: “Ma e gima ininyis Jo-Israel, ‘Anabed oseora iru.’” 15 Nyasaye nowacho ne Musa kendo niya: “Ma e gima ininyis Jo-Israel, ‘Jehova Nyasach kwereu, Nyasach Ibrahim, Nyasach Isaka, kendo Nyasach Jakobo oora iru.’ Ma e nyinga nyaka chieng’, kendo ma e kaka tienge duto biro para. 16 Koro dhiyo mondo ichok jodong Israel kendo iwachnegi ni, ‘Jehova Nyasach kwereu, Nyasach Ibrahim, Isaka, gi Jakobo, osefwenyorena kendo owachona kama: “Adier aseneno kaka isandou kendo aseneno gik mitimonu e piny Misri. 17 Omiyo, aseng’ado ni abiro golou e sand muyudo e lwet Jo-Misri mi ateru e piny Jo-Kanaan, Jo-Hiti, Jo-Amor, Jo-Perizi, Jo-Hivi, kod Jo-Jebus, ma en piny mopong’ gi chak kod mor kich. ”’ 18 “Jodong Israel biro winji kendo ibiro dhi kodgi ir ruodh Misri, to unuwachne niya: ‘Jehova Nyasach Jo-Hibrania osewuoyo kodwa. Koro yienwa wadhi wuodh ndalo adek e thim mondo wachiw misango ne Jehova Nyasachwa.’ 19 Kata kamano, ang’eyo maber ni ruodh Misri ok bi yienu udhi mak mana kochune. 20 Omiyo, abiro rieyo lweta kendo goyo Misri gi masiche madongo, eka obiro weyou mondo udhi. 21 Abiro miyo Jo-Misri onyis joga ng’wono, kendo chieng’ muwuok, ok unuwuog gi lwetu nono. 22 Dhako ka dhako biro kwayo jirande kaachiel gi dhako modakgo e ode gik molos gi fedha kod dhahabu, kaachiel gi lewni, kendo yawuotu gi nyiu norwakgi; omiyo, unuyak Jo-Misri adier.”

Kata, “Jakobo.”
Tiende ni, mine ma konyo mon nyuol.
Tiende ni, mine ma konyo mon nyuol.
Tiende ni, mine ma konyo mon nyuol.
Tiende ni, mine ma konyo mon nyuol.
Kata, “dwogo.”
Tiende ni, “Golo,” ma nyiso ni norese e pi.
Tiende ni, Jethro.
Tiende ni, Jethro.
Tiende ni, Jadak Kanyo.
Tiende ni, wuon chi Musa.
Kata, “Nyasach wuonu.”
Kata, “unutina.”
Kata, “Gima Ayiero.”
Som Apendiks A4.


^ (Wuok 4:1-5:23) To Musa nodwoko niya: “To nade ka ok giyie ni in e ma iora kendo gitamore winja ka giwacho ni, ‘Jehova ok ofwenyoreni?’” 2 Jehova nopenje niya: “Mano ang’o miting’o e lweti?” Nodwoke ni, “En luth.” 3 Nonyise niya: “Bole piny.” Omiyo, nobole piny mi ludhno nolokore thuol, kendo Musa noringe. 4 Jehova koro nonyiso Musa niya: “Rie lweti imak yiwe.” Norieyo lwete momake, mi thuondno nolokore luth e lwete. 5 Eka Nyasaye nowachone kama: “Kitimo kamano, gibiro yie ni Jehova Nyasach kweregi, Nyasach Ibrahim, Nyasach Isaka, kendo Nyasach Jakobo osefwenyoreni.” 6 Jehova nowachone kendo kama: “So ane lweti e ofuko manie kor lawi.” Musa notimo kamano. To ka nogolo lweteno oko, noyudo ka dhoho omako lwete mobedo ma rachar ka pe! 7 Mi nowacho ne Musa kama: “So lweti kendo e ofuko manie kor lawi.” Mi nosoyo lwete. To ka nogole, lweteno nodoko mangima kaka dende duto! 8 Bang’ mano, nonyise niya: “Ka gitamore winji kata yie gi hono mokwongono, to gibiro yie gi hono mar ariyoni.” 9 To ka ok giyie gi honni ariyogo kendo ok giwinji, twom pi e Aora Nael kendo iol pigno e lowo motwo, to pigno biro lokore remo.” 10 Koro Musa nonyiso Jehova niya: “Yie ing’wonna Jehova, nimar ok ang’eyo wuoyo maber chakre chon kata sani miwuoyoe kodani, nikech aradwal kendo lewa pek.” 11 Jehova nopenje kama: “En ng’a ma nochueyo dho dhano, kata ma miyo dhano doko momo, ite dino, wang’e neno, kata obedo muofu? Donge en mana an Jehova? 12 E momiyo dhiyo, anakonyi sa miwuoyo, kendo ananyisi gima onego iwachi.” 13 To ne okwer niya: “Asayi Jehova, or ng’at machielo.” 14 Mirima nomako Jehova nikech dwokono, mowacho ne Musa kama: “Donge Harun owadu ma Ja-Lawi nitie? Ang’eyo ni onyalo wuoyo maber. Kendo en e yo obiro mondo oromni. Obiro mor ahinya koneni. 15 Iwuo kode kinyise weche ma achiki, kendo nakonyu sa ma uwuoyo, mi ananyisu gima onego utim. 16 En e mobiro wuoyo gi jogo e loyi, to in nibedne kaka Nyasaye. 17 Kendo dhi gi luth manie lwetino mondo itimgo honni.” 18 Koro Musa nodhi ir Jethro jaduong’ne* mowachone niya: “Yiena adog Misri mondo ane ka owetena pod ngima.” Jethro nodwoke niya: “Dhi gi kuwe.” 19 Bang’ mano, ka Musa pod ne ni Midian, Jehova nonyise niya: “Wuog idog Misri, nimar jogo duto ma ne dwaro negi osetho.” 20 Eka Musa nokawo chiege gi yawuote moketogi e punda, mi omako wuoth kochomo piny Misri. Bende, Musa noting’o ludh Nyasaye madier e lwete. 21 Mi Jehova nonyiso Musa kama: “Asemiyi teko mar timo honni. Omiyo, kisedok Misri, ne ni itimo honnigo duto e nyim Farao. To abiro weyo chuny Farao obed matek mi ok noyie ne joga mondo odhi. 22 Nyis Farao ni Jehova Nyasaye owacho ni Israel en wuode makayo. 23 Ochiki ni, iwe wuode odhi olame. To kitamori, obiro nego wuodi, to mana wuodi makayo.” 24 Koro ka ne gin e yo, Jehova* Nyasaye nobiro ka ma ne gibuoroe kodwaro nege.* 25 Gikone, Zipora nokawo kidi mabith moterogo wuode nyangu kendo pien nolwar e tiend jalno,* mi Zipora nowacho kama: “En nikech in chwora mar remo.” 26 Omiyo, Nyasaye nowere kode.* Nyangu e ma nomiyo Zipora owacho ni, “In chwora mar remo.” 27 Kae to Jehova nonyiso Harun niya: “Dhi e thim mondo irom gi Musa.” Omiyo, nodhi moromo kode e god Nyasaye madier mi omose konyodhe. 28 Kendo Musa nonyiso Harun weche duto ma Jehova noorego, kod honni duto ma Nyasaye nochike mondo otim. 29 Eka Musa gi Harun nodhi mi gichoko jodong Israel duto. 30 Harun nonyisogi weche duto ma Jehova nosewacho ne Musa, kendo notimo honnigo e wang’ ji duto. 31 Bang’ neno mago, ji noyie. Ka ne giwinjo ni Jehova oseparo Jo-Israel kendo ni oseneno sandruokgi, ne gikulore piny. 
5 Bang’e, Musa gi Harun nodhi ir Farao mi ginyise niya: “Jehova Nyasach Israel owacho kama, ‘We joga odhi otimna sawo e thim.’” 2 To Farao nowacho niya: “Jehova to en ng’a, ma dawinj wachne mi awe Jo-Israel odhi? Akia Jehova, kendo ok abi weyo Jo-Israel mondo odhi.” 3 To ne gidwoke kama: “Nyasach Jo-Hibrania osewuoyo kodwa. Kuom mano, yienwa wadhi e thim, ma en wuoth ma biro kawowa ndalo adek, mondo wadhi wachiw misango ne Jehova Nyasachwa, nono to obiro negowa gi tuo kata gi ligangla.” 4 Ruodh Misri nodwokogi kama: “In Musa gi Harun, ang’o momiyo ugolo ji e tich? Doguru e tiju!” 5 Farao nomedo kama: “Neuru kaka jou ng’eny e piny, to un udwaro ni giwe tich.” 6 Chieng’no, Farao nochiko Jo-Misri ma jorit wasumbni kod Jo-Israel ma ne oket kaka jotendgi* konyisogi kama: 7 “Kik uchak umi Jo-Israel lum ma gilosogo matafari. Weuru gidhi giom lum giwegi. 8 To nyaka une ni pod giloso mana kwan mar matafari ma yande gisebedo ka giloso. Kik uduok kwanno chien nikech gin jo samuoyo. Mano e momiyo giywagore ni gidwaro dhi chiwo ne Nyasachgi misango. 9 Mednegiuru tich matek kendo ketgiuru gibed modich mondo kik gichik itgi ne weche manono.” 10 Kuom mano, jorit wasumbni kod jotendgi* nodhi monyiso ji niya: “Farao owacho kama, ‘Ok adhi miyou lum kendo. 11 Dhiuru umany lum uwegi ka ma duyudgie, to ok bi duoknu tich piny ngang’.’” 12 Eka Jo-Israel nokere e piny Misri duto mondo gimany lum. 13 Jorit wasumbni nomedo wachonegi kama: “Nyaka utiek tiju modiechieng’ kodiechieng’ mana kaka ne utimoga ndalo ma ne ikelonu lum.” 14 Bende, jorit mag Farao nogoyo Jo-Israel ma ne giketo e wi wasumbni ka gipenjogi kama: “Ang’o momiyo ok uloso kwan mar matafari ma ulosoga pile? Nyoro ne utimo kamano, kendo kawuono bende.” 15 Eka Jo-Israel ma ne oket e wi wasumbni nodhi ir Farao ka giywak niya: “Ang’o momiyo isandowa kama? 16 Ok miwa lum, to e ma pod iwachonwa ni, ‘Losuru matafari!’ Goch bende igoyowa, to jogi iwuon e ma nigi ketho.” 17 Farao nodwokogi kama: “Un jo samuoyo, un jo samuoyo! Mano e momiyo uwacho ni, ‘Wadwaro dhi, wadwaro dhi chiwo ne Jehova misango.’ 18 Doguru e tich! Ok bi miu lum, to pod ubiro loso kwan mar matafari ma yande ulosoga.” 19 Jo-Israel ma ne oket e wi wasumbni noneno ni weche obedonegi matek ahinya nikech nochikgi ni kwan mar matafari ma yande giloso kik orem kata matin. 20 Bang’ wuok ir Farao, ne gidhi ir Musa kod Harun ma ne oyudo ritogi. 21 Ne ginyisogi niya: “Jehova mondo one gima usetimo, kendo ong’adnu bura nikech usemiyo Farao kod jotije osin kodwa, kendo useketo ligangla e lwetgi mondo ginegwago.” 22 Mi Musa nodok ir Jehova monyise niya: “Jehova, ang’o momiyo isando jogi? Ang’o momiyo niora? 23 Chakre kinde ma ne adhi ir Farao mondo awuo e nyingi, osemedo mana sando jogi, to in pok itimo gimoro mondo iresgi.”

Tiende ni, “wuon chiege.”
Tiende ni, “malaika mar Jehova.”
Samoro wuod Musa e ma ne idwa neg.
Nyalo bedo ni jalno en malaika.
Musa kata wuode.
Kata, “nyapara.”
Kata, “nyapara.”


^ (Wuok 6:1-7:25) Jehova nonyiso Musa niya: “Koro ibiro neno gima abiro timo ne Farao. Abiro tiyo gi lweta ma nigi teko mondo achune owe joga odhi, kendo mondo oriembgi gia e piny Misri.” 2 Eka Nyasaye nonyiso Musa kama: “An e Jehova. 3 Ne ajafwenyora ne Ibrahim, Isaka, gi Jakobo kaka Nyasaye Manyalo Duto, to nyinga ma Jehova ne ok ging’eyago. 4 Ne atimo kodgi singruok bende ni abiro miyogi piny Kanaan ka ma ne gidakie kaka welo. 5 Asewinjo ywak Jo-Israel ma Jo-Misri oseloko wasumbnigi, mi aseparo singruokna. 6 “Omiyo, nyis Jo-Israel niya: ‘An e Jehova, kendo abiro golou e tich ma Jo-Misri turougo kendo abiro gonyou uwe bedo wasumbni; anaresu gi lwedo ma nigi teko kendo anamigi kum mager. 7 Anakawu ubed joga, anabed Nyasachu, kendo unung’e ni an e Jehova Nyasachu ma golou e tich ma Jo-Misri turougo. 8 Kendo abiro terou e piny ma ne asingora ni abiro miyo Ibrahim, Isaka, gi Jakobo mondo amiu pinyno obed maru. An Jehova.’” 9 Bang’e, Musa nonyiso Jo-Israel wachno, to ne ok giwinje nikech chunygi ne onyosore kendo nikech ne isandogi malit. 10 Kae to Jehova nonyiso Musa niya: 11 “Dhi ir Farao ruodh Misri, kendo inyise ni owe Jo-Israel oa e piny Misri.” 12 To Musa nodwoko Jehova niya: “Ka Jo-Israel e ma odagi winja, Farao to diwinja nade, an ma aradwalni?” 13 Jehova nonyiso Musa gi Harun weche monego gidhi ginyis Jo-Israel kaachiel gi Farao ruodh Misri, mondo Jo-Israel owuog e piny Misri. 14 Jodong dhoudi mag Jo-Israel e magi: Yawuot Reuben wuod Israel makayo ne gin Hanok, Palu, Hezron, kod Karmi. Mago e dhout joka Reuben. 15 Yawuot Simeon ne gin Jemuel, Jamin, Ohad, Jakin, Zohar, kod Shaul ma ne en wuod Nya-Kanaan. Mago e dhout joka Simeon. 16 Yawuot Lawi kaluwore gi dhoutgi e magi: Gershon, Kohath, kod Merari. Lawi nodak higni 137. 17 Yawuot Gershon kaluwore gi dhoutgi ne gin Libni kod Shimei. 18 Yawuot Kohath ne gin Amram, Izhar, Hebron, kod Uziel. Kohath nodak higni 133. 19 Yawuot Merari ne gin Mali kod Mushi. Mago e dhout Jo-Lawi kaluwore gi anyuolagi. 20 Koro Amram nokendo Jokebed ma nyamin wuon-gi. Chiegeno ne onyuolone Harun kod Musa. Amram nodak higni 137. 21 Yawuot Izhar ne gin Kora, Nefeg, kod Zikri. 22 Yawuot Uziel ne gin Mishael, Elizafan, kod Sithri. 23 Harun nokendo Elisheba nyar Aminadab, ma nyamin Nashon. Chiegeno ne onyuolone Nadab, Abihu, Eleazar, kod Ithamar. 24 Yawuot Kora ne gin Assir, Elkana, kod Abiasaf. Mago e dhout joka Kora.  25 Eleazar wuod Harun nokendo achiel kuom nyi Putiel, monyuologo Finehas. Mago e jodong dhout Jo-Lawi kaluwore gi anyuolagi. 26 Mano e anyuola mar Harun gi Musa. To kama e kaka Jehova nonyisogi: “Goluru Jo-Israel owuog Misri kochan-gi e dhoutgi.” 27 Musa gi Harun e ma ne owuoyo gi Farao ruodh Misri mondo Jo-Israel owuog Misri. 28 Chieng’ ma Jehova ne owuoyo gi Musa e piny Misri, 29 Jehova nowacho ne Musa niya: “An Jehova. Nyis Farao ruodh Misri weche duto ma asewachoni.” 30 Eka Musa nodwoko Jehova kama: “An ma aradwalni, Farao diwinja nade?” 
7 Jehova nowacho ne Musa niya: “Aseketi ibed kaka Nyasaye ne Farao, kendo Harun owadu dhi bedoni janabi. 2 Iniwach ne Harun owadu weche duto ma abiro chiki, to en e ma nowuo gi Farao, mi Farao nogol Jo-Israel oa e piny Misri. 3 Kendo anawe chuny Farao obed matek, mi anatim ranyisi kod honni mang’eny e piny Misri. 4 To Farao ok bi winjou, kendo abiro goyo Misri gi lweta ka akelo kuomgi masiche madongo, mi nagol joga ma Jo-Israel oa Misri ka gin oganda mang’ongo. 5 Kendo Jo-Misri nong’e ni an e Jehova e kindeno ma anarie lweta ka agoyogi mi agol Jo-Israel oa e pinygi.” 6 Musa gi Harun notimo gima Jehova nochikogi; ne gitimo mana kamano. 7 Ka ne Musa gi Harun odhi wuoyo gi Farao, Musa ne jahigni 80 to Harun ne jahigni 83. 8 Koro Jehova nonyiso Musa gi Harun kama: 9 “Ka Farao onyisou ni, ‘Timuru hono moro,’ to in Musa inyis Harun ni, ‘Bol ludhi piny e nyim Farao.’ Ludhno biro lokore thuol mang’ongo.” 10 Omiyo, Musa gi Harun nodhi ir Farao ma gitimo mana kaka Jehova nochikogi. Harun nobolo ludhe piny e nyim Farao gi jotichne, mi ludhno nolokore thuol mang’ongo. 11 Kata kamano, Farao noluongo jorieko kod ajuoke mag Misri, mi jogo bende notiyo gi juok e timo hono ma kamano. 12 Moro ka moro nobolo ludhe piny mi ludhego nolokore thuonde madongo; to thuond* Harun nomuonyo thuondegigo. 13 To e ma pod chuny Farao nobedo matek, kendo ne ok owinjogi, mana kaka Jehova nosewacho. 14 Eka Jehova nonyiso Musa niya: “Wi Farao pod tek. Osetamore weyo joga mondo odhi. 15 Dhi ir Farao gokinyi. Obiro dhi e Aora Nael. Dhi irite e dho aorano; iting’ luth ma ne olokore thuolcha. 16 Kendo ininyise ni, ‘Jehova Nyasach Jo-Hibrania oora iri ni awachni kama: “We joga odhi otina e thim.” To pod itamori weyogi nyaka sani. 17 Jehova owacho kama: “Ma e gima nomi ing’e ni an Jehova. Abiro goyo pi Aora Nael gi ludhni, mi pi nolokre remo. 18 Rech manie Aora Nael biro tho, kendo aorano biro golo tik mang’we marach, mi Jo-Misri ok nomodh pige.”’” 19 Jehova nowacho ne Musa niya: “Nyis Harun ni okaw ludhe orie e wi pige mag Misri, e wi aore madongo gi matindo, kendo e wi yewni, gi sokni mondo gilokre remo. Kotimo kamano, remo nobed e piny Misri duto nyaka e dapige mag yien kod kite.” 20 Gikanyono, Musa gi Harun notimo mana kaka Jehova nochikogi. Harun nokawo luth mogoyogo pi Aora Nael e nyim Farao gi jotichne, mi pi aorano duto nolokore remo. 21 Kendo rech ma ne nie Aora Nael notho, mi aorano nochako golo tik marach, kendo Jo-Misri ne ok nyal modho pige. Bende, remo ne nie Misri duto. 22 To ajuoke mag Misri bende notiyo gi tekogi mag juok e timo hono ma kamano, mi chuny Farao nomedo bedo matek, kendo ne ok owinjogi mana kaka Jehova nosewacho. 23 Bang’ mano, Farao nodok e ode ma ok odewo wachno kata matin. 24 Omiyo, Jo-Misri duto nochako kunyo bath Aora Nael ka gimanyo pi modho, nikech pi aorano ne ok modhre. 25 Mi Aora Nael nobet remo kuom ndalo abiriyo chakre Jehova ne loke kamano.

Kata, “ludh Harun.”


^ (Wuok 8:1-9:35) Kendo Jehova nonyiso Musa niya: “Dhi ir Farao inyise kama, ‘Ma e gima Jehova owacho: “We joga odhi olama. 2 To ka pod itamori weyogi, abiro kelo ogwende e alworani duto mondo asandugo. 3 Kendo ogwende biro pong’o Aora Nael mi ginidonj e i odi, nyaka kor nindo, e otandani, e ute jotichni, kendo ginibi kuom jogi, kendo ginidonj e kendo mutedee, kod bakunde mudwaloe mogo. 4 Ogwendego nochikre kuomi, kuom jogi, kendo kuom jotichni duto.”’” 5 Bang’e, Jehova nowacho ne Musa kama: “Nyis Harun ni okaw ludhe orie e wi aoche mag Misri, kod yewni, gi sokni, mondo ogwende owuog opong’ Misri.” 6 Omiyo, Harun norieyo lwete e wi pige mag Misri mi ogwende nochako wuok mopong’o piny Misri. 7 To ajuoke Misri notiyo gi tekogi mag juok e timo hono ma kamano, mi gin bende ne gimiyo ogwende obiro e piny Misri. 8 Eka Farao noluongo Musa gi Harun mowachonegi niya: “Kwanauru Jehova mondo ogol ogwendegi kuoma kendo kuom joga, nimar koro adwaro weyo Jo-Israel odhi ochiw ne Jehova misango.” 9 Musa nonyiso Farao niya: “In e ma koro inyisa sa monego akwa mondo ogol ogwende kuomi, kuom jotichni, jogi, kendo e i uteu mi gidong’ mana e Aora Nael.” 10 Farao nodwoke niya: “Timna kamano kiny.” Musa nonyise kama: “Biro timore mana kaka ikwayono mondo ing’e ni onge ng’at machielo machal gi Jehova Nyasachwa. 11 Ogwende biro weyi kaachiel gi jotichni kod jogi, kendo gibiro a e i uteu. Aora Nael kende e ma ginidong’ie.” 12 Omiyo, Musa gi Harun noa e nyim Farao, mi Musa nosayo Jehova mondo ogol ne Farao ogwende. 13 Eka Jehova notimo kaka Musa ne okwaye, mi ogwende ma ne nie udi, e laru, kendo e puothe nochako tho. 14 Ne gichokogi pidhe pidhe modhuro, kendo piny nochako golo tik marach. 15 Ka Farao noneno ni osegol ogwende, chunye nodoko matek mi notamore winjogi, mana kaka Jehova nosewacho. 16 Jehova koro nowacho ne Musa niya: “Nyis Harun orie luth ochwadgo piny mondo buru olokre suna* e piny Misri duto.” 17 Mi ne gitimo kamano. Harun norieyo lwete mochwado piny gi ludhe kendo buru te nolokore suna e piny Misri, mi suna nosando ji kod le. 18 Ajuoke Misri bende notemo timo hono ma kamano mondo gikel suna, to mano notamogi. Suna ne ni kuonde duto, kuom ji kod le. 19 Eka ajuoke Misri nonyiso Farao niya: “Lwet Nyasaye e motimo mano!” To chuny Farao pod ne tek, mi notamore winjogi, mana kaka Jehova nosewacho. 20 Kae to Jehova nowacho ne Musa kama: “Kiny imond gokinyi ir Farao e dho Aora Nael nikech obiro dhi kanyo. Nyise ni Jehova Nyasaye owacho kama: ‘We joga odhi olama. 21 To kitamori weyogi, abiro kelo lwang’ni ma biro kayi, gi jotichni, gi jogi, kendo ginidonj e uteni. Ute Jo-Misri biro pong’ gi lwang’nigo, kendo ginium piny duto. 22 Chieng’no, narit piny Goshen ka ma joga odakie kendo ok nawe lwang’nigo odhi kuno, mi ining’e ni, an Jehova, an gi teko e wi pinyni. 23 Anaket pogruok e kind joga gi jogi. Hononi biro timore kiny.’” 24 Jehova notimo kamano, mi lwang’ni mang’eny nochako donjo e od Farao, e ute jotichne, kod e piny Misri duto. Lwang’ni noketho pinyno ahinya. 25 Gikone, Farao noluongo Musa gi Harun mowachonegi kama: “Dhiuru uchiw misango ne Nyasachu, to nyaka utime mana e piny Misri kae.” 26 To Musa nodwoke niya: “Ok owinjore watim kamano nikech misengni ma wabiro chiwo ne Jehova Nyasachwa gin gik makwero ne Jo-Misri. Ka po ni wachiwo misengnigo e wang’ Jo-Misri, donge gibiro goyowa gi kite? 27 Wabiro dhi wuodh ndalo adek e thim, to kuno e ma wanachiwie ne Jehova Nyasachwa misango mana kaka osechikowa.” 28 Mi Farao nowacho kama: “Abiro weyou mondo udhi uchiw ne Jehova Nyasachu misango e thim. To en mana ni kik udhi mabor ahinya. Omiyo, kwanauru Nyasachu.” 29 Musa nowacho niya: “Koro ero awuok e nyimi mondo adhi asani Jehova, kendo kiny lwang’ni ma kechogi noweyi, gi jotichni, kod jogi. Kata kamano, kik ichak iwuondwa kitamowa dhi chiwo misango ne Jehova.” 30 Eka Musa nowuok e nyim Farao modhi sayo Jehova. 31 Mi Jehova notimo kaka Musa nokwaye, kendo lwang’ni noweyo Farao, gi jotichne, kod joge. Onge kata lwang’ni achiel ma ne odong’. 32 Kata kamano, chuny Farao ne obedo matek kendo mi ok noweyo Jo-Israel mondo odhi. 
9 Jehova nowacho ne Musa niya: “Dhi ir Farao mondo inyise ni Jehova Nyasach Jo-Hibrania owacho kama: ‘We joga odhi olama. 2 To ka pod itamori weyogi, 3 Jehova biro monjo jamni magu. Obiro kelo tuo malich ma nego farese, punde, ngamia, dhok, kod rombe. 4 Jehova biro pogo jamb Jo-Israel kod jamb Jo-Misri kendo onge jamb Jo-Israel kata achiel ma biro tho.’” 5 Kendo ng’e ni Jehova oseng’ado chieng’ motimoe mano kowacho kama: “An e Jehova, kendo kiny natim mano e piny Misri.” 6 Kinyne, Jehova notimo kaka nowacho kendo jamni duto mag Jo-Misri nochako tho, to onge jamb Jo-Israel kata achiel ma ne otho. 7 Farao ne onono mofwenyo ni onge jamb Jo-Israel kata achiel ma ne otho. Kata kamano, chunye ne pod tek kendo ok noweyo mondo Jo-Israel odhi. 8 Eka Jehova nowacho ne Musa kod Harun kama: “Jukuru buch kendo e lwetu koni gi koni mondo Musa okirgi e yamo e nyim Farao. 9 Buch kendono biro lokore buru mayom e piny Misri duto, mi nomi buche ma lokore adhonde omak ji kod jamni e pinyno duto.” 10 Omiyo, ne gikawo buch kendo mi gidhigo ir Farao. Musa nokiro burugo e kor yamo mi buche nochako kuodo dhano gi jamni, kendo buchego ne olokore adhonde. 11 Ajuoke mag Misri ne ok nyal dhi e nyim Musa, nikech gin bende buchego nokuodogi mana kaka nokuodo Jo-Misri duto. 12 To Jehova noweyo mondo chuny Farao obed matek, kendo ne ok owinjogi mana kaka Jehova nosewacho ne Musa. 13 Eka Jehova nowacho ne Musa niya: “Kiny imond gokinyi e nyim Farao mondo inyise ni Jehova Nyasach Jo-Hibrania owacho kama: ‘We joga odhi olama. 14 Nikech wang’ni to adhi kelo masichena duto kuomi, kuom jotichni, kod jogi, mondo ing’e ni onge ng’at machielo ma chal koda e piny duto. 15 Nikech chop sani, di koro aserieyo lweta mondo akel tuo malich ma negi kod jogi, kendo di koro asetiekou e pinyni. 16 Ng’e ni gimomiyo aseweyi nyaka sani en ni mondo anyisi tekona, kendo mondo nyinga olandre e piny duto. 17 To e ma pod itamori weyo joga mondo odhi nikech wiyi tek! 18 Kiny kar sechegi anakel koth maduong’ ma biro chue gi pe madongo dongo ma pok nochuega e piny Misri nyaka nene. 19 Kuom mano, nyis ji mondo girwak jambgi kod gigegi duto e udi. Kodhno biro nego ng’ato ang’ata kata jamni moro amora ma ok bi bedo e ot.’” 20 Jotij Farao ma ne oluoro wach Jehova norwako jotijegi kod jambgi e udi mapiyo, 21 to ma ne ok odewo wach Jehova noweyo jotijegi kod jambgi oko. 22 Koro Jehova nowacho ne Musa niya: “Rie lweti kochomo polo mondo pe ogo ji, jamni, gi puothe duto man Misri.” 23 Kuom mano, Musa norieyo ludhe kochomo polo kendo Jehova nokelo mor polo gi pe, kod mach* e piny. Jehova nomiyo pe ogoyo piny Misri ma ok chogi. 24 Pe nogoyo piny, kendo polo bende ne mil. Ne en pe mang’eny ma pok nogoyoga piny Misri nyaka nene. 25 Pe nogoyo gimoro amora ma ne ni oko e piny Misri, kendo nogoyo dhano gi le, kod puothe, moketho yiende duto. 26 Piny Goshen kende, ka ma Jo-Israel nodakie, e ma pe ne ok ogoyo. 27 Farao noluongo Musa gi Harun mowachonegi niya: “Koro ayie ni an e jaricho. Jehova ni kare, to an kaachiel gi joga e ma waketho. 28 Dhi usana Jehova mondo ochungnwa mor polo gi pe. Eka wang’ni to anaweu mondo udhi, kendo ok unumed bedo kae.” 29 Musa nodwoke kama: “Ka asewuok e gweng’uni, anarie lweta mondo asa Jehova. Mor polo kod pe biro rumo mondo ing’e ni piny duto en mar Jehova. 30 To gima ang’eyo en ni kata ka atimo kamano, in kaachiel gi jotichni ok ubi luoro Jehova Nyasaye.” 31 Koro pe noketho tworo gi shairi, nimar shairi nosemoyo kendo tworo nosechako thiewo. 32 Kata kamano, ngano kod kusemeth* to ne ok okethore nikech ne opidhgi achien. 33 Eka Musa nowuok e nyim Farao morieyo lwete kosayo Jehova mi mor polo gi pe norumo. 34 Ka ne Farao oneno ni koth, gi pe, kod mor polo oserumo, chunye nomedo bedo matek kaachiel gi jotichne bende. 35 Chuny Farao nomedo bedo matek mi ok noweyo Jo-Israel odhi mana kaka Jehova nosewacho kokalo kuom Musa.

Mano en kit suna moro ma ne yudore e piny Misri.
Nyalo bedo ni mano ne en mil polo mager.
En kit ngano ma nengone ni piny ma ne ipidho Misri.


^ (Wuok 10:1-11:10) Eka Jehova nonyiso Musa niya: “Dhi ir Farao nimar aseweyo chunye kod chuny jotichne obed matek mondo atim honnigi e nyime, 2 kendo unyis nyithindu gi nyikwau kaka ne atimo honni ka agoyo Misri gi masiche malich; mi unung’e ni adier an e Jehova.” 3 Omiyo, Musa gi Harun nodhi ir Farao mi ginyise niya: “Jehova Nyasach Jo-Hibrania owacho kama, ‘Ibiro dagi winja nyaka karang’o? We joga odhi olama. 4 Ka pod itamori weyo joga, kiny nakel det-bonyo e piny. 5 Kendo gibiro pong’o piny ma kata mana lowo ok bi neno. Ginicham gik moko duto ma ne pe ok oketho kod yien duto bende. 6 Ginipong’ uteni, gi ute jotichni duto, kod ute Jo-Misri duto e okang’ ma wuoneu kod kwereu pok nonenoga nyaka nene.’” Bang’ mano, Musa noa e nyim Farao. 7 Jotich Farao nonyise niya: “Ng’atni biro thagowa nyaka karang’o? Wegi mondo gidhi gilam Jehova Nyasachgi. Donge iseneno kaka Misri osekethore?” 8 Mi nokel Musa gi Harun kendo e nyim Farao, mowachonegi kama: “Dhiuru ulam Jehova Nyasachu. To daher ng’eyo ni ng’a gini ma biro dhi? 9 Musa nodwoke kama: “Wabiro dhi gi jowa matindo gi madongo, nyiwa gi yawuotwa, kaachiel gi rombewa kod dhowa, nimar wadhi timo sawo ne Jehova.” 10 Farao nowachonegi niya: “Ka po ni anyalo weyou mondo udhi gi nyithindu, to kara adier Jehova ni kodu! Nyaka bed ni uchano timo gimoro marach. 11 Adagi! Jo ma chwo kende e ma nyalo dhi mondo gilam Jehova, nikech mano e ma nudwaro.” Bang’ mano, ne oriembgi gia e nyim Farao. 12 Jehova koro nowacho ne Musa niya: “Rie lweti e wi piny Misri mondo det-bonyo oum pinyno kendo ocham yien gi lum duto, gi gik moko duto ma ne pe ok oketho.” 13 Gikanyono, Musa norieyo ludhe e piny Misri, mi Jehova notugo yamo moa ugwe mokutho e wi pinyno odiechieng’ gi otieno duto. Kinyne gokinyi, yamb ugweno nokelo det-bonyo. 14 Dedego noumo piny Misri duto. Ne en masira malich, kendo dede mang’eny kamano pok ne obetie nyaka nene, kendo ok nobedie kendo. 15 Ne gipong’o piny duto, mi piny nolokore dede lilo; ne gichamo yien gi lum gi gik moko duto ma ne dongo e piny, kaachiel gi olembe duto ma pe ne oweyo. Onge kata lith oboke ma ne odong’ e piny Misri duto. 16 Koro Farao noluongo Musa gi Harun mapiyo mowachonegi kama: “Aseketho ne Jehova Nyasachu kod un bende. 17 Wenauru kethona, mana dichielni kende, kendo ukwa Jehova Nyasachu mondo ogolna masira malichni.” 18 Mi nowuok e nyim Farao modhi sayo Jehova. 19 Jehova noloko yamono mi yamono nokutho matek koa yor yimbo, motero dedego e Nam Makwar. Onge kata achiel ma ne odong’ Misri. 20 Kata kamano, Jehova noweyo chuny Farao obedo matek mi ne ok oweyo Jo-Israel mondo odhi. 21 Eka Jehova nowacho ne Musa niya: “Rie lweti kochomo polo mondo mudho mandiwa oim piny Misri.” 22 Gikanyono Musa norieyo lwete kochomo polo, mi mudho mandiwa noimo piny Misri duto kuom ndalo adek. 23 Ng’ato ne ok nyal neno nyawadgi, kendo onge ng’at ma ne owuok ka ma ne entie kuom ndalo adek. Kata kamano, kuonde ma Jo-Israel nodakie to ler ne nitie. 24 Farao noluongo Musa mowachone kama: “Dhiuru gi nyithindu mondo ulam Jehova. Rombe gi dhok kende e ma uwe chien.” 25 Musa nodwoke niya: “Bende, in iwuon e ma nyaka imiwa gik ma wadhi chiwo ne Jehova Nyasachwa kaka misengni miyang’o kod misengni miwang’o. 26 Omiyo, wanadhi gi jambwa. Onge kata achiel ma wabiro weyo chien nikech wabiro tiyo gi moko kuomgi e lamo Jehova Nyasachwa, to gie sani pod wakia ni mage ma wabiro chiwo ne Jehova nyaka wachop kuno.” 27 Mi Jehova noweyo chuny Farao obedo matek, kendo ne ok oyie weyogi gidhi. 28 Farao nonyiso Musa niya: “A e nyima! Kendo kik ichak iduog ira, nikech kichako iduogo kae to ibiro tho.” 29 Musa nodwoke kama: “Ok abi duogo iri kendo mana kaka isewachono.” 
11 Eka Jehova nowacho ne Musa niya: “Pod nitie masira achiel ma abiro kelo ne Farao kod piny Misri. Bang’ masirano, obiro weyou mondo udhi. Obiro riembou mondo ua e piny Misri. 2 Omiyo, nyis chwo gi mon duto ni ng’ato ka ng’ato okwa jirande gik molos gi fedha kod dhahabu.” 3 Mi Jehova nomiyo Jo-Misri onyiso Jo-Israel ng’wono. E wi mano, jotich Farao gi ji duto e piny Misri ne miyo Musa luor ahinya. 4 Koro Musa nowacho niya: “Jehova owacho kama, ‘Kawuono e dier otieno abiro kalo e kind Jo-Misri, 5 kendo nyithind Jo-Misri duto makayo biro tho, chakre gi kachi in Farao mibet e kom-loch, nyaka kach misumba ma nyako ma rego e pong’. Bende, kach jamni duto biro tho. 6 Ywak maduong’ nobedie e piny Misri duto, ywak ma pok none, kendo ma ok nobedie kendo. 7 To onge gima rach ma biro timo Jo-Israel kata jambgi, kata mana guok ok bi gueyonegi. Mi ining’e ni an Jehova anyalo pogo kind Jo-Misri gi Jo-Israel.’ 8 Jotichni duto nobi ira kendo ginikulre ka ginyisa ni, ‘Dhiyo gi jou duto.’ Bang’ mano, anawuog.” Ka nosetieko wacho wechego, nowuok e nyim Farao ka en gi mirima mager. 9 Jehova koro nowacho ne Musa niya: “Farao ok bi winjou, to mano biro miyo atim honni mang’eny e piny Misri.” 10 Musa gi Harun notimo honnigi duto e nyim Farao. To Jehova noweyo mondo chuny Farao obed matek mi Farao ne ok oweyo Jo-Israel mondo owuog Misri.



^ (Wuok 12:1-51) Kama e kaka Jehova nowacho ne Musa gi Harun e piny Misri: 2 “Dweni e ma nobednu dwe mokwongo. En e dwe mubiro chako kwanogo dweche mag higa. 3 Wach ne oganda Jo-Israel duto niya, ‘E odiechieng’ mar apar mar dweni, ginikaw rombo kaluwore gi kwand dhout wuonegi, tiende ni rombo achiel ne ot ka ot. 4 To ka po ni joot moro nok ahinya ma ok ginyal chamo rombo mangima ma gitieki, ginyalo riwore gi joot machielo man butgi. Sa ma giriwore, onego ging’e kar romb ring’o ma ng’ato ka ng’ato nyalo chamo. 5 Rombono onego obed nyayim ma jahiga achiel ma onge mbala, kata unyalo kawo nyadiel ma jahiga achiel ma onge mbala. 6 Kendo ginikane nyaka chieng’ mar 14 mar dweni, eka oganda mar Jo-Israel duto noyang’e godhiambo.* 7 Ginikir remo e frem mag dhoudi bathe koni gi koni kendo e wiye malo e ute ma gichiemoe. 8 “‘Nyaka gicham ring’ono e otienono ka osebule e mach, kendo ginichame gi makate ma ok oketie thowi kod alode makech. 9 Kik uchame konumu kata kochwake, to onego ubule duto te e mach moriwo nyaka wiye, tiendene, kod nyimbiyene. 10 Kik uwe ring’ono onindi nyaka kiny gokinyi. To ka nitie modong’ nyaka okinyi, onego uwang’e e mach. 11 Unuchame ka usetueyo msip e nungou, kuserwako wuoche e tiendeu, kendo kuseting’o ludheu e lwetu, kendo onego uchame mapiyo piyo. En Pasaka mar Jehova. 12 E otienoni, abiro wuotho e piny Misri mondo aneg nyithindo makayo duto mag Misri, gibed nyithind ji kata mag le; kendo abiro kumo nyiseche duto mag Misri. An e Jehova. 13 Remo e ma biro bedo ranyisi e ute ma untie. Omiyo, ka aneno remono to abiro kalo uteu kendo masirano ok bi yudou sa ma agoyo piny Misri. 14 “‘Unupar odiechiengni, kendo unutim ne Jehova sawo e odiechiengni e tiengeu duto. En chik mosiko kendo ubiro siko ka utime. 15 Onego ucham makate ma ok oketie thowi kuom ndalo abiriyo. E odiechieng’ mokwongo, onego uwit mogo duto mosedwal gi thowi, nikech chakre odiechieng’ mokwongo nyaka mar abiriyo ng’at mochamo gima oketie thowi ibiro neg. 16 Unutim chokruok maler e odiechieng’ mokwongo gi mar abiriyo. Kik utim tich moro amora e odiechiengego. Gima ubiro chamo kende e ma unyalo loso. 17 “‘Ubiro timo Sawo mar Makate ma Ok Oketie Thowi, nikech chieng’no e ma abiro goloue e piny Misri ka un oganda mang’ongo. Tiengeu duto nyaka rit odiechiengno nimar en chik mosiko. 18 E dwe mokwongo, e odiechieng’ mar 14 godhiambo nyaka odiechieng’ mar 21 godhiambo, onego ucham mana makate ma ok oketie thowi. 19 Kuom ndalo abiriyogo, kik mogo modwal gi thowi obed e uteu, nikech ng’at mochamo gimoro amora moketie thowi, bed ni en wendo kata Ja-Israel, ibiro neg. 20 Kik ucham gimoro amora moketie thowi, to ucham mana makate ma ok oketie thowi kamoro amora mudakie.’” 21 Musa noluongo jodongo duto mag Israel mapiyo mowachonegi kama: “Dhiuru uyier nyarombo kata nyadiel, ng’ato ka ng’ato ne joode, mondo uchiwe kaka misango mar Pasaka. 22 Eka ulut oboke mag yadh hisobu e remo manie karaya mondo ukire e frem mar dhoot, wiye malo kod bathe koni gi koni; kendo ng’ato kuomu kik wuog oko nyaka okinyi. 23 To sa ma Jehova biro wuotho mondo okel masira ne Jo-Misri kae to oneno remo e frem mag dhouteu, malo gi bathe koni gi koni, Jehova biro kalo dho uteugo kendo ok nokelnu masira mar tho. 24 “Unupar sawoni kendo nobednu chik mosiko, un kaachiel gi nyithindu. 25 Kendo ka udonjo e piny ma Jehova nosingo ni nomiu, nyaka udhi nyime timo sawoni. 26 To ka nyithindu openjou ni, ‘Sawoni to tiende ang’o?’ 27 Unudwokgi kama, ‘En misango mar Pasaka ne Jehova, nimar ka nokelo masira ne Jo-Misri, nokalo utewa mi watony.’” Bang’ mano, jogo nokulore piny. 28 Omiyo, Jo-Israel notimo kaka Jehova nochiko Musa gi Harun. Ne gitimo mana kamano. 29 Ka nochopo dier otieno, Jehova nonego nyithindo makayo duto mag Misri, chakre gi kach ruoth Farao nyaka kach jal motue e jela, kaachiel gi kayo duto mag le. 30 Farao, gi jotichne duto, kod Jo-Misri mamoko duto nochiewo gotienono, kendo ne giywak malich nimar onge od Ja-Misri moro amora ma ng’ato ne ok othoe. 31 Gotienono, noluongo Musa gi Harun mowachonegi kama: “Wuoguru ua e kind joga, in kaachiel gi Jo-Israel duto. Dhiuru ulam Jehova mana kaka usebedo kudwaro. 32 Dhiuru bende gi jambu duto mana kaka usekwayo. Kata kamano, kwanauru Nyasaye mondo oguedha.” 33 Kendo Jo-Misri nokaso Jo-Israel mondo giwuog e pinygi mapiyo ka giwachonegi ni, “ka ok udhi, to waduto wabiro tho!” 34 Nikech mano, ji noting’o mogo modwal ma pok oketie thowi kaachiel gi bakunde midweloe kendo ne giboyogi e lepgi mi giting’ogi e gokgi. 35 Jo-Israel notimo kaka Musa nochikogi mi gikwayo Jo-Misri gik molos gi fedha kod dhahabu, kaachiel gi lewni. 36 Jehova nomiyo Jo-Misri onyiso joge ng’wono, mi ne gimiyogi gimoro amora ma ne gikwayo, kendo ne giyako Jo-Misri. 37 Eka Jo-Israel nowuotho ka gia Rameses ka gichomo Sukoth, ne gin chwo ma dirom 600,000 ka ok okwan nyithindo. 38 To oganda maduong’ ma ok gin Jo-Israel bende nodhi kodgi, nyaka jamni modhuro. 39 Ne gikawo mogo modwal ma ne giago Misri mi gichako tedogo makate ma ok oketie thowi. Mogono ne onge thowi nikech ne oriembgi ma giwuok Misri mapiyo ma ok giyudo thuolo mar loso chiemo. 40 Jo-Israel nodak Misri higni 430. 41 To chieng’ ma ne higni 430 orumoe e ma ne oganda Jehova duto owuokie Misri. 42 Ma en otieno ma Jo-Israel biro timoe nyasi nikech Jehova nogologi Misri. Kendo en sawo ma Jo-Israel duto biro timo ne Jehova e tiengegi duto. 43 Kendo Jehova nonyiso Musa gi Harun niya: “Ma en chik mar Pasaka: Ng’at ma ok Ja-Israel ok onego ochame. 44 To ka po ni ng’ato nigi misumba ma ong’iewo gi pesa, onego oter misumbano nyangu. Bang’ mano eka misumbano nyalo chamo Pasaka. 45 Jadak kata ng’at mondik tich ok onego ochame. 46 Rombo ka rombo nocham e ot achiel. Ng’ato ok onego owuog oko gi ring’o, kendo ok onego otur chokene. 47 Oganda Jo-Israel duto onego otim sawono. 48 Ka wendo dwaro timo Pasakano ne Jehova kodu, chwo duto man e ode nyaka ter nyangu. Bang’e eka onyalo chame, kendo nobed kaka Ja-Israel. To ng’at ma ok oter nyangu kik chame. 49 Chik achiel noti kuom Ja-Israel kod wendo.” 50 Omiyo, Jo-Israel notimo kaka Jehova nochiko Musa gi Harun. Ne gitimo mana kamano. 51 Mano e odiechieng’ ma Jehova nogolo oganda maduong’ mar Jo-Israel e piny Misri.

Hibrania, “ka chieng’ podho to mudho pok odonjo.”


^ (Wuok 13:1-14:31) Jehova nowacho ne Musa kendo kama: 2 “Walna nyithindo makayo duto ma chwo mag Jo-Israel. Kayo duto ma chwo bed ni gin mag dhano kata mag le gin maga.” 3 Eka Musa nowacho ne oganda niya: “Paruru odiechieng’ ma kawuononi, nimar en e odiechieng’ ma Jehova oseresoue gi lwete ma nigi teko kogolou e piny Misri ka ma ne unie wasumbni. Omiyo, kik ucham gimoro amora moketie thowi. 4 Odiechieng’ ma kawuononi e ma uwuokie Misri. En dwe mar Abib.* 5 Ka Jehova oseterou e piny mopong’ gi chak kod mor kich ma ne osingo ne kwereu ni obiro miyou, ma en piny Jo-Kanaan, Jo-Hiti, Jo-Amor, Jo-Hivi, kod Jo-Jebus, neuru ni utimo sawoni e dweni. 6 Kuom ndalo abiriyo, chamuru mana makate ma ok oketie thowi, kae to e odiechieng’ mar abiriyo unutim ne Jehova sawo. 7 Chamuru makate ma ok oketie thowi kuom ndalo abiriyogo. Gimoro amora moketie thowi ok onego obedie e kindu, kata mogo modwal moketie thowi kik bedie e pinyu duto. 8 Kendo nyaka inyis wuodi e odiechiengno ni, ‘Atimo sawoni mondo apargo gima Jehova notimona ka ne awuok Misri.’ 9 Kendo enobednu kaka ranyisi e lwetu kendo kaka rapar e lela wang’u mondo chik Jehova obed e dhou, nimar Jehova nogolou e piny Misri gi lwete man gi teko. 10 Nyaka utim sawoni higa ka higa e kinde moketi. 11 “Ka Jehova oseterou e piny Jo-Kanaan ma ne osingonu kod kwereu, 12 unuchiw ne Jehova nyithindu makayo duto ma chwo kod kayo duto ma chwo mag jamni, nimar dhano kod le duto ma chwo gin mag Jehova. 13 Inichiw rombo mondo iwargo nyathi punda makayo, to ka ok iware, to nyaka nege.* Yawuotu duto makayo bende nyaka uwar. 14 “Ka po ni chieng’ moro nyathini openji ni, ‘Ang’o momiyo itimo kama?’ inidwoke ni, ‘Ka ne wan wasumbni Misri, Jehova nogolowa kuro gi lwete ma nigi teko. 15 Ka ne Farao otamore weyowa mondo wawuog Misri, Jehova nonego nyithindo duto makayo e pinyno, mag dhano kod mag le. Mano e momiyo achiwo kayo duto ne Jehova kaka misango, kendo awaro yawuota duto makayo.’ 16 Mano nobed ka ranyisi e lwetu kod e lela wang’u, nikech Jehova nogolowa Misri gi lwete man gi teko.” 17 Ka ne Farao oweyo Jo-Israel mondo odhi, Nyasaye ne ok oweyogi mondo giluw yo ma kalo e piny Jo-Filistia kata obedo ni yorno ne chiegni. Nimar Nyasaye nowacho kama: “Di po ka joga oloko pachgi mi gidok Misri ka po ni lweny ochomogi.” 18 Omiyo, Nyasaye notelo ne ogandane mondo gilwor ka giluwo yor thim mar Nam Makwar. Kendo Jo-Israel nowuok e piny Misri ka gichanore maber mana ka jolweny. 19 Musa nokawo choke mag Josef bende, nikech Josef nosemiyo nyithind Israel okuong’ore kowachonegi niya: “Nyasaye biro parou, kendo kik uwe chokena e pinyni sa ma uwuok.” 20 Ne giwuok Sukoth mi gigoyo kambi Etham, e bath thim. 21 Jehova ne telonegi godiechieng’ kotiyo gi siro mar bor polo mondo onyisgi yo, to gotieno notelonegi gi siro mar mach mondo omigigo ler, omiyo ne ginyalo wuotho odiechieng’ gotieno. 22 Siro mar bor polo ne telonegi godiechieng’, to siro mar mach ne telonegi gotieno. 
14 Jehova koro nowacho ne Musa kama: 2 “Nyis Jo-Israel ni gilokre mondo gidhi gigo kambi e nyim Pihahiroth, e kind Migdol kod nam machiegni gi Baal-zefon. Unugo kambi ka momanyore gi Baal-zefon but nam. 3 Kae to Farao biro paro ni Jo-Israel rundore arunda e thim nikech yore odinorenegi. 4 Eka abiro weyo chuny Farao obed matek kendo obiro lawogi mi anayud duong’ kuom loyo Farao gi ogandane duto mag lweny; kendo Jo-Misri nong’e ni an e Jehova.” To mano e kaka Jo-Israel notimo. 5 Bang’e, ne onyis ruodh Misri ni Jo-Israel oseringo. Gikanyono, Farao gi jotichne noloko pachgi mi giwacho kama: “Ma to koro ang’o mwasetimoni? Marang’o waseweyo wasumbniwa modhi?” 6 Omiyo, noiko gechene mag lweny, mowuok gi joge. 7 Nokawo geche 600 moyiedhi, kod geche mamoko duto mag Jo-Misri, kendo gechego duto ne nigi jolweny moidhogi. 8 Omiyo, Jehova noweyo chuny Farao ruodh Misri obedo matek mi nochako lawo Jo-Israel. To Jo-Israel nosewuok Misri ka gin gi chir. 9 Jolweny mag Misri duto nolawogi gi farese kod geche mag Farao, kendo ne gichiegni juko Jo-Israel ma noyudo ogoyo kambi but nam, machiegni gi Pihahiroth ka momanyore gi Baal-zefon. 10 Ka ne Farao ochopo machiegni, Jo-Israel nofwenyo ni kare ilawogi kendo luoro nomakogi mi gichako ywak ne Jehova. 11 Ne ginyiso Musa niya: “Koro ang’o mitimonwani? Ang’o momiyo igolowa Misri? Iparo ni onge kuonde yik e piny Misri ma koro ikelowa e thim kae mondo watho? 12 Donge ka ne wan Misri ne wakweri ni iweri kodwa mondo wati atiya ne Jo-Misri? Nimar di nobedo maber ka di ne wasiko wasumbni Misri kar biro tho e thim kae.” 13 Eka Musa nowacho ne Jo-Israel kama: “Kik uluor. Chung’uru motegno mondo une kaka Jehova biro resou kawuononi. Nikech Jo-Misri muneno kawuonogi, ok unuchak unegi kendo ngang’. 14 Jehova owuon biro kedonu, to un ubiro chung’ kuling’ mos.” 15 Koro Jehova nopenjo Musa kama: “Ang’o momiyo uywakna? Nyis Jo-Israel ni giwuog gidhi. 16 In to kaw ludhi irie e wi nam eka nam nopogre koni gi koni, mondo Jo-Israel ong’ad nam ka giwuotho e lowo motwo. 17 An to abiro weyo chuny Jo-Misri obed matek mi ginilaw Jo-Israel; kendo anayud duong’ kuom ketho Farao gi jolwenyne duto, gi faresene, kod gechene duto. 18 Kendo ka aseyudo duong’ kuom ketho Farao gi jolwenyne duto, gi faresene, kod gechene duto, Jo-Misri nong’e ni adier, an e Jehova.” 19 Eka malaika mar Nyasaye madier ma ne telo ne Jo-Israel nowuok modok ka ng’egi, kendo siro mar bor polo ma ne ni nyimgi bende nodok ka ng’egi mochung’ kanyo. 20 Kendo sirono nopogo Jo-Misri kod Jo-Israel. Kor Jo-Misri ne en mudho to kor Jo-Israel ne nitie ler gotieno. Omiyo, Jo-Misri ne ok ochopo ka ma Jo-Israel ne nitie otieno mangima. 21 Musa norieyo lwete e wi nam, kendo Jehova notugo yamb ugwe ma nokutho matek gotieno duto, kendo yamono nopogo pi nam, mi diere kanyo ne odong’ kotwo. 22 Omiyo, Jo-Israel nowuotho ka ma otwono, nimar pi nogingore koni gi koni. 23 Kendo Farao gi jolweny mag Misri duto ma noidho farese kod geche nolawogi nyaka e chuny nam. 24 Ka nochopo kogwen,* Jehova nong’iyo jolweny mag Misri ka en e siro mar mach kod bor polo, mi ne ochocho jolweny mag Misri. 25 Ne omiyo tiend gechegi owuok kendo ne ok ginyal riembogi mayot. Omiyo, Jo-Misri ne wacho kama: “Waringuru wawere gi Jo-Israel nikech Jehova kedonegi.” 26 Eka Jehova nowacho ne Musa niya: “Rie lweti e wi nam mondo pi oduog oim jolweny mag Jo-Misri, gi faresegi kod gechegi.” 27 Gikanyono, Musa norieyo lwete e wi nam, to ka piny ne chiegni ru, nam nochako duogo e wang’e. To ka ne Jo-Misri temo ringo, Jehova nowitogi e chuny nam. 28 Pi ma ne duogono noimo geche lweny, gi joidh farese kod jolweny duto mag Farao ma ne olawo Jo-Israel nyaka e chuny nam. Onge kata mana ng’ato achiel ma ne otony. 29 Jo-Israel to ne owuotho ka ma otwo e i nam, kendo pi nochung’ koloso ohinga koni gi koni. 30 Chieng’no Jehova noreso Jo-Israel e lwet Jo-Misri, kendo Jo-Israel noneno Jo-Misri mang’eny kotho e dho nam. 31 Bende, Jo-Israel noneno teko maduong’ ma Jehova notiyogo e nego Jo-Misri, mi ne gichako luoro Jehova ahinya, kendo ne giketo yie kuom Jehova gi Musa ma en jatichne.

Som Apendiks B15.
Kata, “tur ng’ute.”
Tiende ni, kar sa 8 otieno nyaka sa 12 okinyi.


^ (Wuok 15:1-16:36) Gie kindeno, Musa gi Jo-Israel nowero ne Jehova wendni: “Anawer ne Jehova nikech oseyudo duong’ ahinya. Osewito faras gi ng’at moidhe e i nam.  2 Jah* e tekona, nikech en e ma oresa. Ma e Nyasacha, kendo abiro pake; en e Nyasach wuonwa, kendo abiro miye duong’.  3 Jehova en jalweny ma ratego. Jehova e nyinge.  4 Osewito geche Farao kod jolweny mage e nam, Kendo jolwenyne molony mogik osenimo e Nam Makwar.  5 Apaka madongo noumogi; ne ginyumore e bwo nam ka kidi.  6 A Jehova, lweti ma korachwich nigi teko mang’eny. A Jehova, lweti ma korachwich nyalo ng’injo wasiki matindo tindo.  7 Inyalo loyo jo ma piem kodi nikech tekoni maduong’; Mirimbi ma liel ka mach wang’ogi ma tiekgi ka tiang’.  8 Kuom much umi nimiyo pi ogingore kamoro achiel; Pi ma ringo ne ochung’ kaka ohinga; Apaka madongo nolokore pi mopoto e chuny nam.  9 Jasigu nowacho niya: ‘Analawgi mi anajukgi! Anayak gikgi duto ma adwaro! Anawuodh liganglana, mi natiekgi!’ 10 Ne ikudho muya mi nam oimogi; Ne gilwar ka chuma mi ginimo e nam matut. 11 A Jehova, be nitie nyasaye moro amora ma chalo kodi? Ere ng’a maler moloyi? In e Ng’at monego omi luor kendo opak gi wer, Ng’at ma timo honni miwuoro. 12 Nirieyo lweti ma korachwich, mi piny omuonyogi pep. 13 Herani mosiko osemiyo itelo ne jogi ma ne ireso; Ibiro tiyo gi tekoni mondo itelnegi nyaka kar dakni maler. 14 Ogendni nowinj mi ginitetni gi luoro; Ywagruok* maduong’ nomak jo modak Filistia. 15 E kindeno, luoro maduong’ nomak jodong Edom, Kendo jotelo mag Moab notetni gi luoro. Jo modak Kanaan duto ok nobed gi chir. 16 Luoro gi bwok maduong’ biro makogi. Lweti ma nigi teko nomi gichung’ achung’a ka kidi Nyaka jogi okal, A Jehova, Nyaka jogi miseyiero okal. 17 A Jehova, ibiro kelogi mi ipidhgi ka yien e godi iwuon, Ka ma iseiko mondo obed kar dakni, Ka maler misegero gi lweti, A Jehova. 18 Jehova biro bedo ruoth nyaka chieng’. 19 Ka ne jolwenj Farao moidho gechene gi faresene odonjo e nam, Jehova nodwoko pi nam moimogi, Jo-Israel to nong’ado nam ka giwuotho e lowo motwo.” 20 Kae to Miriam janabi ma dhako ma nyamin Harun nokawo oyieke, kendo mon duto noluwo bang’e ka gigoyo oyieke kendo ka gimiel. 21 Jo ma chwo ne wer, to Miriam ne olo niya: “Weruru ne Jehova nikech oseyudo duong’ ahinya. Osewito faras gi ng’at moidhe e nam.” 22 Bang’e, Musa ne ogolo Jo-Israel e dho Nam Makwar. Ne gichopo e thim mar Shur kendo ne giwuotho e thimno kuom ndalo adek, to ne ok giyudo pi. 23 Ne gichopo ka miluongo ni Mara.* Kata kamano, ne ok ginyal modho pi ma yudore kuno nikech pigno ne kech. Mano e momiyo noluongo kanyo ni Mara. 24 Mi ji nochako ng’ur ne Musa ka giwacho niya: “Koro wabiro modho ang’o?” 25 Eka Musa noywak ne Jehova mi Jehova nosiemone yath moro. Ka ne obolo yadhno e pi, pigno nobedo mamit. Kanyo e ma Nyasaye nomiyogie chikene kod buchene, kendo kanyo e ma notemogie. 26 Nyasaye nowachonegi niya: “An e Jehova Nyasachu. Ka uwinjo wachna chutho kendo utimo gik makare e wang’a, kendo kuwinjo chikena duto muluwogi, ok nakelnu tuoche ma ne akelo ne Jo-Misri. An e Jehova ma changou.” 27 Bang’ mano, ne gichopo ka miluongo ni Elim ka ma ne nitie sokni 12 mag pi kod yiend othidhe 70. Ne gigoyo kambi but soknigo. 
16 Ka ne oganda Jo-Israel duto osewuok Elim, ne gichopo e thim miluongo ni Sin, man e kind Elim kod Sinai. Ne gichopo kanyo e odiechieng’ mar 15 e dwe mar ariyo bang’ wuokgi e piny Misri. 2 Eka oganda duto mar Jo-Israel nochako ng’ur ne Musa gi Harun ka gin e thim. 3 Jo-Israel ne ywak niya: “Mad Jehova ne negwa anega e piny Misri ka ma ne wanyalo betie piny gi bakunde mag ring’o e nyimwa kendo ka ma ne wachamoe makate ma wayieng’. Koro usekelo ogandani duto e thim mondo uneggi gi kech.” 4 Jehova nowacho ne Musa kama: “Ero akelonu chiemo koa e polo, kendo ng’ato ka ng’ato biro dhi choko chiemo morome odiechieng’ kodiechieng’, mondo atemgigo eka ang’e ka be gibiro yie luwo chikna koso ooyo. 5 To e odiechieng’ mar auchiel, onego gichok chiemo ma gichokoga pile nyadiriyo, kae to gitede.” 6 Musa gi Harun nonyiso Jo-Israel niya: “Kawuono godhiambo ubiro ng’eyo ni, adier, Jehova e ma nogolou Misri. 7 Kiny gokinyi ubiro neno duong’ mar Jehova, nimar Jehova osewinjo kaka ung’urne. Wan to wan ng’a ma ung’urnwani?” 8 Musa nomedo wacho niya: “Jehova biro miyou ring’o kawuono godhiambo mondo ucham, kendo kiny gokinyi obiro miyou makate ma unucham mi uyieng’. Mano biro miyo ung’e gadier ni Jehova osewinjo kaka useng’urne. Wan to wan ng’a? Ng’euru ni Jehova e ma ung’urne, to ok wan.” 9 Kae to Musa nowacho ne Harun: “Nyis oganda Jo-Israel ni, ‘Biuru e nyim Jehova, nimar osewinjo kaka usebedo ka ung’urne.’” 10 Bang’ ka Harun nosenyiso oganda Jo-Israel duto wechego, ne gilokore mi ging’iyo yo thim, to ne! duong’ mar Jehova nonenore e bor polo. 11 Jehova nomedo nyiso Musa niya: 12 “Asewinjo kaka Jo-Israel ng’ur. Nyisgi ni, ‘Godhiambo* ubiro chamo ring’o, kendo kiny gokinyi ubiro chamo makate mi uyieng’, kendo ubiro ng’eyo gadier ni an e Jehova Nyasachu.’” 13 To e odhiambono, aluru mang’eny nobiro moimo kambi, kendo kinyne gokinyi, piny notimo tho e alwora mar kambino duto. 14 Ka ne tho osetwo, gik matindo tindo mong’inore ma rochere nodong’ e thim. 15 Ka ne Jo-Israel oneno gigo, ne gichako penjore niya: “Magi to gin ang’o?” nimar ne ok ging’eyo ni gin ang’o. Musa nowachonegi kama: “En chiemo ma Jehova osemiyou. 16 Jehova ochiko kama, ‘Ng’ato ka ng’ato ochok morome chamo. Obiro choko omer* achiel ne ng’ato ka ng’ato modak e hemane.’” 17 Jo-Israel notimo kamano; moko nochoko mang’eny to moko nochoko matin. 18 To ka ne gipime ka gitiyo gi omer,* ng’at ma ne ochoko mang’eny ne ok nigi mathoth mohinge. To ng’at ma ne ochoko matin bende ne ok oremo gimoro. Ng’ato ka ng’ato nochoko mana morome chamo. 19 Kae to Musa nowachonegi niya: “Ng’ato kik we chiemono onind nyaka okinyi.” 20 To ne ok giwinjo Musa. Ka ne jomoko oweyo moko monindo nyaka okinyi, chiemono nobedo gi kudni mochako golo tik marach, kendo i Musa nowang’ kodgi. 21 Okinyi kokinyi, ng’ato ne choko mana chiemo morome chamo, to ka chieng’ nobedo makech, chiemono ne leny nono. 22 To e odiechieng’ mar auchiel, ne gichoko chiemo moromo ng’ato chamo diriyo, tiende ni omer* ariyo ne ng’ato ka ng’ato. Omiyo, jodong ogandano duto nodhi monyiso Musa wachno. 23 Ka nowinjo wachno, nonyisogi niya: “Mano e gima Jehova owacho. Kiny en odiechieng’ mar yueyo, nimar en sabato maler ne Jehova. Omiyo, buluru munyalo bulo kendo bokuru munyalo boko, to modong’ ukan nyaka kiny okinyi.” 24 Ne gikano chiemono nyaka kinyne gokinyi mana kaka Musa nosechikogi, to ne ok obedo gi kudni kendo ne ok ogolo tik marach. 25 Musa nowachonegi niya: “Chameuru kawuono, nimar kawuono en chieng’ sabato ne Jehova. Kawuono ok unuyud ka olwar e lowo. 26 Ubiro choko chiemono odiechienge auchiel, to e odiechieng’ mar abiriyo, ma en Sabato, chiemono nobed ma onge.” 27 Kata kamano, jomoko nodhi kwanye e odiechieng’ mar abiriyo to ne ok giyudo gimoro. 28 Kuom mano, Jehova nonyiso Musa niya: “Ubiro tamoru timo gima anyisou kendo luwo chikena nyaka karang’o? 29 Ng’euru ni an Jehova e ma aseketonu chieng’ Sabato. Kuom mano, amiyou chiemb odiechienge ariyo e odiechieng’ mar auchiel. Ng’ato ka ng’ato kik wuog ka ma entie e odiechieng’ mar abiriyo.” 30 Omiyo, ji ne oyueyo chieng’ Sabato e odiechieng’ mar abiriyo. 31 Oganda Jo-Israel noluongo chiemono ni “manna.”* Nochalo kodhi matindo ma rochere kendo nomit kaka kek moketie mor kich. 32 Kae to Musa nowacho kama: “Jehova ochiko niya, ‘Kawuru omer* achiel mar chiemono mondo ukane ne tiengeu duto mondo nyikwau one chiemo ma ne apidhougo e thim kinde ma ne agolou e piny Misri.’” 33 Musa nowacho ne Harun niya: “Kaw agulu mondo iolie omer* achiel mar manna kae to ikete e nyim Jehova mondo ukane ne tiengeu duto.” 34 Harun noketo aguluno e nyim Sandug Chik* mana kaka Jehova nochiko Musa. 35 Jo-Israel nochamo manna kuom higni 40 nyaka ne gichopo e piny ma ji nodakie. Ne gichamo manna nyaka ne gichopo e tong’ piny Kanaan. 36 Omer* achiel donjo e i efa* achiel nyadipar.

“Jah” en nying Jehova e yo machuok.
Hibrania, “muoch ma kayo dhako ma dwaro nyuol.”
Tiende ni, “Makech.”
Hibrania, “ka chieng’ podho to mudho pok odonjo.”
Omer ne en gir pimo ma ne nyalo ting’o lita 2 kama.
Omer ne en gir pimo ma ne nyalo ting’o lita 2 kama.
Omer ne en gir pimo ma ne nyalo ting’o lita 2 kama.
Nyalo bedo ni tiend wachni e dho Hibrania en “Ma to en ang’o?”
Omer ne en gir pimo ma ne nyalo ting’o lita 2 kama.
Omer ne en gir pimo ma ne nyalo ting’o lita 2 kama.
Ma ne en sanduk makende mikanoe weche mogen ahinya.
Omer ne en gir pimo ma ne nyalo ting’o lita 2 kama.
Efa achiel ne en lita 22. Som Apendiks B14.


^ (Wuok 17:1-18:27) Oganda duto mar Jo-Israel nowuok e thim miluongo ni Sin ka giwuotho to gigoyo kambi mana kaka Jehova ne chikogi, mi ne gichopo Refidim. Kata kamano, ne onge pi ma ji ne nyalo modho. 2 Omiyo, ji nochako dhawo ne Musa ka giwacho niya: “Miwa pi modho.” To Musa nodwokogi kama: “Marang’o udhawona? Marang’o usiko utemo Jehova?” 3 To nikech riyo noloyogi, ne gichako ng’ur ne Musa kama: “Ang’o momiyo ne igolowa Misri mondo riyo onegwa kae gi nyithindwa kod jambwa?” 4 Gikone, Musa noywak ne Jehova niya: “Atim nang’o gi jogi? Gichiegni chiela gi kite!” 5 Jehova nowacho ne Musa niya: “Kaw ludhi ma ne ichwadogo Aora Nael kaachiel gi jodong Israel moko mondo uchak wuoth kutelo e nyim ji. 6 Abiro chung’ e nyimi e lwanda man Horeb. Igo lwandano gi ludhi kendo pi biro wuok mondo ji omodhi.” Musa notimo kamano e nyim jodong Israel. 7 Kendo Musa nochako kanyo ni Masa,* to bende nochake ni Meriba,* nimar Jo-Israel nodhawone kanyo, kendo nikech ne gitemo Jehova ka gipenjo ni: “Be Jehova ni kodwa koso oonge?” 8 Bang’e, Jo-Amalek nobiro kedo gi Jo-Israel ka gin Refidim. 9 Musa nowacho ne Joshua niya: “Yier ji mondo udhi ukednwa gi Jo-Amalek. Kiny nachung’ e wi got ka ating’o ludh Nyasaye madier e lweta.” 10 Kendo Joshua notimo mana kaka Musa nochike, mi ne gidhi kedo gi Jo-Amalek. Musa, Harun, kod Hur to nodhi e wi got. 11 Kinde duto ma Musa noting’o bedene malo, Jo-Israel ne loyo lweny, to ka noduoko bedene piny, Jo-Amalek e ma ne locho. 12 Ka Musa nool gi ting’o bedene malo, ne gimiye kidi mondo obedie. Kae to Harun gi Hur nosiro bedene koni gi koni nyaka wang’ chieng’ nopodho. 13 Omiyo, Joshua nogoyo Jo-Amalek gi ligangla moloyogi kaachiel gi jo ma ne gin-go. 14 Koro Jehova nonyiso Musa niya: “Ndik wachni e buk mondo ji obi opar kendo inyis Joshua ni abiro tieko Jo-Amalek chuth mi onge ng’at ma nopargi kendo.” 15 Kae to Musa nogero kendo mar misango mochake ni Jehova-nisi,* 16 kowacho kama: “Nikech Jo-Amalek kedo kod kom-loch mar Jah, Jehova biro kedo gi tiengegi duto.” 
18 Eka Jethro jadolo mar Midian kendo jaduong’* Musa, nowinjo gik moko duto ma Jehova Nyasaye nosetimo ne Musa kod Jo-Israel ka nogologi Misri. 2 Noyudo ka Zipora chi Musa osedok thurgi ir Jethro wuon mare nikech Musa nosenyise mondo otim kamano. 3 Nodok kaachiel gi yawuote ariyo. Musa nochako achiel kuom yawuotego ni Gershom,* nikech nowacho ni nosedoko jadak e piny mawendo. 4 To machielo nochako ni Eliezer* nikech nowacho ni Nyasach wuon mare nokonye kuom rese ka Farao ne dwaro nege. 5 Koro Jethro, gi Zipora, kod yawuot Musa nodhi ir Musa e thim ka ma ne gigoyoe kambi e nyim god Nyasaye madier. 6 Mi nooro ne Musa wach niya: “An Jethro ma jaduong’ni,* abiro iri ka an gi chiegi kod yawuoti.” 7 Gikanyono, Musa nodhi romo ne Jethro, kendo nokulorene monyodhe. Ng’ato ka ng’ato nopenjo nyawadgi kaka odhi, kae to ne gidonjo e hema. 8 Musa nopimo ne Jethro gik moko duto ma Jehova notimo ne Farao kod piny Misri koreso Jo-Israel. Nopimone chandruoge duto ma ne giyudo e yo kod kaka Jehova noresogi. 9 Jethro ne mor ahinya gi gik mabeyo duto ma Jehova notimo ne Jo-Israel koresogi e lwet Jo-Misri. 10 Mi Jethro nowacho kama: “Opak Jehova ma noresou e lwet Jo-Misri kendo e lwet Farao, mogolou e bwo tuech mar Jo-Misri. 11 Koro to ayie ni Jehova duong’ moloyo nyiseche mamoko duto nikech gik ma notimo ne jo ma nochayo joge.” 12 Eka Jethro nokelo ne Nyasaye misango miwang’o kod misengni mamoko, mi Harun gi jodong Israel duto nobiro mondo gichiem gi Jethro e nyim Nyasaye madier. 13 Kinyne, Musa nobet piny mondo oyal ji kaka nojatimo pile, kendo ji ne siko ka biro ire chakre okinyi nyaka odhiambo. 14 Ka ne Jethro jaduong’* Musa oneno gik moko duto ma Musa ne timo ne ji, nopenje kama: “Ang’o momiyo itiyo tijegi duto kendi, ka ji ochung’ kolwori chakre okinyi nyaka odhiambo?” 15 Musa nodwoke niya: “Atimo kamano nikech ji siko ka biro ira mondo ging’e dwach Nyasaye. 16 Ka ng’ato odonjo ne wadgi, gikelo wachno ira mondo ayalgi, to bende anyiso ji weche ma Nyasaye ng’ado kod chikene.” 17 Jethro nonyiso Musa kama: “Gima itimoni ok ber. 18 Tijni ng’eny, ok dinyale kendi. Ibiro ol kendo jo ma in-go bende biro ol. 19 Koro winja. Adwaro ng’adoni rieko, kendo Nyasaye biro konyi. In onego iwuo gi Nyasaye madier e lo ji kiterone weche ma chandogi. 20 Onego inyisgi weche ma Nyasaye ong’ado kod chikene, kendo inyisgi yore monego giluw kod gik monego gitim. 21 To iyier jo ma nigi rieko kendo moluoro Nyasaye, jo migeno kendo ma ok ohero mibadhi, kendo iketgi gibed jotend ji, mondo jomoko kuomgi orit ji aluf achiel-achiel, to moko orit ji mia-mia, to moko orit ji piero abich-abich, to moko orit ji apar-apar. 22 Gin e ma gibiro yalo ji. To ka en bura ma kore tek ahinya, to gikelnigo. Gibiro yalo weche matindo tindo duto. Kipogo tich kamano, to ting’ biro bedoni mayot. 23 Ka itimo kamano, kendo ka Nyasaye oyie gi rieko ma ang’adonino, ok ibi ol kendo ng’ato ka ng’ato biro dhi e ode komor.” 24 Gikanyono, Musa notimo duto ma Jethro nonyise. 25 Musa noyiero jo ma nigi rieko e oganda Israel moketogi gibed jotend ji, jomoko kuomgi noketo mondo orit ji aluf achiel-achiel, to moko orit ji mia-mia, to moko orit ji piero abich-abich, to moko orit ji apar-apar. 26 Omiyo ka ne wach moro oneno, gin e ma ne giyalo ji. Wach matek ahinya ne gitero ne Musa, to weche matindo tindo ne giyalo kendgi. 27 Bang’ mano, Musa nogoyo ne jaduong’ne* oriti modok e pinygi.

Tiende ni, “Tem.”
Tiende ni, “Dhawo.”
Tiende ni, “Jehova en Siro mar Bandecha.
Tiende ni, “wuon chiege.”
Tiende ni, “Jadak Kanyo.”
Tiende ni, “Nyasacha e Jakonyna.”
Tiende ni, “wuon chiege.”
Tiende ni, “wuon chiege.”
Tiende ni, “wuon chiege.”


^ (Wuok 19:1-20:26) E dwe mar adek bang’ ka Jo-Israel nosewuok e piny Misri ne gichopo e thim mar Sinai.* 2 Ka ne giwuok Refidim, ne gigoyo kambi e nyim got e thim mar Sinai. Kanyo e ma Jo-Israel nogoyoe kambi. 3 Musa noidho got ir Jehova Nyasaye madier ma noluonge gie got ka wachone niya: “Dhi inyis jood Jakobo ma gin Jo-Israel ni, 4 ‘Useneno gik ma ne atimo ne Jo-Misri mondo akelu ira ka ating’ou kaka otenga ting’oga nyithinde e buombene. 5 Ka uwinjo dwonda kendo urito singruokna, adier unubedna oganda makende* kuom ogendni duto, nimar piny duto en mara. 6 Unubedna oganda maler kendo unubed ruodhi ma bende gin jodolo.’ Magi e weche monego iwach ne Jo-Israel.” 7 Musa nodhi moluongo jodong Israel kendo nonyisogi weche duto ma Jehova nosechike. 8 Eka ji duto nodwoko niya: “Wayie timo gik moko duto ma Jehova osewacho.” Gikanyono, Musa nodwoko ne Jehova wach ma jogo nowacho. 9 Eka Jehova nowacho ne Musa niya: “Ne! Analor iri ka an e i bor polo ma rateng’ mondo ji owinj ka awuoyo kodi eka giyie kuomi kinde duto.” Kae to Musa nonyiso Jehova weche ma jogo nowacho. 10 Eka Jehova nowacho ne Musa niya: “Dhi ipwodh ji kawuono gi kiny, kendo gilwok lepgi. 11 Giikre ne odiechieng’ mar adek, nikech an Jehova, anabi e wi Got Sinai e odiechieng’no kendo ji duto biro nena. 12 Kendo iket tong’ molworo got kae to ichik ji ni ng’ato ang’ata ok onego odhi e wi got kata nyono tong’ moseketno, nimar ng’at motimo kamano to ibiro negi. 13 Lwedo moro amora kik mul jakethono, to onego ochiele gi kite kata onego ochwoye* ma otho. Onego utim kamano ne chiaye kata ne dhano. To ubi e got mana ka tung’* oywak.” 14 Eka Musa nolor koa e got moduogo ir ji, mi nochako pwodho ji, kendo ji nolwoko lepgi. 15 Nonyiso ji kama: “Ikreuru ne odiechieng’ mar adek. Kik ng’ato nind gi dhako.” 16 Chieng’ mar adekno gokinyi, polo nomor kendo nomil, mi bor polo ma rateng’ noumo wi got kendo dwol maduong’ mar tung’ nowinjore mi ji duto ma ne ogoyo kambi kar kanyo nochako tetni. 17 Koro Musa nogolo ji e kambi mondo gidhi girom gi Nyasaye madier, mi ne gichung’ e tiend got. 18 Yiro nokwako Got Sinai nikech Jehova nobiro e godno ka en e i mach. Yiro ne dum ka yiro mar mach ma bebni, mi godno te nochako yiengni matek. 19 Sa ma tung’ ne medo ywak matek, Musa nowuoyo gi Nyasaye madier kendo Nyasaye nodwoke. 20 Eka Jehova nolor e wi Got Sinai, kendo Jehova noluongo Musa mondo oidh e wi got, mi Musa nodhi. 21 Jehova nochiko Musa kama: “Lor piny kendo isiem oganda ni kik gitem sudo machiegni ni mondo ginena, an Jehova, di po ka ji mang’eny otho. 22 An Jehova, adwaro ni idhi inyis jo ma pile tiyonaga kaka jodolo, ni gipwodhre mondo an Jehova kik aneggi.” 23 Eka Musa nodwoko Jehova niya: “Ji ok nyal sudo machiegni gi Got Sinai nikech in iwuon nichikowa ni waket tong’ molworo godni mondo osik koler.” 24 Kata kamano, Jehova nochike kama: “Lor idhi, kae to iduog gi Harun. Kik iyie ne jodolo kata oganda mondo gibi ira an Jehova, di po ka anegogi.” 25 Musa nodhi ir ji monyisogi wechego. 
20 Kae to Nyasaye nowacho kama: 2 “An Jehova Nyasachu ma ne ogolou e piny Misri ka ma ne unie wasumbni. 3 Kik ubed gi nyiseche mamoko mak mana an. 4 “Kik ilos kido mopa mar gimoro amora manie polo malo, kata manie piny mwalo, kata manie bwo pi. 5 Kik ikulrinegi kata kik wuondi milamgi, nimar an Jehova Nyasachu, an e Nyasaye kende monego ulam. Akumo nyithind ji duto mochaya nikech richo jonyuolgi, kendo atimo kamano nyaka e tieng’ mar adek gi mar ang’wen. 6 To jo ma ohera kendo ma mako chikena, anahergi nyaka tieng’ mar aluf achiel. 7 “Kik iti gi nying Jehova Nyasachi e yo marach, nikech Jehova biro kumo ng’at ma tiyo gi nyinge e yo marach. 8 “Par chieng’ Sabato kendo iwale obed maler. 9 Ti tijeni duto kuom odiechienge auchiel, 10 to odiechieng’ mar abiriyo en sabato mar Jehova Nyasachu. Kik itim tich moro amora chieng’no. Wuodi, kata nyari, kata misumbani ma wuoyi, kata misumbani ma nyako, kata jambi, kata jadak moro amora manie miechu bende kik ti tich moro amora. 11 Jehova nochueyo polo gi piny, gi nam, gi gik moko duto manie igi kuom odiechienge auchiel. To e odiechieng’ mar abiriyo noyueyo. Mano e momiyo Jehova noguedho odiechieng’ mar Sabato, mowale mondo obed maler. 12 “Luor wuoru gi meru mondo idag aming’a e piny ma Jehova Nyasachi biro miyi. 13 “Kik ineki. 14 “Kik ichodi. 15 “Kik ikwel. 16 “Kik ihang ne nyawadu wach ka oluongi mondo ichiw neno. 17 “Kik igomb od ng’ato, kata chiege, kata misumbane ma dichwo, kata misumbane ma nyako, kata ruadhe, kata pundane, kata gimoro amora ma ng’ato nigo.” 18 Ji duto noneno ka polo mor kendo mil, kendo ne giwinjo ka tung’ ywak, bende ne gineno ka got dum yiro. Omiyo, ka ne gineno gik ma ne timorego, ne gichako tetni mi gichung’ gi chien. 19 Eka ne giwacho ne Musa niya: “Kik iwe Nyasaye owuo kodwa, di po ka watho; in e ma iwuo kodwa, kendo wabiro winjo wachni.” 20 Musa nonyiso ji niya: “Kik uluor nikech Nyasaye madier osebiro temou mondo uluore kinde duto kendo kik utim richo.” 21 Ji nodhi nyime chung’ gi chien, Musa to nosudo machiegni gi bor polo ma rateng’ ka ma Nyasaye madier ne nitiere. 22 Jehova nonyiso Musa mondo odhi onyis Jo-Israel niya: “Useneno gi wang’u ka awuoyo kodu kowuok e polo. 23 Kik ulos nyiseche mag fedha kod mag dhahabu, nikech ok onego ulam nyiseche mamoko mak mana an. 24 Unulosna kendo mar misango mar lowo, kendo kanyo e ma unugolie misengni miwang’o, misengni mag kuwe, rombeu, kod dhou. Kamoro amora ma ayiero mondo ulamae,* anabi kuno kendo anaguedhu. 25 Sa ma ulosona kendo mar misango mar kite, kik ugere gi kite mopa, nikech payo kitego biro miyo kik ayie gi kendono. 26 Kendo kik ulos ngas ma iidhogo kendona mar misango, nimar di po ka dug ng’ato oneno.

Dho Hibrania medo ni, “e odiechieng’no.”
Kata, “mwandu makende; mwandu mogen.”
Samoro ne idhi chwoye gi asere.
Kata, “tung im.”
Kata, ‘uparie nyinga.’


^ (Wuok 21:1-22:31) “Magi e chike monego inyis Jo-Israel: 2 “Ka ing’iewo misumba ma Ja-Hibrania, obiro tiyoni kuom higni auchiel, to e higa mar abiriyo iniweye mondo oa ma ok ochuli gimoro amora. 3 Ka nobiro ka pok okendo, kamano e kaka obiro a. To ka nobiro kosekendo, obiro a gi chiege. 4 Ka ruodhe e ma ne omiye dhako mi onyuologo nyithindo ma yawuoyi kata ma nyiri, to obiro a kende. Dhakono kod nyithindego biro dong’ ne ruodhe. 5 To ka misumbano owacho ni, ‘Ahero ruodha, gi chiega, kod nyithinda, omiyo ok adwar dhi,’ 6 ruodheno nokele e nyim Nyasaye madier mi notere e dhoot kata e frem mar dhoot kendo ruodhe notuch ite gi riwi, mi ng’atno nobed misumbane e ngimane duto. 7 “Ka ng’ato ouso nyare mondo obed misumba, ruodh nyakono ok noweye mondo oa kaka iweyoga misumba ma dichwo. 8 Ka po ni ruodheno ok dwar kawe mondo obed chiege, to odwaro weyo ng’at machielo e ma ong’iewe, chik ok bi yie ne ruodheno mondo ouse ne japiny machielo nikech osewuondo nyakono. 9 Kodwaro ni wuode e ma okende, nyaka otim ne nyakono mana kaka dotim ne nyare. 10 To ka wuodeno* omedo dhako machielo, nyaka one ni pod omiyo chiege mokwongoni chiemo, lewni, kendo ni onindo e ode. 11 To ka ok otimo ne chiegeno gik moko adekgo, nyakono ni thuolo weye ma onge chudo moro amora. 12 “Ng’at mogoyo nyawadgi monego, en bende nyaka nege. 13 To ka obothne, kendo Nyasaye madier oweyo mano otimre, an Nyasaye anaketnu kamoro monyalo ringo mondo odhiye. 14 To ka po ni mirima omako ng’ato gi nyawadgi monege goyiem, ng’atno nyaka neg kata kochuno ni ogole e kendona mar misango. 15 Ng’at mogoyo wuon-gi kata min-gi nyaka negi. 16 “Ka ng’ato omako wadgi githuon mi ouse, kata ojuke ka pok ouse, nyaka neg ng’atno. 17 “Ng’at moyanyo wuon-gi kata min-gi nyaka negi. 18 “Ka ji ariyo a dhawo mi achiel kuomgi ogoyo nyawadgi gi kidi kata ogoye ngum mi ohinyore marach to ok otho, mak mana ni ok onyal a e otanda, ma e kaka onego utim: 19 Ka ng’atno ochango ma koro onyalo wuotho oko kata mana kosirore gi luth, ng’at ma ne ogoyeno onge gi bura. Obiro mana chulo ng’at mohinyoreno kuom kinde duto ma ok osebedo kotimo tijene nyaka chieng’ ma nochangie chuth. 20 “Ka po ni ng’ato ogoyo misumbane ma dichwo kata ma nyako gi luth mi onege, en bende nyaka kume. 21 To ka odiechieng’ achiel kata ariyo okalo to misumbano ok otho, ok bi kum ruodheno nikech ne ong’iewo misumbano gi pesane. 22 “Ka po ni ji ariyo gore mi gihinyo dhako mayach kae to dhakono onyuol ka ndalone podi, to dhakono kata nyathine ok otho, ng’at ma ne ohinyeno nyaka chul gima chwor dhakono biro wachone; nochul kaluwore gi kaka jobura ong’ado. 23 To ka achiel kuomgi otho, nyaka chul ngima kar ngima, 24 wang’ kar wang’, lak kar lak, lwedo kar lwedo, tielo kar tielo, 25 weng’o kar weng’o, lero kar lero, kendo chwat kar chwat. 26 “Ka ng’ato ogoyo misumbane ma dichwo kata ma nyako motucho wang’e, onego owe misumbano odhi nono nikech osetucho wang’e. 27 To ka omuko lak misumbane ma dichwo kata ma nyako, onego owe misumbano odhi nono nikech osemuko lake. 28 “Ka ruath ochuoyo dichwo kata dhako ma onego, nyaka neg ruadhno gi kite kendo ringe ok onego ocham. Wuon ruadhno to ok noyud kum. 29 To ka ruadhno osebedo ka chuoyo ji kendo ne osesiem wuon-go to ne ok otueye mi ruadhno onego dichwo kata dhako moro, onego oneg ruadhno gi kite kendo wuon-go bende ibiro neg. 30 To ka po ni odwaro waro ngimane, nyaka ochul gimoro amora mochike. 31 Ka ruadhno ochuoyo nyathi, obed ma wuoyi kata ma nyako, ibiro tim ne wuon ruadhno kaluwore gi chik achielni. 32 Ka ruadhno ochuoyo misumba ma dichwo kata ma nyako, wuon-go biro chulo ruodh misumbano shekel 30,* kendo ibiro neg ruadhno gi kite. 33 “Ka po ni ng’ato oweyo dho bur nono kata okunyo bur to ok oume mi ruath kata punda olwarie, 34 nyaka ochul chiayeno. Obiro chulo nengo chiayeno ne wuon-go, to chiaye mothono biro bedo mare. 35 Ka ruadh ng’ato onego ruadh ng’at machielo, weg ruedhigo biro uso ruath mangimano kae to gipogore pesano, to mothocha bende gibiro pogore. 36 To ka ong’ere ni ruath moro osebedo ka chwopo to wuon-go ne ok otueye, nyaka ochul ruath kar ruath, to ruath mothono biro bedo mare. 
22 “Ka ng’ato okwalo ruath kata rombo moyang’e kata ouse, onego ochul ruedhi abich kar ruadhno, kata rombe ang’wen kar rombono. 2 (“Ka ojuk jakuo ka turo ot mogoye monege, ng’at monege ok bi bedo gi buch remo. 3 To ka onege ka chieng’ osewuok, ng’at monege nigi buch remo.) “Jakuo nyaka chul gima okwalo. Ka en jachan, onego ouse kaka misumba mondo ochulgo gik mokwalogo. 4 Ka chiaye mokwalono pod ngima, bed ni en ruath kata punda kata rombo, obiro chulo gima okwalono nyadiriyo. 5 “Ka ng’ato kwayo jamni e puoth cham kata e puoth mzabibu, to oweyo jambe mochamo puoth ng’at machielo, onego ochul chamgo gi cham mabeyo mag puothe owuon, to ka gin olemo, onego ochulgi gi olembe mabeyo mag puothe owuon. 6 “Ka mach omuoch kendo olandore momako lum* mi majno owang’o cham moseka kata ma pok oka kata puodho mangima, ng’at momoko majno nyaka chul gik mowang’go. 7 “Ka ng’ato omiyo wadgi pesa kata gik moko mondo okanne, mi okwal gigo e od wadgino, jakuo moyud gi gigo nyaka chul nyadiriyo. 8 To ka ok oyud jakuogno, ibiro ter wuon odno e nyim Nyasaye madier mondo okuong’re ni ok nokawo gigo. 9 Ka ng’ato odonjo ne wadgi kowacho ni, ‘Gini mara!’ obed ruath, punda, rombo, law, kata gimoro amora ma ne olal, ji ariyogo onego okuong’re e nyim Nyasaye madier. To jal ma Nyasaye noyang ni en jaketho biro chulo wadgi nyadiriyo. 10 “Ka ng’ato omiyo wadgi punda kata ruath kata rombo kata chiaye moro amora mondo opidhne, to chiayeno otho, kata ohinyore, kata ng’ato olal kode ka ji ok ne, 11 onego gidhi e nyim Jehova mondo wadgino okuong’re ni ne ok okawo chiayeno; kendo wuon-go nyaka we wachno kamano. Wadgino ok onego ochule. 12 To ka ng’ato okwalo chiayeno kuome,* nyaka ochul wuon-go. 13 Ka ondiek e monego chiayeno, onego okel ring’o modong’ mondo ji one. Nimar ok onego ochul gima le me bungu e ma onego. 14 “Ka ng’ato oholo chiach nyawadgi mit chiayeno ohinyore kata otho e lwete, nyaka ochul wuon-go. 15 Ka ohinyore kata otho e lwet wuon-go, jaholo ok onego ochul gimoro. Ka en chiaye ma ne ohol gi pesa, pesa ma ne ochiwno e chudone. 16 “Ka ng’ato osero nyako ma silili ma pok osingore gi dichwo moro ne kend, mi onindo kode, onego onyuome mobed chiege. 17 Ka wuon nyakono otamore miye nyareno, jalo nyaka chul pesa ma romre gi nengo mar nyombo. 18 “Nyaka uneg dhako moro amora ma jajuok. 19 “Nyaka uneg ng’at moterore gi chiaye. 20 “Ng’at mochiwo misango ne nyasaye moro amora mak mana Jehova kende, nyaka neg. 21 “Kik usand jadak nimar un bende ne un jodak e piny Misri. 22 “Kik usand chi liel kata nyathi kich. 23 Ka usandogi e yo moro amora mi giywakna, adier anawinj ywakgi; 24 kendo mirima nomaka kodu mi ananegu gi ligangla, kendo mondeu nobed mond liete to nyithindu nobed nyithi kiye. 25 “Ka nitie jachan e kind joga to ihole pesa, kik ikwaye ohala moro e wiye kaka joholo timoga. 26 “Ka ng’ato osingoni lawe nikech en gi gopi, onego iduokne lawno ka pok chieng’ opodho. 27 Nimar mano kende e gima oumorego. Ka ok iduokonego, ang’o mobiro umorego sa monindo? Koywakna, adier abiro winje, nimar ang’won. 28 “Kik iyany Nyasaye kata jatelo moro amora e ogandau. 29 “Kik udek ma ok ugolona chiwo kuom chambu, kata divai, kata mo ma un-go mogundho. Onego uchiwna yawuotu duto makayo. 30 Ruedhi kod rombe bende uchiwna. Gibiro bet gi minegi kuom ndalo abiriyo, to chieng’ mar aboro unuchiwnagi. 31 “Nyaka ubed oganda maler. Omiyo, kik ucham ring gimoro amora ma le onego e bungu. Witeuru ne guogi.

Kata, “wuon-gino.”
Shekel achiel romre gi gram 11.4. Som Apendiks B14.
Kata, “yiend kudho.”
Nenore ni mae en kwelo ma ng’at ma pidho chiayeno ne nyalo geng’o to ne ok otimo kamano.


^ (Wuok 23:1-24:18) “Kik iland wach ma ok adier. Kik ikony jaketho kuom bedo janeno ma jamiriambo. 2 Kik itim gima rach mana nikech ji mang’eny timo, kendo kik iketh bura nikech idok kor ji mang’eny. 3 Bed ja ratiro kata mana e buch jachan. 4 “Kineno ka dher jasiki kata pundane orwenyo, ne ni iduoke ne wuon-go. 5 Ka punda mar ng’at ma mon kodi ogore piny gi osigo, kik ikale akala. Nyaka ikony wuon-go chunge. 6 “Kik uketh buch jachan sa ma iyale. 7 “Kik udonj ne ng’ato gi miriambo, kendo kik umi ong’ad buch tho ne ng’at ma onge ketho, nimar ok nakwan jaketho ka ng’at makare. 8 “Kik ikaw asoya nikech asoya umo wang’ ji, kendo onyalo miyo jo makare olok wechegi. 9 “Kik usand jodak nimar un uwegi ung’eyo kaka ngima jodak chalo, nikech ne un jodak e piny Misri. 10 “Unupur puotheu kendo unuka cham kuom higni auchiel. 11 To e higa mar abiriyo, puotheu onego onind ma ok opurgi. Jochan manie kindu biro chamo gik molothie, to modong’ le me bungu biro chamo. Kamano e kaka ubiro timo ne puotheu mag mzabibu kod mag zeituni. 12 “Ti tijeni kuom ndalo auchiel; to e odiechieng’ mar abiriyo kik iti, mondo ruadhi gi pundani gi misumbani kod jadak oyudie thuolo mar yueyo. 13 “Neuru ni utimo duto ma asenyisou kendo kik uluong nyinge nyiseche mamoko; kik winj nyingego e dhou. 14 “Nutimna sawo didek e higa. 15 Unutim Sap Makate ma Ok Oketie Thowi. Unucham makate ma ok oketie thowi kuom ndalo abiriyo e kinde moketi e dwe mar Abib* mana kaka asechikou, nimar mano e kinde ma ne uwuokie Misri. To ng’ato kik bi e nyima gi lwete nono. 16 Bende, nutim Sap Keyo* mag cham mokwongo mukayo, kendo sa ma uchoko gik musekayo e giko higa, unutim Sawo mar Choko.* 17 Didek e higa, chwo duto onego obi e nyim Jehova, Ruoth madier. 18 “Kik uchiw remb chiaye gi gima oketie thowi. Kendo bor mar chiaye motimnago misango e sawo moro amora kik dong’ nyaka piny ru. 19 “Nyaka uter cham mukwongo kayo kendo mabeyo moloyo e od Jehova Nyasachu. “Kik uted ring nyadiel e chag min-gi. 20 “Aoro malaika mondo oritu kotelonu nyaka ka ma aseikonu. 21 Winjuru dwonde kendo utim kaka ochikou. Kutamoru winje, ok obi weyonu kethou nikech oting’o nyinga. 22 To kuwinje mutimo duto ma achikou, anaked gi jowasiku kendo anakwed jo ma kwedou. 23 Nikech malaikana notelnu koterou e piny Jo-Amor, Jo-Hiti, Jo-Perizi, Jo-Kanaan, Jo-Hivi, kod Jo-Jebus, kendo natiekgi chuth. 24 Kik ukulru ne nyisechegi kata kik ulamgi, kendo kik uluw timbegi. To onego uketh nyisechegi kendo umuk sirnigi mag kite. 25 Tiuru mana ne Jehova Nyasachu kendo obiro guedhou gi chiemo kod pi. Bende, obiro golonu tuoche. 26 Ok unubed gi dhako ma iye wuok kata ma migumba, kendo anami udag ndalo mang’eny. 27 “Anami ji obed maluor kata ka pok uchopo, kendo anachoch ji duto ma dwaro kedo kodu, mi anami jowasiku oring oweu. 28 Anami chuny ji onyosre nikech un, kendo mano nomi Jo-Hivi, Jo-Kanaan, kod Jo-Hiti oring mi giwenu piny. 29 Ok abi gologi giduto e higa achiel di po ka piny odong’ nono mi le mag bungu omedore ma gihinyu. 30 To abiro gologi mos mos nyaka chop ubed mang’eny mukaw pinygi. 31 “Anaket tong’ mar pinyu chakre Nam Makwar nyaka nam mar Jo-Filistia kendo chakre e thim nyaka Aora;* nimar anachiw jo modak e pinyno e lwetu, kendo unuriembgi. 32 Kik utim singruok moro amora kodgi kata gi nyisechegi. 33 Kik gidag e pinyu, di po ka gimiyo ukethona. Ka po ni utiyo ne nyisechegi, mano biro bedonu obadho.” 
24 Eka Jehova nowacho ne Musa niya: “Bi ira e got gi Harun, gi Nadab, gi Abihu, kod jodong Israel 70, kendo ukulru ka pod un gi chien matin. 2 In kendi e ma nisud machiegni gi Jehova, to jomokogo kik sud machiegni, kendo Jo-Israel bende kik idh kodi.” 3 Eka Musa noduogo monyiso ji weche kod chike duto ma Jehova nonyise, kendo ji duto nodwoko niya: “Wayie timo gik moko duto ma Jehova osewacho.” 4 Omiyo, Musa nondiko piny weche duto ma Jehova nonyise. Ne omondo gokinyi mogero kendo mar misango e tiend got. Bende, nogero sirni 12 mochung’ ne dhoudi 12 mag Israel. 5 Bang’ mano, nooro yawuoyi ma Jo-Israel mi ne gigolo ne Jehova misengni miwang’o kendo ne gichiwo ruedhi kaka misengni mag kuwe. 6 Eka Musa nokawo nus mar remo moolo e bakunde, to remo modong’ nokiro e kendo mar misango. 7 Nokawo bug singruok ma osome ne ji gi dwol maduong’. Mi ne gidwoko kama: “Wayie winjo kendo timo gik moko duto ma Jehova osewacho.” 8 Mi Musa nokawo remo mokiro kuom ji kowacho niya: “Ma e remo mar singruok ma Jehova osetimo kodu nikech useyie gi weche duto ma osewachonu.” 9 Musa, gi Harun, gi Nadab, gi Abihu, kod jodong Israel 70 nodhi nyaka e got, 10 mi ne gineno Nyasach Israel. Ne ochung’ e wi gima chalo gi laru molos gi kite mag safir ma rieny ka polo. 11 Ne ok ohinyo jodong Israel ma ne oseyiergo. To ne gineno Nyasaye madier e fweny sa ma ne gichiemo kendo gimetho. 12 Eka Jehova nonyiso Musa niya: “Bi ira e wi got kendo ibed kanyo. Abiro miyi kite mopamore ma abiro ndikoe chike monego opuonj Jo-Israel.” 13 Eka Musa gi Joshua jakonyne nowuok, kae to Musa noidho got ma odhi ir Nyasaye madier. 14 To Musa nowacho ne jodongo ma ne ni kode kama: “Ritwauru kae nyaka waduogi. Harun gi Hur biro dong’ kodu kendo ng’at ma nigi wach moro, oternegi.” 15 Eka Musa noidho got sa ma bor polo ne imo godno. 16 Duong’ mar Jehova Nyasaye nosiko e Got Sinai, kendo bor polo noimo got kuom ndalo auchiel. E odiechieng’ mar abiriyo, Nyasaye noluongo Musa gi e bor polono. 17 E wang’ Jo-Israel, duong’ mar Jehova ne chalonegi ka mach maduong’ ma liel e wi got. 18 Eka Musa nodonjo e bor polono modhi nyaka e wi got, kendo nobet kuno ndalo 40 odiechieng’ gotieno.

Som Apendiks B15.
Ma bende ong’ere kaka Sap Jumbe, kata Pentekost.
Ma bende iluongo ni Sap Kiche.
Tiende ni, Aora Yufrate.


^ (Wuok 25:1-26:37) Bang’e, Jehova nowacho ne Musa niya: 2 “Nyis Jo-Israel ni gikelna chiwo. Inichokna chiwogo kuom ng’ato ka ng’ato ma chunye ohero. 3 Chiwo mibiro chokona kuom ji gin: dhahabu, fedha, mula, 4 usi ma rambulu, usi ma rajamna, usi makwar, usi motegno mar kitani, yie diek, 5 piende yimbe molok makwar, piende mayom,* bepe mag yiend shita, 6 mo miolo e teyini, balsam milosogo mor wir, kod ubani mang’we mamit, 7 kite miluongo ni oniks, gi kite mamoko monego oket e efod* kod e ofuko mar akor. 8 Kendo ginigerna ka maler* mi anadag kodgi. 9 Unuger ka malerno, tiende ni hema mar lamo Nyasaye, kaachiel gi gigene duto kuluwo kaka ananyisu. 10 “Unulos sanduk ma borne romo bede* ariyo gi nus, lachne bat achiel gi nus, to tutne bat achiel gi nus. Unulose kutiyo gi bepe mag yiend shita. 11 Unumwon iye gi oko gi dhahabu lilo, kendo unulos maridadi mar dhahabu molworo dho sandugno. 12 Unulos ring’ ang’wen mag dhahabu kendo uketgi e wi tielo ang’wen mag sandugno, ring’ ariyo e bathe konchiel to ring’ ariyo e bathe komachielo. 13 To unulos ludhe mag yiend shita kendo unumwon-gi gi dhahabu. 14 Unuso ludhego e ring’ manie bethe Sanduk koni gi koni mondo uting’ego. 15 Ok onego ogol ludhego e ring’ mag Sandugno; gisik mana kanyo. 16 E i Sandugno, unuketie kite mopamore moting’o chikena* ma abiro miyou. 17 “Unulos raum ma borne bede* ariyo gi nus, to lachne bat achiel gi nus. Unulose gi dhahabu lilo. 18 Unuthedh dhahabu mondo ulosgo kido ariyo mag jokerubi e raum koni gi koni. 19 Kerubi achiel nobed e dho raum konchiel, to machielo nobed komachielo. 20 Unulos jokerubigo ka giyaro buombegi malo e wi raum, kendo ka ging’iyore. Onego gichom wengegi e raum. 21 Raumno en mar Sanduk. To e i Sandugno, unuketie kite mopamore moting’o chikena* ma abiro miyou. 22 Abiro fwenyorani e wi raum kanyo mi anawuo kodi. Kendo ka an e kind jokerubi ariyo manie wi sandug Chik* kanyo, ananyisi weche duto ma achiko Jo-Israel mondo oluw. 23 “Bende, unulos mesa ma borne bede* ariyo, lachne bat achiel, to borne kadhi malo bat achiel gi nus. Unulose kutiyo gi bepe mag yiend shita. 24 Unumwone gi dhahabu lilo kendo unulosne maridadi mar dhahabu molworo dhoge. 25 Unulos rageng’ molworo dho mesa, ma lachne en lith lwedo ang’wen* kama, kendo riak rageng’no duto nobed gi maridadi mar dhahabu. 26 Unulos ring’ ang’wen mag dhahabu kendo uketgi e konde ang’wen ka ma ochomie tiende mesano. 27 Ring’ ang’wen ma ibiro soyie ludhe miting’ogo mesa onego obed machiegni gi rageng’. 28 Unulos ludhe mag yiend shita kendo unumwon-gi gi dhahabu. Uti kodgi e ting’o mesano. 29 “Bende unulosne sende, okombe, njagi, gi bakunde ma ibiro tigo e golo chiwo miolo. Unulosgi gi dhahabu lilo. 30 To makate miketo e nyima nyaka bed e mesano ndalo duto. 31 “Unulos gir chungo taya mar dhahabu. Unuthedhe gi dhahabu lilo. Tiende, kore, bedene, maupene, thiepene, kod obokene, ok onego olos yorgi. 32 Nobed gi bede auchiel, adek e bathe konchiel to adek e bathe komachielo. 33 Bede adek man konchiel nobed gi maupe adek adek ma chal gi maupe mag lozi, to komachielo bende kamano. Bat ka bat nobed gi maupene, thiepene, kod obokene. Unuket maua, kae to uluwe gi thiepene, eka uket obokene. Mano e kaka bede auchiel mag gir chungo tayano nobedi. 34 Kor gir chungo tayano onego obed gi maupe ang’wen ma chal gi maupe mag lozi, gi thiepe ang’wen, kod oboke ang’wen. Unuket maua, kae to uluwe gi thiepene, eka unuket obokene. 35 Thiewo achiel manie kor gir chungo tayano onego obed e bwo bede ariyo mokwongo mong’iyore. Utim kamano gi bede ariyo ariyo mamokogo bende. 36 Thiepe gi bedego kod gir chungo tayano duto ne gin gimoro achiel mothedh gi dhahabu lilo. 37 Bende, unulosne teyini abiriyo ma biro liel ka menyo nyim ka ma ichungee. 38 Gige simo taya kod gik miting’ogo mach onego olos gi dhahabu lilo. 39 Onego olos gir chungo tayano kaachiel gi gik mamokogo duto kitiyo gi talanta* achiel mar dhahabu lilo. 40 Ne ni ilosogi mana kaka asenyisi e got kae. 
26 “Unuger hema kutiyo gi lewni apar molos gi usi mar kitani momin motegno, gi usi ma rambulu, gi usi ma rajamna, kod usi makwar. Unutwang’ kit jokerubi e lewnigo. 2 Bor law ka law onego obed bede* 28, to lachgi bede 4. Lewnigo duto onego obed ma romre. 3 Abich kuomgi noriw mondo gilos law achiel maduong’, to abich mamokogo bende noriw yorgi mondo gilos law machielo maduong’. 4 Unutwang’ luks kutiyo gi usi ma rambulu e dir lewni ariyo madongogo ka ma ibiro riwgigo. 5 Law ka law nobed gi luks 50 miriwogigo, kendo luksgo onego ong’ire. 6 Unulos ramekni 50 mag dhahabu miriwogo lewni ariyo madongogo mondo hema obed law achiel. 7 “Bende, unulos lewni 11 mag yie diek miumogo hemano. 8 Bor mar law ka law onego obed bede* 30 to lachgi bede 4. Onego gibed ma romre kargi 11 duto. 9 Unuriw lewni abich mondo gilos law achiel maduong’, to auchiel mamokogo bende uriw yorgi. Uban law mar auchiel mogikno mondo nusne odong’ koliero e nyim hema. 10 Unutwang’ luks 50 e dir lewni ariyo madongogo ka ma ibiro riwgigo. 11 Unulos ramekni 50 mag mula kendo urwakgi e luks moselosnegi mondo giriw lewni ariyo madongogo obed law achiel. 12 Law molos gi yie diek biro liero koyombo law kitani mayom. Nus mare biro liero koumo tok hema. 13 To bathe modong’ biro liero koumo bath hema koni gi koni koyombo law kitani gi bat achiel. 14 “Bende, unuti gi piende yimbe molok gi rangi makwar mondo ulosgo law umo hemano, kae to uluow piende mayom kuome.* 15 “Unulos frembe mag hema kutiyo gi bepe moriere mag yiend shita. 16 Bor mar frem ka frem nobed bede* apar ka dhi malo, to lach mar moro ka moro nobed bat achiel gi nus. 17 Unuchom tielo ariyo e frem ka frem ka gin e lain achiel. Mano e kaka nulos frembe duto mag hemano. 18 Unulos frembe 20 mibiro ket e bath hema mochomo yo milambo. 19 “Unulos rachungi* 40 mag fedha ma frembe 20 biro chung’ie. Ibiro chung frem ka frem e rachungi ariyo nikech frem ka frem nigi tielo ariyo, kendo utim kamano gi frembe mamoko duto bende. 20 Unulos frembe 20 mibiro ket e bath hema mochomo yo nyandwat, 21 kendo ulos rachungi* 40 mag fedha michungoe frembego. Ibiro chung frem ka frem e rachungi ariyo nikech frem ka frem nigi tielo ariyo, kendo utim kamano gi frembe mamoko duto bende. 22 Unulos frembe auchiel mibiro tigo e gero tok hema mochomo yo podho chieng’. 23 Unulos frembe ariyo ma ibiro ket e konde ariyo mag tok hema. 24 Onego oriw frembe ariyogo koa piny nyaka malo e ring’ mokwongo. Frembe ariyo mamoko bende onego otimnegi kamano, mi giduto ginilos konde ariyo mag hema. 25 Kamano ginibed frembe aboro kod rachungi* 16 mag fedha michungoe frembego. Ibiro chung frem ka frem e rachungi* ariyo nikech frem ka frem nigi tielo ariyo, kendo utim kamano gi frembe mamoko duto bende. 26 “Unulos ludhe mag yiend shita mibiro ket ariwa. Ludhe abich nobed mag frembe manie bath hema konchiel, 27 ludhe abich ne frembe man e bath hema komachielo, kendo ludhe abich ne frembe man e tok hema mochomo yo podho chieng’. 28 Luth miriwo e dier frembego onego oa tung’ konchiel nyaka tung’ komachielo. 29 “Unumwon frembego gi dhahabu, kendo ulosnegi ring’ mag dhahabu misoyoe ludhego, to ludhego bende unumwonie dhahabu. 30 Unuger hemano kuluwo kaka asenyisi e got kae. 31 “Unulos pasia gi usi ma rambulu, gi usi ma rajamna, gi usi makwar, kod usi mar kitani momin motegno. Unutwang’ kit jokerubi e pasiano. 32 Unung’aw pasiano e sirni ang’wen mag yiend shita momwon gi dhahabu. Ralier manie sirnigo bende nobed mag dhahabu. Sirnigo biro chung’ e rachungi* ang’wen mag fedha. 33 Unung’aw pasiano e ramekni moriwo law hema, kae to urwak sandug Chik* e iye. Pasiano e ma biro pogo Ka Maler gi Ka Maler Moloyo. 34 Ubiro umo sandug Chik* gi raumne ka en Ka Maler Moloyo. 35 “Unuket mesa yo nyandwat oko mar pasia, to gir chungo taya unuket yo milambo kochomore gi mesa. 36 Unutwang’ pasia ma geng’o dho hema kutiyo gi usi ma rambulu, usi ma rajamna, usi makwar, kod usi mar kitani momin motegno. 37 Ubiro loso sirni abich mag yiend shita momwon gi dhahabu mibiro ng’awie pasiano. Ralier manie sirnigo nobed mag dhahabu, kendo unulos rachungi* abich mag mula ma sirnigo chung’ie.

Pien le moro machal gi nduklu.
Nenore ni mae ne en law machal gi apron kama.
Kata, “sang’tuari.” Som Tiend Weche.
Bat achiel ne romre gi sentimita 44.5 (inj 17.5). Som Apendiks B14.
Kata, “kite ma chiwo neno.”
Bat achiel ne romre gi sentimita 44.5 (inj 17.5). Som Apendiks B14.
Kata, “kite ma chiwo neno.”
Ma en sanduk moting’o kite ma chiwo neno.
Bat achiel ne romre gi sentimita 44.5 (inj 17.5). Som Apendiks B14.
Lith lwedo ang’wen ne romre gi sentimita 7.4 (inj 2.9). Som Apendiks B14.
Talanta achiel ne romre gi kilo 34.2. Som Apendiks B14.
Bat achiel ne romre gi sentimita 44.5 (inj 17.5). Som Apendiks B14.
Bat achiel ne romre gi sentimita 44.5 (inj 17.5). Som Apendiks B14.
Pien le moro machal gi nduklu.
Bat achiel ne romre gi sentimita 44.5 (inj 17.5). Som Apendiks B14.
Magi ne gin gik ma nigi buche ma sirni kata frembe ne chung’ie.
Magi ne gin gik ma nigi buche ma sirni kata frembe ne chung’ie.
Magi ne gin gik ma nigi buche ma sirni kata frembe ne chung’ie.
Magi ne gin gik ma nigi buche ma sirni kata frembe ne chung’ie.
Magi ne gin gik ma nigi buche ma sirni kata frembe ne chung’ie.
Ma en sanduk moting’o kite ma chiwo neno.
Ma en sanduk moting’o kite ma chiwo neno.
Magi ne gin gik ma nigi buche ma sirni kata frembe ne chung’ie.


^ (Wuok 27:1-28:43) “Unulos kendo mar misango kutiyo gi bepe mag yiend shita. Borne nobed bede* abich to lachne bende bede abich. To borne ka dhi malo onego obed bede adek. 2 Unulos tunge e konde ang’wen mag kendo mar misangono, kae to umwon kendono gi mula. 3 Unulos ndope miting’ogo buch kendo, kaachiel gi opewni, bakunde, uma michuoyogo ring’o, kod gige ting’o mach. Unulos gigo duto gi mula. 4 Unulos ne kendono sing’enge mar mula, kendo unuket ring’ molos gi mula e kondene ang’wen. 5 Unuket sing’engeno e bwo rageng’ molworo dho kendo mondo obed mana e kor kendono. 6 Unulos ludhe mag yiend shita ne kendono, kendo unumwon-gi gi mula. 7 Ibiro so ludhego e ring’ manie bath kendo koni gi koni mondo oting’ego. 8 Unulos i kendono obed thuolo mana kaka i sanduk, kendo ulose mana kaka Nyasaye nosenyisi e got. 9 “Unulos laru ne hema mar lamo Nyasaye. Laru mochomo yo milambo nobed gi pasia ma borne en bede* 100 molos gi usi mar kitani momin motegno. 10 Enobed gi sirni 20 kod rachungi* 20 mag mula michungoe sirnigo. Ralier miguro e sirnigo kod gik miriwogigo gin mag fedha. 11 To bor mar pasia mochomo yo nyandwat nobed bede 100, kendo nobed gi sirni 20, gi rachungi* 20 mag mula, kendo nobed gi ralier mag fedha kod gik miriwogo sirni. 12 Laru mochomo yo podho chieng’ nobed gi pasia ma borne bede* 50. Unulos ne pasiano sirni apar gi rachungi* apar ma sirnigo chung’ie. 13 Lach mar laru mochomo yo wuok chieng’ nobed bede 50. 14 Unulier pasia ma borne en bede 15 e bath laru konchiel, kendo unulosne sirni adek kod rachungi* adek ma sirnigo chung’ie. 15 To komachielo, unulier pasia ma borne en bede 15 kendo unulos sirni adek kod rachungi* adek ma sirnigo chung’ie. 16 “E dho rangach, unuket nanga ma borne bede* 20. Unutwang’e gi usi ma rambulu, usi ma rajamna, usi makwar, kod usi mar kitani momin motegno, kendo ulosne sirni ang’wen kod rachungi* ang’wen ma gichung’ie. 17 Sirni duto molworo laru biro bedo gi gik miriwogigo molos gi fedha kod ralier mag fedha, to rachungi* ma sirnigo chung’ie nolos gi mula. 18 Bor mar laru nobed bede* 100, lachne bede 50, to bor mar pasia ka dhi malo nobed bede 5. Nolwor laruno gi pasia molos gi usi mar kitani momin motegno, kendo rachungi* michungoe sirni nobed mag mula. 19 Gik moko duto mitiyogo e hema kod loye migurogo hema gi loye mitiyogo e laru onego obed mag mula. 20 “Inichik Jo-Israel mondo gikel mo maliw mar zeituni mibiro ol e teyini mondo giliel pile. 21 Teyinigo nobed e hema mar romo gi yo ka oko mar pasia machiegni gi sandug Chik.* Harun gi yawuote onego one ni teyinigo liel chakre odhiambo nyaka okinyi e nyim Jehova. Chikni omako Jo-Israel gi nyikwagi duto nyaka chieng’. 
28 “Kuom oganda Jo-Israel, kaw Harun owadu gi yawuote ma gin Nadab, Abihu, Eleazar, kod Ithamar mondo iketgi gibedna jodolo. 2 Los ne Harun owadu lep dolo,* mondo lewnigo omiye duong’ gi ber. 3 Nyis jotich duto molony ma asemiyo rieko ni gilos ne Harun lewni mibiro pwodhego mondo obedna jadolo. 4 “Magi e lewni ma gibiro loso: ofuko mar akor, efod,* kandho ma onge bade, kandho ma chek chek, kilemba, kod msip. Ginilos lep dologo ne Harun owadu gi yawuote mondo gitinago kaka jodolo. 5 Jotich molonygo biro tiyo gi dhahabu, usi ma rambulu, usi ma rajamna, gi usi makwar, kod usi motegno mar kitani. 6 “Ginilos efod* mar dhahabu ka gitwang’e gi usi ma rambulu, usi ma rajamna, usi makwar, kod usi mar kitani momin motegno. 7 Efod nolos gi lewni ariyo moriw e gok koni gi koni. 8 Msip motwang’ e efod mondo otueyego bende onego olos gi gik molosgo efod ma gin: dhahabu, usi ma rambulu, usi ma rajamna, usi makwar, kod usi mar kitani momin motegno. 9 “Inikaw kite ariyo mag oniks mondo indikie nying yawuot Israel. 10 Inindik nyinge auchiel e kidi achiel, to auchiel modong’ indik e kidi machielo, chakre gi wuoyi maduong’ nyaka matin. 11 Ng’at molony e loso muhuri e ma biro ndiko nyinge yawuot Israel e kite ariyogo. Kae to uket kitego e pado mag dhahabu. 12 Iniket kite ariyogo ka miriwogo lewni ariyo mag efod* mondo gibed kite mag rapar ne Jo-Israel, kendo Harun nyaka ting’ nyingego e goke kaka rapar sa ma obiro e nyim Jehova. 13 Inilos pado mag dhahabu misoyoe kitego, 14 kendo inilos tonde ariyo momin kitiyo gi dhahabu lilo, mi initudgi e padogo. 15 “Jatweng’o molony onego olos ofuko mar akor ma iting’ogo gik ma nyiso buche ma Nyasaye ong’ado. Onego olose kitiyo gi gik milosogo efod,* ma gin dhahabu, usi ma rambulu, usi ma rajamna, usi makwar, kod usi mar kitani momin motegno. 16 Onego obed law ma borne gi lachne romre, kendo ma koban diriyo to borne bedo sentimita 22* to lachne bende kamano. 17 Inichan kuome lainde ang’wen mag kite. E lain mokwongo, iniket kite miluongo ni rubi, topaz, gi emerald. 18 E lain mar ariyo, iniket kite mag tarkois, safir, kod jaspa. 19 E lain mar adek, iniket kite mag leshem, agat, kod amethust. 20 To e lain mar ang’wen, iniket kite mag krisolait, oniks, gi jade. Onego osogi e pado mag dhahabu. 21 Kitego biro chung’ ne dhoudi 12 mag Israel. Kitego nondikie nying dhoudi apar gariyogo. Ibiro ndikgi mana kaka indiko muhuri ka kidi ka kidi indikoe nying dhoot achiel. 22 “Unulos tonde momin kitiyo gi dhahabu lilo mibiro ket e ofuko mar akor. 23 Unulos ring’ ariyo mag dhahabu kendo unuketgi e konde ariyo ma malo mag ofuko mar akor. 24 Unutue tonde ariyo e ring’ ariyo man e konde ariyo ma malo mag ofuko mar akor, tol achiel konchiel to tol machielo komachielo. 25 To dho tonde ka modong’ uso e pado ariyo mag dhahabu manie gok efod. Onego gimakre gi lewni ariyo mag efod* gi ka nyime. 26 Unulos ring’ ariyo mag dhahabu kendo unuketgi e konde ariyo ma piny mag ofuko mar akor gi ka iye mochomore gi efod. 27 Unulos ring’ ariyo mamoko mag dhahabu e nyim efod gi yo ka mwalo, machiegni gi ka ma lewni ariyo mag efod riworego. Ginibed malo mar msip motwang’ e efod. 28 Unutue ofukono gi tol ma rambulu mondo omok motegno. Unuso tol e ring’ mag ofukono kae to utude e ring’ mag efod. Ofuko mar akorno onego obed e wi msip. 29 “Sa ma Harun donjo Ka Maler, nyinge yawuot Israel man e ofuko ming’eyogo weche ma Nyasaye ong’ado onego obed e kore. Nyingego nobed kaka rapar kinde duto e nyim Jehova. 30 Unuket Urim gi Thumim* e ofuko mar akorno, kendo nyaka gibed e kor Harun sa ma obiro e nyim Jehova. Omiyo, samoro amora ma Harun odhi e nyim Jehova, gik ming’eyogo weche ma Nyasaye ong’ado kuom Jo-Israel nobed e kore. 31 “Unulos kandho ma onge bade mirwako e bwo efod.* Unulos kandhono kutiyo gi usi ma rambulu lilo. 32 Onego otwang’ ng’ute motegno ma ok nyal yiech. Onego otwang’e kaka iloso ng’ut law akor mar lweny. 33 Unulos olembe ma chalo gi komamanga kutiyo gi usi ma rambulu, gi usi ma rajamna, kod usi makwar. Unutwang’gi ka gilworo riak kandhono, kendo unuket olang’ matindo tindo mag dhahabu e kindgi. 34 Ka uketo olang’ achiel, uluwe gi komamanga, kamano kamano nyaka ulwor riak kandhono duto. 35 Harun nyaka rwak kandhono sa ma otiyo tij dolo, kendo dwond olang’go nowinjre sa ma odonjo ka maler e nyim Jehova kod sa ma owuok, nono to obiro tho. 36 “Unulos osimbo maler ma nyilni kutiyo gi dhahabu lilo, kendo undike kaka indikoga muhuri. Undik kama: ‘Ler en mar Jehova.’ 37 Ka uselose, unutueye e kilemba kutiyo gi tol ma rambulu, kendo enosik e nyim kilemba makendeno. 38 Enobed e lela wang’ Harun. Kendo ka ng’ato otimo richo gi chiwo mowal ma Jo-Israel osegolo kaka mich maler ne Nyasaye, richono nokwan e wi Harun. Gima opamoreno onego osik e lela wang’ Harun kinde duto, mondo Jehova oyie gi Jo-Israel. 39 “Unutwang’ kandho mar usi motegno mar kitani ma chek chek, kendo unulos kilemba makende kutiyo gi usi motegno mar kitani, kendo unutwang’ msip. 40 “Bende, unulos ne yawuot Harun kandho, msibe, kod kilemba ma gibiro rwako mondo omigi duong’ gi ber. 41 Inirwak ne Harun owadu kandho, to yawuote bende inirwaknegi kendhe, kendo iniwirgi gi mo mondo iketgi e tich maler, mi ipwodhgi mondo gitina kaka jodolo. 42 Inilosnegi onyasa mar law kitani mondo giumgo duggi, kendo gibed onyese ma chopo e bembegi. 43 Harun gi yawuote onego orwak gigi sa asaya ma gibiro e hema mar romo kata sa ma gidhi ka maler mondo giti e kendo mar misango. Ka ok gitimo kamano to en richo kendo gibiro tho. Chikni omako Harun gi nyikwaye nyaka chieng’.

^ (Wuok 29:1-30:38) “Sa ma iwalo Harun gi yawuote mondo gibedna jodolo, tim kama: Kaw nyaruath gi yimbe ariyo ma onge mbala. 2 Bende, ikaw makate ma ok oketie thowi, gi makate molworore ma nigi bur e diergi modwal gi mo kendo ok oketie thowi, kod makate mopamore mowirie mo to ok oketie thowi. Unulos makatego duto kutiyo gi mok ngano mayom, 3 mi unuketgi e okapu, kendo ukelnagi gi nyaruath kod yimbe ariyoka. 4 “Inikel Harun gi yawuote e dho hema mar romo, kendo inichikgi mondo gilwokre* gi pi. 5 Eka inikaw lewnika mondo irwak ne Harun. Inirwakne kandho ma bade bor, gi kandho ma onge bade, gi efod,* gi ofuko mar akor, kendo inituene msip mar efod e nungone. 6 Inituene kilemba e wiye, kendo iniketne osimbo maler molos gi dhahabucha e kilembano; 7 kendo ikaw mor wir iol e wiye mondo iwalego. 8 “Bang’ mano, inikel yawuote kendo irwaknegi kandhoka, 9 mi initue ne Harun gi yawuotego msibe, kendo inirwaknegi kilemba; gin e ma ginibedna jodolo kinde duto. Mano e kaka iniket Harun gi yawuote e tij dolo. 10 “Koro inikel nyaruath e nyim hema mar romo, kendo Harun gi yawuote noket lwetegi e wi ruadhno. 11 Iniyang’e e nyim Jehova, mana e dho hema mar romo kanyo. 12 Inilut lith lweti e remb ruadhno kendo imien remono e tunge kendo mar misango, kae to iniol remo modong’ duto e tiend kendono. 13 Eka inikaw boche duto moumo nyimbich, gi boche manie chuny, kendo inikaw nyiroke ariyo kod bochegi, kae to iniwang’gi e kendo mar misango mondo gigol yiro. 14 To ring ruadhno, gi piene, kod owuoche, iniwang’ oko mar kambi. Nikech en misango migolo nikech richo. 15 “Eka inikaw yim achiel, kendo Harun gi yawuote noket lwetegi e wiye. 16 Iniyang’e, mi inikir rembe e bethe kendo mar misango. 17 Inipoge lemo lemo, kendo ilwok nyimbiyene kod tiendene, kae to ichok lemogo kaachiel gi wiye. 18 Iniwang’ yimno duto e kendo mondo ogol yiro. Mano en misango miwang’o ne Jehova, ma golone suya mamit. En misango miwang’o ne Jehova e mach. 19 “Bang’ mano, inikaw yim machielo, kendo Harun gi yawuote noket lwetegi e wiye. 20 Iniyang’e, kendo inimien rembe e it Harun ma korachwich gi it yawuote ma korachwich. Kendo inimien remo e lith lwetegi mathuon ma korachwich, gi lith tiendegi mathuon ma korachwich, kendo inikir remo e bethe kendo mar misango. 21 Kae to ikaw remo moko manie kendo mar misango kod mor wir mondo ikirgi kuom Harun gi yawuote, kendo ikirgi e lepgi bende mondo Harun gi yawuote kaachiel gi lepgi obed maler. 22 “Eka ikaw boche mag yimno, gi sembene, gi boche moumo nyimbiyene, gi boche mag chunye, gi nyirokene ariyo gi bochegi, kod tiende ma korachwich, nikech en yim michiwo sa ma iwalo ng’ato ne tich maler. 23 Bende, ikaw makate ma ok oketie thowi e okapu manie nyim Jehova; achiel molworore, achiel mowirie mo ma nigi bur e diere, kod achiel mopamore. 24 lniketgi giduto e lwet Harun gi yawuote, kendo ifwagi koni gi koni kaka chiwo mifwayo e nyim Jehova. 25 Eka inikaw makatego e lwetgi, mi iniwang’gi e kendo mar misango kaachiel gi misango miwang’o mondo gigol ne Jehova suya mamit. Gin misengni miwang’o ne Jehova e mach. 26 “Kendo inikaw agoko mar yim miwalogo Harun ne tich maler kae to ifwaye koni gi koni e nyim Jehova, mi nobed lemo mari. 27 Inipwodh chiwo mifwayo mar yim ma en agoko gi tielo man kuome. Nikawe koa e yim mar misango ma ne ochiw kiwalo Harun gi yawuote. 28 Lemono nobed mar Harun gi yawuote kinde duto nimar en lemo mowal ma Jo-Israel miyo jodolo. En lemo mowal ma gichiwo ne Jehova koa kuom misengnigi mag kuwe. 29 “Lep Harun mag dolo biro dong’ ne yawuote ma biro kawo kare. Ginirwakgi sa ma iwirogi gi mo mondo gibed jodolo. 30 Wuode ma biro kawo kare norwakgi kuom ndalo abiriyo sa ma odonjo mondo oti ka maler e hema mar romo. 31 “Inikaw yim miwalogo ng’ato ne tich maler, kendo inichwak ringe ka maler. 32 Harun gi yawuote biro chamo ring’ono gi makate me okapu e dho hema mar romo. 33 Ginicham gik ma nochiw kaka misengni mag richogi ka ne iketogi jodolo kendo ka ne ipwodhogi. Ng’at ma ok ja dhood Harun ok onego ochamgi nikech gin gik mowal. 34 Ka po ni ring’o kata makate ma nomigi kiwalogi odong’ nyaka okinyi, onego owang’gi gi mach. Kik chamgi nimar gin gik mowal. 35 “Mano e kaka initim ne Harun gi yawuote kiluwo duto ma asechiki. Ibiro pwodhogi kuom ndalo abiriyo mondo gibed jodolo. 36 Odiechieng’ kodiechieng’ inichiw ruath kaka misango mar richo. Kuom timo kamano, inipwodh kendo mar misango bende. Kendo inikir mo e kendono mondo iwale ne tij Nyasaye. 37 Unuchiw misengni mag pwodho kendono kuom ndalo abiriyo mondo kendono obed maler moloyo. Ng’at ma mulo kendono onego obed maler. 38 “Magi e gik mubiro chiwo e kendono pile ka pile. Ginibed yimbe ariyo ma hikgi achiel-achiel. 39 Unuchiw yim achiel gokinyi, to machielo unuchiw godhiambo.* 40 Sa ma uchiwo yim mokwongo, unuchiwe kaachiel gi efa* achiel kuom apar mar mogo mayom moruw gi mo maliw moromo hin* akwota; gi hin akwota mar divai mag chiwo miolo. 41 Ubiro chiwo yim machielono godhiambo.* Unuchiwe gi mogo gi divai mag chiwo miolo kaka notim gokinyi. Ubiro chiwe kaka misango miwang’o ne Jehova mondo ogolne suya mamit. 42 Kinde duto ibiro gol misango miwang’ono e dho hema mar romo e nyim Jehova kuom tiengeu duto. Kanyo e ma abiro fwenyoranue kendo wuoyoe kodi. 43 “Abiro fwenyora ne Jo-Israel kanyo, kendo duong’na nomi kanyo obed maler. 44 Abiro pwodho hema mar romo kod kendo mar misango, kendo anapwodh Harun gi yawuote mondo gitina kaka jodolo. 45 Anadag gi Jo-Israel, kendo anabed Nyasachgi. 46 Eka gining’e ni an e Jehova Nyasachgi, ma nogologi e piny Misri mondo adag kodgi. An e Jehova Nyasachgi. 
30 “Inilos kendo mar wang’o ubani kitiyo gi bepe mag yiend shita. 2 Borne gi lachne onego obed bat* achiel-achiel, to tutne onego obed bede ariyo. Ok unulos tungene yore. 3 Inimwon wiye, bethene duto, kod tungene kitiyo gi dhahabu lilo; kendo inilosne maridadi mar dhahabu kolworo dhoge. 4 Inilosne bende ring’ ang’wen mag dhahabu, ariyo konchiel to ariyo komachielo. Ring’ ang’wen-go nobed e bwo maridadino, kendo ibiro so ludhe miting’ogo kendono e ring’go. 5 Inilos ludhego kitiyo gi yiend shita, kendo inimwon-gi gi dhahabu. 6 Unuket kendono e nyim pasia man machiegni gi sandug Singruok.* Unukete e nyim raum manie sandugno ka ma abiro fwenyoranue. 7 “Harun biro wang’o ubani mang’we mamit e kendono sa ma oiko teyini okinyi kokinyi. 8 Bende, ka Harun moko teyinigo godhiambo,* obiroga wang’o ubani. Ubanino ibiro chiw pile ka pile e nyim Jehova kuom tiengeu duto. 9 Kik uwang’ ubani ma ok owinjore e kendono, kata misango miwang’o, kata chiwo mar cham, kata chiwo miolo. 10 Harun onego omien remb misango mar richo e tunge kendono mondo opwodhego. Onego otim kamano dichiel e higa kuom tiengeu duto. Kendono en gima ler ahinya e wang’ Jehova.” 11 Eka Jehova nowacho ne Musa niya: 12 “Kinde moro amora mukwanoe Jo-Israel mondo ung’e kwan-gi, moro ka moro kuomgi nyaka chiw ne Jehova gima owarogo ngimane. Onego gitim kamano mondo masira kik yudgi sa ma ikwanogi. 13 Jogo duto mokwan biro golo chiwo ma romo nus shekel* mopim gi rapim mar ka maler. Shekel achiel romre gi gera* 20. Gibiro chiwo nus shekel ne Jehova. 14 Ng’ato ka ng’ato mosekwan ma hike oromo 20 kata mokadho kanyo onego ogol chiwono ne Jehova. 15 Sa ma ji golo ne Jehova chiwo ma giwarogo ngimagi, jomwandu ok onego ochiw mokalo nus shekel,* to jodhier bende ok onego ochiw matin ne mano. 16 Inikaw pes fedha ma Jo-Israel ogolo kaka chiwo miwarogo ngimagi kendo inichiwgi ne tij Nyasaye mitimo e hema mar romo, mondo pesago obed gima Jehova parogo Jo-Israel.” 17 Jehova nomedo wacho ne Musa niya: 18 “Kaw mula ilosgo besen mar lwok, kendo ilos ne besendno gima ibiro chungee; inikete e kind hema mar romo kod kendo mar misango, kae to iol pi e besendno. 19 Harun gi yawuote biro lwoko lwetegi kod tiendegi kanyo. 20 Sa ma gidhi tiyo e hema mar romo kata gidhi golo ne Jehova chiwo miwang’o e kendo mar misango, onego gilwokre gi pi, nono to gibiro tho. 21 Onego gilwok lwetegi gi tiendegi mondo kik githo. Mano nobed chik momako Harun gi nyikwaye kuom tiengegi duto.” 22 Jehova nomedo wacho ne Musa kama: 23 “Bang’ mano, inikaw gik mang’we mamit moloyo ma gin: manemane mopoto kilo auchiel, dalasini kilo adek, ondago* kilo adek, 24 kod kasia kilo auchiel mopim gi gir pimo shekel mitiyogo ka maler, kaachiel gi hin* achiel mar mor zeituni. 25 Gigo e ma mondo ilosgo mor wir maler; onego oruwgi maber. Mano en mor wir maler mipwodhogo ng’ato ne tich mowal. 26 “Morno e ma ibiro pwodhgo hema mar romo gi sandug Chik,* 27 mesa gi gigene, gir chungo taya gi gigene, kendo mar wang’o ubani, 28 kendo mar wang’o misengni gi gigene te, kod besen gi gima ichungee. 29 Onego ipwodh gigo mondo gibed gik maler moloyo. Ng’at ma mulo gigo onego obed maler. 30 Ibiro tiyo gi mo e walo Harun gi yawuote mondo gitina kaka jodolo. 31 “Iniwach ne Jo-Israel niya, ‘Morni nobedna mor wir maler e tiengeu duto. 32 Ok onego oti kode e wiro ng’at machielo, kendo kik ulos mo moro amora machal kode. En mor wir maler, kendo nobednu kamano kinde duto. 33 Ng’at moloso mo machal kode kata ng’at motiyo kode e wiro jal ma ok owinjore, ng’atno nyaka negi.’” 34 Eka Jehova nonyiso Musa kama: “Kaw gik mang’we mamit ma luwogi kendo ipimgi ma romre. Inikaw sitakiti, onuka, galibena, kod ubani. 35 Initi kodgi e loso ubani. Onego oruwgi maber mi medie chumbi mondo gibed gik maler kendo mopwodhi. 36 Iniswag moko kuomgi mondo obed poda mayom. Kae to ikaw poda moko iket e nyim Sandug Chik* manie hema mar romo ka ma abiro fwenyoranue. Ubanino nobednu gima ler moloyo. 37 Kik ulos ubani ma kamano mondo utigo e yoreu uwegi. Onego ukawe kaka gima ler e nyim Jehova. 38 Ng’at moloso ubani ma kama ni mondo owinj mit suche nyaka negi.”

^ (Wuok 31:1-32:35) Jehova nomedo nyiso Musa kama: 2 “Aseyiero Bezalel wuod Uri ma wuod Hur ma ja dhood Juda, 3 abiro pong’e gi roho mara mondo obed gi rieko, gi lony, kod nyalo mar ng’eyo timo tije duto mag lwedo. 4 Abiro miye nyalo mar loso gik mothedh maber, olos gik dhahabu, gi fedha, kod mula, 5 ong’ado kite mi ochomgi maber, kendo olos gimoro amora mar bao. 6 Bende, aseketo Oholiab wuod Ahisamak ma ja dhood Dan mondo okonye. Abiro miyo jotich duto molony rieko mar loso gik moko duto ma asechiki. Gik monego olosgo gin: 7 hema mar romo, sandug Chik* kod raumne, gik moko duto mitiyogo e hema, 8 mesa gi gigene, gir chungo taya molos gi dhahabu lilo kod gigene duto, kendo mar wang’o ubani, 9 kendo mar wang’o misengni gi gigene duto, besen kod gima ichungee, 10 lewni motwang’ maber, lep dolo mag Harun gi lep dolo mag yawuote, 11 mor wir maler, kod ubani ma suyane mit mitiyogo ka maler. Ginitim gik moko duto ma asechiki.” 12 Jehova nomedo nyiso Musa kama: 13 “Nyis Jo-Israel niya, ‘Gima nyaka urit moloyo en sabato maga, nimar sabato en ranyisi me kinda kodu e tiengeu duto, mondo ung’e ni an Jehova, an e ma apwodhou. 14 Nyaka urit Sabato nikech en odiechieng’ maler. Ka ng’ato oketho chik sabato, nyaka nege. Ng’at motiyo tich moro amora chieng’no nyaka negi. 15 Oyienu tiyo kuom ndalo auchiel, to chieng’ mar abiriyo en sabato mar yueyo. En odiechieng’ maler e wang’ Jehova. Ng’at motiyo chieng’ Sabato, nyaka negi. 16 Jo-Israel nyaka rit Sabato; nyaka gimak chik Sabato kuom tiengegi duto. Mano en singruok mochwere e kinda kodgi. 17 En ranyisi mochwere e kinda kod Jo-Israel, nimar an Jehova, nachueyo polo gi piny kuom ndalo auchiel, to e odiechieng’ mar abiriyo, nayueyo.’” 18 Ka nosetieko wuoyo gi Musa e Got Sinai, nomiyo Musa kite ariyo mopamore moting’o chike* ma Nyasaye e ma nondiko gi lith lwete. 
32 Ka ji noneno ni Musa obudho ahinya e got, ne gichokore ir Harun mi ginyise kama: “Losnwa nyasaye ma nyalo telonwa nimar wakia gima otimore ne Musa, jal ma notelonwa ka wawuok e piny Misri.” 2 Harun nodwokogi niya: “Kelnauru stadi mag dhahabu manie it mondeu, gi yawuotu, kod e it nyiu.” 3 Omiyo, ji duto nogolo stadi mag dhahabu ma ne nie itgi mi giterogi ne Harun. 4 Nokawo dhahabugo molosogo sanamu mar nyaroya. Eka Jo-Israel nowacho niya: “Ma e Nyasachwa ma ne ogolowa e piny Misri.” 5 Ka ne Harun oneno kamano, nogero kendo mar misango e nyim nyaroyano mi nogoyo milome kowacho niya: “Kiny wanatim ne Jehova sawo.” 6 Omiyo, kinyne ne gimondo gokinyi mang’ich mi gichako golo misengni miwang’o kod misengni mag kuwe. Bang’ mano, ne gichiemo ma gimetho kendo ne gimor ahinya.   7 Jehova nowacho ne Musa niya: “Lor idhi piny, nikech jo ma ne igolo e piny Misri osedwanyore. 8 Giseweyo mapiyo yo ma ne achikogi ni giluw. Giseloso sanamu mar nyaroya kendo gikulorene. Gigolone misengni ka giwacho ni, ‘Ma e Nyasachwa ma ne ogolowa e piny Misri.’” 9 Jehova nomedo wacho ne Musa niya: “Aseneno ni tok Jo-Israelgi tek. 10 We aneggi nikech gisewang’o iya, mondo in e ma aketi ibed oganda maduong’ kargi.” 11 Eka Musa nosayo Jehova Nyasache kama: “Yaye, Jehova, ang’o momiyo mirima omaki gi jogi bang’ gologi e piny Misri kitiyo gi tekoni maduong’ kod lweti ma nigi teko? 12 Ka po ni itimo kamano, Jo-Misri biro wacho ni, ‘Nyasachgi nogologi Misri mondo otimnegi marach. Nodwaro negogi e gode mondo otiek kargi chuth e piny.’ Omiyo, kik mirima maki kodgi kendo yie ilok pachi kik ikelnegi masirano. 13 Par kaka ne ikuong’ori ne jotichni Ibrahim, Isaka, kod Israel ka ne iwacho ne moro ka moro kuomgi ni: ‘Anami kothi obed mang’eny kaka sulwe manie polo, kendo anamigi pinyni duto, mi pinyni nobed margi nyaka chieng’.’” 14 Kuom mano, Jehova noloko pache mi koro ne ok okelo ne joge masira ma nosewacho. 15 Musa nolor koa e got koting’o kite ariyo mopamore ma nigi chike* e lwete. Kitego nondik koni gi koni, ka nyimgi gi ka ng’egi. 16 Nyasaye e ma noloso kite mopamorego, kendo en e ma nondikogi. 17 Ka ne Joshua owinjo ka ji goyo koko, nowacho ne Musa niya: “Awinjo koko mar lweny e kambi.” 18 To Musa nodwoke niya: “Kokono ok en mar jo ma wer nikech gilocho e lweny, To bende ok en mar jo ma ywak nikech ologi e lweny; En koko ma opogore.” 19 Ka ne Musa ochopo machiegni gi kambi ma oneno nyaroya kendo neno ka ji miel, iye nowang’ matek mowito kitego piny e tiend got kendo kitego notore matindo tindo. 20 Nokawo nyaroya ma ne gilosono, mowang’e gi mach kendo ne orege modoko buru. Nokiro burugo e pi, mochiko Jo-Israel mondo omodh pigno. 21 Kae to Musa nopenjo Harun niya: “Ang’o ma jogi notimoni momiyo irwakogi e richo maduong’ kama?” 22 Harun nodwoke kama: “Ruodha, kik ibed gi mirima, nimar iwuon ing’eyo kaka chuny Jo-Israelgi ohero richo. 23 Ne ginyisa niya, ‘Losnwa nyasaye ma nyalo telonwa nimar wakia gima otimore ne Musa, jal ma notelonwa ka wawuok e piny Misri.’ 24 Omiyo, nanyisogi ni, ‘Ng’at morwako gir dhahabu mondo ogol okelna.’ Kae to nabolo dhahabugo e mach mi nyaroyani owuok. 25 Musa noneno ni ji nosedwanyore nikech Harun noweyogi gibedo kamano, nimar timgino nokelonegi wich-kuot e nyim wasikgi. 26 Eka Musa nochung’ e ranga kambi mowacho kama: “Ng’ano man kor Jehova? Ng’atno mondo obi ira!” Mi Jo-Lawi duto nodhi ire. 27 Musa nonyisogi niya: “Jehova Nyasach Israel ochiko kama, ‘Ng’ato ka ng’ato kuomu mondo otue liganglane e nungone, kendo ong’ad e dier kambi koa e dho rangach ma koni nyaka e dho rangach ma kocha konego owadgi, jirande, kod osiepne.’” 28 Jo-Lawigo notimo kaka Musa nochikogi. Omiyo, chieng’no ne ginego ji 3,000 kama. 29 Musa nowachonegi niya: “Walreuru ne Jehova kawuono, nikech ng’ato ka ng’ato kuomu osenego wuode kod owadgi, kendo Nyasaye biro guedhou kawuono.” 30 Kinyne, Musa nonyiso ji niya: “Usetimo richo maduong’, omiyo abiro dok e got ir Jehova mondo ane ka anyalo kwaye owenu richou.” 31 Musa nodok ir Jehova monyise kama: “Jo-Israel osetimo richo maduong’ ahinya! Giseloso nyasaye mar dhahabu! 32 Asayi ni kiyie to wenegi richogi. Ka ok kamano, to an e ma iruch nyinga e bugi.” 33 Jehova to nodwoko Musa niya: “Ng’at motimo richo e ma abiro rucho nyinge e buga. 34 Koro dog mondo itelnegi nyaka ka ma ne asenyisi. Malaikana biro telonu, kendo chieng’ ma anabi mondo anon timbe joga, anakumgi nikech richogi.” 35 Bang’ mano, Jehova nokelonegi masira, nikech ne giloso sanamu mar nyaroya ma ne ginyiso Harun mondo olosnegi.

Ma ne en sanduk moting’o kite ma chiwo neno.
Kata, “kite ma chiwo neno.”
Kata, “kite ma chiwo neno.”


^ (Wuok 33:1-34:35) Jehova nomedo wacho ne Musa kama: “Koro wuog kae gi jo ma ne igolo Misri mondo udhi e piny ma ne asingo ne Ibrahim, Isaka, kod Jakobo ni anami nyikwagi. 2 Abiro oro malaika nyimu mondo ariembnu Jo-Kanaan, Jo-Amor, Jo-Hiti, Jo-Perizi, Jo-Hivi, kod Jo-Jebus oa e nyimu. 3 Unudhi e piny mopong’ gi chak kod mor kich. An to ok nawuoth e dieru, di po ka atiekou chuth e yo nimar toku tek.” 4 Ka ne ji owinjo wach magerno, ne gichako ywagore, kendo onge kata ng’ato kuomgi ma norwako gik dusruok. 5 Jehova nonyiso Musa mondo owach ne Jo-Israel kama: “Un jo ma tokgi tekgi. Anyalo biro iru ma atieku ka diemo wang’. Kuom mano, ka pod aparo gima adwaro timonu, kik ng’ato orwak gik dusruok.” 6 Omiyo, Jo-Israel noweyo rwako gige dusruokgo ka gin e Got Horeb, kendo ne ok gichako girwakogi kendo. 7 Eka Musa nogolo hemane oko mar kambi mogure ka mabor matin, kendo noluongo hemano ni hema mar romo. Ng’at ma ne dwaro ng’eyo dwach Jehova ne dhi e hemano. 8 Kinde duto ma Musa ne wuok e kambi mondo odhi e hemano, ji duto ne a malo kendo chung’ e dho hembegi ka ging’iyo Musa nyaka odonj e i hemano. 9 Sa asaya ma Musa ne donjo e hemano, siro mar bor polo ne lor piny mi chung’ e dho hemano, kae to Nyasaye ne wuoyo gi Musa. 10 Ka ji ne oneno siro mar bor polo kochung’ e dho hema, ng’ato ka ng’ato ne kulore piny e dho hembe. 11 Jehova ne wuoyo gi Musa wang’ gi wang’ mana kaka dhano diwuo gi wadgi. Ka ne Musa dok e kambi, jatichne ma en Joshua wuod Nun ne dong’ e hemano. 12 Eka Musa nonyiso Jehova niya: “Isechika mondo atel ne jogi to pok inyisa ng’at ma biro konya. Bende, isewachona ni ing’eya gi nyinga kendo ni iyie koda. 13 Koro ka adier iyie koda, akwayi ni ipuonja yoreni mondo ang’eyi, eka amed bedo ng’at miyiego. To bende, ng’e ni ogandani gin jogi.” 14 Nyasaye nodwoke kama: “An awuon abiro dhi kodi, kendo anamiyi yueyo.” 15 Musa nowachone kama: “Ka in iwuon ok idhi kodwa, kik igolwa kae. 16 Nikech ka ok idhi kodwa, ere kaka ji biro ng’eyo ni iyie koda kaachiel gi ogandani bende? Donge kidhi kodwa eka biro ng’ere ni wapogore gi ogendni mamoko duto manie wang’ piny?” 17 Jehova nodwoko Musa niya: “Abiro timo kaka isekwayono nikech in ng’at ma ayiego kendo ang’eyi gi nyingi.” 18 Kae to Musa nokwaye kama: “Yie inyisae duong’ni.” 19 To Nyasaye nodwoke niya: “Abiro miyo ine berna, kendo anahulni nyinga ma Jehova; mi anayie gi ng’at ma ayiego, kendo ananyis ng’wono ne ng’at ma adwaro nyiso ng’wono.” 20 Nomedo kama: “Ok inyal neno wang’a, nimar onge dhano ma nyalo neno wang’a ma dong’ ka pod ngima.” 21 Jehova nomedo wachone niya: “Nitie lwanda moro buta kae, bi ichung’ie. 22 Sa ma duong’na kadho, abiro keti e rogo man e lwanda, kendo anaumi gi lweta nyaka akal. 23 Bang’ mano, abiro golo bada mi inine ng’eya. Kata kamano, wang’a to ok ibi neno.” 
34 Eka Jehova nowacho ne Musa niya: “Pa kite ariyo mopamore ma chal gi mokwongo ma ne igoyo piny motoreka, mondo andikie weche ma ne andiko e kite mokwongoka. 2 Ikri mondo kiny gokinyi ibi e wi Got Sinai mondo ichung’ e nyima. 3 Kik ng’ato obi kodi e wi got, bende kik ne ng’ato ang’ata e godno. Kata mana jamni ok onego okwa e nyim godno.” 4 Omiyo, Musa nopayo kite ariyo mopamore ma chal gi mokwongoka, kendo nomondo gokinyi e wi Got Sinai koting’o kite ariyogo e lwete, mana kaka Jehova nosechike. 5 Eka Jehova nolor e bor polo ma obiro ka ma ne entie mohulone nyinge ma Jehova.* 6 Jehova ne kalo e nyime ka wacho ni: “An Jehova, an Jehova, an Nyasaye mang’won kendo ma kecho ji, ma iye ok wang’ piyo, kendo mogundho gi hera mosiko kod adiera, 7 ma nyiso ji gana gi gana hera mosiko, ma weyo ne ji kethogi, gi richogi. To ok awe mak akumo jaketho, kendo akumo nyithindo gi nyikwayo nyaka chop tieng’ mar adek gi mar ang’wen nikech ketho mag wuonegi.” 8 Musa nogoyo chonge piny mapiyo mokulore e nyim Nyasaye. 9 Kae to nowacho kama: “A Jehova, ka an ng’at miyiego adier, to asayi ni iwuoth e dierwa. A Jehova, kata obedo ni wan jo ma tokgi tek, yie iwenwa kethowa kod richowa kendo ikawwa kaka mwanduni.” 10 To Nyasaye nodwoke kama: “Eri atimo singruok kodu: Abiro timo honni madongo ka jogu neno, honni ma pok notimga e piny duto kata e ogendni duto, kendo jo ma udak e kindgi duto none gima Jehova timo, nimar gima atimonu en gima lich miwuoro. 11 “Luwuru weche ma achikou kawuono. Abiro riembo Jo-Amor, Jo-Kanaan, Jo-Hiti, Jo-Perizi, Jo-Hivi, gi Jo-Jebus mondo gia e nyimu. 12 Tang’uru kik utim singruok gi jo ma odak e piny mudhiyeno, di po ka udonjo e obadho. 13 To nyaka umuk kendogi mag misengni, kendo uketh sirnigi* mag kite kod mag yien. 14 Kik ulam nyasaye machielo, nimar Jehova en Nyasaye ma dwaro ni en kende e ma olame.* Ee, odwaro ni en kende e ma olame. 15 Tang’uru kik utim singruok moro amora gi jopinyno, nikech sa ma gilamo* nyisechegi ka gichiwonegi misengni, gibiro luongou ma ucham kodgi misengni ma gigologo. 16 Di po ka yawuotu okendo nyigi ma lamo nyiseche manono, mi gimi yawuotu bende ochak lamo nyisechego. 17 “Kik ulos nyiseche mag chuma. 18 “Unutim Sap Makate ma Ok Oketie Thowi. Unucham makate ma ok oketie thowi mana kaka asechikou. Unutime kuom ndalo abiriyo e kinde moketi e dwe mar Abib,* nimar e dwe mar Abib e ma ne uwuokie Misri. 19 “Nyithindo makayo ma chwo duto gin maga, moriwo nyaka mag jambu duto, bed ni gin mag dhok kata rombe. 20 Inichiw rombo mondo iwargo nyathi punda makayo. To ka ok iware, to nyaka nege.* Yawuotu duto makayo bende  nyaka uwar. To ng’ato kik bi e nyima gi lwete nono. 21 “Unuti kuom ndalo auchiel, to e odiechieng’ mar abiriyo unuyue.* Ubiro yueyo kata mana e kinde pur gi keyo. 22 “Unutim Sap Jumbe. Unutime gi nyak mokwongo mag ngano ma ukayo, kendo unutim Sawo mar Choko* e giko higa. 23 “Didek e higa, chwo duto onego obi e nyim Ruoth madier, ma en Jehova Nyasach Israel. 24 Abiro riembo ogendni oa e nyimu, mi anayar tong’ mar pinyu, kendo kinde ma ubiroga dhi neno wang’ Jehova Nyasachu didek e higa, onge ng’at ma biro temo kawo pinyu. 25 “Kik uchiw remb chiaye gi gima oketie thowi. Kendo ring chiaye motimgo sap Pasaka kik we nyaka piny ru. 26 “Cham mukwongo kayo kendo mabeyo moloyo nyaka ukel e od Jehova Nyasachu. “Kik ited ring nyadiel e chag min-gi.” 27 Jehova nomedo wacho ne Musa niya: “Ndik wechegi piny, nikech wechegi e ma atimogo singruok kodi kaachiel gi Jo-Israel.” 28 To Musa nobet kanyo gi Jehova kuom ndalo 40 odiechieng’ gotieno. Ne ok ochamo makate kendo ne ok omodho pi. Kendo Nyasaye nondiko weche mag singruogno e kite ariyo mopamore, ma gin Chike Aparka. 29 Eka Musa nolor koa e Got Sinai koting’o kite ariyo mopamore moting’o chike.* Lela wang’e ne rieny nikech noa wuoyo gi Nyasaye, to en owuon ne ok ong’eyo mano. 30 Ka ne Harun gi Jo-Israel duto ong’iyo Musa, ne gineno ka lela wang’e rieny mi ne giluor sudo bute. 31 To Musa noluongogi, mi Harun gi jodong oganda nodhi ire, kendo Musa nowuoyo kodgi. 32 Eka Jo-Israel duto nodhi ire ma onyisogi chike duto ma Jehova nomiye e Got Sinai. 33 Musa ne umo wang’e gi law sa asaya ma notieko wuoyo kodgi. 34 To sa ma Musa ne dhi wuoyo gi Jehova, ne ogolo law moumogo wang’eno nyaka oa e nyime. Kae to nodok ir Jo-Israel mondo onyisgi chike mosemiye. 35 Kendo Jo-Israel ne oneno ka lela wang’ Musa rieny, Musa ne oumo wang’e gi lawno nyaka sa ma ne odhi wuoyo gi Nyasaye.

Tiende ni, nokonye ng’eyo ni Jehova en ng’at ma chalo nade.
Som Tiend Weche.
Kata, “ok odwar ng’at ma piem kode; en janyiego.”
Kata, “giterre.”
Som Apendiks B15.
Kata, “tur ng’ute.”
Kata, “unurit sabato.”
Ma bende iluongo ni Sap Kiche.
Kata, “kite ma chiwo neno.”


^ (Wuok 35:1-36:38) Bang’e, Musa nochoko oganda Jo-Israel duto mowachonegi niya: “Jehova ochikowa ni watim kama: 2 Oyienwa tiyo kuom ndalo auchiel, to chieng’ mar abiriyo en odiechieng’ maler. En sabato mar yueyo e wang’ Jehova. Omiyo, nyaka neg ng’at motiyo chieng’ Sabato. 3 Kik umok kata mana mach e uteu chieng’ Sabato.” 4 Eka Musa nowacho ne oganda Jo-Israel duto niya: “Jehova ochiko kama, 5 ‘Goluru ne Jehova chiwo. Ng’at ma chunye ohero mondo okel ne Jehova chiwo. Keluru dhahabu, fedha, mula, 6 usi ma rambulu, usi ma rajamna, usi makwar, usi motegno mar kitani, yie diek, 7 piende yimbe molok makwar, piende mayom,* bepe mag yiend shita, 8 mo miolo e teyini, balsam milosogo mor wir kod ubani mang’we mamit, 9 gi kite miluongo ni oniks, gi kite mamoko monego oket e efod* kod e ofuko mar akor. 10 “‘Jou duto molony mondo obi olos ne Jehova gik ma osechikowa ni walosi, 11 ma gin hema kod gik miumego, ramekni kod frembe mag hema, ludhene, sirnine, gi rachungi* michungoe sirnigo; 12 Sanduk kod ludhene, raumne, kod pasia; 13 mesa gi ludhene kod gigene duto kaachiel gi makate miketo e nyim Nyasaye; 14 gir chungo taya gi gigene, gi teyini kod mo; 15 kendo mar wang’o ubani kod ludhene, mor wir kod ubani mang’we mamit; nanga ma geng’o dho hema; 16 kendo mar wang’o misengni kod sing’engene mar mula, ludhe miting’ego kod gigene duto; besen kod gi michungee; 17 pasia miliero e laru, sirni kod rachungi* michungogie; nanga ma geng’o dho rangach; 18 loye migurogo hema gi loye mag laru kod tonde mitueyo e loyego; 19 lewni motwang’ maber mitiyogo ka maler, lep dolo mag Harun, gi lep dolo mag yawuote.’” 20 Bang’ mano, oganda Jo-Israel duto noa e nyim Musa. 21 Kendo ng’at ma chunye nohero nokelo ne Jehova chiwo mondo otigo e hema mar romo, e tije duto maler, kendo mondo otigo e loso lep tich maler. 22 Mon gi chwo ne biro kendo ng’ato ka ng’ato ma chunye nohero ne kelo stadi, tere, kod gik dusruok mamoko, kaachiel gi gik mopogore opogore mag dhahabu. Ji duto nokelo ne Jehova chiwo* mag dhahabu. 23 Jo ma ne nigi usi ma rambulu, usi ma rajamna, usi makwar, usi motegno mar kitani, yie diek, piende yimbe molok makwar, piende mayom,* nokelogi. 24 Ji duto ma ne nyalo kelo mich mag fedha gi mula nokelogi ne Jehova kaka chiwo, to jo ma ne nigi bepe mag yiend shita ma ne inyalo tigo e loso gimoro bende nokelogi. 25 Mon duto molony e loso usi nolosogi ma gikelogi. Ne gikelo usi ma rambulu, usi ma rajamna, usi makwar, kod usi motegno mar kitani. 26 Kendo mon duto molony e mino yie diek notimo kamano gi chuny achiel. 27 Jodong oganda nokelo kite mag oniks gi kite mamoko miketo e efod kod e ofuko mar akor, 28 gi balsam, gi mo miolo e teyini, gi mor wir kod ubani mang’we mamit. 29 Chwo gi mon duto ma chunygi ohero nokelo gik moko mondo otimgo tich ma Jehova nosechiko Musa. Jo-Israel nokelo gigo kaka chiwo ne Jehova. 30 Eka Musa nowacho ne Jo-Israel niya: “Ng’euru ni Jehova oseyiero Bezalel wuod Uri ma wuod Hur ma ja dhood Juda. 31 Nyasaye osepong’e gi roho mare mondo obed gi rieko, gi lony, kod nyalo mar ng’eyo timo tije duto mag lwedo, 32 mondo olos gik mothedh maber, olos gik dhahabu, gi fedha, kod mula, 33 ong’ad kite mi ochomgi maber, kendo olos gimoro amora mar bao. 34 Bende, osemiye chuny mar puonjo ji, en kaachiel gi Oholiab wuod Ahisamak ma ja dhood Dan. 35 Osemiyogi rieko kod nyalo mar timo tije duto mag lwedo kaka loso maridadi e law, tweng’o gi usi ma rambulu, usi ma rajamna, usi makwar, kod usi motegno mar kitani. Ji ariyogi biro timo tich moro amora, kendo gibiro loso gik moko duto e yo mong’ith. 
36 “Bezalel biro tiyo gi Oholiab kaachiel gi jo molony duto ma Jehova osemiyo rieko kod ng’eyo mar loso gik moko duto mag ka maler mana kaka Jehova osechikogi.” 2 Eka Musa noluongo Bezalel gi Oholiab gi jo molony duto ma Jehova nosemiyo rieko kendo ma nochiwore ne tich gi chunygi duto. 3 Musa nomiyogi gik moko duto ma Jo-Israel nosechiwo ne tij Nyasaye. Kata kamano, ji pod ne kelo ne Musa chiwo pile pile gokinyi. 4 Ka ne jo molony duto osechako tich mowal ma nomigi, moro ka moro kuomgi ne kelo 5 ne Musa wach niya: “Ji kelo chiwo mang’eny mohingo tich ma Jehova osechiko ni otim.” 6 Omiyo, Musa nochiko mondo ogo milome e kambi duto mar Jo-Israel niya: “Koro kik ukel chiwo ne tich mowalni.” Kamano ne otam ji tero gik moko. 7 Gik ma ne gichiwo ne ng’eny mohewo tich ma ne onego otim. 8 Jotich molony duto noloso hema mar lamo Nyasaye. Ne gitiyo gi lewni apar molos gi usi mar kitani momin motegno, gi usi ma rambulu, gi usi ma rajamna, kod usi makwar. Notwang’o* kit jokerubi e lewnigo. 9 Bor law ka law ne en bede* 28, to lachne ne en bede 4. Lewnigo duto ne romre. 10 Nokawo abich kuomgi moriwo mondo gilos law achiel maduong’, to abich mamokogo bende noriwo yorgi mondo gilos law machielo maduong’. 11 Bang’ mano, notwang’o luks kotiyo gi usi ma rambulu e dir lewni ariyo madongogo ka ma ibiro riwgigo. 12 Noloso ne law ka law luks 50 miriwogigo, kendo luksgo ne ng’iyore. 13 Gikone, noloso ramekni 50 mag dhahabu moriwogo lewni ariyo madongogo mondo hema obed law achiel. 14 Bende, noloso lewni 11 mag yie diek miumogo hemano. 15 Bor mar law ka law ne en bede 30 to lachgi ne en bede 4. Ne giromre kargi 11 duto. 16 Noriwo lewni abich mondo gilos law achiel maduong’, to auchiel mamokogo bende noriwo yorgi. 17 Kae to notwang’o luks 50 e dir lewni ariyo madongogo ka miriwogigo. 18 Kendo noloso ramekni 50 mag mula miriwogo lewni ariyo madongogo obed law achiel. 19 Noloso piende yimbe molok gi rangi makwar mondo oumgo hemano, kae to nochako oloso piende mayom* miluowo e wiye. 20 Bang’ mano, noloso frembe mag hema kotiyo gi bepe moriere mag yiend shita. 21 Bor mar frem ka frem ne en bede apar* ka dhi malo, to lach moro ka moro ne en bat achiel gi nus. 22 Ne ochomo tielo ariyo e frem ka frem ka gin e lain achiel. Mano e kaka noloso frembe duto mag hemano. 23 Noloso frembe 20 miketo e bath hema mochomo yo milambo. 24 Kae to noloso rachungi* 40 mag fedha ma frembe 20 chung’ie. Nochungo frem ka frem e rachungi ariyo nikech frem ka frem nigi tielo ariyo, kendo ne otimo kamano gi frembe mamoko duto. 25 Noloso frembe 20 miketo e bath hema mochomo yo nyandwat, 26 gi rachungi* 40 mag fedha michungoe frembego. Ne ochungo frem ka frem e rachungi ariyo nikech frem ka frem nigi tielo ariyo, kendo ne otimo kamano gi frembe mamoko duto. 27 Noloso frembe auchiel mag tok hema mochomo yo podho chieng’. 28 Noloso frembe ariyo moketo e konde ariyo mag tok hema. 29 Konde ariyogo ne nigi frembe ariyo ariyo koa piny nyaka malo ma riwore e ring’ mokwongo. 30 Frembego duto ne gin aboro kaachiel gi rachungi* 16 mag fedha michungogie. Nochungo frem ka frem e rachungi ariyo. 31 Noloso ludhe mag yiend shita miketo ariwa. Ludhe abich ne frembe man e bath hema konchiel, 32 to ludhe abich ne frembe man e bath hema komachielo, kendo ludhe abich ne frembe man e tok hema mochomo yo podho chieng’. 33 Noloso luth miketo ariwa e dier frembego koa tung’ konchiel nyaka tung’ komachielo. 34 Nomwono frembego gi dhahabu, kendo nolosonegi ring’ mag dhahabu misoyoe ludhe, to ludhego bende nomwono gi dhahabu. 35 Noloso pasia gi usi ma rambulu, gi usi ma rajamna, gi usi makwar, kod usi mar kitani momin motegno. Notwang’o kit jokerubi e pasiano. 36 Noloso ne pasiano sirni ang’wen mag yiend shita momwonogi gi dhahabu. Noloso ralier mag dhahabu ming’awoe pasiano kod rachungi* ang’wen mag fedha ma sirnigo chung’ie. 37 Notwang’o nanga ma geng’o dho hema kotiyo gi usi ma rambulu, usi ma rajamna, usi makwar, gi usi mar kitani momin motegno, 38 gi sirni abich kod ralier miguro e sirnigo. Nomwono wi sirnigo gi dhahabu kaachiel gi gik miriwogigo, to rachungi* abich ma sirnigo chung’ie ne gin mag mula.

Pien le moro machal gi nduklu.
Nenore ni mae ne en law machal gi apron kama.
Magi ne gin gik ma nigi buche ma sirni kata frembe ne chung’ie.
Magi ne gin gik ma nigi buche ma sirni kata frembe ne chung’ie.
Kata, “chiwo mifwayo.”
Pien le moro machal gi nduklu.
Nenore ni iwuoyo kuom Bezalel.
Bat achiel ne romre gi sentimita 44.5 (inj 17.5). Som Apendiks B14.
Pien le moro machal gi nduklu.
Bat achiel ne romre gi sentimita 44.5 (inj 17.5). Som Apendiks B14.
Magi ne gin gik ma nigi buche ma sirni kata frembe ne chung’ie.
Magi ne gin gik ma nigi buche ma sirni kata frembe ne chung’ie.
Magi ne gin gik ma nigi buche ma sirni kata frembe ne chung’ie.
Magi ne gin gik ma nigi buche ma sirni kata frembe ne chung’ie.
Magi ne gin gik ma nigi buche ma sirni kata frembe ne chung’ie.


^ (Wuok 37:1-38:31) Bezalel noloso Sandug Singruok kotiyo gi bepe yiend shita. Borne ne en bede* ariyo gi nus, lachne ne en bat achiel gi nus, to tutne ne en bat achiel gi nus. 2 Nomwono iye gi oko gi dhahabu lilo, kendo noloso maridadi mar dhahabu molworogo dho sandugno. 3 Bang’ mano, noloso ring’ ang’wen mag dhahabu kendo noketogi e wi tielo ang’wen mag sandugno, noketo ring’ ariyo e bathe konchiel to ring’ ariyo e bathe komachielo. 4 Kae to noloso ludhe mag yiend shita momwonogi gi dhahabu. 5 Nosoyo ludhe miting’ogo Sandugno e ring’ manie bethene koni gi koni. 6 Noloso raum mar dhahabu lilo. Borne ne en bede* ariyo gi nus, to lachne ne en bat achiel gi nus. 7 Nothedho dhahabu molosogo kido ariyo mag jokerubi e wi raumno koni gi koni. 8 Kerubi achiel ne ni e dho raum konchiel, to machielo ne ni e dho raum komachielo. 9 Noloso jokerubigo koyaro buombegi malo e wi raum, ka ging’iyore, kendo ka gichomo wengegi e raumno. 10 Bang’ mano, noloso mesa gi bepe mag yiend shita. Borne ne en bede* ariyo, to lachne bat achiel, kendo borne kadhi malo bat achiel gi nus. 11 Nomwono mesano gi dhahabu lilo kendo nolosone maridadi mar dhahabu molworo dhoge. 12 Noloso rageng’ molworo bethene ma lachne en lith lwedo ang’wen* kama, kendo nolworo riak rageng’no duto gi maridadi mar dhahabu. 13 Noloso ne mesano ring’ ang’wen mag dhahabu moketogi e konde ang’wen ma tiende mesano chomoree. 14 Ring’ misoyoe ludhe miting’ogo mesa ne chiegni gi rageng’. 15 Noloso ludhe mag yiend shita kendo nomwonogi gi dhahabu. Ludhego ne gin mag ting’o mesano. 16 Bang’ mano, noloso gik miketo e mesa kotiyo gi dhahabu lilo. Gigo ne gin sende, okombe, bakunde, kod njagi mitiyogo e chiwo miolo. 17 Noloso gir chungo taya mar dhahabu. Nothedhe gi dhahabu lilo. Kendo tiende, kore, bedene, maupene, thiepene, kod obokene, ne ok olos yorgi. 18 Ne en gi bede auchiel, adek e bathe konchiel to adek e bathe komachielo. 19 Bede adek man konchiel ne nigi maupe adek adek ma chal gi maupe mag lozi, to komachielo bende kamano. Bat ka bat ne nigi maupene, thiepene, kod obokene. Ka noketo maua, ne oluwe gi thiepe, eka oketone oboke. Mano e kaka noloso bede auchiel mag gir chungo tayano. 20 E kor gir chungo tayano, noloso maupe ang’wen ma chal gi maupe mag lozi, gi thiepe ang’wen, gi oboke ang’wen. Ka noketo maua, ne oluwe gi thiepe, eka oboke. 21 Thiewo achiel manie kor gir chungo tayano ne ni e bwo bede ariyo mokwongo mong’iyore. Noketo bede ariyo ariyo mamokogo kamano bende. 22 Thiepe gi bedego kod gir chungo tayano duto ne gin gimoro achiel mothedh gi dhahabu lilo. 23 Kae to noloso teyini abiriyo kod gige simo taya kod gik miting’ogo mach kotiyo gi dhahabu lilo. 24 Noloso gir chungo tayano kaachiel gi gik mamokogo duto kotiyo gi talanta* achiel mar dhahabu lilo. 25 Koro noloso kendo mar wang’o ubani kotiyo gi bepe mag yiend shita. Borne gi lachne ne en bat* achiel-achiel, to tutne ne en bede ariyo. Ne ok olos tungene yore. 26 Nomwono wiye, bethene duto, kod tungene kotiyo gi dhahabu lilo, kendo nolosone maridadi mar dhahabu molworo dhoge. 27 Nolosone ring’ ang’wen mag dhahabu, ariyo konchiel to ariyo komachielo. Ring’go ne ni e bwo maridadino kendo gin e ma ne gimako ludhe miting’ogo kendono. 28 Noloso ludhego kotiyo gi yiend shita, kendo nomwonogi gi dhahabu. 29 Bende, noloso mor wir maler kod ubani mang’we suya mamit kendo moruw maber. 
38 Noloso kendo mar wang’o misengni kotiyo gi bepe mag yiend shita. Borne ne en bede* abich to lachne bende bede abich. To borne ka dhi malo ne en bede adek. 2 Noloso tunge e kondene ang’wen, kae to nomwono kendono gi mula. 3 Bang’ mano, noloso gik moko duto mag kendono kaka ndope, opewni, bakunde, uma mag chuoyo ring’o, kod gige ting’o mach. Noloso gigo duto gi mula. 4 Bende, noloso ne kendono sing’enge mar mula mokete e kor kendono, e bwo rageng’ molworo dho kendo. 5 Noloso ring’ ang’wen moketogi e konde ang’wen mag kendono mondo osoye ludhe miting’ego. Noketo ring’ ang’wen-go machiegni gi sing’enge mar mula. 6 Bang’ mano, noloso ludhe mag yiend shita momwonogi gi mula. 7 Nosoyo ludhe miting’ego e ring’ manie bethe kendono koni gi koni. Noloso i kendono ma obedo thuolo mana kaka i sanduk.    8 Nokawo kio mag mula mag mon ma ne tiyo e dho hema mar romo, ma olosogo besen kaachiel gi gima ichungee. 9 Bang’ mano, noloso laru. Ne oloso pasia ma romo bede* 100 migeng’ogo laru mochomo yo milambo. Noloso pasiano gi usi mar kitani momin motegno. 10 Ne nitie sirni 20 kod rachungi* 20 mag mula michungoe sirnigo, to ralier miguro e sirnigo kod gik miriwogigo ne gin mag fedha. 11 Bende, pasia man yo nyandwat borne ne en bede* 100, kendo ne en gi sirni 20 kaachiel gi rachungi* 20 mag mula. To ralier kod gik miriwogigo ne gin mag fedha. 12 Ne oliero pasia ma borne bede* 50 e laru mochomo yo podho chieng’. Ne nitie sirni apar gi rachungi* apar ma sirnigo chung’ie. Ralier miguro e sirnigo kod gik miriwogigo ne gin mag fedha. 13 Lach mar laru kodok yo wuok chieng’ ne en bede 50. 14 Ne oliero pasia ma borne en bede 15 e bath laru konchiel, kendo ne olosone sirni adek kod rachungi* adek ma sirnigo chung’ie. 15 To komachielo, noliero pasia ma borne bede 15 kendo nolosone sirni adek kod rachungi* adek ma sirnigo chung’ie. 16 Pasiago duto ne olos gi usi mar kitani momin motegno. 17 Sirni duto molworo laru ne nigi gik miriwogigo molos gi fedha kod ralier mag fedha, to rachungi* ma sirnigo chung’ie ne gin mag mula. Nomwono wi sirnigo gi fedha. 18 Notwang’o nanga mar geng’o dho rangach kotiyo gi usi ma rambulu, usi ma rajamna, usi makwar, kod usi mar kitani mowi motegno. Borne ne en bede* 20, to borne kodhi malo ne en bede 5. Borne kodhi malo ne romre gi pasia molier e laru. 19 Sirnige ang’wen kod rachungige* ang’wen ne gin mag mula. Ralier miguro e sirnigo gi miriwogigo ne gin mag fedha, kendo nomwono wi sirnigo gi fedha. 20 Loye duto ma ne ogurgo hema kod loye duto mag laru ne gin mag mula. 21 Musa nochiko mondo ondik kwan mag gik moko duto ma ne otigo e loso hema mar lamo Nyasaye, ma en hema ma iketoe sandug Chik.* Jo-Lawi e ma ne dhi timo tijno kotelnegi gi Ithamar wuod Harun jadolo. 22 Bezalel wuod Uri ma wuod Hur ma ja dhood Juda notimo duto ma Jehova nochiko Musa mondo otim. 23 Ne otiyo gi Oholiab wuod Ahisamak ma ja dhood Dan, ma ne en fundi molony e tije mag lwedo kendo fundi mong’eyo tweng’o gi usi ma rambulu, usi ma rajamna, usi makwar, kod usi motegno mar kitani. 24 Dhahabu ma ne ji ogolo kaka chiwo mifwayo e nyim Nyasaye e ma ne otigo e gero ka maler. Dhahabugo duto ne romo talanta* 29, kod shekel* 730 mopim gi rapim mar ka maler. 25 To fedha ma ne ji okelo e kinde ma ne ikwanogie ne romo talanta 100 kod shekel 1,775 mopim gi rapim mar ka maler. 26 Ng’ato ka ng’ato ma ne okwan ma ne jahigni 20 kata mokalo kanyo, ne ogolo fedha ma romo nus shekel mopim gi rapim mar ka maler. Jo ma ne okwan-go duto ne gin ji 603,550. 27 Talanta 100 mag fedhago ne otigo e loso rachungi* mag ka maler kod rachungi mag pasia. Talanta 100 e ma ne olosgo rachungi 100 ka talanta achiel loso rachungi achiel. 28 Shekel 1,775 mag fedha ne olosgo ralier miguro e sirni, kendo ne omwon wi sirnigo gi fedha mi oriwgi kanyachiel.   29 Chiwo* mag mula ma ne ji ochiwo ne Nyasaye ne romo talanta 70 kod shekel 2,400. 30 Mulago e ma ne otiyogo e loso rachungi* mag dho hema mar romo, gi kendo mar misango gi sing’engene, kod gik mamoko duto mitiyogo e kendono. 31 Bende, notiyo gi mulago e loso rachungi* mag laru duto, gi mag dho rangach, gi loye migurogo hema, kod loye mamoko duto motigo e laru.

^ (Wuok 39:1-40:38) Ne giloso lewni mabeyo mitiyogo ka maler ka gitiyo gi usi ma rambulu, usi ma rajamna, kod usi makwar. Ne giloso ne Harun lep dolo mana kaka Jehova nosechiko Musa. 2 Ne oloso efod* mar dhahabu kotiyo gi usi ma rambulu, usi ma rajamna, usi makwar, kod usi mar kitani momin motegno. 3 Ne gigoyo dhahabu ma obedo mareprep, mi ne gilire matindo tindo mondo okadgi gi usi ma rambulu, usi ma rajamna, usi makwar, kod usi motegno mar kitani. 4 Ne giloso lewni ariyo miriwo e gok koni gi koni. 5 Gik ma ne olosgo efod e gik ma bende nolosgo msip motwang’ e efod, kendo msibno ne mako efod. Gigo ne gin: dhahabu, usi ma rambulu, usi ma rajamna, usi makwar, kod usi mar kitani momin motegno mana kaka Jehova nochiko Musa. 6 Kae to ne giketo kite mag oniks e pado mag dhahabu, kendo ne gindiko nyinge yawuot Israel e kitego mana kaka inyalo los muhuri. 7 Noketo kitego ka miriwogo lewni ariyo mag efod mondo gibed kite mag rapar ne Jo-Israel, mana kaka Jehova nosechiko Musa. 8 Notwang’o ofuko mar akor e yo molony kotiyo gi gik milosogo efod, ma gin dhahabu, usi ma rambulu, usi ma rajamna, usi makwar, kod usi mar kitani momin motegno. 9 Bor kod lach mar law ma ne olosego ne romre. Ne giloso ofuko mar akorno e yo ma kobane diriyo to borne bedo sentimita 22 to lachne bende kamano. 10 Ne gichano kuome lainde ang’wen mag kite. E lain mokwongo, ne giketo kite miluongo ni rubi, topaz, gi emerald. 11 E lain mar ariyo, ne giketo kite mag tarkois, safir, kod jaspa. 12 E lain mar adek, ne giketo kite mag leshem, agat, kod amethust. 13 To e lain mar ang’wen, ne giketo kite mag krisolait, oniks, gi jade. Ne osogi e pado mag dhahabu. 14 Kitego ne ochung’ ne dhoudi 12 mag Israel. Kitego ne ondikie nying dhoudi apar gariyogo. Ne ondikgi mana kaka indiko muhuri, ka kidi ka kidi ondikie nying dhoot achiel.   15 Eka ne giloso tonde momin ka gitiyo gi dhahabu lilo mi giketo e ofuko mar akor. 16 Kendo ne giloso pado ariyo mag dhahabu kod ring’ ariyo mag dhahabu, mi giketo ring’ ariyogo e konde ariyo ma malo mag ofuko mar akor. 17 Bang’ mano, ne gitueyo tonde ariyo e ring’ ariyo man e konde ariyo ma malo mag ofuko mar akor, tol achiel konchiel to tol machielo komachielo. 18 To dho tonde ka modong’ ne gisoyo e pado ariyo mag dhahabu manie gok, kendo tondego nomakore gi lewni ariyo mag efod gi ka nyime. 19 Ne giloso ring’ ariyo mag dhahabu kendo ne giketogi e konde ariyo ma piny mag ofuko mar akor gi ka iye mochomore gi efod.* 20 Kae to ne giloso ring’ ariyo mamoko mag dhahabu mi ne giketogi e nyim efod gi yo ka mwalo, machiegni gi ka ma lewni ariyo mag efod riworego mondo gibed malo mar msip motwang’ e efod. 21 Gikone, ne gitweyo tol ma rambulu e ring’ mag ofuko mar akor gi ring’ mag efod* mondo ofukono omok motegno e wi msip, mana kaka Jehova nochiko Musa.    22 Noloso kandho ma onge bade mirwako e bwo efod, kotiyo gi usi ma rambulu lilo. 23 Ne otwang’ ng’ute motegno ma ok nyal yiech, kendo nolose mana kaka iloso ng’ut law akor mar lweny. 24 Ne gimino usi ma rambulu, usi ma rajamna, kod usi makwar mi gilosogo olembe ma chalo gi komamanga, kendo ne gilworogi e riak kandhono. 25 Bende, ne giloso olang’ matindo tindo mag dhahabu mi giketogi e kind komamangago e riak kandhono duto. 26 Ne giketo olang’ achiel kae to giluwe gi komamanga, kamano kamano nyaka ne gilworo riak kandho ma ne itiyogo e hemano, mana kaka Jehova nosechiko Musa. 27 Kendo ne gitwang’o ne Harun kod yawuote kendhe mag usi motegno mar kitani, 28 gi kilemba makende, gi kilemba mag yawuot Harun, gi onyesegi ma duto nolos gi usi mar kitani momin motegno, 29 kod msip molos gi usi mar kitani momin motegno, gi usi ma rambulu, gi usi ma rajamna, kod usi makwar, mana kaka Jehova nosechiko Musa. 30 Ne giloso osimbo maler ma nyilni ka gitiyo gi dhahabu lilo, kendo ne gindike kaka indikoga muhuri. Ne gindike kama: “Ler en mar Jehova.” 31 Ne gitueyo gima opamoreno e kilemba makende ka gitiyo gi tol ma rambulu, mana kaka Jehova nosechiko Musa. 32 Kuom mano, tije duto mag gero hema mar lamo Nyasaye norumo, kendo Jo-Israel notimo gik moko duto ma Jehova nosechiko Musa. Ne gitimo mana kamano. 33 Eka ne gitero hemano ne Musa kod gigene duto. Gigo ne gin: ramekni, frembe, ludhe, sirni, kod rachungi;* 34 law umo hema molos gi piende yimbe molok makwar, piende mayom,* gi pasia ma geng’o sanduk; 35 sandug Chik* gi ludhene kod raumne; 36 mesa gi gigene duto kod makate michiwo e nyim Nyasaye; 37 gir chungo taya mar dhahabu lilo, teyini, mo, kod gik mamoko mitiyogo; 38 kendo mar dhahabu, mor wir, ubani mang’we suya mamit, kod nanga ma geng’o dho hema; 39 kendo mar mula, sing’engene mar mula, ludhene, gi gigene duto, kod besen gi gima ichungee; 40 pasia miliero e laru, sirni kod rachungige,* nanga ma geng’o dho rangach, loye migurogo hema, loye mag laru, tonde mitueyo e loyego, kod gik mamoko duto mitiyogo e hema mar lamo Nyasaye; 41 lewni motwang’ maber mitiyogo ka maler, lep dolo mag Harun, gi lep dolo mag yawuote. 42 Jo-Israel notimo tije duto mana kaka Jehova nosechiko Musa. 43 Ka ne Musa onono tije duto ma ne gisetimo, ne oneno ni gisetimo mana kaka Jehova nosechikogi. Kendo Musa noguedhogi. 
40 Eka Jehova nowacho ne Musa niya: 2 “E odiechieng’ mokwongo mar dwe mokwongo, inichung hema mar lamo Nyasaye, ma en hemb romo. 3 Iniket sandug Chik* e iye, kendo inigeng’ Sandugno gi pasia. 4 Iniso mesa e iye mondo ichanie gik moko duto monego oketie. Bende, inikel rachung taya kae to imok teyini mage. 5 Iniket kendo miwang’oe ubani e nyim sandug Chik* kendo iket nanga ma geng’o dho hema mar lamo Nyasaye. 6 “Iniket kendo mar wang’o misengni e nyim dho hema mar lamo Nyasaye, ma en hemb romo, 7 kendo iket besen e kind hema mar romo kod kendo mar misango kae to iolie pi. 8 Bang’e, ichiel hema mondo obed gi laru molwore kae to ilierne nanga ma geng’o dho rangach. 9 Eka inikaw mo mondo iwalgo hema mar lamo Nyasaye kod gik moko duto manie iye. Inipwodhe kaachiel gi gigene duto mondo obed gima ler. 10 Inikaw mo mondo ipwodhgo kendo mar wang’o misengni kod gigene duto mondo obed gima ler moloyo. 11 Bende, inikaw mo mondo ipwodhgo besen kod gima ichungee. 12 “Eka inikel Harun gi yawuote e dho hema mar romo kendo ilwokgi* gi pi. 13 Mi inirwak ne Harun lep dolo, iniwire mo mondo iwalego, kendo enotina kaka jadolo. 14 Bang’ mano, inikel yawuote mondo irwaknegi kendhe. 15 Iniwirgi gi mo mana kaka isewiro wuon-gi bende, mondo gibedna jodolo, kendo kisewirogi ginibedna jodolo e tiengegi duto.” 16 Musa notimo duto ma Jehova nochike. Notimo mana kamano. 17 E odiechieng’ mokwongo mar dwe mokwongo e higa mar ariyo bang’ ka ne gisea Misri, ne gichungo hema mar lamo Nyasaye. 18 Kama e kaka Musa nochungo hema mar lamo Nyasaye: nochano rachungi,* nochungo frembe mosoyo ludhe miriwogigo, kendo nochungo sirni mag hema. 19 Noyaro law umo hema moumego, mana kaka Jehova nosechiko Musa. 20 Bang’ mano, nokawo kite ariyo mopamore moting’o chike* moketogi e Sandug Singruok, nosoyo ludhe e ring’ kae to oumo Sandugno gi raumne. 21 Norwako Sandugno e hema mar lamo Nyasaye mogeng’e gi pasia. Kamano nogeng’o sandug Chik* mana kaka Jehova nosechiko Musa. 22 Bang’e, ne orwako mesa e hema, ma okete yo nyandwat oko mar pasia. 23 Kendo nochano makate e wiye e nyim Jehova, mana kaka Jehova nosechiko Musa. 24 Norwako gir chungo taya e hema mokete yo milambo ka ma omanyore gi mesa. 25 Nomoko teyini e nyim Jehova, mana kaka Jehova nosechiko Musa. 26 Bang’e, noketo kendo mar dhahabu e hema e nyim pasia 27 mondo owang’ie ubani mang’we suya mamit, mana kaka Jehova nosechiko Musa. 28 Eka noliero nanga ma geng’o dho hema. 29 Noketo kendo mar wang’o misengni e dho hema, ma en hemb romo, mondo kanyo e ma owang’ie misengni kod chiwo mag cham, mana kaka Jehova nosechiko Musa. 30 Bang’e, noketo besen e kind hema mar romo kod kendo mar misango moolo pi lwok e iye. 31 Musa gi Harun gi yawuot Harun nolwoko lwetegi gi tiendegi e pigno. 32 Kinde moro amora ma ne gidonjo e hema kata dhi e dho kendo mar misango, ne gilwokoga lwetegi gi tiendegi, mana kaka Jehova nosechiko Musa. 33 Gikone, nochielo laru molworo hema mar lamo Nyasaye kod kendo mar misango, kae to noliero nanga ma geng’o dho rangach. Kamano e kaka Musa notieko tijno. 34 Bor polo nochako imo hema mar romo, mi duong’ mar Jehova nopong’o hemano. 35 Musa ne ok nyal donjo e hema mar romo nikech bor polono ne pod ni kanyo, kendo duong’ mar Jehova nopong’o hemano. 36 Jo-Israel ne nyalo wuok mondo gidhi gigo kambi ka machielo mana ka bor polo oa e hema. Kamano e kaka ne gitimo e wuodhgi duto. 37 Ne ok ginyal chako wuoth mak mana ka bor polono ochako sudo. 38 E wuodh Jo-Israel duto, bor polo mar Jehova ne betga e wi hema godiechieng’, to gotieno, mach e ma ne bedoga e wi hemano ka ma ji duto ne nyalo nene.

^ (Lawi 1:1-3:17) Jehova noluongo Musa mowuoyo kode e hema mar romo kowachone niya: 2 “Nyis Jo-Israel ni, ‘Sa ma ng’ato ang’ata e kindu dwaro chiwo ne Jehova misango kowuok kuom le mopidho, onego ochiw dhiang’, rombo, kata diel. 3 “‘Ka ng’ato dwaro golo dhiang’ mondo obed misango miwang’o, onego ochiw nyaruath ma onge mbala. Onego ochiwe gi chuny man thuolo, kendo enochiwe ne Jehova e dho hema mar romo. 4 Obiro keto lwete e wi ruadhno, kendo Nyasaye biro yie gi misangono kaka chiwo miweyonego richone. 5 “‘Eka ibiro yang’ nyaruadhno e nyim Jehova, kendo jodolo ma yawuot Harun nokaw rembe mi ginikir e bethe kendo duto man e dho hema mar romo. 6 Koseyang’e, ibiro poge lemo lemo. 7 Yawuot Harun nomok mach e kendo mar misango kendo giniketie yien. 8 Kae to gibiro chano lemogo kaachiel gi wich kod boche mag nyarogno e mach manie kendono. 9 Ibiro lwok nyimbiyene gi tiendene e pi, eka jadolo nowang’gi duto e kendo mar misango mondo gigol yiro. Mano en misango miwang’o ne Jehova mondo ogolne suya mamit. 10 “‘Ka ng’ato dwaro golo rombo kata diel mondo obed misango miwang’o, onego ochiw nyayim kata nyanyuok ma onge mbala. 11 Ibiro yang’e e nyim Jehova e bath kendo mar misango ka mochomo yo nyandwat, kendo jodolo ma yawuot Harun biro kiro rembe e bethe kendono duto. 12 Ibiro poge lemo lemo, kae to ichano lemogo gi wich kod boche mag nyarogno e mach manie kendono. 13 Ibiro lwok nyimbiyene gi tiendene e pi, eka jadolo nowang’gi giduto e kendo mar misango mondo gigol yiro. Mano en misango miwang’o ne Jehova mondo ogolne suya mamit. 14 “‘Kata kamano, ka ng’ato dwaro golo winy mondo obed misango miwang’o ne Jehova, obiro golo akuche madongo kata akuche matindo. 15 Jadolo biro chiwe e kendo mar misango, kendo obiro ng’ado ng’ute ma ok ochode chuth, kae to owang’e mondo ogol yiro. Rembe to obiro chuero e bath kendono. 16 Obiro golo oswakone kendo obiro lunye mi owit gigo e bath kendo ka ma ochomo yo wuok chieng’, ka ma ipukoe buru. 17 Obiro bare gie buombe ma ok opoge diriyo. Kae to jadolo nowang’e e kendo mar misango mondo ogol yiro. Mano en misango miwang’o ne Jehova mondo ogolne suya mamit. 
2 “‘Ka ng’ato dwaro golo chiwo mar cham ne Jehova, onego okaw mogo mayom, oolie mo, kendo oluow ubani e wi mogono. 2 Eka notere ne jodolo ma yawuot Harun, kae to jadolo biro juko mogo moruw gi mo lwedo achiel mi okaw ubani duto mokelego mondo owang’gi e kendo kaka misango mar rapar mondo ogol ne Jehova suya mamit. 3 To chiwo mar cham modong’ nobed mar Harun gi yawuote kaka gima ler moloyo, nimar ogole kuom misengni miwang’o ne Jehova. 4 “‘Ka ng’ato dwaro chiwo gima otedi mondo obed chiwo mar cham, to nyaka obed makate molworore ma nigi bur e diere modwal gi mo kata makate mopamore mowirie mo. Enolosgi gi mogo mayom ma ok oketie thowi. 5 “‘Ka ng’ato dwaro golo chiwo mar cham moted e tawo, obiro tiyo gi mogo mayom moruw gi mo to ok oketie thowi. 6 Obiro poge matindo tindo mi oolie mo. Mano en chiwo mar cham. 7 “‘Ka ng’ato dwaro golo chiwo mar cham moted e pan, onego oti gi mogo mayom moruw gi mo. 8 Obiro tero ne Jehova chiwo moseikono, kendo jadolo biro tero chiwono but kendo mar misango. 9 Eka jadolono biro kawo moko kuom chiwono mi owang’gi kaka misango mar rapar. Mano en misango miwang’o ne Jehova mondo ogolne suya mamit. 10 Cham modong’ nobed mar Harun gi yawuote. En gima ler ahinya nimar ogole kuom misengni miwang’o ne Jehova. 11 “‘Sa ma ugolo ne Jehova chiwo mar cham, kik ugolne gimoro amora ma oketie thowi. Chiwo moro amora miwang’o ne Jehova ok onego oketie thowi kata mor kich. 12 “‘Unyalo golo gigo ne Jehova kaka chiwo mag cham mokwongo nyak, to kik kelgi e kendo mar misango ni gibed misengni miwang’o ma golo suya mamit. 13 “‘Nyaka uket chumbi e chiwo duto mag cham mugolo. Chumbino e ma biro paronu singruoku gi Nyasaye. Kinde moro amora mukelo chiwo, nyaka ukel chumbi bende. 14 “‘Ka ng’ato dwaro golo ne Jehova chiwo mar cham ma okwongo kayo, nyaka ochiw cham manyien mobul kae to oyoki. 15 Nyaka oolie mo kae to oketie ubani. En chiwo mar cham. 16 Jadolo biro wang’o moko kuom cham moyoki moseolie mo kaachiel gi ubani te kaka misango mar rapar. En misango miwang’o ne Jehova. 
3 “‘Ka ng’ato dwaro chiwo ne Jehova ruath kata dwasi mondo otimgo misango mar kuwe, onego ochiw mana dhiang’ ma onge mbala. 2 Ng’atno biro keto lwete e wi dheno, kae to ibiro yang’e e dho hema mar romo. Yawuot Harun ma jodolo biro kawo remb dheno mi gikire e bethe kendo mar misango duto. 3 Sa ma ng’atno otero misango mar kuwe ne Jehova, jadolo biro kawo lemo moko mondo owang’ e mach. Enokaw boche mag nyimbich, gi boche duto molworo nyimbich, 4 gi nyiroke ariyo gi bochegi man but oguro. Bende, enokaw boche man e chuny gi nyiroke. 5 Yawuot Harun nowang’gi e kendo mar misango. Giniluowgi e wi misango miwang’o manie wi yien manie kendo. Mano en misango miwang’o ne Jehova mondo ogolne suya mamit. 6 “‘Ka ng’ato dwaro chiwo ne Jehova rombo mondo otimgo misango mar kuwe, onyalo chiwo rombo ma dichwo kata ma dhako, to obed ma onge mbala. 7 Ka nyayim e ma otimogo misango, nyaka okele e nyim Jehova. 8 Ng’atno biro keto lwete e wi nyayimno, kendo ibiro yang’e e dho hema mar romo. Yawuot Harun biro kawo remb nyayimno mi gikire e bethe kendo mar misango duto. 9 Ng’atno biro chiwo ne Jehova boche mitimogo misango mar kuwe mondo jadolo owang’gi e mach. Obiro chiwo boche duto gi sembe man but lihumbru, gi boche mag nyimbich, gi boche duto molworo nyimbich, 10 gi nyiroke ariyo gi bochegi man but oguro. Bende, enogol boche man e chuny gi nyiroke. 11 Jadolo nowang’ gigo duto e kendo mar misango kaka chiemo* michiwo ne Jehova. 12 “‘Ka ng’ato dwaro chiwo diel, obiro kele e nyim Jehova. 13 Obiro keto lwete e wi diendno, kae to ibiro yang’e e dho hema mar romo. Yawuot Harun biro kawo remb diendno mi gikire e bethe kendo mar misango duto. 14 Gik ma ng’atno biro chiwo ne Jehova mondo owang’ e mach gin boche mag nyimbich, gi boche duto molworo nyimbich, 15 gi nyiroke ariyo gi bochegi man but oguro. Bende, enochiw boche manie chuny gi nyiroke. 16 Jadolo nowang’ gigo duto e kendo mar misango kaka chiemo* michiwo, mondo ogol suya mamit. Boche duto gin mag Jehova. 17 “‘Kik ucham bor kata remo. Mani nobed chik mochwere kuom tiengeu duto kamoro amora mudakie.’”

Hibrania, “makate,” tiende ni, pok mimiyo Nyasaye kuom misango mar kuwe.
Hibrania, “makate,” tiende ni, pok mimiyo Nyasaye kuom misango mar kuwe.


^ (Lawi 4:1-5:19) Jehova nomedo wacho ne Musa niya: 2 “Nyis Jo-Israel ni, ‘Ma e kaka ng’at motimo richo kuom ketho chik Jehova kobothne biro timo: 3 “‘Ka jadolo mowir e ma otimo richo mi mano omiyo oganda duto obedo joketho, nyaka ochiw ne Jehova nyaruath ma onge mbala mondo otimgo misango mar richo. 4 Enokel ne Jehova nyaruadhno e dho hema mar romo, mi noket lwete e wiye kae to oyang’e e nyim Jehova. 5 Eka jadolo mowirno nokaw moko kuom remb nyaruadhno mi okel e hema mar romo. 6 Enolut lith lwete e remono kae to okire e nyim Jehova nyadibiriyo. Notim kamano e nyim pasia mar ka maler. 7 Bang’ mano, obiro mieno remo moko e tunge kendo miwang’oe ubani manie hema mar romo e nyim Jehova. To remo duto modong’ obiro puko e tiend kendo mar misango manie dho hemb romo. 8 “‘Eka nogol boche duto kuom nyaruath mitimogo misango mar richo. Enogol boche mag nyimbich, gi boche duto molworo nyimbich, 9 kendo enogol nyiroke ariyo gi bochegi man but oguro. Bende, enogol boche man e chuny gi nyiroke. 10 Enogol mana gik migologa e nyaruath mitimogo misango mar kuwe, mi nowang’gi e kendo mar wang’o misengni. 11 “‘To pien nyaruadhno gi ringe duto, gi wiye kod tiendene, kaachiel gi nyimbiyene kod owuoche, 12 ma tiende ni gik modong’ duto, ibiro ter oko mar kambi e ka maler ma ipukoe buch kendo mar misango, mi nowang’gi te e mach mar yien kuno. 13 “‘Ka oganda Israel duto oketho chik moro nikech ok ging’eyo ni en wach ma Jehova nosekwero, 14 kae to bang’e gifwenyo ni gitimo richo, nyaka gichiw nyaruath mondo otimgo misango mar richo. Ginikel nyaruadhno e nyim hema mar romo, 15 kendo jodong oganda noket lwetegi e wiye e nyim Jehova mi giniyang’e e nyim Jehova. 16 “‘Jadolo mowir nokaw moko kuom remb nyaruadhno mi okel e hema mar romo. 17 Jadolono nolut lith lwete e remono kae to nokire e nyim Jehova nyadibiriyo. Notim kamano e nyim pasia. 18 Bang’ mano, obiro mieno remo moko e tunge kendo manie nyim Jehova e hema mar romo. To remo duto modong’ obiro puko e tiend kendo mar misango manie dho hemb romo. 19 Eka nokaw boche duto mag nyaruadhno mi nowang’gi e kendo mar misango. 20 Notim ne nyaruadhno mana kaka notimo ne nyaruath ma nochiwo kaka misango mar richo. Kamano e kaka jadolo nopwodhnegi kethogi, kendo ibiro wenegi. 21 Enogol nyaruadhno oko mar kambi kendo enowang’e mana kaka ne owang’o ruath mokwongocha. Mano en misango mar richo michiwo ne oganda. 22 “‘Ka jaduong’ moro motelo ne oganda oboth moketho chik moro amora mar Jehova Nyasache, mi odoko jaketho, 23 kata ka onyise ni oseketho chik moro, nyaka ochiw nyanyuok ma onge mbala mondo otimgo misango mar richone. 24 Enoket lwete e wi nyuogno kendo noyang’e e nyim Jehova ka ma iyang’oe jamni mitimogo misango. En misango mar richo. 25 Jadolo biro kawo moko kuom remb nyuogno gi lith lwete kae to omieno e tunge kendo mar wang’o misengni. To remo duto modong’ obiro puko e tiend kendono. 26 Enowang’ boche duto e kendo mar misango mana kaka iwang’o boche mag misengni mag kuwe. Kamano e kaka jadolo biro pwodho ketho mar jatelono, mi nowene richone. 27 “‘Ka ng’ato ang’ata e kindu oboth moketho chik moro amora mar Jehova, mi odoko jaketho, 28 kata ka onyise ni oseketho chik moro, nyaka ochiw nyadiel ma dhako ma onge mbala nikech richo ma osetimo. 29 Enoket lwete e wi diendno kendo noyang’e ka ma iyang’oe jamni michiwo kaka misengni miwang’o. 30 Jadolo biro kawo moko kuom remb diendno gi lith lwete kae to omieno e tunge kendo mar wang’o misengni. To remo duto modong’ obiro puko e tiend kendono. 31 Enogol bochene duto mana kaka itimo gi misango mar kuwe. Kendo jadolo biro wang’ogi e kendo mar misango mondo ogol ne Jehova suya mamit. Kamano e kaka jadolo biro pwodho ketho mar ng’atno, mi nowene richone. 32 “‘To ka ng’atno ochiwo nyarombo mondo otimgo misango mar richone, nyaka obed rombo ma dhako ma onge mbala. 33 Enoket lwete e wi rombono kendo noyang’e mondo otimgo misango mar richo ka ma iyang’oe jamni michiwo kaka misengni miwang’o. 34 Jadolo biro kawo moko kuom remb rombono gi lith lwete kae to omieno e tunge kendo mar wang’o misengni. To remo duto modong’ obiro puko e tiend kendono. 35 Enogol bochene duto mana kaka igolo boche mag nyayim mitimogo misango mar kuwe. Kendo jadolo biro wang’ogi e kendo mar misango e wi misango miwang’o ne Jehova e mach. Kamano e kaka jadolo biro pwodho ketho mar ng’atno, mi nowene richone. 
5 “‘Ka ng’ato owinjo kilando* ni  ng’ato odhi ochiw neno e wi gimoro ma noneno, kata ma nowinjo, kata mong’eyo, to otamore hulo, mano en richo kendo ibiro kume. 2 “‘Kata ka ng’ato omulo gimoro amora ma ok ler mosetho, bed ni en le mar bungu, le mipidho, kata le mamol kanyakla, ng’atno ok ler, kendo ojaketho kata obedo ni notimo kamano ka ok ong’eyo. 3 Kata komulo dhano ma ok ler kata gimoro amora ma ok ler ka ok ong’eyo, mi ofwenyo achien, obedo jaketho. 4 “‘Kata ka ng’ato okuong’ore timo gimoro ma ok oparo malong’o, bed ni en gima ber kata gima rach, kae to ofwenyo achien ni ne orikni kuong’ore, obedo jaketho.* 5 “‘Ka ng’ato obedo jaketho nikech otimo achiel kuom wechego, nyaka ohul richoneno. 6 Bende, enokel ne Jehova misango mar ketho motimono. Enokel nyarombo kata nyadiel ma dhako kaka misango mar richo. Kae to jadolo biro pwodhone richone. 7 “‘Ka ng’ato odhier ma ok onyal kelo nyarombo, onego okel ne Jehova akuche ariyo madongo kata akuche ariyo matindo mondo obedne misango mar ketho. Akuru achiel notimgo misango mar richo, to machielo notimgo misango miwang’o. 8 Enokelgi ne jadolo, kendo jadolono nochiw winyo mokwongo kaka misango mar richo. Obiro ng’ado ng’ute to ok obi chode chuth. 9 Jadolono biro kiro moko kuom remb winyono e bath kendo mar misango, to modong’ obiro chuero e tiend kendono. Mano en misango mar richo. 10 Winyo machielo notimgo misango miwang’o koluwo kaka chik dwaro. Kamano e kaka jadolo biro chiwo misangono mondo opwodhnego richone, kendo ibiro wene richone. 11 “‘Ka ng’ato ok nyal chiwo akuche ariyo madongo kata akuche ariyo matindo to onego ochiw efa* achiel kuom apar mar mogo mayom, mondo otimnego misango mar richo. Kata kamano, kik oolie mo kendo kik oketie ubani nikech en misango mar richo. 12 Enotere ne jadolo, eka jadolo nojuk mogo lwedo achiel mi enowang’e e kendo mar misango kaka misango mar rapar mondo Nyasaye oyie gi chiwono duto. Enoluowe e wi misango miwang’o ne Jehova. Mano en misango mar richo. 13 Mano e kaka jadolo biro chiwo misango mondo opwodhgo richo mar ng’at moketho chik moro amora kuom chikego, kendo ibiro we ne ng’atno richone. To chiwo modong’ nobed mar jadolo, mana kaka itimo gi chiwo mar cham.’”   14 Jehova nomedo wacho ne Musa kama: 15 “Ka ng’ato oboth moketho chik moro amora mar gik maler mag Jehova, nyaka okel ne Jehova yim ma onge mbala mondo otimnego misango mar ketho. Nengone kaluwore gi shekel* mag fedha onego opim kitiyo gi rapim mar shekel man ka maler. 16 Bende, nyaka omed achiel kuom abich mar nengo mar yim mochiwono nikech oseketho chik mar gik maler. Enomigi jadolo, kendo jadolo biro kawo yimno mondo otimgo misango mar ketho ne ng’atno, mi nowene richone. 17 “Ka ng’ato oketho achiel kuom chike mag Jehova, kata ka otimo kamano ka ok ong’eyo, enobed jaketho, kendo nyaka kume. 18 Enokel ne jadolo yim ma onge mbala ma nengone romre gi fedha ma jadolono biro nyise, mondo otimgo misango mar ketho ma ng’atno notimo ka kia, kendo ibiro wene richone. 19 Ma en misango mar ketho. Ng’atno oseketho ne Jehova.”

Hibrania, “lendo mar kuong’.” Nyalo bedo ni mano ne en lendo mikuong’ogo jaricho moro kata janeno motamore hulo wach moro.
Samoro ng’atno ne ok ochopo singone.
Efa achiel ne en lita 22. Som Apendiks B14.
Shekel achiel ne romre gi gram 11.4. Som Apendiks B14.


^ (Lawi 6:1-7:38) Jehova nomedo wacho ne Musa kama: 2 “Ka ng’ato otimo richo ne Jehova kuom riambo e wi gima nomiye mondo okan, kata ma ne osingne, kata kuom kwalo wadgi, kata kuom timone mibadhi, 3 kata kuom kwanyo gimoro to oriamboe, kendo okuong’ore ni ok otimo moro amora kuom richogo, magi e chike ma nyaka oluw: 4 Ka oyud ni otimo richo kendo bura oloye, nyaka oduok gima ne okwalo, kata gima ne oyudo e yor mibadhi, kata gima nomiye mondo okan, kata gima ne okwanyo, 5 kata gimoro amora ma ne okawo to okuong’ore ni ok okawo. Enoduok gino momed achiel kuom abich mar nengo gino. Enochul wuon-go gigo chieng’ ma ong’adnee bura. 6 Bende, enokel ne jadolo yim ma onge mbala ma nengone romre gi gima jadolo biro wacho, mondo otimgo ne Jehova misango mar ketho. 7 Jadolo biro chiwo misangono e nyim Jehova ne ng’atno, mi nowene ketho ma notimono.” 8 Jehova nomedo wacho ne Musa niya: 9 “Nyis Harun gi yawuote kama, ‘Ma e chik monego oluw sa mitimo misango miwang’o: Misango miwang’o nyaka bed e mach manie kendo otieno mangima nyaka piny ru, to majno nyaka sik ka liel. 10 Jadolo norwak law kitani mar dolo kod onyasa mar kitani mondo ogeng’go duge. Eka nogol buch misango e kendo mi noketgi e bath kendono. 11 Bang’e, nolok lepe kae to nogol burugo kanyo motergi ka maler moyangi, oko mar kambi. 12 Mach manie kendono nyaka sik ka liel. Ok onego otho. Okinyi kokinyi, jadolo nyaka ketie yien mondo oliel eka ochanie misango miwang’o, kendo enowang’ie boche mitimogo misengni mag kuwe. 13 Mach nyaka sik ka liel e kendo mar misangono. Kik otho. 14 “‘Ma e chik mar misango mar cham: Yawuot Harun nochiwe e nyim Jehova e dho kendo mar misango. 15 Achiel kuomgi nojuk mogo lwedo achiel moseolie mo, kendo nokaw ubani duto mokelgo mogono. Enowang’gi e kendo kaka misango mar rapar ne Jehova mondo ogolne suya mamit. 16 To modong’ Harun gi yawuote biro chamo. Ibiro chame kaka makate ma ok oketie thowi, e laru mar hema mar romo ma en ka maler. 17 Ok onego oted makateno gi thowi. Asemiyo yawuot Harun mogono mondo obed pok margi kowuok kuom misengni miwang’o gi mach. En gima ler moloyo, mana kaka misango mar richo kendo kaka misango mar ketho. 18 Joka Harun ma chwo duto nyaka chame nikech en pok ma asemiyogi kowuok kuom misengni miwang’o ne Jehova e mach. Mano en chik mochwere kuom tiengeu duto. Gimoro amora momulo misengnigo nobed maler.’” 19 Jehova nowacho ne Musa kendo niya: 20 “Chieng’ miwiroe Harun, misango mar cham ma Harun gi yawuote biro chiwo ne Jehova en mogo ma romo achiel kuom apar mar efa.* Nus mar mogono nochiw okinyi kokinyi, to nus machielo nochiw odhiambo kodhiambo. 21 Ibiro ruwe gi mo kae to itede e tawo. Eka ibiro kele ka otimo mo kendo onego opoge matindo tindo mondo otimgo misango mar cham ma golo ne Jehova suya mamit. 22 Wuod Harun moro amora ma biro kawo kar Harun nyaka chiwe. Mano en chik mochwere. Nochiwe ne Jehova kaka misango miwang’o. 23 Misango moro amora mar cham ma jadolo chiwo nyaka wang’ duto. Ok onego chame.” 24 Jehova nowacho ne Musa kendo niya: 25 “Nyis Harun gi yawuote ni, ‘Ma e chik mar misango mar richo: Misango mar richo onego oyang’ e nyim Jehova ka ma iyang’oe misengni miwang’o. En gima ler moloyo. 26 Jadolo motimo misangono nochame. Ibiro cham misangono e laru mar hema mar romo ma en ka maler. 27 “‘Gimoro amora morere e misangono nobed maler. Kendo ka po ni remb misangono okirore e nanga ng’ato ang’ata, nyaka olwok nangano ka maler. 28 Nyaka uto agulu motedie ring’ono, to ka otede e aguch mula, nyaka urudhe mi ulawe gi pi. 29 “‘Dichwo moro amora ma jadolo biro chamo misangono. En gima ler moloyo. 30 Kata kamano, ok onego ocham misango mar richo ka po ni okel rembe e hema mar romo mondo opwodhgo richo ka maler. Onego owang’ misangono e mach.   
7 “‘Ma e chik monego oluw sa ma itimo misango mar ketho. Misangono en gima ler moloyo. 2 Ibiro yang’ misango mar ketho ka ma iyang’oe misengni miwang’o, kendo nyaka kir remb misangono e bethe kendo mar misango duto. 3 Jadolo biro chiwo boche duto nyaka mag sembe gi mag nyimbich, 4 gi nyiroke ariyo gi bochegi man but oguro. Bende, enochiw boche man e chuny gi nyiroke. 5 Jadolo nowang’ gigo duto e kendo mar misango kaka misengni miwang’o ne Jehova e mach. En misango mar ketho. 6 Dichwo moro amora ma jadolo biro chame ka maler. En gima ler moloyo. 7 Chik mitiyogo sa ma ichiwo misango mar richo e ma ibiro tigo sa ma ichiwo misango mar ketho. Jadolo mochiwo misangono biro dong’ gi ring’o duto motigo e pwodho ketho. 8 “‘Jadolo motimo ne ng’ato misango miwang’o e ma nokaw pien chiaye motimgo misangono. 9 “‘Bende, misango moro amora mar cham motedi e kendo, kata e pan, kata e tawo, nodong’ ne jadolo ma chiwe. 10 Yawuot Harun nopogre misengni mamoko duto mag cham moruw gi mo kata ma ok oruw gi mo. Ginipogre ma romre. 11 “‘Ma e chik monego oluw ka ng’ato chiwo ne Jehova misango mar kuwe: 12 Ka ng’ato ochiwe mondo odwokgo erokamano, nyaka omedie makate molworore ma nigi bur e diergi moted gi mo to ok oketie thowi, makate mopamore mowirie mo kendo ok oketie thowi, kod makate molworore ma nigi bur e diere, molos gi mogo mayom modwal gi mo. 13 E wi misango mar kuwe modwokogo erokamanono, enokel bende makate molworore ma nigi bur e diergi, kendo moketie thowi. 14 E moro ka moro kuom makatego, nokaw achiel mondo ochiw ne Jehova kaka gima ler; jadolo mokiro remb misango mar kuwe e kendo mar misango e ma nokaw makate mochiwogo. 15 Ring’o mitimogo misengni mag kuwe nyaka cham chieng’ mochiwee. Ok nowegi ginind nyaka okinyi. 16 “‘Ka ng’ato ochiwo misango mar kuong’ruok kata ochiwo misango mana nikech ohero, onego cham ring’ono e odiechieng’ mochiweeno, to modong’ inyalo cham kinyne. 17 To ka ring’ono onindo nyaka odiechieng’ mar adek, nyaka wang’e pep e mach. 18 Ka po ni ng’ato ochamo ring misango mar kuweno chieng’ mar adek, Nyasaye ok noyie gi ng’at mochiwo misangono, kendo ok nokwan ni ogolo misango. Enobed gima kwero, kendo ng’at mochame nobed jaketho. 19 Ka ring’ono orere e gima ok ler, ok nochame. Nyaka wang’e e mach pep. Ring’o maler to ng’ato ang’ata maler nyalo chamo. 20 “‘To ka ng’at ma ok ler ochamo ring misango mar kuwe ma ochiw ne Jehova, nyaka nege. 21 Ka ng’ato omulo gimoro amora ma ok ler, bed ni omulo dhano ma ok ler kata le ma ok ler, kata omulo gimoro amora makwero, kae to ochamo ring misango mar kuwe mochiw ne Jehova, nyaka nege.’” 22 Jehova nomedo wacho ne Musa niya: 23 “Nyis Jo-Israel kama, ‘Kik ucham bor mar ruath, kata mar yim, kata mar diel. 24 Bor le moro amora muyudo kotho kata ma ondiek onego unyalo tiyogo e yore mamoko, kata kamano kik uchame. 25 Ng’ato ang’ata mochamo bor chiaye ma ochiwo kaka misango miwang’o ne Jehova, nyaka negi. 26 “‘Kik ucham remb gimoro amora ka moro amora mudakie, bed ni en mar winyo kata mar le. 27 Ng’ato ang’ata mochamo remo nyaka negi.’” 28 Jehova nomedo wacho ne Musa niya: 29 “Nyis Jo-Israel ni, ‘Ng’ato ang’ata mokelo ne Jehova misango mar kuwe biro pogo lemo moko kuom misangoneno mondo ochiw ne Jehova. 30 En owuon nokel boche gi agoko mondo owang’ gi mach ne Jehova. Obiro fwayogi koni gi koni nimar en misango mifwayo e nyim Jehova. 31 Jadolo biro wang’o bochego e kendo mar misango, to agoko nodong’ ne Harun gi yawuote. 32 “‘Em ma korachwich mar chiaye motimgo misango mar kuwe nomi jadolo kaka pokne. 33 Em ma korachwichno nobed mar wuod Harun ma ochiwo remo kod boche mag misengni mag kuwe. 34 Asemiyo Harun jadolo kod yawuote agoko kod em mag chiaye ma Jo-Israel timogo misengni mag kuwe mondo obed pokgi ma Jo-Israel biro miyogi nyaka chieng’. 35 “‘Mano en pok ma Jehova omiyo Harun gi yawuote kuom misengni miwang’o, chakre chieng’ ma ne oketgie jodolo mag Jehova. 36 Chieng’ ma ne owirgieno, Jehova nochiko Jo-Israel mondo omi jodolo lemogo obed pok margi. Mano chik momako Jo-Israel nyaka chieng’.’” 37 Mago e chike mag misengni miwang’o, chiwo mag cham, misengni mag richo, misengni mag ketho, misengni michiwo kiwalogo jodolo, kod misengni mag kuwe. 38 Jehova nomiyo Musa chikego e Got Sinai chieng’ ma ne ochikoe Jo-Israel e thim mar Sinai mondo gikel chiwo maggi ne Jehova.

Efa achiel ne en lita 22. Som Apendiks B14.


^ (Lawi 8:1-9:24) Jehova nomedo wacho ne Musa niya: 2 “Kaw Harun gi yawuote kaachiel gi lep dolo, gi mor wir, gi ruath mitimogo misango mar richo, gi yimbe ariyo, kod okapu moting’o makate ma ok oketie thowi, 3 kae to ichok oganda Jo-Israel duto e dho hema mar romo.” 4 Musa notimo kaka Jehova nochike, mi Jo-Israel nochokore e dho hema mar romo. 5 Musa nonyiso ji niya: “Ma e kaka Jehova osechikowa ni watim.” 6 Omiyo, Musa nokelo Harun gi yawuote ire mi olwokogi gi pi. 7 Bang’ mano, norwako ne Harun kandho mi otueyone msip e nungone, kendo norwakone kandho ma onge bade, gi efod* motueyone msip mar efod. 8 Notueyone ofuko mar akor, moketo Urim gi Thumim e iye. 9 Eka ne otueyo ne Harun kilemba e wiye, kendo norwakone osimbo maler mopamore ma nyilni molos gi dhahabu ma ne nyiso ni owale ne tij Nyasaye. Musa notimo mana kaka Jehova nosechike. 10 Musa nokawo mo mi opwodhogo hema mar lamo Nyasaye kaachiel gi gik moko duto ma ne ni e iye. 11 Bang’ mano, nokiro moko dibiriyo e kendo mar misango mopwodhe kaachiel gi gigene duto kod besen mar lwok gi gima ichungee. 12 Gikone, nokawo moko moolo e wi Harun mondo opwodhego ne tij dolo. 13 Musa nokelo yawuot Harun ire morwakonegi kendhe, motweyonegi msibe kae to otweyonegi kilemba e wigi mana kaka Jehova nosechike. 14 Bang’ mano, Musa nokelo ruath ma ne idhi timgo misango mar richo mi Harun gi yawuote noketo lwetegi e wiye. 15 Eka Musa noyang’o ruadhno mokawo rembe gi lith lwete momieno e wi tunge kendo mar misango mondo opwodhego. Kae to nopuko remo modong’ e tiend kendono kopwodhego mondo obed maler minyalo golie misango. 16 Bang’e, nokawo boche mag nyimbich, gi boche mag chuny, kod nyiroke ariyo gi bochegi, mi nowang’ogi e kendo mar misango. 17 Kae to Musa nowacho ni ogol ruadhno oko mar kambi mondo owang’e te kaachiel gi piene, gi ringe, kod owuoche, mana kaka Jehova nosechike ni otim. 18 Eka Musa nokelo yim ma ne idhi timgo misango miwang’o, kendo Harun gi yawuote noketo lwetegi e wi yimno. 19 Kae to Musa noyang’o yimno mokawo remo kendo okiro e bethe kendo mar misango duto. 20 Nopoge lemo lemo, mokawo wiye, gi lemogo, kod boche mag nyarogno mowang’ogi e mach. 21 Eka nolwoko nyimbiyene gi tiendene e pi, kae to nowang’ogi duto e kendo mar misango. Mano ne en misango miwang’o mondo ogol suya mamit. Ne en misango miwang’o ne Jehova e mach, mana kaka Jehova nosechiko Musa. 22 Bang’ mano, Musa nokelo yim machielo mar walo jodolo, kendo Harun gi yawuote noketo lwetegi e wiye. 23 Eka Musa noyang’e mokawo remo momieno e it Harun ma korachwich, kendo e lith lwete mathuon ma korachwich, kod e lith tiende mathuon ma korachwich. 24 Kae to Musa nokelo yawuot Harun momieno remo e itgi ma korachwich, gi lith lwetegi mathuon ma korachwich, kod lith tiendegi mathuon ma korachwich, kendo Musa nokiro remo modong’ e bethe kendo mar misango duto. 25 Eka nokawo boche duto kaka sembe, boche mag nyimbich, gi boche mag chuny, gi nyiroke ariyo gi bochegi, kod em ma korachwich. 26 Nokawo makate e okapu ma ne nie nyim Jehova. Nokawo makate achiel molworore ma nigi bur e diere kendo ma ok oketie thowi, makate achiel molworore moted gi mo, kod makate mopamore mowirie mo. Nolwowogi e wi boche kod em ma korachwich ma ne nie kendono. 27 Bang’ mano, noketo gigo duto e lwet Harun gi yawuote kae to nochako fwayogi koni gi koni kaka chiwo mifwayo e nyim Jehova. 28 Kae to nochako okawogi e lwetegi mi oketogi e wi misango miwang’o ma ne nie kendo, mowang’ogi. Mano ne en misango ma golo suya mamit miwalogo jodolo. Ne en misango miwang’o ne Jehova e mach. 29 Musa nokawo agoko mofwaye koni gi koni kaka chiwo mifwayo e nyim Jehova. Mano ne pok ma ne okawo kuom yim ma ne iwalogo jodolo, mana kaka Jehova nosechike. 30 Musa nokawo mo moko gi remo moko ma ne nie wi kendo mar misango, mokiro kuom Harun gi lepe mag dolo kendo kuom yawuote kod lepgi mag dolo. Mano e kaka nopwodho Harun gi yawuote kaachiel gi lepgi mag dolo. 31 Musa nowacho ne Harun gi yawuote niya: “Teduru ring yimno e dho hema mar romo mondo uchame gi makate manie okapu moting’o gik miwalogo jodolo. Nimar nochika ni, ‘Harun gi yawuote nyaka chamgi.’ 32 To ring’o kod makate modong’ unuwang’ e mach. 33 Kik uwuog e dho ranga hema mar romo nyaka ndalo abiriyo rum, nimar walou ne tij dolo biro kawo ndalo abiriyo. 34 Kaka osepwodhu kawuononi e kaka Jehova nochiko ni mondo otim. 35 Bed ni en odiechieng’ kata otieno, kik uwuog e dho ranga hema mar romo nyaka ndalo abiriyo rum. Timuru kaka Jehova osechikou mondo kik utho, nikech mano e kaka osechika.” 36 Harun gi yawuote notimo gik moko duto ma Jehova nochiko Musa ni gitim.   
9 E odiechieng’ mar aboro, Musa noluongo Harun gi yawuote kod jodong Israel. 2 Nowacho ne Harun niya: “Kaw nyaroya mitimogo misango mar richo kod yim mitimogo misango miwang’o mondo ikelgi e nyim Jehova. Nyaka gibed ma onge mbala. 3 To inyis Jo-Israel ni, ‘Kawuru nyuok mibiro timgo misango mar richo, kod nyaroya gi nyayim ma onge mbala ma hikgi achiel-achiel mibiro timgo misango miwang’o, 4 kendo kawuru ruath gi yim mibiro timgo misengni mag kuwe mondo uchiwgi duto e nyim Jehova, kaachiel gi chiwo mar cham moruw gi mo, nimar Jehova biro fwenyorenu kawuono.’” 5 Ne gikelo gik ma Musa nochikogi e nyim hema mar romo. Eka oganda duto nosudo mochung’ e nyim Jehova. 6 Musa nowachonegi niya: “Ma e gima Jehova osechikou ni utim mondo duong’ mar Jehova ofwenyrenu.” 7 Musa nomedo wacho ne Harun niya: “Sud but kendo mar misango mondo itim misango mar richo kod misango miwang’o mondo ipwodhrigo kendo ipwodhgo joodi. Bang’e, ikaw jamni ma oganda ochiwo mondo itimgo misango mipwodhogigo mana kaka Jehova osechiko.” 8 Kamano, Harun nosudo mapiyo but kendo mar misango mi oyang’o nyaroya mitimogo misango mar richo. 9 Yawuote nomiye remb nyaroyano mi olutoe lith lwete, kendo nomieno tunge kendo mar misango gi remono. To remo modong’ nopuko e tiend kendo. 10 Nokawo boche gi nyiroke kod boche mag chuny mag chiaye ma ne otimgo misango mar richo mowang’ogi e kendo mar misango mana kaka Jehova nosechiko Musa. 11 To notero ring’o gi pien oko mar kambi, mowang’ogi. 12 Bang’ mano, Harun noyang’o chiaye mitimogo misango miwang’o, kendo yawuote nomiye remb chiayeno mokiro remono e bethe kendo mar misango. 13 Ne gimiye lemo mag chiayeno kaachiel gi wich, mowang’ogi e kendo mar misango. 14 Kae to nolwoko nyimbiyene kod tiendene mi nowang’ogi e wi misango miwang’o ma ne nie kendo. 15 Eka nokelo gik ma ne ji ochiwo, mokawo nyuok michiwo kaka misango mar richo ne oganda. Noyang’e mopwodhogo richogi kaka ne osetimo gi chiaye mokwongocha. 16 Bang’ mano, nokelo chiaye motimogo misango miwang’o koluwo kaka chik ne dwaro. 17 Eka nokelo chiwo mar cham mojuko lwedo achiel mi owang’o e kendo mar misango kaachiel gi misango miwang’o okinyi. 18 Bang’e, Harun noyang’o ruath kod yim mitimogo misango mar kuwe ne oganda, kendo yawuote nomiye remb jamnigo mi okiro remono e bethe kendo mar misango. 19 Ne gikawo boche mag ruath, sembe yim, boche mag nyimbiyegi, nyirokegi, kod boche mag chuny, 20 mi gilwowogi e wi agoko mag jamnigo kendo ne giwang’ogi e kendo mar misango. 21 Harun nokawo agoko kod em ma korachwich mofwayogi koni gi koni kaka chiwo mifwayo e nyim Jehova mana kaka Musa nochiko. 22 Koro, Harun noting’o bedene moguedho oganda, kendo nolor moa ka ma notimoe misengni mag richo, gi misengni miwang’o, kod misengni mag kuwe. 23 Gikone, Musa gi Harun nodonjo e hema mar romo kendo ne giwuok oko mi giguedho oganda. Eka duong’ mar Jehova nofwenyore ne oganda duto, 24 mi mach nowuok e nyim Jehova mowang’o misango miwang’o kaachiel gi boche ma ne nie kendo mar misango. Ka ne ji duto oneno kamano, ne gichako kok matek kendo ne gipodho piny auma.

Nenore ni mae ne en law machal gi apron kama.


^ (Lawi 10:1-11:47) Bang’e, Nadab gi Abihu ma yawuot Harun nokawo gigegi mag ting’o mach, mi giketo mach e igi kae to giketoe ubani. Ne gidonjo e nyim Jehova mi gichako golone mach mawendo ma ne ok ochikogi. 2 Mach nowuok e nyim Jehova motiekogi pep. Omiyo, ne githo e nyim Jehova. 3 Eka Musa nowacho ne Harun niya: “Ma e gima Jehova owacho, ‘Ng’at ma sudo buta nyaka ng’e ni an ng’a maler kendo nyaka omiya duong’ e nyim ji duto.’” Harun noling’ aling’a thi ka dhoge omoko. 4 Musa noluongo Mishael gi Elizafan ma yawuot Uziel ma owadgi wuon Harun, mowachonegi niya: “Biuru uting’ ringre oweteu, ugolgi ka maler mondo utergi oko mar kambi.” 5 Omiyo, ne gidhi mi giting’ogi ka pod gin gi lepgi mi giterogi oko mar kambi mana kaka Musa nosechikogi. 6 Musa nowacho ne Harun kod yawuote ma Eleazar gi Ithamar niya: “Kik uwe yie wiu koyugno kendo kik uyiech lepu, mondo kik utho kendo kik Nyasaye bed gi mirima gi oganda duto. Joweteu ma Jo-Israel to biro ywago jo ma Jehova osenego gi mach. 7 To un kik ua e dho hema mar romo, nono to ubiro tho, nimar osewiru gi mo mar Jehova.” Omiyo, ne gitimo kaka Musa nowacho. 8 Jehova nonyiso Harun kama: 9 “In gi yawuoti, kik umadh divai kata gimoro amora ma mero ji sa ma udhi e hema mar romo, nono to ubiro tho. Ma en chik momako tiengeu duto nyaka chieng’. 10 Chikno nokonyu pogo gik mowal gi gik ma ok owal kod gik maler gi gik ma ok ler, 11 kendo nokonyu puonjo Jo-Israel chike ma ne Jehova omiyogi kokalo kuom Musa.” 12 Musa nowacho ne Harun gi yawuote ma Eleazar gi Ithamar niya: “Kawuru chiwo mar cham modong’ kuom misango miwang’o ne Jehova mondo ulosgo makate ma ok oketie thowi kae to uchame but kendo mar misango nikech en gima ler moloyo. 13 Nyaka uchame ka maler, nimar en pokni kaachiel gi yawuoti. En pok mogol kuom misengni miwang’o ne Jehova nikech kamano e kaka nosechika. 14 Un gi yawuotu gi nyiu unucham agoko gi em mar chiwo mifwayo ne Nyasaye. Unuchamgi ka un kamoro amora mowal ne Nyasaye, nikech gin pok mosemiu koa kuom misengni mag kuwe ma Jo-Israel chiwo. 15 Ginikel em kod agoko mar chiwo mifwayo kaachiel gi boche mag misengni miwang’o, mondo ofwagi koni gi koni e nyim Jehova. Em gi agoko nobed pok maru gi yawuotu nyaka chieng’, mana kaka Jehova nosechiko.” 16 Musa ne odwaro gi kinda kama diel ma ne onego otimgo misango mar richo nitie, mofwenyo ni osewang’e. Omiyo, iye nowang’ gi Eleazar kod Ithamar ma yawuot Harun mopenjogi niya: 17 “Ang’o momiyo ne ok uchamo misango mar richo ka maler to en misango maler moloyo? Donge ne omiugo mondo ugolgo richo mag oganda Jo-Israel kupwodhogi kuom richogi e nyim Jehova? 18 To kata mana rembe e ma pok ukelo ka maler! Ne dwarore ni uchame e i ka maler kaka ne ochika.” 19 Harun nodwoko Musa niya: “Kawuono yawuota osechiwo misengni mag richo kod miwang’o ne Jehova. Kata kamano, ne ane gima osetimorena. To koro ka dacham misango mar richo kawuono, be datimo maber e nyim Jehova?” 20 Ka ne Musa owinjo weche ma Harun nonyise, noyie kode. 
11 Jehova nowacho ne Musa gi Harun niya: 2 “Nyisuru Jo-Israel kama, ‘Magi e kit le munyalo chamo: 3 Le moro amora ma ombong’ne opogore ariyo kendo ma nyamo kambula unyalo chamo. 4 “‘To nitie le ma nyamo kambula kata ma ombong’gi opogore ariyo ma ok onego ucham. Ngamia ombong’ne ok opogore ariyo to onyamo kambula. Omiyo, ok oler. 5 Apwoch-lwanda ombong’ne ok opogore ariyo to onyamo kambula. Omiyo, ok oler. 6 Apwoyo ombong’ne ok opogore ariyo to onyamo kambula. Omiyo, ok oler. 7 Anguro ok nyam kambula to ombong’ne opogore ariyo. Omiyo, ok oler. 8 Kik uchamgi kendo kik umul ringregi ka gisetho. Gin le ma ok ler. 9 “‘Gik modak e pi munyalo chamo e magi: Gimoro amora man gi thuoke kod kalagakla, bed ni odak e nam kata e aora. 10 To kik ucham gimoro amora manie pi ma onge gi thuoke kod kalagakla, nimar ok oler. 11 Gigo ok ler, omiyo kik uchamgi, kendo ginibednu ma ok ler kata ka gisetho. 12 Gimoro amora modak e pi ma onge thuoke kod kalagakla nobednu ma ok ler. 13 “‘Gik ma fuyo ma ok onego ucham gin magi: otenga, koga, achuth ma rateng’, 14 otenga makwar kod kit otenga duto ma rotenge, 15 kit agak duto, 16 udo, tula, nyatawo, kit olith duto, 17 tula matin, osou, tula ma ite dongo, 18 oyoch nam, mbusi, achuth, 19 ogungo, gi ng’ang’a, gi cherwa, gi oliktiga.* 20 Bende, kik ucham gik ma fuyo kanyakla kendo ma wuotho gi tiendegi ang’wen. 21 “‘To kuom gik ma fuyo kanyakla to wuotho gi tiende ang’wen, unyalo chamo mana mago ma tiendegi ariyo ma chien ma gichikorego boyo moloyo ma nyime. 22 Kuom gik ma kamago unyalo chamo det bonyo, dede mamoko michamo, onjiri, kod ongogo. 23 To gik modong’ duto ma fuyo kanyakla ma nigi tiende ang’wen nobednu gik ma ok ler. 24 Gik ma kamago biro miyo ubed ma ok ler. Ng’ato ang’ata momulogi ka gisetho biro bedo ma ok ler nyaka odhiambo. 25 Ng’ato ang’ata moting’ogi ka gisetho nyaka lwok lepe kendo nosik ka ok oler nyaka odhiambo. 26 “‘Le moro amora ma ombong’ne opogore ariyo to ok nyam kambula ok ler. Ng’ato ang’ata momulogi biro bedo ma ok ler. 27 Bende, le duto ma tiendegi ang’wen nigi kogno ok ler. Ng’ato ang’ata momulo ringregi ka gisetho biro bedo ma ok ler nyaka odhiambo. 28 Ng’at moting’o ringregi ka gisetho nyaka lwok lepe, kendo nosik ka ok oler nyaka odhiambo. Lego nobednu ma ok ler. 29 “‘Gik mamol ma ok ler e magi: fuko, oyieyo, kod kit ogweyo duto, 30 obongobongo, ng’ech, olele, ogwech-kwoyo, kod ong’ongruok.* 31 Gik ma kamago nobednu ma ok ler. Ng’ato ang’ata momulogi ka gisetho biro bedo ma ok ler nyaka odhiambo. 32 “‘Ka achiel kuomgi otho molwar kuom gimoro, gima olwarieno nobed ma ok ler. Enonyum gima olwarieno e pi, kendo gino nosik ka ok ler nyaka odhiambo, bed ni en law, pien, ogunia, kata gima olos gi bao mitiyogo e chiemo, kata gimoro amora ma itiyogo pile. Bang’ mano, gino nobed maler. 33 Ka achiel kuom gigo olwar e agulu, gik moko duto e aguluno nobed ma ok ler, kendo nyaka toye. 34 Chiemo moro amora ma pi aguluno ooye, nobed ma ok ler. Kendo gimoro amora minyalo madhi manie aguluno nobed ma ok ler. 35 Ka achiel kuom gigo otho, mi olwar kuom gimoro amora, to gima olwarieno nobed ma ok ler. Kolwar e kendo, kendono nyaka kethi, nimar kendono ok ler, kendo nosik kamano. 36 To kolwar e soko kata e bugo, soko gi bugono nosik ka ler, to ng’at mogolo gima othono e ma nobed ma ok ler. 37 Ka achiel kuom gigo otho molwar e kodhi midwaro pidhi, kodhigo nosik ka ler. 38 To ka kodhigo osebud e pi kendo achiel kuom gigo otho molwar e kodhigo, ginibednu ma ok ler. 39 “‘Ka le moro amora michamo otho, ng’ato ang’ata momule nobed ma ok ler nyaka odhiambo. 40 Ng’ato ang’ata mochame nyaka lwok lepe, kendo nosik ka ok oler nyaka odhiambo. Bende, ng’ato ang’ata moting’o leno nyaka lwok lepe, to nosik ka ok oler nyaka odhiambo. 41 Gik moko duto mamol kanyakla gin gik ma ok ler. Omiyo, kik uchamgi. 42 Kik ucham gik ma lak gi bund igi, kata ma wuotho gi tiende ang’wen, kata ma nigi tielo mang’eny, nimar gin gik ma ok ler. 43 Kik uchidru gi gimoro amora mamol e lowo, kendo kik uduwru, nono to ubedo jo ma ok ler. 44 An Jehova Nyasachu. Omiyo, pwodhreuru mondo ubed jo maler nikech an aler. Kik uchidru gi gimoro amora mamol e lowo. 45 An Jehova Nyasachu ma ne ogolou e piny Misri mondo abed Nyasachu. Omiyo, nyaka ubed maler nikech aler. 46 “‘Mago e chike mag le, gi mag gik ma fuyo, gi mag gimoro amora modak e pi, kaachiel gi mag gimoro amora mamol e lowo, 47 chikego oket mondo opog gik maler kod gik ma ok ler, kendo mondo opog gik minyalo cham kod ma ok onego cham.’”

Ma bende iluongo ni hanyinya.
Ma bende iluongo ni haniaf.


^ (Lawi 12:1-13:59) Jehova nomedo wacho ne Musa niya: 2 “Nyis Jo-Israel ni, ‘Ka dhako omako ich mi onyuolo wuoyi, enobed ma ok ler kuom ndalo abiriyo mana kaka obedo ma ok ler kinde ma odhi e dwe. 3 E odiechieng’ mar aboro ibiro ter nyathino nyangu. 4 Kae to dhakono biro dhi nyime pwodhore kuom ndalo 33 nikech rembe ma nochuer. Ok onego omul gimoro amora mowal ne Nyasaye kendo kik odonj ka maler nyaka ndalone mag pwodhruok rum. 5 “‘To ka onyuolo nyako, obiro bedo ma ok ler kuom ndalo 14 mana kaka obedo ma ok ler kinde ma odhi e dwe. Kae to obiro dhi nyime pwodhore kuom ndalo 66 nikech rembe ma nochuer. 6 Ka kindene mar pwodhruok orumo, bed ni onyuolo nyathi ma wuoyi kata ma nyako, enokel nyayim ma jahiga achiel mondo otimnego misango miwang’o kod akuru maduong’ kata akuru matin mondo otimnego misango mar richo. Enotergi ir jadolo e dho hema mar romo. 7 Jadolo nochiwgi e nyim Jehova mondo opwodhego, mi dhako ma rembe nochuerno nobed maler. Chikno biro mako dhako monyuolo nyathi ma wuoyi kata ma nyako. 8 Ka dhakono odhier ma ok onyal yudo nyayim, nokel akuche ariyo madongo kata akuche ariyo matindo. Achiel notimnego misango miwang’o to machielo notimnego misango mar richo. Jadolo notim misengnigo mondo opwodhego, mi dhakono nobed maler.’” 
13 Jehova nomedo wacho ne Musa gi Harun niya: 2 “Ka ng’ato nigi kamoro mokuot e dende, kata motimo odeyo, kata moruodho, kendo kanyo chalo dhoho,* nyaka tere ir Harun jadolo kata ir achiel kuom yawuote ma jodolo. 3 Jadolo biro ng’iyo ka ma litno. Ka oyudo ni yier man kanyo olokore rachar kendo nenore ni tuono odonjo mokalo pien, mano nyiso ni ng’atno nigi dhoho. Ka jadolo oseng’iye kamano, eka nowach ni ng’atno ok ler. 4 To ka po ni ka moruodhono olokore rachar kendo nenore ni ok okalo pien modonjo iye, to yier man kanyo bende ok olokore rachar, jadolo noket jatuono kar kende kuom ndalo abiriyo. 5 Jadolo nong’iye kendo chieng’ mar abiriyo, to koyudo ni ka malitno pod osiko mana kaka chon kendo ok olandore, obiro keto ng’atno kar kende kuom ndalo abiriyo mamoko. 6 “Jadolo biro ng’iye kendo chieng’ mar abiriyo, to koyudo ni ka malitno osechako chango kendo ok olandore, mano nyiso ni ne en mana odeyo. Jadolo nong’ad ni ng’atno ler. Omiyo, ng’atno nolwok lepe kendo nobed maler. 7 Kata kamano, ka ka ma nolokore odeyono ochako landore e dend ng’atno, nyaka odog ir jadolo. 8 Jadolo biro ng’iye kendo, to koyudo ni odeyono olandore e dende, jadolo nong’ad ni ng’atno ok ler nikech en gi dhoho. 9 “Ka tuo mar dhoho omako ng’ato, nyaka tere ir jadolo, 10 mondo jadolo ong’iye. To ka po ni nitie ka ma okuot ma rachar kendo yier man kanyo oselokore rachar mi kanyo otimo adhola, 11 mano nyiso ni en dhoho ma kore tek. Omiyo, jadolo biro ng’ado ni ng’atno ok ler. Onge tiende kete kar kende, nikech ok oler. 12 To ka po ni ng’ato nigi dhoho kendo dhohono olandore e dende duto chakre wiye nyaka tiende ma kata jadolo owuon nyalo neno, 13 kae to jadolo oyudo ni dhohono olandore e dende duto, nong’ad ni ng’atno ler.* Nikech dende duto oselokore ma rachar, ng’atno ler. 14 To po nono adhola moro owuok e dend ng’atno, nobed ma ok ler. 15 Ka jadolo oneno adholano, nong’ad ni ng’atno ok ler. Adholano ok ler nimar en dhoho. 16 To ka adholano olokore ma rachar, ng’atno nyaka dog ir jadolo. 17 Jadolo nyaka ng’iye, to koyudo ni ka malitno olokore rachar, obiro ng’ado ni ng’atno ler. 18 “Ka bur omako ng’ato mi ochango, 19 kae to kanyo okuot ma rachar kata ma kwarkwar, ng’atno nyaka dhi ir jadolo mondo otang’ne ka malitno. 20 Jadolo biro ng’iyo kanyo, to ka nenore ni ka mokuotno okalo pien modonjo iye kendo yier ma ne ni kanyo olokore ma rachar, mano nyiso ni dhoho otuch ka ma bur ne nitiereno, kendo jadolo biro ng’ado ni ng’atno ok ler. 21 To ka jadolo ong’iye moneno ni yier man kanyo ok olokore rachar kendo ka mokuotno ok okalo pien modonjo iye to osechako chango, jadolo biro keto ng’atno kar kende kuom ndalo abiriyo. 22 Bang’ mano, ka gino okuodo dende duto, mano nyiso ni en dhoho. Omiyo, jadolo nong’ad ni ng’atno ok ler. 23 To ka ka ma ne okuotno odong’ adong’a mana kaka ne en kendo ok olandore, mano nyiso ni en mana mbala mar bur. Omiyo, jadolo nyaka ng’ad ni ng’atno ler. 24 “Ka mach owang’o ng’ato to bang’e ka ma nowang’no olokore ma rachar kata ma kwarkwar, 25 jadolo nong’i ka malitno. To koyudo ni yier man kanyo olokore rachar kendo ka malitno okalo pien modonjo iye, mano nyiso ni dhoho otuch ka ma nowang’no. Omiyo, jadolo nong’ad ni ng’atno ok ler, nimar en tuo mar dhoho. 26 To ka jadolo ong’iyo ka malitno moyudo ni yier man kanyo ok rachar kendo ni ok okalo pien modonjo iye to osechako chango, jadolo biro keto ng’atno kar kende kuom ndalo abiriyo. 27 Jadolo biro ng’iye kendo chieng’ mar abiriyo, ka oyudo ni ka malitno olandore, jadolo biro ng’ado ni ng’atno ok ler, nimar tuono en dhoho. 28 To ka po ni ka malitno ok olandore kendo osechako chango, mano nyiso ni mbala mar ka ma nowang’no nokuot akuota. Omiyo, jadolo biro ng’ado ni ng’atno ler. 29 “Ka tuo moro omako ng’at ma dichwo kata ma dhako e wiye kata e tike, 30 jadolo biro ng’iyo ka ma tuo omakono. Koyudo ni tuono okalo pien modonjo iye kendo yier man kanyo olokore ratong’ kendo okelore okelore, jadolo biro ng’ado ni ng’atno ok ler, nimar tuono en kit dhoho ma mako wich kata tik. 31 To ka jadolo ong’iyo kanyo moneno ni tuono ok okalo pien modonjo iye kendo onge yier ma rateng’ kanyo, obiro keto ng’at ma tuono kar kende kuom ndalo abiriyo. 32 Jadolo biro ng’iyo kanyo chieng’ mar abiriyo, to ka oyudo ni tuono ok olandore kendo ni yier man kanyo ok olokore ma ratong’ kendo tuono ok okalo pien modonjo iye, 33 onego oliele, kata kamano, kik liel ka ma tuono omako. Kae to jadolo nokete kar kende kuom ndalo abiriyo mamoko. 34 “Jadolo nong’i kendo ka ma tuo nomakono chieng’ mar abiriyo, to koyudo ni tuo ma ne omako wi ng’atno kata tike ok olandore kendo ok okalo pien modonjo iye, obiro ng’ado ni ng’atno ler. Ng’atno nyaka lwok lepe mondo obed maler. 35 To ka po ni tuono olandore bang’ kosepwodh ng’atno, 36 jadolo biro ng’iye, to ka oyudo ni tuono oselandore, onge tiende ng’iyo ka be kanyo nigi yier ma ratong’. Ng’atno ok ler. 37 To ka jadolo ong’iye moneno ni tuono ok olandore kendo yier ma rateng’ otwi ka ma yande tuo omako, mano nyiso ni kanyo osechango. Ng’atno koro ler kendo jadolo nong’ad ni oler. 38 “Ka dend dichwo moro kata dhako moro oruodho ma rachar, 39 jadolo biro ng’iye. Ka oyudo ni kuonde moruodho ma rocherego osechako chango, mano nyiso ni dende ne oruodho aruodha. Ng’atno ler. 40 “Ka yie wi ng’ato oluny ma obedo rabondo, oler. 41 Bende, ka wi ng’ato oluny gi ka nyime ma obedo rabondo, oler. 42 To ka adhola moro ma kwarkwar omako bondono, mano nyiso ni dhoho e ma otuch kanyo. 43 Jadolo biro ng’iyo adhola manie bondono, to ka adholano kwarkwar ma chalo gi dhoho ma tuch e del, 44 mano nyiso ni ng’atno nigi tuo mar dhoho, kendo ok oler. Jadolo biro ng’ado ni ok oler nikech tuo momako wiyeno. 45 Ng’at ma nigi tuo mar dhoho norwak lewni moyiech kendo onego owe yie wiye kojany, bende noum dhoge kendo nowach gi dwol maduong’ ni, ‘Ok aler, ok aler!’ 46 Ng’atno nobed ma ok ler kuom kinde duto ma en gi dhoho. To nikech ok oler, obiro dak kar kende. Nodag oko mar kambi. 47 “Ka po ni tuo mar dhoho omako law yie rombo kata law kitani, 48 bed ni omako usi molosgo law kitanino, kata molosgo law yie rombono, kata omako pien, kata gimoro amora molos gi pien, 49 mi lawno, kata usino, kata pienno, kata gimoro amora molos gi pien, olokore ma ratong’ kata ma kwarkwar, nyaka tere ir jadolo nimar dhoho osemake. 50 Jadolo biro ng’iyo tuono, eka nokete kar kende kuom ndalo abiriyo. 51 To chieng’ mar abiriyo, kobiro ng’iyo tuono kendo, moyudo ka oselandore e lawno, e usi molosgo lawno, kata e pienno (bed ni pienno itiyogo e tije mage), mano nyiso ni en dhoho ma landore, omiyo gino ok ler. 52 Nyaka owang’ lawno kata usino bed ni en mar yie rombo kata mar kitani kata gimoro amora molos gi pien, nikech gino nigi dhoho ma landore. Nyaka wang’ gino gi mach. 53 “To ka jadolo oneno ni tuono ok olandore e lawno kata e usi molosego, kata e gimoro amora molos gi pien, 54 jadolono nogol chik mondo olwoke, eka nokete kar kende kuom ndalo abiriyo mamoko. 55 Bang’ koselwoke maler, jadolono biro ng’iye kendo. To koyudo ni ka ma ne nigi tuono odong’ kaka ne en, kata ni tuono ok olandore e lawno, mano nyiso ni lawno ok ler. Omiyo, ibiro wang’e gi mach bed ni tuono nigi yo ka iye kata gi yo ka oko. 56 “To ka jadolo ong’iyo moyudo ni ka ma tuo nomakono mirimiri bang’ koselwoke maber, obiro ng’ado kanyo oko, bed ni ka ma mirimirino nie law, kata usi, kata pien. 57 Ka tuono ochako omako ka machielo e lawno, e usi molosego, kata e gima olos gi pien, mano nyiso ni tuono landore, omiyo, nyaka wang’e e mach. 58 Kata kamano, ka po ni tuono olal e lawno, e usi molosego kata e gima olos gi pien bang’ ka uselwoke, ibiro lwoke kendo, eka enobed maler. 59 “Mano e chik mibiro luw sa ma ing’iyo dhoho man kuom law molos gi yie rombo, kata mar kitani, kata man kuom usi, kata man kuom gimoro amora molos gi pien mondo ong’ad ka be gino ler kata ok oler.”

E dho Hibrania, wach molok ni “dhoho” tiende ng’eny kendo oriwo tuoche ma landore kendo ma mako pien dend dhano. Bende, onyalo riwo kit tuoche ma mako lewni kod udi.
Kata, “dhoho mar ng’atni ok nyal landore.”


^ (Lawi 14:1-15:33) Jehova nomedo wacho ne Musa niya: 2 “Ma e chik monego oluw e odiechieng’ mokelie jadhoho ir jadolo mondo opwodhe. 3 Jadolo biro wuok oko mar kambi mondo odhi ong’i jadhohono. To koyudo ni tuoneno osechango, 4 jadolo biro chike mondo okel winy ariyo mangima michamo, kaachiel gi yiend sida, gi kitamba makwar, kod hisobu mondo opwodhego. 5 Jadolo nogol chik mondo oneg winyo achiel e i agulu moting’o pi aora. 6 Bang’ mano, obiro kawo winyo mangima, gi yiend sida, gi kitamba makwar, kod hisobu, mi nolutgi e remb winyo moa negi. 7 Kae to nokir remono nyadibiriyo kuom ng’at mipwodhono, eka nong’ad ni ng’atno ler, kendo nowe winyo mangimacha odhi e thim. 8 “Ng’at mipwodhono nolwok lepe kendo noliel yie wiye kod yier manie dende duto mi nolwokre gi pi eka nobed maler. Bang’ mano onyalo donjo e kambi, kata kamano, ok obi donjo e hema mare nyaka ndalo abiriyo rum. 9 Chieng’ mar abiriyo, nochak oliel yie wiye duto gi yie tike kod yie wang’e. Bang’ lielo yier duto manie dende, obiro lwoko lepe, to en bende nolwokre gi pi eka nobed maler. 10 “Chieng’ mar aboro, obiro kelo nyiyimbe ariyo kod nyarombo ma hike achiel. Jamnigo duto nyaka bed ma onge mbala. Bende, nokel mogo mayom moruw gi mo mondo obed chiwo mar cham. Mogono onego obed adek kuom apar mar efa.* Kendo nokel mo ma romo adek kuom apar mar lita.* 11 Jadolo ma pwodho ng’atno nokele kaachiel gi chiwone e nyim Jehova e dho hema mar romo. 12 Jadolono nokaw yim achiel gi morno mondo otimgo misango mar ketho. Obiro fwayogi koni gi koni kaka chiwo mifwayo e nyim Jehova. 13 Kae to jadolono biro yang’o yimbno ka maler miyang’oe jamni mitimogo misengni mag richo kod misengni miwang’o. Misango mar ketho biro bedo pok mar jadolo mana kaka misango mar richo bende bedo pokne. En gima ler moloyo. 14 “Jadolo nokaw remo moko mag misango mar ketho mi nomien e it ng’at mipwodhono ma korachwich, kendo e lith lwete mathuon ma korachwich, kendo e lith tiende mathuon ma korachwich. 15 Bang’ mano, jadolo nokaw mo moko mi nool e lwete ma koracham. 16 Eka jadolo nolut lith lwete ma korachwich e mo manie lwete ma koracham kendo nokire nyadibiriyo e nyim Jehova. 17 Kae to nokaw mo moko manie lwete mi nowirgo kuonde ma ne osewiroe remb misango mar ketho, tiende ni e it ma korachwich mar ng’at mipwodhono, kendo e lith lwete mathuon ma korachwich, kendo e lith tiende mathuon ma korachwich. 18 Bang’ timo kamano, mo modong’ e lwete nowir e wi ng’at mipwodhono, kendo nopwodhe e nyim Jehova.   19 “Bang’e, jadolo nochiw misango mar richo mondo opwodhgo ng’at ma ne ok lerno, kae to noyang’ chiaye mitimogo misango miwang’o. 20 Jadolo nochiw misango miwang’o kod misango mar cham e kendo mar misango mondo opwodhgo ng’atno obed maler. 21 “To ka po ni ng’atno jachan ma ok doyud gigo, enokel nyayim mitimogo misango mar ketho mondo obed chiwo mifwayo koni gi koni, bende nokel mogo mayom moruw gi mo kaka chiwo mar cham. Mogono nobed achiel kuom apar mar efa,* kendo nokel mo ma romo adek kuom apar mar lita,* 22 kod akuche ariyo madongo kata akuche ariyo matindo, kaka nyalone obet. Winyo achiel ibiro timgo misango mar richo, to machielo ibiro timgo misango miwang’o. 23 Chieng’ mar aboro, ng’atno biro kelo gigo ne jadolo e dho hema mar romo e nyim Jehova mondo opwodhego. 24 “Jadolo nokaw nyayim mibiro timgo misango mar ketho kaachiel gi mo ma ng’atno okelono, mi nofwagi koni gi koni kaka chiwo mifwayo e nyim Jehova. 25 Eka noyang’ nyayim michiwo kaka misango mar ketho mi okaw rembe moko momien e it ng’at mipwodhono ma korachwich, kendo omien e lith lwete mathuon ma korachwich, kendo e lith tiende mathuon ma korachwich. 26 Jadolo biro olo mo moko e lwete ma koracham, 27 kae to nolut lith lwete ma korachwich e mo manie lwete ma korachamno kendo nokire nyadibiriyo e nyim Jehova. 28 Kae to nokaw mo moko manie lwete mi nowirgo kuonde ma ne osewiroe remb misango mar ketho, tiende ni e it ma korachwich mar ng’at mipwodhono, kendo e lith lwete mathuon ma korachwich, kendo e lith tiende mathuon ma korachwich. 29 To mo modong’ e lwete obiro wiro e wi ng’at mipwodhono, kendo nopwodhe e nyim Jehova. 30 “Kaluwore gi kaka nyalo mar ng’at mipwodhono obet, jadolo biro kawo achiel kuom akuche ma ng’atno nokelo, bed ni nokelo akuche madongo kata matindo, 31 mondo otim misango mar richo. To obiro kawo akuru machielo mondo otimgo misango miwang’o. Nochiw bende chiwo mar cham; kendo jadolo biro chiwo misangogo mondo opwodhgo ng’atno e nyim Jehova. 32 “Mano e chik moket ne jadhoho modhier ma ok nyal yudo chiwo mitimogo misengni mipwodhego.” 33 Jehova nowacho ne Musa gi Harun niya: 34 “Ka usedonjo e piny Kanaan ma abiro miyou mondo udagie, kae to akelo tuo mar dhoho e kor ot moro, 35 wuon odno nyaka dhi ir jadolo mondo onyise ni nitie tuo moro momako kor ode. 36 Jadolo biro golo chik mondo ogol gik moko duto manie odno oko ka pok odhi ng’iye, mondo kochopo to kik ong’ad ni gigo duto ok ler. Kosegol gik moko duto oko, jadolo biro donjo e odno mondo ong’iye. 37 Koyudo ni kuonde ma tuono nitie olokore ratong’ kata ma kwarkwar, kendo nenore ni tuono osekunyo kor ot, 38 jadolo biro wuok oko kendo nolor odno kuom ndalo abiriyo. 39 “Kae to jadolo biro duogo chieng’ mar abiriyo mondo ong’i odno kendo. Ka oyudo ka tuono olandore e kor odno, 40 obiro golo chik mondo ogol kite ma tuono nitie kendo owitgi ka moro ma ok ler, oko mar dala maduong’. 41 Bang’ mano, enogol chik mondo ochwer kor odno duto gi yo ka iye, kendo gipuk lowo ma gichwerogo ka moro ma ok ler, oko mar dala maduong’. 42 Eka giniket kite manyien kuonde ma gisegoloe kite mokoka mi ginimuon odno gi lowo manyien. 43 “To ka osegol kite mi ochwer kor odno, kendo omuone manyien kae to tuono ochako otuch kendo, 44 jadolo biro duogo mondo ong’i odno, to koyudo ni tuono olandore, mano nyiso ni en dhoho ma landore, omiyo odno ok ler. 45 Obiro golo chik mondo omuk odno, mi kaw kite odno, gi yiendene, kod lope ma ter kamoro ma ok ler oko mar dala. 46 Ng’ato ang’ata modonjo e odno e kinde ma jadolo oloreno nobed ma ok ler nyaka odhiambo, 47 kendo ng’ato ang’ata monindo e odno kata mochiemo e odno, nyaka lwok lepe. 48 “Kata kamano, ka jadolo odhi mong’iyo odno kendo oyudo ni tuono ok olandore bang’ ka nosemuone, obiro ng’ado ni odno ler nikech tuono oserumo. 49 Jadolo biro kawo winy ariyo, kaachiel gi yiend sida, gi kitamba makwar, kod hisobu mondo opwodhgo odno. 50 Obiro nego winyo achiel e i agulu moting’o pi aora. 51 Eka obiro kawo yiend sida, hisobu, kitamba makwar, kod winyo mangima mi nolutgi e remb winyo moneg e i agulu moting’o pi aora, kendo nokir remono nyadibiriyo e odno. 52 Obiro pwodho odno kotiyo gi remb winyo, pi aora, winyo mangima, yiend sida, hisobu, kod kitamba makwar. 53 Kae to obiro weyo winyo mangimano odhi e thim. Kamano, odno nobed maler nikech osepwodhe. 54 “Ma e chik monego oluw kuom wach tuo dhoho, kuom wach tuo ma mako wich kata tik, 55 dhoho ma mako law kata ot, 56 del mokuot, ka malit mochako two, kata del moruodho, 57 mondo ong’ego ka be gimoro ler kata ok ler. Ma e chik mar tuo dhoho.” 
15 Jehova nomedo wacho ne Musa gi Harun niya: 2 “Nyis Jo-Israel ni, ‘Ka ng’ato nigi tuo moro ma miyo duong’ne chuer, nobed ma ok ler nikech chuerneno. 3 Ng’atno nobed ma ok ler bed ni tuono miyo duong’ne chuer kata odino duong’ne. 4 “‘Otanda moro amora ma ng’at ma duong’ne chuer onindoe, kata gimoro amora mobetie biro bedo ma ok ler. 5 Ng’ato ang’ata momulo otanda ma ng’atno onindoe nyaka lwok lepe mi olwokre, to nobed ma ok ler nyaka odhiambo. 6 Bende, ng’ato ang’ata mobet ka ma ng’at ma duong’ne chuer obetie nyaka lwok lepe mi olwokre, to nobed ma ok ler nyaka odhiambo. 7 Ng’ato ang’ata momulo ng’at ma chuerno nyaka lwok lepe mi olwokre, to nobed ma ok ler nyaka odhiambo. 8 Ka ng’at ma duong’ne chuer ong’ulo olaw kuom ng’at maler, ng’at mong’ul olaw kuomeno nyaka lwok lepe kendo olwokre, to nobed ma ok ler nyaka odhiambo. 9 Gimoro amora ma ng’at ma duong’ne chuer opedho kuom le moidho bende nobed ma ok ler. 10 Ng’ato ang’ata momulo gik ma ng’atno obetie nobed ma ok ler nyaka odhiambo, kendo ng’ato ang’ata moting’o gik ma kamago nyaka lwok lepe mi olwokre, to nobed ma ok ler nyaka odhiambo. 11 Ka ng’at ma duong’ne chuer omulo ng’ato to pok ologo, ng’at momulono nyaka lwok lepe mi olwokre, to nobed ma ok ler nyaka odhiambo. 12 Ubiro toyo gimoro amora mochue gi lowo ma ng’at ma duong’ne chuer omulo, to ka en gima olos gi bao, ubiro lwoke gi pi. 13 “‘Ka ng’at ma duong’ne chuerno ochango, nyaka opwodhre kuom ndalo abiriyo. Bang’ mano, obiro lwoko lepe kendo nolwokre gi pi aora, eka nobed maler. 14 Chieng’ mar aboro, nokaw akuche ariyo madongo kata akuche ariyo matindo mi nobi kodgi e nyim Jehova e dho hema mar romo, kendo nomigi jadolo. 15 Jadolo nokaw akuru achiel mi notimgo misango mar richo to machielo notimgo misango miwang’o. Mano e kaka jadolo nopwodh ng’atno e nyim Jehova nikech chuerneno. 16 “‘Ka pi nyodo mar ng’ato ochuer, nyaka olwok dende duto gi pi, to nobed ma ok ler nyaka odhiambo. 17 Law moro amora kata pien moro amora ma nyodo otonie nyaka lwoki. Lawno kata pienno nobed ma ok ler nyaka odhiambo. 18 “‘Ka ng’ato onindo gi dhako mi pi nyote ochuer, giduto ji ariyo nyaka gilwokre kendo gibiro bedo ma ok ler nyaka odhiambo. 19 “‘Ka dhako odhi e dwe, nobed ma ok ler kuom ndalo abiriyo. Ng’ato ang’ata momule nobed ma ok ler nyaka odhiambo. 20 Gimoro amora monindoe kata mobetie e kinde ma odhi e dwe nobed ma ok ler. 21 Ng’ato ang’ata momulo otanda dhakono biro lwoko lepe mi olwokre, to nobed ma ok ler nyaka odhiambo. 22 Ng’ato ang’ata momulo gimoro amora ma dhakono obetie biro lwoko lepe mi olwokre, kendo nobed ma ok ler nyaka odhiambo. 23 Ka dhakono obet e otanda kata e gimoro amora, ng’at momulo gigo nobed ma ok ler nyaka odhiambo. 24 To ka ng’ato onindo gi dhako ma odhi e dwe kendo remb dhakono omienore kuome, ng’atno nobed ma ok ler kuom ndalo abiriyo, kendo otanda moro amora monindoe bende nobed ma ok ler. 25 “‘Ka remb dhako ochuer kuom ndalo mogwaro to ok en kinde modhi e dwe, kata ka po ni odhi e dwe to rembe ochuer aming’a mokalo kaka pile, nobed ma ok ler kinde duto ma rembe chuerieno mana kaka obedoga ma ok ler ndalo ma odhi e dwe. 26 Otanda moro amora monindoe e kinde ma ochuerieno nobed ma ok ler mana kaka otanda monindoe e kinde modhi e dwe bedoga, kendo gimoro amora mobetie biro bedo ma ok ler mana kaka e kinde modhi e dwe. 27 Ng’ato ang’ata momulo gigo nobed ma ok ler, kendo obiro lwoko lepe mi olwokre, to nobed ma ok ler nyaka odhiambo. 28 “‘Kata kamano, ka dhakono owe chuer, obiro kwano ndalo abiriyo eka nobed maler. 29 To chieng’ mar aboro, dhakono biro kawo akuche ariyo madongo kata akuche ariyo matindo mondo oter ne jadolo e dho hema mar romo. 30 Jadolo nokaw akuru achiel mi notimgo misango mar richo to machielo notimgo misango miwang’o. E yo ma kamano, jadolo nopwodh dhakono e nyim Jehova nikech chuerneno. 31 “‘Kutimo kamano, ubiro konyo Jo-Israel kik tim gik ma biro miyo gibed ma ok ler, mondo kik githo nikech dwanyo hemba manie diergi. 32 “‘Mano en chik momako dichwo ma duong’ne chuer, kata ma ok ler nikech pi nyote ochuer, 33 kata dhako ma dhi e dwe, kata ng’at ma duong’ne chuer, obed dichwo kata dhako, kata dichwo monindo gi dhako ma ok ler.’”

Efa achiel ne en lita 22. Som Apendiks B14.
Kata, “log achiel.” Som Apendiks B14.
Efa achiel ne en lita 22. Som Apendiks B14.
Kata, “log achiel.” Som Apendiks B14.


^ (Lawi 16:1-17:16) Bang’ ka yawuot Harun ariyo nosetho nikech ne gidhi e nyim Jehova, Jehova nowuoyo gi Musa. 2 Ma e kaka Jehova nowacho ne Musa: “Nyis Harun owadu ni kik othor donjo adonja ka maler e tok pasia e nyim raum Sandug Singruok. Kotimo kamano to obiro tho nikech abiroga fwenyora gie bor polo manie wi raumno. 3 “Kinde duto ma Harun donjo ka maler, enokel nyaruath mitimogo misango mar richo, kod yim mitimogo misango miwang’o. 4 Enorwak kandho mar dolo, gi onyasa mogeng’ogo duge, enotwe msip e nungone, kendo enorwak kilemba e wiye. Gigo duto nobed mag law kitani. Gin lep dolo mowal. Harun biro lwokore gi pi, eka orwakgi. 5 “Enokaw nyinyuogi ariyo kuom oganda Jo-Israel mondo otimgo misango mar richo kod yim achiel mondo otimgo misango miwang’o. 6 “Harun biro kawo ruath mitimogo misango mar richo mondo opwodhrego kaachiel gi joode. 7 “Bang’ mano, nokaw nyinyuogi ariyoka, kendo nokelgi e nyim Jehova e dho hema mar romo. 8 Harun biro goyo ombulu kuom nyuogi ariyogo mondo nyuok achiel obed mar Jehova to machielo obed mar Azazel.* 9 Harun biro kawo nyuok ma ombulu mar Jehova olwar kuome mi notimgo misango mar richo. 10 To nyuok ma ombuch Azazel olwar kuome nokel e nyim Jehova mondo opwodhgo richo, eka noriembe odhi e thim ne Azazel. 11 “Harun biro kelo ruath mitimogo misango mar richo mondo opwodhgo richone gi mag joode, bang’e obiro yang’o ruadhno. 12 “Bang’ mano, obiro kwanyo mach e kendo mar misango manie nyim Jehova mi opong’go gir ting’o mach. Bende, obiro kawo lwedo ariyo mar ubani ma dum suya mamit, kendo nokelgi e tok pasia. 13 Eka noket ubani e wi majno e nyim Jehova mondo yiro ma wuok e ubanino oim raum mar Sandug Singruok,* nono to obiro tho. 14 “Enokaw moko kuom remb ruadhcha mi nokir remono gi lith lwete e bath raum ka ma ochomo yo wuok chieng’, kendo nokir remo moko gi lith lwete e nyim raum nyadibiriyo. 15 “Bang’ mano, noyang’ nyuok mitimogo misango mar richo ne oganda, mi noter rembe e tok pasia kae to nokir remono e wi raum, kendo nokire e nyim raum mana kaka nosetimo gi remb ruath. 16 “Obiro pwodho ka maler kuom timbe ma ok ler mag Jo-Israel, kendo kuom kethogi kod richogi. Kamano e kaka nopwodh hema mar romo manie diergi ka ma giseduwo gi timbegi ma ok ler. 17 “Ng’ato ang’ata kik bed e i hema mar romo chakre sa ma Harun donjo e i ka maler nyaka sa mowuok kosetieko pwodhore owuon, pwodho joode, kendo pwodho oganda Jo-Israel duto. 18 “Bang’ mano, obiro dhi e kendo mar misango manie nyim Jehova mondo opwodh kendono. Obiro kawo moko kuom remb ruath gi remb nyuok mi nomien e tunge kendo mar misangono duto. 19 Bende, nokir moko kuom remogo gi lith lwete e kendono nyadibiriyo mondo opwodhe kuom timbe ma ok ler mag Jo-Israel. 20 “To ka Harun osetieko pwodho ka maler, gi hema mar romo, kod kendo mar misango, obiro kelo nyuok mangimacha e nyim oganda. 21 Harun biro keto lwetene duto e wi nyuogno kohulo ketho duto mag Jo-Israel gi richogi duto mondo oketgi e wi nyuogno, kae to obiro kete e lwet ng’at moseyier mondo otere e thim. 22 Nyuogno noting’ richo mag ji duto mi odhigo e thim, kae to ng’atno noweye kuno mondo odhi adhiya. 23 “Bang’ mano, Harun nodonj e hema mar romo mi nolony lep kitani ma ne orwako kodonjo ka maler, kendo nowegi kanyo. 24 Eka nolwokre gi pi ka maler moyangi ma orwak lepe mag dolo. Kae to nowuog oko mondo otim misango mare miwang’o kaachiel gi mar oganda mondo opwodhre kendo opwodh ji duto. 25 Obiro wang’o boche chiaye mag misango mar richo e kendo mar misango. 26 “Ng’at ma ne oriembo nyuog Azazel onego olwok lepe kendo olwokre ka pok odonjo e kambi. 27 “Bang’ kosetim misengni mag richo gi ruath kod nyuok moter rembgi ka maler moloyo mondo opwodhgo richo, ibiro ter piendegi, ringgi, kod owuochgi oko mar kambi mi wang’gi e mach. 28 Ng’at ma owang’ogi nyaka lwok lepe mi olwokre, eka bang’e onyalo donjo e kambi. 29 “Tarik apar e dwe mar abiriyo, onego unyis ni ukuyo nikech richou kendo ng’ato ang’ata kuomu kik ti tich moro amora, bed ni en Ja-Israel kata wendo. Mano en chik momakou nyaka chieng’. 30 Chieng’no e ma ibiro pwodhue mondo ong’ad ni uler. Ibiro golnu richou duto kendo unubed maler e nyim Jehova. 31 Chieng’no en sabato mar yueyo, kendo monego unyisie ni ukuyo nikech richou. En chik momakou nyaka chieng’. 32 “Jadolo mowir kendo moket kar wuon mare ne tij dolo e ma biro chiwo misango mag pwodho richo, kendo norwak lep dolo mag kitani. 33 Obiro pwodho ka maler moloyo, gi hema mar romo, kod kendo mar misango. Bende, enopwodh jodolo kod oganda duto. 34 Mano nobednu chik mosiko sa mipwodho Jo-Israel kuom richogi duto dichiel e higa.” Omiyo, Harun notimo mana kaka Jehova nosechiko Musa. 
17 Jehova nowacho ne Musa niya: 2 “Nyis Harun gi yawuote kaachiel gi Jo-Israel duto ni, ‘Jehova ochiko kama: 3 “‘“Ka Ja-Israel oyang’o chiaye, bed ni oyang’o dhiang’, kata rombo, kata diel e kambi kata oko mar kambi, 4 kar yang’e e dho hema mar romo mondo otimnego Jehova misango e nyim hema mar Jehova, ibiro kwane ka ng’at moneko. Osechuero remo, omiyo nyaka nege. 5 Chikni oket mondo jamni ma Jo-Israel osebedo ka nego oko koro gikel ne Jehova e dho hema mar romo. Ginikelgi ne jadolo mondo otimnegigo misengni mag kuwe ne Jehova. 6 Jadolo biro kiro remo e kendo mar misango mar Jehova manie dho hema mar romo, kendo nowang’ boche mondo ogol ne Jehova suya mamit. 7 Kuom mano, Jo-Israel ok nodhi nyime chiwo misengni ne jochiende* ma gilamo.* Mano nobed chik momakogi kaachiel gi nyikwagi nyaka chieng’.”’ 8 “Nyis Jo-Israel niya, ‘Ka Ja-Israel kata wendo moro amora otimo misango miwang’o kata misango moro amora 9 to ok okele e dho hema mar romo mondo otimnego Jehova misango, ibiro nege. 10 “‘Ka Ja-Israel kata wendo moro amora ochamo remb gimoro amora, abiro bedo jasike kendo ananege. 11 Nikech ngima mar gimoro nie rembe, kendo asechiwo remo mondo otimgo misango e kendo mar misango mondo upwodhrugo, nimar remo e ma ipwodhogo richo nikech ngima nie remo. 12 Mano e momiyo asekwero Jo-Israel niya: “Ng’ato ang’ata kuomu kik cham remo, kata mana wendo manie kindu kik cham remo.” 13 “‘Ka Ja-Israel kata wendo manie kindu odhi dwar momako le kata winyo minyalo cham, nyaka ool rembe piny kendo oyike gi lowo. 14 Nimar ngima gimoro amora nie rembe. Mano e momiyo nawacho ne Jo-Israel niya: “Kik ucham remb gimoro amora nikech ngima gimoro amora nie rembe. Ng’ato ang’ata mochamo remo ibiro negi.” 15 Ka Ja-Israel kata wendo moro amora ochamo le motho athoya kende kata ma ondiek onego, ng’atno nyaka lwok lepe mi olwokre, to nobed ma ok ler nyaka odhiambo. 16 To ka ok olwoko lepe kendo ok olwokore, noyud kum nikech kethone.’”

Tiende nyalo bedo “Diel ma Lal.”
Ma en sanduk moting’o kite ma chiwo neno.
Hibrania, “diek.”
Kata, “giterorego.”











^ ***w19 Februar ite 8 Dwar Muolo Mondo Imor Jehova***
MUMA wacho ni Musa “ne en ng’at mamuol ahinya maloyo ji duto man e piny.” (Kwan 12:3) Be mano nyiso ni Musa ne ng’ama nyap, ma digni e ng’ado paro, kendo ma ok nyal chung’ motegno sama jomoko kwede? Jomoko nyalo wacho ni ng’at ma muol en ng’at ma chalo kamano. To mano ok en adier. Musa ne en ng’at ma ratego, ma kawo okang’ ma dwarore, kendo ma jachir. Kokalo kuom kony ma Jehova nomiye, nowuoyo gi chir e nyim ruodh Misri ma ji noluoro, notayo ji ma ne nyalo romo milion 3 e thim, kendo nokonyo oganda mar Jo-Israel loyo jowasikgi.



^ ***w19 Februar ite 10 Dwar Muolo Mondo Imor Jehova***
9 Musa noyie mondo Jehova otiege. Higni moko 40 chien ka ne pod odak e od Farao e piny Misri, ne ok omuol. Iye ne wang’ga piyo kendo mano nomiyo onego ng’at moro ma timbene ne ok omore. Musa ne paro ni Jehova ne mor gi gima notimono. Kuom higni 40 duto, Jehova nokonyo Musa mondo ong’e ni ne dwarore ni obed ng’at ma muol e ka ota Jo-Israel, to ok mana bedo jachir kende. To mondo nobed ng’at ma muol, ne nyaka obed ng’at ma bolore, ma winjo wach, kendo ma ng’won. Nopuonjore bedo gi kidogo mi obedo jatelo maber miwuoro.​—Wuok 2:11, 12; Tich 7:21-30, 36.
10 E ndalowagi, wiye udi kod jodong-kanyakla timo maber kuom luwo ranyisi mar Musa. Sama jomoko ochwanyi, kik iyi wang’ piyo. Yie ayie ni nitie kama ne ok idhie maber. (Ekl. 7:9, 20) Bolri abola mondo iluw kaka Jehova dwaro ni olos weche sama chwanyruok oneno. Tem ahinya idwok wach e yo ma muol. (Nge. 15:1) Ka wiye udi kod joma nigi migepe mag tayo jomamoko otimo kamano, gimoro Jehova, gimiyo kue betie, kendo giketo ranyisi maber.









^ ***w19 Mach ite 21-22 Kech Joma Ilendonegi***
6 Ang’o momiyo Yesu nokecho jogo? En “nikech ne gichal kaka rombe ma onge jakwath.” Nyalo bedo ni Yesu noneno ka e diergi kanyo ne nitie joma odhier ma ne nyaka ti kuom seche mang’eny e ka giyud kaka gipidho joodgi. Moko be samoro wedegi ne otho. Ka en kamano, Yesu ne nyalo ng’eyo maber gima jogo ne kalee. Mana kaka ne waneno e sula mokalo, nenore ni Yesu owuon be nosegakalo e weche ma kamago. Ne okecho ji kendo noneno ni ber ka onyisogi weche ma ne nyalo hoyogi.​—Som Isaiah 61:1, 2.
7 Ranyisi mar Yesu puonjowa ang’o? Mana kaka Yesu, wan bende thoth joma olworowa chalo “rombe ma onge jakwath.” Ginyagore gi chandruoge mathoth. Wan gi gima nyalo konyogi, ma en wach maber mar Pinyruoth. (Fwe. 14:6) Omiyo, waluwo ranyisi mar Ruodhwa kuom lando ne ji wach maber nikech ‘wakecho jomodhier kod jochan.’ (Zab. 72:13) Wakecho ji kendo wadwaro konyogi.









^ ***w19 Mach ite 6 Be Nitie Gima Dimi Kik Batisa?***
14 Nitie gik mang’eny momiyo onego waher Jehova. Kuom ranyisi, omiyowa gik mabeyo ma konyowa e ngimawa ma pile, kendo opuonjowa adiera mondo wang’eye maber kaachiel gi dwache. (Joh. 8:31, 32) Bende, osemiyowa kanyakla mar Jokristo mondo otawa kendo osirwa. E wi mago, oting’o ting’wa pile kokonyowa nano e chandruok ma yudowa sani, kendo omiyowa geno mar dak maber nyaka chieng’. (Zab. 68:19; Fwe. 21:3, 4) Sama waparo matut kuom gik mang’eny ma Jehova osetimo ma nyiso kaka oherowa, mano chwalowa mondo wan be wamed here. To ka wasehero Jehova, koro wabedo gi luoro mowinjore, tiende ni, waluoro timo gik ma nyalo chwanyo Nyasaye ma wahero kamano.



^ ***w19 Mach ite 7 Be Nitie Gima Dimi Kik Batisa?***
19 Kaka imedo fwenyo ber mathoth miyudo sama Jehova tayi, e kaka ibiro medo here kaachiel gi chikene. Kae to gimoro amora ma Satan nyalo temo goligo e tij Jehova ok bi tiyo. Tem ane paro kaka ngimani biro chalo higni 1,000 bang’e. Ibiro ng’iyo chien kimor gilala nikech ing’eyo ni yiero ma nitimo mar batiso e ma ne en yiero maber mogik!









^ ***w19 Februar ite 17-18 Ang’o Momiyo Onego Wago Erokamano?***
BED NG’AT MA GOYO EROKAMANO
14 Go erokamano ne joodi. Sama ji duto ma ni e ot goyoga erokamano, mano kelonegi ber mang’eny. Kuom ranyisi, kaka ng’at ma ni e kend medo nyiso ni omor gi gik ma nyawadgi timo, e kaka gimedo bedo osiepe. Mano miyo bedo ma yot mondo ng’ato owe ne nyawadgi kethone. Dichwo mogeno chiege mor gi gik mabeyo ma chiege timo kendo opwoye. (Nge. 31:10, 28) To dhako maber nyiso ni omor gi chwore kuom nyiso chwore achiel kachiel gik mabeyo ma chworeno timo.
15 Un jonyuol, ere kaka unyalo puonjo nyithindu mondo gibed joma goyo erokamano? Ng’e ni nyithindi biro kopo mana gik miwacho kod mitimo. Omiyo, ket ne nyithindi ranyisi maber kuom goyonegi erokamano sama gitimo gik mabeyo. E wi mano, puonjgi goyo erokamano sama jomoko otimonegi gik mabeyo. Konygi ng’eyo ni goyo erokamano en gima wuok e chuny kendo ni weche mabeyo ma ginyiso jomamoko nyalo konyo kama duong’. Kuom ranyisi, miyo miluongo ni Clary wacho niya: “Mamawa nobedo gi ting’ mar pidhowa nyithindo adek mana ka ne en jahigni 32 nikech babawa nomak moter e jela. Ka an be nachopo jahigni 32, nafwenyo ni kare pidho nyithindo ka noromo kamano ne ok en gima yot. Omiyo, ne agoyone erokamano ka anyise ni namor gi gik moko duto ma notimo mondo opidhwa. Machiegnini, nonyisa ni weche ma nanyisego nomulo chunye ahinya kendo ni ojaparogi kinde ka kinde, to mano miyo obedo ma mor.”









^ ***w19 Februar ite 5 Dhi Nyime Makori gi Jehova!***
9 Ayub notimo nang’o e kinde ma ne oyudo masichego? En be ne en dhano monyuol e richo. Iye nowang’ gi osiepenego ma owuok mager kodgi, kendo norikni wacho weche moko ma ok oparo maber. Noramo ni ne en ng’at makare moloyo kata mana Nyasaye. (Ayub 6:3; 13:4, 5; 32:2; 34:5) Kata obedo ni wechego ne tek kamano, Ayub ne ok oweyo Jehova Nyasaye. Ne ok oyie kata matin gi miriambo mag osiepenego. Nowacho kama: “Ok nyalre ngang’ mondo awach ni un jo makare! Nyaka thona, abiro siko ka an ng’at matir!” (Ayub 27:5, NW) Wechego nyiso ni Ayub noramo ni nodhi dhi nyime makore gi Jehova kata bed ni ang’o ma timore, to wan bende wanyalo timo kamano.
10 Wach ma Satan nowacho e wi Ayub e ma pod owacho kuomwa. Otimo kamano nade? Owacho ni ok ihero Jehova gadier kendo ni ka masira moro oyudi, to iweyo lame! (Ayub 2:4, 5; Fwe. 12:10) Mano miyo iwinjo nade? Donge mano gima lit ndi? Par ane wachni: Jehova ogeni ahinya, to mano e momiyo oweyo mondo Satan otemi. Omiyi thuolo mar nyiso ni Satan en jamiriambo. En gadier ni inyalo siko ka imakori kode kata weche tek ma chalo nade, kendo osingo ni obiro konyi timo kamano. (Hib. 13:6) To mano kaka en gima ber miwuoro ka Jaloch mar polo gi piny ogeni kamano! Be ineno gimomiyo makruok gi Jehova en gima duong’? Mano miyo wakwedo miriambo mag Satan, wating’o nying Wuonwa malo, kendo wariwo lochne lwedo. Wanyalo timo ang’o mondo wadhi nyime makore gi Jehova?









^ ***w19 Januar ite 22-23 Nyasi Mayot ma Puonjowa Gik Mathoth e Wi Ruodhwa ma Locho e Polo***
8 Yesu nonyiso chir bende kuom weyo bedo gi parruok mathoth, to noketo pache e konyo jootene. Nyasi ma notimo bang’ riembo Judas ne dhi paro ne jolupne mowal ber mar rembe ma ne dhi chuer kod singruok ma nodhi timo kodgi. (1 Kor. 10:16, 17) Yesu nonyiso jolupne gik ma nonego gitim mondo gibed joma owinjore dhi e polo. (Joh. 15:12-15) Bende, nonyiso jootene tembe ma ne gidhi romogo. Kae to nojiwogi mondo giluw ranyisine ka ne owachonegi kama: “Beduru gi chir!” (Joh. 16:1-4a, 33) Kuom higni mang’eny, jopuonjrego noluwo ranyisi mar Yesu mar chiwruok kod bedo jochir. Ne giyie kata timo gik ma ne nyalo hinyo ngimagi mana mondo gisir jowetegi sama ne gikalo e tembe mopogore opogore.​—Hib. 10:33, 34.
9 E kindewagi bende, wanyiso ni wan jochir mana kaka Yesu. Kuom ranyisi, mondo wakony owetewa gi nyiminewa misando nikech yie margi, chir dwarore. Nitie seche ma inyalo tue owetewa e jela ma onge gimomiyo. Sama mano otimore, nyaka watim duto ma wanyalo mondo wasirgi, moriwo nyaka wuoyo e logi. (Fil. 1:14; Hib. 13:19) Yo machielo ma wanyisogo chir en dhi nyime gi tij yalo kata sama weche tek. (Tich 14:3) Mana kaka Yesu, wan be waramo ni nyaka wadhi nyime yalo wach Pinyruoth kata bed ni ikwedowa kendo isandowa. Kata kamano, seche moko wanyalo bet maluor. Ang’o ma wanyalo timo e seche kaka mago?









^ ***w19 Januar ite 9 Pak Jehova e Chokruok***
6 Paro ma wachiwo jiwo jomamoko. (Som Jo-Hibrania 10:24, 25.) Waduto wabedoga ma mor sama wawinjo ka ji chiwo paro mopogore opogore e chokruok. Kuom ranyisi, wabedoga ma mor sama nyathi matin ochiwo dwoko ma yot kowuok e chunye. Wawinjo maber sama ng’ato lero gi ilo wach moro manyien ma nopuonjore. Bende, chunywa pong’ gi mor sama joma luor-luor kata ma puonjore dhowa ochoko chir ma gichiwo paro. (1 The. 2:2) Ere kaka wanyalo nyiso ni wamor gi kinda ma gitimo? Wanyalo goyonegi erokamano bang’ chokruok kuom paro ma ne gichiwo. Gima chielo ma wanyalo timo en chiwo paro wan bende. Mano nyiso ni ok wadhi e chokruok mana mondo ojiwwa, to wadhi mondo wan be wajiw jomamoko.​—Rumi 1:11, 12.



^ ***w19 Januar ite 11-12 Pak Jehova e Chokruok***
13 Gin ang’o minyalo timo mondo ichiw paro ma jiwo jomamoko e chokruok? We wane ane moko kuomgi.
14 Ikri maber ne chokruok ka chokruok. Ka ichanori chon maber kendo itimo ikruok ma thiring’inyi, ibiro yudo ka chiwo paro chako bedoni ma yot. (Nge. 21:5) Waduto wan gi chenro mopogore opogore mag ikruok ne chokruok. Nyaminwa Eloise ma en chi liel ma jahigni 80 gi wiye chakoga ikore ne Puonjruok mar Ohinga mar Jarito e chak juma. Owacho kama: “Sama aikora chon moromo, chokruok bedonaga mamit.” Nyaminwa Joy ma tiyo tij andika e kor juma te, ketoga seche moko tenge chieng’ Ngeso mondo onon Ohinga mar Jarito. Owacho kama: “Aikoga Ohinga mar Jarito Ngeso kamano nikech yotna paro gik ma aikogo kinyne ka adhi e chokruok.” Owadwa Ike ma en jaduong’-kanyakla kendo painia wacho niya: “An ayudoga ka puonjruok matin-matin pile ka pile konya moloyo ka amanyo thuolo malach dichiel.”
15 Mondo iikri maber ne chokruok, ang’o monego itim? Mokwongo, chak gi lamo kikwayo Jehova mondo omiyi roho maler. (Luka 11:13; 1 Joh. 5:14) Kae to kaw dakika moko mondo iwuoth e i sula midwaro iko. Kuom ranyisi, ng’i gima wich maduong’ wacho, wiye matindo, pichni moketi, kod sanduge ma jiwo puonj madongo. Bang’ mano, non paragraf ka paragraf kisomo ndiko mang’eny kaka nyalore. Par matut kuom gik minono kitemo yiero bende weche minyalo chiwoe paro. Kaka imedo ikori e yo maber, e kaka ibiro medo yudo konyruok mathoth, kendo ibiro yudo ka yotni chiwo paro sama ipuonjruok sulano e chokruok.​—2 Kor. 9:6.









^ ***w18 Novemba ite 13-14 Gen Jehova Mondo Ibed Mangima!***
2 Mondo wayud dwoko, wadwaro nono bug Habakkuk. Kata obedo ni Muma ok nyiswa weche mathoth e wi janabi Habakuk kod gik ma notimo, buk miluongo gi nyinge oting’o weche ma nyalo jiwowa ahinya. Nenore ni tiend nyinge en “Kwako Ng’ato Matek.” Nyalo bedo ni mano nyiso yo ma Jehova hoyogo jotichne kata yo ma jotich Jehova ketogo genogi kuome. Habakuk nowuoyo gi Jehova kopenjo Jehova penjo moko. To nikech Jehova notayo Habakuk mondo ondik mbakagino, wanyalo wacho ni Habakuk nopenjo penjogo e lowa.​—Hab. 2:2.



^ ***w18 Novemba ite 14 Gen Jehova Mondo Ibed Mangima!***
5 Be dibed ni Habakuk noseweyo geno kuom Jehova? Be dibed ni noseweyo bedo gi yie kuom gik ma Jehova nosingo? Ooyo! Bedo ni Jehova e ma nonyiso chandruokne to ok dhano moro amora nyiso ni pod noketo geno kuome. Gik marichogo ne chando chunye nikech ne ok ong’eyo ni Jehova ne dhi kawo okang’ karang’o kod gimomiyo Jehova noweyo mondo one gik marichogo. Puonj maduong’ ma Jehova ne dwaro ni wang’e ka ne otayo Habakuk gi rohone maler mondo ondik chandruokne en ma: Kik waluor nyise gik ma chandowa. Kuom adier, okwayowa ni wanyise gik moko duto te ma chandowa. (Zab. 50:15; 62:8) Ngeche 3:5 bende jiwowa ni ‘wagen kuom Jehova gi chunywa duto kendo kik wagen kuom lony ma wan-go.’ Nyaka bed ni Habakuk nong’eyo wechego maler.
6 Habakuk nokawo okang’ mokwongo mar sudo machiegni gi Jehova kaka Osiepne mogeno kendo Wuon-gi. Habakuk ne ok oweyo mondo gik ma ne chandego othung’e mana kende kotemo manyo kaka dotiekgi owuon. Kar mano, nolamo Jehova konyise gik moko duto ma ne chande. Mano e gima wan be onego watim. E wi mano, Jehova ma en Nyasaye ma winjo lamo kwayowa mondo waket genowa kuome ka wanyise gik ma chandowa. (Zab. 65:2) Ka watimo kamano, wabiro neno kaka Jehova dwoko kwayowa sama ohoyowa kendo otayowa. (Zab. 73:23, 24) Obiro konyowa ng’eyo paro me en-go kuom gik ma wakalee. Nyiso Jehova gik ma chandowa kowuok e chunywa ma iye en achiel kuom yore ma wanyisego ni wagene.









^ ***w18 Desemba ite 26-27 Un Rowere, Unyalo Bedo gi Ngima Maber***
MANY OSIEPE MABEYO
11 Som Zaburi 16:3. Daudi nong’eyo kaka ng’ato nyalo yudo osiepe mabeyo. Nobedoga ma mor ka ne en gi joma nohero Jehova. Ndikono luongo joma kamago ni ‘joma ler.’ Mano nyiso ni timbegi ne beyo kendo ne gin joma tir. Jandik-zaburi machielo bende ne nigi paro ma chalo kamano e wi osiepe ma nodwaro bedogo. Nowacho niya: “Alalora gi jogo duto moluori, gi jogo ma mako gik mipuonjo.” (Zab. 119:63) Mana kaka ne waneno e sula mokalo, in bende inyalo yudo osiepe mang’eny kendo mabeyo e kind joma oluoro Jehova kendo ma winje. Mano oriwo bedo gi osiepe ma hikgi opogore opogore.
12 Daudi ne ok yier mana mbesene kende mondo e ma obed osiepene. Be inyalo paro ng’at ma ratego ma nobedo osiepne mogeno ahinya? Ne iluonge ni Jonathan. Osiep ma ne ni e kindgi en achiel kuom osiep mabeyo ahinya mondik e Muma. Kata kamano, be ing’eyo ni Jonathan ne duong’ ne Daudi gi higni 30 kama? Kare, ang’o ma noriwogi kanyachiel mondo gibed osiepe? Giduto ne gin gi yie motegno kuom Nyasaye, ne gimiyore luor, kendo ne gimor gi chir ma ng’ato ka ng’ato kuomgi ne nyiso e kedo gi wasik Nyasaye.​—1 Sa. 13:3; 14:13; 17:48-50; 18:1.
13 Mana kaka Daudi gi Jonathan, wan bende wabedo ma mor ka wan gi osiepe mohero Jehova kendo ma nigi yie kuome. Nyaminwa Kiera ma osetiyo ne Jehova kuom higni mang’eny wacho kama: “An gi osiepe mathoth ma wuok kuonde mopogore opogore e piny mangima, kendo kit ngimagi bende opogore.” Ka imanyo osiepe ma wuok kuonde mopogore opogore, ibiro neno maler kaka teko mar Wach Nyasaye kod roho maler riwo jotich Jehova kanyachiel.









^ ***w18 Desemba ite 12-13 Chiw Luor ne “Gima Nyasaye Oseriwo”***
10 Yesu nowacho ni gimoro achiel kende e ma nyalo miyo keth kend chuth. Nowacho niya: “Awachonu ni, ng’ato ang’ata ma ketho kend gi chiege chuth mak mana nikech wach terruok [Grik, por·neiʹa], mi okendo machielo, ochodo.” (Mat. 19:9) Nosewacho kamano bende e twak ma nogolo e wi got. (Mat. 5:31, 32) E kindego duto, Yesu nowuoyo kuom “terruok.” Wachno oriwo kit nindruok mang’eny ma itimo oko mar kend, kaka chode, nindruok e kind joma ok okendore, nindruok e kind chwo gi chwo kata mon gi mon, kod nindruok gi le. Kuom ranyisi, ka dichwo mosekendo oterore gi ng’at machielo, chiege nyalo yiero mondo oketh kendno chuth kata ooyo. Ka oyiero ketho kendno, to mano e ma bedo giko mar kendno e wang’ Nyasaye.
11 Yesu ne ok owacho ni ka ng’at ma ni e kend odonjo e terruok (por·neiʹa) to ochuno ni kendno nyaka koro keth chuth. Kuom ranyisi, dhako nyalo yiero mondo odhi nyime dak gi chwore kata ka chwore oseterore. Nyalo bedo ni pod ohero chworeno, kendo onyalo dwaro ni gilos weche mondo kend margi omed bedo maber. Kuom adier, koketho kend margi chuth to ok okende kendo, obiro romo gi pek moko mang’eny. Ng’a ma biro miye gik monyalo konyorego e ngima? Ng’a ma biro loyone gombo mag nindruok? To nade sama okuyo, ng’a ma biro hoye? To ka gin gi nyithindo, ngimagi biro bedo nade ka koro baba onge? Be biro bedo mayot mondo nyithindogo odong e adiera? (1 Kor. 7:14) Nenore maler ni ng’at moyiero ketho kend chuth biro kalo e weche mapek.









^ ***w18 Novemba ite 25 Be Itemo Matek Mondo Pachi Ochal gi Pach Jehova?***
11 Ranyisi mar adek en ma: Jehova osin gi timbe mamono. (Isa. 61:8) Kata obedo ni Jehova ong’eyo ni bedowa dhano morem seche moko nyalo miyo watim gik ma ok kare, odwaro ni wasin gi gik maricho. (Som Zaburi 97:10.) Ka waparo matut kuom gimomiyo Jehova osin gi gik maricho, mano biro konyowa mondo wabed gi paro kaka mare, to mano biro medo jiwowa mondo watamre timo gik maricho.
12 Ka wasin gi gik maricho kaka Jehova osin-go, mano biro konyowa fwenyo timbe moko maricho kata ka Muma ok owuoyo kuomgi achiel kachiel. Kuom ranyisi, nitie kit miel moro mong’ere kaka lap dancing ma en miel mochido marach, to tinde onya ahinya. Nitie joma nyalo wacho ni miendno ok rach ahinya nikech ok en nindruok achiel kachiel. To be timbe ma kamago nyiso pach Jehova ma en Nyasaye mosin gi gik maricho duto? Wabeduru mabor gi timbe mochido kuom bedo gi kido mar ritruok kaachiel gi sin gi gik ma Jehova osin-go.​—Rumi 12:9.









^ ***w18 Novemba ite 16-17 Gen Jehova Mondo Ibed Mangima!***
GENO KUOM JEHOVA MIYO WABEDO MANGIMA SANI KOD E KINDE MABIRO
15 Jehova singo ne joma omakore kode niya: “Ng’at makare nobedi mangima kuom yie mare,” kendo “piny biro pong’ kod ng’eyo wach duong’ mar Jehova.” (Hab. 2:4, 14) Ee, ji duto mogeno kuom Jehova biro yudo ngima.
16 Singo ma yudore e Habakkuk 2:4 nyalo nenore ka gima ok lich ahinya kosome awiye-awiye. Kata kamano, jaote Paulo nokawo singono mapek ahinya mi nonwoye nyadidek! (Rumi 1:17; Gal. 3:11; Hib. 10:38) Kata bed ni ng’at makare nyalo romo gi chandruok ma romo nade, yiene motegno kod geno kuom Jehova biro miyo gikone one kaka Jehova chopo dwache. Jehova nyisowa ni kik waket mana pachwa kuom gik ma sani, to kar mano, wang’i nyime.
17 Bug Habakkuk oting’o puonj ma nyalo konyowa e ndalo mag gikogi. Jehova osingo ngima ne ng’ato ang’ata ma kare moketo yie kuome kendo mogene. Wadhiuru nyime tego yiewa kuom Jehova kendo wamed gene kata bed ni waromo gi chandruok kod parruok mapek ma romo nade. Kokalo kuom bug Habakkuk, Jehova singonwa ni obiro konyowa kendo resowa. Okwayowa ni wagen kuome kendo wahore sama warito kinde ma piny duto biro pong’ gi jotichne ma mor kendo ma chunygi muol, ka koro Pinyruodhe locho.​—Mat. 5:5; Hib. 10:36-39.









^ (Joh. 6:53-66) Omiyo, Yesu nodwokogi kama: “Adier, adier, awachonu ni, ka ok uchamo ringre Wuod dhano kendo ka ok umadho rembe, uonge ngima kuomu uwegi. 54 Ng’at ma chamo ringra kendo madho remba nigi ngima ma nyaka chieng’, kendo abiro chiere chieng’ giko; 55 nikech ringra en chiemo madier kendo remba en math madier. 56 Ng’at ma chamo ringra kendo madho remba, osiko e winjruok achiel koda, kendo asiko e winjruok achiel kode. 57 Mana kaka Wuora mangima noora kendo an angima nikech Wuora, e kaka jalo bende ma chamo ringra biro bet mangima nikech an. 58 Ma e makate ma ne olor koa e polo. Ok en kaka makate ma kwereu nochamo to pod ne githo. Ng’at ma chamo makateni biro dak nyaka chieng’.” 59 Nowacho wechego sa ma nopuonjo e sunagogi Kapernaum. 60 Ka ne giwinjo mano, thoth jopuonjrene nowacho niya: “Wechego bwogo ji; en ng’a ma nyalo winjogi?” 61 Bang’ ng’eyo ni jopuonjrene ne ng’ur nikech mano, Yesu nopenjogi kama: “Dibed ni wachno chwanyou? 62 To kare, biro bet nade ka uneno Wuod dhano ka idho nyaka ka ma ne entieree motelo? 63 Roho mar Nyasaye e ma chiwo ngima; ringruok onge tich kata matin. Weche ma asewachonu gin moa kuom roho maler kendo gikelo ngima. 64 To nitie jomoko kuomu ma onge yie.” Nimar nyaka a chakruok, Yesu nong’eyo jo ma ne onge yie kod ng’at ma ne dhi ndhoge. 65 Nomedo wacho kama: “Ma e momiyo asewachonu ni, onge ng’at ma nyalo biro ira mak mana ka Wuora e ma oyiene.” 66 Nikech mano, thoth jopuonjrene nodok e gik ma ne giweyo chien kendo ne ok gidhi nyime wuotho kode.






^ ***w18 Novemba ite 8-9 ‘Nawuoth e Adierani’***
3 Yo ma adiera mag Muma mulogo chunywa chalre gi gima notimore ne ng’at moro ma Yesu nogoyo ngero kuome. Mondo Yesu ne nyis ni adiera mar Pinyruodh Nyasaye en gima duong’ ahinya kuom jogo ma yude, nogoyo ngero mar jalok ohala ma jawuoth ma ne manyo kite mabeyo mag lulu, kendo noyudo achiel. Lulu achiel ma jalok ohalano noyudo ne nengone tek ahinya ma nochuno ni ‘ous mapiyo’ gik moko duto ma ne en-go mondo ong’iewe. (Mat. 13:45, 46) E yo machalo kamano, adiera ma ne wayudo ma en adiera e wi Pinyruodh Nyasaye kod mamoko ma wasepuonjore e Muma gin adiera ma wageno ahinya, ma nochuno ni wakaw okang’ mapiyo mar timo gimoro amora ma ne wanyalo mondo wayud adierago. Ka po ni wahero adiera gi chunywa duto, ok wabi use. Gima lit en ni jotich Nyasaye moko oseweyo neno ber mar adiera ma ne ging’iewo, kendo giseuse. Kik wayie mondo gima kamano otimrenwa kata matin! Mondo wanyis ni wageno adiera gi chunywa duto kendo ok wabi use, nyaka waluw gima Muma nyisowa ni ‘wadhi nyime wuotho e adiera.’ (Som 3 Johana 2-4.) Wuotho e adiera oriwo dak ka luwore gi adierano. Mano tiende ni waket adiera obed mokwongo e gimoro amora ma watimo e ngimawa kendo timbewa bende oluwre gi adierano. We wanon ane penjo ma luwogi: Ang’o momiyo jomoko nyalo uso adiera, to ginyalo use e yo mane? Wanyalo timo ang’o mondo gima litno kik yudwa? En ang’o ma wanyalo timo mondo wamakre gi yiero ma wasetimo mar ‘dhi nyime wuotho e adiera’?
GIMOMIYO JOMOKO USO ADIERA KOD KAKA GIUSE
4 E kinde ma Yesu ni e piny, nitie joma norwako weche ma nopuonjo, kata kamano, ne ok gidhi nyime wuotho e adiera. Kuom ranyisi, ka Yesu nosetimo hono ma oganda moro maduong’ ochiemo, ogandano nong’ado Nam Galili ka gidhi loka machielo mondo giluwe. Ka ne gin kuno, Yesu nowacho gimoro ma nochando pachgi ahinya. Nowacho niya: “Ka ok uchamo ringre Wuod dhano kendo ka ok umadho rembe, uonge ngima kuomu uwegi.” Kar mondo ne ginyis Yesu olernegi tiend wechego, gin ne gichwanyore ma giwacho niya: “Wechego bwogo ji; en ng’a ma nyalo winjogi?” Nikech mano, “thoth jopuonjrene nodhi mi gidok ne gik ma ne giweyo chien kendo ne ok ginyal dhi nyime wuotho kode.”​—Joh. 6:53-66.
5 Gima lit en ni e kindegi bende, nitie joma oseweyo adiera. Jomoko nochwanyore nikech ne olok yo milerogo puonj moro e Muma, kata ne gichwanyore nikech gima owadwa moro ma nigi migepe makende nowacho kata notimo. Moko to nochwanyore nikech nomigi siem mowuok e Muma kata nikech ne gichwanyore gi Jakristo wadgi moro. Moko bende noweyo adiera nikech ne giriwo lwedo joma nong’anyo moweyo adiera kod joma kwedo puonj magwa. Nikech mano, ne gichako ‘sudo mabor’ gi Jehova kod kanyaklane mana goyiem. (Hib. 3:12-14) Ne nyalo bedo maber ahinya ka dine gidhi nyime makore motegno gi adiera kendo bedo gi yie kuom Yesu mana kaka jaote Petro notimo. Ka ne Yesu openjo jootene ka po ni gin bende ne gidwa weye, Petro nodwoko mapiyo niya: “Ruoth, en ng’a ma dwadhi ire? In gi weche mag ngima ma nyaka chieng’.”​—Joh. 6:67-69.









^ ***w18 Oktoba ite 25 Bed Gadier ni Kristo Tayowa e Yo Maber***
KRISTO POD DHI NYIME TAYO KANYAKLA MAR JOLUPNE E KINDEWAGI
13 Sa asaya ma wayudo ka ok yotnwa winjo gimomiyo itimo lokruok moko e riwruok mar oganda Jehova, onego wapar kaka Kristo notayo jo Nyasaye e kinde mokalo. E kinde Joshua kod e kinde Jokristo mokwongo, Kristo nosiko ka tayo jo Nyasaye e yo mariek mondo oritgi kaka oganda, oteg yiegi, kendo omi gisik ka gin gi kue kod winjruok.​—Hib. 13:8.
14 Siso ma Yesu nigo mar konyowa rito winjruokwa gi Nyasaye nenore maler e weche ma “jatich mogen kendo mariek” nyisowaga kinde ka kinde. (Mat. 24:45) Marc ma en wuoro ma nigi nyithindo ang’wen wacho kama: “Satan temo matek mondo odwok kanyakla chien, to yo motiyogo en monjo joot. To nikech sani ijiwowa mondo wabed gi lamo mar joot juma ka juma, wiye udi ong’eyo gima nyaka gitim, ma en konyo joodgi mondo Satan kik hinygi.”
15 Sama wafwenyo kaka Kristo tayo weche, wabedo gadier ni ogombo ahinya konyowa. Patrick ma en jaduong’-kanyakla wacho kama: “Ka ne ochak chenro mar bedo gi grube matindo tindo mag tij lendo, nitie joma ne ok omor ahinya gi wachno. Kata kamano, chenrono nyiso maler ni Yesu dewo jolupne duto. Owete gi nyimine ma ngimagi ni piny kod ma yande ok dhiga lendo nyading’eny neno ni odewgi kendo ohergi, nikech koro ok ochuno ni gilend mabor gi kuonde ma gidakie e giko juma. Mano osemiyo gimedo sudo machiegni gi Jehova.”
16 Mopogore gi konyowa loso winjruokwa gi Jehova, Kristo konyowa bende mondo waket pachwa e tich maduong’ ma nyaka tim e piny ngima. (Som Mariko 13:10.) André ma nyocha obedo jaduong’-kanyakla machiegnini, osebedo ka luworega machiegni ahinya gi lokruok ma riwruok mar oganda Jehova timoga. Owacho kama: “Bedo ni nodwok kwan mar jo Bethel piny paronwa ni wadak e kinde ma dwarore ni wagud pachwa gi tekowa te e tij lendo.”









^ (2 Sa. 16:1-23) Ka Daudi noselor matin koa e wi got, Ziba ma jatij Mefibosheth ne oromone ka en gi punde ariyo moting’o makate 200, kek 100 mag mzabibu, kek 100 molos gi olembe mag ndalo oro,* kod divai agulu maduong’. 2 Eka ruoth nopenjo Ziba niya: “Ang’o momiyo ikelo gigi?” Ziba nodwoke kama: “Pundegi akelo ne jood ruoth mondo oidhi. Makate gi olembegi gin mag jotichni, divai to akelo ne jo ma tekogi orumo e thim.” 3 Ruoth nomedo penje niya: “To wuod* ruodhi ni kanye?” Eka Ziba nodwoke kama: “Odong’ Jerusalem kowacho ni, ‘Kawuononi, Jo-Israel biro duokona loch wuora.’” 4 Ruoth nowacho ne Ziba niya: “Mwandu duto mag Mefibosheth gin magi.” Ziba nodwoke kama: “Erokamano ruodha. Mad adhi nyime yudo ng’wono e wang’i.” 5 Ka ne Ruoth Daudi ochopo Bahurim, ng’at moro ma nyinge Shimei wuod Gera ja dhood Saulo nobiro ka yanye. 6 Ne obayo Daudi gi joge duto gi kite moriwo nyaka jotichne kaachiel gi jo ma thuondi ma ne olwore koni gi koni. 7 Shimei ne yanye kama: “Ai ka! Dhi kucha! In ng’at ma nono ma janekni! 8 Jehova osechulo kuor nikech remb joka Saulo ma ne ichuero mikawo lochne, kendo koro Jehova keto loch e lwet Absalom wuodi. Masira koro oseyudi nikech in janek!” 9 Abishai wuod Zeruya nonyiso ruoth niya: “Marang’o iweyo guok mothoni yanyi kama? Yiena mondo adhi ang’ad wiye oko.” 10 To ruoth nodwoke kama: “Ang’o ma chandou koda un yawuot Zeruya? Weyeuru oyanya nikech Jehova osenyise ni, ‘Yany Daudi!’ Omiyo, ng’ano ma nyalo penjo ni, ‘Ang’o momiyo itimo kama?’” 11 Eka Daudi nonyiso Abishai kod jotichne duto niya: “Ka koro wuoda ma anyuolo e ma dwaro nega, to nade Ja-Benjamin! Weyeuru oyanya nikech Jehova e ma osenyise ni otim kamano! 12 Di po ka Jehova oneno chandruokna mi Jehova otimona maber kar ayany moyanyago kawuononi.” 13 Daudi gi joge nodhi nyime gi wuoth to Shimei ne wuotho e bath got ka ma omanyore kodgi koyanyogi, kobayogi gi kite kendo kokironegi buru. 14 Gikone, ruoth gi joge duto nochopo ka ma ne gidhiye ka giol ahinya kendo ne giyueyo. 15 Gie kindeno, Absalom gi Jo-Israel duto nochopo Jerusalem, to Ahithofel bende ne ni kode. 16 Ka ne Hushai Ja-Arki ma osiep Daudi odhi ir Absalom, nowachone kama: “Ruoth odag aming’a! Ruoth odag aming’a!” 17 Absalom nopenjo Hushai niya: “Ma e kaka inyiso ni ihero osiepni? Ang’o momiyo ne ok idhi kode?” 18 Omiyo, Hushai nodwoko Absalom kama: “Ooyo, ng’at ma Jehova, kod oganda man kae, gi Jo-Israel duto oyiero e ma an kore kendo anasik kode. 19 To bende ere ng’at monego atine? Donge en mana wuod ruoth? Abiro tiyoni mana kaka ne atiyo ne wuonu.” 20 Bang’e, Absalom nowacho ne Ahithofel niya: “Ng’adnae rieko. Ang’o monego watim?” 21 Ahithofel nodwoko Absalom kama: “Dhi iterri gi mond wuoru ma ne oweyo mondo oritne dala. Eka Jo-Israel duto biro ng’eyo ni isejogo wuoru chuth kendo jogo ma riwi lwedo biro bedo gi chir.” 22 Omiyo, ne giloso ne Absalom hema e wi ot malo, kendo Absalom ne oterore gi mond wuon-gi e wang’ Jo-Israel duto. 23 E kindego, rieko ma Ahithofel ne ng’ado ne ikawo kaka wach moa kuom Nyasaye. Kamano bende e kaka Daudi gi Absalom ne neno rieko ma Ahithofel ne ng’adonegi.

Mag ng’owo kata seche moko mag othidhe bende.
Kata, “nyakwar.”





^ ***w18 Septemba ite 6-7 “Kung’eyo Wechegi, Un Joma Mor ka Utimogi”***
“DIPO KA JEHOVA ONENO CHANDRUOKNA”
16 Bedo gi bolruok bende konyowa bedo joma hore sama ng’ato ochwanyowa. (Efe. 4:2) Ranyisi maber yudore e 2 Samuel 16:5-13. (Som.) Shimei ma ne en wat Ruoth Saulo noyanyo Daudi kod jotichne kendo notimonegi gik maricho ahinya. Kata obedo ni Daudi ne nigi nyalo mar tieko wachno, noweyo aweya kamano. Ang’o ma nokonyo Daudi mondo kik omwomre? Wayudo dwoko mar penjono ka wanono Zaburi sula mar adek.
17 Daudi nowacho weche ma ni e Zaburi mar 3 e kinde ma ne oringo ka wuode ma Absalom ne dwaro nege. Mago e kinde ma Shimei ne yanyee. Kwan matindo 1 kod 2 e Zaburino otudore gi gik milero e bug Samuel mar Ariyo sula mar 16. Kae to Zaburi 3:4 nyiso chir ma Daudi ne nigo ka nowacho niya: “[Anaywag] ni Jehova gi dwonda, kendo [enodwokna] wach moa e gode maler.” Wan bende wanyalo lemo sama oyanywa kata ochwanywa. Jehova dwoko lamowa kuom miyowa roho maler ma konyowa nano. Be inyalo paro chal moro ma nyalo dwarore ni ihori kata ing’won ne ng’at mochwanyi marach? Be in gadier ni Jehova neno chandruok miyudo kendo ni onyalo guedhi?









^ ***w18 Septemba ite 32 Bed Mang’won Kaka Jehova***
15 Nitie yore mathoth ma wanyalo nyisogo ni wadewo joma walendonegi. Kuom ranyisi, achiel kuom yore ma wachopogo e chuny ji kata ng’eyo gik ma giparo en tiyo gi penjo. Kata kamano, nyaka wapenj penjogo e yo mang’won kendo ma ok kuod wigi. Nitie painia moro ma lendoga e alwora ma ji tang’-tang’ kendo giluoro wang’ ji, omiyo, otemoga mondo kik openj penjo ma kuodo wigi. Mago oriwo penjo ma ng’ato ok nyal dwoko mayot kata ma ng’ato nyalo dwoko e yo mobam. Kuom ranyisi, ok openjga penjo kaka, ‘Be ing’eyo nying Nyasaye?’ kata, ‘Be ing’eyo ni Pinyruodh Nyasaye en ang’o?’ Kar mano, ojawachoga ni, “Asesomo e Muma ni Nyasaye nigi nyinge. Anyisiego?” Wang’eyo ni ji opon mopogore opogore, omiyo, ok wanyal keto chike ma tayo kaka onego wawuo gi ng’ato ka ng’ato. Kata kamano, kinde duto onego wabed mang’won gi ji kendo wamigi luor. Mano oriwo nyaka temo ng’eyo joma nie alworawa e yo maber.
16 Onego walend ne ji seche mage? Seche ma walendoga ot ka ot, joma wadhi irgi ok ong’eyoga ni wachano limogi. Mano e momiyo ber ka wadhi seche ma thothgi ni thuolo kendo ginyalo goyo mbaka. (Mat. 7:12) Kuom ranyisi, nyalo bedo ni e alworau ji ohero chiewo modeko Ngeso gi Jumapil. Ka en kamano, unyalo chako gi lendo e ndara, e troli, kata unyalo dok limo joma norwako wach ma un gadier ni chiewoga chon e odiechiengego, kae to ulend e ot ka ot bang’e.
17 Onego wawuo gi ji kuom thuolo ma romo nade? Ji mang’eny odichga ahinya, omiyo, nyalo bedo maber ka wawuoyo kodgi kuom thuolo machuok, to ahinya-ahinya e limbe mokwongo. Ok onego wabudh gi wuon ot ahinya. (1 Kor. 9:20-23) Sama ji ofwenyo ni wadewogi e yo ma kamano, yot mondo giyienwa limogi kendo. Kuom adier, sama walendo, onego onenre ayanga ni wan gi olembe ma roho maler nyago. Mano miyo wabedo “jotich ma tiyo kanyachiel gi Nyasaye,” kendo onyalo tiyo kodwa e ywayo jomamoko e adiera.​—1 Kor. 3:6, 7, 9.









^ ***w18 Septemba ite 19 Joma Mor Gin Joma Tiyo ne “Nyasaye Mamor”***
8 “Joma mor gin joma nigi chuny mamuol, nimar piny nobed pok margi.” (Mat. 5:5) Ere kaka bedo gi chuny ma muol nyalo miyo ng’ato obed ma mor? Ji timoga lokruok bang’ rwako adiera. Inyalo yudo ni chon ne gin joma ger, mohero dhawo, kendo ma kwiny. Kata kamano, bang’ puonjruok gibedo gi “kit dhano manyien” kendo ginyiso kido kaka “hera ma kecho jomamoko, ng’wono, bolruok, muolo, kod horuok.” (Kol. 3:9-12) Mano miyo gibedo gi kue, hera, kod mor. E wi mano, Wach Nyasaye singo ni joma kamago biro ‘chamo piny.’​—Zab. 37:8-10, 29.
9 Ere kaka ‘piny nobed pok’ mar joma nigi chuny mamuol? Jopuonjre Yesu mowal gi roho biro yudo piny kaka pokgi e kinde ma gibiro locho e wi piny ka gin ruodhi kendo jodolo. (Fwe. 20:6) Ji tara gi tara ma onge gi geno mar dak e polo biro yudo piny kaka pokgi e kinde ma gibiro dak e piny kae nyaka chieng’ ka gin gi kue, mor, kod ngima ma onge richo. Gin bende e miwuoyo kuomgi kaka joma mor nikech gin gi “kech kod riyo mar gik makare.” (Mat. 5:6) Kech kod riyo ma gin-go mar gik ma kare ibiro tieknegi chuth e piny manyien. (2 Pet. 3:13) Gikone, ka Nyasaye osetieko richo kod joma timo gik maricho, joma kare ok bi neno gik maricho kendo nyaka chieng’.​—Zab. 37:17.









^ ***w18 Septemba ite 6 “Kung’eyo Wechegi, Un Joma Mor ka Utimogi”***
CHIK NE JOMOKO ITI
14 Yo machielo ma wanyisogo okang’ ma wabolorego en chiko ne ji itwa sama giwuoyo kodwa. Jakobo 1:19 wacho ni onego ‘wawinj wach piyo’ tiende ni wachik ne ji itwa maber. Jehova e ma ketonwa ranyisi maberie mogik e wachno. (Cha. 18:32; Jos. 10:14) Ne ane gima wanyalo puonjore e wi Jehova e ndiko mar Wuok 32:11-14. (Som.) Kata obedo ni ne ok ochuno ni Jehova osum paro moro amora kuom Musa, pod nomiye thuolo mar wacho kaka nowinjo e chunye. En dhano mane ma nyalo chiko ite kuom thuolo ma rabora ne ng’at ma ong’eyo maber ni pache orem, kae to otimo gima ng’atno owacho? Onge! Parie ni Jehova to chiko ite ne dhano duto ma wuoyo kode ka gin gi yie kuome.
15 Ng’ato ka ng’ato kuomwa onego openjre niya: ‘Ka Jehova e ma nyalo duokore piny sama owuoyo gi dhano kendo ochikonegi ite mana kaka notimo ne Ibrahim, Rahel, Musa, Joshua, Manoa, Elija, kod Hezekia, donge mano nyiso ni an bende onego ami Jokristo duto luor, awinj pachgi, kendo ati gi paro ma gichiwo ka nyalore? Be nitie ng’ato ang’ata e kanyakla kata e kind joodwa ma dwaro ni akonye e yo moro? Ka en kamano, onego atim ang’o e wachno?’​—Cha. 30:6; Bura 13:9; 1 Ru. 17:22; 2 We. 30:20.









^ ***w18 Agost ite 22 Jochiwo Gin Joma Mor***
DHI NYIME TIMO KINDA MONDO IMED BEDO JACHIWO
19 Wadak e piny ma ji ohero mana gik ma imiyogi kendo ma konyogi gin giwegi, omiyo, siko ka wan jochiwo nyalo bedo gima tek. Kata kamano, Yesu nowacho ni nitie chike ariyo madongo monego otawa. Mokwongo en hero Jehova gi chunywa duto, gi ngimawa duto, gi pachwa duto, kendo gi tekowa duto. Mar ariyo en ni waher jowetewa. (Mar. 12:28-31) Mana kaka waseneno e sulani, joma ohero Jehova luwo ranyisine. Jehova gi Yesu gin jochiwo. Gidwaro ni wan bende wabed jochiwo nikech timo kamano miyo wabedo ma mor gadier. Sama watimo kinda mondo wabed joma chiwo ne Jehova kendo ne dhano wetewa, wamiyo Jehova duong’, to wan bende wayudo ber kanyachiel gi joma ma wakonyo.
20 Wan gadier ni itimo kinda mondo idhi nyime konyo jomamoko, to ahinya-ahinya Jokristo weteni. (Gal. 6:10) Ka idhi nyime timo kamano, joweteni biro heri kendo ibiro bedo ma mor. Ngeche 11:25 wacho kama: ‘Ng’at ma chiwo gige nomew, kendo ng’a ma konyo ji gi pi, ji nokonye gi pi en bende.’ Nitie yore mamoko ma wanyalo nyisogo ni wan joma ng’won kendo wan jochiwo. Sula ma luwo biro nono moko kuom yore ma wanyalo timogo kamano e ngimawa kaka Jokristo kod e tij lendo.









^ ***w18 Agost ite 9-10 Kik Ing’ad ne Ji Bura ka Luwore gi Kaka Ginenore gi Oko***
5 Kokalo kuom Petro, Jehova ne okonyo Jokristo duto mondo ong’e ni en Nyasaye mohero ji duto. Ok oher ng’ato mana nikech kaka pien dend ng’atno chalo, oganda moae, pinygi, kata dhok ma owacho. Orwako ng’ato ang’ata moluore kendo ma timo gik makare. (Gal. 3:26-28; Fwe. 7:9, 10) Onge kiawa ni in be iyie gi wachno. To nade ka nidongo e alwora ma ji ochayoe joma a kuonde mamoko? Samoro inyalo neno ni in ihero ji te ma ok idewo kuma giae, to kare gie chunyi ma iye nitie kaka ibuono ji. Kata mana Petro ma Jehova notiyogo e chiwo puonj maduong’no bang’e nonyiso kido marachno kendo. (Gal. 2:11-14) Ere kaka wanyalo luwo weche ma Yesu nowacho ni kik wang’ad ne ji bura ka luwore gi kaka ginenore gi oko?
6 Dwarore ni wanonre maber gi Wach Nyasaye mondo wane ka di po ni pod wan gi achaya moko e chunywa. (Zab. 119:105) Seche moko nyalo dwarore ni wayie mondo jomamoko okonywa sama gineno ka watimo gik ma nyiso ni wan gi achaya moko e chunywa, kata ka wan wawegi pok wafwenyo. (Gal. 2:11, 14) Nyalo bedo ni kido marachno opondo e i chunywa. Ne ane ranyisi mar owadwa moro ma nondiko ne ofis ripot maber e wi owadwa moro gi chiege ma ne tiyo ne Nyasaye kuom thuologi duto. Dichwo ne wuok e oganda moro matin ma ne ji ochayo ahinya. Owadwa ma ne ndiko ripodno ne ok ong’eyo ni kare en be nitie kaka nochayo jo ogandano. E ripodeno, nopwoyo dichwono ndi, kata kamano, nitie gima nomedo tung’ ma ne ok ber ahinya. Nowacho kama: “Kata obedo ni oa e oganda ma ji gin apuothe, yo motimogo gik moko kod kit ngimane konyo ji ng’eyo ni ok ochuno ni ji duto ma a e ogandano obed joma olil kendo apuothe ka jowetene.” Be wechego ofwenyoni gimoro? Bed ni wan gi migawo mane kata lony mane, pod nyaka wasik ka wanonore mondo wane ka di po ni achaya moko pod opondo e chunywa, kendo watim lokruok ma dwarore. Bende, onego wayie mondo jomamoko okonywa sama gineno nyawo ma kamano kuomwa. Ang’o machielo ma wanyalo timo?









^ ***w18 Julai ite 24-25 Wan mag Jehova***
11 Kare nitie yo machielo ma wanyalo nyisogo ni wamor gi thuolo ma Jehova omiyowa mar bedo joge. Dongruok ma watimo e weche Nyasaye nyaka ‘nenre ayanga ne ji duto.’ (1 Tim. 4:15; Mat. 5:16) Penjri kama: ‘Be jomamoko nyalo neno ayanga ni achiwora ne Jehova gi chunya duto? Be amanyoga thuolo mag nyiso jomamoko ni an Janeno mar Jehova?’ Jehova nyalo winjo marach ahinya ka ok wanyis jomamoko ni wan joge, to oseyierowa mondo wabed joge.​—Zab. 119:46; som Mariko 8:38.
12 Gima lit en ni nitie Jokristo moko ma tek ng’eyo ka be ‘gitiyo ne Nyasaye kata ok gitine’ nikech gitemo kopo “chuny kod paro ma chiko pinyni.” (1 Kor. 2:12, weche moler piny) Mano e chuny ma miyo ji luwo “gombo mag ringruok.” (Efe. 2:3) Kuom ranyisi, kata obedo ni osenyiswa nyading’eny yo monego warwakrego kendo wabidhrego, nitie Jokristo moko ma pod rwakore marach. Girwako lewni moridogi ti kata ma nyiso duggi, kendo seche moko giyoro gi lewnigo nyaka e chokruogewa mag lamo. Moko bende lielo wigi ma galagala kata suko wigi e yo ma mako mana dho ji. (1 Tim. 2:9, 10) Omiyo, sama gin e kind ji, tek pogo ni gin jo Jehova koso gin ‘osiepe piny.’​—Jak. 4:4.









^ ***w18 Jun ite 9-10 Wabeduru e Winjruok Achiel Mana Kaka Jehova gi Yesu***
HERA KOD BOLRUOK KONYO E TIEKO ACHAYA
8 Yesu nopuonjo jolupne puonj moro maduong’ ma wan bende nyalo konyowa mondo wabed gi winjruok. Nonyisogi niya: “Uduto un owete.” (Som Mathayo 23:8, 9.) En adier ni waduto wan owete nikech wan nyikwa Adam. (Tich 17:26) Kata kamano, nitie gik madongo moloyo ma miyo wabedo owete. Yesu nowacho ni jopuonjrene duto gin owete nikech giduto gineno Jehova kaka Wuon-gi ma ni e polo. (Mat. 12:50) E wi mano, giduto gisedonjo e od yie achiel, kama hera ogundhoe. Mano e momiyo e barupe ma joote ne ndiko, ne giluongo jopuonjre wetegi ni ‘owete gi nyimine.’—Rumi 1:13; 1 Pet. 2:17; 1 Joh. 3:13.
9 Ka ne Yesu osewacho maler ni onego wane Jokristo wetewa kaka owete gi nyimine, nojiwo gimomiyo bedo gi bolruok ne dwarore. (Som Mathayo 23:11, 12.) Mana kaka waseneno, sunga ne keloga tungni e kind jootene. To e kindeno bende, ji ne sungore nikech oganda ma ne giwuokie. Be nochuno ni Jo-Yahudi osungre nikech ne gin nyikwa Ibrahim? Jo-Yahudi mathoth ne nigi paro ma kamano. Kata kamano, Johana Jabatiso nonyisogi kama: ‘Nyasaye nigi nyalo mar loso ne Ibrahim nyithindo koa kuom kite.’—Luka 3:8.









^ ***w18 Julai ite 15-16 Ichomo Wang’i Kuom Ng’a?***
KIK IYIE TIMBE JOMOKO OMONI CHOMO WANG’I KUOM JEHOVA
17 Kik iyie chwanyori mapiyo. Kata bed ni nitie chandruoge moko ma wasiko ka waromogo, “kik waol gi timo gik mabeyo, nimar wabiro keyo e kinde mowinjore ka ok waol.” (Gal. 6:9; 2 The. 3:13) Ka po ni waromo gi gik ma nyalo chwanyowa kata jomoko nigi kido moko ma ok morwa, be watemoga rito lewwa mondo kik wawuo gi ich-wang’? (Nge. 10:19; 17:27; Mat. 5:22) Sama jomoko ochwanyowa, nyaka wapuonjre ‘weyo thuolo ne mirimb Nyasaye.’ (Som Jo-Rumi 12:17-21.) Ka wadhi nyime chomo wang’wa kuom Jehova, wabiro dhi nyime miye luor kuom weyo mondo en e ma okaw okang’ e lowa koneno ni timo mano owinjore. Ka wakawo okang’ wawegi, wabiro nyiso ni ok wamiyo Jehova luor mowinjore.
18 Luw adimba weche manyien mochiwnwa mondo otawa. Be waluwoga adimba weche manyien ma Jehova ochiwonwa mondo otawa? Ka en kamano, ok wabi timo gik moko mana kaka ne wasebedo ka watimogi chon. Kar mano, wabiro luwo mapiyo weche manyien ma Jehova chiwonwa kokalo kuom riwruok mar ogandane mondo otawa. (Hib. 13:17) E seche gogogo, wabiro temo matek mondo ‘kik wakadh weche mosendik.’ (1 Kor. 4:6) Ka watimo kamano, wabiro dhi nyime chomo wang’wa kuom Jehova.









^ ***w18 Jun ite 19 Yie Mondo Chike Nyasaye kod Puonjge Otieg Chunyi***
‘KED MATEK MONDO IBED NG’AMA OTEGNO’
14 Jokristo duto onego otim kinda mondo ‘gibed joma otegno’ kar makore mana gi ‘puonj mag mise’ kende. (Hib. 6:1) Mano ok timre atima kende. Nyaka ‘waked matek.’ Bedo Jakristo motegno oriwo timo dongruok e yo ma wang’eyogo adiera kod kaka watiyo gi adierago. Mano e momiyo ijiwowaga ni wasom Muma pile ka pile. (Zab. 1:1-3) Be isechako timo mano? Somo Muma pile ka pile biro miyo ing’e chike Jehova kod puonjge e yo matut.



^ ***w18 Jun ite 20 Yie Mondo Chike Nyasaye kod Puonjge Otieg Chunyi***
16 Kaka imedo bedo Jakristo motegno, e kaka ibiro medo fwenyo ni puonj mag Muma yotni tiyogo moloyo chike. Mano en nikech chik inyalo tigo e wach moro sie, to puonj inyalo tigo e weche mathoth. Kuom ranyisi, nyathi matin ok nyal ng’eyo gimomiyo bedo gi osiepe maricho ok en gima ber, omiyo, janyuol mariek biro ketone chike ma biro konye kik oriwre gi osiepe maricho. (1 Kor. 15:33) Kata kamano, kaka nyathino medo dongo e kaka pache bende medo yawore, kendo obedo gi nyalo mar tiyo gi puonj mag Muma. Mano miyo onyalo tiyo gi rieko e yiero osiepe mabeyo. (Som 1 Jo-Korintho 13:11; 14:20.) Sama wamedo tiyo gi puonj mag Muma, wabedo gi paro kaka mar Jehova, to mano miyo chunywa tayowa e yo maber.
17 Kuom adier, wan gik mathoth ma nyalo konyowa timo yiero ma biro moro Jehova. Ka watiyo maber gi chike kod puonj ma yudore e Wach Nyasaye, wabiro ‘bedo moromo chuth, kendo moikore maber ne tije mabeyo duto.’ (2 Tim. 3:16, 17) Omiyo, sik ka imanyo puonj mag Muma mondo okonyi “yango dwach Jehova.” (Efe. 5:17) Ti maber gi gige puonjruok ma imiyowaga kaka Watch Tower Publications Index, Buk Makonyo Joneno mag Jehova e Timo Nonro, Watchtower Library, Watchtower ONLINE LIBRARY, kod JW Library. Gigo olos mondo okonywa yudo ber mathoth sama watimo puonjruokwa wawegi kata lamo mar joot.









^ (Luka 10:25-37) Koro ng’at moro molony e Chik ne ochung’ ka dwaro teme mopenje niya: “Japuonj, en ang’o ma dwarore ni atim eka ayud ngima mochwere?” 26 Nowachone kama: “Ondik nang’o e Chik? Kisome to owacho nang’o?” 27 En nodwoke niya: “‘Nyaka iher Jehova* Nyasachi gi chunyi duto, gi ngimani duto, gi tekoni duto, kendo gi pachi duto,’ kendo ‘iher wadu* kaka iherori iwuon.’” 28 Yesu nokone kama: “Idwoko kare; dhi nyime timo kamano to iniyud ngima.” 29 Nikech ng’atno ne dwaro nyisore ni en ng’at makare, nopenjo Yesu niya: “Wadwa* en ng’a?” 30 Yesu nodwoko kama: “Ng’at moro ne lor koa Jerusalem kodhi Jeriko, to noromo gi jomecho moko ma ne ogoye, olonye, kendo omaye gige duto kae to ne oweye kochiegni tho. 31 Koro jadolo moro bende ne lor e yorno, to ka noneno ng’atno, nokalo e bath yo komachielo. 32 Kamano bende, Ja-Lawi moro ka nochopo kanyo moneno ng’atno, nokalo e bath yo komachielo. 33 To Ja-Samaria moro ma ne wuotho e yorno nochopo ir ng’atno, to ka ne onene, ne okeche. 34 Omiyo, nodhi ire motueyo kuonde mohinyore, kendo noolo mo kod divai kuondego. Eka nokete e pundane owuon kendo notere nyaka e od bworo morite maber. 35 Kinyne notero dinari* ariyo, mi nomiyogi jarit od bworono kowacho kama: ‘Rite maber, kendo gimoro amora mitiyogo mokalo mago, abiro chuli ka aduogo.’ 36 Kuom ji adekgo, en ng’a miparo ni ne otimo gima nyiso ni en wadgi* ng’at ma ne olwar e lwet jomechono?” 37 Nodwoko kama: “En ng’at ma ne okecheno.” Yesu nokone ni, “Dhiyo, kendo itim kamano in bende.”

Som Tiende Weche.
Kata, “jirandi.”
Kata, “Jiranda.”
Som Apendiks B14.
Kata, “jirand.”





^ ***w18 Jun ite 10 Wabeduru e Winjruok Achiel Mana Kaka Jehova gi Yesu***
10 Yesu nokwedo ahinya wach chayo ogendni mamoko. Noyudo thuolo mar timo kamano ka ne jandiko moro openje niya: “Wadwa en ng’a?” Yesu nodwoke kogoyo ngero moro e wi Ja-Samaria ma ne okonyo Ja-Yahudi ma jokuoge nomonjo ka ne odhi wuoth. Jo-Yahudi mamoko ma ne kalo kanyo ne ok okonyo ng’at ma nohinyoreno mak mana Ja-Samaria kende. Yesu notieko ngerono kojiwo jandikono ni oluw ranyisi mar Ja-Samaria. (Luka 10:25-37) Yesu nonyiso ni Ja-Samaria ne nyalo puonjo Jo-Yahudi tiend hero jowetegi gadier.
11 Mondo jopuonjre Yesu ne chop tich ma nomigi, ne nyaka giked matek mondo gigol tim mar chayo jomamoko kod bedo gi sunga. Ka ne Yesu pok odok e polo, nowenegi tij chiwo neno e “Judea duto, gi Samaria, kendo nyaka kuonde maboyo mogik e tung’ piny.” (Tich 1:8) Noyudo oseikogi ne tich maduong’no kuom konyogi neno kido mabeyo ma joma wuok e ogendni mamoko ne nigo. Nopwoyo jatend jolweny moro ma ne ok en Ja-Yahudi nikech yie motegno ma ne en-go. (Mat. 8:5-10) Ka ne en taondgi ma Nazareth, nowacho ni Jehova ne dewo nyaka joma wuok e ogendni mamoko. Kuom ranyisi, nowuoyo e wi chi liel ma nodak e taon mar Zarefath e piny Foinike kod Ja-Siria miluongo ni Naman ma ne nigi dhoho. (Luka 4:25-27) E wi mano, mopogore gi lendo ne chi Samaria, Yesu notieko ndalo ariyo e taon mar Samaria nikech ji noikore winjo wach maber.—Joh. 4:21-24, 40.









^ ***w18 Mei ite 27-28 Un Rowere—Chung’uru Motegno Mondo Ukwed Jachien***
Inyalo wacho ang’o e wi ranyisi ma rowere keto?
JAOTE Paulo nopimo ngima Jokristo gi ngima jolweny ma kedo. Lweny ma wagoyo ok en masie. Kata kamano, jowasigu ma wakedogo to gin joma nitie adier. Satan kod jochiende gin jolweny molony ahinya. Omiyo, nyalo nenore ka gima ok wanyal loyo lwenyno. Rowere e ma Satan nyalo monjo e yo mayot ahinya. Ang’o ma ginyalo timo mondo gilo lweny manie kindgi gi chuech maricho mag roho? Adiera en ni rowere nyalo loyo lwenyno kendo moko kuomgi osetimo kamano! Nikech ang’o? En nikech gidhi “nyime yudo teko kuom Ruodhwa.” Kata kamano, rowere timo gik mathoth mopogore gi geno teko mar Nyasaye. Girwakore maber ne lweny. Mana kaka jolweny ma osetieg maber, gin gi “gige lweny duto moa kuom Nyasaye.”​—Som Jo-Efeso 6:10-12.
2 Sama Paulo ne wuoyo e wi ranyisino, nyaka bed ni noparo gige lweny ma Jo-Rumi ne rwako. (Tich 28:16) We wanon ane gimomiyo ranyisino owinjore. Sama watimo kamano, ne ane gima rowere moko wacho e wi pek ma giromogo kod ber ma giseyudo ka girwako gige lwenygo.









^ ***w18 Mei ite 18 Gimomiyo ‘Wadhi Nyime Nyago Olemo Mang’eny’***
WAMIYO JEHOVA DUONG’
3 Wach mokwongo tik tik momiyo wadhiga lendo en ni mondo wami Jehova duong’ kendo waket nyinge obed maler e nyim ji duto. (Som Johana 15:1, 8.) Ne ni Yesu nopimo Jehova Wuon mare gi japur ma pidho mzabibu. Nowacho ni en e kor mzabibu to jopuonjrene nopimo gi bede mzabibu. (Joh. 15:5) Omiyo, olembe mag mzabibu ochung’ ne olembe mag Pinyruoth ma jolup Kristo nyago. Yesu nonyiso jootene niya: “Wuora yudo duong’ nikech ma: ni udhi nyime nyago olemo mang’eny.” Mana kaka yadh mzabibu monyago olemo mabeyo kelo duong’ ne japur, e kaka wan bende wamiyo Jehova duong’ sama watimo duto mwanyalo mondo waland wach Pinyruoth.​—Mat. 25:20-23.
4 Ere kaka tijwa mar lendo miyo nying Nyasaye duong’? Ok wanyal keto nying Nyasaye obed maler moloyo kaka oler sani. Nyingno ler e okang’ mamalo chutho. Par ni janabi Isaya nowacho niya: “Jehova mar ogendini mag lueny, e ma nuwal.” (Isa. 8:13) Yo achiel ma waketogo nying Nyasaye bedo maler en kuom wale ka wapoge gi nyinge mamoko kendo kuom konyo jomoko mondo okete maler. (Mat. 6:9) Kuom ranyisi, sama wapuonjo ji adiera e wi kido mabeyo ma Jehova nigo kaachiel gi dwache ne dhano, wakonyo ji mondo one ni gik maricho duto ma Satan wacho e wi Jehova gin miriambo. (Cha. 3:1-5) E wi mano, sama wakonyo ji e alworawa mondo ong’e ni Jehova e ma owinjore ‘oyud duong’, gi luor, kod teko,’ wamiyo nyinge bedo maler. (Fwe. 4:11) Rune ma osebedo painia kuom higni 16 wacho niya: “Ng’eyo ni omiya thuolo mar bedo janeno mar Jachuech polo gi piny miyo agoyo erokamano. Mano miya gombo mar dhi nyime lendo.”









^ ***w18 April ite 26 Un Rowere, Be Un gi Chenro mag Tiyo ne Nyasaye?***
5 Gima duong’ momiyo waketo chenro mag tiyo ne Jehova en ni mondo wagone erokamano nikech hera moherawago kod gik mabeyo ma otimonwa. Jandik zaburi nowacho kama: “Goyo erokamano ni Jehova ber . . . Nimar in, Jehova, isemiya mor kuom tichni: abiro wuo gi mor nikech tich lweti.” (Zab. 92:1, 4) Kaka ng’at ma pod rawera, par ane gik moko duto ma Jehova osemiyi. Jehova osemiyi ngima, yie ma in-go, Muma, kanyakla, kod geno maber mar kinde mabiro. Keto motelo gik motudore gi lamo Nyasaye en yo achiel mar goyonego erokamano kendo mano miyo wasudo machiegni kode.
6 Mar ariyo en ni ka ichako timo kinda mondo ichop chenrogo ibiro moro Jehova. Timo mano biro miyo imed sudo machiegni kode. Jaote Paulo nowacho niya: “Nyasaye ok en ng’at ma ok kare ma wiye diwil gi gik ma usetimo kod hera ma usenyiso ne nyinge.” (Hib. 6:10) Kik ipar ni itin ahinya ma ok inyal keto chenro mag tiyo ne Nyasaye. Christine ne en mana jahigni apar kende ka ne oyiero mar somo sigand ngima mag owete gi nyimine ma gin Joneno. Toby noketo chenro mar somo Muma duto kapok obatise ka ne jahigni 12. Maxim ne jahigni 11 kende to nyamin-gi miluongo ni Noemi ne jahigni 10 e kinde ma ne obatisgi. Bang’e, giduto ne giketo chenro mar dhi tiyo e Bethel. Mondo ne gipar wachno kinde duto, ne gikawo fom mar joma dwaroga dhi tiyo e Bethel ma gimwono e kor odgi. Donge in bende inyalo bedo gi chenro moko mag tiyo ne Nyasaye kae to itim kinda mar chopogi?—Som Jo-Filipi 1:10, 11.









^ ***w18 April ite 8-9 Ti ne Jehova, Nyasaye ma Keto Ji Thuolo***
Wanyalo timo ang’o mondo wati maber gi thuolo ma wan-go?
JOKRISTO mokwongo nodak e kinde loch mar Jo-Rumi ma gin joma ne pakore kaka joma ong’eyo chik, mohero tim makare, kendo ma ne dwaro ni ji obed thuolo. Kata obedo ni loch mar Jo-Rumi ne nigi teko kod huma mang’eny, thoth tijegi ne itimo gi wasumbni ma ne gimako. Nitie kinde ma wasumbni ne ng’eny e loch mar Rumi ma kamoro amora ma ji 3 nitie, 1 kuomgi ne en misumba. Onge kiawa ni bedo wasumbni kod bedo thuolo en wach ma ji ne wuoyoe ahinya e kindego, moriwo nyaka Jokristo.
2 Barupe ma jaote Paulo nondiko bende nowuoyo e wi wach bedo thuolo. Kata kamano, Paulo ne ok wuo kuom thuolo ma ji mang’eny ne gombo e kindego, ma ne en bedo thuolo mar timo gima gidwaro kata gologi e bwo sirkande ma ne ridonegi chike. Paulo gi Jokristo wetene ne ok ogeno kuom loch mar dhano kata riwruok moro amora mondo oket ji obed thuolo. Kar mano, ne gitiyo matek ka gikonyo ji mondo opuonjre wach maber mar Pinyruoth Nyasaye kod ber ma rawar mar Yesu Kristo nyalo kelo ne ng’ato. Paulo nokonyo Jokristo wetene ng’eyo kama ne ginyalo yudee thuolo madier. E barua mar ariyo ma ne ondiko ne Jo-Korintho, nowacho maler kama: “Jehova en Roho; kendo kama roho mar Jehova nitie, ji bedo thuolo.”—2 Kor. 3:17.









^ ***w18 April ite 17-18 Luw Ranyisi mar Jehova, Nyasaye ma Jiwo Ji***
JOOTE NOJIWO JOKRISTO WETEGI
12 E otieno ma kinyne to Yesu tho, nonyiso jaote Petro niya: “Simon, Simon, ne! Satan osekwayo mondo opiedhu uduto mana ka ngano. Kata kamano, asesayonu mondo yieu kik tho; to in, bang’ kiseduogo, iteg oweteni.”—Luka 22:31, 32.
13 Petro nobedo siro e kanyakla mar Jokristo mokwongo. (Gal. 2:9) Chir ma nonyiso e chieng’ Pentekost kod e kinde mamoko nojiwo owetene ahinya. Ka nochiegni tho bang’ tiyo ne Nyasaye kuom higni mang’eny, nondiko ne Jokristo wetene. Nonyisogi gimomiyo nondikonegi kowacho niya: “Asendikonu ka atiyo gi weche manok mondo ajiwu kendo mondo achiwnu neno mong’ith ni adier mae e ng’wono mogundho mar Nyasaye. Chung’uru motegno kuome.” (1 Pet. 5:12) Barupe ma Petro nondiko osebedo ka jiwo Jokristo chakre chon nyaka e kindegi. Donge en adier ni wechego jiwowa ahinya sama pod warito gik ma Jehova nosingo?—2 Pet. 3:13.









^ ***w18 April ite 3-4 Kaka Wanyalo Bedo Thuolo Gadier***
En thuolo mane ma Yesu nosingo, to wanyalo yude nade?
E KINDEWAGI, ji ohero wuoyo ahinya e wi bedo gi ratiro machalre e wi gik moko kod thuolo e timo gik ma gidwaro. Ji mang’eny e piny mangima dwaro bedo thuolo nikech sand, achaya, kod dhier ma giyudo. Jomoko to kedo mondo giyud thuolo mar wacho gimoro amora ma gidwaro kod timo gimoro amora ma gidwaro. Bedo gi thuolo mar timo gimoro amora ma ng’ato dwaro kata dak kaka ng’ato dwaro en gima ji mathoth ohero ahinya e piny ma sani.
2 Kata kamano, chopo gombogo bende en wach machielo maduong’. Kata kamano, josiasa kod raia to neno ni goyo koko, ng’anyo, tamruok luwo chik, kod loko sirkal githuon, samoro nyalo konyogi yudo thuolo ma gidwaro. To be timo kamano osekonyogi? Ooyo. Kar mano gikelo mana masiche kod tho. Magi duto nyiso ni Ruoth Solomon nowacho adier ka nondiko niya: ‘Ng’ato bedo gi teko kuom machielo mondo ohime.’—Ekl. 8:9. 
3 Jakobo ma ne en japuonjre Yesu nowacho gima nyalo miyo ng’ato oyud mor madier e ngimane. Nowacho niya: “Ng’at ma nono i chik kendo osiko ei chikno, ma en chik malong’o chuth ma miyo ji bedo thuolo . . . obiro bedo mamor kuom time.” (Jak. 1:25) Jehova, ma en Nyasaye ma nochiwo chik malong’o, ong’eyo maber gik ma dwarore mondo dhano obed mamor e ngimagi. Nomiyo dichwo gi dhako mokwongo gik moko duto ma ne ginyalo dwaro, kaachiel gi thuolo madier mondo gibed mamor.









^ ***w19 Mach ite 20 Kech Joma Ilendonegi***
2 Kata obedo ni Yesu ne ok onyuol e richo, pod nong’won kendo nokecho dhano morem. Ang’o momiyo notimo kamano? Mokwongo tik-tik, mana kaka ne waneno e sula mokalo, Yesu nohero dhano. (Nge. 8:31) Herano e ma nochwale mondo ong’e e yo matut kaka dhano paro. Jaote Johana nowacho kama: “Nong’eyo gima ni ei dhano.” (Joh. 2:25) Yesu ne kecho ji ahinya. Ji ne fwenyo kaka oherogi, to mano ne miyo girwako wach Pinyruoth. Wan bende ka wahero ji e yo ma kamano kendo wakechogi, mano biro miyo wamed konyo ji mang’eny e tij lendo.​—2 Tim. 4:5.



^ ***w19 Mach ite 22 Kech Joma Ilendonegi***
KAKA WANYALO KECHO JI
8 Ang’o ma nyalo konyowa mondo wakech joma walendonegi? Onego waketre e chal mar joma waromogo e tij lendo kae to watimnegi gik ma wan be dwaher ni gitimnwa. (Mat. 7:12) Wane ane yore moko ang’wen ma wanyalo timogo kamano. Mokwongo, tem ng’eyo chal mar ng’ato ka ng’ato. Sama walando wach maber, wachalo gi laktar. Laktar maber nono dwaro mar jatuo ka jatuo. Openjo jatuo penjo kae to ochiko ite maber sama jatuo lerone gima chande. Ok ochiw ne jatuo thieth moro amora mokwongo biro e pache; kar mano, onyalo kawo kinde momedore mondo onon gik ma timore ne jatuono e ka omiye thieth mowinjore kode. E yo ma kamano, ok onego wati gi yo achiel pile pile e chako mbaka gi ji sama walendo. Kar mano, onego waket e pachwa chal mar ng’ato ka ng’ato kod paro ma ng’ato ka ng’ato nigo.
9 Sama ilendo ne ng’ato, kik ipong’ apong’a gi wiyi ni ing’eyo chal mare kata puonj moyiego kod gimomiyo oyie gi puonjgo. (Nge. 18:13) Kar mano, ti gi penjo mowinjore ma biro konyi ng’eyo ng’atno kaachiel gi puonj moyiego. (Nge. 20:5) Ka nyalore, inyalo penje tich motiyo, joode, yo ma ne opon-go, kod paro ma en-go e wi weche mopogore opogore. Sama watiyo gi penjo ma konyo jomoko yawonwa chunygi, mano konyowa ng’eyo gimomiyo dwarore ni walandnegi wach maber. Ka waseng’eyo mano, wanyalo kechogi ka luwore gi chal margi kendo kawo okang’ mowinjore mana kaka Yesu notimo.​—Pim gi 1 Jo-Korintho 9:19-23.









^ ***w19 Mach ite 7 Be Nitie Gima Dimi Kik Batisa?***
MAKRI MOTEGNO GI YIERO MISETIMO
17 Ka ne Hawa ochamo olemo ma nokwergi e puodho mar Eden, nonyiso ni ne ok odwar luwo kaka Jehova ne taye. Ka ne Adam oriwore kode e ng’anyono, Adam nonyiso ayanga ni ne ok okawo mapek gik mabeyo ma Jehova nosetimone. Waduto wan gi thuolo mar nyiso ni ok wachal gi Adam gi Hawa kendo ni wamor gi gik moko duto ma Jehova osetimonwa. Sama wachiwore mondo batiswa, wanyiso Jehova ni wan gadier chuth ni en e ma en gi ratiro mar nyisowa gik mabeyo monego watim kod gik maricho ma ok onego watim. Bende, wanyiso Jehova Wuonwa ni wahere kendo wageno kuome.
18 Bang’ kosebatiswa, gima koro nyaka wakedne pile ka pile en siko ka watimo gik moko duto ka luwore gi chike Jehova, to ok dwachwa wawegi. Jotich Jehova tara gi tara timo mana kamano. In bende inyalo timo kamano ka idhi nyime medo lony ma in-go e Muma, ka iriworiga gi Jokristo weteni e chokruok, kod kitimo kinda e lando ne jomamoko weche misepuonjori e wi Jehova. (Hib. 10:24, 25) Sa asaya ma idwa timo yiero moro, winj weche ma Jehova nyisi kokalo kuom Muma kod riwruok mar ogandane. (Isa. 30:21) Kae to gik moko duto mitimo biro dhi maber.​—Nge. 16:3, 20.









^ ***w19 Februar ite 18-19 Ang’o Momiyo Onego Wago Erokamano?***
17 Go ne Nyasachwa ma ng’won erokamano. Jehova osemiyowa chiemb chuny modhuro. Kuom ranyisi, wayudoga puonj mathoth e chokruok, e bugewa, kod e websait magwa. Be isegawinjo twak moro, kata somo sula moro, kata neno JW Broadcasting miwacho ni, ‘Wechegi ojiwa manadeni’? Wanyalo nyiso nade ni wamor gi gik ma Jehova miyowa? (Som Jo-Kolosai 3:15.) Achiel kuom yore ma wanyalo timogo kamano en goyone erokamano kuom mich mabeyogo sama walemo.​—Jak. 1:17.
18 Yo machielo ma wanyisogo Jehova ni wagoyone erokamano en rito utewa mag lamo osik ka ler. Onego wakony e timo ler kod tije mamoko ma miyo Od Romo siko ka ber. To owete ma tiyo e migawo mar dwol gi vidio bende onego one ni girito gigo e yo maber. Sama warito Ute Romo maber, mano miyo utego dak aming’a. Pesa ma dine watiyogo sa te sa te e loso kuonde mokethore koro konyo e gero Ute Romo mamoko kod loso Ute Romo moseti.









^ ***w19 Februar ite 5-6 Dhi Nyime Makori gi Jehova!***
12 Hera ma Ayub noherogo Jehova nomedore bang’ neno gik ma Jehova notimo. Ayub ne kawoga thuolo mondo opar matut kuom gik ma Jehova nochueyo. (Som Ayub 26:7, 8, 14.) Nowuoro ahinya e wi chuech mag Jehova kaka piny, polo, boche, kaachiel gi mor polo. Nofwenyo ni ne ok ong’eyo gik moko duto e wi chuech. Weche moa e dho Jehova bende nomoro Ayub mi nowacho kuomgi kama: “Aserito weche me dhoge.” (Ayub 23:12) Weche Jehova kod gik ma ne ochueyo nomiyo Ayub omiye luor matut. Nohero Jehova kendo nodwaro more. Mano nomiyo omedo dhi nyime makore gi Jehova. Wan bende onego watim mana kaka Ayub notimo. Wang’eyo gik mathoth e wi chuech moloyo kata mana joma nodak e kinde Ayub. E wi mano, wan gi Muma ma konyowa ng’eyo Jehova e okang’ maber moloyo. Gik moko duto ma wapuonjore kuome pong’o chunywa gi mor. Mor ma wan-gono kod luor matut ma wamiyo Jehova chwalowa mondo wahere, wawinje, kendo wabed gi gombo mar dhi nyime makore kode.​—Ayub 28:28.









^ (Dan. 3:8-28) Gie sechego, Jo-Kaldea moko nodhi ir ruoth mondo gidonj* ne Jo-Yahudi. 9 Ne giwacho ne ruoth Nebukadnezar niya: “A ruoth, mad idag nyaka chieng’. 10 Ruoth, ne igolo chik ni ji duto nyaka kulre piny kendo olam sanamu mar dhahabu sa ma giwinjo ka tung’ ywak, gi asili, gi thum nyatiti, gi thumbe mamoko; 11 kendo ni ibiro wit ng’ato ang’ata ma ok okulore piny molamo sanamuno e mach ma kakni. 12 Kata kamano, nitie Jo-Yahudi moko motamore winjo chikni. Gin Shadrak, Meshak, gi Abednego ma ne iketo obed jotelo mag gweng’ Babulon. A Ruoth, jogi ok winji. Ok gilam nyisecheni, kendo gitamore lamo sanamu mar dhahabu misechungo.” 13 Ka ne ruoth owinjo kamano, mirima mager nomake mogolo chik ni okel Shadrak, Meshak, gi Abednego ire. Omiyo, nokelgi e nyim ruoth. 14 Nebukadnezar nopenjogi niya: “Shadrak, Meshak, gi Abednego, be en adier ni utamoru lamo nyisechena, kendo utamoru lamo sanamu mar dhahabu ma asechungo? 15 Ka uyie kuloru piny kendo lamo sanamu ma asechungono sa ma uwinjo ka tung’ ywak, gi asili, gi thum nyatiti, gi thumbe mamoko, to ok abi timonu gimoro amora. To ka udagi lamo sanamuno, ibiro witu kanyo gi kanyo e mach ma kakni. Koso uparo ni nitie nyasaye ma nyalo resou e lweta?” 16  Shadrak, Meshak, gi Abednego nodwoko ruoth niya: “A Nebukadnezar, ing’eyo paro ma wan-go kuom wachni, omiyo onge tiende wadwoki. 17 Ka po ni iwitowa e kendo mar mach mager, Nyasachwa ma walamo nyalo resowa e majno, kendo onyalo resowa e lweti. 18 To kata ka ok oresowa, ng’e maler, A ruoth, ni ok wabi lamo nyisecheni kendo ok wabi lamo sanamu mar dhahabu ma isechungo.” 19 Eka mirima mager nomako Nebukadnezar mi wang’e nolokore* ne Shadrak, Meshak, gi Abednego. Kendo nochiko ni omed mach mondo obed maliet nyadibiriyo moloyo kaka pile. 20 Nochiko moko kuom jolweny ma roteke mondo otwe Shadrak, Meshak, gi Abednego kae to giwitgi e mach ma kaknino. 21 Omiyo, ne gitweyogi ka pod girwako lepgi duto nyaka ogutegi mi giwitogi e mach ma kakni. 22 To nikech chik ruoth ne ger ahinya kendo mach ne liet mokalo, jo ma ne odhi wito Shadrak, Meshak, gi Abednego e mach, e ma mach ne owang’o motho. 23 Shadrak, Meshak, gi Abednego to ne olwar e mach magerno kotwegi. 24 Ruoth Nebukadnezar nobwok mochung’ piyo piyo mopenjo jotelo ma ne ni kode niya: “Donge ne watweyo chwo adek mi wanyumogi e mach, koso?” Ne gidwoke niya: “Ee, ruoth.” 25 Nowachonegi niya: “Neuru! Aneno ji ang’wen ka wuotho e mach, kendo onge gimoro amora motimogi, to ng’at mar ang’wen chalo gi nyiseche.” 26 Nebukadnezar nosudo e dho ot ka ma majno ne lielie mi owacho niya: “Shadrak, Meshak, gi Abednego, un jotich Nyasaye Mamalo Chutho, wuoguru ubi ka!” Shadrak, Meshak, gi Abednego ne owuok e mach ma kaknino. 27 Josatrap,* jorit, gavana duto, kaachiel gi jotelo mamoko noneno adier ni mach ok nowang’o jogo. Yie wigi ne ok orewore, lepgi bende ne ok olokore, kendo tik mach ne onge kuomgi kata matin. 28 Nebukadnezar nowacho niya: “Opak Nyasach Shadrak, Meshak, gi Abednego ma ne ooro malaikane moreso jotichne. Ne gigene ma gitamore winjo chik ruoth, kendo ne giikore tho kar tiyo kata lamo nyasaye moro amora ma ok Nyasachgi.

Kata, “ketho nying.”
Kata, “chunye nolokore chuth.”
Magi gin moko kuom jotelo ma ne nie bwo loch Babilon.





^ ***w19 Februar ite 10-11 Dwar Muolo Mondo Imor Jehova***
11 Sama isandowa: Kuom higni duto, joloch mag pinyni osebedo ka sando jotich Jehova. Ginyalo donjonwa nikech weche mag miriambo ma gihangonwa, to kare gima duong’ ma chandogi en ni wayiero winjo Nyasaye kaka jalochwa kar winjo dhano. (Tich 5:29) Inyalo jarwa, inyalo tuewa e jela, inyalo gowa, kata inyalo timnwa gik ma hinyowa. Kata kamano, nikech Jehova konyowa, ok wabi chulo kuor. Kar mano, wabiro temo mondo wabed joma muol e wechego duto.
12 Wane ane ranyisi ma Jo-Hibrania moko adek ma ne oter tuech noketonwa. Jo-Hibraniago ne gin Hanania, Mishael, gi Azaria. Ruodh Jo-Babilon nonyisogi ni gikulrene sanamu maduong’ mar dhahabu. Ne ginyiso ruoth e yo ma muol gimomiyo ne ok ginyal lamo sanamuno. Ruoth ne osenyisogi ni ka ok gilamo sanamuno to ne idhi witgi e mach mager, to e ma pod ne gidhi nyime winjo Nyasaye. Jehova noreso ji adekgo mana mapiyo kata obedo ni ne ok ging’eyo ni nodhi resogi e yo ma kamano. Ne giikore ne gimoro amora ma Jehova ne nyalo weyo mondo otimrenegi. (Dan. 3:1, 8-28) Ne ginyiso ma onge kiawa ni joma muol gin jochir. Mano nyiso ni onge ruoth, kata kum, kata gimoro amora ma ng’ato nyalo bwogowago ma nyalo miyo wawe lamo Jehova gi chunywa duto.​—Wuok 20:4, 5.
13 Sama waromo gi tem ma miyo makruok gi Jehova bedo matek, ere kaka wanyalo luwo ranyisi mar Jo-Hibrania adekgo? Onego wabolore ka wang’eyo ni Jehova biro ritowa. (Zab. 118:6, 7) Bende, onego wachiw dwoko e yo ma muol kendo e yor luor ne joma donjonwa gi weche mag miriambo. (1 Pet. 3:15) E wi mano, ok onego watim gimoro amora ma nyalo miyo waketh osiep ma ni e kindwa gi Wuonwa ma jahera.









^ ***w19 Januar ite 22-23 Nyasi Mayot ma Puonjowa Gik Mathoth e Wi Ruodhwa ma Locho e Polo***
8 Yesu nonyiso chir bende kuom weyo bedo gi parruok mathoth, to noketo pache e konyo jootene. Nyasi ma notimo bang’ riembo Judas ne dhi paro ne jolupne mowal ber mar rembe ma ne dhi chuer kod singruok ma nodhi timo kodgi. (1 Kor. 10:16, 17) Yesu nonyiso jolupne gik ma nonego gitim mondo gibed joma owinjore dhi e polo. (Joh. 15:12-15) Bende, nonyiso jootene tembe ma ne gidhi romogo. Kae to nojiwogi mondo giluw ranyisine ka ne owachonegi kama: “Beduru gi chir!” (Joh. 16:1-4a, 33) Kuom higni mang’eny, jopuonjrego noluwo ranyisi mar Yesu mar chiwruok kod bedo jochir. Ne giyie kata timo gik ma ne nyalo hinyo ngimagi mana mondo gisir jowetegi sama ne gikalo e tembe mopogore opogore.​—Hib. 10:33, 34.



^ ***w19 Januar ite 23-24 Nyasi Mayot ma Puonjowa Gik Mathoth e Wi Ruodhwa ma Locho e Polo***
10 Wanyalo medo chir ma wan-go kuom paro matut e wi geno ma wan-go nikech misango ma Kristo nochiwo. (Joh. 3:16; Efe. 1:7) Kodong’ jumbe matin to watimo Rapar, wabedoga gi thuolo makende mar nyiso ni wagoyo erokamano nikech rawar. Kochopo kindeno, som ndiko moketnwa monego wasom e kinde Rapar, kendo ipar matut kuom gik ma notimore ka ne Yesu chiegni tho kod e sa thone. Mano biro miyo sama wachokore ne Rapar, wawinj matut tiend gimomiyo itiyo gi makate gi divai e Rapar kod misango makende ma gichung’ne. Sama wang’eyo malong’o gima Yesu gi Jehova osetimonwa kod kaka mano konyowa kanyachiel gi osiepewa kod wedewa, geno ma wan-go mar kinde mabiro medo bedo motegno, to mano chwalowa mondo wanan gi chir.​—Hib. 12:3.
11 Nyaka chop kae, wasepuonjore ni Chiemo Modhiambo mar Ruodhwa paronwa kit Yesu mar bolruok kod chir. Bende, oparonwa misango mar rawar. Wamor ahinya ni Yesu dhi nyime nyiso kido mabeyogo ka en Jadolo Maduong’ ma ni e polo kendo ma sayo Nyasaye e lowa! (Hib. 7:24, 25) Mondo wanyis ni wagoyo erokamano, onego wadhi nyime paro tho Yesu mana kaka nochikowa. (Luka 22:19, 20) Watimoga Rapar e odiechieng’ ma donjore gi Nisan 14 e kalenda mar Jo-Yahudi. Mano e odiechieng’ makende moloyo odiechienge te e higa.









^ ***w19 Januar ite 8 Pak Jehova e Chokruok***
GIMOMIYO WACHIWOGA PARO E CHOKRUOK
3 Jehova odhialo ng’ato ka ng’ato kuomwa gi thuolo mar pake. (Zab. 119:108) Paro ma wachiwo e chokruogewa bende en “misango mar pak,” to onge ng’ato ang’ata ma nyalo chiwo misangono e lowa. (Som Jo-Hibrania 13:15.) Be Jehova dwaro ni wachiw paro e rang’iny marom? Ooyo!



^ ***w19 Januar ite 13 Pak Jehova e Chokruok***
20 Ne chokruok kaka chiemo ma uchamo kanyachiel gi osiepe ma ihero. Par ane ni osiepeni moko e kanyaklau ochano budho moro matin, to gikwayi ni ilosie chiemo moro matin ibigo. Inyalo timo nang’o? Inyalo bedo gi parruok matin, kata kamano, ibiro timo duto minyalo mondo ited gima biro moro ji te. Jehova e ma ogwelowa e chokruok kendo opedhonwa mesa mopong’ gi chiemo mamit. (Zab. 23:5; Mat. 24:45) Omor ahinya ka wan be wawuotho gi chiemo moro matin ma waloso maber kaka wanyalo. Omiyo, tim ikruok maber ne chokruok kae to ichiw paro mang’eny kaka nyalore. Kitimo kamano, in bende ibiro yudo gima inyalo pogo ne jomamoko sama ibiro chiemo e mesa Jehova.









^ ***w18 Desemba ite 27-28 Un Rowere, Unyalo Bedo gi Ngima Maber***
TI MABER GI THUOLO MA NYASAYE OMIYI
16 Som Zaburi 16:2, 4. Mana kaka ne waneno e sula mokalo, chike kod puonj mag Nyasaye ketowa thuolo nikech gikonyowa mondo waher gik mabeyo kendo wasin gi gik maricho. (Amos 5:15) Daudi nong’eyo ni gik mabeyo duto wuok kuom Jehova. Daudi notimo kinda mondo oluw ranyisi mar Nyasaye kendo oher gik ma Nyasaye ohero. E wi mano, nosin gi gik ma Nyasaye osin-go. Gigo oriwo lamo nyiseche manono ma en tim ma miyo dhano dwokore chien kendo miyo Jehova ok yud duong’ mowinjore.​—Isa. 2:8, 9; Fwe. 4:11.
17 E kinde ma ne indiko Muma, lamo nyiseche manono noriwo timbe modwanyore mag terruok. (Hos. 4:13, 14) Ji mang’eny nohero lamo ma kamano nikech ne gihero timbe anjawo. Kata kamano, lamono ne ok okelonegi mor mosiko. Daudi nowacho ni ‘parruokgi nomedore nikech ne giwilo Jehova gi nyasaye machielo.’ Bende, ne gitimo gik maricho ne nyithindo mang’eny ma ok kwanre. (Isa. 57:5) Jehova nosin gi tim marachno! (Yer. 7:31) Ka dine idak e kindego, onge kiawa ni dine ibedo ma mor ka jonyuolni nomakore gi Jehova kendo ne giwinje.
18 E kindegi bende, dinde mag miriambo oyie gi timbe terruok, moriwo nyaka terruok e kind chwo gi chwo kata mon gi mon. Kata kamano, hinyruok ma timbe ma kamago kelo pok olokore. (1 Kor. 6:18, 19) Joma timo gigo medo mana lit e ngimagi giwegi, mana kaka samoro in bende iseneno. Omiyo, un rowere, winjuru Wuonu ma ni e polo. Beduru gadier chuth ni ka uwinje to un e ma uyudo ber. Paruru kinde duto ni rach ma ng’ato yudo ka odonjo e timbe maricho thoth ahinya kopim gi mor matin monyalo yudo. (Gal. 6:8) Joshua ma ne osewuo kuome motelo wacho niya: “Wanyalo tiyo gi thuolo ma omiwa e yo ma wadwaro, kata kamano, tiyo kode marach ok kel ber moro amora.”









^ ***w18 Desemba ite 13 Chiw Luor ne “Gima Nyasaye Oseriwo”***
13 Ka po ni Jakristo moro oterore, jaode nigi yiero ma nyaka otim. Yesu nowacho ni Ndiko miyo jaodeno thuolo mar ketho kendno chuth mi okendre gi ng’at machielo. To komachielo, onyalo yiero mar ng’wono ne jaode moteroreno. Mano ok rach. Hosea bende ne odhi ma oomo Gomer. Bang’ ka Gomer noseduogo ir Hosea, ne ok onego ochak onind gi dichwo machielo kendo. Hosea ne ok onindo gi Gomer kuom kinde. (Hos. 3:3) Nenore ni bang’e, Hosea nochako nindo kode kendo, ma nyiso ni nong’wonone mana kaka Jehova nong’wono ne Jo-Israel mi orwakogi kendo kaka joge. (Hos. 1:11; 3:3-5) Mano puonjowa ang’o e wi kend e ndalowagi? Ka Jakristo ma jaode oterore onindo kendo gi jaode moteroreno, mano nyiso ni ong’wonone kendo oikore dhi nyime dak kode. (1 Kor. 7:3, 5) Timo mano maye ratiro mar ketho kendno chuth. Bang’ mano, giduto onego gitem matek mondo girie weche kendo gibed gi paro ma Nyasaye nigo e wi kend.









^ ***w18 Novemba ite 25-26 Be Itemo Matek Mondo Pachi Ochal gi Pach Jehova?***
PAR MOTELO GIMA IBIRO TIMO KA PO NI WACH MORO CHIENG’ OYUDI
13 Sama wapuonjore Muma, ber mondo wapar motelo kaka bedo gi pach Jehova nyalo konyowa e weche moko ma wanyalo romogo e kinde mabiro. Ka watimo kamano, biro bedonwa mayot mondo wakaw okang’ mapiyo sama waromo gi tem moro apoya. (Nge. 22:3) Wane ane ranyisi moko e Muma.
14 Yo ma Josef nokwedogo tembe ma chi Potifar ne siko ka keto e nyime nyiso maler ni noseparo motelo kuom kaka Jehova neno tudruok ma ni e kind dhako gi dichwo mokendore. (Som Chakruok 39:8, 9.) E wi mano, dwoko ma nomiyo chi Potifar nyiso ni nosebedo gi paro ma chal gi mar Jehova. Nonyiso dhakono kama: “Danyal nade timo richo maduong’ni, kendo ketho kuom Nyasaye?” To nade wan? Nade ka jatich wadwa moro ochako mila moko mag kisera kodwa? To nade ka ng’ato ooronwa mesej moro e simu ma nyiso weche mag nindruok kata ooronwa picha ma nyiso timbe ma kamago? Biro bedonwa mayot mondo wachung’ motegno mana ka waserwako pach Jehova chon e weche ma kamago, kendo ka waseng’ado motelo gima wabiro timo e tembe ma kamago.









^ ***w18 Novemba ite 17 Gen Jehova Mondo Ibed Mangima!***
DHI NYIME GENO JEHOVA KIMOR
18 Som Habakkuk 3:16-19. Weche Jehova nojiwo Habakuk ahinya. Wechego nomiyo oparo matut kuom gik ma Jehova nosetimo ne joge e kinde ma nosekalo. Koro nonyalo medo geno Jehova. Nong’eyo ni kare Jehova ne dhi kawo okang’ mapiyo! Mano nohoyo chunye kata obedo ni nong’eyo ni chandruokne pod ne nyalo dhi nyime kuom kinde. Kiawa ma ne en-go norumo mi obedo gi geno motegno ni Jehova nigi teko mar reso jotichne. Nowacho weche ma nyiso geno ma ne en-go kuom Nyasaye, kendo ma nyalo bedo ni onge ng’ato ang’ata ma nosegawacho. Josomo moko wacho ni weche ma ni e kwan matindo 18 inyalo lok aching’ ni, “Anachikra gi mor kuom Ruoth; anamiel nikech mor ma an-go kuom Nyasaye.” Mago doko weche ma miyowa geno! Jehova osingonwa gik mabeyo, kendo onyisowa gik ma miyo wabedo gadier ni obiro miyo dwache ochop mapiyo ahinya.
19 Puonj maduong’ ahinya ma wayudo e bug Habakkuk en ni waket geno kuom Jehova. (Hab. 2:4) Wanyalo bedo gi geno ma kamano ka watimo kinda mondo winjruokwa gi Jehova omed bedo motegno kuom (1) nyiso Jehova gik moko duto ma chandowa; (2) winjo gik ma Jehova nyisowa kokalo kuom Wachne kod riwruok mar ogandane; kod (3) horuok ka warito Jehova. Mago e gik ma janabi Habakuk notimo. Kata obedo ni weche ma nochakogo ne gin mag lit kod kuyo, notieko gi weche ma nyiso mor kod geno. Waluwuru ranyisi mar Habakuk mondo wan bende Jehova ohowa! Be nitie ng’ama chielo ma dihowa e piny ma rachni ma loyo Jehova? Onge!









^ ***w18 Septemba ite 14 Dhi Nyime Hero Jokristo Weteni Kendo Ijiwgi***
8 Gima chielo ma konyo Jokristo madier ng’eyo ni Jehova oherogi en ni “nohero piny ahinya mi nochiwo Wuode ma miderma, mondo ng’ato ang’ata ma nyiso yie kuome kik keth, to obed gi ngima ma nyaka chieng’.” (Joh. 3:16) To mano kaka Yesu bende nonyiso e okang’ ma lach ni oherowa ka noyie chiwo ngimane nikech wan! Donge mano jiwowa! Wach Nyasaye singonwa ni masira kata chandruok ok nyal “pogowa gi hera ma Kristo oherowago.”​—Rumi 8:35, 38, 39.
9 Sama wanyagore gi tembe moko ma nyalo nyoso chunywa kendo miyo winjruokwa gi Nyasaye odog chien, hera ma Kristo oherowago miyowa teko mar nano. (Som 2 Jo-Korintho 5:14, 15.) Herano jiwowa kendo miyowa teko mar dhi nyime tiyo ne Jehova, kata mana e seche ma wakalo e chandruok kaka masiche ma ok nyal geng’, akwede, kod parruok mokalo tong’.









^ ***w18 Novemba ite 10 ‘Nawuoth e Adierani’***
WANYALO TIMO ANG’O MONDO KIK WAUS ADIERA?
7 Mondo wawuoth e adiera, nyaka wayie gi weche duto ma Jehova nyisowa kendo nyaka waluwgi. Adiera e ma nyaka waket mokwongo e ngimawa kendo nyaka wadag ka waluwo puonj mag Muma. Ruoth Daudi nonyiso Jehova kama e lamo: ‘Nawuoth e adierani.’ (Zab. 86:11) Daudi noramo ni nodhi siko kowuotho e adiera. Wan bende nyaka waram ni wabiro dhi nyime wuotho e adiera. Ka ok watimo kamano, wanyalo chako ywago gik ma ne waweyo chien ka ne wang’iewo adiera mi wachak dok e gigo mosmos. Wadwaro makore gi adiera duto. Ok wanyal luwo adiera moko, to moko waweyo. Nyaka wawuoth e “adiera duto.” (Joh. 16:13) We wane ane gik moko abich ma nyalo bedo ni ne waweyo mondo wang’iew adiera. Timo kamano biro jiwowa kik wadog kata matin e gik ma ne waseweyo chien.​—Mat. 6:19.
8 Thuolo. Mondo kik wachak bayo yo mosmos mi wawe adiera, nyaka wati gi thuolowa e yo maber. Ka ok watang’, wanyalo chako tiyo gi thuolo mathoth e timo gik ma miyowa mor, e ng’iyo ang’iya gik mantie e Intanet sa ka sa, kata siko e TV. Kata obedo ni timo gigo ok rach, ka ok watang’, wanyalo chako timogi kuom thuolo malach ma wati nyaka gi thuolo ma ne watiyogago e puonjruok ma marwa wawegi kod gik mamoko motudore gi lamo. Ne ane gima notimore ne nyaminwa miluongo ni Emma. Noheroga farese ahinya chakre tinne. Sa asaya ma noyudo thuolo, nodhiga suoyore e wi faras. Bang’ kinde, chunye nochako chande nikech thuolo mathoth ma notiyogo e weche faras. Notimo lokruok mi gikone nochako tiyo mana gi thuolo matin e weche faras. Ranyisi mar Cory Wells ma bende chon ne riemboga farese nojiwe ahinya. Sani Emma tiyo gi thuolo mathoth e tije mag Nyasaye kod bedo kanyachiel gi joodgi kod osiepene ma gin Joneno. Sani owinjo ka en machiegni ahinya gi Jehova, kendo chunye tinde ok chande nikech ong’eyo ni otiyo gi thuolone e yo maber.









^ ***w18 Oktoba ite 27-28 Sik Ka In gi Chuny Mokue Sama Lokruok Otimore e Ngimani***
2 Sama lokruok moro ma ne ok wapar otimore e ngimawa, mano nyalo miyo wachak bedo gi parruok kod chuny mool. (Nge. 12:25) Samoro nyalo bedonwa matek yie e chunywa ni lokruogno otimore adier. Ka po ni gima kamano otimorenwa, ang’o ma wanyalo timo mondo ‘wakue chunywa’? (Som Zaburi 131:1-3.) We wanon ane gima moko kuom jotich Jehova machon kod ma kindegi notimo mondo gisik ka gin gi chuny mokuwe sama lokruok moko notimore e ngimagi.



^ ***w18 Oktoba ite 28 Sik Ka In gi Chuny Mokue Sama Lokruok Otimore e Ngimani***
5 E kindewagi bende, kata bed ni weche tek ma chalo nade, “kuwe mar Nyasaye” nyalo rito chunywa kod pachwa. (Som Jo-Filipi 4:6, 7.) Omiyo, ka wakwayo Jehova mondo okonywa sama wan gi parruok mang’eny, obiro miyowa kue mare, to kueno biro miyo wayud teko mar timo gik ma dwaher timo e tije, kendo mondo chunywa kik ol. We wane ane ranyisi moko ma ndalowagi ma nyiso mano.



^ ***w18 Oktoba ite 28-29 Sik Ka In gi Chuny Mokue Sama Lokruok Otimore e Ngimani***
8 Mopogore gi kueyo chunywa, roho mar Nyasaye nyalo konyowa paro ndiko moko ma nyalo konyowa dhi nyime keto weche mag lamo obed motelo. (Som Johana 14:26, 27.) Ne ane ranyisi mar Philip gi Mary chiege ma nosetiyo e Bethel kuom higni ma hawo 25. Weche nolokorenegi apoya ahinya. E thuolo ma romo dweche ang’wen kende, minegi kod watgi moro notho. Bende, koro ne nyaka gichak rito wuon Mary ma ne nigi dementia ma en tuo ma miyo pach ng’ato lal.









^ ***w18 Oktoba ite 6-7 Wacho Adiera***
Wanyalo nyiso nade ni wawacho adiera e kindwa gi jowetewa?
NITIE lokruok mang’eny mosetimore e pinyni ma osekelo ne dhano ber mathoth. Kuom ranyisi, ji tinde nigi simu, sitima, mtokni, frij, kod gik mamoko mabeyo. Lokruok moko to osekelo mana hinyruok lilo, kaka bunde, mbom, kod mamoko. Kata kamano, nitie gimoro mosebetie kuom higni mang’eny ma loyo gigo duto kendo ma osekelo ne ji hinyruok kuom higni modhuro. Be ing’eyo ni en ang’o? En miriambo! Tiende ni ng’ato wacho gima ong’eyo maber ni ok en adier mondo owuond ng’at machielo. To en ng’a ma nokwongo wacho miriambo? Yesu Kristo nofwenyonwa ni “Jachien” e “wuon miriambo.” (Som Johana 8:44.) Jachien nowacho miriambo mokwongo tik-tik karang’o?
2 Nowacho miriambono higni mathoth mosekalo e puodho mar Eden. Dichwo gi dhako mokwongo ma gin Adam gi Hawa nodak maber e Paradiso kama ne Jachuechgi oketogie mondo gidagie. Kae to Jachien nosieko gi meke. Nong’eyo ni Nyasaye nonyiso Adam gi Hawa ni kik gicham olemb “yath makelo ng’eyo ber gi rach,” kendo ni tamruok luwo chikno ne dhi miyo githo. Kata kamano, Satan notiyo gi thuol monyiso Hawa niya: “Ok unutho ngang’ [miriambo mokwongo tik-tik]: to Nyasaye ong’eyo [ni] e chieng’no muchame, wang’u noyepi, mi nubedi ka Nyasaye, kung’eyo mabeyo gi maricho.”​—Cha. 2:15-17; 3:1-5.









^ ***w18 Septemba ite 20 Joma Mor Gin Joma Tiyo ne “Nyasaye Mamor”***
GIMOMIYO “JOMA LER EI CHUNYGI” BEDO MA MOR
13 Yesu nowacho ni “joma mor gin joma ler ei chunygi, nimar ginine Nyasaye.” (Mat. 5:8) Mondo wabed maler e i chunywa, nyaka wabed gi gombo maler. Bende, pachwa nyaka bed maler mondo winjruokwa gi Jehova kik bed marach e yo moro amora.​—Som 2 Jo-Korintho 4:2; 1 Tim. 1:5.



^ ***w18 Septemba ite 20-21 Joma Mor Gin Joma Tiyo ne “Nyasaye Mamor”***
15 To ere kaka joma ler e i chunygi ‘neno Nyasaye’ to wang’eyo maler ni ‘dhano ok nyal neno [Nyasaye] mit obed mangima’? (Wuok 33:20) E dho Grik, wach molok ni ‘neno’ oriwo “neno gi wang’ ma iye kata gi pachwa, fwenyo, ng’eyo.” Joma neno Nyasaye gi ‘wang’ chunygi’ gin jogo mong’eye maber kendo mohero kido ma en-go. (Efe. 1:18) Yesu ne nigi kido ma chal gi mag Wuon mare, omiyo, nonyalo wacho niya: “Ng’ato ang’ata ma osenena, oseneno Wuora bende.”​—Joh. 14:7-9.
16 Mopogore gi ng’eyo kido mag Nyasaye, Jokristo madier nyalo ‘neno Nyasaye’ kuom rango gik motimonegi. (Ayub 42:5) Bende, gitiyo gi ‘wang’ chunygi’ e neno gueth ma Nyasaye osingo ne joma timo kinda mondo osik ka ler e i chunygi kendo omakre kode. Jokristo mowal biro neno Jehova wang’ gi wang’ kosechiergi ma giyudo pokgi e polo.​—1 Joh. 3:2.









^ ***w18 Septemba ite 7 “Kung’eyo Wechegi, Un Joma Mor ka Utimogi”***
“RIEKO EN WACH MADUONG’ MOLOYO DUTO”
18 Timo gik ma wang’eyo ni nikare kelo gueth mathoth. Mano e momiyo Ngeche 4:7 wacho ni “rieko en wach maduong’ moloyo duto”! Kata obedo ni gik ma ng’ato ong’eyo nyalo miyo obed mariek, kinde mang’eny rieko ma ng’ato nigo nenore ka luwore gi yiero motimo. Kata mana ochunglo riek. Gichokoga chiemo e ndalo keyo kendo kanogi mondo obi okonygi e kinde oro. (Nge. 30:24, 25) Kristo ma e “yo ma Nyasaye nyisogo . . . riekone” kinde duto timo gik ma moro Wuon-gi. (1 Kor. 1:24; Joh. 8:29) Nyasaye ong’eyo maber pogruok mantie e kind timo yiero mowinjore kod kawo okang’ mar timo kaka wayiero. Oguedho joma dhi nyime nyiso bolruok kendo ma timo gima ging’eyo ni nikare. (Som Mathayo 7:21-23.) Omiyo, tem ahinya mondo itim gik ma biro miyo kido mar bolruok odhi nyime bedo e kind Jokristo. Timo gima kare ok en gima biro abira mayot. Odwaro ni wahore. To timo kamano en gima nyiso bolruok ma biro miyo wayud mor e kindegi kod kinde mabiro.









^ ***w18 Agost ite 23 Ti Kanyachiel gi Jehova Pile ka Pile***
itimo migepe momedore kod medo thuolo ma itiyonego Jehova?
JACHUECHWA noseng’eyo chon ni dhano ma onge richo ne dhi tiyo kanyachiel kode e chopo dwache. To kata obedo ni dhano nodonjo e richo kendo sani girem, pod oyie ne joma oikore winje mondo oti kanyachiel kode pile ka pile. Kuom ranyisi, ‘watiyo kanyachiel gi Nyasaye’ sama walando wach maber mar Pinyruodhe kendo konyo ji obed jopuonjre. (1 Kor. 3:5-9) Parie thuolo ma jaber ma wan-go mar tiyo kanyachiel gi Jachuech ma nyalo giko moko duto e tich mokwano ni e tich maduong’ie moloyo tije mamoko duto! Kata kamano, lendo gi konyo ji obed jopuonjre Yesu ok e yore kende ma watiyoe kanyachiel gi Jehova. Sulani dwaro konyowa ng’eyo yore mamoko. Yorego gin: Konyo joodwa gi Jokristo wetewa, rwako welo, chiwruok e timo migepe momedore, kod medo thuolo ma watiyonego Jehova.—Kol. 3:23.
2 Sama wanono sulani, tem kik ipim gik mitimo ne Jehova kod gik ma jomamoko timone. Ng’e ni ji opogore opogore ka luwore gi hikgi, midekre, dijegi, kod nyalo ma gin-go. Jaote Paulo nondiko kama: “Ng’ato ka ng’ato mondo onon timbene owuon, eka dobed gi gima dimi obed mamor, to ok kopimore gi ng’at machielo.”—Gal. 6:4.









^ ***w18 Novemba ite 16 Gen Jehova Mondo Ibed Mangima!***
13 Som Habakkuk 2:3. Onge kiawa ni Jehova ne mor gi yiero ma Habakuk notimo mar rito mos kohore. Nong’eyo maber gik ma Habakuk ne kalee kod kaka nowinjo e chunye. Kuom mano, Jehova nohoye e yo mang’won konyise ni ne odhi yudo dwoko mag penjo ma ne chande. Jehova ne chiegni kawo okang’ mar tieko gik ma ne chandego. Ne chalo ka gima Jehova nyiso Habakuk kama: “Hori ahoya kendo igen kuoma. Abiro rieyo weche ma chandigo kata bed ni nyalo nenore ni adeko!” Jehova noparone ni noseketo kinde sie ma nodhi timoe gik ma nosingo. Nonyiso Habakuk ni orit arita mondo dwache ochopi. Gikone, weche ne dhi bedo maber.
14 Ka wadhi nyime rito Jehova kendo timo gik moko duto monyisowa, mano biro miyo wabed gi chir kaachiel gi chuny mokue kata bed ni chandruok olworowa. Yesu nowacho ni wagen kuom Jehova nikech en e jal mong’eyo rito sa, kar keto pachwa kuom “kinde kata ndalo” ma Nyasaye pok oelonwa. (Tich 1:7) Kuom mano, kik chunywa ol; kar mano, wadhi adhiya nyime rito Jehova ka wabolore, ka wan gi yie, kendo ka wahore ka gie sechegogogo watiyo gi thuolo ma wan-go e tiyo ne Jehova kar nyalowa.​—Mar. 13:35-37; Gal. 6:9.









^ ***w18 Agost ite 9 Kik Ing’ad ne Ji Bura ka Luwore gi Kaka Ginenore gi Oko***
NG’ADO NE NG’ATO BURA KA LUWORE GI OGANDA MA OAE
3 Tem ane paro gik ma ne dhi nyime e chuny jaote Petro ka ne oluonge mondo odhi Kaisaria e od Kornelio ma ne ok en Ja-Yahudi. (Tich 10:17-29) Petro nopon kong’eyo ni joma ok Jo-Yahudi ne gin joma ok ler, ma en paro ma Jo-Yahudi duto ne nigo. Kata kamano, nitie gik ma notimore e ngima Petro ma nomiyo oloko pache. Kuom ranyisi, nitie fweny moro ma nobirone. (Tich 10:9-16) Ang’o ma noneno e fwenyno? Noneno gimoro ma chal gi nanga ma noting’o le ma ok ler kiketo e nyime, kae to dwol moro noa e polo ka nyise niya: “A malo Petro, yang’gi kendo icham!” Petro notamore nyadidek. Dwol ma ne oa e polono nokwere nyadidek ni ‘owe luongo gik ma Nyasaye osepwodho ni gik ma ok ler.’ Ka ne pache oduogo bang’ neno fwenyno, nowuoro ahinya gima dwolno ne temo nyise. Mana gi e sechego, joma Kornelio nooro ire nochopo. Ka ne roho maler okonye fwenyo gima nonego otim, nodhi gi jogo nyaka e od Kornelio.



^ ***w18 Agost ite 9-10 Kik Ing’ad ne Ji Bura ka Luwore gi Kaka Ginenore gi Oko***
6 Dwarore ni wanonre maber gi Wach Nyasaye mondo wane ka di po ni pod wan gi achaya moko e chunywa. (Zab. 119:105) Seche moko nyalo dwarore ni wayie mondo jomamoko okonywa sama gineno ka watimo gik ma nyiso ni wan gi achaya moko e chunywa, kata ka wan wawegi pok wafwenyo. (Gal. 2:11, 14) Nyalo bedo ni kido marachno opondo e i chunywa. Ne ane ranyisi mar owadwa moro ma nondiko ne ofis ripot maber e wi owadwa moro gi chiege ma ne tiyo ne Nyasaye kuom thuologi duto. Dichwo ne wuok e oganda moro matin ma ne ji ochayo ahinya. Owadwa ma ne ndiko ripodno ne ok ong’eyo ni kare en be nitie kaka nochayo jo ogandano. E ripodeno, nopwoyo dichwono ndi, kata kamano, nitie gima nomedo tung’ ma ne ok ber ahinya. Nowacho kama: “Kata obedo ni oa e oganda ma ji gin apuothe, yo motimogo gik moko kod kit ngimane konyo ji ng’eyo ni ok ochuno ni ji duto ma a e ogandano obed joma olil kendo apuothe ka jowetene.” Be wechego ofwenyoni gimoro? Bed ni wan gi migawo mane kata lony mane, pod nyaka wasik ka wanonore mondo wane ka di po ni achaya moko pod opondo e chunywa, kendo watim lokruok ma dwarore. Bende, onego wayie mondo jomamoko okonywa sama gineno nyawo ma kamano kuomwa. Ang’o machielo ma wanyalo timo?



^ ***w18 Agost ite 10 Kik Ing’ad ne Ji Bura ka Luwore gi Kaka Ginenore gi Oko***
7 Ka wayawo chunywa malach, wabiro hero jomamoko kar chayogi. (2 Kor. 6:11-13) Be dibed ni ihero mako osiep mana gi joma a e ogandau, pinyu, kata ma wacho dhou kende? Ka en kamano, to kare dwarore ni imed yawo chunyi mondo irwak jomamoko. Donge nyalo bedo maber ka igwelo joma wuok e ogendni mamoko mondo idhi kodgi e tij lendo kata ichiem kodgi e odi? (Tich 16:14, 15) Ka itimo kamano, ibiro hero jogo mi achaya duto ma in-go e chunyi lokre hera lilo. Kata kamano, pod nitie weche mamoko ma bende nyalo miyo wabed gi paro ma ok owinjore e wi jomamoko. Koro wawuo ane kuom mwandu.









^ ***w18 Julai ite 25-26 Wan mag Jehova***
13 Nitie yore mamoko bende ma Joneno moko osenyisogo ni pok giwere gi pinyni chuth. Kuom ranyisi, kit miel ma gimielo sama gin e nyasi moko kata gik ma gitimo kuno ok owinjore gi Jokristo. Bende, pichnigi ma giketo kuonde mitudruokie gi osiepe e Intanet kod gik ma gindiko kuondego ok owinjore gi joma wacho ni gin jo Jehova. Kata obedo ni samoro pok gitimo richo madongo ma dimi kanyakla okawnegi okang’, timbegigo nyalo ketho mbesegi gi osiepegi ma temo matek mondo gisik ka giler e wang’ Jehova kod joge.​—Som 1 Petro 2:11, 12.
14 Piny sani jiwo ahinya “gombo mag ringruok, gi gombo mag wang’, kod nyisruok nikech gik ma ng’ato nigo e ngima.” (1 Joh. 2:16) To nikech wan mag Jehova, ijiwowa ni “watamre timbe ma ok nyis luoro Nyasaye kod gombo mag piny, kendo mondo wadag ka wanyiso ni wan gi paro malong’o gi tim makare kod chiwruok chuth ne Nyasaye e ndalo ma sani.” (Tito 2:12) Gimoro amora ma watimo, obed gik ma wawacho, yo ma wachiemogo kata methogo, rwakruokwa, bidhruokwa, kod yo ma watimogo tijewa, onego onyis ayanga ni wachiwore ne Jehova gi chunywa duto.​—Som 1 Jo-Korintho 10:31, 32.









^ ***w18 Julai ite 16 Ichomo Wang’i Kuom Ng’a?***
19 Kik iyie ketho mag jomoko ochwanyi ma iketh winjruokni gi Jehova. Ka wasiko ka wachomo wang’wa kuom Jehova, ok wabi yie mondo timbe mag jomoko owang’ iwa kata omi waketh winjruokwa gi Jehova. Mano dwarore moloyo ka wan gi migepe mag tayo jotich Jehova kaka Musa. Kata obedo ni ng’ato ka ng’ato kuomwa nyaka ‘sik ka tiyo matek ne warruok mare owuon gi luoro kod kirni,’ nyaka wapar ni Jehova nigi yore mathoth monyalo ng’adonwago bura, to ok yo achiel kende. (Fil. 2:12) Kaka wamedo yudo migepe mathoth, e kaka ibiro dwar kuomwa dwoko maduong’ moloyo. (Luka 12:48) Ka wahero Jehova gadier, onge gimoro amora ma biro chwanyowa kata ma biro pogowa gi hera moherowago.​—Zab. 119:165; Rumi 8:37-39.
20 E ndalo matek mag gikogi, wadhiuru nyime chomo wang’wa kuom Jal ‘mobedo e polo,’ mondo wafweny dwache. Kik wayie kata matin mondo timbe mag jomamoko ochwanywa mi waketh winjruokwa gi Jehova. Gik ma notimore ne Musa miyo puonjno gurore motegno e pachwa kod chunywa. Kar bedo gi ich-wang’ kata kawo okang’ ma ok owinjore nikech nyawo mag jomamoko, wang’aduru e chunywa ni wabiro dhi nyime ‘chomo wang’wa kuom Jehova Nyasachwa nyaka chop okechwa.’​—Zab. 123:1, 2.









^ ***w18 Jun ite 21-22 “Weuru Ler Maru Orieny” Mondo Jehova Oyud Duong’***
Ang’o momiyo dwarore ahinya ni wasik ka waneno e kindegi?
WADUTO wabedoga mamor ahinya sama waneno medruok ma dhi nyime e oganda Jehova. Higa mokalo, ne wapuonjo ji mokalo 10,000,000 Muma. Mano nyiso maler ni ler mar jotich Nyasaye rieny e piny ngima. To parie bende kaka wagweloga ji mathoth e Rapar. Mano miyogi thuolo mar ng’eyo hera ma Nyasaye oherowago ka nochiwonwa rawar.—1 Joh. 4:9.
2 E piny ngima, jotich Jehova wacho dhok mang’eny mopogore opogore. Kata kamano, mano ok monwa pako Jehova Wuonwa ka wariwore kanyachiel. (Fwe. 7:9) Bed ni wawacho dhok mane kata wadak kanye, pod wanyalo ‘rieny kaka ler e piny.’—Fil. 2:15.
3 Okang’ ma kwanwa medorego, winjruok maber ma wan-go e kindwa, kod chuny ma wan-go mar siko ka waneno miyo nying Jehova duong’ kendo ywayo ji mang’eny mondo opuonjre adiera. E sulani, wadwaro neno yore ma wasebedo ka watimogo kamano.—Som Mathayo 5:14-16.









^ ***w18 Jun ite 10-11 Wabeduru e Winjruok Achiel Mana Kaka Jehova gi Yesu***
KINDA MA JOKRISTO MOKWONGO NOTIMO MONDO GITIEK ACHAYA
12 Ne ok en gima yot mondo joote owere gi tim mar chayo jomamoko. Ne giwuoro ahinya ka ne gineno ka Yesu puonjo chi Samaria. (Joh. 4:9, 27) Jotend din mar Jo-Yahudi ne ok wuoga gi mon e lela, to chi Samaria ma ne timbene gala gala to koro ne ok ginyal wuoyogo ni chuth. Joote nosayo Yesu mondo ochiem. Kata kamano, dwoko ma nochiwo nonyiso ni noketo pache duto e tij puonjo ma kata kech ne ok nyal mone puonjo. Wuon-gi ne dwaro ni oyal ne ji duto moriwo nyaka chi Samaria kendo timo kamano ne chalone mana kaka chiemo.—Joh. 4:31-34.
13 Wachno ne ok odonjo ne Jakobo gi Johana. Ka ne Yesu lendo e taon mar Samaria gi jopuonjrene, piny noyusonegi kuno ma gikwayo kar nindo. Jo-Samaria notamore rwakogi to mano nowang’o i Jakobo gi Johana matek ma ginyiso Yesu ni gikwa mach owuog e polo mondo owang’ Jo-Samaria duto! Yesu nokwerogi. (Luka 9:51-56) Samoro inyalo penjori ka be Jakobo gi Johana dine owuoyo kamano ka po ni gima kamano dotimore e gweng’gi ma Galili. Nenore ni achaya ma ne gichayogo Jo-Samaria e ma nomiyo gidwaro wang’o gweng’no. Nyaka bed ni higni moko bang’e, wi jaote Johana nokuot ka koro ne oyudo nyak maber ka ne odhi lendo ne Jo-Samaria.—Tich 8:14, 25.









^ ***w18 Mei ite 28 Un Rowere—Chung’uru Motegno Mondo Ukwed Jachien***
‘TUEYO ADIERA KAKA MSIP’
3 Som Jo-Efeso 6:14. Jalweny ma Ja-Rumi ne nigi msip ma olos gi chuma ma ne rito nungone. Ne olose kamano mondo okony jalweny kik owinj ni gige lweny morwako e kore pek ahinya. Misibe moko ne nigi kuonde molos motegno ma ne isoye ligangla. Ka ne jalweny osetweyo msibno motegno maber, ne onyalo dhi e lweny ka en gi chir.



^ ***w18 Mei ite 28 Un Rowere—Chung’uru Motegno Mondo Ukwed Jachien***
5 Ka warido adiera mag Muma e nungowa, mano biro miyo wadag ka luwore gi puonj mag Muma kendo wacho adiera kinde duto. Ang’o momiyo wabiro timo kinda mondo kik wawach miriambo? En nikech miriambo en achiel kuom yore ma Satan tiyogo e yo maber ahinya. Miriambo kelo hinyruok ne ng’at ma wache kod ng’at ma bende oyie gi miriambogo. (Joh. 8:44) Omiyo, onego watim duto ma wanyalo mondo kik wawach miriambo. (Efe. 4:25) En mana ni timo kamano ok yotga. Abigail ma en jahigni 18 wacho niya: “Wacho adiera bedoga matek to ahinya ahinya sama wacho miriambo nyalo resi mondo iwuog e chal moro matek.” To kare ang’o momiyo kinde duto otemo mondo owach adier? Owacho niya: “Sama awacho adier abedo gi chuny maler e nyim Jehova. Jonyuolna kod osiepena bende nyalo gena.” Victoria ma en jahigni 23 wacho kama: “Sama iwacho adiera kendo isiro puonj mag Muma ma iyiego, inyalo jari. Kata kamano, nitie ber mathoth ma iyudo kuom timo kamano: Ibedo gi chir, imedo sudo machiegni gi Jehova, kendo joma oheri biro dhi nyime miyi luor.” Kuom adier en gima ber ndi “ka utueyo adiera e nungou kaka msip” kinde duto.









^ ***w18 Jun ite 24-25 “Weuru Ler Maru Orieny” Mondo Jehova Oyud Duong’***
SIK KA INENO
15 Ka wadwaro ni ler marwa odhi nyime rieny, nyaka wang’e ni wadak e ndalo mag giko. Yesu nojiwo jopuonjrene nyadinwoya kama: “Sikuru ka uneno.” (Mat. 24:42; 25:13; 26:41) Ka po ni waparo ni “masira maduong’” pod ni mabor kata ni ok odhi biro ka pod wangima, mano biro miyo kik walend e okang’ mapiyo kaka dwarore. (Mat. 24:21) Kar mondo ler marwa omed rieny maber e alwora ma wadakie, obiro rieny ma miri-miri kata obiro sim chuth.
16 Waduto onego wasik ka waneno kaka ndalogi medo bedo marach. Jehova biro kawo okang’ mana e kinde mowinjore. Onge kiawa kata matin e wi wachno. (Mat. 24:42-44) Sama pod warito kindeno, ber mondo wahore kendo wasik ka waneno. Som Wach Nyasaye pile ka pile kendo lem ma ok iwe. (1 Pet. 4:7) Luw ranyisi mar owete gi nyimine moseyudo mor mathoth e ngimagi nikech gisiko ka gineno kendo ler margi medo rieny. Achiel kuom ranyisigo yudore e Ohinga mar Jarito ma April 15, 2012, ite mag 18-21 e sula ma wiye wacho ni “Higini Piero Abiriyo Masebedo Kamako Riak Law Ng’ama Ja-Yahudi.”
17 Bed modich e tiyo ne Jehova kendo mak osiep gi joma biro jiwi. Mano biro keloni mor mogundho kendo ibiro neno ni ndalo sudo piyo. (Efe. 5:16) Owete gi nyimine osetimo gik mathoth ahinya kuom higni mia achiel mosekalo. Kata kamano, sani Jehova konyowa mondo watim gik mathoth moloyo. Sani ler marwa rieny e okang’ ma ne pok orienygo nyaka nene.
18 En gima jiwowa ng’eyo ni kata bed ni wan dhano morem, pod wanyalo tiyo ne Jehova e yo moyiego. Jehova konyowa timo kamano kotiyo jodong-kanyakla ma ‘ochiwonwa kaka mich.’ (Som Jo-Efeso 4:8, 11, 12.) Ka jaduong’ moro olimi, ne ni isumo rieko kuome kendo itiyo gi paro moro amora momiyi.









^ ***w18 Mei ite 18-19 Gimomiyo ‘Wadhi Nyime Nyago Olemo Mang’eny’***
WAHERO JEHOVA GI WUODE
5 Som Johana 15:9, 10. Hera ma waherogo Jehova kod Yesu e gima duong’ momiyo walando wach Pinyruoth. (Mar. 12:30; Joh. 14:15) Yesu nonyiso jopuonjrene ni ‘gisik e herane’ to ok here ahera kende. Nikech ang’o? En nikech mondo wadag kaka jopuonjre Kristo madier nyaka wanan kinde duto. E Johana 15:4-10 Yesu nojiwo ahinya gimomiyo dwarore ni jopuonjrene onan ka ne owacho nyadinwoya ni “sikuru.”
6 Ere kaka wanyalo nyiso ni wadwaro siko e hera mar Kristo mondo odhi nyime yie kodwa? Mana ka waluwo chikene. E yo mayot Yesu nyisowa ni, ‘Winjauru.’ Kata kamano, Yesu kwayowa mana ni watim gik ma notimo. Nowacho niya: “Aserito chike Wuora kendo asiko e herane.” Yesu noketonwa ranyisi maber.​—Joh. 13:15.
7 Yesu nowacho ni rito chik kod hera gin gik motudore ka ne onyiso jootene niya: “Ng’ato ang’ata ma nigi chikena kendo ma ritogi, mano e ng’at mohera.” (Joh. 14:21) E wi mano, sama waluwo kaka Yesu nochikowa ni walendi wanyiso kaka wahero Nyasaye kod Yesu nikech chike Yesu nyiso paro ma Wuon mare nigo. (Mat. 17:5; Joh. 8:28) Sama wanyiso hera ma kamano, Jehova kod Yesu bende dhi nyime herowa.









^ ***w18 April ite 26 Un Rowere, Be Un gi Chenro mag Tiyo ne Nyasaye?***
7 Wach mar adek en ni keto chenro mag tiyo ne Nyasaye ka pod itin biro konyi e timo yiero. Rowere nyaka tim yiero e wi somo, tich ma gibiro timo, kod mamoko. Timo yiero inyalo pim gi ng’at ma luwo yo mowinjore oluw sama ochopo kama yore okagoree. Yiero yo mowinjore iluw ok bi bedo matek king’eyo kuma idwa dhiye. E yo machalo kamano, timo yiero biro bedo mayot king’eyo gima idwaro e ngima. Ngeche 21:5 e Muma mar Luo New Testament, 2003 wacho niya: “Chenro mag ng’at matiyo matek kelo ohala.” Ka iketo chenro mag tiyo ne Nyasaye ka pod itin, mano biro konyi mondo ichopgi. Mano e gima notimore ne Damaris ka ne odwaro timo yiero moro maduong’ e kinde ma ne en rawera.



^ ***w18 April ite 27 Un Rowere, Be Un gi Chenro mag Tiyo ne Nyasaye?***
9 Rowere mang’eny ma wuok e kanyakla duto e piny ngima owinjore oyud pwoch gi pak. Gichiwore mar tiyo ne Jehova gi chunygi duto. Rowere ma kamago timo gik ma morogi e ngima kendo gitemo matek mondo giluw kaka Jehova chikogi e yoregi duto. Gitimo kamano e weche kaka mag somo, tich, kod ngima mar joot. Solomon nowacho kama: “Gen Jehova gi chunyi duto. . . . Yie kuome e yoreni duto, mi nomi yoreni bedo mochikore tir.” (Nge. 3:5, 6) Jehova ogeno ahinya rowere duto manie kanyakla, oherogi, oritogi, otayogi, kendo oguedhogi.









^ ***w18 April ite 18 Luw Ranyisi mar Jehova, Nyasaye ma Jiwo Ji***
14 Jaote Johana bende nobedo siro e kanyakla mar Jokristo mokwongo. Injili ma nondiko e wi ngima Yesu osebedo ka jiwo Jokristo kuom higni mang’eny kendo pod ojiwo Jokristo nyaka e ndalowagi. Injili mar Johana kende e ma oting’o weche ma Yesu nowacho ni hera e kido ma ifwenyogo jopuonjrene madier.—Som Johana 13:34, 35.
15 Barupe adek ma Johana nondiko oting’o adiera mamoko momedore. Sama chunywa onyosore nikech richo moro watimo, donge wawinjo maber ng’eyo ni “remb Yesu . . . pwodhowa a e richo duto”? (1 Joh. 1:7) To ka chunywa dhi nyime chandowa, donge wabedo ma mor sama wasomo e Muma ni “Nyasaye duong’ moloyo chunywa”? (1 Joh. 3:20) Johana kende e ma nondiko ni “Nyasaye en hera.” (1 Joh. 4:8, 16) Barua mar ariyo kod mar adek ma nondiko pwoyo Jokristo ma dhi nyime “wuotho e adiera.”—2 Joh. 4; 3 Joh. 3, 4. 









^ (Cha. 1:1-2:25) Kar chakruok Nyasaye ne ochueyo polo gi piny. 2 Piny ne ni nono, kendo ne oonge kido. Mudho mandiwa noimo nam, kendo roho mar Nyasaye* ne wuotho koni gi koni e wi pi. 3 Eka Nyasaye nowacho niya: “Ler mondo obedie.” Mi ler nobedoe. 4 Bang’ mano, Nyasaye noneno ni ler ne ber, omiyo nochako pogo ler gi mudho. 5 Nyasaye noluongo ler ni Odiechieng’, to mudho noluongo ni Otieno. Piny noimore kendo noyawore, mi mano nobedo odiechieng’ mokwongo. 6 Eka Nyasaye nowacho niya “Gima pogo pige diriyo mondo obedie.” 7 Omiyo, Nyasaye nochueyo gima nopogo pi ma malo gi pi ma piny. Mi nobedo kamano. 8 Nyasaye noluongo gima ne ochueyono ni Polo. Piny noimore kendo noyawore, mi mano nobedo odiechieng’ mar ariyo. 9 Bang’ mano, Nyasaye nowacho niya: “Pi manie bwo polo mondo ochokre kendo lowo motwo onenre.” Mi nobedo kamano. 10 Nyasaye noluongo lowo motwono ni Piny, to pige ma nochokore noluongo ni Nembe. Mi Nyasaye noneno ni gima nosetimono ber. 11 Eka Nyasaye nowacho niya: “Lum, alode kod yien ma nyago kodhi, kod kit yien duto ma nyago olemo mondo otwi e piny kaka kothgi obet.” Mi nobedo kamano. 12 Kendo piny nochako nyago lum, alode gi yiende ma nyago kodhi, kod yiende ma nyago olembe, kaka kothgi obet. Mi Nyasaye noneno ni gima nosetimono ne ber. 13 Piny noimore kendo noyawore, mi mano nobedo odiechieng’ mar adek. 14 Bang’e, Nyasaye nowacho niya: “Gik marieny mondo obed e polo, mondo gipog odiechieng’ gi otieno. Gibiro nyiso ndalo koyo gi ndalo liet,* kaachiel gi odiechienge kod higni. 15 Gibiro rieny e kor polo mondo gikel ler e piny.” Mi nobedo kamano. 16 Kendo Nyasaye noloso gik moko ariyo madongo marieny. Ma ne rito odiechieng’ ne duong’ moloyo ma ne rito otieno. Bende, noloso sulwe. 17 Noketo gik marienygo e kor polo mondo gikel ler e piny, 18 kendo mondo girit odiechieng’ gi otieno, ka gipogo ler gi mudho. Mi Nyasaye noneno ni gima nosetimono ne ber. 19 Piny noimore kendo noyawore, mi mano nobedo odiechieng’ mar ang’wen. 20 Eka Nyasaye nowacho niya: “Gik mangima mondo opong’ pige, bende, gik ma fuyo ofu e kor polo.” 21 Mi Nyasaye nochueyo le madongo modak e nam, kod gik mangima duto modak e pi kaka kothgi obet. Bende, nochueyo gik ma fuyo duto kaka kothgi obet. Mi Nyasaye noneno ni gima nosetimono ber. 22 Kamano, Nyasaye noguedhogi kowacho niya: “Nyuolreuru upong’ nam, kendo gik ma fuyo opong’ piny.” 23 Piny noimore kendo noyawore, mi mano nobedo odiechieng’ mar abich. 24 Eka Nyasaye nowacho niya: “Gik mangima mondo obed e piny kaka kothgi obet, le mipidho, gi le mamol, kod le mag bungu kaka kothgi obet.” Mi nobedo kamano. 25 Kendo Nyasaye nochueyo le mag bungu, le mipidho, kod le mamol. Nochueyogi giduto kaka kothgi obet. Mi Nyasaye noneno ni gima nosetimono ber. 26 Eka Nyasaye nowacho niya: “Koro, wachue dhano e kido machal kodwa, mondo gibed gi teko e wi rech manie nam, gi gik ma fuyo e kor polo, gi le mipidho, kod gik mamoko duto mamol e wi piny.” 27 Kamano, Nyasaye nochueyo dhano e kite owuon. Ne ochueye e kido machal kode; ne ochueyo dichwo gi dhako. 28 Mi Nyasaye noguedhogi, kendo nowachonegi niya: “Nyuolreuru mondo upong’ piny, kendo ubed gi teko e wi piny. Urit rech manie nam, kod gik ma fuyo e kor polo, kaachiel gi gik mangima duto manie piny.” 29 Eka Nyasaye nomedo wacho niya: “Asemiyou alode kod yien ma nyago kodhi, kaachiel gi yien duto ma nyago olembe mondo gibed chiembu. 30 Bende, asemiyo gik ma twi e lowo mondo obed chiemb le duto mag bungu, gi gik moko duto ma fuyo e kor polo, kod gik mangima duto manie piny.” Mi nobedo kamano. 31 Bang’ mano, Nyasaye nong’iyo gik moko duto ma nosechueyo, moneno ni gibeyo ahinya. Piny noimore kendo noyawore, mi mano nobedo odiechieng’ mar auchiel. 
2 Kamano, Nyasaye notieko chueyo polo gi piny kod gik moko duto man e igi. 2 E odiechieng’ mar abiriyo, Nyasaye nosetieko tije ma nosebedo kotimo. Eka nochako yueyo e odiechieng’ mar abiriyono bang’ tieko tijene. 3 Ne oguedho odiechieng’ mar abiriyo kendo ne owale mobedo odiechieng’ maler, nikech chakre chieng’no, osebedo ka oyueyo bang’ chueyo gik moko duto ma nodwaro chueyo. 4 Mano e kaka ne ochue polo gi piny chieng’ ma Jehova* Nyasaye nochueyo piny gi polo. 5 Ne onge gimoro amora ma nosetwi e lowo, nikech Jehova Nyasaye ne pok okelo koth e piny, kendo ne onge dhano ma puro lowo. 6 To ong’ueng’o ne wuok e piny, kendo ne omiyo lowo duto bedo ma ng’ich. 7 Eka Jehova Nyasaye nokawo lowo mochueyogo dhano. Nokudho much ngima e ume mi dhano obedo mangima.* 8 Kendo, Jehova Nyasaye noloso puodho e Eden, ma ne ni yo wuok chieng’, mi oketoe dhano ma nosechueyono. 9 Jehova Nyasaye nomiyo kit yiende mopogore opogore odongo e lowo, kit yiende ma lombo wang’ kendo ma nyago olemo michamo. Ne nitie bende yath ma nyago olemb ngima e dier puodho, kod yath ma nyago olemo ma kelo ng’eyo ber gi rach. 10 Ne nitie aora moro ma ne wuok e Eden, kendo en e ma ne oyomo puodhono gi pi. To bang’ wuok e puodhono, aorano ne opogore mobedo aoche ang’wen. 11 Aora mokwongo iluongo ni Pishon, en e aora mamol ka lworo piny Havila ka ma dhahabu yudoree. 12 Dhahabu ma a e pinyno ber ahinya. Gam miluongo ni bedelium kod kite mag oniks bende yudore kanyo. 13 Aora mar ariyo iluongo ni Gihon, en e aora mamol ka lworo piny Kush duto. 14 Aora mar adek iluongo ni Hidekel,* en e ma omol kochomo yo wuok chieng’ mar Asuria. To aora mar ang’wen iluongo ni Yufrate.  15 Jehova Nyasaye nokawo dhano ma okete e puodho mar Eden mondo opure kendo orite. 16 Bende, Jehova Nyasaye nochike niya: “Inyalo chamo olemb yien duto manie puodho. 17 To olemb yath ma kelo ng’eyo ber gi rach kik icham. Nikech chieng’ michame, to initho.” 18 Eka Jehova Nyasaye nowacho niya: “Ok ber mondo dhano obed kende. Kuom mano, abiro miye jakony mowinjore kode.” 19 Koro, Jehova Nyasaye nochueyo le duto me bungu kod gik moko duto ma fuyo e kor polo kotiyo gi lowo, mi ochako kelogi ne dhano mondo omigi nyinge. To nying moro amora ma dhano ne miyo gik mangimago, mano e ma ne bedo nyingegi. 20 Kamano e kaka dhano nomiyo le mipidho duto nyingegi, gi gik ma fuyo, kaachiel gi le duto me bungu, to pod en ne oonge gi jakony mowinjore kode. 21 Kuom mano, Jehova Nyasaye nomiyo dichwono nindo matut, mi ne ogolo ng’etne achiel, kendo ne odino ka ma ne ogoloe ng’edno. 22 Eka Jehova Nyasaye nochueyo dhako gi ng’et ma ne ogolo kuom dichwo, motero dhakono ir dichwo. 23 Eka dichwo nowacho kama: “Koro, ma e chogo mar chokena, Kendo ringre mar ringrena. Ibiro luonge ni Dhako, Nikech ne ogole kuom dichwo.” 24 Mano e ma omiyo dichwo nowe wuon-gi gi min-gi mi nomakre gi chiege, kendo ginibed ringruok achiel. 25 Dichwo gi dhakono ne ni duk, kata kamano, ne ok gine wich-kuot.

Kata, “teko mar Nyasaye.”
Kata, “ndalo chwiri gi ndalo oro.”
Ma e ndiko mokwongo ma nying Nyasaye yudoree, יהוה (YHWH). Som Apendiks A4.
Kata, “mi dhano obedo chuny mangima.” E dho Hibrania wach molok ni chuny en nephesh. Som Tiend Weche.
Kata, “Tigris.”





^ ***w18 April ite 4 Kaka Wanyalo Bedo Thuolo Gadier***
KINDE MA DHANO NE NI THUOLO GADIER
4 Sula ariyo mokwongo e bug Chakruok nyisowa kaka Adam gi Hawa ne nigi thuolo ma ji mang’eny gombo agomba e kindegi. Ne gin gi gimoro amora ma gidwaro, onge gima ne miyogi luoro, kendo onge ng’at ma ne sandogi. Adam gi Hawa ne ok parre e wi gima ginyalo chamo, tich, tuoche, kata tho. (Cha. 1:27-29; 2:8, 9, 15) Be mano koro nyiso ni thuolo ma Adam gi Hawa ne nigo ne onge tong’? We wane ane.



^ ***w18 April ite 4 Kaka Wanyalo Bedo Thuolo Gadier***
6 Wach maduong’ monego wapar kiwuoyo kuom bedo thuolo, en ni Jehova Nyasaye kende e ma nigi thuolo ma onge tong’. Nikech ang’o? Mano en nikech en e Jachuech mar gik moko duto kendo en e Jaloch mar piny gi polo. (1 Tim. 1:17; Fwe. 4:11) Ne ane weche mabeyo ma Ruoth Daudi notiyogo ka ne odendo Jehova. (Som 1 Weche mag Ndalo 29:11, 12.) Mano nyiso ni gik moko duto ma Jehova nochueyo e polo gi piny nyalo bedo thuolo mana e okang’ moro. Nyaka giyie ni Jehova Nyasaye nigi ratiro mar ketonegi tong’ mowinjore, ma dwarore, kendo ma ok hinygi. Mano e gima Jehova Nyasaye ne otimo ne dhano ma nokwongo ochueyo.









^ ***w19 Mach ite 22-23 Kech Joma Ilendonegi***
10 Mar ariyo, tem paro kaka ngimagi nyalo bedo ni chalo. Nitie kaka wachalre kodgi e weche moko nikech wan be wan dhano morem kendo chandruok ma giromogo e ma wan be waromogo. (1 Kor. 10:13) Wang’eyo ni ngima nyalo bedo matek ahinya e pinyni. Wanano mana nikech Jehova konyowa. (Som 2 Jo-Korintho 4:7, 8.) Kata kamano, par ane kaka ngima nyalo medo bedo matek ahinya ne joma okia Jehova. Mana kaka Yesu, wanenonegi lit, to mano chwalowa mondo waternegi wach maber ma nyalo hoyogi.​—Isa. 52:7.



^ ***w19 Mach ite 23-24 Kech Joma Ilendonegi***
12 Mar adek, hori gi joma ipuonjo Muma. Ng’e ni samoro pok ne giwinjoga adiera mag Muma ma wapuonjogi kata paro kuomgi matut. Jomoko bende omakore ahinya gi puonj ma giyiego gie sani. Ginyalo kata neno ni dinde ma gintieree miyo gibedo machiegni gi joutegi kod anyuolagi, kendo ni dindego miyo ok giwe kit ogandagi gi timbegi. Ere kaka wanyalo konyo joma kamago?
13 Par ane ranyisini: Ka idwaro wil olalo moro moti gi manyien, ang’o ma itimoga? Kinde mang’eny, igeroga olalo manyien ka ji pod dhi nyime tiyo gi moticha. Ka manyien oseikore e ka inyalo muk machon. E yo ma kamano, ka pok wanyiso ji mondo “gimuk” puonj ma gisebedo ka giluwo kuom higni mang’eny, dwarore ni wakwong wakonygi “gero” puonj manyien, tiende ni wakonygi mi girwak adiera mag Muma ma ok ging’eyoga sama wachako puonjore kodgi. Mano e ka ginyalo kawo okang’ mar weyo puonj ma ne gimakorego chon. Konyogi mondo gitim lokruok ma kamano ok en gir odiechieng’ achiel.​—Rumi 12:2. 









^ ***w19 Mach ite 8 Winj Dwond Jehova***
“IN WUODA MA AHERO”
3 Mariko 1:9-11 nyisowa chieng’ mokwongo ma dwond Jehova nowinjore kowuok e polo e kinde ma Yesu ne ni e piny. (Som.) Jehova nowacho kama: “In Wuoda ma ahero; aseyie kodi.” Nyaka bed ni Yesu ne mor ahinya ka nowinjo ka Wuon-gi wacho wechego! Weche ma Jehova nowachogo nojiwo gik moko adek madongo kuom Yesu. Mokwongo en ni Yesu en Wuode. Mar ariyo en ni Jehova ohero Wuodeno. To mar adek en ni Jehova oyie gi Wuodeno. Wanon ane moro ka moro kuom wechego e yo matut.



^ ***w19 Mach ite 9-10 Winj Dwond Jehova***
5 “Ma ahero.” Bedo ni Jehova nowacho gi dhoge kaka ohero Yesu kendo omor kode paronwa ni wan be onego wamanyga thuolo mag jiwo jomamoko. (Joh. 5:20) Sama ng’at ma wageno nyiso kaka oherowa kendo opwoyowa kuom gik mabeyo ma watimo, wawinjoga maber ahinya kendo mano miyowa mijing’o mar timo maber moloyo. E yo ma kamano, joodwa kod owete gi nyimine ma wan-go e kanyakla winjoga maber sama wanyiso ni waherogi kendo wajiwogi. Sama wapwoyo jowetewa, wamiyogi mijing’o mar dhi nyime makore gi Jehova. To ahinya-ahinya, jonyuol onego ojiw nyithindgi kendo gipwogi. Sama gitimo kamano kowuok e chunygi kendo e yor hera, mano miyo nyithindogo winjo maber kendo gibedo motegno.
6 “Aseyie kodi.” Wechegi nyiso ni Jehova ne ni gadier ni Yesu ne dhi makore kode kendo timo tich ma nomiye nyaka giko. Ka Jehova ni gadier gi Wuode kamano, donge wan to koro onego wabed gadier chuth ni Yesu biro timo duto ma dwarore e chopo gik ma Jehova osingo? (2 Kor. 1:20) Ka waparo matut kuom ranyisi ma Yesu noketo, mano chwalowa mondo wadhi nyime puonjore mathoth kuome kendo luwo ondamone. Jehova ni gadier bende ni jotichne​—ka gin kaka oganda​—biro dhi nyime puonjore gik mathoth kuom Wuode.​—1 Pet. 2:21.









^ ***w18 April ite 9-10 Ti ne Jehova, Nyasaye ma Keto Ji Thuolo***
KAKA WANYISO NI WAGENO THUOLO MA NYASAYE OMIYOWA
6 Ka wang’eyo kaka mich ma ng’ato omiyowa nyalo konyowa, mano miyo wagone erokamano ahinya. Jo-Israel ne ok onyiso ni gigoyo erokamano ka ne Nyasaye ogologi e tuech e piny Misri. Dweche matin ka ne gisewuok Misri, ne gichako gombo kit chiemo kod math ma ne giyudo ka ne gin Misri kendo ne gichako ng’ur gi yo ma Jehova ne pidhogigo, to mano nomiyo gidwaro dok Misri. Parie ni ne gineno ni rech, anwaya, budho, mahatsiri, kitungu, gi shumi ne lichnegi moloyo thuolo ma Jehova Nyasaye nomiyogi mar lame. Donge mano konyowa neno gimomiyo Jehova iye nowang’ gi Jo-Israel? (Kwan 11:5, 6, 10; 14:3, 4) To mano doko puonj maduong’ kuomwa!
7 Jaote Paulo nojiwo Jokristo duto mondo kik gikaw kayiem thuolo ma Jehova osemiyowa kokalo kuom wuode Yesu Kristo. (Som 2 Jo-Korintho 6:1.) Par ane lit kod kuyo ma Paulo ne nigo ka noparo ni en e tuech mar richo kod tho. Kata kamano nowacho komor niya: “Agoyo erokamano ne Nyasaye kokalo kuom Yesu Kristo Ruodhwa!” Ang’o momiyo nowacho kamano? Nolero wachno ne Jokristo wetene kowacho niya: “Nimar chik mar roho maler ma chiwo ngima ne joma ni e winjruok achiel gi Kristo Yesu, oseketou thuolo a e chik mar richo kod mar tho.” (Rumi 7:24, 25; 8:2) Mana kaka Paulo, wan bende ok onego wakaw kayiem thuolo ma Jehova osemiyowa kogolowa e tuech mar richo kod tho. Kokalo kuom rawar, wanyalo tiyo ne Nyasaye ka wan gi chuny maler kendo ka wamor.—Zab. 40:8.









^ ***w19 Februar ite 20-21 Hera kod Tim Makare e Piny Israel Machon (Sula Mokwongo Kuom Sula 4)***
WADUTO wadwaroga ni ji oherwa. Bende, dwaher ni otimnwa gik moko e yo makare. Sama ji timonwa gik ma ok kare kendo ginyiso ni ok giherowa, mano miyo wawinjo ka gima wan joma nono.
2 Jehova ong’eyo ni wagombo ni ji oherwa kendo otimnwa gik moko e yo makare. (Zab. 33:5) Wan gadier ni Nyasachwa oherowa ahinya kendo ok doher ni ji otimnwa gik maricho. Wanyalo neno mano maler ka wanono Chike ma Jehova nomiyo oganda Jo-Israel kokalo kuom Musa. Ka po ni chunyi onyosore nikech jomoko ok oheri kata gitimoni gik maricho, ne ane kaka Chike Musa nyalo konyi bedo gadier ni Jehova ohero joge.
3 Sama wanono Chike Musa, wafwenyo ni Jehova Nyasachwa oherowa. (Som Jo-Rumi 13:8-10.) E sulani, wadwaro neno moko kuom chike ma ne omi Jo-Israel, kae to wayud dwoko mag penjo ma luwogi: Ang’o momiyo wanyalo wacho ni chikego ne jiwo ji mondo oher jowetegi? Ang’o momiyo wanyalo wacho ni chikego ne jiwo ji mondo otim ne jowetegi gik makare? Ere kaka joma ne omi migawo mar tayo Jo-Israel ne nyalo tiyo gi chikego e ng’ado bura? To chikego ne rito jomage ahinya-ahinya? Dwoko mag penjogo nyalo hoyowa, nyalo miyowa geno, kendo nyalo miyo wasud machiegni gi Wuonwa ma jahera.​—Tich 17:27; Rumi 15:4.
CHIKE MA NE JIWO HERA
4 Wanyalo wacho ni Chike Musa ne jiwo hera nikech hera e ma chiko gimoro amora ma Jehova timo. (1 Joh. 4:8) Chike duto ma Jehova nomiyo Jo-Israel notenore kuom chike ariyo madongo ma gin hero Nyasaye kod hero dhano. (Lawi 19:18; Rap. 6:5; som Mathayo 22:36-40.) Omiyo, wanyalo wacho ni chike 600 kod chike mamoko ma Jehova nomiyo Jo-Israel konyowa ng’eyo kaka Jehova oherowa. We wane ane ranyisi moko.









^ ***w19 Februar ite 6-7 Dhi Nyime Makori gi Jehova!***
13 Winjo Jehova e weche duto nokonyo Ayub mondo osik komakore gi Jehova. Ayub nong’eyo ni mondo nomakore gi Jehova, ne nyaka owinje. Sa asaya ma watimo gik ma Jehova dwaro, mano jiwowa mondo wamed makore kode. Ayub notimo kinda mondo owinj Nyasaye kinde duto. Kuom ranyisi, noketo tong’ mowinjore sama notudore gi joma mon. (Som Ayub 31:1.) Nikech nosekendo, nong’eyo maber ni ok nonego orang dhako moro amora mopogore gi chiege ka ogombo terore kode. E kindegi, wadak e piny mopong’ gi gik ma nyalo miyo wadonj e terruok. Mana kaka Ayub, be wabiro temo matek mondo kik wabed gi gombo mar terore gi ng’at ma ok wakendorego? E wi mano, be wabiro temo matek mondo kik wang’i piche mochido kata ponografi e yo moro amora? (Mat. 5:28) Ka watimo kinda mondo wawere gi gik ma kamago, mano biro konyowa mondo wadhi nyime makore gi Jehova.
14 Ayub nowinjo Jehova kuom bedo gi paro mowinjore e wi mwandu. Nong’eyo ni ka dine oketo pache duto e mwandu ma ne en-go, mano dine obedo richo maduong’ mowinjore gi kum. (Ayub 31:24, 25, 28) Wan bende wadak e kinde ma ji ohero mwandu ahinya. Ka wabedo gi paro mowinjore e wi mwandu mana kaka Muma jiwowa ni watim, mano biro konyowa mondo wadhi nyime makore gi Jehova.​—Nge. 30:8, 9; Mat. 6:19-21.









^ ***w19 Januar ite 24 Nyasi Mayot ma Puonjowa Gik Mathoth e Wi Ruodhwa ma Locho e Polo***
YESU JAHERA
13 Gik moko duto ma Yesu notimo nonyiso hera ma Jehova oherowago. (Som Johana 15:9; 1 Johana 4:8-10.) Yo maduong’ mogik ma Yesu nonyisogo ni en be oherowa en ni noyie thonwa. Bed ni wan Jokristo mowal kata “rombe mamoko,” hera ma Jehova gi Yesu nonyisowa kokalo kuom rawar konyowa waduto. (Joh. 10:16; 1 Joh. 2:2) E wi mano, gik mitiyogo e Rapar bende nyiso kaka Yesu ohero jopuonjrene kendo odewogi. E yo mane?
14 Yesu nonyiso ni ohero jolupne mowal kuom chakonegi nyasi ma yot timo mar paro thone. Kaka kinde ne dhi medo kalo, Jokristo mowalgo ne dhi timo Raparno higa ka higa e chal mopogore opogore, moriwo nyaka e jela. (Fwe. 2:10) Be ne gitimo kaka Yesu nochikogi? Ee, ne gitimo kamano!
15 Chakre kinde Yesu nyaka sani, Jokristo madier osebedo ka temo matek mondo gitim nyasi mar paro thone. Gitemo mondo gitim nyasino ka giluwo kaka Yesu notime, kata bed ni weche tek ma chalo nade. Ne ane ranyisi ma luwogi. Ka ne otue Owadwa Harold King kar kende e jela e piny China, ne otiyo gi riekni moko mondo Rapar kik baye. Notiyo mana gi gik ma ne nyalo yudore kama ne entiereeno. Bende, nogoyoga kwano adimba mondo ong’e odiechieng’ sie mitimoe Rapar. Ka odiechieng’no nochopo, ne owerga kende, olemo kende, kendo ogolo twak kende ne en owuon.









^ ***w18 Desemba ite 28 Un Rowere, Unyalo Bedo gi Ngima Maber***
19 Yesu nowacho ne jolupne kama: “Ka usiko e wachna, un jopuonjrena adier, kendo ubiro ng’eyo adiera, mi adiera noketu thuolo.” (Joh. 8:31, 32) Thuolono oriwo wuok e dinde mag miriambo, weyo bedo e mudho mandiwa, kod weyo timbe-juok. To ok mago kende. Mana kaka ne waseneno, oriwo bende “thuolo ma nigi duong’ mar bedo nyithind Nyasaye.” (Rumi 8:21) Inyalo bedo gi thuolo ma kamano kata mana e kindegi kuom ‘siko e wach Kristo,’ tiende ni puonjge. Ka itimo kamano, ibiro “ng’eyo adiera” kuom dak ka luwore gi adierano, to ok mana puonjruok adiera kende.



^ ***w18 Desemba ite 28 Un Rowere, Unyalo Bedo gi Ngima Maber***
21 E piny marachni, ngima ma ji paro ni en ngima maber en ngima machuok kendo ma lal nono. Ok wang’eyo ni ngima ma kiny biro chalo nade. (Jak. 4:13, 14) Kuom mano, gima ber monego watim en siko e yo ma terowa e “ngima madier,” ma en ngima ma nyaka chieng’. (1 Tim. 6:19) Jehova ok chunwa mondo wawuoth e yorno. Wan e ma wayiero kendwa. Yie mondo Jehova obed ‘pokni.’ Her ‘gik mabeyo’ ma osemiyi. (Zab. 103:5, NW) E wi mano, bed gi yie ni onyalo miyi “yilo maduong’” kod ‘mor ma nyaka chieng’.’​—Zab. 16:11.









^ ***w18 Desemba ite 13-14 Chiw Luor ne “Gima Nyasaye Oseriwo”***
CHIW LUOR NE KEND KATA BED NI KEND MARU NIGI TUNGNI
14 Jokristo duto onego otem matek mondo gichiw luor ne kend mana kaka Yesu gi Jehova timo. Kata kamano, nitie jomoko ma yudo ka timo kamano teknegi nikech wan dhano morem. (Rumi 7:18-23) Omiyo, ok kawwa gi wuoro ni kata mana e kinde Jokristo mokwongo nitie joma kend maggi ne nigi tungni mang’eny. Paulo nondiko ni “dhako kik pog dak gi chwore”; to e ma pod jomoko ne timo kamano.​—Som 1 Jo-Korintho 7:10, 11.
15 Paulo ne ok olero gimomiyo dhako ne nyalo pogo dak gi chwore. Kata kamano, wang’eyo ni ok nyal bedo ni chwore noterore nikech mano ne nyalo miyo dhakono ratiro mar ketho kend chuth. Paulo nondiko ni dhako mopogo dak gi chwore “osik ma ok okende, ka ok kamano to odog olos winjruok gi chwore.” Omiyo, e wang’ Nyasaye, ji ariyogo ne pod gin joma okendore. Paulo ne wacho ni dichwo gi dhako nonego otem matek mondo gilos winjruok e kindgi ka po ni gima ne kelo tungni e kend margi ne ok en wach terruok. Ji ariyogo ne nyalo dhi ir jodongo mondo okonygi gi paro mowuok e Ndiko. Jodongo nyalo konyogi ma ok giriwo lwedo konchiel.









^ ***w18 Novemba ite 27 Be Itemo Matek Mondo Pachi Ochal gi Pach Jehova?***
18 E kindewagi bende, Nyasaye dwaro ni jotichne omakre kode kendo gidhi nyime timo tich mosemiyogi gi chunygi duto. (Mat. 6:33; 28:19, 20; Jak 4:8) Mana kaka notimore ne Yesu, nitie joma nyalo ng’adonwa paro moko ka gigalo ni gikonyowa to kare gihinyowa. Kuom ranyisi, nade ka ng’ama ondiki tich omedi telo kod osara mabup, to nenore maler ni telono biro chocho chenrogi mag lamo? To nade ka pod isomo to thuolo oneno mar dhi e skul moro maber ma ni mabor gi joodu? Be mago e seche monego itimie nonro, iwuo gi joodu kata jodong-kanyaklau, kendo itim yiero? Donge ber kichako manyo pach Jehova e weche kaka mago sani kendo item matek mondo irwak pache? Kitimo kamano, to e kinde mabiro ka tem ma kamano obironi, ok bi bedoni matek kale. Tembego biro yudo ka niseketo chenro mag tiyo ne Nyasaye, niseng’ado paro e chunyi, kendo nisetimo yiero mowinjore chon.









^ ***w19 Januar ite 14 Ere Kaka Inyalo Rito Chunyi?***
SOLOMON nobedo ruodh Israel ka ne pod en rawera. E kinde ma nochako locho, Jehova nofwenyorene e lek mopenje kama: “Kwa gi midwaro, mi namii.” Solomon nodwoke kama: “An mana rawera mayot; kendo ok ang’eyo kaka owinjore awuothi e nyim ji. . . . Kuom mano mondo imi jatichni chuny mariek mar ng’ado ni jogi bura.” (1 Ru. 3:5-10) “Chuny mariek” e ma nokwayo, tiende ni chuny mar winjo wach Jehova! Kare e momiyo Jehova nohero Solomon! (2 Sa. 12:24) Jehova ne mor ahinya gi gima Solomon nokwayono mi nomiye “chuny mar rieko kod mar ng’eyo.”​—1 Ru. 3:12.
2 Kinde duto ma Solomon nomakore gi Jehova, noyudo gueth mathoth. Kuom ranyisi, noyudo thuolo makende mar gero e hekalu ne “nying Jehova Nyasach Israel.” (1 Ru. 8:20) Bende, humbe nolandore nikech rieko ma Nyasaye nomiye. E wi mago, weche ma nowacho kotelne gi roho maler ondik e buge adek e Muma. Achiel kuom bugego en Ngeche.









^ ***w18 Novemba ite 19 En Ng’a ma Chiko Pachi?***
PACH JEHOVA KONYO KENDO OWINJORE
5 Nitie jomoko ma ok dwar ni ng’ato ang’ata ochik pachgi e yo moro amora. Giwacho ni: “An atimo kaka pacha onyisa.” Gima samoro gitemo wacho en ni ging’ado paro giwegi kendo ni gin gi ratiro mar timo kamano. Ok gidwar ni ng’ato ochik ngimagi, to bende ok gidwar timo gik moko kaka jomamoko timo.
6 Kata ka wasetemo matek mondo pachwa owinjore gi pach Jehova, mano ok mawa thuolo mar yiero gik ma warwako e pachwa kata ma wawacho. Mana kaka 2 Jo-Korintho 3:17 wacho, “kama roho mar Jehova nitie, ji bedo thuolo.” Wan gi thuolo mar yiero kaka wadwaro ni wachal kod kido ma wadwaro ni wabedgo. Bende, wan thuolo yiero gik ma morowa e ngima. Jehova nochueyowa kamano. Kata kamano, thuolo ma wan-go nigi tong’. (Som 1 Petro 2:16.) Sama wadwaro ng’eyo pogo gik mabeyo gi gik maricho, Jehova dwaro ni pache e ma otawa. Be mano ridonwa ngima koso konyowa?









^ ***w18 Novemba ite 10-11 ‘Nawuoth e Adierani’***
9 Mwandu. Ka wadwaro dhi nyime wuotho e adiera, nyaka waket tong’ mowinjore ne mwandu. Ka ne wapuonjore adiera, ne wachako keto weche mag Nyasaye obed mokwongo e ngimawa, to ok mwandu. Ne wayie were gi weche mag manyo mwandu mondo wawuoth e adiera. Kata kamano, samoro wanyalo neno ka jomoko ng’iewo simbe, tablede, TV, kod gik mamoko ma kamago ma nyasani, kata wanyalo neno ni ngima dhi kodgi maber nikech mwandu ma gin-go. Wanyalo chako parore ni nitie gimoro maber ma bayowa. Wanyalo chako neno ni gik ringruok ma wan-go tin, mi chop kama waketo weche mag lamo tenge mondo wamany mwandu. Timo kamano paronwa Dema ma iwuoyo kuome e Muma. Nikech nohero gik pinyni, noweyo tiyo ne Jehova kanyachiel gi jaote Paulo. (2 Tim. 4:10) Ang’o momiyo Dema noweyo Paulo? Muma ok nyiswa. Samoro noweyo Paulo nikech nohero mwandu mag pinyni, kata nikech ne ok odwar dhi nyime tuonore gik moko mondo oti ne Jehova kanyachiel gi Paulo. Ok dwaher chiero gombo mag mwandu kuomwa mi gimonwa dhi nyime hero adiera.









^ ***w18 Oktoba ite 6-7 Wacho Adiera***
Wanyalo nyiso nade ni wawacho adiera e kindwa gi jowetewa?
NITIE lokruok mang’eny mosetimore e pinyni ma osekelo ne dhano ber mathoth. Kuom ranyisi, ji tinde nigi simu, sitima, mtokni, frij, kod gik mamoko mabeyo. Lokruok moko to osekelo mana hinyruok lilo, kaka bunde, mbom, kod mamoko. Kata kamano, nitie gimoro mosebetie kuom higni mang’eny ma loyo gigo duto kendo ma osekelo ne ji hinyruok kuom higni modhuro. Be ing’eyo ni en ang’o? En miriambo! Tiende ni ng’ato wacho gima ong’eyo maber ni ok en adier mondo owuond ng’at machielo. To en ng’a ma nokwongo wacho miriambo? Yesu Kristo nofwenyonwa ni “Jachien” e “wuon miriambo.” (Som Johana 8:44.) Jachien nowacho miriambo mokwongo tik-tik karang’o?
2 Nowacho miriambono higni mathoth mosekalo e puodho mar Eden. Dichwo gi dhako mokwongo ma gin Adam gi Hawa nodak maber e Paradiso kama ne Jachuechgi oketogie mondo gidagie. Kae to Jachien nosieko gi meke. Nong’eyo ni Nyasaye nonyiso Adam gi Hawa ni kik gicham olemb “yath makelo ng’eyo ber gi rach,” kendo ni tamruok luwo chikno ne dhi miyo githo. Kata kamano, Satan notiyo gi thuol monyiso Hawa niya: “Ok unutho ngang’ [miriambo mokwongo tik-tik]: to Nyasaye ong’eyo [ni] e chieng’no muchame, wang’u noyepi, mi nubedi ka Nyasaye, kung’eyo mabeyo gi maricho.”​—Cha. 2:15-17; 3:1-5.
3 Miriambo ma Satan nowachono ne rach ahinya nikech nong’eyo maber ni ka Hawa owinje mochamo olemo ma nokwerno, ne odhi tho. Gima lit en ni Hawa gi Adam noketho chik Jehova mi bang’e ne githo. (Cha. 3:6; 5:5) To gima rach moloyo en ni kokalo kuom richono, “tho nolandore kuom ji duto.” Thogno ‘locho kaka ruoth . . . kata mana e wi joma ne ok otimo richo ma chal gi ketho mar Adam.’ (Rumi 5:12, 14) Dhano koro sani ok nyal dak nyaka chieng’ e ngima maber ma Nyasaye nochanonegi. Kar mano, gidak mana kuom higni 70, kata 80 ka po ni ng’ato nigi teko mang’eny. To kinde mang’eny, ngima dhano opong’ mana gi ‘chandruok gi parruok.’ (Zab. 90:10) To mano kaka dhano nodonjo e masira mana nikech miriambo ma Satan nowacho!
4 E Johana 8:44, Yesu nowuoyo e wi timbe mag Jachien ka nowacho niya: “Ne ok ochung’ motegno e adiera, nikech adiera onge e iye.” To adiera pod onge e iye nyaka sani nikech pod odhi nyime “wuondo piny mangima.” (Fwe. 12:9) Ok wadwar ni Jachien owuondwa mi waketh osiep ma ni e kindwa gi Jehova kaka Adam gi Hawa notimo. Kuom mano, wanon ane penjo moko adek: Ere kaka Satan wuondo ji e kindegi? Ang’o momiyo ji ohero wacho miriambo? To wanyalo nyiso nade ni ‘wawacho adiera’ kinde duto?​—Som Zaburi 15:1, 2.









^ ***w18 Septemba ite 21 Joma Mor Gin Joma Tiyo ne “Nyasaye Mamor”***
WAMOR KATA OBEDO NI WAN GI CHANDRUOK
17 Yesu nomedo niya: “Joma mor gin jolos kuwe.” (Mat. 5:9) Nitie gimomiyo joma ohero kawo okang’ mar loso kue bedoga ma mor. Jakobo nondiko niya: “Kuom joma ohero loso kuwe, gichuoyo koth olemo mar tim makare kama nitie kuwe.” (Jak. 3:18) Sama ok wawinjre gi ng’ato e kanyakla kata e odwa, onego wakwa Nyasaye okonywa walos kue. Mano biro miyo roho maler mar Jehova, timbe makare, kod mor obed e kindwa. Yesu nojiwo gimomiyo onego wakaw okang’ mar loso kue. Nowacho niya: “Sa mitero mich mari e kar misango, miti iparo ka in kanyo ni owadu nigi wach moro kodi, we michnino e nyim kar misango kanyo, kae to ia. Kwong idhi ilos kuwe gi owadu eka bang’e iduog ichiw michni.”​—Mat. 5:23, 24.









^ ***w18 Septemba ite 12-13 Dhi Nyime Hero Jokristo Weteni Kendo Ijiwgi***
Ang’o ma wanyalo timo mondo wajiw jomoko?
E OTIENO mogik ma ne Yesu obedogo e piny kae, nonwoyo wach hera chiegni nyadi 30 kowuoyo gi jopuonjrene. Nowacho achiel kachiel ni jopuonjrene onego oherre. (Joh. 15:12, 17) Ne gidhi herore e okang’ ma miyo ng’ato ang’ata fwenyo mayot ni gin e jolup Yesu madier. (Joh. 13:34, 35) Hera ma kamano ok en hera ma ng’ato winjo awinja e chunye. En hera ma dwaro ni ng’ato oyie tuonore kata lalo gik mogeno ahinya mondo okony jomamoko. Yesu nowacho niya: “Onge ng’at ma nigi hera maduong’ ma loyo ma: Ni ng’ato chiwo ngimane nikech osiepene. Un osiepena kutimo gima achikou.”​—Joh. 15:13, 14.
2 Hera madier kod winjruok motegno ma jotich Jehova nigo e kindegi miyo jomoko fwenyo ni gin jotich Nyasaye madier. (1 Joh. 3:10, 11) Wamor ahinya ni jotich Jehova oherore bed ni giwuok e oganda mane, giwacho dhok mane, kata ne gipon nade. Kata kamano, wanyalo penjore ni, ‘Ang’o momiyo dwarore ahinya ni waherre e kindegi? Ere kaka Jehova gi Yesu nyiso ni giherowa? Ere kaka ng’ato ka ng’ato kuomwa nyalo bedo gi “hera ma gero ji”?’​—1 Kor. 8:1.









^ ***w18 Agost ite 24 Ti Kanyachiel gi Jehova Pile ka Pile***
KONY JOODU GI JOKRISTO WETENI
3 Jehova dwaro ni jotichne orit joodgi maber. Kuom ranyisi, samoro nyalo dwarore ni iti mondo joodu oyud pesa ma ginyalo konyorego. Mine mang’eny bedoga dala mondo girit nyithindgi ma pod tindo. Nyalo dwarore ni nyithindo mosebedo madongo orit jonyuolgi ma koro oseti kata ma tuore. Magi gin gik mochuno. Wach Nyasaye nyisowa kama: “Ka ng’ato ok chiw gik ma dwarore ne joma gin joge owuon, to moloyo joma gin joode, osekwedo yie kendo orach moloyo ng’at ma onge yie.” (1 Tim. 5:8) Kapo ni in gi ting’ ma kamago, nyalo bedo matek mondo ibed gi thuolo malach e tije Nyasaye kaka diher. To kik mano nyos chunyi! Jehova mor malich sama itimo kinda mondo irit joodi.—1 Kor. 10:31.



^ ***w18 Agost ite 24 Ti Kanyachiel gi Jehova Pile ka Pile***
5 Ka po ni ionge gi ting’ mathoth ahinya mar rito joodu, donge inyalo konyo Jokristo weteni mamoko ma rito wedegi ma tuore, moti, kata mochando gik mamoko? Donge inyalo ng’iyo ane i kanyaklau ka po ni nitie joma inyalo konyo? Samoro inyalo konyo nyaminwa moro rito min-gi moti kata ma tuore sama en odich e weche mamoko. Kata, inyalo konyo joma diher ni okowgi e chokruok, odhinegi e chiro, okonygi e tije mag pacho, kata olimnegi jatuo e osiptal. Sama itimo kamano, nyalo bedo ni Jehova tiyo kanyachiel kodi e dwoko lamo mag jotichne.—Som 1 Jo-Korintho 10:24.









^ ***w18 Oktoba ite 28 Sik Ka In gi Chuny Mokue Sama Lokruok Otimore e Ngimani***
BEDO GI “KUWE MAR NYASAYE”
3 Ka ne Josef jahigni 17, owetene nouse mobedo misumba nikech nyiego ma ne gin-go kode. Ne en nyathi ma wuon-gi nohero malich. (Cha. 37:2-4, 23-28) Kuom higni 13 kama, Josef nobedo misumba kendo notueye e jela e piny Misri, kuma bor ahinya gi Jakobo wuon-gi. Ang’o ma ne okonyo Josef mondo kik chunye nyosre kendo mirima kik loye?
4 E kinde ma Josef ne sandore e jela, nyaka bed ni nosiko kotemo ahinya mondo oket pache kuom gik ma ne nyiso ni Jehova guedhe. (Cha. 39:21; Zab. 105:17-19) Nyalo bedo ni gik ma noleko ka ne pod otin bende nomiyo odhi nyime bedo gadier ni Jehova ne ni kode. (Cha. 37:5-11) Onge kiawa ni Josef nolemo nyading’eny kokwayo Jehova mondo okonye. (Zab. 145:18) Jehova nodwoko lamo mag Josef kuom miye bedo gadier ni ne odhi siko kode e tembe duto ma ne dhi yude.​—Tich 7:9, 10.









^ ***w18 Agost ite 10 Kik Ing’ad ne Ji Bura ka Luwore gi Kaka Ginenore gi Oko***
NG’ADO NE NG’ATO BURA KA LUWORE GI MWANDUNE KATA DHIER MA EN-GO
8 Gima chielo ma nyalo miyo wane jomamoko e yo ma ok owinjore en mwandu ma gin-go kata ma giongego. Ndiko wacho kama: “Kik ing’ad bura e yo ma ok kare. Kik idog ne jachan e bura mana nikech ojachan, kata dok ne jamwandu mana nikech ojamwandu. Ng’ad ne wadu bura kare kichung’ e adiera.” (Lawi 19:15, NW) To ere kaka mwandu ng’ato kata dhier ma en-go nyalo chocho yo ma wanenego?
9 Roho maler notayo Solomon mondo ondik wach moro madier ma timore e ngima dhano morem. Nowacho e Ngeche 14:20 kama: “Ng’a ma jachan, kata jabute osin kode; to jamoko ni gi osiepe mathoth.” Ndikono puonjowa ang’o? Ka ok watang’, wanyalo chako mako osiep gi owete gi nyimine momewo, to modhier to wajwang’o. Ang’o momiyo ok ber mako osiep gi ng’ato mana nikech mwandu ma en-go?
10 Ka wachako hero owete moko e kanyakla mana nikech mwandu ma gin-go, mano nyalo chako kelo pogruok e kanyakla. Jakobo nowacho ni tim ma kamano ne kelo pogruok e kanyakla mar Jokristo mokwongo. (Som Jakobo 2:1-4.) Nyaka wasik ka watang’ mondo kik timno kel pogruok e kanyakla. Ang’o ma wanyalo timo mondo waher ji duto bed ni gimewo kata gidhier?









^ ***w18 Julai ite 26 Wan mag Jehova***
WAN GI ‘HERA E KINDWA’
15 Yo machielo ma wanyisogo ni wamor gi thuolo ma Jehova omiyowa mar bedo joge en hero Jokristo wetewa. Gin bende gin mag Jehova. Ka waparo mano kinde duto, wabiro siko ka watimo gik ma nyiso ni wahero owetewa gi nyiminewa kendo wang’won kodgi. (1 The. 5:15) Yesu nonyiso jolupne niya: “Ma e ma nomi ji duto ong’e ni un jopuonjrena​—ka un gi hera e kindu uwegi.”​—Joh. 13:35.



^ ***w18 Julai ite 26 Wan mag Jehova***
17 Malaki nowacho ni Jehova “chiko ite, kendo owinjo” gik ma jotichne wacho e kindgi. (Mal. 3:16) Kuom adier, “Jehova ong’eyo . . . joge.” (2 Tim. 2:19) Ong’eyo maler gik moko duto ma watimo kendo ma wawacho. (Hib. 4:13) Ka ok wabedo mang’won gi Jokristo wetewa, Jehova neno mano. To koma chielo, ka warwakogi, wachiwonegi gigewa, waweyonegi kethogi, kendo wang’won kodgi, mago be Jehova neno.​—Hib. 13:16; 1 Pet. 4:8, 9.









^ ***w18 Julai ite 17 “Ng’a Man Kor Jehova”?***
Ang’o monego watim mondo Jehova onyiswa ng’wonone?
MAKRUOK gi Jehova en gima owinjore. En e ma en gi teko, rieko, kod hera moloyo ng’ato ang’ata. Kuom adier, onge ng’ato ang’ata kuomwa ma ok diher bedo kor Jehova. (Zab. 96:4-6) To e ma pod nitie jotich Jehova moko ma osebagni sama dwarore ni ginyis ka be gin kor Jehova.



^ ***w18 Julai ite 17-18 “Ng’a Man Kor Jehova”?***
JEHOVA NONO CHUNY
3 Par ane ranyisi mar Kain. Ne ok owacho ni nolamo nyasaye moro amora mopogore gi Jehova. Kata kamano, Nyasaye ne ok oyie gi yo ma ne olamego. Paro maricho nosechako donjo e chunye. (1 Joh. 3:12) Jehova nonyise niya: “Kitimo maber, ok noyiei koso? To ka ok itimo maber, richo obedo e dho odi: kendo gi modwaro notimre kuom yieni, to in mondo iloye.” (Cha. 4:6, 7) Ne chal ka gima Jehova nyiso Kain ni, “Ka iloko chunyi mi ibedo jakora, an be abiro bedo jakori.”



^ ***w18 Julai ite 18 “Ng’a Man Kor Jehova”?***
4 Jehova ne oikore rwako Kain, to mana ka Kain ne nyalo loko pache. Kata kamano, ne ok otimo kaka Jehova nonyise. Paro maricho kod gombo ma ok kare nomiyo otimo gima rach. (Jak. 1:14, 15) Nyalo bedo ni ka ne Kain pod rawera, ne ok oparo kata matin ni chieng’ moro ne onyalo ng’anyo ne Jehova. Kata kamano, kaka ndalo nomedo kalo, notimo gima rach miwuoro. Nong’anyo ne Jehova kendo nonego owadgi!









^ ***w18 Jun ite 22 “Weuru Ler Maru Orieny” Mondo Jehova Oyud Duong’***
GWEL JI DUTO
4 Gaset mar The Watch Tower ma Jun 1, 1925 ne nigi sula moro ma wiye ne wacho ni “Ler e Piny Manie Mudho Mandiwa.” Sulano nowacho kama: “Onge ng’ato ang’ata ma nyalo makore gi Ruodhwa e ndalo modong’gi . . . ka ok oyie mondo lerne orieny.” Kae to nomedo niya: “Ng’ato nyalo timo kamano kuom lando wach maber ne ji duto e piny ngima kendo timo kinda mondo kit ngimane onyis ni owuotho e ler.” Kuom adier, achiel kuom yore ma wanyisogo ni wayie mondo lerwa orieny en yalo wach maber kendo konyo ji mondo gibed jopuonjre Yesu. (Mat. 28:19, 20) E wi mano, wanyalo miyo Jehova duong’ kokalo kuom timbewa mabeyo. Joma walendonegi kod jomamoko ma nenowa, rangoga gik ma watimo. Yo ma wabwonjogo kod kaka wamoso ji nyiso kaka wachalo kod Nyasaye ma walamo.
5 Yesu nonyiso jopuonjrene niya: “Sama udonjo e ot, mosuru joodno.” (Mat. 10:12) E gwenge ma Yesu kod jootene ne lendoe, ji ne rwakoga welo ma ok ging’eyo. Mano gima tinde ok timre ahinya kuonde mathoth. Kata kamano, yo mang’won ma waleronego weg udi gimomiyo walimogi nyalo golonegi luoro kendo miyo giyaw chunygi. Bwonjo gi ji konyo kama duong’. Mano osekonyo owete gi nyimine ahinya sama gilendo e lela ka gitiyo gi troli. Sama ilendoga e lela, samoro isefwenyo ni ji rwako wach sama ibwonjo kodgi kendo imosogi gi ilo. Mano nyalo miyo gibi e troli ma gikaw buge. Bedo mang’won biro miyo ichak mbaka kodgi.









^ ***w18 Jun ite 11 Wabeduru e Winjruok Achiel Mana Kaka Jehova gi Yesu***
15 Ka ne ochopo higa mar 36, joote nochako konyo joma wuok e ogendni mamoko mondo obed jopuonjre. Kinde mang’eny, jaote Petro nong’iyoga mana gi Jo-Yahudi kende. Kata kamano, ka ne Nyasaye owacho ni Jokristo ok onego obuon jowetegi, Petro noyalo ne Kornelio ma ne en jalwenj Rumi. (Som Tich Joote 10:28, 34, 35.) Bang’ mano, Petro nochako riwore gi joma wuok e ogendni mamoko kendo chiemo kodgi. Kata kamano, higni moko bang’e, nobukore oweyo chiemo gi Jokristo ma ne ok gin Jo-Yahudi e taon mar Antiokia. (Gal. 2:11-14) Mano nomiyo Paulo okwere matek kendo nenore ni Petro norwako siemno. Ka ne Petro ondiko barua ne Jokristo ma Jo-Yahudi kod ma ne wuok e ogendni mamoko e Asia Minor, nowuoyo maber e wi riwruok duto mar owete.—1 Pet. 1:1; 2:17.
16 Onge kiawa ni joote noluwo ranyisi ma Yesu noketonegi mar hero “ji mopogore opogore duto.” (Joh. 12:32; 1 Tim. 4:10) Gikone ne gitimo lokruok kata obedo ni timo kamano nokawo kinde mogwaro. Jokristo mokwongo nong’ere kaka joma oherore. Jandiko moro miluongo ni Tertullian nowacho ni joma ne ok gin Jokristo ne wuoyoga e wi Jokristo ka giwacho kama: “Giherore . . . Ng’ato ka ng’ato oikore tho ne nyawadgi.” Nikech Jokristogo ‘norwako kit dhano manyien,’ ne gichako neno ni ji duto romre e wang’ Nyasaye.—Kol. 3:10, 11.









^ ***w18 Mei ite 28 Un Rowere—Chung’uru Motegno Mondo Ukwed Jachien***
‘TUEYO ADIERA KAKA MSIP’
3 Som Jo-Efeso 6:14. Jalweny ma Ja-Rumi ne nigi msip ma olos gi chuma ma ne rito nungone. Ne olose kamano mondo okony jalweny kik owinj ni gige lweny morwako e kore pek ahinya. Misibe moko ne nigi kuonde molos motegno ma ne isoye ligangla. Ka ne jalweny osetweyo msibno motegno maber, ne onyalo dhi e lweny ka en gi chir.
4 E yo ma kamano, adiera ma wapuonjore e Wach Nyasaye ritowa mondo puonj mag miriambo kik hinywa. (Joh. 8:31, 32; 1 Joh. 4:1) Kaka wamedo hero adiera ma wapuonjore, e kaka wabiro dak kaluwore gi chike makare mag Nyasaye ma ipimo gi “rageng’ mar akor.” (Zab. 111:7, 8; 1 Joh. 5:3) E wi mano, ka wa ng’eyo adiera ma yudore e Wach Nyasaye e yo makare, wabiro chung’ motegno mondo wasir adierago sama jowasigu kwedogi.​—1 Pet. 3:15.



^ ***w18 Mei ite 28-29 Un Rowere—Chung’uru Motegno Mondo Ukwed Jachien***
“TIM MAKARE KAKA RAGENG’ MAR AKOR”
6 Achiel kuom rageng’ mag akor ma ne jolwenj Jo-Rumi rwako ne iloso gi chumbe mag nyinyo. Chumbego ne ipango molwowore olwowore moro e bath nyawadgi kae to idologi mondo giromre gi dend jalweny ma ne dhi rwakogi. Chumbego ne itueyo e kor gi tonde mag pien. Kuonde ma ne odong’ e dend jalweny kadhi malo ne iumo gi chumbe mamoko mag nyinyo ma bende ne ipango moro ka moro e bath nyawadgi kae to itueyo gi tonde mag pien. Chuma mirwako e korni ne miyo jalweny ok nyal ringo kata wuotho koni gi koni ahinya kendo ne dwarore ni onon kinde ka kinde ka chumbego pod obet maber kargi. Rageng’no ne miyo aserni ok chwo adundo jalweny kata fuondene mamoko.
7 Mano doko ranyisi mowinjore ndi ma nyiso kaka chike makare mag Jehova nyalo rito chunywa! (Nge. 4:23) Mana kaka jalweny ok nyal wilo rageng’ mar akor ma olos gi nyinyo gi ma olos mayom yom, wan bende ok dwaher wilo chike makare mag Jehova gi chike ma wan wawegi waneno ni ber. Paro ma wang’ado orem ma ok nyal miyowa rit makare. (Nge. 3:5, 6) Mano e momiyo nyaka wang’i kinde ka kinde ka rageng’ mar akor ma Jehova omiyowa pod rito chunywa.









^ ***w19 Februar ite 12-13 Dwar Muolo Mondo Imor Jehova***
19 Ka wamuol, wabiro temo mondo kik watim gik ma ok owinjore. Par ane ranyisi mar Musa kendo. Musa ne obedo ma muol kuom higni mang’eny kendo notimo gik ma moro Jehova. Kae to ka koro ne gichiegni donjo e Piny ma Nosingi bang’ bedo e thim kuom higni 40, nyiso muolo notame. Nyamin-gi ma samoro e ma norese kotin e piny Misri noyudo osetho moyik Kadesh. Gie kindeni, Jo-Israel nochako ng’ur kendo ka giwacho ni ne ok oritgi e yo maber. Ne gichako dhawo ne Musa mana nikech ne gidwaro pi. Ne ok giywagore ne wach pi kende, to ne ging’ur ne Musa mana ka gima en e ma nomiyo riyo omakogi.​—Kwan 20:1-5, 9-11.
20 Ich-wang’ nomiyo Musa ok obedo ma muol. Kar mondo Musa ne wuo gi lwanda mana kaka Jehova nonyise, nochako bayonegi wach, kendo nomiyore duong’ kowacho ni en e ma ne odhi golonegi pi e lwanda. Kae to nogoyo lwanda diriyo mi pi noburore. Ng’ayi kod ich-wang’ nomiyo Musa otimo gima ok owinjore. (Zab. 106:32, 33) Weyo bedo ma muol mana kuom kinde matin kamano nomiyo olalo thuolo maber mar donjo e Piny ma Nosingi.​—Kwan 20:12.
21 Ranyisi mar Musano puonjowa gik mang’eny. Mokwongo, nyaka watem matek mondo wadhi nyime bedo joma muol. Ka waweyo bedo ma muol kata mana kuom kinde matin, sunga kod ng’ayi nyalo makowa mi wachak wacho weche ma ok owinjore. Mar ariyo, gik ma chando chunywa nyalo nyosowa, omiyo, nyaka watem atema mondo wabed joma muol. 









^ ***w18 Mei ite 17 Gimomiyo ‘Wadhi Nyime Nyago Olemo Mang’eny’***
2 Kata kamano, Yesu nonyiso jopuonjrene gima nonego gitim kod gimomiyo nonego gitime. Nonyisogi gimomiyo nonego gilendi. Ang’o momiyo dwarore ni wanon gigo? Ka waketo e paro kinde duto gimomiyo onego wadhi nyime lendo, mano chwalowa mondo wanan sama ‘wachiwo neno ne ogendni duto.’ (Mat. 24:13, 14) Kuom mano, wane ane weche moko ang’wen mosir gi Ndiko ma konyowa ng’eyo gimomiyo onego walendi. E wi mano, wadwaro nono gik moko ang’wen ma Jehova omiyowa ma konyowa nano ka wadhi nyime nyago olemo.



^ ***w18 Mei ite 20 Gimomiyo ‘Wadhi Nyime Nyago Olemo Mang’eny’***
14 Mor. Be luwo chik ma Yesu nomiyowa ni walend en ting’ mapek? Ooyo. Ka Yesu nosegoyo ngero mar yadh mzabibu, nowacho ni joma lando wach Pinyruoth ne dhi bedo mamor. (Som Johana 15:11.) Nosingonwa ni mor ma ne en-go e ma wan bende ne wadhi bedogo. E yo mane? Mana kaka ne waseneno motelo, Yesu nowacho ni en e yadh mzabibu to jopuonjrene e bedene. Yadh mzabibu siro bedene. Sama bedene omakore motegno e yath, mano miyo yadhno keyonegi pi kod gik mamoko ma dwarore mondo gidhi nyime dongo maber. E yo ma kamano, ka wan bende wasiko e winjruok achiel gi Kristo kendo waluwo ranyisine, wabedo gi mor ma en bende en-go sama otimo dwach Wuon-gi. (Joh. 4:34; 17:13; 1 Pet. 2:21) Hanne ma osebedo painia kuom higni mokalo 40 wacho kama: “Mor ma ayudoga bang’ dhi e tij lendo e ma chwala mondo adhi nyime tiyo ne Jehova.” Kuom adier, mor ma wan-go e chunywa e ma miyowaga teko mar dhi nyime lendo nyaka e alwora ma tek lendee.​—Mat. 5:10-12.









^ ***w18 April ite 18-19 Luw Ranyisi mar Jehova, Nyasaye ma Jiwo Ji***
16 Nenore ni jaote Paulo noketo ranyisi maber ahinya mar jiwo jowetene e kinde Jokristo mokwongo. Thoth joote e kinde Jokristo mokwongo nodak Jerusalem, ma e kama bura matayo ne tayoe tije Jokristo. (Tich 8:14; 15:2) Jokristo ma nodak Judea ne lando wach Kristo ne joma noseyie kuom Nyasaye nikech ne gin e din mar Jo-Yahudi. Mopogore gi mano, roho maler notayo jaote Paulo mondo odhi olend ne Jo-Grik, Jo-Rumi kod jomamoko ma ne lamo nyiseche mathoth.—Gal. 2:7-9; 1 Tim. 2:7.
17 Paulo nowuotho e gwenge ma boyo nyaka e pinje ma sani iluongo ni Turkey, Greece, kod Italy kochako kanyakla manyien e kind joma ok gin Jo-Yahudi. Jokristo manyien-go ne osand ahinya gi jopinygi giwegi kendo ne dwarore ni mondo ojiwgi. (1 The. 2:14) Machiegni gi higa mar 50, Paulo nondiko barua ne kanyakla manyien ma ne Thesalonika konyisogi niya: “Kinde duto wagoyo ne Nyasaye erokamano sama wahulo nyingu uduto e lamowa, nimar wiwa ok wil ngang’ gi tiju ma nyiso yie kod tiju matek mar hera, kendo kuom sinani maru.” (1 The. 1:2, 3) Nonyisogi bende ni gijiwre e kindgi giwegi ka nowacho niya: “Dhiuru nyime kujiworu e kindu kendo gerreuru ng’ato gi ng’ato.”—1 The. 5:11.









^ ***w18 April ite 27 Un Rowere, Be Un gi Chenro mag Tiyo ne Nyasaye?***
IKRI MABER MONDO ICHIW NENO
10 Rawera ma tiyo gi ngimane mondo omor Jehova keto pache duto e tij lendo. Yesu Kristo nowacho ni “wach maber nyaka kwong yal.” (Mar. 13:10) Nikech tij lendo onego otim mapiyo, dwarore ni wakete mokwongo kuom gik moko duto ma wachano timo. Donge inyalo bedo gi chenro mar lendo nyading’eny kaka nyalore? Be inyalo bedo painia? To nade ka mor ma in-go ne tij lendo odok chien? Ere kaka inyalo medo lony ma in-go e chiwo neno? Okenge ma biro konyi gin magi: Ikri maber, kendo kik chuny jogi e puonjo jomamoko gik ma isepuonjori. Ka itimo kamano, to ibiro bedo gi mor mogundho ne tij lendo.
11 Inyalo chako gi manyo dwoko mag penjo ma joskul weteni oheroga penjo kaka, “Ang’o momiyo iyie kuom Nyasaye?” Websaitwa mar jw.org oting’o sula ma nyalo konyo rowere mondo oikre ne dwoko penjo ma kamago. Di kama wacho ni MAFUNDISHO YA BIBLIA > MATINEJA. Ibiro neno fom mipong’o ma wiye wacho ni “Kwa Nini Ninamwamini Mungu?” Weche manie fomno biro konyi mondo iik dwoko mar penjono. Ndiko ma yudore kanyo gin Jo-Hibrania 3:4, Jo-Rumi 1:20, kod Zaburi 139:14 ma nyalo konyi mondo iler gik ma iyiego. Inyalo tiyo gi fomgo mondo okonyi iko dwoko mag penjogo.—Som 1 Petro 3:15.









^ ***w18 April ite 4-5 Kaka Wanyalo Bedo Thuolo Gadier***
7 Kata obedo ni Adam gi Hawa ne ni thuolo e yore mang’eny, nitie tong’ ma ne oketnegi. Nitie tong’ moko ma ne ok ochuno ni nyaka nyisgi nikech ne ochuegigo. Kuom ranyisi, ne ging’eyo ni mondo gidhi nyime bedo mangima, nyaka ne gigam muya, gichiem, ginindi, kod timo gik mamoko. Be timo gigo ne miyo gineno ni gionge thuolo? Ooyo, nikech Jehova nong’eyo ni kata ka gitimo gigo to pod ne gidhi bedo mamor e ngimagi. (Zab. 104:14, 15; Ekl. 3:12, 13) Waduto wabedoga mamor sama wayueyo muya maler, sama wachamo chiemo moro ma wahero, kod sama wanindo. Wamorga timo gik mochunogo kendo ok wane ni gin ting’ mapek. Onge kiawa ni Adam gi Hawa bende ne mor timo gigo.
8 Jehova nomiyo Adam gi Hawa chik ma achiel kachiel ni ginyuolre mondo gipongʼ piny kendo girite maber. (Cha. 1:28) Be chikno ne dhi mayogi thuolo ma ne gin-go e yo moro amora? Ooyo! Chikno nomigi mondo gikony e chopo dwach Jachuech ma en ni piny duto obed paradiso ma dhano makare dakie nyaka chieng’. (Isa. 45:18) E kindegi, onge chik moro amora ma jotich Jehova ketho ka giyiero ni ok gidonj e kend kata ka gidonjo e kend to gibedo ma onge nyithindo. Kata kamano, nitie joma pod yiero donjo e kend kendo nyuolo nyithindo kata bed ni nitie pek moko ma gibiro yudo. (1 Kor. 7:36-38) Nikech ang’o? En nikech ji bedoga mamor sama gidonjo e kend ma ginyuolo nyithindo. (Zab. 127:3) Adam gi Hawa ne nigi thuolo mar bedo mamor e kend margi kendo dak nyaka chieng’ kanyachiel gi nyithindgi.









^ ***w19 Mach ite 24 Kech Joma Ilendonegi***
14 Sama wahore gi joma waromogo e tij lendo, kik wagen ni gibiro winjo tiend adiera ma wapuonjogi kata yie gi adierago mana gikanyono. Kar mano, nikech wadewogi kendo wakechogi, mano biro chwalowa mondo wakonygi mosmos mondo gipar matut kuom gima Muma wacho. Kuom ranyisi, ne ane kaka wanyalo konyo ng’ato mondo ong’e ni ji biro dak nyaka chieng’ e paradiso e piny. Ji mang’eny ok ong’eyo wachno, kata samoro joma nok kende e ma osewinjo puonj ma kamano. Ginyalo paro ni ka ng’ato otho, kamano e kaka wachne orumo. Kata, ginyalo paro ni joma beyo duto biro dhi e polo. Ere kaka wanyalo konyogi?
15 Ne ane gima owadwa moro osebedo ka timo. Mokwongo, osomoga Chakruok 1:28. Kae to openjo wuon ot ni Nyasaye ne dwaro ni dhano odag kanye to gidag e ngima ma chalo nade. Ji mang’eny dwokega ni, “E piny kendo e ngima maber.” Bang’e, owadwano somo Isaiah 55:11 kae to openjo wuon ot ka be Nyasaye oseloko kaka nochano. Kinde mang’eny weg udi dwokega ni ooyo. Gikone, owadwano somoga Zaburi 37:10, 11 kae to openjo weg udi kaka ngima dhano nobed e kinde ma biro. Tiyo gi Ndiko e yo ma kamano osemiyo okonyo ji mang’eny ng’eyo ni Nyasaye pod dwaro ni joma beyo odag e Paradiso e piny ka.



^ ***w19 Mach ite 25 Kech Joma Ilendonegi***
19 Wabiro yudo ber mathoth ka wakecho joma walendonegi. Wabiro medo hero tij lendo. Wabiro bedo ma mor sidang’ nikech wan jochiwo. E wi mano, sama wakecho ji, biro bedo ma yot ne joma ‘chunygi ni kare ne ngima mochwere’ mondo orwak wach maber. (Tich 13:48) Kuom mano, “ka pod wan gi thuolo, watimuru gik mabeyo ne ji duto.” (Gal. 6:10) Ka watimo kamano, wabiro bedo ma mor nikech tij lendo ma watimo miyo Wuonwa ma ni e polo yudo duong’.​—Mat. 5:16.









^ ***w19 Mach ite 10 Winj Dwond Jehova***
9 “Winjeuru.” Jehova nonyiso maler ni odwaro ni wawinj weche Wuode kendo wati gi wechenego. Gin weche mage ma Yesu nowacho ka ne en e piny ka? Nowacho gik mang’eny monego wawinj. Kuom ranyisi, nopuonjo jolupne kaka ne ginyalo yalo wach maber, kendo nonyisogi nyading’eny ni gisik ka gineno. (Mat. 24:42; 28:19, 20) Nojiwogi bende ni giked matek ne ngima mochwere, kendo kik chunygi ol. (Luka 13:24) Yesu nowacho bende gimomiyo dwarore ni jolupne oherre, gisik e achiel, kendo giluw chikene. (Joh. 15:10, 12, 13) Mago ne gin weche mowinjore ahinya! Wechego pod konyo e kindewagi mana kaka ne gikonyo e kinde ma Yesu nowachogie.
10 Nitie kinde ma Yesu nowacho niya: “Ng’ato ka ng’ato man kor adiera winjo dwonda.” (Joh. 18:37) Wanyiso ni wawinjo dwond Yesu sama ‘wadhi nyime nano gi jowetewa kendo weyonegi kethogi gi chuny ma ni thuolo.’ (Kol. 3:13; Luka 17:3, 4) Yo machielo ma wanyisogo ni wawinjo dwond Yesu en yalo wach maber gi kinda, obed “e kinde ma weche beyo kata e kinde ma weche tek.”​—2 Tim. 4:2.









^ ***w18 Novemba ite 18 En Ng’a ma Chiko Pachi?***
Mondo pinyni kik chik pachwa, ang’o ma nyaka watim?
CHIENG’ moro, Yesu nonyiso jopuonjrene wach moro ma nomako dhogi. Ne gisebedo ka gigalo ni Yesu ne dhi duoko pinyruoth e Israel, to en nonyisogi ni ne ochiegni sande mi nege. Jaote Petro nonyise kama: “Kechri . . . Ruoth; mano ok bi timoreni ngang’.” Yesu nokwere kanyo gi kanyo niya: “Dhi chien ka ng’eya, Satan! In gima kelona chwanyruok, nikech ok in gi paro mag Nyasaye, to mag dhano.”​—Mat. 16:21-23; Tich 1:6.



^ ***w18 Novemba ite 18-19 En Ng’a ma Chiko Pachi?***
3 To nade wan? Be pachwa chal gi pach Nyasaye koso pach pinyni? Wang’eyo ni wasetimo lokruok mathoth mondo timbewa oluwre gi dwach Nyasaye. To nade pachwa? Be watemo matek mondo gik ma waparo kod yo ma wanenogo gik moko odonjre maber gi pach Nyasaye? Timo mano dwaro kinda mathoth. Rwako pach jopiny to ok dwar kinda, to kata kodwaro kinda moro, en mana kinda matin. En kamano nikech chuny ma jopinyni nyiso olworowa kamoro amora. (Efe. 2:2) Bende, nikech pach pinyni jiwo mana gik ma moro ji giwegi, yot ahinya mondo olomb ji. Adier, bedo gi paro kaka mar Jehova ok yotga, to mar pinyni to mong’ore among’a.



^ ***w18 Novemba ite 19 En Ng’a ma Chiko Pachi?***
4 Ka wayie mondo pinyni e ma ochik pachwa, wabiro chako timo mana gik ma morowa wawegi, kendo ok wabi dwaro mondo ng’ato ang’ata ochik timbewa. (Mar. 7:21, 22) Omiyo, onego watim kinda mondo wabed gi “paro mag Nyasaye,” to ok “mag dhano.” Sulani olos mondo onyisowa yore ma wanyalo timogo kamano. Obiro konyowa ng’eyo gimomiyo keto pachwa mondo oluwre gi pach Jehova ok nyis ni oridnwa ngima, to kar mano en gima konyowa. Bende, obiro konyowa ng’eyo gik ma wanyalo timo mondo paro maricho mag pinyni kik chik pachwa. Sula ma luwo biro nono kaka wanyalo ng’eyo paro ma Jehova nigo e weche mopogore opogore, kod kaka wanyalo rwako pache.









^ ***w18 Julai ite 10-11 En Ng’a ma Diher ni Ong’eyi Maber Kendo Omor Kodi?***
JEHOVA NONYISO NI NE OMOR GI WUODE
15 Yesu ne ok gomb kata matin ni jotend din kata josiasa ma kindeno omiye duong’. Nyaka bed ni ne owinjo maber ahinya ka ne dwond Jehova owinjore nyadidek e kinde mopogore opogore konyiso kaka ne omor kode. Mapiyo bang’ ka nosebatise e Aora Jordan, Jehova nowacho niya: “Ma en Wuoda ma ahero kendo ma aseyiego.” (Mat. 3:17) Nenore ni Johana Jabatiso kende e ng’at machielo ma ne owinjo wechego. Higa achiel ka Yesu pok notho, jopuonjrene adek bende ne owinjo Jehova ka wuoyo e wi Yesu kama: “Ma Wuoda ma ahero, ma aseyiego. Winjeuru.” (Mat. 17:5) Kae to ka ne odong’ ndalo matin to Yesu tho, dwond Jehova ne owinjore kowuok e polo ka wuoyo kode.​—Joh. 12:28.
16 Kata obedo ni Yesu nong’eyo ni ne idhi donjne ni noyanyo Nyasaye mi otho tho wich-kuot, nolamo mondo dwach Jehova e ma otimre to ok mare. (Mat. 26:39, 42) Nikech nodwaro moro Wuon-gi to ok jopiny, “ne onano e yadh-sand ka ochayo wich-kuot.” (Hib. 12:2) Jehova nonyiso nade ni noyie gi gima Yesu notimono?









^ (Mar. 11:1-11) Koro ka ne gin machiegni gi Jerusalem gi Bethfage kod Bethania but Got Zeituni, nooro jopuonjrene ariyo 2 kowachonegi kama: “Dhiuru e gweng’ ma uneno e nyimucha to ka uchopo, ubiro yudo nyathi punda motue ma ng’ato pok noidho nyaka nene. Gonyeuru kendo ukele kae. 3 To ka ng’ato openjou ni, ‘Ang’o momiyo utimo mae?’ dwokeuru ni, ‘Ruoth dware kendo obiro duoke kae mapiyo.’” 4 Omiyo, ne gidhi mi giyudo nyathi pundano kotue e dho rangach e bath yo, mi ne gigonye. 5 Kata kamano, jomoko ma ne ochung’ kanyo nopenjogi niya: “Ang’o momiyo ugonyo nyathi pundano?” 6 Ne gidwokogi mana kaka Yesu noyudo osewachonegi, omiyo jogo noweyogi mi gidhi. 7 Mi ne gikelo nyathi pundano ir Yesu kendo ne giketo lepgi ma oko e ng’eye, mi Yesu nobet kuome. 8 Bende, ji mang’eny nopedho lepgi ma oko e yo to moko nong’ado oboke e puothe. 9 To jo ma notelo e nyime kod ma ne luwo bang’e ne siko ka kok niya: “Rese, wakwayi! Ng’at moguedhi en ng’at ma biro e nying Jehova!* 10 Oguedh Pinyruoth ma biro mar wuonwa Daudi! Rese, wakwayi, in man malo mogik!” 11 Nochopo Jerusalem modonjo ei hekalu, mi nong’iyo gik moko duto koni gi koni, to nikech sa koro nolewo ahinya, nowuok kodhi Bethania kod ji Apar Gariyoka.

Som Apendiks A5.





^ ***w19 Januar ite 22-23 Nyasi Mayot ma Puonjowa Gik Mathoth e Wi Ruodhwa ma Locho e Polo***
YESU JACHIR
7 Mapiyo bang’ bedo gi Chiemo Modhiambo mar Ruodhwa, Yesu nonyiso chir maduong’. E yo mane? Noyie timo dwach Wuon mare kata obedo ni nong’eyo ni timo mano ne dhi miyo otho tho wich-kuot kihangone gi richo maduong’ ni ochayo Nyasaye. (Mat. 26:65, 66; Luka 22:41, 42) Yesu ne ok oweyo Jehova kata matin, kendo mano nomiyo nying Jehova duong’, nonyiso ni Jehova e jaloch e wi gik moko duto, kendo noyawo ne dhano moloko chunygi thuolo mar yudo ngima mochwere. Bende, Yesu nonyiso jolupne chon-chon gik ma ne dhi timorenegi.
8 Yesu nonyiso chir bende kuom weyo bedo gi parruok mathoth, to noketo pache e konyo jootene. Nyasi ma notimo bang’ riembo Judas ne dhi paro ne jolupne mowal ber mar rembe ma ne dhi chuer kod singruok ma nodhi timo kodgi. (1 Kor. 10:16, 17) Yesu nonyiso jolupne gik ma nonego gitim mondo gibed joma owinjore dhi e polo. (Joh. 15:12-15) Bende, nonyiso jootene tembe ma ne gidhi romogo. Kae to nojiwogi mondo giluw ranyisine ka ne owachonegi kama: “Beduru gi chir!” (Joh. 16:1-4a, 33) Kuom higni mang’eny, jopuonjrego noluwo ranyisi mar Yesu mar chiwruok kod bedo jochir. Ne giyie kata timo gik ma ne nyalo hinyo ngimagi mana mondo gisir jowetegi sama ne gikalo e tembe mopogore opogore.​—Hib. 10:33, 34.









^ ***w19 Mach ite 11-13 Winj Dwond Jehova***
‘ABIRO MIYO NYINGA DUONG’’
14 Som Johana 12:27, 28. Injili mar Johana nyisowa chieng’ mar adek ma dwond Jehova nowinjoree kowuok e polo. Yesu ne ni Jerusalem e Pasaka mogik ka pok otho. Ka en kanyo, nowacho kama: “Chunya chandore.” Kae to nomedo ni, “Wuora, mi nyingi duong’.” Jehova nodwoke kama: “Asemiye duong’, kendo abiro miye duong’.”
15 Chuny Yesu ne chandore nikech ting’ mapek ma ne en-go mar siko komakore gi Jehova. Yesu nong’eyo ni ne idhi sande malit mi nege. (Mat. 26:38) To gima ne chando chunye moloyo en ni nodwaro ni omi nying Wuon-gi duong’. Ne odonjne ni noyanyo Nyasaye, kendo noneno ni thone ne dhi kelo ne Nyasaye wich-kuot. Donge nyaka bed ni weche ma ne Jehova owachogo noduogo chuny Yesu! Koro nonyalo bedo gadier ni nying Jehova ne idhi mi duong’. Weche ma Wuon-gi nowachogo nohoyo chunye kendo nomiye teko mar nano e masiche ma nodhi romogo. Kuom joma ne ni kanyo, samoro Yesu kende e ma ne owinjo tiend weche ma Wuon-gi nowachogo. Kata kamano, Jehova noneno ni ber ka ondik wechego e Muma mondo waduto wayud jip.​—Joh. 12:29, 30.
16 Mana kaka Yesu, wan be chunywa nyaloga chandore sama ji timo gik maricho ma ketho nying Jehova. Samoro wan be ji timonwa gik maricho kaka ne otim ne Yesu. Kata, nyalo bedo ni miriambo ma ji wacho kuomwa chando chunywa. Wanyaloga siko ka waparo kaka miriambogo ketho nying Jehova kod joge. E seche kaka mago, ka waparo weche ma Jehova nowacho e Johana 12:28, wayudo jip kendo chunywa bedo gi kue. Ok onego waparre mokalo tong’ e wi gik maricho ma ji wacho kuom Jehova kod Jonenone. Onego wabed gadier ni ‘kue mar Nyasaye ma loyo ng’eyo duto biro rito chunywa kod pachwa kokalo kuom Kristo Yesu.’ (Fil. 4:6, 7) Kinde duto, Jehova biro miyo nyinge duong’. Kokalo kuom Pinyruodhe, obiro tieko gik maricho duto ma Satan gi pinye marachni osebedo ka hinyogo jotichne.​—Zab. 94:22, 23; Isa. 65:17.









^ (Mar. 11:20-12:27) To sa ma ne gikalo gokinyi mang’ich machiegni gi yadh ng’owono, ne gineno ka osener oduto. 21 Petro noparo yadh ng’owono mowacho ne Yesu niya: “Rabi, nee! yadh ng’owo ma nyoro ikuong’ocha osener.” 22 Yesu nodwokogi kama: “Beduru gi yie kuom Nyasaye. 23 Adier awachonu ni ng’at ma wacho ne godni ni, ‘Mukri idhi inyumri e nam,’ ma ok oriwo gi kiawa, kendo ka en gi yie ni gima owachono dhi timore, mano biro timore. 24 Mano e momiyo awachonu ni, gik moko duto mukwayo Nyasaye, beduru gi yie ni useyudogi, to unuyudgi. 25 Kendo ka uchung’ mondo ulem, ng’wonneuru ng’ato wach ma un-go kode mondo Wuonu manie polo bende owenu kethou.” 26 *— 27 Ne giduogo kendo Jerusalem. To sa ma nowuotho e hekalu, jotend-jodolo gi jondiko kod jodongo nobiro 28 mi ne gipenje niya: “Itimo gigi gi ratiro mane? Kata en ng’a momiyi ratiro mar timo gigi?” 29 Yesu nodwokogi kama: “Abiro penjou penjo achiel. Dwokauru eka abiro wachonu ni atimo gigi gi ratiro mane. 30 Batiso mar Johana noa e polo koso kuom dhano? Dwokauru.” 31 Omiyo, ne gipenjore kama: “Ka wadwoke ni, ‘Ne en moa e polo,’ obiro penjowa ni, ‘Kare ang’o momiyo ne ok uyie kuome?’ 32 To nade ka wadwoke ni, ‘Ne en moa kuom dhano’?” Ne giluoro oganda nimar oganda duto ne oyie ni Johana en janabi adier. 33 Omiyo, ne gidwoko Yesu kama: “Ok wang’eyo.” Yesu nowachonegi niya: “An bende ok abi wachonu ni atimo gigi gi ratiro mane.” 
12 Kendo nowuoyo kodgi kotiyo gi ngeche niya: “Ng’at moro nopidho mzabibu mogero chiel molwore kendo nokunyo bur mar biyo divai, mi nogero kar ng’icho. Eka noketo puodhono e lwet jopur ma chule, kae to nodhi wuoth e piny moro mabor. 2 Ka kinde ma olemo chiekie nochopo, nooro misumba moro mondo odhi okel olemo e puotheno. 3 To jopur ne omake mi gigoye, kendo ne giriembe gi lwete nono. 4 Nooro kendo misumba machielo irgi, to mano ne gigoyo lero kendo ne gitimone timbe achaya. 5 Eka nooro misumba machielo, to en ne ginege, kendo nooro mamoko mang’eny, moko kuomgi ne gigoyo, to moko ne ginego. 6 To wuode mohero kende e ma nodong’go. Ne oore irgi kowacho niya, ‘Gibiro miyo wuoda luor.’ 7 To jopurgo nowacho e kindgi kama, ‘Mani e jal ma puodhoni biro dong’ne. Biuru, wanegeuru mondo eka puodhoni obed marwa.’ 8 Omiyo, ne gimake mi ginege kendo ne giwite oko mar puoth mzabibuno. 9 Ang’o ma wuon puoth mzabibuno biro timo? Enobi mi noneg jopurgo kae to omiyo jomamoko puoth mzabibuno. 10 Ok ne usomo wach manie Ndiko ma wacho ni: ‘Kidi ma jogedo ne odagi osebedo kidi moriwo kor ot. 11 Mani osetimore kokalo kuom Jehova* kendo en gima ber miwuoro e wang’wa’?” 12 Nikech mano, ne gidwaro make to ne giluoro oganda, nimar ne ging’eyo ni gin e ma nowuoyo kuomgi e ngerono. Omiyo, ne giweye mi gidhi. 13 Bang’ mano, ne giorone moko kuom Jo-Farisai kod jolup Herode mondo gimake gi wechene. 14 Ka jogo nochopo, ne giwachone kama: “Japuonj, wang’eyo ni in ja adier kendo ni ok iluoro wang’ ng’ato nimar ok ing’i dhano gi kaka onenore gi oko to ipuonjo yor Nyasaye gadier. Be chulo osuru ne Kaisar owinjore gi chik, koso? 15 Be onego wachul osuru, koso ok onego wachul?” Nikech nong’eyo wuondruokgi, nokonegi niya: “Ang’o momiyo utema? Kelnauru dinari.”* 16 Ne gikelone dinari achiel mopenjogi kama: “Kido gi ndiko man kuomegi gin mag ng’a?” Ne gidwoke niya: “Gin mag Kaisar.” 17 Eka Yesu nowachonegi kama: “Chuluru Kaisar gige Kaisar, to gige Nyasaye ne Nyasaye.” Mi ne gihum nono. 18 Koro Jo-Sadukai ma wacho ni chier onge nobiro ire mi gipenje niya: 19 “Japuonj, Musa nondikonwa ni ka ng’ato otho moweyo chiege ka onge nyathi, owadgi onego okaw chiegeno mondo onyuolnego nyithindo. 20 Koro, ne nitie owete moko abiriyo. Mokwongo nokendo, to notho ma ok onyuol. 21 Mar ariyo ne okendo dhakono, to ne otho ma ok onyuol kode, kendo mar adek bende kamano. 22 Owete abiriyogo ok nonyuolo nyathi gi dhakono. Gikone, dhakono bende ne otho. 23 E chier, dhakono nobed chi ng’a? Nimar owete abiriyogo duto nokende.” 24 Yesu nodwokogi niya: “Donge ma e momiyo parou ok ni kare, nimar ok ung’eyo Ndiko kata teko mar Nyasaye? 25 Nikech e kinde ma ginichier a kuom jo motho, chwo ok kend, kendo mon bende ok kendi, to gibedo kaka malaike e polo. 26 To kuom wach chiero jo motho, donge usesomo e bug Musa e sigand bungu mar kuthe, ni Nyasaye nowachone ni: ‘An e Nyasach Ibrahim, Nyasach Isaka, kendo Nyasach Jakobo’? 27 En Nyasach jo mangima, to ok Nyasach jo motho. Parou ok ni kare chuth.”

Som Apendiks A3.
Som Apendiks A5.
Som Apendiks B14.





^ ***w18 Novemba ite 18 En Ng’a ma Chiko Pachi?***
Mondo pinyni kik chik pachwa, ang’o ma nyaka watim?
CHIENG’ moro, Yesu nonyiso jopuonjrene wach moro ma nomako dhogi. Ne gisebedo ka gigalo ni Yesu ne dhi duoko pinyruoth e Israel, to en nonyisogi ni ne ochiegni sande mi nege. Jaote Petro nonyise kama: “Kechri . . . Ruoth; mano ok bi timoreni ngang’.” Yesu nokwere kanyo gi kanyo niya: “Dhi chien ka ng’eya, Satan! In gima kelona chwanyruok, nikech ok in gi paro mag Nyasaye, to mag dhano.”​—Mat. 16:21-23; Tich 1:6.
2 Weche Yesugo nonyiso maler ni pach Jehova opogore mabor gi pach jopiny ma nie bwo teko Satan. (1 Joh. 5:19) Petro ne nigi paro mag jopiny ka ne okwero Yesu mondo kik ochiwre. Yesu nong’eyo ni Jehova to ne nigi paro mopogore e wachno. Nong’eyo ni Nyasaye ne dwaro ni oik pache ne sand kod tho ma ne dhi yude. Dwoko ma ne omiyo Petro nonyiso maler ni pach Jehova kende e ma notiyogo, to ok pach pinyni.









^ ***w19 Januar ite 26-27 Kinda ma Watimo Mondo Wadhi e Chokruok Nyiso Ang’o Kuomwa?***
PAR ane gima Jehova neno sama ong’iyo piny ngima kendo oneno dhano tara gi tara kochokore e Rapar mar tho Kristo. Ok one anea jogo e rumbi; kar mano, oneno ng’ato ka ng’ato ma ni e chokruogno. Kuom ranyisi, oneno joma ok barega ne chokruogno higa ka higa. Oneno bende joma timoga kinda mondo gibi kata obedo ni isandogi. Oneno jomoko bende ma ok biga ahinya e chokruogewa, to kochopo Rapar to ok gibare kendo ginene kaka chokruok mochuno. Jehova neno bende joma e ka ohango biro e Rapar, ma be samoro obiro mana mondo ginee ni to ang’o ma dhiga nyime e chokruogno.
2 Kuom adier, Jehova mor matek sama oneno ka ji mang’eny biro e Rapar. (Luka 22:19) Kata kamano, kwan mar joma obiro e Rapar ok e gima duong’ modichgo. Gima more moloyo en gima chwalo jogo mondo gibi e chokruogno. E sulani, wadwaro nono penjo maduong’ni: Ang’o momiyo wadhiga e Rapar mar tho Yesu mitimoga higa ka higa kod chokruoge mag kanyakla ma Jehova oloso juma ka juma ne joge mohere?
BOLRUOK MIYO WADHI E CHOKRUOK
3 Gima duong’ momiyo wadhiga e chokruok en nikech chokruok en achiel kuom yore ma walamogo Jehova. Bende, wadhiga e chokruok mondo Jehova opuonjwa. Joma ng’are ok par ni nitie ng’ato ang’ata ma nyalo puonjogi gimoro amora. (3 Joh. 9) Wan to wan gi siso mar yudo puonj kowuok kuom Jehova kod riwruok mare.​—Isa. 30:20; Joh. 6:45.









^ (Mar. 14:17-72) Ka nosechopo odhiambo, nobiro gi ji Apar Gariyoka. 18 To sa ma ne gibet e mesa ka gichiemo, Yesu nowacho kama: “Adier awachonu ni, ng’at achiel kuomu, ma chiemo koda, biro ndhoga.” 19 Ne gichako winjo malit mi ng’ato ka ng’ato ne openje niya: “Dobed an, koso?” 20 Nowachonegi kama: “En ng’at ma luto lwete koda e bakul kuomu un ji Apar Gariyo. 21 Nimar Wuod dhano dhi tho mana kaka nondik kuome, to nobed malit ne ng’atno ma Wuod dhano indhogo kokalo kuome! Dine obedo maber moloyo ka dine ok onyuol ng’atno.” 22 To sa ma ne gidhi nyime gi chiemo, nokawo makate, noguedho, nong’ingo, mi nomiyogi kowacho niya: “Kawuru; mani ochung’ ne ringra.” 23 Kendo nokawo okombe mi ogoyo erokamano, kae to nomiyogi, mi giduto ne gimethoe. 24 Mi nokonegi niya: “Mani ochung’ ne ‘remba mar singruok,’ ma biro chuer nikech ji mang’eny. 25 Adier awachonu ni, ok anachak amadh divai mar olemb mzabibuni kendo nyaka chop chieng’no ma abiro madhee manyien e Pinyruodh Nyasaye.” 26 Gikone, bang’ wero wende mag pak,* ne giwuok mi gidhi e Got Zeituni. 27 Eka Yesu nowachonegi niya: “Uduto ubiro chwanyoru nimar ondik kama: ‘Abiro goyo jakwath kendo rombe biro ke.’ 28 To ka osechiera, abiro telonu Galili.” 29 To Petro nodwoke niya: “Kata ka jogi duto ochwanyore, an to ok abi chwanyora.” 30 Nikech mano, Yesu nowachone kama: “Adier awachoni ni, e otieno ma kawuononi, ka pok thwon-gweno okok nyadiriyo ibiro kwer nyadidek ni ok ing’eya.” 31 To nomedo ramo kowacho niya: “Kata kochuno ni atho kodi, ok abi kwer ngang’ ni ok ang’eyi.” Bende, jomamokogo duto nochako wacho mana kamano. 32 Eka ne gichopo kama iluongo ni Gethsemane, mi nowacho ne jopuonjrene niya: “Beduru piny kae sa ma alemo.” 33 Kendo nokawo Petro gi Jakobo kod Johana modhi kodgi, mi nochako bedo gi kuyo kendo chunye ne chandore ahinya. 34 Nowachonegi niya: “An gi kuyo maduong’ ma anyalo kata mana tho. Beduru kae kendo sikuru ka uneno.” 35 Ka nosedhi mabor matin, nogoyo chonge piny mochako lemo ni ka nyalore to sano okal. 36 Eka nowacho niya: “Abba,* Wuora, gik moko duto nyaloreni; gol okombeni oa kuoma. Kata kamano, ok kaka adwaro to mana kaka idwaro.” 37 Noduogo monwang’ogi ka ginindo mi nopenjo Petro kama: “Simon, inindo? Ionge gi teko mar neno ka irito kata mana kuom sa achiel? 38 Sikuru ka uneno kendo lemuru kinde duto mondo kik udonj e tem. En adier ni chuny dwaro, to ringruok e ma nyap.” 39 Mi nodok mondo olem kendo, kowacho mana wecheka. 40 Kendo noduogo moyudogi ka ginindo nimar nindo nohewogi, omiyo ne ok ging’eyo gima ne ginyalo dwoke. 41 Mi noduogo mar adek mowachonegi niya: “E sa ma kama unindo kendo uyueyo! Oromo! Sa osechopo! Neuru! Indhogo Wuod dhano e lwet joricho. 42 Auru malo, wadhiuru. Neuru! Jandhokna osechopo.” 43 Eka gikanyono ka pod nowuoyo, Judas, ma ne en achiel kuom ji Apar Gariyoka nochopo gi oganda moting’o ligengni gi arunge. Ne oorgi gi jotend-jodolo gi jondiko kod jodongo. 44 Koro noyudo jandhokne osemiyogi ranyisi ma ne giwinjoree kowacho kama: “Ng’at ma abiro nyodho, mano e en; makeuru kendo utere ka en e bwo arita maber.” 45 Nobiro ire tir mowacho ni, “Rabi!” kae to ne onyodhe. 46 Omiyo, ne gimake mondo gidhi kode. 47 Kata kamano, achiel kuom jo ma ne ochung’ kanyo nowuodho liganglane mi nochadhogo misumba mar jadolo maduong’ kendo nong’ado ite oko. 48 To Yesu nopenjogi kama: “Ere gimomiyo ubirona ka uting’o ligengni gi arunge ka jo ma dhi mako jamecho? 49 Pile ka pile ne an kodu e hekalu ka apuonjo to ok ne umaka. Kata kamano, mani en ni mondo Ndiko ochop.” 50 Eka giduto ne gijwang’e mi giringo. 51 To rawera moro ma ne orwakore mana gi law kitani maber kende nochako luwe machiegni to ne gitemo mondo gimake. 52 Kata kamano, noweyo nanga mar kitanino mi noringo duk.* 53 Koro ne gitero Yesu ir jadolo maduong’ kendo jotend-jodolo gi jodongo kod jondiko duto nochokore. 54 To Petro noluwe ka en mabor matin nyaka e laru mar jadolo maduong’; kendo nobet gi jotich mag ot ka ooyo mach ma ne bebni. 55 Koro jotend-jodolo gi buch Sanhedrin duto ne manyo wach moro ma ne ginyalo donjonego Yesu mondo ginege, to ne ok giyudo wach moro amora. 56 Adier ji mang’eny ne chiwo neno mar miriambo e wiye, to neno ma ne gichiwogo ne opogore. 57 Bende, nitie jomoko ma ne chung’ to gichiwo neno ma miriambo e wiye ka giwacho kama: 58 “Ne wawinjo kowacho ni, ‘Abiro goyo hekalu ma nolos gi lwedoni piny, kendo abiro gero machielo ma ok olos gi lwedo, mana gi ndalo adek.’” 59 To kata mana e wechego, neno ma ne gichiwo ne opogore. 60 Eka jadolo maduong’ ne ochung’ e diergi mopenjo Yesu niya: “Ionge dwoko? En wach mane ma jogi donjonigo?” 61 To ne oling’ thi kendo ne ok odwoko wach moro amora. Eka jadolo maduong’ nopenje kendo niya: “Be in e Kristo Wuod Ng’at Moguedh?” 62 Yesu nodwoko kama: “Ee, e an; kendo ubiro neno Wuod dhano kobet e bat korachwich ma nigi teko kendo kobiro gi boche polo.” 63 Mi jadolo maduong’ noyiecho lepe kowacho niya: “Ere tiende medo luongo joneno? 64 Usewinjo ayanyno. Ung’ado nang’o?” Giduto ne ging’ado ni owinjore otho. 65 Kendo jomoko nong’ulo olaw kuome, kendo ne giumo wang’e mi gigoye adhong’ ka giwachone kama: “Kor ane wach!” Eka ne githale, kae to jorit mag od bura nokawe.  66 Koro sa ma Petro ne ni mwalo oko e laru, achiel kuom jotich ma nyiri mag jadolo maduong’ nobiro. 67 Ka noneno Petro ka oyo mach, nong’iye tir mowachone kama: “In bende ne in gi Yesu ma Ja-Nazarethno.” 68 To ne okwer kowacho niya: “Ok ang’eye, to bende ok awinj tiend gima itemo wacho,” eka nodhi kochomo yo rangach. 69 Kanyo, jatich ma nyako nonene mowacho ne jo ma ne ochung’ kanyo kama: “Ng’atni en achiel kuomgi.” 70 Petro ne okwer kendo. To bang’ kinde machuok, jo ma ne ochung’ kanyo nowacho ne Petro kama: “Kuom adier, in achiel kuomgi nimar adier in Ja-Galili.” 71 Kata kamano, nokuong’ore koramo niya: “Ok ang’eyo ng’at ma uwuoyo kuomeni!” 72 Gikanyono, thwon-gweno ne okok mar ariyo kae to Petro noparo wach ma Yesu nosewachone kama: “Ka pok thwon-gweno okok nyadiriyo, ibiro kwer nyadidek ni ok ing’eya.” Eka nowinjo malit mi nochako ywak.

Kata, “zaburi.”
En dho Hibrania kata dho Aram ma tiende en “A Wuora.”
Kata, “ka en gi law ma iye kende.”





^ ***w19 Januar ite 29 Kinda ma Watimo Mondo Wadhi e Chokruok Nyiso Ang’o Kuomwa?***
HERA CHWALOWA MONDO WADHI E CHOKRUOK
12 Hera ma waherogo Jehova kod Yesu chwalowa mondo wadhi e chokruogewa. Kae to gik ma wapuonjore e chokruogego miyo wamedo hero Jehova gi Yesu. Sama wan e chokruok, iparonwaga gik ma gisebedo ka gitimonwa. (Rumi 5:8) Chokruok mar paro tho Yesu to koro paronwa moloyo kaka giherowa, moriwo nyaka joma pod ok ong’eyo ber ma misango Yesu kelo. Wanyiso ni wagoyo erokamano kuom luwo ranyisi mar Yesu odiechieng’ kodiechieng’. (Som 2 Jo-Korintho 5:14, 15.) E wi mano, chunywa chwalowa mondo wapak Jehova kuom chiwonwa rawar. Achiel kuom yore ma wapakogo Jehova en chiwo paro e chokruok gi chunywa duto.



^ ***w19 Januar ite 29-30 Kinda ma Watimo Mondo Wadhi e Chokruok Nyiso Ang’o Kuomwa?***
14 Yesu noketonwa ranyisi maber e nyiso hera. Noyie mondo otho ne jopuonjrene kendo yo ma nodakgo ne nyiso ni dwachgi e ma noketo mokwongo. Kuom ranyisi, kata sama ne ool bang’ tiyo matek kata wach moro ne chando chunye, pod noyie bedo gi jopuonjrene. (Luka 22:39-46) To noketo pache kaka nonyalo konyo jomoko, to ok gima nonyalo yudo kuomgi. (Mat. 20:28) Ka wahero Jehova gi owetewa gadier, wabiro timo duto ma wanyalo mondo wadhi e nyasi mar Chiemo Modhiambo mar Ruodhwa kod chokruogewa mamoko.



^ ***w19 Januar ite 30 Kinda ma Watimo Mondo Wadhi e Chokruok Nyiso Ang’o Kuomwa?***
15 Wan e riwruok madier mar owete e piny mangima kendo wahero tiyo gi thuolo mang’eny e gwelo jomamoko bende mondo oriwre kodwa. Kata kamano, wadich ahinya gi konyo “joma wan-go e yie,” moriwo nyaka joma nodok chien moweyo lendo kod biro e chokruok. (Gal. 6:10) Wanyiso ni waherogi sama wajiwogi ni gibi e chokruogewa to ahinya-ahinya e Rapar. Mana kaka Jehova gi Yesu, wamor ahinya sama ng’at ma nodok chien oduogo ir Jehova, ma en Wuonwa ma jahera kendo jakwadhwa.​—Mat. 18:14.









^ (Mar. 15:1-47) Ka ne piny chiegni ru, jotend-jodolo, gi jodongo, kod jondiko, tiende ni Sanhedrin duto, noriwo paro, kae to ne gitueyo Yesu mi gitere kendo gichiwe e lwet Pilato. 2 Pilato nopenje niya: “In e Ruodh Jo-Yahudi, koso?” En nodwoke kama: “In iwuon isewacho.” 3 To jotend-jodolo ne donjone gi weche mang’eny. 4 Koro Pilato nochako penje kendo niya: “Ionge dwoko ma dichiw? Ne ane kaka gidonjoni gi weche mang’eny.” 5 To Yesu ok nomedo dwoke, mi Pilato nowuoro wachno. 6 Koro e kinde sawo ka sawo, nojagonyonegi ng’at achiel. 7 Gie kindeno ne nitie ng’at miluongo ni Baraba ma ne otue e jela gi jo ma nong’anyo ne sirkal kendo ma ne oneko. 8 Omiyo, oganda nobiro mi gikwayo Pilato mondo otimnegi kaka ne ojatimonegi. 9 Nopenjogi niya: “Udwaro ni agonynu Ruodh Jo-Yahudi, koso?” 10 Pilato nong’eyo ni nyiego e ma nomiyo jotend-jodolo ochiwo Yesu e lwete. 11 To jotend-jodolo nojiwo oganda ni gikwa mondo ogonynegi Baraba, kar gonyo Yesu. 12 Eka Pilato nopenjogi kendo niya: “Kare ang’o monego atim gi jal muluongo ni Ruodh Jo-Yahudini?” 13 Ne gikok kendo kama: “Gure e yath!”* 14 To Pilato nodhi nyime penjogi niya: “Nikech ang’o? En ketho mane mosetimo?” Pod ne gimedo kok matek niya: “Gure e yath!”* 15 To nikech Pilato ne dwaro moro oganda, nogonyonegi Baraba; kendo bang’ chiko mondo ochwad Yesu, ne ochiwe mondo gigure yath. 16 Koro askeche notere e laru mar od gavana kendo ne gichoko kidieny mangima mar askeche. 17 Mi ne girwakone kandho ma rajamna kendo ne giloso osimbo mar kuthe mi gisidhone; 18 Eka ne giwachone kama: “Misawa, in Ruodh Jo-Yahudi!” 19 Bende, ne gigoyo wiye gi odundu, ne ging’ulo olaw kuome, kendo ne gigoyo chongegi piny ka gikulorene. 20 Gikone, ka ne gisejare, ne gilonyone nanga ma rajamnano, mi girwakone lepe ma oko. Kendo ne gitere mondo gigure e yath. 21 Bende, ne gichuno ng’at moro ma ne kalo mondo oting’ yath* ma ne idhi gurie Yesu, ng’atno ne iluongo ni Simon ma Ja-Kirene ma noa e gweng’ moro kendo ne en wuon Aleksanda kod Rufas. 22 Omiyo, ne gikele kama iluongo ni Golgotha, ma kolok tiende en ni, “Kar Hanga Wich.” 23 Kanyo, ne gitemo miye divai moruw gi manemane to notamore madho. 24 Mi ne gigure e yath kendo ne gipogore lepe ma oko kuom goyo ombulu mondo ging’e gima ng’ato ka ng’ato nonego okaw. 25 Koro sa adek okinyi, e sa ma ne gigure e yath. 26 Kendo wach ma nodonjnego nondik kama: “Ruodh Jo-Yahudi.” 27 E wi mano, ne giguro jomecho ariyo e bathe, achiel e bade korachwich to machielo e bade koracham. 28 *— 29 Kendo jo ma ne kalo ne jare, ka giyiengo wigi kendo ne giwacho kama: “He hee! In ma ne idhi goyo hekalu piny kendo gere gi ndalo adek, 30 resri ane iwuon, ilor e yadh-sandno.”* 31 E yo ma kamano bende, jotend-jodolo gi jondiko ne jare ka giwacho kama: “Noreso jomoko; to en owuon ok onyal resore! 32 Kristo Ruodh Israel mondo olor ane koa e yadh-sandno* eka wane mondo wayie kuome.” Kata mana jo ma ne ogur e yien e bathe koni gi koni ne jare. 33 Ka nochopo sa auchiel odiechieng’, mudho noimo pinyno duto nyaka sa ochiko. 34 Kendo ka nochopo sa ochiko, Yesu ne okok gi dwol maduong’ niya: “Eli, Eli, lama sabakthani?” ma tiende kolok en ni: “Nyasacha, Nyasacha, iweya nang’o?” 35 Eka bang’ winjo mano, moko kuom jo ma ne ochung’ machiegni nowacho kama: “Neuru! Oluongo Elija.” 36 Kae to ng’at moro noringo monyumo sponj e divai mawach, mi nokete e odundu kendo nomiye mondo omadhi kowacho niya: “Weyeuru! Wane ane ka be Elija dhi biro mondo olore.” 37 Eka Yesu nokok gi dwol maduong’ kae to notho. 38 Kendo pasia mar hekalu nobarore ariyo a malo nyaka piny. 39 Koro ka jatend-jolweny* ma ne ochung’ ka ng’iye noneno ni nosetho e yo ma kamano, nowacho kama: “Adier, jali ne en Wuod Nyasaye.” 40 Bende, ne nitie mon moko ma ne ng’icho gi mabor matin, moko kuomgi ne gin Maria Magdalina,* kaachiel gi Maria min Jakobo Matin gi Jose, kod Salome, 41 ma gin mon ma ne hinyo wuotho kode ka gikonye ka ne en Galili. Kanyo bende ne nitie mon mamoko mang’eny ma noyudo osebiro kode nyaka Jerusalem. 42 Koro nikech nosechopo odhiambo, to ne en chieng’ Ikruok, tiende ni chieng’ motelo ne Sabato, 43 Josef moa Arimathea, jal ma omi luor ma ne ni e bura mar Sanhedrin, ma bende nosebedo ka rito Pinyruodh Nyasaye, ne obiro. Nobedo gi chir mi nodhi ir Pilato kendo nokwaye ringre Yesu. 44 To Pilato nowuoro ka be nyaka chop sano ne inyalo yud ka osetho, kendo bang’ luongo jatend-jolweny, nopenje ka be Yesu nosetho. 45 Ka noseyudo wach gadier kuom jatelono, noyie mondo omi Josef ringreno. 46 Bang’ mano, Josef nong’iewo law kitani maber, kendo ne oloro Yesu piny moboye e law kitani maberno, kendo nokete e liel ma nokuny e lwanda; eka nong’ielo kidi e dho liendno. 47 To Maria Magdalina kod Maria min Jose nodhi nyime ng’iyo kama noseketeeno.

Kata, “nege e yath.”
Kata, “nege e yath.”
Som Tiend Weche.
Som Apendiks A3.
Som Tiend Weche.
Som Tiend Weche.
Jatelo achiel ne bedo gi jolweny 100 e bwoye.
Kata, ‘Maria Nya-Magdala.’ Pim gi weche moler piny e Mat 15:39.





^ ***w19 Januar ite 20-21 Nyasi Mayot ma Puonjowa Gik Mathoth e Wi Ruodhwa ma Locho e Polo***
YESU OBOLORE
3 E kinde ma Yesu nochako nyasi mar paro thone, ne en kanyachiel gi jootene 11 ma nomakore kode. Notiyo mana gi gik ma nodong’ bang’ ka ne gisetimo Pasaka mondo otimgo nyasino. (Som Mathayo 26:26-28.) Notiyo gi makate ma ok oketie thowi kod divai. Yesu nonyiso jootenego ni makate nochung’ ne ringrene ma ne idhi chiw kaka misango, to divai nochung’ ne rembe ma ne dhi chuer. Bedo ni Yesu ne ok otiyo gi gik mang’eny e nyasi manyien kendo makendeno ne ok omako dho jootego. Nikech ang’o?
4 Par ane gima notimore dweche moko motelo ka ne Yesu olimo Lazaro, Maritha, gi Maria ma ne gin osiepene ahinya. E seche ma ne giyueyo, Yesu nochako puonjo joma ne ni kanyo. Maritha to nogalore gi tedo chiemo mang’eny ne wendogi modhial. Ka ne Yesu ofwenyo mano, norieye konyise ni ne ok ochuno ni oted gik mang’eny. Chiemo matin noromo aroma. (Luka 10:40-42) Ka nodong’ seche manok to Yesu tho, en be notimo mana gima nonyiso Maritha. Notiyo mana gi gik matin e timo nyasi mar paro thone. Mano puonjowa ang’o kuom Yesu?









^ ***w18 Julai ite 11 En Ng’a ma Diher ni Ong’eyi Maber Kendo Omor Kodi?***
17 Ka Yesu ne ni e piny, nonyiso kaka nogombo yudo duong’ ma ne en-go e polo e bath Wuon-gi. (Joh. 17:5) Onge gimoro amora ma nyiso ni nitie gima chielo ma Yesu ne gombo mopogore gi mano. Ne ok ogeno ni Jehova ne dhi miye duong’ moloyo ma ne en-gago. Kata kamano, ang’o ma Jehova notimone? Bang’ chiere, Jehova nomiye “migawo ma malo moloyo.” Bende, nomiye ngima ma ok nyal tho kendo, ma en gima onge ng’ato ang’ata ma noseyudo chop kindeno! (Fil. 2:9; 1 Tim. 6:16) To mano kaka Jehova nonyiso e yo makende ni nomor gi yo ma Yesu nomakorego kode!
18 Ang’o ma biro konyowa mondo kik wamany huma mag pinyni kata temo moro jopiny? Onego wapar ni kinde duto Jehova paro joma omakore kode, kendo onyalo guedhowa kotiyo gi yore ma ok wapar. Samoro nitie gik mathoth ma ok wang’eyo gie sani ma Jehova biro guedhowago e kinde mabiro! Sama pod wadhi nyime nano e chandruoge kod tembe ma wayudo e pinyni, onego wapar kinde duto ni huma ma pinyni chiwo ok en gima siko. (1 Joh. 2:17) Jehova Wuonwa ma jahera ‘ok en ng’at ma ok kare ma wiye diwil gi gik ma wasetimo kod hera ma wasenyiso ne nyinge.’ (Hib. 6:10) Machiegnini, obiro nyiso ni omor kodwa kendo ong’eyowa. Ee, obiro timo mano e yore ma ok wapar kata matin!









^ ***w18 Jun ite 8 Wabeduru e Winjruok Achiel Mana Kaka Jehova gi Yesu***
En ang’o ma wanyalo timo mondo winjruok ma ni e kind jotich Jehova odhi nyime?
KA NE Yesu nigi jootene e chiemo modhiambo mogik, gima ne chando chunye ne en kaka jolupne ne nyalo siko ka gin e winjruok achiel. Sama nolemo kanyachiel kodgi, nowacho ni nogombo ni jopuonjrene obed e winjruok achiel mana kaka en bende en e winjruok achiel gi Wuon-gi. (Som Johana 17:20, 21.) Bedogi e winjruok achiel ne dhi nyiso maler ni Jehova e ma nooro Yesu e piny mondo obi otim dwach Nyasaye. Hera e ma ne dhi bedo kido mifwenyogo jopuonjre Yesu madier kendo e ma ne dhi miyo gibed gi winjruok achiel.—Joh. 13:34, 35.
2 Yesu nojiwo ne jootene wach bedo gi winjruok achiel. Mano en nikech nofwenyo ni jootenego ne ok winjre ahinya mana kaka nonenore sama ne gichamo chiemo modhiambo mogik. Ne gichako dhawo ka giyware ‘ni en ng’a kuomgi ma ne ikwano ni duong’ moloyo,’ mana kaka ne gisegatimo e kinde mokalo. (Luka 22:24-27; Mar. 9:33, 34) Nitie kinde moro ma Jakobo gi Johana nosekata kwayo Yesu mondo omigi tije madongo dongo e Pinyruodhe.—Mar. 10:35-40.









^ ***w19 Februar ite 21 Hera kod Tim Makare e Piny Israel Machon (Sula Mokwongo Kuom Sula 4)***
5 Kik indhog jaodi kendo rit nyithindi kaka dwarore. Jehova dwaro ni mondo joma okendore obed gi hera madier ma miyo kend margi siko nyaka chieng’. (Cha. 2:24; Mat. 19:3-6) Achiel kuom richo madongo mogik ma ok nyis hera ma ng’at mosedonjo e kend nyalo timo en terore gi ng’at ma ok jaode. Mano e momiyo chik mar abiriyo kuom Chike Apar ma ne omi Jo-Israel ne okwero tim terruok. (Rap. 5:18) En richo maduong’ e wang’ Nyasaye kendo en tim marach ma nyiso ni ng’ato ok ohero jaode. (Cha. 39:7-9) Ng’ama jaode otimone timno nyalo winjo malit kuom higni mathoth.



^ ***w19 Februar ite 21 Hera kod Tim Makare e Piny Israel Machon (Sula Mokwongo Kuom Sula 4)***
7 Chike Musa bende ne nyiso ni Jehova ne dwaro ni orit nyithindo kaka dwarore. Jehova nonyiso jonyuol ni mondo gimi nyithindgi gige ringruok kendo gipuonjgi gibed osiepene. Jonyuol nonego oti gi thuolo moro amora mondo gipuonj nyithindgi oher Jehova gi Chikene. (Rap. 6:6-9; 7:13) Achiel kuom gik ma nomiyo Jehova okumo Jo-Israel en ni ne gitimoga ne nyithindgi gik maricho ahinya. (Yer. 7:31, 33) Jonyuol nonego one nyithindgi kaka mich mabeyo mowuok kuom Jehova ma nonego girit maber, to ok jwang’ogi kata sandogi.​—Zab. 127:3.









^ ***w19 Februar ite 7 Dhi Nyime Makori gi Jehova!***
15 Ayub noketo pache kuom gueth ma Jehova ne dhi miye, to mano nokonye dhi nyime makore kode. Nong’eyo ni Nyasaye mor gi kaka nomakore kode. (Ayub 31:6) Kata obedo ni ne okalo e tem mager, ne en gadier ni Jehova ne dhi guedhe bang’e. Adiera ma ne en-gono nokonye makore gi Jehova chuth. Jehova ne mor ahinya gi Ayub mi noguedhe gi gueth mokalo awacha ka ne pok otho! (Ayub 42:12-17; Jak. 5:11) To pod nitie gueth mathoth ma Ayub biro yudo e kinde mabiro. Be in gadier ni Jehova biro guedhi nikech imakori kode? Jehova pok olokore. (Mal. 3:6) Ng’eyo ni ohero ahinya joma omakore kode jiwowa mondo wamed bedo gi geno motegno sama warito gik ma osingonwa.​—1 The. 5:8, 9.
16 Kik iol; tem atema matek mondo idhi nyime makori gi Jehova. Samoro chunyi nyalo nyosore kiparo ni in kendi e ma imakori gi Jehova e alworau. Kata kamano, wiyi kik wil ni in e kind Joneno tara gi tara ma omakore gi Jehova e piny mangima. In bende ibiro chalo gi jotich Jehova machon ma ne nigi yie motegno kendo ma ne omakore kode kata obedo ni timo kamano ne nyalo miyo oneggi. (Hib. 11:36-38; 12:1) Kuom mano, waduto waramuru mana kaka Ayub noramo niya: “Nyaka thona, abiro siko ka an ng’at matir!” Ee, wadhiuru nyime makore gi Jehova mondo oyud duong’ nyaka chieng’!









^ ***w19 Januar ite 25 Nyasi Mayot ma Puonjowa Gik Mathoth e Wi Ruodhwa ma Locho e Polo***
17 Kaka odiechieng Rapar medo kayo machiegni, ber mondo wapenjre penjogi: ‘Ere kaka anyalo medo nyiso hera e okang’ malach ka aluwo ranyisi mar Yesu? Be aparoga ahinya gik ma nyalo konyo Jokristo wetena, koso kinde duto aketo pacha mana kuom gik ma konya awuon? Be dibed ni ageno ni owete gi nyimine otim gik mohingo tekregi, koso amor gi gik ma gitimo kar nyalogi?’ Wadhiuru nyime luwo ranyisi mar Yesu kuom kecho jowetewa.​—1 Pet. 3:8.
PAR PUONJGI KINDE DUTO
18 Ok wabi timo Rapar mar tho Kristo nyaka chieng’ nikech ochiegni chopo e gikone. Ka Yesu obiro e kinde masira maduong’, obiro choko “joge moyier” koterogi e polo. Bang’ mano, ok wanatim Rapar kendo.​—1 Kor. 11:26; Mat. 24:31.
19 To kata mana e kinde ma ok wabi timo Rapar, wan gadier ni jotich Jehova wigi ok bi wil gi kaka nyasi ma nitimo e yo mayotno ne paronwa kaka Yesu obolore, ojachir, kendo ojahera. E kindeno, ji duto ma nosegabetie e nyasino biro goyo mbak nyasi makendeno ne jowetegi ma ne ok otime, mondo gin be ging’e kaka nyasino konyogi. Kata kamano, mondo nyasino okonywa sani, nyaka wang’ad e chunywa ni wabiro timo duto ma wanyalo mondo waluw ranyisi mar Yesu kuom bedo joma bolore, jochir, kendo johera. Ka watimo kamano, wanyalo geno ni Jehova biro miyowa pok.​—2 Pet. 1:10, 11.









^ ***w19 Januar ite 15 Ere Kaka Inyalo Rito Chunyi?***
CHUNY OCHUNG’ NE ANG’O?
4 E Ngeche 4:23, chuny ochung’ ne kaka ng’ato chalo gi iye. (Som Zaburi 51:6.) Tiende ni chunywa ochung’ ne gik ma waparo aling’ ling’, dwachwa ma iye, kod gombowa, to ok kaka wanenore gi oko.
5 Par ane kaka yo ma waritogo dendwa konyowa ng’eyo gimomiyo dwarore ni warit chunywa. Mokwongo, mondo fuonni man e i dendwa oti maber, nyaka wacham chiemo mowinjore kendo warie dendwa kinde ka kinde. E yo ma kamano, mondo warit chunywa, nyaka wacham chiemb chuny ma Jehova miyowa kendo kinde ka kinde nyaka watim gik ma nyiso ni wan gi yie kuom Jehova. Mano oriwo tiyo gi gik ma wapuonjore kendo lero ne jomamoko yiewa. (Rumi 10:8-10; Jak. 2:26) Mar ariyo, yo ma dendwa nenorego gi oko nyalo miyo wapar ni wangima maber to kare watuo gi e iye. E yo machalo kamano, gik ma watimo e tij Nyasaye nyalo miyo wapar ni yiewa otegno to kare gombo maricho osechako donjo e chunywa. (1 Kor. 10:12; Jak. 1:14, 15) Onego wapar kinde duto ni Satan gombo ahinya duwo chunywa mondo warwak pache. Gin yore mage monyalo tiyogo? To ang’o ma wanyalo timo mondo warit chunywa?









^ ***w18 Septemba ite 19-20 Joma Mor Gin Joma Tiyo ne “Nyasaye Mamor”***
11 Som Luka 10:30-37. Ngero ma Yesu nogoyo e wi Ja-Samaria ma nokonyo Ja-Yahudi moro konyowa ng’eyo maler tiend kecho ji. Kech ma Ja-Samariano nokechogo Ja-Yahudino nomiyo okawo okang’ mar konye. Bang’ goyo ngerono, Yesu nowacho kama: “Dhiyo, kendo itim kamano in bende.” Omiyo, ber ka ng’ato ka ng’ato kuomwa openjore kama: ‘Be akecho jomamoko? Be atimoga gik ma chal gi ma Ja-Samariano notimo? Koso onego amed kinda e kecho ji kendo timo gik ma nyiso ni ang’won gi joma chandore? Kuom ranyisi, be anyalo konyo Jokristo moti, mond liete, kod nyithindo ma jonyuolgi ok ni e adiera? Be anyalo kawo okang’ mar “hoyo joma chunygi onyosore”?’​—1 The. 5:14; Jak. 1:27.
12 To ere kaka kecho ji miyo wabedo ma mor? Kecho ji oriwo chiwonegi gik ma gichando, to chiwo kelo mor mogundho. Bende, ng’eyo ni wamoro Jehova miyo wan be wabedo ma mor. (Tich 20:35; som Jo-Hibrania 13:16.) Ruoth Daudi nowuoyo e wi joma kecho jowetegi kowacho ni ‘Jehova nogeng’negi richo, mi noritgi mangima, mi ginibed jo mogwedh e piny.’ (Zab. 41:1, 2) Sama wakecho jomamoko, wan bende Jehova kechowa, to mano biro miyo gikone wayud mor ma siko nyaka chieng’.​—Jak. 2:13.









^ ***w19 Januar ite 2 “Kik Iparri, Nimar An e Nyasachi”***
NYAMINWA moro ma nyinge Yoshiko noyudo ripot moro marach. Laktar nonyise ni ne odong’ mana gi dweche moko manok to otho. Notimo nang’o bang’ winjo ripodno? Noparo ndiko moro mohero ahinya e Muma. Ne en ndiko mar Isaiah 41:10 ma wacho niya: “Kik iluor, nimar an kodi. Kik iparri, nimar an e Nyasachi. Abiro tegi, ee, abiro konyi, Anamaki motegno gi bada ma korachwich ka atayi e yo makare.” Kae to nonyiso laktar ni ne ok oluor nikech Jehova nomako lwete. Weche ma ni e ndikono nojiwo nyaminwano mondo osik kotenore kuom Jehova. Wan be ndikono nyalo konyowa mondo wabed gi chuny mokue sama wakalo e tembe kod chandruok. Mondo wang’e maber kaka mano nyalore, we wakwong wanon ane gimomiyo Nyasaye nonyiso Isaya wechego.
2 E kinde ma ne Jehova otayo Isaya mondo ondik wechego, nodwaro hoyo chuny Jo-Yahudi ma ne ochiegni ter e tuech Babilon. Kata kamano, Jehova noneno ni ber mondo wechego ondik mondo oho, ok mana Jo-Yahudigo kende, to nyaka joma ne dhi tiyone bang’e. (Isa. 40:8; Rumi 15:4) Sani wadak e “kinde matek ahinya” kendo magi e ndalo ma weche ma ni e bug Isaiah nyalo jiwowae moloyo kinde moro amora mosekalo.​—2 Tim. 3:1.









^ ***w18 Desemba ite 14 Chiw Luor ne “Gima Nyasaye Oseriwo”***
18 En nikech ka ji ariyogo opogo dak, pod ikwanogi kaka joma okendore, kendo ng’ato ka ng’ato kuomgi biro romo gi pek ma ne wasewuoyoe motelo. Jaote Paulo nowacho gimachielo momiyo ji ok onego opog dak. Nondiko kama: “Dichwo ma ok ni e yie ikwano ni oler nikech chiege, kendo dhako ma ok ni e yie ikwano ni oler nikech owadwa ma en chworeno; ka da ok kamano, to nyithindu dine obedo ma ok ler, to koro giler e wang’ Nyasaye.” (1 Kor. 7:14) Jokristo mang’eny osenano gi joutegi ma ok nie yie kata sama weche tek. Thothgi wacho ni timo kamano nokelonegi gueth makende nimar gikone joutegi nochako lamo Jehova.​—Som 1 Jo-Korintho 7:16; 1 Pet. 3:1, 2.
19 Yesu nowuoyo kuom ketho kend chuth, to Paulo to nowuoyo kuom pogo dak. Giduto ne gidwaro ni jotich Jehova duto omi kend luor. E ndalowagi, kanyakla mag Jokristo e piny ngima opong’ gi joma kend maggi dhi maber. Nyaka bed ni kanyaklau bende nigi joma kamago. Owete ohero mondegi to mondegi bende oherogi, kendo kit ngimagi nyiso ni adier kend inyalo mi luor. Wamor ni wan gi ji tara gi tara ma kend maggi nyiso ni weche ma ne Nyasaye owachogi tiyo adier: “Dichwo nowe wuon mare gi min mare, mi nopadre gi chiege, kendo ji ariyogo nobed ringruok achiel.”​—Efe. 5:31, 33.









^ ***w18 Desemba ite 3-4 “Waromuru e Paradiso!”***
3 Muma wuoyo kuom paradiso moro ma ne nitie chon kod paradiso ma biro. Buk mokwongo e Muma e ma wach Paradiso kwongo yudoree. E Muma mar Douay Version mar Jo-Katholik ma nolok kowuok e dho Latin, Chakruok 2:8 wacho kama: ‘Ruoth Nyasaye nopidho paradiso mopong’ gi mor a chakruok: kama nokete [Adam] ka nosechueye.’ E wesno, Ndiko mag dho Hibrania wuoyo kuom puodho mar Eden. Eden tiende en “Mor” to adier puodho mar Eden ne en kama ji morie. Chiemo ne ng’eny, alwora ne jaber, kendo le ne ok oluoro dhano.​—Cha. 1:29-31.
4 Wach Hibrania miloko e dho Grik ni “puodho” en pa·raʹdei·sos. Bug Cyclopaedia mar M’Clintock gi Strong wacho kama e wi pa·raʹdei·sos: “En kar yueyo malach, mokue, kendo morit maber ma onge gima nyalo hinyoe ng’ato. Alworane ok okethi, en gi yiende mabeyo mag thim kendo ginyago olembe modhuro. Aore be ler, to e geng aore nitie mwendni kata rombe. Mago e gik ma ne biro e pach Ja-Grik sama iwuoyo kuom [pa·raʹdei·sos].”​—Pim gi Chakruok 2:15, 16.
5 Nyasaye noketo Adam gi Hawa e paradiso ma kamano, to ne ok gisiko e paradisono. Nikech ang’o? Gin giwegi e ma ne gimiyo giwuok kanyo ka ne gitamore winjo Nyasaye. Mano e kaka Paradiso nolal nyaka ne kothgi bende. (Cha. 3:23, 24) Puodhono nodhi nyime betie nyaka e kinde Ataro ma ndalo Noa kata obedo ni onge joma nodakie.









^ ***w18 Novemba ite 19-20 En Ng’a ma Chiko Pachi?***
7 Par ane ranyisini. Jonyuol temoga matek mondo gikony nyithindgi obed gi timbe mabeyo. Ginyalo puonjogi kaka ginyalo bedo joratiro, jokinda, kendo joma dewo jowetegi. Mano ok en rido ne nyithindo chik. Kar mano, jonyuolgo ikogi mondo gibi gibed gi ngima maber ka gisebedo joma dongo. Chieng’ ma koro giwuok pacho, gibiro bedo gi thuolo mar timo yierogi giwegi. Ka giyiero luwo gik ma jonyuolgi nopuonjogi, yot mondo gitim yiero maber ma ok bi miyo giywag ang’e. Mano biro geng’onegi chandruok kod parruok ma kayiem nono.
8 Mana kaka janyuol maber, Jehova dwaro ni nyithinde obed gi ngima maber. (Isa. 48:17, 18) Nikech mano, ochiwo puonj kod chike ma tayo kaka ji onego odagi kod gik ma onego gitim ne jomamoko. E weche kaka mago, doher ni wabed gi paro ma chal gi mare. Mano ok en ridonwa ngima, kar mano, omiyo pachwa yawore mondo wabed mariek kendo watim yiero mabeyo moloyo. (Zab. 92:5; Nge. 2:1-5; Isa. 55:9) Bende, bedo gi paro ma chal gi mar Jehova miyo watimo yiero ma kelonwa mor ka e sechegogogo pod wan gi thuolo mar yiero kido ma dwaher bedogo. (Zab. 1:2, 3) Kuom adier, bedo gi paro kaka mar Jehova en gima konyo kendo mowinjore!









^ ***w18 Novemba ite 11 ‘Nawuoth e Adierani’***
10 Osiepe kod wede. Mondo wadhi nyime wuotho e adiera, ok onego watim gik ma osiepewa kod wedewa thung’owago. Ka ne wachako wuotho e adiera, ne waweyo tudore ahinya gi osiepe kod wede ma ok gin Joneno. Moko kuomgi nowenwa korwa, moko to nochako kwedowa. (1 Pet. 4:4) Kata obedo ni watemo mondo kik wabed gi ywaruok gi wedewa kendo wadwaro bedo mang’won kodgi, ok onego wambek chike Jehova mana ni mondo wamorgi. Wabiro dhi nyime temo mondo wabed gi kue e kindwa gi joodwa. Ka luwore gi siem ma wayudo e 1 Jo-Korintho 15:33, wabiro mako osiep mana gi joma ohero Jehova kende.



^ ***w18 Novemba ite 11 ‘Nawuoth e Adierani’***
12 Kueche kod timbe ma Muma ok oyiego. Joodwa, jotich wetewa, kod joskul wetewa nyalo temo lombowa mondo wadonj e nyasi ma gitimoga. Ere kaka wanyalo kwedo kueche kod nyasi ma ok mi Jehova duong’? Wanyalo timo kamano ka kinde duto waparo gimomiyo Jehova osin gi kueche kod nyasigo. Nwoyo somo weche mondik e bugewa ma nyiso kuma nyasigo nochakoree nyalo konyowa ahinya. Ka wasiko waparo gimomiyo Ndiko kwerowa ni kik watim nyasigo, wabedo gadier ni wawuotho e yo ma “long’o e wang’ Ruodhwa.” (Efe. 5:10) Geno Jehova kod Wachne moting’o adiera biro konyowa mondo kik ‘waluor dhano.’​—Nge. 29:25.









^ ***w18 Oktoba ite 29 Sik Ka In gi Chuny Mokue Sama Lokruok Otimore e Ngimani***
MI JEHOVA GIMORO MA DOGUEDHNI
11 Sama lokruok ma apoya otimore e ngimawa, yot mondo wachak parore mokalo tong’ e wi kaka weche biro dhinwa. Josef ne nyalo yie mondo gima kamano otimrene. Kar mano, noyiero tiyo maber gi thuolo ma ne en-go e jela. Kuom timo kamano, nomiyo Jehova gima nonyalo guedhone. Kata obedo ni ne en e jela, notimo kinda e tije duto ma jarit jela nomiye, mana kaka notimoga e kinde ma ne otiyo e od Potifar.​—Cha. 39:21-23.



^ ***w18 Oktoba ite 29-30 Sik Ka In gi Chuny Mokue Sama Lokruok Otimore e Ngimani***
13 Mana kaka Josef, wan be wanyalo po ka chandruok moro mapek oyudowa ma onge gima dwatimie. Kata kamano, ka wahore kendo watiyo maber gi thuolo ma wan-go kata obedo ni weche tek, wabiro miyo Jehova gima onyalo guedhonwa. (Zab. 37:5) Adier, nitie seche ma wanyalo winjo e chunywa ni “wadhier nono,” to kata mana e seche ma kamago, Jehova ok bi wewa “ma onge gi yo . . . mar wuok” e chandruok ma wantiere. (2 Kor. 4:8) Weche ma Jehova notayo Paulo mondo ondikgo biro timorenwa mana ka waketo pachwa e tij lendo kata weche tek manade.









^ ***w18 Julai ite 7 En Ng’a ma Diher ni Ong’eyi Maber Kendo Omor Kodi?***
Ere kaka Jehova nonyiso ni nomor gi Maria kod Yesu?
INYALO winjo nade ka ifwenyo ni ng’at ming’eyo maber kendo mimiyo luor ahinya wiye nosewil gi nyingi, kata samoro ok opari kata matin? Chunyi nyalo nyosore ahinya. Nikech ang’o? En nikech waduto nochuewa gi gombo mar dwaro ni ji ong’ewa. Ok dwaher mana ni ji opar nyingwa kata suchwa kende, to dwaher bende ni ging’ewa maber kaachiel gi gik ma wasetimo.​—Kwan 11:16; Ayub 31:6.
2 Mana kaka gombo mamoko ma wan-go nyaloga kalo tong’ nikech wan dhano morem, e kaka gombo mar dwaro ni ji ong’ewa bende seche moko nyalo kalo tong’. Gombono nyalo miyo wasik mana ka wadwaro ni ji owuo kuom gik ma wasetimo mondo wamed ng’ere. Piny Satan chwalo ji mondo ogomb huma ma miyo ok giket pachgi kuom ng’at ma onego ging’e moloyo kendo monego gilam, ma en Jehova Nyasaye.​—Fwe. 4:11.









^ ***w18 Oktoba ite 7 Wacho Adiera***
KAKA SATAN WUONDO JI
5 Jaote Paulo nong’eyo ni wanyalo tang’ “mondo Satan kik wuondwa, nikech waseng’eyo riekni motiyogo.” (2 Kor. 2:11) Wang’eyo ni piny duto moriwo nyaka dinde mag miriambo, josiasa mopong’ gi mibadhi, kod jolok ohala ma igi lach, ni e bwo teko mar Jachien. (1 Joh. 5:19) Omiyo, ok en gima kawowa gi wuoro ni Satan kod jochiendene nyalo chwalo joma nigi teko mar loch mondo ‘owach miriambo.’ (1 Tim. 4:1, 2) Mano bende e gima timore gi jolok ohelni madongo ma uso gik ma hinyo ngima ji ka giwuondo ji ni gigo beyo sama gilandogi.
6 Jotend dinde mag miriambo to e ma koro timo marach moloyo nikech gipuonjo ji miriambo ma miyo ji ok bed gi geno mar kinde ma biro. Ka po ni ng’ato oyie gi puonj mag miriambogo mi ochako timo gik ma Nyasaye ok dwar, mano nyalo miyo kik oyud ngima mochwere. (Hos. 4:9) Yesu nong’eyo maler ni jotend dinde ma ndalone ne puonjo ji miriambo. Nonyisogi e wang’gi kama: “Yaye nobednu malit un jondiko gi Jo-Farisai, un joma wuondore! nikech uwuotho kung’ado nam kod lowo motwo mondo umi ng’ato olokre, eka bang’ koselokore to umiyo owinjore dhi e Gehena [tiende ni, kethruok ma nyaka chieng’] nyadiriyo moloyo un uwegi.” (Mat. 23:15) Yesu nokwero jotend dindego matek. Kuom adier, ne gitimo dwach ‘Jachien wuon-gi, ma en janek.’​—Joh. 8:44.









^ ***w18 Septemba ite 21 Joma Mor Gin Joma Tiyo ne “Nyasaye Mamor”***
18 “Un joma mor ka ji kwedou kendo gisandou kendo giriambonu, ka giwacho kuomu weche duto maricho nikech an.” Ang’o ma Yesu ne temo wacho? Nodhi nyime wacho kama: “Moruru kendo beduru moil ahinya nimar pok maru duong’ e polo, kendo kamano e kaka ne gisando jonabi ma notelonu.” (Mat. 5:11, 12) Ka ne orodh joote mi okwergi ni kik gidhi nyime gi yalo, “ne giwuok e nyim buch Sanhedrin ka gimor.” Mano ok nyis ni ne ok giwinjo lit. Kata kamano, ne gimor “nikech ne osekwan-gi kaka joma ichayo nikech nying Yesu.”​—Tich 5:41.
19 E kindewagi bende, jotich Jehova nano gi mor sama giromo gi sand kod tembe nikech nying Yesu. (Som Jakobo 1:2-4.) Mana kaka joote, wan be wawinjoga malit sama isandowa. Kata kamano, ka wadhi nyime timo gik ma Jehova dwaro kata weche tek manade, obiro konyowa mondo wanan gi chir. Kuom ranyisi, e dwe mar Agost 1944, ne oter Henryk Dornik gi owadgi e kar tuech ma ne isandoe ji. Joma ne sandogi nowacho kama: “Ok gibi timo gimoro amora kata wachun-gi manade. Sand kelonegi mana mor.” Owadwa Dornik nowacho kama: “Kata obedo ni ne ok agomb sand, nano gi chir kaachiel gi makruok gi Jehova nokelona mor. . . . Lamo Jehova kinde duto nomiyo amedo sudo machiegni kode, kendo nokonya gadier.”
20 Sama wan gadier ni “Nyasaye mamor” oyie kodwa, wabedo ma mor bed ni isandowa nikech yiewa, ikwedowa e pacho, watuore, kata wati. (1 Tim. 1:11) Bende, wamor nikech wageno gik mabeyo ma Nyasaye “ma ok nyal riambo” osingonwa. (Tito 1:2) E kinde ma Jehova biro timo gik mosingonwa e piny manyien, ngima biro bedo ma mit ma chop kama ok wapar chandruok kod tembe ma wayudo sanigi. Wabiro bedo gi mor mokalo apima kendo mochwere. Ee, ‘wanamor moloyo kuom kue mang’eny.’​—Zab. 37:11.









^ ***w18 Septemba ite 13 Dhi Nyime Hero Jokristo Weteni Kendo Ijiwgi***
GIMOMIYO DWARORE AHINYA NI WAHERRE E KINDEGI
3 Nikech ‘chandruok kod parruok’ ng’eny ahinya ‘ndalo mag gikogi,’ nitie gik mathoth ma chando chuny ji. (Zab. 90:10; 2 Tim. 3:1-5) Ji mang’eny ojok gi ngima ma gigombo mana ni githo. Nonro mosetim nyiso ni ji mokalo 800,000 derega higa ka higa. Mano nyiso ni bang’ sekond 40 ka 40 ng’ato achiel nyaka dere. Gima lit en ni kata mana Jokristo moko bende osedere nikech chandruok.



^ ***w18 Septemba ite 13 Dhi Nyime Hero Jokristo Weteni Kendo Ijiwgi***
5 Kata obedo ni owetewa gi nyiminewa ok gomb tho, thothgi nyagore gi gik ma kelonegi parruok mang’eny ma dwarore ni wanyis ni waherogi. Moko kuomgi isando kendo ijaro. Moko bende jotich wetegi kwedo kendo kuodho e tich. Moko to ool aola nikech gitiyo kuom seche mathoth kata ithung’ogi gi tije mang’eny. To jomoko bende joutegi ma ok Joneno sando. Nikech gik ma chalo kaka mago, chuny owete gi nyimine moko nyosore kendo giwinjo ka tekogi rumo. Gin jomage monego okony owetewa gi nyiminewago?









^ ***w18 Agost ite 24 Ti Kanyachiel gi Jehova Pile ka Pile***
4 Jonyuol ma Jokristo tiyo kanyachiel gi Jehova sama gikonyo nyithindgi mondo obed gi chenro mar tiyo ne Nyasaye e yo malach. Jonyuol mosetimo kamano oseneno ka nyithindgi yudo migepe momedore mag tiyo ne Nyasaye gi thuologi duto. Nyithindo moko osebedo jomisonari, moko gin jopainia ma tiyo kuonde ma jolendo dwaroree ahinya, to moko ni Bethel. Timo migepe kuonde maboyo kamano nyalo mono jonyuol gi nyithindgi bedo kanyachiel nyading’eny kaka de giher. Kata kamano, jonyuol mohero Jehova jiwo nyithindgi mondo onan anana e tije Jehova kuonde ma gintie. Nikech ang’o? Ng’eyo ni nyithindgi keto weche mag Pinyruoth obed motelo morogi ahinya. (3 Joh. 4) Jonyuol moko nyalo wacho gima Hanna nowacho ni nochiwo Samuel ne Jehova. Jonyuol ma kamago neno ni chiwo nyithindgi ne Jehova en gima ber ahinya. Mano gima giikore timo kinde duto.—1 Sa. 1:28.









^ ***w18 Agost ite 10-11 Kik Ing’ad ne Ji Bura ka Luwore gi Kaka Ginenore gi Oko***
11 Onego wane owetewa mana kaka Jehova nenogi. Jehova ok her ng’ato mana nikech ojamoko kata ojadhier. Winjruok ma ng’ato bedogo gi Jehova ok otenore kuom mwandu mathoth ma en-go kata gik ma oongego. En adier ni Yesu nowacho ni “nobed matek ne ng’at ma jamwandu donjo e Pinyruodh polo,” kata kamano ne ok owacho ni jamwandu ok nyal donjo e Pinyruodh polo chuth-chuth. (Mat. 19:23) Nitie kinde ma Yesu nowacho ni ‘joma mor gin joma odhier, nimar Pinyruodh Nyasaye en margi.’ (Luka 6:20) To mano ok nyis ni ji duto modhier norwako puonj mag Yesu mi oguedhgi. Nitie joma odhier mathoth ma ne ok orwako puonjge. Wach ma ijiwonwa en ni ok wanyal wacho ni ng’ato nigi winjruok maber gi Jehova mana nikech mwandu ma en-go.
12 Wamor ni wan gi owete gi nyimine mathoth mohero Jehova kendo ma tiyone gi chunygi duto, bed ni gimewo kata gidhier. Muma jiwo jomwandu ni “giket genogi kuom Nyasaye” to ok “kuom mwandu ma korgi ok ong’ere.” (Som 1 Timotheo 6:17-19.) Bende, Muma jiwo jotich Nyasaye duto, bed ni gimewo kata gidhier, ni gitang’ mondo kik giher pesa ahinya. (1 Tim. 6:9, 10) Kuom adier, ka waneno Jokristo wetewa kaka Jehova nenogi, ok wabi donjo e tem mar herogi kata chayogi ka luwore gi mwandugi kata dhier ma gin-go. To nade hik ng’ato? Be mano nyalo miyo wang’adne bura e yo ma ok owinjore? Wane ane.









^ ***w18 Julai ite 26 Wan mag Jehova***
“JEHOVA OK NOWIT JOGE”
18 Dwaher ahinya dhi nyime nyiso Jehova ni wamor gi thuolo makende momiyowa mar bedo joge. Waseng’eyo ni bedo joge kendo chiworene gi chunywa duto en gima nyiso rieko. Kata obedo ni wadak “e kind tieng’ morochore kendo mobam,” dwaher ni ji duto ong’ewa kaka joma ‘ler kendo ma onge bura,’ kendo ma ‘rieny kaka ler e piny.’ (Fil. 2:15) Wakwedo gik maricho duto. (Jak. 4:7) Bende, wahero Jokristo wetewa kendo wamiyogi luor ka wang’eyo maler ni gin be gin mag Jehova.​—Rumi 12:10.
19 Muma singonwa ni “Jehova ok nowit joge.” (Zab. 94:14) Wan gadier gi wachno ma kata bed ni waromo gi chandruok mane. Kata mana tho ok nyal pogowa gi hera ma Jehova oherowago. (Rumi 8:38, 39) “Ka wangima, wangima mondo wami Jehova duong’, kendo ka watho, watho mondo wami Jehova duong’. Omiyo, bed ni wangima kata watho, pod wan mag Jehova.” (Rumi 14:8) Warito gi siso kinde ma Jehova biro chieroe osiepene duto mosetho. (Mat. 22:32) To kata mana gi e sani, nitie gueth mang’eny ma wayudo. Mana kaka Muma wacho, “oganda ma mor en oganda ma Jehova e Nyasachgi, joma oseyiero mondo obed joge.”​—Zab. 33:12, NW.









^ ***w18 April ite 10-11 Ti ne Jehova, Nyasaye ma Keto Ji Thuolo***
10 Nitie joma neno ni timo gik ma wanenogo en yiero mar ng’ato owuon, omiyo gineno ni gin thuolo timo gima gidwaro tek mana ni chunygi ok chandgi. Samoro ginyalo tiyo gi weche ma jaote Paulo nonyiso Jo-Korintho ka ne owuoyo e wi wach chiemo. Nopenjo kama: “Ere gima omiyo paro manie chuny ng’at machielo ema mona timo gima aneno ni an gi thuolo mar timo?” (1 Kor. 10:29, The Bible in Luo, 1976) Kata obedo ni wan gi thuolo mar timo yiero e weche ma mulo ngimawa wawegi kaka somo kod manyo tich, onego wapar ni thuolo ma wan go nigi tong’ kendo yiero ma watimo nyalo kelonwa rach moro. Mano e momiyo Paulo nokwongo wacho niya: “Oyie ne ng’ato timo gik moko duto, to ok ni gik moko duto konyo. Oyie ne ng’ato timo gik moko duto, to ok ni gik moko duto gero ng’ato.” (1 Kor. 10:23) Mano konyowa neno ni nitie gik mochuno monego wapar moloyo mana thuolo ma wan go mar timo gik ma wadwaro e ngimawa.









^ ***w18 Julai ite 18 “Ng’a Man Kor Jehova”?***
5 Mana kaka Kain, e kindegi bende, Jakristo nyalo wacho awacha gi dhoge ni olamo Jehova ka konchiel to otimo gik ma ok mor Jehova. (Juda 11) Kuom ranyisi, ng’ato nyalo bedo gi gombo maricho mag terruok, ich-lach, kod sigu gi Jakristo wadgi. (1 Joh. 2:15-17; 3:15) Paro ma kamago nyalo miyo odonj e richo. E seche gogogo, inyalo yudo ka ng’at ma kamano pod jakinda e tij lendo kendo odhi e chokruoge ma ok obare. Kata obedo ni samoro dhano wetewa ok nyal neno gik ma wapong’o e pachwa kata ma watimo, Jehova to neno te kendo ong’eyo ka be wan kore gi chunywa duto.​—Som Yeremia 17:9, 10.
6 Gima ber en ni Jehova ok jog kodwa piyo. Sama ng’ato ochako timo gik ma nyalo kete mabor gi Jehova, Jehova jiwe kama: ‘Duog ira, mi anaduog iri.’ (Mal. 3:7) Sama wakedo gi nyawo moko, Jehova diher ni wakwed gik maricho. (Isa. 55:7) Ka watimo kamano, en bende obiro bedo jakorwa kotego chunywa gi pachwa, kendo miyowa teko mar loyo paro ma nyalo rwakowa e richo.​—Cha. 4:7.









^ ***w18 Jun ite 22-23 “Weuru Ler Maru Orieny” Mondo Jehova Oyud Duong’***
7 Higni matin mosekalo, pinje mathoth osebedo ka rwako joma oringo oweyo thuchegi. Ang’o minyalo timo mondo ikony jodak ma kamago ong’e Jehova kod dwache? Inyalo puonjori moso jogo gi dhok ma giwacho. JW Language nyalo konyi timo kamano. E wi mano, inyalo puonjori weche moko matin ma morogi ma nyalo miyo ichak goyo kodgi mbaka. Bende, inyalo nyisogi vidio kod buge moko ma yudore e dhoggi e websaitwa mar jw.org.—Rap. 10:19.
8 Jehova tiegowa e Chokruok mar Ngimawa kod Tijwa mondo wamed lony e tij lendo. Puonj ma wayudo e chokruogno konyowa bedo gi chir mar dok limo joma walendonegi kendo puonjogi Muma.
9 Joma e ka chako biro e chokruogewa bedoga ma mor ka gineno ni nyithindo bende miyo ler margi rieny kuom chiwo dwoko. Jonyuol, konyuru nyithindu mondo ging’e chiwo dwoko ma ok gisomo achiel kachiel kata ma ok ginwoyo mana gik ma unyisogi ni giwachi. Nitie jomoko ma oserwako adiera mana nikech ne giwinjo kaka nyithindo bende lero yiegi ka gin gi chir.—1 Kor. 14:25.









^ ***w18 Jun ite 12 Wabeduru e Winjruok Achiel Mana Kaka Jehova gi Yesu***
ACHAYA DOK CHIEN TO HERA MEDORE
18 Ber ng’eyo ni nitie kinde ma waduto ne wan mabor gi Nyasaye. (Efe. 2:12) Kata kamano, Jehova noywayowa ire gi “tond hera.” (Hos. 11:4; Joh. 6:44) To Kristo bende norwakowa. Noyawonwa dhoot malach mondo wabed jood Nyasaye kendo. (Som Jo-Rumi 15:7.) Omiyo, ok owinjore wacha ng’ato ang’ata nikech wan bende Yesu oserwakowa e kanyakla kata obedo ni wan dhano morem.
19 Gik ma pogo ji, achaya, kod timbe gero gin gik ma pod biro medore kaka giko pinyni medo sudo machiegni. (Gal. 5:19-21; 2 Tim. 3:13) Kata kamano, wan to wasiko ka wakwayo Jehova mondo omiwa rieko moa malo, ma en rieko ma miyo ji hero kue kendo ok gibed gi achaya. (Jak. 3:17, 18) Wabedo ma mor sama wamako osiep gi joma wuok e ogendni mamoko, ka warwako kitgi gi timbegi, kendo puonjore dhok ma giwacho ka mano nyalore. Ka watimo kamano, kue biro mol e kindwa mana ka aora, kendo wabiro bedo gi tim ma kare kaka apaka ma ni e nam.—Isa. 48:17, 18.









^ ***w18 Mei ite 29 Un Rowere—Chung’uru Motegno Mondo Ukwed Jachien***
‘RWAKO IKRUOK MAR YALO WACH MABER MAR KUWE E TIENDEU’
9 Som Jo-Efeso 6:15. Jalweny Ja-Rumi ma ne ok orwako wuochene mag lweny ne nyiso ni ok oikore dhi e lweny. Wuochego ne olos gi pien moluwore nyadidek kendo motwang’ motegno mondo gimak tiende jalweny maber. Yo ma ne olosgigono ne miyo gidak aming’a kendo wuotho kodgi ne yot.
10 Kata obedo ni wuoche ma jolweny Jo-Rumi ne rwako ne konyogi e lweny, wuoche mar ranyisi ma Jokristo rwako to konyogi mondo gidhi giland weche mag kuwe. (Isa. 52:7; Rumi 10:15) Kata kamano, dwarore ni ng’ato obed gi chir sama thuolo oneno. Roberto ma en jahigni 20 wacho niya: “Ne aluor lendo ne joklas wetena. Wiya ne kuot. Kaparo chien ne ok onego abed maluor. Sani amor lendo ne mbesena.”
11 Rowere mang’eny osefwenyo ni ka giikore maber ne lando wach maber, mano miyo ok gibed maluor sama gilendo. Inyalo timo ang’o mondo iikri maber? Julia ma jahigni 16 wacho kama: “Ajaketoga bugewa malero Muma e bagna mar skul kendo achikoga ita e wi gik ma joklas wetena oyiego e wi Muma. Kae to aparo kaka anyalo konyogi. Sama aikora maber anyalo wuoyo kodgi achiel ka achiel e wi wach ma dhi konyogi.” Makenzie ma jahigni 23 wacho kama: “Ka in ng’at ma ng’won kendo ma chiko ite maber, ibiro ng’eyo gik ma chando mbeseni. Atemoga matek mondo asom weche duto ma ondik ne rowere. Timo kamano miyo anyalo nyiso mbesena puonj moro ma nyalo konyogi ma yudore e Muma kata e jw.org.” Mana kaka rowerego owacho, ka iikori maber ne lendo biro chalo ka gima irwako wuoche ma oromi maber.









^ ***w18 Mei ite 20-21 Gimomiyo ‘Wadhi Nyime Nyago Olemo Mang’eny’***
15 Kuwe. (Som Johana 14:27.) Motelo e odhiambono, ka ne Yesu pok otho nonyiso jootene niya: “Amiyou kuwe mara.” Kuwe ma Yesu nomiyowano konyowa nade nyago olemo? Sama wanano wabedo gi kuwe makende e chunywa nikech wang’eyo ni Jehova kod Yesu oyie kodwa. (Zab. 149:4; Rumi 5:3, 4; Kol. 3:15) Ulf ma osebedo ka tiyone Nyasaye gi thuolone duto kuom higni 45 wacho niya: “Tij lendo miyo seche moko aol matek kata kamano, omiyo abedo mamor kendo ngimana bende bedo maber.” To mano kaka wamor ni wan-gi kuwe ma kamano!
16 Osiepe. Ka ne Yesu osenyiso jootene ni nodwaro ni gibed mamor, ne oleronegi gimomiyo nyiso hera madier ne en gima duong’. (Joh. 15:11-13) Bang’e nonyisogi niya: “Aseluongou ni osiepena.” To mano kaka en thuolo makende bedo osiepe Yesu! Ang’o ma joote ne nyaka tim mondo gisik ka gin osiepene? Ne nyaka ‘gidhi ginyag olemo.’ (Som Johana 15:14-16.) Higni moko ariyo motelo Yesu nosenyisogi niya: “Sama udhi, yaluru ka uwacho niya: ‘Pinyruodh polo osekayo machiegni.’” (Mat. 10:7) Omiyo, e odhiambo mogikno ne ojiwogi ni ginan e tich ma ne gisechako. (Mat. 24:13; Mar. 3:14) Timo kaka Yesu ne ochikogi ne ok yot kata kamano, pod ne ginyalo time ma gisik ka gin osiepene. E yo mane? Mana ka gitiyo gi gima chielo ma ne idhi migi mondo okonygi.









^ ***w18 April ite 28-29 Un Rowere, Be Un gi Chenro mag Tiyo ne Nyasaye?***
KIK IWE GIMORO AMORA OCHOCHI
14 Weche ma wasewuoye sulani osejiwi mondo iket pachi e tiyo ne Jehova gi ngimani duto. Mano nyiso ni nyaka ibed gi chenro mag gik ma idwa timo e tij Nyasaye. Samoro rowere moko ma mbeseni oketo pachgi e timo gik ma kelonegi mor to ginyalo dwaro ni in bende itim kodgi gigo. Gikone biro chuni ni inyis ayanga ni chopo chenro ma iseketo e tiyo ne Jehova e gima duong’ e ngimani. Kik aola mag mbeseni ochoch pachi. Mana kaka ne waseneno e ranyisi mar ng’at ma dhi e wuoth, ok ibi idho mtoka moro amora mana nikech joma oidho mtokano nenore ka gima winjo maber.
15 Nitie yore mang’eny ma nyalo konyo rowere e loyo aola mag mbese. Kuom ranyisi, tang’ ne gik ma nyalo keti e tem. (Nge. 22:3) Par rach ma nyalo yudi ka idonjo e timbe maricho ma mbeseni timo. (Gal. 6:7) E wi mano, yie ni in-gi nyawo moko kendo nyaka konyi. Bedo ng’at ma bolore biro miyo iwinj paro ma jonyuolni kod Jokristo motegno ng’adoni.—Som 1 Petro 5:5, 6.
16 Bedo ng’at mobolore nokonyo Christoph mondo orwak paro maber ma nomiye. Kinde matin kosebatise, nochako dhi kuonde ma itimee tiegruok mag rieyo del ma ok obare. Rowere moko ma noromogo kuno nojiwe mondo odonj e grubgi mar tugo. Nowuoyo gi jaduong’-kanyakla moro e wi wachno. Jaduong’no nonyise ni opar rach ma nyalo yude kapok oyiero mar donjo e tugono. Kuom ranyisi, tugono ne nyalo miyo obed gi chuny mar piem monya e pinyni. Christoph pod nong’ado mar donjo e tugono. Bang’ kinde, nofwenyo ni tugono nopong’ gi timbe gero kendo ne nyalo kelone hinyruok. Nowuoyo gi jodong-kanyakla mamoko ma nojiwe gi weche ma wuok e ndiko. Owacho niya:“Jehova noorona jong’ad rieko mabeyo kendo nawinje kata obedo ni nokawa kinde.” Be iyie bolori mondo irwak paro ma imiyi?









^ ***w19 Februar ite 16 Ang’o Momiyo Onego Wago Erokamano?***
10 Ka ne Yesu wuoyo gi kanyakla moko ma ne ni Asia Minor, nopwoyogi nikech tije mabeyo ma ne gitimo. Kuom ranyisi, ka ne ochako wuoyo gi kanyakla ma Thiatira, nowacho niya: “Ang’eyo timbeni, gi herani, kod yieni, gi kaka itiyo ne Nyasaye, kod sinani mari, kendo ni timbeni ma sani oloyo ma ne itimo mokwongo.” (Fwe. 2:19) Yesu nopwoyogi nikech kinda ma ne gin-go kod kido mabeyo ma ne chwalogi mondo gitim gik makare. Kata obedo ni ne dwarore ni Yesu orie Jokristo moko e kanyaklano, nopwoyogi komondi kendo notieko gi weche ma jiwogi. (Fwe. 2:25-28) Par ni Yesu nigi teko kendo en e Wi kanyakla duto. Ok ochuno ni ogonwa erokamano kuom tije ma watimone. Kata kamano, pod opwoyowa. Mano kaka oketo ne jodong-kanyakla ranyisi maber!









^ ***w18 April ite 19 Luw Ranyisi mar Jehova, Nyasaye ma Jiwo Ji***
BURA MATAYO JIWO JOKRISTO
18 Bura matayo e kinde Jokristo mokwongo ne jiwo owete ma ne tayo kod Jokristo duto ma kindego. Ka ne Filipo oyalo ne Jo-Samaria wach Kristo, owete ma ne nie bura matayo noriwe lwedo. Ne gioro Petro gi Johana mondo odhi olem ne Jokristo manyien-go mondo giyud roho maler. (Tich 8:5, 14-17) Onge kiawa ni Filipo kaachiel gi joma noyalonegi mobedo Jokristo ne mor ahinya neno kaka bura matayo ne ojiwogi e yo ma kamano!
19 Bang’e, bura matayo nobet piny mondo ging’ad paro ka be nowinjore oter Jokristo ma ok gin Jo-Yahudi nyange ka luwore gi chike Musa. (Tich 15:1, 2) Bang’ nono gima Ndiko wacho, roho maler notayo owetego ma ging’ado ni nyange ne ok en gima ochuno, kendo ne gindiko ne kanyakla duto barua e wi wachno. Bura matayo nooro owete moko mondo oter ne kanyakla duto baruano. Weche nobedo nade? “Bang’ some, ne gimor ahinya gi jip ma ne giyudono.”—Tich 15:27-32.
20 E kindegi bende, Bura Matayo jiwo jo Bethel, owete gi nyimine ma tiyo gi thuologi duto e yore makende, kod Jokristo duto manie riwruok mar owete e piny mangima. Mana kaka owete e kinde Jokristo mokwongo, wan bende wabedo ma mor nikech Bura Matayo jiwowa. E wi mano, e higa mar 2015, Bura Matayo nogolo brosua miluongo ni Duog ir Jehova, ma osebedo ka jiwo owete gi nyimine mang’eny e piny mangima. Kata kamano, be owete matayo kende e ma onego oluw ranyisi mar Jehova e jiwo jomoko? Sula ma luwo mae biro chiwo dwoko mar penjono.









^ ***w18 April ite 6-7 Kaka Wanyalo Bedo Thuolo Gadier***
KAKA WANYALO BEDO THUOLO GADIER
13 Ji mang’eny paro ni ka gin thuolo timo gimoro amora ma gidwaro, to gibiro dak maber, to adiera en ni thuolo ma kamano nigi berne kod rachne. En adier ni bedo gi thuolo ma kamano nigi berne, kata kamano, parie kaka piny dikoro chal ka ng’ato ka ng’ato nyalo timo kaka odwaro ma onge gima geng’e. Mano e momiyo The World Book Encyclopedia wacho niya: “Oganda moro amora ma dhi maber nyaka bed gi chike mang’eny ma kwero weche moko to bende miyo ji bedo gi thuolo moromo.” Kiwacho awacha adier, dhano nigi chike turi ma giseloso. Parie chike mang’eny ma dhano oseloso, to mano pok wakwano josom chike kod jong’ad bura mathoth ma dwarore mondo oler tiend chikego kod kaka inyalo ti kodgi.
14 Mopogore gi mano, Yesu Kristo nowacho yo mayot mar yudo thuolo madier. Nowacho niya: “Ka usiko e wachna, un jopuonjrena adier, kendo ubiro ng’eyo adiera, mi adiera noketu thuolo.” (Joh. 8:31, 32) Ka luwore gi weche ma Yesu nowachogo, nitie gik moko ariyo ma ng’ato nyaka tim mondo oyud thuolo madier: Mokwongo, nyaka oyie gi adiera ma Yesu nopuonjo, kae to mar ariyo, nyaka obed japuonjrene. Timo kamano e ma miyo ng’ato bedo thuolo gadier. Kata kamano, en thuolo mane ma Yesu nowuoye? Nodhi nyime kowacho niya: “Ng’ato ang’ata ma timo richo en misumba richo. . . . Ka Wuod Nyasaye ketou thuolo, ubiro bedo thuolo gadier.”—Joh. 8:34, 36.









^ ***w19 Mach ite 14-15 Kech Ji***
WABEDOGA ma mor ahinya sama wan e kind joma kechowa kendo ma dwaronwa ber lilo. Joma kamago temo matek mondo ging’e gik ma dhi nyime e pachwa kod e chunywa. Ginyalo fwenyo chon gik ma waremo, seche moko kata ka pok wanyisogi. Kuom adier, wamorga gi joma kechowa gadier.​—Som 1 Petro 3:8.
2 Nikech wan Jokristo, waduto dwaher kecho ji. To adiera en ni timo mano ok yotga. Nikech ang’o? Mokwongo, wan dhano morem. (Rumi 3:23) Mano miyo kinde mang’eny waparoga mana gik ma konyowa kende. Omiyo, nyaka watim kinda moloyo mapile e ka wakech jomamoko. Wach mar ariyo ma nyalo miyo kecho ji obednwa matek en kaka ne wapon kata gik ma wasekale e ngima. Mar adek, kido ma ji mang’eny nigo e alwora ma wadakie be nyalo miyo kik wakech ji e yo mayot. E ndalo mag gikogi, ji ok dew jowetegi. Kar mano, ‘giherore giwegi.’ (2 Tim. 3:1, 2) Ang’o ma nyalo konyowa loyo pekgo?
3 Wanyalo timo dongruok e kecho ji ka waluwo ranyisi mar Jehova Nyasaye kod Yesu Kristo Wuode. Jehova en Nyasaye ma jahera, kendo oketonwa ranyisi maber mogik ma wanyalo luwo ka wadwaro ni wakech ji. (1 Joh. 4:8) Yesu ne nigi kido ma chal gi kit Jehova ndi. (Joh. 14:9) Ka ne en e piny ka, nonyiso kaka dhano nyalo kecho jowetegi. E sulani, wadwaro kwongo nono kaka Jehova gi Yesu osenyiso ni gikecho ji. Kae to wabiro nono kaka wanyalo luwo ranyisi margi.









^ ***w19 Februar ite 21-22 Hera kod Tim Makare e Piny Israel Machon (Sula Mokwongo Kuom Sula 4)***
9 Kik igomb gir ng’ato. Chik mogik e Chike Apar ma ne omi Jo-Israel ne kwero ni ng’ato kik gomb gir wadgi. (Rap. 5: 21; Rumi 7:7) Jehova nomiyo Jo-Israel chikno mondo opuonjgi ni jotichne nyaka rit chunygi kod pachgi. Ong’eyo ni paro maricho e ma miyo ng’ato bedo gi timbe maricho. (Nge. 4:23) Ka po ni Ja-Israel ne nyalo bedo gi gombo maricho e chunye, mano ne nyalo miyo otim ne ji gik ma nyiso ni ok oherogi. Kuom ranyisi, Ruoth Daudi nodonjo e obadhono. Ne en-ga ng’at maber. Kata kamano, kinde moro nogombo chi ng’ato. Gombono nomiyo odonjo e richo. (Jak. 1:14, 15) Noterore gi chi ng’atno kae to notemo tiyo gi riekni moko mondo oum richono. Bang’e, notimo chenro moneg ng’atno.​—2 Sa. 11:2-4; 12:7-11.



^ ***w19 Februar ite 22 Hera kod Tim Makare e Piny Israel Machon (Sula Mokwongo Kuom Sula 4)***
11 Puonj ma wayudo en ma: Jehova neno gik mathoth kuom dhano, to ok mana kaka ng’ato nenore gi oko kende. Oneno nyaka gik ma ni e chunywa. (1 Sa. 16:7) Onge paro moro kata tim moro amora mopondo e wang’e. Orangowa mondo one gimoro maber kuomwa kae to ojiwowa mondo watim gino. Kata kamano, odwaro ni wafweny paro maricho ma wanyalo bedogo, kae to wageng’gi ka pok wadonjo e richo.​—2 We. 16:9; Mat. 5:27-30.









^ ***w19 Februar ite 8 Dwar Muolo Mondo Imor Jehova***
MUMA wacho ni Musa “ne en ng’at mamuol ahinya maloyo ji duto man e piny.” (Kwan 12:3) Be mano nyiso ni Musa ne ng’ama nyap, ma digni e ng’ado paro, kendo ma ok nyal chung’ motegno sama jomoko kwede? Jomoko nyalo wacho ni ng’at ma muol en ng’at ma chalo kamano. To mano ok en adier. Musa ne en ng’at ma ratego, ma kawo okang’ ma dwarore, kendo ma jachir. Kokalo kuom kony ma Jehova nomiye, nowuoyo gi chir e nyim ruodh Misri ma ji noluoro, notayo ji ma ne nyalo romo milion 3 e thim, kendo nokonyo oganda mar Jo-Israel loyo jowasikgi.
2 Sani ok wakal e pek ma chal gi ma Musa noromogo, kata kamano, pile ka pile waromoga gi gik ma miyo bedo ma muol bedonwa matek. To nitie gima jiwowa mondo wabed gi kido maberni. Jehova singonwa ni ‘joma muol nocham piny.’ (Zab. 37:11) Be inyalo wacho ni in iwuon imuol? Be jomoko ong’eyi kaka ng’ama muol? Ka pok wayudo dwoko mag penjogo, we wakwong wanon ane tiend bedo ng’at ma muol.









^ ***w18 Jun ite 16-17 Yie Mondo Chike Nyasaye kod Puonjge Otieg Chunyi***
Bedo Jakristo motegno otudore nade gi kaka watiyo gi chunywa mar pogo ber gi rach?
ACHIEL kuom gik ma miyo dhano bedo mopogore gi le en ni dhano ne ochue gi chuny mar pogo ber gi rach. Mano en adiera mosenenore nyaka ne dhano chak dak e piny. Kuom ranyisi, ka ne Adam gi Hawa oketho chik Jehova, ne gipondo. Mano nyiso ni chunygi ne chandogi.
2 Joma ok otieg chunygi maber inyalo pim gi meli ma ichiko gi stering’ ma okethore. Dhi e safar gi meli ma kamano nyalo kelo masira. Yamo gi apaka nyaloga baro gi meli kumoro nono. To ka meli nigi stering’ ma tiyo maber, yot mondo jariemb meli ochik meli kik bar. Chunywa mar pogo ber gi rach inyalo pim gi stering’ mar meli. En e ma okonyowa ng’eyo gik ma onego watim kod ma ok onego watim. Kata kamano, mondo chunywa mar pogo ber gi rach ochikwa e yo mowinjore, nyaka tiege maber.
3 Ka ng’ato ok otiego chunye mar pogo ber gi rach kaka dwarore, chunyeno ok nyal geng’e mondo kik otim timbe maricho. (1 Tim. 4:1, 2) Chuny ma ok otieg nyalo kata mana wuondowa mi wachak neno ni gik maricho beyo abeya. (Isa. 5:20) Yesu nonyiso jolupne niya: “Ndalo biro ma ng’ato ang’ata monegou biro paro ni otiyo ne Nyasaye.” (Joh. 16:2) Mano e gima joma ne onego Stefano ne paro, to mano bende e paro ma jonek moko nigo. (Tich 6:8, 12; 7:54-60) Gimiwuoro en ni joma neko ka giparo ni gitiyo ne Nyasaye ketho chike Nyasaye ma giwacho ni gilamono nikech Nyasaye ok oyie gi nek. (Wuok 20:13) Nenore maler ni chunygi mar pogo ber gi rach ok chikgi maber!









^ ***w18 Novemba ite 22 En Ng’a ma Chiko Pachi?***
18 Bende, onego wafweny paro mag pinyni kendo watamre parogo kata mana sama gibironwa e yo ma ok nenre ayanga. Kuom ranyisi, jofwambo gi keyo nyalo lero weche moko e yo ma bero paro moro ma josiasa nigo. Bende, nitie weche moko ma inyalo ler e yo ma temo nyiso ni riwruoge mag pinyni dhi maber, mondo ji ohergi. Vidio kod buge moko jiwo ji mondo oket dwachgi kata dwach joodgi e ma obed motelo, kendo ji neno ni mano paro maber ahinya. Paro kaka mago kwedo gima Ndiko jiwo ni wanyalo dhi maber kaachiel gi joodwa mana ka waduto wahero Jehova. (Mat. 22:36-39) Bende, sigendni moko ma igano ne nyithindo nyalo iko chunygi mondo gibi gitim timbe mag anjawo bang’e.
19 Mano ok nyis ni koro wawere gi yore duto mag manyo mor. Nitie moko mabeyo abeya. Kata kamano, pod onego wapenjre penjo ma luwogi: ‘Be wanyalo fwenyo puonj mag jopiny kata ka po ni gibironwa e yo ma ok nenre ayanga? Be waketo tong’ ne nyithindwa kata ne wan wawegi e vidio ma waneno, gik ma wawinjo, kata ma wasomo? Be watimo kinda mondo wakony nyithindwa orwak pach Jehova mondo giruch paro mag jopinyni ma samoro gisewinjo kata neno?’ Ka wang’eyo pogo pach Nyasaye kod pach pinyni, wabiro siko ka watang’ mondo kik ‘waluw kit ngima mar joma odak e ndaloni.’









^ ***w19 Januar ite 3-4 “Kik Iparri, Nimar An e Nyasachi”***
“AN KODI”
4 Wach mokwongo ma Jehova singonwa en ma: “Kik iluor, nimar an kodi.” Jehova nyiso ni en kodwa kuom dewowa kendo herowa. Ne ane kaka onyiso ni odewowa kendo oherowa ahinya. Owacho kama: ‘Aseheri nikech isebedo ng’at maberna ahinya, kendo man gi duong’.’ ( Isa. 43:4 ) Onge gimoro amora e piny gi polo ma dimi Jehova owe hero jotichne; omakore kodwa ma ti ma ta. ( Isa. 54:10 ) Hera ma oherowago kod osiep ma ni e kindwa kode miyowa chir. Obiro ritowa e kindegi mana kaka notimo ne Abram (Ibrahim) osiepne. Jehova nonyise niya: “Kik iluor, Abram: an kuodi.”​—Cha. 15:1.
5 Wang’eyo maber ni Jehova oikore konyowa sama waromo gi tembe nikech weche mosingo ne joge niya: ‘Ka ikadho e pi, nabed kodi; kata e aore, ok giniimi: kiwuotho e dier mach, ok nowang’i; kendo ligek mach ok nomok kuomi.’ (Isa. 43:2) Wechegi tiendgi ang’o?
6 Jehova ok sing ni obiro golonwa chandruok sani, kar mano, osingo ni ok obi yie mondo chandruoge ma mol matek ka “aore” oimwa kata tembe mager ka “mach” otiekwa chuth. Omiyo wabedo gadier ni obiro bedo kodwa ka okonyowa ‘kadho’ e chandruogego. Ang’o ma Jehova biro timo? Obiro konyowa dwoko luoro ma wan-go piny mondo wasik ka wamakore kode kata mana sama tho ochomowa. (Isa. 41:13) Mano e gima notimore ne Yoshiko. Nyare wacho kama: “Bedo ni Mama ne onge gi parruok mang’eny nojiwowa. Ne waneno maler kaka Jehova nokonye mobedo gi chuny mokue. Mama ne wuoyoga ni nas kod jotuo wetene e wi Jehova kod singone nyaka e dakika mogik ma ne othoe.” Ranyisi mar Yoshiko puonjowa ang’o? Sama wayie gi weche ma Jehova singonwa ni “Nabed kodi,” wan bende wabiro nano e tembe ka wan gi chir.









^ ***w18 Desemba ite 19 Un Rowere, Jachuechu Dwaro ni Ubed Mamor***
Gin gik mage mabeyo ma Jehova omiyi, to inenogi nade?
KA IN rawera, nyaka bed ni ji oseng’adoni rieko mang’eny ma gineno ni nyalo miyo ngimani odhi maber e kinde mabiro. Nyalo bedo ni jopuonjni e skul kod jomamoko osejiwi mondo ilaw somo ma malo mondo ibi iyud tije madongo dongo. Jehova to diher ni ilaw gima opogore. Odwaro ni itim kinda e skul mondo ibi iyud kaka inyalo konyori e ngima bang’ skul. (Kol. 3:23) Kata kamano, sama iyiero gik midwaro keto motelo e ngimani, ojiwi mondo iti gi puonj makare ma biro miyo itim dwache e ndalo mag gikogi.​—Mat. 24:14.
2 Par bende ni Jehova ong’eyo maler weche duto. Ong’eyo kama pinyni ochomo kod kaka gikone okayo machiegni. (Isa. 46:10; Mat. 24:3, 36) Wan bende ong’eyowa maber. Ong’eyo gik ma nyalo miyo ngimawa obed maber kendo wabed ma mor. Ong’eyo bende gik ma nyalo nyoso chunywa mi kelnwa kuyo. Omiyo, kata bed ni rieko ma dhano ng’ado nyalo nenore ni ber ma romo nade, ok ginyal konyo kata matin ka po ni ok giluwre gi Wach Nyasaye.​—Nge. 19:21.









^ ***w18 Desemba ite 4-5 “Waromuru e Paradiso!”***
9 Daudi ma ne en achiel kuom nyikwa Ibrahim, nowacho ni kinde ne dhi biro ma ‘joma orochore’ kod ‘joma timo weche ma ok tir’ ne idhi gol oko. Mano nyiso ni ‘joma richo ne dhi bedo ma onge.’ (Zab. 37:1, 2, 10) To ‘joma muol ne dhi chamo piny, kendo ne gidhi mor moloyo kuom kue mang’eny.’ Daudi bende nowacho kama kotelne gi roho maler: ‘Joma tir nocham piny, mi ginidagie nyaka chieng’.’ (Zab. 37:11, 29; 2 Sa. 23:2) Iparo ni singogo nojiwo nade joma ne gombo timo dwach Nyasaye? Mano nokonyogi ng’eyo ni ka joma tir kende e ma ne dhi dak e piny, to kare paradiso ma chalo gi puodho mar Eden ne dhi betie.
10 Mosmos bang’e, Jo-Israel ma ne wacho awacha gi dhoggi ni ne gilamo Jehova nong’anyo moweyo lamo madier. Kuom mano, Nyasaye noyie mondo Jo-Babilon omonjgi, oketh pinygi, kendo oter thothgi e tuech. (2 We. 36:15-21; Yer. 4:22-27) Kata kamano, jonabi mag Nyasaye nokoro ni Jo-Israel ne dhi dok thurgi bang’ higni 70. Weche ma nokorgo notimore kendo wan bende gimulowa. Sama wanono moko kuomgi, waket pachwa ahinya-ahinya kuom paradiso mabiro ma nobed e piny ka.









^ ***w18 Novemba ite 20 En Ng’a ma Chiko Pachi?***
8 Mana kaka janyuol maber, Jehova dwaro ni nyithinde obed gi ngima maber. (Isa. 48:17, 18) Nikech mano, ochiwo puonj kod chike ma tayo kaka ji onego odagi kod gik ma onego gitim ne jomamoko. E weche kaka mago, doher ni wabed gi paro ma chal gi mare. Mano ok en ridonwa ngima, kar mano, omiyo pachwa yawore mondo wabed mariek kendo watim yiero mabeyo moloyo. (Zab. 92:5; Nge. 2:1-5; Isa. 55:9) Bende, bedo gi paro ma chal gi mar Jehova miyo watimo yiero ma kelonwa mor ka e sechegogogo pod wan gi thuolo mar yiero kido ma dwaher bedogo. (Zab. 1:2, 3) Kuom adier, bedo gi paro kaka mar Jehova en gima konyo kendo mowinjore!
PACH JEHOVA NI MALO MOLOYO PACH JOPINY
9 Gima chielo momiyo jotich Jehova diher ni pachgi ochal gi mar Jehova en ni pach Jehova ni malo moloyo paro ma jopinyni nigo. Jopinyni osetemo ng’ado mariek mang’eny e wi timbe ma ji onego obedgo, ngima mar joot, tich, kod gik mamoko. Thoth paro ma ging’adogo ok winjre gi pach Jehova. Kuom ranyisi, gijiwo ji mondo otim gik ma miyo gibedo gi huma. Bende, ok gikwed terruok. E wi mago, sama joma okendore nigi ywaruok moko matindo tindo, gijiwogi mondo gipog dak kata giketh kend chuth. Mago paro ma Ndiko ok osiro. Kata kamano, be dibed ni nitie paro moko mag pinyni ma nyalo konyo ahinya moloyo paro ma Muma chiwo?
10 Yesu nowacho ni: “Rieko nyisore ni en kare kokalo kuom gik motimo.” (Mat. 11:19) Piny osegoyo okang’ maduong’ ahinya kodok korka teknoloji. Kata kamano, pod ok ginyal tieko chandruoge madongo momako dhano kaka lwenje, buono ji, kod mahundu mondo dhano odag gi mor. E wi mano, jopiny oyie ayie gi timbe mag terruok. Ji mang’eny osefwenyo ni terruok medo mana chandruok nikech oketho udi, okelo tuoche, kod chandruoge mamoko. To komachielo, Jokristo ma luwo puonj mag Muma odak maber gi joutegi, ok giyud tuoche ma mako ji nikech terruok, kendo gin gi kue gi Jokristo wetegi e piny mangima. (Isa. 2:4; Tich 10:34, 35; 1 Kor. 6:9-11) Donge mano nyiso maler ni pach Jehova ni malo moloyo paro mag jopiny?









^ ***w18 Novemba ite 11 ‘Nawuoth e Adierani’***
10 Osiepe kod wede. Mondo wadhi nyime wuotho e adiera, ok onego watim gik ma osiepewa kod wedewa thung’owago. Ka ne wachako wuotho e adiera, ne waweyo tudore ahinya gi osiepe kod wede ma ok gin Joneno. Moko kuomgi nowenwa korwa, moko to nochako kwedowa. (1 Pet. 4:4) Kata obedo ni watemo mondo kik wabed gi ywaruok gi wedewa kendo wadwaro bedo mang’won kodgi, ok onego wambek chike Jehova mana ni mondo wamorgi. Wabiro dhi nyime temo mondo wabed gi kue e kindwa gi joodwa. Ka luwore gi siem ma wayudo e 1 Jo-Korintho 15:33, wabiro mako osiep mana gi joma ohero Jehova kende.
11 Paro kod timbe ma ok mor Nyasaye. Ji duto ma wuotho e adiera nyaka bed gi timbe maler. (Isa. 35:8; som 1 Petro 1:14-16.) Ka ne wayudo adiera, ne nyaka walok timbewa mondo oluwre gi chike ma ni e Muma. Jomoko kuomwa ne nyaka tim lokruoge madongo. Kata bed ni ne watimo lokruok mane, ok onego wayie mondo gik molil kendo modwanyore mag pinyni ochidwa. Wanyalo timo ang’o mondo kik wadonj e timbe mag anjawo? Par matut kuom nengo maduong’ ma Jehova nochulo mondo wabed maler, ma en remb Yesu Kristo Wuode. (1 Pet. 1:18, 19) Mondo wasik ka wan gi timbe maler e nyim Jehova, onego wapar kinde duto ber ma wayudo nikech misango ma Yesu nochiwo.









^ ***w18 Oktoba ite 30-31 Sik Ka In gi Chuny Mokue Sama Lokruok Otimore e Ngimani***
17 Nitie owete gi nyimine mang’eny ma tiyo ne Jehova gi thuologi duto moseneno kaka keto pachgi e tij lendo sama lokruok otimore e ngimagi osekonyogi siko gi paro mowinjore. Kuom ranyisi, e piny South Africa, Osborne gi Polite chiege nowuok Bethel ka ne migapgi orumo. Ne gigeno ni ne gidhi yudo tich kod ot mapiyo. Osborne wacho kama: “Ne ok wayudo tich mapiyo kaka ne waparo.” Polite medo niya: “Ne wabedo ma onge tich kuom dweche adek, to pesa be ne waongego. Mano ne en kinde matek gadier.”



^ ***w18 Oktoba ite 31 Sik Ka In gi Chuny Mokue Sama Lokruok Otimore e Ngimani***
HORI KIRITO JEHOVA
19 Mana kaka ranyisi ma wanenogo nyiso, ka watiyo maber gi thuolo ma wan-go kata sama weche olokorenwa kendo wahore ka wan gadier ni Jehova biro konyowa, mano biro miyo wasik ka wan gi chuny mokue. (Som Mika 7:7.) Wanyalo kata fwenyo ni nyagruok gi lokruogego kelonwa gueth moko ma ne ok wapar kata. Polite mosewuo kuome motelo wacho kama: “Bedo ni migapwa mar Bethel norumo osekonya ng’eyo tiend geno kuom Jehova kata sama weche ok timrena kaka daher. Sani winjruokna gi Jehova ber moloyo kaka ne en chon.”



^ ***w18 Oktoba ite 31 Sik Ka In gi Chuny Mokue Sama Lokruok Otimore e Ngimani***
22 Ka po ni ngimani olokore apoya, samoro nikech olokni migawo e riwruok mar oganda Jehova, weche midekre, kata ting’ momedore e ngima mar joot, bed gadier ni Jehova dewi kendo obiro konyi e sama owinjore. (Hib. 4:16; 1 Pet. 5:6, 7) Sama irito mondo okonyi, tem matek mondo iti maber gi thuolo ma in-go e chal ma intieree. Wuo kode e lamo nyading’eny kendo iwe weche duto e lwete. Kitimo kamano, ibiro siko ka in gi chuny mokue kata sama weche olokore e yo ma ok ipar.









^ (1 Sa. 3:1-18) Samuel ne odhi nyime tiyo ne Jehova e nyim Eli ka pod en nyathi. Kata kamano, kindeno wach ma a kuom Jehova ne nok, kendo fweny bende ne tin. 2 Gie kindeno, wang’ Eli ne osechako imore kendo koro ne ok onyal neno. Chieng’ moro, Eli ne nindo ka ma ne onindega, 3 to taya mar Nyasaye ne pod liel. Samuel to ne nindo e hekalu* mar Jehova ka ma Sandug Singruok mar Nyasaye ne nitie. 4 Eka Jehova ne oluongo Samuel, mi Samuel ne odwoko niya: “Antie.” 5 Ne oringo mi odhi ir Eli, monyise niya: “Asebiro, nikech awinjo ka iluonga.” Eli nodwoke ni, “Ok aluongi, dog adoga inindi.” Omiyo, ne odok nindo. 6 Jehova ne oluonge kendo niya: “Samuel!” Omiyo, Samuel nochung’ modhi ir Eli monyise kama: “Asebiro, nikech awinjo ka iluonga.” Eli nodwoke ni, “Wuoda, ok aluongi, dog adoga inindi.” 7 (Samuel ne pok ong’eyo Jehova maber, kendo Jehova ne pok ofwenyone wachne.) 8 Jehova ne oluonge mar adek niya: “Samuel!” Nochung’ kendo modhi ir Eli monyise kama: “Asebiro, nikech awinjo ka iluonga.” Eka Eli ne ofwenyo ni kare Jehova e ma ne luongo nyathino. 9 Omiyo, Eli ne onyiso Samuel niya: “Dog adoga inindi, to ka oluongi kendo, nyise niya, ‘Wuo awuoya Jehova, nikech jatichni winji.’” Omiyo, Samuel nodok nindo. 10 Jehova nobiro mochung’ kanyo mi oluonge mana kaka nosebedo koluonge. Ne oluonge ni, “Samuel, Samuel!” Samuel ne odwoke niya: “Wuo awuoya, nikech jatichni winji.” 11 Jehova ne onyiso Samuel kama: “Ne! Abiro timo gimoro e piny Israel ma ng’ato ang’ata mowinjo, nobuogi.* 12 Chieng’no, abiro timo ne Eli gik moko duto ma ne asewacho ni abiro timo ne joode, a chakne nyaka giko. 13 Dhi inyise ni akelo kum mosiko ne ode nikech ong’eyo ni yawuote ochayo Nyasaye to ok okwergi. 14 Mano e momiyo asesingora ni onge misango kata chiwo moro amora ma nopwodh jood Eli kuom richogi.” 15 Samuel ne onindo nyaka okinyi eka nochiewo moyawo dhout od Jehova. Ne oluor nyiso Eli fweny ma ne omiyeno. 16 Eli noluongo Samuel, to ka ne osebiro, nowachone niya: “Samuel, wuoda!” Samuel ne odwoke kama: “Antie.” 17 Ne openje niya: “En wach mane ma ne Nyasaye onyisi? Kik ipanda wachno. Nyasaye mondo omiyi kum mager kipandona kata mana wach achiel kuom weche duto mane onyisi.” 18 Omiyo, Samuel ne onyise gik moko duto ma ne onyise e fweny, ne ok opandone wach moro amora. Eka Eli nowacho niya: “Jehova e ma owacho. We mondo otim kaka oneno ni ber.”

Tiende ni, tabernakel.
Kata, “ite biro ramo.”





^ ***w18 Septemba ite 23-24 Jehova Ng’won Kata Obedo ni En e Wuon Teko Duto***
2 Muma oting’o ranyisi mathoth ma nyiso kaka Jehova ng’won gi jotichne. We wanon adek kuomgi. Mokwongo, kaka Nyasaye nodewo Samuel sama ne omiye ote mapek mondo oter ne Eli ma ne en jadolo maduong’; mar ariyo, yo ma ne Nyasaye ohorego gi Musa ka ne Musa oywagore ni ok nodhi nyalo tayo nyithind Israel; kod mar adek, yo ma Nyasaye nonyisogo ni nodewo Jo-Israel ka nogologi e piny Misri. Sama wanono ranyisigo, watem fwenyo gik ma wanyalo puonjore e wi Jehova kod kaka wanyalo tiyo gi puonjgo e ngimawa.



^ ***w18 Septemba ite 24 Jehova Ng’won Kata Obedo ni En e Wuon Teko Duto***
4 Som 1 Samuel 3:11-18. Chik Jehova ne dwaro ni nyithindo omi joma oti luor, to ahinya-ahinya jotelo. (Wuok 22:28; Lawi 19:32) Be iparo ni Samuel ne nyalo chung’ gokinyi kochomo ir Eli achiel kachiel kodhi nyise wach mapek ma Jehova nowacho? Ooyo! Muma nyisowa ni Samuel ‘ne luor nyiso Eli’ wachno. Kata kamano, Jehova nokonyo Eli ng’eyo ni en e ma noluongo Samuel. Mano nomiyo Eli okawo okang’ mar hombo Samuel mondo onyise gik ma Jehova nowachone. Nonyise kama: ‘Kik ipandna wach moro amora kuom weche duto ma nowachoni.’ Samuel “nonyise duto te.”
5 Wach ma Samuel nowacho ne ok en wach ma wendo ahinya kuom Eli. “Ng’at Nyasaye moro” noseganyise gima dwa chalo gi mano. (1 Sa. 2:27-36) Weche ma waneno e wi Samuel puonjowa ni Jehova dewo jotichne kendo oriek.









^ ***w18 Oktoba ite 7 Wacho Adiera***
4 E Johana 8:44, Yesu nowuoyo e wi timbe mag Jachien ka nowacho niya: “Ne ok ochung’ motegno e adiera, nikech adiera onge e iye.” To adiera pod onge e iye nyaka sani nikech pod odhi nyime “wuondo piny mangima.” (Fwe. 12:9) Ok wadwar ni Jachien owuondwa mi waketh osiep ma ni e kindwa gi Jehova kaka Adam gi Hawa notimo. Kuom mano, wanon ane penjo moko adek: Ere kaka Satan wuondo ji e kindegi? Ang’o momiyo ji ohero wacho miriambo? To wanyalo nyiso nade ni ‘wawacho adiera’ kinde duto?​—Som Zaburi 15:1, 2.



^ ***w18 Oktoba ite 8 Wacho Adiera***
GIMOMIYO JI OHERO WACHO MIRIAMBO
9 Sama gimoro manyien obiro, ji ng’iewe ahinya. Mano bende e gima osetimore gi miriambo. Lando weche mag miriambo tinde onya e kindegi. Mopogore gi josiasa, jodin, kod jo ohala ma wasewuoye, ji ma pile bende ohero wacho miriambo. Ka luwore gi sula moro ma wacho ni “Gimomiyo Ji Riambo,” osenenore maler ni “miriambo osegurore motegno kuom ji mang’eny mi obedo kitgi.” Ji ohero wacho miriambo nikech ok gidwar ni jomoko ofweny gima rach ma gitimo, kata giriambo mondo ji onegi kaka joma beyo, kata mondo ginwang’ yo mar yudo gimoro kuom jomamoko. Sulano medo ni “nitie joma ohero ahera wacho miriambo e gimoro amora. Giwuondo joma gikia, joma gitiyogo, osiepegi, kod wedegi bende.”
10 Wacho miriambo kelo rach mane? Omiyo ji ok genre kendo osiep nyalo kethore. Kuom ranyisi, parie kaka nyalo bedo gima lit ka dhako oterore gi dichwo machielo kae to odhi wuondo chwore gi miriambo mathoth mondo oumgo richo motimono! Kata, dichwo nyalo sando chiege gi nyithindo ka gin kar kendgi, to koneno ji to owuondore ni oherogi mondo oumgo wang’ ji ni en dichwo maber ahinya. Kata kamano, gima onego wang’e en ni joma timo gik ma kamago ok nyal pando gimoro amora e wang’ Jehova nimar “gik moko duto ni duk kendo ni e lela” e nyime.​—Hib. 4:13.



^ ***w18 Oktoba ite 10 Wacho Adiera***
19 Daudi nonyiso Jehova e lamo kama: “Idwaro mondo adiera obedi e i chuny iye.” (Zab. 51:6) Daudi nong’eyo ni wacho adiera en gima chakore gie chunywa ma iye. Jokristo madier wacho adiera e gimoro amora ma gitimo e ngimagi. Yo machielo ma wanyisogo ni wapogore gi dinde mamoko kendo ni wan jotich Nyasaye adier en puonjo ji adiera sama wan e tij lendo. Wabiro neno kaka wanyalo timo kamano e sula ma luwo mae. 









^ ***w18 Septemba ite 26 Jehova Ng’won Kata Obedo ni En e Wuon Teko Duto***
NOBEDO MANG’WON SAMA NORESO JOGE GI TEKO MANG’ENY
11 Nenore ni ka ne Jo-Israel wuok Misri e higa mar 1513 Ka Kristo Podi, ne gin ji ma romo milion adek. Nikech ne gisenyuolore mang’eny, ne nitie nyithindo matindo, jomoti, kod jomamoko ma ne tuore kata ma ne ong’ol. Golo oganda maduong’ kamano e piny Misri ne dwaro Jatelo mang’won kendo ma tero ji mos. Jehova nobedo jatelo ma kamano kokalo kuom Musa. Mano nomiyo Jo-Israel owuok Misri ka chunygi okue kata obedo ni onge kamachielo ma ne gisedake mopogore gi Misri.​—Zab. 78:52, 53.
12 Jehova notimo nang’o mondo joge kik bed gi luoro moro amora? Achiel kuom gik ma notimo en ni nogologi e pinyno ka gichanore maber mana ka jolweny. (Wuok 13:18) Chanruok maber kamano nomiyo Jo-Israel obedo gadier ni Nyasaye ne ni kodgi. Bende, Jehova notiyo gi ranyisi ma nokonyo Jo-Israel bedo gadier ni ne en e kindgi. Notelonegi “gi bor polo odiechieng’, kendo gi ler mar mach gotieno duto.” (Zab. 78:14) Ne chalo ka gima Jehova nyisogi kama: “Kik uluor. An kodu. Abiro tayou kendo ritou.” To jip ma kamano ne dhi dwarore ahinya ka luwore gi gima ne chiegni timore.









^ ***w18 Septemba ite 13 Dhi Nyime Hero Jokristo Weteni Kendo Ijiwgi***
4 E kinde machon, jotich Nyasaye moko ma nomakore kode nokalo e chandruok mang’eny mochopo kama ne gigombo mana tho. Kuom ranyisi, ka ne rem osaso Ayub, noywagore kama: “Ajok gi piny; ok adwar bedo mangima aming’a mak atho.” (Ayub 7:16; 14:13) Jona bende chunye nonyosore ahinya ka weche ne ok odhine kaka noparo e migawo ma Nyasaye nomiye, mowacho niya: ‘A Jehova, akwayi mondo ikaw ngimana, nikech ber mondo atho moloyo ka abet mangima.’ (Jona 4:3) Bende, kinde moro ka ne luoro omako janabi Elija, nogombo mondo otho. Nowacho kama: “Wach oroma; koro, yaye Jehova, kaw ngimana.” (1 Ru. 19:4) Kata kamano, Jehova nohero jotichnego kendo nodwaro ni gidhi nyime bedo mangima. Ne ok ochayogi nikech paro ma ne gin-go, kar mano, nokonyogi mondo gigol paro marichogo e chunygi mondo gidhi nyime tiyone.









^ ***w18 Agost ite 24-25 Ti Kanyachiel gi Jehova Pile ka Pile***
BED JARWAK WELO
6 Joma tiyo kanyachiel gi Nyasaye oheroga rwako welo. E Ndiko mag Mathayo nyaka Fweny, wach miloko ni “rwako welo” tiende sie en “nyiso ng’wono ne joma wakia.” (Hib. 13:2) Muma oting’o ranyisi mathoth ma nyalo konyowa ng’eyo kaka wanyalo rwako welo. (Cha. 18:1-5) Onego wamany thuolo mag konyo jomamoko kinde duto, bed ni gin “joma wan-go e yie,” kata ooyo.—Gal. 6:10.
7 Be inyalo tiyo kanyachiel gi Nyasaye kuom rwako owete gi nyimine ma tiyone gi thuologi duto e odu? (Som 3 Johana 5, 8.) Timo kamano miyowa thuolo mar jiwruok. (Rumi 1:11, 12) Ne ane ranyisi mar Olaf. Higni mang’eny mokalo ka ne pod otin, ne gin gi jarit-alwora moro ma ne pok okendo. Ne onge ng’ato ang’ata e kanyaklagi ma ne nyalo miye kar nindo. Olaf nokwayo jonyuolne ma ne ok gin Joneno mondo jarit-alworano odag e odgi sama olimo kanyaklagi. Ne giyie, kata kamano, ne ginyiso Olaf ni owe ne jarit-alwora kitanda mondo en onind e kom. Olaf mor ni notimo kamano. Owacho kama: “Jumano nodhi koda maber nyowuoyo! An kaachiel gi jarit-alwora ne wamondoga chiewo, kendo ne wagoyo mbaka mathoth sama wamadho chai. Mbakago nojiwa ma an be abedo gi gombo mar tiyo ne Jehova kuom thuolona duto.” Kuom higni 40 mokalo, Olaf osebedo jamisonari e pinje mopogore opogore.



^ ***w18 Agost ite 25 Ti Kanyachiel gi Jehova Pile ka Pile***
10 Wach Nyasaye jiwo owete mondo oti kanyachiel gi Jehova kuom timo kinda mondo giyud migepe momedore moriwo nyaka tayo kanyakla. (1 Tim. 3:1, 8, 9; 1 Pet. 5:2, 3) Owete ma timo kamano konyo Jokristo wetegi e yor ringruok kod e yor chuny. (Tich 6:1-4) Be jodongo osekwayi ka be inyalo bedo jarwak ji e kanyaklau kata ka be inyalo konyo e rito buge, chano alwora milendee, rito Od Romo osik ka ber, kata tije mamoko ma kamago? Owete ma timo tijego nyalo pimoni kaka konyo jomamoko e yo ma kamano kelonegi mor.









^ ***w18 Agost ite 11 Kik Ing’ad ne Ji Bura ka Luwore gi Kaka Ginenore gi Oko***
NG’ADO NE NG’ATO BURA KA LUWORE GI HIKE
13 Muma jiwowa nyading’eny ni wachiw luor ne joma hikgi oniang’. Kuom ranyisi, Tim Jo-Lawi 19:32 wacho niya: “Chungi ni ng’a ma wiye otimo lwar; kendo luor wang’ ng’a moti, niluor Nyasachi.” Ngeche 16:31 wacho ni ‘lwar en osimbo mar duong’ konwang’e e yor tim makare.’ Bende, Paulo nojiwo Timotheo ni kik okwer owete ma hikgi ng’eny gi gero, to kar mano onegi kaka wuonene. (1 Tim. 5:1, 2) Kata obedo ni Timotheo ne nigi ratiro mar tayo owetego, pod nonego okechgi kendo omigi luor.
14 Onego wati gi puonjno e okang’ ma romo nade? Par ane: Ka ng’ama hike oniang’ timo richo maduong’ kata osiayo ji mondo otim gik ma Jehova odagi, be onego waling’ aling’a mana nikech hike oniang’? Sama Jehova ng’ado bura, ok odich mana gi kaka ng’ato nenore gi oko, kendo ok obi weyo ma ok okawo ne jaricho okang’ mana nikech ng’atno hike ng’eny. Isaiah 65:20 wacho niya: “Ng’a maketho kata hike ochopo mia achiel nobedi ng’a mokuong’.” Paro ma kamano yudore bende e fweny ma janabi Ezekiel noneno. (Eze. 9:5-7) Kuom mano, dwachwa maduong’ onego obed chiwo luor ne ng’at ma hike ng’eny moloyo ji te, ma en Jehova Nyasaye. (Dan. 7:9, 10, 13, 14) Ka watimo kamano, ok wabi luor chiwo siem ne ng’ato ang’ata bed ni ojahigni adi.—Gal. 6:1.









^ ***w18 Agost ite 3 Be Ing’eyo Weche Duto Adier?***
Gin puonj mage adek mag Muma ma nyalo konyowa nono weche e yo matut ka pok wang’ado paro?
NIKECH wan Jokristo madier, sama wach moro osieko, dwarore ni watim kinda mondo wang’e kore maber e ka wang’ad paro mowinjore. (Nge. 3:21-23; 8:4, 5) Ka ok watimo kamano, yot ahinya mondo Satan kod piny marachni ochoch pachwa. (Efe. 5:6; Kol. 2:8) Kiwacho adier, onge kaka dwang’ad paro mowinjore e wach moro ka ok wang’eyo kore gi atache. Mano e momiyo Ngeche 18:13 wacho ni “ng’a maduoko wach ka pok owinjo en ng’a mofuwo, okelone wich kuot.”



^ ***w18 Agost ite 3-4 Be Ing’eyo Weche Duto Adier?***
KIK IYIE AYIEA “WECHE DUTO”
3 E kindewagi, nitie weche mang’eny ma ji nyalo ng’eyo ka gidwaro. Intanet, televison, kod gige tudruok mamoko oting’o weche mathoth ma onge giko. E-mail kod mesej mamoko ma ji oro ne osiepegi to koro thoth ma ok wachi. To nikech tinde ji ohero lando weche mag miriambo goyiem, nyaka watang’ ahinya gi gik ma wawinjo kendo wanon gigo ka pok wayie kodgi. Nitie puonj ma ni e Muma ma nyalo konyowa e weche kaka mago. Puonjno yudore e Ngeche 14:15 ma wacho kama: ‘Ng’a ma riekone tin yie ayiea weche duto; to ng’a ma jaterre mos paro maber yo ma dowuothie.’









^ ***w18 Julai ite 9-10 En Ng’a ma Diher ni Ong’eyi Maber Kendo Omor Kodi?***
JEHOVA NONYISO E YO MAKENDE NI NOMOR GI MARIA
11 Ka ne ochopo kinde ma nonego onyuolie Wuod Jehova e piny ka, Jehova noyiero Maria ma ne en nyako ma silili kendo mobolore mondo e ma onyuole. Maria nodak Nazareth ma ne en taon matin ahinya kopim gi Jerusalem ma ne nigi hekalu malich ahinya. (Som Luka 1:26-33.) Ang’o momiyo Jehova noyiero mana Maria? Malaika Gabriel nonyise kama: “Nyasaye oseyie kodi.” Weche ma Maria nowacho bang’e kowuoyo gi watne ma Elizabeth nonyiso maler ni ne en gi winjruok maber gi Jehova. (Luka 1:46-55) Ee, Jehova nosebedo ka rango Maria kendo nomiye migawo makendeni nikech Maria nosebedo ka omakore kode.
12 Ka ne Maria onyuolo Yesu, Jehova ne ok omiyo ruodhi kata joma ne nigi huma e Jerusalem kod Bethlehem thuolo makende mar ng’eyo wachno. Kar mano, nooro malaike mondo oter wachno ne jokwath ma ne rito rombe e pewe ma ne ni oko mar Bethlehem. (Luka 2:8-14) Gikanyono, jokwathgo nodhi limo nyathino. (Luka 2:15-17) Nyaka bed ni Maria gi Josef nowuoro ahinya yo ma Jehova nodhialogigo! Ne ane kaka Jehova timo gik moko e yo mopogore ahinya gi Satan. Ka ne Satan ooro jokor wach mondo odhi olim Yesu gi jonyuolne, chuny ji duto ma ne ni Jerusalem nochako chandore bang’ winjo nyuol Yesu. (Mat. 2:3) Ote ma Satan noorogo jokor wachgo nomiyo oneg nyithindo mathoth ma onge ketho.​—Mat. 2:16.









^ ***w18 Julai ite 19 “Ng’a Man Kor Jehova”?***
9 Gima ber en ni Jehova neno richo duto ma ji timo. Muma wacho niya: “Jehova nobedo gi mirima kuom [Solomon], nikech chunye nolokore oa kuom Jehova . . . ma nosefwenyorene diriyo, kendo nosechike kuom wachni eni, ni mondo kik oluw nyiseche [mamoko] to ne ok orito gi ma Jehova nochiko.” Timbenego nomiyo Nyasaye oweye. Nyithi Solomon gi nyikwaye ne olocho ka koro pinyruodh Israel nosebarore kendo ne gibedo gi chandruoge mathoth kuom higni mang’eny.​—1 Ru. 11:9-13.
10 Mana kaka notimore ne Solomon, achiel kuom gik ma nyalo ketho winjruok ma ng’ato nigo gi Jehova en mako osiep gi joma ok ong’eyo yore Jehova kata joma ochayo chikene. Moko kuom joma kamago nyalo bedo joma ni e kanyakla to pod giyom yom. Moko to nyalo bedo wedewa, jirendewa, jotich wetewa, kata joskul wetewa ma ok lam Jehova. Bed ni osiepewago gin jo kanyakla kata joma ok lam Jehova, ka ok gichiw luor makende ne chike Jehova kod puonjge, mosmos ginyalo miyo winjruok maber ma wan-go gi Jehova okethre.









^ (Luka 15:11-32) Kae to nowacho niya: “Ng’at moro ne nigi yawuoyi ariyo. 12 To wuoyi matin nowacho ne wuon-gi ni, ‘Wuora, pogna mwandu monego obed maga.’ Omiyo, nopogo mwandune ne yawuote ariyogo. 13 Odiechienge manok bang’e, wuoyi matinno nochoko gige duto, mi nodhi e piny moro mabor, kendo kuro nokethoe mwandune kuom dak e ngima mar anjawo. 14 Ka nosetieko gik moko duto, kech maduong’ nosieko e pinyno mangima, kendo nochako chandore. 15 Eka nodhi nyaka ir achiel kuom jopinyno, mi jalo noore mondo odhi okwa anguche e pewene. 16 Kendo wuoyino nogombo chamo opokla ma anguchego ne chamo, to onge ng’at ma ne omiye gimoro amora. 17 “Ka pache noduogo, nowacho kama, ‘Gin ji adi ma wuora ondiko tich kendo ma nigi chiemo mogundho, to an kech nega kae! 18 Abiro dok ir wuora mi awachne niya: “Wuora, asetimo richo ne polo kendo ne in bende. 19 Ok awinjora koro mondo oluonga ni wuodi. Keta abed achiel kuom jotichni.”’ 20 Omiyo, noa malo modok ir wuon-gi. To ka pod ne en gi kama bor, wuon-gi nonene, mi ne okeche, kendo noringo mokwako wuodeno kendo nonyodhe gi mor. 21 Eka wuode nokone ni, ‘Wuora, asetimo richo ne polo kendo ne in bende. Ok awinjora koro mondo oluonga ni wuodi.’ 22 To wuon mare nowacho ne wasumbnine kama, ‘Timuru piyo! keluru kandho maberie moloyo mondo urwakne kendo uket tere e lith lwete kendo urwakne wuoche e tiende. 23 Bende, keluru nyaruath machwe mondo uyang’ kae to wachiemuru kendo wabed mamor 24 nimar wuodani nosetho to koro ongima kendo; nolal to koro oseyude.’ Omiyo, ne gibedo mamor. 25 “Koro wuode maduong’ ne ni oko e puodho, to sa ma noduogo mochopo machiegni gi ot, nowinjo koko mar thum gi miel. 26 Omiyo, noluongo achiel kuom jotich, mi nopenje gima ne timore. 27 Nodwoke kama, ‘Owadu oduogo kendo wuonu oseyang’o nyaruath machwe nimar oduogo ka ongima maber.’ 28 To mirima nomake kendo ne ok odwar donjo e ot. Eka wuon-gi nowuok oko mochako saye. 29 En nodwoko wuon-gi kama, ‘Kuom higni mang’enygi asebedo ka atiyoni mana ka misumba, kendo pok akethoga chikni kata mana dichiel, to e ma pok imiyaga nyadiel kata mana dichiel mondo amorgo gi osiepena. 30 To mapiyo bang’ ka wuodini ochopo, jal moseketho mwanduni gi mon ma chodo, iyang’one nyaruath machwe.’ 31 Eka nokone ni, ‘Wuoda, kinde duto isebedo koda, kendo giga duto gin meki. 32 To nyaka ne wabed mamor kendo moil nikech owadu nosetho to koro ongima; nolal to koro oseyude.’”






^ ***w19 Januar ite 15-16 Ere Kaka Inyalo Rito Chunyi?***
KAKA SATAN TEMO DUWO CHUNYWA
6 Satan dwaro ni wachal kode. Odwaro ni wan bende wakwed chike Jehova kendo waher mana gik ma morowa. To ong’eyo ni ok onyal chunowa mondo warwak pache kendo wabed gi timbe machal gi meke. Omiyo, otemo tiyo gi yore mamoko. Kuom ranyisi, joma otemo keto machiegni kodwa gin joma oseduwo pachgi. (1 Joh. 5:19) Ogeno ni mosmos wabiro chako mako osiep gi jogo kata obedo ni wang’eyo maber ni osiepe maricho ketho timbe mabeyo. (1 Kor. 15:33) Yorno notiyone maber ka nodwaro duwo chuny Ruoth Solomon. Solomon nokendo mon mang’eny ma ne ok lam Jehova mi gikone mon-go “noloko chunye” mi oweyo lamo Jehova.​—1 Ru. 11:3.
7 Satan tiyo gi sinembe kod programbe mag TV mondo orwakgo pache kuom ji. Ong’eyo maber ni gik ma ipimonwa ok miwa mana mor kende, to bende ginyalo chiko pachwa kod timbewa. Yesu notiyo gi yorno ka ne opuonjo. Kuom ranyisi, inyalo neno mano e ngero ma nogoyo e wi Ja-Samaria ma nokonyo Ja-Yahudi kod ngero mar wuoyi ma nolal. (Mat. 13:34; Luka 10:29-37; 15:11-32) Kata kamano, joma Satan oseduwo pachgi nyalo pimonwa weche ma ging’eyo maber ni dhi ketho pachwa kod timbewa. Omiyo, nyaka wabed gi tong’ mowinjore. En adier ni nitie sinembe moko kod programbe mag TV ma nyalo morowa kendo puonjowa weche moko ma ok giketho pachwa. Kata kamano, pod nyaka wasik ka watang’. Sama wayiero sinema kata program ma wadwa neno e TV, onego wapenjre kama: ‘Be dibed ni sinemani kata programbni temo puonja ni luwo gombo mag ringruok ok rach ahinya?’ (Gal. 5:19-21; Efe. 2:1-3) Ang’o monego itim kifwenyo ni program moro mihero jiwo pach Satan? Bed mabor kode mana kaka dibed mabor gi ng’ama nigi tuo ma landore!









^ ***w18 Mei ite 30-31 Un Rowere—Chung’uru Motegno Mondo Ukwed Jachien***
“OGUDU MAR WARRUOK”
15 Som Jo-Efeso 6:17. Ogudu ma jalwenj Rumi ne rwako ne konye mondo jasigu kik hiny wiye, ng’ute, kata wang’e. Ogute moko ne nigi bedegi ma jolweny ne nyalo lierogigo.
16 Mana kaka ogudu rito obwongo mar jalweny, e kaka “geno mar warruok” bende rito pachwa. (1 The. 5:8; Nge. 3:21) Bedo gi geno miyo waketo pachwa kuom gik ma Nyasaye osingo kendo konyowa bedo gi paro mowinjore sama wayudo chandruoge. (Zab. 27:1, 14; Tich 24:15) Kata kamano, ka wadwaro ni “ogudu” okonywa maber, nyaka warwake e wiwa to ok ting’e e lwetwa.
17 Ere kaka Satan nyalo wuondowa ma walony ogudu? Ne ane gima Satan notimo ne Yesu. Satan nong’eyo maler ni Yesu ne nigi geno mar bedo jaloch e wi dhano. Kata kamano, Yesu ne nyaka rit ma chop kinde ma Jehova oyiero mar kete ruoth. Kapok kindeno ochopo, nyaka ne sand Yesu ma nege. Omiyo, Satan nomiyo Yesu thuolo mar yudo gima ne ogenono mapiyo piyo. Satan nowacho ni ka Yesu ne nyalo lame ne odhi miye gima nogeno yudo mana kanyo gi kanyo. (Luka 4:5-7) E yo machalo kamano, Satan ong’eyo ni Jehova osingonwa gik mabeyo e piny manyien. To nyaka warit kuom kinde kendo seche moko wanyalo romo gi chandruoge sama warito. Omiyo, Satan temowa ka omiyowa thuolo mar yudo gik ma wagenogo sani. Odwaro ni wamany gik ringruok mokwongo kendo wayudgi te mana kanyo gi kanyo. Satan jiwowa ni waket Pinyruoth obed mar ariyo.​—Mat. 6:31-33.









^ ***w18 April ite 29 Un Rowere, Be Un gi Chenro mag Tiyo ne Nyasaye?***
17 “Mor amora, A in wuowi, kuom wuowini; ibed mamor e chunyi e ndalo mag wuowini.” (Ekl. 11:9) Jehova dwaro ni ibed mamor ka pod in rawera. Sulani okonyi ng’eyo kaka inyalo timo kamano. Ket pachi duto e chenro mag tiyo ne Nyasaye kae to inyis Jehova gik ma ichano timo. Ka ichako timo kamano chon, ibiro neno kaka Jehova biro tayi, riti kendo guedhi. Ti gi puonj manie ndiko ma wacho ni: “Par bende Jachwechni ka podi in rawera.”—Ekl. 12:1. 



^ ***w18 April ite 29 Un Rowere, Be Un gi Chenro mag Tiyo ne Nyasaye?***
19 Owinjore opwo rowere mang’eny manie kanyakla nikech pod gitiyo ne Jehova kata obedo ni giromo gi pek mopogore opogore. Gitimo kamano kuom bedo gi chenro mag tiyo ne Nyasaye kendo keto tij lendo obed mokwongo e ngimagi. E wi mano, giseramo ni gik manie pinyni ok bi chochogi. Rowerego nigi adier ni tich ma gitiyo ne Jehova ok en kayiem nono. Owete gi nyimine manie kanyakla bende riwogi lwedo. Omiyo, ka giketo genogi kuom Jehova, to chenrogi duto biro dhi maber.









^ ***w18 Mei ite 21 Gimomiyo ‘Wadhi Nyime Nyago Olemo Mang’eny’***
17 Jehova dwoko lamowa. Yesu nowacho niya: “Gimoro amora mukwayo Wuora e nyinga, obiro miyou.” (Joh. 15:16) To mano kaka wechego ne ojiwo joote! Kata obedo ni ne teknegi yie ni Jatendgi ne dhi tho, ne ok gidhi dong’ ma onge jakony. Jehova ne oikore dwoko lamogi kendo miyogi kony moro amora ma ne gidwaro mondo gidhi nyime lando wach Pinyruoth. Kuom adier, bang’ kinde matin ne gineno kaka Jehova ne odwoko lamogi.​—Tich 4:29, 31.
18 Mano be e gima timore e kindegi. Sama wadhi nyime nano ka wanyago olemo, wabedo mamor ni wan osiepe Yesu. E wi mano, wan gadier ni Jehova oikore dwoko lamo magwa mondo okonywa loyo chandruoge ma wanyalo romogo sama wadhi nyime lando wach maber mar Pinyruoth. (Fil. 4:13) Mano kaka wamor ni wan joma oguedhi nikech Jehova dwoko lamowa kendo wan osiepe Yesu! Gik ma Jehova miyowago tegowa kendo konyowa mondo wadhi nyime nyago olemo.​—Jak. 1:17.









^ ***w18 April ite 20-21 Wajiwreuru Moloyo Kaka Giko Medo Sudo Machiegni***
Ng’a monego ojiw Jokristo wetene?
ANG’O momiyo dwarore ni wamed kinda e jiwo jomamoko? Jaote Paulo nyisowa gimomiyo onego watim kamano e barua ma nondiko ne Jokristo ma Jo-Hibrania. Nonyisogi niya: “Wadewreuru e kindwa mondo wajiw hera kod timbe mabeyo ma ok wajwang’ bedo e chokruogewa kanyachiel mana kaka jomoko osebet gi timno, to wajiwreuru, to moloyo sama uneno ni chieng’no medo sudo machiegni.” (Hib. 10:24, 25) Higni abich bang’ yudo baruano, Jokristo ma nodak Jerusalem nofwenyo ni odiechieng Jehova chiegni kendo ne gineno ranyisi ma Yesu nowachonegi ni ka gineno to giring gia e dalano. (Tich 2:19, 20; Luka 21:20-22) Odiechiengno nochopo e higa mar 70 ka ne Jehova otiyo gi Jo-Rumi mondo oketh Jerusalem.
2 E kindegi, nitie gik mathoth ma miyo wabedo gadier ni odiechieng’ maduong’ kendo malich mar Jehova koro chiegni. (Joel 2:11) Janabi Zefania nowacho niya: “Ndalo maduong’ mar Jehova ochiegini, ochiegini kendo oruyore piyo.” (Zef. 1:14) Wach ma nokorno otudore gi kindewagi bende. Nikech odiechieng Jehova chiegni ahinya, Paulo nyisowa ni ‘wadewre e kindwa mondo wajiw hera kod timbe mabeyo.’ (Hib. 10:24) Kuom mano, onego wamed hero owetewa mondo wajiwgi sa asaya ma mano dwarore.









^ ***w18 April ite 16 Luw Ranyisi mar Jehova, Nyasaye ma Jiwo Ji***
3 Higni mang’eny bang’e, Joshua noyudo migawo mapek mar tero jotich Nyasaye e Piny Manosingi. Migawono noriwo kedo gi ogendini ma roteke ma nodak e pinyno. Mano ne nyalo miyo Joshua bed maluor. Nikech Jehova nong’eyo mano, nonyiso Musa mondo ojiw Joshua. Nyasaye nowacho kama: “Chik Joshua, kendo ijiw chunye, kitegogo: niwira enoidh loka e nyim jogi eki, kendo enomigi kawo piny ma ibiro neno.” (Rap. 3:28) Ka ne Joshua pok ochako timo migawono, Jehova nojiwe konyise niya: “Ok an e masechikoi? Bedi gi teko kendo ma jachir: kik iluor kendo kik chunyi a: nikech Jehova Nyasachi ni kodi kwonde duto midhiyoe.” (Jos. 1:1, 9) To mano kaka Jehova nojiwo Joshua!
4 Kata obedo ni Jehova nojiwo jotichne achiel achiel, nojiwogi bende ka gin kaka oganda. Ka ne Jo-Yahudi nie tuech e piny Babilon, Jehova nokoro weche ma ne dhi hoyogi kowacho niya: “Kik iluor, ni kech an kodi; we ng’eng’, ni kech an Nyasachi: anamii teko; ee, nakonyi; ee, nasiri gi lueta marachwich, an matimo kare.” (Isa. 41:10) Jokristo mokwongo ne ni gadier ni Jehova ne dhi hoyogi kata jiwogi e masichegi duto, to wan bende wan gadier ni obiro jiwowa e kindegi.—Som 2 Jo-Korintho 1:3, 4.
5 Jehova nojiwo Yesu bende. Sama ne itiso Yesu, nowinjo dwol moro mowuok e polo ka wacho niya: “Ma en Wuoda ma ahero kendo ma aseyiego.” (Mat. 3:17) Onge kiawa ni wechego nojiwo Yesu kuom higni duto ma ne en-go e piny ka.









^ ***w18 April ite 5-6 Kaka Wanyalo Bedo Thuolo Gadier***
KAKA DHANO NOLALO THUOLO MADIER
9 Jehova nomiyo Adam gi Hawa chik machielo kendo nonyisogi ni ka giketho chikno to nodhi kumogi. Nonyisogi niya: “Olemb yath makelo ng’eyo ber gi rach, kik icham: nikech e ndalo michamogo, tho to initho.” (Cha. 2:17) Be mano ne en chik ma ok owinjore, ma ok ochuno, kata mokalo tong’? Be chikno nomiyo Adam gi Hawa olalo thuolo ma ne gin-go? Ok en kamano. Nitie ji mathoth ma nono weche Muma ma wacho ni chikno nowinjore ahinya. Kuom ranyisi, achiel kuomgi wacho niya: ‘Chik ma Nyasaye nochiwo e [Chakruok 2:16, 17] nyiso ni Nyasaye kende e ma ong’eyo gima ber ma nyalo konyo dhano kod gima ok ber. Mondo dhano oyud berno nyaka gigen kuom Nyasaye kendo giluw chikene. Ka gitamore luwo chike Nyasaye, mano nyiso ni Nyasaye ne dhi weyogi mondo giyier kendgi gima ber kod gima rach.’ Mano en gima tek ma dhano ok nyal timo kendgi e yo maber.
10 Nitie ji mang’eny ma ka osomo chik ma Jehova nomiyo Adam to gineno ni Jehova notame e thuolo mar timo gimoro amora ma nodwaro. Sama giwacho kamano, wigi wil ni nitie pogruok e kind ratiro ma ng’ato nigo mar timo yiero kod ratiro mar keto chik e kind gima ber kod gima rach. Adam gi Hawa ne ni thuolo mar yiero ka be gibiro winjo Nyasaye kata ooyo. Kata kamano, Jehova kende e ma nigi ratiro mar keto chik ma pogo gima ber kod gima rach. “Yath makelo ng’eyo ber gi rach” ma ne nie puodho mar Eden ne nyiso mano maler. (Cha. 2:9) En adier ni ok wang’eyo ni yiero ma watimo biro kelo ang’o bang’e kendo ok wanyal bedo gadier ni yiero ma watimogo biro konyowa kinde duto. Mano e momiyo kinde mang’eny ji timoga yiero ka gin gi paro maber to gikone yierogigo kelo mana chandruok kod masira. (Nge. 14:12) Nikech dhano gin joma orem, mano miyo yierogi keloga mana chandruok. Jehova nokonyo Adam gi Hawa ng’eyo kaka ne ginyalo tiyo gi thuolo ma ne gin-go kokalo kuom chik ma ne omiyogi. Nyasaye notimo kamano e yo mane, to Adam gi Hawa nokawo wachno nade?
11 Gima lit en ni jonyuolwa mokwongo noyiero mar ketho chik Nyasaye. Miriambo ma Satan notemogo Hawa konyise ni ‘wang’gi ne dhi yepo ma gibed ka Nyasaye, ka ging’eyo mabeyo gi maricho’ nomoro Hawa modonjo e obadho. (Cha. 3:5) Be yiero ma Adam gi Hawa notimono nomiyo gibedo gi thuolo momedore kaka ne giparo? Mano ne ok otimore. Yiero ma ne gitimono ne ok okelonegi gima Satan nonyisogi ni ne gidhi yudo. Mapiyo nono, ne gifwenyo ni tamruok luwo chik Nyasaye ne okelonegi mana masira. (Cha. 3:16-19) Nikech ang’o? Mano en nikech Jehova ne ok omiyo dhano thuolo mar keto chik mar pogo gima ber kod gima rach.—Som Ngeche 20:24; Yeremia 10:23.
12 Wanyalo pimo mano gi ng’at ma riembo ndege. Mondo ochop maber kama odhiye, nyaka oluw mana yo ma nosenyise motelo. E wi mano, nyaka owuo gi joma nie paw ndege ma chike kaka onego oriemb ndege e kor yamo, yo monego oluw, kod seche ma ndege onego opiye. Kata kamano, ka jariemb ndegeno ok oluwo kaka ichike mochako timo kaka odwaro, masira nyaka timre. Mana kaka jariemb ndegeno, Adam gi Hawa bende noyiero timo gik moko kaka gin ema gidwaro. Ne gidagi luwo chik ma Nyasaye nomiyogi. Ang’o ma notimore? Ne giyudo masira ma ne okelonegi richo kod tho ne gin giwegi kod nyithindo ma ne gidhi nyuolo. (Rumi 5:12) Nikech ne gidwaro timo gik moko mana kaka gin e ma ne gidwaro, ne gilalo thuolo madier ma Nyasaye nomiyogi.









^ ***w19 Mach ite 15 Kech Ji***
JEHOVA KECHO JI
4 Muma puonjowa ni Jehova kecho jotichne. Kuom ranyisi, par ane kaka nowinjo e kinde ma ne Jo-Israel machon kalo e tembe. Wach Nyasaye nyisowa kama: ‘Weche duto ma ne thagogi ne thage en bende.’ (Som Isaiah 63:7-9.) Bang’e, Jehova nowacho kokalo kuom janabi Zekaria ni sama ng’ato sando jotichne, oneno ka gima ng’atno sande owuon. Nonyiso jotichne ni ‘ng’ama mulogi mulo tong wang’e.’ (Zek. 2:8) Mano konyowa neno maler kaka Jehova kecho jotichne!
5 Jehova ok winj awinja malit sama jotichne chandore kae to oweyo gi kanyo. Okawo okang’ mar konyogi. Kuom ranyisi, ka ne Jo-Israel sandore malit e piny Misri kuma ne ginie wasumbni, Jehova nonenonegi lit mi nokawo okang’ mar resogi. Nonyiso Musa niya: “Aseneno sand mar joga . . . , kendo asewinjo yuakgi . . . ang’eyo chandruokgi; kendo aselor mondo awargi e luet Jo-Misri.” (Wuok 3:7, 8) Nikech Jehova ne kecho joge, nogologi e piny Misri. Higni mang’eny bang’e ka koro Jo-Israel ne ni e Piny ma Nosingi, jowasigu ne monjogiga. Jehova ne kawoga okang’ mane? Nonenonegi lit ‘nikech chur ma ne gichurgo niwira joma ne thirogi kendo ma ne sandogi.’ Nikech nokecho joge, nokawo okang’ mar konyogi. Noketonegiga jong’ad-bura mondo oresgi e lwet jowasikgi.​—Bura 2:16, 18.









^ ***w19 Februar ite 22-23 Hera kod Tim Makare e Piny Israel Machon (Sula Mokwongo Kuom Sula 4)***
13 Lam Jehova kende gi chunyi duto. Chike ariyo mokwongo kuom Chike Apar ne dwaro ni Jo-Israel olam Jehova gi chunygi duto ma ok giriwo gi nyiseche mamoko. (Wuok 20:3-6) Jehova ne ok oloso chikego mondo okonye en owuon, kar mano, ne gidhi konyo mana Jo-Israel. Ka ne Jo-Israel osiko komakore gi Jehova, weche ne dhinegi maber. To ka ne gichako lamo nyiseche mag ogendni mamoko, chandruok lilo e ma ne giyudo.
14 Par ane ranyisi mar Jo-Kanaan. Ne gilamo sanamu kar lamo Nyasaye mangima kendo madier. (Zab. 115:4-8) Lamogi noriwo timbe modwanyore mag terruok kod tim malich mar wang’o nyithindo kaka misango. E yo ma chalo kamano, ka ne Jo-Israel oweyo lamo Jehova kendo chako lamo nyiseche manono, mano ne miyo gitimo gik ma kuodo wich kendo ma hinyo joutegi. (2 We. 28:1-4) Joma ne omi migawo mar tayo ji ne ok luw chike mag Jehova sama ne ging’ado bura. Ne gitiyo gi tekogi e yo marach ka gisando joma ne onge gi kuonde ma ne ginyalo ringee mondo giyud kony. (Eze. 34:1-4) Jehova nosiemo Jo-Israel konyisogi ni nodhi kumo joma ne sando mon gi nyithindo ma ne onge gi ng’at ma ne nyalo konyogi. (Rap. 10:17, 18; 27:19) Jehova ne guedhoga jotichne ka ne gidhi nyime makore kode kendo timo ne jowetegi gik mowinjore.​—1 Ru. 10:4-9.
15 Puonj ma wayudo en ma: Ok onego waket ketho kuom Jehova sama joma wacho awacha ni lame ok luw chikene kendo gitimo gik ma hinyo jotichne. Kata kamano, Jehova oherowa kendo oneno sama jomoko timonwa gik ma ok kare. Owinjo malit moloyo miyo ma winjo malit sama nyathine chandore. (Isa. 49:15) Kata obedo ni samoro ok obi kawo okang’ mapiyo, e kinde mowinjore, obiro kumo joma richo motamore loko yoregi to gitimo gik ma hinyo jomamoko.









^ ***w19 Januar ite 27-28 Kinda ma Watimo Mondo Wadhi e Chokruok Nyiso Ang’o Kuomwa?***
7 Gik ma wapuonjore e chokruogewa kod ma wasomo e Muma nyalo konyowa mondo wabolre. E jumbe mochomo Rapar, thoth gik ma wapuonjorega e chokruogewa otudore gi ranyisi ma Yesu noketonwa kod kaka nobolore mi oyie chiwo ngimane mondo owar dhano. Kodong’ odiechienge matin to watimo Rapar, ijiwowaga mondo wasom kuonde moko e Muma ma lero gik ma notimore ka Yesu ne chiegni tho, chieng’ ma nothoe, kod chierne. Gik ma wapuonjore e chokruogego kod ma wasomo e Muma miyo wamedo goyo erokamano ahinya nikech misango ma Yesu nochiwo. Mano jiwowa mondo waluw ranyisine kuom bedo joma obolore kendo timo dwach Jehova, kata mana sama timo mano ok yotnwa.​—Luka 22:41, 42.
BEDO GI CHIR MIYO WADHI E CHOKRUOK
8 Watemo bende luwo ranyisi mar Yesu e nyiso chir. Par ane chir ma nonyiso kodong’ ndalo manok to otho. Nong’eyo maber ni jowasike ne chiegni kuodo wiye, chwade, kendo nege. (Mat. 20:17-19) To e ma pod noyie mondo okal e mago duto. Ka ne sa ochopo ma koro ne idwa make, nonyiso jootene ma ne en-go Gethsemane kama: “Auru malo, wadhiuru. Neuru! Jandhokna osekayo machiegni.” (Mat. 26:36, 46) Kendo ka oganda ma noting’o ligengni ochopo ire, nowuok e lela mi onyisogi ni en e Yesu, kendo nonyiso ogandano ni giwe jootene odhi. (Joh. 18:3-8) Mano doko chir! E kindewagi, Jokristo mowal kod rombe mamoko temo matek mondo giluw ranyisi mar Yesu e nyiso chir. E yo mane?









^ ***w19 Februar ite 8-9 Dwar Muolo Mondo Imor Jehova***
MUOLO EN ANG’O?
3 Muolo inyalo pim gi rangi maber ma owirgo gimoro. E yo mane? Mana kaka jawich-rangi nyalo kiko rangi mopogore opogore mondo ogol rangi ma jaber, e kaka wan be nyaka wabed gi kido mopogore opogore mabeyo mondo wabed joma muol. Moko kuom kidogo gin bolruok, winjo wach, ng’wono, kod chir. Nikech wadwa moro Jehova, ang’o momiyo ber ka wabedo gi kidogo?
4 Mana joma obolore kende e ma nyalo winjo Nyasaye mi gitim dwache. Achiel kuom gik ma Nyasaye dwaro ni watim en ni wabed joma ng’won. (Gal. 5:22) Sama watimo dwach Nyasaye, wamiyo i Satan wang’ matek. Kata obedo ni wabolore kendo wang’won, ji mang’eny e piny Satanni osin kodwa. (Joh. 15:18, 19) Mano e momiyo dwarore ni wabed gi chir mondo wakwed Satan.
5 Ng’at ma ok muol en ng’at ma ng’are, ma jasunga, ma iye wang’ piyo, kendo ma ok winj Jehova. Mano e kaka Satan chalo. Kare e gimomiyo osin gi joma muol! Joma muolgo elo kite marichogo e lela. To gima rach ne Satan ahinya en ni kit ngima joma muolgo nyiso ayanga ni en jamiriambo. Ang’o momiyo wawacho kamano? En nikech kata Satan wach ang’o kata otim ang’o, pod ok onyal geng’o joma muol mondo kik lam Jehova!​—Ayub 2:3-5.









^ ***w19 Januar ite 4 “Kik Iparri, Nimar An e Nyasachi”***
8 Ang’o momiyo Jehova nonyiso Jo-Yahudi ma ne ni e tuech Babilon ni ‘kik giparre’? Nikech nong’eyo ni Jo-Babilon ne dhi bedo maluor. Ang’o momiyo ne gidhi bedo maluor? Jo Medo-Persia ne dhi monjo Jo-Babilon ka higni 70 mag tuech ne dhi ka rumo. Jehova ne dhi tiyo gi jolweny mag Medo-Persia mondo ogony joge e tuech e piny Babilon. (Isa. 41:2-4) Ka ne Jo-Babilon kod jo ogendni mamoko ma nodak e kindeno nong’eyo ni jowasikgi ne chiegni monjogi, ne gijiwore ka giwacho: “Tim chir.” Bende, ne gimedo loso sanamu mang’eny ka giparo ni sanamugo ne dhi ritogi. (Isa. 41:5-7) Jehova to nohoyo chuny Jo-Yahudi ma ne ni e tuech konyisogi niya: “To in Israel, [mopogore gi ogendni mamoko] in e jatichna . . . Kik iparri, nimar an e Nyasachi.” (Isa. 41:8-10, NW) Ne ni Jehova nowacho ni: “An e Nyasachi.” Kokalo kuom wechego, Jehova nomiyo jotichne ma nomakore kode obedo gadier ni wiye pok nowil kodgi. Ee, pod ne en Nyasachgi kendo pod ne gin joge. Nonyisogi kama: “Anating’u . . . anaresu.” Nyaka bed ni wechego nojiwo Jo-Yahudigo.​—Som Isaiah 46:3, 4.









^ ***w19 Mach ite 8-9 Winj Dwond Jehova***
“IN WUODA MA AHERO”
3 Mariko 1:9-11 nyisowa chieng’ mokwongo ma dwond Jehova nowinjore kowuok e polo e kinde ma Yesu ne ni e piny. (Som.) Jehova nowacho kama: “In Wuoda ma ahero; aseyie kodi.” Nyaka bed ni Yesu ne mor ahinya ka nowinjo ka Wuon-gi wacho wechego! Weche ma Jehova nowachogo nojiwo gik moko adek madongo kuom Yesu. Mokwongo en ni Yesu en Wuode. Mar ariyo en ni Jehova ohero Wuodeno. To mar adek en ni Jehova oyie gi Wuodeno. Wanon ane moro ka moro kuom wechego e yo matut.
4 “In Wuoda.” Ka ne Jehova owacho wechego, nonyiso ni Wuode moherono koro nodonjo e winjruok manyien kode. E kinde ma Yesu pok nobiro e piny ka, ne en achiel kuom yawuot Nyasaye ma gin chuech mag roho. Sama ne obatise, nowale gi roho maler. E sechego, Nyasaye nonyiso ni nikech nosewal Yesu Wuode, koro ne en gi geno mar dok e polo mondo okete obed Ruoth kendo Jadolo Maduong’. (Luka 1:31-33; Hib. 1:8, 9; 2:17) Kare ne en gima owinjore mondo Wuon-gi owachne ni, “In Wuoda,” sama ne obatise.​—Luka 3:22.









^ ***w18 Desemba ite 20 Un Rowere, Jachuechu Dwaro ni Ubed Mamor***
NG’ANYO NE JEHOVA OK EN RIEKO
3 Riekni maricho richo ma ji ng’ado ne jowetegi nochakore chon mana ka ne Satan ong’anyo. Nikech kido mar ng’ayi, Satan nong’ado ne Hawa rieko marach konyise ni ne gidhi dak maber gi chwore ka gitayo ngimagi giwegi. (Cha. 3:1-6) Adiera en ni Satan ne wuondogi mondo oyud gima nodwaro. Nodwaro ni Adam, Hawa, gi kothgi duto owinje kendo olame kar lamo Jehova. To be nitie gimoro amora maber ma Satan nosetimonegi? Onge! Jehova e ma nomiyo ng’ato ka ng’ato kuomgi gik moko duto ma ne gin-go moriwo nyaka jakony maber, dala ma jaber, kod ngima ma onge tuoche ka gin gi nyalo mar dak nyaka chieng’.
4 Gima lit en ni Adam gi Hawa noweyo winjo Nyasaye, mi koro ne ok ginyal dhi nyime bedo osiepene. Timgino nokelo masira. Mana kaka maua mosewuok kuom yien ner ma two, e kaka ngimagi bende nochako bedo marach ma gikone ne githo. Nyithindgi bende nodonjo e chandruok nikech richogino. (Rumi 5:12) To e ma ji mang’eny pod ok dwar winjo Nyasaye. Gidwa dak mana kaka gin e ma gidwaro. (Efe. 2:1-3) Gik moseyudogi nyiso maler ni ng’anyo ne Jehova ok en rieko kata matin.​—Nge. 21:30.









^ ***w18 Novemba ite 20-21 En Ng’a ma Chiko Pachi?***
12 Jaote Paulo ne en ng’at mariek kendo mosomo ahinya, kendo nolony e wacho dhok ariyo kata mokalo kanyo. (Tich 5:34; 21:37, 39; 22:2, 3) To e ma ka ne dwarore ni omi ji puonj ma ne ginyalo luwo e ngimagi, ne ok otiyo gi rieko mag pinyni. Kar mano, notiyo gi weche ma ni e Ndiko. (Som Tich Joote 17:2; 1 Jo-Korintho 2:6, 7, 13.) Mano nomiyo obedo gi nyak ahinya e tij lendo, kendo nobedo gi geno mar yudo pok mochwere.​—2 Tim. 4:8.
13 Onge kiawa kata matin ni pach Jehova oloyo pach jopinyni mabor. Ka wayie mondo pach Jehova e ma otawa, wabiro bedo mamor gilala kendo weche biro dhinwa maber. Kata kamano, Jehova ok nyal chunowa mondo wati gi pache. “Jatich mogen” kod jodong-kanyakla bende ok ochun ji mondo oluw pach Jehova. (Mat. 24:45; 2 Kor. 1:24) Jakristo ka Jakristo nyaka tim kinda owuon mondo pach Jehova e ma otaye. Ere kaka wanyalo timo kamano?









^ ***w18 Desemba ite 5 “Waromuru e Paradiso!”***
11 Som Isaiah 11:6-9. Kokalo kuom janabi Isaya, Nyasaye nokoro ni bang’ ka joge osedok thurgi, ne gidhi dak gi kue kendo ne ok gidhi bedo gi luoro moro amora ni le mager kata jomahundu ma timbegi chalo gi mag le ne dhi monjogi. Joma tindo gi jomoti ne ok dhi luoro gimoro amora. Donge mano paroni mana kaka ngima ne chalo e puodho mar Eden? (Isa. 51:3) Isaya nokoro bende ni piny duto, to ok mana Israel kende, ne dhi ‘pong’ gi ng’eyo Jehova mana kaka pige opong’o nam.’ Wechego ne dhi timore karang’o?
12 Som Isaiah 35:5-10. Isaya nomedo jiwo ni Jo-Israel ma ne dhi dok thurgi ne ok dhi luoro le kata dhano. Bende, pinygi ne dhi pong’ gi olembe mathoth nikech pi ne dhi bedo mang’eny mana kaka ne chalo e puodho mar Eden. (Cha. 2:10-14; Yer. 31:12) Be wechego ne dhi timore mana e yo ma kamano kende? Onge gimoro amora ma nyiso ni Jo-Israelgo nochango e yor hono. Kuom ranyisi, muofni nodhi mana nyime bedo muofni. Omiyo, Nyasaye ne wuoyo kuom chang ma ne dhi biro bang’e.









^ ***w18 Novemba ite 8-9 ‘Nawuoth e Adierani’***
3 Yo ma adiera mag Muma mulogo chunywa chalre gi gima notimore ne ng’at moro ma Yesu nogoyo ngero kuome. Mondo Yesu ne nyis ni adiera mar Pinyruodh Nyasaye en gima duong’ ahinya kuom jogo ma yude, nogoyo ngero mar jalok ohala ma jawuoth ma ne manyo kite mabeyo mag lulu, kendo noyudo achiel. Lulu achiel ma jalok ohalano noyudo ne nengone tek ahinya ma nochuno ni ‘ous mapiyo’ gik moko duto ma ne en-go mondo ong’iewe. (Mat. 13:45, 46) E yo machalo kamano, adiera ma ne wayudo ma en adiera e wi Pinyruodh Nyasaye kod mamoko ma wasepuonjore e Muma gin adiera ma wageno ahinya, ma nochuno ni wakaw okang’ mapiyo mar timo gimoro amora ma ne wanyalo mondo wayud adierago. Ka po ni wahero adiera gi chunywa duto, ok wabi use. Gima lit en ni jotich Nyasaye moko oseweyo neno ber mar adiera ma ne ging’iewo, kendo giseuse. Kik wayie mondo gima kamano otimrenwa kata matin! Mondo wanyis ni wageno adiera gi chunywa duto kendo ok wabi use, nyaka waluw gima Muma nyisowa ni ‘wadhi nyime wuotho e adiera.’ (Som 3 Johana 2-4.) Wuotho e adiera oriwo dak ka luwore gi adierano. Mano tiende ni waket adiera obed mokwongo e gimoro amora ma watimo e ngimawa kendo timbewa bende oluwre gi adierano. We wanon ane penjo ma luwogi: Ang’o momiyo jomoko nyalo uso adiera, to ginyalo use e yo mane? Wanyalo timo ang’o mondo gima litno kik yudwa? En ang’o ma wanyalo timo mondo wamakre gi yiero ma wasetimo mar ‘dhi nyime wuotho e adiera’?



^ ***w18 Novemba ite 11-12 ‘Nawuoth e Adierani’***
13 Wuotho e adiera ok en gima watimo dichiel to waweyo; en gima wageno timo nyaka chieng’. Ang’o ma wanyalo timo mondo wamakre gi yiero ma wasetimo mar dhi nyime wuotho e adiera? We wane yore adek.
GIK MINYALO TIMO MONDO IMAKRI GI YIERO MISETIMO MAR WUOTHO E ADIERA
14 Mokwongo, dhi nyime puonjori adiera mabeyo ma yudore e Wach Nyasaye kendo ipar matut kuomgi. Ng’iew adiera kuom manyo thuolo pile ka pile mar puonjori adiera ma ni e Wach Nyasaye. Timo kamano biro miyo imed hero adiera kendo ibiro dhi nyime ramo ni ok ibi use. Mopogore gi ng’iewo adiera, Ngeche 23:23 wacho bende ni onego wang’iew “rieko, puonj, kod winjo tiend wach.” Ng’eyo adiera kende ok oromo. Nyaka wati gi adiera ma wasepuonjore e ngimawa. Ka wawinjo tiende weche ma ni e Muma, wabiro neno kaka puonj mag Jehova duto otudore. Rieko miyo wakawo okang’ ka luwore gi gima waseng’eyo. Nitie seche ma adiera puonjowa kata rieyowa nikech okonyowa ng’eyo kuonde monego watimie lokruok. Donge ber ka warwako yo ma adiera rieyowago? Timo kamano miyo wayudo ber ma ok nyal pim gi fedha.​—Nge. 8:10.









^ ***w18 Novemba ite 3-4 “Ng’iew Adiera Kendo Kik Iuse”***
Onego wakaw adiera e yo mapek ma romo nade?
KUOM gik moko duto ma in-go, en mane mihero mogik? Be inyalo wilo gino gi gimoro machielo ma ok igeno ahinya? Joneno mag Jehova mosechiworene nyalo dwoko penjogo e yo mayot. Gima wahero mogik kendo ma wakawo mapek ahinya en winjruokwa gi Jehova, kendo ok waikore wile gi gimoro amora. Bende, wahero adiera ma ni e Muma, ma e gima nokonyowa loso winjruokwa gi Jehova.​—Kol. 1:9, 10.
2 Par ane weche duto ma Jehova japuonjwa maduong’ osepuonjowa kokalo kuom Wachne ma en Muma! Oelonwa tiend nyinge kod kido mabeyo ma en-go. Onyisowa chenro maber mar rawar ma nochiwonwa kokalo kuom Yesu Wuode nikech hera moherowago. Oleronwa weche motudore gi Pinyruodh Mesia, geno mar dhi e polo ma omiyo Jokristo mowal, kod geno mar dak e piny e Paradiso ma omiyo “rombe mamoko.” (Joh. 10:16) Opuonjowa timbe mabeyo monego wabedgo. Wageno adieragi nikech gimiyo wasudo machiegni gi Jachuechwa kendo gimiyo ngimawa bedo maber.









^ ***w18 Oktoba ite 8-9 Wacho Adiera***
10 Wacho miriambo kelo rach mane? Omiyo ji ok genre kendo osiep nyalo kethore. Kuom ranyisi, parie kaka nyalo bedo gima lit ka dhako oterore gi dichwo machielo kae to odhi wuondo chwore gi miriambo mathoth mondo oumgo richo motimono! Kata, dichwo nyalo sando chiege gi nyithindo ka gin kar kendgi, to koneno ji to owuondore ni oherogi mondo oumgo wang’ ji ni en dichwo maber ahinya. Kata kamano, gima onego wang’e en ni joma timo gik ma kamago ok nyal pando gimoro amora e wang’ Jehova nimar “gik moko duto ni duk kendo ni e lela” e nyime.​—Hib. 4:13.
11 Muma nyisowa ni e kinde Jokristo mokwongo, Satan nomiyo dichwo moro gi chiege ‘chir mondo giriamb’ e nyim Nyasaye. Anania gi Safira nochano kaka ne gidhi wuondo joote. Bang’ uso puothgi, ne gikelo mana bath pesa moko ne joote, to moko ne gidong’go, kae to ne giwuondo joote ni ne gikelo te. Ne gidwaro nyisore e kanyakla ni gin joma beyo kendo ma jochiwo e okang’ malach. Kata kamano, Jehova noneno gima ne gitimo kendo nokumogi e yo mowinjore.​—Tich 5:1-10.
12 Jehova neno miriambo nade? Satan kod ji duto mohero wacho miriambo to ok dwar lokore ochomo “ataro ma liel gi mach.” (Fwe. 20:10; 21:8; Zab. 5:6) Nikech ang’o? En nikech Jehova kwano joma ohero miriambo e grup achiel gi ‘joma timbegi odwanyore e wang’e.’​—Fwe. 22:15, weche moler piny.
13 Wang’eyo ni Jehova “ok en dhano, ma doriambi.” Kuom adier, ‘Nyasaye ok nyal riambo chuth.’ (Kwan 23:19; Hib. 6:18) ‘Jehova osin gi lew ng’a ma riasore,’ tiende ni ng’ama ohero miriasia kata miriambo. (Nge. 6:16, 17) Mondo Jehova oyie kodwa, nyaka wawach adiera mana kaka odwaro ni watim. Mano e momiyo ‘ok wariamb ne jowetewa.’​—Kol. 3:9.









^ ***w18 Novemba ite 24 Be Itemo Matek Mondo Pachi Ochal gi Pach Jehova?***
5 Puonjruok ok en aena somo awiye-awiye kata kiewo dwoko mag penjo ma ni e buk. Sama wapuonjore, onego wanon gik ma weche ma wapuonjorego konyowa ng’eyo e wi Jehova, yorene, kod pache. Onego watem fwenyo gimomiyo Nyasaye nyisowa ni watim gimoro to okwerowa machielo. Bende, onego watem neno kuonde monego watimie lokruok e timbewa kod pachwa. Kata obedo ni seche moko ok wanyal timo gigo duto e puonjruok ka puonjruok, wanyalo yudo ber mathoth ka watiyo gi nus thuolo ma wayango ne puonjruok e paro matut kuom gik ma wapuonjore.​—Zab. 119:97; 1 Tim. 4:15.



^ ***w18 Novemba ite 26-27 Be Itemo Matek Mondo Pachi Ochal gi Pach Jehova?***
15 Koro wane ane ranyisi mar Shadrak, Meshak, kod Abednego. Yo ma ne gitamorego lamo sanamu ma Ruoth Nebukadereza noloso kod yo ma ne gidwokogo ruodhno nonyiso ni ne giseparo motelo yore ma ng’ato nyalo nyisogo ni omakore gi Jehova. (Wuok 20:4, 5; Dan. 3:4-6, 12, 16-18) Nade ka ng’at mondiki tich okwayi ni isol pesa mibiro tigo e siro nyasi moro motudore gi din mar miriambo? Ibiro timo nang’o? Kar rito nyaka chieng’ moro gima kamano otimreni e ka ing’ad gima ibiro timo, donge nyalo bedo maber kinono sani paro ma Jehova nigo e wi wach ma kamano? Kae to ka gima kamano oyudi, biro bedo mayot mondo ichiw dwoko makare kendo itim gik mowinjore mana kaka Shadrak, Meshak, kod Abednego notimo.
16 Paro motelo yore ma wanyalo makorego gi Jehova nyalo konyowa bende seche ma weche thieth oyudowa apoya. Kata obedo ni waseng’ado e chunywa ni ok wabi yie mondo medwa remo kata ng’injo ang’wen madongo mag remo, nitie kit thieth moko minyalo tiye gi ng’injo matindo tindo mag remo ma dwaro ni ng’ato otimie yiero owuon ka luwore gi puonj mag Muma ma lero pach Jehova. (Tich 15:28, 29) Kik warit ma chieng’ moro wachop e osiptal e ka watim yiero ma kamago, to ahinya-ahinya sama koro rem osaso dendwa ma dwarore ni watim yiero mapiyo. Sani e monego watimie nonro e wechego kendo wapong’ fom ma nyiso gik ma dwaher ni otimnwa kod ma ok dwaher, kendo wawuo gi laktar chon.









^ ***w18 Septemba ite 26-27 Jehova Ng’won Kata Obedo ni En e Wuon Teko Duto***
15 Ka luwore gi weche ma wanenogo, wayudo ni Jehova en Nyasaye mochanore, to mano en kido ma miyo ok wabed ma luor sama wan e lwete. (1 Kor. 14:33) Wafwenyo bende ni Jehova en jakwath ma jahera ma rito joge e yore mathoth. Odembogi kendo oritogi maber mondo jowasikgi kik hinygi. To mano kaka adiera ma kamago jiwowa sama koro wachomo giko pinyni!​—Nge. 1:33.
16 E kindegi bende, Jehova rito joge ka gin kaka oganda. Oritogi e yor chuny kendo e yor ringruok. To obiro dhi nyime timo kamano nyaka e kinde masira maduong’ ma koro okayo machiegni. (Fwe. 7:9, 10) E kinde masirano, jotich Jehova ok bi bedo gi luoro bed ni gin joma tindo, kata jomoti, bed ni ging’ol kata ooyo. Gibiro bedo gi chir ka giparo weche ma Yesu Kristo nowacho niya: “Chung’uru tir kendo uting’ wiu malo nikech resruoku okayo machiegni.” (Luka 21:28) Gibiro bedo jochir kata mana sama Gog biro monjogi, ma ok gidewo ni mano en riwruok mar pinje ma nigi teko moloyo mar Farao. (Eze. 38:2, 14-16) Ang’o momiyo jotich Nyasaye biro bedo gi chir kamano? En nikech ging’eyo ni Jehova ok lokre. Kata mana e kindeno, obiro nyiso ni en Nyasaye ma rito joge kendo ma resogi.​—Isa. 26:3, 20.









^ ***w18 Septemba ite 13-14 Dhi Nyime Hero Jokristo Weteni Kendo Ijiwgi***
YIE MONDO HERA MA JEHOVA OHERIGO OJIWI
6 Jehova jiwo jotichne kuom singonegi ni obiro herogi gi hera mosiko. Nyaka bed ni Jo-Israel ma nomakore gi Jehova nobedo ma mor ahinya ka ne Jehova onyisogi niya: ‘Aseheri nikech isebedo ng’at maberna ahinya man gi duong’. . . . Kik iluor, nikech an kodi.’ (Isa. 43:4, 5) In be inyalo bedo gadier ni Jehova oheri ma tamre gi nono. Wach Nyasaye singo ne joma nie lamo madier niya: ‘Ng’a maratego biro resi. Noil kuomi gi mor.’​—Zef. 3:16, 17.
7 Jehova singo ni obiro rito jotichne kendo obiro hoyogi kata bed ni giromo gi tembe ma chalo nade. Muma wacho kama: “Unubed mamor mana ka nyithindo midhodho, kendo miiko e bath, kata mipiro e chong’. Kaka min nyathi hoyo nyathine, e kaka an bende abiro hoyou.” (Isa. 66:12, 13, The Bible in Luo, 1976) Ranyisino konyowa neno maber kaka Jehova oherowa. Ochalo gi miyo modembo nyathine mos kata ma hoye e chongene. Adier, Jehova ohero jotichne. Bed gadier chuth ni Jehova ogeni kendo oheri sidang’.​—Yer. 31:3.









^ ***w18 Agost ite 25 Ti Kanyachiel gi Jehova Pile ka Pile***
CHIWRI E TIMO MIGEPE MOMEDORE
9 E ndalo Jo-Israel machon, nitie kinde ma ne dwarore ni jotich Jehova ochiwre e timo tije mopogore opogore. (Wuok 36:2; 1 We. 29:5; Neh. 11:2) E kindewagi, inyalo chiwo thuoloni, mwanduni, kod lony ma in-go mondo ikony Jokristo weteni. Kitimo kamano, ibiro bedo ma mor kendo ibiro yudo gueth mang’eny.



^ ***w18 Agost ite 25-26 Ti Kanyachiel gi Jehova Pile ka Pile***
11 Joma chiworega mondo otim migepe momedore yudoga osiepe manyien mang’eny. Ne ane ranyisi mar Nyaminwa Margie ma osechiwore e gero Ute Romo kuom higni 18. Kuom hignigo, osebedo kotiego nyimine mang’eny ma pod tindo mondo giti ne Nyasaye e yo momedore. Oneno ni tiyo tij gedo miye thuolo mang’eny mar jiwo jomamoko, to en be oyudo jip. (Rumi 1:12) Sa asaya ma oromoga gi tembe, osiepe ma oseyudogo jiwega ahinya. Be isegachiwori e tij gedo? Bed ni in gi lony e tij gedo kata ooyo, pod inyalo anyala chiwori.









^ ***w18 Agost ite 11-12 Kik Ing’ad ne Ji Bura ka Luwore gi Kaka Ginenore gi Oko***
15 To nade owete ma pod gin rowere e kanyakla? In inenogiga nade? Jaote Paulo nondiko ne Timotheo ma ne pod rawera niya: “Kik iwe ngang’ mondo ng’ato ochayi nikech pod itin. Kar mano, ket ranyisi maber ne joma omakore gi yie, kuom wuoyo, kuom tim, kuom hera, kuom yie, kod kuom timbe maler.” (1 Tim. 4:12) Ka ne Paulo ondiko wechego, nenore ni Timotheo ne jahigni 30 kama. To e ma pod Paulo nomiye migepe mapek. Kata obedo ni ok wang’eyo gimomiyo Paulo noparo ne Timotheo wachno, puonj ma nomiye to nenore ayanga: Ok onego wang’ad bura ne owetewa ma rowere mana nikech pod gitindo. Ber ng’eyo ni kata mana Ruodhwa Yesu bende nolendo e piny kae ka en mana jahigni 30 gi bathe.
16 Be dibed ni wawuok e oganda ma ji ochayoe chwo ma pod tindo? Ka en kamano, jodongo nyalo yudo ka ok yotnegi keto owete ma pod tindo mondo obed jodongo kata jokony-tich, kata obedo ni gisechwiny moromo. Jodongo duto onego ong’e ni onge kama Ndiko wachoe ni ng’ato onego obed jahigni adi e ka kete jakony-tich kata jaduong’-kanyakla. (1 Tim. 3:1-10, 12, 13; Tito 1:5-9) Ka jaduong’-kanyakla ng’iyoga owete ma pod rowere kotiyo gi yorene moko ma luwore gi kaka ogandagi neno gik moko, mano nyiso ni kare ok oluw gima Ndiko wacho. Gima onego jodongo ong’i kuom owete ma rowere ma nyalo bedo jodongo kata jokony-tich en ka be gitimo gik ma Ndiko wacho.—2 Tim. 3:16, 17.









^ ***w18 Agost ite 4 Be Ing’eyo Weche Duto Adier?***
4 Mondo watim yiero maber e wach moro, dwarore ni wanon weche te motudore kode. Omiyo, nyaka wayier maber weche ma wadwaro somo. (Som Jo-Filipi 4:8, 9.) Ok onego waketh sechewa ka wagoyo wang’wa e weche ma ni e websait michichgo kata somo weche ma ji keyo e e-mail to pok ong’e korgi maber. To moloyo duto, nyaka wabed mabor gi websait mag joma ong’anyo moweyo adiera. Dwachgi maduong’ en ketho nying jo Jehova kendo guenyo adiera. Weche ma ok onon maber nyalo miyo watim yiero ma ok kare. Kik ikaw wachni mayot kiparo ni in itegno ma weche mag miriambo ok nyal ketho pachi kod chunyi!—1 Tim. 6:20, 21.
5 Yie ayiea gi ripode mag miriambo ma wawinjo nyalo kelonwa masira. Kuom ranyisi, par ane gima notimore e kinde Musa ka ne oor chwo 12 mondo odhi onon Piny ma Nosingi, to apar kuomgi nokelo ripot mobam. (Kwan 13:25-33) Ripodgino nomedie chumbi momiyo chuny jotich Jehova onyosore. (Kwan 14:1-4) Ang’o momiyo chuny jogo nonyosore kamano? Samoro ne giparo ni nikech chwo apar kuom chwo 12 nokelo ripot machal, nyaka bed ni ne giwacho adier. Ne gitamore winjo ripot maber ma Joshua gi Kaleb nokelo. (Kwan 14:6-10) Kar mondo ne ginon weche e yo maber kendo gigen kuom Jehova, gin ne giyiero rwako ripot marach. To mano fuwo maduong’ manade!









^ ***w18 Julai ite 19 “Ng’a Man Kor Jehova”?***
11 Som 1 Jo-Korintho 15:33. Ji mang’eny nigi kido mabeyo, kendo moko kuom joma ok lam Jehova ok timga gik maricho ahinya. Ka po ni osiepeni gin joma chalo kamano, be mano koro nyiso ni gibeyo abeya? Penjri ane ni mako kodgi osiep biro miyo ibed gi winjruok ma chalo nade gi Jehova. Be gibiro miyo winjruokni gi Jehova omed bedo maber moloyo? Be ing’eyo gima giparo e chunygi adier? Kuom ranyisi, be dibed ni mbekni ma gigoyo gin mana mag fason, pesa, simbe, tablet, kompyuta, dhi bayo, kata manyo mwandu? Be dibed ni gihero wuoyo marach kuom jomamoko kata gihero angera mochido? Yesu nochiwo siem niya: “Gik mogundho e chuny e ma dhok wacho.” (Mat. 12:34) Kifwenyo ni osiepeni kata joma ing’iyogo timo gik ma nyalo miyo ibam, kaw okang’ mapiyo mar dwoko ng’iyo ma in-go kodgi piny kata ing’ad osiep kodgi chuth.​—Nge. 13:20.









^ ***w18 Septemba ite 24-26 Jehova Ng’won Kata Obedo ni En e Wuon Teko Duto***
NOBEDO MANG’WON GI MUSA
7 Ka ne Musa jahigni 80, Jehova nomiye migawo mapek. Noore mondo ogol Jo-Israel e tuech e piny Misri. (Wuok 3:10) Bang’ bedo jakwath akwatha e piny Midian kuom higni 40, nyaka bed ni nobwok ahinya ka ne omiye migawono. Nowacho niya: “An ng’a, ma dadhi ir Farao, kendo agol nyithind Israel oa e Misri?” Nyasaye nosingo ne Musa kama: “Adieri anabed kodi.” (Wuok 3:11, 12) Nomedo wachone niya: Jodong Israel ‘nowinj dwondi.’ Kata kamano, Musa pod noywagore ne Jehova kama: “Ok giniyiea kata winjo dwonda.” (Wuok 3:18; 4:1) Ne chalo ka gima okwedo Jehova! Kata kamano, Jehova nohore ahoya. To ok mana mano kende. Nomiyo Musa teko mar timo honni, ma en gima onge dhano moro amora ma wang’eyo ma nosegatimo e kindeno.​—Wuok 4:2-9, 21.
8 Musa pod nodhi nyime badhore kowacho ni ok nong’eyo wuoyo maber. Nyasaye nonyise niya: “Nabed gi dhogi, kendo anapuonji gi ma iniwachi.” Be mano nomiyo Musa koro oyie timo migawono? Ooyo, kar mano, nokwayo Jehova gi muolo mondo oor ng’at machielo. Nochopo kama koro i Jehova nowang’. Kata kamano, Jehova ne otere atera mos. Noyiero Harun mondo odhi kode owuo e loye, to mano nyiso mana kaka Jehova ne dewo Musa.​—Wuok 4:10-16.
9 Weche ma wanenogo puonjowa ang’o e wi Jehova? Nikech en Nyasaye ma nigi teko mang’eny, nonyalo miyo Musa obed maluor piyo-piyo mondo Musa otim gima nonyise. Kar mano, nohore kendo nobedo mang’won kode kotemo konye mondo obed gadier ni ne odhi dhi maber gi migawo ma ne omiyeno. Be yo ma Jehova nodewogo Musano nokonyo? Ee! Musa notayo Jo-Israel e yo mang’won ahinya mana kaka Jehova bende nobedo mang’won kode.​—Kwan 12:3.
10 Ka in dichwo mosekendo, janyuol, kata jaduong’-kanyakla, ang’o ma wachno nyalo puonji? Nikech nitie joma itayo, dwarore ni iluw ranyisi mar Jehova kuom bedo mang’won gi jogo kendo ihori kodgi. (Kol. 3:19-21; 1 Pet. 5:1-3) Sama itimo kinda mondo iluw ranyisi mar Jehova kod Yesu ma e Musa Maduong’, ji biro mor bedo machiegni kodi. (Mat. 11:28, 29) Timo kamano bende biro miyo iket ne jomoko ranyisi ma ginyalo luwo.​—Hib. 13:7.









^ ***w18 Jun ite 24 “Weuru Ler Maru Orieny” Mondo Jehova Oyud Duong’***
13 Jandik-zaburi nowacho kama: “Neuru kaka ber kendo long’o nadi ka owete odak kaachiel e lalrwokgi!” (Som Zaburi 133:1, 2.) Bedo kanyachiel ne miyo Jo-Israel jiwore e kindgi sama ne gilamo Jehova. Jiwruok ma kamano ne chalonegi mo ma golo suya ma mit kendo ma yomo del. Donge inyalo ng’ado e chunyi ni ibiro dhi nyime timo duto minyalo mondo winjruok omed bedo e kanyaklau? Wapwoyi kuom timo kamano. Med ‘yawo chunyi’ mondo idhi nyime timo kamano e okang’ momedore.—2 Kor. 6:11-13.
14 To nade timo kinda mondo ler mar adiera mag Muma omed rieny e alwora midakie? Wecheni mang’won kod timbeni nyalo ywayo joma udakgo e alworau mondo gichak puonjore adiera. Penjri ane kama: ‘Joma wadakgo e alworawa ong’eya kaka ng’at ma chalo nade? Be aritoga dalana mondo osik ka ler mondo kik ajoggi? Be akawoga okang’ mar konyogi sama timo mano nyalore?’ Sama igoyo mbaka gi Joneno weteni, kwagi gipimni kaka yo ma ginyisogo ng’wono kaachiel gi timbegi mabeyo osemoro wedegi, jirendegi, jotich wetegi, kata joskul wetegi. Onge kiawa ni gibiro nyisi gik mabeyo.—Efe. 5:9.









^ ***w18 Jun ite 16-17 Yie Mondo Chike Nyasaye kod Puonjge Otieg Chunyi***
3 Ka ng’ato ok otiego chunye mar pogo ber gi rach kaka dwarore, chunyeno ok nyal geng’e mondo kik otim timbe maricho. (1 Tim. 4:1, 2) Chuny ma ok otieg nyalo kata mana wuondowa mi wachak neno ni gik maricho beyo abeya. (Isa. 5:20) Yesu nonyiso jolupne niya: “Ndalo biro ma ng’ato ang’ata monegou biro paro ni otiyo ne Nyasaye.” (Joh. 16:2) Mano e gima joma ne onego Stefano ne paro, to mano bende e paro ma jonek moko nigo. (Tich 6:8, 12; 7:54-60) Gimiwuoro en ni joma neko ka giparo ni gitiyo ne Nyasaye ketho chike Nyasaye ma giwacho ni gilamono nikech Nyasaye ok oyie gi nek. (Wuok 20:13) Nenore maler ni chunygi mar pogo ber gi rach ok chikgi maber!
4 Ang’o ma wanyalo timo mondo chunywa mar pogo ber gi rach odhi nyime tiyo maber? Chike kod puonj ma ni e Wach Nyasaye ‘konyo kuom puonjo ji, siemo ji, rieyo gik moko, kendo kwero ji ka luwore gi gik makare.’ (2 Tim. 3:16) Omiyo, ka wadwaro ni chunywa mar pogo ber gi rach ochikwa maber kendo ofwenynwa paro ma Jehova nigo kuom gik moko, nyaka wapuonjre Muma adimba, wapar matut kuom gik ma wapuonjore, kendo wati gi puonjgo e ngimawa. Wanon ane kaka chike Jehova kod puonjge nyalo konyowa tiego chunywa mar pogo ber gi rach.









^ ***w18 Mei ite 30 Un Rowere—Chung’uru Motegno Mondo Ukwed Jachien***
“OGUDU MAR WARRUOK”
15 Som Jo-Efeso 6:17. Ogudu ma jalwenj Rumi ne rwako ne konye mondo jasigu kik hiny wiye, ng’ute, kata wang’e. Ogute moko ne nigi bedegi ma jolweny ne nyalo lierogigo.



^ ***w18 Mei ite 31 Un Rowere—Chung’uru Motegno Mondo Ukwed Jachien***
“LIGANGLA MAR ROHO MALER, MA EN WACH NYASAYE”
19 Ligangla ma ne jolwenj Rumi tiyogo ma Paulo ne wuoyoe borne ne romo sentimeta 50 to ne giting’ogi e lwetgi sama gikedo. Achiel kuom gimomiyo jolwenj Rumi ne olony ahinya e tiyo gi ligangla en ni ne gitiegore ka gitiyo kodgi pile ka pile.
20 Paulo nopimo Wach Nyasaye gi ligangla ma Jehova omiyowa. Kata kamano, nyaka wabed molony e tiyo kode sama wakedo ne yiewa kata sama dwarore ni walok pachwa e wach moro. (2 Kor. 10:4, 5; 2 Tim. 2:15) Ere kaka inyalo medo lony e tiyo gi Muma? Sebastian ma jahigni 21 wacho niya: “Bang’ somo sula moro e Muma, andikoga ndiko moro ma omora. Atemo mondo abed gi ndiko mang’eny ma ahero. Timo kamano miyo ang’eyo paro ma Jehova nigo.” Daniel ma ne osewuo kuome motelo wacho niya: “Sama asomo Muma, ayieroga ndiko moko ma anyalo konyogo ji sama an e tij lendo. Asefwenyo ni ji chiko itgi sama gineno ni ihero weche manie Muma, kendo itimo duto ma inyalo mondo ikonygi.”
21 Mana kaka rowere ma osewuo kuomgi e sulani owacho, onge tiende mondo iluor Satan kod jochiendene. Gintie, to wanyalo loyogi. To bende gibiro tho. Machiegnini e kinde Loch Yesu mar higni Alufu Achiel, ibiro twegi kendo ok gibi hinyo ng’ato ang’ata kae to bang’e ibiro tiekgi chuth. (Fwe. 20:1-3, 7-10) Wang’eyo jasikwa, wang’eyo yore motiyogo, kendo wang’eyo gima odwaro. Kata kamano, kokalo kuom teko mar Jehova wanyalo kwede!









^ ***w18 Mei ite 22-23 Ng’e Jasiki***
En ang’o ma ipuonjori e wi jasikwa?
ADAM nong’eyo maber ni thuol ok nyal wuoyo. Omiyo samoro nonyalo paro ni chuech mar roho nowuoyo gi Hawa kotiyo gi thuol. (Cha. 3:1-6) Adam gi Hawa ne ok ong’eyo gimoro amora e wi chuech mar rohono. Kata kamano, Adam noyiero mar ng’anyo ne Wuon mare ma jahera kendo riwore gi chuech ma ok ong’eyo mondo gikwed dwach Nyasaye. (1 Tim. 2:14) Mapiyo nono, Jehova nochako elo weche e wi jasigu ma ne ochocho pach Adam gi Hawa ka osingo ni gikone ibiro tiek jasiguno chuth. Jehova bende nochiwo siem ni chuech mar rohono, ne dhi tiyo gi tekone kuom kinde mondo okwed joma ohero Nyasaye.​—Cha. 3:15.
2 Nikech Jehova nigi rieko duto, mano e momiyo pok onyisowa nying sie mar malaika ma ne ong’anyoneno. E wi mano, Jehova noyiero mondo higni 2,500 okal nyaka ne malaikano ng’any e puodho mar Eden e ka onyisowa nying ma ne omiye bang’ ng’anyo. (Ayub 1:6) Mana buge adek kende e Ndiko mag Dho-Hibrania ma gin Weche mag Ndalo mokwongo, Ayub, kod Zakaria e ma luongo malaikano ni Satan ma tiende ni “Jakwede.” Ang’o momiyo ne ok onyiswa weche mathoth e wi jasiguni ka ne Mesia pok obiro?









^ ***w18 Mei ite 13 Jehova Ohero Joma ‘Nyago Olemo Ka Ginano’***
ANG’O MOMIYO CHUNYWA NYALO NYOSORE?
4 Ka dibed ni chunyi osenyosorega nikech ilendo e alwora ma ji ok rwakie wach ahinya, nyaka bed ni iwinjo kaka jaote Paulo ne winjo. Kuom higni ma dirom 30 ma ne olendogo, ne okonyo ji mang’eny mondo obed jopuonjre Kristo. (Tich 14:21; 2 Kor. 3:2, 3) Kata kamano, Jo-Yahudi mang’eny ma ne olendonegi to ne ok obedo Jokristo. Ng’enygi ne okwedo Paulo kendo moko kuomgi nosande. (Tich 14:19; 17:1, 4, 5, 13) Paulo nowinjo nade ka ne Jo-Yahudigo otamore rwako wach? Nowacho kama: “Awacho adier kuom Kristo . . . ni an-gi kuyo maduong’ kod lit ma ok rum e chunya.” (Rumi 9:1-3) Ang’o momiyo Paulo nowinjo kamano? Nohero tij lendo. Ne olendo ne Jo-Yahudi nikech ne odewogi ahinya. Omiyo Paulo nowinjo malit ka ne gitamore ng’wono mar Nyasaye.
5 Mana kaka Paulo, walendo ne ji nikech wadewogi. (Mat. 22:39; 1 Kor. 11:1) Nikech ang’o? Wang’eyo ni Jehova guedho joma oyiero tiyone mana kaka wan bende oseguedhowa. Ka waparo joma walendonegi e alworawa, wawacho e chunywa niya, ‘Mad abed ni ginyalo miyowa thuolo mar konyogi mondo ging’e ber ma bayogi!’ Omiyo, wadhi nyime jiwogi mondo gipuonjre adiera e wi Jehova kendo ging’e dwache ne dhano. Sama walendonegi, chalo mana ka gima wanyisogi kama: ‘Wakeloni mich maber ahinya. Yie ikawe.’ Sama ji otamore kawo michno, wawinjoga malit e chunywa. Winjo kamano ok nyis ni koro waonge yie, to nyiso ni wahero tij lendo. Omiyo kata bed ni seche moko chunywa nyalo nyosore, pod wadhi nyime nano. Elena, ma osebedo painia kuom higni 25 wacho kama e lo jolendo mang’eny: “Tij lendo ok yot. Kata kamano, onge tich ma daher timo moloyo tij lendo.”









^ ***w18 April ite 21 Wajiwreuru Moloyo Kaka Giko Medo Sudo Machiegni***
GIN JOMAGE MONEGO OJIW?
3 “Weche mapek manie chuny dhano omiyo dhano ol; to kitwak kode maber omiye mor.” (Nge. 12:25) Mano en adier. Waduto wadwaroga ni ojiwwa kinde ka kinde. Paulo nowacho ni kata ng’at ma nigi ting’ mar jiwo jomoko bende owinjore ojiw. Nondiko ne Jokristo ma nodak Rumi kowacho niya: “An gi siso mar nenou mondo amiue moko kuom mich mag chuny eka ubed motegno; kendo mondo jiwruok obedie e kindwa ka ng’ato jiwo yie mar nyawadgi, maru kod mara.” (Rumi 1:11, 12) Nenore maler ni kata mana Paulo ma ne jiwoga jomoko bende ne dwarore ni mondo ojiw.—Som Jo-Rumi 15:30-32.
4 Joma ochiwore mondo oti ne Jehova gi thuologi duto owinjore opwo. Moko kuom owete gi nyiminego gin jopainia. Thothgi oseweyo gik mathoth e ngimagi mondo giyud thuolo mar bedo jopainia. To mano bende e gima jomisonari, Jo-Bethel, jorit-alwora kod mondegi, kaachiel gi owete gi nyimine ma tiyo e ofise milokoe dhok bende osetimo. Nitie gik ma gisechiwore weyo e ngimagi mondo giyud thuolo momedore mar tiyo ne Jehova. Omiyo, owinjore ojiwgi. Joma gombo tiyo ne Jehova gi thuologi duto to nitie gik ma monogi timo kamano bende owinjore ojiw.
5 Owete gi nyimine ma pok odonjo e kend nikech gidwaro ni gikendi kata okendgi “mana kuom Ruoth” kende bende onego ojiw. (1 Kor. 7:39) E yo ma kamano, mon ma jokinda bende bedoga ma mor sama chwogi ojiwogi gi weche mamit. (Nge. 31:28, 31) E wi mano, Jokristo ma dhi nyime tiyo ne Jehova bed ni isandogi kata gituwore bende onego ojiw. (2 The. 1:3-5) Jehova gi Kristo hoyo Jokristogo duto.—Som 2 Jo-Thesalonika 2:16, 17.









^ ***w18 Julai ite 12-13 Ichomo Wang’i Kuom Ng’a?***
Gik ma notimore ne Musa puonjowa ang’o?
WADAK e “kinde matek ahinya,” kendo ngima biro medo bedo matek sama pod warito mondo Jehova okel piny manyien mopong’ gi kue. (2 Tim. 3:1) Omiyo, nyalo bedo maber ka wapenjore kama: ‘Achomoga wang’a kuom ng’a sama an gi chandruok?’ Yotga ahinya mondo wadwok mapiyo ni “Jehova,” kendo mano e dwoko maber.
2 Chomo wang’wa kuom Jehova oriwo timo ang’o? To ang’o ma wanyalo timo mondo wabed gadier ni Jehova biro konyowa sama waromo gi chandruoge ma korgi tek? Higni mang’eny mokalo, jandik-zaburi moro nowacho gimomiyo onego wachom wang’wa kuom Jehova mondo okonywa sama wan gi chandruok. (Som Zaburi 123:1-4.) Nowacho ni onego wachom wang’wa kuom Jehova mana kaka jatich chomo wang’e kuom ruodhe. Ang’o ma jandik-zaburino ne temo wacho? Jatich ok chomga wang’e kuom ruodhe mana sama odwaro chiemo kata arita maber kende, to ochomo wang’e kuom ruodhe kinde duto mondo ofweny gik ma ruodhe dwaro kae to okawo okang’ ma dwarore. E yo ma chalo kamano, nyaka wasom Wach Nyasaye pile mondo wang’e gima Nyasaye dwaro ni ng’ato ka ng’ato kuomwa otim, kae to waluw kaka otayowa. Mano e ka wanyalo bedo gadier ni Jehova biro konyowa sama wan gi chandruok.​—Efe. 5:17.









^ ***w18 April ite 7 Kaka Wanyalo Bedo Thuolo Gadier***
14 Mopogore gi mano, Yesu Kristo nowacho yo mayot mar yudo thuolo madier. Nowacho niya: “Ka usiko e wachna, un jopuonjrena adier, kendo ubiro ng’eyo adiera, mi adiera noketu thuolo.” (Joh. 8:31, 32) Ka luwore gi weche ma Yesu nowachogo, nitie gik moko ariyo ma ng’ato nyaka tim mondo oyud thuolo madier: Mokwongo, nyaka oyie gi adiera ma Yesu nopuonjo, kae to mar ariyo, nyaka obed japuonjrene. Timo kamano e ma miyo ng’ato bedo thuolo gadier. Kata kamano, en thuolo mane ma Yesu nowuoye? Nodhi nyime kowacho niya: “Ng’ato ang’ata ma timo richo en misumba richo. . . . Ka Wuod Nyasaye ketou thuolo, ubiro bedo thuolo gadier.”—Joh. 8:34, 36.
15 Nenore maler ni thuolo ma Yesu nosingo ne jopuonjrene ber moloyo thuolo ma ji gombo bedogo e piny sani. Ka ne Yesu owacho ni, ‘Ka Wuod Nyasaye oketou thuolo, ubiro bedo thuolo gadier,’ nowuoyo e wi keto dhano thuolo ka igonyogi e tuech maduong’ kod sandruok ma osemakogi kuom higni mang’eny, ma en bedo “misumba richo.” Richo nyalo miyo watim gik ma wang’eyo ni rach, onyalo monowa timo gik ma wang’eyo maber ni owinjore watim kata weyo timo gik ma wan gi nyalo mar timo. Mano miyo wabedo wasumbini mag richo ma kelonwa mana lit, chandruok, rem, kod tho. (Rumi 6:23) Jaote Paulo nong’eyo lit ma ng’ato yudo kobedo misumba richo. (Som Jo-Rumi 7:21-25.) Wabiro bedo thuolo gadier kosegol richo chuth, mana kaka Adam gi Hawa ne ni thuolo ka ne pok gitimo richo.
16 Weche ma Yesu nowacho ni, “ka usiko e wachna” nyiso ni nitie gik ma nyaka ng’ato tim kata tong’ moko ma ok onego okal e ka Yesu kete thuolo gadier. Nikech wasechiwo ngimawa ne Nyasaye, mano nyiso ni wasekwerore wawegi kendo wayiero mar dak ka luwore gi puonj mag Yesu kaka jopuonjrene. (Mat. 16:24) Mana kaka Yesu nosingo, wabiro bedo thuolo gadier e kinde ma Jehova biro tiyo gi misango mar Yesu mondo okelnwa ber mosiko.









^ (Jona 3:10-4:11) Ka ne Nyasaye madier oneno gima ne gisetimo, kendo kaka ne giselokore mi giweyo yoregi maricho, noloko pache kendo ne ok okelonegi masira ma ne owacho ni odhi kelonegi. 
4 Wachno ne owang’o i Jona ahinya, mi obedo gi mirima mager. 2 Omiyo, ne olemo konyiso Jehova niya: “Yaye Jehova, donge ma e gima nawacho ni dhi timore ka ne pod an thurwa? Mano e momiyo ne aringo mondo adhi Tarshish. Nang’eyo ni in Nyasaye mang’won, ma kecho ji, ma iye ok wang’ piyo, mogundho gi hera mosiko, kendo ma winjo lit sa ma odwaro kelo masira. 3 To koro, yaye Jehova, kaw ngimana, nimar ber ka atho moloyo bedo mangima.” 4 To Jehova nopenje niya: “Be iparo ni en gima ber ka ibedo gi mirima kamano?” 5 Jona ne owuok e dalano modhi obet piny yo wuok chieng’. Ne ogero kiru kanyo mi obet e tipone ka orito neno gima dhi timore ne dalano. 6 Eka Jehova nomiyo otangwe otwi e wi kiruno mondo okel tipo ma nyalo miyo Jona obed gi kuwe. Otangweno ne omoro chuny Jona ahinya. 7 Kinyne gokinyi, Nyasaye madier ne ooro kudni moro mi ochamo otangweno, mi oner. 8 Ka chieng’ ne ochako tegno, Nyasaye ne ooro yamb ugwe, mi chieng’ ochako goyo wi Jona, mool ahinya. Nomedo mana kwayo ni mondo otho. Nosiko kowacho kama: “Ber ka atho moloyo bedo mangima.” 9 Nyasaye nopenjo Jona niya: “Be iparo ni en gima ber ka ibedo gi mirima nikech otangweno?” Nodwoko kama: “Ee, ber ka abedo gi mirima, kendo ber ka atho.” 10 To Jehova nonyise kama: “Ka inyalo kecho otangwe ma ne otwi atwiya kende e otieno achiel kendo oner e otieno machielo, 11 donge ber ka akecho dala maduong’ mar Nineve ma nigi ji mokalo 120,000 ma ok ong’eyo pogo ber gi rach,* kaachiel gi jambgi mang’eny?”

Kata, “jogo ma ok nyal pogo lwetgi ma korachwich gi ma koracham.”





^ ***w19 Mach ite 15-16 Kech Ji***
6 Jehova kechoga jotichne kata mana sama jotichnego nigi paro ma ok ni kare. Mano e gima notimo ne janabi Jona. Jehova nooro Jona Nineve mondo odhi olandnegi kum ma ne dhi bironegi. Ka ne giloko chunygi, Jehova nong’wononegi. Kata kamano, wachno nochwanyo Jona. Muma wacho ni “iye nowang’” nikech weche ma nokoro e wi Jo-Nineve ne ok otimore. To e ma Jehova nohore gi Jona kendo nokonye rieyo pache. (Jona 3:10–4:11) Gikone, Jona nowinjo tiend puonj ma Jehova ne omiye, kendo Jehova notiyo kode e ndikonwa gik ma notimorego mondo wan bende wayud puonj.​—Rumi 15:4.
7 Yo ma Jehova nokonyogo joge miyo wabedo gadier chuth ni odewo jotichne. Ong’eyo lit kod chandruok ma ng’ato ka ng’ato kuomwa nigo. Kuom adier, Jehova ong’eyo chuny ji. (2 We. 6:30) Ong’eyo gik ma waparo, kaka wawinjo e chunywa, kaachiel gi gik ma wanyalo timo kod ma ok wanyal. ‘Ok obi weyo mondo temwa mokalo ma wanyalo nanoe.’ (1 Kor. 10:13) Wechego jiwowa ndi!









^ ***w19 Februar ite 23 Hera kod Tim Makare e Piny Israel Machon (Sula Mokwongo Kuom Sula 4)***
KAKA NE ITIYO GI CHIKE E NG’ADO BURA
16 Chike Musa ne wuoyo e wi gik mathoth motudore gi ngima Jo-Israel, omiyo, jodongo ma ne oket ne onego ong’ad bura ne jotich Jehova e yo makare. Ne gin gi ting’ mar konyo Jo-Israel e weche Nyasaye, ng’ado bura sama ng’ato ne otimo gima rach, kendo tieko ywaruok moko ma ne nyalo betie e kind jomoko. Ne ane ranyisi ma luwogi.
17 Ka ne Ja-Israel onego ng’ato, ne ok ng’adne mana buch tho kanyo gi kanyo. Jodongo ne kwongo nono gik ma ne nyalo miyo ng’atno otim richo ma kamano ka pok ging’ado bura ni en bende owinjore onege. (Rap. 19:2-7, 11-13) E wi mano, jodongogo ne ng’ado bura e weche kaka tieko ywaruok e kind joma laro gimoro kata ywaruok ma ne nyalo betie e kind joma okendore. (Wuok 21:35; Rap. 22:13-19) Ka ne jodongogo ong’ado bura e yo makare ka konchiel Jo-Israel bende luwo chike mag Jehova, ji duto ne yudo ber, to mano ne miyo nying Jehova duong’.​—Lawi 20:7, 8; Isa. 48:17, 18.
18 Puonj ma wayudo en ma: Jehova neno gimoro amora ma watimo e ngimawa. Odwaro ni waher jomamoko kendo watimnegi gik mowinjore. Bende, orango gik moko duto ma watimo kod ma wawacho kata bed ni watimogi kama opondo e utewa.​—Hib. 4:13.









^ ***w19 Februar ite 11 Dwar Muolo Mondo Imor Jehova***
14 Sama weche moko chando chunywa: Ng’ato ka ng’ato kuomwa niga gi weche moko ma chando chunye. Chunywa nyalo chandore ka nitie penj moro ma ritowa e skul, kata ka nitie gimoro monego watim e tich. Kata, chunywa nyalo chandore ka waparo kit thieth moro monego omiwa. Sama weche ma kamago chando chunywa, tek ahinya mondo wabed ma muol. Mano nyalo miyo gik ma thothne ok nyalga wang’o iwa ochak wang’o iwa matek. Wanyalo bedo mager ma wabol weche ma ok owinjore. Ka gima kamano osegatimoreni, ne ane gima inyalo puonjori kuom ranyisi mar Yesu.
15 Ka ne odong’ dweche matin to otho, chunye nochandore ahinya. Nong’eyo ni ne idhi nege kendo ne idhi sande malit. (Joh. 3:14, 15; Gal. 3:13) Nosegawacho dweche moko motelo ni chunye ne chandore. (Luka 12:50) Ka ne odong’ mana ndalo matin to koro otho, Yesu nowacho kendo kama: “Chunya chandore.” Wanyalo fwenyo kaka nobolore kod kaka nowinjo Nyasaye e weche ma ne owacho kolemo niya: “Wuora, resa kuom sa mosechoponi. Kata kamano, mano e momiyo asechopo e sa nogo. Wuora, mi nyingi duong’.” (Joh. 12:27, 28) Ka sa nochopo, Yesu ne onyiso chir ka ne oyie mondo wasik Nyasaye omake kendo onege e yo malit ahinya kendo ma kelo wich-kuot. Kata obedo ni chunye nochandore kendo nosande ahinya, Yesu notimo dwach Nyasaye gi muolo duto. Wanyalo wacho gadier ni Yesu e ng’at moseketo ranyisi maberie mogik mar bedo ng’at ma muol kata sama chunye ne chandore.​—Som Isaiah 53:7, 10.









^ ***w19 Januar ite 28 Kinda ma Watimo Mondo Wadhi e Chokruok Nyiso Ang’o Kuomwa?***
9 Nitie seche ma weche bedoga matek ma dwarore ni wabed gi chir e ka wadhi e chokruok ma ok wabare. Moko kuom owetewa gi nyiminewa ok bare ne chokruok kata obedo ni gikalo e kuyo mang’eny, chunygi onyosore, kata gituore. Jomoko bende dhi e chokruok kata obedo ni giyudo akwede mager kowuok kuom jodalagi kata sirkal. Par ane kaka ranyisi ma waketo jiwo owetewa gi nyiminewa motue e jela nikech makruokgi motegno gi Jehova. (Hib. 13:3) Sama giwinjo kaka wadhi nyime tiyo ne Jehova e bwo tembe, giyudo jip kendo mano miyo gimedo bedo gi yie kod chir, kendo gimedo makore gi Jehova. Mano e gima notimore ne jaote Paulo. Ka ne otueye e jela e piny Rumi, nobedo ma mor ahinya ka nowinjo ni Jokristo wetene pod nomakore gi Nyasaye. (Fil. 1:3-5, 12-14) Kinde machuok ka ne pok ogonye kata mapiyo bang’ ka nosegonye, nondiko barua ne Jo-Hibrania. E baruano, nojiwo Jokristogo ni gimi heragi odhi nyime kendo kik gijwang’ chokruok mag lamo.​—Hib. 10:24, 25; 13:1.









^ ***w19 Januar ite 15-16 Ere Kaka Inyalo Rito Chunyi?***
KAKA SATAN TEMO DUWO CHUNYWA
6 Satan dwaro ni wachal kode. Odwaro ni wan bende wakwed chike Jehova kendo waher mana gik ma morowa. To ong’eyo ni ok onyal chunowa mondo warwak pache kendo wabed gi timbe machal gi meke. Omiyo, otemo tiyo gi yore mamoko. Kuom ranyisi, joma otemo keto machiegni kodwa gin joma oseduwo pachgi. (1 Joh. 5:19) Ogeno ni mosmos wabiro chako mako osiep gi jogo kata obedo ni wang’eyo maber ni osiepe maricho ketho timbe mabeyo. (1 Kor. 15:33) Yorno notiyone maber ka nodwaro duwo chuny Ruoth Solomon. Solomon nokendo mon mang’eny ma ne ok lam Jehova mi gikone mon-go “noloko chunye” mi oweyo lamo Jehova.​—1 Ru. 11:3.



^ ***w19 Januar ite 17 Ere Kaka Inyalo Rito Chunyi?***
9 Yo machielo ma Satan tiyogo e temo duwo chunywa en chwalowa mondo wagen kuom pach dhano kar geno Jehova. (Kol. 2:8) Achiel kuom parogo en ni manyo mwandu e ma onego obed gima duong’. Joma rwako paro ma kamano gikone nyalo bedo jomwandu adier kata ooyo. Bed ni ginwang’o mwandu kata ooyo, pod ginyalo hinyore. Nikech ang’o? En nikech giketo pachgi ahinya e manyo pesa ma chop kama koro gijwang’o ngimagi, joodgi, kod osiep ma ni e kindgi gi Nyasaye. (1 Tim. 6:10) Wan wamor ahinya ni Jehova Nyasachwa ma e Wuoro mariek mogik konyowa mondo wabed gi paro mowinjore e wi pesa.​—Ekl. 7:12; Luka 12:15.









^ ***w18 April ite 16 Luw Ranyisi mar Jehova, Nyasaye ma Jiwo Ji***
YESU NOJIWO JI
6 Yesu noluwo ranyisi mar Wuon-gi. Ka ne Yesu koro gik ma ne dhi timore e ndalo mag giko, nogoyo ngero mar talanta kojiwogo jomoko mondo gibed joma igeno. E ngerono, ruoth nopwoyo jotich duto migeno konyiso moro ka moro niya: “Itimo maber, in misumba maber kendo mogen! Isebedo ng’at migeno kuom gik manok. Abiro keti e wi gik mang’eny. Donj e mor mar ruodhi.” (Mat. 25:21, 23) Donge mano en yo maber mar jiwo ng’ato mondo odhi nyime tiyo ne Jehova ma ok owe?



^ ***w18 April ite 17 Luw Ranyisi mar Jehova, Nyasaye ma Jiwo Ji***
JOTICH NYASAYE MACHON NOJIWORE E KINDGI
8 Kata ka ne Yesu pok obiro e piny moketo ranyisi maber mar jiwo jomoko, jotich Nyasaye nong’eyo ni jiwo jomoko en gima dwarore. Ka ne jolweny mag Asuria dwaro monjo Jerusalem, Hezekia nochoko jotend lweny kaachiel gi joma nodak Jerusalem mojiwogi. “Mi oganda nogeno weche mag Hezekia” nikech wechego nojiwogi.—Som 2 Weche mag Ndalo 32:6-8.
9 Kata obedo ni Ayub ne dwaro hoch, nopuonjo osiepene moko adek manono kaka onego bed ni ijiwo ng’ato. Nonyisogi ni dine bed ni en e ma ohoyogi, ‘dotegogi gi weche me dhoge, kendo hoch mar wechene dohoyogi.’ (Ayub 16:1-5) Gikone, Jehova kaachiel gi Elihu nojiwo Ayub.—Ayub 33:24, 25; 36:1, 11; 42:7, 10.









^ ***w19 Januar ite 5-6 “Kik Iparri, Nimar An e Nyasachi”***
“ABIRO TEGI [KENDO] KONYI”
12 Wach mar adek ma Jehova singonwa en ma: “Abiro tegi, ee, abiro konyi.” Isaya nosewacho motelo kaka Jehova ne dhi miyo joge teko kowacho niya: ‘Jehova Nyasaye nobi ka ng’a man gi teko, mi bade nobed gi loch.’ (Isa. 40:10) Kinde mang’eny, Muma tiyo gi ‘bat’ e nyiso teko ma ng’ato nigo. Omiyo, sama ndikoni wacho ni ‘bad Jehova nobed gi loch,’ mano paronwa kaka Jehova en Ruoth ma nigi teko mang’eny. Notiyo gi tekone e siro jotichne machon kendo ritogi, kendo odhi nyime timo kamano ne jotichne mogeno kuome e kindegi.​—Rap. 1:30, 31; Isa. 43:10.
13 Jehova timonwa kaka nosingo niya: “Abiro tegi.” Otimo mano ahinya-ahinya sama jowasigu sandowa. E pinje moko, jowasikwa temoga chungo tijwa mar lendo kata goyo riwruogwa marfuk. To mano ok mi waparre mokalo tong’. Jehova omiyowa singo ma miyo wabedo gi teko kod chir. Owachonwa kama: “Onge gir lueny mothedh mar kedo kodi ma dinyal timo gi moro.” (Isa. 54:17) Ndikono paronwa weche adek madongo.









^ ***w18 Desemba ite 20-21 Un Rowere, Jachuechu Dwaro ni Ubed Mamor***
JEHOVA KONYI LOYO RIYO MA IN-GO MAR NG’EYE
6 Mopogore gi le, in gi riyo mar ng’eyo Jachuech kendo en e ma onyalo konyi loyo riyono. (Mat. 4:4) Ka iluwo gima Nyasaye wachoni, ibiro bedo gi rieko kod mor bende. Yesu nowacho niya: “Joma mor gin joma nigi riyo mar ng’eyo Nyasaye.” (Mat. 5:3) Nyasaye konyi loyo riyono kokalo kuom Wachne kaachiel gi chiemb chuny modhuro mochiwo kokalo kuom “jatich mogen kendo mariek.” (Mat. 24:45) Imiyowa chiemo mopogore opogore kendo molos maber mondo ogerwa.​—Isa. 65:13, 14.
7 Chiemb chuny ma Nyasaye miyowa biro miyi rieko kod nyalo mar pogo weche. Mago gin kido ma nyalo konyi e yore mathoth. (Som Ngeche 2:10-14.) Kuom ranyisi, kidogo nyalo konyi mondo puonj mag miriambo kik chochi, moriwo nyaka puonj ma wacho ni onge Jachuech. Ginyalo konyi mondo kik wuondi ni pesa kod mwandu e gik ma miyo ng’ato bedo ma mor e ngima. Bende, ginyalo konyi mondo ikwed gombo maricho kod timbe ma nyalo keloni hinyruok. Omiyo, dhi nyime manyo rieko mar Nyasaye kod nyalo mar pogo weche kendo ikaw kidogo mapek. Kaka imedo bedo gi kidogo, e kaka ibiro neno iwuon ni Jehova oheri ahinya kendo odwaro ni ngimani odhi maber.​—Zab. 34:8; Isa. 48:17, 18.









^ ***w18 Desemba ite 5 “Waromuru e Paradiso!”***
13 Som Isaiah 65:21-23. Jo-Israel ma nodok thurgi ne ok oyudo kosegernegi udi mabeyo beyo ma opidhnegi puothe mag mzabibu. Mago gik ma ne dhi timore kaka Nyasaye ne medo guedhogi. To mano kaka ne gimor ka ne gigero udi mabeyo kendo dakie! Koro ne ginyalo pidho cham kendo chamo olembgi.
14 Nitie gimoro makende ma yudore e ndikono. Be kinde nobedie ma hikwa noromre gi “ndalo mag yath”? Nitie yiende moko ma dakga higni alufe gi alufe. Mondo dhano odag kuom higni ma romo kamano, nyaka obed gi ngima maber. Ka dhano biro nyalo dak e ngima ma chal gi ma Isaya nokoro, to kare mano nyiso ni paradiso biro yudo kosechopo. To parie ni mano gima biro timore adier!
15 Par ane gik ma singo ma wasenonogo nyisowa kuom kaka paradiso biro chalo: Nyasaye biro guedho piny duto. Onge le kata dhano mager ma biro hinyo ji. Muofni, momni, kod rong’onde biro chango. Ji biro gero utegi kendo gibiro pidho cham mang’eny. Dhano biro dak kuom higni mang’eny mohingo yien. Ee, Muma nyiso maler ni paradiso ma jaberno ni nyime kae. Kata kamano, jomoko nyalo wacho ni watemo kunyo weche ma nokorgo mokalo tong’. In dinyis joma kamago ang’o? Ang’o momiyo in gadier ni paradiso biro bet e piny ka? Yesu nowacho gima miyo wabedo gadier chuth.









^ ***w18 Novemba ite 21 En Ng’a ma Chiko Pachi?***
KIK IYIE MONDO PINYNI OCHIKI
14 Jo-Rumi 12:2 nyisowa kama: “Weuru luwo kit ngima mar joma odak e ndaloni, to lokreuru kuom miyo pachu obed manyien, mondo ung’e gadier dwaro maber mar Nyasaye, dwaro mowinjore, kendo malong’o chuth e wang’e.” Wechego nyiso ni kata abed ni pachwa ne ichiko e yo mane ka ne pok wapuonjore adiera, nyalore mondo warie pachwa mi ochalre gi pach Nyasaye e okang’ moro. En adier ni yo ma ne wapon-go kata kit anyuolawa nyalo chiko kaka waparo. Kata kamano, wan gi nyalo mar loko pachwa. To lokruok ma kamano nyalo mana betie ka luwore gi gik ma wan e ma wayie mondo odonj e pachwa kod ma wasiko ka waparo. Ka wasiko waketo pachwa mana kuom yore mag Jehova, wabiro medo fwenyo ni pach Jehova e ma ni kare. Mano biro miyo kinde duto wagomb keto pachwa oluwre gi pach Jehova.
15 Kata kamano, ber ng’eyo ni mondo walok pachwa mondo owinjre gi pach Jehova, nyaka ‘wawe luwo kit ngima mar joma odak e ndaloni.’ Nyaka wawere gi paro ma ok winjre gi pach Nyasaye. Wanyalo tiyo gi ranyisi mar chiemo mondo walergo wachno. Ng’at ma dwaro ni ngimane omed bedo maber nyalo chamo chiemo ma konyo del. Kata kamano, timo kamano ok bi konye ka po ni e sechegogogo ochamo chiemo mowichore? E yo ma kamano, ok wabi yudo kony ka warwako pach Jehova to e sechegogogo watiyo gi paro mag pinyni ma odwanyore.









^ ***w18 Novemba ite 12 ‘Nawuoth e Adierani’***
15 Mar ariyo, ng’ad e chunyi ni ibiro wuotho e adiera odiechieng’ kodiechieng’ kata ang’o ma timre. Tue adiera e nungoni kaka msip. (Efe. 6:14) E kinde ma ne indiko Muma, msip ma jalweny ne tueyo ne siro nungone kendo geng’o fuonnige ma iye mondo kik jasigu chwo. To mondo msibno ne rite maber, ne nyaka otueye moridore maber. Msip ma ombekni ne ok sir nungo jalweny kaka dwarore. To nade wan, adiera ma watueyo e nungowa kaka msip konyowa nade? Ka watueyo adiera motegno kaka msip e nungowa, adierano biro ritowa mondo watang’ gi puonj mag miriambo kendo obiro konyowa mondo watim yiero mabeyo. Sama waromo gi tem moro, adiera mag Muma biro konyowa mondo wamed chung’ motegno e timo gima kare. Mana kaka jalweny ok nyal dhi e lweny kata dichiel ka oonge msip, wan bende onego waram ni ok wabi mbeko kata golo msip mar adiera e nungowa. Onego watim duto ma wanyalo mondo wasik ka waride ti e nungowa kuom dak ka waluwo adiera e ngimawa. Gima chielo ma msib jalweny ne konyego en ni msibno ne nigi kuonde ma ne isoyoe ligangla. Mano kelowa e wach machielo ma biro konyowa makore gi yiero ma wasetimo mar dhi nyime wuotho e adiera.









^ ***w18 Novemba ite 4 “Ng’iew Adiera Kendo Kik Iuse”***
NG’IEWO ADIERA TIENDE EN ANG’O?
4 Muma wacho kama: “Ng’iew adiera kendo kik iuse; ng’iew bende rieko, puonj, kod winjo tiend wach.” (Nge. 23:23, NW) Ok wanyal ng’eyo adiera ma ni e Wach Nyasaye nyamonge. Nyaka waikre timo gimoro amora ma dwarore mondo wayud adiera. Mana kaka jandik bug Ngeche wacho, ka ‘waseng’iewo’ adiera, tiende ni ka waseyude, nyaka watang’ mondo kik ‘wause,’ tiende ni kik wawe adiera. Wanon ane e yo matut tiend ‘ng’iewo’ adiera kod nengo ma wanyalo chulo mondo wayude. Timo kamano biro miyo wamed kawo adiera e yo mapek kendo watim kinda mondo kik ‘wause.’ Mana kaka wabiro neno, kinda ma ng’ato timo mondo ong’iew adiera ok dhi nono.
5 Gima ichiwo nono be seche moko nyalo dwaro ni watine matek e ka wayude. Wach molok kowuok e dho Hibrania ni “ng’iew” e Ngeche 23:23 bende inyalo lok ni “yud.” Tiend wechego duto nyiso kinda ma ng’ato timo ma nyalo dwaro ni owil gire moro gi gimachielo ma nengone ni malo. Wanyalo tiyo gi ranyisi ma luwoni mondo wawinj tiend ng’iewo adiera. Wawach ni ogo milome ni nitie rabolo moko mipogo ji nono e chiro moro. Be rabologo biro chopo kama wantie kendgi? Ooyo. Nyaka watim kinda ma wadhi e chirono e ka wayud rabologo. Kata obedo ni ichiwogi nono, kinda dwarore e ka wayudgi. E yo machalo kamano, kata obedo ni onge pesa moro amora midwaro kuomwa mondo wang’iewgo adiera, nyaka watim kinda e ka wayud adiera.









^ ***w19 Mach ite 10 Winj Dwond Jehova***
“WINJEURU”
7 Som Mathayo 17:1-5. Chieng’ mar ariyo ma dwond Jehova nowinjore kowuok e polo en chieng’ ma “kit Yesu nolokore.” Noyudo Yesu nigi Petro, Jakobo, kod Johana e wi got moro. Ka ne gin kanyo, ne gineno fweny moro makende. Lela wang’ Yesu kod lepe ne orieny. Ranyisi moko ariyo ma chalo gi Musa kod Elija nochako wuoyo gi Yesu e wi thone kod chierne. Kata obedo ni nindo nonuro Petro, Jakobo, kod Johana, sama honono notimore noyudo ka nindo pok oterogi, omiyo, ne gineno honono maber ahinya. (Luka 9:29-32) Kae to boche polo noumogi, kendo ne giwinjo dwol moro e i bochego, mana dwond Jehova owuon! Jehova notimo mana gima nosetimo ka ne obatis Yesu. Nowacho kama: “Ma Wuoda ma ahero, ma aseyiego.” Kae to wang’ni to Jehova nomedo ni, “Winjeuru.”
8 Fwenyno nonyiso motelo kaka Yesu ne dhi bedo gi duong’ kod teko ka koro osekete obedo Ruoth e Pinyruodh Nyasaye. Onge kiawa ni fwenyno nojiwo Yesu kendo miye teko mar nano e sand kod tho ma nochome. Fwenyno nojiwo bende yie mar jopuonjre Yesu kendo notegogi ne tembe ma ne gidhi romogo kod tich maduong’ ma ne gidhi timo. Higni 30 bang’e, jaote Petro nowuoyo kuom fwenyno e yo ma nyiso ni pod nopare maber ahinya.​—2 Pet. 1:16-18.









^ ***w18 Oktoba ite 9 Wacho Adiera***
WAN ‘WAWACHO ADIERA’
14 Achiel kuom yore ma Jokristo madier opogorego gi joma nie dinde mag miriambo en mane? Gin ‘giwachoga adiera.’ (Som Zekaria 8:16, 17.) Paulo nondiko niya: “Wanyiso ratiro ni wan jotich Nyasaye, . . . kuom wacho weche madier.” (2 Kor. 6:4, 7) Yesu nowacho kama: ‘Gik mogundho e chuny e ma dhok wacho.’ (Luka 6:45) Omiyo, sama ng’at maber wacho adiera e chunye, weche madier e ma biro wuok e dhoge. Obiro wacho adiera kinde duto kendo kuonde te, bed ni en gi joma okia, joma gitiyogo, osiepene, kata wedene. Ne ane ranyisi moko ma konyowa ng’eyo kaka wanyalo nyiso ni wan jo adier e weche duto.
15 To nade ka in rawera ma dwaro ni mbesene oyie kode? Tang’ kik itim gima rowere moko osetimo, ma en dak e ngima mar wuondruok. Rowerego wuondore ni gin joma beyo sama gin gi joodgi kata Jokristo mamoko, to gitimo gik mopogore ahinya sama gin gi rowere ma jopiny kata sama gitudore kodgi e intanet. Giwacho weche mochido, girwako lewni ma ok owinjore, giwinjo thumbe molil, gimadho kong’o kata yedhe mamoko ma mero, giserore aling’ling’, kata gitimo gik maricho moloyo mago. Giwuondo wang’ jonyuolgi, Jokristo wetegi, to kod Nyasaye bende. (Zab. 26:4, 5) Jehova ong’eyo sama ‘wamiye luor mana gi dhowa to chunywa bor ahinya kode.’ (Mar. 7:6) Nyalo bedo maber ka watimo kaka Muma nyisowa niya: “Kik chunyi gomb gik ma joricho timo, to bed kiluoro Jehova odiechieng’ duto.”​—Nge. 23:17, NW.









^ ***w18 Septemba ite 28 Bed Mang’won Kaka Jehova***
e tij lendo?
JOTICH Jehova duto e piny ngima gin joot achiel e yie kendo giherore ahinya. (1 Joh. 4:16, 21) Ok ginyis hera e gik madongo mitimo dichiel ka dichiel, kar mano, ginyiso hera e weche mapile kaka wuoyo mang’won kendo kecho ji. Sama wakecho ji kendo wang’won kodgi, wabedo ‘nyithindo moher ma timo kaka Nyasaye timo.’​—Efe. 5:1.
2 Yesu noluwo ranyisi mar Wuon-gi e yo makare chuth. Yesu nowacho niya: “Biuru ira, un duto mujony kendo ma ting’ turou, to anamiu yueyo . . . , nimar adembora kendo chunya muol.” (Mat. 11:28, 29) Sama waluwo ranyisi mar Kristo kuom ‘dewo jochan,’ Wuonwa ma ni e polo bedo ma mor kodwa kendo wan bende wabedo ma mor. (Zab. 41:1, NW) We wane ane kaka wanyalo bedo mang’won gi jomamoko e ngimawa mar joot, e kanyakla, kod e tij lendo.









^ ***w18 Agost ite 26 Ti Kanyachiel gi Jehova Pile ka Pile***
12 Sama masira moro otimore, jotich Nyasaye yudoga thuolo mar tiyo kanyachiel gi Nyasaye e konyo owetegi ma oyudo masirano. Kuom ranyisi, gikowoga pesa ma owetego nyalo konyorego. (Joh. 13:34, 35; Tich 11:27-30) Bende, gikonyo e golo gik mokethore kendo gero udi manyien ne owetego. Nyaminwa Gabriela ma Nya-Poland ma ne ode okethore marach ka oula maduong’ noyweyo gweng’gi ne obedo ma mor ahinya ka ne owete oa e kanyakla mamoko ma ne ni machiegni mondo gikonye. Owacho kama: “Ok daher wuoyo ahinya e wi giga ma nokethore. Mago gin mana gige ringruok ma rumoga. Kar mano, ahero wuoyo kuom ber ma nayudo. Yo ma owete gi nyimine nokonyago nomedo jiwona ni bedo e kanyakla mar Jokristo en gima kende ahinya kendo ma kelo mor mogundho.” Ji mathoth mosekony bang’ masira wachoga ni gidong’ga ka gitegno moloyo kaka ne gin ka masirano pok notimore. To owete ma osetiyo kanyachiel gi Jehova e konyo Jokristo moyudo masira bende bedoga ma mor.—Som Tich Joote 20:35; 2 Jo-Korintho 9:6, 7.









^ ***w19 Januar ite 17 Ere Kaka Inyalo Rito Chunyi?***
ANG’O MA WANYALO TIMO MONDO WARIT CHUNYWA?
10 Mondo warit chunywa e yo maber, nyaka wang’e gik ma nyalo hinyowa kendo wakaw okang’ mapiyo mondo wageng’gi. Wach molok ni “ritri” e Ngeche 4:23 paronwa tij jarit. E ndalo Ruoth Solomon, jorit ne chung’ga e ohingni mag pacho kendo ka ne gineno gimoro marach, ne gigoyo milome. Mano konyowa ng’eyo gima nyaka watim mondo Satan kik keth pachwa.
11 E kinde machon, jorit pacho ne tiyoga kanyachiel gi joma ne rito rangeye. (2 Sa. 18:24-26) Ne nyaka gine ni rangeye olor maber sama jowasigu ne ni machiegni. (Neh. 7:1-3) Ka watiyo gi Muma e tiego nyalowa mar pogo ber gi rach, nyalono biro bedonwa kaka jarit ma goyonwa milome sama Satan dwaro duwo chunywa, pachwa, kod gombowa. Sama wawinjo milome ma kamano, onego wakawo okang’ mapiyo mondo wadin ne Satan.









^ ***w18 Agost ite 12 Kik Ing’ad ne Ji Bura ka Luwore gi Kaka Ginenore gi Oko***
16 Be dibed ni wawuok e oganda ma ji ochayoe chwo ma pod tindo? Ka en kamano, jodongo nyalo yudo ka ok yotnegi keto owete ma pod tindo mondo obed jodongo kata jokony-tich, kata obedo ni gisechwiny moromo. Jodongo duto onego ong’e ni onge kama Ndiko wachoe ni ng’ato onego obed jahigni adi e ka kete jakony-tich kata jaduong’-kanyakla. (1 Tim. 3:1-10, 12, 13; Tito 1:5-9) Ka jaduong’-kanyakla ng’iyoga owete ma pod rowere kotiyo gi yorene moko ma luwore gi kaka ogandagi neno gik moko, mano nyiso ni kare ok oluw gima Ndiko wacho. Gima onego jodongo ong’i kuom owete ma rowere ma nyalo bedo jodongo kata jokony-tich en ka be gitimo gik ma Ndiko wacho.—2 Tim. 3:16, 17.
17 Ne ane kaka paro ma kamago nyalo miyo rowere mochwiny obudh ka pok gibedo jodongo kata jokony-tich. E piny moro, ne nitie jakony-tich moro ma ne omi migepe madongo e kanyakla. Kata obedo ni jodong-kanyaklagi ne neno ni nowinjore bedo jaduong’ ka luwore gi Ndiko, pod ne ok gipwodhe mondo obed jaduong’. Jodongo moko ma hikgi oniang’ noramo ni owadwano pod ne tin ahinya ma ok nyal kete jaduong’. Rach ahinya ni ne ok gidwar kete jaduong’ mana nikech kaka nonenore gi oko. Kata obedo ni wawuoyo mana kuom ranyisi achiel, nitie ripode mang’eny ma nyiso ni gima kamano timore e kanyakla mathoth e piny mangima. Donge dwarore ahinya ni waluw gima Ndiko wacho kar tiyo gi pachwa wawegi kata chike ma ne wapon-go e ogandawa! Mano e ka wabiro luwo gima Yesu nowacho mondo kik wang’ad ne ji bura ka luwore mana gi kaka ginenore gi oko.









^ ***w18 Agost ite 4-5 Be Ing’eyo Weche Duto Adier?***
8 Nitie gima chielo momiyo ok onego wake ne ji e-mail kata mesej ma pok wanono maber. Nitie pinje moko ma orido ne owetewa ngima e weche lamo. Moko be ogoyo tijwa marfuk. E pinje kaka mago, jowasikwa nyalo chako keyo weche mag miriambo mondo gimiwa luoro kata gimi kik wagenre. Kuom ranyisi, ne ane gima notimore kuma chon ne iluongoga ni Soviet Union. Polise ma ne ong’ere kaka KGB ne ochako keyo miriambo ka giwacho ni nitie owete moko mochwiny ma ne ndhogo jo Jehova. Ji mang’eny ma ne oyie gi miriambono gikone ne oweyo tiyo ne Jehova ma giwuok e riwruok mare. Ne lit ndi! Gima ber en ni thoth owetego bang’e noduogo e adiera; moko to nodhi chuth. Yiegi nokethore. (1 Tim. 1:19) Ang’o ma wanyalo timo mondo gima kamano kik yudwa? Kik ike weche mag miriambo kata weche ma ok in-go gadier. Kik ibed ng’ama iwuondo awuonda e yo mayot. Non weche duto ka pok iorogi ne ng’ato ang’ata.









^ ***w18 Desemba ite 6 “Waromuru e Paradiso!”***
17 E dhok mang’eny ma ndalowagi, ji ohero tiyo gi koma (comma) sama gindiko mondo weche ma ni e sentens owinjre maler. Kata kamano, e dho Grik ma ne ondikgo kitepe machon, ne inyalo ket koma kamoro amora e dier sentens. Mano miyo wapenjore ni: Be dibed ni Yesu ne onyiso ng’atno ni, “Adier awachoni, kawuononi inibed koda e Paradiso”? Koso nonyise ni, “Adier awachoni kawuononi, inibed koda e Paradiso”? Jolok Muma nyalo keto koma kamoro amora ka luwore gi gima giparo ni Yesu ne temo wacho. Inyalo neno mano e Mumbni mopogore opogore ma kindewagi.
18 Kata kamano, ber ng’eyo ni noyudo Yesu osenyiso jolupne kama: “Wuod dhano nobed ei chuny lowo kuom odiechienge adek gi otieno adek.” Nosenyisogi bende kama: “Wuod dhano idhi ndhog mi chiwe e lwet ji, kendo gininege kae to e odiechieng’ mar adek ibiro chiere.” (Mat. 12:40; 16:21; 17:22, 23; Mar. 10:34) Jaote Petro nondiko bang’e ni mano e gima notimore. (Tich 10:39, 40) Kuom mano, Yesu gi jamahunduno ne ok odhi e Paradiso moro amora chieng’ ma ne githoe. Yesu ne ni e i Liel kuom odiechienge moko e ka bang’e Nyasaye nochiere.​—Tich 2:31, 32.



^ ***w18 Desemba ite 6-7 “Waromuru e Paradiso!”***
20 Jal moro ma wuok yo Middle East ma loko Muma nowacho kama e wi dwoko ma Yesu nochiwo: “Wach ma imiyo pek e ndikono en ‘kawuononi,’ omiyo, onego osom wechego ni, ‘Adier awachoni kawuononi, inibed koda e Paradiso.’ Wechego nosing chieng’no to ne gidhi timore bang’e.” Jalokono nowacho ni kamano e kaka joma ne wuok e pinje mag Middle East ne wuoyoga kendo ni singono ne otim e odiechieng’ moro sie kendo gima osingno ne nyaka timre. E yo machalo kamano, Muma mar dho Siria ma nondik e higni mag 400 keto dwoko ma Yesu nochiwono kama: “Amin, anyisi kawuononi ni inibed koda e Puodho mar Eden.” Singono jiwowa waduto.
21 Jamahundu ma ne chiegni thono ne ok ong’eyo ni Yesu nosesingo ne jootene ma nomakore kode ni ne gidhi bet kode e Pinyruodh polo. (Luka 22:29) E wi mano, jamahunduno ne pok obatis. (Joh. 3:3-6, 12) Omiyo, wanyalo ng’eyo maler ni gima Yesu nosingo ne en paradiso ma ne dhi betie e piny ka. Higni moko bang’e, jaote Paulo nowuoyo e wi fweny ma noneno mar ng’at moro ma “noter e paradiso.” (2 Kor. 12:1-4) Mopogore gi jamahunduno, Paulo kaachiel gi joote mamoko to noyier mondo odhi oloch gi Yesu e polo e Pinyruoth. Kata kamano, Paulo nowuoyo e wi “paradiso” ma ne dhi betie e kinde mabiro. Dibed ni paradisono ne dhi bet e piny? To be ibiro dak e paradisono?









^ ***w18 Julai ite 20-21 “Ng’a Man Kor Jehova”?***
13 Boche, mil polo, kod honni mamoko ma Nyasaye notimo nomiyo Jo-Israel obedo ma luor. Ne gikwayo Musa mondo odhi owuo gi Jehova e logi e Got Sinai, kendo Musa noyie. (Wuok 20:18-21) Musa nobudho ahinya e wi got. Be dibed ni Jo-Israel ne neno ni gidiwo e pap nikech jatendgi ma ne gigeno koro ne onge? Nenore ni ne gidwa keto yiegi ahinya kuom Musa, ma ka Musa ne onge to yiegi ne dok chien. Ne gichako parore ma ginyiso Harun niya: ‘Losnwa nyasaye ma notelnwa nikech Musani, jal ma nogolowa e piny Misri, wakia kaka [wechene] obet.’​—Wuok 32:1, 2.
14 Jo-Israel nong’eyo maber ni lamo nyiseche mamoko ne en richo maduong’ e wang’ Jehova. (Wuok 20:3-5) To e ma ne gichako lamo nyaroya! Kata bed ni ne gitimo richo ayanga, pachgi ne wuondogi ni ne ginyalo lamo alama sanamu, to komachielo bende gimakore gi Jehova. Gima iwuoro en ni Harun nowacho ni nyasino ne gitimo ne Jehova! Jehova nowinjo nade? Ne oneno ni jogo nondhoge. Nonyiso Musa ni jogo ‘nosedwanyore mi gia e yo ma nochikogie.’ ‘Mirimbe nobedo mager’ mi noparo mar tieko Jo-Israel duto.​—Wuok 32:5-10.
15 Jehova nong’ado ni ok nodhi tieko Jo-Israel. Kar mano, ng’wono ma nonyiso nomiyo Jo-Israel ma nomakore kode thuolo mar nyiso ni gichung’ kore. (Wuok 32:14) Ka ne Musa oneno kaka Jo-Israel ne goyo koko, giwer, kendo gimiel e nyim nyaroya, nokawo nyaroyano ma otoyo molokore buru. Bang’ mano nowacho niya: “Ng’a man kor Jehova, obi kuoma. Mit yawuot Lawi duto nochokorene.”​—Wuok 32:17-20, 26.
16 Kata obedo ni Harun e ma noloso ne Jo-Israel nyaroyano, noloko chunye moriwore gi yawuot Lawi duto e nyiso ni ne gin kor Jehova. Jogo duto ma nonyiso ni gin kor Jehova ne ok owacho awacha gi dhoggi, to ne gikawo okang’ mar thegore gi joricho. To mano kaka ne gitiyo gi rieko nikech e odiechiengno, ji alufe gi alufe ne otho nikech lamo nyaroya. Kata kamano, Jehova nosingo ni ne odhi guedho joma ne omakore kode.​—Wuok 32:27-29.









^ ***w18 Julai ite 8 En Ng’a ma Diher ni Ong’eyi Maber Kendo Omor Kodi?***
3 E kinde ma Yesu ne ni e piny, ne nitie jotend din ma ne nigi paro mobam e yo ma ne gidwaro ni ji ong’egigo. Yesu nosiemo jolupne kama: “Tang’uru gi jondiko mohero wuotho koni gi koni ka girwako kandho kendo mohero ni ji omosgi ka dhialogi e chirni kendo mohero kombe ma nyime e sunagoke kod kuonde moyiedh mogik e nyasi.” Kae to nomedo niya: “Jogi noyud kum magerie moloyo.” (Luka 20:46, 47) Mopogore gi jogo, Yesu ne opwoyo chi liel moro modhier ma ne ogolo chiwo matin ma jomoko ne ok nyal neno kaka gimoro malich. (Luka 21:1-4) Paro ma Yesu ne nigo kuom gik ma ji ne timo nopogore ahinya. Sulani biro konyowa mondo wasik ka wan gi paro mowinjore e yo ma dwaher ni ong’ewago.
NG’AT MONEGO WABED MA MOR KONG’EYOWA
4 Ji mang’eny lawore gi somo ma malo, ohelni madongo, thum, opira, kod gik ma kamago mana ni mondo dhano wetegi ong’egi. Wan to nitie ng’at ma dwaher ni ong’ewa maber moloyo. En e ng’at ma jaote Paulo nowuoyo kuome kowacho kama: “Nikech useng’eyo Nyasaye, kata inyalo wach ni, Nyasaye oseng’eyou, obet nade ni udok e gik ma nyap kendo manono ma gin gik ma chiko yore kod paro mag pinyni, ka udwaro tiyonegi kaka wasumbni kendo?” (Gal. 4:9) Parie ni Jaloch mar piny gi polo nyalo ng’eyowa! Oikore bedo osiepwa ma ong’eyowa maber. Jasomo moro nowacho ni tiend wachno en ni, wabedo “joma Nyasaye rango gi mor.” Jehova nochueyowa mondo wabed osiepene.​—Ekl. 12:13, 14.









^ ***w18 Jun ite 17 Yie Mondo Chike Nyasaye kod Puonjge Otieg Chunyi***
YIE MONDO CHIKE NYASAYE OTIEGI
5 Mondo chike Nyasaye okonywa maber, somogi kata ng’eyogi kende ok oromo. Nyaka waher chikego kendo waluwgi. Wach Nyasaye wacho niya: “Beduru kuchayo gi marach, to uher gi maber.” (Amos 5:15) To ere kaka wanyalo timo mano? Gima duong’ en ni wapuonjre neno gik moko kaka Jehova nenogi. Wanyalo lero wachno ka watiyo gi ranyisini: Par ane ni nindo ok osebedo ka teri gotieno kaka dwarore. Ka idhi ir laktar, onyisi ni ilok chiemo ma ichamo, iriega dendi matin, kendo itim lokruoge moko e ngimani. Ka itemo tiyo gi parogo, ichako neno lokruok! Onge kiawa ni ibiro hero laktarno nikech okonyi ma ngimani obedo maber.
6 E yo ma kamano, Jachuechwa omiyowa chike ma geng’onwa moko kuom hinyruok ma wanyalo yudo nikech richo, kendo gimiyo ngimawa bedo maber. Donge wayudo ber mathoth sama waluwo chike Nyasaye ma kwero wacho miriambo, hinyo jomoko, kuo, terruok, timbe gero, kod juok! (Som Ngeche 6:16-19; Fwe. 21:8) Sama waneno kaka luwo chike Jehova konyowa, wachako here kaachiel gi chikenego.









^ ***w18 Jun ite 4-5 “Pinyruodha Ok En mar Pinyni”***
6 Ka nodong’ kinde machuok to Yesu tho, nofwenyo ni jolupne moko ne dwaro ni obed gi sirkal e piny kae ma locho kowuok Jerusalem. Norieyo pachgi kuom goyonegi ngech mina. Ngerono nonyiso ni Yesu ma e ‘ng’at ma noa e anyuola ma nigi huma’ ne dhi dhi e wuoth moro ma rabora, kendo ne ok odhi duogo mapiyo. (Luka 19:11-13, 15) Yesu nowacho bende ni ne ok odonjre e ywaruok ma ogendni ne nigo gi Jo-Rumi. Pontio Pilato ma ne en gavana ma ne locho e lo Jo-Rumi nopenjo Yesu kama: “In e Ruodh Jo-Yahudi, koso?” (Joh. 18:33) Nyalo bedo ni Pilato ne luor ni Yesu ne nyalo loko loch, to mano en gima ne chando chuny Pilato ahinya e kinde lochne duto. Yesu nodwoke niya: “Pinyruodha ok en mar pinyni.” (Joh. 18:36) Ne ok odhi donjore e weche siasa nikech Pinyruodhe ne dhi locho koa e polo. Nonyiso Pilato ni tich ma nokele e piny ne en ‘chiwo neno e wi adiera.’—Som Johana 18:37.
7 Ka wang’eyo gadier migawo ma Nyasaye omiyowa mana kaka Yesu be nong’eyo gima nokele e piny ka, wabiro temo matek mondo kik wariw ywaruok mag siasa lwedo e yo moro amora, kata mana gi e i chunywa. To timo kamano ok yotga. Jarit-alwora moro wacho kama: “Joma ni e alworawa medo mana bedo gi wich matek. Ji tinde ohero ogandagi ahinya, kendo thothgi paro ni bedo e grube mag siasa biro miyo gibed gi ngima maber. Gima ber en ni owetewa gi nyiminewa to nigi kue e kindgi nikech giketo pachgi duto e lando wach maber mar Pinyruoth. Girito mondo Nyasaye e ma obi otiek gik maricho kod chandruoge mamoko ma ni e piny.”









^ ***w18 Mei ite 22-23 Ng’e Jasiki***
2 Nikech Jehova nigi rieko duto, mano e momiyo pok onyisowa nying sie mar malaika ma ne ong’anyoneno. E wi mano, Jehova noyiero mondo higni 2,500 okal nyaka ne malaikano ng’any e puodho mar Eden e ka onyisowa nying ma ne omiye bang’ ng’anyo. (Ayub 1:6) Mana buge adek kende e Ndiko mag Dho-Hibrania ma gin Weche mag Ndalo mokwongo, Ayub, kod Zakaria e ma luongo malaikano ni Satan ma tiende ni “Jakwede.” Ang’o momiyo ne ok onyiswa weche mathoth e wi jasiguni ka ne Mesia pok obiro?
3 Nenore ni Ndiko mag Dho-Hibrania ne ok owacho weche mathoth e wi Satan kod gik motimo nikech Jehova ne ok dwar miye duong’ ma ok owinjore. Gima duong’ momiyo Jehova ne oyie mondo ondik weche ma yudore e Ndiko mag Dho-Hibrania ne en ni mondo okony ji fwenyo Mesia kae to giluwe. (Luka 24:44; Gal. 3:24) Ka ne Mesia osebiro, Jehova notiyo kode kaachiel gi jopuonjrene mondo giel weche mathoth ma sani wang’eyo e wi Satan kod malaike ma noriwore kode. Mano en gima owinjore nikech Yesu gi Jokristo mowal ma biro konye locho e ma Jehova biro tiyogo mondo otiek Satan kod jolupne.​—Rumi 16:20; Fwe. 17:14; 20:10.
4 Jaote Petro luongo Satan Jachien ni “sibuor ma ruto,” to Johana luonge ni “thuol.” (1 Pet. 5:8; Fwe. 12:9) Kata kamano, ok onego waparre ahinya e wi Jachien nikech tekone nigi tong’. (Som Jakobo 4:7.) Jehova, Yesu, kaachiel gi malaike momakore kodgi ritowa kinde duto. Gibiro konyowa mondo wakwed jasikwa. Kata kamano, pod dwarore ni wayud dwoko mag penjo adek madongogi: Satan nigi teko e okang’ ma romo nade? Otemo tiyo gi tekono nade kuom dhano? To en ang’o ma ok onyal timo gi tekoneno? Sama wawuoyo e wi penjogi, wadwaro neno ni to en puonj mane ma wayudo.









^ ***w18 Mei ite 14 Jehova Ohero Joma ‘Nyago Olemo Ka Ginano’***
8 Yesu nowacho kama kowuoyo e wi Wuon-gi: “Bede duto man kuoma ma ok nyag olemo ogolo oko.” Mano tiende ni Jehova kwanowa kaka jotichne mana ka wanyago olemo. (Mat. 13:23; 21:43) Omiyo ngero ma Yesu nogoyono, olemo ma Jakristo ka Jakristo nyaka nyag ok ochung’ ne jopuonjre mag Muma ma ng’ato osekonyo mobedo Jokristo. (Mat. 28:19) Ka ok kamano, Joneno ma jokinda ma pok oyudo thuolo mar konyo ng’ato mobedo Jakristo nikech gilendo e alwora ma ji ok rwakie wach, biro chalo gi bede mzabibu ma ok nyag olemo e ngero ma Yesu nogoyono. Kata kamano, paro kaka mano ok owinjore! Nikech ang’o? Nikech ok wanyal chuno ji mondo obed jopuonjre Yesu. Jehova en Nyasaye ma jahera omiyo ok onyal jwang’o jotichne mana nikech ok gitimo gima gionge gi nyalo mar timo. Gik moko duto ma Jehova onyisowa ni watim, gin gik ma wanyalo timo.​—Rap. 30:11-14.
9 Kare, en olemo mane ma nyaka wanyag? Nenore maler ni olemono ochung’ ne tich moro ma ng’ato ka ng’ato kuomwa nyalo timo. En tich mane ma biro miyo ‘wanyag olemo’? En tij lando wach maber mar Pinyruodh Nyasaye. (Mat. 24:14) Ngero ma Yesu nogoyo mar jachuoyo konyowa neno mano. We wanon ane ngerono.









^ ***w18 Oktoba ite 7-8 Wacho Adiera***
6 Jotend dinde mag miriambo to e ma koro timo marach moloyo nikech gipuonjo ji miriambo ma miyo ji ok bed gi geno mar kinde ma biro. Ka po ni ng’ato oyie gi puonj mag miriambogo mi ochako timo gik ma Nyasaye ok dwar, mano nyalo miyo kik oyud ngima mochwere. (Hos. 4:9) Yesu nong’eyo maler ni jotend dinde ma ndalone ne puonjo ji miriambo. Nonyisogi e wang’gi kama: “Yaye nobednu malit un jondiko gi Jo-Farisai, un joma wuondore! nikech uwuotho kung’ado nam kod lowo motwo mondo umi ng’ato olokre, eka bang’ koselokore to umiyo owinjore dhi e Gehena [tiende ni, kethruok ma nyaka chieng’] nyadiriyo moloyo un uwegi.” (Mat. 23:15) Yesu nokwero jotend dindego matek. Kuom adier, ne gitimo dwach ‘Jachien wuon-gi, ma en janek.’​—Joh. 8:44.
7 Nitie jotend dinde mathoth e kindegi. Moko kuomgi iluongo gi nyinge kaka pasta, jodolo, jopuonj, jopolo, kod nyinge mamoko ma kamago. Mana kaka jotend dinde mag miriambo e kinde Jokristo mokwongo, jotend dinde mag miriambo ma kindegi bende ‘geng’o ji kik ng’e adiera’ ma ni e Wach Nyasaye kendo ‘ok giyie gi adiera mar Nyasaye, to giluwo miriambo.’ (Rumi 1:18, 25) Gipuonjo ji ni Nyasaye wang’o joricho e mach nyaka chieng’, ni chuny dhano ok tho, ni ka ng’ato otho to inyalo nyuole e yo moro machielo, kod paro mobam ni Nyasaye nyalo yie ayie gi kend ma ni e kind chwo gi chwo kata mon gi mon.
8 Miriambo mag josiasa bende oselalo ji mang’eny. Achiel kuom miriambo madongo mogik ma gichiegni lando e piny mangima en ni “kuwe nitie kendo weche beyo!” Kata kamano, “kethruok ma apoya nobi kuomgi gikanyono.” Wabeduru motang’ mondo kik giwuondwa mi wachak neno ni gik moko ok richo ahinya e pinyni. Wan ‘wang’eyo maber ni odiechieng’ mar Jehova nobi mana kaka jakuo biro gotieno.’​—1 The. 5:1-4.









^ ***w18 April ite 21-22 Wajiwreuru Moloyo Kaka Giko Medo Sudo Machiegni***
JODONGO TEMO MATEK MONDO GIJIWWA
6 Som Isaiah 32:1, 2. Yesu Kristo tiyo gi owete ma gin Jokristo mowal kod jodongo manie kweth mar rombe ma moko mondo ojiw kendo oho Jokristo ma chunygi onyosore e kindewagi. To mano e kaka onego obed nikech jodongo ok gin “ruodhi” e wi yie mar jomamoko, to gin “jotich kanyachiel” mondo Jokristo wetegi obed mamor.—2 Kor. 1:24.
7 Jaote Paulo noketo ranyisi maber monego waluw. Nondiko ne Jokristo ma ne isando e Thesalonika konyisogi kama: “Nikech hera matut ma waherougo, ne wang’ado ni mondo wayalnu, ok mana wach maber mar Nyasaye kende, to bende wamiu nyaka ngimawa wawegi nikech ne waherou ahinya.”—1 The. 2:8. 
8 Nikech Paulo nong’eyo ni wacho awacha weche ma jiwo jomoko kende ok oromo, nonyiso jodongo ma Efeso niya: “Nyaka ukony joma yomyom, kendo nyaka usik ka uparo weche Ruoth Yesu owuon ma nowacho kama: ‘Chiwo kelo mor mogundho moloyo kawo.’” (Tich 20:35) Paulo noikore jiwo owetene, to mano e momiyo ‘nochiwore kendo notiyo’ matek nikech gin. (2 Kor. 12:15) E yo machalo kamano, jodongo onego ojiw kendo oho owetegi gi weche mabeyo kendo onego giteggi kuom nyiso ni gidewogi gadier.—1 Kor. 14:3.









^ ***w18 April ite 9 Ti ne Jehova, Nyasaye ma Keto Ji Thuolo***
3 E barua ma Paulo nondikono, nowacho kaka wang’ Musa ne rieny gi duong’ miwuoro ahinya ka ne owuok e Got Sinai e nyim malaika mar Jehova. Ka ne Jo-Israel oneno Musa, ne gichako bedo maluor mi Musa noumo wang’e gi rageng’. (Wuok 34:29, 30, 33; 2 Kor. 3:7, 13) Kata kamano, Paulo nowacho ni “ka ng’ato olokore oyie kuom Jehova, igolone rageng’no.” (2 Kor. 3:16) Weche ma Paulo nowachogo tiendgi ang’o?
4 Mana kaka ne wapuonjore e sula mokalo, Jehova Nyasaye ma e Jachuech kendo wuon gik moko duto e ma nigi thuolo ma onge tong’. Wanyalo neno maler gimomiyo ndiko wacho ni “kama roho mar Jehova nitie,” ji bedo thuolo. Kata kamano, mondo wabed gi thuolo ma kamano kendo wane berne, nyaka ‘wayie kuom Jehova,’ tiende ni nyaka wabed gi winjruok maber kode. Jo-Israel ne ok ogeno winjruok ma ne gin-go gi Jehova e kinde ma ne gin e thim. Chunygi kod pachgi nogeng’ore mobedo matek, kendo ne gidwaro mana tiyo gi thuolo ma ne giyudo ka ne ogonygi e tuech e piny Misri mondo gichop mana gombogi mag ringruok.—Hib. 3:8-10.
5 Thuolo ma wabedogo sama Jehova omiyowa rohone ber moloyo thuolo ma wanyalo yudo nikech ogonywa e tuech moro. Mopogore gi thuolo ma dhano nyalo miyo jowetegi, roho mar Jehova miyo ji bedo thuolo kuom tuech mar richo kod tho, to bende ogolo ng’ato kuom tuech mar din mar miriambo kod timbe ma galagala. (Rumi 6:23; 8:2) Donge mano thuolo maber ma waduto wagombo? Ng’ato nyalo yudo thuolo ma kamano bed ni otueye e jela kata ogeng’ne kamoro. (Cha. 39:20-23) Mano e gima notimore ne Owadwa Horst Henschel kod Owadwa Harold King, ma duto notue kuom higni mang’eny e jela nikech yie margi. Inyalo nenogi ka giwacho gima notimore e ngimagi e JW Library. (Di INTERVIEWS AND EXPERIENCES > ENDURING TRIALS.) Kata kamano, onego wapenjre niya, wanyalo nyiso nade ni wageno thuolo ma wan-go? Ang’o ma wanyalo timo mondo wati maber gi thuolono?









^ ***w19 Januar ite 29 Kinda ma Watimo Mondo Wadhi e Chokruok Nyiso Ang’o Kuomwa?***
HERA CHWALOWA MONDO WADHI E CHOKRUOK
12 Hera ma waherogo Jehova kod Yesu chwalowa mondo wadhi e chokruogewa. Kae to gik ma wapuonjore e chokruogego miyo wamedo hero Jehova gi Yesu. Sama wan e chokruok, iparonwaga gik ma gisebedo ka gitimonwa. (Rumi 5:8) Chokruok mar paro tho Yesu to koro paronwa moloyo kaka giherowa, moriwo nyaka joma pod ok ong’eyo ber ma misango Yesu kelo. Wanyiso ni wagoyo erokamano kuom luwo ranyisi mar Yesu odiechieng’ kodiechieng’. (Som 2 Jo-Korintho 5:14, 15.) E wi mano, chunywa chwalowa mondo wapak Jehova kuom chiwonwa rawar. Achiel kuom yore ma wapakogo Jehova en chiwo paro e chokruok gi chunywa duto.
13 Wanyalo nyiso ni wahero Jehova gi Yesu kuom yie timo gik ma gidwaro, kata mana sama timo kamano ok yot. Thothne, nyaka watim kinda momedore mondo wadhi e chokruok. Kanyakla mang’eny timoga chokruok ma kor juma godhiambo bang’ tich sama ji ool. Chokruok machielo watimoga e giko juma sama thoth ji yueyo. Be Jehova neno kinda ma watimo mondo wadhi e chokruok sama waol? Ee, oneno te! Kendo kaka wamedo timo kinda mondo wadhi e chokruok, e kaka Jehova medo herowa.​—Mar. 12:41-44.









^ ***w19 Mach ite 16 Kech Ji***
10 Mar adek, Yesu bende ne romo gi chandruok moko ma ji ne romogo. Kuom ranyisi, nopon e od jodhier. E kinde ma notiyo tij bao gi Josef, nopuonjore timo tije matek. (Mat. 13:55; Mar. 6:3) Nenore ni Josef notho ka ne Yesu pok otieko yalo e piny ka. Mano nyiso ni Yesu be nowinjo lit ma ji winjoga sama wedegi kata osiepegi otho. Bende, Yesu nong’eyo maber kaka dak e ot ma jomoko ok lam Jehova tekga. (Joh. 7:5) Weche adekgo kod mamoko nomiyo Yesu ong’eyo maber pek ma ji ne kalee kod kaka ne giwinjo e chunygi.
11 Yo ma Yesu ne kechogo ji ne nenore ayanga e kinde ma notimo honni. Ne ok otim honnigo mana mar kamano. Kar mano, ne okecho joma ne chandore. (Mat. 20:29-34; Mar. 1:40-42) Kuom ranyisi, iparo ni Yesu ne winjo nade sama notero ng’at moro tenge mondo ochange? To nade sama nochiero wuod chi liel moro? (Mar. 7:32-35; Luka 7:12-15) Kuom adier, Yesu ne kecho jogo kendo nodwaro konyogi.









^ ***w19 Februar ite 11-12 Dwar Muolo Mondo Imor Jehova***
16 E otieno mogik ka Yesu pok otho, osiepene ma ne ogeno ahinya notimo gima ne dwaro ni onyis ka be nomuol adier. Parie kaka chuny Yesu ne chandore otienono. Be ne odhi makore gi Nyasaye nyaka e tho? Thone e ma ne dhi yawo ne dhano thuolo mar yudo ngima kendo. (Rumi 5:18, 19) To gima duong’ie moloyo en ni okang’ ma ne odhi kawo ne nyalo miyo nying Wuon-gi okethre kata oyud duong’. (Ayub 2:4) E otienono ka ne en e gago mogik gi jopuonjrene, “mbaka matek” ne omuoch e kind jopuonjrenego ka giyware ni ‘en ng’a kuomgi ma ne ikwano ni duong’ moloyo.’ Yesu nosegarieyo osiepenego e wi wachno nyadinwoya ma kata mana chieng’no godhiambo noyudo osekonyogi e wi wach achiel achielno! Gima morowa en ni Yesu ne ok ochwanyore. Kar mano, ne owuoyo kodgi e yo ma muol. Ne orieyogi e yo mang’won koleronegi paro ma nonego gibedgo. Kae to nopwoyogi kuom siko kode nyaka e giko.​—Luka 22:24-28; Joh. 13:1-5, 12-15.
17 In ditimo nang’o ka dine bed ni gima kamano oyudi? Wanyalo luwo ranyisi mar Yesu kendo bedo ma muol sama weche moko chando chunywa. Luw gima Jehova wacho, ni “ng’ato ka ng’ato mondo odhi nyime nano gi nyawadgi.” (Kol. 3:13) Gima nyalo konyowa timo kamano en paro kinde duto ni wan bende wawachoga kata timo gik ma chwanyo jomamoko. (Nge. 12:18; Jak. 3:2, 5) E wi mano, pwo jomamoko kuom kido mabeyo ma gin-go.​—Efe. 4:29.









^ ***w19 Februar ite 23-24 Hera kod Tim Makare e Piny Israel Machon (Sula Mokwongo Kuom Sula 4)***
20 Jehova ohero joge ahinya, omiyo, oketo chike ma nyalo konyogi kendo ritogi mondo ji kik timnegi gik ma ok owinjore. Kuom ranyisi, Chike Musa ne ok chiw thuolo moro amora ma ne nyalo miyo ohang ne ng’ato ni otimo richo moro. Ng’at ma ne odonjne ne nigi ratiro mar dwaro ng’eyo ni en ng’a modonjone. (Rap. 19:16-19; 25:1) To ka ne pok ong’adne bura ni otimo richo, ne dwarore ni joneno ariyo obedie ma ne onene kotimo richono. (Rap. 17:6; 19:15) To nade Ja-Israel ma ne otimo richo to ng’ato achiel kende e ma nonene? Ne ok onego opar ni wachno ne nyalo kalo akala kamano. Jehova noneno gima notimono. Wiye udi ne omi teko mar loso weche moko, kata kamano, nitie tong’ ma ne oketnegi. Ka ne weche moko matek obetie e od Ja-Israel moro amora, jodong Israel ne donjo e wachno mondo gin e ma ging’ad bura mogik.​—Rap. 21:18-21.
21 Puonj ma wayudo en ma: Jehova ketonwa ranyisi maber ahinya​—ok onyal ng’ado bura marach. (Zab. 9:7, NW) Oguedho joma luwo chikene gi chunygi duto, to okumo joma tiyo gi teko momigi e yo marach. (2 Sa. 22:21-23; Eze. 9:9, 10) Jomoko nyalo timo gik maricho to kalo akala, kata kamano, Jehova biro ng’adonegi bura e kinde mowinjore. (Nge. 28:13) To ka gidhi nyime gi timo gik maricho ma ok giloko chunygi, gibiro fwenyo ni ‘en gima lich miwuoro ka ng’ato olwar e lwet Nyasaye mangima.’​—Hib. 10:30, 31.









^ ***w18 Julai ite 13 Ichomo Wang’i Kuom Ng’a?***
JATICH NYASAYE MA NOLALO THUOLO MA JABER MIWUORO
4 Musa ne chomoga wang’e kuom Jehova mondo otaye kendo okonye. Muma wacho ni ‘nodhi nyime chung’ motegno kaka jal ma neno [Nyasaye] ma ok ne gi wang’.’ (Som Jo-Hibrania 11:24-27.) Muma nyisowa bende ni onge ‘janabi ma chal gi Musa ma osewuok kendo e Israel, ma Jehova nong’eyo wang’ gi wang’.’ (Rap. 34:10) Kata obedo ni Musa ne nigi winjruok maber gi Jehova kamano, nolalo thuolo ma jaber mar donjo e Piny ma Nosingi. (Kwan 20:12) Ang’o momiyo weche ne okethorene?
5 Dwe achiel gi wiye bang’ ka Jo-Israel nosewuok Misri, ne giyudo chandruok moro maduong’ kata ka pok ne gichopo e Got Sinai. Pi ne onge, to mano nomiyo ji ochako ywagore. Ne gichako ng’ur ne Musa, kendo weche nobedo maricho ma Musa oywak ne Jehova niya: “Ere gi ma anatim ni jogi? Gichiegni chiela gi kite.” (Wuok 17:4) Jehova nonyiso Musa e yo moriere gima nonego otim. Nonego okaw luth ogogo lwanda ma ne ni Horeb, kae to pi ne dhi wuok ka burore. Wach Nyasaye wacho kama: “Musa notimo kamano e nyim jodong Israel.” Jo-Israel nomodho moromogi, kendo kamano e kaka chandruogno norumo.​—Wuok 17:5, 6.









^ ***w18 Septemba ite 14-15 Dhi Nyime Hero Jokristo Weteni Kendo Ijiwgi***
HERA MA WAHEROGO JOKRISTO WETEWA NYALO RESO NGIMAGI
10 Achiel kuom gik ma Jehova tiyogo e nyisowa hera en kanyakla mar Jokristo. Wanyalo nyiso ni wamor gi hera ma Jehova oherowago kuom hero Jokristo wetewa kendo jiwogi. Mano oriwo jiwogi mondo gimed tiyo ne Jehova kendo tego chunygi. (1 Joh. 4:19-21) Jaote Paulo nojiwo Jokristo niya: “Dhiuru nyime kujiworu e kindu kendo gerreuru ng’ato gi ng’ato mana kaka adier sani utimo.” (1 The. 5:11) Owete gi nyimine duto nyalo luwo ranyisi mar Jehova gi Yesu kuom hoyo Jokristo wetegi kendo jiwogi. Mano ok en migawo monego owe ne mana jodong-kanyakla kende.​—Som Jo-Rumi 15:1, 2.
11 Nitie jomoko e kanyakla ma nigi parruok mathoth mosechopo e okang’ ma nyalo dwarore ni gidhi e osiptal. (Luka 5:31) Jodongo gi jomamoko e kanyakla ong’eyo ni gionge gi lony mar thiedho joma kamago. Kata kamano, pod nitie gima ginyalo timo mondo gikonygi. Ginyalo ‘wuoyo e yo ma hoyo joma chunygi onyosore, giteg joma yomyom, kendo ginyis horuok ne ji duto.’ (1 The. 5:14) Jokristo duto onego okech joma chunygi onyosore, gihore kodgi, kendo gijiwgi. Be ihoyoga Jokristo weteni kendo jiwogi? Ka ifwenyo yore minyalo timogo kamano, ibiro konyogi ahinya.









^ ***w19 Januar ite 7 “Kik Iparri, Nimar An e Nyasachi”***
KAKA WANYALO MEDO TENORE KUOM JEHOVA
17 Wamedo tenore kuom Jehova ka wamedo ng’eye maber. To yo ma wanyalo ng’eyogo Jehova maber en ka wasomo Muma kendo paro matut kuom gik ma wasomo. Muma oting’o weche migeno ma nyiso kaka Jehova norito joge e kinde machon. Mano miyo wabedo gadier ni wan bende obiro ritowa.
18 Ne ane ranyisi maber ma Isaya tiyogo e nyiso kaka Jehova ritowa. Oluongo Jehova ni jakwath to jotichne oluongo ni rombe. Owacho kama kowuoyo kuom Jehova: “Nokwa kwedhe kaka jakwath, noting’ nyirombe e bade, kendo noketgi e kore.” (Isa. 40:11) Sama wang’eyo ni Jehova omakowa gi bade ma ratego, mano miyo wabedo gi chuny mokue nikech wang’eyo ni oritowa. Mondo wadhi nyime bedo gi chuny mokue kata bed ni wayudo chandruok, jatich mogen kendo mariek oyiero Isaiah 41:10 mondo e ma obed ndiko mar higa 2019. Ndikono wacho kama e New World Translation: “Kik iparri, nimar an e Nyasachi.” Par matut ahinya kuom weche ma tegowago. Wechego biro jiwi sama iromo gi chandruok.









^ ***w18 Desemba ite 22 Un Rowere, Jachuechu Dwaro ni Ubed Mamor***
JEHOVA NYISI GIK MABEYO MOGIK MINYALO TIMO E NGIMANI
12 Som Eklesiastes 11:9–12:1. Be nitie gik misechako timo motudore gi lamo Jehova? Samoro itemo mondo isom Muma pile ka pile. Kata, itimo kinda mondo ibed japuonj molony. Sama ineno kaka timo kamano konyi kendo jomoko bende pwoyi, iwinjoga nade? Donge mano miyo ibedo ma mor kendo ineno ni nitie okang’ moro migoyo? Mano e gima onego otimre nikech iketo dwach Jehova motelo ne meki kiluwo ranyisi mar Yesu.​—Zab. 40:8; Nge. 27:11.
13 Sama iketo pachi e tiyo ne Jehova, ibedo ma mor nikech ok en tich ma biro dhi nono. Jaote Paulo nondiko kama: “Chung’uru motegno ma ok uyiengni, ka kinde duto ubedo modich e tij Ruodhwa, ka ung’eyo ni tich matek mutiyo ne Ruodhwa ok en kayiem nono.” (1 Kor. 15:58) Joma oketoga pachgi e lawo mwandu kod tije mag pinyni ok bedga ma mor, kata bed ni nyalo nenore gi oko ni ngimagi dhi maber. (Luka 9:25) Ruoth Solomon nofwenyo wachno maber.​—Rumi 15:4.









^ ***w18 Desemba ite 7 “Waromuru e Paradiso!”***
INYALO DAK E PARADISO!
22 Par ni Daudi nowacho ni kinde ne dhi biro ma ‘joma tir ne dhi chamo piny.’ (Zab. 37:29; 2 Pet. 3:13) Daudi ne wuoyo kuom kinde ma ji duto modak e piny nobed joma timo dwach Nyasaye. Weche mokor e Isaiah 65:22 wacho niya: “Kaka ndalo mag yath obet e kaka ndalo mag joga nobedi.” Mano nyiso ni ji biro dak higni alufe gi alufe. Be mano nyalo timore? Ee, nimar Fweny 21:1-4 wacho ni Nyasaye biro guedho jotichne ma biro dak e piny manyien, kendo ni achiel kuom gueth mobiro kelo en ni “tho ok nobedie kendo.”
23 Tiend Paradiso mosingi koro nenore maler. Kata obedo ni Adam gi Hawa nolalo thuolo ma jaber mar dak e Paradiso e puodho mar Eden, Paradiso ne ok olal chuth. Nyasaye chiegni kelo ne dhano gueth mogundho e piny ka. Roho maler notelo ne Daudi mowacho ni joma muol kod joma tir biro chamo piny mi gidagie nyaka chieng’. Weche mokor e bug Isaiah onego omiwa siso mar dak e ngima maber ma Nyasaye oikonwa. To ngimano nobed karang’o? Mano biro timore ka weche ma Yesu nonyiso jamahunducha ochopo kare. In bende inyalo dak e Paradisono. E kindeno, weche ma joma ne ni e chokruok maduong’ e piny Korea nowacho ni “Waromuru e Paradiso!” biro chopo kare.









^ ***w18 Novemba ite 21-22 En Ng’a ma Chiko Pachi?***
16 Be nyalore mondo wabed mabor gi paro duto mag pinyni? Ooyo, nikech onge kama wanyalo dhi dakie mopogore gi pinyni. Nitie paro moko mag pinyni ma nyaka waromgo aroma. (1 Kor. 5:9, 10) Kuom ranyisi, tij lendo miyo waromoga gi joma nigi puonj ma galagala. Kata kamano, seche ma chuno ni nyaka warom gi joma nigi paro kod puonj maricho, nyaka wane ni ok rwako puonj ma gin-gogo kata luwogi. Mana kaka Yesu, wan be nyaka wakwed mapiyo paro moro amora ma siro dwach Satan. Bende, onego waritre mondo kik watudre gi joma nigi paro mag jopinyni ka ok ochuno.​—Som Ngeche 4:23.
17 Kuom ranyisi, onego watang’ ahinya sama wayiero osiepewa. Muma wacho ni ka wang’iyo ahinya gi joma ok lam Jehova, mosmos wabiro rwako paro ma gin-go. (Nge. 13:20; 1 Kor. 15:12, 32, 33) Bende, onego wati gi rieko sama wayiero thumbe ma wawinjo, vidio ma waneno, tuke ma watugo, kod gik ma kamago ma kelonwa mor. Ka watamore yore mor ma jiwo timbe gero, terruok, kata puonj ma wacho ni gik moko nosieko kendgi, ok wabi rwako paro ma “kedo gi ng’eyo mar Nyasaye.”​—2 Kor. 10:5.









^ ***w18 Novemba ite 8 ‘Nawuoth e Adierani’***
2 Kata obedo ni wanyalo kwayo mondo dwoknwa pesa ka po ni ne wang’iewo gimoro to ok omorwa, ok dwaher dwoko kata uso adiera mag Muma ma ne waseng’iewo. (Nge. 23:23, NW; 1 Tim. 2:4) Mana kaka ne waneno e sula mokalo, ne wang’iewo adiera kuom kawo thuolowa mondo wapuonjre adierano. E wi mano, mondo ne wang’iew adiera, samoro ne waweyo tije madongo dongo, ne waweyo tudore ahinya gi wede kod osiepe moko, kendo ne waweyo paro, timbe, kod kueche ma Muma ok oyiego. Kata kamano, nengo ma ne wachulo tin ahinya kopim gi gueth ma waseyudo.



^ ***w18 Novemba ite 12 ‘Nawuoth e Adierani’***
15 Mar ariyo, ng’ad e chunyi ni ibiro wuotho e adiera odiechieng’ kodiechieng’ kata ang’o ma timre. Tue adiera e nungoni kaka msip. (Efe. 6:14) E kinde ma ne indiko Muma, msip ma jalweny ne tueyo ne siro nungone kendo geng’o fuonnige ma iye mondo kik jasigu chwo. To mondo msibno ne rite maber, ne nyaka otueye moridore maber. Msip ma ombekni ne ok sir nungo jalweny kaka dwarore. To nade wan, adiera ma watueyo e nungowa kaka msip konyowa nade? Ka watueyo adiera motegno kaka msip e nungowa, adierano biro ritowa mondo watang’ gi puonj mag miriambo kendo obiro konyowa mondo watim yiero mabeyo. Sama waromo gi tem moro, adiera mag Muma biro konyowa mondo wamed chung’ motegno e timo gima kare. Mana kaka jalweny ok nyal dhi e lweny kata dichiel ka oonge msip, wan bende onego waram ni ok wabi mbeko kata golo msip mar adiera e nungowa. Onego watim duto ma wanyalo mondo wasik ka waride ti e nungowa kuom dak ka waluwo adiera e ngimawa. Gima chielo ma msib jalweny ne konyego en ni msibno ne nigi kuonde ma ne isoyoe ligangla. Mano kelowa e wach machielo ma biro konyowa makore gi yiero ma wasetimo mar dhi nyime wuotho e adiera.
16 Mar adek, bed gi kinda e puonjo ji adiera mag Muma. Kitimo kamano, ibiro mako motegno ligangla mar roho, ma en “wach Nyasaye.” (Efe. 6:17) Waduto wanyalo timo kinda mondo wamed bedo jopuonj molony, ‘ka watiyo gi wach mar adiera e yo makare.’ (2 Tim. 2:15) Sama watiyo gi Muma e konyo jomoko mondo ong’iew adiera kendo okwed puonj mag miriambo, puonj mag Nyasaye medo gurore motegno e pachwa kod chunywa. To mano medowa mijing’o mar dhi nyime wuotho e adiera.
17 Adiera en mich maber ahinya ma Jehova omiyowa. Kokalo kuom michno, wan gi mwandu ma wageno ahinya, ma en winjruok maber ma wan-go gi Wuonwa ma ni e polo. Gik ma Jehova osepuonjowa nyaka chop sani tin malich kopim gi ma pod oritowa nyime! Nyasaye osingonwa ngima mochwere ma biro miyowa thuolo mar medo puonjore adiera mathoth. Kuom mano, her adiera mana ka lulu ma nengone tek. Dhi nyime ng’iewe, kendo kik iuse. Mano biro miyo itim mana kaka Ruoth Daudi ma nosingo ne Jehova niya: ‘Nawuoth e adierani.’​—Zab. 86:11.









^ ***w18 Mei ite 19 Gimomiyo ‘Wadhi Nyime Nyago Olemo Mang’eny’***
WACHIWO SIEM NE JI
8 Nitie gimachielo momiyo wadhi nyime gi tijwa mar lendo. Walendo mondo wachiw siem. Muma wacho ni Noa ne en “jayal wach.” (Som 2 Petro 2:5.) Tij lendo ma ne otimo ka ne ataro pok obiro noriwo nyaka chiwo siem e wi kethruok ma ne dhi biro. Ang’o momiyo wanyalo wacho kamano? Ne ane gima Yesu nowacho: “Nimar mana kaka e ndalogo ka Ataro ne podi, ji ne chiemo kendo ne gimetho, chwo ne kendo to mon ne ikendo, nyaka e chieng’no ma Noa nodonjo e yie, to ne ok gidewo nyaka Ataro nobiro moyweyogi giduto, mano e kaka notimre e ndalo ma Wuod dhano nitie.” (Mat. 24:38, 39) Noa nodhi nyime lando ote mar siem kaka nochike, kata obedo ni ji ne ok dew.
9 E kindegi, walando wach Pinyruoth mondo ji duto oyud thuolo mar puonjore dwach Nyasaye ne dhano. Mana kaka Jehova, dwaher ahinya ni ji duto orwak wach mondo ‘gibed mangima.’ (Eze. 18:23) Sama walendo ot ka ot kod e lela, wachiwo siem ne ji mang’eny kaka nyalore ni Pinyruodh Nyasaye chiegni biro kendo obiro ketho piny marachni.​—Eze. 3:18, 19; Dan. 2:44; Fwe. 14:6, 7.









^ ***w18 Oktoba ite 10 Wacho Adiera***
17 Ang’o monego itim ka po ni sirkal orido ne Joneno mag Jehova ngima e pinyu, to polise oluongi mondo openji penjo moko e wi owete gi nyiminewa? Be ochuno ni nyaka iwachnegi weche duto? Ka ne gavana ma ne locho e lo Jo-Rumi penjo Yesu penjo moko, Yesu notimo nang’o? Ka luwore gi ndiko ma wacho ni nitie “chieng’ ling’, kendo chieng’ wuoyo,” nitie seche moko ma Yesu ne ok odwoke kata wach achiel! (Ekl. 3:1, 7; Mat. 27:11-14) Ber tiyo gi rieko e chal kaka mago mondo kik wawach gimoro amora ma nyalo miyo ohiny owetewa gi nyiminewa.​—Nge. 10:19; 11:12.
18 To nade ka Jakristo moro otimo richo maduong’ to ing’eyo wachno? Nikech jodongo nigi ting’ mar rito kanyakla osik ka ler, ginyalo kwayi ni inyisgie gima ing’eyo e wi wachno. Ibiro timo nang’o to ahinya-ahinya ka Jakristono en osiepni kata watni? Muma wacho niya: “Ng’a mawacho adiera onyiso tim makare kakobet.” (Nge. 12:17; 21:28) Omiyo, in gi ting’ mar nyiso jodongo adiera duto, to ok adiera ma nus-nus, kendo kik item guenyo weche. Gin gi ratiro mar ng’eyo adiera duto mondo ging’e kaka ginyalo konyo Jakristono olos winjruokne gi Jehova.​—Jak. 5:14, 15.









^ ***w18 Septemba ite 14-15 Dhi Nyime Hero Jokristo Weteni Kendo Ijiwgi***
HERA MA WAHEROGO JOKRISTO WETEWA NYALO RESO NGIMAGI
10 Achiel kuom gik ma Jehova tiyogo e nyisowa hera en kanyakla mar Jokristo. Wanyalo nyiso ni wamor gi hera ma Jehova oherowago kuom hero Jokristo wetewa kendo jiwogi. Mano oriwo jiwogi mondo gimed tiyo ne Jehova kendo tego chunygi. (1 Joh. 4:19-21) Jaote Paulo nojiwo Jokristo niya: “Dhiuru nyime kujiworu e kindu kendo gerreuru ng’ato gi ng’ato mana kaka adier sani utimo.” (1 The. 5:11) Owete gi nyimine duto nyalo luwo ranyisi mar Jehova gi Yesu kuom hoyo Jokristo wetegi kendo jiwogi. Mano ok en migawo monego owe ne mana jodong-kanyakla kende.​—Som Jo-Rumi 15:1, 2.



^ ***w18 Septemba ite 15 Dhi Nyime Hero Jokristo Weteni Kendo Ijiwgi***
KAKA WANYALO JIWO JOMAMOKO
13 Chiknegi iti. (Jak. 1:19) Chiko ne ji iti mos ka ikechogi en gima nyiso hera. Inyalo tiyo gi rieko mondo ipenjgi penjo moko ma nyalo konyi ng’eyo kaka giwinjo e chunygi. Mano biro miyo ikechgi kendo ijiwgi. Wang’i onego onyis ni idewogi gadier. To ka po ni gigombo leroni gik ma chandogi, hori mos kendo kik ing’adgi sama giwuoyo. Ka ichiko iti e yo malong’o, ibiro ng’eyo gik ma chandogi. Mano nyalo miyo gigeni kendo biro bedo mayot mondo gitim kaka ijiwogi. Ka inyiso ni idewogi gadier, hera ma iherogigo biro hoyogi.









^ ***w18 Novemba ite 5 “Ng’iew Adiera Kendo Kik Iuse”***
EN ANG’O MA ISEWEYO MONDO ING’IEW ADIERA?
7 Thuolo. Ma en gima ng’ato ang’ata ma dwaro ng’iewo adiera nyaka chiw. Ng’ato nyaka ti gi thuolone mondo owinj wach Pinyruoth, osom Muma kod bugewa ma lero Muma, otim puonjruokne owuon, oikre ne chokruok, kendo odhi e chokruogego. Nyaka wamany thuolono kuom weyo timo gik ma ok ochuno ahinya. (Som Jo-Efeso 5:15, 16.) Biro kawowa thuolo ma romo nade mondo wapuonjre adiera michako ng’ego Nyasaye? Mano luwore gi chal marwa. Ok wanyal puonjore weche duto e wi rieko Jehova, yorene, kod tijene. (Rumi 11:33) Gaset mokwongo tik-tik mar Watch Tower nopimo adiera gi “maua moro matin” kae to nowacho niya: “Kik ibed ma mor mana gi maua achiel kende. Dabed ni achiel kende oromo, de onge tiende mondo maua mang’eny obedie. Dhi nyime chokogi mathoth kaka nyalore.” Wanyalo penjore niya: ‘Adiera ma aseng’eyo thoth ma romo nade?’ Kata wadag nyaka chieng’, pod nitie gik mang’eny ma wabiro dhi nyime puonjore e wi Jehova. Gima duong’ gie kindegi en ni wati gi thuolowa e yo maber mondo wang’iew adiera mathoth kaka nyalore. Ne ane ranyisi mar nyako moro ma nosegombo ahinya ng’eyo adiera.









^ ***w18 Septemba ite 29 Bed Mang’won Kaka Jehova***
BED MANG’WON E OT
3 Chwo onego oket ranyisi maber kuom bedo joma ng’won e ot. (Efe. 5:25; 6:4) Kuom ranyisi, ijiwogi ni gidag gi mondegi ‘ka gin gi ng’eyo malong’o’ ma tiende ni gibed mang’won kodgi kendo gidewgi. (1 Pet. 3:7) Dewo ng’ato kendo bedo mang’won kode gin gik ma dhi kanyachiel. Kuom ranyisi, dichwo ma dewo chiege ong’eyo maber ni kata obedo ni yo mochuego chiege opogore mabor kode, mano ok nyis ni chiege en chuech ma ni e rang’iny ma piny. (Cha. 2:18) Kuom mano, odewo ahinya kaka owinjo e chunye kendo omiye luor. Dhako moro modak e piny Kanada nowacho kama e wi chwore: “Odewo ahinya kaka awinjo e chunya kendo sama gimoro chando chunya, ok owachga ni, ‘Mano gima tin ma ok onego ochandi.’ Bende, ochikonaga ite maber. Sama okonyaga mondo abed gi paro mowinjore e wach moro, otimo kamano e yo mang’won.”
4 Dichwo ma dewo chiege ok bi donjo e milruok mag kisera gi mon mamoko, kata temo ng’iyo kodgi e yo ma ok owinjore moriwo nyaka kuonde tudruok e intanet kata e simu. (Ayub 31:1) Obiro timo duto monyalo mondo kik otim gik ma nyalo ketho kendgi nikech ohero chiege, ohero Jehova, kendo osin gi richo.​—Som Zaburi 19:14; 97:10.









^ ***w18 Septemba ite 3 “Kung’eyo Wechegi, Un Joma Mor ka Utimogi”***
Daudi kaka nohore ka ne Shimei yanye?
ANG’O momiyo tiyo gi gik ma wapuonjore e Muma kinde mang’eny ok yotga? Achiel kuom gik momiyo en ni timo gik mabeyo dwaro bolruok, to bolruok en kido ma ok yotga bedogo. E ‘ndalo mag gikogi,’ joma wan-go e alworawa gin “joma oherore giwegi, joma ohero pesa, joma pakore, jong’ayi,” kod “joma onge ritruok.” (2 Tim. 3:1-3) Sama ji wuoyo kuom joma oherore giwegi kata gitimo gik ma nyiso ni gimor gi joma kamago, jatich Jehova nyalo jarogi, kata kamano, e chunye ma iye to onyalo gombo ber ma nenore ni joma kamago yudo. (Zab. 37:1; 73:3) Ng’ato nyalo penjore niya: ‘Be ochuno ni dwach jomamoko e ma aket motelo adier? Ka po ni abedo “ng’at ma duokore piny mogik,” donge ji nyalo chako chaya?’ (Luka 9:48) Ka wayie mondo chuny marach mar pinyni ma miyo ng’ato herore owuon ochikwa, mano nyalo ketho winjruok maber ma wan-go e kanyakla kendo nyalo miyo jomoko kik fwenywa kaka Jokristo madier. Kata kamano, wabiro yudo ber mathoth ka wapuonjore e wi jotich Nyasaye moko ma iwuoyo kuomgi e Muma, kae to waluw ranyisi maber ma ne giketonwa.









^ ***w18 Agost ite 18 Jochiwo Gin Joma Mor***
Gin ndiko mage ma konyowa ng’eyo ni onego wabed jochiwo?
KATA obedo ni Jehova ne ni kende e kinde ma ne pok ochako chuecho, ne ok opar mana gik ma more kende. Kar mano, noparo kaka nonyalo chueyo malaike kod dhano. Jehova ma en “Nyasaye mamor” ohero chiwo ne ji gik ma beyo. (1 Tim. 1:11; Jak. 1:17) To nikech odwaro ni wan bende wabed ma mor, opuonjowa kaka wanyalo bedo jochiwo.—Rumi 1:20.
2 Nyasaye ne ochueyo dhano e kite owuon. (Cha. 1:27) Mano nyiso ni ne ochueyowa gi nyalo mar bedo gi kido ma chal gi meke. Omiyo, mondo wabed ma mor gadier, nyaka waluw ranyisi mar Jehova kuom hero jowetewa kendo bedo jochiwo. (Fil. 2:3, 4; Jak. 1:5) Nikech ang’o? Nikech mano e kaka Jehova nochueyowa. Kata obedo ni sani wan dhano morem, pod wanyalo bedo jochiwo mana kaka Jehova.



^ ***w18 Agost ite 19 Jochiwo Gin Joma Mor***
GIK MA WANYALO TIMO MONDO NYASAYE OYIE KODWA
4 Jehova dwaro ni dhano oluw ranyisine, omiyo, obedo ma mor sama wan jochiwo. (Efe. 5:1) Yo ma nochueyowago kod kaka omiyowa piny ma jaber nyiso ni odwaro ni wabed ma mor. (Zab. 104:24; 139:13-16) Kuom mano, wamiye duong’ sama watimo kinda mondo watim gik ma miyo jomamoko bedo ma mor.









^ ***w19 Mach ite 10-11 Winj Dwond Jehova***
11 Yesu nowacho bende niya: “Rombena winjo dwonda.” (Joh. 10:27) Jolup Kristo winjo dwonde kuom timo gik mowacho, to ok mana winjogi kende. Ok giyie mondo “parruok mag ngima” ogalgi. (Luka 21:34) Kar mano, gima giketo motelo en luwo chike Yesu kata mana sama weche tek. Owetewa mang’eny kalo e tembe, akwede mager, dhier, kod masiche moko ma ok nyal geng’, kaka yiengni piny. E wechego duto, gisiko ka gimakore gi Jehova kata ang’o ma timre. Yesu singonegi kama: “Ng’ato ang’ata ma nigi chikena kendo ma ritogi, mano e ng’at mohera. Kamano bende, ng’ato ang’ata mohera, Wuora biro here.”​—Joh. 14:21.
12 Yo machielo ma wanyalo nyisogo ni wawinjo dwond Yesu en luwo kaka joma oketo mondo otawa chikowa. (Hib. 13:7, 17) Higni ma sanigi, riwruok mar oganda Jehova osebedo ka timo lokruok mang’eny e yo ma watimogo gik moko. Lokruogego oriwo gik ma watiyogo e lendo, yore ma walendogo, kod chokruok ma kor juma. Giriwo bende yo ma wagerogo Ute Romo, kaka waritogi, kaachiel gi loso kuonde mokethore kuomgi. Wamor ahinya gi lokruok mabeyo ma timorego! Wan gadier chuth ni ka wadhi nyime luwo yo ma riwruok mar oganda Jehova tayowago, Jehova biro guedhowa.









^ (Jos. 22:9-34) Bang’ mano, Jo-Reuben, gi Jo-Gad, gi nus Jo-Manase noweyo Jo-Israel wetegi Shilo e piny Kanaan, mi gidok e piny Gilead ka ma Jehova nochiko Musa mondo opognegi. 10 Ka ne gichopo e alwora mar Aora Jordan loka Kanaan, Jo-Reuben, gi Jo-Gad, gi nus Jo-Manase nogero kendo mar misango e bath Aora Jordan kanyo. Ne gigero kendo maduong’ kendo malich miwuoro. 11 Bang’e, Jo-Israel mamoko nowinjo kiwacho niya: “Neuru! Jo-Reuben, gi Jo-Gad, gi nus Jo-Manase ogero kendo mar misango e tong’ mar Kanaan e alwora mar Jordan manie lop Jo-Israel.” 12 Ka ne Jo-Israel owinjo wachno, giduto ne gichokore Shilo mondo giikre dhi kedo kodgi. 13 Mi Jo-Israel ne ooro Finehas wuod Eleazar jadolo e piny Gilead ir Jo-Reuben, Jo-Gad, gi nus Jo-Manase. 14 Ne odhi gi jodongo apar. Moro ka moro kuomgi ne odhi e lo dhoodgi, kendo giduto ne gichung’ ne anyuola mag dhout Jo-Israel moting’o ji alufe. 15 Ka ne gichopo ir Jo-Reuben, gi Jo-Gad, gi nus Jo-Manase e piny Gilead, ne giwachonegi niya: 16 “Oganda Jehova duto dwaro ng’eyo wachni: ‘Marang’o usetimo ne Nyasach Israel tim achaya kama? Ang’o momiyo ulokoru ma uweyo Jehova kuom gero kendo mar misango, kendo ung’anyo ne Jehova? 17 Udwaro medo richo e wi richo ma ne watimo Peor, koso? Wiu osewil gi masira ma ne ogoyo oganda Jehova? Donge richono pod hinyowa nyaka sani? 18 To e ma pod uloko toku ne Jehova ma uweyo luwe! Ka ung’anyo ne Jehova kawuono, kiny nool mirimbe kuom oganda Jo-Israel duto. 19 Ka uneno ni pinyu ok ler, to ng’aduru aora mondo ubi udag kodwa e piny Jehova ka ma hema mar lamo Jehova nitiere. To ka ok kamano, kik ung’any ne Jehova, kendo kik urwakwa e ng’anyouno kuom gero kendo mar misango machielo mopogore gi ma ne oseger ne Jehova Nyasachwa. 20 Ka ne Akan wuod Zera oketho chik ma ne omiwa kuom gik ma ne owinjore wakethi, donge Nyasaye ne obedo gi mirima gi Jo-Israel duto? Ng’euru ni richo ma ne otimono ne omiyo jomamoko bende otho.’” 21 Ka ne Jo-Reuben, gi Jo-Gad, gi nus Jo-Manase owinjo kamano, ne gidwoko jodongo mochung’ ne anyuola Israel moting’o ji alufe niya: 22 “Jehova Nyasach nyiseche, ong’eyo! Ee, Jehova Nyasach nyiseche ong’eyo gima watimo, kendo Jo-Israel bende biro ng’eyo. Ka po ni adier waseng’anyo kendo wasetimo richo ne Jehova, kik ung’wonnwa kawuono. 23 Ka po ni wagero kendo mar misango mondo walok tokwa ne Jehova mondo wachiwie misengni miwang’o, gi misengni mag cham, kod misengni mag kuwe, we Jehova okumwa. 24 Ok waloso kendono mondo wachiwie misango. En mana ni ne waparo kama: ‘Kinde mabiro nyithindu biro penjo nyithindwa ni: “Un gi ratiro mane mar lamo Jehova Nyasach Israel kodwa? 25 Jehova noseketo Jordan mondo obed tong’ marwa kodu un Jo-Reuben gi Jo-Gad. Uonge gi ratiro mar lamo Jehova.” Di po ka nyithindu omono nyithindwa lamo Jehova.’ 26 “Omiyo, ne wang’ado niya: ‘Watimuru duto ma wanyalo mondo wager kendo mar misango, ok mar misengni miwang’o kata misengni mamoko, 27 to obed mana mar ranyisi e kindwa kodu gi nyikwawa ma ibiro nyuol bang’e, ni wabiro tiyo ne Jehova kendo wabiro golone misengni miwang’o, kod misengni mamoko, mondo chieng’ moro kik nyithindu wach ne nyithindwa ni: “Uonge gi ratiro mar lamo Jehova.”’ 28 Omiyo, ne wawacho niya: ‘Ka ginyalo wachonwa gi nyithindwa kamano kinde mabiro, to wabiro nyisogi kama: “Neuru ranyisi mar kendo mar misango ma kwerewa nogero ne Jehova. Ne ok gigere mondo ochiwie misengni miwang’o kata misengni mamoko, to obed mana ranyisi e kindwa kodu.”’ 29 Ok wanyal ng’anyo ne Jehova kendo ok wanyal loko ng’ewa ne Jehova kuom gero kendo machielo mopogore. Wabiro mana chiwo misengni miwang’o, misengni mag cham, kod misengni mamoko e kendo mar misango mar Jehova Nyasachwa manie nyim hema mar lamo.” 30 Ka ne Finehas jadolo, gi jotend oganda, gi jodongo mochung’ ne anyuola Israel moting’o ji alufe, owinjo gima Jo-Reuben, gi Jo-Gad, gi Jo-Manase ne owacho, ne giyie kodgi. 31 Kuom mano, Finehas wuod Eleazar jadolo nowacho ne Jo-Reuben, gi Jo-Gad, kod Jo-Manase niya: “Kawuono wafwenyo ni Jehova pod ni kodwa, nikech onge gima rach ma usetimo e nyim Jehova. Koro Jehova ok bi kumo oganda Jo-Israel.” 32 Finehas wuod Eleazar jadolo kaachiel gi jotend oganda noweyo Jo-Reuben gi Jo-Gad e piny Gilead mi gidok Kanaan, kendo ne gidwoko wach ne Jo-Israel mamoko. 33 Jo-Israel ne mor gi wachno kendo ne gichako pako Nyasaye, mi giwere gi lweny ma ne gichano dhi goyo gi Jo-Reuben kod Jo-Gad mondo giketh pinygi. 34 Kuom mano, Jo-Reuben gi Jo-Gad ne omiyo kendono nying nikech ne giwacho ni, “en mana ranyisi e kindwa ma nyiso ni Jehova e Nyasaye madier.”






^ ***w18 Agost ite 5-6 Be Ing’eyo Weche Duto Adier?***
ADIERA MA NUS-NUS
9 Gima chielo ma nyalo monowa ng’ado paro e yo mowinjore en yie gi ripode moting’o adiera ma nus-nus. Ripot moro amora ma nigi miriambo e iye kata mana matin en ripot ma nyalo wito ng’ato chuth. Ang’o ma wanyalo timo mondo ripode ma nenore ni nigi adiera moko e igi kik yuk yiewa?—Efe. 4:14.
10 Ne ane gima notimore ne Jo-Israel ma ne odak e bath Aora Jordan gi yo imbo e ndalo Joshua. (Jos. 22:9-34) Ne giyudo ripot ni Jo-Israel ma ne ni e bath Aora Jordan gi yo ugwe (dhood Reuben, Gad, kod bath libamba mar Manasse) nogero kendo mar misango maduong’ ahinya but Jordan. Ne nitie adiera moko e i wechego. Kata obedo ni Jo-Israel ma ne ni yo imbogo ne ok ong’eyo weche te, ne ging’ado mapiyo ni jowetegi ma ne ni ugwe noseng’anyo ne Jehova, omiyo, ne gichokore mondo gidhi giked kodgi. (Som Joshua 22:9-12.) Gima ber en ni ka ne pok gimonjogi, ne gikwongo gioro chwo moko ma ne igeno mondo odhi onon wachno komondi. Ang’o ma ne giyudo? En adier ni Jo-Israel ma ne ni ugwego ne ogero kendo mar misango, kata kamano, ne ok gigere mondo gitimie misango, to ne gigere agera kaka rapar. Kendo mar misangono ne dhi miyo tieng’ ma bang’e ong’e ni gin bende ne gin jotich Jehova momakore kode. Nyaka bed ni Jo-Israelgo ne mor ahinya ni ne ok gikedo gi owetegi mana nikech weche mag awinjo!









^ ***w18 Julai ite 21 “Ng’a Man Kor Jehova”?***
17 Jaote Paulo nowuoyo e wi wach lamo nyaroyano kochiwo siem kama: “Gigo nobedonwa kaka ranyisi mondo kik . . . wabed joma lamo sanamu kaka moko kuomgi notimo. [Ranyisigo nondiki] mondo wayudgo siem, wan ma wadak e kinde ma giko mar ndalo osebiroeni. Omiyo, ng’at ma paro ni ochung’, otang’ ahinya mondo kik olwar.” (1 Kor. 10:6, 7, 11, 12) Mana kaka Paulo nowacho, joma lamo Nyasaye gadier bende nyalo donjo e timbe ma ok kare. Joma donjo e timbego samoro nyalo paro ni pod gin gi winjruok maber gi Jehova. Kata kamano, dwaro makore gi Jehova kata wacho awacha ni wamakore gi Jehova ok nyis ni koro Jehova oyie kodwa.​—1 Kor. 10:1-5.
18 Mana kaka Jo-Israel nochako bedo gi parruok mang’eny ka ne Musa odeko e wi Got Sinai, e kaka Jokristo e kindegi bende nyalo chako bedo gi parruok mang’eny ka giparo ni odiechieng Jehova kod piny manyien deko. Jomoko nyalo neno ni gik ma Jehova osingonwa pod ni mabor kata ni gin mana lek. Ka ok watang’, paro ma kamago nyalo miyo wachak keto dwachwa e ma obed motelo. Mosmos, wanyalo chako sudo mabor gi Jehova mi gikone wadonj e timbe moko ma ne ok wanyal timo kinde ma ne wan gi winjruok maber gi Jehova.









^ ***w18 Julai ite 8 En Ng’a ma Diher ni Ong’eyi Maber Kendo Omor Kodi?***
5 Nyasaye ne ong’eyo Musa e yo ma kamano. Ka ne Musa osayo Jehova mondo okonye ong’e yorene e okang’ matut, Jehova nonyise niya: “Anatim ma bende misewacho; niwira iseyudo ng’wono e nyima, kendo ang’ei gi nyingi.” (Wuok 33:12-17) Wan bende wanyalo yudo gueth mogundho ka Jehova ong’eyowa maber. Kata kamano, ang’o ma wanyalo timo mondo Jehova ong’ewa maber? En mana here kendo chiworene.​—Som 1 Jo-Korintho 8:3.
6 Kata kamano, dwarore ni wasik ka warito winjruokwa gi Wuonwa ma ni e polo. Mana kaka Jokristo ma ne ni Galatia ma Paulo nondikonegi, wan bende ok onego wabed wasumbni mag “gik ma nyap kendo manono” mag pinyni, moriwo nyaka manyo huma. (Gal. 4:9) Jokristogo nosetimo dongruok ma ochopo kama koro Nyasaye ne oseng’eyogie. Kata kamano, Paulo nowacho ni Jokristogo pod ne dok e gik pinyni. Ne chal ka gima Paulo ne nyisogi kama: “Bang’ timo dongruok malich kama, ang’o momiyo uchako dok e gik manono ma ne useweyo chien?”









^ ***w18 Jun ite 17 Yie Mondo Chike Nyasaye kod Puonjge Otieg Chunyi***
YIE MONDO CHIKE NYASAYE OTIEGI
5 Mondo chike Nyasaye okonywa maber, somogi kata ng’eyogi kende ok oromo. Nyaka waher chikego kendo waluwgi. Wach Nyasaye wacho niya: “Beduru kuchayo gi marach, to uher gi maber.” (Amos 5:15) To ere kaka wanyalo timo mano? Gima duong’ en ni wapuonjre neno gik moko kaka Jehova nenogi. Wanyalo lero wachno ka watiyo gi ranyisini: Par ane ni nindo ok osebedo ka teri gotieno kaka dwarore. Ka idhi ir laktar, onyisi ni ilok chiemo ma ichamo, iriega dendi matin, kendo itim lokruoge moko e ngimani. Ka itemo tiyo gi parogo, ichako neno lokruok! Onge kiawa ni ibiro hero laktarno nikech okonyi ma ngimani obedo maber.



^ ***w18 Jun ite 17-18 Yie Mondo Chike Nyasaye kod Puonjge Otieg Chunyi***
7 Gima ber en ni ok ochuno ni waketh chike Nyasaye ma wahinyre e ka wapuonjre ni kare chikego beyo. Wanyalo yudo puonj mang’eny kuom joma Muma wuoyo kuomgi ma ne oketho chike Nyasaye. Ndiko wacho niya: “Ng’at mariek chiko ite kendo opuonjore weche momedore.” (Nge. 1:5, NW) Kuom adier, wayudo puonj mabeyo mogik kowuok kuom Nyasaye sama wasomo sigand joma iwuoyo kuomgi e Muma kendo paro matut kuomgi. Kuom ranyisi, par ane chandruoge ma Ruoth Daudi noyudo ka ne oketho chik Jehova kuom terore gi Bathsheba. (2 Sa. 12:7-14) Sama wasomo wechego kendo waparo matut, wanyalo penjore niya: ‘Ang’o ma Ruoth Daudi ne onego otim mondo kik odonj e chandruok ma kamano? Ka aromo gi tem ma kamano, be abiro tang’ mondo kik adonj e temno? Be abiro ringo aa kanyo kaka Josef notimo, koso abiro lwar ka Daudi?’ (Cha. 39:11-15) Sama waparo matut kuom rach ma nyalo yudowa ka watimo richo, wabiro tiego chunywa mondo ‘ocha gik maricho.’









^ ***w18 Jun ite 5-6 “Pinyruodha Ok En mar Pinyni”***
ERE KAKA YESU NOKEDO GI WECHE SIASA MA NE POGO OGANDA?
8 Sama ji mang’eny neno ni sirkal odiyogi, yotga ahinya mondo gikel tungni mag siasa. E kinde Yesu, chulo osuru ne kelo ywaruok mang’eny. Wach chulo osuru ma Jo-Rumi ne chunogo Jo-Yahudi e ma nomiyo Judas ma Ja-Galili ong’anjo. Joma ne ni e bwo loch Rumi moriwo nyaka joma Yesu ne yalonegi ne chulo osuru mang’eny e gik ma ne ging’iewo, puothe, kod udi ma ne gidakie. To nikech josol osuru be ne gin jo mibadhi, mano ne miyo ji neno pek e chulo osuru. Seche moko josol osuru ne chulo sirkal mondo omigi telo momedore, kae to gitiyo gi tendgino e choko pesa mang’eny kuom ji. Kuom ranyisi, Zakayo ma ne en jatend josol osuru nomewo nikech nokawoga pesa mang’eny kuom ji. (Luka 19:2, 8) To mano e tim ma josol osuru mang’eny ne nigo.
9 Jowasik Yesu notemo rwake e obadho kuom sunde mondo onyis kuma nochung’ie e wach osuru. Osuru ma jogo ne penjo wachne ne en dinari achiel ma ne dwarore ni joma ne ni e bwo loch Rumi ochul. (Som Mathayo 22:16-18.) Osuruno ne osino Jo-Yahudi ahinya nikech ne paronegi ni ne gin e bwo loch Rumi. “Jolup Herode” ma nosieko gi wachno ne paro ni ka Yesu ne nyalo kwedo wach chulo osuru, mano ne dhi nyiso ni ong’anjo ne loch Rumi. To ka Yesu ne nyalo wacho ni chulo osuru owinjore gi chik, mano ne dhi miyo ji mang’eny owe luwe.
10 Yesu notang’ ahinya mondo kik owach gima ne nyalo miyo ng’ato opar ni oriwo lwedo konchiel. Nodwoko jogo kama: “Chuluru Kaisar gige Kaisar, to gige Nyasaye ne Nyasaye.” (Mat. 22:21) En adier ni Yesu nong’eyo ni josol osuru ne gin jo mibadhi ahinya. Kata kamano, ne ok oyie mondo jogo osoye e mbakano nikech timo mano ne nyalo golo pache e wach maduong’ moloyo, ma en ni Pinyruodh Nyasaye e ma biro golo ne dhano chandruok te. Noketo ranyisi maber ne jolupne duto. Jolupne ok onego odonjre e weche siasa kata bed ni wach ma josiasa moko jiwo nyalo nenore ni ber. Jokristo onego odhi nyime keto Pinyruoth kod gik makare mag Nyasaye e ma obed motelo e ngimagi. Mano e momiyo sama ji timo gik ma ok kare, gin ok gidonjree kata wuoyoe.—Mat. 6:33.









^ (Ayub 21:7-17) Ang’o momiyo jo maricho dhi nyime bedo mangima, Gidak ndalo mang’eny, kendo gibedo jomwandu?  8 Nyithindgi siko kodgi, Kendo gineno nyikwagi.  9 Utegi nigi kuwe, kendo onge gima giluoro, Nyasaye ok chwadgi gi ludhe. 10 Ruedhigi luwo dhok kendo miyo ginyuol ma ok bare; Dhok ma gin-go bende nyuol ma ok gibuogo nyithindgi. 11 Nyithind jo maricho ringo oko kaka nyiroye, Kendo gichikore koni gi koni. 12 Giwer ka gigoyo bul gi nyatiti Kendo gimor ka asili ywak. 13 Piny dhi maber ne jo maricho ndalogi duto Kendo githo gi kuwe.* 14 Kata kamano, gin to giwacho ne Nyasaye madier ni, ‘Weri kodwa! Ok wadwar ng’eyo yoreni.’ 15 Ng’at Manyalo Duto en ng’a ma dwatine? Ang’o ma wabiro yudo kata ka wang’eye? 16 An to ang’eyo ni ok giyudo mwandugi gi tekregi giwegi. Ok ayie gi paro mag jo maricho. 17 Nyasaye osesimo tach jo maricho nyadidi? Koso jo maricho oseyudo masira nyadidi? En nyadidi ma Nyasaye osegakumoe jo maricho gi mirima mager?

Kata, “githo ka diemo wang’,” tiende ni, githo mapiyo ma ok giwinjo rem.





^ ***w18 Mei ite 24 Ng’e Jasiki***
8 Ranyisi mar Adam, Hawa, kod malaike ma nong’anyo puonjowa gik moko ariyo madongo. Mokwongo, nitie kuonde ariyo kende ma ng’ato nyalo riwo lwedo, to nyaka oyier mana achiel. Wanyalo yiero mar makore gi Jehova kata bedo kor Satan. (Mat. 7:13) Mar ariyo, joma riwo Satan lwedo yudo mana ber moko matin. Adam gi Hawa noyudo thuolo maber mar yiero gima ber kata gima rach, to jochiende bende noyudo thuolo mar bedo gi teko moro matin e wi sirkande mag dhano. (Cha. 3:22) Kata kamano, kinde duto rach ma bedoe ng’eny moloyo ber ma Satan nyalo chiwo.​—Ayub 21:7-17; Gal. 6:7, 8.
9 Ng’eyo ni Satan nigi teko e okang’ maromo nade konyowa nade? Mano konyowa mondo wabed gi paro mowinjore e wi sirkande mag pinyni, kendo chwalowa mondo wati tijwa mar lendo. Wang’eyo ni Jehova dwaro ni wami sirkande mag pinyni luor. (1 Pet. 2:17) E wi mano, odwaro ni waluw chike ma sirkandego oketo kapo ni ok gituomre gi chikene. (Rumi 13:1-4) Kata kamano, wang’eyo ni ok onego wariw lwedo weche mag siasa ka wawacho ni jaloch moro kata chama moro ber. (Joh. 17:15, 16; 18:36) Nikech waneno kaka Satan oseketho nying Jehova, mano chwalowa mondo wapuonj ji adiera e wi Nyasachwa. Wamor ni iluongowa gi nyingno kendo watiyo kode nikech wang’eyo ni hero Jehova kelo gueth mogundho moloyo hero pesa kata mwandu.​—Isa. 43:10; 1 Tim. 6:6-10.









^ ***w18 Desemba ite 13 Chiw Luor ne “Gima Nyasaye Oseriwo”***
CHIW LUOR NE KEND KATA BED NI KEND MARU NIGI TUNGNI
14 Jokristo duto onego otem matek mondo gichiw luor ne kend mana kaka Yesu gi Jehova timo. Kata kamano, nitie jomoko ma yudo ka timo kamano teknegi nikech wan dhano morem. (Rumi 7:18-23) Omiyo, ok kawwa gi wuoro ni kata mana e kinde Jokristo mokwongo nitie joma kend maggi ne nigi tungni mang’eny. Paulo nondiko ni “dhako kik pog dak gi chwore”; to e ma pod jomoko ne timo kamano.​—Som 1 Jo-Korintho 7:10, 11.



^ ***w18 Desemba ite 14 Chiw Luor ne “Gima Nyasaye Oseriwo”***
16 Weche nyalo bedo matek moloyo ka po ni achiel kuom joma okendorego en Jakristo kendo otemo dak koluwo puonj mag Muma. E chal ma kamano, dibed ni pogo dak nyalo konyo? Mana kaka ne waseneno, Muma wacho ni terruok kende e ma nyalo miyo keth kend chuth, to ok owach gik ma nyalo miyo joma okendore opog dak. Paulo nondiko niya: “Ka nitie dhako ma nigi chwore ma ok ni e yie, to chworeno oyie dak kode, kik oweye.” (1 Kor. 7:12, 13) Puonjno pod tiyo nyaka e ndalowagi.
17 Nitie kinde ma dichwo “ma ok ni e yie” nyalo timo gik ma nyiso maler ni ok “oyie dak [gi chiege].” Kuom ranyisi, onyalo bedo mager kosiko ogoyo chiege sa ka sa ma chop kama chiege neno ni onyalo hinyo ngimane kata nege. Kata, onyalo tamore pidho chiege gi nyithindo kata timo ne chiege gik ma miyo lamo Jehova bedone matek. Sama gik ma kamago timore, dhako ma Jakristo nyalo ng’ado ni jaode ok “oyie dak kode” kendo neno ni owinjore gipog dak, kata bed ni jaodeno wacho ang’o. Moko bende ma ni e kend matek kamago nyalo ng’ado ni gidhi adhiya nyime nano ka gitemo loso weche. Nikech ang’o?









^ ***w18 Mei ite 14-15 Jehova Ohero Joma ‘Nyago Olemo Ka Ginano’***
10 Som Luka 8:5-8, 11-15. E ngero mar jachuoyo, kodhi en “wach Nyasaye,” kata wach Pinyruoth. Lowo ochung’ ne chuny joma walendonegi. Kodhi ma ne olwar e lowo maber nochako dongo mogolo tiende mochako bedo ngano motegno. Kodhino ne onyago “olemo momedore nyadi 100.” Kata kamano, ngano nyago olemo machalo nade? Be onyago mana bede ngano matindo tindo mang’eny? Ooyo, ogolo kodhi manyien ma bang’e nyalo dongo ma bed ngano. E ngeroni kodhi achiel ne onyuolo kodhi mamoko mang’eny. Ere kaka wachno otudore gi tijwa mar lendo?
11 Mondo wang’e kaka ngerono otudore gi tijwa mar lendo, wawach ni Joneno moko kata jonyuolwa ma Jokristo ne olandonwa wach Pinyruoth higni mang’eny mosekalo. Ne gi mor ka ne gifwenyo ni chunywa ne orwako wach Pinyruoth ma ipimo gi kodhi. Mana kaka kodhi nolwar e lowo maber e ngero ma Yesu nogoyo, chunywa ne orwako wach maber ma wayiego. Mano nomiyo wach Pinyruoth odongo e chunywa mobedo kaka ngano moikore nyago olemo. To mana kaka ngano golo kodhi manyien to ok mana it ngano moko, wan bende wanyago kodhi manyien mag Pinyruoth to ok jopuonjre manyien. Ere kaka wanyago kodhi manyien mag Pinyruoth? Sa asaya ma walando wach Pinyruoth ka watiyo gi yo moro amora, wakeyo kodhi mag Pinyruoth ma ne osepidh e chunywa. (Luka 6:45; 8:1) Omiyo, ngeroni puonjowa ni sa asaya ma walando wach Pinyruoth, ‘wanyago olemo ka wanano.’









^ ***w18 April ite 21-22 Wajiwreuru Moloyo Kaka Giko Medo Sudo Machiegni***
8 Nikech Paulo nong’eyo ni wacho awacha weche ma jiwo jomoko kende ok oromo, nonyiso jodongo ma Efeso niya: “Nyaka ukony joma yomyom, kendo nyaka usik ka uparo weche Ruoth Yesu owuon ma nowacho kama: ‘Chiwo kelo mor mogundho moloyo kawo.’” (Tich 20:35) Paulo noikore jiwo owetene, to mano e momiyo ‘nochiwore kendo notiyo’ matek nikech gin. (2 Kor. 12:15) E yo machalo kamano, jodongo onego ojiw kendo oho owetegi gi weche mabeyo kendo onego giteggi kuom nyiso ni gidewogi gadier.—1 Kor. 14:3.
9 Tego jomoko bende oriwo miyogi siem, to Muma nyalo konyo jodongo mondo gichiw siem e yo ma jiwo Jokristo wetegi. Yesu noketo ranyisi maber ahinya e wachno ka ne osechiere. Ne ane gima notimo ka ne odwaro miyo kanyakla moko ma ne ni Asia siem motegno. Ka ne pok ochiwo siem ne kanyakla ma Efeso, Pagamam, kod Thiatira, nokwong opwoyogi. (Fwe. 2:1-5, 12, 13, 18, 19) Nonyiso kanyakla ma ne ni Laodikia kama: “Ji duto ma ahero akwerogi kendo arieyogi. Omiyo, bed gi kinda kendo ilok chunyi ia e richo.” (Fwe. 3:19) Jodongo timo maber ka giluwo ranyisi mar Kristo sama gichiwo siem.









^ ***w19 Januar ite 16-17 Ere Kaka Inyalo Rito Chunyi?***
8 Jonyuol, un gi migawo makende mar neno ni urito nyithindu maber mondo kik Satan duw chunygi. Onge kiawa ni utimoga duto munyalo mondo ugeng’ ne nyithindu tuoche. Kuom ranyisi, uketoga uteu mondo osik ka ler kendo uwito gimoro amora ma nyalo kelo tuo ne un uwegi kendo ne nyithindu. E yo ma chalo kamano, dwarore ni urit nyithindu mondo gibed mabor gi gik ma nyalo miyo girwak pach Satan, kaka sinembe maricho, programbe mochido minyiso e TV, tuke mopong’ gi timbe gero kod juok ma nyithindo ohero tugo e kompyuta kata simo, kod websait moting’o gik ma ok ler. Jehova omiyi ting’ mar konyo nyithindi mondo gibed osiepene. (Nge. 1:8; Efe. 6:1, 4) Omiyo, kik iluor keto ne nyithindi chike motenore gi Muma mondo otagi. Nyis nyithindi ma pod tindo gik monego gine kod ma ok onego gine, kod gimomiyo inyisogi kamano. (Mat. 5:37) Kaka gimedo bedo madongo, tieggi mondo ging’e pogo kendgi gik mabeyo gi gik maricho ka luwore gi puonj mag Jehova. (Hib. 5:14) To wiyi kik wil ni nyithindi biro puonjore gik mang’eny kuom rango gik mitimo moloyo mana weche minyisogi kende.​—Rap. 6:6, 7; Rumi 2:21.









^ ***w18 Jun ite 23-24 “Weuru Ler Maru Orieny” Mondo Jehova Oyud Duong’***
TIM GIK MA MIYO WINJRUOK DHI NYIME E KINDWA
10 Yo machielo minyalo miyogo ler mari orieny en timo gik ma nyalo miyo winjruok odhi nyime bedo e odu kod e kanyaklau. Achiel kuom yore ma jonyuol nyalo timogo kamano en kuom bedo gi chenro mar Lamo mar Joot ma ok bare. Joot mang’eny nenoga JW Broadcasting dwe ka dwe. Bang’ neno program moro, unyalo goyo mbaka ka unono kaka unyalo tiyo gi weche ma ojiw e programbno. Sama jonyuol timo lamo mar joot, onego ging’e ni yore minyalo konygo nyathi ma pod tin opogore gi yore ma ikonyogo rawera. Timuru duto munyalo mondo gik ma upuonjoru okony ng’ato ka ng’ato e ot.—Zab. 148:12, 13.
11 Rowere nyalo timo ang’o mondo winjruok odhi nyime bet e kanyakla, to ere kaka mano nyalo jiwo jomamoko mondo ler margi orieny? Ka po ni in Jakristo ma rawera, donge inyalo chako mako osiep gi Jokristo ma hikgi oniang’ ma ni e kanyaklau? Inyalo kwayogi gi muolo mondo gipimni gik ma giseneno kuom higni duto ma gisetiyonego Jehova. Goyo mbaka e yo ma kamano biro tego yieni kendo biro jiwowu uduto mondo ler maru mar adiera omed rieny. Waduto te wanyalo kawo okang’ mar rwako welo ma biroga e chokruogewa. Timo mano miyo winjruok medo dhi nyime e kindwa kendo welogo bende biro dwaro ni ler margi orieny. Inyalo mosogi gi ilo kendo konyogi yudo kar bet. Tem konyogi mondo ging’ere gi jomamoko e kanyakla. Mano biro miyo gibed thuolo.
12 Ka omiyi migawo mar tayo romo mar dhi lendo, inyalo konyo jolendo ma oseti mondo gin be gilendi. Kuom ranyisi, inyalo miyogi alwora man machiegni mondo gilendee. Seche moko bende inyalo pogogi gi rowere ma pod tek mondo okonygi. Jomamoko ma bende inyalo dew kamano gin joma tuore kata ma nigi pek moko. Kuom adier, sama wadewo joma oti, joma tindo, joma olony e tij lendo, kaachiel gi joma pok olony ahinya, wamiyogi mijing’o mar lando wach maber gi kinda.—Lawi 19:32.









^ ***w18 April ite 10 Ti ne Jehova, Nyasaye ma Keto Ji Thuolo***
7 Jaote Paulo nojiwo Jokristo duto mondo kik gikaw kayiem thuolo ma Jehova osemiyowa kokalo kuom wuode Yesu Kristo. (Som 2 Jo-Korintho 6:1.) Par ane lit kod kuyo ma Paulo ne nigo ka noparo ni en e tuech mar richo kod tho. Kata kamano nowacho komor niya: “Agoyo erokamano ne Nyasaye kokalo kuom Yesu Kristo Ruodhwa!” Ang’o momiyo nowacho kamano? Nolero wachno ne Jokristo wetene kowacho niya: “Nimar chik mar roho maler ma chiwo ngima ne joma ni e winjruok achiel gi Kristo Yesu, oseketou thuolo a e chik mar richo kod mar tho.” (Rumi 7:24, 25; 8:2) Mana kaka Paulo, wan bende ok onego wakaw kayiem thuolo ma Jehova osemiyowa kogolowa e tuech mar richo kod tho. Kokalo kuom rawar, wanyalo tiyo ne Nyasaye ka wan gi chuny maler kendo ka wamor.—Zab. 40:8.
8 Kata obedo ni Nyasaye osemiyowa thuolo, onego watang’ mondo kik wati gi thuolono e yo marach. Jaote Petro nochiwo siem kowacho ni kik wati gi thuolono kaka rageng’ ma wapondoe mondo watim gombo mag ringruok. (Som 1 Petro 2:16.) Donge siemno paroni gima notimore ne Jo-Israel ka ne gin e thim? Wan bende gima kamano nyalo timorenwa, samoro moloyo kaka ne otimorenegi. Satan kod pinye marachni ywayo ji ka otiyo gi yore mag rwakruok mopogore opogore, chiemo kod gik mimadho, yore mag manyo mor, kod gik mamoko ma kamago. Jo ohala mang’eny tiyo gi rieko e lando mwandugi e yo mamiyo waneno ni nyaka wang’iew gik ma gilandogo kata obedo ni ok ochuno ni wabed gi gigo. To mano kaka en gima yot donjo e obadho ma kamano kendo tiyo marach gi thuolo ma wan-go!









^ ***w19 Mach ite 16-17 Kech Ji***
12 Yesu noneno ne Maritha gi Maria lit ahinya. Ka noneno kaka ne giywak malit nikech tho mar Lazaro owadgi, ‘pi wang’e nochuer.’ (Som Johana 11:32-35.) Ne ok oywag mana nikech osiepne ma nohero koro ne onge. Donge nong’eyo maber ni nochiegni chiero Lazaro! Gima ne omiyo Yesu oywak en ni noketore e chal mar jogo kendo nonenonegi lit.
13 Ng’eyo kaka Yesu ne kecho ji jiwowa. Wahere malich nikech yo ma nokechogo ji. (1 Pet. 1:8) Ng’eyo ni sani koro en Ruoth e Pinyruodh Nyasaye tego yiewa. Machiegnini, obiro golonwa chandruok duto. En e mowinjore gi tij konyo dhano owuog e lit kod midhiero ma loch Satan osebedo ka kelonegi, nikech en owuon osedak e pinyni kaka dhano. Kuom adier, Jehova oguedhowa ahinya kuom miyowa Jaloch ma “kechowa kuom nyawowa.”​—Hib. 2:17, 18; 4:15, 16. 









^ ***w19 Mach ite 25 Kech Joma Ilendonegi***
TIM MANA MINYALO
18 Sama wakonyo ji mondo ging’e Nyasaye, onego wapar kinde duto ni wan watimo mana ma korwa, to nitie ng’ama omako kama duong’ moloyowa. (Som 1 Jo-Korintho 3:6, 7.) Jehova e ma ywayo ji ire. (Joh. 6:44) Gikone, ng’ato ka ng’ato biro yiero rwako wach maber kata tamore ka luwore gi kaka chunye chalo. (Mat. 13:4-8) Par ni nitie joma ne ok orwako wach ma Yesu nolando kata obedo ni en e japuonj maber mogik mosedak e piny! Kuom mano, chunywa ok onego onyosre ka po ni ji mang’eny ma walendonegi ok rwak wach ma walando.
19 Wabiro yudo ber mathoth ka wakecho joma walendonegi. Wabiro medo hero tij lendo. Wabiro bedo ma mor sidang’ nikech wan jochiwo. E wi mano, sama wakecho ji, biro bedo ma yot ne joma ‘chunygi ni kare ne ngima mochwere’ mondo orwak wach maber. (Tich 13:48) Kuom mano, “ka pod wan gi thuolo, watimuru gik mabeyo ne ji duto.” (Gal. 6:10) Ka watimo kamano, wabiro bedo ma mor nikech tij lendo ma watimo miyo Wuonwa ma ni e polo yudo duong’.​—Mat. 5:16.









^ ***w19 Januar ite 8 Pak Jehova e Chokruok***
RUOTH DAUDI nondiko niya: ‘Jehova duong’ kendo owinjore opake chutho.’ (Zab. 145:3) Nohero Jehova ahinya, kendo herano nochwale mondo opak Jehova ‘e dier chokruok.’ (Zab. 22:22; 40:5) Onge kiawa ni in be ihero Jehova kendo iyie gi weche ma Daudi nowacho niya: ‘Odend nyingi, A Jehova, Nyasach Israel kwarwa, ndalo duto ma nyaka chieng’.’​—1 We. 29:10-13.
2 E kindegi, achiel kuom yore ma wapakogo Jehova en chiwo paro e chokruogewa. Kata kamano, nitie owete gi nyimine moko ma yudo ka chiwo paro e chokruok teknegi. Gigombo chiwo paro, to giluor. Ere kaka ginyalo loyo luorono? To ang’o ma nyalo konyowa waduto mondo wachiw paro ma jiwo jomamoko? Ka pok wanono penjogo, wakwong wane ane weche ang’wen madongo ma miyo wachiwo paro e chokruok.



^ ***w19 Januar ite 9 Pak Jehova e Chokruok***
6 Paro ma wachiwo jiwo jomamoko. (Som Jo-Hibrania 10:24, 25.) Waduto wabedoga ma mor sama wawinjo ka ji chiwo paro mopogore opogore e chokruok. Kuom ranyisi, wabedoga ma mor sama nyathi matin ochiwo dwoko ma yot kowuok e chunye. Wawinjo maber sama ng’ato lero gi ilo wach moro manyien ma nopuonjore. Bende, chunywa pong’ gi mor sama joma luor-luor kata ma puonjore dhowa ochoko chir ma gichiwo paro. (1 The. 2:2) Ere kaka wanyalo nyiso ni wamor gi kinda ma gitimo? Wanyalo goyonegi erokamano bang’ chokruok kuom paro ma ne gichiwo. Gima chielo ma wanyalo timo en chiwo paro wan bende. Mano nyiso ni ok wadhi e chokruok mana mondo ojiwwa, to wadhi mondo wan be wajiw jomamoko.​—Rumi 1:11, 12.









^ ***w19 Februar ite 14 Ang’o Momiyo Onego Wago Erokamano?***
E KINDE Yesu, ne nitie chwo moko apar ma ne nigi tuo mar dhoho. Tuono ne miyo giwinjo marach ahinya. Ne gionge geno moro amora ni tuono chieng’ ne rum kuomgi. Kata kamano, chieng’ moro ne gineno Yesu, Japuonj Maduong’ gi kuma bor. Ne gisewinjo ni Yesu chango kit tuoche duto kendo ne gin gadier ni gin bende ne idhi changgi. Omiyo, ne giywak ne Yesu niya: “Yesu, Japuonj, kechwa!” Yesu nochango chwo apargo duto. Onge kiawa ni giduto ne gimor gi ng’wono ma Yesu notimonegi. Kata kamano, achiel kuomgi to notimo mathoth moloyo mana bedo ma mor. Nodok ir Yesu monyise kaka nomor gadier. Gima Yesu notimo ne Ja-Samariano nochwale mi opako Nyasaye gi “dwol maduong’.”​—Luka 17:12-19.
2 Mana kaka Ja-Samariano, wan bende dwaher goyo erokamano ne joma otimonwa gik mabeyo. Kata kamano, seche moko wiwa nyalo wil gi timo kamano.



^ ***w19 Februar ite 15 Ang’o Momiyo Onego Wago Erokamano?***
ANG’O MOMIYO ONEGO  WAGO EROKAMANO?
4 Jehova ketonwa ranyisi maber mar bedo ma mor gi gik mabeyo ma jomamoko timo. Achiel kuom yore ma otimogo kamano en guedho joma timo gik ma more. (2 Sa. 22:21; Zab. 13:6; Mat. 10:40, 41) Ndiko jiwowa ni ‘wabed ka watimo kaka Nyasaye timo.’ (Efe. 5:1) Omiyo, gima duong’ ma miyo wagoyo erokamano en ni wadwa luwo ranyisi mar Jehova.









^ ***w19 Februar ite 2 Dhi Nyime Makori gi Jehova!***
TEM ane paro weche ma luwogi ma yudo Joneno mag Jehova. (1) Nyako moro matin nie klas sama japuonj nyiso nyithindo duto mondo otim nyasi moro ma otudore gi lamo mag miriambo. Nyakono ong’eyo maber ni nyasino ok mor Jehova, omiyo, otamore timo nyasino. (2) Wuoyi moro ma rawera kendo ma luor-luor ni e tij lendo ot ka ot. Ofwenyo ni nyathi skundgi odak mana e ot ma luwo to ohero ahinya jaro Joneno mag Jehova. Kata kamano, bedone ma luor ok mone lendo e odgi nyathi skundgino. (3) Dichwo moro tiyo matek mondo oyud kaka onyalo pidho joode. Kata kamano, chieng’ moro jatende e tich kwaye ni mondo otim gimoro ma otudore gi mibadhi kata gima chik tich okwero. Ong’eyo maber ni tich nyalo kethorene ka ok oluwo kaka jatende dwaro. Kata kamano, onyiso jatende gimomiyo nyaka obed jaratiro kendo oluw chike moketi nikech Nyasaye dwaro ni jotichne otim kamano.​—Rumi 13:1-4; Hib. 13:18.
2 En kido mane ma Jonenogo nigo? Samoro inyalo neno kido mang’eny kuomgi kaka chir kod bedo joratiro. Kata kamano, gima duong’ie moloyo en ni giduto ginyiso ni gimakore gi Jehova. Giduto gitamore ketho chike Nyasaye. Giduto gikawo okang’ mowinjore nikech gimakore gi Jehova. Onge kiawa ni Jehova mor kodgi ahinya. Wan bende wadwaro timo gik ma miyo Wuonwa ma ni e polo bedo ma mor. Omiyo, we wanon penjo ma luwogi: Wanyalo nyiso nade ni wamakore gi Jehova? Ang’o momiyo dwarore ni wamakre gi Jehova? To ang’o ma wanyalo timo mondo wamed siko ka wamakore gi Jehova e kinde matekgi?









^ (Lawi 18:6-30) “‘Ng’ato ang’ata kuomu kik terre gi watne. An Jehova. 7 Kik iterri gi wuonu kata minu. Kik iterri gi minu nikech en mamani. 8 “‘Kik iterri gi chi wuonu nikech kitimo kamano to ikuodo wi wuonu. 9 “‘Kik iterri gi nyaminu sie, bende kik iterri gi nyaminu ma wuonu onyuolo gi dhako machielo kata ma minu onyuolo gi dichwo machielo, bed ni onyuole e dalau kata ka machielo. 10 “‘Kik iterri gi nyakwari ma ka wuodi kata ma ka nyari, nikech gin dugi iwuon. 11 “‘Kik iterri gi nyaminu ma bathe ma wuonu onyuolo, nikech mano nyaminu. 12 “‘Kik iterri gi wayu, nikech en wat wuonu. 13 “‘Kik iterri gi nyamin minu nikech en wat minu. 14 “‘Kik iterri gi chi owadgi wuonu nikech kitimo kamano to ikuodo wi wuonuno. Mano en minu. 15 “‘Kik iterri gi dhako ma wuodi okendo. Mano chi wuodi, omiyo kik iterri kode. 16 “‘Kik iterri gi chi owadu, nikech kitimo kamano to ikuodo wi owaduno. 17 “‘Kik iterri gi dhako kod nyare. Bende, kik iterri gi nyar wuode kata nyar nyare. Gin remb dhakono. Mano en richo maduong’. 18 “‘Kik ikend nyamin chiegi mondo obed nyieke ka nyamin-gino pod ngima. 19 “‘Kik inind gi dhako kinde modhi e dwe. 20 “‘Kik iterri gi chi ng’ato, mano biro miyo ibed ma ok ler. 21 “‘Kik ichiw nyathini moro amora ne nyasaye miluongo ni Molek. Kitimo kamano, idwanyo nying Nyasachi. An Jehova. 22 “‘Kik inind gi dichwo kaka dinind gi dhako. Mano dwanyruok. 23 “‘Dichwo kik terre gi le nikech mano en richo maduong’. Dhako bende kik terre gi le. Mano tim makwero. 24 “‘Kik udwanyru kuom timo timbe ma kamago, nikech timbe ma kamago e ma ogendni ma ariembo oa e nyimu osedwanyorego. 25 Mano e momiyo pinygino ok ler, kendo abiro kumo jo ma odak kuno nikech richogi, mi pinygino nong’oggi oko. 26 Un to nyaka uluw chikena kendo urit buchena, kendo kik ng’ato kuomu tim tim moro amora kuom timbe modwanyorego, bed ni en Ja-Israel kata wendo. 27 Nikech weg pinyno notimo timbe modwanyorego, e momiyo koro pinyno ok ler. 28 Un to ka ok udwanyo pinyno ok obi ng’ogou kaka obiro ng’ogo jopinyno. 29 Ng’ato ang’ata motimo kata achiel kuom timbe modwanyorego, ibiro negi. 30 Nyaka utim kaka achikou kendo kik uluw timbe modwanyore ma ne weg pinyno timo ka ne pok ubiro, mondo kik timbegigo ochidu. An Jehova Nyasachu.’”






^ ***w19 Februar ite 24-25 Hera kod Tim Makare e Piny Israel Machon (Sula Mokwongo Kuom Sula 4)***
CHIKE MUSA NE RITO JOMAGE AHINYA-AHINYA?
22 Chike Musa ne rito joma ne onge gi ng’at ma ne nyalo konyogi. Jogo noriwo nyithi kiye, mond liete, kod jodak. Jehova nonyiso jong’ad-bura ma ne ni Israel kama: “Kik iketh buch jamwa kata mar kich; kata kik imak law chi liel ka gir singo.” (Rap. 24:17) Jehova nonyiso ni odewo ahinya joma ne onge gi ng’ato ang’ata ma ne nyalo konyogi. Kae to ne okumo joma ne sando joma kamago.​—Som Wuok 22:22-24.
23 Chikego bende ne rito ji mondo kik timbe mag nindruok obedie e kind wede. (Lawi 18:6-30) Mopogore gi ogendni mamoko ma ne oyie gi timbego, jotich Jehova to nonego osin gi timbego mana kaka Jehova bende osin kodgi.
24 Puonj ma wayudo en ma: Jehova dwaro ni ng’ato ang’ata ma omi migawo mar tayo jomamoko otim kamano e yor hera. Osin gi nindruok duto ma ketho chikene, chike oganda, kod chike sirkal. Odwaro ni nyithi kiye, mond liete, kaachiel gi joma onge gi ng’at ma nyalo konyogi oyud rit maber kendo otimnegi gik moko e yo makare.
CHIK NE EN “TIPO MAR GIK MABEYO MA [NE DHI] BIRO”
25 Hera kod tim makare inyalo pim gi muya kod ngima; ng’ato ok nyalo bedo mangima ka muya onge. Ka wabedo gadier ni Jehova timonwa gik moko e yo makare, hera ma waherego medore. Ka wahero Jehova kod chikene, mano chwalowa mondo waher jomamoko kendo watimnegi gik mowinjore.
26 Singruok ma ne Jehova otimo gi Jo-Israel ka ne omiyogi Chike Musa ne okonyogi bedo gi winjruok maber kode. Kata kamano, Chikego ne oweyo tiyo bang’ ka Yesu nochopo chikego duto kendo kelo gima berie moloyo ma ne dhi kawo kar Chikego. (Rumi 10:4) Jaote Paulo nowacho ni Chike Musa ne gin “tipo mar gik mabeyo ma [ne dhi] biro.” (Hib. 10:1) Sula ma biro luwo mae e Ohinga mar Jarito ma Mei 2019 biro lero moko kuom gik mabeyogo kod kaka hera kod tim makare konyo e kanyakla mar Jokristo.









^ ***w19 Januar ite 17-18 Ere Kaka Inyalo Rito Chunyi?***
12 Ne ane ranyisi achiel ma konyowa ng’eyo kaka wanyalo rito chunywa mondo pach Satan kik donjee. Jehova osepuonjowa ni ‘terruok, gi kit timbe duto ma ok ler, kod ich-lach, kik hulie kata matin e kindwa.’ (Efe. 5:3) Kata kamano, wabiro timo nang’o ka joma watiyogo kata ma wasomogo ochako goyo mbekni mochido mag terruok? Wang’eyo ni onego “watamre timbe ma ok nyis luoro Nyasaye kod gombo mag piny.” (Tito 2:12) Nyalowa mar pogo ber gi rach nyalo goyo milome e chunywa kokwerowa. (Rumi 2:15) To be wabiro luwo kaka okwerowa? Seche moko wanyalo donjo e tem mar winjo mbeknigigo kata neno pichni ma gin-go kanyo. Kata kamano, mago e seche monego walorie rangeye, tiende ni walok mbaka kata wawuog kanyo.
13 Timo kamano dwaro chir ahinya. Wan gadier ni Jehova neno kinda ma watimo kendo oikore miyowa teko kod rieko mar kwedo paro maricho mag Satan. (2 We. 16:9; Isa. 40:29; Jak. 1:5) To ang’o kendo ma wanyalo timo mondo wadhi nyime rito chunywa?









^ ***w18 Desemba ite 22 Un Rowere, Jachuechu Dwaro ni Ubed Mamor***
14 Sama koro Solomon ne nigi mwandu modhuro kod teko mang’eny mar loch, ‘ne oneno ni onego ocham piny mondo ong’ego gima mor dikelne.’ (Ekl. 2:1-10, The Bible in Luo, 1976) Nogero udi, noloso pewe mabeyo mag yueyo, kendo notimo gimoro amora ma chunye ne gombo. To bang’e nowinjo nade? Be gigo nokelone mor? Solomon owuon dwoko kama: “Narango gik moko duto ma luetena oseloso, . . . giduto ne gin ma nono . . . mi ohala ne onge.” (Ekl. 2:11) Mano doko puonj maber! Be ibiro luwo puonjno?
15 Jehova ok diher ni gimoro oyudi mi ikal e lit kod chandruok mang’eny ni e ka inwang’ puonj moro. Dwarore ni ibed gi yie motegno mondo e ka iwinj Nyasaye kendo iket dwache obed motelo e ngimani. Bedo gi yie ma kamano konyowa kendo ok bi miyo chunywa onyosre. Kuom adier, wi Jehova ok nyal wil gi ‘hera ma isenyiso ne nyinge.’ (Hib. 6:10) Omiyo, tim kinda mondo imed bedo gi yie motegno nimar timo kamano biro miyo ine ni Wuonu ma ni e polo dwaroni mana ber lilo.​—Som Zaburi 32:8.









^ ***w18 Desemba ite 25-26 Un Rowere, Unyalo Bedo gi Ngima Maber***
LO RIYO MA IN-GO MAR NG’EYO NYASAYE
7 Ng’at ma nigi winjruok maber gi Nyasaye en ng’at moyie kuome kendo oluwo pach Nyasaye e gik moko duto motimo. Oyie mondo Nyasaye e ma otaye kendo oikore winje. (1 Kor. 2:12, 13) Daudi noketonwa ranyisi maber e wachno. Nowacho niya: “Jehova en gikeni maga mopogna.” (Zab. 16:5) ‘Pok’ ma ndikono wuoyoe nyiso winjruok maber ma Daudi ne nigo gi Nyasaye ma ne en kar bwokne. (Zab. 16:1) Mano nomiyo Daudi owinjo nade? Nowacho kama: “Chunya mor, kendo ayil ahinya.” Ee, onge gima ne moro Daudi moloyo bedo gi winjruok maber gi Nyasaye.​—Som Zaburi 16:9, 11.
8 Joma oketo pachgi duto kuom mor mag pinyni kod mwandu ok nyal bedo gi mor kaka ma Daudi ne nigo. (1 Tim. 6:9, 10) Owadwa moro ma wuok e piny Kanada nowacho kama: “Ng’ato ok bed gi mor madier mana nikech en gi gik pinyni, to obedo ma mor nikech gik ma omiyo Jehova Nyasaye, ma e wuon mich mabeyo duto.” (Jak. 1:17) Bedo gi yie kuom Jehova kendo tiyone miyo ngimani dhi maber kendo ibedo ma mor. Ere kaka inyalo bedo gi yie motegno? Nyaka ibed machiegni gi Jehova kuom somo Wachne, rango gik mochueyo, paro matut e wi kido ma en-go moriwo nyaka hera moherigo.​—Rumi 1:20; 5:8.









^ (Mar. 10:2-12) Kae to Jo-Farisai nobiro temo Yesu mi ne gipenje ka be chik oyie mondo ng’ato oketh kend gi chiege. 3 Nodwokogi kama: “Musa nochikou nade?” 4 Ne giwacho niya: “Musa noyie ni ng’ato nyalo ndiko barua* mar riembo chiege kendo ketho kend kode.” 5 To Yesu nodwokogi niya: “Nondikonu chikno nikech chunyu matek. 6 Kata kamano, kar chakruok mar chuech, ‘Nochueyogi dichwo gi dhako. 7 Nikech mano, dichwo nowe wuon-gi gi min-gi, 8 kendo ji ariyogo nobed ringruok achiel.’ Omiyo, koro ok gin ji ariyo kendo, to gin ringruok achiel. 9 Kuom mano, gima Nyasaye oseriwo, dhano moro amora kik opogi.” 10 Ka ne gin e ot kendo, jopuonjre nopenje wachno. 11 Nowachonegi kama: “Ng’at ma ketho kend gi chiege, mi okendo machielo, ochodo, kendo otimone richo, 12 to ka po ni bang’ ketho kend gi chwore, dhako otedo ne ng’at machielo, dhakono chodo.”

Kata, “satifiket.”





^ ***w18 Desemba ite 10-11 Chiw Luor ne “Gima Nyasaye Oseriwo”***
2 Jaote Paulo nondiko niya: “Kend mondo obed gima ji duto miyo luor, kendo otanda mar kend kik dwany.” (Hib. 13:4) Paulo ne ok wuo e wi kend mana mar kamano. Kar mano, weche ma ne owachogo ne chiko Jakristo ka Jakristo mondo omi kend luor kendo nene kaka gima kende ahinya. Be mano e kaka ineno kend, to ahinya-ahinya ka po ni isekendo kata osekendi?
3 Yesu noketo ranyisi maber ma in be inyalo luwo. Nomiyo kend luor. Ka ne Jo-Farisai openje wach ketho kend chuth, nonwoyonegi weche ma Nyasaye nowacho ka ne oriwo Adam gi Hawa. Nowacho niya: “Nikech mano, dichwo nowe wuon mare gi min mare, kendo ji ariyogo nobed ringruok achiel.” Kae to nomedo niya: “Gima Nyasaye oseriwo, dhano moro amora kik opog.”​—Som Mariko 10:2-12; Cha. 2:24.
4 Yesu nowacho ni kend en chenro maler ma Nyasaye e ma nochako kendo nojiwo ni ji ariyo mokendore onego osik e kend margi. Nyasaye ne ok onyiso Adam gi Hawa ni ne ginyalo ketho kend chuth. Kend ma ne ochak e Edenno nonyiso maler ni Nyasaye dwaro ni dichwo obed gi dhako achiel kende to dhako bende obed gi dichwo achiel kende, kendo gisik e kend margi.









^ ***w18 Novemba ite 23-24 Be Itemo Matek Mondo Pachi Ochal gi Pach Jehova?***
2 E yo ma chalo kamano, ka ne wahango puonjore adiera, ne waneno gimomiyo dwarore ni waluw chike Jehova ma onyisowa achiel kachiel. Kaka wamedo lony e yore Nyasaye, e kaka wamedo ng’eyo pache, tiende ni, gik mohero kod ma ok ohero, kaachiel gi yo monenogo gik mopogore opogore. Kuom bedo gi paro ma chalo kamano kendo yie mondo parono ochik timbewa kod yierowa, wanyiso ni watemo matek mondo pachwa ochal gi pach Jehova.
3 Timo kinda mondo wabed gi paro kaka mar Jehova en gima ber, kata kamano, en gi pek moko. Nitie kinde ma pachwa mobam nyalo monowa rwako pach Jehova. Kuom ranyisi, nyalo bedonwa matek ng’eyo maler paro ma Jehova nigo e weche kaka bedo gi timbe maler, hero mwandu, tij lendo, medo remo, kod gik mamoko. Ang’o ma wanyalo timo? Ere kaka wanyalo dhi nyime timo dongruok mondo wabed gi paro kaka mar Jehova? To timo kamano onego okonywa mondo wabed gi timbe ma chalo nade sani kod e kinde mabiro?
KAKA WANYALO BEDO GI PARO MA CHAL GI PACH NYASAYE
4 Som Jo-Rumi 12:2. E ndikoni, jaote Paulo nolero gik ma nyaka watim mondo wabed gi paro ma chal gi mar Jehova. E sula mokalo, ne wapuonjore ni ka wadwaro ‘weyo luwo kit ngima mar joma odak e ndaloni,’ nyaka wakwed paro ma jopinyni nigo. E ndikono bende, Paulo nowacho ni nyaka ‘walok pachwa obed manyien.’ Mano dwaro ni wapuonjre Wach Nyasaye ka dwachwa maduong’ en bedo gi paro kaka meke, paro matut kuom gik ma wapuonjore kuome, kendo temo matek mondo pachwa owinjre gi mare.









^ ***w18 Novemba ite 14 Gen Jehova Mondo Ibed Mangima!***
NYIS JEHOVA GIK MA CHANDI
4 Som Habakkuk 1:2, 3. Habakuk nodak e kinde matek ahinya. Nowinjo malit ahinya nikech joma nolwore ne gin joma richo kendo ma nohero timbe gero. Gik maricho ma ne gitimogo ne dhi rumo karang’o? Ang’o momiyo Jehova ne ok okawo okang’ mapiyo mar tieko gigo? Habakuk ne neno ka jopinygi giwegi ne sando ji kendo timo gik maricho. Noneno ni onge dhano moro amora ma ne nyalo konye. Omiyo, noringo ir Jehova mondo okonye. Samoro Habakuk nochako paro ni Jehova ne ok dew gik ma ne timorego. Ne nenore ka gima Jehova ne deko ka pok okawo okang’. Be dibed ni in be iwinjo e chunyi kaka Habakuk ne winjo?
5 Be dibed ni Habakuk noseweyo geno kuom Jehova? Be dibed ni noseweyo bedo gi yie kuom gik ma Jehova nosingo? Ooyo! Bedo ni Jehova e ma nonyiso chandruokne to ok dhano moro amora nyiso ni pod noketo geno kuome. Gik marichogo ne chando chunye nikech ne ok ong’eyo ni Jehova ne dhi kawo okang’ karang’o kod gimomiyo Jehova noweyo mondo one gik marichogo. Puonj maduong’ ma Jehova ne dwaro ni wang’e ka ne otayo Habakuk gi rohone maler mondo ondik chandruokne en ma: Kik waluor nyise gik ma chandowa. Kuom adier, okwayowa ni wanyise gik moko duto te ma chandowa. (Zab. 50:15; 62:8) Ngeche 3:5 bende jiwowa ni ‘wagen kuom Jehova gi chunywa duto kendo kik wagen kuom lony ma wan-go.’ Nyaka bed ni Habakuk nong’eyo wechego maler.









^ ***w18 Novemba ite 5-6 “Ng’iew Adiera Kendo Kik Iuse”***
9 Mwandu. Mondo wang’iew adiera, samoro nyalo chunowa ni wawe tich moro maduong’ ma kelo mwandu mang’eny. Ka ne Yesu ogwelo Petro kod Andrea mondo gibed “jolupo mag ji,” ne “giweyo gognigi mi giluwe.” (Mat. 4:18-20) En adier ni thoth joma puonjore adiera e kindegi ok nyal weyo aweya tijegi kamano. Gin gi ting’ ma Ndiko omiyogi. (1 Tim. 5:8) Kata kamano, nitie joma kopuonjore adiera to chuno ni gilok paro ma gin-go e wi mwandu, kendo gik ma giketo mokwongo e ngimagi bende nyaka lokre. Yesu noketo wachno maler ka nowacho kama: “Weuru kano mwandu magu e piny . . . Kar mano, kanuru mwandu magu e polo.” (Mat. 6:19, 20) Ne ane ranyisi mar Maria.
10 Maria nochako tugo golf kata ka ne pok ochako dhi skul. Nodhi nyime medo lony e tugono ka nodhi e sekondari, kendo bang’e noyudo thuolo mar dhi somo e yunivasiti ma ok ochulo gimoro amora. Ngimane te ne nie tugo golf kendo ne en gi chenro mar bedo jatugo mang’ula michulo osara ma malo ahinya. Gie kindeno, nochako puonjore Muma kendo nohero ahinya adiera ma ne opuonjore. Nomor gi lokruok ma notimo e ngimane mana nikech ng’eyo adiera. Nowacho niya: “Kaka namedo timo lokruok e pacha kod ngimana mondo adag ka luwore gi puonj mag Muma, e kaka namedo bedo ma mor.” Maria nofwenyo ni ne dhi bedo matek luwo weche mag Nyasaye kod weche mag mwandu kanyachiel. (Mat. 6:24) Nengo ma nochulo mondo ong’iew adiera ne en weyo chenro ma ne osebedogo e ngimane duto mar tugo golf kaachiel gi mwandu kod huma ma ne odhi yudo nikech tugono. Sani en painia kendo owacho ni mor ma en-go ok nyal pim gi gimoro amora ma noweyo.









^ ***w18 Oktoba ite 11-12 Puonjo Adiera***
Kuom gige tich ma wan-go, en mane diher medo lony e tiyogo?
YESU KRISTO ne en fundi bao kendo jayalo. (Mar. 6:3; Rumi 15:8) Nolony e tijego duto. Kaka fundi, nopuonjore tiyo gi gige tich ma ne en-go mondo olok bao obed kombe, mesni, kod gige ot mamoko. Kaka jayalo kendo japuonj wach maber, notiyo gi lony ma ne en-go e Wach Nyasaye e konyo ji mondo ong’e Wachno. (Mat. 7:28; Luka 24:32, 45) Ka nochopo jahigni 30, noweyo tij bao nikech nong’eyo ni tich maduong’ ma Nyasaye noore ni otim e piny ne en yalo wach maber kendo puonjo ji Wach Nyasaye. (Mat. 20:28; Luka 3:23; 4:43) Tij yalo e ma Yesu noketo motelo e ngimane, kendo nodwaro ni jomamoko oriwre kode e tijno.​—Mat. 9:35-38.
2 Samoro ok wan funde bao kaka Yesu, kata kamano, wan joyal wach maber. Mano en tich maduong’ ma Nyasaye bende timo duto ma nyalore mondo one ni tijno otim maber. Mano e momiyo iluongowa ni “jotich ma tiyo kanyachiel gi Nyasaye.” (1 Kor. 3:9; 2 Kor. 6:4) Wang’eyo maber ni “Wach Jehova en adiera.” (Zab. 119:159, 160) Omiyo, nyaka watem matek mondo wati “gi wach mar adiera e yo makare” sama wan e tij lendo. (Som 2 Timotheo 2:15.) Nikech mano, dwaher dhi nyime medo lony e tiyo gi gir tich maduong’ ma wan-go, ma en Muma, mondo wakony ji ong’e Jehova, Yesu, kod Pinyruoth. Mondo wayud nyak e tij lendo, riwruok mar oganda Jehova oseloso gige tich mamoko monego wang’e tiyogo maber. Ging’ere kaka Gik Mwatiyogo e Puonjo Ji Muma.









^ ***w18 Septemba ite 29 Bed Mang’won Kaka Jehova***
5 Sama dichwo luwo ranyisi mar Yesu Kristo ma e wi dichwo, mano konyo chiege mondo omiye “luor matut.” (Efe. 5:22-25, 33) Luor ma dhako miyo chwore biro chwale mondo obed mang’won gi chwore sama chwore tiyo gi thuolo mang’eny e timo tije Nyasaye kata sama nitie weche moko ma chando chwore. Dichwo moro modak Britain wacho niya: “Nitie sama chiega nyalo fwenyo ni wach moro chando chunya to ahinya-ahinya sama ok amor. Kae to otiyo gi puonj ma yudore e Ngeche 20:5 mondo ong’e gima chando chunya kata kochuno ni orit kinde mowinjore ma wanyalo wuoyo e wi wachno kode ka po ni en gima wanyalo wuoye kanyachiel.”
6 Sama jonyuol bedo mang’won e kindgi, giketo ne nyithindgi ranyisi maber. Jonyuol e ma nigi ting’ mar puonjo nyithindgi kaka ginyalo nyiso jomamoko ng’wono. Kuom ranyisi, jonyuol nyalo puonjo nyithindgi mondo kik giring aringa odhes e Od Romo. Sama jonyuol nigi nyithindgi e nyasi moro, ginyalo nyiso nyithindgi mondo kik girire riedo ne chiemo ka joma dongo pok ochiemo. Jomamoko ma ni e kanyakla bende nyalo konyo jonyuol e tiego nyithindgi mondo obed mang’won. Kuom ranyisi, ka nyathi otimo gimoro maber kaka chung’ ne ng’ama duong’ e kom, onego wapwo nyathino. Mano nyalo more mi ofweny ni kare “chiwo kelo mor mogundho moloyo kawo.”​—Tich 20:35.









^ ***w18 Oktoba ite 25-26 Bed Gadier ni Kristo Tayowa e Yo Maber***
SIK KILUWO MACHIEGNI YORE MA KRISTO TAYOWAGO
17 Yo ma Ruodhwa Yesu Kristo tayowago nyiso maler ni oneno nyime. Kuom mano, wasikuru ka wamor gi lokruok ma dhi nyime, nikech gikelo mana ber lilo. Donge e lamo mar joot ma luwo unyalo wuoyo kuom ber museyudo nikech lokruok moko mosetim e chokruok ma kor juma kata e tij lendo?
18 Ka watimo kinda mondo wapar matut kuom gimomiyo itimo lokruok moko kod ber ma lokruogego kelo, biro bedo ma yot mondo wamor kodgi. Waseneno maler kaka dwoko piny kwan mag buge migoyo e otas osekonyo riwruogwa e kungo pesa; bende, tiyo gi teknoloji ma nyasani osekonyo e medo lando wach Pinyruoth e piny mangima. Ng’eyo mano chwalowa mondo ka nyalore to thothne wati gi buge ma dijitol gi vidio bende. Sama watimo kamano, wanyiso ni wan karachiel gi Kristo sama otemo matek mondo oti maber gi mwandu ma riwruogwa nigo.
19 Sama waluwo machiegni yo ma Kristo tayowago, watego yie mar jowetewa kendo wamiyo kue gi winjruok betie e kindwa. André wuoyo maber kuom kaka nodwok kwan mar jo Bethel piny e ofisewa te, kowacho kama: “Yo ma owete gi nyimine ma nowuok Bethel norwakogo lokruogno jiwa mondo agen kuom yo ma Kristo tayowago, kendo achiw luor matut ne owete gi nyiminego. Jo Bethel ma chon-go ringo kanyachiel gi gach Jehova, kendo gimor gi migawo moro amora ma omigi gie sani.”









^ ***w18 Septemba ite 16 Dhi Nyime Hero Jokristo Weteni Kendo Ijiwgi***
16 Bed mang’won kodgi. Mano dwarore ahinya sama wadwaro jiwogi. Jehova en “Wuoro ma kecho ji kendo Nyasach hoch duto.” (Som 2 Jo-Korintho 1:3-6; Luka 1:78; Rumi 15:13) Paulo noketo ranyisi maber e bedo mang’won kendo hoyo Jokristo wetene. Nondiko niya: “Ne wadembore e kindu mana kaka miyo ma dhodho nyathi rito nyithinde owuon konyisogi hera matut. Omiyo, nikech hera matut ma waherougo, ne wang’ado ni mondo wayalnu, ok mana wach maber mar Nyasaye kende, to bende wamiu nyaka ngimawa wawegi nikech ne waherou ahinya.” (1 The. 2:7, 8) Ka wabedo mang’won gi ji mana kaka Jehova, wanyalo chiwo hoch ma Jokristo wetewa osebedo ka kwayo Jehova mondo ohogigo.
17 Ng’e ni Jokristo weteni gin dhano morem. Bed gi paro mowinjore kuomgi. Ka igeno ni gibiro timo gik moko e yo makare kinde duto, in e ma chunyi biro nyosore. (Ekl. 7:21, 22) Ber ng’eyo ni Jehova ok dwar ni jotichne otim gik ma ok ginyal. Ka waluwo ranyisine, biro bedonwa mayot nano gi nyawo mag jowetewa. (Efe. 4:2, 32) Kik isik mana kinyisogi gik ma ok gitim maber. Kar mano, pwogi kuom gik mabeyo ma gitimo. Mano nyalo jiwogi. Pwoyo Jokristo wetewa nyalo tego chunygi kendo miyo ‘gibed ma mor’ e migepe ma gitimo e tij Nyasaye. Donge ber ka pwoch e ma wang’enygo e dhowa kar pimo jowetewa gi jomamoko?​—Gal. 6:4.









^ ***w18 Septemba ite 4 “Kung’eyo Wechegi, Un Joma Mor ka Utimogi”***
4 Ka luwore gi Yesu, chiemb chuny ma wayudo oriwo timo gik ma Nyasaye dwaro ni watim. Ere kaka timo dwach Nyasaye chalo gi chiemo? Mana kaka del bedo maber kendo motegno ka wachamo chiemo maber, e kaka chunywa bende winjo maber kendo yiewa bedo motegno sama watimo dwach Nyasaye ma biro miyo wayud ngima mochwere. Donge seche moko isegadhi e tij lendo ka dendi ojony to kitieko lendo to iwinjo ka chunyi oduogo kendo tekoni omedore?
5 Tiyo gi puonj mag Nyasaye e gima nyiso ni wan gi rieko. (Zab. 107:43) Kinda ma ng’ato timo mondo oyud rieko mowuok kuom Nyasaye ok dhiga nono. Muma wacho niya: “Onge kata achiel kuom gik minyalo dwaro [ma dipim gi rieko]. . . . Rieko en . . . yath mar ngima ni jogo moyude: Kendo ng’ato ka ng’ato mobet kode ni gi mor.” (Nge. 3:13-18) Yesu nowacho kama: “Kung’eyo wechegi, un joma mor ka utimogi.” (Joh. 13:17) Jopuonjre Yesu ne dhi bedo gi mor mosiko ka gidhi nyime timo gik ma Yesu nonyisogi. Ne girwako puonj mag Yesu kendo luwo ranyisine e ngimagi duto, to ok mana e kindego kende.









^ ***w18 Agost ite 18 Jochiwo Gin Joma Mor***
2 Nyasaye ne ochueyo dhano e kite owuon. (Cha. 1:27) Mano nyiso ni ne ochueyowa gi nyalo mar bedo gi kido ma chal gi meke. Omiyo, mondo wabed ma mor gadier, nyaka waluw ranyisi mar Jehova kuom hero jowetewa kendo bedo jochiwo. (Fil. 2:3, 4; Jak. 1:5) Nikech ang’o? Nikech mano e kaka Jehova nochueyowa. Kata obedo ni sani wan dhano morem, pod wanyalo bedo jochiwo mana kaka Jehova.



^ ***w18 Agost ite 19-20 Jochiwo Gin Joma Mor***
TIM MIGAWO MA NYASAYE OMIYO JOTICHNE
8 Nyasaye nomiyo Adam gi Hawa chike ma ne onego okonygi ng’eyo yore ma ne ginyalo konyogo jomamoko kata obedo ni ne pod gin mana kendgi e puodho mar Eden. Jehova noguedho Adam gi Hawa monyisogi ni ginyuolre, gipong’ piny, kendo gibed gi loch kuom piny. (Cha. 1:28) Mana kaka Jehova ne dwaro ni chuechne odhi maber, e kaka Adam gi Hawa bende nonego otim gik ma ne dhi miyo nyithindgi obed ma mor bang’ kosenyuolgi. Nonego giyar Paradiso mondo nyithindgi odagie e piny duto. Mano ne en tich maduong’ ma ne dhi dwaro ni joot duto oriw lwedo kaka kwan-gi ne dhi medore.
9 Nikech dhano ne onge richo, loso piny duto obed Paradiso ne dhi miyogi thuolo mar tiyo kanyachiel gi Jehova e chopo dwache duto mi gikone gidonj e yueyo mare. (Hib. 4:11) Parie kaka mano ne dhi bedo tich maber kendo ma kelo mor! Chiwruok mondo gitim gik ma ne dhi konyo jomamoko ne dhi kelonegi gueth mathoth kod mor.









^ ***w18 Agost ite 6 Be Ing’eyo Weche Duto Adier?***
11 Ng’ato ka ng’ato kuomwa inyalo timne gik maricho nikech weche moting’o adiera ma nus-nus ma jomoko wacho kuomwa. Ne ane ranyisi mar Ruoth Daudi gi Mefibosheth. Daudi nokecho Mefibosheth kuom dwokone lop Saulo kwargi duto. (2 Sa. 9:6, 7) Kata kamano, bang’e Daudi noyudo ripot moro marach e wi Mefibosheth. Daudi ne ok okawo thuolo mondo onon wachno maber; kar mano, nomayo Mefibosheth lowo te ma nomiye. (2 Sa. 16:1-4) Kata kamano, bang’e ka ne Daudi owuoyo gi Mefibosheth, nofwenyo ni ne ok ong’ado paro mowinjore, omiyo, nodwokone lowo moko. (2 Sa. 19:24-29) Daudi ne nyalo geng’o gima kamano ka di ne okaw thuolo mondo onon weche duto ka pok orikni ng’ado paro.
12 To nade ka in e ma ji lando weche mag miriambo kuomi? Gima kamano notimore ne Yesu kod Johana Jabatiso. (Som Mathayo 11:18, 19.) Yesu notimo nang’o? Ne ok oketho sa kotemo rieyo wechego. Kar mano, nojiwo ji mondo orang gik ma nopuonjo kod ma notimo mondo gine ka be weche ma ne iwacho kuomego ne gin adier koso miriambo. Yesu nowacho ni “rieko nyisore ni en kare kokalo kuom gik motimo.”—Mat. 11:19.
13 Nitie puonj ma wanyalo yudo kanyo. Nitie seche ma ji nyalo ketho nyingwa. Wanyalo gombo mondo rie wechego kendo wanyalo temo timo gik ma nyiso ni wan kare. Kata kamano, nitie gima ber moloyo ma wanyalo timo. Ka ng’ato ketho nyingwa, wan onego wadhi adhiya nyime timo gik mabeyo mondo onere ayanga ni jogo wacho miriambo. Mana kaka ranyisi mar Yesu nyiso, ka wadhi nyime timo gik mabeyo kata sama ji wuoyo marach kuomwa, mosmos timbewa mabeyo biro rucho miriambogo.









^ ***w18 Julai ite 21 “Ng’a Man Kor Jehova”?***
SIK KIMAKORI GI JEHOVA!
20 Gik ma Muma wacho e wi Kain, Solomon, kod Jo-Israel e Got Sinai chalre e yo moro. Jogo duto ne nigi thuolo mar ‘loko chunygi’ mondo gidog ir Nyasaye. (Tich 3:19) Nenore maler ni Jehova ok jog mapiyo gi joma ochako weyo yorene. Jehova nong’wono ne Harun. E kindegi, Jehova nyalo tiyo gi sigana moro e Muma, bugewa ma lero Muma, kata Jakristo wadwa mondo ochiwnwa siem. Ka wakawo okang’ ma dwarore sama Jehova osiemowa, wanyalo bedo gadier ni obiro nyisowa ng’wono.
21 Nitie gimomiyo Jehova nyisowa ng’wonone mogundho. (2 Kor. 6:1) Ng’wononeno miyowa thuolo mar ‘tamore timbe ma ok nyis luoro Nyasaye kod gombo mag piny.’ (Som Tito 2:11-14.) Sama pod wadak e ndalo mag gikogi, wabiro dhi nyime romo gi tembe ma dwaro ni wanyis ka be walamo Jehova gi chunywa duto koso ooyo. Kuom mano, wang’aduru e chunywa ni wabiro dhi nyime chung’ motegno kor Jehova nikech ‘Jehova Nyasachwa e monego waluor, watine, kendo wapadre kuome’!​—Rap. 10:20.









^ ***w18 Julai ite 9 En Ng’a ma Diher ni Ong’eyi Maber Kendo Omor Kodi?***
MAKRI GI YIERO MISETIMO
8 Wanyalo timo ang’o mondo wamakre gi yiero ma wasetimo mar dhi nyime moro Jehova to ok pinyni? Mondo watim kamano, nyaka wapar weche moko ariyo madongo. Mokwongo, kinde duto Jehova paro joma omakore kode. (Som Jo-Hibrania 6:10; 11:6) Ogeno jotichne duto kendo oneno ni jwang’o joma omakore kode biro miyo onenre ka gima en “ng’at ma ok kare.” Kinde duto “Jehova ong’eyo . . . joge.” (2 Tim. 2:19) “Ong’eyo yor jo matir” kendo ong’eyo kaka onyalo resogi e tem.​—Zab. 1:6; 2 Pet. 2:9.



^ ***w18 Julai ite 9 En Ng’a ma Diher ni Ong’eyi Maber Kendo Omor Kodi?***
10 Wach mar ariyo monego wapar en ma: Jehova nyalo tiyo gi yore ma ok wapar mondo onyisgo ni ong’eyowa. Joma timo gik mabeyo mana ni mondo jomoko onegi ok bi yudo pok mowuok kuom Jehova. Nikech ang’o? En nikech giseyudo pokgi chuth sama joma gitemo moro pakogi. (Som Mathayo 6:1-5.) Yesu nowacho ni Wuon-gi “neno ka en kama opondo” joma ok yud pok sani nikech gik mabeyo ma gitimo ne jomamoko. Oneno gik mabeyo ma ng’ato ka ng’ato timo kendo obiro chulogi. Kata kamano, nitie kinde ma Jehova chulowa e yo ma ok wapar kata. We wane ane ranyisi moko.









^ ***w18 Agost ite 9 Kik Ing’ad ne Ji Bura ka Luwore gi Kaka Ginenore gi Oko***
NG’ADO NE NG’ATO BURA KA LUWORE GI OGANDA MA OAE
3 Tem ane paro gik ma ne dhi nyime e chuny jaote Petro ka ne oluonge mondo odhi Kaisaria e od Kornelio ma ne ok en Ja-Yahudi. (Tich 10:17-29) Petro nopon kong’eyo ni joma ok Jo-Yahudi ne gin joma ok ler, ma en paro ma Jo-Yahudi duto ne nigo. Kata kamano, nitie gik ma notimore e ngima Petro ma nomiyo oloko pache. Kuom ranyisi, nitie fweny moro ma nobirone. (Tich 10:9-16) Ang’o ma noneno e fwenyno? Noneno gimoro ma chal gi nanga ma noting’o le ma ok ler kiketo e nyime, kae to dwol moro noa e polo ka nyise niya: “A malo Petro, yang’gi kendo icham!” Petro notamore nyadidek. Dwol ma ne oa e polono nokwere nyadidek ni ‘owe luongo gik ma Nyasaye osepwodho ni gik ma ok ler.’ Ka ne pache oduogo bang’ neno fwenyno, nowuoro ahinya gima dwolno ne temo nyise. Mana gi e sechego, joma Kornelio nooro ire nochopo. Ka ne roho maler okonye fwenyo gima nonego otim, nodhi gi jogo nyaka e od Kornelio.
4 Ka di ne Petro bed gi paro ma ok owinjore kuom Kornelio mana nikech ne ok en Ja-Yahudi, di ne ok odonjo e od Kornelio. Jo-Yahudi ne ok donjga ngang’ e ute joma ne wuok e ogendni mamoko. Ang’o momiyo Petro to nodonjo e od Kornelio? Fweny ma noneno kod kaka roho maler nokonye nomulo chunye ahinya. Bang’ winjo gik moko duto ma Kornelio nonyise, roho maler notaye mowacho niya: “Koro ang’eyo gadier ni Nyasaye ok buon ng’ato ang’ata, to ei oganda moro amora, ng’at moluore kendo ma timo gik makare, oyiego.” (Tich 10:34, 35) To mano kaka Petro nopuonjore wach manyien, ni ok onego obuon ng’ato ang’ata! Ere kaka adiera ma Petro nopuonjoreno ne dhi mulo Jokristo duto?









^ ***w18 Jun ite 17 Yie Mondo Chike Nyasaye kod Puonjge Otieg Chunyi***
YIE MONDO CHIKE NYASAYE OTIEGI
5 Mondo chike Nyasaye okonywa maber, somogi kata ng’eyogi kende ok oromo. Nyaka waher chikego kendo waluwgi. Wach Nyasaye wacho niya: “Beduru kuchayo gi marach, to uher gi maber.” (Amos 5:15) To ere kaka wanyalo timo mano? Gima duong’ en ni wapuonjre neno gik moko kaka Jehova nenogi. Wanyalo lero wachno ka watiyo gi ranyisini: Par ane ni nindo ok osebedo ka teri gotieno kaka dwarore. Ka idhi ir laktar, onyisi ni ilok chiemo ma ichamo, iriega dendi matin, kendo itim lokruoge moko e ngimani. Ka itemo tiyo gi parogo, ichako neno lokruok! Onge kiawa ni ibiro hero laktarno nikech okonyi ma ngimani obedo maber.



^ ***w18 Jun ite 18 Yie Mondo Chike Nyasaye kod Puonjge Otieg Chunyi***
8 Kata obedo ni wanyalo tang’ gi timbe ma chike Nyasaye okwero, nitie weche moko ma Ndiko ok oketoe chik ma achiel kachiel. E weche kaka mago, ere kaka wanyalo fwenyo gik ma Nyasaye oyiego? Kanyo e ma koro chunywa ma otieg gi Muma konyowae.
9 Nikech Jehova oherowa, omiyowa puonj ma nyalo tayo chunywa mar pogo ber gi rach. Onyisowa kama: “An Jehova Nyasachi, mapuonji mondo iyud konyruok, mateloni e yo madidhie.” (Isa. 48:17, 18) Sama waparo matut kuom puonj mag Muma, warieyo chunywa mar pogo ber gi rach, watiege, kendo wachike. Mano miyo watimo yiero mabeyo kata sama onge chik ma achiel kachiel.
YIE MONDO PUONJ MAG NYASAYE OTAYI
10 Puonj gin weche ma oting’o adiera kendo ma konyowa tiyo gi pachwa e timo yiero mabeyo. Mondo wang’e tiend puonj moro, nyaka wang’e paro ma ng’at ma ne ochiwo puonjno ne nigo, kod gik ma ne omiyo ochiwe. Ka ne Yesu yalo e piny ka, ne ochiwo puonj moko madongo ma ne nyalo konyo jopuonjrene mondo gifweny rach kata ber ma timbegi ne nyalo kelo. Kuom ranyisi, ne opuonjogi ni mirima nyalo miyo ng’ato ohiny wadgi, kendo gombo maricho nyalo miyo ng’ato odonj e tim terruok. (Mat. 5:21, 22, 27, 28) Mondo wabed gi chuny ma otieg maber, onego wayie puonj mag Nyasaye otawa mondo watim gik ma miyo Nyasaye duong’.—1 Kor. 10:31.









^ ***w18 Jun ite 5-6 “Pinyruodha Ok En mar Pinyni”***
9 Jowasik Yesu notemo rwake e obadho kuom sunde mondo onyis kuma nochung’ie e wach osuru. Osuru ma jogo ne penjo wachne ne en dinari achiel ma ne dwarore ni joma ne ni e bwo loch Rumi ochul. (Som Mathayo 22:16-18.) Osuruno ne osino Jo-Yahudi ahinya nikech ne paronegi ni ne gin e bwo loch Rumi. “Jolup Herode” ma nosieko gi wachno ne paro ni ka Yesu ne nyalo kwedo wach chulo osuru, mano ne dhi nyiso ni ong’anjo ne loch Rumi. To ka Yesu ne nyalo wacho ni chulo osuru owinjore gi chik, mano ne dhi miyo ji mang’eny owe luwe.
10 Yesu notang’ ahinya mondo kik owach gima ne nyalo miyo ng’ato opar ni oriwo lwedo konchiel. Nodwoko jogo kama: “Chuluru Kaisar gige Kaisar, to gige Nyasaye ne Nyasaye.” (Mat. 22:21) En adier ni Yesu nong’eyo ni josol osuru ne gin jo mibadhi ahinya. Kata kamano, ne ok oyie mondo jogo osoye e mbakano nikech timo mano ne nyalo golo pache e wach maduong’ moloyo, ma en ni Pinyruodh Nyasaye e ma biro golo ne dhano chandruok te. Noketo ranyisi maber ne jolupne duto. Jolupne ok onego odonjre e weche siasa kata bed ni wach ma josiasa moko jiwo nyalo nenore ni ber. Jokristo onego odhi nyime keto Pinyruoth kod gik makare mag Nyasaye e ma obed motelo e ngimagi. Mano e momiyo sama ji timo gik ma ok kare, gin ok gidonjree kata wuoyoe.—Mat. 6:33.
11 Joneno mag Jehova mang’eny oseweyo paro moko mag siasa ma ne gimakorego motegno e kinde machon. Nyaminwa moro ma wuok e piny Britain wacho kama: “Ka ne an e yunivasiti, napuonjora weche motudore gi gik ma timore e ogendni, to mano nomiyo abedo gi paro moko ma ok ni kare. Ne adwaro ni aked ne ratiro mag jo rotenge wetena nikech ne isandowa ahinya. Kata obedo ni ji ne rwako paro ma ne an-go, chunya pod ne dong’ konyosore anyosa. Ne pok afwenyo ni ne dwarore ni ji ogol e chunygi gik ma miyo gichayo ogendni mamoko. Kata kamano, ka ne achako puonjora Muma, ne afwenyo ni an e ma nonego achak loko chunya. Gimiwuoro en ni nyaminwa moro ma msungu e ma nopuonja Muma ma atimo lokruok! Sani an painia mapile e kanyakla mar sign-language kendo alando wach maber ne ji mowuok e ogendni mopogore opogore.”









^ ***w18 Mei ite 25 Ng’e Jasiki***
11 Ne ane kaka Satan ne otiyo gi obadho e yo maber mondo oywago malaike mamoko. Nyaka bed ni nosomo kitgi kuom kinde malach kapok owuondogi mondo giluw yorene. Ka ne malaikego odonjo e obadho mar Satan ma giterore gi mon e piny, ne ginyuolo nyithindo ma robede ma ne osando ji ahinya. (Cha. 6:1-4) Mopogore gi tiyo gi obadho mar terruok mondo oywago malaikego, nyalo bedo ni Satan nosingonegi ni ne gidhi bedo gi teko e wi dhano. Samoro dwache maduong’ ne en ni mondo oketh chenro ma Jehova nosetimo mar kelo ‘koth dhako.’ (Cha. 3:15) Kata kamano, Jehova noketho gik moko duto ma Satan kod malaike ma ne ong’anyo ne ochano timo ka ne okelo Ataro.
12 Gik ma notimorego puonjowa ang’o? Obadho mar terruok kod bedo gi ng’ayi gin gik ma Satan osetiyogo maber ahinya. Malaike ma ne ong’anyo ma oriwo Satan lwedo ne osebedo gi Jehova e polo kuom higni mang’eny. To e ma kata obedo ni ne gin e alwora maber kamano, pod ne giweyo ma gombo maricho odonjo e chunygi mogurore. E yo ma kamano, samoro wan bende wasetiyo ne Jehova e riwruok mare manie piny kuom higni mathoth. Mak mana ni e riwruok ma jaber kendo maler kamano, gombo maricho pod nyalo donjo e chunywa. (1 Kor. 10:12) Mano kaka en gima dwarore ni wanon chunywa kinde ka kinde, wakwed paro marichogo kendo kik wawe sunga marach omakwa!​—Gal. 5:26; som Jo-Kolosai 3:5.









^ ***w18 Mei ite 13 Jehova Ohero Joma ‘Nyago Olemo Ka Ginano’***
ANG’O MOMIYO CHUNYWA NYALO NYOSORE?
4 Ka dibed ni chunyi osenyosorega nikech ilendo e alwora ma ji ok rwakie wach ahinya, nyaka bed ni iwinjo kaka jaote Paulo ne winjo. Kuom higni ma dirom 30 ma ne olendogo, ne okonyo ji mang’eny mondo obed jopuonjre Kristo. (Tich 14:21; 2 Kor. 3:2, 3) Kata kamano, Jo-Yahudi mang’eny ma ne olendonegi to ne ok obedo Jokristo. Ng’enygi ne okwedo Paulo kendo moko kuomgi nosande. (Tich 14:19; 17:1, 4, 5, 13) Paulo nowinjo nade ka ne Jo-Yahudigo otamore rwako wach? Nowacho kama: “Awacho adier kuom Kristo . . . ni an-gi kuyo maduong’ kod lit ma ok rum e chunya.” (Rumi 9:1-3) Ang’o momiyo Paulo nowinjo kamano? Nohero tij lendo. Ne olendo ne Jo-Yahudi nikech ne odewogi ahinya. Omiyo Paulo nowinjo malit ka ne gitamore ng’wono mar Nyasaye.



^ ***w18 Mei ite 15-16 Jehova Ohero Joma ‘Nyago Olemo Ka Ginano’***
ERE KAKA WANYALO DHI NYIME NYAGO OLEMO KA WANANO?
13 Ang’o ma nyalo konyowa dhi nyime nyago olemo ka wanano? Mana kaka ne waseneno, chuny Paulo nonyosore ka ne Jo-Yahudi otamore rwako wach Pinyruoth. Kata kamano, ne ok ojok kodgi. Ne ane gima ne owacho e wi Jo-Yahudigo ka ne ondiko ne Jokristo ma ne ni Rumi: “Gima chunya gombo kod kwayo ma akwayonegigo Nyasaye, en ni mondo giyud warruok. Nimar anyalo wacho gadier kuomgi ni gin gi kinda ne Nyasaye, to ok ka luwore gi ng’eyo malong’o.” (Rumi 10:1, 2) Gin ang’o ma Paulo nowacho ni ne konye mondo odhi nyime gi tij lendo?
14 Mokwongo, Paulo nowacho gimomiyo nodhi nyime lendo ne Jo-Yahudi. ‘Gima chunye ne gombo’ e ma ne chwale. Ne ogombo ni Jo-Yahudi moko oyud warruok. (Rumi 11:13, 14) Mar ariyo, Paulo nowacho ni ne ‘okwayonegi Nyasaye.’ Nosayo Nyasaye e lamo mondo okony ng’ato ka ng’ato kuom Jo-Yahudigo orwak wach Pinyruoth. Mar adek, Paulo nowacho niya: “Gin gi kinda ne Nyasaye.” Noneno gimoro maber kuomgi. Paulo nong’eyo ni ka ji obedo gi kinda kuom gima owinjore, to mano nyalo konyogi mondo gibed jolup Kristo ma jokinda.









^ ***w18 April ite 22-23 Wajiwreuru Moloyo Kaka Giko Medo Sudo Machiegni***
JIWO JOMOKO OK EN TING’ MAR JODONGO KENDE
10 Jiwo jomoko ok en ting’ mar jodongo kende. Paulo nonyiso Jokristo duto ni giwach ‘wach malong’o ma gero jomamoko kaka owinjore, mondo wachno obed ma konyogi.’ (Efe. 4:29) Ng’ato ka ng’ato kuomwa onego opar gima onyalo timo mondo okony jomamoko. Paulo nonyiso Jokristo ma Jo-Hibrania kama: “Teguru bede mobengore kod chonge monyosore, kendo sikuru ka uloso ne tiendeu nderni moriere tir, mondo rang’ol kik wil, to kar mano ochang.” (Hib. 12:12, 13) Waduto, moriwo nyaka nyithindo, wanyalo gero jomamoko kuom nyisogi weche ma jiwogi.



^ ***w18 April ite 23 Wajiwreuru Moloyo Kaka Giko Medo Sudo Machiegni***
12 Paulo nonyiso Jokristo duto ma ne ni e kanyakla ma Filipi niya: “Ka e kindu nitie jip moro amora e Kristo, gi hoch mar hera, gi chuny mar dewo jomamoko, gi hera kod kech, miuru morna opong’ chuth ka ubedo gi paro achiel kendo gi hera achiel, ka ubedo e winjruok achiel chuth kuom paro achiel. Kik utim gimoro amora nikech chuny mar himruok kata nikech paro ni ubeyo moloyo jomamoko, to bolreuru ka ukwano ni jomamoko oloyou gi ber. Kik ung’i mana gik ma kelonu ber un uwegi, to ung’i bende gik ma kelo ber ne jomamoko.”—Fil. 2:1-4.









^ ***w18 April ite 10 Ti ne Jehova, Nyasaye ma Keto Ji Thuolo***
8 Kata obedo ni Nyasaye osemiyowa thuolo, onego watang’ mondo kik wati gi thuolono e yo marach. Jaote Petro nochiwo siem kowacho ni kik wati gi thuolono kaka rageng’ ma wapondoe mondo watim gombo mag ringruok. (Som 1 Petro 2:16.) Donge siemno paroni gima notimore ne Jo-Israel ka ne gin e thim? Wan bende gima kamano nyalo timorenwa, samoro moloyo kaka ne otimorenegi. Satan kod pinye marachni ywayo ji ka otiyo gi yore mag rwakruok mopogore opogore, chiemo kod gik mimadho, yore mag manyo mor, kod gik mamoko ma kamago. Jo ohala mang’eny tiyo gi rieko e lando mwandugi e yo mamiyo waneno ni nyaka wang’iew gik ma gilandogo kata obedo ni ok ochuno ni wabed gi gigo. To mano kaka en gima yot donjo e obadho ma kamano kendo tiyo marach gi thuolo ma wan-go!



^ ***w18 April ite 11 Ti ne Jehova, Nyasaye ma Keto Ji Thuolo***
WATI GI THUOLO MA WAN-GO E TIYO NE NYASAYE
11 Petro nowacho gimomiyo ok onego wati gi thuolo ma wan go e yo marach. Nojiwowa ni onego wati gi thuolo ma wan go “kaka wasumbni mag Nyasaye.” Kuom mano, gima duong’ momiyo Jehova notiyo gi Yesu mondo ogolwa e richo kod tho en ni mondo wachiwrene kendo watine gi ngimawa duto.
12 Gima nyalo konyowa mondo kik wati gi thuolowa e yo marach ma miyo wabedo wasumbni mag gombo mag pinyni, en timo gik mamiyo wabedo machiegni gi Nyasaye. (Gal. 5:16) Kuom ranyisi, wawuo ane kuom Noa gi joode. Ne gidak e piny mopong’ gi mahundu kod anjawo. Kata kamano, ne ok gidonjore e timbe kod gombo mag joma nodak e ndalogi. Ang’o ma nokonyogi? Ne giketo pachgi duto e migawo ma Jehova nomiyogi ma ne en gero yie, kano chiemo ma nonego gicham kod ma le ne dhi chamo, kaachiel gi nyiso ji kethruok ma ne biro. ‘Noa notimo duto ma Nyasaye nochike, kamano notimo.’ (Cha. 6:22) Weche nobedo nade? Noa gi joode duto notony ka ne oketh piny e kindeno.—Hib. 11:7.









^ ***w18 Mei ite 23-24 Ng’e Jasiki***
6 Satan chiko sirkande duto ma nie pinyni kotiyo gi jochiendenego. Wachno nonenore maler ka ne Satan otang’one Yesu “pinjeruodhi duto mag piny” kae to onyise niya: “Abiro miyi teko mar loch e wi pinjeruodhigi duto kod duong’gi nikech osemiyagi, kendo ng’at ma adwaro to amiyogi.” (Luka 4:5, 6) Kata obedo ni Satan nigi teko e wi sirkande mag dhano, sirkande mathoth pod temo konyo raia maggi. Joloch moko nyalo bedo gi paro maber. Kata kamano, onge sirkal moro amora kata jaloch moro amora ma nyalo kelo lokruoge ma dhano dwaro ahinya.​—Zab. 146:3, 4; Fwe. 12:12.
7 Satan kod jochiendene tiyo gi sirkande mag dhano, dinde mag miriambo, kod jolok ohala mondo ‘giwuond piny mangima.’ (Fwe. 12:9) Satan lando miriambo e wi Jehova kotiyo gi dinde mag miriambo. E wi mano, Jachien timo kinda ahinya mondo omi ji mang’eny wigi owil gi nying Nyasaye. (Yer. 23:26, 27) Nikech mano, ji mang’eny ma chunygi nikare ma paro ni gilamo Nyasaye osewuond mochako lamo jochiende. (1 Kor. 10:20; 2 Kor. 11:13-15) Satan bende lando miriambo kokalo kuom ohelni mopogore opogore. Kuom ranyisi, ohelni mopogore opogore wuondoga ji ni yo maber ma ng’ato nyalo bedogo mamor en manyo pesa kod mwandu modhuro. (Nge. 18:11) Joma oseyie gi miriambono tiyo ne “Mwandu” kar tiyo ne Nyasaye. (Mat. 6:24) Gikone, hera ma giherogo mwandu thung’o hera ma giherogo Nyasaye.​—Mat. 13:22; 1 Joh. 2:15, 16.









^ ***w19 Mach ite 17 Kech Ji***
LUW RANYISI MAR JEHOVA GI YESU
14 Ka waparo ranyisi maber ma Jehova gi Yesu ketonwa mar kecho ji, mano onego ochwalwa mondo wan be wakech jomamoko e rang’iny mamalo. (Som Jo-Efeso 5:1, 2.) Wan ok wanyal somo chuny ji kaka Jehova gi Yesu. Kata kamano, wanyalo temo matek mondo wang’e kaka jomoko winjo e chunygi kod gik ma gichando. (2 Kor. 11:29) Mopogore gi jopiny ma ok kech jomamoko, wan ok onego ‘wang’i mana gik ma kelonwa ber wan wawegi, to wang’i bende gik ma kelo ber ne jomamoko.’​—Fil. 2:4.
15 Jodong-kanyakla e ma onego okech jomamoko ahinya-ahinya. Ging’eyo ni gibiro dwoko wach e nyim Jehova ka luwore gi kaka girito rombe ma Jehova oketo e lwetgi. (Hib. 13:17) Mondo jodong-kanyakla okony Jokristo wetegi, nyaka gibed joma kecho ji. Ere kaka jodongo nyalo nyiso ni gikecho jomamoko?
16 Jaduong’-kanyakla ma kecho ji kawo thuolone mondo obed kanyachiel gi owete gi nyimine. Openjogi penjo kae to ochikonegi ite adimba kohore mos. Mano en gima dwarore ahinya ka po ni Jakristo moro nigi wach ma chande to okia kaka doler wachno. (Nge. 20:5) Sama jaduong’-kanyakla kawo thuolone mondo obed kanyachiel gi Jokristo wetene, mano miyo gimedo genore, gimedo bedo osiepe, kendo gimedo herore.​—Tich 20:37.
17 Owete gi nyimine mathoth wacho ni achiel kuom kido ma gigeno ahinya kuom jodong-kanyakla en kido mar kecho ji. Nikech ang’o? Nyaminwa Adelaide miyowa dwoko kowacho kama: “Bedo gi kidono miyo wuoyo kodgi bedo mayot nikech an gadier ni gibiro winja.” Omedo niya: “Inyalo fwenyo ni gikechi ka luwore gi kaka gichiko itgi sama iwuoyo kodgi.” Owadwa moro paro kaka jaduong’-kanyakla moro nokeche kendo pod omor gi wachno. Owacho kama: “Naneno kaka pi wang’ jaduong’no mol sama nanyise chandruok ma ne an-go. Mano en gima wiya ok nyal wilgo kata matin.”​—Rumi 12:15.









^ ***w19 Februar ite 15-16 Ang’o Momiyo Onego Wago Erokamano?***
5 Wane ane gimachielo ma chwalowa mondo wago ne jomamoko erokamano. Goyo erokamano inyalo pim gi chiemo ma mit. Chiemo ma kamano bedo ma mit moloyo sama ji chame kanyachiel. E yo ma kamano, sama jomoko goyonwa erokamano nikech gik mabeyo ma watimo, wabedoga ma mor. Wan bende sama wagoyo ne jomoko erokamano, gibedo ma mor. Ng’at ma wagoyone erokamano fwenyo ni kinda ma notimo mondo okonywa ne ok odhi nono. Mano miyo osiep ma ni e kindwa kode medo bedo motegno.
6 Weche ma wawacho sama wagoyo erokamano chal gi mich ma nengone tek. Muma wacho niya: “Wach mowachi e ndalo mowinjore, ket ka kit olembe mochwe gi dhahabu, ei adita mochwe gi fedha.” (Nge. 25:11) Parie kaka ber neno olemo molos gi dhahabu kae to oket e adita molos gi fedha! Mano gima lombo wang’! Inyalo winjo nade ka ng’ato omiyi mich ma kamano? Mano e kaka weche miwacho sama igoyo ne ng’ato erokamano chalo. Par ane wachni: Donge olemo molos gi dhahabu nyalo dak kuom kinde malach? E yo ma chalo ma kamano, sama igoyo ne ng’ato erokamano kitiyo gi weche mabeyo, obiro bedo ma mor kendo obiro paro wechego e ngimane te.









^ ***w19 Mach ite 2 Be Nitie Gima Dimi Kik Batisa?***
IPARO ni en ng’a monego onyiswa gik mabeyo monego watim kod gik maricho ma ok onego watim? Ka ne Adam gi Hawa ochamo olemo ma nokwergi, ne ginyiso ayanga ni ne ok gihero Jehova kod chikene. Ne giyiero mondo gin giwegi e ma gipog ber gi rach. (Cha. 3:22) To koro parie gik ma ne gilalo: Osiep ma ne ni e kindgi gi Jehova nokethore; thuolo ma ne gin-go mar dak nyaka chieng’ be nolal alala kamano; kendo ne girwako kothgi duto e richo kod tho. (Rumi 5:12) Kuom adier, yiero ma Adam gi Hawa notimo nokelo mana chandruok lilo.
2 Pim ane yiero ma Adam gi Hawa notimono kod yiero ma Ja-Ethiopia moro notimo ka ne Filipo oyalone wach maber. Ja-Ethiopiano nokawo mapek ahinya gima Jehova gi Yesu nosetimone mi nokawo okang’ mar batiso mana gi kanyono. (Tich 8:34-38) Mana kaka Ja-Ethiopiano, wan be sama wasingore ne Jehova ni wabiro timo dwache mi obatiswa, wanyiso ayanga ni wakawo mapek gik ma Jehova gi Yesu osetimonwa. Bende, wanyiso ni wahero Jehova kendo wan gadier ni en e ma en gi ratiro mar ketonwa chike ma konyowa pogo ber gi rach.









^ ***w19 Februar ite 3 Dhi Nyime Makori gi Jehova!***
WANYALO NYISO NADE NI WAMAKORE GI JEHOVA?
3 Wanyalo nyiso nade ni wamakore gi Jehova? En kuom here gi chunywa te kendo timo gik ma more kinde duto. E Muma, wach ma yudore e dho Hibrania ma ilokoga ni “makruok gi Jehova,” seche moko itiyogo kiwuoyo kuom gima ok ong’ol, kata ma ok orem e yo moro amora. Kuom ranyisi, ka ne Jo-Israel golo ne Jehova misengni mag le, Chik ne dwaro ni gigol le ma onge ng’ol moro amora. (Lawi 22:21, 22) Ne ok oyienegi golo le ma tiende otur, ma ite ochot, ma wang’e otho, kata ma tuo. Jehova ne dwaro ni le ma gigolo obed le ma ngimane ber chuth. (Mal. 1:6-9) Ne ane ranyisi ma konyowa ng’eyo gimomiyo Jehova ok dwar ni wamiye gik morem. Sama wanyiewo gimoro kaka olemo kata buk, ok dwaher nyiewo olemo ma bathe otop kata buk ma iye moko opudhore. Wadwaro nyiewo gima ber chuth ma onge rem moro amora. Omiyo, hera ma waherogo Jehova kod makruok ma wamakorego kode ok onego obed morem kata matin. Nyaka wahere gi chunywa duto.









^ ***w19 Januar ite 18 Ere Kaka Inyalo Rito Chunyi?***
BED MOTANG’ KINDE DUTO
14 Mondo warit chunywa, loro ne gik maricho kende ok oromo, to onego wayawe bende mondo gik mabeyo odonjee. Par ane kendo pacho mochiel gi ohinga. Joma ne rito rangeye ne lorogiga mondo jowasigu kik monjgi, kata kamano, nitie seche ma ne giyawogiga mondo joma ne kelo chiemo kod mwandu mamoko odonji. Ka ne ginyalo loro rangeye kinde te, kech ne nyalo nego joma nie dalano. E yo ma chalo kamano, wan be onego wayaw chunywa kinde ka kinde mondo pach Nyasaye odonjee.
15 Muma oting’o pach Jehova, omiyo, sa asaya ma wasome, warwako pach Jehova mondo e ma ochik gik ma watimo kendo waparo. Wanyalo timo ang’o mondo somo Muma okonywa maber? Lamo dwarore ahinya. Nyaminwa moro wacho niya: “Sa asaya ma adwa somo Muma, akwongo alamo Jehova ka akwaye mondo ‘oyaw wang’a mondo ane weche miwuoro’ ma ni e Wachne.” (Zab. 119:18) Dwarore bende ni wapar matut kuom gik ma wasomo. Sama walemo, wasomo Muma, kendo waparo matut kuom gik ma wasomo, Wach Nyasaye chopo e ‘chunywa ma iye,’ to mano miyo wachako hero pach Jehova.​—Som Ngeche 4:20-22; Zab. 119:97.









^ ***w19 Januar ite 8-9 Pak Jehova e Chokruok***
GIMOMIYO WACHIWOGA PARO E CHOKRUOK
3 Jehova odhialo ng’ato ka ng’ato kuomwa gi thuolo mar pake. (Zab. 119:108) Paro ma wachiwo e chokruogewa bende en “misango mar pak,” to onge ng’ato ang’ata ma nyalo chiwo misangono e lowa. (Som Jo-Hibrania 13:15.) Be Jehova dwaro ni wachiw paro e rang’iny marom? Ooyo!
4 Jehova ong’eyo ni wan gi nyalo mopogore opogore to chalwa bende opogore, omiyo, omor gi misango ma ng’ato ka ng’ato chiwone gi chunye duto. Par ane misengni mopogore opogore ma noyie mondo Jo-Israel ochiwne. Jo-Israel moko ne nyalo chiwo nyarombo kata diel. Ja-Israel modhier to ne nyalo chiwo ‘akuche odugla ariyo kata akuche matindo ariyo.’ To ka nyalone ne ni piny ma ok nonyal yudo akuche ariyo, Jehova noyiene mondo ochiw ‘migawo achiel kuom apar mar efa mar mogo mayom.’ (Lawi 5:7, 11) Nengo mogo ne ni piny, kata kamano, Jehova noyie gi misangono tek mana ni ne en “mogo mayom.”
5 Mano e paro ma Jehova Nyasachwa ma jang’wono pod nigo nyaka sani. Sama wachiwo paro e chokruok, ok ogen ni ng’ato ka ng’ato kuomwa nyaka wuo e yo mong’ith mana ka Apolo kata e yo molony kaka Paulo. (Tich 18:24; 19:8) Gima Jehova dwaro en ni wachiw paro mabeyo ka luwore gi nyalowa. Donge iparo chi liel ma nogolo chiwo ma romo mana pesa ma mingli ariyo kende? Jehova ne mor kode gilala nikech nochiwo gima ber mogik ka luwore gi nyalone.​—Luka 21:1-4.









^ ***w19 Januar ite 6-7 “Kik Iparri, Nimar An e Nyasachi”***
13 Jehova timonwa kaka nosingo niya: “Abiro tegi.” Otimo mano ahinya-ahinya sama jowasigu sandowa. E pinje moko, jowasikwa temoga chungo tijwa mar lendo kata goyo riwruogwa marfuk. To mano ok mi waparre mokalo tong’. Jehova omiyowa singo ma miyo wabedo gi teko kod chir. Owachonwa kama: “Onge gir lueny mothedh mar kedo kodi ma dinyal timo gi moro.” (Isa. 54:17) Ndikono paronwa weche adek madongo.
14 Mokwongo, nikech wan jolup Kristo, wang’eyo ni jopiny biro sin kodwa. (Mat. 10:22) Yesu nokoro ni jopuonjrene ne dhi yudo sand mager e ndalo mag giko. (Mat. 24:9; Joh. 15:20) Mar ariyo, weche ma Isaya nokoro siemowa motelo ni jowasikwa ok bi chayowa achaya kae to giweyo gi kanyo, to gibiro tiyo gi gige lweny kata ligengni e kedo kodwa. Gige lwenygo oriwo miriambo ma giwacho kuomwa kod sand ma gisandowago. (Mat. 5:11) Jehova ok bi geng’o jowasikwa mondo kik ti gi gige lwenygo e kedo kodwa. (Efe. 6:12; Fwe. 12:17) Kata kamano, ok onego wabed maluor. Nikech ang’o?
15 Ne ane wach mar adek monego wapar. Jehova nowacho ni ‘onge gir lweny’ ma jowasigu biro kedogo kodwa ‘ma dinyal timowa gimoro.’ Mana kaka ohinga motegno nyalo geng’owa sama kodh yamo mager chue, e kaka Jehova bende geng’owa kuom “jo mager.” (Som Isaiah 25:4, 5.) Jowasikwa ok bi nyalo kelonwa hinyruok mosiko.​—Isa. 65:17.
16 Jehova miyo wamedo gene kuom leronwa e yo matut gik ma biro timore ne joma “igi owang’” kodwa. (Som Isaiah 41:11, 12.) Kata bed ni jowasikwa kedo kodwa matek machalo nade, gikone giduto ‘ginilal kendo ginitho.’









^ ***w18 Desemba ite 22-23 Un Rowere, Jachuechu Dwaro ni Ubed Mamor***
JEHOVA KETI THUOLO GADIER
16 Paulo nondiko niya: “Kama roho mar Jehova nitie, ji bedo thuolo.” (2 Kor. 3:17) Jehova dwaro ni ji obed thuolo, to wan bende nochueyowa gi chuny mar dwaro bedo thuolo. Kata kamano, odwaro ni iti gi thuolo momiyi e yo maber mondo kik idonj e chandruok. Samoro iseneno rowere moko ma neno ponografi, ma donjo e timbe mag terruok, ma donjo e tuke moko ma nyalo kelonegi tho, kata ma madho kong’o asasa kaachiel gi yedhe mamoko ma mero ji. En adier ni timo gigo nyalo miyo ginwang’ mor, to morno en mana kuom kinde matin. Kata kamano, gigo kelonegi hinyruok maduong’ ahinya. Kuom ranyisi, ginyalo yudo tuoche, ginyalo bedo misumba kong’o kod yedhe ma mero, kata ginyalo tho. (Gal. 6:7, 8) Rowere ma timo timbego nyalo paro ni gin thuolo, to kare ok en kamano.​—Tito 3:3.
17 Koro par ane, gin ji adi ming’eyo ma osegayudo tuo moro mana nikech luwo puonj mag Muma? Nenore maler ni winjo Jehova e gima berie mogik kendo keto ji thuolo. (Zab. 19:7-11) E wi mano, sama itiyo gi thuolo ma omiyi e yo maber, tiende ni itimo gik moko ka iluwo chike kod puonj mag Nyasaye, mano miyo Nyasaye kod jonyuolni medo geni moloyo kendo gibiro miyi thuolo momedore. Jehova osingo ni e kinde mokayo machiegnini, obiro keto jotichne duto obed thuolo gadier, ma Muma wacho ni en “thuolo ma nigi duong’ mar bedo nyithind Nyasaye.”​—Rumi 8:21.









^ ***w18 Desemba ite 10-11 Chiw Luor ne “Gima Nyasaye Oseriwo”***
3 Yesu noketo ranyisi maber ma in be inyalo luwo. Nomiyo kend luor. Ka ne Jo-Farisai openje wach ketho kend chuth, nonwoyonegi weche ma Nyasaye nowacho ka ne oriwo Adam gi Hawa. Nowacho niya: “Nikech mano, dichwo nowe wuon mare gi min mare, kendo ji ariyogo nobed ringruok achiel.” Kae to nomedo niya: “Gima Nyasaye oseriwo, dhano moro amora kik opog.”​—Som Mariko 10:2-12; Cha. 2:24.



^ ***w18 Desemba ite 11 Chiw Luor ne “Gima Nyasaye Oseriwo”***
GIK MA NOMIYO KEND OBEDO GI LOKRUOK MOKO KUOM KINDE
5 Richo ma Adam notimo nokelo lokruok moko. Achiel kuomgi ne en tho ma bende ne dhi donjo nyaka e kend. Wanyalo neno mano e weche ma jaote Paulo nondiko sama ne olero ni Jokristo ok ni e bwo Chike Musa. Nowacho ni kend rumo sama ng’ato otho, kendo ng’ama odong’ ni thuolo donjo e kend gi ng’at machielo.​—Rumi 7:1-3.
6 Chike ma Nyasaye nomiyo Jo-Israel nowacho weche moko e wi kend. Chikego noyie ne Jo-Israel bedo jodoho, ma en tim ma nochakore chon kata ka ne Nyasaye pok omiyo Jo-Israel chikego. Kata kamano, doho ne oketne tong’ moko mondo kik omi ji thuolo mar timo gik ma ok owinjore. Kuom ranyisi, ka Ja-Israel nokendo misumba kae to bang’e omedo dhako machielo, ne nyaka one ni odhi nyime siro chiege mokwongo e weche kaka chiemo, lewni, kod nindruok. Nyasaye ne dwaro ni orit dhako mokwongono maber. (Wuok 21:9, 10) Kata obedo ni ok wan e bwo Chike Musa, chikego konyowa ng’eyo ni Jehova okawo kend mapek. Donge mano konyi mondo in bende ikaw kend mapek?









^ ***w18 Novemba ite 15 Gen Jehova Mondo Ibed Mangima!***
WINJ JEHOVA
7 Som Habakkuk 1:5-7. Bang’ ka Habakuk nosenyiso Jehova gik moko duto ma ne chande, nyaka bed ni samoro nowuoro okang’ ma Jehova ne dhi kawo. Nikech Jehova kecho jotichne kendo ong’eyo chandruok ma gikalee, ne ok odhawo ne Habakuk. Nong’eyo ni Habakuk ne ywak nikech gik malit ma nokalee. Jehova nonyiso Habakuk gik ma ne chiegni yudo oganda Jo-Yahudi ma nosebalo. Nyalo bedo ni Habakuk e ng’at ma Jehova nokwongo nyiso ni gik maricho ma ne timorego ne chiegni rumo.
8 Jehova nonyiso Habakuk ni ne ochiegni kawo okang’. Ne ochiegni kumo Jo-Yahudi ma ne timbegi richogo. Kuom wacho ni “e ndalou,” Jehova ne wacho ni nodhi kumo Jo-Yahudigo ka Habakuk pod ngima, kata ka moko kuom joma nodak e ndalone ne pod nitie. Mano ok e dwoko ma Habakuk ne paro ni Jehova ne dhi miye. Be dibed ni mano e dwoko ma nowinjore kode bang’ ywagore kamano? Dwoko ma Jehova nomiyeno nonyiso ni chandruok ne dhi medore ne Jo-Juda duto. Jo-Kaldai (tiende ni Jo-Babilon) ne gin jomahundu ma timbegi richo kendo mager ahinya moloyo jomaricho ma ne wuok e piny Juda ma bet nong’eyo yore Jehova. Ang’o ma ne nyalo miyo Jehova oti gi oganda mager ma ne ok lame mondo okum joge? Ka di ne bed ni in e Habakuk to Jehova ochiwo dwoko ma chalo kamano, ditimo nang’o?









^ ***w18 Septemba ite 5 “Kung’eyo Wechegi, Un Joma Mor ka Utimogi”***
KIK IKWANRI NI IBER MOLOYO JOMOKO
8 Nyasaye dwaro ni ‘ji mopogore opogore duto ores kendo gibed gi ng’eyo malong’o chuth e wi adiera.’ (1 Tim. 2:4) In-ga gi paro mane e wi ji mathoth mopogore opogore ma pok opuonjore adiera? Kata obedo ni jaote Paulo ne dhiga e sunagoke komanyo joma noseng’eyo Nyasaye e okang’ moro, ne ok omany mana Jo-Yahudi kende. Yo ma joma ne lamo nyiseche manono ne rwakogo wach ne dhi nyiso ka be obolore.
9 Kuom ranyisi, ka ne Paulo odhi gi Barnaba e wuodhe mokwongo mar misonari, Jo-Likonia nochako nenogi kaka nyisechegi ma ne gilamo ma nong’ere kaka Zeu kod Hames. Be Paulo gi Barnaba notiyo gi thuolono mondo gimed yudo huma? Be ne gidhi neno mano kaka thuolo maber ahinya mar bedo ma mor bang’ yudo akwede e taonde ariyo ma ne giselendee ka pok gibiro kanyo? Be dibed ni ne giparo ni huma ma ne gidhi yudono ne dhi miyo wach maber omed landore? Ooyo! Ne gidagi ma giyiecho lepgi kendo ne gidonjo mapiyo e i ogandano ka gikok niya: “Yaye, ang’o momiyo utimo gigi? Wan bende wan mana dhano ma nigi nyawo kaka un.”​—Tich 14:8-15.









^ ***w18 Novemba ite 6-7 “Ng’iew Adiera Kendo Kik Iuse”***
13 Paro kod timbe ma ok mor Nyasaye. Mondo warwak adiera kendo wadag ka luwore gi chike mag Muma, nyaka waikre loko pachwa kod timbewa. Ne ane gima jaote Petro nondiko e wachno: “Kaka nyithindo ma luwo kaka ichikogi, weuru bedo joma inyuaso ka lowo ka luwore gi gombo ma ne un-go chon e kinde ma ne pod ukia, to . . . beduru joma ler e timbeu duto.” (1 Pet. 1:14, 15) Joma nodak Korintho ma ne en taon mopong’ gi anjawo ne nyaka tim lokruoge madongo e kit ngimagi mondo ging’iew adiera. (1 Kor. 6:9-11) E kindegi bende, jomoko oseweyo timbe ma ok mor Nyasaye mondo ging’iew adiera. Petro noparo ne Jokristo ma nodak e ndalone niya: “Ndalo mosekadho ne oromou timo dwaro mar ogendni kane udonjo e timbe mag wang’-teko, owruok gi gombo, metho mokalo tong’, nyasi mochochni gi koko mokalo tong’ kod mer, metho ma ji piemie kod lamo mag sanamu, ma en gima chik okwero.”​—1 Pet. 4:3.









^ ***w18 Oktoba ite 12 Puonjo Adiera***
3 Samoro inyalo wuoro gimomiyo waluongo gige tichgo ni Gik Mwatiyogo e Puonjo Ji Muma, to ok Gik Mwatiyogo e Yalo. Tiend “yalo” en kowo ote kata goyo milome; “puonjo” to dwaro ni wakony ng’ato mondo ote ma wan-go odonj e pache kod chunye mondo okaw okenge ma dwarore. Sama pod wan gi thuolo mar chiwo neno, gima onego waket motelo e tij lendo en chako puonjruok Muma gi ji kendo puonjogi adiera. Mano tiende ni wamany joma ‘chunygi ni kare ne ngima mochwere’ kendo wakonygi bedo gi yie.​—Som Tich Joote 13:44-48.
4 Ere kaka wanyalo fwenyo joma ‘chunygi ni kare ne ngima mochwere’? Mana kaka e kinde Jokristo mokwongo, yo ma yot mar fwenyogi en mana ka walendonegi. Omiyo, onego watim mana kaka Yesu nonyiso jopuonjrene niya: “E taon kata e gweng’ moro amora mudonjoe, manyuru ng’at mowinjore.” (Mat. 10:11) Ok wagen ni joma wigi tek, joma ok ohero weche Nyasaye, kod joma wuondore biro rwako wach ma walando. Wamanyo mana joma obolore kendo ma nigi riyo mar ng’eyo adiera. Wanyalo manyo joma kamago mana kaka Yesu ne nyalo manyo bao mowinjore ne loso kombe, dhoudi, kod gik mamoko. Bang’ yudo bao mowinjore, notiyo gi gige tich kod lony ma ne en-go e loso gima nodwaro. Wan be onego watim mana kamano sama watemo konyo joma chunygi ni kare mondo obed jopuonjre Yesu.​—Mat. 28:19, 20.









^ ***w18 Oktoba ite 30 Sik Ka In gi Chuny Mokue Sama Lokruok Otimore e Ngimani***
KET PACHI DUTO E TIJ LENDO
14 Filipo ma ne en jaland-injili e kinde Jokristo mokwongo noketonwa ranyisi maber ahinya. Noketo pache duto e tij lendo kata mana e seche ma weche nolokorene. Akwede mager notuk Jerusalem bang’ ka noseneg Stefano. Gigo ne otimore e kinde ma Filipo e ka noa chako migawo manyien. (Tich 6:1-6) Kata kamano, ka ne jolup Kristo okere e gwenge mamoko, Filipo ne ok oling’ aling’a ni koro weche osekethore. Ne odhi lendo Samaria ma ne en taon ma pok nolendie ahinya chop kindeno.​—Mat. 10:5; Tich 8:1, 5.
15 Nikech Filipo noikore dhi kamoro amora ma roho mar Nyasaye ne otaye mondo odhiye, Jehova notiyo kode ahinya e chako tij lendo e alwora moko ma pok nolendee. Nyaka bed ni Jo-Samaria ne mor kode nikech nowuoyo kodgi maber kata obedo ni thoth Jo-Yahudi ne ochayogi. Mano e momiyo ogandano duto ne owinje “gi chuny achiel”!​—Tich 8:6-8.
16 Bang’e, roho mar Jehova notayo Filipo mondo odhi olend Ashdod gi Kaisaria, ma ne gin taonde ma joma ok Jo-Yahudi ne ng’enyie. (Tich 8:39, 40) Higni 20 bang’ lendo ne Jo-Samaria, nenore ni lokruok moko ne osetimore e ngima Filipo. Koro ne en gi dhako gi nyithindo, omiyo, ne ok onyal siko kodar odar. Ne nyaka koro olend mana e alwora achiel. Kata obedo ni ngimane nolokore, pod noketo pache duto e tij lendo, kendo mano nomiyo Jehova oguedhe ahinya kaachiel gi joode.​—Tich 21:8, 9.









^ ***w18 Septemba ite 29-30 Bed Mang’won Kaka Jehova***
BED MANG’WON E KANYAKLA
7 Kinde moro ka ne Yesu ni e alwora mar Dekapoli, ji nokelone “ng’at moro ma ite odino kendo ma ok ne nyal wuoyo maler.” (Mar. 7:31-35) Ne ok ochange e nyim oganda, kar mano, “notero ng’atno tenge.” Nikech ang’o? Samoro ng’atno ne wiye kuot kama ji ng’enyie. Nyalo bedo ni Yesu nofwenyo mano e momiyo notero ng’atno tenge e ka ochange. En adier ni wan ok wanyal chango ji. Kata kamano, onego wadew kaka Jokristo wetewa winjo e chunygi kaachiel gi paro ma gin-go. Jaote Paulo nondiko kama: “Wadewreuru e kindwa mondo wajiw hera kod timbe mabeyo.” (Hib. 10:24) Yesu nong’eyo kaka ng’at ma ite nodinono ne winjo, to mano nomiyo ochange e yo maber. To mano doko ranyisi maber!
8 Dew joma oti kod joma ong’ol. Gima duong’ ma kanyakla mar Jokristo ong’erego en hera to ok tije ma gitimo kende. (Joh. 13:34, 35) Herano miyo wachiwore konyo joma oti kod joma ong’ol mondo gibi e chokruok mag kanyakla kendo gidhi e tij lando wach maber. Gitimo kamano kata bed ni gitime e okang’ moro matin. (Mat. 13:23) Kuom ranyisi, Michael ma wuotho gi wheelchair mor ahinya gi yo ma joode kaachiel gi owete ma gin-go e grup mar tij lendo osebedo ka konyego. Owacho niya: “Yo ma gisirago osemiyo ok abara mayot ne chokruok kod tij lendo. Aheroga lendo gi troli kata mesa.”









^ ***w18 Septemba ite 14-15 Dhi Nyime Hero Jokristo Weteni Kendo Ijiwgi***
HERA MA WAHEROGO JOKRISTO WETEWA NYALO RESO NGIMAGI
10 Achiel kuom gik ma Jehova tiyogo e nyisowa hera en kanyakla mar Jokristo. Wanyalo nyiso ni wamor gi hera ma Jehova oherowago kuom hero Jokristo wetewa kendo jiwogi. Mano oriwo jiwogi mondo gimed tiyo ne Jehova kendo tego chunygi. (1 Joh. 4:19-21) Jaote Paulo nojiwo Jokristo niya: “Dhiuru nyime kujiworu e kindu kendo gerreuru ng’ato gi ng’ato mana kaka adier sani utimo.” (1 The. 5:11) Owete gi nyimine duto nyalo luwo ranyisi mar Jehova gi Yesu kuom hoyo Jokristo wetegi kendo jiwogi. Mano ok en migawo monego owe ne mana jodong-kanyakla kende.​—Som Jo-Rumi 15:1, 2.



^ ***w18 Septemba ite 16 Dhi Nyime Hero Jokristo Weteni Kendo Ijiwgi***
18 Jehova gi Wuode ohero Jokristo duto. (Gal. 2:20) Wan bende wahero Jokristo wetewa ahinya. Dwaher ni wasik ka wang’won kodgi. Mondo watim kamano kendo waduog chunygi, “waluwuru gik ma loso kuwe kod gik ma gerowa waduto.” (Rumi 14:19) Warito gi siso ahinya kinde ma wabiro dak e Paradiso ka koro onge gimoro amora ma chando chunywa! E kindeno, tuoche, lwenje, tho, sand, chandruok mag dak, kod gik ma nyoso chuny ok nobedie ngang’. Ka loch Kristo mar higni aluf achiel oserumo, dhano biro bedo joma kare chuth. Kae to joma omwomo tem mogik biro yudo “duong’ mar bedo nyithind Nyasaye” e piny ka. (Rumi 8:21) Kuom mano, wadhiuru nyime hero Jokristo wetewa kendo jiwogi mondo wabi wayud guethgo kanyachiel kodgi.









^ ***w18 Novemba ite 24 Be Itemo Matek Mondo Pachi Ochal gi Pach Jehova?***
5 Puonjruok ok en aena somo awiye-awiye kata kiewo dwoko mag penjo ma ni e buk. Sama wapuonjore, onego wanon gik ma weche ma wapuonjorego konyowa ng’eyo e wi Jehova, yorene, kod pache. Onego watem fwenyo gimomiyo Nyasaye nyisowa ni watim gimoro to okwerowa machielo. Bende, onego watem neno kuonde monego watimie lokruok e timbewa kod pachwa. Kata obedo ni seche moko ok wanyal timo gigo duto e puonjruok ka puonjruok, wanyalo yudo ber mathoth ka watiyo gi nus thuolo ma wayango ne puonjruok e paro matut kuom gik ma wapuonjore.​—Zab. 119:97; 1 Tim. 4:15.
6 Sama waparoga matut kuom Wach Nyasaye, nitie gimoro makende ma timorega. Wayudo thuolo mar ‘ng’eyo gadier’ ni yo ma Jehova nenogo gik moko e ma ni kare. Wachako neno gik moko mana kaka onenogi, kendo warwako pache. ‘Pachwa bedo manyien,’ kendo wachako neno gik moko e yo manyien. Mosmos, wachako bedo gi paro ma chal gi mar Jehova.









^ ***w18 Agost ite 20 Jochiwo Gin Joma Mor***
11 E kinde Jokristo mokwongo, Paulo nowacho ni en kaachiel gi Jokristo wetene ne gin “jotich ma tiyo kanyachiel gi Nyasaye” nikech migawo ma ne gin-go mar pidho adiera mag Pinyruoth e chuny ji kendo olonegi pi. (1 Kor. 3:6, 9) E kindegi, wan be wanyalo bedo “jotich ma tiyo kanyachiel gi Nyasaye” kuom tiyo gi thuolowa, mwanduwa, kod tekrewa e siro tij lendo. To mano doko thuolo ma jaber!
12 Tiyo gi thuolowa kod tekowa e tij lendo kendo konyo ji obed jopuonjre kelo mor mogundho. Joma osetayo jopuonjre ma timo dongruok ong’eyo mano maber. Wabedoga ma mor sidang’ sama waneno ka jopuonjre Muma rwako adiera, yiegi medore, giloko kit ngimagi, kendo gichako nyiso jomamoko gik ma gipuonjore. Yesu bende nobedo ma mor ka ne ji 70 ma nooro e tij lendo “noduogo gi mor” nikech nyak ma ne giyudo.—Luka 10:17-21.









^ ***w18 Agost ite 6 Be Ing’eyo Weche Duto Adier?***
15 Mano nyalore ka po ni wageno riekowa kod lony ma wan-go e yo mokalo tong’. Pachwa kod kaka wawinjo e chunywa nyalo chako chiko yo ma wanenogo gik moko. Wanyalo chako neno ni wanyalo ng’ado ang’ada paro e wi wach moro kata ka ok wanono weche duto. Mano nyalo kelo chandruok maduong’! Muma kwerowa achiel kachiel ni kik wagen lony ma wan-go.—Nge. 3:5, 6; 28:26.



^ ***w18 Agost ite 7 Be Ing’eyo Weche Duto Adier?***
18 Gima chielo ma bende nyalo monowa nono weche e yo mowinjore en ka nitie owadwa kata nyaminwa moro e kanyakla ma ok wawinjrego ahinya. Ka waketo pachwa mana kuom gik ma ok wawinjree kode, yot ahinya mondo wasik ka wachich achicha kode. Nikech mano, sa asaya ma wawinjo gimoro marach kuome, wayie gi wachno mapiyo. Puonj mane ma wayudo kanyo? Bedo gi paro ma ok owinjore kuom owetewa gi nyiminewa nyalo miyo wang’ad paro marach kuomgi kata ka pok wang’eyo weche duto. (1 Tim. 6:4, 5) Achiel kuom gik ma nyalo konyowa geng’o chandruok ma kamano en kedo matek mondo kik wabed gi nyiego e chunywa. Onego wang’e ni wan gi ting’ mar hero owetewa kendo weyonegi kethogi gi chuny man thuolo.—Som Jo-Kolosai 3:12-14.









^ (Zab. 135:1-21) Pakuru Jah!* Pakuru nying Jehova. Yaye un jotich Jehova, pakeuru,  2 Un muchung’ e od Jehova, E laru mar od Nyasachwa.  3 Pakuru Jah, nimar Jehova ber. Pakuru nyinge gi wende, nimar timo kamano ber.  4 Nimar Jah oseyiero Jakobo obed ng’ate, Oseyiero Israel obed mwandune mogeno.  5 Ang’eyo ni Jehova duong’, Kendo Ruodhwa duong’ moloyo nyiseche mamoko duto.  6 Jehova nyalo timo gimoro amora mohero, Obed e polo, kata e piny, kata e nembe matut.  7 Omiyo boche polo wuok koa e tung’ piny konchiel nyaka komachielo, Ooro mil polo ka koth chue;* Bende, ogolo yamo e ute mokanogie.  8 Ne onego nyithindo makayo duto e piny Misri, Nonego nyithi dhano kod nyithi le.  9 Yaye Misri, ne otimo honni gi ranyisi e dieru, Mondo okumgo Farao kod jotichne duto. 10 Ne ogoyo pinje mang’eny piny, Kendo nonego ruodhi ma roteke. 11 Nonego Sihon ruodh Jo-Amor, Og ruodh Bashan, Kendo nogoyo pinjeruodhi duto mag Kanaan piny. 12 Nochiwo pinygi ne joge ma gin Jo-Israel Mondo obed pokgi. 13 A Jehova, nyingi osiko nyaka chieng’. A Jehova, humbi osiko e tienge duto. 14 Nimar Jehova kedo ne joge, Kendo obiro kecho jotichne. 15 Sanamu mag ogendni gin mag fedha gi dhahabu, Kendo lwet dhano e molosogi. 16 Gin gi dhok, to ok ginyal wuoyo; Gin gi wang’, to ok ginyal neno. 17 Gin gi it, to ok ginyal winjo. Muya onge e dhogi. 18 Ji duto ma losogi biro chalo kodgi, Kendo jo mogenogi nochal kodgi. 19 Yaye dhood Israel, pakuru Jehova. Yaye dhood Harun, pakuru Jehova. 20 Yaye dhood Lawi, pakuru Jehova. Un ji duto moluoro Jehova, pakuru Jehova. 21 Opak Jehova e Sayun; Jal modak Jerusalem. Pakuru Jah!*

Kata, “Haleluyah!” “Yah” kata “Jah” en nying Jehova e yo machuok.
Kata nyalo bedo, “En emoloso dhoot ne koth.”
Kata, “Haleluyah!” “Yah” kata “Jah” en nying Jehova e yo machuok.





^ ***w18 Julai ite 22 Wan mag Jehova***
Ang’o momiyo onego warwak Jokristo wetewa, wachiwnegi gigewa, wawenegi kethogi, kendo wabed mang’won kodgi?
JEHOVA e wuon gik moko duto! Muma wacho ni ‘polo, piny, kod gik moko duto ma ni e piny’ gin meke. (Rap. 10:14; Fwe. 4:11) Kuom mano, nikech dhano bende ni e piny, giduto gin mag Jehova. (Zab. 100:3) Kata kamano, kuom higni duto, Jehova osebedoga gi joma oyiero mondo obed joge.
2 Kuom ranyisi, Zaburi 135 luongo Jo-Israel ma ne gin jotich Jehova ni “mwandune moyier.” (Zab. 135:4) E wi mano, bug janabi Hosea nokoro ni jomamoko ma ok gin Jo-Israel bende ne dhi bedo jo Jehova. (Hos. 2:23) Weche ma ne Hosea okorogo nochopo ka ne Jehova ochako rwako joma a e ogendni mamoko mondo gin bende giyud thuolo mar dhi locho gi Kristo. (Tich 10:45; Rumi 9:23-26) ‘Oganda malerno’ bedo jo Jehova e yo makende ahinya nikech owalgi gi roho maler, kendo gibiro yudo ngima e polo. (1 Pet. 2:9, 10) To nade Jokristo mathoth e kindewagi ma nigi geno mar dak nyaka chieng’ e piny ka? Gin bende Jehova luongogi ni ‘joge moyiedho.’​—Isa. 65:22.









^ ***w18 Agost ite 19 Jochiwo Gin Joma Mor***
5 Kristo ne oketonwa ranyisi maber chuth ma nyiso kaka Jokristo madier nyalo bedo jochiwo. Nowacho niya: “Wuod dhano nobiro, ok ni mondo ji otine, to mondo oti ne ji kendo mondo ochiw ngimane obed rawar ne ji mang’eny.” (Mat. 20:28) Omiyo, jaote Paulo nojiwo Jokristo niya: “Sikuru ka un gi paroni kuomu, ma e paro ma bende ne ni kuom Kristo Yesu [ma] noweyo duto ma ne en-go kendo nokawo kit misumba.” (Fil. 2:5, 7) Ng’ato ka ng’ato kuomwa onego openjre kama: ‘Be anyalo medo luwo ranyisi mar Yesu e okang’ ma malo moloyo kaka atimo sani?’—Som 1 Petro 2:21.
6 Jehova nyalo yie kodwa ka waluwo ranyisi mare kod mar Kristo, ka waketo dwaro mag jomoko obed mokwongo ne mekwa, kod ka wamanyo yore ma wanyalo konyogo ji. E ngero ma ne Yesu ogoyo e wi Ja-Samaria ma nokonyo Ja-Yahudi, nonyiso maler ni onego watim duto ma wanyalo e konyo jomamoko, moriwo nyaka joma kit ngimagi opogore gi marwa. (Som Luka 10:29-37.) Be iparo penjo ma Ja-Yahudi moro nopenjo Yesu ma ne omiyo Yesu ogoyo ngerono? Nopenje niya: “Wadwa en ng’a?” Dwoko ma Yesu nochiwo nyiso maler ni ka wadwaro ni Nyasaye oyie kodwa, nyaka waikre konyo jomamoko mana kaka Ja-Samariano notimo.









^ ***w18 Julai ite 9-10 En Ng’a ma Diher ni Ong’eyi Maber Kendo Omor Kodi?***
JEHOVA NONYISO E YO MAKENDE NI NOMOR GI MARIA
11 Ka ne ochopo kinde ma nonego onyuolie Wuod Jehova e piny ka, Jehova noyiero Maria ma ne en nyako ma silili kendo mobolore mondo e ma onyuole. Maria nodak Nazareth ma ne en taon matin ahinya kopim gi Jerusalem ma ne nigi hekalu malich ahinya. (Som Luka 1:26-33.) Ang’o momiyo Jehova noyiero mana Maria? Malaika Gabriel nonyise kama: “Nyasaye oseyie kodi.” Weche ma Maria nowacho bang’e kowuoyo gi watne ma Elizabeth nonyiso maler ni ne en gi winjruok maber gi Jehova. (Luka 1:46-55) Ee, Jehova nosebedo ka rango Maria kendo nomiye migawo makendeni nikech Maria nosebedo ka omakore kode.



^ ***w18 Julai ite 10 En Ng’a ma Diher ni Ong’eyi Maber Kendo Omor Kodi?***
14 To nade Maria? Be Jehova nodhi nyime nyiso ni nomor kode nikech norito Wuode e yo maber? Ee, notimo kamano. Nyasaye noyie mondo weche Maria kod gik ma notimo ondik e Muma. Nenore ni Maria ne ok oyudo thuolo mar wuotho gi Yesu kuom higni adek gi nus ma Yesu notiyogo tij lendo. Samoro nikech Maria ne en chi liel, ne chuno ni odong’ Nazareth. Kata obedo ni ne ok oyudo thuolo mar timo gik mang’eny gi Yesu, ne entie chieng’ ma ne Yesu thoe. (Joh. 19:26) Bang’e, Maria ne ni Jerusalem gi jopuonjre mamoko ka ne odiechieng Pentekost chiegni chopo mondo omigi roho maler. (Tich 1:13, 14) Nenore ni en be nowale gi roho maler sama niwalo jomamoko ma ne gin-go. Ka en kamano, mano nyiso ni ne omiye thuolo mar dhi dak gi Yesu e polo nyaka chieng’. To mano kaka Jehova ne oguedho Maria nikech tich maber ma ne otimo!









^ ***w18 Jun ite 18 Yie Mondo Chike Nyasaye kod Puonjge Otieg Chunyi***
YIE MONDO PUONJ MAG NYASAYE OTAYI
10 Puonj gin weche ma oting’o adiera kendo ma konyowa tiyo gi pachwa e timo yiero mabeyo. Mondo wang’e tiend puonj moro, nyaka wang’e paro ma ng’at ma ne ochiwo puonjno ne nigo, kod gik ma ne omiyo ochiwe. Ka ne Yesu yalo e piny ka, ne ochiwo puonj moko madongo ma ne nyalo konyo jopuonjrene mondo gifweny rach kata ber ma timbegi ne nyalo kelo. Kuom ranyisi, ne opuonjogi ni mirima nyalo miyo ng’ato ohiny wadgi, kendo gombo maricho nyalo miyo ng’ato odonj e tim terruok. (Mat. 5:21, 22, 27, 28) Mondo wabed gi chuny ma otieg maber, onego wayie puonj mag Nyasaye otawa mondo watim gik ma miyo Nyasaye duong’.—1 Kor. 10:31.
11 Nitie weche moko ma Jokristo nyalo timoe yiero mopogore opogore kata obedo ni giduto gisetiego chunygi mar pogo ber gi rach. Kuom ranyisi, ne ane wach kong’o. Muma ok okwero madho kong’o matin. Kata kamano, okwero wach madho kong’o asasa kod mer. (Nge. 20:1; 1 Tim. 3:8) Be mano nyiso ni onge weche momedore ma Jakristo onego onon tek mana ni ok omadho kong’o mang’eny? Ooyo. Kata obedo ni en chunye ok chande, pod dwarore ni odew chuny jomamoko.









^ ***w18 Jun ite 6-7 “Pinyruodha Ok En mar Pinyni”***
“DUOK LIGANGLANI KARE”
12 E kinde ma Yesu ne ni e piny ka, ji nohero nywando din gi siasa. Buk miluongo ni Daily Life in Palestine at the Time of Christ wacho ni “grube mag dinde Jo-Yahudi ne chal achala gi gik ma waluongo kindegi ni chama mag siasa.” Mano e momiyo Yesu nokwero jopuonjrene niya: “Yawuru wang’u; tang’uru gi thowi mar Jo-Farisai kod thowi mar Herode.” (Mar. 8:15) Herode ma Yesu nowuoyoe kanyo ochung’ ne joma ne ni e chama mar Herode. Jo-Farisai ne dwaro ahinya ni Jo-Yahudi owuog e bwo loch Rumi. Ka luwore gi Injili mar Mathayo, Yesu nokwero jopuonjrenego mondo gitang’ gi Jo-Sadukai bende. Jo-Sadukai ne dwaro ni Jo-Yahudi odhi nyime bedo e bwo loch Rumi nikech lojno ne miyogi teko. Yesu nojiwo jopuonjrene ni gitang’ ahinya gi puonj ma grube adekgo duto ne puonjo. (Mat. 16:6, 12) Ne onyiso jopuonjrene wechego mana bang’ ndalo machuok nyaka ne Jo-Galili tem kete ruoth.
13 Kinde mang’eny ka osenywand din gi siasa, tulo nyaka bedie. Yesu nonyiso jopuonjrene ni nyaka gitem matek mondo kik giriw weche siasa lwedo. Mano e momiyo jodong jodolo gi Jo-Farisai ne dwaro ni oneg Yesu. Ne ginene kaka ng’ama ne dwaro mayogi telo. Ne giwacho e kindgi niya: “Ka waweye kamae, to ji duto biro keto yie kuome, kendo Jo-Rumi nobi mi ginikaw karwa kod ogandawa.” (Joh. 11:48) Omiyo, Kayafa jadolo maduong’ e ma ne otelo ne joma ne chano nek Yesu.—Joh. 11:49-53; 18:14.









^ ***w18 Mei ite 25-26 Ng’e Jasiki***
13 Obadho machielo ma Satan tiyogo e yo maber en miyo ji obed gi siso mar tudore gi jochiende. E kindegi, Satan timo kamano kokalo kuom dinde mag miriambo kod yore mag manyo mor. Sinema, tuke mag vidio kod yore mamoko mag manyo mor miyo ji neno ni tudruok gi jochiende en gima kelo mor. Ere kaka wanyalo tang’ ne obadhono? Kik wapar ni riwruok mar oganda Jehova biro ketonwa list ma rabora ma kwano yore mabeyo kod maricho mag manyo mor. Ng’ato ka ng’ato kuomwa nyaka tieg chunye mar pogo ber gi rach kotiyo gi chike makare mag Nyasaye. (Hib. 5:14) Kata kamano, wabiro timo yiero makare ka waluwo kaka jaote Paulo nowacho ni hera ma waherogo Nyasaye “obed ma onge wuondruok.” (Rumi 12:9) Onego wapenjre niya: ‘Be yore mag manyo mor ma ayiero nyiso ni an gi tim wuondruok? Kapo ni jopuonjrena mag Muma kod joma adok limo oneno kit mor ma ayiero, be gibiro nena ka ng’at ma timo gik ma opuonjo?’ Ka gik ma wawacho chal gi gik ma watimo, ok yot mondo wadonj e obadho mar Satan.​—1 Joh. 3:18.









^ ***w18 Mei ite 15-16 Jehova Ohero Joma ‘Nyago Olemo Ka Ginano’***
ERE KAKA WANYALO DHI NYIME NYAGO OLEMO KA WANANO?
13 Ang’o ma nyalo konyowa dhi nyime nyago olemo ka wanano? Mana kaka ne waseneno, chuny Paulo nonyosore ka ne Jo-Yahudi otamore rwako wach Pinyruoth. Kata kamano, ne ok ojok kodgi. Ne ane gima ne owacho e wi Jo-Yahudigo ka ne ondiko ne Jokristo ma ne ni Rumi: “Gima chunya gombo kod kwayo ma akwayonegigo Nyasaye, en ni mondo giyud warruok. Nimar anyalo wacho gadier kuomgi ni gin gi kinda ne Nyasaye, to ok ka luwore gi ng’eyo malong’o.” (Rumi 10:1, 2) Gin ang’o ma Paulo nowacho ni ne konye mondo odhi nyime gi tij lendo?



^ ***w18 Mei ite 16 Jehova Ohero Joma ‘Nyago Olemo Ka Ginano’***
15 Wanyalo luwo nade ranyisi mar Paulo? Mokwongo, nyaka watem matek mondo wasik ka wan gi gombo mar manyo ng’ato ang’ata ma nyalo bedo ni ‘chunye ni kare ne ngima mochwere.’ Mar ariyo, wasayo Jehova e lamo mondo oyaw chuny joma gombo winjo wach. (Tich 13:48; 16:14) Silvana, ma osebedo painia kuom higni ma dirom 30 wacho niya: “Ka pok adonjo e ot monego alendee, akwayoga Jehova mondo okonya abed gi paro mowinjore.” Bende wakwayoga Nyasaye oor malaike otawa mondo wayud joma nigi riyo mar winjo wach maber. (Mat. 10:11-13; Fwe. 14:6) Robert, mosebedo painia kuom higni mokalo 30 wacho niya: “Tiyo kanyachiel gi malaike ma ong’eyo gik ma timore e ngima weg udi ma wadhi lendonegi en gima morowa ahinya.” Mar adek, watemo mondo wane gimoro maber kuom ji. Carl, ma en jaduong’-kanyakla ma ne obatis higni mokalo 50 wacho niya: “Ang’iyoga gik matindo tindo ma nyiso ni ng’ato oikore winjo wach, kaka buonjo, neno e yo mamuol, kata penjo moro mowuok e chunye.” Mana kaka Paulo, wan bende wanyalo dhi nyime nyago olemo ka wanano.









^ ***w18 April ite 23 Wajiwreuru Moloyo Kaka Giko Medo Sudo Machiegni***
GIK MA NYALO JIWOWA
14 Winjo ni joma ne wakonyo mong’eyo adiera pod dhi nyime wuotho e adiera en gima nyalo jiwowa mana kaka nojiwo jaote Johana. Nondiko niya: “Onge gima duong’ ma dimi abed gi mor ma loyo wachni: ni asik ka awinjo ni nyithinda dhi nyime wuotho e adiera.” (3 Joh. 4) Jopainia mathoth bedoga ma mor neno ka joma ne gipuonjo adiera higni mang’eny mosekalo pod dhi nyime tiyo ne Jehova kendo moko kuomgi bende gin jopainia. Paro ne painia ma chunye onyosore gik mabeyo mosetimo nyalo jiwe ahinya.
15 Jorit-alwora mang’eny gi mondegi wacho kaka barupe machuok ma owete gi nyimine ndiko ka goyonegigo erokamano bang’ limo kanyakla en gima jiwogi. E yo ma kamano, jodong-kanyakla, jomisonari, jopainia, kod jo Bethel bende bedo ma mor sama wandikonegi barupe ma jiwogi.









^ ***w18 Julai ite 18-19 “Ng’a Man Kor Jehova”?***
“KIK WUONDU”
7 Gik ma notimore e ngima Ruoth Solomon nyalo puonjowa gik mathoth. E kinde ma ne ochako locho, nogeno Jehova mondo otaye. Jehova nomiye rieko mang’eny kod migawo mar gerone hekalu ma thiring’inyi Jerusalem. Kata kamano, bang’e Solomon noketho winjruokne gi Jehova. (1 Ru. 3:12; 11:1, 2) Chik Nyasaye ne wacho achiel kachiel ni ruodhi mag Israel kik kend mon mathoth nikech mano ne nyalo miyo giwe lamo madier. (Rap. 17:17) Solomon ne ok oluwo chikno kendo bang’e nokendo mon 700. Bang’e nomedo nyiri mamoko 300. (1 Ru. 11:3) Thoth mondenego ne ok gin nyi Israel kendo ne gilamo nyiseche manono. Omiyo, kanyo bende Solomon ne ok oluwo chik Jehova ma ne kwero ni ng’ato kik kend mon ma wuok e ogendni mamoko.​—Rap. 7:3, 4.
8 Kaka Solomon ne medo weyo luwo chike Jehova, e kaka nomedo timo richo madongo moloyo. Nogero altar ne nyasaye ma dhako ma niluongo ni Ashtoreth kod machielo ma niluongo ni Kemosh. Kanyo e kama nochako lamoe nyiseche manono gi mondenego. Gima lit en ni nogero altargo e wi got momanyore tir gi Jerusalem kama ne osegeroe hekalu mar Jehova! (1 Ru. 11:5-8; 2 Ru. 23:13) Samoro pache moro ne wuonde ni Jehova ne dhi yie ayiea kode, tek mana ni odhi nyime golo misengni.
9 Gima ber en ni Jehova neno richo duto ma ji timo. Muma wacho niya: “Jehova nobedo gi mirima kuom [Solomon], nikech chunye nolokore oa kuom Jehova . . . ma nosefwenyorene diriyo, kendo nosechike kuom wachni eni, ni mondo kik oluw nyiseche [mamoko] to ne ok orito gi ma Jehova nochiko.” Timbenego nomiyo Nyasaye oweye. Nyithi Solomon gi nyikwaye ne olocho ka koro pinyruodh Israel nosebarore kendo ne gibedo gi chandruoge mathoth kuom higni mang’eny.​—1 Ru. 11:9-13.









^ ***w18 Mei ite 29-30 Un Rowere—Chung’uru Motegno Mondo Ukwed Jachien***
“OKUMBA MALACH MAR YIE”
12 Som Jo-Efeso 6:16. “Okumba malach” ma ne iting’o gi jalwenj Rumi ne duong’ kendo ne geng’e chakre e gokene nyaka e chongene. Okumbano ne geng’e mondo ligengni kod tong’ kik hinye sama lweny ne dhi nyime.
13 Moko kuom ‘aserni ma kakni ka mach’ ma Satan tiyogo en wacho miriambo ni Jehova ok dewi kendo ok oheri. Ida ma jahigni 19 osebedo ka neno ni en ng’at manono. Owacho kama: “Kinde mang’eny anenoga ni Jehova ok ni machiegni koda kendo ok odwar bedo osiepna.” Ere kaka osebedo ka onyagore gi wachno? Owacho niya: “Dhi e chokruoge osejiwo yie mara ahinya. Chon nabedoga abeda e chokruok ma ok achiw paro nikech naneno ni onge ng’ato ang’ata ma ne dwa winjo gima awacho. Sani aiko chokruok maber kendo atemo chiwo paro diriyo kata didek. Timo kamano ok yot, kata kamano awinjoga maber sama asechiwo paro. Owete gi nyimine bende osebedo ka jiwa ahinya. Tinde awuok e chokruok ka ang’eyo ni Jehova ohera.”
14 Gima notimore e ngima Ida nyiso adiera moro maduong’: Okumba mar jalweny ne olos e yo ma ok nyal mede mondo obed maduong’ kata duoke obed matin, okumbawa mar yie to nyalo dok chien kata nyalo bedo motegno. Wan e ma nyaka watim yiero. (Mat. 14:31; 2 The. 1:3) To mano kaka en gima dwarore ni wager yie marwa!









^ ***w18 Mei ite 19-20 Gimomiyo ‘Wadhi Nyime Nyago Olemo Mang’eny’***
WAHERO DHANO WETEWA
10 Wach machielo maduong’ momiyo wadhi nyime gi tijwa mar lendo en ni: Wahero dhano wetewa. (Mat. 22:39) Hera ma kamano e ma chwalowa mondo wadhi nyime nano e tijwa nikech wang’eyo ni ji nyalo loko chunygi kapo ni lokruoge moko otimore e ngimagi. Ne ane gima ne otimore ne jaote Paulo gi Sila. Ka ne gin e taon mar Filipi, joma ne kwedogi ne omakogi ma obologi e jela. Ka ne ochopo chuny otieno, apoya nono piny ne oyiengni matek ma dhoudi mag jela oyawore. Jarit jela noluor ni joma ne otwe e jela noseringo, omiyo ne odwa dere. Kata kamano, Paulo nokok matek niya: “Kik ihinyri!” Jarit jelano nopenjo Paulo niya: “En ang’o ma nyaka atim mondo oresa?” Ne gidwoke kama: “Yie kuom Ruoth Yesu to ibiro resi.”​—Tich 16:25-34.
11 Wach jarit jelano otudore nade gi tijwa mar lendo? Ne ane wachni: Jarit jelano noloko chunye mokwayo ni mondo okonye mana bang’ ka piny oseyiengni. E yo machalo kamano, moko kuom joma pok ne orwakoga adiera nyalo loko chunygi ma giyie puonjore Muma mana bang’ ka giseyudo masira moro e ngimagi. Kuom ranyisi, moko kuom joma nie alworawa nyalo bedo ni olalo tich ma ne gigeno. Jomoko to chunygi nyalo nyosore nikech kend margi okethore. Jomoko bende chunygi nyalo nyosore ka ofweny ni gin gi tuwo moro marach kata samoro wedegi kata osiepegi ma ne gigeno ahinya otho. Sama gik ma kamago otimore, jomoko ma chunygi onyosore nyalo chako penjore penjo moko ma otudore gi ngima dhano ma samoro ne ok gipenj ka weche ne dhinegi maber. Ginyalo kata penjore kama, ‘Ang’o monego atim mondo oresa?’ Sama waromo kodgi, mano e kinde ma ginyalo hango winjoe wach ma miyogi geno e ngimagi.
12 Omiyo, ka wadhi nyime makore motegno gi tijwa mar lendo, wabiro tiyo maber gi thuolo moro amora ma wayudo e jiwo ji sa ma giikore mar winjowa. (Isa. 61:1) Charlotte ma osebedo ka tiyo ne Jehova gi thuolone duto kuom higni 38 wacho niya: “Piny otaro ji mang’eny e kindegi. Onego walandnegi wach maber.” Ejvor ma osebedo painia kuom higni 34 wacho kama: “Kindegi e ma chuny ji onyosoree moloyo kinde moro amora. Agombo ahinya konyogi. Ng’eyo wachno jiwa mondo alendi.” Hera ma waherogo dhano wetewa miyo watimo duto ma wanyalo mondo wadhi nyime gi tijwa mar lendo.









^ ***w18 April ite 11-12 Ti ne Jehova, Nyasaye ma Keto Ji Thuolo***
13 En tich mane ma Jehova osechikowa ni watim e kindegi? Kaka jopuonjre Yesu, wang’eyo tich ma Nyasaye osemiyowa. (Som Luka 4:18, 19.) Satan ma en nyasach pinyni osedino pach ji mang’eny e ndalowagi kotiyo gi weche din, ohala, kod loje mag pinyni. (2 Kor. 4:4) Wan gi thuolo maber mar luwo ranyisi mar Yesu e konyo ji ong’e Jehova kendo gitine nikech en Nyasaye ma keto ji thuolo. (Mat. 28:19, 20) Timo mano ok yot nikech nitie pek mang’eny. Nitie pinje moko ma ji ok dwar winjo wach maber to nitie moko ma ji ger ahinya. Penjo ma ng’ato ka ng’ato kuomwa onego openjre en niya: ‘Be anyalo tiyo gi thuolona mondo amed siro tij Pinyruoth e okang’ momedore?’
14 En gima jiwowa ahinya neno kaka owete gi nyimine mang’eny osefwenyo ni tij lendo onego otim mapiyo, to mano osemiyo giketo ngimagi obed mayot mondo gitine ne Nyasaye gi thuologi duto. (1 Kor. 9:19, 23) Moko kuomgi lendo e alwora ma gidakie ka moko to dhi lendo e alwora ma jolendo dwaroree ahinya. Kuom higni abich mokalo, kwan mar jopainia mapile osemedore mokalo 1,100,000, kendo owete gi nyimine mokalo 250,000 osechiwore mondo gilend gi thuologi duto. To mano doko yo maber mar tiyo gi thuolo ma wan go mar tiyo ne Jehova!—Zab. 110:3.









^ ***w19 Mach ite 2-3 Be Nitie Gima Dimi Kik Batisa?***
3 Par ane gueth ma wayudo sama watiyo ne Jehova. Mokwongo, wan gi geno mar yudo gik ma Adam gi Hawa nolalo, moriwo nyaka thuolo mar dak nyaka chieng’. Mar ariyo, nikech wayie kuom Yesu Kristo, Jehova weyonwa richowa kendo omiyo watiyone gi chuny maler. (Mat. 20:28; Tich 10:43) Mar adek, wabedo e riwruok mar jotich Jehova ma oyiego kendo ma ong’eyo maber, sama pod warito kinde ma ibiro ketwae thuolo chuth. (Joh. 10:14-16; Rumi 8:20, 21) Gimiwuoro en ni nitie joma oseng’eyo Jehova kaachiel gi guethgo duto, to e ma pod gidigni kawo okang’ ma Ja-Ethiopiacha nokawo. Gin pek mage ma nyalo bedo ni monogi kawo okang’ ma kamano? To ere kaka ginyalo loyo pekgo?



^ ***w19 Mach ite 4 Be Nitie Gima Dimi Kik Batisa?***
ANG’O MINYALO TIMO MONDO ILO PEKGO?
9 Adam gi Hawa ne ok odhi nyime tiyo ne Jehova nikech ne ok gitimo kinda mondo gihere matut. Kata kamano, Jehova pod noyienegi mondo gidag aming’a, ginyuol nyithindo, kendo giyier giwegi chike ma gidwaro tiyogo e pidho nyithindgi. Mapiyo nono, nonenore maler ni yiero ma Adam gi Hawa notimo ne en aena fuwo lilo. Wuodgi makayo nonego owadgi, kendo mosmos timbe mahundu nokwako oganda dhano duto, mi koro ji nochako timo mana gik ma konyogi giwegi ma ok gidewo jomamoko. (Cha. 4:8; 6:11-13) Kata kamano, Jehova noketo chenro mar reso nyithind Adam gi Hawa duto ma ne dwaro tiyone. (Joh. 6:38-40, 57, 58) Sama imedo puonjori kaka Jehova hore kod kaka ohero ji, mano biro miyo imed here. Hera ma kamano biro miyo kik itim gima Adam gi Hawa notimo, to kar mano ichiw ngimani ne Jehova.









^ ***w19 Mach ite 17-19 Kech Ji***
18 Jodong-kanyakla kende ok e ma nigi ting’ mar kecho ji. Dwarore ni waduto watim kamano. E yo mane? Tem ng’eyo pek ma joodu kod Jokristo weteni romogo. Nyis ni idewo rowere ma ni e kanyaklau, jomoti, joma tuore, kod joma wedegi kata osiepegi otho. Penjgi kaka ngima dhi kodgi. Chik iti maber sama giwuoyo kodi. Konygi mondo gine ni in bende iwinjo malit nikech chandruok ma omakogi. Chiwri konyogi e yo moro amora minyalo. Ka watimo kamano, wanyiso ni waherogi gadier.​—1 Joh. 3:18.
19 Dwarore ni waikre tiyo gi yore mopogore opogore sama watemo konyo jomamoko. Nikech ang’o? En nikech ji opogore e yo ma ginyagorego gi chandruok ma giyudo. Jomoko niga thuolo wacho gik ma chandogi; moko to dikorega. Omiyo, kata obedo ni wagombo konyo ji, onego watang’ kik wapenjgi penjo moko ma nyalo kuodo wigi kata miyo gipar ni wachayogi. (1 The. 4:11) To kata ka giyawonwa chunygi mi gipimonwa weche te, pod wanyalo neno kuonde moko ma wanie gi paro mopogore kodgi. Kata ka en kamano, gima onego wang’e en ni mano e kaka giwinjo e chunygi. Kuom mano, ber ka wachiko achika itwa maber, kar wuoyo mang’eny.​—Mat. 7:1; Jak. 1:19.









^ ***w19 Januar ite 11 Pak Jehova e Chokruok***
12 Ne ane ranyisi moko ma ni e Muma ma nyalo konyi loyo luoro. Par ane Nehemia. Ne otiyo e od ruoth moro ma nigi teko ahinya. Nehemia nokuyo nikech nowinjo ni ohinga mag Jerusalem kod rangeyene ne okethore. (Neh. 1:1-4) Par ane kaka nyaka bed ni adundone ne oguecho matek ka ne ruoth okwaye mondo onyise gimomiyo ne okuyo! Nehemia nolemo gikanyono kae to ochiwo dwoko. Ruoth nowinjo kwayone mi ruoth notimo mathoth mondo okony jotich Nyasaye. (Neh. 2:1-8) Par ane Jona bende. Ka ne Jehova oore mondo odhi onyis Jo-Nineve kum ma ne dhi yudogi, luoro nomake mi oidho yie mochomo kumoro nono. (Jona 1:1-3) Kata kamano, Jehova nokonye ma gikone ne otimo migawono. To weche ma ne owacho noreso ngima Jo-Nineve. (Jona 3:5-10) Ranyisi mar Nehemia puonjowa ni sama waluor, ber lemo ka pok wachiwo dwoko. To ranyisi mar Jona puonjowa ni Jehova oikore konyowa mondo watine kata bed ni gik ma kelonwa luoro dongo ma romo nade. Kuom adier, be nitie jo kanyakla moro amora ma nyalo miyo ng’ato luoro ma rom gi luoro ma Jo-Nineve ne miyo ji?









^ ***w18 Novemba ite 6 “Ng’iew Adiera Kendo Kik Iuse”***
11 Osiepe kod wede. Ka wayiero dak ka luwore gi puonj mag Muma, tudruok ma ni e kindwa gi osiepewa kod wedewa nyalo lokore. Nikech ang’o? Yesu nokwayo Jehova kama e wi jopuonjrene: “Pwodhgi gibed maler kokalo kuom adiera; wachni en adiera.” (Joh. 17:17) Wach motigo e ndikono ni “pwodhgi” inyalo lok bende ni “ketgi mabor gi.” Sama warwako adiera e ngimawa, iketowa mabor gi piny nikech koro piny ok chikwa. Jopiny neno ni wapogore kodgi nikech puonj ma tayowa opogore gi maggi. Wan waluwo puonj mag Muma. Kata obedo ni ok wadwa kelo ywaruok, joodwa moko kod osiepewa nyalo ringowa kata ginyalo kwedowa. Mano ok bwogwa. Yesu nowacho niya: “Wasik ng’ato nobed joode owuon.” (Mat. 10:36) Bende, nosingo ni gueth ma ng’ato yudo thoth moloyo nengo ma ng’ato chulo mondo oyud adiera.​—Som Mariko 10:28-30.









^ (Rumi 16:1-15) Aketo Fibi nyaminwa e lwetu, ma en jatich e kanyakla man Kenkrea, 2 mondo urwake kuom Ruoth e yo mowinjore gi jo maler, kendo ukonye e wach moro amora ma dodwar, nikech en owuon osekonyo ji mang’eny, moriwo an bende. 3 Mosnauru Priska gi Akula, jotich wetena kuom Kristo Yesu, 4 ma ne oikore kata mana thona, kendo aduokonegi erokamano, to ok mana an kenda, to bende kanyakla duto mag ji moa e ogendni mamoko. 5 Mosnauru bende kanyakla ma romo e odgi. Mosnauru Epaineto owadwa ma ahero, ma en nyak mokwongo mar Kristo e Asia. 6 Mosuru Maria ma osetiyonu matek. 7 Mosuru Androniko kod Junias ma gin wedena kendo jotuech wetena. Gin jo mong’ere maber e nyim joote kendo gisebedo jolup Kristo kuom kinde malach moloya. 8 Mosnauru Ampliato, owadwa ma ahero kuom Ruoth. 9 Mosuru Urbano, ma en jatich wadwa kuom Kristo, kod Stakis jal ma ahero. 10 Mosuru Apele, jal malong’o kuom Kristo. Mosuru jo ma oa e od Aristobulo. 11 Mosuru Herodian ma watna. Mosuru jo ma oa e od Narkiso, ma luwo Ruoth. 12 Mosuru Trufena kod Trufosa, ma gin mon ma tiyo matek kuom Ruoth. Mosuru Persi nyaminwa ma wahero, nimar notiyo matek kuom Ruoth. 13 Mosuru Rufus jal moyier kuom Ruoth kod min-gi ma bende en minwa. 14 Mosuru Asunkrito, gi Flegon, gi Herme, gi Patroba, gi Hermas, kod owete man kodgi. 15 Mosuru Filologo kod Julia, gi Nereas kod nyamin-gi, gi Olumpa kod jo maler duto man kodgi.



^ (Rumi 16:1-15) Aketo Fibi nyaminwa e lwetu, ma en jatich e kanyakla man Kenkrea, 2 mondo urwake kuom Ruoth e yo mowinjore gi jo maler, kendo ukonye e wach moro amora ma dodwar, nikech en owuon osekonyo ji mang’eny, moriwo an bende. 3 Mosnauru Priska gi Akula, jotich wetena kuom Kristo Yesu, 4 ma ne oikore kata mana thona, kendo aduokonegi erokamano, to ok mana an kenda, to bende kanyakla duto mag ji moa e ogendni mamoko. 5 Mosnauru bende kanyakla ma romo e odgi. Mosnauru Epaineto owadwa ma ahero, ma en nyak mokwongo mar Kristo e Asia. 6 Mosuru Maria ma osetiyonu matek. 7 Mosuru Androniko kod Junias ma gin wedena kendo jotuech wetena. Gin jo mong’ere maber e nyim joote kendo gisebedo jolup Kristo kuom kinde malach moloya. 8 Mosnauru Ampliato, owadwa ma ahero kuom Ruoth. 9 Mosuru Urbano, ma en jatich wadwa kuom Kristo, kod Stakis jal ma ahero. 10 Mosuru Apele, jal malong’o kuom Kristo. Mosuru jo ma oa e od Aristobulo. 11 Mosuru Herodian ma watna. Mosuru jo ma oa e od Narkiso, ma luwo Ruoth. 12 Mosuru Trufena kod Trufosa, ma gin mon ma tiyo matek kuom Ruoth. Mosuru Persi nyaminwa ma wahero, nimar notiyo matek kuom Ruoth. 13 Mosuru Rufus jal moyier kuom Ruoth kod min-gi ma bende en minwa. 14 Mosuru Asunkrito, gi Flegon, gi Herme, gi Patroba, gi Hermas, kod owete man kodgi. 15 Mosuru Filologo kod Julia, gi Nereas kod nyamin-gi, gi Olumpa kod jo maler duto man kodgi.






^ ***w19 Februar ite 16 Ang’o Momiyo Onego Wago Erokamano?***
8 Jaote Paulo nogeno Jokristo wetene kendo nonyiso mano e yo ma nowuoyogo kuomgi. Ne ogoyoga erokamano ne Nyasaye sama olemo ka en kende kuom miye owete gi nyiminego. Bende ka nondikonegi, nonyisoga ni nomor kodgi. E Jo-Rumi 16:1-15, Paulo noluongo Jokristo 27 gi nyingegi. Paulo nowacho achiel kachiel ni Priska gi Akwila ‘noikore kata mana thone,’ kendo ni Fibi ‘nosekonyo ji mang’eny’ moriwo nyaka Paulo owuon. Nopwoyo Jokristogo nikech kinda ma ne gin-go.
9 Paulo nong’eyo maber ni Jokristo wetene ne gin dhano morem, kata kamano, e wechene mogik ma notiekogo barua ma nondiko ne Jokristo ma Rumi, nowuoyo mana e wi kido mabeyo ma ne gin-go. Parie kaka owete gi nyiminego nobedo ma mor ka ne giwinjo ka isomo ne kanyakla barua ma Paulo nondikonegi! Nyalo bedo ni mano nomiyo osiep ma ne ni e kind Paulo gi Jokristogo omedo bedo motegno. Be inyisoga ni imor gi gik mabeyo ma jokanyaklau wacho kata timo?









^ ***w19 Februar ite 3 Dhi Nyime Makori gi Jehova!***
4 Be mano nyiso ni nyaka wabed joma onge richo kata matin e ka wamakre gi Jehova? Ooyo, wabothga e yore mathoth. To ne ane weche moko ariyo ma konyowa neno gimomiyo ok onego waluor. Mokwongo, Jehova ok ket pache mana kuom ketho matindo tindo ma watimo. Muma nyisowa niya: “A Jehova, ka da irango tim mamono, A Ruoth, ng’a ma dibedi maler e nyimi?” (Zab. 130:3) Jehova ong’eyo ni wan dhano morem, omiyo, oikore weyonwa richowa. (Zab. 86:5) Mar ariyo, Jehova ong’eyo nyalowa, omiyo, ok odwar ni watim gik ma ohingowa. (Som Zaburi 103:12-14.) Kuom mano, ere kaka wanyalo bedo joma timo gik moko e yo ma Nyasaye dwaro?
5 Hera e gima duong’ ma miyo jotich Jehova makore kode. Nyaka waher Jehova kendo wachiwrene gi chunywa duto. Ka wahero Jehova, wabiro makore kode kata sama wakalo e tembe. (1 We. 28:9; Mat. 22:37) Wane ane ranyisi mar Joneno adek ma ne wasewuoyo kuomgi e paragraf mokwongo. Ang’o momiyo gitimo yiero mowinjore? Be dibed ni nyakocha ok dwar bedo ma mor e skul, kata wuoyicha dwaro ni jaskundgi ojare, kata dichwocha dwaro lalo tich? Ooyo, ok en kamano. Kar mano, ging’eyo ni Jehova nigi chike makare ma odwaro ni ji oluw kendo giketo pachgi kuom timo gik ma more. Hera ma giherogo Jehova miyo giketo dwache bedo mokwongo sama gitimo yiero moro amora. Mano miyo gitimo gik ma nyiso ni gimakore gi Jehova.









^ ***w19 Januar ite 18-19 Ere Kaka Inyalo Rito Chunyi?***
17 Sa asaya ma waneno ber mar timo gik ma kare, yiewa medo bedo motegno. (Jak. 1:2, 3) Wawinjo maber nikech wamiyo Jehova bedo ma mor sama oluongowa ni nyithinde, to mano miyowa mijing’o mar timo gik ma more. (Nge. 27:11) Tem ka tem ma waromogo miyowa thuolo mar nyiso ni ok wati ne Jehova gi chuny ma nusnus. (Zab. 119:113) Tembego miyowa thuolo mar nyiso ayanga ni wahero Jehova gi chunywa duto kendo ni waikore luwo chikene kendo timo dwache.​—Som 1 Ruodhi 8:61.
18 Pod wabiro both e yore moko nikech wan dhano morem. To ka waboth, ber mondo wapar ranyisi mar Ruoth Hezekia. Ne oboth e yore moko. Kata kamano, noloko chunye gi yorene mi odhi nyime tiyo ne Jehova gi chunye duto. (Isa. 38:3-6; 2 We. 29:1, 2; 32:25, 26) Kuom mano, watimuru kinda mondo Satan kik rwak pache kuomwa mi oduw chunywa. Wakwa Jehova omiwa “chuny mariek,” tiende ni chuny ma winjo wachne. (1 Ru. 3:9; som Zaburi 139:23, 24.) Wanyalo siko ka wamakore gi Jehova ka warito chunywa moloyo gimoro amora monego warit.









^ ***w19 Januar ite 8 Pak Jehova e Chokruok***
GIMOMIYO WACHIWOGA PARO E CHOKRUOK
3 Jehova odhialo ng’ato ka ng’ato kuomwa gi thuolo mar pake. (Zab. 119:108) Paro ma wachiwo e chokruogewa bende en “misango mar pak,” to onge ng’ato ang’ata ma nyalo chiwo misangono e lowa. (Som Jo-Hibrania 13:15.) Be Jehova dwaro ni wachiw paro e rang’iny marom? Ooyo!



^ ***w19 Januar ite 9-10 Pak Jehova e Chokruok***
7 Sama wachiwo paro, wan wawegi wayudo konyruok. (Isa. 48:17) E yo mane? Mokwongo, sama wachano dhi chiwo paro e chokruok, waikorega e yo maber. To sama waikore maber, wamedo ng’eyo Wach Nyasaye e yo matut. To ka wang’eyo Wach Nyasaye e yo matut, wabiro tiyo gi gik ma wapuonjre, to mano konyowa. Mar ariyo, sama wachiwo paro, chokruok bedonwa mamit nikech wan bende nitie kama wasiro. Mar adek, nikech chiwo paro maber en gima dwaro kinda, yot mondo paro ma wachiwogo ogurre e pachwa kod chunywa kuom kinde malach.
8 Sama wachiwo paro, wamoro chuny Jehova. Wan gadier ni sama wachiwo paro, Jehova chiko ite kendo omor gi kinda ma watimo. (Som Malaki 3:16.) Onyiso morne kuom guedhowa.​—Mal. 3:10.
9 Mana kaka waneno, nitie gik monego ochwalwa mondo wachiw paro e chokruok. Kata kamano, pod nitie joma nyalo luor ting’o badgi kata obedo ni ne giiko paro ma ginyalo chiwo. Ka po ni gima kamano timoreni, kik chunyi nyosre. Wanon ane puonj moko ma ni e Muma, ranyisi moko, kod gik ma wanyalo timo mondo waduto wachiw paro momedore e chokruok.









^ ***w18 Desemba ite 23 Un Rowere, Jachuechu Dwaro ni Ubed Mamor***
19 Jehova nyiso rieko mang’eny e yo motayogo jotichne. Ok omiwa chike modhuro, kar mano, ohore kodwa kopuonjowa chik mar hera. Odwaro ni puonjge e mota ngimawa kendo wasin gi gik maricho. (Rumi 12:9) Twak ma Yesu nogolo e wi got nyiso mano maler nikech twagno konyowa ng’eyo gimomiyo ji timo gik maricho. (Mat. 5:27, 28) Kristo ma en Ruoth e Pinyruodh Nyasaye biro dhi nyime puonjowa e piny manyien mondo wabed gi paro ma chalo gi mare kodok korka hero gik mabeyo kendo sin gi gik maricho. (Hib. 1:9) Bende, obiro konyowa mondo wabed gi ngima maber bang’ tieko richo mar Adam. Parie kaka ngima biro chalo ka koro ok wadonj e tem mar timo gik maricho kata ok wachandre nikech bedo dhano morem. Mano biro miyo gikone wabed thuolo gadier mana kaka Jehova nosingo.
20 Mana kaka wang’eyo, onge chieng’ ma Jehova biro miyowa thuolo ma onge tong’. Pod biro dwarore ni hera ma waherogo Nyasaye kod dhano wetewa e ma ochik yo ma watiyogo gi thuolo ma wan-go. Kuom adier, Jehova kwayowa mana ni waluw ranyisine. Kata obedo ni en gi thuolo ma onge gi tong’, oyiero mondo hera e motaye sama otudore gi chuechne. (1 Joh. 4:7, 8) Omiyo, thuolo ma wabiro bedogo biro kelonwa ber mana ka itaye gi hera mar Nyasaye.









^ ***w18 Desemba ite 11 Chiw Luor ne “Gima Nyasaye Oseriwo”***
7 Chike Musa ne wacho ang’o e wi wach ketho kend chuth? Kata obedo ni Nyasaye ne ok dwar ni ng’ato otug gi kend, ne ochiwo thuolo mar ketho kend. (Som Rapar mar Chik 24:1.) Ja-Israel ne nyalo ketho kend ka po ni chiege ‘otimo tim moro ma kuodo wich.’ Chike Musa ne ok ler ni ‘tim ma kuodo wichno’ ne en tim mane. Nyaka bed ni ne en tim marach ahinya to ok mana ketho moko matindo tindo. (Rap. 23:14) Gima lit en ni e kinde Yesu, chwo ma Jo-Yahudi ne ketho kend “nikech wach moro amora.” (Mat. 19:3) Ok dwaher bedo gi paro marach ma ne gin-gono.
8 Janabi Malaki nowacho paro ma Jehova nigo e wi wach ketho kend chuth. E kindego, chwo ne nigi tim mar ketho kend chuth gi mondegi mondo giyud thuolo mar kendo mon matindo ma ne ok lam Jehova. Malaki nowacho ni Jehova ‘osin gi wach ketho kend chuth.’ (Mal. 2:14-16, NW) Mano winjore maber gi gima Wach Nyasaye nyisowa e wi kend ma nokwongo betie: “[Dichwo] nopadre gi chiege: mi ginibedi ringruok achiel.” (Cha. 2:24) Yesu noriwo pach Jehova lwedo ka nowacho kama: “Gima Nyasaye oseriwo, dhano moro amora kik opog.”​—Mat. 19:6.









^ ***w18 Agost ite 27 Ti Kanyachiel gi Jehova Pile ka Pile***
MED THUOLO MITIYONEGO JEHOVA
14 Be diher medo thuolo mitiyogo kanyachiel gi Jehova? Be inyalo chiwori mondo idhi ilend e alwora ma jolendo dwaroree ahinya? Ok ochuno ni jotich Jehova odhi olend kuonde maboyo ahinya e ka ginyis ni gichiwore; kata kamano, moko kuomgi to nigi nyalo mar dhi chiwore kuonde maboyo. Gin gi paro kaka ma janabi Isaya ne nigo. Ka ne Jehova openjo ni, “Naor ng’a, ng’a ma nodhinwa?” Isaya nodwoko ni: “An ka; ora.” (Isa. 6:8) Be igombo chiwori e yo ma kamano ka po ni chalni oyieni? Gin migepe kaka mage minyalo chiwori timo?
15 Ka ne Yesu wuoyo e wi tij yalo wach maber kendo konyo ji obed jopuonjre, nowacho niya: “Tij keyo duong’, to jotich e ma nok. Omiyo, kwauru Ruodh keyo mondo oor jotich e keyone.” (Mat. 9:37, 38) Donge inyalo dhi lendo e alwora ma jolendo dwaroree? Inyalo kata bedo painia! Ka po ni mano ok nyalreni gie sani, be inyalo konyo jalendo machielo mondo otim kamano? Owete gi nyimine mang’eny oseyudo ni yo maber mar nyiso ni gihero Nyasaye kod jowetegi en timo tij painia e alwora ma jokeyo dwaroree. Be inyalo paro yore mamoko momedore minyalo tiyoego kanyachiel gi Nyasaye? Ibiro yudo mor mogundho kitimo kamano.









^ ***w18 Novemba ite 24-25 Be Itemo Matek Mondo Pachi Ochal gi Pach Jehova?***
GIK MA WAPARO E MA CHIKO TIMBEWA
7 Kik wagal ni wanyalo paro kuom gimoro kae to orumo gi kanyo. Gik ma waparo kod gik ma watimo dhiga kanyachiel. (Mar. 7:21-23; Jak. 2:17) Mondo wawinj tiend wachno maber, wanon ane weche moko e Muma. Kuom ranyisi, buge mag Injili konyowa ng’eyo paro ma Jehova nigo e wi mwandu. Nyasaye noyiero mondo dhano adhana kendo modhier e ma opidh Wuode. (Lawi 12:8; Luka 2:24) Ka ne Maria onyuolo Yesu, “nopiele e sanduk mimiyoe dhok chiemo nikech ne onge od bworo ma ne ginyalo betie.” (Luka 2:7) Jehova ne nyalo tiyo gi yore mang’eny mondo oyier kama ber mogik mondo nyuolie Wuode, to ne ok otimo kamano. Gima ne duong’ ne Jehova en ni Yesu odong e lwet jonyuol mohero weche mag chuny.
8 Ranyisini konyowa neno paro ma Jehova nigo e wi mwandu. Nitie jonyuol moko ma nyalo jiwo ne nyathi wach manyo mwandu ma kata nyathi weyo lamo Jehova to ok gidew. Jehova to neno ni weche motudore gi lame duong’ ma ok dipim gi gimoro amora. Be iserwako pach Jehova e wachno? Timbeni nyiso ang’o?​—Som Jo-Hibrania 13:5.









^ ***w18 Septemba ite 17-18 Joma Mor Gin Joma Tiyo ne “Nyasaye Mamor”***
Ere kaka wanyalo bedo ma mor kata sama wachandore?
JONENO MAG JEHOVA gin joma mor ahinya. Ka idhi e chokruokgi mag lamo kata kamoro amora ma giyueyee, mbekni ma mit kod mor lilo e ma biro pong’o iti. Ang’o momiyo gimor kamano? En nikech ging’eyo Jehova “Nyasaye mamor,” gitiyone, kendo gitemo matek mondo giluw ranyisine. (1 Tim. 1:11; Zab. 16:11) Nikech Jehova en Nyasaye ma mor, odwaro ni wan bende wabed ma mor kendo onyisowa gik ma ka watimo to wabedo ma mor.​—Rap. 12:7; Ekl. 3:12, 13.
2 To nade in iwuon? Be imor? Be inyalo medo morni? Diksonari moro lero ni ng’at ma mor en ng’at ma nigi “chuny mokue nikech en gadier ni weche biro dhine maber, gik ma en-go sani orome, kendo doher ni odhi nyime dak maber.” Muma nyiso ni mor madier yudore mana ka ng’ato ni gadier ni Jehova guedho yorene. Kata kamano, e piny ma sani, bedo ma mor ok yotga. Nikech ang’o?
3 Nitie gik mang’eny ma nyalo mayowa mor kaka sama watwa kata osiepwa otho, sama ogol watwa e kanyakla, sama kend marwa ochomo kama okethoree, kata sama tich orumonwa. Tungni mag dak kod koko ma sa ka sa nyalo mayowa mor e udi. Mor ma wan-go nyalo dok chien bende sama jotich wetewa kata joskul wetewa jarowa, sama isandowa nikech dinwa, kata sama otuewa e jela nikech yiewa. Midekre gi parruok mathoth bende nyalo mayowa mor. Kata kamano, Yesu Kristo ma en “jal mamor kendo ma . . . jateko” ne ohoyo ji kendo ne omiyo gibedo ma mor. (1 Tim. 6:15; Mat. 11:28-30) E twak ma Yesu nogolo e wi got, nowuoyo e wi gik mopogore opogore ma nyalo miyo wabed ma mor kata obedo ni waromo gi chandruok mathoth e piny Satanni.









^ ***w18 Novemba ite 7 “Ng’iew Adiera Kendo Kik Iuse”***
15 Kueche kod timbe ma Muma ok oyiego. Achiel kuom gik ma nyalo bedo matek ahinya timo mondo wang’iew adiera en weyo kueche kod timbe ma Muma ok oyiego. Kata obedo ni jomoko nyalo yie mayot weyo kueche kod timbe ma Muma kwero, jomoko to nyalo yudo ka teknegi nikech joodgi, jotich wetegi, kod osiepegi thung’ogi mondo kik giwe. Weche nyalo bedo matek, to ahinya-ahinya ka po ni wat otho to idwa tim kuechego. (Rap. 14:1) Chir ma jomoko osenyiso mondo giwe kuechego nyalo konyowa mondo wan be watim lokruok ma dwarore. Ne ane ranyisi mar jomoko ma nodak e taon mar Efeso e kinde Jokristo mokwongo.
16 Efeso nong’ere ahinya gi timbe-juok. Joma ne timo timbe-juok kae to obedo Jokristo ne nyaka tim ang’o mondo ging’iew adiera? Muma wacho kama: “Ji mogwaro ma ne timo timbe-juok nochoko bugegi kanyachiel mi ne giwang’ogi e nyim ji duto. Kendo ne gigoyo kwan mar nengogi mi ne oyud ni ne giromo pes fedha ma mingli 50,000. Kuom mano, wach Jehova nomedo dongo kendo bedo gi teko e okang’ maduong’ ahinya.” (Tich 19:19, 20) Jokristogo nokawo okang’ mapekno kendo ne giyudo gueth modhuro.









^ ***w18 Oktoba ite 23 Bed Gadier ni Kristo Tayowa e Yo Maber***
TAYO JO NYASAYE KITEROGI KANAAN
5 Mapiyo bang’ ka Jo-Israel noseng’ado Aora Jordan, Joshua nopo korodhno gi ng’at moro but Jeriko. Ng’atno noting’o ligangla mosewuodh chuth. Nikech Joshua nokiae, Joshua nopenje kama: “In jakorwa, koso in jakor jowasikwa?” Joshua nohum ahinya ka ne ng’atno ofulorene. Kare ng’atno ne en “jaduong’ oganda [lweny] mar Jehova” kendo noikore kedo ne jo Nyasaye. (Som Joshua 5:13-15.) Kidhi nyime somo siganano, ibiro fwenyo ni kuonde moko nenore ka gima Jehova ne wuoyo gi Joshua achiel kachiel, kata kamano, Jehova notiyo gi malaikane e wuoyo kode, mana kaka nosetimo gi jotichne mamoko e kinde ma nosekalo.​—Wuok 3:2-4; Jos. 4:1, 15; 5:2, 9; Tich 7:38; Gal. 3:19.
6 Jehova nosebedo ka nyiso Joshua weche ma nonego oluw mondo gikaw taon mar Jeriko. Moko kuom gik ma nonyise ni otim ne ok nenre ka gik ma ne nyalo konyo. Kuom ranyisi, Jehova nogolo chik mondo ter chwo duto nyange, ma en gima ne dhi miyo chwogo ok nyal kedo kuom ndalo buora. Be mano gima ne onego otim sama ne weche tek kamano adier?​—Cha. 34:24, 25; Jos. 5:2, 8.
7 Ka noseter chwo duto nyange moriwo nyaka jokedo mag Israel, nyaka bed ni jokedogo ne parore kaka ne gidhi geng’o ne joodgi masira ka po ni jowasigu omonjogi. Kata kamano, apoya nono, ne giyudo ripot ni joma nodak Jeriko nolorore matek e i taondno nikech ne giluoro Jo-Israel. (Jos. 6:1) Onge kiawa ni luwo kaka Nyasaye nonyisogi kendo neno kaka weche nodhi nyamonge nomiyo gimedo bedo gi geno kuome!









^ ***w18 Septemba ite 5 “Kung’eyo Wechegi, Un Joma Mor ka Utimogi”***
9 Kuom ranyisi, ka ne Paulo odhi gi Barnaba e wuodhe mokwongo mar misonari, Jo-Likonia nochako nenogi kaka nyisechegi ma ne gilamo ma nong’ere kaka Zeu kod Hames. Be Paulo gi Barnaba notiyo gi thuolono mondo gimed yudo huma? Be ne gidhi neno mano kaka thuolo maber ahinya mar bedo ma mor bang’ yudo akwede e taonde ariyo ma ne giselendee ka pok gibiro kanyo? Be dibed ni ne giparo ni huma ma ne gidhi yudono ne dhi miyo wach maber omed landore? Ooyo! Ne gidagi ma giyiecho lepgi kendo ne gidonjo mapiyo e i ogandano ka gikok niya: “Yaye, ang’o momiyo utimo gigi? Wan bende wan mana dhano ma nigi nyawo kaka un.”​—Tich 14:8-15.



^ ***w18 Septemba ite 5 “Kung’eyo Wechegi, Un Joma Mor ka Utimogi”***
11 Wanyalo timo ang’o mondo wabolre mana kaka Paulo? Mokwongo, nyaka watem matek mondo kik wadonj e tem mar dwaro ni ji opakwa kuom gima watimo mana gi teko Jehova. Ng’ato ka ng’ato kuomwa onego openjre kama: ‘An gi paro mane kuom joma alendonegi? Mita di po ni achayo joma ogandawa ochayoga?’ Gima ber en ni Joneno mag Jehova e piny mangima osebedo ka nono alwora duto ma gilendee mondo gine ka be pod nitie joma nyalo rwako wach maber. Mondo watim mano, seche moko nyalo dwarore ni wapuonjre dhok mamoko kaachiel gi kido kod timbe mag ogendni ma ji ochayo. Joneno ma lendo ne joma kamago ok onego okawre ni gin joma lich moloyo jogo. Kar mano, onego gitem matek mondo ging’e ng’ato ka ng’ato e yo maber mondo gilendnegi e yo ma miyo wach Pinyruoth mulo chunygi.









^ ***w18 Jun ite 4 “Pinyruodha Ok En mar Pinyni”***
PARO MA YESU NE NIGO KUOM GRUBE MA POGO OGANDA
3 Thoth Jo-Yahudi ma Yesu ne lendonegi ne gombo ahinya wuok e bwo loch mar Rumi. Grup moro mar Jo-Yahudi ma ne ong’ere kaka Zealots ne siayo ji mondo ong’anj ne loch Rumi. Thoth jogo ne luwo paro moko ma ne giyudo kuom Judas ma ne Ja-Galili. Judasno ne wacho ni en mesia kendo nowuondo ji mang’eny ahinya. Josephus ma ne olony ahinya e weche Jo-Yahudi nowacho ni Judas “ne siayo ji mondo ong’anj, kendo nowacho ni joma ne miyo Jo-Rumi osuru ne gin ngoche.” Jo-Rumi notemo matek moneg Judas. (Tich 5:37) Moko kuom joma ne ni e grup mar Zealots nodonjo e timbe gero mondo gine ni giwuok e bwo loch mar Rumi.
4 Mopogore gi joma ne ni e grub Zealots, Jo-Yahudi mang’eny to ne rito Mesia ma ne dhi bedo jasiasa. Mano tiende ni ne gigeno ni Mesia ma ne dhi biro ne dhi resogi e lwet Jo-Rumi kendo keto piny Israel obed maber kaka ne en chon. (Luka 2:38; 3:15) Ji mang’eny ne paro ni Mesia ne dhi bedo gi sirkal ma mare e piny Israel. Mano ne dhi miyo Jo-Yahudi ma ne oke e pinje mamoko oduog e pinygi. Kinde moro Johana Jabatiso nopenjo Yesu niya: “Be in e Jal Mabiro, koso onego warit ng’at machielo mopogore?” (Mat. 11:2, 3) Nyaka bed ni Johana ne dwaro ng’eyo ka be ng’at machielo mopogore gi Yesu ne dhi biro mondo otim ne Jo-Yahudi gik moko duto ma ne gidwarogo. Jopuonjre ariyo ma ne owuoyo gi Yesu e yo mochomo Emau bang’ chierne bende ne nigi geno ma ok kare e wi Mesia. (Som Luka 24:21.) Ndalo machuok bang’e, joote Yesu nopenje niya: “Ruoth, be ma e kinde ma idwaro duokoe pinyruoth ne Israel?”—Tich 1:6.









^ ***w18 Agost ite 3-4 Be Ing’eyo Weche Duto Adier?***
KIK IYIE AYIEA “WECHE DUTO”
3 E kindewagi, nitie weche mang’eny ma ji nyalo ng’eyo ka gidwaro. Intanet, televison, kod gige tudruok mamoko oting’o weche mathoth ma onge giko. E-mail kod mesej mamoko ma ji oro ne osiepegi to koro thoth ma ok wachi. To nikech tinde ji ohero lando weche mag miriambo goyiem, nyaka watang’ ahinya gi gik ma wawinjo kendo wanon gigo ka pok wayie kodgi. Nitie puonj ma ni e Muma ma nyalo konyowa e weche kaka mago. Puonjno yudore e Ngeche 14:15 ma wacho kama: ‘Ng’a ma riekone tin yie ayiea weche duto; to ng’a ma jaterre mos paro maber yo ma dowuothie.’



^ ***w18 Agost ite 4 Be Ing’eyo Weche Duto Adier?***
6 Onego wabed motang’ ahinya sama wawinjo weche moko ma landore e wi Joneno mag Jehova. Ng’e ni Satan e ma chwalo joma ketho nying jotich Nyasaye. (Fwe. 12:10) Yesu nowacho ni jowasikwa ne dhi ‘wacho weche duto maricho kuomwa.’ (Mat. 5:11) Ka wakawo weche Yesugo mapek, ok wabi bwok sama wawinjo ka ji wacho weche maricho kuomwa.
7 Be dibed ni iheroga oro ne osiepeni e-mail kata mesej mamoko? Ka en kamano, sama iwinjo wach moro manyien e televison, redio, kata intanet, yot ahinya mondo wachno oili mi ichak timori ka ng’ama ondik tij fwambo gi keyo ma kowinjo awinja gimoro ni i, to okeyo ne ji. Kata kamano, sama pok ioro mesejno, penjri ane ni: ‘Be an gadier gi wach ma koro adwa keyoni? Be ang’eyo weche duto motudore gi wachni?’ Ka ok in gadier gi wachno, inyalo po kichako oro ne owete gi nyimine wach ma miriambo. Ruche mana gi sama ichichee kodeno!









^ ***w18 Agost ite 21-22 Jochiwo Gin Joma Mor***
KAKA WANYALO BEDO MA MOR
15 Yesu dwaro ni wabed ma mor kuom bedo jochiwo. Ji mang’eny bedoga ma mor sama omigi gimoro. Yesu nojiwowa kama: “Beduru jochiwo, to ji biro chiwonu. Giniol e ofuke mag lepu gik mopim maber, modin, motiel, kendo mopong’ thich ma o oko. Nikech rapim ma upimogo, mano bende e ma ibiro pimnugo.” (Luka 6:38) Nitie joma ok bi bedo ma mor gi gik ma wamiyogi, kata kamano, sama gichako nyiso ni gimor gi gigo, mano nyalo kelo ber moko. Omiyo, in chiw achiwa, bed ni ji morgo kata ooyo. Ok ing’eyo ber ma nyalo betie bang’e.
16 Joma chiwo gi chunygi duto ok gen ni joma gimiyogo biro chiwonegi gin bende. Yesu nowacho niya: “Ka iloso nyasi, gwel joma odhier, gi joma ong’ol, gi pudhe, kod muofni; kendo inibed mamor nimar gionge gima ginyalo chuligo.” (Luka 14:13, 14) Jandik Muma moro nowacho kama kitaye gi roho maler: “Ng’at ma jachiwo noyud gueth.” Kae to machielo nowacho niya: “Ng’at mamor en ng’at ma kecho jachan.” (Nge. 22:9, NW; Zab. 41:1, NW) Kuom adier, onego wabed jochiwo nikech timo mano miyo wabedo ma mor.









^ ***w18 Agost ite 7 Be Ing’eyo Weche Duto Adier?***
PUONJ MAG MUMA BIRO KONYOWA
19 Yudo weche madier kendo nonogi mi wabed gadier ni gin weche migeno ok yot e piny ma sani nikech wadak e kinde ma weche mag miriambo thoth. Weche moko bende oting’o mana adiera ma nus-nus, kendo dhano bende orem. Ang’o ma biro konyowa mondo wanon-ga weche e yo matut ka pok wang’ado paro moro amora? Nyaka wang’e puonj mag Muma kendo wati kodgi. Achiel kuom puonjgo en ni rikni chiwo dwoko ka pok wang’eyo weche te en tim fuwo kendo nyalo kelonwa wich-kuot. (Nge. 18:13) Puonj machielo en ni kik wathor yie ayiea weche duto ka pok wanonogi maber. (Nge. 14:15) To mogik, kata bed ni wasebedo e adiera kuom higni mang’eny ma romo nade, kik wagen lonywa gi riekowa kende. (Nge. 3:5, 6) Puonj mag Muma biro konyowa mondo wanon weche e yo maber ka pok wayie kodgi kata ng’ado paro moro amora.









^ ***w18 Julai ite 23 Wan mag Jehova***
WACHIWO NGIMAWA NE JEHOVA
4 Achiel kuom yore ma wanyisogo Jehova ni wamor gi thuolo ma omiyowa en chiworene gi chunywa duto. Sama itisowa e pi, wanyiso e lela ni wan mag Jehova kendo ni wayie bolorene. (Hib. 12:9) Mano e gima Yesu notimo. Sama ne itise, ne chalo ka gima onyiso Jehova ni, “A Nyasacha, amor ahinya timo gi midwaro.” (Zab. 40:7, 8) Kata obedo ni Yesu ne onyuol e oganda ma ne osechiwore ne Jehova, pod nonyiso kokalo kuom batiso ni noyie chiwore mondo otim dwach Jehova.
5 Jehova nowinjo nade ka ne obatis Yesu? Muma nyisowa kama: “Bang’ ka nosebatise, gikanyono Yesu noa e pi; to ne! polo noyawore kendo noneno roho mar Nyasaye ka biro kuome e kit akuru. Kendo ne! Dwol moro bende noa e polo ka wacho niya: ‘Ma en Wuoda ma ahero kendo ma aseyiego.’” (Mat. 3:16, 17) Kata obedo ni Yesu ne en Wuod Jehova chakre chon, Jehova pod ne mor ka noneno ka Wuodeno nyiso ayanga ni noikore tiyone e okang’ malach. Wan bende Jehova bedo ma mor kodwa sama wachiworene kendo oguedhowa.​—Zab. 149:4.









^ ***w18 Julai ite 14 Ichomo Wang’i Kuom Ng’a?***
9 Musa notimo nang’o? E kindeni bende, nochomo wang’e kuom Jehova mondo e ma onyise gima nonego otim. Kata kamano, wang’ni to Jehova ne ok onyise ni ogo lwanda gi luth. Kar mano, nonego okaw luth, ochok ji e nyim lwanda, kae to owuo gi lwanda. (Kwan 20:6-8) Kata kamano, Musa ne ok owuoyo gi lwandano. Kar mano, iye nowang’ matek ma okok kobayo ne ji wach niya: “Winjuru koro, un jo ma toku tek; wagolnu pi a e lwandani koso?” Kae to nogoyo lwandano, ok dichiel kende, to diriyo!​—Kwan 20:10, 11.



^ ***w18 Julai ite 14 Ichomo Wang’i Kuom Ng’a?***
KAKA MUSA NONG’ANYO NE JEHOVA
12 Nitie gima chielo ma ne nyalo miyo i Jehova owang’ gi Musa kod Harun. Par ane gima Musa nonyiso oganda: ‘Wagolnu pi a e lwandani koso?’ Kuom wacho ni “wagolnu,” nyalo bedo ni Musa ne wuoyo kuome owuon kod Harun. Weche ma nowachogo nonyiso maler ni ne ok ochiwo luor mowinjore ne Jehova ma e Jal ma notimo honono. Nitie weche ma ni e Zaburi ma siro paro ma kamano. Zaburino wacho ni: ‘Jo-Israel nomiyo Nyasaye mirima e sokni mag Meriba, kendo gima ne gitimono nokelo ne Musa chandruok. Ne gimiyo iye owang’, mi ochadho wach.’ (Zab. 106:32, 33, The Bible in Luo, 1976; Kwan 27:14) Bed ni en ang’o ma ne chando Musa, gima notimo ne ok omiyo Jehova duong’. Jehova nonyiso Musa gi Harun niya: “Nudagi rito chikna kuom pi Meriba.” (Kwan 20:24, Luo, 1976) Mano ne en richo maduong’ ahinya!



^ ***w18 Julai ite 15 Ichomo Wang’i Kuom Ng’a?***
13 Nikech Musa gi Harun e ma ne Jehova tiyogo e tayo ogandane, ne nyaka gichiw dwoko ne Jehova. (Luka 12:48) Kinde motelo, nitie Jo-Israel moko ma Jehova ne osetamo ni ne ok gidhi donjo Kanaan nikech ne ging’anyone. (Kwan 14:26-30, 34) Omiyo, ne en gima owinjore mondo Jehova ong’ad ne Musa bura ma chal gi ma nong’ado ne jogo nikech en be nong’anyo, to Nyasaye ok lokre. Mana kaka jogo, en be ne ok oyiene donjo e Piny ma Nosingi.









^ ***w18 Jun ite 18-19 Yie Mondo Chike Nyasaye kod Puonjge Otieg Chunyi***
12 Paulo nowacho gimomiyo Jokristo onego odew chuny jomamoko. Ne ondiko niya: “Ber mondo kik icham ring’o, kata madho divai, kata timo gimoro amora ma kelo chwanyruok ne owadu.” (Rumi 14:21) Be iikori tuonori gimoro ma inie gi ratiro kifwenyo ni gino nyalo chwanyo chuny jomamoko? Ee, mano e gima onego itim. Nitie Jokristo wetewa moko ma ne madhoga kong’o aduwa ka ne pok gipuonjore adiera, to sani koro gikedo matek mondo kik gibil kong’o kata matin. Kuom adier, onge ng’ato ang’ata kuomwa ma diher keto owadwa e tem mar dok e gima noseweyo mi kelne hinyruok maduong’! (1 Kor. 6:9, 10) Omiyo, nyalo bedo marach ahinya ka owadwa ma orwako welo e ode chuno owadwa molime mondo omadh kong’o to ok odwar.
13 Ka ne Timotheo jahigni 20 kama, ne oyie mondo otere nyange mondo kik ochwany chuny Jo-Yahudi ma ne odhi yalonegi. Jaote Paulo bende ne oikorega timo lokruoge moko mondo oyal ne ji duto. (Tich 16:3; 1 Kor. 9:19-23) Mana kaka Timotheo, be iikori timo gimoro amora ma dwarore mondo kik ichwany chuny jomamoko?









^ ***w18 Desemba ite 21 Un Rowere, Jachuechu Dwaro ni Ubed Mamor***
JEHOVA MIYI OSIEPE MABEYO MOGIK
9 Jehova ywayo ire joma gombo ng’eye mondo gibi e lamo madier. (Som Johana 6:44.) Sama ihango ng’eri gi ng’at ma ok lam Jehova, be inyalo wacho ni ing’eye maber adier? Ooyo. Samoro ing’eyo mana nyinge kod kaka ochalo gi oko. Mano opogore ahinya gi sama ihango ng’eri gi jatich Jehova wadu. Kata ka po ni ng’atno wuok e oganda machielo kata e piny machielo, kata owacho mana dhok mane, gik miseng’eyo kuome thoth to in bende ong’eyo gik mathoth kuomi!
10 Kuom ranyisi, piyo-piyo ibiro fwenyo ni uwacho dhok achiel, tiende ni “dhok maler” mar adiera. (Zef. 3:9) Nikech mano, ung’eyo gik ma uduto uyiego e wi Nyasaye, timbe modwaro ni wabedgo, kod geno mar kinde mabiro, to mago mana matin. E wi mano, mago e gik madongo ma ng’ato onego ong’e sama ong’ere gi ng’ato, ma gin e gik ma miyo inyalo geno ng’atno. To mago bende e gik ma miyo osiep bedo maber kendo ma siko.









^ ***w18 Oktoba ite 24-25 Bed Gadier ni Kristo Tayowa e Yo Maber***
KAKA KRISTO NOTAYO JOLUPNE E KINDE JOKRISTO MOKWONGO
10 Gimoro higni 13 bang’ ka Kornelio nosebedo Jakristo, Jo-Yahudi moko pod nokaso jopuonjre gi wach nyange. (Tich 15:1, 2) Ka ne ywaruok obetie Antiokia, ne otim chenro mondo Paulo oter wachno ir bura matayo ma ne ni Jerusalem. To chutho-chutho, ng’a ma notimo chenrono? Paulo nowacho kama: “Ne aidho kuno nikech fweny moro ma nobirona.” Mano nyiso maler ni Kristo e ma notayo weche mondo oter wachno ir bura matayo.​—Gal. 2:1-3.
11 Kristo notayo burano mi ong’ad ni ne onge tiende mondo oter Jokristo ma ok Jo-Yahudi nyange. (Tich 15:19, 20) Kata kamano, higni mang’eny bang’e, Jokristo mang’eny ma Jo-Yahudi pod ne tero nyithindgi nyange. Ka ne jodongo ma ne ni Jerusalem owinjo kaka nikuodho Paulo ni ok noluw Chike Musa e wach nyange, ne ginyise mondo otim gimoro ma nyalo kawowa gi wuoro. (Tich 21:20-26) Ne ginyise ni odhi gi chwo ang’wen e hekalu kendo gipwodhre kanyo, mondo ji one ni Paulo ‘bende ne rito Chik.’ Paulo ne nyalo yiero tamore dhi kowacho ni Jokristo ma Jo-Yahudigo e ma nonego orie, nikech pod ne ok giwinj adiera ma nosepuonjgi e wach nyange. Kata kamano, Paulo nong’eyo ni jodongogo ne dwaro ni otim kamano mondo kue gi winjruok obed e kind Jokristo, omiyo, notimo kaka ne ginyise. Samoro wanyalo penjore ni, ‘Ang’o momiyo Yesu noweyo mondo wach tero ji nyange okel ywaruok kuom kinde malach kata obedo ni thone nosetieko Chike Musa?’​—Kol. 2:13, 14.
12 Nitie joma nyalo kawo kinde malach ka pok girwako yo manyien molergo puonj moro. Jokristo ma Jo-Yahudi ne dwaro thuolo malach mondo e ka gilok pachgi. (Joh. 16:12) Moko kuomgi noyudo ka teknegi yie ni nyange koro ne ok nyis ni ng’ato nigi winjruok gi Nyasaye. (Cha. 17:9-12) Moko bende noluoro sand, e momiyo ne ok gidwar timo gik moko e yo mopogore gi Jo-Yahudi ma ne pok orwako yie. (Gal. 6:12) Mosmos, Kristo nomedo konyogi kokalo kuom barupe ma Paulo ne ndikonegi.​—Rumi 2:28, 29; Gal. 3:23-25.









^ ***w18 Jun ite 6-7 “Pinyruodha Ok En mar Pinyni”***
13 Kinde mang’eny ka osenywand din gi siasa, tulo nyaka bedie. Yesu nonyiso jopuonjrene ni nyaka gitem matek mondo kik giriw weche siasa lwedo. Mano e momiyo jodong jodolo gi Jo-Farisai ne dwaro ni oneg Yesu. Ne ginene kaka ng’ama ne dwaro mayogi telo. Ne giwacho e kindgi niya: “Ka waweye kamae, to ji duto biro keto yie kuome, kendo Jo-Rumi nobi mi ginikaw karwa kod ogandawa.” (Joh. 11:48) Omiyo, Kayafa jadolo maduong’ e ma ne otelo ne joma ne chano nek Yesu.—Joh. 11:49-53; 18:14.



^ ***w18 Jun ite 7 “Pinyruodha Ok En mar Pinyni”***
14 Kayafa nooro jolweny mondo odhi omak Yesu gotieno. Yesu noseng’eyo motelo tim marach ma jogo ne dwaro timo, omiyo, sama ne ochamo chiemo modhiambo mogik gi jootene, nonyisogi mondo gimanre gi ligangla. Ligangla ariyo noromo miyogi puonj moro maduong’ ahinya. (Luka 22:36-38) Bang’e gotienono, Petro nochadho it achiel kuom joma nobiro mako Yesu. Gima ne chando chuny Petro ahinya en ni jogo ne mako Yesu gotieno, ma en gima chik nodagi. (Joh. 18:10) To Yesu nonyiso Petro niya: “Duok liganglani kare, nimar jogo duto ma tiyo gi ligangla notho tho ligangla.” (Mat. 26:52, 53) Puonj maduong’no ne owinjore gi gima Yesu nosewacho kolamonegi gotienono ni kik gibed mag piny. (Som Johana 17:16.) Nyasaye kende e ma nyalo tieko gik ma ok kare.



^ ***w18 Jun ite 7 “Pinyruodha Ok En mar Pinyni”***
16 To mago doko lokruoge madongo! Muma pimo oganda dhano gi nam motugore kendo ma onge gi kue. (Isa. 17:12; 57:20, 21; Fwe. 13:1) Sama weche siasa pogo ji kendo kelo lweny gi tulo ma sa ka sa, wan wasiko ka wan gi kue kod winjruok e kindwa. Sama Jehova rango pinyni kendo oneno kaka ogendni medo mana pogore, nyaka bed ni omor matek koneno kaka jotichne to nigi kue e kindgi.—Som Zefania 3:17.









^ ***w18 Mei ite 26 Ng’e Jasiki***
14 Mopogore gi tiyo gi obadho, Satan temo bwogowa mondo wawe makore gi Jehova. Kuom ranyisi, onyalo tiyo gi sirkande mondo ogo tijwa mar lendo marfuk. Kata, onyalo chwalo joma watiyogo, kata ma wasomogo mondo ojarwa nikech watemo dak ka luwore gi chike makare mag Muma. (1 Pet. 4:4) Bende, onyalo tiyo gi joodwa ma samoro paro ni konyowa mondo onyos chunywa kik wadhi e chokruoge. (Mat. 10:36) Wanyalo timo nang’o? Mokwongo, nyaka waikre ne sand machalo kamano nikech wang’eyo ni Satan kedo kodwa. (Fwe. 2:10; 12:17) Onego wang’e ni gigo duto timorenwa nikech Satan nowacho ni wanyalo mana lamo Jehova seche ma weche beyo. Satan temo wacho ni ka piny obedonwa madiny to wabiro weyo lamo Nyasaye. (Ayub 1:9-11; 2:4, 5) To mogik, nyaka wagen kuom Jehova mondo wayud teko mar nano. Par ni Jehova ok bi jwang’owa ngang’.​—Hib. 13:5.









^ ***w18 Mei ite 16 Jehova Ohero Joma ‘Nyago Olemo Ka Ginano’***
“KIK IGENG’ LUETI”
16 Kata kapo ni nyalo nenore ni wach Pinyruoth ma walando ok chop e chuny ji, ok onego wapar ni tij chuoyo kodhi ma watimo en kayiem nono. (Som Eklesiastes 11:6.) Gima ber en ji mang’eny ok dwarga winjowa kata kamano, girangowaga. Gineno kaka warwakore maler, timbewa beyo kendo wahero bwonjo gi ji. Bang’ kinde, timbewa mabeyo nyalo konyo jomoko mondo one ni paro maricho ma gin-go kuomwa ok gin adier. Sergio gi Olinda, ma ne osewuo kuomgi ne oneno gima kamano.
17 Sergio wacho niya: “Nikech tuoche, nitie kinde ma ne wabudho ka ok wadhi e taon kama ne walendega. Ka ne wachako dhi, joma ne kalowaga nopenjowa ni, ‘Ang’o ma ne otimore? Uselalnwa ahinya.’” Olinda medo wacho kama ka bwonjo: “Derepe mag bas ne fwayonwaga kendo moko ne kokga matek ka ginyisowa niya, ‘Utiyo tich maber!’ Ne gikwayowaga gasede.” Gima nokawogi gi wuoro en ni ng’at moro nobiro e troli ma okelonegi mafua kae to ogoyonegi erokamano kuom tich maber ma gitimo.
18 Ka ok ‘wageng’o lwetwa’ sama wachuoyo kodhi mag Pinyruoth, wabedo gi migawo makende mar ‘chiwo neno ne ogendni duto.’ (Mat. 24:14) To moloyo mago duto, wabedo mamor kuom ng’eyo ni Jehova oyie kodwa nikech ohero jogo duto ma ‘nyago olemo ka ginano’!









^ ***w18 April ite 15-16 Luw Ranyisi mar Jehova, Nyasaye ma Jiwo Ji***
Ere kaka joote nojiwo Jokristo wetegi?
JEHOVA osebedo ka nyiso ni en Nyasaye ma jiwo ji chakre dhano donj e richo. Mana mapiyo bang’ ka ne Adam gi Hawa oseng’anyo e puodho mar Eden, notimo gima ne dhi miyo nyithind Adam obed gi geno kod chir. Ng’eyo tiend weche ma nokor e Chakruok 3:15 ne dhi miyo dhano obed gi geno ni gikone ne idhi keth “thuol machon” ma en Satan kendo Jachien kaachiel gi tijene duto.—Fwe. 12:9; 1 Joh. 3:8.
JEHOVA NOJIWO JOTICHNE MACHON
2 Jatich Jehova miluongo ni Noa nodak e kind joma ne ok oluoro Nyasaye kendo joma ne lamo Jehova e kindeno ne en mana Noa gi joode kende. Nikech timbe mag mahundu kod terruok nopong’o piny, mano ne nyalo nyoso chuny Noa. (Cha. 6:4, 5, 11; Juda 6) Kata kamano, Jehova nonyise wach moro ma nomiye chir mar dhi nyime nano ‘kowuotho gi Nyasaye.’ (Cha. 6:9) Jehova nonyiso Noa ni nodwaro ketho piny marachno kod gima ne nyaka otim mondo otony gi joode. (Cha. 6:13-18) Jehova nojiwo Noa gadier!









^ ***w18 April ite 23 Wajiwreuru Moloyo Kaka Giko Medo Sudo Machiegni***
KAKA WADUTO WANYALO JIWO JOMOKO
16 Nyalo bedo gima rach paro ni ok wanyal jiwo jomamoko nikech ok wan joma wuoyo ahinya. Ok ochuno ni nyaka itim gimoro malich ahinya e ka ijiw ng’ato, samoro gima dwarore en mana bwonjo kode sama imose. Ka dipo ni ok obwonjo kodi, mano nyalo nyiso ni nitie chandruok moro, kendo chiko iti mos sama owuoyo kodi nyalo jiwe ndi.—Jak. 1:19.



^ ***w18 April ite 24 Wajiwreuru Moloyo Kaka Giko Medo Sudo Machiegni***
18 Gima notimore ne Marthe kod Henri nyiso ni waduto wanyalo jiwo owadwa kata nyaminwa moro ma dwarore ni ojiw. Ruoth Solomon nowacho niya: “Wach mohul e ndalo mowinjore, ber ahinya. Gi moromo wang’ dhano omiyo chuny mor; kendo weche mabeyo mokow omiyo choke bedo motegno.” (Nge. 15:23, 30) E wi mano, somo sula ma yudore e Ohinga mar Jarito kata e websaitwa nyalo jiwo ng’at ma chunye onyosore. Paulo nowacho ni wero wende mag Pinyruoth gi jomamoko bende nyalo jiwowa. Nondiko niya: “Sikuru ka upuonjoru e kindu kendo ka ujiworu gi zaburi gi wende pak ne Nyasaye kod wende mag lemo miwero gi erokamano, ka uwer ne Jehova gi chunyu duto.”—Kol. 3:16; Tich 16:25.
19 Biro dwarore ni wamed jiwore e kindwa sama waneno ka odiechieng Jehova “medo sudo machiegni.” (Hib. 10:25) Mana kaka Paulo nonyiso Jokristo ma ndalone, wan bende onego ‘wadhi nyime jiwore e kindwa kendo gerore ng’ato gi ng’ato mana kaka adier sani watimo.’—1 The. 5:11.









^ ***w19 Mach ite 20 Kech Joma Ilendonegi***
ACHIEL kuom kido mabeyo ahinya ma Yesu ne nigo en nyalo mar ng’eyo chandruoge ma dhano morem yudo. Ka ne en e piny ka, ne obedoga ‘ma mor kanyachiel gi joma mor’ kendo ‘noywakga kanyachiel gi joma ywak.’ (Rumi 12:15) Kuom ranyisi, ka ne jopuonjrene 70 oduogo ka mor bang’ yudo nyak e tij lendo, nobedo ma mor sidang’. (Luka 10:17-21) To komachielo, ka ne oneno kaka wede Lazaro ne winjo malit ahinya ka ne Lazaro otho, “nowinjo malit mi chunye nochandore.”​—Joh. 11:33.
2 Kata obedo ni Yesu ne ok onyuol e richo, pod nong’won kendo nokecho dhano morem. Ang’o momiyo notimo kamano? Mokwongo tik-tik, mana kaka ne waneno e sula mokalo, Yesu nohero dhano. (Nge. 8:31) Herano e ma nochwale mondo ong’e e yo matut kaka dhano paro. Jaote Johana nowacho kama: “Nong’eyo gima ni ei dhano.” (Joh. 2:25) Yesu ne kecho ji ahinya. Ji ne fwenyo kaka oherogi, to mano ne miyo girwako wach Pinyruoth. Wan bende ka wahero ji e yo ma kamano kendo wakechogi, mano biro miyo wamed konyo ji mang’eny e tij lendo.​—2 Tim. 4:5.









^ ***w19 Februar ite 4-5 Dhi Nyime Makori gi Jehova!***
7 Ayub nodak e ndalo ma Jo-Israel ne ni e piny Misri. Makruokne gi Jehova ne en gima kende. Ne en ng’at morem mana kaka wan. En bende nobothga. Kata kamano, Jehova nohero Ayub nikech Ayub nomakore kode. Nyalo bedo ni Satan nosechako thiano ne Jehova chon ni onge dhano moro amora ma ne nyalo makore kode. Omiyo, Jehova nonyiso Satan ni Ayub to ne nyalo timo kamano. Weche ma noluwo nonyiso ni Satan en jamiriambo. Satan nonyiso Jehova ni ka Ayub ne nyalo yudo tembe, ne odhi weyo makore kode. Jehova nong’eyo ni Ayub ne ok nyal weye, omiyo, noyie mondo Satan oteme.​—Som Ayub 1:8-11.
8 Satan rach malich kendo en janek. Ne oketho mwandu Ayub duto, ne onego jotichne, kendo ne oketho nying maber ma Ayub ne nigo e gweng’. E wi mano, nodonjo nyaka e od Ayub monego nyithinde te. Gikone, nogoyo Ayub gi buche chakre wiye nyaka e i tiende. Gik ma notimorego nochando chi Ayub kendo ne okelone kuyo mang’eny mochopo kama nonyiso Ayub ni Ayub oyany Nyasaye mondo otho. Ayub nogombo mana tho, kata kamano, nodhi nyime makore gi Jehova. Kae to Satan notiyo gi yo machielo mar monje. Notiyo gi chwo moko adek ma ne luongore ni osiepe Ayub. Ne gidhi limo Ayub kuom ndalo mogwaro. To e kindeno te ne ok gihoye. Kar mano, ne gidhawone kendo ne gijare. Ne giwacho ni Nyasaye e ma nokelo ne Ayub chandruok kendo ni Nyasaye ne ok dew yo ma nomakore kode. Bende, ne giwacho ni Ayub ne en ng’at marach ahinya kendo ni masiche ma noyudogo ne owinjore kode!​—Ayub 1:13-22; 2:7-11; 15:4, 5; 22:3-6; 25:4-6.









^ ***w19 Mach ite 5-6 Be Nitie Gima Dimi Kik Batisa?***
12 Bed gi luoro mowinjore. Nitierega luoro maber. Kuom ranyisi, onego waluor timo gik ma nyalo chwanyo Jehova. (Zab. 111:10) Ka di ne Adam gi Hawa bed gi luoro ma kamano, di ne ok ging’anyo ne Jehova. Bang’ ng’anyo, wengegi noyepo, tiende ni, ne gifwenyo ni koro ne gin joricho. Nyithindgi bende koro nodonjo e kuong’ mar richo kod tho. Nikech Adam gi Hawa koro nong’eyo maler ni ne ok giler e wang’ Jehova, wigi nokuot gi duggi mi gibasore gi oboke.​—Cha. 3:7, 21.
13 Kata obedo ni onego waluor chwanyo Jehova, ok onego waluor tho ahinya. Jehova oseyawonwa yo mar yudo ngima mochwere. Ka po ni watimo richo to waloko chunywa gadier, Jehova biro weyonwa richowa. Obiro timonwa mano nikech yie ma wan-go kuom misango ma Wuode nochiwo. Achiel kuom yore madongo ma wanyisogo ni wan gi yie en chiwo ne Jehova ngimawa mi batiswa.​—Som 1 Petro 3:21.









^ ***w19 Februar ite 17 Ang’o Momiyo Onego Wago Erokamano?***
12 Nitie gik mang’eny ma nonego ochwal Jo-Israel mondo ogo erokamano. Jehova nogologi e tuech bang’ goyo Jo-Misri gi Masiche Apar. Kae to noresogi e masira ka nonego jolweny mag Misri e Nam Makwar. Jo-Israel ne mor sidang’ mi ne gigoyo ne Jehova erokamano ka giwerone wende mag pak. To be ne gidhi nyime gi chunyno?
13 Ka ne Jo-Israel ochako romo gi pek moko, wigi nowil mapiyo gi gik mabeyo ma Jehova notimonegi. Ne gichako nyiso ni ne gionge gi chuny mar goyo erokamano. (Zab. 106:7) E yo mane? “Oganda duto mar nyithind Israel nong’ur kuom Musa kendo kuom Harun” to chutho-chutho ne ging’ur ne Jehova. (Wuok 16:2, 8) Jehova ne ok mor gi chuny marach ma joge ne nigo. Mano nomiyo owacho ni ogandano duto ne dhi tho e thim, mak mana Joshua kod Kaleb. (Kwan 14:22-24; 26:65) Wane ane kaka wanyalo tang’ mondo kik waluw ranyisi marichogo, to kar mano waluw ranyisi mabeyo.









^ ***w19 Januar ite 21-22 Nyasi Mayot ma Puonjowa Gik Mathoth e Wi Ruodhwa ma Locho e Polo***
5 Yesu nobolore ahinya e gik moko duto ma notimo kod ma nowacho. Mano e momiyo nonyiso bolruok maduong’ ahinya e otienone mogik e piny ka. (Mat. 11:29) Nong’eyo ni nochiegni chiwo misango maduong’ mogik, kendo ni Jehova ne dhi chiere mi bang’e obed ruoth e polo. To e ma pod ne ok olichore kodwaro ni ji opar thone ka gitimo nyasi mogajore gi gik mathoth. Kar mano, nonyiso jopuonjrene ni gitim Rapar mar thone higa ka higa kokalo kuom nyasi mayot. (Joh. 13:15; 1 Kor. 11:23-25) Mano nyiso ni Yesu ne ok en ng’at ma ng’awore. Wamor ahinya ni achiel kuom kido madongo ma Ruodhwa ma ni e polo nigo en bolruok.​—Som Jo-Filipi 2:5-8.
6 Ere kaka wanyalo bedo joma obolore kaka Yesu? En kuom keto dwach jomamoko e ma obed motelo. (Fil. 2:3, 4) Wadog ane kendo e otieno mogik ma Yesu ni e piny ka. Kata obedo ni Yesu nong’eyo ni nochiegni tho tho malit, nodewo ahinya jootene ma ne chiegni bedo gi kuyo mathoth nikech thone. Nikech mano, nobedo kodgi e otienono kopuonjogi, kojiwogi, kendo kohoyo chunygi. (Joh. 14:25-31) Nikech Yesu nobolore, nodich gi gik ma ne konyo jomamoko, to ok mana en owuon kende. To mano doko ranyisi ma jaber ma noketonwa!









^ ***w19 Januar ite 8 Pak Jehova e Chokruok***
GIMOMIYO WACHIWOGA PARO E CHOKRUOK
3 Jehova odhialo ng’ato ka ng’ato kuomwa gi thuolo mar pake. (Zab. 119:108) Paro ma wachiwo e chokruogewa bende en “misango mar pak,” to onge ng’ato ang’ata ma nyalo chiwo misangono e lowa. (Som Jo-Hibrania 13:15.) Be Jehova dwaro ni wachiw paro e rang’iny marom? Ooyo!



^ ***w19 Januar ite 10-11 Pak Jehova e Chokruok***
KAKA WANYALO LOYO LUORO
10 Be iwinjoga ka adundoni guecho matek sa asaya ma idwa ting’o badi mondo ichiw paro e chokruok? Ka en kamano, ng’e ni ok in kendi. Thothwa bedoga gi luoro moko sama wadwaro chiwo paro. Ka pok ing’eyo kaka inyalo loyo luorono, dwarore ni ikwong ing’e gima kele. Dibed ni iluor ni wiyi biro wil gi gima idwa wacho, kata iluor ni inyalo wacho gima ok owinjore? Dibed ni chunyi chandore ni ok ibi chiwo dwoko maber kaka jomoko? Parie ni bedo gi luoro ma kamago nyiso ni in Jakristo maber! Nikech ang’o? En nikech luorogo nyiso ni in ng’ama obolore kendo ma neno ni jomamoko oloye gi ber. Mano kido ma Jehova morgo. (Zab. 138:6; Fil. 2:3) Kata kamano, Jehova dwaro ni ipake kendo ijiw owete gi nyimine e chokruok. (1 The. 5:11) Oheri kendo obiro miyi chir ma dwarore.
11 Ne ane puonj moko ma ni e Muma. Muma wacho ni waduto wachwanyorega e yo ma wawuoyogo. (Jak. 3:2) Bende, Jehova kaachiel gi Jokristo wetewa ong’eyo ni wan dhano adhana ma nyalo both. (Zab. 103:12-14) To gin e jowa kendo giherowa. (Mar. 10:29, 30; Joh. 13:35) Ging’eyo ni seche moko paro ma wachiwo ok nyal wuok e yo mong’ith ahinya.









^ ***w18 Desemba ite 25 Un Rowere, Unyalo Bedo gi Ngima Maber***
WINJ JEHOVA MONDO WECHE ODHINI MABER
3 Ranyisi mar Tony konyowa neno ni Jehova oherou ahinya un rowere. Odwaro ni ubed gi ngima maber gadier. Mano e momiyo onyisou niya: “Par . . . Jachwechni ka podi in rawera.” (Ekl. 12:1) Timo mano ok yot e piny ma sani. Kata kamano, en gima nyalore. Kokalo kuom kony ma Nyasaye chiwo, weche nyalo dhini maber e ngimani te, ok mana ka in rawera kende. Mondo wane kaka mano nyalore, we wanon ane puonj moko ma wanyalo yudo kuom kaka Jo-Israel ne okawo Piny ma Nosingi, to kod yo ma Daudi nokedogo gi Goliath.
4 Ka ne Jo-Israel osechopo machiegni gi Piny ma Nosingi, Nyasaye ne ok onyisogi ni gichak tiegore kaka ne gidhi kedo e lweny. (Rap. 28:1, 2) Ne onyisogi ni gima duong’ ma nonego gitim ne en mana luwo chikene kendo keto genogi kuome. (Jos. 1:7-9) E wang’ dhano, paro ma kamano ne en paro manono! Kata kamano, mano e ma ne en paro maberie mogik nimar Jehova nokonyo joge ma giloyo Jo-Kanaan. (Jos. 24:11-13) Mondo ng’ato owinj Jehova, nyaka obed gi yie, to bedo gi yie ma kamano miyo weche dhine maber kinde duto. Mano en adiera ma ok lokre nimar timo kamano pod konyowa nyaka e ndalogi.









^ ***w18 Novemba ite 9-10 ‘Nawuoth e Adierani’***
5 Gima lit en ni e kindegi bende, nitie joma oseweyo adiera. Jomoko nochwanyore nikech ne olok yo milerogo puonj moro e Muma, kata ne gichwanyore nikech gima owadwa moro ma nigi migepe makende nowacho kata notimo. Moko to nochwanyore nikech nomigi siem mowuok e Muma kata nikech ne gichwanyore gi Jakristo wadgi moro. Moko bende noweyo adiera nikech ne giriwo lwedo joma nong’anyo moweyo adiera kod joma kwedo puonj magwa. Nikech mano, ne gichako ‘sudo mabor’ gi Jehova kod kanyaklane mana goyiem. (Hib. 3:12-14) Ne nyalo bedo maber ahinya ka dine gidhi nyime makore motegno gi adiera kendo bedo gi yie kuom Yesu mana kaka jaote Petro notimo. Ka ne Yesu openjo jootene ka po ni gin bende ne gidwa weye, Petro nodwoko mapiyo niya: “Ruoth, en ng’a ma dwadhi ire? In gi weche mag ngima ma nyaka chieng’.”​—Joh. 6:67-69.
6 Nitie joma oseweyo adiera mosmos, ma samoro kata gin giwegi ne ok ging’eyo ni ne gisechako weyo adiera. Joma kamago inyalo pim gi yie ma apaka golo e dho wath mosmos mi gikone odhi mabor. Muma luongo lokruok ma timore mosmosno ni ‘bayo yo.’ (Hib. 2:1) Ng’at ma bayo yo opogore ahinya gi ng’at ma weyo adiera goyiem. Ng’at ma bayo yo timo gik ma miyo winjruokne gi Jehova dok chien mosmos ma gikone okethre chuth. Wanyalo timo ang’o mondo gima kamano kik yudwa?









^ ***w18 Agost ite 27 Ti Kanyachiel gi Jehova Pile ka Pile***
16 Be diher chiwori tiyo e Bethel kata e konyo tij gero ute mag lamo, kata mana kuom kinde? Riwruok mar oganda Jehova pod dwaro joma oikore tiyo ne Jehova kamoro amora ma omigie migawo, kendo moikore timo migawo moro amora momigi. Samoro nyalo dwarore ni gikony e timo tich moro sie ma dwarore kamoro kata ka po ni gionge gi lony e tijno. Jehova mor ahinya gi joma chiwore mondo gikony e timo tije ma dwarore ni otim.—Zab. 110:3.
17 Be dibed ni igombo yudo tiegruok momedore mondo imed lony e migawo ma Jehova omiyi? Ka en kamano, to kare inyalo yudo thuolo mar dhi e Skul mar Joland-Injili mar Pinyruoth. Skundno itiegoe owete gi nyimine ma tiyo ne Nyasaye kuom thuologi duto mondo gimed lony e migepegi. Joma kwayo mondo gidhi e skundno onego oikre timo migawo moro amora minyalo migi bang’ skul. Be diher timo kinda mondo iyud migepe momedore kokalo kuom dhi e skundno?—1 Kor. 9:23.
18 Nikech wan jo Jehova, wan jochiwo ahinya. Mano miyo wabedo gi kido kaka ber, ng’wono, kod hera. Kidogo miyo wakecho jomamoko, to mano miyo wabedo gi mor kod kue. (Gal. 5:22, 23) Kuom mano, bed ni kit ngimani chalo nade, bed gadier ni inyalo bedo ma mor kibedo jachiwo kaka Jehova kendo kitiyo kanyachiel kode pile ka pile!—Nge. 3:9, 10.









^ ***w18 Desemba ite 11-12 Chiw Luor ne “Gima Nyasaye Oseriwo”***
8 Janabi Malaki nowacho paro ma Jehova nigo e wi wach ketho kend chuth. E kindego, chwo ne nigi tim mar ketho kend chuth gi mondegi mondo giyud thuolo mar kendo mon matindo ma ne ok lam Jehova. Malaki nowacho ni Jehova ‘osin gi wach ketho kend chuth.’ (Mal. 2:14-16, NW) Mano winjore maber gi gima Wach Nyasaye nyisowa e wi kend ma nokwongo betie: “[Dichwo] nopadre gi chiege: mi ginibedi ringruok achiel.” (Cha. 2:24) Yesu noriwo pach Jehova lwedo ka nowacho kama: “Gima Nyasaye oseriwo, dhano moro amora kik opog.”​—Mat. 19:6.
GIMORO ACHIEL KENDE MA NYALO MIYO KETH KEND CHUTH
9 Ng’ato nyalo penjore kama: ‘Be nitie gima nyalo miyo Jakristo oketh kendne chuth ma okendre gi ng’at machielo?’ Yesu nowacho paro ma ne en-go e wi ketho kend chuth ka noluwo niya: “Ng’ato ang’ata ma ketho kend gi chiege chuth, mi okendo machielo, ochodo, kendo otimone richo, to kapo ni bang’ ketho kend chuth gi chwore, dhako okendore gi ng’at machielo, dhakono ochodo.” (Mar. 10:11, 12; Luka 16:18) Nenore maler ni Yesu nomiyo kend luor kendo nodwaro ni jomamoko bende otim kamano. Ng’at ma ketho kend gi jaode mana nikech weche moko matindo tindo kae to okendore gi ng’at machielo, ochodo. En kamano nikech ketho aketha kend ma onge gimomiyo ok nyis ni kendno koro orumo. E wang’ Nyasaye, ji ariyogo pod gin “ringruok achiel.” E wi mano, Yesu nowacho ni ng’at ma ketho kend chuth gi chiege to chiegeno ok oterore nyalo miyo chiege odonj e chode. E yo mane? E kindeno, dhako ma chwore noweyo chuth e yo ma kamano ne nyalo neno ni ber ka okende kendo, mondo oyud ng’ama konye e weche mag yuto. Kend ma kamano ne en aena terruok.









^ ***w18 Novemba ite 15-16 Gen Jehova Mondo Ibed Mangima!***
RIT JEHOVA
11 Som Habakkuk 2:1. Mbaka ma ne Habakuk ogoyo gi Jehova ne omiyo Habakuk obedo gi chuny mokue. Omiyo, ne ong’ado ni ne odhi hore korito mondo Jehova okaw okang’. Mae ok en gima nobukorego abuka e sechego kae to orumo gi kanyo. Bang’ kinde, nonwoyo yiero ma nosetimo mar hore korito Jehova. Nowacho niya: “Ahora mos, karito chieng’ . . . masira.” (Hab. 3:16, The Bible in Luo, 1976) Jotich Jehova mamoko bende nohore ka ne girito mondo Jehova okaw okang’, kendo ranyisi ma ne giketo jiwowa mondo wan bende kik waol gi rito Jehova.​—Mika 7:7; Jak. 5:7, 8.
12 Gima Habakuk nong’ado ni nodhi timo puonjowa ang’o? Mokwongo, ok onego waol gi nyiso Jehova gik ma chandowa kata bed ni waromo gi tembe ma chalo nade. Mar ariyo, onego wawinj gik ma Jehova nyisowa kokalo kuom Wachne kod riwruok mar ogandane. Mar adek, onego wahore ka warito Jehova ka wan gadier chuth ni obiro tieko lit ma wan-go e kinde mowinjore. Ka wadhi nyime nyiso Jehova gik ma ni e chunywa ma iye kendo dhi nyime winje ka wahore mana kaka Habakuk notimo, wabiro bedo gi chuny mokue, to mano biro konyowa nano. Geno ma wan-go biro miyo wamed hore, to horuok biro miyo wasik ka wamor kata mana sama masiche olworowa. Bedo gi geno miyo wabedo gadier chuth ni Wuonwa ma ni e polo biro kawo okang’ e sa mowinjore.​—Rumi 12:12.









^ ***w18 Novemba ite 25 Be Itemo Matek Mondo Pachi Ochal gi Pach Jehova?***
9 Ranyisi machielo en kaka Jehova neno tim mar chwanyo jomamoko. Yesu nowacho kama: “Ng’ato ang’ata ma chwanyo achiel kuom joma tindo ma nyiso yiegi, dibed maber moloyo ka otue e ng’ute kidi mar pong’, kaka mirundo gi punda, mondo onyumego e nam.” (Mar. 9:42) Mago weche mapek ahinya! To nikech Yesu nigi kido ma chal gi mag Jehova, wan gadier ni Jehova bende ok mor kata matin gi ng’ato ang’ata ma timo atima gik moko ma ok odewo ni timbene chwanyo jomamoko.​—Joh. 14:9.
10 Be wan gi paro ma chal gi mar Jehova gi Yesu e wachno? Be waserwako parono? Timbewa nyiso ang’o? Kuom ranyisi, samoro nitie kit rwakruok kata dusruok moro ma omako wang’wa, to wang’eyo maber ni onyalo chwanyo jomoko e kanyakla kata miyo jomoko obed gi gombo moko maricho kuomwa. Be hera ma waherogo Jokristo wetewa biro chwalowa mondo watamre kit rwakruok kata dusruok ma chalo kamago?​—1 Tim. 2:9, 10.









^ ***w19 Februar ite 3-4 Dhi Nyime Makori gi Jehova!***
ANG’O MOMIYO DWARORE NI WAMAKRE GI JEHOVA?
6 Ang’o momiyo dwarore ahinya ni ng’ato ka ng’ato kuomwa omakre gi Jehova? En nikech Satan kwedo Jehova, to wan bende okwedowa. Malaika ma nong’anyono nobedo Satan kata Jakwede e puodho mar Eden. Ne oketho nying Jehova kuom wacho ni Jehova en Nyasaye marach, ma tuono ji gik ma beyo, kendo Jaloch marach. Gima lit en ni Adam gi Hawa ne oriwo Satan lwedo ma ging’anyo ne Jehova. (Cha. 3:1-6) Ka ne pod gin e puodho mar Eden, ne gin gi thuolo mang’eny mar medo tego hera ma ne giherogo Jehova. Kata kamano, e kinde ma ne Satan ketho nying Jehova, noyudo ka hera ma Adam gi Hawa noherogo Jehova nosedok chien. Mano nonyuolo penjo moro: Be nitie dhano moro amora ma ne nyalo makore gi Jehova nikech ohere? Wane ane gima notimore e ndalo Ayub.
7 Ayub nodak e ndalo ma Jo-Israel ne ni e piny Misri. Makruokne gi Jehova ne en gima kende. Ne en ng’at morem mana kaka wan. En bende nobothga. Kata kamano, Jehova nohero Ayub nikech Ayub nomakore kode. Nyalo bedo ni Satan nosechako thiano ne Jehova chon ni onge dhano moro amora ma ne nyalo makore kode. Omiyo, Jehova nonyiso Satan ni Ayub to ne nyalo timo kamano. Weche ma noluwo nonyiso ni Satan en jamiriambo. Satan nonyiso Jehova ni ka Ayub ne nyalo yudo tembe, ne odhi weyo makore kode. Jehova nong’eyo ni Ayub ne ok nyal weye, omiyo, noyie mondo Satan oteme.​—Som Ayub 1:8-11.









^ ***w18 Novemba ite 8-9 ‘Nawuoth e Adierani’***
3 Yo ma adiera mag Muma mulogo chunywa chalre gi gima notimore ne ng’at moro ma Yesu nogoyo ngero kuome. Mondo Yesu ne nyis ni adiera mar Pinyruodh Nyasaye en gima duong’ ahinya kuom jogo ma yude, nogoyo ngero mar jalok ohala ma jawuoth ma ne manyo kite mabeyo mag lulu, kendo noyudo achiel. Lulu achiel ma jalok ohalano noyudo ne nengone tek ahinya ma nochuno ni ‘ous mapiyo’ gik moko duto ma ne en-go mondo ong’iewe. (Mat. 13:45, 46) E yo machalo kamano, adiera ma ne wayudo ma en adiera e wi Pinyruodh Nyasaye kod mamoko ma wasepuonjore e Muma gin adiera ma wageno ahinya, ma nochuno ni wakaw okang’ mapiyo mar timo gimoro amora ma ne wanyalo mondo wayud adierago. Ka po ni wahero adiera gi chunywa duto, ok wabi use. Gima lit en ni jotich Nyasaye moko oseweyo neno ber mar adiera ma ne ging’iewo, kendo giseuse. Kik wayie mondo gima kamano otimrenwa kata matin! Mondo wanyis ni wageno adiera gi chunywa duto kendo ok wabi use, nyaka waluw gima Muma nyisowa ni ‘wadhi nyime wuotho e adiera.’ (Som 3 Johana 2-4.) Wuotho e adiera oriwo dak ka luwore gi adierano. Mano tiende ni waket adiera obed mokwongo e gimoro amora ma watimo e ngimawa kendo timbewa bende oluwre gi adierano. We wanon ane penjo ma luwogi: Ang’o momiyo jomoko nyalo uso adiera, to ginyalo use e yo mane? Wanyalo timo ang’o mondo gima litno kik yudwa? En ang’o ma wanyalo timo mondo wamakre gi yiero ma wasetimo mar ‘dhi nyime wuotho e adiera’?









^ ***w18 Oktoba ite 23-24 Bed Gadier ni Kristo Tayowa e Yo Maber***
8 Gima chielo ma ne onyis Jo-Israel en ni kik gimonj Jeriko achiel kachiel, to kar mano, gilwor dalano dichiel pile pile kuom odiechienge auchiel, kae to e odiechieng’ mar abiriyo gilwore dibiriyo. Samoro jokedo moko nowacho e chunygi ni, ‘Mae ketho sa gi muya manadeni!’ Kata kamano, Jatelo sie-sie ma ne tayo Jo-Israel nong’eyo gima notimo. Paro ma nochiwono notiyo maber ahinya kendo notego yie mar Jo-Israel. Jokedo be chunygi noyueyo nikech koro ne ok gikedo gi jolweny mag Jeriko ma ne roteke ahinya.​—Jos. 6:2-5; Hib. 11:30.
9 Ang’o ma wapuonjore? Nitie kinde ma wanyalo hum nono gi lokruok moko ma riwruok mar oganda Jehova timo kata weche ma inyisowa ni waluw. Kuom ranyisi, ka ne ochak yienwa tiyo gi simu, tablet, kata kompyuta mag lwedo e puonjruok, e lendo, kod e chokruok, nyalo bedo ni ne wawuoro awuora kuma riwruok mar oganda Jehova ochomo kodwa. Sani to koro waneno ber mar tiyo gi gigo. Sama wafwenyo ber ma lokruogego kelo kata ka po ni ne wakwongo wahum matin, yiewa medo bedo motegno kendo wasiko e winjruok achiel kaka jo Jehova.









^ ***w18 Jun ite 4 “Pinyruodha Ok En mar Pinyni”***
4 Mopogore gi joma ne ni e grub Zealots, Jo-Yahudi mang’eny to ne rito Mesia ma ne dhi bedo jasiasa. Mano tiende ni ne gigeno ni Mesia ma ne dhi biro ne dhi resogi e lwet Jo-Rumi kendo keto piny Israel obed maber kaka ne en chon. (Luka 2:38; 3:15) Ji mang’eny ne paro ni Mesia ne dhi bedo gi sirkal ma mare e piny Israel. Mano ne dhi miyo Jo-Yahudi ma ne oke e pinje mamoko oduog e pinygi. Kinde moro Johana Jabatiso nopenjo Yesu niya: “Be in e Jal Mabiro, koso onego warit ng’at machielo mopogore?” (Mat. 11:2, 3) Nyaka bed ni Johana ne dwaro ng’eyo ka be ng’at machielo mopogore gi Yesu ne dhi biro mondo otim ne Jo-Yahudi gik moko duto ma ne gidwarogo. Jopuonjre ariyo ma ne owuoyo gi Yesu e yo mochomo Emau bang’ chierne bende ne nigi geno ma ok kare e wi Mesia. (Som Luka 24:21.) Ndalo machuok bang’e, joote Yesu nopenje niya: “Ruoth, be ma e kinde ma idwaro duokoe pinyruoth ne Israel?”—Tich 1:6.
5 Nenore ni bedo gi paro ma kamago e wi Mesia e momiyo Jo-Galili ne dwaro ni Yesu obednegi ruoth. Nyaka bed ni ne giparo ni Yesu ne dhi bedonegi ruoth maber nikech nong’eyo wuoyo, ne ochango jotuo, kendo nonyalo kata mana miyo ji chiemo. Ka Yesu nosemiyo chwo 5,000 chiemo, nochich ni jogo ne nigi paro mobam kuome. Muma wacho niya: “Ka Yesu nong’eyo ni ne gichiegni biro make mondo gikete obed ruoth, noa kanyo mi ochako odhi kendo e got kar kende.” (Joh. 6:10-15) Kinyne ka koro ne gin e bath Nam Galili komachielo, thothgi koro ne onge gi siso mar kete obed ruodhgi. Yesu notiyo gi thuolono e leronegi tich ma nokele e piny ka. Nobiro konyo ji mondo olos winjruokgi gi Nyasaye to ok chiwo kony mag ringruok. Nowachonegi kama: ‘Tiuru ne chiemo ma siko nyaka chieng’, to ok ne chiemo ma tow.’—Joh. 6:25-27.









^ ***w18 Septemba ite 31-32 Bed Mang’won Kaka Jehova***
BED MANG’WON E TIJ LENDO
13 Janabi Isaya nokoro e wi Yesu kama: “Odundu motore ok anotur: yuk tuoro magolo yiro ok anosim.” (Isa. 42:3) Hera ma Yesu noherogo ji ne miyo okechogi. Nong’eyo lit mag joma chunygi nonyosore kendo ma ne ipimo gi yuk tuoro kata kitambi ma chiegni sim. Mano nomiyo obedo mang’won kodgi. Kata mana nyithindo nohere. (Mar. 10:14) En adier ni waonge gi nyalo mar nono chuny ji kaka Yesu kendo ok wanyal puonjo ji kaka nopuonjo. Kata kamano, wanyalo bedo mang’won gi joma walendonegi mana kaka notimo. Mano oriwo yo ma wawuoyogo kodgi, seche ma wawuoye kodgi, kod thuolo ma wakawo sama wawuoyo kodgi.
14 Onego wawuo gi ji e yo mane? E kindewagi, dhano tara gi tara ‘hinyore kendo gidiwo mana ka rombe ma onge jakwath’ nikech jo ohala, josiasa, kod jotend dinde ma gigeno ni otagi opong’ mana gi mibadhi. (Mat. 9:36) Nikech mano, ji mang’eny onge gi geno moro amora. Donge ber ka wakechogi kuom wuoyo kodgi e yo mang’won? Nitie ji mang’eny ma rwakoga wach maber ma walando, ok mana nikech kaka waleronegi Muma, to nikech gifwenyo ni wadewogi gadier kendo wang’won kodgi.









^ ***w18 Septemba ite 18 Joma Mor Gin Joma Tiyo ne “Nyasaye Mamor”***
BEDO GI WINJRUOK MABER GI NYASAYE E CHAKRUOK MAR MOR MADIER
4 Wach maduong’ ma Yesu nokwongo wuoye en ma: “Joma mor gin joma nigi riyo mar ng’eyo Nyasaye, nimar Pinyruodh polo en margi.” (Mat. 5:3) Ere kaka wanyiso ni wan gi riyo mar ng’eyo Nyasaye? Watimo kamano ka wapuonjore Wach Nyasaye, ka waluwo kaka onyisowa, kendo ka waketo wach lamo obed mokwongo. Ka watimo gigo, mor marwa biro medore. Yiewa biro medo bedo motegno kuom gik ma Nyasaye osingonwa. E wi mano, “geno ma kelo mor” ma Wach Nyasaye miyowa biro jiwowa.​—Tito 2:13.
5 Bedo gi winjruok maber gi Nyasaye e chakruok mar mor madier. Jaote Paulo nondiko niya: “Beduru mamor kuom Ruodhwa [Jehova] kinde duto. Anwoyo kendo ni, Moruru!” (Fil. 4:4) Mondo wabed gi winjruok ma kamano gi Jehova, nyaka wabed gi rieko moa kuome. Muma wacho niya: “Ng’atno ojahawi manwang’o rieko, gi jalo bende madoko ng’a ma weche donjone. Rieko en . . . yath mar ngima ni jogo moyude: Kendo ng’ato ka ng’ato mobet kode ni gi mor.”​—Nge. 3:13, 18.
6 Mondo wasik ka wamor, nyaka wasom Wach Nyasaye kendo wati gi puonj ma wayudo e iye. Yesu nojiwo wachno kama: “Kung’eyo wechegi, un joma mor ka utimogi.” (Joh. 13:17; som Jakobo 1:25.) Mano e ma biro loyonwa riyo mar ng’eyo Nyasaye kendo miyo wasik ka wamor. Kata kamano, ere kaka wanyalo bedo ma mor to gik ma nyalo mayowa mor to ng’eny kama? We wanon ane gimachielo ma Yesu nowuoye e twak ma nogolo e wi got.









^ ***w18 Septemba ite 5-6 “Kung’eyo Wechegi, Un Joma Mor ka Utimogi”***
LEM NE JOMAMOKO KILUONGO NYINGGI
12 Yo machielo ma wanyisogo ni wabolore kendo waluwo kaka Nyasaye tayowa en lemo ne joma ‘oseyudo yie ma jaber ahinya kaka marwa.’ (2 Pet. 1:1) Mano e kaka Epafra notimo. Muma wuoyo kuome mana nyadidek kende e barupe ma Paulo nondiko. Ka ne otue Paulo e piny Rumi, nondiko ne Jokristo ma ne ni Kolosai konyisogi ni Epafra ne ‘lamonegi gi kinda ahinya.’ (Kol. 4:12) Epafra nong’eyo owetego maber kendo nodewogi ahinya. Bedo ni en bende notueye gi Paulo ne ok omone ng’eyo pek ma owetego ne romogo. (File. 23) Notimo gima nonyalo mondo okonygi. Donge mano en gima nyiso hera? Lemo ne jotich Jehova wetewa konyo kama duong’, to ahinya-ahinya ka waluongo nying ng’ato sama walemo.​—2 Kor. 1:11; Jak. 5:16.
13 Par ane joma inyalo lemonegi kiluongo nyingegi. Mana kaka Epafra, owete gi nyiminewa mang’eny lemoga ne joma gin-go e kanyakla, joudi ma nigi ting’ mapek, joma onego otim yiero moko madongo, kata ma romo gi tembe. Gilemoga bende ne joma otue e jela moket nyingegi e jw.org/sw. E wi mano, gilemo ne joma wedegi otho, joma otony e masiche ma timore apoya kod lwenje, kaachiel gi joma nyagore gi pek mag yuto. Nenore maler ni onego walem ne owete gi nyimine mang’eny nikech timo kamano konyogi ahinya. Sama walemo ne joma kamago, mano nyiso ni ok wang’i mana gik ma kelonwa ber wan wawegi, to wang’iyo bende gik ma kelo ber ne jomamoko. (Fil. 2:4) Jehova winjo lamo kaka mago.









^ ***w18 Agost ite 22 Jochiwo Gin Joma Mor***
17 Ka ne Paulo nwoyo weche ma Yesu nowacho ni “chiwo kelo mor mogundho moloyo kawo,” Paulo ne ok wuo mana kuom kony mag ringruok kende, to nowuoyo bende e wi jiwo jomamoko kaachiel gi miyogi paro moko ma nyalo konyogi. (Tich 20:31-35) Jaote Paulo bende noketonwa ranyisi maber ahinya kokalo kuom wechene kod timbene e wi kaka wanyalo chiwo thuolowa, tekowa, herawa, kod chiko itwa ne jomamoko. 
18 Jotim nonro molony e weche oganda bende osefwenyo ni joma jochiwo bedoga ma mor. Buk moro wacho ni “mor ma ji bedogago medore sama gikonyo jomamoko.” Jotim nonro bende wacho ni konyo ji en gima dwarore ahinya nikech timo kamano “miyo ngima ji bedo maber” nikech timno “miyo ji yudo gik mochuno e ngima.” Mano e momiyo ijiwoga ji ni gichiwre e tije ma konyo oganda mondo ngimagi obed maber kendo gibed ma mor. Mano ok en wach ma wendo ne jogo duto ma oyie ni Muma en Wach Jehova Nyasaye ma ne ochueyo dhano.—2 Tim. 3:16, 17.  









^ ***w18 Agost ite 8-9 Kik Ing’ad ne Ji Bura ka Luwore gi Kaka Ginenore gi Oko***
1 Timotheo 4:12
WECHE ma janabi Isaya nokoro e wi Ruodhwa Yesu Kristo jiwowa kendo duogo chunywa. Isaya nokoro ni Yesu ‘ok nong’ad bura kogeno gima wang’e neno, kata kwero ji kogeno gima ite winjo.’ Kar mano, “nong’ad buch jochan gi tim makare.” (Isa. 11:3, 4) Ang’o momiyo wachno jiwowa? En nikech sani wadak e piny mopong’ gi joma dewo mana joma gihero kende. Waduto wagombo dak e bwo Jang’ad-bura ma biro tayowa ma ok ong’adonwa bura kong’iyo mana kaka wanenore gi oko!
2 Pile ka pile wang’adoga ne jowetewa bura. To nikech wan dhano morem, ok wanyal ng’ado bura e yo makare kaka Yesu. Thothne, wan wang’ado ne ji bura ka luwore gi kaka ginenore gi oko. Kata kamano, ka ne Yesu ni e piny ka, nowacho kama: “Weuru ng’ado bura gi kaka uneno ng’ato gi oko, to ng’aduru bura makare.” (Joh. 7:24) Nenore maler ni Yesu dwaro ni waluw ranyisine sama wang’ado ne ji bura. E sulani, wadwa nono weche moko adek ma miyoga ji ng’ado ne jomamoko bura ka luwore gi kaka ginenore gi oko. Gigo gin: Oganda ma ng’ato ae, mwandu ma en-go, kod hike. E moro ka moro kuom wechego, wabiro neno ranyisi maber ma Yesu noketonwa monego waluw.









^ ***w19 Mach ite 13 Winj Dwond Jehova***
WINJ DWOND JEHOVA MONDO IYUD BER E KINDEWAGI
17 Jehova pod wuoyoga kodwa nyaka sani. (Som Isaiah 30:21.) En adier ni ok wanyal winjo dwonde achiel kachiel kowuok e polo. Kata kamano, kokalo kuom Wachne ma en Muma, owuoyo kodwa konyisowa gik monego watim. E wi mano, otayo “jarit mogen” gi rohone mondo jaritno odhi nyime miyo jotichne chiemb chuny. (Luka 12:42) To mano kaka wayudo chiemb chuny modhuro! Moko igoyonwa e buk, moko ni e websaitwa, vidio bende thoth, to weche momak miwinjo bende ng’eny.
18 Kinde duto wasikuru ka waparo weche ma Jehova nowacho ka ne Wuode ni e piny ka! Wayieuru mondo weche Jehova mondik e Muma okonywa bedo gadier ni ong’eyo kaka otayo weche, kendo ni obiro golonwa chandruok duto ma Satan kod piny marachni osebedo ka kelonwa. Wang’aduru e chunywa ni wabiro dhi nyime winjo dwond Jehova. Ka watimo kamano, wabiro nano maber e chandruok duto ma wan-go sani kod mamoko ma pod wabiro yudo nyime. Muma paronwa kama: “Dwarore ni ubed gi sinani mondo bang’ ka usetimo dwaro mar Nyasaye, gik ma ne osing ochopnu.”​—Hib. 10:36.









^ ***w18 Oktoba ite 22-23 Bed Gadier ni Kristo Tayowa e Yo Maber***
Ang’o momiyo onego wabed gadier ni Kristo tayowa maber e kindewagi?
JOSHUA nobedo jakony Musa kuom higni ma hawo 40. Ka Musa nosetho, Jehova nonyiso Joshua weche moko ma noloko kit ngimane apoya nono. Nonyise niya: ‘Musa jatichna osetho; e momiyo koro a malo, iidh loka Jordan, in kod jogi duto, udonj e pinyno ma amiyo nyithind Israel.’ (Jos. 1:1, 2) Joshua nosiko ka paro wechego!
2 Nikech Musa nosebedo ka tayo Jo-Israel kuom higni mang’eny, nyaka bed ni Joshua ne parore ni to jo Nyasaye ne dhi rwako nade yo ma nodhi tayogigo. (Rap. 34:8, 10-12) Buk moro ma lero weche Muma wuoyo kuom ndiko mar Joshua 1:1, 2 kowacho kama: “Chakre kinde machon nyaka sani, sa asaya ma owil jatelo e piny moro amora, weche mag arita kue e pinyno bedoga e akerekeke.”
3 Kuom adier, nitie gik ma ne nyalo miyo Joshua luoro, kata kamano, bang’ ndalo manok, nokawo okang’ ma ne dwarore. (Jos. 1:9-11) Geno ma nogenogo kuom Nyasaye ne ni kare. Muma lero ni Jehova notiyo gi malaika moro e tayo Joshua gi Jo-Israel. Nenore maler ni malaikano ne en Wuod Nyasaye makayo, miluongo bende ni Wach.​—Wuok 23:20-23; Joh. 1:1.
4 Jehova nokonyo Jo-Israel e yo maber mi kinde mar loko jatelo okalo mayom, kendo ji noyie gi Joshua. Wan be wadak e kinde ma lokruok timore mang’eny, omiyo, seche moko wanyaloga penjore ni, ‘Nikech riwruok mar oganda Jehova ringo ng’wech kendo lokruok timore mang’eny, ang’o ma nyalo konyowa bedo gadier ni Yesu Kristo tayowa maber?’ (Som Mathayo 23:10.) Ne ane yo ma Jehova notiyogo e tayo joge e kinde mokalo e seche ma lokruok madongo ne timore.









^ ***w18 Julai ite 23-24 Wan mag Jehova***
7 Som Malaki 3:16. Ka po ni pok ichiwori ne Jehova mi obatisi, par ane gimomiyo dwarore ni ikaw okang’ ma kamano. En adier ni chakre sama nomakie ichni, ne ibedo mwandu Jehova mana kaka dhano mamoko duto. Kata kamano, par ane kaka Jehova nyalo bedo ma mor kichiwori mondo itim dwache nikech ing’eyo ni en e jaloch e wi gik moko duto. (Nge. 23:15) Jehova bedo ma mor sama ng’ato ochiworene, kendo ondiko nying ng’atno e ‘kitape mar paro.’
8 Sama Jehova ondiko nyingwa e ‘kitape mar paro,’ nitie gik ma koro nyaka watim. Malaki nowacho ni nyaka ‘waluor Jehova kendo wapar nyinge.’ Ka wabukore wachako chiwore ne gimoro machielo, mano nyalo miyo Jehova oruch nyingwa e kitap ngima.​—Wuok 32:33; Zab. 69:28.
9 Omiyo, chiwruok ne Jehova ok en mana singruok kod batiso kende. Mago gin mana gik ma ng’ato timo dichiel to kalo. Mondo wanyis ni wan mag Jehova, nyaka wadhi nyime luwo chikene kendo timo dwache e ngimawa duto.​—1 Pet. 4:1, 2.









^ ***w18 Jun ite 19-20 Yie Mondo Chike Nyasaye kod Puonjge Otieg Chunyi***
‘KED MATEK MONDO IBED NG’AMA OTEGNO’
14 Jokristo duto onego otim kinda mondo ‘gibed joma otegno’ kar makore mana gi ‘puonj mag mise’ kende. (Hib. 6:1) Mano ok timre atima kende. Nyaka ‘waked matek.’ Bedo Jakristo motegno oriwo timo dongruok e yo ma wang’eyogo adiera kod kaka watiyo gi adierago. Mano e momiyo ijiwowaga ni wasom Muma pile ka pile. (Zab. 1:1-3) Be isechako timo mano? Somo Muma pile ka pile biro miyo ing’e chike Jehova kod puonjge e yo matut.
15 Kuom chike duto ma omi Jokristo, hera e namba achiel. Yesu nonyiso jopuonjrene niya: “Ma e ma nomi ji duto ong’e ni un jopuonjrena—ka un gi hera e kindu uwegi.” (Joh. 13:35) Jakobo ma owadgi Yesu noluongo hera ni “chik ma ka ruoth.” (Jak. 2:8) Paulo nowacho kama: “Hera e ma chopo weche duto ma chik dwaro.” (Rumi 13:10) Jiwo hera e yo ma kamano ok en gima kawowa gi wuoro nikech Muma wacho ni “Nyasaye en hera.” (1 Joh. 4:8) Nyasaye ok wach awacha gi dhoge ni oherowa. Jaote Johana nondiko niya: “Kuom wachni, hera ma Nyasaye oherowago ne onenore ayanga, ni Nyasaye nooro Wuode ma miderma e piny mondo wayud ngima kokalo kuome.” (1 Joh. 4:9) Ee, hera ma Nyasaye oherowago e ma nomiyo okawo okang’ ma kamano. Okang’ ma wanyisogo ni wahero Jehova kod Wuode, Jokristo wetewa, kod jomamoko e ma nyiso ni wan Jokristo motegno e okang’ ma romo nade.—Mat. 22:37-39.









^ ***w18 Julai ite 15 Ichomo Wang’i Kuom Ng’a?***
GIMA NOMIYO MUSA ONG’ANYO
14 Ang’o ma nomiyo Musa obedo gi chuny marach mar ng’anyo? Zaburi 106:32, 33 ma ne wasenenocha nowacho kama: ‘Jo-Israel nomiyo Nyasaye mirima e sokni mag Meriba, kendo gima ne gitimono nokelo ne Musa chandruok. Ne gimiyo iye owang’, mi ochadho wach.’ Kata obedo ni Jehova e ma ne Jo-Israel ong’anyone, Musa e ma ne iye owang’. Bedo ma onge ritruok nomiyo ochadho wach ma ok oparo ni weche ne dhi bedo nade bang’e.
15 Musa ne oyie mondo gik maricho ma jomoko ne timo omone dhi nyime chomo wang’e kuom Jehova. Ka ne Jo-Israel ohango ng’ur ne wach pi, Musa notimo kaka Jehova nochike. (Wuok 7:6) Kata kamano, nenore ni bang’ nano gi Jo-Israel ma ne tokgi tekgo kuom kinde malach, nochako ol kodgi mi chunye onyosore. Be dibed ni Musa ne paro mana kaka timbe jogo ne chwanye kar paro kaka nonyalo miyo Jehova duong’?
16 Ka janabi ma nomakore motegno gi Nyasaye kaka Musa e ma ne nyalo chwanyore ma lwar nikech gik ma richo ma jomamoko ne timo, donge mano nyiso ni wan be gima kamano nyalo timorenwa? Mana kaka Musa, wan bende wachiegni donjo e piny manyien ma Jehova osingonwa. (2 Pet. 3:13) Onge ng’ato ang’ata kuomwa ma diher ni thuolo ma jaber kamano obaye. Kata kamano, mondo wadonj e piny manyienno, nyaka wasik ka wachomo wang’wa kuom Jehova kendo wadhi nyime timo dwache. (1 Joh. 2:17) Ang’o ma wanyalo puonjore kuom ketho ma Musa notimo?









^ ***w18 Mei ite 26 Ng’e Jasiki***
SATAN ONGE GI TEKO MAR TIMO ANG’O?
15 Satan ok nyal chuno ji mondo otim gik ma ok gidwar timo. (Jak. 1:14) Ji mang’eny timo dwach Satan ka ok ging’eyo. Kata kamano, bang’ puonjore adiera ng’ato ka ng’ato nyaka yier ng’ama obiro tiyone. (Tich 3:17; 17:30) Ka wang’ado mar timo dwach Nyasaye, onge gimoro amora ma Satan nyalo timo mondo oketh winjruokwa gi Nyasaye.​—Ayub 2:3; 27:5.
16 Nitie gik mamoko ma Satan gi jochiende ok nyal timo. Kuom ranyisi, onge kamoro amora e Muma ma wacho ni Satan gi jochiende nyalo somo pachwa kata chunywa. Mana Jehova gi Yesu kende e ma nigi nyalo mar timo kamano. (1 Sa. 16:7; Mar. 2:8) To nade sama wawuoyo kata walemo matek? Be onego wabed maluor ni Jachien kod jochiende biro winjo lamowa ma giketh chenrowa? Ooyo. En nikech ang’o? Ok waluorga timo tije mag Jehova mana nikech Jachien biro nenowa. Kamano bende, ok onego waluor lemo matek mana nikech Jachien nyalo winjowa. Muma oting’o ranyisi mathoth mag jotich Nyasaye ma nolemo matek to onge gimoro amora ma nyiso ni ne giluor ni Jachien dhi winjogi. (1 Ru. 8:22, 23; Joh. 11:41, 42; Tich 4:23, 24) Ka watimo duto ma wanyalo mondo gik ma wawacho oluwre gi dwach Nyasaye, wanyalo bedo gadier ni Jehova ok bi yie Satan otimnwa gima nyalo hinyowa nyaka chieng’.​—Som Zaburi 34:7.
17 Onego wang’e jasikwa to ok onego waluore. Kata obedo ni wan dhano morem, ka wageno kuom Jehova to obiro konyowa loyo Satan. (1 Joh. 2:14) Ka wakwedo Satan, obiro ringowa. (Jak. 4:7; 1 Pet. 5:9) Rowere e ma Satan ohero monjo ahinya. Ginyalo timo ang’o mondo gikwed Jachien? Sula maluwo biro wuoyo e wi penjono.









^ ***w18 April ite 25-26 Un Rowere, Be Un gi Chenro mag Tiyo ne Nyasaye?***
Ang’o ma nyalo konyo rowere mondo kik gimoro amora ochochgi?
WAWACH ni ichano dhi e wuoth moro mabor nikech ogweli e nyasi moro makende. Chuno ni nyaka iidh mtoka nikech kuno bor. Ka ichopo e stend, iyudo jowuoth mamoko mathoth kanyo to mtokni be ng’eny ma nyalo kata chochi. Gima ber en ni ing’eyo kama idhiye kendo ing’eyo mtoka monego iidhi. Ka iidho mtoka moro amora ma wiyi omiyi, to obiro teri kamoro nono.
2 Rowere bende inyalo pim gi jowuoth manie stendgo. Gin gi wuoth ma rabora e ngimagi. Giromo gi gik mang’eny monego gitimie yiero, to moko bende nyalo chochogi. Un rowere, timo yiero mowinjore nyalo bedonu mayot ka ung’eyo gima udwaro timo e ngimau. Onego iti nade gi ngimani?
3 Sulani dwoko penjono ka ojiwo rowere mondo oket pachgi e timo gik ma moro Jehova. Mano nyiso ni rawera nyaka ket Jehova motelo e gik moko duto motimo e ngimane moriwo somo, tich, bedo gi joot, kod weche mamoko. Mano bende oriwo timo gik ma miyo obedo gi winjruok maber gi Nyasaye. Rowere ma keto pachgi e timo gik ma miyo gibedo gi winjruok maber gi Jehova bedo gadier ni ibiro guedhgi e ngima.—Som Ngeche 16:3.









^ ***w18 April ite 17 Luw Ranyisi mar Jehova, Nyasaye ma Jiwo Ji***
10 Jatich Jehova machielo ma ne dwarore ni ojiw ne en nyar Jeftha. Ka ne Jeftha pok odhi kedo gi Jo-Amon, nosingore ne Jehova ni kapo ni oloyogi, to ng’at ma ne dhi kwongo romone koa e lwenyno nodhi chiwo mondo oti ne Jehova e tabernakel. Gima notimore en ni nyare ma e nyathine kende e ma nobiro romone. Jeftha nowinjo malit. Kata kamano, notimo mana kaka nosesingo kendo noyie mondo nyare odhi Shilo oti ne Jehova e tabernakel e ngimane duto.—Bura 11:30-35.
11 Kata obedo ni wachno ne tek ne Jeftha, wachno ne tek moloyo ne nyare ma noyie timo kaka wuon-gi ne dwaro. (Bura 11:36, 37) Mano nyiso ni ne ok dhi kende, ne ok odhi nyuolo nyithindo ma ne nyalo ting’o nying odgi malo kendo rito mwandu wuon-gi. Nowinjore ohoye kendo ojiwe ahinya. Muma wacho niya: “Nobedo kido e Israel, ni nyiri mag Israel nodhiyo higa ka higa mar paro nyar Jeftha ja Gilead ndalo ang’wen e higa.” (Bura 11:39, 40) Donge en adier ni Jokristo ma pok odonjo e kend ma tiyo gi thuologi e paro “weche mag Ruoth” bende onego opwo kendo ojiw?—1 Kor. 7:32-35.









^ ***w18 Mei ite 23 Ng’e Jasiki***
SATAN NIGI TEKO E OKANG’ MA ROMO NADE?
5 Malaike ma kwan-gi buora noriwore gi Satan e ng’anyo ne Nyasaye. Ka ne Ataro pok obiro, Satan ne owuondo moko kuomgi mondo obi oterre gi mon e piny. Muma wuoyo e wi wachni e yor ranyisi kowacho ni thuol ma ne owit e piny koa e polo ne oywayo achiel kuom adek mag sulwe duto mag polo. (Cha. 6:1-4; Juda 6; Fwe. 12:3, 4) Ka ne malaikego ong’anyo ne Nyasaye, ne gibedo e bwo teko mar Satan. Kata kamano, malaike ma nong’anyogo ok tim gik moko ao yaye. Satan bende oloso pinyruoth mare kotemo kopo Pinyruodh Nyasaye kendo en owuon e ruoth. Satan osechano jochiendene e yo maber, omiyogi teko, kendo oketogi joloch mag pinyni.​—Efe. 6:12.
6 Satan chiko sirkande duto ma nie pinyni kotiyo gi jochiendenego. Wachno nonenore maler ka ne Satan otang’one Yesu “pinjeruodhi duto mag piny” kae to onyise niya: “Abiro miyi teko mar loch e wi pinjeruodhigi duto kod duong’gi nikech osemiyagi, kendo ng’at ma adwaro to amiyogi.” (Luka 4:5, 6) Kata obedo ni Satan nigi teko e wi sirkande mag dhano, sirkande mathoth pod temo konyo raia maggi. Joloch moko nyalo bedo gi paro maber. Kata kamano, onge sirkal moro amora kata jaloch moro amora ma nyalo kelo lokruoge ma dhano dwaro ahinya.​—Zab. 146:3, 4; Fwe. 12:12.









^ ***w18 Desemba ite 26 Un Rowere, Unyalo Bedo gi Ngima Maber***
9 Hera ma Nyasaye oherowago bende seche moko nyalo nenore kokalo kuom yo morieyowago. Daudi noyie mondo Nyasaye orieye. Nowacho niya: “Anapak Jehova, moseng’adona rieko; ee, apuonjora gotieno gi weche manie chunya.” (Zab. 16:7) Daudi noparo matut kuom puonj mag Nyasaye kendo noyie mondo puonjgo okonye obed ng’at maber. In be ka itimo kamano nikech yie ma in-go kuom Nyasaye, ibiro medo here kendo ibiro dwaro winje. E wi mano, ibiro bedo Jakristo motegno. Nyaminwa moro miluongo ni Christin wacho kama: “Sama atimo nonro kendo aparo matut kuom gik ma asesomo, awinjo e chunya ni an e ma ne Jehova ondikona wechego!”
10 Ng’at ma nigi winjruok maber gi Jehova bedo gi rieko ma nyalo konye mondo obed gi paro ma Nyasaye nigo e wi pinyni kod kama pinyni ochomoe. Ang’o momiyo Nyasaye miyi rieko ma kamano? Odwaro ni iket gik motudore gi lame obed mokwongo e ngimani, itim yiero mabeyo, kendo ibed gi geno maber mar kinde mabiro! (Som Isaiah 26:3.) Owadwa moro miluongo ni Joshua ma wuok e piny Amerka wacho kama: “Bedo machiegni gi Jehova konyo ng’ato mondo ong’e gik ma dwarore moloyo kod ma ok ochuno.” Mano en adier kendo omiyo ng’ato bedo ma mor!

Ang’o momiyo Yesu nokecho ji?
En “nikech ne gichal kaka rombe ma
onge jakwath.” . . . Omiyo, waluwo
ranyisi mar Ruodhwa kuom lando
ne ji wach maber nikech ‘wakecho
jomodhier kod jochan.’ (Zab. 72:13)
Wakecho ji kendo wadwaro konyogi.

Paragraf ma ndiko kod
paro mochiw yudoree

Pej ma ndiko kod paro
mochiw yudoree

Dwe mogoye Ohinga mar Jarito
Higa mogoye Ohinga mar Jarito





